
1

Re quibeꞌ re je rateꞌt-rumomaꞌ re Jesucristo

1  1 Re jun libro re nitiquir-a vovaꞌ, jun libro re ancheꞌ tzꞌiban-va can 
re quibeꞌ re rateꞌt-rumomaꞌ re Jesucristo. Can kꞌalaj che rejaꞌ rey-

rumam can re Rey David, * y rey-rumam can chukaꞌ re Abraham.
2 Ja re Abraham jareꞌ re rutotaꞌ re Isaac; re Isaac jareꞌ re rutotaꞌ re Jacob; 

re Jacob jareꞌ re rutotaꞌ re Judá y chukaꞌ re nicꞌaj chic ruchꞌalal re Judá. 3 Y 
re Judá jareꞌ re quirtaꞌ re Fares y re Zara, y re quiteꞌ re je caꞌeꞌ acꞌolaꞌ reꞌ ja 
re ixok xubiniꞌaj Tamar; y re Fares jareꞌ re rutotaꞌ re Esrom; y re Esrom jareꞌ 
re rutotaꞌ re Aram. 4 Y re Aram jareꞌ re rutotaꞌ re Aminadab; re Aminadab 
jareꞌ re rutotaꞌ re Naasón; * y re Naasón jareꞌ re rutotaꞌ re Salmón. 5 Y re 
Salmón xoc ruchijil re ixok xubiniꞌaj Rahab, y re Rahab * y re Salmón xcꞌueꞌ 
jun cajcꞌual xubiniꞌaj Booz; y re Booz xoc ruchijil re ixok xubiniꞌaj Rut, y 
rejeꞌ xcꞌueꞌ jun cajcꞌual xubiniꞌaj Obed; y re Obed jareꞌ re rutotaꞌ re Isaí. 
6 Y re Isaí * jareꞌ re rutotaꞌ re Rey David; y re Rey David jareꞌ re rutotaꞌ re 
Salomón, y re ruteꞌ re Salomón ja re ixok xubiniꞌaj Betsabé * re ruxayil can 
re Urías.

7 Re Salomón jareꞌ re rutotaꞌ re Roboam; re Roboam jareꞌ re rutotaꞌ re 
Abías; y re Abías jareꞌ re rutotaꞌ re Asa. * 8 Y re Asa jareꞌ re rutotaꞌ re Josafat; 
re Josafat jareꞌ re rutotaꞌ re Joram; y re Joram jareꞌ re rutotaꞌ re Uzías. 9 Y 
re Uzías jareꞌ re rutotaꞌ re Jotam; re Jotam jareꞌ re rutotaꞌ re Acaz; y re Acaz 
jareꞌ re rutotaꞌ re Ezequías. 10 Y re Ezequías jareꞌ re rutotaꞌ re Manasés; * re 
Manasés jareꞌ re rutotaꞌ re Amón; y re Amón jareꞌ re rutotaꞌ re Josías. 11 Y 
re Josías jareꞌ re rutotaꞌ re Jeconías y quirtaꞌ chukaꞌ re nicꞌaj chic ruchꞌalal 
re Jeconías. Y ja chupan re tiempo reꞌ tak re kavinak yoj re yoj israelitas re 

Re rucꞌaslen re 
Jesucristo re tzꞌiban 
can roma San Mateo

 

 

* 1.1 Sal. 132:11; Is. 11:1; Hch. 2:30; Ga. 3:16. * 1.4 Nm. 1:7. * 1.5 Jos. 6:22; He. 11:31. 
* 1.6 1 S. 16:1. * 1.6 2 S. 12:24. * 1.7 1 Cr. 3:10. * 1.10 2 R. 20:21. 

* 1.11 2 R. 25:11; Jer. 27:20. * 1.12 Esd. 3:2; Hag. 1:1. * 1.16 Gn. 3:15; Is. 9:6. 
* 1.18 Ga. 4:4; He. 10:5. * 1.18 Lc. 1:27. * 1.19 Dt. 24:1. * 1.20 Lc. 1:35. 
* 1.21 Gn. 49:10; Jer. 33:16; Dn. 9:24; Hch. 5:31; He. 7:25; 1 Jn. 3:5; Ap. 1:5. 

xeꞌcꞌueꞌ ajuer can, xban chique che xeꞌbecꞌueꞌ chupan re nación Babilonia, 
roma xeꞌchꞌacataj pa quikꞌaꞌ re ejército chin re Babilonia. *

12 Y tak jecꞌo chic pa Babilonia, re Jeconías xcꞌueꞌ jun rajcꞌual xubiniꞌaj 
Salatiel; y re Salatiel xcꞌueꞌ jun rajcꞌual xubiniꞌaj Zorobabel. * 13 Y re 
Zorobabel xcꞌueꞌ jun rajcꞌual xubiniꞌaj Abiud; re Abiud xcꞌueꞌ jun rajcꞌual 
xubiniꞌaj Eliaquim; y re Eliaquim xcꞌueꞌ jun rajcꞌual xubiniꞌaj Azor. 14 Y 
re Azor xcꞌueꞌ jun rajcꞌual xubiniꞌaj Sadoc; re Sadoc xcꞌueꞌ jun rajcꞌual 
xubiniꞌaj Aquim; y re Aquim xcꞌueꞌ jun rajcꞌual xubiniꞌaj Eliud. 15 Y re 
Eliud xcꞌueꞌ jun rajcꞌual xubiniꞌaj Eleazar; y re Eleazar xcꞌueꞌ jun rajcꞌual 
xubiniꞌaj Matán; y re Matán xcꞌueꞌ jun rajcꞌual xubiniꞌaj Jacob. 16 Y re 
Jacob xcꞌueꞌ jun rajcꞌual xubiniꞌaj José, y ja José reꞌ re xoc ruchijil re 
María. Y ja María reꞌ re xoc ruteꞌ re Jesús re nibex Cristo * cha.

17 Y catorce generaciones re xeꞌcꞌueꞌ, nitiquir-pa riqꞌuin re Abraham 
hasta cꞌa riqꞌuin re Rey David. Y riqꞌuin re Rey David nitiquir chic-pa 
catorce generaciones, hasta cꞌa chupan re tiempo tak re kavinak yoj re 
yoj israelitas xeꞌcꞌueꞌ ajuer can, xban chique che xeꞌbecꞌueꞌ pa Babilonia. 
Y riqꞌuin chic reꞌ nitiquir chic-a catorce generaciones y cꞌaja re ruqꞌuisibal 
cha re catorce generaciones reꞌ tak xbalax re Cristo.

Tak xalax re Jesús
18 Y ja quireꞌ rubanic tak re Jesucristo xalax vovaꞌ chach re ruchꞌulef: Re 

María re xoc ruteꞌ * re Jesucristo, jun kꞌapoj ixok y cꞌutun chic roma re José * chin 
yeꞌcꞌuleꞌ riqꞌuin. Pero tak cꞌamaje-na tiquicꞌam-quiꞌ, re José xunabej che re María 
niyavaj chic. Pero re María quireꞌ xucꞌalvachij roma re ru-poder re Espíritu Santo 
xka pa rueꞌ. 19 Jacꞌa re José re ndoc ruchijil re María, jun ache choj rucꞌaslen y 
mareꞌ man xrajo-ta xuyaꞌ ruqꞌuex re María chiquivach re vinak, mareꞌ xunojij che 
xaxe tal choj quireꞌ nuyaꞌ can y man nulisaj-ta rutzijol. * 20 Ja quireꞌ re xunojij rejaꞌ 
pa ránma, che xaxe tal choj quireꞌ nuyaꞌ can. Pero pa ruvaran xutzꞌat jun ángel 
chin re Ajaf, y re ángel reꞌ xubij cha: José, rat re yat rey-rumam can re Rey David, 
man taxibij-aviꞌ chin nacꞌam re María chin yacꞌuleꞌ riqꞌuin re acꞌutun chic chin 
ndoc avxayil, roma ja re Espíritu Santo re xka pa rueꞌ, * mareꞌ vocame niyavaj 
chic. 21 Re acꞌual re xticꞌueꞌ riqꞌuin re María, chꞌet alaꞌ, y Jesús rubeꞌ re xtayaꞌ. Y ja 
quireꞌ re rubeꞌ xtayaꞌ roma rejaꞌ xqueꞌrucol re vinak chupan re quimac. *

22 Ronojel reꞌ can bin chic can roma jun rusamajel re Dios re xcꞌueꞌ 
ajuer can, re xbex profeta cha. Can anchaꞌl re xubij re Ajaf cha re profeta 
reꞌ, can quire-va xbanataj. Y re profeta reꞌ ja quireꞌ rubin can:
 23 Xtitzꞌat-na-paꞌ, che xticꞌueꞌ jun xtan re xaxe tal choj xtipa alanic chij, 

y astapaꞌ manak ache riqꞌuin.

SAN MATEO 1  

* 1.23 Is. 7:14; 9:6. * 1.25 Ex. 13:2. * 2.1 1 R. 4:30; Dn. 9:24. 
* 2.2 Nm. 24:17; Lc. 2:11. * 2.4 2 Cr. 34:13; Esd. 7:6, 11, 12; Mal. 2:7; Jn. 3:10. 
* 2.5 Mi. 5:2; Jn. 7:42. * 2.6 Gn. 49:10. * 2.6 Mi. 5:2; Jn. 7:42. * 2.6 Is. 40:11. 
* 2.6 Nm. 24:19. 

Y can xticꞌue-va jun acꞌual riqꞌuin, y re chꞌet alaꞌ re xticꞌueꞌ riqꞌuin 
xtubiniꞌaj Emanuel.

Re beꞌaj reꞌ ndel che tzij che re Dios cꞌo kaqꞌuin. *
24 Tak xunaꞌ rach re José, can xuban-va re xbex cha roma re ángel chin 

re Ajaf. Rejaꞌ can xucꞌam re María chin xoc ruxayil. 25 Re ral re María 
man rajcꞌual-ta ache, roma re María can niyavaj chic-va tak xquicꞌam-quiꞌ 
riqꞌuin re José. Y tak re José xuyaꞌ rubeꞌ re acꞌual, Jesús rubeꞌ xuyaꞌ. *

Tak re achiꞌaꞌ re camas quitaman chiquij re chꞌumil xquiyaꞌ rukꞌij re Jesús

2  1 Re Jesús xalax chupan re aldea rubiniꞌan Belén, re aldea reꞌ chin 
re Judea. Tak xalax re Jesús, ja re Rey Herodes nuban gobernar 

chireꞌ, y jareꞌ tak jun caꞌe-oxeꞌ achiꞌaꞌ re camas quitaman chiquij re 
chꞌumil, xeꞌbeka pa Jerusalén. Re achiꞌaꞌ reꞌ, pan oriente jeꞌpitinak-va, * 2 y 
xquicꞌutulaꞌ rutzijol: ¿Ancheꞌ como cꞌo-va re acꞌual re xalax, re qui-Rey re 
israelitas? Roma yoj can cꞌa quila pan oriente katzꞌeton-va-pa re chꞌumil 
chin re acꞌual, y yoj can yojpitinak chuyiꞌic rukꞌij. *

3 Tak re Rey Herodes xucꞌaxaj re xquibij re achiꞌaꞌ reꞌ, xsatz rucꞌoꞌx. 
Y can quireꞌ chukaꞌ xquiban re vinak re jecꞌo pa tenemit Jerusalén. 4 Y 
re Rey Herodes xeꞌrumol conojel re principal tak sacerdotes y re achiꞌaꞌ 
re jeꞌatamayon re ley kachin yoj re yoj israelitas, cꞌareꞌ xucꞌutuj chique 
che ancheꞌ cꞌa nalax-va re Cristo. * 5 Xeꞌpa re principal tak sacerdotes y re 
achiꞌaꞌ re jeꞌatamayon re ley xquibij cha re Rey: Re Cristo nalax chupan 
re aldea rubiniꞌan Belén * vovaꞌ pa Judea. Roma jun rusamajel re Dios re 
xcꞌueꞌ ajuer can, re xbex profeta cha, rutzꞌiban can re andex xubij re Dios 
cha. Y ja quireꞌ nubij re rutzꞌiban can:
 6 Y rat Belén re yatcꞌo pa Judá, *

rat man can-ta yat coꞌol chiquicojol re namalaj tak tenemit chireꞌ pa Judá,
roma ja chireꞌ aviqꞌuin rat xtipo-va * re ecꞌuay-bey,
y can xqueꞌruchajij * cꞌa re vinak aj-Israel re nutenemit, nichaꞌ re Dios.
Quireꞌ xquibij-apo cha re Rey Herodes. *

7 Y tak rion cꞌo re Rey Herodes cheꞌ xeꞌrayoj re achiꞌaꞌ re camas 
quitaman chiquij re chꞌumil, y otz rucꞌutuxic xuban chique jampaꞌ tak 
xquitzꞌat re chꞌumil chin re Cristo. 8 Y cꞌareꞌ cꞌa xeꞌrutak-a chupan re aldea 
rubiniꞌan Belén y xubij-a chique: Quixbiyin chilaꞌ y ticanoj re acꞌual, y tak 
xtivel xtiyaꞌ rutzijol chua, chin yimba chukaꞌ yen chuyiꞌic rukꞌij.

9 Y tak re achiꞌaꞌ re camas quitaman chiquij re chꞌumil xquicꞌaxaj re tzij re 
xeꞌrubij-a re Rey Herodes chique, xeꞌba. Y re chꞌumil re quitzꞌetom-pa pan oriente, 

  SAN MATEO 1 ,  2

* 2.11 Sal. 2:12; 22:29; 72:10; 95:6; Jn. 5:23; Hch. 10:26; Ap. 19:10. 
* 2.12 Gn. 20:6, 7; 31:24; Job 33:15; Dn. 2:19; Mt. 1:20. * 2.12 Gn. 27:19. 
* 2.15 Nm. 24:8; Os. 2:15. * 2.15 Ex. 4:22; Os. 11:1. * 2.17 Jer. 31:15; Ez. 11:16. 
* 2.17 Jer. 30:10. * 2.17 Sal. 139:7; Mt. 1:20. * 2.18 Jer. 40:1. 

can rucꞌuan cꞌa-a quibey. Y re chꞌumil reꞌ xbepaꞌeꞌ pa rueꞌ re lugar re ancheꞌ cꞌo-
va re acꞌual. 10 Y re achiꞌaꞌ re camas quitaman chiquij re chꞌumil, xquinaꞌ che re 
cánma camas niquiꞌcot tak xquitzꞌat chic re chꞌumil chin re Cristo. 11 Jacꞌa tak re 
achiꞌaꞌ reꞌ xeꞌoc-apo pa jay, can xquitzꞌat-va re acꞌual y re María re ruteꞌ re acꞌual, 
y can jareꞌ tak xeꞌxuqueꞌ y re nicꞌaj tak quivach cꞌa pan ulef xquikasaj-va-ka chin 
xquiyaꞌ rukꞌij re acꞌual. Y chukaꞌ can xeꞌquijakalaꞌ quiveꞌ re ancheꞌ jeꞌquicꞌuan-
va-a re kꞌanapuak, pom y mirra, y jareꞌ re xeꞌquisipilaꞌ can cha * re acꞌual. 12 Pero 
re achiꞌaꞌ re camas quitaman chiquij re chꞌumil, pa cachicꞌ xbex chique, * che 
man chic queꞌtzolaj chupan re bey re ancheꞌ jeꞌpitinak-va, chin che man tucꞌaxaj 
rutzijol re Rey Herodes. Y can quire-va xquiban * re achiꞌaꞌ reꞌ, roma can xeꞌtzolaj-
va chupan re qui-nación re ancheꞌ jeꞌpitinak-va, pero jun chic-va bey xquicꞌuaj-a.

Tak re Jesús xcꞌuax cꞌa pan Egipto
13 Y re achiꞌaꞌ re camas quitaman chiquij re chꞌumil xeꞌtzolaj. Y jareꞌ 

tak re José xutzꞌat pa ruvaran jun ángel chin re Ajaf Dios. Y re ángel reꞌ 
xubij cha: Cayacataj. Tacꞌuaj-a re acꞌual y chibil re ruteꞌ y quixnumaj-a. 
Quixbiyin cꞌa pan Egipto y quixecꞌueꞌ chireꞌ, y cꞌa xtinya-na chic rutzijol 
chava tak otz che yixtzolaj chic-pa jun bey. Roma re Rey Herodes can 
xtucanoj re acꞌual chin che nuquimisaj.

14 Y re José can jareꞌ tak xcꞌastaj, xucꞌuaj-a re acꞌual y re teꞌej. Can chupan 
re mismo akꞌaꞌ reꞌ xquitzꞌam-a bey chin xeꞌba cꞌa pan Egipto. 15 Can chila-va 
pan Egipto xeꞌcꞌue-va y cꞌa xcom-na re Rey Herodes cꞌareꞌ xeꞌtzolaj chic jun bey 
pan Israel. Chin quireꞌ can nibanataj re rubin can re Ajaf Dios cha re rusamajel 
re xcꞌueꞌ ajuer can, re xbex profeta cha. Y ja quireꞌ nubij re tzꞌiban can: Pan 
Egipto * cꞌa cꞌo-va re nucꞌajol * tak xinvayoj. Ja quireꞌ rubin can re Dios.

Tak re Herodes xutak quiquimisasic re chꞌutak alabo
16 Y can jareꞌ tak re Rey Herodes xunabej che re achiꞌaꞌ re camas quitaman 

chiquij re chꞌumil man xquiban-ta anchaꞌl re rubin-a chique. Y rejaꞌ camas 
xyacataj ruyoval y xutak quiquimisasic conojel re chꞌutak alabo re jecꞌo chupan 
re aldea rubiniꞌan Belén y re jecꞌo pa tak lugar re jecꞌo-apo chunakaj re aldea reꞌ. 
Re chꞌutak alabo re xutak quiquimisasic ja re cꞌo caꞌcaꞌ quijunaꞌ y re cꞌa jun caꞌeꞌ 
kꞌij caꞌlax-va. Roma rejaꞌ can rutaman can chiquij re achiꞌaꞌ re camas quitaman 
chiquij re chꞌumil. 17 Vovaꞌ can xbanataj anchaꞌl re rutzꞌiban can * re jun 
rusamajel * re Dios * re xcꞌueꞌ ajuer can, re xbex profeta cha, re xubiniꞌaj Jeremías:
 18 Che chireꞌ pa Ramá * xcꞌaxataj okꞌej.

Can cꞌo bis. Y cꞌo cꞌa jun re can nujekꞌaj okꞌej.

Y reꞌ ja re Raquel yeꞌrokꞌej re ral.
Can man nakꞌax-ta cꞌa-a re bis chucꞌoꞌx roma xeꞌcom re ral.
Quireꞌ nubij re tzꞌiban can roma re Jeremías.

19 Y tak quiminak chic-a re Rey Herodes, cꞌajareꞌ tak re José pa 
ruvaran * xutzꞌat chic jun bey re ángel chin re Ajaf Dios chireꞌ pan Egipto. 
20 Y re ángel chin re Ajaf xubij cha: Cayacataj. Tacꞌuaj-a re acꞌual chibil 
re ruteꞌ y quixtzolaj * chic jun bey chupan re i-nación Israel. Roma re 
xeꞌjovan che xcom-ta re acꞌual chilaꞌ pan Israel, xa xeꞌcom-yan.

21 Y re José can xuban-va re xubij re ángel cha pa ruvaran. Xucꞌuaj-a 
re acꞌual y re teꞌej. Xeꞌtzolaj chupan re qui-nación Israel. 22 Pero roma re 
José xucꞌaxaj che ja re Arquelao re rucꞌajol can re Rey Herodes, re nibano 
gobernar pa Judea, xuxibij-riꞌ che yeꞌcꞌue-ka chireꞌ pa Judea. Pero re José pa 
rachicꞌ xbex cha re rucꞌamon che nuban, y mareꞌ rejaꞌ cꞌa pa Galilea * xucꞌuaj-
va re acꞌual y re teꞌej. 23 Y xeꞌbapon cꞌa chupan re aldea rubiniꞌan Nazaret * y 
chireꞌ xeꞌcꞌue-va-ka, chin quireꞌ can nibanataj anchaꞌl re tzꞌiban can coma re 
rusamajelaꞌ re Dios re xeꞌcꞌueꞌ ajuer can, re xbex profetas chique. Re je ru-
profetas re Dios quitzꞌiban can che re Jesús * can xtibex nazareno cha. *

Re Juan Bautista nutzijoj re ruchꞌabal re Dios

3  1 Y xapon re kꞌij tak re Juan Bautista xutzꞌam rutzijosic re ruchꞌabal 
re Dios chiquivach re vinak, y ja chupan re lugar re ancheꞌ manak 

vinak re nibex desierto * cha re cꞌo pa Judea, * chireꞌ nutzijoj-va re ruchꞌabal 
re Dios, 2 y rejaꞌ nubij chique re vinak: Tijalataj re icꞌaslen chach re Dios, 
roma xa can nakaj chic cꞌo-va-pa re kꞌij chin che yojoc pa rukꞌaꞌ rejaꞌ. *

3 Can ja-va chij re Juan Bautista chꞌovenak-va can re Isaías, re rusamajel re Dios 
re xcꞌueꞌ ajuer can, re xbex profeta cha. Y re rutzꞌiban can rejaꞌ ja quireꞌ nubij:

Xticꞌueꞌ cꞌa jun ache chupan jun lugar re ancheꞌ manak vinak re 
nibex desierto cha,

y ja rejaꞌ re xtitzijon re ruchꞌabal re Dios chiquivach re vinak re 
xqueꞌbapon riqꞌuin.

Y xtubilaꞌ chique: Tichojmersaj rubey re icꞌaslen,
roma re Ajaf * xa can nipa-yan.
Quireꞌ nubij re tzꞌiban can.

4 Re tziak re nucusaj re Juan Bautista riqꞌuin rusumal camello * banon-
va, y jun tzꞌum re aconak ximibal-rupan. * Y re ruay ja re sacꞌ * y re cab * re 
niquiyaꞌ chꞌutak chicop pa tak kꞌos. * 5 Y camas je qꞌuiy vinak re yeꞌbapon 
riqꞌuin re Juan Bautista. Jecꞌo queꞌpa pa tenemit Jerusalén, y jecꞌo jeꞌpitinak 

pa tak nicꞌaj chic tenemit chin re Judea. Y jecꞌo jeꞌpitinak re jecꞌo chunakaj 
re rakan-yaꞌ rubiniꞌan Jordán. Can conojel re vinak reꞌ yeꞌbapon riqꞌuin re 
Juan Bautista. 6 Y rejaꞌ can yeꞌruban-a bautizar re vinak reꞌ chireꞌ pa rakan-
yaꞌ Jordán. Can yeꞌquichololaꞌ cꞌa re quimac chach re Juan Bautista.

7 Y tak rejaꞌ xutzꞌat che je qꞌuiy chique re achiꞌaꞌ fariseos y chukaꞌ je qꞌuiy 
chique re achiꞌaꞌ saduceos re yeꞌbapon riqꞌuin chin che yeꞌruban-a bautizar, 
rejaꞌ xubij chique: Yex can yix anchaꞌl itzel tak cumatz re yixnumaj chach 
re ruyoval re Dios re nika pan iveꞌ, roma nijoꞌ yixcolotaj chach re namalaj 
castigo * re xtutak-pa re Dios re tiempo pitinak. ¿Anchique xbin chiva che 
quireꞌ tibanaꞌ? 8 Yex tiene que nicꞌut che katzij xjalataj re icꞌaslen chach re 
Dios. 9 Man tinojij-ka che xaxe roma yex can yix rey-rumam, * can re Abraham, 
mareꞌ xquixcolotaj, man quire-ta. Roma xe-ta re Dios nrajoꞌ, hasta re aboj re 
yeꞌtzꞌetelaꞌ vovaꞌ nuban chique che can-ta yeꞌoc rey-rumam re Abraham. 10 Re 
castigo re nuyaꞌ re Dios nipa-yan. Rejaꞌ xtuban anchaꞌl nuban jun ache re 
rucꞌuan chic ricaj chin che yeꞌrukasaj re cheꞌ re xa manak otz quivach niquiyaꞌ. 
Y ronojel re cheꞌ re xqueꞌrukasaj xtunem quikꞌakꞌal. * 11 Y yen, yaꞌ nincusaj 
chin yiximban bautizar tak nijalataj icꞌaslen chach re Dios. Pero cꞌo cꞌa Jun re 
xtipa re tiempo pitinak, re man anchaꞌl-ta-oc yen. Roma rejaꞌ camas-va rukꞌij 
y ru-poder, mareꞌ yen can man rucꞌamon-ta che ninlisaj y ninyaꞌ re ruxajab 
charakan. Re Jun re xtipa, can xquixruban-va bautizar riqꞌuin re Espíritu 
Santo * y riqꞌuin kꞌakꞌ. * 12 Y can anchaꞌl nuban jun ache cha re ru-trigo tak 
nuban trillar. * Y tak xuban-yan trillar nuxipuj rach chin quireꞌ rion re runakꞌ 
re trigo nicꞌueꞌ can y nuyac, y re rij nuparoj. Y ja quireꞌ xtuban re Jun re xtipa, 
xchaꞌ re Juan. Re Jun re xtipa cꞌo autoridad pa rukꞌaꞌ, chin nuban juzgar 
pa quiveꞌ re vinak re jecꞌo chach re ruchꞌulef. Re vinak re yeꞌniman richin, 
xqueꞌrucꞌuaj chilaꞌ chicaj. Jacꞌa re vinak re man yeꞌniman-ta richin, xqueꞌrutak 
chupan re kꞌakꞌ re man nichup-ta. *

Tak re Jesús xban bautizar
13 Y tak re Juan ntajin chubanic rusamaj re Dios chireꞌ chuchiꞌ re 

rakan-yaꞌ Jordán, jareꞌ tak re Jesús xapon riqꞌuin. Re Jesús cꞌa pa 
Galilea * pitinak-va. Rejaꞌ pitinak chin che niban-a bautizar roma re Juan 
Bautista. 14 Pero re Juan man nrajo-ta nuban bautizar re Jesús, roma 
nubij cha: Ja yen re rucꞌamon che yinaban bautizar y mana-ta yen re 
xquimbano bautizar avichin rat, xchaꞌ re Juan cha re Jesús.

15 Pero re Jesús xubij cha re Juan Bautista: Yoj can rucꞌamon che 
nakaban ronojel re nubij re Dios chaka. Mareꞌ vocame nicꞌatzin che rat 
yinaban bautizar. Cꞌajareꞌ tak re Juan Bautista xuban bautizar re Jesús. *

16 Y tak re Jesús banon chic bautizar, xel-pa pa yaꞌ. Y rejaꞌ xutzꞌat che re 
rocaj xjakataj * y xutzꞌat chukaꞌ che re Espíritu Santo chin re Dios nika-pa 
pa rueꞌ anchaꞌl jun paloma. Can choj xka-pa pa rueꞌ rejaꞌ. * 17 Y xcꞌaxataj re 
nibex-pa chilaꞌ chicaj: * Jareꞌ re Nucꞌajol, * y yen camas ninjoꞌ y yinquiꞌcot 
riqꞌuin.

Tak re itzel xutojtobej re Jesús

4  1 Y jareꞌ tak re Jesús xban cha roma re Espíritu Santo * che xba 
chupan jun lugar re ancheꞌ manak vinak re nibex desierto cha, 

chin che nitojtobex roma re itzel.
2 Y rejaꞌ cuarenta kꞌij y cuarenta akꞌaꞌ * re man viynak-ta, y tak xeꞌkꞌax-

yan re kꞌij reꞌ, cꞌareꞌ xpa chꞌumunic rupan. * 3 Y re itzel xjelon-apo riqꞌuin 
re Jesús chin nutojtobej, y xubij cha: Rat nabij che yat Rucꞌajol re Dios y 
nichꞌumun apan, tabanaꞌ cꞌa chique re aboj reꞌ che queꞌoc vay.

4 Pero re Jesús xubij cha: Tzꞌiban can chupan re ruchꞌabal re Dios, che 
re ache man xe-ta riqꞌuin re vay * nuvel-va rucꞌaslen, xa can nuvel chukaꞌ 
rucꞌaslen riqꞌuin re ruchꞌabal * re Dios.

5 Y jareꞌ tak re itzel xucꞌuaj-a re Jesús cꞌa chupan re lokꞌolaj tenemit 
Jerusalén, * y xuban cha che xjote-a cꞌa pa rueꞌ re rachoch re Dios roma 
camas naj jotal chicaj. 6 Cꞌareꞌ re itzel xubij cha re Jesús: Tatorij-ka-aviꞌ 
vovaꞌ, rat re yabin che yat Rucꞌajol re Dios. Roma chupan re ruchꞌabal re 
Dios re tzꞌiban can, nubij:

Re Dios can xqueꞌrutak re ru-ángeles * chin yatquichajij. *
Y xcatquiliꞌej pa quikꞌaꞌ,
chin quireꞌ man xtasoc-ta avakan chach aboj.

7 Pero re Jesús xubij cha re itzel: Yen can man nintojtobej-ta * re 
Dios. Roma chupan re ruchꞌabal re Dios re tzꞌiban can nubij che man 
takatojtobej re Kajaf Dios.

8 Y re itzel xucꞌuaj re Jesús cꞌa pa rueꞌ jun loma re camas naj jotal chicaj y 
can xucꞌut ronojel naciones chin re ruchꞌulef chach, y ronojel re quibiyomal 
y re quikꞌij re naciones reꞌ. 9 Y cꞌareꞌ re itzel xubij cha re Jesús: Can ronojel 
re xincꞌut chavach xtoc avichin, vo xa rat xcaxuqueꞌ chinoch y nayaꞌ nukꞌij.

10 Pero re Jesús jareꞌ tak xubij cha: Rat Satanás, man chic quinanak, 
mejor cabiyin. Yen mana-ta re najoꞌ rat re nimban. Roma chupan re 
ruchꞌabal re Dios re tzꞌiban can, nubij: Xaxe re Kajaf Dios takayaꞌ rukꞌij, y 
xaxe chukaꞌ rejaꞌ re takasamajij, * xchaꞌ re Jesús cha.

11 Y jareꞌ tak re itzel xba y xuyaꞌ can re Jesús. * Y re ángeles * xeꞌbapon 
riqꞌuin re Jesús chin xquivilij.

Tak re Jesús xutzꞌam re rusamaj pa Galilea
12 Y tak re Jesús xucꞌaxaj che re Juan Bautista cꞌo pa cárcel, * jareꞌ tak 

re Jesús xtzolaj chic pa Galilea. 13 Pero re Jesús man xcꞌue-ta chic chupan 
re aldea * rubiniꞌan Nazaret, * sino que rejaꞌ xa chupan re tenemit rubiniꞌan 
Capernaum * chireꞌ xbecꞌue-va, * y re jun tenemit reꞌ chuchiꞌ jun lago cꞌo-
va. Re tenemit Capernaum chiquicojol re caꞌeꞌ lugar quibiniꞌan Zabulón y 
Neftalí cꞌo-va. 14 Re Jesús xapon chupan re jun tenemit reꞌ, chin quireꞌ can 
nibanataj re tzꞌiban can roma re Isaías rusamajel re Dios re xcꞌueꞌ ajuer 
can, re xbex profeta cha. Y ja quireꞌ nubij re rutzꞌiban can:
 15 Re vinak re jecꞌo chupan re lugar rubiniꞌan Zabulón y re jecꞌo 

chupan re lugar rubiniꞌan Neftalí;
re cꞌo chuchiꞌ re jun lago, re cꞌo-apo jucꞌan ruchiꞌ re rakan-yaꞌ Jordán.
Chupan re Galilea reꞌ, xa can bama quion man je israelitas-ta jecꞌo. *

 16 Re quicꞌaslen re vinak reꞌ can pa kꞌokoꞌm cꞌo-va,
pero can xapon re Namalaj Sakil quiqꞌuin.
Y chukaꞌ re vinak reꞌ can cꞌo chic re rumuchꞌuchꞌil re camic pa quiveꞌ,
pero can xapon chukaꞌ quiqꞌuin re nisekresan quichin. *
Quireꞌ nubij re tzꞌiban can.

17 Y tak re Jesús xapon pa tenemit Capernaum, can jareꞌ tak xutzꞌam 
rutzijosic re ruchꞌabal re Dios y nubij chique re vinak: Tijalataj re icꞌaslen 
chach re Dios, roma xa can nakaj chic cꞌo-va-pa re kꞌij chin che yixoc pa 
rukꞌaꞌ re Dios, * xchaꞌ re Jesús chique.

Tak re Jesús xeꞌrayoj je cajeꞌ aj-tzꞌamoy-car
18 Y jun kꞌij tak re Jesús binak chuchiꞌ re lago rubiniꞌan Galilea, xeꞌrutzꞌat 

je caꞌeꞌ achiꞌaꞌ quichakꞌ-quiꞌ. Re jun ja re Simón re nibex chukaꞌ Pedro * cha, 
y re jun chic ja re Andrés. * Y rejeꞌ je aj-tzꞌamoy-car, mareꞌ tak niquiya-ka re 
quiyaꞌl chapabal-car pa yaꞌ. * 19 Y jareꞌ tak re Jesús xubij chique: * Joꞌ, joꞌ chuij, 
y xtincꞌut chivach andex niban chin yeꞌtzꞌam vinak chin che yeꞌtzakeꞌ chuij. *

20 Re je caꞌeꞌ achiꞌaꞌ reꞌ, can jareꞌ xquiyaꞌ can re quiyaꞌl chin chapabal-
car y xeꞌba chij re Jesús. *

21 Y cꞌa baꞌ cꞌa queꞌbiyin cheꞌ, tak re Jesús xeꞌrutzꞌat chic je caꞌeꞌ achiꞌaꞌ chukaꞌ 
quichakꞌ-quiꞌ. Y re je caꞌeꞌ achiꞌaꞌ reꞌ, ja re Jacobo y re Juan re je rajcꞌual re jun ache 
rubiniꞌan Zebedeo. Rejeꞌ can ja pa canoa yeꞌsamaj-va riqꞌuin re quirtaꞌ. Yeꞌquicꞌajoj 

re quiyaꞌl chapabal-car. Y xpa re Jesús xeꞌrayoj chin che yeꞌba chij. 22 Y can jareꞌ tak 
re Jacobo y re Juan xquiyaꞌ can re quirtaꞌ y re canoa y xeꞌba chij re Jesús.

23 Y re Jesús ronojel tenemit chin re Galilea xbiyaj-va, yeꞌrutijoj re vinak riqꞌuin 
re ruchꞌabal re Dios pa tak nema-jay re ancheꞌ nitzijos-va re ruchꞌabal re Dios * re 
nibex sinagoga cha. Y chukaꞌ nutzijoj re utzulaj chꞌabal chin re Dios re nichꞌo chij 
tak re vinak xqueꞌoc pa rukꞌaꞌ re Dios, re nibex evangelio cha. Y can ronojel rach 
yabil y kꞌaxomal quicꞌuan re vinak yeꞌrucꞌachojsaj. * 24 Re Jesús xapon rutzijol * 
pa tak ronojel tenemit chin re Siria. Y re yavaꞌiꞌ xeꞌcꞌam-pa riqꞌuin re Jesús. 
Re yavaꞌiꞌ reꞌ man junan-ta rach yabil ndoc chique. Roma jecꞌo re yeꞌyavaj re 
camas nikꞌaxo re quiyabilal. Jecꞌo yeꞌyavaj roma ja re itzel tak espíritu jeꞌaconak 
quiqꞌuin. Jecꞌo re cꞌo ruyabil quijalom y jecꞌo chukaꞌ re siquirnak qui-cuerpo. 
Y conojel re yavaꞌiꞌ reꞌ xeꞌrucꞌachojsaj-a. 25 Y re Jesús camas-va je qꞌuiy vinak 
re aj-chireꞌ pa tak tenemit chin re Galilea xeꞌtzakeꞌ chij, * chukaꞌ re yeꞌpa pa tak 
tenemit re jecꞌo pa Decápolis, re yeꞌpa pa Jerusalén y re jecꞌo pa tak nicꞌaj chic 
tenemit chireꞌ pa Judea, y chibil chukaꞌ re vinak re yeꞌpa cꞌa jucꞌan chic-apo 
ruchiꞌ re rakan-yaꞌ Jordán, can conojel cꞌa re vinak reꞌ can xeꞌtzakeꞌ chij re Jesús.

Re Jesús nucꞌut re ruchꞌabal re Dios pa rueꞌ jun loma

5  1 Y tak re Jesús xeꞌrutzꞌat che camas je qꞌuiy vinak re quimalon-
quiꞌ, jareꞌ tak rejaꞌ xjote-a pa rueꞌ re loma, * y xtzꞌuyeꞌ cꞌa-ka. Y 

cꞌareꞌ xquimol-apo-quiꞌ re ru-discípulos riqꞌuin. 2 Y jareꞌ tak re Jesús 
can yeꞌrutijoj re vinak, y xubij:

3 Otz-ibanoj yex re mebaꞌ ivánma * chach re Dios, roma can yixoc-va pa 
rukꞌaꞌ re Dios.

4 Otz-ibanoj yex re ndokꞌ ivánma chach re Dios, roma xtuban chiva che 
man chic xquixokꞌ-ta, xa xquixquiꞌcot. *

5 Otz-ibanoj yex re camas nicochꞌon re ivánma, roma can xtoc ivichin 
re ruchꞌulef chin re Dios, * re rusujun can rejaꞌ chiva.

6 Otz-ibanoj yex re nichꞌumun y nicꞌat ivánma roma nijoꞌ nicꞌuaj jun cꞌaslen 
choj riqꞌuin re Dios, roma re Dios xtuban chiva che xtichꞌuchꞌoꞌ re ivánma. *

7 Otz-ibanoj * yex re can nalax-pa pan ivánma che nijoyovaj quivach re 
nicꞌaj chic vinak, roma re Dios can xtujoyovaj chukaꞌ ivach re quireꞌ yixbano.

8 Otz-ibanoj yex re chꞌajchꞌoj * ivánma chach re Dios, roma yex can 
xtitzꞌat-va rach re Dios. *

9 Yex re camas chꞌoꞌl re ivánma, y tak cꞌo ayoval can nitaj ikꞌij che 
niqꞌuis-a re ayoval, * otz-ibanoj roma can xtibex chiva che yix rajcꞌual re 
Dios.

10 Yex re camas tijoj-pokonal * nikꞌasaj pa quikꞌaꞌ nicꞌaj chic vinak, roma 
can choj-va re icꞌaslen chach re Dios, * otz-ibanoj roma can yixcꞌo chic pa 
rukꞌaꞌ re Dios. *

11 Otz chukaꞌ quibanoj re yeꞌchꞌolix y nitzꞌuculas tzij chiquij y niban 
ronojel rach etzelal chique nutzij yen. 12 Mareꞌ yex can quixtzeꞌen y 
quixquiꞌcot, roma nem re rajal-ruqꞌuixel xticꞌul chilaꞌ chicaj roma re 
tijoj-pokonal itzꞌamon rukꞌasasic, roma quireꞌ chukaꞌ re tijoj-pokonal 
xquikꞌasaj re je rusamajelaꞌ re Dios xeꞌcꞌueꞌ ajuer can, re xbex profetas 
chique, y rejeꞌ más nabey xeꞌcꞌueꞌ que chivach yex. *

Re yeꞌtzayin quicꞌaslen re vinak chach re ruchꞌulef
13 Ja yex re rutzayil re quicꞌaslen re vinak re jecꞌo chach re ruchꞌulef. 

Pero xe-ta re atzꞌam niqꞌuis-ta-a re rutzayil, ¿andex como rubanic 
nakaban chin quireꞌ nitzolaj-ta chic-pa re rutzayil? Man jun. Xa camanak 
chic ndoc-va, xa nichꞌakex-a y can yeꞌkꞌax re vinak chij. *

Re yeꞌsekresan quicꞌaslen re vinak chach re ruchꞌulef
14 Can jacꞌa chukaꞌ yex re yixsekresan re quicꞌaslen * re vinak chach re 

ruchꞌulef y can jabal yixkꞌalajin, * can anchaꞌl jun tenemit tak pa rueꞌ jun 
loma cꞌo-va, can jabal nikꞌalajin y man nitiquir-ta nrevaj-riꞌ. 15 Yex tak nitzaj 
jun lámpara, man chuxe-ta jun cajón niya-va-apo, man quire-ta. Yex can 
nicanoj jun rucꞌojlebal ancheꞌ niya-apo, chin quireꞌ can yeꞌrusekresaj conojel 
re jecꞌo pa jay. * 16 Y can-ta quireꞌ nuban re icꞌaslen chiquivach re vinak, can-
ta anchaꞌl re sakil chin jun lámpara. Chin quireꞌ re vinak tak niquitzꞌat che 
re ibanabal camas otz, rejeꞌ can xtiquiyaꞌ rukꞌij re Dios re Irtaꞌ re cꞌo chicaj. *

Ronojel re nubij chupan re ley can xqueꞌbanataj-va
17 Man tinojij che yen ximpa chin che man jun rukꞌij nimban cha re ley chin 

re Moisés, y man tinojij che can quireꞌ chukaꞌ nimban cha re jeꞌquitzꞌiban can re 
achiꞌaꞌ re je rusamajelaꞌ re Dios re xeꞌcueꞌ ajuer can, re xbex profetas chique. Man 
chin-ta reꞌ tak ximpa, yen ximpa chin che can nimban re andex ndel-va che tzij re 
nubij re ley, y chukaꞌ re jeꞌquitzꞌibalon can re profetas. * 18 Roma can katzij nimbij 
chiva che ronojel re tzꞌiban chupan re ley, can xqueꞌbanataj-va. Re ruchꞌulef y re 
rocaj xqueꞌqꞌuis. Pero re jeꞌtzꞌiban chupan re ley can xqueꞌbanataj-va, y man jun 
cosa re man-ta xtibanataj re xe-ta tal choj quireꞌ xticꞌueꞌ can. * 19 Mareꞌ xabanchique 
vinak re man nrajo-ta nuban re nubij chupan re ley, astapaꞌ jun tzij re can anchaꞌl 
che camanak rajkalen, y vo xa can quireꞌ chukaꞌ xtucꞌut chiquivach re nicꞌaj chic 

vinak che tiquibanaꞌ, re nibano quireꞌ, xa camanak rukꞌij xticꞌueꞌ chiquicojol re 
jecꞌo pa rukꞌaꞌ re Dios. * Jacꞌa re vinak re nibano ronojel re nubij chupan re ley y can 
quireꞌ chukaꞌ xtucꞌut chiquivach re nicꞌaj chic vinak che tiquibanaꞌ, rejaꞌ can xticꞌueꞌ 
rukꞌij chiquicojol re jecꞌo pa rukꞌaꞌ re Dios. 20 Yex re nijoꞌ yixoc pa rukꞌaꞌ re Dios, can 
nicꞌatzin che re icꞌaslen más choj que chach re quicꞌaslen re achiꞌaꞌ re jeꞌatamayon 
re ley kachin yoj re yoj israelitas y chach re quicꞌaslen re achiꞌaꞌ fariseos. Roma rejeꞌ 
niquinojij che choj re quicꞌaslen, pero man quire-ta. *

Re nipa ruyoval cha re ruchꞌalal can rucꞌamon che niban juzgar
21 Yex jabal itaman, roma icꞌaxan re xbex chique re kavinak ajuer can, * 

che man queꞌquimisan. Y xabanchique vinak re niquimisan, * can cꞌo rumac 
y tiene que niban juzgar. 22 Pero yen nimbij, che xabanchique vinak astapaꞌ 
xaxe nipa ruyoval cha jun chic vinak, can nimacun-va y can tiban juzgar. 
Chukaꞌ re nibin cha jun chic vinak, che manak nicꞌatzin-va. Re nibin quireꞌ, 
can aj-mac chukaꞌ, mareꞌ can rucꞌamon che nicꞌuax chiquivach re achiꞌaꞌ 
re pa camon yeꞌbano juzgar. Y jacꞌa re nibin nacanic cha jun chic vinak, re 
nibin quireꞌ xa can yaben chic chupan re kꞌakꞌ re cꞌo chupan re infierno. *

23 Mareꞌ vo xa rat can yatcꞌo chic-apo chach re altar chin nayaꞌ jun 
ofrenda cha re Dios y jareꞌ tak neꞌka chaꞌcꞌoꞌx che rat cꞌo jun cosa re 
man otz-ta abanon cha jun vinak, * 24 tayaꞌ can re ofrenda chireꞌ ancheꞌ 
cꞌo-va re altar y can jareꞌ cabiyin riqꞌuin re jun vinak reꞌ, taꞌbanaꞌ 
rubiyal re man otz-ta cꞌo chiꞌicojol. Y tak cꞌachojnak chic rubiyal y junan 
chic ivach riqꞌuin, cꞌajareꞌ catzolaj y tayaꞌ re a-ofrenda cha re Dios. *

25 Y vo xa cꞌo jun chiva yex nisujus chiquivach re autoridades roma 
cꞌo rucꞌas, tucanoj rubanic chin che nuban rubiyal riqꞌuin re xsujun 
richin tak jeꞌbinak pa cabildo. Pero vo xa man nicꞌachoj-ta rubiyal 
re anchok riqꞌuin cꞌo-va rucꞌas, can yeꞌbo-va chach re juez, y re juez 
xtujach-a pa rukꞌaꞌ re policía, y re policía nucꞌuaj-a, chin noꞌrtzꞌapij 
can pa cárcel. 26 Y can katzij nimbij, che xabanchique vinak ndoc pa 
cárcel roma cꞌas, cama-va xtel-ta-pa pa cárcel, vo xa man rutajon-ta 
can ronojel re rucꞌas re anchok riqꞌuin cꞌo-va rucꞌas. *

Re Jesús nubij che jun ache cꞌulan man turayij jun chic ixok
27 Yex jabal itaman, roma can icꞌaxan re tzij re bin ajuer can, che 

re ache cꞌulan, man timacun riqꞌuin jun chic ixok. * 28 Pero yen nimbij 
che quireꞌ chukaꞌ re ache re nurayij rach jun ixok, re nibano quireꞌ, pa 
ránma xa can xmacun-yan riqꞌuin re jun ixok reꞌ. *

29 Xa mareꞌ vo xa ja re anakꞌavach re cꞌo pan avajquikꞌaꞌ re nibano 
chava che yamacun, más otz che nalisaj-a y natorij-a. Roma más otz che 
manak jun anakꞌavach, que chach cꞌo-ta che caꞌeꞌ anakꞌavach, y yaba pan 
infierno. * 30 Chukaꞌ vo xa ja re akꞌaꞌ re cꞌo pan avajquikꞌaꞌ re nibano chava 
che yamacun, más otz che nachoy-a y natorij-a. Roma más otz che manak 
jun akꞌaꞌ, que chach cꞌo-ta che caꞌeꞌ akꞌaꞌ, y yaba pan infierno. *

Re vinak jeꞌcꞌulan man otz-ta niquijach-quiꞌ
31 Chukaꞌ ajuer can xbex: Re ache re nrajoꞌ nujach-riꞌ riqꞌuin re ruxayil, 

tubanaꞌ jun vuj, y chupan re vuj nubij che xquijach-quiꞌ, y re vuj reꞌ tuyaꞌ 
cha re ixok. * 32 Pero yen nimbij chiva: Re ache re nujach-riꞌ riqꞌuin re ruxayil 
y man roma-ta che re ixok xmacun riqꞌuin jun chic ache, re ache re xujach-
riꞌ can nuban cha re ruxayil che nimacun tak niba riqꞌuin jun chic ache. Y 
quireꞌ chukaꞌ re jun chic ache re nicꞌamo-apo richin re ixok yiꞌon can, can 
nimacun, roma re ixok reꞌ can cꞌo-va re nabey ruchijil. *

Man jun bey tiban jurar
33 Y chukaꞌ yex can jabal itaman, roma icꞌaxan re xbex chique re kavinak 

ajuer can, che tak cꞌo jun cosa niquiban jurar cha re Dios can tiquibanaꞌ 
cumplir, y tak cꞌo niquisuj cha re Ajaf can tiquibanaꞌ chukaꞌ cumplir. * 34 Pero 
yen nimbij chiva, che man jun bey tiban jurar, y chukaꞌ can man otz-ta chin 
nicusaj rubeꞌ re rocaj chin niban jurar. Roma ja chireꞌ cꞌo-va re Dios. * 35 Y man 
ticusaj rubeꞌ re ruchꞌulef, roma ja chireꞌ nuya-va rakan re Dios. * Y chukaꞌ man 
ticusaj rubeꞌ re tenemit Jerusalén, roma re tenemit reꞌ chin re Dios re Namalaj 
Rey. 36 Y man tiban jurar anchaꞌl niquiban jurar re nicꞌaj chic vinak, rejeꞌ 
niquibij che vo xa man katzij-ta re niquibij, pues titzaqꞌuis-a re quijalom. Yex 
man jun bey tibij quireꞌ, roma re icꞌaslen mana-ta yex re yix rajaf. Re Rajaf re 
icꞌaslen ja re Dios, y xaxe rejaꞌ re nitiquir nijalo re ru-color re rusumal-iveꞌ. Xaxe 
rejaꞌ re nitiquir nibano kꞌak cha re sak y nitiquir chukaꞌ nuban sak cha re kꞌak. 
37 Mareꞌ man jun bey tiban jurar. Ronojel re nibij, can choj tibij, * vo xa katzij 
re nibij o xa man katzij-ta. Y vo xa niban jurar, can nikꞌalajin che ja re itzel cꞌo 
pan ivánma. *

Tak cꞌo cosas re man otz-ta niban chiva man tiban ruqꞌuixel
38 Y yex can jabal itaman, roma icꞌaxan re xbex chique re kavinak ajuer can, 

che re nilisan jun nakꞌarach jun vinak, can quireꞌ chukaꞌ ruqꞌuixel tiban cha 
re xbano. Re nikꞌajo roray jun vinak, can quireꞌ chukaꞌ ruqꞌuixel tiban cha re 
xbano. * 39 Pero yen nimbij chiva, che man titzolij ruqꞌuixel cha re anchique xbano 

re etzelal chiva. Vo xa cꞌo jun re xchꞌayo avichin, man tayaꞌ ruqꞌuixel cha. * Otz 
che nayaꞌ chic jun bey-aviꞌ pa rukꞌaꞌ chin yatruchꞌay. * 40 Y vo xa cꞌo jun vinak re 
can nucꞌuaj jun chiva yex pa cabildo roma nrajoꞌ numoj-a jun rutziak, re anchok 
cha niban-va quireꞌ man tupokonaj nuyaꞌ can cha, y en lugar che nupokonaj, xa 
tuyaꞌ can chukaꞌ re rukꞌuꞌ cha. 41 O vo xa cꞌo jun chiva yex niban cha roma jun 
vinak che tucꞌuaj-a jun ejkaꞌn jun kilómetro, xa can tiquiꞌcot tucꞌuaj-a re ejkaꞌn 
re xya-a chij, y man xe-ta re jun kilómetro re xbex cha tucꞌuaj-a re ejkaꞌn, xa can 
tusuju-riꞌ che nucꞌuaj-a * re ejkaꞌn caꞌeꞌ kilómetro. 42 Y vo xa cꞌo jun chiva yex cꞌo 
jun cosa nucꞌutuj jun vinak cha, can tuya-a cha. Y vo xa cꞌo chukaꞌ jun nrajoꞌ 
nukaj-a jun cosa chava, man jun bey tanojij che man naya-ta-a cha. *

43 Y yex jabal itaman, roma icꞌaxan re tzij bin ajuer can, che can rucꞌamon-va 
najoꞌ re camas otz yatrutzꞌat, * jacꞌa re camas itzel yatrutzꞌat can tatzelaj. * 44 Pero 
yen nimbij chiva: Can queꞌijoꞌ re itzel yixquitzꞌat, can ticꞌutuj cha re Dios che 
queꞌrubanaꞌ bendecir re vinak re niquirayij itzel tak cosas chivij, xaxe re otz 
tibanaꞌ quiqꞌuin re itzel quinaꞌoj iviqꞌuin, y can tibanaꞌ orar pa quiveꞌ re vinak 
yeꞌyokꞌo ivichin * y re vinak re yeꞌbano ronojel rach etzelal chiva nutzij yen. 
45 Chin quireꞌ nikꞌalajin che yex can yix rajcꞌual re Dios re Irtaꞌ re cꞌo chilaꞌ chicaj. 
Roma rejaꞌ camas otz runaꞌoj quiqꞌuin conojel. Rejaꞌ can cꞌa chilaꞌ chicaj nubam-
pa cha re kꞌij che nuya-pa rusakil pa quiveꞌ re vinak otz quicꞌaslen y pa quiveꞌ re 
vinak re man otz-ta quicꞌaslen, can cꞌa chilaꞌ chukaꞌ nubam-pa che cꞌo job nika 
pa quiveꞌ re vinak choj quicꞌaslen y re man choj-ta quicꞌaslen. 46 Roma vo xa yex 
xaxe re vinak re yeꞌjovan ivichin re yeꞌjoꞌ, manak rajal-ruqꞌuixel xticꞌul, roma 
hasta jun vinak re man choj-ta rucꞌaslen nitiquir nuban quireꞌ, rejaꞌ can nitiquir 
yeꞌrajoꞌ xaxe re yeꞌjovan richin. * 47 Y vo xaxe chivach-ka yex mismo niyala-va 
ruxnokil-ivach, man jun rajkalen re quireꞌ niban. Roma hasta re vinak re man 
quitaman-ta rach re Dios quireꞌ niquiban. 48 Yex can quixoc tzꞌakat riqꞌuin re 
ibanabal anchaꞌl re Irtaꞌ re cꞌo chilaꞌ chicaj. Rejaꞌ can tzꞌakat riqꞌuin re rubanabal. *

Tak yex niban jun utzil, man tilisaj rutzijol

6  1 Can jabal tichajij-iviꞌ, che man tibananej chiquivach re vinak che can 
yixtajin chubanic re nrajoꞌ re Dios. Roma vo xa quireꞌ xtiban, can man jun 

cꞌa rajal-ruqꞌuixel xticꞌul riqꞌuin re Irtaꞌ re cꞌo chilaꞌ chicaj. 2 Tak yex yeꞌtoꞌ re vinak 
camas je mebaꞌ, man cꞌa tilisaj rutzijol, can anchaꞌl tak nikꞌajan jun trompeta re 
can nicꞌaxax coma conojel vinak. * Man tiban quireꞌ. Man tiban anchaꞌl niquiban re 
vinak re xa caꞌeꞌ quipalaj, can niquilisaj rutzijol pa tak calles y pa tak nema-jay re 
ancheꞌ nitzijos-va re ruchꞌabal re Dios re nibex sinagoga cha, chin che nitamax che 
otz re yeꞌtajin chubanic. Can katzij nimbij che re vinak re yeꞌbano quireꞌ, xaxe che 

niyaꞌ quikꞌij coma re vinak, rejeꞌ can xquicꞌul-yan cꞌa rajal-ruqꞌuixel re quibanabal. 
3 Y tak yex yeꞌtoꞌ re camas je mebaꞌ, man cꞌa titzijoj cha jun chic vinak. Can man 
jun ndoc-va che nutamaj jun chic vinak re yixtajin chubanic. 4 Chin quireꞌ can 
man jun chic vinak titaman re andex niyaꞌ. Pero re Irtaꞌ re cꞌo chilaꞌ chicaj, rejaꞌ sí 
rutaman. Rejaꞌ can nutzꞌat re man nitzꞌet-ta coma re vinak y xtuyaꞌ rajal-ruqꞌuixel 
chiva. Y re rajal-ruqꞌuixel re xtuyaꞌ chiva, can xtitzꞌet coma re vinak.

Re Jesús nucꞌut andex rubanic tak nakaban orar
5 Tak yex niban orar, * man tiban anchaꞌl niquiban re vinak re xa caꞌeꞌ 

quipalaj. Roma re vinak reꞌ camas niquijoꞌ che ja re ancheꞌ jecꞌo vinak, chireꞌ 
niquiban-va orar. Re pa tak nema-jay re ancheꞌ nitzijos-va re ruchꞌabal re 
Dios re nibex sinagoga cha, re pa tak esquinas, xaxe chin queꞌtzꞌet. Rejeꞌ can 
yeꞌpaꞌeꞌ tak niquiban orar. Y can katzij nimbij chiva, che re vinak re yeꞌbano 
quireꞌ, xaxe che niyaꞌ quikꞌij coma re vinak, rejeꞌ xa can xquicꞌul-yan rajal 
re quibanabal. 6 Y tak jun chiva yex nuban orar, otz toc pa jay y tutzꞌapij 
ru-puerta y cꞌareꞌ tichꞌo riqꞌuin re Rutotaꞌ re cꞌo chilaꞌ chicaj. Y astapaꞌ man 
nutzꞌat-ta re anchok riqꞌuin nichꞌo-va, can rutaman che cꞌo nicꞌaxan richin. Y 
re nicꞌaxam-pa richin can nutzꞌat re man nitzꞌet-ta coma re vinak y nuyaꞌ rajal-
ruqꞌuixel cha. Y re rajal-ruqꞌuixel * re xtuyaꞌ cha, can xtitzꞌet coma re vinak.

7 Yex tak niban orar, * man tiban anchaꞌl niquiban re vinak re man 
quitaman-ta rach re Dios. Roma rejeꞌ camas yeꞌyaloj tak niquiban orar, * 
y camas yeꞌquibanalaꞌ repetir re mismo chꞌabal, rejeꞌ niquinojij che xa 
roma quireꞌ niquiban mareꞌ re Dios can yeꞌrucꞌaxaj-pa. Jacꞌa yex tak 
niban orar man tiban quireꞌ. * 8 Man cꞌa quixoc anchaꞌl rejeꞌ. Roma re Irtaꞌ 
re cꞌo chilaꞌ chicaj can cꞌamaje-na ticꞌutuj cha, * rejaꞌ can rutaman chic re 
andex nicꞌatzin chiva. 9 Tak yex niban orar, tibanaꞌ jun oración anchaꞌl 
reꞌ:

Kartaꞌ Dios yatcꞌo chilaꞌ chicaj,
can-ta conojel re vinak niquiyaꞌ rukꞌij re abeꞌ. *

 10 Y xteꞌka-yan-ta re kꞌij tak ja rat re xcabano gobernar.
Y xe-ta re najoꞌ rat re nakaban vovaꞌ chuchꞌulef, anchaꞌl niquiban re 

jecꞌo aviqꞌuin chilaꞌ chicaj. *
 11 Y tayaꞌ chukaꞌ re kavay * re nicꞌatzin chaka kꞌij-kꞌij.
 12 Y can anchaꞌl nakacuy quimac re vinak re cꞌo etzelal niquiban 

chaka, quire-ta xtaban kaqꞌuin yoj, xtacuy-ta ronojel re man 
otz-ta re yojtajin chubanic chavach. *

 13 Y man tayaꞌ kꞌij che re itzel nuban-ta chaka che yojtzak pa mac, 
can kojacolaꞌ chach.

Xaxe chava rat nakacꞌutuj-va reꞌ, roma ja rat re yatcꞌo pa kaveꞌ, 
cꞌo a-poder y cꞌo akꞌij chin nojel tiempo. Amén. *

14 Vo xa yex nicuy quimac re vinak re cꞌo etzelal niquiban chiva, re 
Irtaꞌ re cꞌo chilaꞌ chicaj can xquixrucuy chukaꞌ yex. * 15 Y vo xa man 
nicuy-ta quimac re vinak re cꞌo etzelal niquiban chiva, chukaꞌ re Irtaꞌ 
re cꞌo chilaꞌ chicaj man xtucuy-ta re imac re yixtajin chubanic chach. *

Re Jesús nucꞌut andex rubanic tak niban re ayuno
16 Tak yex niban ayuno, man tiban anchaꞌl niquiban re vinak re xa 

caꞌeꞌ quipalaj, roma rejeꞌ can niquiban cha re quipalaj che yeꞌbison. 
Can jalatajnak re quitzubal, chin che can niquitzꞌat re vinak che rejeꞌ 
quitzꞌamon rubanic ayuno. * Y can katzij nimbij chiva, che re quireꞌ 
yeꞌbano, xaxe che niyaꞌ quikꞌij coma re vinak, rejeꞌ can xquicꞌul-yan 
cꞌa re rajal re quibanabal. 17 Jacꞌa tak yex niban ayuno, man tiban 
che can nikꞌalajin che man yixviynak-ta, xa can jabal ruchꞌajic re 
ipalaj tibanaꞌ, tiyaꞌ baꞌ akꞌom pan iveꞌ y jabal rujiquic tibanaꞌ cha re 
iveꞌ. 18 Chin quireꞌ, man nikꞌalajin-ta chiquivach re vinak che man 
yixviynak-ta roma itzꞌamon rubanic ayuno. Xa can xe-ta cꞌa re Irtaꞌ re 
cꞌo chilaꞌ chicaj atamayon, roma rejaꞌ can cꞌo-apo iviqꞌuin. Rejaꞌ can 
nutzꞌat re man nitzꞌet-ta coma re vinak y rejaꞌ xtuyaꞌ rajal-ruqꞌuixel 
chiva. Re rajal-ruqꞌuixel re xtuyaꞌ chiva, can xtitzꞌet coma re vinak.

Ja re biyomal chilaꞌ chicaj tirayij
19 Man tirayij re biyomal re cꞌo vovaꞌ chach re ruchꞌulef, * roma re 

biyomal re cꞌo vovaꞌ xa nichocoper y chukaꞌ xa nipuser, * y chukaꞌ jecꞌo 
elekꞌomaꞌ re yeꞌlekꞌan richin. 20 Mareꞌ can tirayij re biyomal re ancheꞌ 
man nichocoper-ta y chukaꞌ man nipuser-ta. Re ancheꞌ manak elekꞌomaꞌ 
yeꞌlekꞌan. Can jacꞌa re biyomal re cꞌo chilaꞌ chicaj * tirayij. 21 Roma re 
ivánma can nicꞌueꞌ ancheꞌ cꞌo-va re ibiyomal, roma can jareꞌ re nirayij.

Re kanakꞌavach anchaꞌl jun lámpara
22 Re anakꞌavach can yeꞌoc chava, anchaꞌl ndoc jun lámpara. Y vo xa 

re anakꞌavach je otz, can nojel a-cuerpo cꞌo pa sakil. * 23 Pero vo xa re 
anakꞌavach man je otz-ta, ronojel re a-cuerpo cꞌo pa kꞌokoꞌm. Y quireꞌ chukaꞌ 
riqꞌuin re Sakil re ruyiꞌon re Dios pan avánma, vo xa nijalataj re Sakil reꞌ, * 
can xtikꞌalajin cꞌa-pa che pa kꞌokoꞌm yatcꞌo-va, y re kꞌokoꞌm reꞌ can xak. *

Re vinak re camas niba ránma chij re biyomal 
man nitiquir-ta nuban re nrajoꞌ re Dios

24 Y man jun vinak nibano che je caꞌe-ta ru-patrón, roma man nitiquir-
ta nisamaj quiqꞌuin che je caꞌeꞌ al mismo tiempo. Roma vo xa nrajoꞌ 
jun chique re je caꞌeꞌ ru-patrón, tiene que nutzelaj re jun chic. Y vo 
xa nunimaj rutzij re jun, man nitiquir-ta nuban quireꞌ riqꞌuin re jun 
chic. Mareꞌ manak modo che jun vinak re can ruyiꞌon ránma riqꞌuin re 
biyomal * re nitiquir-ta nuban re nrajoꞌ re Dios. *

Re Dios nuyaꞌ ronojel re nicꞌatzin chique re je rajcꞌual
25 Yen nimbij chiva, che man quixel chꞌoꞌj chucanoxic re ndoc chiva kꞌij-kꞌij, 

che ancheꞌ xteꞌvila-va-pa re andex nitaj y re nikum, y ancheꞌ xteꞌcꞌama-va-pa 
itziak. Roma mana-ta re vay re cꞌo más rajkalen que chach re icꞌaslen, y chukaꞌ 
mana-ta re tziak re cꞌo más rajkalen que chach re i-cuerpo. Roma re Dios can 
nuya-va-pa re ivay chin cꞌo icꞌaslen y re itziak chin nicusaj. * 26 Titzꞌeta-na-paꞌ 
chꞌutak chicop cꞌo quixicꞌ re yeꞌba pa cakꞌikꞌ, rejeꞌ man yeꞌticon-ta y manak 
cosecha niquilisaj juna-junaꞌ, y manak chukaꞌ cachoch chin niquiyacalaꞌ qui-
cosecha. Pero rejeꞌ yeꞌvaꞌ, roma ja re Irtaꞌ re cꞌo chilaꞌ chicaj re nitzuku quichin. * 
Cꞌalapaꞌ cꞌa yex che re Dios man-ta xtuyaꞌ ivay, roma yex cꞌo más ivajkalen que 
chiquivach re chꞌutak chicop cꞌo quixicꞌ re yeꞌba pa cakꞌikꞌ. Xa mareꞌ man tinojij 
más re andex ndoc chiva kꞌij-kꞌij. 27 Man jun * chiva yex re nitiquir-ta nuban che 
niqꞌuiy baꞌ más rakan, astapaꞌ can elinak chꞌoꞌj chubanic quireꞌ.

28 ¿Y anchique roma tak can yixeꞌlinak chꞌoꞌj chin nivel itziak? Re Dios nuyaꞌ 
itziak. Xaxe titzꞌetaꞌ re cotzꞌeꞌj quibiniꞌan lirio, re jecꞌo pa tak kꞌos. Titzꞌetaꞌ tak 
yeꞌqꞌuiy. Rejeꞌ man yeꞌsamaj-ta, y man yeꞌquimon-ta chin niquiban quitziak. 29 Y 
cꞌo jun Rey xuban gobernar pan Israel jun bey can xubiniꞌaj Salomón. Rejaꞌ camas 
rubiyomal y rion tziak re camas je caro re xeꞌrucusaj, pero man jun bey xucusaj-
ta jun rutziak anchaꞌl jun cotzꞌeꞌj. * 30 Roma re Dios ja re cotzꞌeꞌj jareꞌ re quitziak 
nuyaꞌ chique re kꞌayis re jecꞌo pakꞌos. Y astapaꞌ re kꞌayis man can-ta niyaloj, roma 
jun tiempo-oc re jabal nitzuꞌun, y tak nichakij-ka nichꞌakex pa kꞌakꞌ, pero man 
riqꞌuin reꞌ re Dios can nuvak-va jabal, y vo xa re Dios nuvak jabal re kꞌayis, cꞌalapaꞌ 
yex che man-ta xtuyaꞌ itziak, astapaꞌ yex man can-ta ibanon confiar-iviꞌ * riqꞌuin 
re Dios, pero rejaꞌ can nuya-va itziak. * 31 Mareꞌ yex man quixel chꞌoꞌj chucanoxic 
re ivay, re nikum y re itziak. 32 Re vinak re can jeꞌelinak chꞌoꞌj chucanoxic quivay, 
re niquikum y re quitziak, ja re vinak re man quitaman-ta rach re Dios. Jacꞌa yex 
cꞌo re Irtaꞌ chilaꞌ chicaj y can rutaman chic che jareꞌ re nicꞌatzin chiva. * 33 Mareꞌ 

re rucꞌamon che niban yex ja che tinimaj rutzij re Dios y can titijaꞌ ikꞌij che nicꞌuaj 
jun cꞌaslen choj chach, can anchaꞌl re nrajoꞌ rejaꞌ. Y vo xa xtiban quireꞌ, re Dios 
xtuyaꞌ jun icꞌaslen jabal y xtuyaꞌ chukaꞌ re nicꞌatzin chiva. * 34 Yex man quixel chꞌoꞌj 
chunojexic re andex che problemas re xqueꞌrucꞌam-pa re kꞌij chuaꞌk. Yex xaxe 
re nitzꞌat jareꞌ tinojij, roma ronojel kꞌij can cꞌo-va cosas re yeꞌquicꞌam-pa, y man 
nicꞌatzin-ta che ninojij-yan-apo re xqueꞌrucꞌam-pa re kꞌij chuaꞌk, roma vo xa quireꞌ 
niban xa can xtakꞌax rueꞌ re problemas re numol-riꞌ chivij.

Man queꞌitzuꞌ re vinak y cꞌareꞌ itzel yixchꞌo chiquij

7  1 Man tiban che yeꞌtzuꞌ re vinak y cꞌareꞌ itzel yixchꞌo chiquij, * chin che 
re Dios man xtuban-ta quireꞌ chiva yex. 2 Roma vo xa xtiban che yeꞌtzuꞌ 

re vinak y cꞌareꞌ itzel yixchꞌo chiquij, can quireꞌ chukaꞌ * xtuban re Dios chiva 
yex. * Can anchaꞌl rubanic niban yex chique re vinak, can quireꞌ chukaꞌ rubanic 
xtiban chiva yex. 3 ¿Y rat anchique roma chaꞌnin natzꞌat re chꞌet kꞌayis cꞌo pa rach 
jun vinak y man nana-ta-ka-aviꞌ che xa más nem re cheꞌ cꞌo pan avach rat? Re 
ejemplo reꞌ ndel che tzij che man takabij che la jun vinak laꞌ camas rumac, y jacꞌa 
re kamac yoj * can nakaban che más ba-oc. 4-5 Y chukaꞌ man tabij cha jun vinak: 
Tayaꞌ kꞌij chua chin ninlisaj-a re chꞌet kꞌayis kꞌatarnak pan avach, y man nana-ta-
ka-aviꞌ rat che xa más nem re cheꞌ kꞌatarnak pan avach. Re ejemplo reꞌ ndel che 
tzij che man tabij cha jun vinak che man chic camacun, tak rat xa cꞌa yamacun. 
Man naya-ta-ka pa cuenta re amac. Xa caꞌeꞌ apalaj. Nabey tachojmersaj re acꞌaslen 
rat, cꞌareꞌ otz natoꞌ y nabij cha jun chic vinak che tuchojmersaj re rucꞌaslen.

6 Re ruchꞌabal re Dios y ronojel re camas quijkalen, anchaꞌl re aboj 
nibex perlas chique, man tiyaꞌ chique re vinak re niquiban anchaꞌl 
niquiban re tzꞌeꞌ y re ak. Roma re chicop reꞌ, astapaꞌ camas rajkalen 
re nuyaꞌ jun vinak chique, rejeꞌ xa niquixakꞌelaꞌ rueꞌ y hasta cꞌo bey 
yeꞌyacataj chij re xyiꞌo-apo chique chin che niquijixcꞌaj che eyaj. *

Re Dios can yojrucꞌaxaj-pa tak nakaban orar
7 Can ticꞌutuj re nicꞌatzin y re Dios xtuya-pa chiva. * Ticanoj re nijoꞌ y 

xtivel. Ticocaj-apo re ruchi-jay y xteꞌjak chivach. 8 Mareꞌ vo xa can riqꞌuin 
ronojel ivánma nicꞌutuj cha re Dios, rejaꞌ can xtuya-va-pa chiva re nicꞌutuj 
cha. Vo xa yex can nicanoj, can xtivel-va. * Y vo xa yex xticocaj-apo re 
ruchi-jay, can xtijak-va-pa chivach.

9 Y man jun tataꞌaj nibano cha jun rajcꞌual che tak re acꞌual nucꞌutuj jun 
vay cha, rejaꞌ xa jun aboj nuyaꞌ pa rukꞌaꞌ. 10 Chukaꞌ man jun bey nuyaꞌ jun 
cumatz pa rukꞌaꞌ, tak re acꞌual xa jun car nucꞌutuj cha. 11 Yex astapaꞌ itzel 
inaꞌoj, pero chique re ivajcꞌual man jun bey quireꞌ niban. Roma yex ja re 

otz tak cosas re niyaꞌ chique. Cꞌalapaꞌ re Irtaꞌ Dios re cꞌo chilaꞌ chicaj, che 
man-ta nuya-pa re nicꞌutuj cha. Y ronojel re nuya-pa rejaꞌ, can je otz-va. *

12 Yex can otz inaꞌoj tibanaꞌ quiqꞌuin re vinak, * roma yex man nika-ta 
chivach che re vinak itzel quinaꞌoj niquiban iviqꞌuin. * Quireꞌ nubij re 
tzꞌiban chupan re ley chin re Moisés, * y quireꞌ chukaꞌ nubij re quitzꞌiban 
can re rusamajelaꞌ re Dios re xeꞌcꞌueꞌ ajuer can, * re xbex profetas chique.

Quixoc chupan re puerta re coꞌol-oc rach
13 Chupan re puerta camas coꞌol-oc rach, chireꞌ quixoc-va. * Roma re bey 

y re puerta re camas nem quivach, can yeꞌkꞌalajin che jareꞌ re bey chin re 
itzel cꞌaslen, y jareꞌ re nicꞌamo-pa re camic chin jumul, y camas je qꞌuiy 
vinak * re yeꞌoc chireꞌ. 14 Pero re bey y re puerta re camas coꞌol-oc quivach, 
ja bey reꞌ re nicꞌamo-pa cꞌaslen, y man je qꞌuiy-ta re yeꞌvilo richin.

Jun cheꞌ ja tak nuyaꞌ rach jareꞌ tak nikꞌalajin che otz o man otz-ta
15 Mareꞌ nicꞌatzin che nichajij-iviꞌ chiquivach re yeꞌbin che rejeꞌ can niquisekresaj 

re nibex chique roma re Dios y xa man katzij-ta re niquibij. * Roma tak cꞌaja-oc 
yeꞌbapon iviqꞌuin, can jabal re cꞌaslen re niquicꞌut, can anchaꞌl re chꞌutak ovejas, 
roma chꞌutak chicop reꞌ camas je manso, y can man jun cosa re man otz-ta nitzꞌet 
chiquij. Jacꞌa tak neꞌel-pa re etzelal re cꞌo pa tak cánma, xa can je anchaꞌl chic re 
chicop nibex utif chique, roma re chicop reꞌ can yeꞌcꞌuxun, y ja quireꞌ niquiban 
chique re anchok quiqꞌuin yeꞌbapon-va-apo * roma can yeꞌquiqꞌuis. 16 Can xtitamaj-
va quivach, can anchaꞌl tak nitamaj rach jun cheꞌ, roma tak natamaj rach jun cheꞌ 
xa riqꞌuin natzꞌat re rach nuyaꞌ. Y ja quireꞌ chukaꞌ tak nivachin jun kꞌayis re camas 
ruqꞌuixal, re kꞌayis reꞌ man * nuya-ta uva ni xe-ta higo. 17 Y chukaꞌ itaman che jun 
utzulaj cheꞌ otz rach nuyaꞌ, * jacꞌa re man utzulaj che-ta, man otz-ta rach yeꞌruyaꞌ. 
18 Man jun utzulaj cheꞌ xtuya-ta rach man otz-ta, y chukaꞌ man jun cheꞌ re man otz-
ta, xtuya-ta rach otz. 19 Y nojel cheꞌ re manak otz quivach niquiyaꞌ, yeꞌchoy y cꞌareꞌ 
ninim quikꞌakꞌal. * 20 Mareꞌ can xtitamaj quivach re vinak yeꞌbapon iviqꞌuin, xaxe 
titzꞌetaꞌ andex rubanic re quicꞌaslen.

Je qꞌuiy re man xqueꞌoc-ta pa rukꞌaꞌ re Dios
21 Camas je qꞌuiy vinak re yeꞌbin ¡Ajaf! ¡Ajaf! * chua, pero man conojel-ta chique 

rejeꞌ xqueꞌoc pa rukꞌaꞌ re Dios. Roma re xqueꞌoc pa rukꞌaꞌ re Dios xaxe re can 
riqꞌuin ronojel cánma niquiban re nurayij re Nataꞌ Dios. * 22 Y chupan re kꞌij tak 
yen xtimban juzgar pa quiveꞌ re vinak, camas je qꞌuiy re xqueꞌbin * chua: ¡Ajaf! 

¡Ajaf! xqueꞌchaꞌ, yoj pan abeꞌ rat xkatzijoj-va re ruchꞌabal re Dios, y jecꞌo je qꞌuiy 
vinak re cꞌo itzel tak espíritu quiqꞌuin pan abeꞌ rat xeꞌkalisaj-va y pan abeꞌ chukaꞌ 
rat xeꞌkabanalaꞌ qꞌuiy milagros, xqueꞌchaꞌ. * 23 Jareꞌ tak yen xtimbij chique: Yen 
cama-va ntaman-ta ivach, mareꞌ can man rucꞌamon-ta che yixcꞌueꞌ viqꞌuin, roma 
yex xa yix banoy-etzelal, xquinchaꞌ chique. *

Re ejemplo chij caꞌeꞌ jay
24 Y xabanchique vinak re nucꞌaxaj re nuchꞌabal y nuban * re nimbij cha, can 

junan riqꞌuin re jun ache re can jabal xunojij tak xupobaꞌ jun rachoch, nabey 
xuban-ka re jul chin re cimiento, y ancheꞌ xboꞌrvila-va-ka re aboj chireꞌ xuya-
va-ka re ru-cimiento re jay reꞌ. 25 Y tak cꞌachojnak chic re jay, xpa job y re rakan 
tak yaꞌ xeꞌbeqꞌuiy-pa y xpa jun cakꞌikꞌ camas ruchukꞌaꞌ chij re jun jay reꞌ, y re jay 
reꞌ man xtzak-ta roma pa rueꞌ aboj * xuban-va-ka. * 26 Pero re vinak re nucꞌaxaj 
re nuchꞌabal y man nuban-ta re nimbij cha, junan riqꞌuin re jun ache nacanic re 
xupobaꞌ jun rachoch, y manak ru-cimiento xuban, xaxe tal choj xutzꞌuyuba-ka pa 
rueꞌ ulef. 27 Y tak xpa job, xeꞌbeqꞌuiy-pa re rakan tak yaꞌ y xpa jun cakꞌikꞌ camas 
ruchukꞌaꞌ chij re jun jay reꞌ, re jay xtzak y xqꞌuis. *

28 Y tak re Jesús xtaneꞌ che tzij, re vinak xsatz quicꞌoꞌx * y can anchique-la 
xquinaꞌ tak xquicꞌaxaj * re enseñanza re nucꞌut re Jesús. 29 Roma re Jesús tak nucꞌut 
re ruchꞌabal re Dios, can anchaꞌl jun re cꞌo autoridad pa rukꞌaꞌ, y man anchaꞌl-ta-oc 
re niquicꞌut re achiꞌaꞌ re jeꞌatamayon re ley * kachin yoj re yoj israelitas.

Re Jesús nucꞌachojsaj jun ache re cꞌo jun yabil chij rubiniꞌan lepra

8  1 Y tak re Jesús xka-yam-pa pa rueꞌ re loma, re vinak re jeꞌbinak chij 
camas je qꞌuiy. 2 Y cꞌo jun ache xapon riqꞌuin re Jesús, y re ache reꞌ 

niyavaj y ja re yabil rubiniꞌan lepra * cꞌo chij, rejaꞌ xbexuqueꞌ chach y xubij 
cha: Ajaf, yen ntaman che rat yatiquir yinacꞌachojsaj cha re nuyabil, pero 
man ntaman-ta andex nanojij pa nueꞌ. *

3 Y re Jesús can jareꞌ xutzꞌam-apo * re ache niyavaj y xubij cha: Ninjoꞌ 
che yacꞌachoj. Tiqꞌuis-a re yabil reꞌ chavij.

Y can xe xubij quireꞌ re Jesús, can jareꞌ xqꞌuis-a re lepra chij re ache. 
4 Cꞌareꞌ re Jesús xubij cha re ache reꞌ, che man tatzijoj chique re vinak 
che xacꞌachoj, * vocame choj cabiyin pa rachoch re Dios chin taꞌcꞌutu-
aviꞌ chach re sacerdote, y can tayaꞌ re ofrenda re nubij re rutzꞌiban can 
re Moisés, y re rutzꞌiban can re Moisés nubij re nicꞌatzin re nayaꞌ cha re 
Dios. Chin quireꞌ niquitamaj che yat chꞌajchꞌoj chic, * xchoꞌx-a. *

Re Jesús nucꞌachojsaj jun ache re nisamaj riqꞌuin jun capitán
5 Y tak re Jesús cꞌo chic pa tenemit Capernaum, * cꞌo jun ache xapon riqꞌuin. Y re 

ache reꞌ jun capitán y xucꞌutuj jun utzil cha. 6 Y re capitán ja quireꞌ xubij: Ajaf, cꞌo 
jun nusamajel niyavaj, siquirnak ru-cuerpo, y camas banayon roma can rukasan 
chuchꞌat y can nuquimisaj rukꞌaxon re yabil rucꞌalvachin. Rejaꞌ pa vachoch cꞌo-va.

7 Cꞌareꞌ re Jesús xubij cha re capitán: Joꞌ y xtincꞌachojsaj re ache niyavaj.
8 Y xpa re capitán xubij cha re Jesús: Ajaf, yen xa yin jun ache aj-mac 

y mareꞌ can man rucꞌamon-ta * che rat yatoc pa vachoch. Xaxe tabij * 
che nicꞌachoj y xticꞌachoj * re nusamajel. 9 Yen can ntaman-va che quireꞌ 
xtibanataj, roma anchaꞌl nbanon yen can cꞌo jun re nibano mandar pa nueꞌ. 
Y chukaꞌ jecꞌo soldados jeꞌyiꞌon pa nukꞌaꞌ chin nimban mandar pa quiveꞌ. Tak 
nimban mandar pa rueꞌ jun soldado re jecꞌo pa nukꞌaꞌ che tiba, can nibo-va, 
y tak nimban chic mandar pa rueꞌ jun chique re soldados re jecꞌo pa nukꞌaꞌ 
che tipa, can nipo-va. Y tak nimban mandar pa rueꞌ re nu-mozo che tubanaꞌ 
jun cosa, can nuban-va, ja nojel reꞌ xubij re capitán cha re Jesús.

10 Y tak xucꞌaxaj quireꞌ re Jesús, can anchique-la xunaꞌ y xubij chique re 
jeꞌtzakatal chij: Can katzij nimbij chiva che re jun ache reꞌ, can katzij rubanon 
confiar-riꞌ * viqꞌuin. Y man jun chique re nuvinak israelita re nvilon re can 
rubanon-ta confiar-riꞌ viqꞌuin, anchaꞌl re jun ache reꞌ. 11 Y yen nimbij chiva che 
camas je qꞌuiy vinak xqueꞌpa * pan oriente y quireꞌ chukaꞌ xtiquiban re xqueꞌpa 
pan occidente, * y re vinak reꞌ can quibanon confiar-quiꞌ viqꞌuin. Rejeꞌ xqueꞌtzꞌuyeꞌ 
riqꞌuin re Abraham, re Isaac, re Jacob y re nicꞌaj chic re can jecꞌo chic pa rukꞌaꞌ 
re Dios. * 12 Jacꞌa re vinak re can banon chique che xqueꞌoc pa rukꞌaꞌ re Dios, xa 
man chic xqueꞌoc-ta, * xa xqueꞌlisas can y xqueꞌchꞌakex chupan re lugar camas 
kꞌokoꞌm, * roma can man xquiban-ta confiar-quiꞌ viqꞌuin. Y cꞌaja chireꞌ cꞌa xtipo-va 
re okꞌej chiquivach y xtiquikachꞌachꞌej rocay * roma xeꞌlisas can.

13 Cꞌareꞌ re Jesús xubij-a cha re capitán: Catzolaj chaꞌvachoch. Roma xanimaj 
che yen yintiquir nincꞌachojsaj re asamajel, can xtibanataj re xarayij, xcha-a cha.

Y can jareꞌ xcꞌachoj re ru-mozo re capitán cha re ruyabil.

Re Jesús nucꞌachojsaj rujeteꞌ re Pedro
14 Y tak re Jesús xapon pa rachoch re ru-discípulo rubiniꞌan Pedro, * 

xutzꞌat che re rujeteꞌ kejnak chuchꞌat roma jun namalaj cꞌatan tzꞌamayon 
richin. * 15 Xpa rejaꞌ xutzꞌam chukꞌaꞌ re ixok y can jareꞌ xcꞌachoj-a. Re 
ixok reꞌ xbeyacataj-pa y xutzꞌam ruyiꞌic quivay re Jesús y re jeꞌbinak 
chij.

16 Y tak xkꞌokꞌa-ka chupan re kꞌij reꞌ, camas je qꞌuiy vinak re xeꞌcꞌuax-apo 
chach re Jesús re cꞌo itzel tak espíritu quiqꞌuin, chin che re Jesús yeꞌrulisaj-ta-a 
re itzel tak espíritu re cꞌo quiqꞌuin. Y rejaꞌ xubij chique re itzel tak espíritu che 
queꞌel-a, y can xeꞌrucꞌachojsaj-a chukaꞌ conojel re yeꞌyavaj. * 17 Chin quireꞌ can 
nibanataj re rubin can re Isaías, re jun rusamajel re Dios re xcꞌueꞌ ajuer can, re 
xbex profeta cha. Re Isaías ja quireꞌ rubin can chij re Jesús: Konojel xeꞌrulisaj-a 
re kayabilal, y ja rejaꞌ re xcꞌuan ronojel kakꞌaxomal. * Quireꞌ rubin can re Isaías.

Je caꞌeꞌ achiꞌaꞌ yeꞌbin che niquijoꞌ yeꞌba chij re Jesús
18 Y tak re Jesús xutzꞌat che camas je qꞌuiy vinak niquimol-apo-quiꞌ chiquij, 

jareꞌ tak rejaꞌ xubij chique re ru-discípulos che tiquicꞌama-pa jun canoa roma 
can nicꞌatzin che yojba cꞌa jucꞌan-apo ruchi-yaꞌ. 19 Y cꞌo cꞌa jun ache re atamayon 
re ley kachin yoj re yoj israelitas re xapon-apo riqꞌuin re Jesús y xubij cha: Rat 
can yat jun Maestro, y yen ninjoꞌ yatintzekelbej xabancheꞌ xcabo-va. *

20 Xpa re Jesús xubij cha re ache reꞌ: Re utif can cꞌo quijul ancheꞌ yeꞌcꞌue-
va, y quireꞌ chukaꞌ re chꞌutak chicop cꞌo quixicꞌ re yeꞌba pa cakꞌikꞌ, can cꞌo 
chukaꞌ quisoc. Jacꞌa yen re xinalax chiꞌicojol, manak ancheꞌ yincꞌue-va. *

21 Can ja chukaꞌ reꞌ tak jun chic re can tzekelbey-va chin re Jesús, xubij-
apo cha: Ajaf, yen ninjoꞌ yimba chavij. Pero nabey tayaꞌ kꞌij chua che cꞌa 
timuku-na-a re nataꞌ, cꞌareꞌ xquimba chic chavij. *

22 Pero re Jesús xubij cha re ache reꞌ: Rat catzakeꞌ chuij, re vinak 
yeꞌcom queꞌmuk coma re vinak re can je quiminak * chupan re quimac.

Xkꞌalajin re ru-poder re Jesús tak jeꞌbinak pa rue-yaꞌ
23 Re Jesús xoc-a pa jun canoa, * y can jeꞌbinak chukaꞌ re ru-discípulos chij. 

24 Y chak cꞌataꞌ xpa jun cakꞌikꞌ re camas ruchukꞌaꞌ y nuban cha re yaꞌ che camas 
nisilon y can nubolkꞌotela-riꞌ y camas naj niba chicaj. Y can nuban che re canoa 
che niba chuxeꞌ yaꞌ. Y re Jesús nivar chupan re canoa. * 25 Y cꞌareꞌ re discípulos 
xquicꞌasoj re Jesús y xquibij cha: ¡Ajaf! ¡Ajaf! kojatoꞌ. Vocame yojcom, xeꞌchaꞌ 
cha.

26 Xpa re Jesús xubij chique re ru-discípulos: Can man ibanon-ta 
confiar-iviꞌ viqꞌuin, ¿anchique roma tak camas ixibin-iviꞌ?

Y cꞌareꞌ xbeyacataj-pa y xubij, che tiqꞌuis-a re cakꞌikꞌ y titane-ka re nubolkꞌotela-
riꞌ re yaꞌ. Y quireꞌ xbanataj. Re cakꞌikꞌ xqꞌuis-a y chukaꞌ re yaꞌ xtane-ka. * 27 Y re 
discípulos xsatz quicꞌoꞌx tak xquitzꞌat re xuban re Jesús y niquibilaꞌ chiquivach: 
¿Anchique como che ache reꞌ? Roma re cakꞌikꞌ y re yaꞌ can niquinimaj chukaꞌ 
rutzij.

Re Jesús xulisaj itzel tak espíritu quiqꞌuin je caꞌeꞌ achiꞌaꞌ aj-Gadara
28 Y tak re Jesús y re ru-discípulos xeꞌbapon-yan-apo cꞌa jucꞌan chic re ruchi-

yaꞌ, re ancheꞌ cꞌo-va re jun lugar rubiniꞌan Gadara, * jecꞌo je caꞌeꞌ achiꞌaꞌ xeꞌbapon 
riqꞌuin re Jesús. Re je caꞌeꞌ achiꞌaꞌ reꞌ cꞌo itzel tak espíritu quiqꞌuin y ja re 
camposanto chin re lugar reꞌ re aconak cachoch. Man jun vinak nitiquir quiqꞌuin 
roma camas quichukꞌaꞌ y mareꞌ man chic jun vinak nakꞌax chupan re bey reꞌ. 29 Re 
je caꞌeꞌ achiꞌaꞌ reꞌ, re cꞌo itzel tak espíritu quiqꞌuin, can cof xeꞌchꞌo-apo cha re Jesús, 
y xquibij: Rat Jesús re Rucꞌajol re Dios, ¿anchique roma tak yojanak? ¿Anchique 
roma can yojachꞌujersaj-yan, tak xa cꞌamaje-na tapon re tiempo? * xeꞌchaꞌ. *

30 Y nakaj-apo baꞌ, camas je qꞌuiy ak * yeꞌvaꞌ. 31 Y re itzel tak espíritu re 
jecꞌo quiqꞌuin re je caꞌeꞌ achiꞌaꞌ reꞌ xquicꞌutuj utzil cha re Jesús. * Y xquibij 
cha: Vo xa yojalisaj-a vovaꞌ quiqꞌuin re achiꞌaꞌ reꞌ, tayaꞌ kꞌij chaka chin 
che yojeꞌoc chiquipan la ak jecꞌo chilaꞌ, xeꞌchaꞌ.

32 Y re Jesús xubij chique: Otz quixbiyin, xchaꞌ chique.
Y re itzel tak espíritu can jareꞌ xeꞌel-a quiqꞌuin re je caꞌeꞌ achiꞌaꞌ reꞌ y 

xeꞌbeꞌoc chiquipan re ak. Y conojel re ak reꞌ xquitzꞌam anin chach peña y 
cꞌa pa yaꞌ xeꞌbeka-va. Y conojel re ak reꞌ xeꞌjikꞌ y xeꞌcom pa yaꞌ.

33 Y re yeꞌchajin quichin re ak xe xquitzꞌat can quireꞌ, xeꞌnumaj y 
xeꞌba pa tenemit, chin xbequiyaꞌ rutzijol re andex xquicꞌalvachij re ak 
y xbequibij chukaꞌ re xbanataj quiqꞌuin re je caꞌeꞌ achiꞌaꞌ re cꞌo itzel tak 
espíritu quiqꞌuin. 34 Y tak xquicꞌaxaj re vinak re xbebex chique, xa can 
bama conojel re jecꞌo chupan re tenemit reꞌ xeꞌpa chutzꞌetic re Jesús, y 
chukaꞌ chin xquicꞌutuj utzil cha re Jesús che tel-a chireꞌ chupan re qui-
lugar, roma rejeꞌ man niquijo-ta che nicꞌue-ka * chireꞌ quiqꞌuin.

Re Jesús nucꞌachojsaj jun ache siquirnak ru-cuerpo

9  1 Cꞌareꞌ re Jesús y re can jeꞌtzakatal-va chij, xquiyaꞌ can re lugar reꞌ. 
Xeꞌoc-a pa canoa y xeꞌba cꞌa jucꞌan chic-apo re ruchi-yaꞌ. Y re Jesús can 

xapon chupan re tenemit re ancheꞌ can ticꞌue-va. * 2 Y tak rejaꞌ cꞌo chic pa 
tenemit, xquicꞌuaj-apo jun ache siquirnak ru-cuerpo chach re Jesús, * re ache 
reꞌ quiliban-a chach jun camilla. Y tak re Jesús xeꞌrutzꞌat che can riqꞌuin 
ronojel cánma * xeꞌbapon cꞌa riqꞌuin-apo, xpa re Jesús xubij cha re ache 
siquirnak ru-cuerpo: Vajcꞌual, tiquiꞌcot re avánma roma re amac xeꞌcuyutaj. *

3 Y jareꞌ tak jecꞌo nicꞌaj chique re achiꞌaꞌ jeꞌatamayon re ley kachin yoj re 
yoj israelitas re jecꞌo-apo chireꞌ, xquibij-ka pa tak cánma chij re Jesús: Reꞌ 
jun itzel ache. Can nuban che ja rejaꞌ re Dios, roma nubij che can nucuy 

mac. 4 Pero re Jesús can rutaman re niquinojij pa tak cánma re achiꞌaꞌ reꞌ, 
mareꞌ rejaꞌ xubij chique: ¿Anchique roma xa ja re itzel tak nojebal xinojij 
chaꞌnin? * 5 Roma vo xa yen yintiquir nimban cha re jun ache reꞌ re siquirnak 
ru-cuerpo, chin che nibiyin-a y niba, can yintiquir chukaꞌ nimbij cha che 
nincuy rumac. 6 Y vocame, chin che yex nitamaj che yen re xinalax chiꞌicojol 
can cꞌo poder pa nukꞌaꞌ chin che nincuy mac, titzꞌetaꞌ cꞌa, xchaꞌ chique. *

Y jareꞌ tak re Jesús xubij cha re ache siquirnak ru-cuerpo: Chava rat 
nimbij-va: Cayacataj, y tacꞌuaj-a la a-camilla y cabiyin chaꞌvachoch.

7 Y can jareꞌ tak re ache siquirnak ru-cuerpo xyacataj-a y xba charachoch. 8 Re 
vinak re quimalon-apo-quiꞌ chireꞌ, tak xquitzꞌat che re ache siquirnak xpaꞌe-a, 
xsatz quicꞌoꞌx, roma man jun bey quitzꞌeton che quire-ta nibanataj. Y re vinak 
reꞌ xquiyaꞌ rukꞌij re Dios, re yaꞌyom-pa re namalaj poder reꞌ chiquicojol re vinak.

Tak re Jesús xinrayoj yen re Mateo chin xintzekelbej
9 Y tak xkꞌax re Jesús re ancheꞌ nimban-va cobrar re impuestos, re Jesús 

xinrutzꞌat yen re Mateo che yintzꞌuyul chach jun chꞌacat, y ja chua yen re 
nitoj-va can re impuestos. Y re Jesús xubij chua: Joꞌ chuij.

Y can xe xincꞌaxaj quireꞌ can ja xineyacataj-pa y can xintzekelbej re Jesús. *
10 Y tak re Jesús tzꞌuyul chic chach mesa chireꞌ pa jay, je qꞌuiy chique re molay 

tak impuestos y chukaꞌ re vinak re nibex aj-maquiꞌ chique, xeꞌtzꞌuye-apo chach 
mesa riqꞌuin re Jesús y re ru-discípulos. * 11 Y re achiꞌaꞌ fariseos re xeꞌtzꞌeto reꞌ, 
xquibij chique re ru-discípulos re Jesús: ¿Anchique roma re Jesús re i-Maestro 
nivaꞌ quiqꞌuin re molay tak impuestos y quiqꞌuin chukaꞌ la aj-maquiꞌ? xeꞌchaꞌ. *

12 Tak re Jesús xucꞌaxaj-pa re tzij re niquibilaꞌ re achiꞌaꞌ fariseos, rejaꞌ 
xubij chique: Jun doctor mana-ta re je otz yeꞌrukꞌomaj. Rejaꞌ ja re yeꞌyavaj 
jareꞌ re yeꞌrukꞌomaj. 13 Yen man ximpa-ta chiquicanoxic vinak re choj 
quicꞌaslen. Yen ximpa chiquicanoxic re cꞌo quimac, re nicꞌatzin che nijalataj 
quicꞌaslen chach re Dios. * Y yex man chak xaxe tal choj quireꞌ titorola-pa 
re itzij nabey, xa quixbiyin chutzꞌetic y chutamaxic re andex neꞌcꞌulun-va 
che tzij re nubij re Dios: Re más nika chinoch yen ja-ta che yex nijoyovaj 
quivach re vinak, que chach yeꞌsujulaꞌ chicop jeꞌquimisan chinoch. *

Jecꞌo yeꞌcꞌutun cha re Jesús anchique roma tak 
re ru-discípulos manak ayuno niquiban

14 Y re yeꞌtzekelben chin re Juan Bautista xeꞌbeka riqꞌuin re Jesús, xquibij 
cha: Yoj can kachaꞌon kꞌij chin nakaban ayuno. * Y quireꞌ chukaꞌ niquiban re 
fariseos. ¿Y anchique roma tak re a-discípulos rat man quire-ta niquiban? *

15 Xpa re Jesús xubij chique: Re jeꞌbanon invitar pa jun cꞌulubic siempre 
yeꞌvaꞌ, roma re alaꞌ xcꞌuleꞌ cꞌo quiqꞌuin, * y quireꞌ chukaꞌ niquiban re nu-
discípulos, rejeꞌ yeꞌquiꞌcot roma yincꞌo quiqꞌuin, pero xtapon re kꞌij * tak re 
alaꞌ reꞌ xtilisas-a chiquicojol, * y cꞌajareꞌ tak xtiquiban ayuno. *

16 Y chukaꞌ man jun vinak nicusan jun cꞌojobal cꞌacꞌa chin nucꞌajoj jun tziak re 
tziaꞌk chic. Roma jun cꞌojobal cꞌacꞌa man otz-ta nuban riqꞌuin re tziak re tziaꞌk chic, 
roma nucꞌol-riꞌ, y mareꞌ re tziak re tziaꞌk chic xa más niretzetaj-ka. 17 Y quireꞌ chukaꞌ 
man jun vinak niyiꞌo vino cꞌacꞌa chupan jun tzꞌum tziaꞌk chic chin nuyac-apo. 
Roma re tzꞌum tziaꞌk chic man chic nuyuk-ta-riꞌ, mareꞌ vo xa niyac vino chupan re 
tzꞌum reꞌ nurokchꞌij-riꞌ y nitix-a re vino cꞌo chupan. Y re tzꞌum reꞌ manak chic ndoc-
va. Pero chupan jun cꞌacꞌa tzꞌum, otz niyac cꞌacꞌa vino chupan, roma re tzꞌum reꞌ 
nuyuk-riꞌ y man nurokchꞌij-ta-riꞌ. Ja quireꞌ nubij re ejemplo re xubij re Jesús chique. *

Re Jesús xucꞌachojsaj jun ixok niyavaj y xucꞌasoj jun xtan re quiminak chic
18 Y tak re Jesús cꞌa ntajin chutzijosic ronojel reꞌ chiquivach re vinak, 

cꞌo jun ache camas rukꞌij xapon riqꞌuin y xbexuqueꞌ chach * y cꞌareꞌ xubij 
cha: Re numiꞌal can cꞌaja-oc nicom-ka, tabanaꞌ utzil natzꞌeta-ta baꞌ chin 
che naꞌyaꞌ akꞌaꞌ pa rueꞌ che nunaꞌ chic rach, xchaꞌ re ache cha re Jesús.

19 Xpa re Jesús xyacataj-a je ruchibil re ru-discípulos xeꞌba chij re ache. 20 Y 
cꞌo cꞌa jun ixok niyavaj. Re ixok reꞌ doce junaꞌ tucꞌalvachij-va jun yabil, y re yabil 
re rubanon re ixok reꞌ ja re nibiyin ruqꞌuiqꞌuel. * Xpa re ixok reꞌ xjelon-apo chij 
can re Jesús, y xtiquir xboꞌrtzꞌamaꞌ can baꞌ ruchi-rutziak. 21 Roma re ixok reꞌ can 
rubim-pa pa ránma che xa riqꞌuin xquintiquir xteꞌntzꞌamaꞌ can baꞌ ruchi-rutziak 
re Jesús, can yincꞌachoj. 22 Pero re Jesús chaꞌnin xunabej mareꞌ xtzuꞌun can chij. 
Y tak xutzꞌat anchique xtzꞌamo ruchi-rutziak, cꞌareꞌ xubij cha re ixok reꞌ: Numiꞌal, 
xacꞌachoj, roma xaban confiar-aviꞌ * viqꞌuin. * Vocame man chic cabison, xchaꞌ cha 
re ixok.

Y can jareꞌ xcꞌachoj re ixok cha re ruyabil rucꞌalvachin.
23 Y tak xoc-apo re Jesús pa rachoch re ache camas rukꞌij, re 

Jesús xutzꞌat che re vinak can jeꞌelinak chꞌoꞌj * y chukaꞌ jecꞌo chic re 
musiqueros * chin neꞌmuk can re xtan. 24 Xpa rejaꞌ xubij chique re vinak: 
Tibanaꞌ utzil quixel-a baꞌ y kojcꞌue-na * can kayon, roma re xtan xa man 
quiminak-ta, rejaꞌ xa nivar, xchaꞌ chique. *

Pero rejeꞌ xa xeꞌtzeꞌen chij re Jesús, roma quitaman che quiminak chic 
re xtan. 25 Y tak jeꞌelinak chic-a re vinak, re Jesús xoc-apo chupan re 
cuarto re ancheꞌ cꞌo-va re xtan quiminak. Cꞌareꞌ re Jesús xutzꞌam rukꞌaꞌ 

re xtan, y re xtan can xcꞌastaj chic-pa. 26 Y re xbanataj chireꞌ, can xba 
rutzijol pa tak tenemit re jecꞌo chupan re lugar reꞌ. *

Re Jesús yeꞌrucꞌachojsaj je caꞌeꞌ moyiꞌ
27 Y tak re Jesús elinak chic-a chireꞌ, jecꞌo je caꞌeꞌ moyiꞌ can jeꞌtzakatal 

chij y cof yeꞌchꞌo y niquibij cha: ¡Tajoyovaj kavach y kojatoꞌ, rat re yat rey-
rumam can re Rey David! yeꞌchaꞌ. *

28 Tak re Jesús xapon pa jay, re je caꞌeꞌ moyiꞌ * can xeꞌbapon chukaꞌ 
riqꞌuin. Y re Jesús xucꞌutuj chique: ¿Y yex can ninimaj che yen yintiquir 
nimban chiva che yixtiquir yixtzuꞌun?

Y re moyiꞌ xquibij: Jaꞌ, Ajaf. * Nakanimaj che quireꞌ nibanataj. *
29 Xpa re Jesús xutzꞌam re quinakꞌavach * che je caꞌeꞌ y xubij chique: Roma 

yex ninimaj che yen yintiquir yixincꞌachojsaj, can tibanataj re nirayij. *
30 Y jareꞌ tak rejeꞌ xquinaꞌ che re quinakꞌavach can xjakataj, y xeꞌtzuꞌun. * 

Pero re Jesús camas xuchalabej-a * chique: Can ticꞌaxaj-a jabal re xtimbij-a 
chiva, che re xbanataj iviqꞌuin, can man-ta jun vinak xticꞌaxan.

31 Pero tak rejeꞌ jeꞌelinak chic-a chireꞌ riqꞌuin re Jesús, xa xquitzꞌam 
rutzijosic chupan ronojel re lugar reꞌ, re xuban re Jesús * quiqꞌuin.

Re Jesús nucꞌachojsaj jun ache mem roma jun itzel espíritu
32 Y tak xeꞌel-pa re je caꞌeꞌ achiꞌaꞌ re je moyiꞌ rubanon can, jareꞌ tak jecꞌo chic 

nicꞌaj vinak xeꞌoc can riqꞌuin re Jesús, y re vinak reꞌ quicꞌuan-apo jun ache re 
can mem rubanon pa rukꞌaꞌ jun itzel espíritu. * 33 Y re Jesús can xulisaj-a re 
itzel espíritu riqꞌuin re ache. Re ache can jareꞌ xchꞌo chic jun bey. Y re vinak re 
xeꞌtzꞌeto re xbanataj xsatz quicꞌoꞌx y xquibij: Man jun bey katzꞌeton che quire-
ta banatajnak vovaꞌ pa nación Israel, yeꞌchaꞌ cꞌa chiquivach.

34 Pero re achiꞌaꞌ fariseos niquibij che re Jesús xa ja re quijoval re 
itzel tak espíritu re cꞌo riqꞌuin, mareꞌ tak nitiquir yeꞌrulisaj-a re itzel tak 
espíritu, * yeꞌchaꞌ.

Re Jesús nujoyovaj quivach re vinak
35 Re Jesús ronojel tenemit y aldea nibiyaj-va, yeꞌrutijoj re vinak riqꞌuin re 

ruchꞌabal re Dios, * pa tak nema-jay re ancheꞌ nitzijos-va re ruchꞌabal re Dios re 
nibex sinagoga cha. Y chukaꞌ nutzijoj re utzulaj chꞌabal chin re Dios re nichꞌo 
chij tak re vinak yeꞌoc pa rukꞌaꞌ re Dios, re nibex evangelio cha. Y can ronojel 
rach yabil y kꞌaxomal quicꞌuan re vinak yeꞌrucꞌachojsaj. 36 Y tak xeꞌrutzꞌat 
che je qꞌuiy vinak, rejaꞌ camas xujoyovaj quivach, roma can quion-oc jecꞌo y 

quiquiran-quiꞌ, can anchaꞌl niquiban re ovejas * tak man jun nichajin quichin. * 
37 Jareꞌ tak re Jesús xubij chaka yoj re yoj ru-discípulos: Can katzij-va che re 
samaj chin nitzijos * re ruchꞌabal re Dios, camas nem, jacꞌa re samajelaꞌ man 
je qꞌuiy-ta. * 38 Mareꞌ ticꞌutuj cha re Rajaf re samaj, * che queꞌrutaka-pa más 
samajelaꞌ chiquicojol re vinak re nicꞌatzin che niquicꞌaxaj re ruchꞌabal. *

Tak re Jesús xuya-a poder chaka chin che yojtiquir nakaban re samaj

10  1 Y re Jesús xojrayoj * che yoj doce re yoj ru-discípulos, y xuyaꞌ 
poder chaka chin che yojtiquir yeꞌkalisaj re itzel tak espíritu, * 

y chin chukaꞌ che yojtiquir yeꞌkacꞌachojsaj xabanchique rach yabil y 
kꞌaxomal re ndoc chique re vinak.

2 Y ja quireꞌ re kabeꞌ cada jun chaka yoj re yoj doce discípulos re yojtak 
chubanic re samaj, y re nabey beꞌaj ja chin re Simón re nibex chukaꞌ 
Pedro cha, re Andrés re ruchꞌalal re Simón Pedro, * y re Jacobo y re Juan 
re je caꞌeꞌ rucꞌajol jun ache rubiniꞌan Zebedeo, 3 re Felipe, re Bartolomé, 
re Tomás, y yen Mateo * re molay-impuestos, y re Jacobo rucꞌajol jun ache 
rubiniꞌan Alfeo, re Lebeo re nibex chukaꞌ Tadeo cha, 4 y re jun Simón re 
cꞌo quiqꞌuin re achiꞌaꞌ re je richin re jun partido nibex cananista chique, y 
re Judas Iscariote * re xjacho chin re Jesús.

Re Jesús xojrutak-a chutzijosic re ruchꞌabal re Dios
5 Y ja yoj doce achiꞌaꞌ reꞌ re xojrutak-a re Jesús chutzijosic re ruchꞌabal re Dios, 

xojrupaxabaj-a, y ja quireꞌ re xubila-a chaka: Man quixba quiqꞌuin re vinak re man 
je israelitas-ta. Y chukaꞌ man quixoc-apo pa tak tenemit re jecꞌo chireꞌ pa Samaria. * 
6 Xa ja quiqꞌuin re kavinak israelitas * re jeꞌsatzanak pa quimac quixoc-va-apo. Roma 
rejeꞌ can anchaꞌl niquiban re ovejas * jeꞌsatzanak quireꞌ quibanon. 7 Y mareꞌ yex can 
teꞌitzijoj re ruchꞌabal re Dios y tibij chique, che nakaj chic cꞌo-va re kꞌij chin che 
yixoc pa rukꞌaꞌ * re Dios. 8 Queꞌicꞌachojsaj re yeꞌyavaj. Re vinak re cꞌo yabil rubiniꞌan 
lepra chiquij, can tibanaꞌ chique che can nichꞌojchꞌojer re qui-cuerpo. Queꞌicꞌasoj re 
je quiminak chic. Can queꞌlisaj chukaꞌ re itzel tak espíritu. Y tak yex niban ronojel 
re utzil reꞌ, man tibij chique che can tiquitojoꞌ chiva roma re utzil xiban chique, 
roma can tiyaꞌ pa cuenta che ronojel re poder reꞌ, xa sipan chiva.

9 Man tinimila-a mero pa tak ximibal-ipan. Can man jun rach mero ticꞌuaj-a. 
Man ticꞌuaj-a mero re banon cha re jun chꞌichꞌ re nibex cobre cha, man 
ticꞌuaj-a * chukaꞌ re banon cha sakapuak, y ni xe-ta re banon cha kꞌanapuak. 
10 Y man ticꞌuaj-a chukaꞌ iyaꞌl. Man ticꞌuaj-a chukaꞌ jun chic itziak, xa can 
xe re cꞌo chivij. Chukaꞌ man ticꞌuaj-a jun chic cꞌulaj ixajab, y chukaꞌ man 

ticꞌuaj-a ichꞌamaꞌy. Can man jun re ximbij-yan-ka ticꞌuaj-a. Roma re samajel * 
xabanchique lugar napon-va, can rucꞌamon che nucꞌul re nicꞌatzin cha. *

11 Y tak yixapon pa jun tenemit o pa jun aldea, re niban nabey ja che ticanoj 
jun vinak re cꞌo i-confianza riqꞌuin chin che yixapon pa rachoch. Y can chireꞌ 
quixcꞌue-va-ka, y cꞌaja tak yixel-a chupan re tenemit reꞌ, cꞌajareꞌ otz niyaꞌ can re 
jay re ancheꞌ xixcꞌue-va. 12 Y tak yixoc-apo pa jay re ancheꞌ nicꞌutuj-va i-posada, 
can tiyaꞌ ruxnokil-quivach * re je rajaf re jay. 13 Y tibij chique: Can ja-ta re paz 
re pitinak riqꞌuin re Dios re nicꞌueꞌ pa tak ivánma. Y vo xa can rucꞌamon-va 
che yex yixcꞌueꞌ chireꞌ pa cachoch, re cánma re vinak reꞌ can xtunaꞌ re paz re 
pitinak riqꞌuin re Dios, y vo xa man rucꞌamon-ta che yex yixcꞌueꞌ quiqꞌuin pa 
tak cachoch, re cánma re vinak reꞌ can man xtuna-ta re paz re pitinak riqꞌuin 
re Dios. 14 Y vo xa man otz-ta yixquicꞌul, y can man niquijo-ta niquicꞌaxaj 
chukaꞌ re ruchꞌabal re Dios re nitzijoj yex chique, can quixel-pa quiqꞌuin chireꞌ 
pa cachoch o sea pa quitenemit. Y titavaj can * re pokolaj cꞌo pa tak ivakan 
chiquivach re vinak, chin tiquitamaj che man otz-ta re xquiban chiva. * 15 Roma 
yen can katzij nimbij chiva, che chupan re kꞌij tak xtibanataj re juicio, * re 
castigo re xtika pa quiveꞌ re vinak re xeꞌcꞌueꞌ pa tenemit Sodoma y Gomorra 
man can-ta xtakꞌax rueꞌ, que chach re xtika pa quiveꞌ re vinak chin re tenemit 
re man otz-ta icꞌulic xtiquiban.

Re yeꞌtzekelben chin re Jesús can qꞌuiy cosas 
cꞌayef niquikꞌasalaꞌ pa tak quicꞌaslen

16 Vocame yixintak-a, y yex itaman che xa anchaꞌl chꞌutak ovejas re yixeꞌka 
chiquicojol re vinak re je anchaꞌl utif. Pero can tibanaꞌ anchaꞌl nuban re cumatz, * 
roma rejaꞌ can chaꞌnin nunaꞌ tak cꞌo jun pitinak. Y can tibanaꞌ chukaꞌ anchaꞌl 
nuban jun paloma, roma rejaꞌ can man jun etzelal cꞌo riqꞌuin. * 17 Can tichajij-
iꞌviꞌ, chin che man xe tal choj quireꞌ neꞌiliba-iviꞌ pa quikꞌaꞌ re vinak re yeꞌtzelan 
ivichin. Roma rejeꞌ can xquixquijach pa quikꞌaꞌ re achiꞌaꞌ re pa camon yeꞌbano 
juzgar, y chukaꞌ re vinak reꞌ xtiquiban chiva che yixchꞌay * chireꞌ pa tak nema-jay 
re ancheꞌ nitzijos-va re ruchꞌabal re Dios re nibex sinagoga cha. 18 Y xquixquicꞌuaj 
chukaꞌ chiquivach re achiꞌaꞌ re yeꞌbano gobernar, y chukaꞌ xquixcꞌuax chiquivach 
reyes y chiquivach chukaꞌ re nicꞌaj chic yeꞌbano juzgar * chach re ruchꞌulef. Y xa 
nutzij yen tak quireꞌ xtiban chiva, pero can xquixtiquir xquinitzijoj chiquivach 
rejeꞌ y chiquivach chukaꞌ re vinak man je israelitas-ta. 19 Pero tak re vinak 
xquixquijach pa quikꞌaꞌ re autoridades, man timay re andex che tzij re xtibij 
chique y re andex xtiban tak xquixchꞌo chiquivach. Roma chupan re hora reꞌ, 
re Dios xtuyaꞌ chꞌabal chiva y can xtucꞌut chivach andex xtiban tak xquixchꞌo. * 

20 Roma ja re Espíritu Santo * chin re Dios re xtibano chiva re andex che tzij nibij. 
Mana-ta cꞌa yex re xquixchꞌo, xa can ja re Espíritu chin re Irtaꞌ Dios.

21 Y can xtibanataj, vo xa jecꞌo je caꞌeꞌ achiꞌaꞌ quichꞌalal-quiꞌ, re jun 
xtiyacataj chij re jun chic ruchꞌalal y xtujach chin che niquimisas. Y can 
jecꞌo-va chukaꞌ tataꞌaj re xqueꞌyacataj chiquij re cajcꞌual. Y re cajcꞌual 
xqueꞌyacataj chukaꞌ chiquij re quite-quirtaꞌ y xqueꞌquijach chin che 
queꞌquimisas. * 22 Can conojel-va xqueꞌtzelan ivichin roma ibanon confiar-
iviꞌ viqꞌuin. Pero re man xtutzolij-ta-riꞌ chij y xtucochꞌ xtukꞌasaj ronojel 
reꞌ cꞌa pa ruqꞌuisibal, can xticolotaj-va. * 23 Y tak re vinak re jecꞌo chupan 
jun tenemit yixquiyaꞌ pa tijoj-pokonal, otz yixel-a chupan re tenemit reꞌ y 
quixnumaj-a * chiquivach y quixbiyin pa jun chic tenemit. Roma can katzij 
nimbij chiva che yex can cꞌamaje-na quixapon pa tak ronojel tenemit re 
jecꞌo vovaꞌ pan Israel, tak yen re xinalax chiꞌicojol xquimpa chic * jun bey.

24 Man jun vinak re cꞌaja nutijoj-riꞌ, re cꞌo-ta más rukꞌij que chach re 
nitijon richin. Y chukaꞌ man jun mozo re cꞌo-ta más rukꞌij que chach re 
ru-patrón. * 25 Re jun vinak re nitijox roma jun maestro can niquiꞌcot tak 
napon anchaꞌl re ru-maestro. Y re mozo anchaꞌl re ru-patrón. Y mareꞌ 
vo xa yen re anchaꞌl tataꞌaj chiꞌicojol xbex Beelzebú * re cajaf re itzel tak 
espíritu chua, cꞌalapaꞌ chiva yex che man-ta quireꞌ xtibex chiva.

Chach re Dios can rucꞌamon che nakaxibij-kiꞌ
26 Man tixibij-iviꞌ chiquivach re vinak, roma can nicꞌatzin che nisekresas 

ivoma yex, re man can-ta jabal sekresam-pa. Can nicꞌatzin che nitamax re 
tzꞌapin rij. * 27 Ronojel re tzij re yeꞌmbij chiva, man queꞌcꞌueꞌ can pa kꞌokoꞌm, xa 
can tilisaj-pa pa sakil. Re ximbij chiva pa tak ixquin, man tivovaj y man xaxe 
pan ivánma yex ticꞌue-va-ka, xa quixjoteꞌ cꞌa pa rueꞌ re ivachoch y cꞌa chireꞌ 
tiya-va-pa rutzijol. 28 Man tixibij-iviꞌ * chiquivach re vinak re yeꞌquimisan re 
i-cuerpo, roma después man jun chic andex yeꞌtiquir niquiban chiva, roma re 
ivánma man yeꞌtiquir-ta niquiquimisaj. Pero chach re jun re nitiquir nutak re 
ivánma y re i-cuerpo pan infierno, chach rejaꞌ sí can rucꞌamon che nixibij-iviꞌ.

29 Yex can jabal itaman che tak yeꞌlokꞌ je caꞌeꞌ chꞌutak chicop cꞌo quixicꞌ 
re yeꞌba pa cakꞌikꞌ, xaxe-oc jun centavo cajal. Pero man jun chique rejeꞌ re 
xtitzak-ta pan ulef vo xa man ru-voluntad-ta re Irtaꞌ Dios, man riqꞌuin reꞌ 
che chꞌutak chicop reꞌ camas ba-oc cajal. 30 Cꞌalapaꞌ cꞌa yex. Roma hasta 
re rusumal-iveꞌ ejelan. 31 Re Dios man jun bey yixrumistaj-ta can. Re Dios 
camas yixrajoꞌ, roma yex camas-va yixjovax que chiquivach re chꞌutak 
chicop re cꞌo quixicꞌ re yeꞌba pa cakꞌikꞌ, y mareꞌ man tixibij-iviꞌ.

32 Xabanchique vinak re man niqꞌuex-ta nubij che yinruniman chic, 
yen chukaꞌ man xquinqꞌuex-ta xtimbij * che re vinak reꞌ vichin chic yen. 
Y re tzij reꞌ can chach cꞌa re Nataꞌ * Dios re cꞌo chilaꞌ chicaj * xtimbij-va. 
33 Jacꞌa re vinak re niqꞌuex nubij * che yinruniman chic, yen chukaꞌ can 
xquinqꞌuex xtimbij-apo cha re Nataꞌ Dios re cꞌo chilaꞌ chicaj, che re vinak 
reꞌ vichin yen. *

Re yeꞌniman chin re Jesús can xqueꞌtzelas
34 Man tinojij che yen ximpa chach re ruchꞌulef chin che junan ivach nimban 

chiva. Man quire-ta. Xa nutzij yen xqueꞌjalajoꞌ re vinak y xtiquitzꞌamala-quiꞌ. 
35 Yen ximpa chach re ruchꞌulef chin che nitzꞌucutaj ayoval chiquicojol re 
vinak. Quireꞌ xtibanataj pa tak jay. Re ache man xtika-ta chach re nubij re 
rutotaꞌ cha. Re ixok man xtika-ta chach re nubij re ruteꞌ cha. Y quireꞌ chukaꞌ 
re elibatz man xtika-ta chach re nubij re ruliteꞌ * cha. 36 Re vinak re rubanon 
confiar-riꞌ viqꞌuin, can jacꞌa re jecꞌo pa rachoch re xqueꞌtzelan richin.

37 Re vinak re xa ja re rute-rutotaꞌ re más xqueꞌrajoꞌ que chinoch yen, can 
man rucꞌamon-ta che nitzakeꞌ chuij. Re teꞌej-tataꞌaj re xa ja re cajcꞌual re 
más yeꞌquijoꞌ que chinoch yen, can man rucꞌamon-ta che yinquitzekelbej. * 
38 Jun vinak re can nrajoꞌ nitzakeꞌ chuij, nicꞌatzin che man tupokonaj 
nukꞌasaj tijoj-pokonal nutzij yen, can anchaꞌl che binak chuxeꞌ ru-cruz. * 
Jacꞌa re vinak re camas nupokonaj nukꞌasaj tijoj-pokonal nutzij yen y man 
nrajo-ta yinrutzekelbej, man rucꞌamon-ta che ndoc vichin yen. 39 Roma xa 
ja re cꞌaslen chin vovaꞌ chuchꞌulef re nrajoꞌ y mareꞌ man xtuvel-ta rucꞌaslen 
re man niqꞌuis-ta. Jacꞌa re vinak re man nupokonaj-ta nukꞌasaj tijoj-pokonal 
y astapaꞌ niquimisas nutzij yen, can xtuvel rucꞌaslen re man niqꞌuis-ta. *

Re Dios can cꞌo rajal-ruqꞌuixel xtuyaꞌ chique re vinak re otz 
quicꞌulic niquiban chique re je rajcꞌual chic re Dios

40 Re jun vinak re can otz yixrucꞌul yex re yixintak-a pa samaj, can jacꞌa chukaꞌ 
yen re yinrucꞌul. Y re nicꞌulu vichin yen, can nucꞌul chukaꞌ re takayom-pa vichin. * 
41 Re vinak re otz nucꞌaxaj re ruchꞌabal re Dios, mareꞌ otz rucꞌulic nuban jun 
rusamajel re Dios re nibex profeta cha, re vinak re nicꞌaxan re chꞌabal can junan 
rajal-ruqꞌuixel xtucꞌul riqꞌuin re profeta re nitzijon re chꞌabal. Y quireꞌ chukaꞌ re 
vinak re otz nutzꞌat jun cꞌaslen choj y mareꞌ can niquiꞌcot nucꞌul jun vinak re can 
choj-va rucꞌaslen, re vinak quireꞌ nibano, can junan rajal-ruqꞌuixel xtucꞌul riqꞌuin 
re vinak choj rucꞌaslen. * Re vinak re runiman chic re Jesucristo can man niqꞌuex-ta 

nubij che runiman chic. 42 Y xabanchique vinak yeꞌrajoꞌ re vinak re yinquitzekelben 
yen re manak can-ta * quikꞌij, can cꞌo rajal-ruqꞌuixel xtucꞌul. Y can katzij nimbij 
chiva, * che astapaꞌ xa baꞌ rax-yaꞌ re nuyaꞌ chique, can cꞌo rajal-ruqꞌuixel * xtucꞌul.

Re Juan Bautista xeꞌrutak-a je caꞌeꞌ achiꞌaꞌ riqꞌuin re Jesús

11  1 Y tak re Jesús xuqꞌuis rubixic chaka yoj re yoj doce ru-discípulos re 
andex che samaj nakabanaꞌ, rejaꞌ xba pa tak nicꞌaj chic tenemit re jecꞌo 

chireꞌ pan Israel, chucꞌutic y chutzijosic re ruchꞌabal re Dios chiquivach re vinak.
2 Re samaj re nuban re Cristo xapon rutzijol riqꞌuin re Juan Bautista * pa 

cárcel, * mareꞌ tak xpa re Juan xeꞌrutak-a je caꞌeꞌ chique re achiꞌaꞌ can je 
tzekelbey-va richin, cꞌa riqꞌuin re Jesús. 3 Y xbequicꞌutuj cha: ¿La ja como 
rat re Cristo * re bin che nitak-pa roma re Dios? ¿O jun chic-va, y can 
cꞌamaje-na teꞌka? Ja quireꞌ xbequibij re je caꞌeꞌ achiꞌaꞌ cha re Jesús.

4 Y re Jesús xubij chique: Vocame quixtzolaj y titzijoj cha re xitzꞌat can 
y re xicꞌaxaj-a vovaꞌ. 5 Teꞌitzijoj cha re andex rubanic tak re moyiꞌ yeꞌtiquir 
yeꞌtzuꞌun, andex rubanic tak re vinak je cojos choj yeꞌbiyin-a y andex 
rubanic tak yeꞌcꞌachoj-a re cꞌo yabil rubiniꞌan lepra chiquij. Titzijoj chukaꞌ 
cha re andex rubanic tak yeꞌcꞌachoj-a * re je tocon, re je quiminak chic 
yeꞌcꞌastaj, y re vinak re mebaꞌ cánma * chach re Dios, nimbij re utzulaj 
chꞌabal chin re Dios chique, * re nibex evangelio cha. 6 Y tibij chukaꞌ cha, 
che otz-rubanoj re jun vinak anchaꞌl rejaꞌ, re rubanon confiar-riꞌ viqꞌuin * 
y man jun bey yinrumalij-ta can, * xeꞌchoꞌx-a re je caꞌeꞌ achiꞌaꞌ reꞌ.

7 Y tak xeꞌtzolaj re je caꞌeꞌ achiꞌaꞌ re jeꞌrutakon-a re Juan Bautista, re Jesús 
xutzꞌam can tzij chij re Juan chiquivach re vinak re jecꞌo chireꞌ. Y ja quireꞌ re 
nubilaꞌ: ¿Andex reꞌ re xbeꞌitzꞌetaꞌ chupan re lugar re ancheꞌ manak vinak re 
nibex desierto cha? Yex man xitzꞌat-ta jun ache chireꞌ, re anchaꞌl aj, re niba 
quila niba quila pa rukꞌaꞌ re cakꞌikꞌ. * 8 ¿Andex re xbeꞌtzꞌetaꞌ chireꞌ? Yex chukaꞌ 
man xitzꞌat-ta chireꞌ jun ache re jabal ruvekon-riꞌ. Re achiꞌaꞌ re jabal quivekon-
quiꞌ, rion pa tak cachoch reyes yeꞌcꞌue-va. 9 ¿Pero andex re xbeꞌitzꞌetaꞌ chireꞌ 
chupan re lugar ancheꞌ manak vinak re nibex desierto cha? Yex xbeꞌitzꞌetaꞌ jun 
ache rusamajel re Dios re nibex profeta * cha. Re ache re xitzꞌat chireꞌ can ja-va 
reꞌ re rusamaj. Pero can cꞌo-va más rukꞌij que chach xabanchique profeta. 10 Y 
chij cꞌa re Juan nichꞌo-va re Dios chupan re ruchꞌabal re tzꞌiban can, y nubij:

Xtintak cꞌa jun ache nabey,
chin che nuchojmersaj re bey * ancheꞌ xtapon-va re Cristo. *
Quireꞌ nubij re Dios chupan re ruchꞌabal.

11 Y ticꞌaxaj jabal re xtimbij chiva vocame: Jenipaꞌ achiꞌaꞌ re je rusamajelaꞌ 
re Dios re nibex profetas chique re jeꞌalaxnak chach re ruchꞌulef, man jun 
re cꞌo-ta más rukꞌij que chach re Juan Bautista. Roma rejaꞌ can cꞌo-va más 
rukꞌij. Jacꞌa vocame conojel re vinak re yeꞌoc pa rukꞌaꞌ re Dios, camas cꞌa 
nem quikꞌij. Y re vinak re más ba-oc rukꞌij chiquicojol re yeꞌoc pa rukꞌaꞌ 
re Dios, jareꞌ re más nem rukꞌij que chach re Juan.

12 Y desde que re Juan Bautista xutzꞌam rutzijosic re ruchꞌabal re Dios cꞌa 
chupan re kꞌij reꞌ, re vinak camas niquiban chin che yeꞌoc pa rukꞌaꞌ re Dios. * 
Can niquivachꞌ-quiꞌ chij y re más yeꞌbano quireꞌ, ja re can riqꞌuin ronojel 
cánma yeꞌoc pa rukꞌaꞌ re Dios. 13 Roma re rusamajelaꞌ re Dios re xeꞌcꞌueꞌ 
ajuer can, re xbex profetas chique, cꞌo cosas quibin can chij tak re vinak 
yeꞌoc pa rukꞌaꞌ re Dios. Y quireꞌ chukaꞌ nubij chupan re ley chin re Moisés. 
Pero cꞌaja chupan re tiempo chin re Juan xeꞌbanataj. * 14 Vo xa yex ninimaj o 
man ninimaj-ta, pero re nimbij chiva yen che re nubij re ruchꞌabal re Dios re 
tzꞌiban can che nipa chic jun bey re Elías * man quire-ta, roma reꞌ xa chij re 
Juan * nichꞌo-va. 15 ¡Re cꞌo ruxquin chin nucꞌaxaj, can tucꞌaxaj cꞌa re ximbij! *

16 Re vinak chin re tiempo reꞌ * can je junan quiqꞌuin re acꞌolaꞌ re yeꞌtzꞌan 
pa tak qꞌuiybal y jun pa quichiꞌ niquibilaꞌ chiquivach: 17 Xkakꞌojmaj xul 
chivach, pero man xixajo-ta. Xkabixaj bix re can nuyac abis, pero man 
xixokꞌ-ta, quireꞌ niquibilaꞌ re acꞌolaꞌ tak yeꞌtzꞌan. Y ja quireꞌ quibanon re 
vinak chin re tiempo reꞌ, man jun re nika chiquivach. 18 Roma tak xpa 
re Juan Bautista, rejaꞌ man nutaj-ta xcana-vay y man nukum-ta * chukaꞌ 
ruyiꞌal-uva. Y je qꞌuiy yeꞌbin che rejaꞌ cꞌo itzel espíritu riqꞌuin. 19 Y tak 
xineka yen re xinalax chiꞌicojol, nintaj xcana-vay y ninkum chukaꞌ ruyiꞌal-
uva. Y je qꞌuiy yeꞌbin che xaxe vaꞌin ninjoꞌ nimban, y chukaꞌ niquibij che 
yen xa yin jun kꞌabarel, y chukaꞌ niquibij che xa yin quichibil re molay tak 
impuestos y re vinak re nibex aj-maquiꞌ chique. * Pero re runaꞌoj re Dios 
can nikꞌalajin * pa quicꞌaslen re vinak re yeꞌniman richin, xchaꞌ re Jesús.

Re mac re xquiban re vinak re jecꞌo pa tenemit 
Corazín y re jecꞌo pa Betsaida

20 Jecꞌo tenemit re camas qꞌuiy milagros * xban chiquivach roma re Jesús. Pero 
man riqꞌuin reꞌ re vinak re jecꞌo chupan re tenemit reꞌ cama-va xjalataj-ta re 
quicꞌaslen chach re Dios. Y mareꞌ re Jesús qꞌuiy cosas xubij chiquij. 21 Rejaꞌ xubij: 
Ninvokꞌej quivach re jecꞌo pa tenemit Corazín, y chukaꞌ ninvokꞌej quivach re jecꞌo 
pa tenemit Betsaida, roma camas qꞌuiy milagros xeꞌban chiquivach y man riqꞌuin 
reꞌ xquinimaj-ta re ruchꞌabal re Dios. Roma xe-ta chupan re tenemit Tiro y Sidón 
xeꞌban-va re milagros reꞌ, re vinak reꞌ xjalataj-yan-ta re quicꞌaslen chach re Dios, y 

quicusalon-ta chic tziak * anchaꞌl niquicusaj re vinak tak cꞌo jun nicom chiquivach, 
y xquiyala-yan-ta chaj chiquij, chin quireꞌ nikꞌalajin che yeꞌbison roma camas mac 
re jeꞌquibanalon. * 22 Pero chupan re kꞌij tak re Dios xtuban juzgar, * yen nimbij chiva 
che ja re vinak jecꞌo pa tenemit Corazín y re jecꞌo pa tenemit Betsaida re cꞌo más 
castigo xtika pa quiveꞌ, que chiquivach re aj-Tiro y re aj-Sidón. 23 Y re vinak jecꞌo pa 
tenemit Capernaum niquinojij che xqueꞌba chilaꞌ chicaj * riqꞌuin re Dios y can xtiyaꞌ 
quikꞌij. Pero xa man quire-ta. Xa xtikasas quikꞌij, roma cꞌa pan infierno xqueꞌbeka-
va. Roma xe-ta ronojel re milagros re xban chiquivach re aj-Capernaum, ja-ta reꞌ 
re xban chiquivach re aj-Sodoma, xquinimaj-ta re Dios y man-ta xeꞌqꞌuis. Xa cꞌa 
jecꞌo-ta re kꞌij vocame. 24 Pero chupan re kꞌij tak re Dios xtuban juzgar, yen nimbij 
chiva che ja re jecꞌo pa tenemit Capernaum re cꞌo más castigo xtika pa quiveꞌ, que 
chiquivach re xeꞌcꞌueꞌ pa Sodoma.

Re Jesús nubij, quixampa viqꞌuin y xtimban cha re ivánma che nixulan
25 Y ja mismo hora reꞌ tak re Jesús xubij: Nintioxij chava Nataꞌ Dios, rat re 

yat Rajaf re rocaj y re ruchꞌulef, roma man xasekresaj-ta re andex ndel-va che 
tzij re achꞌabal chiquivach re vinak re can niquinaꞌ che camas quitaman. Xa ja 
chiquivach re vinak re manak más quitaman, xa ja chiquivach rejeꞌ xasekresaj-
va re andex ndel-va che tzij re achꞌabal. * 26 Can ja-va cꞌa quireꞌ Nataꞌ Dios, roma 
ja quireꞌ re xarayij rat che naban, xchaꞌ re Jesús chupan re ru-oración.

27 Y cꞌareꞌ rejaꞌ xubij: Re Nataꞌ Dios can ronojel ruyiꞌom-pa pa nukꞌaꞌ. * Y man jun 
chic atamayon yin anchique yen, xaxe re Nataꞌ re atamayon. Y man jun chukaꞌ 
atamayon anchique reꞌ re Nataꞌ, * xaxe yen re Rucꞌajol, y re vinak anchok cha xtinjoꞌ 
xtincꞌut-va, xtutamaj rach anchique reꞌ re Nataꞌ. * 28 Quixampa viqꞌuin chiyixnojel 
yex re camas itijon ikꞌij chucanoxic re rubey re Dios, y camas yixcosnak chucꞌuaxic 
re ejkaꞌn camas ralal cꞌo chivij, roma yen can xtimban chiva che yixuxlan chach 
ronojel reꞌ. 29-30 Y jacꞌa re nu-yugo yen re tiya-a chij iveꞌ yex, roma ja re vichin 
yen re man cꞌayef-ta * rucꞌuaxic y man al-ta. Quinitzꞌetaꞌ yen, * che yen can chꞌoꞌl re 
vánma y can nbanon che manak nukꞌij. * Y quireꞌ chukaꞌ tibanaꞌ yex. Can ticꞌuaj re 
nu-yugo yen, chin che re ivánma can-ta xtunaꞌ che xteꞌxulan, * xchaꞌ re Jesús.

Chupan jun kꞌij chin uxlanen yoj re yoj discípulos 
yeꞌkachꞌupulaꞌ rue-trigo chin nakataj

12  1 Y chupan re tiempo reꞌ pa jun kꞌij chin uxlanen, re Jesús y yoj 
re yoj ru-discípulos xojakꞌax chupan jun ulef ticon trigo chach. 

Y yoj re yoj discípulos xeꞌkachꞌupulaꞌ * rue-trigo * chin xkataj, roma camas 

nichꞌumun kapan. * 2 Y re achiꞌaꞌ fariseos xojquitzꞌat che quireꞌ katzꞌamon 
rubanic, mareꞌ xquibij cha re Jesús: Caꞌtzꞌetaꞌ re a-discípulos roma man 
otz-ta yeꞌtajin chubanic. Can man rucꞌamon-ta che yeꞌsamaj chupan jun 
kꞌij chin uxlanen * anchaꞌl re kꞌij reꞌ.

3 Pero re Jesús xubij chique: Yex can ibanon leer re tzꞌiban can chij re xquiban 
re David y re ruchibil ajuer can, tak camas xchꞌumun quipan. * 4 Re David xba 
chucanoxic vay chireꞌ pa rachoch re Dios, y can ja re lokꞌolaj tak xcana-vay * re 
xeꞌbeya-pa cha. * Y re xcana-vay reꞌ xaxe re sacerdotes re yeꞌtijo richin. Pero rejaꞌ 
xutaj y chukaꞌ re jeꞌbinak riqꞌuin can xquitaj. Pero astapaꞌ rejeꞌ quireꞌ xquiban 
manak quimac xel chach re Dios. 5 Yen ninojij che yex can ibanon-va leer chukaꞌ 
re nubij chupan re ley chin re Moisés. Y chukaꞌ can itaman che re sacerdotes can 
yeꞌsamaj-va pa rachoch re Dios chupan re kꞌij chin uxlanen * y rejeꞌ man xajan-ta 
tak quireꞌ niquiban. 6 Y vocame, yex nitzꞌat che cꞌo Jun vovaꞌ re cꞌo más rukꞌij 
que chach re rachoch * re Dios. 7 Xe-ta yex itaman-ta andex ndel-va che tzij re 
nubij chupan re ruchꞌabal re Dios, man-ta xibij che re nu-discípulos man otz-ta re 
yeꞌtajin chubanic. Roma chupan re ruchꞌabal re Dios nubij: Re más nika chinoch 
yen ja-ta che yex yixjoyovan, que chach yeꞌsujulaꞌ chicop jeꞌquimisan chinoch. * 
Quireꞌ nubij re Dios. 8 Y jacꞌa yen * re xinalax chiꞌicojol re Rajaf re kꞌij chin uxlanen, 
pa nukꞌaꞌ yen cꞌo-va chin nimbij andex otz che nimban chupan re kꞌij reꞌ.

Re Jesús xucꞌachojsaj jun ache chakeꞌj jun rukꞌaꞌ
9 Y tak xtzolaj-yam-pa re Jesús y chibil chukaꞌ yoj re yoj ru-discípulos, 

xojba chupan re nema-jay * re ancheꞌ nitzijos-va re ruchꞌabal re Dios re 
nibex sinagoga cha. 10 Y chireꞌ chiquicojol re vinak re quimalon-quiꞌ, cꞌo 
jun ache chakeꞌj jun rukꞌaꞌ. Xeꞌpa re vinak reꞌ xquicꞌutuj cha re Jesús: 
¿Rucꞌamon como che nicꞌachojsas jun niyavaj pa jun kꞌij chin uxlanen? * 
Quireꞌ re xquibij cha roma niquijoꞌ yeꞌyacataj chij y cꞌareꞌ niquisujuj.

11 Xpa re Jesús xubij chique: Cꞌo-ta jun chiva yex achiꞌaꞌ re cꞌo-ta jun 
ru-oveja y nitzak-ta pa jun pozo chupan jun kꞌij chin uxlanen, ¿andex-ta 
como nuban riqꞌuin? ¿La xaxe-ta como tal quireꞌ nuyaꞌ can chireꞌ? ¿Pejaꞌ 
que man xtuban-ta quireꞌ? Xa can nutaj rukꞌij chin nulisaj-a * chupan 
re pozo. 12 Cꞌalapaꞌ jun vinak che man-ta otz niban jun utzil cha, roma 
camas-va rukꞌij que chach jun oveja. Xa mareꞌ tak can rucꞌamon-va che 
niban re otz tak banabal chupan jun kꞌij chin uxlanen.

13 Y cꞌajareꞌ tak re Jesús xubij cha re ache chakeꞌj rukꞌaꞌ: Tayukuꞌ la akꞌaꞌ.
Y re ache can xe xuyuk re rukꞌaꞌ, can jareꞌ xcꞌachoj, y can anchaꞌl re 

jun chic rukꞌaꞌ quireꞌ xuban. 14 Y re achiꞌaꞌ fariseos can xe xquitzꞌat can 

che quireꞌ xuban riqꞌuin re ache niyavaj, xeꞌba y xbequimola-quiꞌ chin 
niquinojij andex niquiban, * roma niquijoꞌ niquiquimisaj re Jesús. *

Re Jesús jun Samajel chaꞌon
15 Y tak re Jesús xunabej re niquinojij * chij xel-a chireꞌ. Y camas je qꞌuiy 

vinak xeꞌtzake-a chij. * Y can yeꞌrucꞌachojsaj conojel re yeꞌyavaj. 16 Pero 
rejaꞌ camas nuchalabej-a chique re yeꞌrucꞌachojsaj-a che man tiquilisaj 
rutzijol * che ja rejaꞌ re xcꞌachojsan-a quichin cha re quiyabil. 17 Chin quireꞌ 
can nibanataj * re rubin can re Dios cha re Isaías re rusamajel * re xcꞌueꞌ 
ajuer can, re xbex profeta cha. Y re rutzꞌiban can rejaꞌ ja quireꞌ nubij:
 18 Jareꞌ re Nusamajel re nchaꞌon.

Yen camas ninjoꞌ rejaꞌ, can niquiꞌcot-va re vánma riqꞌuin.
Can xtinya-pa chukaꞌ re nu-Espíritu * pa rueꞌ, *
y rejaꞌ xtutzijoj chiquivach re vinak re man yinquiniman-ta, y re 

xtutzijoj rejaꞌ ja re andex nicꞌatzin-va re cꞌaslen choj.
 19 Man xtuban-ta ayoval, man xturak-ta ruchiꞌ roma ruyoval,

y mana-ta chij rejaꞌ mismo xtuya-va rutzijol chiquivach re vinak pa 
tak calles.

 20 Y astapaꞌ re rucꞌaslen jun vinak anchaꞌl-ta jun aj cotoquic rij, rejaꞌ 
can man xtukꞌaj-ta.

Chukaꞌ vo xa re rucꞌaslen jun vinak anchaꞌl-ta jun rutzaꞌn siꞌ nibuku 
roma nichup-yan-ka, rejaꞌ can man xtuchup-ta. *

Y nojel tiempo quireꞌ xtuban-apo, cꞌa jampaꞌ xtapon re kꞌij tak rejaꞌ 
xtuban che xticꞌueꞌ re utzulaj ru-gobierno.

 21 Y re vinak re cꞌamaje-na quinquinimaj, can xticꞌueꞌ qui-esperanza 
che ja rejaꞌ re xticola quichin.

Re vinak niquibij che re Jesús cꞌo ru-poder re 
quijoval re itzel tak espíritu riqꞌuin

22 Y cꞌo cꞌa jun ache moy y mem ecꞌuan-apo chach re Jesús, y rejaꞌ quireꞌ 
rubanon roma cꞌo jun itzel espíritu * riqꞌuin. Y re Jesús xulisaj-a re itzel espíritu 
riqꞌuin re ache. Can xuban cha che xchꞌo * y xtzuꞌun. 23 Y mareꞌ conojel re 
vinak can anchique-la xquinaꞌ tak xquitzꞌat y niquibilaꞌ: ¿Mana-ta como reꞌ re 
Cristo re rey-rumam * can re David re bin che nitak-pa roma re Dios?

24 Pero tak re achiꞌaꞌ fariseos xquicꞌaxaj re niquibij re vinak chij re 
Jesús, rejeꞌ xquibij: Re Jesús yeꞌrulisaj itzel tak espíritu pero xa pa rubeꞌ 
re Beelzebú * re quijoval re itzel tak espíritu.

25 Pero re Jesús can rutaman * re andex niquinojelaꞌ re achiꞌaꞌ fariseos pa 
tak cánma, mareꞌ rejaꞌ xubij chique: Vo xa re vinak chin jun nación man 
niquinojij-ta y caꞌeꞌ quivach niquiban, nipa ayoval chiquicojol. Y reꞌ man 
otz-ta, roma nuban cha re nación che nitzak. Y quireꞌ chukaꞌ vo xa jun 
tenemit o vo xa jun familia pa jay, vo xa cꞌo ayoval chiquicojol y man chic 
otz-ta niquitzꞌat-quiꞌ, xa can xqueꞌqꞌuis. 26 Y quireꞌ chukaꞌ nibanataj riqꞌuin 
re Satanás, vo xa yeꞌrukotaj-a re itzel tak espíritu re jecꞌo riqꞌuin, can ndel 
che tzij che rion rejaꞌ nicꞌueꞌ can, roma can chij rejaꞌ mismo niyacataj-
va-ka, y vo xa rion xticꞌueꞌ can, can man nitiquir-ta nuban gobernar. 
27 Yex nibij chuij, che yen pa rubeꞌ re Beelzebú tak yintiquir yeꞌnlisaj re 
itzel tak espíritu, yex quireꞌ ninojij chuij ¿y andex como nibij chiquij re 
yeꞌtzekelben ivichin? Roma rejeꞌ yeꞌtiquir chukaꞌ yeꞌquilisaj re itzel tak 
espíritu. ¿Anchique como yaꞌyon poder chique rejeꞌ chin yeꞌtiquir chukaꞌ 
niquiban quireꞌ? Mareꞌ ja re yeꞌtzekelben ivichin jareꞌ re yeꞌsekresan che 
man otz-ta re nibij yex. 28 Yen yintiquir yeꞌnlisaj itzel tak espíritu roma can 
ja re ru-Espíritu re Dios re cꞌo viqꞌuin. Xa can xbeka-yan re kꞌij che conojel 
can rucꞌamon che niquinimaj rutzij re Dios y yeꞌcꞌueꞌ pa rukꞌaꞌ rejaꞌ. *

29 Y re vinak re nrajoꞌ nelakꞌ-a pa rachoch jun ache re camas ruchukꞌaꞌ, * 
nabey nuxim rukꞌa-rakan re ache, y cꞌareꞌ nitiquir nucanoj-a ronojel re 
nrajoꞌ yeꞌrucꞌuaj-a.

30 Mareꞌ re vinak re man nrajo-ta nicꞌueꞌ viqꞌuin, xa ja riqꞌuin re 
Satanás nrajoꞌ nicꞌue-va. Y anchique vinak re man nuban-ta re nusamaj, 
xa nuyoj re nusamaj. *

31 Y mareꞌ nimbij chiva: Re mac y re itzel tak tzij re yeꞌquibilaꞌ re vinak 
chin niquiyokꞌ rubeꞌ re Dios, xa can yeꞌcuyutaj-va re quimac. Jacꞌa vo xa 
niquiyokꞌ re Espíritu Santo, * can man xqueꞌcuyutaj-ta re quimac. * 32 Y 
xabanchique vinak re man otz-ta nichꞌo * chuij yen re xinalax chiꞌicojol, 
can nicuyutaj re rumac. * Jacꞌa re anchique man otz-ta nichꞌo chij re 
Espíritu Santo, can man xticuyutaj-ta rumac re tiempo yojcꞌo-va vocame, 
y ni xe-ta chupan re tiempo re chakavach-apo.

33 Y tak jun cheꞌ otz, can otz re rach nuyaꞌ, y re cheꞌ man otz-ta, can man otz-ta 
chukaꞌ rach nuyaꞌ. Mareꞌ jun cheꞌ ja tak nuyaꞌ rach jareꞌ tak nikꞌalajin che otz 
o man otz-ta. * 34 Y yex xa yix anchaꞌl itzel tak cumatz, * mareꞌ man yixtiquir-ta 
ninojij y nibij cosas otz, roma xa ja re etzelal cꞌo iviqꞌuin. Roma jun vinak can 
ja re jecꞌo pa ránma jareꞌ re nuban y nubij. * 35 Jun utzulaj ache can ja re otz tak 
cosas jareꞌ re nubij, roma can ja re otz nunojij pa ránma. Jacꞌa re mal ache ja 

re itzel tak cosas nubij, roma jareꞌ re nisamaj pa ránma. 36 Y yen nimbij chiva 
che chupan re kꞌij tak re Dios xtuban juzgar, re vinak re xeꞌbin re tzij re manak 
rajkalen, ja rejeꞌ re xtika re castigo pa quiveꞌ, quireꞌ xtiban chique roma ronojel 
re tzij re manak rajkalen xeꞌquibilaꞌ. * Jun cheꞌ ja tak nuyaꞌ rach jareꞌ tak nikꞌalajin 
che otz o man otz-ta. 37 Re vinak re yeꞌbin otz tak tzij, jareꞌ re nibano chique 
che manak quimac ndel chach re Dios. Jacꞌa re yeꞌbin re tzij man otz-ta, jareꞌ re 
nibano chique che cꞌo quimac ndel chach re Dios, tak rejaꞌ xqueꞌruban juzgar. *

Re vinak man niquijo-ta niquinimaj re Jesús
38 Jecꞌo chique re achiꞌaꞌ re jeꞌatamayon re ley kachin yoj re yoj israelitas 

y jecꞌo chukaꞌ chique re achiꞌaꞌ fariseos xeꞌchꞌo-apo cha re Jesús, y xquibij: 
Maestro, nakacꞌutuj chava che tabanaꞌ jun señal chakavach. Chin quireꞌ can 
nacꞌut chakavach * che can ja re Dios re takayom-pa * avichin.

39 Pero re Jesús xubij chique: Yex re yixcꞌo chupan re tiempo vocame camas yix 
mal tak vinak, y can man ninimaj-ta re Dios. * Can nijoꞌ nitzꞌat che yen nimban-ta 
jun señal chin quireꞌ yininimaj. * Pero mana-ta re nijoꞌ yex re xtibanataj. Xa can 
xe re xbanataj riqꞌuin re jun ache re xubiniꞌaj Jonás, re rusamajel re Dios re xcꞌueꞌ 
ajuer can re xbex profeta cha, xaxe re señal reꞌ re niyaꞌ chiva yex. 40 Roma re Jonás 
oxeꞌ kꞌij y oxeꞌ akꞌaꞌ xcꞌueꞌ chupan jun momaꞌ car. Y quireꞌ chukaꞌ re señal re ninyaꞌ 
yen chivach. Yen re xinalax chiꞌicojol, xquincꞌueꞌ chukaꞌ oxeꞌ kꞌij y oxeꞌ akꞌaꞌ * chuxeꞌ 
ulef. 41 Y tak xtapon re kꞌij tak re Dios xqueꞌruban juzgar re vinak re jecꞌo vocame, 
xqueꞌcꞌastaj-pa re vinak re xeꞌcꞌueꞌ ajuer can pa tenemit Nínive y xtiquibij che man 
otz-ta xquiban re vinak re jecꞌo chupan re tiempo vocame, roma man xinquinimaj-
ta. Roma re vinak re xeꞌcꞌueꞌ pa tenemit Nínive can xe xquicꞌaxaj re ruchꞌabal re 
Dios re xutzijoj re Jonás chique, can jareꞌ tak xquinimaj y xjalataj quicꞌaslen chach 
re Dios. * Y vocame yincꞌo yen re cꞌo más nukꞌij que chach re Jonás, y re vinak xa 
man yinquinimaj-ta, * xchaꞌ re Jesús. 42 Y chukaꞌ tak xtapon re kꞌij chin xqueꞌban 
juzgar re vinak re jecꞌo vocame, xteꞌcꞌastaj-pa re jun reina re xcꞌueꞌ pa Sabá. Re 
reina reꞌ xtubij che man otz-ta xquiban re vinak re jecꞌo chupan re tiempo vocame, 
roma man xinquinimaj-ta. Roma tak xcꞌueꞌ re jun ixok reꞌ, camas naj xbiyin chin 
quireꞌ xboꞌrtzꞌetaꞌ y xboꞌrcꞌaxaj re namalaj naꞌoj * re cꞌo riqꞌuin re Rey Salomón. Y 
vocame yincꞌo yen re cꞌo más nukꞌij que chach re Rey Salomón * re xcꞌueꞌ ajuer can, 
y xa man yinquinimaj-ta re vinak.

Tak jun itzel espíritu nitzolaj chic re ancheꞌ elinak-va-a
43 Tak cꞌo jun itzel espíritu ndel-a riqꞌuin jun vinak, re itzel espíritu 

reꞌ niba pa tak lugares re ancheꞌ manak vinak y manak yaꞌ, y chireꞌ 

cꞌa nucanoj-va * jun lugar chin nixulan. Y tak re jun itzel espíritu 
reꞌ manak lugar nuvil chin nixulan, 44 rejaꞌ nunojij y nubij: Más otz 
yintzolaj chic ancheꞌ xinel-va-pa, nichaꞌ. Y tak re jun itzel espíritu 
reꞌ nitzolaj chic-apo pa ránma re vinak ancheꞌ elinak-va-a, noꞌrvilaꞌ 
re ránma re vinak reꞌ anchaꞌl jun jay re man jun cꞌo chupan, y jabal 
meson rupan y jabal ruvekic banon. 45 Y cꞌareꞌ re itzel espíritu reꞌ 
yeꞌboꞌrcꞌama-pa je vukuꞌ chic ruchibil itzel tak espíritu re más je itzel, 
y conojel reꞌ yeꞌoc pa ránma re vinak. Y re vinak re anchok riqꞌuin 
yeꞌcꞌue-va chic jun bey re itzel tak espíritu reꞌ, más cꞌayef nuban re 
rucꞌaslen que chach re xuban nabey. Y can quireꞌ xtiquicꞌalvachij re 
vinak man otz-ta quicꞌaslen, re jecꞌo chupan re tiempo vocame. *

Re ruteꞌ y re je ruchꞌalal re Jesús
46 Y re Jesús can cꞌa nitzijon quiqꞌuin re vinak tak xapon re ruteꞌ 

y re je ruchꞌalal. * Rejeꞌ niquijoꞌ yeꞌchꞌo riqꞌuin, pero man xeꞌoc-
ta-apo riqꞌuin. * 47 Y cꞌo jun xbin-apo cha re Jesús: Re ateꞌ y re je 
avchꞌalal yatquiyaben chach-jay. Rejeꞌ niquijoꞌ yeꞌchꞌo aviqꞌuin, 
xcha-apo cha.

48 Pero re Jesús xubij cha re xbin-apo quireꞌ: ¿Anchique cꞌa re nteꞌ 
y anchique cꞌa re je vachꞌalal nanojij rat?

49 Cꞌareꞌ re Jesús xojrucꞌut yoj re yoj ru-discípulos y xubij: Ja 
rejeꞌ re jeꞌaconak nteꞌ y jeꞌaconak vachꞌalal. 50 Roma can conojel re 
yeꞌbano * re nurayij re Nataꞌ Dios re cꞌo chilaꞌ chicaj, ja rejeꞌ re je 
nteꞌ, vanaꞌ y nchakꞌ, xchaꞌ re Jesús. *

Re ejemplo chij re semilla

13  1 Chupan re kꞌij reꞌ re Jesús xel-a pa jay y xbetzꞌuyeꞌ chuchi-yaꞌ * y chukaꞌ 
yoj re yoj ru-discípulos. 2 Y camas je qꞌuiy vinak re xquimol-apo-quiꞌ 

riqꞌuin. * Mareꞌ rejaꞌ xoc-apo pa jun canoa y xtzꞌuye-ka chupan re canoa y rejaꞌ 
nutzijoj-pa re ruchꞌabal re Dios chique re vinak. * Y conojel re vinak re jeꞌpaꞌal 
chuchi-yaꞌ niquicꞌaxaj-apo re andex nutzijoj-pa re Jesús. 3 Rejaꞌ qꞌuiy cosas xubij 
chique y rion riqꞌuin ejemplos nichꞌo-va-pa chiquivach. Y jun chique re ejemplos 
re xucusaj, ja quireꞌ nubij: Cꞌo cꞌa jun ache xboꞌrjopij semilla pa jun juyuꞌ. 4 Y tak 
re ache ntajin chic chubanic re samaj reꞌ, cꞌo nicꞌaj cha re semilla reꞌ po bey xka-
va. Y xeꞌpa re chꞌutak chicop cꞌo quixicꞌ re yeꞌba pa cakꞌikꞌ xquitaj-a re semilla 
re xka po bey. 5 Y cꞌo chic nicꞌaj cha re semilla xa cojol tak aboj * xka-va y chireꞌ 
man pim-ta re ulef, y chaꞌnin xeꞌtzꞌuc-pa. 6 Xa jacꞌa tak xpa rach kꞌij, xeꞌbayoba-

ka y xeꞌchakij-ka. Roma xa man naj-ta binak-ka quixeꞌ * pan ulef, mareꞌ chaꞌnin 
xeꞌchakij-ka. 7 Y nicꞌaj chic xka cojol tak kꞌayis cꞌo quiqꞌuixal. Y tak xeꞌtzꞌuc-pa, 
junan xeꞌqꞌuiy quiqꞌuin re qꞌuix. Pero re kꞌayis cꞌo quiqꞌuixal camas xeꞌqꞌuiy, 
mareꞌ re ticoꞌn xeꞌjikꞌ pa quikꞌaꞌ. 8 Y re nicꞌaj chic semilla xka pa jun utzulaj ulef, 
y re ticoꞌn camas xeꞌqꞌuiy y camas chukaꞌ xeꞌvachin. Roma cꞌo semilla xquiyalaꞌ 
a treinta quivach, cꞌo xquiyalaꞌ a sesenta y cꞌo re xquiyalaꞌ jaꞌjun ciento. * 9 Re cꞌo 
ruxquin chin nucꞌaxaj, can tucꞌaxaj cꞌa re ximbij, xchaꞌ re Jesús. *

Andex ndoc-va jun ejemplo
10 Y jareꞌ tak yoj re yoj discípulos xojelon-apo riqꞌuin re Jesús y 

xkacꞌutuj cha: ¿Anchique roma xaꞌcusaj ejemplos tak xachꞌo chiquivach re 
vinak? xojchaꞌ cha.

11 Xpa re Jesús xubij chaka: Man jun bey can-ta jabal bin can chij tak 
re vinak yeꞌoc pa rukꞌaꞌ re Dios, pero chiva yex yiꞌon kꞌij che nitamaj. * 
Jacꞌa re vinak re man yeꞌniman-ta vichin, riqꞌuin ejemplos yinchꞌo-va 
chiquivach, * roma chiquivach rejeꞌ can man nisekresas-ta. * 12 Roma re cꞌo 
cosas ruyacon pa ránma, can xtucꞌul cꞌa más chin quireꞌ camas qꞌuiy cosas 
xticꞌueꞌ riqꞌuin. Jacꞌa re man qꞌuiy-ta cosas ruyacon pa ránma, hasta re baꞌ 
cꞌo riqꞌuin can xtilisas chach. * 13 Xa mareꞌ tak yen yeꞌncusaj ejemplos chin 
yinchꞌo chiquivach, roma xaxe tal choj quireꞌ niquitzuꞌ y man niquitzꞌat-
ta jabal re niquitzuꞌ, y xaxe tal choj niquicꞌaxaj y man nakꞌax-ta pa quiveꞌ 
re niquicꞌaxaj. 14 Can nibanataj-va re tzꞌiban can roma re Isaías, re jun 
rusamajel re Dios re xcꞌueꞌ ajuer can, re xbex profeta cha. Y ja quireꞌ nubij 
re rutzꞌiban can rejaꞌ:

Yex xaxe cꞌa tal choj quireꞌ xticꞌaxaj y man xtakꞌax-ta pan iveꞌ re 
xticꞌaxaj.

Yex xaxe cꞌa tal choj quireꞌ xtitzuꞌ y man xtitzꞌat-ta jabal re nitzuꞌ. *
 15 Roma re cánma re vinak reꞌ xa can xquicoversaj.

Cꞌayef cꞌa che ndoc-ta pa quixquin re niquicꞌaxaj.
Cꞌo quinakꞌavach, pero man yeꞌtzuꞌun-ta roma man niquijo-ta yeꞌtzuꞌun.
Rejeꞌ man jun cosa niquijoꞌ,
man niquijo-ta niquicꞌaxaj re nuchꞌabal,
y man niquijo-ta che nika-ta-ka pa tak cánma,
man niquijo-ta nitzolaj-pa quicꞌoꞌx, chin che yen ninchojmersaj re 

quicꞌaslen. *
Quireꞌ xubij re Dios, re tzꞌiban can roma re Isaías.

16 Pero otz-ibanoj * yex re yix nu-discípulos, roma re inakꞌavach can 
jabal-va yeꞌtzuꞌun. Re ixquin can jabal-va niquicꞌaxaj. * 17 Y vocame can 
jabal ticꞌaxaj re nimbij chiva, che je qꞌuiy re rusamajelaꞌ re Dios re xbex 
profetas chique y je qꞌuiy chukaꞌ vinak re camas choj quicꞌaslen chach 
re Dios re xeꞌcꞌueꞌ ajuer can, rejeꞌ camas xquijoꞌ xquitzꞌat-ta re nitzꞌat 
yex vocame, pero cama-va xquitzꞌat-ta-a. * Camas chukaꞌ xquijoꞌ che 
xquicꞌaxaj-ta re nicꞌaxaj yex vocame, pero cama-va xquicꞌaxaj-ta-a. *

Re Jesús nubij andex ndel-va che tzij re ejemplo chij re semilla
18 Y re Jesús xubij chique: Ticꞌaxaj re andex ndel-va che tzij re ejemplo chij 

re jun ache re xboꞌrjopij semilla pa jun juyuꞌ. * 19 Re semilla re xeꞌka po bey, 
jareꞌ re ruchꞌabal re Dios re niquicꞌaxaj re vinak. Y ja chꞌabal reꞌ re nichꞌo chij 
tak re vinak yeꞌoc pa rukꞌaꞌ re Dios. Pero roma re vinak reꞌ man niquiya-ta-ka 
pa tak cánma re ruchꞌabal re Dios re niquicꞌaxaj, mareꞌ tak re itzel * chaꞌnin 
nitiquir noꞌrlisaj re chꞌabal re ticon * can pa tak cánma. 20 Re semilla re xeꞌka 
chucojol tak aboj, nichꞌo chij re ruchꞌabal re Dios re nicꞌaxax coma re vinak. Re 
vinak reꞌ camas cꞌa yeꞌquiꞌcot * tak niquicꞌul re ruchꞌabal * re Dios pa tak cánma. * 
21 Pero como man nucꞌam-ta-ka ruxeꞌ re ruchꞌabal re Dios pa tak cánma, 
mareꞌ man qꞌuiy-ta tiempo re yeꞌquiꞌcot, xa jun caꞌe-oxe-oc kꞌij re otz yeꞌcꞌueꞌ 
riqꞌuin re Dios. Y tak nipa re tijoj-pokonal chiquij y yeꞌtzelas roma quiniman re 
ruchꞌabal re Dios, chaꞌnin yeꞌtzak. 22 Y re semilla re xeꞌka chucojol tak kꞌayis re 
cꞌo ruqꞌuixal, * nichꞌo chij re ruchꞌabal re Dios re nicꞌaxax coma re vinak. Pero 
como re vinak reꞌ xa ja re ndoc cha re quicꞌaslen vovaꞌ chach re ruchꞌulef re 
niba cánma chij, mareꞌ neꞌjikꞌ re ruchꞌabal re Dios re cꞌo pa tak cánma. Neꞌjikꞌ 
pa rukꞌaꞌ re biyomal * re anchaꞌl che cꞌo otz nucꞌam-pa chique y xa man quire-
ta. Y re vinak reꞌ man jun bey xtivachin re ruchꞌabal re Dios pa tak quicꞌaslen. 
23 Jacꞌa re semilla re xeꞌka pa jun utzulaj ulef, nichꞌo chij re ruchꞌabal re Dios 
re nicꞌaxax coma re vinak, y re vinak reꞌ can nicꞌue-va-ka pa tak cánma re 
ruchꞌabal re Dios y re quicꞌaslen can jabal nivachin. Can yeꞌvachin anchaꞌl 
niquiban re semilla. Roma jecꞌo semilla niquiyaꞌ a treinta quivach, jecꞌo 
niquiyaꞌ a sesenta y jecꞌo niquiyaꞌ jaꞌjun ciento. Can quireꞌ nuban re quicꞌaslen 
re vinak re can nicꞌue-ka re ruchꞌabal re Dios pa tak cánma, xchaꞌ re Jesús.

Re ejemplo chij re trigo y re itzel kꞌayis
24 Y re Jesús xutzijoj chic re jun ejemplo reꞌ chiquivach, y xubij: Re ru-

gobierno re Dios * can junan riqꞌuin re xuban jun ache tak xutic utzulaj semilla 

pa rujuyuꞌ. 25 Pero pa jun akꞌaꞌ, tak conojel vinak yeꞌvar, xpa re nicꞌuxcꞌut rupan 
cha re rajaf re juyuꞌ, xboꞌrticaꞌ can re semilla chin re itzel kꞌayis chucojol re 
trigo ticon chic can. Y xe xboꞌrbanaꞌ can quireꞌ, xba. * 26 Y tak xeꞌqꞌuiy-pa re 
trigo y tak xeꞌel-pa rueꞌ, cꞌajareꞌ tak xkꞌalajin re itzel kꞌayis chucojol. 27 Y jareꞌ 
tak re mozos xeꞌbapon riqꞌuin re qui-patrón y xquibij cha: Re semilla re xatic-ka 
pan avulef can utzulaj semilla-va. Pero vocame cꞌo itzel tak kꞌayis chucojol. 
¿Ancheꞌ como xpo-va re semilla chin re itzel kꞌayis? xeꞌchaꞌ. 28 Y re patrón xubij 
chique re ru-mozos: Reꞌ jun nicꞌuxcꞌut rupan chua xbano. Y re mozos xquibij 
cha: ¿Najoꞌ che yojba chucꞌukic? 29 Pero re qui-patrón xubij chique: Maneꞌ, man 
quixba chucꞌukic, roma vo xa xqueꞌicꞌuk re itzel kꞌayis, qꞌuibaꞌ xqueꞌcꞌukutaj 
chukaꞌ re trigo. 30 Tiyaꞌ kꞌij che re itzel kꞌayis tiqꞌuiy-na junan riqꞌuin re trigo, 
cꞌa jampaꞌ xtapon re cosecha. Roma tak xtapon re kꞌij chin re cosecha, yen 
xtimbij chique re nu-mozos che nabey tiquimolaꞌ * ruchiꞌ re itzel kꞌayis, y pa 
manojos queꞌquibanalaꞌ cha chin yeꞌparox, y cꞌajareꞌ tiquikꞌataꞌ re trigo chin 
che niquiyac-apo, xchaꞌ re qui-patrón. * Ja ejemplo reꞌ re xubij re Jesús.

Re ejemplo chij re semilla chin re mostaza
31 Y re Jesús xubij chic re jun ejemplo reꞌ chiquivach: Jun chꞌet semilla 

chin mostaza re noꞌrticaꞌ can jun ache pa rujuyuꞌ, can junan riqꞌuin re ru-
gobierno re Dios. * 32 Roma astapaꞌ re semilla chin re mostaza ja semilla reꞌ 
re más coꞌol-oc que chiquivach conojel semillas, pero tak nitzꞌuc-pa jareꞌ 
re más nem ndel chiquivach re nicꞌaj chic kꞌayis. Re mostaza can anchaꞌl 
jun cheꞌ nuban tak niqꞌuiy. Mareꞌ re chicop re cꞌo quixicꞌ re yeꞌba pa 
cakꞌikꞌ, yeꞌbapon pa rueꞌ y niquiban quisoc pa tak rukꞌaꞌ, * xchaꞌ re Jesús.

Re ejemplo chij re levadura
33 Re Jesús xubij chic chukaꞌ re jun ejemplo * reꞌ chiquivach: Re levadura 

re noꞌrcꞌama-pa jun ixok y nuyaꞌ chupan oxeꞌ pajbal harina muban, can 
nuban che nuquiraj-riꞌ chupan ronojel. Can anchaꞌl cꞌa nuban re levadura 
che nuquiraj-riꞌ, quireꞌ chukaꞌ xtibiyin re ruchꞌabal re Dios re nichꞌo chij 
tak re vinak yeꞌoc pa rukꞌaꞌ re Dios, xchaꞌ re Jesús.

Re Jesús tak xchꞌo chiquivach re vinak can xeꞌrucusaj ejemplos
34 Y ronojel re xubij re Jesús chique re vinak reꞌ, rion riqꞌuin ejemplos. 

Can man jun tzij re xubij chique re man-ta xucusaj ejemplos tak xchꞌo 
chiquivach. 35 Chin quireꞌ can nibanataj re rubin can jun rusamajel re 
Dios re xcꞌueꞌ ajuer can, re xbex profeta cha. Re profeta reꞌ ja quireꞌ nubij 
re rutzꞌiban can chij re Jesús:

Yen tak xquinchꞌo chiquivach re vinak can xqueꞌncusaj ejemplos.

SAN MATEO 13  

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



41

 

* 13.35 Sal. 78:2; 1 Co. 2:7. * 13.35 Sal. 49:4; Am. 3:7; Ro. 16:25; Ef. 3:9; Col. 1:26. 
* 13.36 Mt. 13:1. * 13.36 Mt. 13:24-30. * 13.37 Is. 61:1. * 13.38 Lc. 24:47. 
* 13.38 Mt. 24:14. * 13.38 Hch. 13:10. * 13.39 Jl. 3:13; Ap. 14:15. 
* 13.41 2 P. 2:1, 2; Ap. 19:20; 20:10. * 13.42 Mt. 3:12; Ap. 19:20; 20:10. 
* 13.42 Mt. 8:12. * 13.43 Dn. 12:3. * 13.44 Mt. 19:27. 
* 13.44 Pr. 23:23; Is. 55:1; Mt. 25:9; Ap. 3:18. 

Desde que tak xtzꞌucutaj-pa re ruchꞌulef, qꞌuiy cosas re can jeꞌevan, * 
y yen can xqueꞌnsekresaj * chiquivach.

Quireꞌ nubij re tzꞌiban can.

Re Jesús nubij andex ndel-va che tzij re ejemplo 
chij re trigo y chij re itzel kꞌayis

36 Y tak re Jesús xeꞌruban despedir re vinak, rejaꞌ xoc-apo pa jay * y chukaꞌ 
yoj re yoj ru-discípulos. Y jareꞌ tak yoj xojelon-apo riqꞌuin y xkabij cha: Yoj 
nakajoꞌ che rat nabij-ta chaka andex ndel-va che tzij re ejemplo chij re trigo y 
chij re itzel kꞌayis * re xbetic can pa jun juyuꞌ. Roma can man xkꞌax-ta pa kaveꞌ.

37 Y xpa re Jesús xusekresaj re ejemplo chiquivach y xubij: Re nitico re utzulaj 
semilla, ja yen re xinalax chiꞌicojol. * 38 Re ulef re ancheꞌ xban-va re ticoꞌn, can 
jacꞌa chach re ruchꞌulef. * Re utzulaj semilla ja re jecꞌo pa rukꞌaꞌ re Dios. * Y re 
itzel kꞌayis ja re can je richin-va re itzel. * 39 Y re xbetico can re itzel kꞌayis roma 
camas nicꞌuxcꞌut rupan, reꞌ ja re itzel. Y tak nubij che xtikꞌat, * jareꞌ re xtibanataj 
pa ruqꞌuisibal cha re tiempo re katzꞌamon, y re xqueꞌkꞌato, jacꞌa re ángeles. 
40 Can anchaꞌl niban riqꞌuin re itzel kꞌayis che yeꞌlisas-a y yeꞌparox pa kꞌakꞌ, 
can quireꞌ chukaꞌ xtibanataj pa ruqꞌuisibal cha re tiempo re katzꞌamon. 41 Yen 
re xinalax chiꞌicojol xqueꞌntak re nu-ángeles chiquimolic conojel re yeꞌbano 
etzelal y niquiban chique nicꞌaj chic vinak che yeꞌtzak. Roma man ninjo-ta che 
yeꞌcꞌueꞌ re vinak reꞌ * chiquicojol re jecꞌo pa nukꞌaꞌ yen. 42 Y conojel re vinak re 
xqueꞌmol-a, cꞌa pa kꞌakꞌ * xqueꞌbechꞌakex-va, y cꞌaja chireꞌ cꞌa xtipo-va re okꞌej 
chiquivach y can xtiquikachꞌachꞌej rocay. * 43 Jacꞌa re vinak re choj quicꞌaslen can 
xqueꞌyiqꞌuiloj anchaꞌl niyiqꞌuiloj re kꞌij. * Can xqueꞌkꞌalajin che jecꞌo pa rukꞌaꞌ re 
Quirtaꞌ Dios. Re cꞌo ruxquin chin nucꞌaxaj, can tucꞌaxaj cꞌa re ximbij.

Ejemplo chij jun biyomal mukun
44 Jun bey jun ache cꞌo jun biyomal mukun xuvel pa jun juyuꞌ, y reꞌ can 

junan riqꞌuin tak re vinak yeꞌoc pa rukꞌaꞌ re Dios. Re ache reꞌ xumuk chic 
can re biyomal reꞌ y niquiꞌcot ránma xtzolaj y xutzꞌam rucꞌayixic ronojel re 
cꞌo riqꞌuin, * y cꞌareꞌ xulokꞌ * re juyuꞌ re ancheꞌ cꞌo-va re jun biyomal mukun.

Ejemplo chij jun perla re camas rajkalen
45 Re vinak re yeꞌoc pa rukꞌaꞌ re Dios, can je junan riqꞌuin jun ache re 

nilokꞌo o nicꞌayin quichin chꞌutak aboj re nibex perlas chique. 46 Tak re ache 

reꞌ nuvel cꞌa jun perla camas rajkalen y nicꞌayex, chaꞌnin nitzolaj y nucꞌayij 
ronojel re cꞌo riqꞌuin, cꞌareꞌ cꞌa niba chulokꞌic re perla * re cꞌo más rajkalen.

Re ejemplo chij re yaꞌl chapabal-car
47 Y tak niya-ka re yaꞌl chapabal-car * pa yaꞌ, can yeꞌrujocoquej-pa ronojel 

quivach * car, can junan cꞌa riqꞌuin tak re vinak yeꞌoc pa rukꞌaꞌ re Dios. * 48 Y 
tak re yaꞌl nojnak chic che car, can niquilisaj-pa pa yaꞌ y niquicꞌuaj-a cꞌa 
chuchi-yaꞌ. Y cꞌareꞌ yeꞌtzꞌuyeꞌ chuchaꞌic. Y re utzulaj tak car yeꞌquiyaꞌ pa 
tak chacach, y jacꞌa re car re man je otz-ta man yeꞌquiya-ta pa tak chacach, 
xa yeꞌquilisaj can. 49 Quireꞌ xtibanataj pa ruqꞌuisibal cha re tiempo re 
katzꞌamon. Xqueꞌpa cꞌa re ángeles chiquichaꞌic re vinak. Jun-va xqueꞌquiya-
va re choj quicꞌaslen, y jacꞌa re man otz-ta quicꞌaslen * xqueꞌquijechꞌaj cꞌa 
can. 50 Y re vinak re man otz-ta * quicꞌaslen, xqueꞌchꞌakex pa kꞌakꞌ, * y cꞌaja 
chireꞌ cꞌa xtipo-va re okꞌej chiquivach y can xtiquikachꞌachꞌej rocay. *

Yoj re yoj discípulos can xkꞌax-va pa kaveꞌ re xubij re Jesús
51 Y re Jesús xucꞌutuj chaka yoj re yoj ru-discípulos: ¿Xkꞌax como pan 

iveꞌ ronojel reꞌ?
Y yoj xkabij cha re Ajaf: Jaꞌ, xkꞌax pa kaveꞌ.
52 Rejaꞌ xubij chic: Camas otz vo xa can xkꞌax pan iveꞌ, roma can 

xixoc-yan pa rukꞌaꞌ re Dios y cꞌo chic itaman chij reꞌ, y chukaꞌ itaman re 
jeꞌtzꞌiban can ajuer. Y mareꞌ can yix junan riqꞌuin jun tataꞌaj pa jun jay. 
Tak cꞌo nicꞌatzin-va, cꞌareꞌ cꞌa yeꞌboꞌrlisaj-pa re rubiyomal. Yeꞌrucusaj cꞌa 
re rubiyomal re cꞌo-yan chic tiempo tiyaque-va * y chukaꞌ yeꞌboꞌrlisaj-pa re 
rubiyomal re cꞌa ba-oc tiempo queꞌruyac-va, xchaꞌ re Jesús.

Re vinak jecꞌo pa Nazaret man xquinimaj-ta re Jesús
53 Y tak re Jesús xtaneꞌ chubixic re ejemplos reꞌ, rejaꞌ xba y chukaꞌ yoj re 

yoj ru-discípulos xkayaꞌ cꞌa can re lugar reꞌ. 54 Jacꞌa tak xojapon pa tenemit * 
Nazaret re ancheꞌ xqꞌuiy-va * re Jesús, rejaꞌ xucꞌut cꞌa re ruchꞌabal re Dios 
chireꞌ pa nema-jay re ancheꞌ nitzijos-va re ruchꞌabal re Dios * re nibex 
sinagoga cha. Y roma re chꞌabal re yeꞌrubilaꞌ chiquivach re vinak reꞌ can 
xsatz quicꞌoꞌx y xquibij: ¿Anchique roma tak re ache reꞌ camas naꞌoj cꞌo 
riqꞌuin y nitiquir yeꞌruban milagros? 55 Y xa jareꞌ * re rucꞌajol * re jun ache 
carpintero, y ja re jun ixok rubiniꞌan María * jareꞌ re ruteꞌ y re je ruchꞌalal * 
ja re Jacobo, re José, re Simón y re Judas. * 56 Y chukaꞌ re je ranaꞌ chakacojol 

yoj jecꞌo-va. ¿Ancheꞌ cꞌa xutamaj-va re rutaman y ancheꞌ cꞌa pitinak-va re 
ru-poder chin nitiquir yeꞌrubanalaꞌ milagros? yeꞌchaꞌ chiquivach.

57 Y mareꞌ re vinak can man baꞌ xquinimaj re Jesús. Y re Jesús xubij chique re 
vinak reꞌ: Conojel re rusamajelaꞌ re Dios re nibex profetas chique, can man jun 
quikꞌij, pero reꞌ xaxe chiquivach re vinak re jecꞌo pa rutenemit * y chiquivach re 
ru-familia, roma chiquivach re nicꞌaj chic vinak cꞌo quikꞌij, xchaꞌ chique.

58 Y re Jesús man qꞌuiy-ta milagros re xeꞌrubanalaꞌ chupan re rutenemit 
rubiniꞌan Nazaret, roma re ruvinak man xquinimaj-ta. *

Re Herodes man rutaman-ta anchique reꞌ re Jesús

14  1 Chupan re tiempo reꞌ re Herodes re nibano gobernar xucꞌaxaj * 
che re Jesús camas elinak rutzijol chiquicojol re vinak. * 2 Y re 

Herodes xubij chique re yeꞌsamaj riqꞌuin: Re Jesús xa ja re Juan Bautista 
re xcꞌastaj-pa chiquicojol re anamaꞌiꞌ. Mareꞌ tak cꞌo poder pa rukꞌaꞌ chin 
qꞌuiy milagros nitiquir yeꞌrubanalaꞌ.

3 Roma ja re Herodes re xbin che tiquitzꞌama-pa re Juan. Cꞌareꞌ xuxim che 
cadena y xuyaꞌ pa cárcel. * Re Herodes quireꞌ xuban roma re ixok rubiniꞌan 
Herodías re cꞌo riqꞌuin, xa ruxayil re Felipe re ruchꞌalal re Herodes. * 4 Re 
Juan xtzꞌam roma rubin cha re Herodes: Man otz-ta abanon roma aconak-
ka avxayil re Herodías * re ruxayil re avchꞌalal rubiniꞌan Felipe.

5 Y xa roma reꞌ re Herodes can rujovan-va che nuquimisaj-ta re Juan, pero 
can nuxibij-riꞌ chiquivach re vinak, roma re vinak can quitaman che re Juan 
Bautista can jun rusamajel re Dios re nibex profeta cha. * 6 Y chupan re kꞌij 
tak re Herodes xtzꞌakater chic jun rujunaꞌ, * xuban jun namakꞌij, y chupan re 
namakꞌij reꞌ re xtan ral re Herodías xajoꞌ chach re Herodes, y re Herodes camas 
xka chach re xajoj re xuban re xtan. 7 Y mareꞌ re Herodes can xuban jurar 
chach re ral re Herodías che xabandex re nrajoꞌ can xtuya-va cha. 8 Pero tak re 
xtan xya-yan-a runaꞌoj roma re ruteꞌ cꞌajareꞌ tak xubij cha re Herodes: Re ninjoꞌ 
yen ja re rujalom re Juan Bautista, y naya-pa chinoch vovaꞌ chach jun plato.

9 Y re Rey Herodes xbison-ka tak xucꞌaxaj quireꞌ, pero como can rubanon 
chic jurar cha, che xabandex xterajoꞌ can xtuya-va y roma chukaꞌ can 
chiquivach re jecꞌo riqꞌuin chach mesa tak xubij-va cha, rejaꞌ xubij che 
ticꞌam-pa re rujalom re Juan Bautista cha re xtan. 10 Y mareꞌ tak xutak-a 
rutzaqꞌuisic rujalom re Juan Bautista chireꞌ pa cárcel. 11 Y cꞌareꞌ xcꞌam-pa re 
rujalom cha re xtan chach jun plato, y re xtan xboꞌrjachaꞌ pa rukꞌaꞌ re ruteꞌ.

12 Y cꞌareꞌ xeꞌbapon re yeꞌtzekelben chin re Juan, chin xquicꞌuaj-a re 
ru-cuerpo y xbequimukuꞌ can. Y re je tzekelbey chin re Juan xbequitzijoj 
cha re Jesús re xbanataj.

Tak re Jesús xeꞌrutzuk je voꞌoꞌ mil achiꞌaꞌ
13 Y re Jesús can xe xucꞌaxaj-a re xbanataj, xba, y chukaꞌ yoj re yoj ru-

discípulos xojba. Xojoc-a pa jun canoa y xojakꞌax cꞌa jucꞌan chic-apo ruchi-yaꞌ, 
y cꞌa pa jun lugar naj * xojbo-va. Re jun lugar reꞌ je manak vinak, * pero tak re 
vinak xquicꞌaxaj-a, chacakan cꞌa xeꞌel-a re pa tak tenemit chin che xeꞌbapon 
cꞌa chupan re lugar re ancheꞌ napon-va re Jesús. * 14 Y tak re Jesús xka can 
chupan re canoa chireꞌ chuchi-yaꞌ, xutzꞌat che camas chic je qꞌuiy vinak 
re jeꞌyabeyon richin y rejaꞌ camas xujoyovaj quivach * re vinak reꞌ. Y can 
xeꞌrucꞌachojsaj re yeꞌyavaj re jecꞌo chiquicojol. 15 Y tak xkꞌakꞌij-yan-ka chupan 
re jun kꞌij reꞌ, yoj re yoj ru-discípulos xojelon-apo riqꞌuin y xkabij cha: Vovaꞌ je 
manak vinak y xa xkꞌakꞌij-yan-ka. Caꞌtaka-a re vinak reꞌ chin che yeꞌba pa tak 
cocoj tenemit re jecꞌo nakaj chin teꞌquilokꞌoꞌ quivay chireꞌ, xojchaꞌ cha. *

16 Pero re Jesús xubij chaka: * Manak tukꞌaj che yeꞌba y cꞌaja-ta reꞌ 
xtiquivel quivay, tiyaꞌ * quivay yex.

17 Y yoj xkabij cha: Yoj xe voꞌoꞌ vay y caꞌeꞌ car cꞌo kaqꞌuin, y reꞌ man 
xqueꞌruban-ta, xojchaꞌ cha.

18 Pero re Jesús xubij chaka: Ticꞌama-pa vovaꞌ.
19 Y jareꞌ tak rejaꞌ xubij che queꞌtzꞌuyeꞌ conojel re vinak pa rueꞌ re sabana. 

Y cꞌareꞌ rejaꞌ xeꞌruliꞌej pa rukꞌaꞌ re voꞌoꞌ vay y re caꞌeꞌ car, xtzuꞌun chicaj y 
xutioxij * cha re Dios. Cꞌareꞌ xeꞌrupar * y xuya-a chaka yoj re yoj ru-discípulos y 
yoj xkajachalaꞌ chiquivach re vinak. * 20 Can conojel jabal xeꞌvaꞌ. Can man jun 
re man-ta xvaꞌ. Y cꞌa cꞌo doce chacach nojnak re xuban sobra. * 21 Y re xeꞌvaꞌ 
jecꞌo laꞌk voꞌoꞌ mil achiꞌaꞌ, jacꞌa re ixokiꞌ y re acꞌolaꞌ man xeꞌvejelax-ta.

Tak re Jesús xbiyin charakan pa rueꞌ re lago rubiniꞌan Galilea
22 Y jareꞌ tak re Jesús xubij chaka yoj re yoj ru-discípulos che kojoc-a 

chupan re canoa y kojba cꞌa jucꞌan-apo ruchi-yaꞌ, che yojnabayaj-a chach, 
roma rejaꞌ cꞌa yeꞌruban-na can despedir * re vinak. 23 Y tak xeꞌruban-yan 
can despedir re vinak, rion cꞌa xjote-a pa rueꞌ re loma chubanic orar. * Y 
chireꞌ cꞌa cꞌo-va tak xoc-ka re akꞌaꞌ. 24 Y re canoa re ancheꞌ yojbinak-va 
yoj re yoj ru-discípulos pa nicꞌaj chic cha re yaꞌ cꞌo-va, pero re yaꞌ camas 
nubolkꞌotela-riꞌ y man nuya-ta kꞌij che nibiyin re canoa. Roma camas 
cakꞌikꞌ, mareꞌ man nuya-ta kꞌij cha che choj nibiyin, xa nutzalabaꞌ. 25 Y tak 
nisakar-yam-pa, re Jesús binak charakan pa rue-yaꞌ, chin niba-apo kaqꞌuin. 
26 Pero tak yoj re yoj discípulos xkatzꞌat che cꞌo jun pitinak charakan pa 

rue-yaꞌ, * xsatz kacꞌoꞌx y xkabij: ¡Laꞌ jun xibinel! xojchaꞌ. Y cof xojsiqꞌuin 
roma camas kaxibin-kiꞌ.

27 Pero re Jesús chaꞌnin xchꞌo-pa chaka, y xubij: Man tixibij-iviꞌ. * Xa ja 
yen re Jesús, xchaꞌ chaka.

28 Y tak re Jesús pitinak pa rueꞌ re yaꞌ, can jareꞌ tak re Pedro xubij-apo 
cha re Ajaf: Vo xa ja rat, can tabanaꞌ cꞌa chukaꞌ chua yen che yimbiyin pa 
rue-yaꞌ chin yimba-apo cꞌa ancheꞌ yatcꞌo-va, xcha-apo re Pedro cha re Jesús.

29 Y re Jesús xubij-pa cha re Pedro: Catampa cꞌa.
Y re Pedro can jareꞌ xka-ka pa canoa y nibiyin cꞌa pa rueꞌ re yaꞌ chin 

niba-apo cꞌa ancheꞌ cꞌo-va re Jesús. 30 Xa jacꞌa tak xutzꞌat che camas 
cakꞌikꞌ, xuxibij-riꞌ. Y tak xunaꞌ can niba-ka chuxeꞌ re yaꞌ, cꞌareꞌ cof xsiqꞌuin 
y xubij: ¡Ajaf, quinacolaꞌ!

31 Y re Jesús can jareꞌ chaꞌnin xutzꞌam re Pedro y xubij cha: ¿Anchique 
roma man can-ta xaban confiar-aviꞌ * viqꞌuin? xchoꞌx re Pedro roma re Jesús.

32 Y tak rejeꞌ xeꞌjote-yan-apo chupan re canoa, * re cakꞌikꞌ xtane-ka. * 33 Y 
konojel re yojbinak chireꞌ pa canoa can jareꞌ tak xkayaꞌ rukꞌij re Jesús y xkabij 
cha: Cꞌaja vocame cꞌa xkatzꞌat che katzij che can ja-va rat re yat Rucꞌajol * re Dios.

Re Jesús je qꞌuiy yavaꞌiꞌ xeꞌrucꞌachojsaj pa Genesaret
34 Y cꞌareꞌ xojakꞌax pa rueꞌ re lago reꞌ y xojapon chupan re lugar 

rubiniꞌan Genesaret. * 35 Y tak xtamax rach re Jesús chireꞌ coma re 
achiꞌaꞌ, rejeꞌ xquilisaj rutzijol chaꞌnin re pa tak lugar re jecꞌo chunakaj re 
quitenemit, y re vinak xeꞌquicꞌamala-pa re quiyavaꞌiꞌ. 36 Y re yavaꞌiꞌ reꞌ can 
niquicꞌutulaꞌ utzil cha re Jesús che tuyaꞌ kꞌij chique che astapaꞌ xaxe ruchi-
rutziak * niquitzꞌam chin yeꞌcꞌachoj. * Y can quire-va xbanataj. Conojel re 
yavaꞌiꞌ re xeꞌtzꞌamo ruchi-rutziak re Jesús can xeꞌcꞌachoj cha re quiyabil.

Re nitzꞌilbisan chin jun vinak ja re cosas re man otz-ta re yeꞌrunojij pa ránma

15  1 Y jecꞌo caꞌe-oxeꞌ achiꞌaꞌ fariseos y jaꞌjun chique re achiꞌaꞌ re 
jeꞌatamayon * re ley kachin yoj re yoj israelitas re xeꞌbapon riqꞌuin re 

Jesús, y re achiꞌaꞌ reꞌ aj pa tenemit Jerusalén. Re achiꞌaꞌ reꞌ quireꞌ xquibij cha 
re Jesús: 2 ¿Anchique roma tak re a-discípulos man niquiban-ta anchaꞌl re bin 
can coma re kavinak xeꞌcꞌueꞌ ajuer can? * Roma re a-discípulos man niquichꞌaj-
ta jabal quikꞌaꞌ tak yeꞌvaꞌ. Man niquiban-ta anchaꞌl nakaban yoj, xeꞌchaꞌ. *

3 Roma quireꞌ xquicꞌutuj cha re Jesús, xpa rejaꞌ xubij chique: Y yex ¿anchique 
roma tak man niban-ta re nubij re ru-mandamiento re Dios? Xa ja re jeꞌquibin 

can re kavinak xeꞌcꞌueꞌ ajuer, xa jareꞌ re yeꞌbanalaꞌ. 4 Re ru-mandamiento re Dios 
nubij: Tayaꞌ quikꞌij re ate-artaꞌ, * y re anchique yeꞌrutzelaj rute-rutotaꞌ * camas 
rumac ndel re quireꞌ nibano, y can rucꞌamon che niquimisas. * 5 Y yex man quire-
ta niban. Xa man niban-ta anchaꞌl re rubin can re Dios. Yex xa yeꞌtijoj re vinak * 
che man nicꞌatzin-ta che yeꞌquitoꞌ re quite-quirtaꞌ. Che xa riqꞌuin niquibij chique 
re quite-quirtaꞌ, che yen man yintiquir-ta yixintoꞌ riqꞌuin re ndoc chiva, roma 
can xinsuj-yan cha re Dios re xoc-ta ivichin yex. 6 Y xa riqꞌuin quireꞌ niquibij, 
can man nicꞌatzin-ta che yeꞌquitoꞌ re quite-quirtaꞌ, yixchaꞌ chique. Y riqꞌuin reꞌ 
can nikꞌalajin che xaxe re jeꞌquibin can re kavinak xeꞌcꞌueꞌ ajuer re iyiꞌon rukꞌij 
y jacꞌa re ru-mandamiento re Dios can man jun rukꞌij ibanon cha. 7 Yex xa caꞌeꞌ 
ipalaj. Mareꞌ can jabal rubixic rubanon can chivij re jun rusamajel re Dios re 
xbex profeta cha, re xcꞌueꞌ ajuer can re xubiniꞌaj Isaías. Re xubij re Dios cha che 
tutzꞌibaj can, y ja quireꞌ nubij: *
 8 Re vinak reꞌ xaxe riqꞌuin re quichiꞌ niquiyaꞌ nukꞌij,

pero re cánma xa mana-ta reꞌ re nrajoꞌ, xa cꞌacꞌanaj cꞌo-va re cánma 
chin che niquiya-ta nukꞌij. *

 9 Xa can man jun nicꞌatzin-va che niquiyaꞌ nukꞌij,
roma xa enseñanzas quichin achiꞌaꞌ * niquicꞌut y niquibij che can jareꞌ 

re rucꞌamon che niban.
Quireꞌ re rutzꞌiban can re profeta Isaías, xchaꞌ re Jesús.

10 Y cꞌareꞌ re Jesús xeꞌrayoj conojel re vinak re quimalon-quiꞌ chireꞌ, y 
xubij chique: Ticꞌaxaj re xtimbij chiva y can takꞌax-a pan iveꞌ. * 11 Mana-ta 
re nutaj-ka * re vinak re nitzꞌilbisan richin. Re nitzꞌilbisan chin re vinak xa 
ja re itzel tak tzij y re itzel tak nojebal re yeꞌpa pa ránma, xchaꞌ re Jesús. *

12 Y cꞌareꞌ yoj re yoj discípulos xojelon-apo riqꞌuin re Jesús, y xkabij 
cha: Re achiꞌaꞌ fariseos xpa quiyoval tak xquicꞌaxaj re tzij re xabij.

13 Xpa rejaꞌ xubij chaka: Ronojel re ticoꞌn re quibanon re achiꞌaꞌ reꞌ man xticꞌue-
ta can, xa can xticꞌuk-a. * Roma ronojel re ticoꞌn reꞌ mana-ta re Nataꞌ cꞌo chilaꞌ 
chicaj banayon. 14 Xa tiyaꞌ kꞌij chique, roma rejeꞌ can je moyiꞌ riqꞌuin re quinaꞌoj, 
y chukaꞌ can yeꞌquicꞌuaj nicꞌaj chic re xa je moyiꞌ. * Y vo xa re je moyiꞌ yeꞌquiyukej 
nicꞌaj chic moyiꞌ, xa can junan xqueꞌbetzak * pa tak jul, xchaꞌ re Jesús. *

15 Y cꞌareꞌ xpa re Pedro xubij cha re Jesús: Tasekresaj baꞌ más 
chakavach re ejemplo xabij chij re nitzꞌilbisan chin jun vinak, * roma can 
man nakꞌax-ta pa kaveꞌ.

16 Y re Jesús xubij: Yex can junan ibanon quiqꞌuin re nicꞌaj chic vinak che man 
nakꞌax-ta pan iveꞌ * re nimbij. * 17 Man kꞌaxnak-ta pan iveꞌ re tzij re nubij che mana-ta 

re nutaj-ka re vinak re nitzꞌilbisan richin. Roma re nutaj-ka xa choj chupan * nibo-va 
y cꞌareꞌ ndel-a. 18 Re nitzꞌilbisan * chin re vinak ja re itzel tak tzij y re itzel tak nojebal 
re yeꞌpa pa ránma. * 19 Roma re itzel tak nojebal * xa pa ránma cꞌa re vinak nipo-va. 
Pa tak cánma nipo-va tak yeꞌquimisan. Chireꞌ chukaꞌ nipo-va tak re vinak jeꞌcꞌulan 
y re man jeꞌcꞌulan-ta niquicanola-quiꞌ chin yeꞌmacun. * Y pa tak cánma chukaꞌ 
nipo-va tak yeꞌlakꞌ, niquitzꞌuculaꞌ tzij chiquij re vinak, y chireꞌ chukaꞌ nipo-va tak 
yeꞌyokꞌon. 20 Y ja ronojel banabal qui tak reꞌ re nitzꞌilbisan chin re vinak. Pero re 
vinak re man nuchꞌaj-ta jabal rukꞌaꞌ tak nivaꞌ, * mana-ta reꞌ re nibano che nitzꞌelab 
re rucꞌaslen. Quireꞌ xubij re Jesús chaka yoj re yoj ru-discípulos.

Re Jesús nucꞌachojsaj jun xtan, ral jun ixok man israelita-ta
21 Re Jesús y yoj re yoj ru-discípulos xojel-a chireꞌ, y xojba pa jun lugar 

re cꞌo-apo chiquinakaj re caꞌeꞌ tenemit quibiniꞌan Tiro y Sidón. * 22 Y 
chireꞌ jecꞌo-va re je rey-rumam can re jun ache xubiniꞌaj Canaán. Y jun 
ixok re quivinak rejeꞌ, xpa riqꞌuin re Jesús. Rejaꞌ camas bis cꞌo pa ránma, 
mareꞌ camas nucꞌutuj utzil cha re Jesús y jun pa ruchiꞌ nubilaꞌ: Tajoyovaj 
noch rat Ajaf, rat re yat rey-rumam can re Rey David. * Quinatoꞌ, roma re 
val-xtan camas cꞌayef rubanon pa rukꞌaꞌ jun itzel espíritu.

23 Pero re Jesús man jun tzij xubij cha re ixok. Y yoj re yoj ru-discípulos 
xojelon-apo riqꞌuin re Jesús y xkabij cha: * Tabij cha re ixok reꞌ che ticanaj can, 
roma camas nurakalaꞌ ruchiꞌ tzakatal chakij y re ruchꞌabal camas naj nicꞌaxax-va.

24 Xpa re Jesús xubij: Yen xintak-pa xaxe chiquicanoxic re kavinak 
israelitas * re jeꞌsatzanak pa quimac. *

25 Y can jareꞌ xbexuqueꞌ re ixok chach * re Jesús, y xubij cha: Ajaf, quinatoꞌ.
26 Pero re Jesús xubij cha re ixok: Man otz-ta che chak xabanchique 

ninya-va re utzil * re pitinak riqꞌuin re Dios. Anchaꞌl re quivay re acꞌolaꞌ man 
rucꞌamon-ta che nilisas-a chiquivach y che ja-ta re tzꞌeꞌ * re yeꞌtijo richin, xchaꞌ 
re Jesús.

27 Pero re ixok xubij: Ajaf, can katzij-va re nabij. Pero can yojtiquir 
chukaꞌ nakacꞌul-apo baꞌ cha re utzil reꞌ. Can anchaꞌl niquiban re tzꞌeꞌ 
cha re ruchiꞌ tak vay re yeꞌquitzakalaꞌ re cajaf chuxeꞌ tak mesa, can 
yeꞌquimolola-apo.

28 Y re Jesús can jareꞌ xubij cha re ixok reꞌ: Can nikꞌalajin che camas 
abanon confiar-aviꞌ * viqꞌuin. Can tibanataj cꞌa re najoꞌ, xchaꞌ re Jesús.

Y can ja chupan re hora reꞌ tak xel-a re itzel espíritu riqꞌuin re xtan, re 
ral re ixok.

* 15.29 Mt. 4:18; Mr. 1:16; 7:31; Jn. 6:1, 23. * 15.30 Mt. 11:5; Lc. 7:22. 
* 15.30 Is. 35:5, 6. * 15.32 Sal. 86:15; Mr. 1:41; He. 2:17; 4:15; 5:2. * 15.32 Mr. 8:1. 
* 15.32 Sal 103:13; 111:4. * 15.33 Nm. 11:21, 22; 2 R. 4:43. * 15.36 Lc. 22:19. 
* 15.36 Dt. 8:10; 1 S. 9:13; Sal. 104:28; Mt. 14:19. * 15.39 Mr. 8:10. 

Re vinak camas niquiyaꞌ rukꞌij re Dios, roma re 
Jesús camas je qꞌuiy yavaꞌiꞌ yeꞌrucꞌachojsaj

29 Tak re Jesús y yoj re yoj ru-discípulos xojakꞌax-yan chupan re lugar re 
cꞌo chiquinakaj re caꞌeꞌ tenemit quibiniꞌan Tiro y Sidón, xojapon chuchiꞌ re 
lago rubiniꞌan Galilea. * Y xojote-a cꞌa pa rueꞌ re loma re cꞌo chireꞌ y cꞌareꞌ 
xtzꞌuye-ka re Jesús. 30 Y camas je qꞌuiy vinak re xeꞌbapon riqꞌuin, y re vinak 
reꞌ jeꞌquicꞌualon-apo quiyavaꞌiꞌ. Y re yavaꞌiꞌ reꞌ man junan-ta rach yabil 
quicꞌuan conojel, roma jecꞌo je cojos, jecꞌo je moyiꞌ, * jecꞌo je memaꞌ, * jecꞌo re 
man otz-ta quikꞌa-cakan, y jecꞌo jun chic-va che rach yabil ndoc chique. Re 
vinak reꞌ xeꞌquiya-apo re quiyavaꞌiꞌ chach re Jesucristo, y rejaꞌ can conojel 
xeꞌrucꞌachojsaj-a. 31 Roma quireꞌ xuban re Jesús quiqꞌuin re yavaꞌiꞌ, re vinak can 
anchique-la xquinaꞌ tak xquitzꞌat. Re je memaꞌ rubanon can, can yeꞌtiquir chic 
yeꞌchꞌo. Re man otz-ta quikꞌa-cakan, xeꞌcꞌachoj. Re je cojos rubanon can, choj 
chic yeꞌbiyin. Re moyiꞌ, yeꞌtzuꞌun chic. Re vinak can xquiyaꞌ rukꞌij re Dios, re 
Dios kachin yoj re yoj israelitas.

Tak re Jesús xeꞌrutzuk je cajeꞌ mil achiꞌaꞌ
32 Y re Jesús xojrayoj yoj re yoj ru-discípulos y xubij chaka: Yen camas 

ninjoyovaj * quivach re vinak reꞌ, roma oxeꞌ kꞌij queꞌcꞌue-va viqꞌuin y 
vocame manak chic quivay * chin niquitaj. Y vo xaxe tal choj quireꞌ 
xqueꞌntak-a cho tak cachoch y man jun andex niquitaj-a, man otz-ta. 
Qꞌuibaꞌ xqueꞌbetzak pa tak bey roma viyjal, xchaꞌ re Jesús. *

33 Y yoj can jareꞌ tak xojchꞌo-apo cha re Jesús y xkabij: Re lugar ancheꞌ 
yojcꞌo-va je manak vinak. Y mareꞌ manak ancheꞌ nakavila-va-pa vay chin 
che jabal yeꞌvaꞌ * re vinak reꞌ. Roma camas je qꞌuiy, xojchaꞌ.

34 Pero re Jesús xucꞌutuj chaka: ¿Jenipaꞌ vay cꞌo iviqꞌuin?
Y yoj xkabij: Xe vukuꞌ vay cꞌo kaqꞌuin y caꞌe-oxeꞌ chꞌutak car.
35 Y re Jesús xubij che queꞌtzꞌuye-ka re vinak pan ulef. 36 Cꞌareꞌ rejaꞌ 

xeꞌruliꞌej pa rukꞌaꞌ re vukuꞌ xcana-vay y re car y xutioxij cha re Dios. Y 
cꞌareꞌ xeꞌrupar y xuyaꞌ chaka yoj re yoj ru-discípulos, * y yoj xkajachalaꞌ 
chiquivach re vinak. * 37 Y conojel jabal xeꞌvaꞌ. Can man jun re man-ta 
xvaꞌ. Y cꞌa cꞌo vukuꞌ chacach nojnak re xuban can sobra. 38 Je cajeꞌ mil 
achiꞌaꞌ re xeꞌvaꞌ. Jacꞌa re ixokiꞌ y re acꞌolaꞌ man xeꞌvejelax-ta. 39 Y tak re 
Jesús jeꞌrubanon chic despedir re vinak, rejaꞌ y yoj re yoj ru-discípulos 
xojoc-a chupan re canoa * y xojba cꞌa chupan re lugar rubiniꞌan 
Magdala.

* 16.1 Lc. 12:56. * 16.1 Mt. 12:38. * 16.1 Mr. 8:11; Lc. 11:16. * 16.2 Lc. 12:55. 
* 16.3 Is. 7:14. * 16.4 Mt. 12:39. * 16.5 Mt. 15:39. * 16.5 Mr. 8:14. 
* 16.6 Mt. 7:15; 24:4; Fil. 3:2; Col. 2:8; 2 P. 3:17. * 16.6 Lc. 12:1. * 16.9 Ap. 2:23. 

Re achiꞌaꞌ fariseos y re achiꞌaꞌ saduceos niquicꞌutuj cha re 
Jesús che tubanaꞌ jun señal chicaj chin niquinimaj

16  1 Y jecꞌo achiꞌaꞌ fariseos y jecꞌo chukaꞌ achiꞌaꞌ saduceos re xeꞌbapon 
riqꞌuin re Jesús. Re achiꞌaꞌ reꞌ xeꞌbapon riqꞌuin xaxe chin che 

niquitojtobej, y xquibij cha che can tubanaꞌ jun señal chicaj * chin quireꞌ 
can nucꞌut che ja re Dios takayom-pa * richin. * 2 Pero re Jesús xubij chique 
re achiꞌaꞌ reꞌ: Tak nikꞌakꞌij-ka yex nitzꞌat che quiak rubanon re nube chach 
re rocaj, y nibij che re kꞌij chuaꞌk can otz xtuban. * 3 Y chukaꞌ re pa tak 
namakꞌaꞌ, tak yex nitzꞌat che re rocaj mukul y quiak chukaꞌ rubanon re 
nube chicaj, nibij che re kꞌij vocame man otz-ta xtuban. Yex xa caꞌeꞌ ipalaj, 
roma jabal itaman nitzꞌat re rocaj, y jabal itaman andex noꞌrbanaꞌ re tiempo 
vo xa otz o man otz-ta. Jacꞌa re señales * re can yeꞌtzꞌat y can nubij anchique 
tiempo yojcꞌo-va, jareꞌ can man yixtiquir-ta nitzꞌat. 4 Yex re yixcꞌo chupan re 
tiempo vocame camas yix mal tak vinak y can man ninimaj-ta re Dios. Can 
nijoꞌ nitzꞌat che yen nimban-ta jun señal chicaj chin quireꞌ yininimaj. Pero 
mana-ta re nijoꞌ yex re xtibanataj. Xa can xe re xbanataj riqꞌuin re jun ache 
xubiniꞌaj Jonás, re jun rusamajel re Dios xcꞌueꞌ ajuer can re xbex profeta 
cha, xaxe re señal reꞌ re niyaꞌ chiva yex, * xchaꞌ re Jesús y xba y chukaꞌ yoj 
re yoj ru-discípulos xojba chij, y rejaꞌ xeꞌruyaꞌ can quion re achiꞌaꞌ reꞌ.

Re enseñanzas re niquiyaꞌ re achiꞌaꞌ fariseos y saduceos xa man je otz-ta
5 Y tak re Jesús y yoj re yoj ru-discípulos * xojapon cꞌa jucꞌan chic-apo 

ruchi-yaꞌ, cꞌajareꞌ tak xkanabej che xa manak vay kacꞌuan-a. * 6 Y jareꞌ tak 
re Jesús xubij chaka: Can ticꞌaxaj re xtimbij chiva, che can tichajij-iviꞌ * 
chach re levadura quichin re achiꞌaꞌ fariseos * y re achiꞌaꞌ saduceos.

7 Y roma quireꞌ xubij re Jesús, yoj xkabilaꞌ chakavach: Rejaꞌ quireꞌ xubij 
roma manak kavay xkacꞌam-pa.

8 Pero re Jesús can xunabej re andex nakanojij, mareꞌ xubij chaka: ¿Anchique 
roma yex ninojij che roma manak vay xicꞌam-pa, mareꞌ tak quireꞌ ximbij? Yex man 
can-ta ibanon confiar-iviꞌ viqꞌuin y mareꞌ xaxe re vay ninojij. 9 Manak nicꞌatzin-va 
che xaxe re vay ninojij. * Anchaꞌl xa cꞌamaje-na takꞌax pan iveꞌ. Anchaꞌl xa man chic 
neꞌka-ta chiꞌcꞌoꞌx * tak yen xinyaꞌ quivay re je voꞌoꞌ mil achiꞌaꞌ riqꞌuin re voꞌoꞌ vay. * Y 
anchaꞌl xa man chic neꞌka-ta chiꞌcꞌoꞌx re jenipaꞌ chacach vay re xuban can sobra. 
10 Chukaꞌ anchaꞌl xa man chic neꞌka-ta chiꞌcꞌoꞌx tak yen xinyaꞌ quivay re je cajeꞌ mil 
achiꞌaꞌ riqꞌuin re vukuꞌ vay. * Chukaꞌ chireꞌ can xitamaj jenipaꞌ chacach re xuban can 
sobra. 11 ¿Andex-ta como jun chic rubixic nimban cha, chin quireꞌ nakꞌax-ta pan 

* 16.20 Mr. 8:30. * 16.20 Lc. 9:21. 

iveꞌ che man roma-ta re vay re ximistaj can, tak yen quireꞌ ximbij che yex tichajij-
iviꞌ chach re levadura quichin re achiꞌaꞌ fariseos y saduceos? xchaꞌ re Jesús.

12 Y cꞌajareꞌ tak yoj re yoj ru-discípulos xkꞌax pa kaveꞌ che man chach-ta 
re levadura re niquicusaj riqꞌuin re xcana-vay re achiꞌaꞌ fariseos y saduceos 
re nakachajij-va-kiꞌ, xa ja chach re enseñanza re niquicꞌut re achiꞌaꞌ reꞌ, xa 
ja chach reꞌ re takachajij-va-kiꞌ, roma re enseñanza reꞌ xa man je otz-ta.

Re Simón Pedro nubij che re Jesús jareꞌ re Cristo
13 Y re Jesús y chukaꞌ yoj re yoj ru-discípulos xojapon chupan re jun 

lugar re nakaj nicanaj-va cha re tenemit rubiniꞌan Cesarea chin re Filipo. 
Xpa re Jesús xucꞌutuj chaka: ¿Yin anchique cꞌa yen * re xinalax chiꞌicojol 
niquinojij re vinak? xchaꞌ chaka.

14 Y yoj xkabij cha re Jesús: Jecꞌo yeꞌbin che ja rat re Juan Bautista. * 
Nicꞌaj chic niquibij che ja rat re Elías, * re jun rusamajel re Dios re 
xcꞌueꞌ ajuer can, re xbex profeta cha. Jecꞌo chukaꞌ yeꞌbin che ja rat 
re Jeremías re jun chukaꞌ rusamajel re Dios re xcꞌueꞌ ajuer can, rejaꞌ 
chukaꞌ jun profeta. Y jecꞌo chukaꞌ yeꞌbin che rat yat jun chique re 
rusamajelaꞌ re Dios re xeꞌcꞌueꞌ ajuer can, * re xbex profetas chique.

15 Y rejaꞌ xucꞌutuj chaka yoj: Y yex, ¿andex ninojij chuij? xchaꞌ chaka.
16 Y re Simón Pedro can jareꞌ xubij cha re Jesús: Ja rat re Cristo re 

Rucꞌajol * re cꞌaslic Dios.
17 Y can xe xucꞌaxaj quireꞌ re Jesús, can jareꞌ tak xubij: Otz-abanoj rat Simón 

Pedro re yat rucꞌajol re jun ache rubiniꞌan Jonás, roma re xabij che ja yen re 
Cristo re Rucꞌajol re Dios. Re xabij man vinak-ta cꞌa xbin chava, xa can jacꞌa 
re Nataꞌ Dios re cꞌo chilaꞌ chicaj re xbin * chava che quireꞌ xabij. 18 Yen ninjoꞌ 
nimbij chava rat: Yen nyiꞌon chic jun abeꞌ, mareꞌ tak rat abiniꞌan Pedro. * 
Y nimbij chava che pa rueꞌ re aboj * reꞌ xtimpoba-va re nu-iglesia. * Y man 
xtichꞌacataj-ta roma re camic y re etzelal. 19 Can chava-va rat xtinya-va re 
poder chin che naban chique re vinak che yeꞌoc pa rukꞌaꞌ re Dios, y re vinak 
man nrajo-ta ndoc pa rukꞌaꞌ re Dios can xtaban cha che man ndoc-ta. Can otz 
cꞌa xtitzꞌet chilaꞌ chicaj, tak rat xtatzꞌapij o xtajak jun bey chiquivach re vinak. *

20 Y re Jesús can jareꞌ xubij chaka yoj re yoj ru-discípulos che man 
jun anchok cha takabij-va * che ja rejaꞌ re Cristo. *

Re Jesús nubij che xtiquimisas
21 Y re Jesús xutzꞌam rubixic chakavach yoj re yoj ru-discípulos, che yen 

tiene que yimba pa tenemit Jerusalén y camas qꞌuiy tijoj-pokonal xtinkꞌasaj 

pa quikꞌaꞌ re rejetaꞌk tak achiꞌaꞌ re cꞌo quikꞌij, pa quikꞌaꞌ re principal tak 
sacerdotes y pa quikꞌaꞌ chukaꞌ re jeꞌatamayon re ley kachin yoj re yoj 
israelitas. Can xquinquiquimisaj-va, * pero pa rox kꞌij xquincꞌastaj-pa * 
chiquicojol re anamaꞌiꞌ, xchaꞌ re Jesús chaka. 22 Y re Pedro can xe xucꞌaxaj 
quireꞌ, xba-apo riqꞌuin re Jesús y xujichꞌaj-a baꞌ y cof xchꞌo cha. Y xubij cha: 
Can man tujovaj re Dios che quire-ta nibanataj anchaꞌl re xabij rat Ajaf.

23 Pero tak re Jesús xucꞌaxaj che quireꞌ xubij re Pedro, xuposcolij-
riꞌ. Y cꞌareꞌ xubij cha: Catel-a viqꞌuin rat Satanás, * roma man otz-ta re 
nanojij. Rat xa nakꞌat re nubey. Roma re anojebal xa can junan quiqꞌuin 
re quinojebal re vinak y man nanojij-ta baꞌ andex re nrajoꞌ re Dios. *

24 Y cꞌareꞌ re Jesús xchꞌo chaka konojel yoj re yoj ru-discípulos y xubij: Vo xa 
cꞌo jun nrajoꞌ yinrutzekelbej, can tubanaꞌ anchaꞌl jun re binak chuxeꞌ ru-cruz. 
Man tuban re nurayij rejaꞌ. Man tupokonaj nukꞌasaj tijoj-pokonal. * Vo xa cꞌo jun 
re ninojin quireꞌ, otz che nipa viqꞌuin chin yinrutzekelbej. 25 Roma vo xa camas 
nupokonaj re rucꞌaslen vovaꞌ chach re ruchꞌulef, xa man xtuvel-ta rucꞌaslen re 
man niqꞌuis-ta. Jacꞌa re man nupokonaj-ta re rucꞌaslen, astapaꞌ xtiquimisas nutzij 
yen, jareꞌ sí can xtuvel-va rucꞌaslen re man niqꞌuis-ta. * 26 Roma man jun cosa 
otz nucꞌam-pa cha re vinak, xe-ta nicꞌueꞌ ronojel re biyomal chin re ruchꞌulef 
riqꞌuin, y re vinak reꞌ xa man nicolotaj-ta. Astapaꞌ camas biyomal cꞌo riqꞌuin re 
vinak, pero man nitiquir-ta nulokꞌ re cꞌaslen re man niqꞌuis-ta. * 27 Roma yen re 
xinalax chiꞌicojol can xquimpa chic jun bey, y can junan chic nukꞌij riqꞌuin re 
Nataꞌ y je vichibil-pa re nu-ángeles. * Y cꞌajareꞌ tak xtinyaꞌ rajal-ruqꞌuixel chique 
conojel, roma re quibanabal * re xeꞌquibanalaꞌ. 28 Y can katzij re nimbij chiva, che 
yen re xinalax chiꞌicojol can xquimpo-va riqꞌuin nukꞌij y cꞌo autoridad pa nukꞌaꞌ. 
Y jecꞌo chiva yex re can man xqueꞌcom-ta, xa cꞌaja tak yinquitzꞌeton chic can che 
yinka-pa chilaꞌ chicaj, xa cꞌajareꞌ tak xqueꞌcom, xchaꞌ re Jesús. *

Tak re je oxeꞌ discípulos xquitzꞌat rukꞌij re Jesús

17  1 Y tak kꞌaxnak chic vakiꞌ kꞌij, re Jesús xucꞌuaj-a re Pedro, y xeꞌrucꞌuaj-a 
chukaꞌ re Jacobo y re Juan y re je caꞌeꞌ reꞌ quichakꞌ-quiꞌ, xaxe re je oxeꞌ 

reꞌ re xeꞌrucꞌuaj-a cꞌa pa rueꞌ jun * nema-loma. * 2 Re Jesús can xjalataj rutzubal 
chiquivach re je oxeꞌ ru-discípulos. Re rupalaj can niyiqꞌuiloj can anchaꞌl titzuꞌun re 
kꞌij. Y re rutziak can anchaꞌl re sakil, roma camas sak xuban. 3 Y can cꞌaja xquitzꞌat 
re je oxeꞌ discípulos, yeꞌtzijon-yan chic riqꞌuin re Jesús re je caꞌeꞌ achiꞌaꞌ quibiniꞌan 
Moisés y Elías. Re achiꞌaꞌ reꞌ je rusamajelaꞌ re Dios re xeꞌcꞌueꞌ ajuer can. * 4 Y cꞌareꞌ 

tak re Pedro xubij-apo cha re Jesús: Ajaf, vovaꞌ otz kabanon. Vo xa rat najoꞌ, 
nakaban oxeꞌ chꞌutak jay. Jun avichin rat, jun chin re Moisés y jun chin re Elías.

5 Tak re Pedro can cꞌa nichꞌo riqꞌuin re Jesús, can jareꞌ tak re discípulos 
reꞌ xquitzꞌat che cꞌo jun nube re camas sak y can nuchup pan avach re 
xpiso quichin. Y chupan re nube reꞌ cꞌo Jun xchꞌo-pa y xubij: Jareꞌ re 
Nucꞌajol y yen camas ninjoꞌ, yinquiꞌcot riqꞌuin * y can ticꞌaxaj cꞌa re rutzij. *

6 Y tak re je oxeꞌ discípulos xquicꞌaxaj * quireꞌ, xeꞌxuqueꞌ y re nicꞌaj tak quivach 
cꞌa pan ulef xka-va-ka. Y camas xquixibij-quiꞌ. 7 Y re Jesús xjelon-apo quiqꞌuin re 
ru-discípulos, xeꞌrutzꞌam y xubij chique: Quixyacataj y man tixibij-iviꞌ. *

8 Tak re discípulos xeꞌtzuꞌum-pa, man jun chic xquitzꞌat, xa rion chic re Jesús cꞌo.
9 Y tak rejeꞌ jeꞌxulam-pa chach re loma, re Jesús xuchalabej chique re 

ru-discípulos che man jun anchok cha tiquitzijoj-va * re xquitzꞌat. Yex otz 
xtitzijoj pero tak yen re xinalax chiꞌicojol xincꞌastaj-yam-pa chiquicojol re 
anamaꞌiꞌ, cꞌajareꞌ tak rucꞌamon che yex xtitzijoj, xchaꞌ chique. *

10 Re je oxeꞌ discípulos reꞌ can jareꞌ tak xquibij cha re Jesús: Yoj kꞌaxnak 
pa kaveꞌ che can ja rat re Cristo re takom-pa roma re Dios. ¿Pero anchique 
roma tak re achiꞌaꞌ re jeꞌatamayon re ley kachin yoj re yoj israelitas 
niquibij che nabey tiene que neꞌka re Elías, * y cꞌajareꞌ tak xteꞌka re Cristo?

11 Y re Jesús xubij chique: Can katzij-va che re Elías nipa nabey y can 
nuban * rubiyal ronojel. * 12 Pero yen nimbij chiva che re Elías reꞌ xpa-
yan y man xquinabej-ta anchique reꞌ. Xa camas xquiban-a cha. Can 
andex xquijoꞌ quireꞌ xquiban-a * cha. Y can quireꞌ chukaꞌ yen re xinalax 
chiꞌicojol, jecꞌo yeꞌbano chua che ninkꞌasaj tijoj-pokonal, xchaꞌ re Jesús.

13 Y cꞌajareꞌ tak re discípulos xkꞌax pa quiveꞌ che re Jesús chij re Juan 
Bautista xchꞌo-va.

Tak re Jesús xucꞌachojsaj jun alaꞌ re rucꞌuan jun yabil rubiniꞌan ataque
14 Tak re Jesús y re je oxeꞌ ru-discípulos * xeꞌbapon-ka ancheꞌ camas je qꞌuiy 

vinak quimalon-quiꞌ, cꞌo cꞌa jun ache re xbeka riqꞌuin re Jesús y xbexuqueꞌ 
chach. Re ache xubij cha re Jesús: 15 Ajaf, tajoyovaj rach re nucꞌajol, roma 
rejaꞌ camas nutaj pokan pa rukꞌaꞌ re jun yabil * rubiniꞌan ataque, y camas qꞌuiy 
bey tzekenak pa kꞌakꞌ y pa tak yaꞌ. 16 Xincꞌam-yam-pa y xinyaꞌ chiquivach re 
a-discípulos chin che niquicꞌachojsaj-ta, pero man xeꞌtiquir-ta xquicꞌachojsaj, 
xchaꞌ re ache.

17 Y re Jesús jareꞌ tak xubij: Man jun vinak chupan re tiempo reꞌ re 
rubanon-ta confiar-riꞌ riqꞌuin re Dios. Xa conojel jeꞌsatzanak. Man tinojij 

che yen nojel tiempo xquincꞌueꞌ iviqꞌuin. Y chukaꞌ man tinojij che nojel 
tiempo xquixincochꞌ. * Ticꞌama-pa re alaꞌ vovaꞌ, xchaꞌ re Jesús.

18 Re Jesús chin che xucꞌachojsaj re alaꞌ, cof xchꞌo cha re itzel espíritu 
chin che tel-a riqꞌuin re alaꞌ. Y can ja chupan re hora reꞌ tak xcꞌachoj-a re 
alaꞌ cha re ruyabil roma xel-a re itzel espíritu riqꞌuin.

19 Y tak re Jesús y yoj re yoj ru-discípulos kayon chic yojcꞌo, xojpa yoj xkacꞌutuj 
cha re Jesús: ¿Anchique roma yoj man xojtiquir-ta xkalisaj-a re itzel espíritu? *

20 Y re Jesús xubij chaka: Man xixtiquir-ta xilisaj roma man can-ta ibanon 
confiar-iviꞌ riqꞌuin re Dios. Y can katzij nimbij chiva: Xa riqꞌuin-ta niban 
confiar-iviꞌ riqꞌuin re Dios, astapaꞌ anchaꞌl-ta jun chꞌet semilla chin mostaza, * 
xa riqꞌuin reꞌ, yex can yixtiquir nibij cha re jun loma reꞌ che tel-a vovaꞌ y 
takꞌax jun chic lugar, can xtakꞌax-va. Can man jun cosa re man-ta xquixtiquir 
xtiban, xa riqꞌuin-ta baꞌ niban confiar-iviꞌ * riqꞌuin re Dios. 21 Jacꞌa re jun rach 
espíritu reꞌ ndel, pero vo xa yex niban ayuno * y oración, * xchaꞌ chaka.

Re Jesús nubij chic jun bey che xtiquimisas
22 Y tak re Jesús y yoj re yoj ru-discípulos xojapon-yan pa Galilea, xpa re 

Jesús xubij chic jun bey chaka: Yen re xinalax chiꞌicojol, * can xquinjach-va 
pa quikꞌaꞌ * re vinak. * 23 Can xquinquimisas-va, * pero pa rox kꞌij xquincꞌastaj-
pa chiquicojol re anamaꞌiꞌ. * Y tak yoj * xkacꞌaxaj quireꞌ, camas xojbison.

Re Jesús can xtuyaꞌ re mero nicꞌatzin pa rachoch re Dios
24 Y jacꞌa tak re Jesús y yoj re yoj ru-discípulos xojapon pa Capernaum, * 

re yeꞌmola ruchiꞌ re mero re nicꞌatzin pa rachoch re Dios, re tiene que 
niquitoj conojel achiꞌaꞌ, can xeꞌbapon chukaꞌ riqꞌuin re Pedro y xquicꞌutuj 
cha: ¿La nutoj * como re i-Maestro re mero re nicꞌatzin pa rachoch re Dios?

25 Y re Pedro xubij: Jaꞌ, rejaꞌ can nutoj.
Y tak re Pedro xapon pa jay, ja re Jesús jareꞌ re xchꞌo-pa nabey y xubij 

cha: Simón Pedro ¿andex nanojij rat? ¿Re reyes vovaꞌ chach re ruchꞌulef, 
anchok chique como niquicꞌutuj-va re impuesto? * ¿La ja como chique re 
cajcꞌual-ka rejeꞌ o la ja como chique re xa man je cajcꞌual-ta? xchaꞌ re 
Jesús.

26 Xpa re Pedro xubij cha re Jesús: Re reyes vovaꞌ chach re ruchꞌulef xa 
ja chique re man je cajcꞌual-ta niquicꞌutuj-va re impuestos, xchaꞌ.

Y re Jesús can jareꞌ xubij: Yen man rucꞌamon-ta che nintoj re impuesto, 
roma yen can yin Rucꞌajol re Dios. 27 Pero vo xa man nakatoj-ta, qꞌuibaꞌ 

man nakꞌax-ta pa quiveꞌ anchique roma tak man nakatoj-ta. Mareꞌ mejor 
cabiyin-ka pa yaꞌ chutzꞌamic car. Y re nabey car xtatzꞌam, tajakaꞌ pa 
ruchiꞌ y chireꞌ xtavel re mero re ndoc chin che naꞌyaꞌ * can chique re 
molay-mero re ndoc pa rachoch re Dios. Re mero reꞌ nuban chin che natoj 
can re avichin rat y re vichin yen chukaꞌ, xchaꞌ re Jesús cha re Pedro.

Re vinak re can nuban che manak rukꞌij, jareꞌ re can xticꞌueꞌ rukꞌij

18  1 Y jareꞌ tak yoj re yoj ru-discípulos xojelon-apo riqꞌuin 
re Jesús, y xkacꞌutuj cha: Tak can ja chic re Dios nibano 

gobernar pa kaveꞌ, ¿anchique chaka yoj re cꞌo más rukꞌij * xticꞌueꞌ?
2 Y can jareꞌ tak re Jesús xrayoj jun chꞌet acꞌual y xuyaꞌ pa kanicꞌajal. 

3 Cꞌareꞌ xubij chaka: Can katzij nimbij chiva, vo xa yex man xtikasaj-ta-iviꞌ 
chach re Dios, y vo xa man niban-ta anchaꞌl niquiban re acꞌolaꞌ, * can man 
xquixoc-ta pa rukꞌaꞌ re Dios. * 4 Xaxe re can nuban che manak rukꞌij anchaꞌl 
re jun chꞌet acꞌual reꞌ, jareꞌ re cꞌo más rukꞌij xticꞌueꞌ chiquicojol re jecꞌo pa 
rukꞌaꞌ re Dios. 5 Re yacayon vichin yen pa ránma y can niquiꞌcot nucꞌul jun 
acꞌual anchaꞌl reꞌ, man xe-ta re acꞌual xtucꞌul, xa can xquinrucꞌul * chukaꞌ 
yen.

Tivokꞌex rach re vinak re nibano cha jun rajcꞌual re Dios che nitzak pa mac
6 Xe-ta cꞌo jun vinak re cꞌa ba-oc quinrunimaj-va y nipa-ta chic jun 

vinak y nuban cha che nitzak pa mac, re vinak reꞌ man otz-ta nuban. Y 
mareꞌ antes che nuban re etzelal reꞌ, más-ta otz cha rejaꞌ che nixim-ta 
jun momaꞌ aboj chukul y neꞌtorex can pa mar. * 7 Camas cꞌayef quibanon 
re vinak re jecꞌo chach re ruchꞌulef roma can jecꞌo re yeꞌbano chique 
che yeꞌmacun. Y can quireꞌ nibanataj chach re ruchꞌulef. Pero re camas 
rucꞌamon che nivokꞌex * rach ja re vinak re nibano cha jun chic vinak che 
nimacun. *

8 Xa mareꞌ vo xa jun akꞌaꞌ o jun avakan re nibano chava che yamacun, 
más otz che nachoy-a y natorij-a. Roma más otz che manak jun akꞌaꞌ o jun 
avakan y yatoc chupan re cꞌaslen re man niqꞌuis-ta, que chach cꞌo-ta che 
caꞌeꞌ akꞌaꞌ o caꞌeꞌ avakan y xaxe che tzꞌakat akꞌa-avakan yaꞌtetorex can pa 
kꞌakꞌ * re man jun bey xtiqꞌuis. 9 Y chukaꞌ vo xa jun chique re anakꞌavach 
nibano chava che yamacun, más otz che nalisaj-a y natorij-a. Roma más 
otz che manak jun anakꞌavach y yatoc chupan re cꞌaslen re man niqꞌuis-ta, 
que chach cꞌo-ta che caꞌeꞌ anakꞌavach y yaꞌtetorex can chupan re kꞌakꞌ re cꞌo 
chupan re infierno. *

Jun ejemplo chij jun oveja satzanak
10 Man cꞌa queꞌtzelaj re vinak re camanak quikꞌij, * roma rejeꞌ can jeꞌchajin 

coma re ángeles. * Y yen nimbij chiva che re yeꞌchajin quichin rejeꞌ can nojel 
tiempo yeꞌtiquir yeꞌbapon chilaꞌ chicaj riqꞌuin re Nataꞌ. 11 Y yen re xinalax 
chiꞌicojol, can ximpo-va cꞌa chiquicanoxic y chiquicolic * re jecꞌo pa mac. *

12 Can tinojij jabal re xtimbij chiva. Cꞌo-ta jun ache re jecꞌo-ta jun ciento 
ru-ovejas y nisatz-ta can jun tak jeꞌrucꞌuan-a, rejaꞌ can yeꞌruyaꞌ can baꞌ re je 
noventa y nueve y niba pa tak juyuꞌ chucanoxic re jun * re satzanak can. 13 Y 
vo xa re ache reꞌ noꞌrvila-pa re jun ru-oveja satzanak, can katzij nimbij che 
re ache reꞌ camas niquiꞌcot ránma riqꞌuin re jun ru-oveja satzanak, que chach 
re je noventa y nueve re man jun andex xquicꞌalvachij. 14 Can quireꞌ chukaꞌ 
nibanataj riqꞌuin re Tataꞌaj re cꞌo chilaꞌ chicaj, rejaꞌ can man nurayij-ta cꞌa che 
cꞌo-ta jun vinak re nisatz-ta can chupan re mac, astapaꞌ jun vinak camanak 
rukꞌij vovaꞌ chach re ruchꞌulef, pero rejaꞌ can man nrajo-ta che nisatz-ta can.

Andex nakaban chin nakacuy rumac jun hermano
15 Vo xa cꞌo jun hermano cꞌo andex man otz-ta nuban chava, y ja tak cꞌo 

rion cheꞌ cabiyin riqꞌuin y tabij cha. * Y vo xa re hermano reꞌ can nucꞌaxaj re 
nabij cha, can nachꞌac. * 16 Jacꞌa vo xa man yatrucꞌaxaj-ta, caꞌcꞌuaj cꞌa jun o je 
caꞌeꞌ chic más, chin quireꞌ can chiquivach rejeꞌ tak nabij cha re hermano che 
man otz-ta rubanon. Chin quireꞌ can yix caꞌeꞌ * o yix oxeꞌ * re yixoc testigos 
chij ronojel reꞌ. 17 Y vo xa re hermano can man nrajo-ta nucꞌaxaj re xibij yex 
cha, cꞌareꞌ rat re cꞌo andex man otz-ta rubanon chava, cꞌo modo nabij chique 
conojel re hermanos re niquimol-quiꞌ pa rubeꞌ re Dios. Y tak bin chic cha 
coma re hermanos y man riqꞌuin reꞌ cama-va nunimaj-ta tzij, y chin che rejaꞌ 
can nunaꞌ che man otz-ta * re xuban, can tibanaꞌ cha che man chic ivchibil-ta. *

18 Y can katzij che yen ninyaꞌ poder pan ikꞌaꞌ. Y mareꞌ can otz xtitzꞌet 
chilaꞌ chicaj, tak yex xtitzꞌapij o xtijak jun bey chiquivach re vinak. *

19 Chukaꞌ nimbij chiva: Vo xa chach re ruchꞌulef jecꞌo je caꞌeꞌ hermanos 
re can junan quivach * chin che niquicꞌutuj xabanchique cosa cha re Dios, re 
Nataꞌ Dios re cꞌo chilaꞌ chicaj can xtuya-pa re anchique cosa niquicꞌutuj * re 
je caꞌeꞌ reꞌ. 20 Roma xabancheꞌ quimalon-quiꞌ je caꞌeꞌ o je oxeꞌ, vo xa can pa 
nubeꞌ yen niquimol-va-quiꞌ, yen can yincꞌo pa quinicꞌajal, * xchaꞌ re Jesús.

21 Y can jareꞌ tak xjelon-apo re Pedro riqꞌuin re Jesús y xubij cha: Ajaf, 
vo xa jun hermano can nojel tiempo cꞌo andex man otz-ta nuban chua, 

¿jenipaꞌ cꞌa bey otz che nincuy rumac? ¿La otz como che nincuy vukuꞌ * 
bey rumac? xchaꞌ re Pedro cha re Jesús.

22 Pero re Jesús xubij cha re Pedro: Yen man nimbij-ta chava che can 
rucꞌamon che nacuy vukuꞌ bey rumac jun hermano re cꞌo andex man 
otz-ta nuban chava. Yen nimbij chava che jun hermano can rucꞌamon che 
nacuy * setenta veces siete.

Jun ejemplo chij re samajel re man xucuy-ta rumac re jun chic samajel
23 Roma chupan re ru-gobierno re Dios, can nibanataj anchaꞌl xbanataj 

riqꞌuin jun Rey. Re Rey reꞌ nrajoꞌ nutamaj jenipaꞌ quicꞌas cada jun chique re 
yeꞌsamaj riqꞌuin. 24 Y tak re Rey reꞌ xutzꞌam rubanic cuentas, cꞌo cꞌa jun chique re 
rusamajel re can pa millón rucꞌas riqꞌuin. 25 Y re samajel reꞌ man nitiquir-ta nutoj 
ronojel re rucꞌas re rubanon riqꞌuin re Rey, mareꞌ xpa re Rey xubij che mejor 
ticꞌayex re samajel reꞌ y chibil chukaꞌ re ruxayil y re cajcꞌual. * Y can queꞌcꞌayex 
chukaꞌ ronojel re andex richin, y ronojel re mero xtimolotaj toc pa ruqꞌuixel re 
rucꞌas. 26 Can jareꞌ tak re samajel reꞌ xuqueꞌ chach re Rey y re nicꞌaj-rach cꞌa pan 
ulef xka-va-ka, y camas nucꞌutuj utzil cha. Y ja quireꞌ nubilaꞌ re samajel cha re 
Rey: Tabanaꞌ utzil quinayabej chic baꞌ. Yen can xtintoj ronojel re nucꞌas chava. 
27 Y re Rey reꞌ camas cꞌa xujoyovaj rach re rusamajel, y can xucuy re rucꞌas y 
mareꞌ man jun chic andex xuban cha. 28 Y jacꞌa tak elinak chic-a * libre roma xcuy 
re rucꞌas, xboꞌrcꞌulu-pa jun chic samajel re cꞌo baꞌ cꞌas rubanon riqꞌuin. Y re rucꞌas 
re jun chic samajel reꞌ xaxe cien denarios. Pero man riqꞌuin reꞌ, rejaꞌ can man 
xucuy-ta re rucꞌas, y mareꞌ xutzꞌam chukul y nutzꞌapij-yan-ka ruxlaꞌ, y nubij cꞌa 
cha: Tatojo-pa re cꞌas abanon viqꞌuin. 29 Y xpa re samajel reꞌ can jareꞌ xuque-ka 
chach, y re nicꞌaj-rach cꞌa pan ulef xka-va-ka, y camas cꞌa nucꞌutuj utzil cha re jun 
chic samajel re anchok riqꞌuin cꞌo-va rucꞌas, y nubij cha: Quinayabej chic baꞌ y 
yen can xtintoj ronojel chava, xchaꞌ. 30 Pero re samajel re anchok riqꞌuin banon-
va re cꞌas, man xka-ta chach re xbex cha, mareꞌ xusujuj chin xuyaꞌ pa cárcel, chin 
che kas nutzꞌat-na andex nuban chin che nutoj can re rucꞌas, chin quireꞌ ndel-pa 
libre. 31 Y re nicꞌaj chic quichibil-quiꞌ pa samaj tak xquitzꞌat ronojel re xbanataj, 
xpa bis pa tak cánma. Y rejeꞌ xeꞌba riqꞌuin re qui-patrón y xbequitzijoj ronojel 
re xuban re jun samajel riqꞌuin re jun chic samajel. 32 Y re Rey, re qui-patrón, 
can jareꞌ xutak ruyoxic re samajel re man otz-ta xuban, y xubij cha: Rat, xa yat 
jun itzel samajel. Yen can xincuy ronojel re acꞌas, roma can ja quireꞌ xacꞌutuj 
chua. 33 Y quire-ta chukaꞌ rucꞌamon che xaban-ta rat riqꞌuin re avchibil pa samaj, 
anchaꞌl * ximban yen aviqꞌuin che xinjoyovaj * avach. 34 Y can jareꞌ tak re Rey re 
qui-patrón re samajelaꞌ, xyacataj ruyoval xujach-a re jun itzel samajel pa quikꞌaꞌ 
re achiꞌaꞌ re yeꞌbeyiꞌo can re presos pa cárcel, y chireꞌ pa cárcel can xtiban cha 
che nukꞌasaj tijoj-pokonal cꞌaja tak nitojtaj-na can ronojel re rucꞌas.

35 Can quireꞌ xtuban re Nataꞌ Dios re cꞌo chilaꞌ chicaj iviqꞌuin yex, * vo 
xa man riqꞌuin-ta ronojel ivánma nicuy quimac re hermanos tak cꞌo jun 
andex re man otz-ta niquiban chiva, * xchaꞌ re Jesús.

Re vinak jeꞌcꞌulan man otz-ta niquijach-quiꞌ

19  1 Y tak re Jesús xtaneꞌ chubixic re tzij reꞌ, rejaꞌ xba y xuyaꞌ cꞌa 
can re lugar rubiniꞌan Galilea y chukaꞌ yoj re yoj ru-discípulos 

xojba chij cꞌa quila pa Judea, y xojakꞌax cꞌa jucꞌan chic-apo re rakan-yaꞌ 
rubiniꞌan Jordán. * 2 Y chireꞌ camas cꞌa je qꞌuiy vinak * re xeꞌtzekelben 
chin * re Jesús, y jecꞌo chukaꞌ yavaꞌiꞌ xeꞌrucꞌachojsaj. *

3 Y jareꞌ tak jecꞌo achiꞌaꞌ fariseos xeꞌbapon riqꞌuin re Jesús chin niquitojtobej 
y chin che nitzak-ta pa quikꞌaꞌ. Y mareꞌ xquicꞌutuj cha: ¿La rucꞌamon como che 
jun ache nujach-riꞌ riqꞌuin re ruxayil * xa chak roma xabanchique cosa?

4 Pero re Jesús xubij chique re achiꞌaꞌ reꞌ: Yex can ibanon leer re nubij chupan 
re ruchꞌabal re Dios, re ancheꞌ nubij-va che tak xtzꞌucutaj-pa, re Dios ache y ixok 
xuban y man rion-ta jun. Can man rion-ta re ache, y chukaꞌ can man rion-ta re 
ixok. * 5 Y chukaꞌ yex ibanon leer re nubij chupan re ruchꞌabal re Dios che re ache 
man chic quiqꞌuin-ta rute-rutotaꞌ xticꞌue-va. Xa riqꞌuin re ruxayil * xticꞌue-va, y 
che je caꞌeꞌ xa jun cꞌa xtiquiban. * Quireꞌ nubij re ruchꞌabal re Dios. 6 Y tak quicꞌuan 
chic-quiꞌ, man chic je caꞌe-ta vinak, xa jun chic quibanon. Mareꞌ re xa jun chic 
rubanon re Dios chique, man tuban re vinak che yeꞌrujach, xchaꞌ re Jesús.

7 Y re achiꞌaꞌ fariseos xquicꞌutuj chic cha re Jesús: Vo xa man rucꞌamon-ta 
che quireꞌ niban, ¿anchique cꞌa roma tak re Moisés xubij che jun ache, xaxe 
tubanaꞌ jun vuj re ancheꞌ nubij-va che xujach-riꞌ * riqꞌuin re ruxayil y tuyaꞌ can?

8 Y re Jesús xubij chique re achiꞌaꞌ reꞌ: Can anchaꞌl cꞌa icoversan * re ivánma yex 
chupan re etzelal, can quireꞌ chukaꞌ xbanataj ajuer can pa ru-tiempo re Moisés. Xa 
mareꞌ tak rejaꞌ xubij che re ache cꞌo modo nujach-riꞌ riqꞌuin re ruxayil. Y astapaꞌ 
tak xtzꞌucutaj-pa man quire-ta xbanataj. 9 Yen nimbij chiva che xabanchique ache 
nujach-riꞌ * riqꞌuin re ruxayil y man roma-ta che re ixok nucanoj chic jun ache, y vo 
xa re ache nicꞌuleꞌ chic riqꞌuin jun chic ixok, re ache reꞌ nimacun chach re Dios. Y 
vo xa cꞌo jun ache nicꞌule-apo riqꞌuin re ixok yiꞌon can roma re ruchijil, chukaꞌ re 
ache reꞌ can nimacun * chach re Dios, xchaꞌ re Jesús.

10 Y yoj re yoj discípulos xkabij cha re Jesús: Vo xa jun ache can nojel tiempo 
ximon riqꞌuin re ruxayil, más-ta otz cha re ache che man-ta nicꞌueꞌ ruxayil. *

11 Y re Jesús can jareꞌ tak xubij chaka: Man conojel-ta otz rucꞌulic niquiban cha 
re tzij re xibij, roma man conojel-ta yiꞌon-va kꞌij che quire-ta niquiban, y man-ta 

yeꞌcꞌuleꞌ. * 12 Y can jecꞌo-va achiꞌaꞌ re can ja tak xaꞌlax quiqꞌuin re quiteꞌ, jareꞌ tak 
nikꞌalajin che can man xtiquicanoj-ta ixokiꞌ. Jecꞌo chukaꞌ achiꞌaꞌ quireꞌ quibanon, 
pero xa roma ja re doctores xeꞌbano chique. Y jecꞌo chukaꞌ achiꞌaꞌ quireꞌ quibanon, 
pero reꞌ xa quiqꞌuin rejeꞌ mismo xpo-va che man niquicanoj-ta ixokiꞌ, chin che más 
otz yeꞌsamaj pa rusamaj re Dios * y can yeꞌquitoꞌ re yeꞌoc pa rukꞌaꞌ re Dios. Re jun 
re can nunaꞌ che nitiquir nuban che man nicꞌule-ta, man cꞌa ticꞌuleꞌ, xchaꞌ re Jesús.

Re Jesús yeꞌruban bendecir re acꞌolaꞌ
13 Y jecꞌo acꞌolaꞌ xeꞌcꞌuax-apo chach re Jesús, chin che rejaꞌ nuya-a 

rukꞌaꞌ pa quiveꞌ y chukaꞌ chin che nuban orar cha re Dios pa quiveꞌ re 
acꞌolaꞌ reꞌ. Pero yoj re yoj ru-discípulos xkabij chique re vinak che man 
queꞌquicꞌamala-pa re acꞌolaꞌ * riqꞌuin re Jesús. 14 Pero xpa re Jesús xubij 
chaka: Tiyaꞌ kꞌij chique re acꞌolaꞌ che queꞌpa viqꞌuin, y man queꞌikꞌat. 
Roma re xqueꞌoc pa rukꞌaꞌ re Dios, xaxe re je anchaꞌl acꞌolaꞌ. *

15 Y tak re Jesús xuban-yan orar cha re Dios y xuyala-yan can rukꞌaꞌ pa 
quiveꞌ re acꞌolaꞌ, rejaꞌ xba y xuyaꞌ can re lugar reꞌ.

Jun ache cꞌa cꞌajol y camas biyom nitzijon riqꞌuin re Jesús
16 Y cꞌo cꞌa jun cꞌajol ache xapon riqꞌuin re Jesús y xubij cha: Rat utzulaj 

Maestro tabij cꞌa chua, ¿anchique cosa otz rucꞌamon che nimban yen chin 
quireꞌ nicꞌue-ta nucꞌaslen re man niqꞌuis-ta? *

17 Y re Jesús xubij cha: ¿Anchique roma tak nabij chua che yen yin otz? Roma 
can man jun vinak re otz-ta, xa can xe cꞌa Jun re otz y reꞌ ja re Dios. Vo xa rat najoꞌ 
yatoc chupan re cꞌaslen re man niqꞌuis-ta, can caꞌbanaꞌ re nubij re mandamientos. *

18 Xpa re cꞌajol ache reꞌ xucꞌutuj cha re Jesús: ¿Y andex cꞌa nubij re 
mandamientos reꞌ?

Y re Jesús xubij cha: Re nubij re mandamientos reꞌ ja che man caquimisan, * rat 
ache re yatcꞌulan man camacun riqꞌuin jun chic ixok, man catelakꞌ, man tatzꞌuc tzij 
chij jun chic vinak. 19 Tayaꞌ quikꞌij re ate-artaꞌ. * Y can anchaꞌl najo-ka-aviꞌ rat, quireꞌ 
chukaꞌ caꞌjoꞌ re nicꞌaj chic * vinak. Ja quireꞌ nubij re mandamientos, xchaꞌ re Jesús.

20 Y re cꞌajol ache xubij cha re Jesús: Cꞌa yin coꞌol cheꞌ tak nbanom-pa 
ronojel reꞌ. ¿Y anchique cꞌa re man nbanon-ta? xchaꞌ rejaꞌ.

21 Y re Jesús xubij cha: Vo xa rat can najoꞌ che yatel choj chach re Dios, 
xaxe chic cꞌa jun re man abanon-ta. Y reꞌ ja re man ajachon-ta re abiyomal 
chiquivach re vinak re camas je mebaꞌ. Taꞌcꞌayij * ronojel re cꞌo aviqꞌuin y 
re rajal * tajachaꞌ chiquivach re vinak re camas je mebaꞌ, * chin quireꞌ nicꞌueꞌ 
abiyomal chilaꞌ chicaj. * Y catampa viqꞌuin y catzakeꞌ chuij, xchaꞌ re Jesús.

22 Tak re cꞌajol ache xucꞌaxaj re tzij re xubij re Jesús, nibison ránma xtzolaj-a, 
roma rejaꞌ camas biyom y man nrajo-ta che ndel re biyomal pa rukꞌaꞌ.

23 Can jareꞌ tak re Jesús xubij chaka yoj re yoj ru-discípulos: Can katzij 
nimbij, che camas cꞌayef cha jun biyom * che ndoc-ta pa rukꞌaꞌ re Dios. 
24 Mareꞌ yen nimbij che man cꞌayef-ta nakꞌax jun camello pa chꞌet rujulil 
jun bak chin tꞌisoꞌn, que chach jun biyom ndoc-ta pa rukꞌaꞌ re Dios. *

25 Y tak yoj re yoj ru-discípulos re Jesús xkacꞌaxaj re tzij reꞌ, can 
anchique-la xkanaꞌ. Y nakabilaꞌ chakavach: Vo xa can anchaꞌl re nubij, 
quireꞌ, man jun xticolotaj.

26 Re Jesús xojrutzu-pa y xubij chaka: Man tinojij quireꞌ. Re vinak man 
yeꞌtiquir-ta niquicol-quiꞌ, pero re Dios can ronojel nitiquir nuban. *

27 Y jareꞌ tak re Pedro xubij cha re Jesús: Rat ataman che yoj kayiꞌon 
can ronojel re cꞌo kaqꞌuin, * chin che yojtzakatal chavij. * ¿Y andex cꞌa re 
rajal-ruqꞌuixel xtakacꞌul yoj roma kayiꞌon can ronojel?

28 Re Jesús xubij: Can katzij nimbij chiva che tak xtapon re tiempo tak 
xtijalataj * ronojel, yen re xinalax chiꞌicojol cꞌo chic nukꞌij y xquintzꞌuyeꞌ 
chach jun chꞌacat chin nimban juzgar. Y ja chukaꞌ quireꞌ yex re xixtzakeꞌ 
chuij, y cada jun chiva che yix doce re xquixtzꞌuyeꞌ chach jun chꞌacat chin 
niban juzgar * pa quiveꞌ re je doce grupo israelitas. * 29 Y xabanchique vinak 
re nutzij yen ruyiꞌon can rachoch, ruchꞌalal, rute-rutotaꞌ, ruxayil, rajcꞌual 
o rulef, can qꞌuiy cꞌa re xtucꞌul. Can pa ciento cꞌa bey más re xtucꞌul y can 
xtuvel chukaꞌ rucꞌaslen re man niqꞌuis-ta. 30 Y vocame camas je qꞌuiy re cꞌo 
quikꞌij, y xtapon re kꞌij tak manak chic quikꞌij xticꞌueꞌ. Y je qꞌuiy re manak 
quikꞌij vocame, pero can xtapon re kꞌij tak can xticꞌueꞌ quikꞌij. *

Re ejemplo chiquij re mozos re can junan xquichꞌac conojel

20  1 Re ru-gobierno re Dios can junan riqꞌuin re xuban jun ache tataꞌaj pa 
jun jay, rejaꞌ namakꞌa-yan xba chiquicanoxic mozos chin yeꞌsamaj pa 

rujuyuꞌ re ruticon uva chach. 2 Tak re ache reꞌ xeꞌruvel re ru-mozos y xchꞌo-yan 
quiqꞌuin che can xtuyaꞌ jaꞌjun denario chin quikꞌij, cꞌareꞌ xeꞌrutak-a pa rujuyuꞌ chin 
yeꞌbesamaj riqꞌuin. 3 Y como a las nueve laꞌk re namakꞌaꞌ reꞌ, rejaꞌ xba chic jun bey 
y chireꞌ pa qꞌuiybal xeꞌrutzꞌat che jecꞌo re manak quisamaj quivilon. 4 Xpa rejaꞌ 
xchꞌo quiqꞌuin y xubij chique: ¿Y yex manak samaj nijoꞌ? Roma vo xa cꞌo samaj 
nijoꞌ, quixbiyin viqꞌuin y quixe samaj pa nujuyuꞌ re cꞌo uva nticon chach, y yen can 
xtintoj otz chiva, xchaꞌ chique. Y re mozos reꞌ can xeꞌbo-va chukaꞌ pa samaj riqꞌuin 
re ache re xchꞌo quiqꞌuin. 5 Y re rajaf re juyuꞌ xba chic jun bey re pa nicꞌaj kꞌij y re pa 
tak a las tres re takꞌakꞌij reꞌ, y can xeꞌruvel chic nicꞌaj mozos re hora reꞌ. Y rejaꞌ can 

xeꞌrutak-a chin che neꞌquibanaꞌ re rusamaj y xubij chique che can otz xtutoj chique. 
6 Y re pa tak a las cinco re takꞌakꞌij, rejaꞌ xba chic jun bey y xeꞌruvel chic-pa nicꞌaj 
chic mozos. Y rejaꞌ xubij chique re mozos reꞌ: ¿Anchique roma yex tak man ivilon-
ta isamaj y can che jun kꞌij yixcꞌo vovaꞌ? xchaꞌ chique. 7 Y re mozos reꞌ xquibij: Man 
jun xyiꞌo kasamaj. Y re rajaf juyuꞌ xubij chique re mozos reꞌ: Anchique roma man 
yixeꞌsamaj pa nujuyuꞌ re nticon uva chach y can xtintoj otz chiva, xchaꞌ chique. Y 
re mozos reꞌ can xeꞌbo-va chukaꞌ pa rujuyuꞌ chin xeꞌbesamaj riqꞌuin.

8 Jacꞌa tak xoc-ka re akꞌaꞌ, xpa re rajaf re juyuꞌ re cꞌo ticoꞌn chach, xubij cha 
re ecꞌuay quichin re mozos: Caꞌvayoj-pa conojel re mozos chin yaꞌtoj-a. * Pero 
nabey caꞌvayoj-pa re mozos re xeꞌbeka cꞌa pa ruqꞌuisibal, y ja re mozos re 
xeꞌbeka nabey jareꞌ re cꞌa después xcaꞌvayoj-pa, xchaꞌ re patrón. 9 Y re mozos 
re xeꞌoc pa samaj pa tak a las cinco re takꞌakꞌij, xeꞌbapon chin neꞌquicꞌama-pa 
re qui-mero re quichꞌacon, y can ja re jenipaꞌ niquichꞌac jun kꞌij jareꞌ xya-
pa chique, roma ja quireꞌ xrajoꞌ re rajaf re juyuꞌ, che nuyaꞌ chique. 10 Y tak 
xeꞌbapon re mozos re xeꞌoc pa samaj nabey, chin neꞌquicꞌama-pa re quichꞌacon, 
rejeꞌ xquinojij che cꞌo más xtiya-pa chique que chiquivach re nicꞌaj chic re xa 
man rubanon-ta jun kꞌij re xeꞌsamaj. Jacꞌa tak xeꞌtoj-pa, cꞌajareꞌ tak xquitzꞌat 
che xa junan xquichꞌac quiqꞌuin re nicꞌaj chic re man xeꞌsamaj-ta che jun kꞌij 
entero. 11 Tak xeꞌtoj-yan re mozos reꞌ, cꞌareꞌ xquitzꞌat che xa junan xquichꞌac 
quiqꞌuin re nicꞌaj chic, mareꞌ xquichꞌojij anchique roma can junan xkachꞌac 
konojel. 12 Re mozos reꞌ ja quireꞌ niquibij: Re mozos re xeꞌoc cꞌa pa ruqꞌuisibal 
pa samaj, re can xe-oc jun hora xeꞌsamaj, can junan xatoj chique can anchaꞌl 
xatoj chaka yoj, y yoj can che jun kꞌij entero xojsamaj y can xkꞌax ronojel re 
rach kꞌij chakij, yeꞌchaꞌ. 13 Y re rajaf re samaj xubij cha jun chique re mozos 
reꞌ: Riqꞌuin che junan xeꞌntoj re nicꞌaj chic mozos man jun cosa re man otz-ta 
ximban chava rat. Roma aviqꞌuin rat xa can yojcanajnak can che jun denario 
ninyaꞌ chin akꞌij. ¿Neꞌka chaꞌcꞌoꞌx? 14 Rat tacꞌuaj-a re jenipaꞌ xinsuj chin akꞌij y 
otz yaba. Y jacꞌa chique re mozos re cꞌa pa ruqꞌuisibal xeꞌoc pa samaj, can pa 
vánma yen xpo-va chin che xintoj anchaꞌl xintoj chava rat. 15 Roma ronojel 
re cꞌo viqꞌuin, can pa nukꞌaꞌ yen cꞌo-va chin xabanchique ninjoꞌ nimban 
riqꞌuin. * Rat man otz-ta nanaꞌ * chua yen tak xa ja re otz ntzꞌamon rubanic. 
16 Re ejemplo reꞌ nubij andex rubixic re tzij: Je qꞌuiy re camas quikꞌij vocame, 
y xtapon re kꞌij tak manak chic quikꞌij xticꞌueꞌ. Y je qꞌuiy re manak quikꞌij 
vocame, xtapon re kꞌij tak xticꞌueꞌ quikꞌij. * Y astapaꞌ je qꞌuiy re yeꞌvayox, * pero 
man conojel-ta re xqueꞌchaꞌ * chin nicꞌueꞌ quikꞌij. Ja quireꞌ xubij re Jesús.

Re Jesús nunataj chic jun bey che xtiquimisas
17 Re Jesús y yoj re yoj doce ru-discípulos y re nicꞌaj chic vinak jeꞌbinak 

kaqꞌuin, katzꞌamon-a re bey re niba pa tenemit Jerusalén. * Y jareꞌ tak re 

Jesús xojrujechꞌaj-a baꞌ yoj re yoj ru-discípulos roma nrajoꞌ nichꞌo kaqꞌuin. 
18 Rejaꞌ xubij chaka: Yex itaman che pa tenemit Jerusalén katzꞌamon-
va-a bey, y ja chireꞌ xquinjach-va yen re xinalax chiꞌicojol. Xquinjach pa 
quikꞌaꞌ re principal tak sacerdotes y pa quikꞌaꞌ re achiꞌaꞌ re jeꞌatamayon 
re ley kachin yoj re yoj israelitas. Y rejeꞌ xtiquibij che quinquimisas. * 19 Y 
chukaꞌ xquinquijach pa quikꞌaꞌ * vinak re man je israelitas-ta. Y re vinak 
reꞌ xqueꞌtzeꞌen chuij, xquinquichꞌay y cꞌareꞌ xquinquibajij cho cruz chin 
xquinquiquimisaj. Pero pa rox kꞌij xquincꞌastaj-pa chiquicojol re anamaꞌiꞌ.

Tak re quiteꞌ re Jacobo y re Juan xapon riqꞌuin re Jesús
20 Y re je caꞌeꞌ discípulos re je rucꞌajol re jun ache rubiniꞌan Zebedeo, * 

xeꞌjelon-apo riqꞌuin re Jesús, * y can chibil chukaꞌ re quiteꞌ. * Y re quiteꞌ 
xuqueꞌ chach re Jesús chin che nucꞌutuj jun utzil cha. 21 Re Jesús xubij 
cha re teꞌej reꞌ: ¿Andex re najoꞌ?

Y re ixok xubij cha re Jesús: Yen ninjoꞌ che tak ja chic rat re yabano 
gobernar, can-ta xtaban chique re je caꞌeꞌ val reꞌ che yeꞌtzꞌuye-ta-apo * 
aviqꞌuin, jun-ta re nitzꞌuye-apo pan avajquikꞌaꞌ y jun-ta re pan axocon. 
Can tabanaꞌ chique che nicꞌue-ta quikꞌij, xchaꞌ cha re Jesús.

22 Y jareꞌ tak re Jesús xubij: Yex man itaman-ta che can cꞌayef nuban chiva re 
nicꞌutuj. Y mareꞌ yen nincꞌutuj chiva vocame: ¿Nicochꞌ como yex re xtiban chua 
yen? ¿Y nicochꞌ como chukaꞌ yex jun tijoj-pokonal * anchaꞌl re xtika pa nueꞌ yen? *

Y re je caꞌeꞌ discípulos reꞌ xquibij: Nakacochꞌ, xeꞌchaꞌ cha re Jesús.
23 Y re Jesús xubij chic chique: Can katzij che yex xticochꞌ re anchaꞌl xtiban 

chua yen. Chukaꞌ can xticochꞌ jun tijoj-pokonal * anchaꞌl re xtika pa nueꞌ yen. 
Jacꞌa re nicꞌutuj chua che jun nitzꞌuyeꞌ vajquikꞌaꞌ * y jun pa noxocon, reꞌ man 
pa nukꞌa-ta yen cꞌo-va chin che ninyaꞌ chiva. Roma re nicꞌutuj yex, reꞌ xa can 
quichin chic re xtubij re Nataꞌ che otz che yeꞌtzꞌuyeꞌ chireꞌ, xchaꞌ re Jesús.

24 Y tak re yoj lajuj chic discípulos xkacꞌaxaj re niquijoꞌ re je caꞌeꞌ discípulos 
quichakꞌ-quiꞌ, yoj xpa kayoval chique. 25 Can jareꞌ tak re Jesús xojrayoj y 
xubij chaka: Yen nimbij che yex jabal itaman che re yeꞌbano gobernar vovaꞌ 
chach re ruchꞌulef, ja rejeꞌ re yeꞌbano mandar pa quiveꞌ re vinak, mareꞌ can 
niquinaꞌ che ja rejeꞌ re je cajaf. * Xa can xe re cꞌo quikꞌij jareꞌ re yeꞌbin re andex 
niban. 26 Pero re chiꞌicojol yex man quire-ta. Roma vo xa cꞌo jun chiva yex 
re nrajoꞌ nicꞌueꞌ rukꞌij, can tuna-ka-riꞌ che xa manak rukꞌij y tusuju-riꞌ chin 
nuban xabanchique samaj. * 27 Vo xa jun chiva yex can nrajoꞌ che ja rejaꞌ re 
nabey y cꞌo-ta rukꞌij, can tuna-ka-riꞌ che xa manak rukꞌij * y tusuju-riꞌ chin 

nuban xabanchique samaj, 28 y can tubanaꞌ anchaꞌl re nimban yen re xinalax 
chiꞌicojol. Yen man nimpokonaj-ta * yinsamaj pa qui-cuenta re vinak, roma can 
chubanic-va reꞌ tak ximpa, y man ximpa-ta chin che jecꞌo chic nicꞌaj yeꞌbano-
pa re nimbij chique. Can jacꞌa yen * re yimbano re samaj, y can xtinyaꞌ chukaꞌ 
re nucꞌaslen * chin quireꞌ je qꞌuiy * re yeꞌcolotaj chach re quimac, xchaꞌ re Jesús.

Re Jesús yeꞌrucꞌachojsaj je caꞌeꞌ achiꞌaꞌ je moyiꞌ
29 Re Jesús y yoj re yoj ru-discípulos tak xojel-a chupan re tenemit 

rubiniꞌan Jericó, * camas je qꞌuiy vinak re xeꞌtzake-a * chij re Jesús. 30 Y jareꞌ 
tak je caꞌeꞌ moyiꞌ * jeꞌtzꞌuyul chuchi-bey y xquicꞌaxaj che re Jesús can jareꞌ 
nakꞌax-a chireꞌ ancheꞌ jecꞌo-va, xeꞌpa rejeꞌ cof xeꞌchꞌo y xquibij: Rat Ajaf, re 
yat rey-rumam can re Rey David, tajoyovaj kavach roma quireꞌ kabanon.

31 Y re vinak xquibilaꞌ chique: Chꞌoj-ichiꞌ. Pero rejeꞌ xa más cof xeꞌchꞌo 
y xquibij: Rat Ajaf, re yat rey-rumam can re Rey David, tajoyovaj kavach 
roma quireꞌ kabanon.

32 Y re Jesús xucꞌaxaj re quichꞌabal. Mareꞌ xpaꞌeꞌ y xeꞌrayoj. Y cꞌareꞌ 
xubij chique: ¿Andex cꞌa re nijoꞌ?

33 Rejeꞌ xquibij cha re Jesús: Ajaf, yoj nakajoꞌ yojtzuꞌun.
34 Re Jesús roma camas xujoyovaj * quivach re je caꞌeꞌ moyiꞌ reꞌ, can jareꞌ 

tak xutzꞌam re quinakꞌavach, y rejeꞌ xeꞌtzuꞌun. Y xeꞌtzake-a chij re Jesús.

Tak re Jesús nakaj chic cꞌo-va-apo cha re tenemit Jerusalén

21  1 Re Jesús y yoj re yoj ru-discípulos, y re nicꞌaj chic vinak jeꞌbinak 
kaqꞌuin, nakaj chic cꞌa yojcꞌo-va-apo cha re tenemit Jerusalén. Chireꞌ 

chic cꞌa pa Betfagé yojcꞌo-va, re aldea reꞌ chach re loma rubiniꞌan Olivos * 
cꞌo-va-apo. Y xpa re Jesús xeꞌrutak-a je caꞌeꞌ chaka yoj re yoj ru-discípulos. * 
2 Rejaꞌ xubij-a chique: Quixbiyin-apo chupan la aldea la nitzꞌat-apo chilaꞌ, y 
can xe xquixoc-apo, jareꞌ xtivel jun alaj burro cꞌo riqꞌuin re ruteꞌ. Tisolo-pa 
re teꞌej y queꞌcꞌama-pa che je caꞌeꞌ chua. 3 Y vo xa cꞌo jun xtibim-pa chiva 
anchique roma yeꞌsol-a re chicop, tibij cꞌa can cha: Ndoc cha re Ajaf, * pero 
chaꞌnin xqueꞌboꞌryaꞌ chic can, xeꞌchoꞌx-a re je caꞌeꞌ discípulos roma re Jesús.

4 Y riqꞌuin reꞌ can xbanataj anchaꞌl re tzꞌiban can roma re jun rusamajel re Dios 
re xcꞌueꞌ ajuer can, re xbex profeta cha. Re rutzꞌiban can rejaꞌ, ja quireꞌ nubij:
 5 Tiyaꞌ cꞌa rutzijol chique re je richin chic re tenemit rubiniꞌan Sion, *

che re qui-Rey ja re pitinak.
Re qui-Rey can chꞌoꞌl-va cꞌa ránma.
Y rejaꞌ chꞌocol-pa chij jun alaj burro.

Re alaj burro ral jun chicop * chin ejkaꞌn.
Quireꞌ nubij re tzꞌiban can.

6 Y re je caꞌeꞌ discípulos xeꞌba, * y can xquiban-va re bin-a chique roma re Jesús. 
7 Xquicꞌam-pa re alaj burro y re teꞌej cha re Jesús. Cꞌareꞌ yoj re yoj ru-discípulos 
xkaya-a re kakꞌuꞌ * chiquij re je caꞌeꞌ chicop reꞌ, chin che re Jesús xchꞌoque-a. 8 Y 
camas-va je qꞌuiy re vinak re jeꞌbinak chij re Jesús. Y can bama conojel chique 
rejeꞌ re xquiriqꞌuilaꞌ quikꞌuꞌ pa rubey re Jesús chin che niquiyaꞌ rukꞌij. Y nicꞌaj chic 
chin che niquiyaꞌ chukaꞌ rukꞌij re Jesús xeꞌbequicꞌamala-pa rukꞌaꞌ * tak cheꞌ chin 
niquivak pa rubey. Y quireꞌ cꞌa niquibanalaꞌ je nabey chach re Jesús. 9 Y re vinak 
re je nabey chach re Jesús y re je xambay can, jun pa quichiꞌ niquibij: ¡Matiox che 
pitinak re rey-rumam can re Rey David! * ¡Rejaꞌ can banom-pa bendecir y pitinak 
pa rubeꞌ re Ajaf Dios! * ¡Matiox cha re Dios re cꞌo chilaꞌ chicaj! yeꞌchaꞌ.

10 Jacꞌa tak re Jesús xoc-apo pa tenemit Jerusalén, * chaꞌnin xquimol-quiꞌ 
re vinak chutzꞌetic. Y re vinak reꞌ niquibilaꞌ: ¿Anchique cꞌa che ache reꞌ?

11 Pero jecꞌo xeꞌbin: Jareꞌ re Jesús, re rusamajel re Dios re nibex 
profeta * cha. Rejaꞌ aj pa tenemit Nazaret, re cꞌo chireꞌ pa Galilea, yeꞌchaꞌ.

Tak re Jesús xeꞌrukotaj-pa re vinak yeꞌcꞌayin 
y re yeꞌlokꞌon pa rachoch re Dios

12 Y tak re Jesús xoc-apo pa rachoch * re Dios re cꞌo pa tenemit 
Jerusalén, xutzꞌat che can anchaꞌl qꞌuiybal quibanon re vinak cha, 
xeꞌrukotaj-pa conojel re vinak yeꞌcꞌayin y re yeꞌlokꞌon. Y chique re vinak 
re yeꞌjalo rach mero * xeꞌrutiquimilaꞌ can re qui-mesas. * Y quireꞌ chukaꞌ 
xuban can chique re quichꞌacat re yeꞌcꞌayin palomas. 13 Re Jesús xubij 
chique re vinak reꞌ: Chupan re ruchꞌabal re Dios tzꞌiban can, nubij che 
re vachoch, jay chin oración. * Jacꞌa yex xa anchaꞌl cachoch elekꞌomaꞌ * 
ibanon cha.

14 Tak re Jesús cꞌo pa rachoch * re Dios, jecꞌo moyiꞌ * y jecꞌo chukaꞌ 
cojos * xeꞌbapon riqꞌuin chin che yeꞌrucꞌachojsaj-a. Y rejaꞌ can 
xeꞌrucꞌachojsaj-va-a. * 15 Pero re principal tak sacerdotes y re jeꞌatamayon 
re ley kachin yoj re yoj israelitas xpa quiyoval, roma xquitzꞌat che camas 
qꞌuiy milagros yeꞌrubanalaꞌ re Jesús, y roma chukaꞌ re acꞌolaꞌ jun pa 
quichiꞌ niquibilaꞌ chireꞌ chach re rachoch re Dios: ¡Matiox che xbeka re 
rey-rumam can re Rey David! * yeꞌchaꞌ. Y jareꞌ xbano chique re principal 
tak sacerdotes y re jeꞌatamayon re ley che xpa quiyoval. 16 Mareꞌ tak 
xquibij cha re Jesús: ¿Nacꞌaxaj re yeꞌtajin chubixic re acꞌolaꞌ?

Y re Jesús xubij chique: Jaꞌ, nincꞌaxaj. Y yex ibanon leer re nubij chupan 
re ruchꞌabal re Dios che re can katzij yeꞌyiꞌo rukꞌij re Dios ja re acꞌolaꞌ y re 
chꞌutak acꞌolaꞌ re cꞌa yeꞌtzꞌuman, * xchaꞌ re Jesús chique re achiꞌaꞌ reꞌ.

17 Xpa re Jesús xeꞌruyaꞌ can chireꞌ re achiꞌaꞌ reꞌ. Rejaꞌ xel-a pa tenemit 
Jerusalén y xba cꞌa pan aldea rubiniꞌan Betania. * Cꞌa chireꞌ cꞌa xbo-va 
chin xbexulan re jun akꞌaꞌ reꞌ, y chukaꞌ yoj re yoj ru-discípulos.

Tak re Jesús xubij cha re jun cheꞌ rubiniꞌan 
higuera che man jun bey chic xtivachin

18 Y namakꞌaꞌ cha re rucaꞌn kꞌij, tak yojbinak chin che yojtzolaj pa 
tenemit Jerusalén, re Jesús xpa chꞌumunic rupan. * 19 Y tak yojbinak, rejaꞌ 
xutzꞌat jun cheꞌ rubiniꞌan higuera tiquil chuchi-bey. Xba-apo chuxeꞌ chin 
noꞌrcanoj-pa vo xa cꞌo rach, pero xa manak rach, xa rion ruxak. Jareꞌ tak 
re Jesús xubij cha re cheꞌ: Can man jun bey chic xcavachin.

Y re higuera reꞌ can chaꞌnin xchakij-ka. 20 Y tak yoj re yoj discípulos 
xkatzꞌat che chakeꞌj chic re higuera, * xkabilaꞌ chakavach: ¿Anchique roma 
che chaꞌnin xchakij-ka re higuera reꞌ?

21 Xpa re Jesús xubij chaka: Can katzij nimbij chiva: Vo xa yex can niban 
confiar-iviꞌ * riqꞌuin re Dios y man nibij-ta-ka pa tak ivánma che xa man laꞌk 
nibanataj-ta reꞌ, can xquixtiquir niban quireꞌ cha jun higuera. Y can cꞌo cosas 
re más je nimaꞌk que chach re jun reꞌ re yixtiquir niban. Yex yixtiquir nibij 
cha re loma reꞌ che tel-a vovaꞌ y takꞌax chupan re mar, y can xtibanataj. 22 Can 
ronojel-va cꞌa re nicꞌutuj cha re Dios riqꞌuin ronojel ivánma, can xticꞌul-va. *

Jecꞌo yeꞌcꞌutun cha re Jesús che anchique xyiꞌo autoridad pa rukꞌaꞌ
23 Y tak re Jesús cꞌo chic pa rachoch re Dios y nucꞌut re ruchꞌabal re 

Dios chiquivach re vinak, re principal tak sacerdotes y re rejetaꞌk tak 
achiꞌaꞌ re cꞌo quikꞌij chakacojol yoj re yoj israelitas, xeꞌbapon-apo riqꞌuin 
re Jesús y xquicꞌutuj * cha: ¿Anchique * xyiꞌo autoridad pan akꞌaꞌ chin 
xaꞌkotaj-a re vinak xeꞌcꞌayin pa rachoch re Dios? ¿Y anchique chukaꞌ 
xyiꞌo autoridad chava chin che qꞌuiy cosas yaꞌbanalaꞌ chiquicojol re 
vinak?

24 Xpa re Jesús xubij chique: Yen cꞌo chukaꞌ jun cosa ninjoꞌ nincꞌutuj 
chiva, y vo xa yex xtibij chua, yen chukaꞌ xtimbij chiva anchique yaꞌyon 
autoridad pa nukꞌaꞌ chin yeꞌmbanalaꞌ re cosas reꞌ. * 25 Y jareꞌ tak re Jesús 
xucꞌutuj: ¿Re Juan xtak-pa roma re Dios chin xeꞌruban bautizar re vinak? 
¿O xa vinak xeꞌbin cha che quireꞌ tubanaꞌ?

Y re principal tak sacerdotes y re rejetaꞌk tak achiꞌaꞌ re cꞌo quikꞌij 
xquibilaꞌ cꞌa chiquivach: ¿Y vocame andex cꞌa xtakabij cha re Jesús? Roma 
vo xa xtakabij che re Juan ja re Dios takayom-pa richin, re Jesús xtubij 
chaka che anchique roma tak man xinimaj-ta. 26 Y vo xa xtakabij che xa 
vinak xeꞌbin cha re Juan che quireꞌ tubanaꞌ, can cꞌayef nuban chaka yoj, 
roma re vinak xqueꞌyacataj chakij. Roma conojel vinak jeꞌatamayon che re 
Juan * can jun rusamajel re Dios re xbex profeta * cha, xeꞌcha-ka chiquivach. *

27 Y cꞌareꞌ xquibij-apo cha re Jesús: Yoj man kataman-ta.
Y re Jesús can jareꞌ chukaꞌ tak xubij chique re achiꞌaꞌ reꞌ: Roma yex 

man xixtiquir-ta xibij chua, quireꞌ chukaꞌ yen man xtimbij-ta chiva 
anchique yaꞌyon autoridad chua chin yeꞌmbanalaꞌ qui tak reꞌ.

Re xucꞌalvachij jun tataꞌaj quiqꞌuin je caꞌeꞌ rucꞌajol
28 Cꞌareꞌ re Jesús xubij chic chique re achiꞌaꞌ reꞌ: ¿Andex ninojij chij re jun 

ejemplo reꞌ? Cꞌo cꞌa jun ache jecꞌo je caꞌeꞌ rucꞌajol. Y xpa re tataꞌaj xba riqꞌuin 
re jun rucꞌajol nemalaxel chin xboꞌrbij cha: Vocame, cabiyin pa samaj ancheꞌ 
katicon-va uva. 29 Xpa re rucꞌajol reꞌ xubij cha re rutotaꞌ: * Vocame man 
ninjo-ta yimba pa samaj. Pero después can xbo-va * pa samaj roma xunaꞌ che 
man otz-ta xuban. * 30 Y re tataꞌaj xba chukaꞌ riqꞌuin re jun chic rucꞌajol re 
chakꞌalaxel chin xboꞌrbij cha, che tiba pa samaj. Y re rucꞌajol reꞌ xubij cha: 
Ja papá, yimba. Pero re rucꞌajol reꞌ xa man xba-ta pa samaj. 31 Y cꞌareꞌ re 
Jesús xucꞌutuj: ¿Anchique che je caꞌeꞌ re xbano re nrajoꞌ re tataꞌaj?

Y re achiꞌaꞌ reꞌ xquibij: Re xbano re nrajoꞌ re tataꞌaj ja re nemalaxel.
Y re Jesús xubij chique: Can katzij nimbij chiva che xa ja re molay tak 

impuestos y re ixokiꞌ * re man otz-ta quicꞌaslen, xa ja rejeꞌ re nabey yeꞌoc 
pa rukꞌaꞌ re Dios que chivach yex, roma rejeꞌ can nijalataj re quicꞌaslen. 
32 Re Juan Bautista * tak xpa, xucꞌut jun bey * choj chivach, jacꞌa yex 
man xinimaj-ta. Xaxe re molay tak impuestos * y re ixokiꞌ re man otz-ta 
quicꞌaslen, xaxe rejeꞌ re xeꞌniman. Jacꞌa yex, man riqꞌuin reꞌ cama-va 
xjalataj-ta re icꞌaslen chach re Dios y chukaꞌ cama-va xinimaj-ta.

Re ejemplo chiquij re itzel tak achiꞌaꞌ kajoy tak ulef
33 Y ticꞌaxaj-na-paꞌ re jun chic ejemplo reꞌ, xchaꞌ re Jesús chique re vinak: 

Xcꞌueꞌ jun tataꞌaj, y xpa rejaꞌ xutic uva chach re rujuyuꞌ * y cꞌareꞌ xuban coꞌc chij. 
Xuban chukaꞌ anchaꞌl jun chꞌet pila pan ulef ancheꞌ niyitzꞌ-va re uva, y xuban 
chukaꞌ jun torre y pa rueꞌ re torre xcꞌue-va rachoch re nichajin chin re juyuꞌ.

Cꞌareꞌ xuyaꞌ can pa kajic chique je caꞌe-oxeꞌ achiꞌaꞌ, * y rejaꞌ cꞌacꞌanaj * xbo-va.
34 Y tak xapon re tiempo chin re cosecha, re rajaf re juyuꞌ xutak jun 

ru-mozo, y cꞌareꞌ xutak chic-a jun. Y can je qꞌuiy re mozos re xeꞌrutak-a 
chucꞌamic re uva kajbal chin re juyuꞌ. * 35 Pero re achiꞌaꞌ kajoy tak ulef, xa man 
otz-ta quicꞌulic * xquiban chique re mozos jeꞌtakon-a roma re rajaf re juyuꞌ. Cꞌo 
nicꞌaj xeꞌquichꞌay, jecꞌo xeꞌquiqꞌuiak cha aboj * y jecꞌo xeꞌquiquimisaj. 36 Y re 
rajaf re juyuꞌ re jun chic bey reꞌ más je qꞌuiy re mozos xeꞌrutakala-a. Pero re 
achiꞌaꞌ kajoy tak ulef ja mismo re xquibanala-pa chique.

37 Y pa ruqꞌuisibal re rajaf re juyuꞌ xunojij y xubij: Re achiꞌaꞌ kajoy tak ulef, 
tak xtiquitzꞌat che can ja re nucꞌajol xtapon quiqꞌuin, can xtiquinimaj-va, 
xcha-ka pa ránma. 38 Pero re achiꞌaꞌ re jeꞌkajayon re ulef, can xe xquitzꞌat che 
ja re rucꞌajol * re rajaf re juyuꞌ xapon, xquibilaꞌ chiquivach: Jareꞌ re xtoc can 
rajaf ronojel re juyuꞌ kakajon. ¿Anchique roma man nakaquimisaj? * Chin 
quireꞌ pa kakꞌaꞌ yoj nicꞌue-va can re juyuꞌ. 39 Y can quire-va xquiban cha. 
Xquitzꞌam y cꞌareꞌ xquilisaj-a chireꞌ chupan re rujuyuꞌ y xquiquimisaj. *

40 Cꞌareꞌ re Jesús xubij: Tak xtipa re rajaf re juyuꞌ tiquil uva chach, ¿andex 
como xtuban chique re achiꞌaꞌ kajoy tak ulef, ninojij yex? xchaꞌ re Jesús.

41 Y re vinak xquibij: Re rajaf re juyuꞌ man xtujoyovaj-ta quivach re itzel 
tak achiꞌaꞌ kajoy tak ulef y can xqueꞌruquimisaj, * y cꞌareꞌ re rujuyuꞌ xtuyaꞌ 
chic can pa kajic chique nicꞌaj chic * achiꞌaꞌ kajoy tak ulef, re can xtiquiya-
va re uva kajbal chin re ulef tak napon re tiempo chin re cosecha, xeꞌchaꞌ.

42 Xpa re Jesús xubij chique: Yex ibanon leer re jun chꞌabal re tzꞌiban 
can chupan re ruchꞌabal re Dios. Re chꞌabal reꞌ nubij quireꞌ:

Cꞌo cꞌa jun aboj * re man xka-ta chiquivach re banoy tak jay.
Pero re aboj reꞌ can xoc-va, roma re aboj reꞌ xa can cꞌo-va xcusan richin,
y ja aboj reꞌ re tzꞌamayon chin re jay chin che man nitzak-ta.
Roma can ja-va re Ajaf xbano reꞌ,
y re inakꞌavach can man jun bey quitzꞌeton che quire-ta nibanataj.
Quireꞌ nubij chupan re ruchꞌabal re Dios re tzꞌiban can.

43 Y roma re quireꞌ jeꞌbanatajnak, yex man chic xquixcꞌue-ta pa rukꞌaꞌ re 
Dios, * xa ja re vinak re can xtivachin re quicꞌaslen xa ja rejeꞌ re xqueꞌcꞌueꞌ 
pa rukꞌaꞌ re Dios. 44 Y re vinak re xtitzak * chach re jun aboj reꞌ can xticꞌajer. 
Y re vinak re xtika re aboj reꞌ chij, can xtuquiꞌej * jumul, xchaꞌ re Jesús.

45 Y tak re principal tak sacerdotes y re achiꞌaꞌ fariseos xquicꞌaxaj re 
ejemplos re xeꞌrutzijoj re Jesús, can xkꞌax pa quiveꞌ che chiquij rejeꞌ 
xchꞌo-va-ka. 46 Y can jareꞌ tak rejeꞌ xquijoꞌ xquitzꞌam-ta-a re Jesús. 
Pero man xquitzꞌam-ta roma niquixibij-quiꞌ chiquivach re vinak, roma 

chiquivach re vinak re Jesús can jun rusamajel re Dios re nibex profeta * 
cha.

Re ejemplo chij jun cꞌulubic

22  1 Y re Jesús xutzꞌam chic tzij jun bey quiqꞌuin re vinak, y xeꞌrucusaj nicꞌaj 
chic ejemplos y ja quireꞌ re xubilaꞌ: 2 Jun bey jun Rey xuban jun namakꞌij * 

roma xcꞌuleꞌ * re rucꞌajol, reꞌ can junan riqꞌuin tak re vinak yeꞌoc pa rukꞌaꞌ re Dios. 
3 Y re Rey reꞌ can cꞌo-va jeꞌrubanon invitar chin che yeꞌbapon pa namakꞌij roma re 
cꞌulubic reꞌ, y mareꞌ xeꞌrutak-a re ru-mozos chiquiyoxic re vinak reꞌ. Pero re vinak 
re xba quiyoxic man xquijo-ta xeꞌbapon. 4 Y cꞌareꞌ re Rey xeꞌrutak chic-a nicꞌaj 
ru-mozos y xubij-a chique: Tibij chique conojel re jeꞌmbanon invitar chin re jun 
namakꞌij reꞌ, che ronojel cꞌo chic listo chin nakaban re vaꞌin. Re achijaꞌ tak nuvacx 
y re nicꞌaj chic chicop jabal je tiojiꞌ chin yeꞌoc chupan re kꞌij reꞌ, xeꞌquimisas-yan y 
jeꞌbanalon chic rubanic * chin yeꞌtij. Can ronojel cꞌo chic listo, y can tiquibanaꞌ utzil 
che queꞌpa chupan re jun cꞌulubic reꞌ, xcha-a chique. 5 Pero re jeꞌbanon invitar can 
man xcajo-ta * xeꞌpa tak xbebex chic jun bey chique. Jecꞌo xa xeꞌba pa tak quisamaj 
re cꞌo pakꞌos, y jecꞌo xa xeꞌba pa tak quicꞌayij. 6 Jacꞌa re nicꞌaj chic xa xeꞌquitzꞌam re 
achiꞌaꞌ re jeꞌrutakon-a re Rey, y xeꞌquiquimisaj, roma chiquivach rejeꞌ re ru-mozos 
re Rey xa can man jun quikꞌij. 7 Jacꞌa tak xapon rutzijol riqꞌuin re Rey * re andex 
xbanataj, jareꞌ xbano cha rejaꞌ che xpa ruyoval. Can jareꞌ tak rejaꞌ xeꞌrutak-a re 
ru-soldados chin che yeꞌquiqꞌuis * can re xeꞌquimisan quichin re ru-mozos re Rey, 
y re Rey xubij-a chukaꞌ chique che tiquinimaꞌ can rukꞌakꞌal re quitenemit. 8 Cꞌareꞌ 
re Rey xchꞌo chic chique re ru-mozos: Can katzij-va che ronojel cꞌo chic listo chin 
niban re cꞌulubic, * xa jacꞌa re xeꞌmban invitar man xeꞌpa-ta, y can otz xquiban 
che man xeꞌpa-ta, roma cama-va rucꞌamon-ta * che yeꞌcꞌueꞌ chupan re cꞌulubic 
reꞌ. 9 Vocame, quixbiyin pa tak calles chin re katenemit, queꞌibana-pa invitar 
conojel chin che yeꞌpa vovaꞌ chupan re cꞌulubic, xchaꞌ chique. 10 Y re ru-mozos 
can xeꞌbo-va pa tak calles, xeꞌquiban cꞌa-pa invitar ronojel * quivach vinak, can 
xeꞌquijocoquej-pa, re otz y man otz-ta quicꞌaslen chiquivach re vinak. Y re jay re 
ancheꞌ xban-va re cꞌulubic, can xnoj.

11 Y cꞌareꞌ re Rey xoc-apo pa jay chiquitzꞌetic conojel re xeꞌruban 
invitar. Y rejaꞌ xutzꞌat cꞌa che cꞌo jun ache chireꞌ pa jay re man rucusan-
ta-a re rutziak * re nicꞌatzin chupan re jun cꞌulubic reꞌ. 12 Y re ache reꞌ can 
banon-va invitar chukaꞌ, y xpa re Rey xucꞌutuj cha: Y rat ¿anchique roma 
can man xaxibij-ta-aviꞌ chin xatoc-pa vovaꞌ? Roma xa mana-ta re atziak 
re nicꞌatzin chupan re jun cꞌulubic reꞌ re acusam-pa. Y re ache man jun 
tzij xtiquir xubij, xa can xmemur chach re Rey. 13 Y re Rey jareꞌ tak xubij 
chique re ru-mozos: Tiximaꞌ rukꞌa-rakan re jun ache re xa man xucusaj-

ta-pa rutziak re nicꞌatzin che rucusan-ta-pa, mareꞌ tilisaj-a y teꞌichꞌakij 
chupan re lugar camas kꞌokoꞌm. Y cꞌaja chireꞌ cꞌa xtipo-va re okꞌej chach 
y can xtukachꞌachꞌej roray. * 14 Y astapaꞌ can je qꞌuiy-va re yeꞌvayox, pero 
man conojel-ta jeꞌchaꞌon * chin che yeꞌoc pa rukꞌaꞌ re Dios, xchaꞌ re Jesús.

Nicꞌutux cha re Jesús vo xa otz o man otz-ta nitoj re impuestos
15 Y re achiꞌaꞌ fariseos * xeꞌba. Rejeꞌ xbequiyaꞌ chiquivach chin che cꞌo-ta 

andex niquiban chin che re Jesús nitzak-ta * pa quikꞌaꞌ riqꞌuin re tzij re nubij. 
16 Y jareꞌ tak re achiꞌaꞌ fariseos xeꞌbequitakala-pa re yeꞌtzekelben quichin y 
chibil chukaꞌ je caꞌe-oxeꞌ ruvinak re Rey Herodes. * Y tak rejeꞌ xeꞌbapon riqꞌuin 
re Jesús xquibij cha: Rat re yat jun Maestro, yoj can kataman che ja re katzij 
re natzijoj. Rat can pa rubiyal-va nacꞌut re ruchꞌabal re Dios, y mana-ta re 
rukꞌij jun vinak re natzꞌat. 17 Y vocame nakajoꞌ nakacꞌaxaj andex re xtabij 
chaka. Roma yoj nakanojij y nakabij: ¿Can rucꞌamon como che nakatoj re 
impuestos re nubij re César * che nakatoj o xa man rucꞌamon-ta? xeꞌchaꞌ.

18 Pero re Jesús can rutaman re andex niquinojij chij. Mareꞌ xubij 
chique: Yex xa caꞌeꞌ ipalaj. ¿Anchique roma nitaj ikꞌij chin yinitojtobej? 
19 Ticꞌutu-pa re mero re nicusas chin nitoj re impuestos, xchaꞌ chique.

Y rejeꞌ can jareꞌ xquicꞌut-apo re mero chach, y re mero re xquicꞌut-apo 
chach jacꞌa re niquibij denario cha. 20 Y re Jesús can jareꞌ xucꞌutuj chique: 
¿Anchok rutzubal cꞌa laꞌ? ¿Y anchok rubeꞌ chukaꞌ la cꞌo chach la mero?

21 Y rejeꞌ xquibij cha re Jesús: Chin re César.
Y re Jesús xubij chique: Titojoꞌ cꞌa re impuestos * cha re César riqꞌuin 

re mero re rucꞌamon che niyaꞌ cha rejaꞌ. Y tiyaꞌ cha re Dios, ronojel re 
rucꞌamon che niyaꞌ cha re Dios.

22 Y re achiꞌaꞌ reꞌ camas xsatz quicꞌoꞌx tak xquicꞌaxaj * re xubij re Jesús. 
Y rejeꞌ xquiyaꞌ can re Jesús y xeꞌba.

Re anamaꞌiꞌ can xqueꞌcꞌastaj-va
23 Y ja mismo kꞌij reꞌ tak jecꞌo nicꞌaj chique re achiꞌaꞌ saduceos * xeꞌbapon 

riqꞌuin re Jesús. Re achiꞌaꞌ reꞌ man niquinimaj-ta che re anamaꞌiꞌ * xqueꞌcꞌastaj 
chic-pa. Y xeꞌbapon riqꞌuin re Jesús roma cꞌo niquijoꞌ niquicꞌutuj cha. 24 Rejeꞌ 
xquibij cha: Rat re yat jun Maestro, cꞌo jun cosa nakajoꞌ nakacꞌutuj chava. Re 
Moisés can rutzꞌiban can chaka che tak cꞌo jun ache nuyaꞌ can re ruxayil roma 
xcom-a y man jun rajcꞌual xuyaꞌ can riqꞌuin re ixok, jun chique re ruchꞌalal 
rejaꞌ re nicꞌuleꞌ riqꞌuin re malcaꞌn-ixok, chin che cꞌo-ta rajcꞌual nicꞌueꞌ riqꞌuin 
re ixok malcaꞌn. Y vo xa can jecꞌo rajcꞌual yeꞌcꞌueꞌ riqꞌuin re malcaꞌn-ixok, ja 

SAN MATEO 22  

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



69

 

* 22.24 Gn. 38:8; Dt. 25:5, 6. * 22.29 Jn. 20:9. * 22.30 Sal. 103:20; Zac. 3:7. 
* 22.30 Mt. 13:43; 1 Co. 7:29; 1 Jn. 3:2. 
* 22.32 Ex. 3:6, 16; Mr. 12:26; Lc. 20:37; Hch. 7:32; He. 11:16. * 22.33 Mt. 7:28. 
* 22.35 Lc. 10:25. * 22.37 Dt. 6:5; 10:12; 30:6; Pr. 23:26. 

re nabey rajcꞌual alaꞌ jareꞌ re ndoc rajcꞌual re ache quiminak chic-a. * 25 Y cꞌareꞌ 
rejeꞌ xquibij: Cꞌo jun bey xeꞌcꞌueꞌ je vukuꞌ achiꞌaꞌ quichꞌalal-quiꞌ. Re nabey 
xcꞌuleꞌ. Pero re ache reꞌ xcom-a y man jun rajcꞌual xuyaꞌ can riqꞌuin re ruxayil. 
Y re ruxayil re ache re xcom-a xoc ruxayil re ruchꞌalal. 26 Re rucaꞌn ache 
can quireꞌ chukaꞌ xucꞌalvachij-a, rejaꞌ xcom-a y man jun rajcꞌual xuyaꞌ can 
riqꞌuin re ruxayil. Re rox ache can ja chukaꞌ quireꞌ xucꞌalvachij-a, can anchaꞌl 
xquicꞌalvachij-a re je caꞌeꞌ ruchꞌalal y re ixok cꞌa xcꞌue-na can. Y can quireꞌ 
xbanataj-a quiqꞌuin che je vukuꞌ quichꞌalal-quiꞌ. 27 Y tak can je quiminak chic-a 
re je vukuꞌ achiꞌaꞌ quichꞌalal-quiꞌ chach re ixok reꞌ, chukaꞌ re ixok xcom-a. 28 Y 
cꞌareꞌ re achiꞌaꞌ saduceos xquibij cha re Jesús: Rat nabij che xtapon jun kꞌij tak 
re anamaꞌiꞌ xqueꞌcꞌastaj-pa. Tak xtapon re kꞌij reꞌ, ¿anchok ruxayil cꞌa xtoc-va 
re ixok reꞌ? Roma che je vukuꞌ achiꞌaꞌ quichꞌalal-quiꞌ xeꞌcꞌue-a riqꞌuin, xeꞌchaꞌ.

29 Y re Jesús xubij chique re achiꞌaꞌ reꞌ: Yex xa yixsatzanak riqꞌuin re 
xibij, roma man itaman-ta re andex nubij chupan re ruchꞌabal * re Dios. Y 
can man kꞌaxnak-ta pan iveꞌ re ru-poder re Dios. 30 Roma tak xtapon re 
kꞌij che re anamaꞌiꞌ xqueꞌcꞌastaj-a, man chic xqueꞌcꞌule-ta, y chukaꞌ man 
chic xqueꞌquiya-ta-a re quimiꞌal-cajcꞌual chin yeꞌcꞌuleꞌ. Rejeꞌ xa xqueꞌoc 
anchaꞌl re ru-ángeles * re Dios chilaꞌ chicaj. * 31 Jacꞌa che re anamaꞌiꞌ 
xqueꞌcꞌastaj, reꞌ can katzij-va. Yex ibanon leer re nubij chupan re ruchꞌabal 
re Dios re yiꞌon can pan ikꞌaꞌ. Chupan reꞌ re Dios nubij chiva: 32 Ja yen 
re ru-Dios re Abraham, re ru-Dios re Isaac y re ru-Dios chukaꞌ re Jacob. * 
Can quireꞌ xubij re Dios ajuer can. Y xe-ta rejeꞌ xeꞌcom-ta jumul y man-ta 
yeꞌcꞌastaj chic-pa jun bey, re Dios man-ta qui-Dios rejeꞌ, roma re Dios can 
qui-Dios-va re cꞌo quicꞌaslen y man quichin-ta re anamaꞌiꞌ, xchaꞌ re Jesús.

33 Y tak re vinak xquicꞌaxaj re enseñanzas re xucꞌut re Jesús, can 
anchique-la xquinaꞌ * roma man jun bey jeꞌquicꞌaxan tzij qui tak reꞌ.

Tak re Jesús xubij anchique mandamiento re cꞌo más rajkalen
34 Y re achiꞌaꞌ fariseos chaꞌnin xquimol-quiꞌ chunojexic andex xtiquiban, 

tak xquicꞌaxaj che re Jesús can xutzꞌapij xeꞌcay re achiꞌaꞌ saduceos 
riqꞌuin re xubij chique. 35 Xpa cꞌa jun chique re achiꞌaꞌ fariseos, re can 
rutaman-va re ley kachin yoj re yoj israelitas, xaxe chin che nutojtobej * 
re Jesús, xucꞌutuj cha: 36 Maestro tabij cꞌa chua, ¿anchique cꞌa chique re 
mandamientos re xuyaꞌ re Dios pa rukꞌaꞌ re Moisés re más cꞌo rajkalen?

37 Y re Jesús xubij cha: Re mandamiento reꞌ ja re tajoꞌ re Dios re Avajaf. 
Tajoꞌ riqꞌuin ronojel avánma. * Tajoꞌ riqꞌuin ronojel re acꞌaslen, y riqꞌuin 
ronojel re anaꞌoj. 38 Jareꞌ re mandamiento re más nem re cꞌo chupan re ley. 

39 Y cꞌo chic jun mandamiento re camas chukaꞌ rajkalen y xa bama junan 
riqꞌuin re jun re cꞌa nimbij-ka, y nubij quireꞌ: Can anchaꞌl najo-ka-aviꞌ rat, 
quireꞌ chukaꞌ caꞌjoꞌ * re nicꞌaj chic vinak. 40 Can ronojel cꞌa re nubij re ley * 
chin re Moisés y ronojel re quibin can re rusamajelaꞌ re Dios re xeꞌcꞌueꞌ 
ajuer can, re xbex profetas chique, can chupan cꞌa re caꞌeꞌ mandamientos reꞌ 
pitinak-va ruxeꞌ. Caꞌeꞌ cꞌa mandamientos re cꞌo más quijkalen, xchaꞌ re Jesús.

Re Jesús nitzijon quiqꞌuin re achiꞌaꞌ fariseos
41 Y tak cꞌa quimalon-quiꞌ re achiꞌaꞌ fariseos, xpa re Jesús xuban jun pregunta 

chique: 42 ¿Andex cꞌa ninojij yex chij re Cristo? ¿Anchok rajcꞌual cꞌa rejaꞌ?
Y re achiꞌaꞌ fariseos xquibij: Chin re Rey David. *
43 Y re Jesús xubij chique: ¿Pero anchique roma tak re Rey David xubij 

Vajaf cha re Cristo? Roma ja re Espíritu * Santo xbin * cha che tubij quireꞌ:
 44 Re Ajaf Dios xubij cha re Vajaf re Cristo:

Catzꞌuye-pa pa vajquikꞌaꞌ *
y xqueꞌnyaꞌ pan akꞌaꞌ re yeꞌtzelan * avichin.
Quireꞌ xubij re Dios cha re Cristo.

45 Y vo xa re Rey David, Vajaf nichaꞌ cha re Cristo, ¿anchique roma tak 
nibex che re Cristo xa choj jun rey-rumam can re Rey David? xchaꞌ re Jesús.

46 Y man jun xbin-ta-apo jun tzij cha re Jesús, * chin che nubij-ta-apo re 
xucꞌutuj re Jesús chij re Cristo. Can jacꞌa kꞌij reꞌ tak xtiquir-a che man jun 
chic xbano covil chin che cꞌo-ta jun cosa nucꞌutuj cha re Jesús.

Re Jesús nubij re quimac re achiꞌaꞌ fariseos y re achiꞌaꞌ 
jeꞌatamayon re ley kachin yoj re yoj israelitas

23  1 Y cꞌareꞌ re Jesús xchꞌo chiquivach re vinak y chukaꞌ chaka yoj re yoj 
ru-discípulos. Rejaꞌ xubij: 2 Pa ru-lugar cꞌa re Moisés, jeꞌtzꞌuyul-va re 

achiꞌaꞌ re jeꞌatamayon re ley * kachin yoj re yoj israelitas y re achiꞌaꞌ fariseos. 
3 Mareꞌ yex tinimaj quitzij. Can ronojel cꞌa re niquibij chiva, tibanaꞌ y tichajij. Pero 
man cꞌa tiban anchaꞌl re niquiban rejeꞌ. Roma rejeꞌ xa man yeꞌtiquir-ta * niquiban 
re niquibij che tiban. 4 Rejeꞌ namalaj tak ejkaꞌn * niquiyaꞌ chiquij re vinak, ejkaꞌn re 
camas cꞌayef quicꞌuaxic. Re ejkaꞌn reꞌ xaxe cꞌa chiquij re vinak niquiya-va y rejeꞌ 
ni siquiera jun chꞌet rue-quikꞌaꞌ niquisiloj chin niquiban y niquicꞌuaj-ta re ejkaꞌn 
re niquibij che can rucꞌamon che niquicꞌuaj re vinak. * 5 Y rejeꞌ niquibanalaꞌ re otz, 
pero man chin-ta che otz niquiban chach re Dios. Rejeꞌ xaxe chin che queꞌtzꞌet 
y queꞌnimax coma re vinak che rejeꞌ camas je utzulaj * tak vinak. Y chukaꞌ can 

yeꞌquiyalaꞌ re chavon tak cꞌojlebal chij re quikꞌaꞌ * y re nicꞌaj tak quivach. Cꞌojlebal 
re ancheꞌ niquiyac-va nicꞌaj versículos cha re ruchꞌabal re Dios. Y chukaꞌ camas 
chavon rakan niquibanalaꞌ cha re rutzꞌabal * ruchiꞌ re quitziak. 6 Y can ja chukaꞌ 
re lugar más otz yeꞌquichaꞌ re ancheꞌ niban-va vaꞌin y can ja chukaꞌ quireꞌ 
yeꞌquibanalaꞌ re pa tak nema-jay re ancheꞌ nitzijos-va re ruchꞌabal re Dios re 
nibex sinagoga cha. Xaxe che tibex chique che rejeꞌ camas quikꞌij. * 7 Camas nika 
chiquivach che niyalox can ruxnokil-quivach pa tak qꞌuiybal re ancheꞌ niquimol-
va-quiꞌ re vinak. Y chukaꞌ camas nika chiquivach che nibex can chique coma re 
vinak: Maestro, maestro, yeꞌchaꞌ cꞌa chique roma cꞌo quikꞌij yeꞌquitzꞌat.

8 Jacꞌa yex man tijoꞌ che nibex maestro * chiva, roma xaxe Jun re rucꞌamon che 
nibij Maestro cha, y reꞌ ja re Cristo. Jacꞌa yex can ivchꞌalal-iviꞌ chiyixnojel. 9 Chukaꞌ 
man tibij irtaꞌ cha jun vinak xaxe roma cꞌo rukꞌij. Roma re Irtaꞌ yex xaxe Jun y ja 
rejaꞌ re cꞌo pa kaveꞌ konojel, y reꞌ ja re Tataꞌaj * re cꞌo chilaꞌ chicaj. 10 Can man cꞌa tijoꞌ 
che re vinak niquibij maestro chiva. Roma xaxe jun Maestro cꞌo y reꞌ ja re Cristo. 
11 Roma re más cꞌo rukꞌij chiva yex, can nicꞌatzin che nuna-ka-riꞌ che xa manak 
rukꞌij y can tusuju-riꞌ chin nuban xabanchique samaj. * 12 Roma re nuban che cꞌo 
rukꞌij, xa xtikasas * rukꞌij. Y jacꞌa re nuban che manak rukꞌij, can xticꞌueꞌ rukꞌij. *

13 ¡Can tivokꞌex ivach yex re yix-atamayon re ley kachin yoj re yoj israelitas 
y yex fariseos re xa caꞌeꞌ ipalaj! roma can ikꞌaton * quibey re vinak chin che 
man yeꞌoc-ta pa rukꞌaꞌ re Dios. Can man otz-ta re ibanon, roma ni xe-ta yex 
yixoc-apo y chukaꞌ can man niya-ta kꞌij chique re vinak chin che yeꞌoc-ta.

14 ¡Tivokꞌex ivach yex re yix-atamayon re ley y yex fariseos re xa caꞌeꞌ 
ipalaj! roma yex xa itzꞌamon rulesasic ronojel qui-cosas re malcaniꞌ * tak 
ixokiꞌ. Y xaxe chin che tinimax che camas otz re icꞌaslen, camas yixyaloj 
tak niban oración cha re Dios. Y roma reꞌ tak yex cꞌo más castigo xtika 
pan iveꞌ, roma chach re Dios camas qꞌuiy imac. *

15 ¡Tivokꞌex ivach yex re yix-atamayon re ley y yex fariseos re xa caꞌeꞌ ipalaj! 
roma yex can nikꞌasalaꞌ mar y yixakꞌax nicꞌaj chic naciones chucanoxic che cꞌo-ta 
jun re nitzekelben ivichin y nunimaj-ta re ninimaj yex. Y jacꞌa tak ivilon chic 
jun re nitzekelben ivichin, yex xa camas cꞌayef niban cha, roma riqꞌuin re nicꞌut 
chach, niban cha che cꞌacꞌanaj nicanaj-va can chach re Dios. Y chukaꞌ yex xa can 
cꞌacꞌanaj cꞌa yixcꞌo-va chach re Dios, pero re nitzekelben ivichin caꞌeꞌ cꞌa bey más 
naj nicanaj-va can, y mareꞌ tak can rucꞌamon che niba pan infierno chukaꞌ rejaꞌ.

16 ¡Y can tivokꞌex chukaꞌ ivach yex re yixbin che yix ecꞌuay-bey y xa yix moyiꞌ! * 
Yex re yixbin che vo xa cꞌo jun re nibano jurar * pa rubeꞌ re rachoch re Dios chin 
che nuban jun cosa, y astapaꞌ can man nuban-ta re rubin, man jun nuban. Jacꞌa 

re nibano jurar pa rubeꞌ re kꞌanapuak re cꞌo pa rachoch re Dios, chin nuban jun 
cosa, reꞌ sí tiene que nuban, roma pa rubeꞌ re kꞌanapuak rubanon-va jurar. 17 Yex 
can nicꞌut che can yix nacanak y chukaꞌ can yix moyiꞌ, roma ja re rachoch re Dios 
re cꞌo más rukꞌij y mana-ta re kꞌanapuak, roma ja re rachoch re Dios re nibano 
lokꞌolaj cha re kꞌanapuak. * 18 Yex chukaꞌ nibij che re nibano jurar pa rubeꞌ re altar 
chin che nuban jun cosa, astapaꞌ can man nuban-ta re rubin, can man jun nuban. 
Jacꞌa re nibano jurar pa rubeꞌ re ofrenda re nicꞌueꞌ pa rueꞌ re altar chin nuban jun 
cosa, reꞌ sí tiene que nuban roma pa rubeꞌ re ofrenda rubanon-va jurar. 19 Can yix 
nacanak y yex can yix moyi-va, ¿roma anchique re cꞌo más rukꞌij? ¿La ja como 
re ofrenda re nisuj pa rueꞌ re altar cha re Dios o ja re altar? Ja re altar * re cꞌo más 
rukꞌij, roma jareꞌ re nibano lokꞌolaj cha re ofrenda. 20 Re nibano jurar pa rubeꞌ re 
altar chin nuban jun cosa, can nuban-va abarcar ronojel. Nuban abarcar re altar 
y nuban abarcar chukaꞌ re ofrenda re nisuj pa rueꞌ re altar. 21 Re nibano jurar pa 
rubeꞌ re rachoch * re Dios chin che nuban jun cosa, man xe-ta cꞌa nuban abarcar re 
rachoch re Dios, xa can nuban abarcar chukaꞌ re Dios mismo. 22 Y re nibano jurar 
pa rubeꞌ re rocaj chin che nuban jun cosa, can nuban abarcar re ancheꞌ tzꞌuyul-va * 
re Dios y can nuban chukaꞌ abarcar re Dios.

23 ¡Can tivokꞌex ivach yex re yix-atamayon re ley kachin yoj re yoj israelitas y yex 
fariseos re xa caꞌeꞌ ipalaj! Yex camas yix cumplido riqꞌuin re i-diezmo, mareꞌ hasta 
re jubulaj tak kꞌayis, re nibex menta cha, re anís y re comino yeꞌnojij che yeꞌilesalaꞌ 
can tak baꞌ cha chin che can chibil chukaꞌ reꞌ ndoc i-diezmo chin niyaꞌ cha re 
Dios. Y xa ja re más nicꞌatzin re nubij chupan re ley re man niban-ta, y re nubij 
re ley che yex niban ja che yex choj tibanaꞌ quiqꞌuin re vinak, can quixjoyovan * 
y can-ta katzij che ibanon confiar-iviꞌ riqꞌuin re Dios. Ja-ta reꞌ re rucꞌamon che 
niban nabey, y cꞌaja-ta reꞌ niban re can yixtajin-va chubanic. * 24 Yex re yixbin che 
yix ecꞌuay-bey, man quire-ta roma xa yix moyiꞌ, yen nimbij chiva che yex xaxe-oc 
re mandamientos re más je cocoj re yixtajin chubanic y re mandamientos más je 
nimaꞌk xa man yeꞌban-ta, xa can iyiꞌon kꞌij cha che xe tal choj quireꞌ yeꞌkꞌax.

25 ¡Can tivokꞌex ivach yex re yix-atamayon re ley y yex fariseos re xa 
caꞌeꞌ ipalaj! roma xa yix anchaꞌl lak * re jabal chꞌajchꞌoj rij y re rupan 
can xak che tzꞌil. Yex can nicꞌut chiquivach re vinak che camas otz re 
ibanabal, pero re pa tak ivánma man quire-ta, roma xa nojnak riqꞌuin 
elakꞌ, * y nojnak riqꞌuin itzel tak rayibal, roma yex camas nirayij che 
ronojel re cꞌo quiqꞌuin re vinak iviqꞌuin-ta yex cꞌo-va. 26 Yex fariseos 
xa yix moyiꞌ. Can tibanaꞌ cha re icꞌaslen anchaꞌl niban riqꞌuin re lak, 
nichꞌaj rupan y re rij. Yex nabey tichꞌojersaj re ivánma, * chin quireꞌ can 
nikꞌalajin chiquivach re vinak che can chꞌajchꞌoj chukaꞌ re icꞌaslen. *

27 ¡Tivokꞌex ivach yex re yix-atamayon re ley y yex fariseos re xa caꞌeꞌ ipalaj! * 
roma xa yix junan riqꞌuin jun panteón re ancheꞌ yeꞌya-va re anamaꞌiꞌ, re rij 
jabal sak y chꞌajchꞌoj, pero re chupan man quire-ta. Roma xa rion man otz-ta 
cꞌo y rion rubakil ánma cꞌo chupan. 28 Y can jacꞌa quireꞌ yex. Roma chiquivach 
re vinak can yixkꞌalajin che choj re icꞌaslen, jacꞌa re pa tak ivánma man quire-
ta. Re ivánma xa nojnak riqꞌuin etzelal. Y chukaꞌ xa can caꞌeꞌ ipalaj.

29 ¡Tivokꞌex ivach yex re yix-atamayon re ley y yex fariseos re xa caꞌeꞌ 
ipalaj! roma jabal yeꞌbanalaꞌ quibanic * re qui-panteón re rusamajelaꞌ re Dios 
re xeꞌcꞌueꞌ ajuer can, re xbex profetas chique. Yex can jabal-va chukaꞌ yeꞌvak 
re qui-panteón re utzulaj tak vinak re choj quicꞌaslen chach re Dios. 30 Y 
yex nibij: Xe-ta yoj xojcꞌueꞌ pa qui-tiempo re kavinak xeꞌcꞌueꞌ ajuer can, yoj 
man-ta xojoc quichibil rejeꞌ tak xeꞌquiquimisaj re rusamajelaꞌ re Dios re xbex 
profetas chique, yixchaꞌ. 31 Pero xa can ja yex mismo yixbin-ka chivij che 
can yix quiy-quimam can re xeꞌquimisan * quichin re rusamajelaꞌ re Dios re 
xeꞌcꞌueꞌ ajuer can, re xbex profetas chique. 32 Y yex can tiqꞌuisaꞌ cꞌa chukaꞌ pa 
rueꞌ re cꞌa ancheꞌ xapon-va re quibanabal * re ivinak xeꞌcꞌueꞌ ajuer can. *

33 Yex, xa can yix anchaꞌl itzel tak cumatz. * Mareꞌ cꞌa pan infierno xquixbo-
va chin neꞌicꞌuluꞌ rajal re ibanabal. 34 Y chin che yex nicꞌut re etzelal re cꞌo 
iviqꞌuin, yen can xqueꞌntak-a * achiꞌaꞌ chiꞌicojol re yeꞌtzijon re nubij re Dios 
chique, * achiꞌaꞌ re camas quinaꞌoj y achiꞌaꞌ re nibex maestros chique. Pero jecꞌo 
chique re nusamajelaꞌ re xe tal choj quireꞌ yeꞌiquimisaj, y jecꞌo re xqueꞌibajij cho 
cruz chin yeꞌcom. * Jecꞌo re xqueꞌichꞌayalaꞌ * pa tak nema-jay re ancheꞌ nitzijos-va 
re ruchꞌabal re Dios re nibex sinagoga cha, y xabanchique tenemit xqueꞌbo-va 
rejeꞌ, yex chukaꞌ can xquixapon chireꞌ roma cꞌo etzelal nijoꞌ niban chique. 35 Y 
ronojel reꞌ can xtuban chiva che ja yex re xquixkalen re quicamic * conojel re 
utzulaj tak vinak re jeꞌquimisan-a. Nitiquir-pa riqꞌuin re rucamic re jun utzulaj 
ache xubiniꞌaj Abel * cꞌa riqꞌuin re rucamic re ache xubiniꞌaj Zacarías, re rucꞌajol 
re ache xubiniꞌaj Berequías. Y nimbij chiva, che re Zacarías * can ja chukaꞌ yex 
re xixquimisan richin, chireꞌ chunakaj re altar re cꞌo chach re rachoch re Dios. 
36 Re ximbij-ka chiva, can katzij-va che quireꞌ xtibanataj. Can ronojel cꞌa re mac 
reꞌ xtika pa quiveꞌ re vinak re jecꞌo chupan re tiempo reꞌ.

Re Jesús camas nibison coma re vinak jecꞌo pa Jerusalén
37 Cꞌareꞌ re Jesús xchꞌo chiquij re vinak re jecꞌo pa tenemit Jerusalén. 

Rejaꞌ quireꞌ xubij: Yex re yix aj-Jerusalén, yex re yix aj-Jerusalén, ¿anchique 
roma tak yeꞌquimisaj re rusamajelaꞌ re Dios re nibex profetas chique? 

¿Anchique roma chukaꞌ tak yeꞌquimisaj cha aboj re yeꞌrutak-pa re Dios 
chiꞌicojol? Y yen camas qꞌuiy bey xinjoꞌ che xixinmol-ta viqꞌuin, anchaꞌl 
nuban re quite-ecꞌ chique re chꞌutak ral, yeꞌrumol chuxeꞌ re ruxicꞌ. * Y yex 
man jun bey xijoꞌ che quire-ta ximban iviqꞌuin. 38 Vocame re ivachoch 
yex xticꞌueꞌ can anchaꞌl jun lugar re ancheꞌ manak vinak re nibex desierto 
cha. 39 Y quireꞌ nimbij chiva roma jacꞌa ruqꞌuisibal bey reꞌ re xquinitzꞌat-a. 
Y xquinitzꞌat chic jun bey cꞌaja chupan re kꞌij tak xtibij chua: ¡Matiox che 
pitinak re Jun reꞌ! ¡Rejaꞌ can banom-pa bendecir * y pitinak pa rubeꞌ re Ajaf 
Dios! Cꞌa chupan re kꞌij reꞌ tak xquinitzꞌat chic jun bey, xchaꞌ re Jesús.

Re Jesús nubij che xtivulax re rachoch re Dios

24  1 Y tak re Jesús xel-pa chireꞌ pa rachoch * re Dios chin che niba, 
yoj re yoj ru-discípulos xojelon-apo riqꞌuin y xkabij cha, che 

re rachoch re Dios camas jabal rubanic y chukaꞌ can xkacꞌutulaꞌ chach 
riqꞌuin re rueꞌ tak kakꞌaꞌ. 2 Y rejaꞌ xubij chaka: Yex can yeꞌtzꞌat che re jay * 
reꞌ camas otz quibanic. Pero yen can katzij nimbij chiva, che xtapon jun 
kꞌij che ronojel re yeꞌtzꞌat vovaꞌ can xqueꞌvulax y can man jun re xtipaꞌe-
ta can. Ronojel re aboj * re jeꞌcusan chin che jeꞌbanon-va re jay reꞌ, xa 
can xqueꞌvulax. Can man jun aboj re xticꞌue-ta can anchaꞌl la rubanon 
vocame, xchaꞌ chaka.

Re señales re xqueꞌbanataj antes che xtiqꞌuis re ruchꞌulef
3 Y tak re Jesús tzꞌuyul chic pa rueꞌ re loma rubiniꞌan Olivos, jareꞌ 

tak yoj re yoj ru-discípulos xojelon-apo riqꞌuin y xkacꞌutuj cha: Tabij cꞌa 
chaka, ¿cꞌa jampaꞌ cꞌa xqueꞌbanataj re xabij-yan-ka chij re rachoch re Dios? 
¿Andex che señal tak xcapa * chic jun bey? ¿Y andex chukaꞌ che señal chin 
quireꞌ ninabex che napon-yan re ruqꞌuisibal kꞌij chin re ruchꞌulef?

4 Y re Jesús xubij chaka: Can jabal tichajij-iviꞌ chin man quixkꞌolotaj. * 
5 Roma je qꞌuiy xqueꞌpa y xtiquibij: * Ja yen re Cristo, xqueꞌchaꞌ. Y camas 
je qꞌuiy re xqueꞌkꞌolotaj pa quikꞌaꞌ. 6 Y xticꞌaxalaꞌ che jecꞌo naciones re 
yeꞌtajin che guerra y chukaꞌ xticꞌaxalaꞌ che cꞌo cha guerra xqueꞌpa. Pero 
man tisatz icꞌoꞌx, roma ronojel reꞌ tiene que yeꞌbanataj-na. Pero mana-
ta reꞌ re ruqꞌuisibal tak kꞌij chin re ruchꞌulef. 7 Jun tenemit xtiyacataj 
chin noꞌrbanaꞌ guerra riqꞌuin jun chic tenemit. Jecꞌo chukaꞌ re nimaꞌk 
tak naciones * re xqueꞌyacataj chin che neꞌquibanaꞌ guerra quiqꞌuin 
nicꞌaj chic nimaꞌk tak naciones. Xqueꞌpa yabilal, viyjal y chukaꞌ sananel 
xabanchique lugar chach re ruchꞌulef. 8 Y jareꞌ re nabey tak kꞌaxomal, y 
cꞌareꞌ xqueꞌpa chic cꞌa nicꞌaj quivach tijoj-pokonal.

9 Y yex, can xquixyaꞌ pa tak tijoj-pokonal, * y jecꞌo chiva yex re can 
xqueꞌquimisas. * Y can xquixtzelas-va coma conojel quivach vinak re jecꞌo 
chach re ruchꞌulef, roma yex can ibanon confiar-iviꞌ viqꞌuin. 10 Y chupan 
re tiempo reꞌ je qꞌuiy re can xqueꞌtzak, * jecꞌo re can xqueꞌquisujulaꞌ re 
mismo quichibil-quiꞌ y jecꞌo xtiquitzelaj-quiꞌ. 11 Y chukaꞌ camas je qꞌuiy 
re xqueꞌbecꞌulum-pa re xqueꞌbin che rejeꞌ can niquibij * re nubij re Dios 
chique, y roma quireꞌ niquibij, can je qꞌuiy-va cꞌa vinak re xqueꞌkꞌolotaj * 
pa quikꞌaꞌ. * 12 Chukaꞌ chupan re tiempo reꞌ roma camas chic etzelal re 
yeꞌbanataj, mareꞌ je qꞌuiy re man chic xtiquijo-ta-quiꞌ. 13 Pero re man 
xtutzolij-ta-riꞌ chij y xtucochꞌ xtukꞌasaj ronojel reꞌ cꞌa pa ruqꞌuisibal, can 
xticolotaj-va. 14 Pero re utzulaj ruchꞌabal re Dios re nichꞌo chij tak re vinak 
yeꞌoc pa rukꞌaꞌ re Dios xtitzijos chach ronojel re ruchꞌulef, * chin quireꞌ can 
xtitamax. Y cꞌajareꞌ tak xtapon re ruqꞌuisibal kꞌij chin re ruchꞌulef.

15 Y chukaꞌ can xtapon-va re kꞌij tak xqueꞌbanataj re xajan tak banabal * 
chupan re lugar santo. Y riqꞌuin reꞌ xtivulataj cꞌa can re lugar reꞌ. Jareꞌ re 
tzꞌiban can roma re Daniel, re jun rusamajel re Dios re xcꞌueꞌ ajuer can, re xbex 
profeta cha. Re nitzꞌeto re tzꞌiban can, takꞌax * cꞌa pa rueꞌ re nutzꞌat. 16 Chin 
quireꞌ tak xtitzꞌat che can ja chic reꞌ re yeꞌbanataj, re vinak re jecꞌo pa Judea 
xa can queꞌnumaj-a y teꞌquivovaj-quiꞌ pa tak cꞌachelaj. 17 Re nixulan pa rueꞌ re 
rachoch * tak xtapon re kꞌij chin nibanataj ronojel reꞌ, choj quireꞌ tinumaj-a. Y 
man chic toc-apo pa rachoch chin che cꞌo jun cosa noꞌrcꞌama-pa. * 18 Re nisamaj 
pakꞌos, man chic tiba charachoch chucꞌamic rukꞌuꞌ. Xaxe tal choj chukaꞌ quireꞌ 
tinumaj-a. 19 Jacꞌa re ixokiꞌ re cꞌo chic yabil chiquij, y re ixokiꞌ re xa cꞌa niquiyaꞌ 
quitzꞌum chꞌutak cal, tivokꞌex cꞌa quivach tak xtapon re kꞌij reꞌ. 20 Mareꞌ ticꞌutuj 
cha re Dios che re tijoj-pokonal reꞌ man-ta nibanataj chupan re tiempo chin 
tef, y chukaꞌ ticꞌutuj che man-ta pa jun kꞌij chin uxlanen tak xtibanataj ronojel 
reꞌ, chin che man cꞌayef-ta nuban chiva che yixnumaj. 21 Y jareꞌ tak can xtakꞌax 
rueꞌ re tijoj-pokonal re xtipa. Jun tijoj-pokonal re man jun bey banatajnak-ta 
chach re ruchꞌulef desde que jampaꞌ banon can roma re Dios. * Y chukaꞌ re 
tijoj-pokonal reꞌ man jun bey chic xtibanataj. * 22 Y xe-ta man-ta niban cortar re 
tiempo chin re tijoj-pokonal reꞌ, conojel-ta vinak yeꞌcom. Pero re Dios xa quitzij 
re jeꞌruchaꞌon * chic, tak xtuban cortar re tiempo chin re tijoj-pokonal.

23 Chupan re kꞌij reꞌ, vo xa jecꞌo yeꞌbin chiva: Titzuꞌ, jacꞌa Cristo reꞌ. O vo xa 
niquibij chiva: Titzuꞌ, jacꞌa Cristo la cꞌo laꞌ. Pero yex * man quixkꞌolotaj pa quikꞌaꞌ, 
man tinimaj re niquibij chiva. 24 Roma jecꞌo re xqueꞌbecꞌulum-pa y xtiquibilaꞌ: 
Ja yen re Cristo. Pero yex man queꞌinimaj, roma xa quion je tzꞌucuy tak tzij. Y 
ja chukaꞌ kꞌij reꞌ tak xqueꞌbecꞌulum-pa re xqueꞌbin: Yen nintzijoj re nubij re Dios 

* 24.24 Dt. 13:1; 2 Ts. 2:9; Ap. 13:13. * 24.27 Lc. 17:24. * 24.28 Job 39:30. 
* 24.29 Hch. 2:20; Ap. 6:12. * 24.29 Is. 13:10; Ez. 32:7. * 24.30 Zac. 12:10. 
* 24.30 Dn. 7:13; Ap. 1:7. * 24.31 1 Co. 15:52; 1 Ts. 4:16. * 24.32 Lc. 21:29. 
* 24.33 Stg. 5:8. * 24.34 Mt. 16:28; 23:36. * 24.35 2 P. 3:7-12; Ap. 6:14. 
* 24.35 Sal. 102:26, 27; Is. 34:4; He. 1:11. * 24.35 Is. 51:6; Mt. 5:18; Mr. 13:31; Lc. 21:33. 

chua, xqueꞌchaꞌ. Pero yex man cꞌa queꞌinimaj, roma xa je tzꞌucuy tak tzij chukaꞌ. 
Y xqueꞌquibanalaꞌ nimaꞌk tak milagros, * re man jun bey jeꞌtzꞌeton-ta, xaxe 
chin che queꞌnimax, y can jecꞌo-va re xqueꞌquikꞌol. Y xe-ta rejeꞌ can yeꞌtiquir 
yeꞌquikꞌol re jeꞌchaꞌon chic roma re Dios, can yeꞌquikꞌol-ta. Pero man yeꞌtiquir-
ta. 25 Y ja re ximbij-yan chiva, jareꞌ re xqueꞌbanataj. 26 Mareꞌ vo xa nibex chiva, 
re Cristo xpa-yan y vocame cꞌo chupan re lugar ancheꞌ manak vinak re nibex 
desierto cha, yex man cꞌa quixba chutzꞌetic. Y vo xa nibex chiva che re Cristo 
cꞌo chic y vocame chupan re jun jay reꞌ cꞌo-va, man queꞌinimaj. 27 Roma tak yen 
re xinalax chiꞌicojol xquimpa chic jun bey, can jabal-va xquinkꞌalajin. Xa can 
xtibanataj anchaꞌl nibanataj riqꞌuin re relámpago * tak neꞌyiqꞌuie-pa pan oriente 
y can jabal nikꞌalajin cꞌa quila pan occidente, y can conojel yeꞌtzꞌeto richin. 
Y can quireꞌ chukaꞌ xtimban yen. 28 Roma re castigo re xtuyaꞌ re Dios xteꞌka 
ancheꞌ cꞌo-va re mac. Can xtibanataj anchaꞌl nibanataj quiqꞌuin re cꞌuch. Roma 
re chicop reꞌ xaxe ancheꞌ cꞌo-va jun cuerpo quiminak, * chireꞌ yeꞌka-va.

Re xqueꞌbanataj tak nipa-yan re Jesús
29 Y tak xtakꞌax re tijoj-pokonal chin re tiempo reꞌ, jareꞌ tak re kꞌij y re icꞌ * can 

xtikꞌukumutaj quivach. Re chꞌumil * xqueꞌbetzakalam-pa re ancheꞌ jecꞌo-va. Can 
ronojel-va re namalaj tak poderes re jecꞌo chicaj xqueꞌsilon roma re ru-poder re 
Dios. Can che jun re rocaj xtisilon. 30 Jareꞌ tak xtitzꞌetetaj chicaj re nu-señal yen re 
xinalax chiꞌicojol. Y ronojel quivach vinak re jecꞌo chach re ruchꞌulef, cꞌajareꞌ tak 
xqueꞌokꞌ y xteꞌka chiquicꞌoꞌx re je anchique rejeꞌ, tak xquinquitzꞌat * che ja yen re 
yinka-pa pa nube chilaꞌ chicaj, * riqꞌuin chic namalaj poder y riqꞌuin chukaꞌ namalaj 
nukꞌij. 31 Y jareꞌ chukaꞌ tak re trompeta * can cof xtikꞌajan, y yen xqueꞌntak re nu-
ángeles chiquimolic re jeꞌnchaꞌon chic. Can xqueꞌquimol-pa re jecꞌo pan oriente y 
re jecꞌo pan occidente, re jecꞌo pa norte y re jecꞌo pa sur. Can xqueꞌquimol cꞌa-pa 
conojel re ancheꞌ nitiquir-pa re jun rutzaꞌn re rocaj, cꞌa la jun chic rutzaꞌn.

32 Can titamaj re ejemplo chij re jun cheꞌ rubiniꞌan higuera. * Tak re 
rukꞌaꞌ jabal rax yeꞌquibam-pa y yeꞌel-pa ruxak cꞌacꞌa, can itaman che re 
tiempo chin job neꞌka-yan. 33 Y ja quireꞌ chukaꞌ tak xtitzꞌat che can jecꞌo 
chic cosas re yeꞌbanataj riqꞌuin re kꞌij, re icꞌ, re chꞌumil y ronojel re ximbij-
yan-ka ntajin chic rubanic, titamaj cꞌa che neꞌka-yan re kꞌij. * Xa can nakaj 
chic cꞌa cꞌo-va-pa. 34 Y ticꞌaxaj jabal re xtimbij chiva vocame: Ronojel reꞌ 
xqueꞌbanataj tak re vinak * chin re tiempo reꞌ cꞌamaje-na queꞌqꞌuis-a chach 
re ruchꞌulef. 35 Y re ruchꞌulef y re rocaj * can chin-va che yeꞌqꞌuis. * Jacꞌa re 
nuchꞌabal man xtiqꞌuis-ta, xa can xtibanataj-va ronojel re nubij. *

* 24.36 Hch. 1:7; 1 Ts. 5:2; 2 P. 3:10. * 24.36 Zac. 14:7. * 24.37 Lc. 17:26. 
* 24.38 Gn. 7:1, 7; Lc. 17:27; 1 P. 3:20. * 24.42 Mt. 25:13; Lc. 12:40. * 24.42 Mt. 24:36. 
* 24.42 Ap. 3:3; 16:15. * 24.43 Mr. 13:33, 36. * 24.43 Ap. 3:3; 16:15. 
* 24.43 1 Ts. 5:6. * 24.45 1 Co. 4:2. * 24.45 He. 3:5. * 24.47 Mt. 25:21, 23. 
* 24.51 Lc. 12:46. * 24.51 Mt. 25:30. 

36 Jacꞌa re kꞌij y re hora tak yen xquimpa, man kꞌalaj-ta. Re ángeles re jecꞌo chilaꞌ 
chicaj man quitaman-ta * jampaꞌ reꞌ. Xa can xe re Nataꞌ Dios * re atamayon reꞌ.

37 Xa can anchaꞌl xbanataj pa ru-tiempo re Noé, * can quireꞌ chukaꞌ xtibanataj tak 
xquimpa chic yen re xinalax chiꞌicojol. 38 Roma pa ru-tiempo re Noé, tak cꞌamaje-
na tibanataj re job re can man jun bey tzꞌeton-ta re nibex diluvio cha, re vinak 
binak cánma riqꞌuin re andex yeꞌquitaj y riqꞌuin re andex yeꞌquikumulaꞌ. Xa can 
binak cánma riqꞌuin re cꞌulubic y chukaꞌ can binak cánma chin che yeꞌquiya-a 
re quimiꞌal-cajcꞌual chin che yeꞌcꞌuleꞌ. Y can cꞌa quireꞌ quitzꞌamon rubanic tak re 
Noé y re ru-familia xeꞌoc chupan re barco. * 39 Y re xtzijos chiquivach cama-va 
xkꞌax-ta pa quiveꞌ, xa cꞌaja tak xapon re kꞌij chin re diluvio, roma jareꞌ re xcꞌuan-a 
quichin conojel. Y can quireꞌ chukaꞌ xtibanataj tak xtapon re kꞌij tak yen re xinalax 
chiꞌicojol xquimpa chic jun bey. 40 Jareꞌ tak xtibanataj che je caꞌeꞌ achiꞌaꞌ re junan 
yeꞌsamaj pakꞌos, xaxe cꞌa jun re xticꞌuax-a y re jun chic xticꞌueꞌ can. 41 Y vo xa jecꞌo 
je caꞌeꞌ ixokiꞌ re junan yeꞌquiꞌen, xaxe cꞌa jun re xticꞌuax-a y re jun chic xticꞌueꞌ can.

42 Mareꞌ can nojel tiempo quixcꞌaseꞌ chin quiniyabej-apo, * roma man 
itaman-ta jampaꞌ * tak xquineka * yen re Ivajaf. 43 Roma yex jabal itaman, 
che xe-ta re rajaf jun jay can rutaman jampaꞌ napon * re elekꞌom * pa 
rachoch, re rajaf re jay reꞌ can-ta nicꞌaseꞌ * chin nuchajij re rachoch, y man 
nuya-ta kꞌij che re elekꞌom nuvop re rachoch chin ndoc chupan y nelakꞌ-a. 
44 Xa mareꞌ tak yex can rucꞌamon che can nojel tiempo quiniyabej-apo, 
roma ja tak can man jun inaben chireꞌ, jareꞌ tak xquineka yen re xinalax 
chiꞌicojol.

45 Roma chupan re kꞌij reꞌ can xtibanataj anchaꞌl re nibanataj riqꞌuin jun 
patrón re nuchaꞌ can jun ru-mozo chin nipaꞌeꞌ * can pa quiveꞌ re yeꞌcꞌueꞌ can 
pa jay. * Y nubij can cha che tuyaꞌ quivay tak napon re hora. Y vo xa rejaꞌ cꞌo 
runaꞌoj y can nuban ronojel re bin can cha che nuban, 46 rejaꞌ can niquiꞌcot 
roma ntajin chubanic re samaj neꞌlitaj-ka roma re ru-patrón. 47 Y can katzij 
nimbij chiva che re patrón reꞌ xtuban cha re ru-mozo che xtuyaꞌ * pa rueꞌ 
ronojel re cꞌo riqꞌuin, chin che nuchajij. 48 Pero vo xa re mozo reꞌ xa ja-ta re 
itzel tak nojebal yeꞌpa pa ránma y nubij-ta-ka: Re nu-patrón reꞌ xa cꞌamaje-na 
neꞌka, 49 y nutzꞌam-ta quichꞌayic re nicꞌaj chic mozos y chukaꞌ can xe-ta vaꞌin 
y tijoj-yaꞌ nuban quiqꞌuin nicꞌaj chic kꞌabarlaꞌ, 50 jacꞌa re kꞌij y re hora tak man 
jun runaben che neꞌka re ru-patrón jareꞌ tak neꞌka. 51 Re patrón can xtuyaꞌ jun 
namalaj castigo pa rueꞌ re mozo reꞌ y xtuyaꞌ quiqꞌuin re nicꞌaj chic * vinak re 
xa caꞌeꞌ quipalaj. Y cꞌaja chireꞌ cꞌa xtipo-va re okꞌej chach y can xtukachꞌachꞌej 
roray. *

* 25.1 Jn. 3:29. * 25.1 Ap. 19:7; 21:2, 9. * 25.2 Mt. 7:24. * 25.3 Mt. 7:26. 

Re ejemplo chiquij je lajuj kꞌapojiꞌ tak ixokiꞌ

25  1 Chupan re kꞌij tak xquimpa chic jun bey, jecꞌo re can xqueꞌoc 
pa rukꞌaꞌ re Dios, y jecꞌo re man xqueꞌoc-ta. Xa can xtibanataj 

anchaꞌl re xbanataj quiqꞌuin je lajuj kꞌapojiꞌ re quicꞌuan-a qui-lámparas 
chin xeꞌba chuyabexic re alaꞌ * xticꞌuleꞌ * chupan re akꞌaꞌ reꞌ. 2 Je voꞌoꞌ cꞌa 
chique re kꞌapojiꞌ reꞌ re cꞌo quinaꞌoj * y re je voꞌoꞌ chic xa je nacanak. 
3 Re je voꞌoꞌ kꞌapojiꞌ re xa je nacanak, * man xquicꞌuaj-ta-a nicꞌaj chic 
aceite chin re qui-lámparas, xa can xe-oc re cꞌo-a chupan. 4 Jacꞌa re 
je voꞌoꞌ chic kꞌapojiꞌ re cꞌo quinaꞌoj, xquicꞌuaj-a re qui-lámparas y 
jeꞌquicꞌualon chic-a nicꞌaj chic botellas re ancheꞌ quicꞌuan-va-a re nicꞌaj 
chic aceite. Y rejeꞌ xeꞌba cꞌa chuyabexic re alaꞌ xticꞌuleꞌ. 5 Y roma re alaꞌ 
re nicꞌuleꞌ camas xyaloj y can man xe-ta neꞌka, re je lajuj kꞌapojiꞌ re 
jeꞌyabeyon richin, can xuyaꞌ ruchukꞌaꞌ re quivaran. Nabey xeꞌxcurin-ka 
y cꞌareꞌ cꞌa can xeꞌvar-ka * jumul. 6 Pero pa nicꞌaj-akꞌaꞌ xcꞌaxataj ruchꞌabal 
jun re camas cof nichꞌo * y nubij: Ja pitinak * re alaꞌ re xticꞌuleꞌ. Quixel-pa 
chin neꞌicꞌuluꞌ. 7 Y jareꞌ tak re je lajuj kꞌapojiꞌ reꞌ, re jeꞌyabeyon richin re 
alaꞌ re xticꞌuleꞌ, chaꞌnin cꞌa xeꞌyacataj y xquibanalaꞌ rubanic re qui-
lámparas. * 8 Y re je voꞌoꞌ kꞌapojiꞌ re je nacanak xquibij chique re je voꞌoꞌ 
chic kꞌapojiꞌ re cꞌo quinaꞌoj: Re ka-lámparas xa can xqueꞌbechup roma 
xa can man qꞌuiy-ta chic aceite cꞌo chiquipan. Tiyaꞌ cꞌa baꞌ ka-aceite 
yex, xeꞌchaꞌ re kꞌapojiꞌ re je nacanak. 9 Pero re je voꞌoꞌ chic kꞌapojiꞌ re 
cꞌo quinaꞌoj, xquibij: Re otz che niban yex vocame ja che quixbiyin 
chulokꞌic quiqꞌuin re yeꞌcꞌayin aceite, roma vo xa xtakayaꞌ aceite chiva, 
riqꞌuin baꞌ cꞌa cꞌo xtoꞌrbanaꞌ falta chaka yoj, y quireꞌ chukaꞌ yex. Mareꞌ 
re más otz che niban yex ja che quixbiyin chulokꞌic aceite. 10 Y tak re je 
voꞌoꞌ kꞌapojiꞌ reꞌ jeꞌbinak chulokꞌic aceite, jareꞌ tak xbecꞌulun re alaꞌ re 
xticꞌuleꞌ. Re je voꞌoꞌ kꞌapojiꞌ re can jecꞌo-apo chin quiyaben re alaꞌ reꞌ, 
can xeꞌoc pa jay ancheꞌ niban-va re cꞌulubic. Y can xe xeꞌoc xtzꞌapes-pa * 
re ruchi-jay. 11 Y cꞌa después xeꞌbapon re je voꞌoꞌ chic kꞌapojiꞌ re jeꞌbinak 
chulokꞌic aceite chin re qui-lámparas, y rejeꞌ can xeꞌchꞌo-apo cha re rajaf 
re cꞌulubic reꞌ y xquibij: Tajakaꞌ re ruchi-jay chakavach chin che yojoc-
apo * chukaꞌ yoj. 12 Y rejaꞌ xubij-pa chique re kꞌapojiꞌ reꞌ: ¿Yix anchique 
cꞌa yex? Yen can katzij nimbij chiva che man jun bey xintamaj-ta ivach, 
xeꞌchoꞌx-pa. *

13 Mareꞌ yex can nojel tiempo quixcꞌaseꞌ chin quiniyabej-apo, * 
roma xa man itaman-ta anchique kꞌij y anchique hora tak yen re 
xinalax chiꞌicojol xquimpa chic jun bey.

Jun ejemplo chiquij je oxeꞌ mozo re xyaꞌ can 
mero pa quikꞌaꞌ roma re qui-patrón

14 Roma re ru-gobierno re Dios junan riqꞌuin re xuban jun ache tak xba 
naj. * Rejaꞌ xeꞌrayoj * re ru-mozos y xujach can re rubiyomal pa quikꞌaꞌ.

15 Cha re jun ru-mozo xuyaꞌ can voꞌoꞌ mil quetzales, cha re jun chic 
xuyaꞌ can caꞌeꞌ mil y cha re jun chic xuyaꞌ can jun mil. Cha re nabey qꞌuiy 
más xuyaꞌ can roma xutzꞌat che can nitiquir nusamajij. Re rucaꞌn xaxe 
caꞌeꞌ mil xuyaꞌ can cha roma xaxe reꞌ re nitiquir nusamajij. Y re rox xe jun 
mil xuyaꞌ can cha chin tusamajij. * Y re ache can xe xuban can quireꞌ, xba. 
16 Y re mozo * re yiꞌon can voꞌoꞌ mil quetzales cha chin tusamajij y chin 
che nuchꞌac más mero, can xuban-va re bin can cha. Rejaꞌ can xusamajij-
va re voꞌoꞌ mil y can xuchꞌac * chic voꞌoꞌ mil más. 17 Y quireꞌ chukaꞌ xuban 
re rucaꞌn mozo re yiꞌon can caꞌeꞌ mil cha, rejaꞌ can xuchꞌac caꞌeꞌ chic mil 
más. 18 Jacꞌa re rox mozo re xe-oc jun mil yiꞌon can cha, xa xboꞌrcꞌotoꞌ jun 
jul pan ulef y chireꞌ xumuk-va can re mero re yiꞌon can pa rukꞌaꞌ.

19 Y tak xkꞌax-yan qꞌuiy tiempo, cꞌajareꞌ xtzolaj-pa re qui-patrón re mozos 
reꞌ. Y rejaꞌ xucꞌutuj chique andex xquiban riqꞌuin re mero re xuyaꞌ can chique 
tak xba. 20 Tak xapon re mozo re yiꞌon can voꞌoꞌ mil quetzales cha, can man 
xe-ta reꞌ re rucꞌuan-apo, xa can rucꞌuan chic-apo voꞌoꞌ mil más y xubij cha 
re ru-patrón: Rat voꞌoꞌ mil re xayaꞌ can chua, jacꞌa re cꞌo reꞌ, y ja chic voꞌoꞌ 
mil más re cꞌo reꞌ, jareꞌ re xinchꞌac chij, xchaꞌ re mozo reꞌ. 21 Y re ru-patrón 
re mozo reꞌ xubij cha: Camas otz re xaban. Rat, can yat jun utzulaj nu-mozo 
roma can naban re nibex chava. Y roma can xaban * re rucꞌamon riqꞌuin re baꞌ 
mero re xinyaꞌ can chava tak ximba, vocame can yatinyaꞌ * pa rueꞌ jun samaj 
más nem. Catampa * y catoc, can caquiꞌcot * riqꞌuin re a-patrón, * xchoꞌx re 
mozo reꞌ. 22 Y tak xapon chukaꞌ re mozo re yiꞌon can caꞌeꞌ mil quetzales cha, 
rejaꞌ xubij cha re ru-patrón: Rat caꞌeꞌ mil re xayaꞌ can chua, jacꞌa re cꞌo reꞌ, y 
ja chic caꞌeꞌ mil más re cꞌo reꞌ, jareꞌ re xinchꞌac chij, xchaꞌ re mozo reꞌ. 23 Re 
ru-patrón re mozo reꞌ xubij cha: Camas otz re xaban. Rat, can yat jun utzulaj 
nu-mozo roma can naban re nibex chava. Y roma can xaban re rucꞌamon 
riqꞌuin re baꞌ mero re xinyaꞌ can chava tak ximba, vocame can yatinyaꞌ pa 
rueꞌ jun samaj más nem. Catampa y catoc, can caquiꞌcot riqꞌuin re a-patrón, 
xchoꞌx re mozo reꞌ. 24 Jacꞌa tak xapon re mozo re yiꞌon can jun mil quetzales 
cha, rejaꞌ xubij cha re ru-patrón: Yen can ntaman-va avach, y mareꞌ ntaman 
che camas yat cꞌaꞌl. Xa can najoꞌ cꞌa yachꞌacon. Rat najoꞌ nacꞌul re ndel-pa 
chach re ticoꞌn re xa mana-ta rat yatiquiyon-ka. Najoꞌ nayac re trigo re xa 

mana-ta rat xachꞌayo rueꞌ. 25 Y mareꞌ yen camas ximpokonaj xinsamajij re jun 
mil quetzales re xayaꞌ can chua. Yen tak xincꞌul-a re mero, xincꞌot jun jul pan 
ulef y chireꞌ ximuk-va can. Y jacꞌa a-mero reꞌ re neꞌnjachaꞌ can chava, xchaꞌ re 
mozo reꞌ. 26 Y re ru-patrón re mozo reꞌ xubij: Can man otz-ta re xaban. Roma 
rat yat jun itzel mozo y man naban-ta re nibex chava. Roma vo xa ataman 
che yen can yin cꞌaꞌl-va, che yen ninjoꞌ nincꞌul re ndel-pa chach re ticoꞌn re 
xa mana-ta yen yintiquiyon-ka y ninjoꞌ ninyac re trigo re xa mana-ta yen 
xinchꞌayo rueꞌ, 27 xa mareꞌ xaya-ta re nu-mero pa quikꞌaꞌ re achiꞌaꞌ re nibex 
banqueros chique, y vocame xineka, xincꞌul-ta re mero can vichin yen y 
xincꞌul-ta chukaꞌ re ral re mero reꞌ. 28 Vocame ticꞌamaꞌ cꞌa can la mero chukꞌaꞌ 
y tiyaꞌ cha re mozo re anchok riqꞌuin cꞌo-va re lajuj mil quetzales. 29 Roma re 
cꞌo, cꞌo riqꞌuin, can xtucꞌul más y can xtuban sobra riqꞌuin. Jacꞌa re manak 
can-ta riqꞌuin, hasta re jenipa-oc baꞌ cꞌo riqꞌuin can xtilisas * chach. 30 Y re 
mozo re man jun nicꞌatzin-va * tilisas-a y teꞌichꞌakij chupan re lugar camas 
kꞌokoꞌm, y cꞌaja chireꞌ cꞌa xtipo-va re okꞌej chach y can xtukachꞌachꞌej roray. *

Tak xtiban juzgar pa quiveꞌ re vinak re jecꞌo ronojel naciones
31 Y tak yen re xinalax chiꞌicojol xquimpa * chic jun bey, can cꞌo chic nukꞌij, y 

chukaꞌ can conojel re nu-ángeles * xqueꞌpa viqꞌuin. Y jareꞌ tak yen xquintzꞌuyeꞌ 
chach re nuchꞌacat re camas chukaꞌ rukꞌij, y xtimban juzgar. 32 Can xqueꞌmol-
va-apo * conojel vinak re jecꞌo pa tak ronojel naciones chinoch. Y xquimpa yen 
can xqueꞌmban apartar, anchaꞌl nuban jun ache quiqꞌuin chꞌutak ruchicop. Rejaꞌ 
jun-va * yeꞌruya-va re chꞌutak ovejas y jun-va yeꞌruya-va re chꞌutak cabras. * 33 Re 
vinak re anchaꞌl chꞌutak ovejas, roma chꞌajchꞌoj chic re quicꞌaslen, xqueꞌnyaꞌ pa 
vajquikꞌaꞌ. Jacꞌa re vinak anchaꞌl chꞌutak cabras, roma man otz-ta re quicꞌaslen, 
xqueꞌnyaꞌ pa nuxocon. 34 Y jareꞌ tak yen re Rey xtimbij chique re jecꞌo pa 
vajquikꞌaꞌ: Quixampa yex, re can yix bendecidos chic roma re Nataꞌ Dios. 
Quixcꞌueꞌ cꞌa ancheꞌ re can ja re Dios re nibano gobernar, re can ivichin-va yex 
tak rubanon, y tak rejaꞌ xunojij che nuban quireꞌ cꞌamaje-na ticꞌueꞌ re ruchꞌulef 
cheꞌ. * 35 Roma tak yen xchꞌumun * nupan, yex can xiyaꞌ nuay. Tak yen xchakeꞌj 
nuchiꞌ, yex can xiyaꞌ nuyaꞌ chin xinkum. Tak yen xinjoꞌ nu-posada, * yex can 
xiyaꞌ * chua. 36 Tak yen manak nutziak, yex xiyaꞌ nutziak. Tak yen xinyavaj, 
yex xixapon chinutzꞌetic. Tak yen xintzꞌapeꞌ pa cárcel, * yex xixapon chinuchiꞌ. 
37 Jacꞌa re vinak re choj quicꞌaslen xtiquibij: Ajaf, ¿jampaꞌ cꞌa reꞌ tak yoj xkayaꞌ 
avay chin xavaꞌ roma nichꞌumun apan? ¿Jampaꞌ cꞌa reꞌ tak yoj xkayaꞌ ayaꞌ 
chin xatuqꞌuiaꞌ roma nichakeꞌj achiꞌ? 38 ¿Y jampaꞌ cꞌa reꞌ tak xkayaꞌ a-posada 
roma xcꞌatzin chava? ¿Jampaꞌ cꞌa reꞌ tak yoj xkayaꞌ atziak roma can xoc chava? 

39 ¿Jampaꞌ cꞌa reꞌ tak yoj xojapon chaꞌtzꞌetic roma xayavaj? ¿Y jampaꞌ cꞌa chukaꞌ 
reꞌ tak yoj xojapon chaꞌtzꞌetic tak yatcꞌo pa cárcel? 40 Y yen re Rey xtimbij: Can 
katzij nimbij chiva che roma quireꞌ xiban riqꞌuin re jun re camanak rukꞌij, * re 
can yinruniman chic, xa can chua cꞌa chukaꞌ yen * xiban-va re utzil reꞌ.

41 Y can jacꞌa chukaꞌ reꞌ tak xtimbij chique re jecꞌo pa nuxocon: Yex xa can ja 
chic cꞌa re castigo iyaben che nika pan iveꞌ. Quixel-a chinoch * vovaꞌ y quixbiyin 
pa kꞌakꞌ * re man jun bey xtichup, y reꞌ xa richin re itzel y re ru-ángeles * tak 
banon. 42 Roma yen can xchꞌumun nupan y yex man xiya-ta nuay. Camas 
xchakeꞌj nuchiꞌ y yex man xiya-ta nuyaꞌ chin xinuqꞌuia-ta. 43 Y tak yen xinjoꞌ 
nu-posada, yex man xiya-ta chua. Tak yen manak nutziak, yex man xiya-ta 
nutziak. Tak yen xinyavaj, yex man xinitzꞌeta-ta. Tak xincꞌueꞌ pa cárcel, man 
xixapon-ta chinuchiꞌ. 44 Y jareꞌ chukaꞌ tak rejeꞌ xtiquibij: Ajaf, yoj man jun bey 
xatkatzꞌat-ta che nichꞌumun-ta apan o nichakeꞌj-ta achiꞌ, chukaꞌ man jun bey 
xatkatzꞌat-ta che nicꞌatzin-ta a-posada, o manak-ta atziak, o yayavaj-ta, o yatcꞌo-
ta pa cárcel. Yoj man jun bey xatkatzꞌat-ta che quire-ta acꞌalvachin, mareꞌ 
can man jun utzil xkaban chava, xqueꞌchaꞌ. 45 Y jareꞌ tak yen re Rey xtimbij 
chique: Can katzij nimbij chiva, roma man jun utzil xiban chique re hermanos 
re manak quikꞌij, can man jun chukaꞌ utzil xiban chua yen. * 46 Y re vinak reꞌ 
can xqueꞌbo-va chupan re tijoj-pokonal chin nojel tiempo. * Y re vinak re choj 
quicꞌaslen xtiquivel cꞌa jun cꞌaslen re man niqꞌuis-ta. * Ja quireꞌ re tzij re xeꞌrubij 
re Jesús.

Re yeꞌtzelan chin re Jesús niquiyaꞌ chiquivach 
andex xtiquiban chin niquiquimisaj

26  1 Tak re Jesús xuqꞌuis rubixic ronojel re tzij reꞌ, xubij chaka yoj 
re yoj ru-discípulos: 2 Yex itaman che xaxe chic caꞌeꞌ kꞌij nrajoꞌ 

che nitzꞌamataj-a re kanamakꞌij * rubiniꞌan pascua. Chupan re namakꞌij 
reꞌ tak xquinjach yen re xinalax chiꞌicojol chin yimbajex cho cruz chin 
xquincom, xchaꞌ chaka.

3 Y can jareꞌ tak re principal tak sacerdotes, * re achiꞌaꞌ re 
jeꞌatamayon re ley kachin yoj re yoj israelitas y chukaꞌ re rejetaꞌk tak 
achiꞌaꞌ re cꞌo quikꞌij chakacojol yoj re yoj israelitas, can quimalon-
va-quiꞌ * chach rachoch re namalaj sacerdote rubiniꞌan Caifás. 
4 Rejeꞌ xquiyaꞌ chiquivach andex niquiban chin che nika re Jesús pa 
quikꞌaꞌ, y cꞌareꞌ niquiquimisaj. 5 Y can xquiyaꞌ chiquivach, che man 
niquitzꞌam-ta chupan re namakꞌij, chin che man queꞌyacataj-pa re 
vinak chiquij.

  SAN MATEO 25 ,  26

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



82

 

* 26.6 Mt. 21:17; Jn. 11:1, 2. * 26.6 Mr. 14:3. * 26.8 Jn. 12:4. 
* 26.9 Mr. 14:5; Jn. 12:5. * 26.11 Dt. 15:11; Pr. 22:2. 
* 26.11 Mr. 14:7; Jn. 8:21; 12:8; 13:33; 16:5, 28; 17:11. * 26.12 Jn. 19:40. 
* 26.13 Lc. 24:47; Ro. 1:8; 1 Ti. 2:6. * 26.13 Mr. 13:10; Col. 1:6, 23. 
* 26.14 Mt. 10:4; Lc. 22:3; Jn. 13:2. * 26.14 Mr. 14:10. * 26.15 Zac. 11:12; Mt. 27:3. 

Jun ixok xukꞌaj jun akꞌom jubul-oc ruxlaꞌ pa rujalom re Jesús
6 Y re Jesús cꞌo pa tenemit rubiniꞌan Betania, * chireꞌ pa rachoch re 

jun ache rubiniꞌan Simón re xcꞌachojsas cha re yabil rubiniꞌan lepra. * 7 Y 
jareꞌ tak xapon jun ixok riqꞌuin re Jesús, rucꞌuan-apo jun frasco re banon 
riqꞌuin jun aboj rubiniꞌan alabastro, y cꞌo-a akꞌom jubul-oc ruxlaꞌ chupan, 
re akꞌom reꞌ camas caro rajal. Y jareꞌ re xboꞌrkꞌajaꞌ pa rujalom re Jesús 
tak tzꞌuyul chach mesa, nivaꞌ chireꞌ pa rachoch re Simón. 8 Y tak yoj 
re yoj ru-discípulos xkatzꞌat re xuban re ixok riqꞌuin re akꞌom jubul-oc 
ruxlaꞌ che xukꞌaj pa rujalom re Jesús, xpa kayoval y xkabilaꞌ: * ¿Anchique 
roma che xaxe tal choj quireꞌ xtix-a la akꞌom laꞌ? 9 Roma la akꞌom laꞌ caro 
rajal, y mareꞌ xcꞌayex-ta y re rajal xjach-ta chiquivach re vinak re camas 
je mebaꞌ. *

10 Pero re Jesús chaꞌnin xkꞌax pa rueꞌ, mareꞌ rejaꞌ xubij chaka: 
¿Anchique roma tak yex man yixtane-ta-ka che tzij chij re ixok reꞌ? Xa 
tiyaꞌ kꞌij cha. Rejaꞌ jun cosa otz xuban viqꞌuin. 11 Re vinak re camas je 
mebaꞌ * can nojel tiempo jecꞌo iviqꞌuin, chin che xabanchique kꞌij nijoꞌ 
niban utzil chique. Jacꞌa yen man nojel-ta tiempo xquincꞌueꞌ iviqꞌuin. * 
12 Roma tak re ixok reꞌ xukꞌaj re akꞌom reꞌ chuij, can xucꞌut che cꞌo 
amor riqꞌuin. Rejaꞌ can xuban-yan-apo chua anchaꞌl niban chique re 
anamaꞌiꞌ tak yeꞌmuk. * 13 Y can katzij nimbij chiva, che xabanchique 
lugar xtitzijos-va * re utzulaj chꞌabal chin re Dios re nibex evangelio 
cha, * chireꞌ chukaꞌ xtitzijos-va re xuban viqꞌuin re jun ixok reꞌ. Can 
che jun ruchꞌulef xtitzijos-va, y man jun bey xtimistas, xchaꞌ re Jesús.

Re Judas xusuj-riꞌ chin nujach re Jesús pa quikꞌaꞌ re principal tak sacerdotes
14 Y jun chaka yoj re yoj doce ru-discípulos re Jesús, re rubiniꞌan Judas 

Iscariote, * xapon quiqꞌuin re principal tak sacerdotes. * 15 Rejaꞌ xboꞌrbij 
chique: ¿Andex niyaꞌ yex chua, xe-ta yen ninjach re Jesús pan ikꞌaꞌ?

Y re principal tak sacerdotes xquibij che niquiyaꞌ treinta fichas re 
banon cha sakapuak. * 16 Y jareꞌ tak re Judas Iscariote xutzꞌam runojexic 
andex xtuban chin quireꞌ nujach re Jesús pa quikꞌaꞌ re achiꞌaꞌ reꞌ.

Tak re Jesús xuyaꞌ re xcana-vay y re ruyiꞌal-uva chaka yoj re yoj ru-discípulos
17 Y chupan re nabey kꞌij chin re namakꞌij, kachin yoj re yoj israelitas, tak 

nitij re xcana-vay re manak levadura riqꞌuin, jareꞌ tak yoj re yoj discípulos 

xojelon-apo riqꞌuin re Jesús, y xkacꞌutuj cha: ¿Ancheꞌ cꞌa najoꞌ naban-va re 
vaꞌin chupan re jun pascua * reꞌ chin nakabanaꞌ can rubanic ronojel re ndoc?

18 Y jecꞌo chaka yoj re xeꞌtak-a roma re Jesús cꞌa pa tenemit Jerusalén, * 
pa rachoch jun ache, y rejaꞌ xubij-a chique: Tak xquixapon, tibij cha re 
ache reꞌ: Re ka-Maestro rubim-pa: Re nu-tiempo xa nakaj chic cꞌo-va-pa. 
Ja pan avachoch rat ninjoꞌ nimban-va re namalaj vaꞌin quiqꞌuin re nu-
discípulos, chupan re pascua reꞌ, xcha-a re Jesús chique re xeꞌrutak-a.

19 Y re discípulos re xeꞌtak-a can xquiban-va anchaꞌl re bin-a chique roma re 
Jesús. Rejeꞌ can xquiban-va rubanic ronojel re ndoc chin re vaꞌin chin re pascua.

20 Jacꞌa tak xoc-ka re akꞌaꞌ chupan re kꞌij reꞌ, re Jesús y re yoj doce 
discípulos xojtzꞌuye-apo chach mesa * chin re namalaj vaꞌin. 21 Y tak 
yojtajin che vaꞌin, re Jesús xubij chaka: Can katzij nimbij chiva, che jun 
chiva yex re xquinjacho-a pa quikꞌaꞌ re vinak * re yeꞌtzelan vichin.

22 Y tak yoj xkacꞌaxaj quireꞌ camas bis xpa pa tak kánma. Y cꞌareꞌ can 
cada jun xojchꞌo-apo cha y xkacꞌutulaꞌ cha: Ajaf, ¿la mana-ta como yen re 
quireꞌ xquimbano?

23 Y re Jesús can jareꞌ tak xubij chaka: Ja re anchique xtuquiakꞌ-pa ruay * 
viqꞌuin * chupan re mismo lak, jareꞌ re xtijacho * vichin pa quikꞌaꞌ re vinak. 
24 Can ticꞌaxaj re xtimbij chiva, che yen re xinalax chiꞌicojol can xquinquimisas-
va. * Can xtibanataj-va * anchaꞌl nubij chupan re ruchꞌabal re Dios re tzꞌiban can. 
Pero tivokꞌex cꞌa rach re xtijacho vichin yen re xinalax chiꞌicojol. Re ache re 
xtijacho vichin más-ta otz che man-ta xalax, xchaꞌ re Jesús.

25 Y can jareꞌ tak xchꞌo-apo re Judas re xtijacho * chin re Jesús, y re 
Judas xubij: Maestro, ¿ja como yen re xquinjacho-a avichin?

Y re Jesús xubij: Jaꞌ, ja rat.
26 Y tak cꞌa yojtajin che vaꞌin, re Jesús xucꞌam-apo jun xcana-vay y 

xutioxij * cha re Dios. Cꞌareꞌ xupar re xcana-vay * reꞌ y xuyaꞌ chaka yoj 
re yoj ru-discípulos. Y rejaꞌ xubij chaka: Ticꞌamaꞌ y titijaꞌ re xcana-vay 
reꞌ. Roma jareꞌ re nu-cuerpo re xtapon chach re camic.

27 Y re Jesús xucꞌam-apo chukaꞌ re vaso re cꞌo ruyiꞌal-uva chupan, y tak 
rutioxin chic cha re Dios, xuyaꞌ chaka. Y rejaꞌ tak xuyaꞌ chaka xubij: Chiyixnojel 
cꞌa tikumuꞌ re ruyiꞌal-uva cꞌo chupan re copa reꞌ. 28 Roma jareꞌ re nuqꞌuiqꞌuel * re 
xtibiyin tak xquincom. Can xtibiyin cꞌa re nuqꞌuiqꞌuel, chin che je qꞌuiy vinak 
nicuyutaj re quimac. * Riqꞌuin re nuqꞌuiqꞌuel, can jareꞌ xcꞌachoj re cꞌacꞌa trato * re 
rujovam-pa re Dios che nuban quiqꞌuin re vinak. 29 Can katzij nimbij chiva che 
jacꞌa ruqꞌuisibal bey reꞌ re xinkum-a re ruyiꞌal-uva reꞌ. Y tak xtinkum chic jun bey, 

tak ja chic re Nataꞌ Dios nibano gobernar. Y can iviqꞌuin chukaꞌ yex xtinkum-va re 
ruyiꞌal-uva reꞌ. Y re xtakakum * chireꞌ jun cꞌacꞌa ruyiꞌal-uva, xchaꞌ re Jesús chaka.

Re Jesús can rutaman che re Pedro xtubij che man rutaman-ta rach
30 Y tak kabixan chic-ka re bix chin nakayaꞌ rukꞌij re Dios, re Jesús y yoj 

re yoj ru-discípulos xojel-a chireꞌ pa jay y xojba-apo chuxeꞌ re loma rubiniꞌan 
Olivos. * 31 Y tak katzꞌamon bey, re Jesús xubij chaka: Chupan re akꞌaꞌ reꞌ 
tak yex xtitzꞌat che yen xquinjach-a pa quikꞌaꞌ re vinak, chiyixnojel yex xa 
xtitaluj-iviꞌ y nayon * xquiniyaꞌ can. Roma re Dios can quire-va rubin chupan re 
ruchꞌabal re tzꞌiban can: Tak yen xtinyaꞌ kꞌij che xtiquimisas re nichajin quichin 
re ovejas, re ovejas xa xtiquitaluj-a-quiꞌ. * Quireꞌ nubij re tzꞌiban can. 32 Pero yen 
re yinchajin quichin re ovejas, man jumul-ta xquincom, xa xquincꞌastaj chic-pa. 
Y ja yen re xquinyaben ivichin chilaꞌ pa Galilea, * xchaꞌ re Jesús.

33 Y re Pedro can jareꞌ tak xchꞌo-apo cha re Jesús y xubij: * Vo xa re nicꞌaj 
chic yatquiyaꞌ can ayon tak xtiquitzꞌat che cꞌo andex re man otz-ta niban 
chava, pero yen man jun bey xcatinya-ta can, xchaꞌ re Pedro cha re Jesús.

34 Y re Jesús xubij cha re Pedro: Yen can katzij nimbij chava, che 
chupan re akꞌaꞌ reꞌ, tak cꞌamaje-na titzirim-pa re momaꞌ, rat oxe-yan bey 
tabij chique re yeꞌcꞌutun chava, che man ataman-ta noch. *

35 Y re Pedro xubij cha: Astapaꞌ can xtinvel nucamic aviqꞌuin, * pero 
man jun bey xtimbij che man ntaman-ta avach.

Y can konojel yoj re yoj ru-discípulos quireꞌ chukaꞌ xkabij.

Re Jesús nuban orar pa Getsemaní
36 Y cꞌareꞌ re Jesús y yoj re yoj ru-discípulos * xojapon chireꞌ chupan re 

lugar rubiniꞌan Getsemaní. Xpa re Jesús xubij chaka: Yex quixtzꞌuye-na can 
baꞌ vovaꞌ, y jacꞌa yen xa yimba chic-apo baꞌ quila-apo chin neꞌmbanaꞌ orar.

37 Rejaꞌ xaxe re Pedro y re je caꞌeꞌ rucꞌajol re ache rubiniꞌan Zebedeo * 
re xeꞌrucꞌuaj-a. Jareꞌ tak rejaꞌ can xuna-yan re xtoꞌrcꞌalvachij. Mareꞌ 
camas nem re bis xpa pa ránma. 38 Y jareꞌ tak rejaꞌ xubij chique re je oxeꞌ 
ru-discípulos: Re bis cꞌo pa vánma, * camas nem. Y can yinruquimisaj 
ninaꞌ yen. Can quixcꞌue-pa viqꞌuin, quixcꞌaseꞌ y man quixvar-ka, xchaꞌ 
chique.

39 Rejaꞌ xbiyin chic-apo baꞌ y chireꞌ xuque-va-ka, y re nicꞌaj-rach can 
xukasaj-ka pan ulef, chin xuban orar. * Y ja quireꞌ re tzij re xeꞌrubilaꞌ: Nataꞌ * 
yen, can-ta naban * che xaxe tal choj quireꞌ nakꞌax y man-ta ninkꞌasaj re 
jun tijoj-pokonal * reꞌ, pero man taban re ninjoꞌ yen, xaxe roma yen quireꞌ 

nimbij chava. Roma yen xa can ninjoꞌ chukaꞌ nimban * re najoꞌ * rat, * nichaꞌ 
re Jesús.

40 Y tak rejaꞌ xuqꞌuis re ru-oración, xpa quiqꞌuin re je oxeꞌ ru-discípulos, 
pero tak xbeka quiqꞌuin xa yeꞌvar. Xpa rejaꞌ xubij cha re Pedro: Can man 
baꞌ xixtiquir xixcꞌaseꞌ jun chꞌet hora viqꞌuin. 41 Man quixvar-ka, xa tibanaꞌ 
orar * y ticꞌutuj cha re Dios chin che tak yixtojtobex, man quixtzak pa 
mac. * Can ntaman-va che re ivánma can nurayij nuban re nrajoꞌ re Dios. 
Pero iyon man yixtiquir-ta, * xchaꞌ chique.

42 Y re Jesús xba chic-apo jun bey chin xboꞌrbanaꞌ orar, y nubij: Nataꞌ 
yen, vo xa cꞌo che ninkꞌasaj re tijoj-pokonal reꞌ, tiene que ninkꞌasaj, roma 
yen can ninjoꞌ nimban re narayij rat. Quireꞌ nubij chupan re ru-oración.

43 Y tak rejaꞌ xpa chic jun bey quiqꞌuin re je oxeꞌ ru-discípulos, xa yeꞌvar chic 
jun bey xeꞌboꞌrvilaꞌ, roma re discípulos reꞌ can al rij re quinakꞌavach roma camas 
quivaran. 44 Re Jesús xeꞌruyaꞌ chic can jun bey y ja-yan rox bey reꞌ niba chubanic 
orar. Rejaꞌ xucamaluj chic rubixic re tzij re xeꞌrubij chupan re ru-oración re cꞌa baꞌ 
tuban-va-ka. 45 Y cꞌareꞌ re Jesús xpa quiqꞌuin re je oxeꞌ ru-discípulos, y xubij chique: 
Vocame quixvar. Titzꞌaktisaj re ivaran. Yen re xinalax chiꞌicojol can jacꞌa re nu-hora 
xbeka, can xquinjach-a pa quikꞌaꞌ re itzel tak achiꞌaꞌ. 46 Chaꞌnin, quixyacataj. Ja la 
pitinak re anchique xquinjacho-a pa quikꞌaꞌ re itzel tak achiꞌaꞌ, xchaꞌ re Jesús.

Re akꞌaꞌ tak xtzꞌam re Jesús
47 Y re Jesús can cꞌa ntajin che tzij kaqꞌuin yoj re yoj ru-discípulos tak can 

jareꞌ xbeka re Judas * re jun chaka yoj re yoj doce discípulos, y re Judas je 
qꞌuiy vinak * jeꞌrucꞌuan-apo y re vinak reꞌ jeꞌquicꞌualon cheꞌ y espada. Conojel 
re vinak reꞌ jeꞌtakon-a coma re principal tak sacerdotes y coma chukaꞌ re 
rejetaꞌk tak achiꞌaꞌ re cꞌo quikꞌij * chakacojol yoj re yoj israelitas. 48 Re Judas 
re nijacho-a chin re Jesús can rubin chic chique re jeꞌpitinak riqꞌuin, andex 
xtuban chin nucꞌut re Jesús chiquivach. Rejaꞌ ja quireꞌ rubin chique: Ja re 
anchique xtintzꞌubaj chin xtimban saludar, jareꞌ re Jesús, y titzꞌamaꞌ.

49 Y re Judas can jareꞌ xjelon-apo riqꞌuin re Jesús y xubij: Kꞌokꞌaꞌ cꞌa 
Maestro, xchaꞌ cha. Y xutzꞌubaj * re Jesús.

50 Xpa re Jesús xubij cha re Judas: * ¿Andex cꞌa re naꞌbanaꞌ?
Y can jareꞌ tak xeꞌjelon-apo re vinak re jeꞌbinak chutzꞌamic re Jesús y 

xquitzꞌam-a.
51 Y jun chaka yoj re yojcꞌo riqꞌuin re Jesús chireꞌ, can jareꞌ tak xulisaj ru-espada 

y xusoc re jun ru-mozo re namalaj sacerdote. Can xutzaqꞌuij-a re ruxquin * cha 
re espada re xuyaꞌ cha. 52 Y re Jesús jareꞌ tak xubij cha re xbano quireꞌ: Tayacaꞌ 

la a-espada. Roma re anchique xtiquimisan cha espada, can cha espada chukaꞌ 
xtiquimisas rejaꞌ. * 53 ¿Rat nanojij che yen man jun nitaꞌo vichin? Xe-ta yen nincꞌutuj 
cha re Nataꞌ Dios che quinrutoꞌ, rejaꞌ can yeꞌrutak-ta-pa más je setenta y dos mil 
ángeles * chinutoꞌic. 54 Pero xa can nibanataj-va re jeꞌtzꞌiban can chupan re ruchꞌabal 
re Dios, * mareꞌ tak man nicꞌatzin-ta che yeꞌpa re ángeles chinutoꞌic, xchaꞌ re Jesús.

55 Y chupan chukaꞌ re hora reꞌ re Jesús xubij chique re vinak: ¿Yex xinojij 
che yixpitinak chutzꞌamic jun elekꞌom y mareꞌ icꞌamom-pa cheꞌ y espada? Can 
kꞌij-kꞌij cꞌa xintzꞌuyeꞌ iviqꞌuin chireꞌ pa rachoch re Dios, tak xincꞌut re ruchꞌabal 
chivach y man jun bey xinitzꞌam-ta. 56 Ronojel re nibanataj vocame, xa can 
chin cꞌa che noꞌrbanaꞌ cumplir re jeꞌtzꞌiban can chupan re ruchꞌabal re Dios 
coma re rusamajelaꞌ re Dios re xeꞌcꞌueꞌ ajuer can, re xbex profetas chique.

Y can jareꞌ tak yoj re yoj ru-discípulos xkayaꞌ can rion re Jesús y 
xojnumaj.

Tak re Jesús xcꞌuax chiquivach re achiꞌaꞌ re pa camon yeꞌbano juzgar
57 Re xeꞌbetzꞌamo-pa chin re Jesús chireꞌ pa Getsemaní, cꞌa charachoch 

re Caifás re namalaj sacerdote * xquicꞌuaj-va, re ancheꞌ quimalon-va 
can-quiꞌ re achiꞌaꞌ re jeꞌatamayon re ley kachin yoj re yoj israelitas y re 
rejetaꞌk tak achiꞌaꞌ re cꞌo quikꞌij. 58 Y re Pedro cꞌacꞌanaj cꞌa cꞌo-va can, 
tzakatal-a chiquij y chukaꞌ xoc-apo chireꞌ chach rachoch re namalaj 
sacerdote. Tak rejaꞌ cꞌo chic chireꞌ, xtzꞌuye-apo quiqꞌuin re policías re 
jecꞌo-apo chireꞌ, chin che nutzꞌat andex kas xtiban cha re Jesús.

59 Y re principal tak sacerdotes, re rejetaꞌk tak achiꞌaꞌ re cꞌo quikꞌij y 
conojel re achiꞌaꞌ re pa camon niquiban juzgar, niquicanolaꞌ che cꞌo-ta itzel 
tak banabal re yeꞌlitaj chij re Jesús, chin quireꞌ niquimisas-ta. 60 Y astapaꞌ 
can je qꞌuiy re xeꞌbapon chin xquitzꞌuc tzij * chij, pero can man jun chique re 
tzꞌucuj-tzij reꞌ xoc che ja-ta reꞌ re xcusas. Xa cꞌa pa ruqꞌuisibal xeꞌbapon je 
caꞌeꞌ * re can junan niquibij. 61 Re je caꞌeꞌ * reꞌ xquibij: Re ache reꞌ rubin: Yen 
yintiquir ninvulaj re rachoch re Dios y pan oxeꞌ kꞌij nimpobaꞌ chic jun bey. *

62 Y cꞌareꞌ re Caifás re namalaj sacerdote, xbepaꞌe-pa y xubij cha re Jesús: 
¿Katzij como re xquibij-ka chavij re je caꞌeꞌ reꞌ? ¿Andex nabij vocame?

63 Pero re Jesús man jun tzij xubij. * Y jareꞌ tak re namalaj sacerdote xubij cha: 
Can chach re cꞌaslic Dios tabij chaka vo xa ja rat re Cristo re Rucꞌajol re Dios.

64 Y re Jesús xubij cha: Jaꞌ, ja yen re Cristo y chukaꞌ nimbij chiva che can 
xquinitzꞌat yen re xinalax chiꞌicojol, * yintzꞌuyul pa rajquikꞌaꞌ * re Dios re nitiquir 
nuban ronojel. Y xquinitzꞌat tak xquinka-pa pa nube * chilaꞌ chicaj, * xchaꞌ re Jesús.

65 Y can jareꞌ tak re Caifás re namalaj sacerdote xuratz re rutziak * chij 
roma itzel xucꞌaxaj, y xubij: Manak tukꞌaj che nipa-ta chic jun chin noꞌrbij 
chaka che re Jesús can aj-mac-va. Chiyixnojel yex xicꞌaxaj re cꞌaja-oc 
xubij-ka che ja rejaꞌ re Cristo. Can man otz-ta xuban chach re Dios. 66 ¿Y 
andex nakaban cha vocame nibij yex? xchaꞌ re Caifás.

Y re nicꞌaj chic re quimalon-quiꞌ chireꞌ xquibij: Can rucꞌamon che tiquimisas. *
67 Y xquichubaj * rupalaj * re Jesús y xquichꞌay * riqꞌuin cꞌolon-kꞌaꞌ y 

jecꞌo chukaꞌ re xquipakꞌalaꞌ rupalaj. 68 Chukaꞌ xquibilaꞌ cha re Jesús tak 
quitzꞌapin * rupalaj: Rat re Cristo, tabij chaka anchique re yeꞌchꞌayo avichin.

Tak re Pedro xubij che man rutaman-ta rach re Jesús
69 Re Pedro * tzꞌuyul chach-jay. * Y jareꞌ tak cꞌo jun ixok raj-icꞌ re namalaj sacerdote 

re xapon-apo riqꞌuin y xubij cha: Rat chukaꞌ yat ruchibil * re Jesús re aj-Galilea.
70 Pero re Pedro can chiquivach conojel xutzꞌuc-va tzij roma xubij: Man 

nakꞌax-ta pa nueꞌ anchique roma tak quireꞌ nabij chua, xchaꞌ cha re aj-icꞌ.
71 Y tak rejaꞌ nrajoꞌ ndel-a pa puerta can jareꞌ tak cꞌo chic jun ixok 

aj-icꞌ re xtzꞌeto-pa richin y xubij chique re jecꞌo-apo chireꞌ: Chukaꞌ re jun 
ache reꞌ can ruchibil re Jesús re aj pa tenemit Nazaret, xchaꞌ chique.

72 Pero re Pedro can xutzꞌuc chic tzij jun bey. Roma rejaꞌ xubij: Can 
chach re Dios nimbij che yen man ntaman-ta rach re jun ache reꞌ.

73 Y xa cꞌa baꞌ chic cheꞌ, ja chic re quimalon-quiꞌ chireꞌ xeꞌjelom-pa 
riqꞌuin re Pedro y xquibij cha: Can katzij-va che rat yat jun chique re ru-
discípulos re Jesús. Xaxe riqꞌuin re a-forma yachꞌo nikꞌalajin che can yat 
ruchibil-va, roma re aj-Galilea * can quireꞌ niquiban yeꞌchꞌo. *

74 Pero re Pedro xubij: Yen man ntaman-ta rach re ache reꞌ. Can chach 
re Dios nimbij chiva che man ntaman-ta rach. Y vo xa man katzij-ta re 
nimbij, tika cꞌa re castigo pa nueꞌ.

Y can jareꞌ tak xbetzirim-pa re momaꞌ. 75 Y jareꞌ tak re Pedro 
xbeka chucꞌoꞌx re tzij re jeꞌrubin can re Jesús cha, che tak cꞌamaje-
na titzirim-pa re momaꞌ tak rat oxe-yan bey tabij chique re yeꞌcꞌutun 
chava, che man ataman-ta noch. Y cꞌareꞌ re Pedro xel-a chireꞌ y can 
xujekꞌaj okꞌej. *

Tak re Jesús xcꞌuax chach re Pilato

27  1 Y tak xsakar-ka, conojel re principal tak sacerdotes y re rejetaꞌk tak 
achiꞌaꞌ re cꞌo quikꞌij chakacojol yoj re yoj israelitas, xquimol-quiꞌ * chin 

niquinojij andex niquiban cha re Jesús chin che niquimisas. 2 Re Jesús yachꞌon tak 
xquicꞌuaj-a y xbequijachaꞌ * pa rukꞌaꞌ re gobernador rubiniꞌan Poncio Pilato. *

Re Judas xboꞌrtzolij can re mero re xyaꞌ cha chin 
tak xujach re Jesús y cꞌareꞌ xujetzꞌaj-riꞌ

3 Y re Judas * re xjacho * chin re Jesús, tak xutzꞌat che re Jesús xcꞌuax-a chach 
re Pilato chin che nibex cha che niquimisas, jareꞌ tak rejaꞌ xpa bis y kꞌaxon * 
riqꞌuin y xboꞌrtzolij can re treinta fichas re banon cha sakapuak. Xboꞌrtzolij 
can chique re principal tak sacerdotes y re rejetaꞌk tak achiꞌaꞌ re cꞌo quikꞌij. 
4 Re Judas ja quireꞌ xubij can chique re achiꞌaꞌ reꞌ: Yen can ximacun tak 
xinjach re Jesús pan ikꞌaꞌ, roma rejaꞌ man jun rumac chin che niquimisas.

Pero re principal tak sacerdotes y re rejetaꞌk tak achiꞌaꞌ re cꞌo quikꞌij, 
xquibij-pa cha: Yoj man jun chic ka-cuenta cha, che re Jesús manak mac 
rubanon. Reꞌ xaxe chavach rat.

5 Y re Judas ja chireꞌ pa rachoch re Dios xutorij-va can re treinta fichas 
re banon cha sakapuak, y xba. Y cꞌareꞌ xboꞌrjetzꞌaj-riꞌ. *

6 Y re principal tak sacerdotes xquimol-a re mero re xboꞌrtzolij can re Judas y 
xquibij: Re mero reꞌ man rucꞌamon-ta che nakaxol-ka riqꞌuin re mero re niyaꞌ can 
vovaꞌ pa rachoch re Dios, roma re mero reꞌ xa rajal jun ache re xtibiyin ruqꞌuiqꞌuel.

7 Jacꞌa tak quiyiꞌon chic chiquivach re andex niquiban riqꞌuin re mero reꞌ, 
rejeꞌ xquilokꞌ re jun juyuꞌ chin re jun banoy-bojoꞌy. Re juyuꞌ reꞌ can xticꞌatzin 
che ja chireꞌ yeꞌmuk-va re vinak re man je israelitas-ta. 8 Y mareꞌ re jun juyuꞌ 
reꞌ can cꞌa nibex Ulef chin Quicꞌ * cha, cꞌa chupan re tiempo reꞌ. 9 Riqꞌuin reꞌ 
can xbanataj-va re rubin can re Jeremías, re jun rusamajel re Dios re xcꞌueꞌ 
ajuer can, re xbex profeta cha. Rejaꞌ ja quireꞌ rubin can: Y re je rey-rumam 
can re ache xubiniꞌaj Israel, xquilisaj-a treinta * fichas re banon cha sakapuak, 
re mero reꞌ xquiyaꞌ rejeꞌ roma xquibij che jareꞌ re rajal re rusamajel re Dios. 
10 Y re mero reꞌ jareꞌ re xquiyaꞌ chin xquilokꞌ re rujuyuꞌ re banoy-bojoꞌy. Can 
anchaꞌl-va rubin re Ajaf chua. Ja quireꞌ rubin can re Jeremías.

Tak re Jesús cꞌo-apo chach re gobernador Poncio Pilato
11 Y re Jesús paꞌal-apo chach re gobernador rubiniꞌan Poncio Pilato. * Y 

re gobernador reꞌ xucꞌutuj cha re Jesús: ¿Ja rat re qui-Rey re israelitas? *
Y re Jesús xubij: Jaꞌ, ja quireꞌ, can anchaꞌl re xabij. *
12 Y re principal tak sacerdotes y re rejetaꞌk tak achiꞌaꞌ re cꞌo quikꞌij, jun quichiꞌ 

niquiban-apo chij re Jesús, pero rejaꞌ can man jun tzij nubij. * 13 Re Pilato can jareꞌ 

tak xubij cha re Jesús: Y can man naya-ta pa cuenta re niquibij re vinak chavij * 
chin yatquisujuj. Y rat man jun tzij nabij. *

14 Pero re Jesús cama-va jun tzij xubij cha re Pilato. Y mareꞌ re gobernador reꞌ 
can anchique-la xunaꞌ, roma man jun bey rutzꞌeton che jun vinak quire-ta nuban.

Tak re Pilato xujach-a re Jesús chin che tiquimisas cho cruz
15 Y ronojel junaꞌ tak napon re kanamakꞌij yoj re yoj israelitas rubiniꞌan 

pascua, can nilisas-a jun chique re presos re jecꞌo pa cárcel * roma ja quireꞌ 
re costumbre, y re gobernador ja re preso * re niquicꞌutuj re vinak cha jareꞌ re 
nulisaj-a libre. 16 Y chupan re tiempo reꞌ, cꞌo cꞌa jun ache rubiniꞌan Barrabás 
re kejnak pa cárcel, y re jun ache reꞌ can conojel jeꞌatamayon rach che 
camas itzel ache. 17 Y tak xbequimola-quiꞌ re vinak chireꞌ, re Pilato xubij-pa 
chique: ¿Y yex anchique chique rejeꞌ re nijoꞌ che yen ninlisaj-a libre? ¿Nijoꞌ 
che ninlisaj-a re Barrabás o ja re Jesús re nibex chukaꞌ Cristo cha?

18 Re Pilato can quire-va xubij-pa, roma can rutaman-va che re vinak 
reꞌ quiyiꞌon re Jesús pa rukꞌaꞌ, roma camas itzel niquinaꞌ * cha che camas 
je qꞌuiy vinak re yeꞌtzekelben richin.

19 Y re Pilato tzꞌuyul re ancheꞌ nuban-va juzgar, tak xapon rutzijol 
riqꞌuin re rubin-a re ruxayil cha. Y ja quireꞌ re rutakon-a rubixic cha: Re 
Jesús jun ache re man jun mac rubanon, mareꞌ rat, man catoc quichibil re 
yeꞌjovan niquiquimisaj. Roma yen rutzij re Jesús ximban jun itzel achicꞌ. *

20 Y re principal tak sacerdotes y re rejetaꞌk tak achiꞌaꞌ re cꞌo quikꞌij, 
xquiyaꞌ quinaꞌoj re vinak xaxe chin che tiquicꞌutuj-apo che ja re Barrabás re 
tilisas-a libre * y re Jesús tiquimisas. * 21 Y tak re gobernador xucꞌutuj chic jun 
bey chique re vinak reꞌ che anchique chique re je caꞌeꞌ reꞌ re xtulisaj-a libre, 
re vinak reꞌ can jareꞌ tak xquibij: Ja re Barrabás nakajoꞌ che talisaj-a libre.

22 Cꞌareꞌ re Pilato xucꞌutuj chique re vinak: ¿Y andex nibij yex che yen 
nimban riqꞌuin re Jesús, re nibex chukaꞌ Cristo cha?

Y jareꞌ tak conojel xeꞌchꞌo-apo y xquibij: Re Jesús tiquimisas cho cruz.
23 Xpa re gobernador xubij chique re vinak: ¿Andex rumac rubanon chivach cꞌa?
Pero re vinak man yeꞌtane-ta-ka. Xa más xquirak-apo quichiꞌ y xquibij: 

Tiquimisas cho cruz.
24 Y tak re Pilato xutzꞌat che man jun chic cosa nitiquir nuban y re 

vinak camas niquiban, xpa rejaꞌ xboꞌrcꞌama-pa baꞌ yaꞌ y xuchꞌaj rukꞌaꞌ * 
chiquivach conojel re vinak reꞌ, y xubij chique: Camanak-va numac yen 
cha re rucamic re jun ache reꞌ re man jun rumac. Reꞌ xa jacꞌa yex yixcꞌo-va.

25 Xeꞌpa conojel re vinak xquibij: Pues pa kaveꞌ cꞌa yoj y pa quiveꞌ * re 
kamiꞌal-kajcꞌual tika-va re rucamic re jun ache reꞌ, xeꞌchaꞌ.

26 Y jareꞌ tak re gobernador can chiquivach re vinak xulisaj-a libre 
re Barrabás, jacꞌa re Jesús antes che nujach-a pa quikꞌaꞌ re yeꞌquimisan 
richin cho cruz, * re Pilato xutak ruchꞌayic * re Jesús.

27 Y re soldados * chin re gobernador reꞌ xquicꞌuaj-apo re Jesús chupan 
re palacio. Cꞌareꞌ xeꞌcayoj conojel re nicꞌaj chic soldados, re quichibil-
quiꞌ quiqꞌuin. Can xeꞌquimol-apo chij re Jesús. 28 Xeꞌpa re soldados reꞌ 
xquilisaj-a re rutziak re Jesús, y cꞌareꞌ xquiya-ka jun tziak quiak chij can 
anchaꞌl-va re yeꞌquicusalaꞌ re reyes. * 29 Rejeꞌ xquipachꞌuj chukaꞌ jun kꞌayis 
re camas ruqꞌuixal. Y xquiban anchaꞌl jun corona cha y cꞌareꞌ xquiyaꞌ pa 
rujalom. Y chukaꞌ xquiban cha re Jesús che xutzꞌam jun aj, y re rukꞌaꞌ re 
xtzꞌamo re aj, ja re rajquikꞌaꞌ, y can yeꞌxuqueꞌ chach. Y xquiban saludar 
can anchaꞌl niban saludar jun Rey, pero tak quireꞌ niquiban xa chin burla, 
roma niquibij cha che rat yat qui-Rey re israelitas. *

30 Niquichubaj * chukaꞌ rupalaj, y re aj * re cꞌo pa rukꞌaꞌ niquilisaj-a chin 
niquichꞌay pa * rujalom. * 31 Y tak xeꞌtaneꞌ che tzaꞌn chij, * xquilisaj-a re 
tziak re quiyiꞌon-ka chij. Cꞌareꞌ xquiya-a re can rutziak-va, y xquicꞌuaj-a * 
chin che neꞌquibajij cho cruz. *

Tak re Jesús xbajex cho cruz
32 Y jacꞌa tak quitzꞌamon-a bey * chin neꞌquibajij re Jesús cho cruz 

xquicꞌul jun ache, y re ache reꞌ rubiniꞌan Simón y rejaꞌ aj pa tenemit 
Cirene. Y re soldados can xquiban cha re ache reꞌ che tucꞌuaj-a re ru-cruz 
re Jesús. *

33 Y xeꞌbapon cꞌa chupan re jun lugar rubiniꞌan Gólgota. Re lugar reꞌ, 
Calavera * chukaꞌ yeꞌchaꞌ cha. 34 Tak jecꞌo chic chireꞌ, xquiyaꞌ cha re 
Jesús jun chꞌamalaj ruyiꞌal-uva * xalon jun akꞌom * camas cꞌay riqꞌuin. 
Pero tak rejaꞌ xutaj retal, man xrajo-ta * xukum.

35 Y tak re soldados xquibajij-yan re Jesús cho cruz, xquitzꞌam rubanic 
sortear re rutziak chin xquitzꞌat andex che tziak re nuban-a tocar cada 
jun. Y riqꞌuin reꞌ can nibanataj re bin can roma re jun rusamajel re Dios 
re xcꞌueꞌ ajuer can, re xbex profeta cha. Re jun rusamajel re Dios can 
chij cꞌa re Cristo chꞌovenak-va can tak xubij: Xeꞌquijachalaꞌ re nutziak 
chiquivach y chukaꞌ xquiban sortear. * Quireꞌ nubij re rutzꞌiban can. 36 Re 
soldados jeꞌtzꞌuyul cꞌa chireꞌ quichajin-apo re Jesús. 37 Y pa rueꞌ re cruz 
xquiyaꞌ jun tzꞌalam y chach re tzꞌalam reꞌ tzꞌiban-va re andex rumac re 

SAN MATEO 27  

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



91

 

* 27.37 Mr. 15:26; Lc. 23:38; Jn. 19:19. * 27.38 Lc. 23:32. 
* 27.38 Is. 53:12; Mr. 15:27; Jn. 19:18. * 27.39 Sal. 22:7; 109:25. 
* 27.40 Mt. 26:61; Jn. 2:19. * 27.43 Sal. 22:8. * 27.44 Lc. 23:39. 
* 27.45 Is. 50:3; Am. 8:9. * 27.46 He. 5:7. * 27.46 Sal. 22:1. 
* 27.48 Sal. 69:21; Jn. 19:29. * 27.49 Mr. 15:36. * 27.50 Lc. 23:46; Jn. 19:30. 
* 27.51 2 Cr. 3:14. 

Jesús, y mareꞌ niquimisas. Chach re tzꞌalam reꞌ nubij: Re Jesús jareꞌ re 
qui-Rey re israelitas. *

38 Y ja chukaꞌ reꞌ tak jecꞌo je caꞌeꞌ elekꞌomaꞌ * re xeꞌquimisas cho cruz. 
Jun xyaꞌ pa rajquikꞌaꞌ re Jesús y re jun chic pa ruxocon. * 39 Re vinak re 
yeꞌkꞌax re ancheꞌ cꞌo-va re Jesús, niquisiloj-apo quijalom * chach, roma 
can man niquinimaj-ta che ja rejaꞌ re Rucꞌajol re Dios. Y chukaꞌ cꞌo tzij re 
yeꞌquibilaꞌ can cha. 40 Y ja quireꞌ re niquibij: Rat re yabin che navulaj re 
rachoch re Dios y pan oxeꞌ kꞌij napobaꞌ chic jun bey, * tacolaꞌ cꞌa-aviꞌ ayon. 
Y vo xa ja rat re yat Rucꞌajol re Dios, caka-pa chach la a-cruz.

41 Y ja chukaꞌ quireꞌ niquiban re principal tak sacerdotes, re 
jeꞌatamayon re ley kachin yoj re yoj israelitas, re achiꞌaꞌ fariseos y re 
rejetaꞌk tak achiꞌaꞌ re cꞌo quikꞌij, yeꞌtzeꞌen chij re Jesús y niquibilaꞌ 
chiquivach: 42 Rejaꞌ can je qꞌuiy xeꞌrucol, pero vocame ni xe-ta rejaꞌ 
mismo man nitiquir-ta nucol-riꞌ. Y vo xa ja rejaꞌ re Rey kachin yoj re yoj 
israelitas, tika-pa chach la ru-cruz y yoj can xtakanimaj. 43 Rejaꞌ can 
xuban confiar-riꞌ riqꞌuin re Dios, y vo xa re Dios can nrajoꞌ re Jesús, 
tucolaꞌ * cꞌa. Roma re Jesús rubin: Ja yen re Rucꞌajol re Dios. Can quire-va 
rubin, xeꞌchaꞌ re achiꞌaꞌ reꞌ.

44 Y re elekꞌomaꞌ * re junan jeꞌbajin cho cruz riqꞌuin re Jesús, can ja 
chukaꞌ quireꞌ niquiban, anchaꞌl re nicꞌaj chic. Roma cꞌo chukaꞌ tzij re 
niquibila-apo cha re Jesús.

45 Y ja tak xapon re nicꞌaj kꞌij, jareꞌ tak che jun ruchꞌulef xkꞌukumataj 
rach. Y re kꞌokoꞌm * reꞌ xqꞌuis-a cꞌa pa tak a las tres re takꞌakꞌij. 46 Y como 
pa tak a las tres re takꞌakꞌij chukaꞌ, jareꞌ tak re Jesús cof * xchꞌo y xubij: 
Elí, Elí, ¿lama sabactani? xchaꞌ. Y re tzij reꞌ ndel che tzij: Nu-Dios yen, nu-
Dios yen, ¿anchique cꞌa roma tak xinamalij can? *

47 Y jecꞌo re jecꞌo-apo chireꞌ chunakaj re Jesús, tak xquicꞌaxaj re xubij, 
xquibilaꞌ: Rejaꞌ xa ja re Elías re nrayoj.

48 Y can jareꞌ tak cꞌo jun re jonanin xba y xboꞌrcꞌama-pa jun anchaꞌl boꞌj 
re nibex esponja cha, xumubaꞌ chupan vinagre. Cꞌareꞌ xuyaꞌ re esponja 
chutzaꞌn jun aj, chin xuyaꞌ cha re Jesús chin che otz baꞌ nuban-ka cha 
re nichakeꞌj ruchiꞌ. * 49 Pero re nicꞌaj chic re jecꞌo-apo chireꞌ riqꞌuin re 
Jesús, xquibij: Tayaꞌ kꞌij cha, takatzꞌeta-na vo xa katzij che xtipa re Elías * 
chucolic.

50 Pero re Jesús xa can jareꞌ tak cof chic xchꞌo, y xujach re ránma 
pa rukꞌaꞌ re Dios, y xcom. * 51 Y jareꞌ tak re utzulaj tziak * re anchok 

cha tason-va rupan re rachoch re Dios * xel caꞌeꞌ. * Xutzꞌam-pa pa rueꞌ 
cꞌa charakan-ka. * Chukaꞌ xuban jun namalaj sananel y re aboj can 
xquijakala-quiꞌ. * 52 Re jul re ancheꞌ jeꞌmukun-va re anamaꞌiꞌ xeꞌjakataj. Y 
je qꞌuiy chique re je rajcꞌual re Dios re je quiminak chic-a, * xeꞌcꞌastaj-pa, * 
53 y xeꞌbeꞌel-pa. Jacꞌa tak xcꞌastaj-yam-pa re Jesús, jareꞌ tak xeꞌtzꞌetetaj 
chukaꞌ rejeꞌ. Rejeꞌ chukaꞌ xeꞌbapon chupan re lokꞌolaj tenemit Jerusalén. 
Can chiquivach je qꞌuiy xquicꞌutula-va-quiꞌ.

54 Re ache capitán y conojel re ru-soldados quichajin-apo re Jesús, y 
tak xquitzꞌat-yan re xuban re sananel, y chukaꞌ xquitzꞌat-yan re nicꞌaj chic 
andex re xeꞌbanataj, rejeꞌ camas xquixibij-quiꞌ * y xquibilaꞌ: Can katzij-va 
che re jun ache reꞌ * Rucꞌajol re Dios. *

55 Y je qꞌuiy ixokiꞌ * re can jeꞌtzakatal-va-pa chij re Jesús tak xel-pa chireꞌ 
pa Galilea chin niquivilij, rejeꞌ yeꞌtzuꞌum-pa chij re Jesús tak cꞌo cho cruz, 
pero cꞌacꞌanaj cꞌa jecꞌo-va-a. * 56 Y chiquicojol cꞌa conojel re ixokiꞌ reꞌ cꞌo-va 
re María Magdalena, re María re quiteꞌ re Jacobo y re José, y chukaꞌ re 
ruxayil re ache rubiniꞌan Zebedeo, re quiteꞌ re Jacobo y re Juan. *

Tak xmuk re Jesús
57 Jacꞌa tak xkꞌakꞌij-yan-ka, cꞌo cꞌa jun re xtzekelben richin re Jesús 

xapon. Re jun ache reꞌ biyom y aj pa tenemit Arimatea, rubiniꞌan José. * 
58 Rejaꞌ xba riqꞌuin re Pilato re gobernador y xboꞌrcꞌutuj re ru-cuerpo re 
Jesús cha chin numuk. * Y re Pilato xubij che tiya-a re ru-cuerpo re Jesús 
cha. 59 Y re José chin che xucꞌuaj-a re ru-cuerpo re Jesús, xboꞌrcꞌama-pa, 
y cꞌareꞌ xupis-a pa jun sábana chꞌajchꞌoj. 60 Re José xboꞌryaꞌ cꞌa can re ru-
cuerpo re Jesús pa jun jul cꞌacꞌa, re jun jul reꞌ ja rejaꞌ re cꞌotoyon chach jun 
peña. Y tak rejaꞌ rutzꞌapin chic can ruchiꞌ re jul riqꞌuin jun momaꞌ aboj, 
cꞌajareꞌ tak xtzolaj. * 61 Pero re María Magdalena y re jun chic ixok rubiniꞌan 
chukaꞌ María, * can cꞌa xeꞌtzꞌuye-na can chach re jul re ancheꞌ xmuk-va can 
re Jesús.

Re principal tak sacerdotes y re fariseos yeꞌquiyaꞌ soldados 
chin niquichajij re ancheꞌ xmuk-va re Jesús

62 Re kꞌij tak xmuk re Jesús, ja kꞌij chukaꞌ reꞌ tak re vinak niquibanalaꞌ chic 
rubanic ronojel re xtoc chique chin re rucaꞌn kꞌij, roma jareꞌ tak nitiquir-a re kꞌij 
chin uxlanen. Y chupan re kꞌij chin uxlanen, * jareꞌ tak re principal tak sacerdotes 
y re achiꞌaꞌ fariseos xeꞌba riqꞌuin re Pilato re gobernador. 63 Rejeꞌ xbequibij cha: 

Yoj xbeka chakacꞌoꞌx che tak re Jesús can cꞌa cꞌas cheꞌ xubij che pa rox kꞌij * 
xticꞌastaj-pa chiquicojol re anamaꞌiꞌ. Can quire-va rubin can re jun aj-tzꞌucuy-
tzij * reꞌ. 64 Y chin che man queꞌpa chakꞌaꞌ re ru-discípulos chin niquilekꞌaj-a re 
ru-cuerpo re Jesús y cꞌareꞌ niquibij chique re vinak: Re Jesús can xcꞌastaj-va-a 
chiquicojol re anamaꞌiꞌ, mareꞌ vocame yoj yojpitinak chin nakacꞌutuj jun utzil 
chava che caꞌtaka-a soldados chin neꞌquichajij re ancheꞌ xmuk-va can, y cꞌa 
titzꞌakater-na re oxeꞌ kꞌij. Y vo xa man xtakaban-ta quireꞌ y xtisatz-a re ru-cuerpo, 
cꞌareꞌ cꞌa más je qꞌuiy re xqueꞌniman che can takon-va-pa roma re Dios.

65 Y re Pilato xubij chique re achiꞌaꞌ reꞌ: Quixbiyin y queꞌcꞌuaj-a la 
soldados * laꞌ chin neꞌquichajij. Yex xa can jabal chic itaman andex 
rubanic re niban can cha, xeꞌchoꞌx-a.

66 Re achiꞌaꞌ reꞌ can xeꞌba ancheꞌ xmuk-va can re Jesús y otz rubanic 
xbequibanaꞌ can cha chin che otz tichajex. Xbequibanaꞌ can sellar re 
aboj * re anchok cha tzꞌapin-va can ruchiꞌ re jul. Y xeꞌquiyaꞌ can chukaꞌ 
re soldados chireꞌ chin niquichajij.

Tak xcꞌastaj-yan re Jesús

28  1 Y tak xkꞌax-yan re kꞌij chin uxlanen, cumaj-yan cha re domingo re nabey 
kꞌij chin re semana, re María Magdalena y re jun chic ixok rubiniꞌan 

chukaꞌ María, * xeꞌba cꞌa chuchi-jul * re ancheꞌ xmuk-va can re Jesús. 2 Y xuban jun 
namalaj sananel tak cꞌamaje-na queꞌbapon re ixokiꞌ chireꞌ chuchi-jul, roma jun 
ángel chin re Ajaf pitinak chilaꞌ chicaj, xka-pa re ancheꞌ xmuk-va can re Jesús. Re 
ángel xulisaj-a re jun aboj re anchok cha tzꞌapin-va can ruchiꞌ re jul y xtzꞌuye-ka 
pa rueꞌ. 3 Re rusakil re ángel * re tzꞌuyul pa rueꞌ re aboj, xa can junan riqꞌuin re sakil 
nuyaꞌ jun relámpago. * Y re rusakil re rutziak * can junan riqꞌuin re rusakil re hielo 
nika tak camas tef nuban. 4 Y re soldados re yeꞌchajin, * roma camas xquixibij-quiꞌ 
chach re ángel, mareꞌ can yeꞌbarbot. Can je quiminak roma quiximbireꞌ. 5 Y jacꞌa 
tak xeꞌbapon re ixokiꞌ reꞌ, re ángel * xchꞌo quiqꞌuin y xubij chique: Man tixibij-iviꞌ. * 
Roma yen can ntaman-va che yex ja re ru-cuerpo re Jesús re xquimisas cho cruz re 
nicanoj. * 6 Re ru-cuerpo rejaꞌ xa manak chic vovaꞌ, roma rejaꞌ xcꞌastaj-yan-a, * anchaꞌl 
re rubin can chiva. * Quixampa y titzꞌeta-na-paꞌ re ancheꞌ xcꞌue-va re ru-cuerpo re 
Ajaf. 7 Can quixtzolaj chaꞌnin, chin che neꞌibij chique conojel re ru-discípulos re 
Jesús che rejaꞌ xcꞌastaj-yan-a chiquicojol re anamaꞌiꞌ. Rejaꞌ can xtinabayaj-a chivach, 
chin che nicꞌul-iviꞌ chilaꞌ pa Galilea. * Y chireꞌ xtitzꞌat-va * anchaꞌl re nimbij-a chiva.

8 Y re je caꞌeꞌ ixokiꞌ reꞌ can jareꞌ xeꞌel-a chireꞌ pa jul. Y astapaꞌ can quixibin-quiꞌ, * 
pero chukaꞌ camas yeꞌquiꞌcot. Rejeꞌ can jonanin xeꞌba chin che neꞌquiyaꞌ rutzijol 

chique re ru-discípulos re Jesús. 9 Y jareꞌ tak re Jesús xbecꞌulum-pa chiquivach * po 
bey y xubij chique: Can quixquiꞌcot. Quireꞌ xubij chin che xuyaꞌ ruxnokil-quivach. 
Y re je caꞌeꞌ ixokiꞌ reꞌ xeꞌjelon-apo riqꞌuin y can jareꞌ xeꞌxuque-ka charakan re Jesús, 
xquikꞌetej re rakan y chukaꞌ can xquiyaꞌ rukꞌij. 10 Y re Jesús can jareꞌ tak xubij 
chique re ixokiꞌ reꞌ: Man chic tixibij-iviꞌ. Vocame quixbiyin y teꞌiyaꞌ rutzijol chique 
re hermanos. * Chin che can yeꞌba cꞌa pa Galilea y chilaꞌ cꞌa xquinquitzꞌat-va.

Re tzij re xquitzꞌuculaꞌ re soldados
11 Re ixokiꞌ reꞌ can cꞌa quitzꞌamon bey. Y jareꞌ tak jecꞌo nicꞌaj chique re soldados * 

yeꞌchajin chireꞌ chuchi-jul xeꞌba cꞌa pa tenemit Jerusalén. Re soldados reꞌ xbequiyaꞌ 
rutzijol chique re principal tak sacerdotes ronojel re xbanataj chireꞌ ancheꞌ xmuk-va 
re Jesús. 12 Xeꞌpa re principal tak sacerdotes xquimol-quiꞌ quiqꞌuin re rejetaꞌk tak 
achiꞌaꞌ re cꞌo quikꞌij y xquiyaꞌ chiquivach che niquiyaꞌ qꞌuiy mero chique re soldados 
re xeꞌchajin. 13 Y xquibij chique: Yex xaxe tibij chique re vinak che ja tak yixvar 
jareꞌ tak xeꞌbapon re ru-discípulos re Jesús pa kꞌokoꞌm y xquilekꞌaj-a re ru-cuerpo. 
14 Y vo xa re gobernador * nutamaj che xa xixvar-ka y man xichajij-ta re anchaꞌl bin 
chiva, yoj xkojchꞌo riqꞌuin y xkojrunimaj. Chin quireꞌ can xquixkacol pa rukꞌaꞌ.

15 Re soldados re xeꞌchajin chuchi-jul xquicꞌul re mero, y anchaꞌl 
re xbex-a chique can ja quireꞌ xquiban. Y ja tzꞌucuj-tzij reꞌ re xel 
rutzijol chiquicojol re vinak israelitas cꞌa chupan re tiempo vocame.

Re samaj re xubij can re Jesús che tiban
16 Jacꞌa re yoj once * ru-discípulos * re Jesús, xojba cꞌa pa Galilea. Xojba pa 

rueꞌ re loma re bin can chaka roma re Jesús. 17 Y tak xkatzꞌat rach re Jesús, can 
xkayaꞌ rukꞌij. Y jecꞌo chaka yoj re man niquinimaj-ta che ja re Jesús jareꞌ re cꞌo 
kaqꞌuin. 18 Re Jesús can xjelon-apo kaqꞌuin y xubij chaka: Ronojel jachon * pa 
nukꞌaꞌ yen, re jecꞌo chilaꞌ chicaj y quireꞌ chukaꞌ re jecꞌo vovaꞌ chach re ruchꞌulef. * 
Can ronojel poder yiꞌon chua. 19 Mareꞌ vocame can nimbij-va chiva: Quixbiyin 
chach ronojel ruchꞌulef y che re vinak * yinquinimaj-ta chin yinquitzekelbej. * 
Queꞌibanaꞌ bautizar * pa rubeꞌ re Dios re Tataꞌaj, pa nubeꞌ * yen re Rucꞌajol re Dios 
y pa rubeꞌ re Espíritu Santo. 20 Y ticꞌutuꞌ chiquivach che tiquibanaꞌ obedecer 
ronojel re nbin can. * Y yen can kꞌij-kꞌij cꞌa xquincꞌueꞌ * iviqꞌuin, y can xquincꞌue-va 
iviqꞌuin cꞌa pa ruqꞌuisibal kꞌij chin re ruchꞌulef. Amén. * 

Re Juan Bautista nutzijoj re ruchꞌabal re Dios

1  1 Y ja quireꞌ tak xtiquir-a re utzulaj chꞌabal chin re Jesucristo re 
Rucꞌajol re Dios. *

2 Re Isaías re rusamajel re Dios re xcꞌueꞌ ajuer can, re xbex profeta cha, 
rutzꞌiban can re xbex cha roma re Dios chij re Jesucristo. Y ja quireꞌ nubij 
re rutzꞌiban can rejaꞌ:

Xtintak cꞌa jun ache nabey,
chin che nuchojmersaj re bey ancheꞌ xtapon-va re Cristo. *

 3 Jacꞌa ache reꞌ re xticꞌueꞌ chupan jun lugar re ancheꞌ manak vinak re 
nibex desierto cha.

Y ja rejaꞌ re xtitzijon re ruchꞌabal re Dios chiquivach re vinak re 
xqueꞌbapon riqꞌuin.

Y xtubilaꞌ chique: Tichojmersaj rubey re icꞌaslen,
roma re Ajaf xa can nipa-yan. *

4 Re ache re xunataj re Isaías che xtipa nabey, ja re Juan Bautista. Y rejaꞌ 
cꞌo chic chupan re jun lugar re ancheꞌ manak vinak re nibex desierto cha, y 
nubij chique re vinak re yeꞌbapon riqꞌuin che tijalataj quicꞌaslen chach re Dios 
y tiquibanaꞌ bautizar-quiꞌ, chin quireꞌ re Dios nucuy quimac. Y rejaꞌ je qꞌuiy 
re yeꞌruban-a bautizar. 5 Y camas je qꞌuiy vinak re yeꞌbapon riqꞌuin re Juan 
Bautista. Jecꞌo queꞌpa pa tenemit Jerusalén. Y jecꞌo jeꞌpitinak pa tak nicꞌaj 
chic tenemit chin re Judea. Re vinak reꞌ yeꞌquicholola-apo re quimac chach 
re Juan Bautista chireꞌ pa rakan-yaꞌ Jordán y yeꞌban-a bautizar roma rejaꞌ.

6 Re tziak re nucusaj re Juan Bautista riqꞌuin rusumal camello banon-
va, y jun tzꞌum re aconak ximibal-rupan. Y re ruay ja re sacꞌ y re cab re 

RE RUCꞌASLEN RE 
JESUCRISTO RE TZꞌIBAN 
CAN ROMA SAN MARCOS

niquiyaꞌ chꞌutak chicop pa tak kꞌos. 7 Re Juan xutzijoj chique re vinak: 
Re tiempo pitinak xtipa Jun re man anchaꞌl-ta-oc yen. Re Jun reꞌ can cꞌo 
rukꞌij y ru-poder, mareꞌ yen, hasta xaxe chin che yinluque-ka chin ninsol 
re ximibal-rach re ruxajab, chua yen can man rucꞌamon-ta roma cꞌo rukꞌij 
y ru-poder. * 8 Y yen, yaꞌ nincusaj chin yiximban bautizar. Pero re Jun re 
xtipa, * riqꞌuin re Espíritu Santo xquixruban-va bautizar. *

Tak re Jesús xban bautizar
9 Ja kꞌij reꞌ tak re Jesús elinak-pa pa tenemit Nazaret chireꞌ pa Galilea 

y xbeka riqꞌuin re Juan. Y rejaꞌ xban bautizar roma re Juan pa rakan-
yaꞌ Jordán. * 10 Y tak re Jesús xel-pa pa yaꞌ, xutzꞌat re rocaj xjakataj, y re 
Espíritu Santo nika-pa pa rueꞌ anchaꞌl jun paloma. * 11 Y jareꞌ tak cꞌo Jun 
re xchꞌo-pa chilaꞌ chicaj y xubij: Ja rat re Nucꞌajol, * y yen camas yatinjoꞌ y 
yinquiꞌcot aviqꞌuin, xchaꞌ re chꞌabal reꞌ.

Tak re itzel xutojtobej re Jesús
12 Can jareꞌ tak xban cha re Jesús roma re Espíritu Santo chin xba 

chupan re jun lugar re ancheꞌ manak vinak re nibex desierto cha. * 13 Y 
can nikꞌalajin che chupan jun lugar re ancheꞌ manak vinak cꞌo-va roma 
can jecꞌo-apo re itzel tak chicop chireꞌ. Chireꞌ xcꞌue-va cuarenta kꞌij. Y tak 
re Jesús cꞌo chireꞌ, re Satanás nutaj rukꞌij chij che nika-ta pa mac, pero 
man xtiquir-ta chij. Y re ángeles xquivilij re Jesús. *

Tak re Jesús xutzꞌam re rusamaj pa Galilea
14 Cꞌo chic re Juan pa cárcel, tak re Jesús xba pa Galilea. Re Jesús 

nutzijoj re utzulaj ruchꞌabal re Dios re nichꞌo chij tak re vinak yeꞌoc pa 
rukꞌaꞌ re Dios. * 15 Y nubij: Re kꞌij re rubin can re Dios che re vinak yeꞌoc 
pa rukꞌaꞌ rejaꞌ, xbeka-yan. Tinimaj re utzulaj chꞌabal chin re Dios re nibex 
evangelio cha, y tijalataj re icꞌaslen chach re Dios, nichaꞌ rejaꞌ chique.

Tak re Jesús xeꞌrayoj je cajeꞌ aj-tzꞌamoy-car
16 Y jun kꞌij tak re Jesús binak chuchiꞌ re lago rubiniꞌan Galilea, 

xeꞌrutzꞌat je caꞌeꞌ achiꞌaꞌ quichakꞌ-quiꞌ, re jun rubiniꞌan Simón y re jun 
chic ja re Andrés, y rejeꞌ je aj-tzꞌamoy-car. Mareꞌ tak niquiya-ka re quiyaꞌl 
chapabal-car pa yaꞌ. * 17 Y jareꞌ tak re Jesús xubij chique: Joꞌ, joꞌ chuij, y 
xtincꞌut chivach andex niban chin yeꞌtzꞌam vinak chin che yeꞌtzakeꞌ chuij.

18 Re je caꞌeꞌ achiꞌaꞌ reꞌ, can jareꞌ xquiyaꞌ can re quiyaꞌl chin chapabal-car y 
xeꞌba chij re Jesús. * 19 Y cꞌa baꞌ queꞌbiyin cheꞌ, tak re Jesús xeꞌrutzꞌat re Jacobo 

y re Juan re je rajcꞌual re jun ache rubiniꞌan Zebedeo. Re je caꞌeꞌ achiꞌaꞌ reꞌ pa 
canoa jecꞌo-va, yeꞌsamaj. Rejeꞌ yeꞌquicꞌajoj re quiyaꞌl chapabal-car. * 20 Y xpa re 
Jesús xeꞌrayoj chin yeꞌba chij. Y re Jacobo y re Juan can xe xquicꞌaxaj quireꞌ, 
xeꞌba chij. Y xaxe re quirtaꞌ y re samajelaꞌ re xeꞌcꞌueꞌ can chireꞌ pa canoa.

Re Jesús nulisaj jun itzel espíritu riqꞌuin jun ache pa Capernaum
21 Re Jesús y re jeꞌbinak chij, xeꞌbapon pa tenemit Capernaum. * Y 

chupan re kꞌij chin uxlanen, re Jesús xba chupan re nema-jay re ancheꞌ 
nitzijos-va re ruchꞌabal re Dios re nibex sinagoga cha. Rejaꞌ nubij re 
ruchꞌabal re Dios chique re vinak. * 22 Y re xeꞌcꞌaxan richin, xsatz quicꞌoꞌx 
y can anchique-la xquinaꞌ roma re chꞌabal re xquicꞌaxaj. Roma re Jesús 
tak nucꞌut re ruchꞌabal re Dios can anchaꞌl jun re cꞌo autoridad pa rukꞌaꞌ 
y man anchaꞌl-ta-oc re niquicꞌut re achiꞌaꞌ re jeꞌatamayon re ley kachin 
yoj re yoj israelitas. * 23 Y chireꞌ pa nema-jay re ancheꞌ nitzijos-va re 
ruchꞌabal re Dios re nibex sinagoga cha, re kꞌij reꞌ cꞌo-apo jun ache re 
cꞌo jun itzel espíritu riqꞌuin. Y re itzel espíritu re cꞌo riqꞌuin re ache 
xsiqꞌuin, * 24 y xubij cha re Jesús: ¿Andex najoꞌ chaka rat Jesús re yat aj-
Nazaret? ¿Xapa chin che yojaqꞌuis? Yen ntaman yat anchique rat y mareꞌ 
ntaman che rat can yat lokꞌolaj Rucꞌajol re Dios, xchaꞌ. *

25 Pero re Jesús xubij cha re itzel espíritu: Chꞌoj-achiꞌ. Catel-a riqꞌuin.
26 Y re itzel espíritu nisiqꞌuin xel-a. Y xuyiquiquej can * re ru-cuerpo re 

ache re anchok riqꞌuin xel-va-a. 27 Y re vinak re quimalon-quiꞌ chireꞌ, xsatz 
quicꞌoꞌx tak xquitzꞌat re xuban re Jesús, y niquibilaꞌ chiquivach: ¿Andex 
che enseñanza y andex che banabal reꞌ? Roma re nucꞌut rejaꞌ, man jun bey 
kacꞌaxan-ta yoj. Tak nichꞌo, can ja re nubij rejaꞌ re tiene que niban. Re itzel 
tak espíritu can niquinimaj rutzij, yeꞌchaꞌ re vinak chiquivach-ka rejeꞌ.

28 Y chaꞌnin cꞌa xel rutzijol re Jesús, y mareꞌ re vinak re jecꞌo pa tak 
tenemit re jecꞌo chunakaj re Galilea, chaꞌnin xquinabej re nubanalaꞌ re 
Jesús.

Re Jesús nucꞌachojsaj rujeteꞌ re Simón Pedro
29 Tak re Jesús, re Jacobo y re Juan xeꞌel-pa chireꞌ pa nema-jay re 

ancheꞌ nitzijos-va re ruchꞌabal re Dios re nibex sinagoga cha, rejeꞌ xeꞌba 
charachoch re Simón y re Andrés. 30 Pero tak xeꞌbapon, xbex cha re 
Jesús che re rujeteꞌ re Simón kejnak chuchꞌat, roma jun namalaj cꞌatan * 
tzꞌamayon richin. 31 Y re Jesús can jareꞌ xboꞌrtzꞌetaꞌ re ixok. Rejaꞌ xutzꞌam 
chukꞌaꞌ y xuyac. Y can xe quireꞌ xuban cha, can jareꞌ xkꞌax-a re cꞌatan 
chij. * Y re ixok reꞌ can jareꞌ xutzꞌam quilixic re Jesús y re jeꞌbinak chij.

Re Jesús yeꞌrucꞌachojsaj je qꞌuiy yavaꞌiꞌ
32 Y jacꞌa tak xka-yan-ka re kꞌij y xkꞌokꞌa-ka chupan re kꞌij reꞌ, jareꞌ tak 

can conojel re vinak re cꞌo yavaꞌiꞌ quiqꞌuin xeꞌquicꞌuala-apo chach re Jesús. * 
Re yavaꞌiꞌ reꞌ, cꞌo re choj che yabil re ndoc chique y jecꞌo re je yavaꞌiꞌ pa 
quikꞌaꞌ itzel tak espíritu. 33 Camas cꞌa je qꞌuiy re vinak re xquimol-apo-quiꞌ 
chireꞌ, xa can bama conojel re vinak re jecꞌo chupan re jun tenemit reꞌ re 
xeꞌbapon pa jay re ancheꞌ cꞌo-va re Jesús. 34 Y re Jesús can xeꞌrucꞌachojsala-
va-a re yavaꞌiꞌ. Re yavaꞌiꞌ reꞌ qꞌuiy cꞌa rach yabil re tzꞌamayon quichin. 
Chukaꞌ rejaꞌ xeꞌrulesala-a re itzel tak espíritu re jecꞌo quiqꞌuin re vinak re 
jeꞌtzꞌamon coma itzel tak espíritu. * Re Jesús can man xuya-ta kꞌij chique re 
itzel tak espíritu che xeꞌchꞌo-ta, roma rejeꞌ quitaman anchique rejaꞌ. *

Re Jesús xba chutzijosic re ruchꞌabal re Dios 
chupan ronojel tenemit re jecꞌo pa Galilea

35 Namakꞌa-yan rucaꞌn kꞌij, re Jesús xyacataj-a y xba chupan jun lugar 
re ancheꞌ manak vinak re nibex desierto cha, chin xboꞌrbanaꞌ orar. * 
36 Y re Simón y re nicꞌaj chic ruchibil xeꞌba canoy chin re Jesús. 37 Tak 
xquivel, xquibij cha: Yacanox coma conojel vinak, xeꞌchaꞌ cha.

38 Y re Jesús xubij chique: Joꞌ pa tak nicꞌaj chic tenemit re jecꞌo nakaj, 
che nintzijoj chukaꞌ re ruchꞌabal re Dios * chireꞌ, roma chubanic re samaj 
reꞌ tak ximpa vovaꞌ chach re ruchꞌulef, * xchaꞌ re Jesús.

39 Y rejaꞌ xba chutzijosic re ruchꞌabal re Dios chupan ronojel re Galilea. 
Xabanchique tenemit napon-va, rejaꞌ nutzijoj re ruchꞌabal re Dios re pa 
tak nema-jay re ancheꞌ nitzijos-va re ruchꞌabal re Dios * re nibex sinagoga 
cha. Y chukaꞌ can xeꞌrulesalaꞌ re itzel tak espíritu. *

Re Jesús nucꞌachojsaj jun ache re cꞌo jun yabil chij rubiniꞌan lepra
40 Cꞌo jun ache xapon riqꞌuin re Jesús, y re ache reꞌ niyavaj y ja re yabil 

rubiniꞌan lepra re cꞌo chij, rejaꞌ xuque-ka chach y xubij cha: Yen ntaman 
che rat yatiquir yinacꞌachojsaj cha re nuyabil, pero man ntaman-ta andex 
nanojij pa nueꞌ. *

41 Re Jesús camas cꞌa xujoyovaj rach re ache, mareꞌ rejaꞌ can jareꞌ xutzꞌam-
apo y xubij cha: Ninjoꞌ che yacꞌachoj. Tiqꞌuis-a re yabil reꞌ chavij, * xchaꞌ cha.

42 Y can xe xubij quireꞌ re Jesús, re ru-lepra re ache xqꞌuis-a y 
xchꞌojchꞌojer can. 43 Y re Jesús can jareꞌ xubij cha re ache che tiba, pero 
camas xuchalabej-a cha re andex nicꞌatzin che nuban. 44 Re Jesús xubij-a 
cha re ache reꞌ: Man tatzijoj chique re vinak che xacꞌachoj cha re ayabil, 

vocame choj cabiyin pa rachoch re Dios chin taꞌcꞌutu-aviꞌ chach re 
sacerdote. Y tayaꞌ re ofrenda re nubij chupan re libro re rutzꞌiban can re 
Moisés. * Y chupan re libro reꞌ nubij re nicꞌatzin che nayaꞌ rat. Chin quireꞌ 
niquitamaj che yat chꞌajchꞌoj chic, xchoꞌx-a. *

45 Pero re ache xa can xe xuyaꞌ can re Jesús, xa xutzꞌam rutzijosic chique 
re vinak che xcꞌachoj cha re ruyabil. Y mareꞌ re Jesús chaꞌnin xel rutzijol, y 
man nitiquir-ta chic ndoc-apo re pa tak tenemit re ancheꞌ napon-va, roma 
xa camas je qꞌuiy vinak re yeꞌcꞌulu-apo richin. Y roma chukaꞌ reꞌ, re Jesús 
nicꞌueꞌ can re pa tak juyuꞌ. Re lugar re ancheꞌ manak vinak. Y re vinak re 
yeꞌbapon riqꞌuin camas je qꞌuiy, * y qꞌuiy lugar jeꞌpitinak-va re vinak reꞌ.

Re Jesús nucꞌachojsaj jun ache siquirnak ru-cuerpo

2  1 Y tak kꞌaxnak chic caꞌe-oxeꞌ kꞌij, re Jesús xtzolaj pa tenemit 
Capernaum, y jareꞌ tak re vinak xquicꞌaxaj che rejaꞌ cꞌo pa jun jay 

chireꞌ pa tenemit. 2 Jareꞌ tak jecꞌo vinak re chaꞌnin xquimol-apo-quiꞌ riqꞌuin 
re Jesús. Man yeꞌruban-ta chic re pa jay, mareꞌ chibil chojay jecꞌo vinak. 
Re pa ruchi-jay can man jun chic nitiquir ndoc. Y re Jesús can nutzijoj re 
ruchꞌabal re Dios * chique conojel re xquimol-apo-quiꞌ. 3 Jareꞌ tak jecꞌo nicꞌaj 
chic re xeꞌbapon. Rejeꞌ quicꞌuan-apo jun ache siquirnak ru-cuerpo. Je cajeꞌ 
re jeꞌacꞌayon-apo richin, quiliꞌen-a chach jun camilla. * 4 Pero rejeꞌ xa man 
xeꞌtiquir-ta xeꞌoc-apo riqꞌuin re Jesús, roma re vinak re quimalon-apo-quiꞌ 
camas je qꞌuiy. Man xeꞌtiquir-ta xeꞌkꞌax chiquicojol re vinak reꞌ, mareꞌ ja 
chic re rueꞌ re jay re xquichobij. Y re jul re xquiban, can ja re ancheꞌ cꞌo-va 
re Jesús. Y chireꞌ xquikasaj-va-ka re yavaꞌ * y chibil re ru-camilla. 5 Y tak re 
Jesús xeꞌrutzꞌat * che can quibanon confiar-quiꞌ riqꞌuin, xubij cha re ache 
siquirnak ru-cuerpo: Vajcꞌual, re amac xeꞌcuyutaj. *

6 Y re jay re ancheꞌ quimalon-va-quiꞌ, jecꞌo-apo chukaꞌ re achiꞌaꞌ 
jeꞌatamayon re ley kachin yoj re yoj israelitas, y rejeꞌ jeꞌtzꞌuyul-apo. Rejeꞌ 
niquinojij pa tak cánma: 7 ¿Anchique roma tak re Jesús nubij cha la ache 
che nucuy rumac? * Can nuban che ja rejaꞌ re Dios. Roma ¿anchique-ta 
cꞌa vinak nucuy amac? Man jun. * Xaxe re Dios re nucuy amac, yeꞌchaꞌ pa 
tak cánma re achiꞌaꞌ reꞌ. 8 Pero re Jesús can rutaman re niquinojij pa tak 
cánma * re achiꞌaꞌ reꞌ. Y mareꞌ xubij chique: ¿Anchique roma tak yex quireꞌ 
ninojij pa tak ivánma? 9 Roma vo xa yen yintiquir nimban cha re jun ache 
siquirnak ru-cuerpo chin che nibiyin-a, y nucꞌuaj-a la ru-camilla, can 
yintiquir chukaꞌ nimbij cha che nincuy rumac. * 10 Y vocame, chin che yex 

nitamaj che yen re xinalax chiꞌicojol * can cꞌo poder pa nukꞌaꞌ chin che 
nincuy mac, * titzꞌetaꞌ, xchaꞌ chique.

Y jareꞌ tak re Jesús xubij cha re ache siquirnak ru-cuerpo: 11 Chava 
rat nimbij-va: Cayacataj, tacꞌuaj-a la a-camilla y cabiyin chaꞌvachoch, 
xchoꞌx roma re Jesús.

12 Y re ache can jareꞌ xpaꞌe-a, xucꞌuaj-a re ru-camilla, y xel-a 
chiquicojol re quimalon-quiꞌ chireꞌ. Y re vinak reꞌ xsatz quicꞌoꞌx, roma 
man jun bey quitzꞌeton-ta che quireꞌ nibanataj. Y xquiyaꞌ chukaꞌ rukꞌij re 
Dios y xquibilaꞌ: Man jun bey katzꞌeton che quireꞌ nibanataj, xeꞌchaꞌ.

Tak re Leví xba chij re Jesús
13 Y re Jesús xba chuchiꞌ re lago jun bey chic, y camas je qꞌuiy vinak 

re xeꞌbapon riqꞌuin, * y rejaꞌ yeꞌrutijoj riqꞌuin re ruchꞌabal re Dios. 14 Y 
tak xtzolaj-pa, jareꞌ tak xutzꞌat re Leví, re rucꞌajol re jun ache rubiniꞌan 
Alfeo. Re Leví tzꞌuyul chach jun chꞌacat, y ja cha rejaꞌ nitoj-va can re 
impuestos. Xpa re Jesús xubij cha: Joꞌ chuij. Y jareꞌ tak rejaꞌ xbeyacataj-
pa re ancheꞌ tzꞌuyul-va y xtzake-a chij re Jesús. *

15 Y jacꞌa tak rejaꞌ tzꞌuyul chach mesa chireꞌ pa jay, je qꞌuiy chique re 
molay tak impuestos y chukaꞌ re vinak re nibex aj-maquiꞌ chique, xeꞌtzꞌuye-
apo chach mesa riqꞌuin re Jesús y re ru-discípulos. * Camas cꞌa je qꞌuiy re 
jeꞌtzakatal chij re Jesús re jecꞌo-apo chireꞌ. 16 Y tak re fariseos y re achiꞌaꞌ 
jeꞌatamayon re ley kachin yoj re yoj israelitas, xquitzꞌat re Jesús che xa nivaꞌ 
quiqꞌuin re molay tak impuestos y quiqꞌuin chukaꞌ re vinak re nibex aj-maquiꞌ 
chique, xquicꞌutuj chique re ru-discípulos: ¿Anchique roma rejaꞌ niva-nuqꞌuiaꞌ 
quiqꞌuin re molay tak impuestos y quiqꞌuin chukaꞌ la aj-maquiꞌ? * xeꞌchaꞌ.

17 Y tak re Jesús xucꞌaxaj-pa re tzij re niquibij re fariseos y re achiꞌaꞌ 
jeꞌatamayon re ley kachin yoj re yoj israelitas, rejaꞌ xubij chique: Jun doctor 
mana-ta re je otz re yeꞌrukꞌomaj. Rejaꞌ yeꞌrukꞌomaj re cꞌo quiyabil. Yen man 
ximpa-ta chiquicanoxic vinak re choj quicꞌaslen. Yen ximpa chiquicanoxic re 
cꞌo quimac, * re nicꞌatzin che nijalataj quicꞌaslen chach re Dios, xchaꞌ chique.

Jecꞌo yeꞌcꞌutun cha re Jesús anchique roma tak 
re ru-discípulos manak ayuno niquiban

18 Re yeꞌtzekelben chin re Juan Bautista y re yeꞌtzekelben quichin re 
achiꞌaꞌ fariseos, cꞌo kꞌij quichaꞌon chin niquiban ayuno. Y mareꞌ xquicꞌutuj 
cha re Jesús: Yoj re yojtzekelben chin re Juan y re yeꞌtzekelben quichin re 
fariseos can kachaꞌon kꞌij chin nakaban ayuno. ¿Y anchique roma tak re 
a-discípulos rat man quire-ta niquiban? xeꞌchaꞌ cha. *

19 Y re Jesús xubij chique: Re jeꞌbanon invitar pa jun cꞌulubic siempre 
yeꞌvaꞌ, roma re alaꞌ xcꞌuleꞌ cꞌo quiqꞌuin, y quireꞌ chukaꞌ niquiban re nu-
discípulos, rejeꞌ yeꞌquiꞌcot roma yincꞌo quiqꞌuin. * 20 Pero xtapon re kꞌij tak 
re alaꞌ reꞌ xtilisas-a chiquicojol, y cꞌajareꞌ tak xtiquiban ayuno.

21 Y chukaꞌ man jun vinak nicusan jun cꞌojobal cꞌacꞌa chin nucꞌajoj jun 
tziak re tziaꞌk chic. Roma jun cꞌojobal cꞌacꞌa man otz-ta nuban riqꞌuin re 
tziak re tziaꞌk chic, roma nucꞌol-riꞌ y mareꞌ re tziak re tziaꞌk chic xa más 
niretzetaj-ka. 22 Y quireꞌ chukaꞌ man jun vinak niyiꞌo cꞌacꞌa vino chupan jun 
tzꞌum tziaꞌk chic chin nuyac-apo. Roma re tzꞌum tziaꞌk chic man chic nuyuk-
ta-riꞌ, mareꞌ vo xa niyac vino chupan re tzꞌum reꞌ nurokchꞌij-riꞌ y nitix-a re 
vino cꞌo chupan. Y re tzꞌum reꞌ manak chic ndoc-va. Pero chupan jun cꞌacꞌa 
tzꞌum, otz niyaꞌ cꞌacꞌa vino chin niyac-apo, roma re tzꞌum reꞌ nuyuk-riꞌ y man 
nurokchꞌij-ta-riꞌ. Ja quireꞌ nubij re ejemplo re xubij re Jesús chique.

Chupan jun kꞌij chin uxlanen re discípulos 
yeꞌquichꞌupulaꞌ rueꞌ trigo chin niquitaj

23 Chupan jun kꞌij chin uxlanen, re Jesús y re ru-discípulos xeꞌkꞌax 
chupan jun ulef ticon trigo chach. Y re discípulos cꞌo cꞌa rueꞌ trigo re 
yeꞌquichꞌupula-a * chin niquitaj. 24 Pero re achiꞌaꞌ fariseos xquibij cha 
re Jesús: Caꞌtzꞌetaꞌ la a-discípulos, roma man otz-ta yeꞌtajin chubanic. 
¿Anchique roma yeꞌquichꞌupulaꞌ rueꞌ trigo re kꞌij reꞌ? Re kꞌij reꞌ chin 
uxlanen y man rucꞌamon-ta che yeꞌsamaj, xeꞌchaꞌ.

25 Pero re Jesús xubij chique: Yex ibanon leer re tzꞌiban can chij re 
xquiban re David y re ruchibil ajuer can tak camas xchꞌumun quipan. * 
26 Re David xba chucanoxic vay chireꞌ pa rachoch re Dios. Y re namalaj 
sacerdote chupan re tiempo reꞌ ja re Abiatar. Y can ja re lokꞌolaj tak 
xcana-vay * re xeꞌbeya-pa cha. Y re xcana-vay reꞌ man xe-ta re David xtijo 
richin, xa can xuyaꞌ chukaꞌ chique re jeꞌbinak riqꞌuin. Pero astapaꞌ rejeꞌ 
quireꞌ xquiban, manak quimac xel chach re Dios. Y re xcana-vay reꞌ xaxe 
re sacerdotes re yeꞌtijo richin.

27 Y re Jesús xubij chukaꞌ chique: Re kꞌij chin uxlanen xban chin jun 
utzil chique re vinak, * y mana-ta re vinak re nibano jun utzil cha re kꞌij 
chin uxlanen. 28 Yex can rucꞌamon che nitamaj che ja yen re xinalax 
chiꞌicojol, Rajaf re kꞌij chin uxlanen. * Pa nukꞌaꞌ yen cꞌo-va chin nimbij 
andex otz che niban chupan re kꞌij reꞌ, xchaꞌ re Jesús.

Re Jesús xucꞌachojsaj jun ache chakeꞌj jun rukꞌaꞌ

3  1 Y re Jesús y re ru-discípulos xeꞌbapon chic pa nema-jay re ancheꞌ 
nitzijos-va re ruchꞌabal re Dios re nibex sinagoga cha. Y chiquicojol re 

vinak re quimalon-quiꞌ chireꞌ, cꞌo cꞌa jun ache chakeꞌj jun rukꞌaꞌ. * 2 Pero jecꞌo 
re yeꞌtzꞌeto chin re Jesús, vo xa nucꞌachojsaj-a re ache, chin quireꞌ niquisujuj 
che re Jesús xsamaj chupan re jun kꞌij chin uxlanen. 3 Man riqꞌuin reꞌ re 
Jesús xubij cha re ache chakeꞌj rukꞌaꞌ: Catakꞌax-pa vovaꞌ pa nicꞌaj, xchaꞌ cha.

4 Xpa re Jesús xubij chique re vinak re jecꞌo chireꞌ, che chupan jun 
kꞌij chin uxlanen ja re utzulaj tak banabal re más rucꞌamon che niban y 
mana-ta re itzel tak banabal. Y chukaꞌ re más rucꞌamon ja che nacol jun 
vinak chach re camic y man naya-ta kꞌij cha che nicom, xchaꞌ chique. 
Pero conojel man jun tzij xquibij.

5 Cꞌareꞌ re Jesús xeꞌrutzuꞌ conojel re quimalon-quiꞌ chireꞌ, y xeꞌrutzꞌat che 
xa quicoversan re cánma y man niquijo-ta niquinimaj. Mareꞌ rejaꞌ camas 
xbison y itzel chukaꞌ xunaꞌ. Cꞌareꞌ rejaꞌ xubij cha re ache chakeꞌj rukꞌaꞌ: 
Tayukuꞌ la akꞌaꞌ. Y re ache can xe xuyuk re rukꞌaꞌ, can jareꞌ xcꞌachoj.

6 Y re achiꞌaꞌ fariseos can xe xquitzꞌat reꞌ, can jareꞌ xbequimola-quiꞌ 
quiqꞌuin re ruvinak re Rey Herodes, chin niquinojij andex niquiban, * 
roma niquijoꞌ niquiquimisaj re Jesús.

Re Jesús je qꞌuiy vinak re xeꞌcanon richin chireꞌ chuchiꞌ re lago
7 Y re Jesús xba chuchiꞌ re lago, y chibil re ru-discípulos. Re Jesús can 

xtzekelbes coma je qꞌuiy vinak * re jecꞌo pa tak tenemit chin re Galilea, 
y coma chukaꞌ re vinak re jecꞌo pa tak tenemit chin re Judea. 8 Rejaꞌ can 
xtzekelbes coma re vinak re xeꞌpa pa tenemit Jerusalén. Jecꞌo re xeꞌpa pan 
Idumea, jecꞌo chukaꞌ xeꞌpa cꞌa jucꞌan chic-apo ruchiꞌ re rakan-yaꞌ Jordán. 
Xtzekelbes chukaꞌ coma re vinak re xeꞌpa pa Tiro y Sidón y re xeꞌpa 
chukaꞌ chiquinakaj re caꞌeꞌ tenemit reꞌ. Can conojel re vinak re xeꞌbeka 
riqꞌuin re Jesús, xeꞌpa roma quicꞌaxam-pa re milagros re yeꞌrubanalaꞌ 
re Jesús. 9 Y roma can je qꞌuiy vinak re yeꞌbeka riqꞌuin, re Jesús xubij 
chique re ru-discípulos che tiquibanaꞌ listo jun canoa nakaj-oc, che vo 
xa re vinak camas niquipitzꞌ, rejaꞌ ndoc chupan re canoa reꞌ. 10 Re Jesús 
can je qꞌuiy re jeꞌrucꞌachojsan chic. Pero roma can conojel re je yavaꞌiꞌ 
niquijoꞌ chukaꞌ che yeꞌcꞌachojsas roma re Jesús, mareꞌ can yeꞌvichꞌo-quiꞌ 
chij re Jesús chin niquitzꞌam-apo re rutziak, chin quireꞌ yeꞌcꞌachoj cha re 
quiyabil. 11 Y re itzel tak espíritu tak niquitzꞌat re Jesús, niquixucubala-
quiꞌ chach y jun pa quichiꞌ niquibij: Ja rat re Rucꞌajol re Dios, * yeꞌchaꞌ cha.

12 Pero re Jesús nubilaꞌ chique: Man titzijoj che ja yen re Rucꞌajol re Dios. *

Tak re Jesús xeꞌruchaꞌ re je doce apóstoles
13 Re Jesús xjoteꞌ cꞌa-a pa rueꞌ re loma y xeꞌrayoj je qꞌuiy achiꞌaꞌ. Y can ja 

rejaꞌ mismo re xvayon quichin, * y re achiꞌaꞌ reꞌ can xeꞌba riqꞌuin. 14 Je doce 

re xeꞌruchaꞌ chin yeꞌoc ruchibil y chin che yeꞌrutak-a chukaꞌ chutzijosic 
re ruchꞌabal re Dios. 15 Y can xuya-a chukaꞌ poder chique chin yeꞌtiquir 
yeꞌquicꞌachojsalaꞌ yavaꞌiꞌ, y che yeꞌquilesalaꞌ itzel tak espíritu. 16 Re je doce 
apóstoles re xeꞌruchaꞌ re Jesús, ja re Simón re xubij chukaꞌ Pedro cha. * 
17 Re Jacobo y re Juan, re je rucꞌajol re Zebedeo, re xubij chukaꞌ Boanerges 
chique; beꞌaj re ndel che tzij che chaꞌnin nipa quiyoval. 18 Re Andrés, re 
Felipe, re Bartolomé, re Mateo, re Tomás, y chukaꞌ re Jacobo re rucꞌajol 
re Alfeo, y chukaꞌ re Tadeo, y re jun Simón re cꞌo quiqꞌuin re achiꞌaꞌ re je 
richin re jun partido re nibex cananista chique. 19 Y re Judas Iscariote re 
xjacho chin re Jesús. Y cꞌareꞌ re Jesús y re ru-discípulos xeꞌba pa jun jay.

Re vinak niquibij che re Jesús cꞌo ru-poder re 
quijoval re itzel tak espíritu riqꞌuin

20 Pero roma camas je qꞌuiy vinak re xquimol chic-apo-quiꞌ jun bey 
chiquij re Jesús y re ru-discípulos, can man yeꞌtiquir-ta yeꞌvaꞌ. * 21 Y re 
ruchꞌalal re Jesús xquinabej-pa. Y xeꞌbapon chin neꞌquicꞌama-pa, roma 
rejeꞌ xquinojij che re Jesús xchꞌujer. *

22 Y re achiꞌaꞌ re jeꞌatamayon re ley kachin yoj re yoj israelitas re jeꞌpitinak pa 
tenemit Jerusalén, jecꞌo-apo re ancheꞌ cꞌo-va re Jesús. Y niquitzojolaꞌ chiquivach 
che re Jesús cꞌo re Beelzebú riqꞌuin, re quijoval re itzel tak espíritu. * Y ja re 
Beelzebú re niyiꞌo poder cha, chin quireꞌ nitiquir yeꞌrulisaj re itzel tak espíritu. *

23 Y mareꞌ re Jesús xeꞌrayoj che xtzijon quiqꞌuin, y riqꞌuin ejemplos 
xchꞌo-va chique. Rejaꞌ xubij: Re Satanás man jun bey nuban che ja rejaꞌ 
mismo re nilisan-a quichin re rusamajelaꞌ. 24 Roma vo xa re vinak chin 
jun nación man niquinojij-ta y caꞌeꞌ quivach niquiban, nipa ayoval 
chiquicojol. Y reꞌ man otz-ta, roma nuban cha re nación che nitzak. 25 Y 
quireꞌ chukaꞌ pa jun jay, vo xa cꞌo ayoval chiquicojol y man junan-ta 
quivach, can xqueꞌqꞌuis. * 26 Y mareꞌ re Satanás man jun bey nuban-ka 
ayoval quiqꞌuin re rusamajelaꞌ. Man otz-ta che chij rejaꞌ mismo niyacataj-
va re ayoval. Roma vo xa quireꞌ nuban, rion nicꞌueꞌ can y chaꞌnin niqꞌuis. *

27 Quireꞌ chukaꞌ re nrajoꞌ nelakꞌ-a pa rachoch jun ache re camas 
ruchukꞌaꞌ, nabey nuxim rukꞌa-rakan re ache, y cꞌareꞌ nitiquir nucanoj-a 
ronojel re nrajoꞌ yeꞌrucꞌuaj-a. *

28 Y ticꞌaxaj jabal re chꞌabal re xtimbij chiva vocame, che ronojel re 
mac re yeꞌquibanalaꞌ re vinak re jeꞌalaxnak chach re ruchꞌulef, y ronojel 
re itzel tak tzij re yeꞌquibilaꞌ re vinak chin niquiyokꞌ rubeꞌ re Dios, xa can 
yeꞌcuyutaj-va re quimac. 29 Pero re vinak re niyokꞌo chin re Espíritu Santo, 
can man xticuyutaj-ta rumac, * xa can xtukalej re rumac chin nojel tiempo. *

30 Re Jesús xubij quireꞌ chique re achiꞌaꞌ jeꞌatamayon re ley kachin yoj re 
yoj israelitas, roma rejeꞌ niquibij chij re Jesús che cꞌo itzel espíritu riqꞌuin.

Re ruteꞌ y re je ruchꞌalal re Jesús
31 Y re ruteꞌ y re je ruchꞌalal re Jesús xeꞌpa ancheꞌ cꞌo-va rejaꞌ. Pero man 

xeꞌoc-ta-apo riqꞌuin. * Xaxe xquitak rubixic cha che niquijoꞌ yeꞌchꞌo riqꞌuin. 
32 Y re vinak re jeꞌtzꞌuyul-apo riqꞌuin re Jesús xquibij cha: Re ateꞌ y re je 
avchꞌalal yatquiyaben chach-jay, y niquijoꞌ yeꞌchꞌo aviqꞌuin.

33 Pero re Jesús xubij chique re vinak re quimalon-quiꞌ riqꞌuin: 
¿Anchique cꞌa re nteꞌ y re je vachꞌalal ninojij yex?

34 Y re Jesús xeꞌrutzuꞌ conojel re jeꞌtzꞌuyul-apo riqꞌuin y xubij chique: Ja 
rejeꞌ re jeꞌaconak nteꞌ y jeꞌaconak vachꞌalal. 35 Roma can conojel re yeꞌbano 
re nrajoꞌ re Dios, jareꞌ re yeꞌoc nteꞌ, vanaꞌ y nchakꞌ, * xchaꞌ re Jesús.

Re ejemplo chij re semilla

4  1 Re Jesús y re ru-discípulos xeꞌba chic chuchiꞌ re lago y rejaꞌ yeꞌrutijoj 
re vinak riqꞌuin re ruchꞌabal re Dios. Y camas je qꞌuiy vinak re xquimol-

apo-quiꞌ * chin niquicꞌaxaj. Mareꞌ re Jesús xoc-apo pa jun canoa chireꞌ pa 
rue-yaꞌ, y xtzꞌuye-ka chupan. Y chireꞌ pan ulef chuchi-apo re yaꞌ, jecꞌo re vinak 
niquicꞌaxaj-apo re Jesús. 2 Rejaꞌ qꞌuiy cosas xucꞌut chiquivach riqꞌuin ejemplos. 
Rejaꞌ xubij chique: 3 Ticꞌaxaj jabal re xtimbij chiva: Cꞌo cꞌa jun ache xboꞌrjopij 
semilla pa jun juyuꞌ. 4 Y tak re ache ntajin chic chubanic re samaj reꞌ, cꞌo nicꞌaj 
cha re semilla xka po bey. Y xeꞌpa re chꞌutak chicop cꞌo quixicꞌ re yeꞌba pa 
cakꞌikꞌ xquitaj-a re semilla xka po bey. 5 Y nicꞌaj chic cha re semilla xa cojol 
tak aboj xka-va y chireꞌ man pim-ta re ulef, y chaꞌnin xeꞌtzꞌuc-pa. 6 Xa jacꞌa 
tak xpa rach kꞌij, xeꞌbayoba-ka y xeꞌchakij-ka. Roma xa man naj-ta binak-ka 
quixeꞌ pan ulef, mareꞌ chaꞌnin xeꞌchakij-ka. 7 Y nicꞌaj chic xka cojol tak kꞌayis 
cꞌo quiqꞌuixal. * Y tak xeꞌtzꞌuc-pa, junan xeꞌqꞌuiy quiqꞌuin re qꞌuix. Pero re qꞌuix 
camas xeꞌqꞌuiy, mareꞌ re ticoꞌn xeꞌjikꞌ pa quikꞌaꞌ y man xeꞌvachin-ta. 8 Y re nicꞌaj 
chic semilla xka pa jun utzulaj ulef, xeꞌtzꞌuc-pa y jabal xeꞌqꞌuiy. * Y cꞌo semilla 
xquiyalaꞌ a treinta quivach, cꞌo xquiyalaꞌ a sesenta y cꞌo xquiyalaꞌ jaꞌjun ciento.

9 Cꞌareꞌ re Jesús xubij: Re cꞌo ruxquin chin nucꞌaxaj, can tucꞌaxaj cꞌa re 
ximbij, xchaꞌ chique.

10 Y tak xcanaj can rion re Jesús quiqꞌuin caꞌe-oxeꞌ vinak y re je doce 
ru-discípulos, re jecꞌo riqꞌuin xquicꞌutuj cha andex nrajoꞌ nubij chique 
riqꞌuin re ejemplo re xutzijoj chique. * 11 Y rejaꞌ xubij chique: Man jun bey 
can-ta bin can jabal chij tak re vinak yeꞌoc pa rukꞌaꞌ re Dios, pero chiva 
yex yiꞌon cꞌa kꞌij che nitamaj. Jacꞌa chique re vinak re man yinquiniman-
ta, riqꞌuin ejemplos yinchꞌo-va chiquivach, 12 chin quireꞌ choj niquitzuꞌ 

y man niquitzꞌat-ta jabal re niquitzuꞌ, * y chin che choj niquicꞌaxaj y man 
nakꞌax-ta pa quiveꞌ re niquicꞌaxaj, chin quireꞌ man nijalataj-ta quicꞌaslen 
chach re Dios y chukaꞌ man nicuyutaj-ta quimac roma re Dios.

13 Y re Jesús xubij chic jun bey chique re caꞌe-oxeꞌ vinak y re ru-discípulos: 
¿Man xkꞌax-ta pan iveꞌ re ejemplo re cꞌa ba-oc timbij-va-ka chiva? Roma vo 
xa man xkꞌax-ta pan iveꞌ, cꞌalapaꞌ re nicꞌaj chic ejemplos xtakꞌax-ta pan iveꞌ. 
14 Riqꞌuin re jun ejemplo reꞌ nincꞌut che re xbejopin re semilla, jacꞌa anchaꞌl 
re samajel re nitzijon re ruchꞌabal re Dios. 15 Re semilla re xeꞌka po bey, 
anchaꞌl re vinak tak quicꞌaxan chic re ruchꞌabal re Dios, y re Satanás jonanin 
napon quiqꞌuin y nulisaj-a re chꞌabal reꞌ pa tak cánma. * 16 Re semilla re xeꞌka 
cojol tak aboj, can nichꞌo-va chij re ruchꞌabal re Dios re nicꞌaxax coma re 
vinak. Re vinak reꞌ camas yeꞌquiꞌcot tak niquicꞌul re ruchꞌabal re Dios pa 
tak cánma. 17 Pero como man nucꞌam-ta-ka ruxeꞌ re ruchꞌabal re Dios pa tak 
cánma, mareꞌ man qꞌuiy-ta tiempo re yeꞌquiꞌcot, xa jun caꞌe-oxe-oc kꞌij re otz 
yeꞌcꞌueꞌ riqꞌuin re Dios. * Y tak nipa re tijoj-pokonal chiquij y yeꞌtzelas roma 
quiniman re ruchꞌabal re Dios, chaꞌnin yeꞌtzak. 18 Y re semilla re xeꞌka cojol 
tak qꞌuix, nichꞌo chij re ruchꞌabal re Dios re nicꞌaxax coma re vinak. 19 Pero 
como re vinak reꞌ xa ja re ndoc cha re quicꞌaslen vovaꞌ chuchꞌulef re niba 
cánma chij, mareꞌ neꞌjikꞌ re ruchꞌabal re Dios re cꞌo pa tak cánma. Neꞌjikꞌ 
pa rukꞌaꞌ re biyomal * re anchaꞌl xa cꞌo otz nucꞌam-pa y xa man quire-ta. Y 
qꞌuiy chukaꞌ rach rayibal yeꞌpa quiqꞌuin, mareꞌ re vinak reꞌ man jun bey 
xtivachin jabal re ruchꞌabal re Dios pa tak quicꞌaslen. 20 Jacꞌa re semilla re 
xeꞌka pa jun utzulaj ulef, nichꞌo chij re ruchꞌabal re Dios re nicꞌaxax coma 
re vinak, y re vinak reꞌ can niquicꞌul-va re ruchꞌabal re Dios pa tak cánma 
y re quicꞌaslen jabal nivachin. * Can yeꞌvachin anchaꞌl niquiban re semilla. 
Roma jecꞌo semilla niquiyaꞌ a treinta quivach, jecꞌo niquiyaꞌ a sesenta y jecꞌo 
niquiyaꞌ jaꞌjun ciento. Can quireꞌ nuban re quicꞌaslen re vinak re niquicꞌul re 
ruchꞌabal re Dios pa tak cánma.

Re ejemplo chij jun lámpara
21 Y re Jesús xubij chukaꞌ chique: Tak nicꞌam-pa jun lámpara * chin 

nusekresaj pa jay, man chuxe-ta jun cajón o jun chꞌat niya-va-apo. Roma 
re lámpara can cꞌo rucꞌojlebal re ancheꞌ nitzekebas-va, xchaꞌ chique. 22 Y 
quireꞌ chukaꞌ man jun cosa re vovan can, re man-ta xtikꞌalajim-pa. Y 
chukaꞌ man jun cosa re tzꞌapin can rij, re man-ta xtel-pa pa sakil. * 23 Re 
cꞌo ruxquin chin nucꞌaxaj, can tucꞌaxaj cꞌa re ximbij, * xchaꞌ re Jesús.

24 Y re Jesús xubij chukaꞌ chique re vinak: Tak yex nicꞌaxaj re ruchꞌabal 
re Dios, can ticꞌaxaj jabal re nubij. Can tika cꞌa-ka pa tak ivánma, roma 

xa can anchaꞌl re nicꞌaxaj xa can quireꞌ chukaꞌ re naꞌoj re nicꞌam can y 
riqꞌuin chic baꞌ rutzꞌakat. 25 Roma re cꞌo cosas ruyacon pa ránma, can 
xtucꞌul más. Jacꞌa re nicꞌaxan re ruchꞌabal re Dios y xa man nuyac-ta-ka 
pa ránma, hasta re baꞌ re cꞌo riqꞌuin, xtilisas-a chach. *

Tak re semilla nitzꞌuc-pa y niqꞌuiy
26 Y re Jesús xubij chukaꞌ: Tak re vinak yeꞌoc pa rukꞌaꞌ re Dios, nibanataj anchaꞌl 

nibanataj riqꞌuin jun semilla re nitic can pan ulef * roma jun ache. 27 Y tak re 
semilla cꞌo chic can pan ulef, re ache man jun chic nuban. Rejaꞌ nivar tak ndoc-pa 
re akꞌaꞌ y niyacataj-a tak nisakar-pa re rucaꞌn kꞌij. Y tak napon re kꞌij, re semilla 
nitzꞌuc-pa y niqꞌuiy-a, pero re xtico-ka chin re semilla man rutaman-ta, y chukaꞌ 
man nitiquir-ta nubij andex nuban re semilla tak nitzꞌuc-pa y andex nuban tak 
niqꞌuiy. 28 Re nitico-ka re semilla man jun nuban chin che re ticoꞌn niqꞌuiy-pa; 
roma re ticoꞌn xa rion niqꞌuiy-pa. Y re ulef qꞌuiy cꞌa re nuya-pa. Pero nabey ja re 
ral re trigo niqꞌuiy-pa. Y tak nem chic, yeꞌel-pa re rueꞌ. Y pa ruqꞌuisibal neꞌnoj-pa 
re rueꞌ riqꞌuin re rupan. 29 Y tak kꞌan chic, re rajaf can jareꞌ yeꞌrutak re ru-mozos 
chupan, chin niquikꞌat, roma ja tiempo chin re cosecha xbeka. *

Re ejemplo chij re semilla chin re mostaza
30 Y chukaꞌ re Jesús xubij: ¿Andex como rubixic xtakabij chij ru-gobierno 

re Dios? ¿Anchok riqꞌuin como xtakajonomaj-va? * Y chin che nakajonomaj 
nakacusaj re jun ejemplo reꞌ, y ja quireꞌ nubij, 31 che re ru-gobierno re Dios 
junan riqꞌuin re semilla chin re mostaza re nitic-ka pan ulef, roma astapaꞌ 
re semilla chin re mostaza xa jareꞌ re semilla más coꞌol-oc re cꞌo chach re 
ruchꞌulef, 32 pero xa jareꞌ re más nem ndel * chiquivach re nicꞌaj chic kꞌayis 
y yeꞌcꞌueꞌ rukꞌaꞌ chovomak. Mareꞌ re chicop cꞌo quixicꞌ re yeꞌba pa cakꞌikꞌ 
niquibanalaꞌ quisoc pa tak rukꞌaꞌ, roma chireꞌ jabal yeꞌmujan.

Re Jesús tak xchꞌo chiquivach re vinak can xeꞌrucusaj ejemplos
33 Re Jesús tak xutzijoj re ruchꞌabal re Dios chiquivach re vinak, 

xeꞌrucusaj ejemplos * roma rutaman che riqꞌuin reꞌ cꞌo xtiquitamaj. 34 Rejaꞌ 
xaxe riqꞌuin ejemplos xchꞌo chiquivach re vinak. Pero tak yeꞌcꞌueꞌ can quion, 
re Jesús can nubij chique re ru-discípulos andex yeꞌel-va che tzij re ejemplos 
reꞌ.

Xkꞌalajin re ru-poder re Jesús tak jeꞌbinak pa rue-yaꞌ
35 Y tak xoc-pa re akꞌaꞌ chupan re kꞌij reꞌ, re Jesús xubij chique re ru-

discípulos: Joꞌ cꞌa jucꞌan-apo ruchiꞌ re lago, * xchaꞌ chique.

36 Rejaꞌ can xeꞌrutakalaꞌ can re vinak. Pero roma rejaꞌ tzꞌuyul chireꞌ 
chupan re canoa, can jareꞌ xquitzꞌam-a bey pa rue-yaꞌ. Y jecꞌo chukaꞌ nicꞌaj 
chic canoas re junan xeꞌel-a quiqꞌuin. 37 Y tak quitzꞌamon bey, xpa jun cakꞌikꞌ 
camas ruchukꞌaꞌ chireꞌ pa rue-yaꞌ. Y mareꞌ re canoa re ancheꞌ jeꞌbinak-va 
ninoj-pa che yaꞌ. 38 Pero re Jesús nivar * chupan re canoa tak ntajin re cakꞌikꞌ 
pa rue-yaꞌ. Rejaꞌ chij can re canoa rucanon-va-ka jun chꞌacat-rueꞌ, y chireꞌ 
nivar-va tak jeꞌbinak. Y xeꞌpa re ru-discípulos xquicꞌasoj y xquibij cha: ¡Ajaf! 
¡Ajaf! Yoj yojcom-yan y rat xa yavar, xeꞌchaꞌ cha.

39 Y re Jesús xyacataj-pa, y xubij: Takꞌax-a re cakꞌikꞌ y titane-ka re 
nubolkꞌotela-riꞌ re yaꞌ.

Y ja quireꞌ xbanataj. Re cakꞌikꞌ xqꞌuis-a, y chukaꞌ re nubolkꞌotela-riꞌ re 
yaꞌ xtane-ka. *

40 Cꞌareꞌ re Jesús xubij chique re ru-discípulos: ¿Anchique roma tak 
xixibij-iviꞌ? ¿Can man ibanon-ta confiar-iviꞌ viqꞌuin?

41 Pero re discípulos camas quixibin-quiꞌ y xquicꞌutulaꞌ chiquivach 
chij re Jesús: ¿Anchique como che ache reꞌ? Roma re cakꞌikꞌ y re yaꞌ can 
niquinimaj rutzij.

Re Jesús yeꞌrulisaj itzel tak espíritu riqꞌuin jun ache aj-Gadara

5  1 Y re Jesús y re ru-discípulos xeꞌbapon jucꞌan-apo ruchiꞌ re lago, chireꞌ 
chupan jun lugar rubiniꞌan Gadara. * 2 Y tak re Jesús xka can chupan re 

canoa, can jareꞌ tak xapon jun ache riqꞌuin, re ache reꞌ elinak-pa ancheꞌ jeꞌmukun-
va re anamaꞌiꞌ roma cꞌo itzel espíritu riqꞌuin. 3 Re ache reꞌ ja re ancheꞌ jeꞌmukun-va 
re anamaꞌiꞌ re aconak rachoch, y rejaꞌ hasta riqꞌuin cadena man jeꞌtiquirnak-ta 
quitzꞌamon, roma camas ruchukꞌaꞌ. 4 Can qꞌuiy cꞌa bey quiximon rukꞌa-rakan che 
cadena, pero xa jeꞌrukꞌajlon y jeꞌrurokchꞌin can. Can man jun tiquirnak chij. 5 Rejaꞌ 
nojel tiempo nibiyaj pa tak kꞌayis y chiquicojol re ancheꞌ jeꞌmukun-va anamaꞌiꞌ, 
nurakalaꞌ ruchiꞌ y nusocola-riꞌ riqꞌuin aboj. Can che pakꞌij che chakꞌaꞌ nubanalaꞌ 
quireꞌ re ache reꞌ. 6 Y tak rejaꞌ xutzꞌat-pa re Jesús, cꞌacꞌanaj cꞌa cꞌo-va, pero re ache 
reꞌ jonanin xpa y xbexuqueꞌ chach. * 7 Y jun pa ruchiꞌ xchꞌo cha re Jesús y xubij: Rat 
Jesús re Rucꞌajol re namalaj Dios, ¿anchique roma tak yinanak? Pa rubeꞌ re Dios 
nincꞌutuj chava, che man quinachꞌujersaj, xchaꞌ cha re Jesús.

8 Re ache xubij quireꞌ roma re Jesús rubin chic cha re itzel espíritu re 
cꞌo riqꞌuin, che tel-a.

9 Y xpa re Jesús xucꞌutuj cha: ¿Andex abeꞌ?
Y rejaꞌ xubij-pa: Legión, jareꞌ re nubeꞌ, roma man nayon-ta yen, xa can 

je qꞌuiy chukaꞌ re vichibil jecꞌo.
10 Y camas cꞌa xucꞌutuj utzil cha re Jesús che man queꞌrulisaj-a chupan 

re lugar reꞌ. 11 Y chunakaj-apo re lugar rubiniꞌan Gadara, cꞌo jun loma y 

chireꞌ camas je qꞌuiy ak yeꞌvaꞌ. * 12 Y xeꞌpa conojel re itzel tak espíritu re 
jecꞌo riqꞌuin re ache, xquicꞌutuj utzil cha re Jesús. Y xquibij cha: Tayaꞌ kꞌij 
chaka che yojeꞌoc chiquipan la ak jecꞌo chila-apo.

13 Re Jesús can jareꞌ xubij chique che otz. Y re itzel tak espíritu can jareꞌ 
xeꞌel-a riqꞌuin re ache y xeꞌbeꞌoc chiquipan re ak. Re ak camas je qꞌuiy. 
Jecꞌo laꞌk jun caꞌeꞌ mil. Y conojel re ak reꞌ xquitzꞌam anin chach peña, y 
cꞌa chupan re lago xeꞌbeka-va. Y conojel re ak reꞌ xeꞌjikꞌ y xeꞌcom pa yaꞌ.

14 Jacꞌa re yeꞌchajin quichin re ak reꞌ, xe xquitzꞌat can re xbanataj, 
xeꞌnumaj y xbequiyalaꞌ can rutzijol re pa tenemit y chukaꞌ pa tak juyuꞌ. 
Y re vinak can xeꞌpa chin neꞌquitzꞌetaꞌ * re xbebex can chique. 15 Y tak re 
vinak reꞌ xeꞌbeka riqꞌuin re Jesús, xquitzꞌat che re ache re xeꞌcꞌueꞌ itzel 
tak espíritu riqꞌuin, tzꞌuyul, rucusan rutziak * y man nuban-ta chic re 
anchaꞌl rubanom-pa. Pero re vinak reꞌ xa xquixibij-quiꞌ tak xquitzꞌat re 
ache reꞌ. 16 Re vinak re xeꞌtzꞌeto re xbanataj riqꞌuin re ache re xlisas itzel 
tak espíritu riqꞌuin y re xbanataj quiqꞌuin re ak, xquitzojolaꞌ chique re 
vinak re jeꞌpitinak chutzꞌetic re xbanataj chireꞌ. 17 Mareꞌ re vinak xquibij 
cha re Jesús: Tabanaꞌ utzil catel-a chupan re ka-lugar. *

18 Y jacꞌa tak ndoc-a re Jesús pa canoa, re ache re xeꞌcꞌueꞌ itzel tak 
espíritu riqꞌuin, xucꞌutuj utzil cha re Jesús che tuyaꞌ kꞌij cha chin niba 
riqꞌuin. * 19 Pero re Jesús man xrajo-ta. Xa xubij cha: Catzolaj chaꞌvachoch, 
y tatzijoj chique re avchꞌalal che xeꞌlisas re itzel tak espíritu aviqꞌuin, 
roma xjoyovax avach roma re Ajaf Dios.

20 Y re ache xba y xutzꞌam rutzijosic re xuban re Jesús riqꞌuin rejaꞌ. * 
Rejaꞌ xutzijoj chique re vinak re jecꞌo chupan re lugar rubiniꞌan Decápolis. 
Y re vinak camas niquinojelaꞌ chij rucꞌaslen re jun ache reꞌ.

Re Jesús xucꞌachojsaj jun ixok niyavaj y xucꞌasoj jun xtan re quiminak chic
21 Y re Jesús y re ru-discípulos xeꞌoc chic-a pa canoa * chin xeꞌkꞌax cꞌa 

jucꞌan chic ruchiꞌ re lago. Y tak xeꞌbapon la jucꞌan chic ruchi-lago, camas je 
qꞌuiy vinak re xquimol-apo-quiꞌ riqꞌuin. * Rejaꞌ chunakaj cꞌa re lago xcꞌue-va. 
22 Xapon chukaꞌ jun ache rubiniꞌan Jairo. * Re ache reꞌ cꞌo jun rusamaj chupan 
re nema-jay re ancheꞌ nitzijos-va re ruchꞌabal re Dios re nibex sinagoga cha. 
Jacꞌa rejaꞌ re cꞌo más rukꞌij chireꞌ. Y tak re Jairo xutzꞌat-apo re Jesús, can jareꞌ 
xbexuqueꞌ chach. 23 Y cꞌareꞌ rejaꞌ xubij cha re Jesús: Re numiꞌal niyavaj, y 
nicom-yan. Tabanaꞌ utzil taꞌyaꞌ re akꞌaꞌ pa rueꞌ chin nicolotaj chach re camic y 
nicꞌaseꞌ can, xchaꞌ re ache. Y re ache reꞌ camas xucꞌutuj utzil cha re Jesús.

24 Y re Jesús xba chij. Y je qꞌuiy chukaꞌ vinak xeꞌtzake-a chiquij. Y 
roma camas je qꞌuiy vinak, can man otz-ta yeꞌbiyin. 25 Y chiquicojol re 

vinak reꞌ binak chukaꞌ jun ixok re cꞌo jun ruyabil. Re ixok reꞌ doce junaꞌ 
re nibiyin ruqꞌuiqꞌuel y man tanal-ta. * 26 Rejaꞌ rutijon pokan roma binak 
chic quiqꞌuin qꞌuiy doctores y xuqꞌuis-yan chukaꞌ ronojel ru-mero, chin 
che nicꞌachoj-ta, pero re ruyabil xa más niyoriꞌ. * 27 Re ixok reꞌ cꞌo cꞌa 
rucꞌaxam-pa chij re Jesús. Rejaꞌ binak chukaꞌ chiquicojol re vinak re 
jecꞌo can chij re Jesús, y jareꞌ tak xboꞌrtzꞌamaꞌ can baꞌ rutziak re Jesús. * 
28 Roma re ixok reꞌ can rubim-pa pa ránma che xa riqꞌuin xquintiquir 
xteꞌntzꞌamaꞌ can baꞌ rutziak re Jesús, can yincꞌachoj, chaꞌinak pa ránma 
re ixok reꞌ. 29 Y can jareꞌ xtaneꞌ re nibiyin ruqꞌuiqꞌuel. Rejaꞌ can xunaꞌ che 
xcꞌachoj cha re ruyabil re rucꞌalvachin. 30 Re Jesús chaꞌnin cꞌa xunaꞌ che 
cꞌo jun xucꞌachojsaj riqꞌuin re poder cꞌo riqꞌuin. * Mareꞌ xtzuꞌun can chij y 
xubij chique re vinak: ¿Anchique xtzꞌamo re nutziak? xchaꞌ.

31 Pero re discípulos xquibij cha: Rat najoꞌ natamaj anchique xtzꞌamo re 
atziak, pero re vovaꞌ cꞌayef chin natamaj. Yaꞌtzꞌat che re vinak yatquipitzꞌ 
y rat nacꞌutuj: ¿Anchique re xintzꞌamo? xeꞌchaꞌ re discípulos cha re Jesús.

32 Pero re Jesús yeꞌrutzulaꞌ re vinak, nucanoj re anchique xtzꞌamo re 
rutziak. 33 Y re ixok ruxibin-riꞌ y nibarbot, roma xa ja rejaꞌ re xtzꞌamo re 
rutziak re Jesús pan eval, y can xcꞌachoj-va cha re ruyabil. Cꞌareꞌ rejaꞌ xuqueꞌ 
chach re Jesús y xubij nojel re andex xuban. 34 Y re Jesús xubij cha re ixok: 
Numiꞌal, xacꞌachoj, roma xaban confiar-aviꞌ * viqꞌuin. Vocame, catzolaj y 
caꞌtexulan, roma jumul xacꞌachoj cha re ayabil acꞌalvachim-pa, xchaꞌ cha.

35 Y cꞌa nitzijon re Jesús riqꞌuin re ixok, tak jecꞌo re xeꞌbeka re jeꞌpitinak 
charachoch re Jairo, re ache re cꞌo rukꞌij chireꞌ pa nema-jay re ancheꞌ nitzijos-va re 
ruchꞌabal re Dios re nibex sinagoga cha. Re achiꞌaꞌ re xeꞌbeka xbequibij cha re Jairo: 
Re amiꞌal xa xcom-yan. Manak chic tukꞌaj nacꞌuaj-a re Maestro Jesús, * xeꞌchaꞌ cha.

36 Jacꞌa tak re Jesús xucꞌaxaj-pa, chaꞌnin xubij cha re Jairo: Man tuxibij-riꞌ 
re avánma roma re xbebex chava. Tabanaꞌ confiar-aviꞌ * viqꞌuin, xchaꞌ cha.

37 Y re Jesús xaxe re Pedro, re Jacobo y re Juan re ruchꞌalal re Jacobo, * re 
xeꞌrucꞌuaj-a. 38 Y re Jesús je ruchibil-a re je oxeꞌ ru-discípulos xeꞌba charachoch 
re Jairo. Y tak xeꞌbapon, re Jesús xeꞌrutzꞌat che re vinak can jeꞌelinak chꞌoꞌj pa 
jay, y xeꞌrutzꞌat chukaꞌ che can nibiyin ruyiꞌal-quivach y can yeꞌsiqꞌuin che okꞌej. 
39 Tak re Jesús aconak chic-apo, xubij chique re vinak: ¿Anchique roma yixokꞌ y 
can yixelinak chꞌoꞌj? Re acꞌual xa man quiminak-ta, rejaꞌ xa nivar, xchaꞌ chique.

40 Pero rejeꞌ xa xeꞌtzeꞌen chij re Jesús, roma quitaman che re acꞌual xa 
quiminak chic. Pero re Jesús xubij chique re vinak che queꞌel-a. Cꞌareꞌ 
rejaꞌ xeꞌrucusaj-apo re rute-rutotaꞌ re xtan y re je oxeꞌ chic re jeꞌbinak chij, 
chupan re jay re ancheꞌ cꞌo-va re ru-cuerpo re xtan. * 41 Rejaꞌ xutzꞌam rukꞌaꞌ 

re quiminak y xchꞌo pa kachꞌabal yoj re yoj israelitas, y xubij: Talita, cumi. 
Re chꞌabal reꞌ ndel che tzij: Xta, chava rat nimbij-va che cayacataj.

42 Can xe xubij quireꞌ re Jesús, can jareꞌ xyacataj y xbiyin-a re xtan, * 
roma can doce chic rujunaꞌ. Y re jecꞌo riqꞌuin, xsatz quicꞌoꞌx tak xquitzꞌat 
che xyacataj-a y xbiyin-a. 43 Pero re Jesús camas xuchalabej chique che 
man tiquitzijoj * chique re vinak, y chukaꞌ xubij che tiquisujuꞌ ruay.

Re vinak jecꞌo pa Nazaret man xquinimaj-ta re Jesús

6  1 Re Jesús y re ru-discípulos xeꞌel-a chireꞌ y xeꞌba pa Nazaret, re 
tenemit re ancheꞌ xqꞌuiy-va rejaꞌ. * 2 Y tak xapon re kꞌij chin uxlanen, 

rejaꞌ xucꞌut re ruchꞌabal re Dios chireꞌ pa nema-jay re ancheꞌ nitzijos-va 
re ruchꞌabal re Dios re nibex sinagoga cha. Y roma re chꞌabal re yeꞌrubij 
chique, re vinak re quimalon-quiꞌ chireꞌ, can anchique-la xquicꞌaxaj, 
y xquibilaꞌ: ¿Anchique roma tak re ache reꞌ camas naꞌoj cꞌo riqꞌuin y 
nitiquir yeꞌruban milagros? ¿Anchaꞌl tak nitiquir nuban ronojel reꞌ? 
3 Roma re ache reꞌ xa carpintero, ral re María, quichꞌalal re Jacobo, re 
José, re Judas y re Simón. Y re je ranaꞌ xa chakacojol yoj jecꞌo-va, xeꞌchaꞌ.

Mareꞌ re vinak can man baꞌ xquinimaj re Jesús, * roma rejaꞌ aj-chireꞌ pa 
quitenemit. 4 Y re Jesús xubij chique re vinak reꞌ: Conojel re rusamajelaꞌ re 
Dios re nibex profetas chique, man jun quikꞌij, pero reꞌ xaxe chiquivach re 
vinak re jecꞌo pa rutenemit, chiquivach re ruchꞌalal y chiquivach chukaꞌ re 
ru-familia, * roma chiquivach re nicꞌaj chic vinak cꞌo quikꞌij, xchaꞌ chique.

5 Y chupan re rutenemit, re Jesús man qꞌuiy-ta milagros xuban roma re 
ruvinak cama-va xquinimaj-ta. Xaxe-oc caꞌe-oxeꞌ yavaꞌiꞌ re xuyaꞌ rukꞌaꞌ pa 
quiveꞌ chin xeꞌrucꞌachojsaj. 6 Y rejaꞌ can anchique-la xunaꞌ roma xeꞌrutzꞌat 
che re vinak chireꞌ pa rutenemit, xa can man xquiban-ta confiar-quiꞌ 
riqꞌuin. Rejaꞌ xba cꞌa pa tak cocoj tenemit re jecꞌo chunakaj re rutenemit. 
Rejaꞌ can xucꞌut re ruchꞌabal re Dios chiquivach re vinak. *

Tak xeꞌtak re je doce discípulos chutzijosic re ruchꞌabal re Dios
7 Cꞌareꞌ re Jesús xeꞌrayoj re je doce ru-discípulos. Y che caꞌcaꞌ che caꞌcaꞌ 

xutzꞌam-a quitakic chubanic re samaj, y xuya-a poder chique chin yeꞌtiquir 
yeꞌquilisaj re itzel tak espíritu. * 8 Y rejaꞌ xubij-a chukaꞌ chique che xaxe re 
quichꞌamaꞌy tiquicꞌuaj-a y man tiquicꞌuaj-a jun chic cosa. Man tiquicꞌuaj-a 
quiyaꞌl, man tiquicꞌuaj-a vay y chukaꞌ man tiquicꞌuaj-a mero * pa tak 
ximibal-quipan. 9 Man tiquicusaj-a caꞌeꞌ quitziak. Pero re quixajab otz che 
niquicusaj-a. 10 Re Jesús xubij-a chukaꞌ chique: Xabanchique tenemit yixapon-
va, tak yixoc pa jun jay, chireꞌ quixcꞌue-va-ka. Xa cꞌaja tak yixel-pa chireꞌ, otz 

niyaꞌ can re jay re ancheꞌ xixcꞌue-va. * 11 Y vo xa re ancheꞌ yixapon-va, re vinak 
man otz-ta icꞌulic niquiban y man niquijo-ta chukaꞌ niquicꞌaxaj re ruchꞌabal 
re Dios re nitzijoj yex chique, quixel-pa chireꞌ. Y titavaj can re pokolaj re 
cꞌo pa tak ivakan chiquivach re vinak reꞌ, chin tiquitamaj che man otz-ta 
re xquiban * chiva. Roma yen can katzij nimbij chiva, che chupan re kꞌij tak 
xtibanataj re juicio, re vinak re xeꞌcꞌueꞌ pa tenemit Sodoma y Gomorra, man 
can-ta xtakꞌax rueꞌ re castigo xtika pa quiveꞌ que chach re xtika pa quiveꞌ re 
vinak chin re tenemit re man otz-ta * icꞌulic xtiquiban, xcha-a chique.

12 Y re discípulos xeꞌba. Rejeꞌ xquibij chique re vinak che tijalataj quicꞌaslen 
chach re Dios. 13 Y re discípulos qꞌuiy itzel tak espíritu re xeꞌquilesalaꞌ. Y 
chukaꞌ xquiyalaꞌ aceite olivo pa quiveꞌ je qꞌuiy yavaꞌiꞌ * y xeꞌquicꞌachojsalaꞌ can.

Re Herodes man rutaman-ta anchique reꞌ re Jesús
14 Y re Rey Herodes xucꞌaxaj che re Jesús camas elinak rutzijol 

chiquicojol re vinak. Pero re Herodes xubij-ka pa ránma che re Jesús xa 
ja re Juan Bautista re xcꞌastaj-pa chiquicojol re anamaꞌiꞌ, * y mareꞌ tak cꞌo 
poder pa rukꞌaꞌ chin qꞌuiy milagros nitiquir yeꞌrubanalaꞌ, xcha-ka rejaꞌ.

15 Pero jecꞌo nicꞌaj chic chique re vinak re xquibij che re Jesús xa ja re 
Elías. Y jecꞌo nicꞌaj chic xquibij che rejaꞌ jun profeta, re anchaꞌl re profetas 
re xeꞌcꞌueꞌ ajuer can. *

16 Pero tak re Rey Herodes xucꞌaxaj reꞌ, xubij: Re Jesús xa ja re Juan 
Bautista re xintak rutzaqꞌuisic rujalom, y vocame xcꞌastaj-pa chiquicojol 
re anamaꞌiꞌ, xchaꞌ.

17 Roma ja re Rey Herodes re xbin che tiquitzꞌama-pa re Juan. Cꞌareꞌ 
xuyaꞌ pa cárcel y xuxim che cadena. Re Herodes quireꞌ xuban roma re 
ixok rubiniꞌan Herodías re cꞌo riqꞌuin, xa ruxayil re Felipe re ruchꞌalal 
re Herodes. Y re Herodes can quicꞌuan-va-quiꞌ riqꞌuin re Herodías. * 18 Re 
Juan xtzꞌam roma rubin cha re Herodes: Man otz-ta abanon roma aconak-
ka avxayil re Herodías re ruxayil re avchꞌalal * rubiniꞌan Felipe.

19 Re Herodías can rujovan-va cꞌa ruquimisan re Juan roma itzel nunaꞌ 
cha, pero man pa rukꞌa-ta rejaꞌ cꞌo-va, mareꞌ man tiquirnak-ta. 20 Re Rey 
Herodes can rutaman che re Juan jun lokꞌolaj ache y choj rucꞌaslen chach 
re Dios, y nuxibij-riꞌ chach. Can man ruyiꞌon-ta kꞌij chin che cꞌo-ta cosas 
rucꞌalvachin. Rejaꞌ can jabal nucꞌaxaj tak re Juan nubij re ruchꞌabal re 
Dios cha. Pero rejaꞌ man ninojitaj-ta chach re andex rucꞌamon che nuban. 
21 Y xapon re kꞌij re yaben roma re Herodías chin nika re Juan pa rukꞌaꞌ. 
Chupan re kꞌij tak re Rey Herodes xtzꞌakater chic jun rujunaꞌ, * xeꞌrayoj 
conojel re yeꞌbano gobernar re jecꞌo pa rukꞌaꞌ, xeꞌrayoj re je ecꞌuay quichin 

re soldados y xeꞌrayoj chukaꞌ re achiꞌaꞌ re cꞌo más quikꞌij chiquicojol re 
aj-Galilea, chin jun vaꞌin. 22 Y re ancheꞌ quimalon-va-quiꞌ rejeꞌ, xoc-apo 
jun xtan ral re Herodías, y rejaꞌ xajoꞌ chiquivach. Y re xajoj xuban re xtan 
camas xka chach re Rey Herodes y chiquivach conojel re yeꞌvaꞌ riqꞌuin. Y 
re Rey Herodes xubij cha re xtan: Tacꞌutuj re andex xtajoꞌ y xtinyaꞌ chava. 
23 Can nimban jurar chavach, che xabandex re xtacꞌutuj chua, xtinyaꞌ 
chava, astapaꞌ pa nicꞌaj cha re lugar re ancheꞌ nimban-va gobernar re 
xtacꞌutuj, can xtinyaꞌ chava, xchaꞌ re Rey Herodes cha re ral re Herodías.

24 Pero re xtan, xe xucꞌaxaj re xubij re Rey Herodes, xel-a y xboꞌrbij cha 
re ruteꞌ: ¿Andex como nincꞌutuj cha re Rey Herodes? Roma rejaꞌ xubij 
chua che xabandex re xtajoꞌ, can xtuyaꞌ chua, xchaꞌ re xtan cha re ruteꞌ.

Xpa re teꞌej xubij cha re ral: Tacꞌutuj che tiquimisas re Juan Bautista y 
tiya-pa re rujalom chava. *

25 Y re xtan can jareꞌ xtzolaj-apo riqꞌuin re Rey Herodes y xboꞌrbij cha: 
Yen ninjoꞌ che vocame-yan naya-pa chua chach jun plato, re rujalom re 
Juan Bautista, xchaꞌ cha re Rey Herodes.

26 Y re Rey Herodes camas xbison-ka pa ránma roma reꞌ, pero roma can 
rubanon chic jurar cha che can xtuya-va re andex nrajoꞌ y roma chukaꞌ can 
chiquivach re jecꞌo riqꞌuin chach mesa xubij-va, tiene que nuban re nicꞌutux 
cha, chin man nuya-ta ruqꞌuex. 27 Y re Rey jareꞌ tak xutak-a jun soldado chin 
ticꞌam-pa re rujalom re Juan Bautista. 28 Y re soldado xba. Rejaꞌ xboꞌrtzaqꞌuij-
pa rujalom re Juan Bautista chireꞌ pa cárcel. Y cꞌareꞌ re rujalom re Juan 
xucꞌam-pa cha re xtan chach jun plato y re xtan xboꞌryaꞌ cha re ruteꞌ.

29 Tak re yeꞌtzekelben chin re Juan xquicꞌaxaj che xquimisas, xeꞌba 
chucꞌamic re ru-cuerpo, y xbequimukuꞌ can. *

Tak re Jesús xeꞌrutzuk je voꞌoꞌ mil achiꞌaꞌ
30 Cꞌareꞌ re ru-apóstoles re Jesús xeꞌtzolaj-pa banoy rusamaj re Dios 

y xquimol-apo-quiꞌ riqꞌuin re Jesús. Rejeꞌ niquibilaꞌ cha ronojel re 
xquibanalaꞌ * y re xquicꞌut chiquivach re vinak. 31 Y re Jesús xubij chique: 
Joꞌ pa jun lugar re ancheꞌ je manak vinak chin che yojeꞌxulan baꞌ.

Y quireꞌ xubij chique roma re vinak yeꞌel-yeꞌoc quiqꞌuin y mareꞌ hasta man 
yeꞌtiquir-ta chic yeꞌvaꞌ. * 32 Y re Jesús y re ru-apóstoles xeꞌoc-a pa jun canoa chin che 
yeꞌkꞌax jucꞌan chic-apo ruchi-yaꞌ, pa jun lugar re ancheꞌ manak vinak. * 33 Pero tak 
rejeꞌ xeꞌel-a, je qꞌuiy vinak re xeꞌtzꞌeto-a quichin y xquitamaj-a quivach. Mareꞌ re 
vinak jonanin xeꞌba chacakan, xquimol-a-quiꞌ po bey, re pa tak tenemit re ancheꞌ 
xeꞌkꞌax-va. Y xa ja-yan chic rejeꞌ re xeꞌbapon nabey. Y tak re Jesús y re ru-discípulos 
xeꞌbapon, re vinak xquimol-apo-quiꞌ chiquij. 34 Y tak re Jesús xka can chupan re 
canoa, xutzꞌat che camas je qꞌuiy vinak re jeꞌyabeyon richin chireꞌ. Rejaꞌ xujoyovaj 

quivach, * roma re quibanon, can anchaꞌl re ovejas tak man jun nichajin quichin. 
Cꞌareꞌ qꞌuiy cosas re xucꞌut chiquivach re nicꞌatzin che niquitamaj chij re ruchꞌabal 
re Dios. * 35 Pero tak xkꞌakꞌij-yan-ka, re ru-discípulos re Jesús xeꞌjelon-apo riqꞌuin y 
xquibij cha: Re vovaꞌ xa je manak vinak * y xkꞌakꞌij-yan-ka. 36 Caꞌtaka-a re vinak reꞌ 
chin che yeꞌba pa tak cocoj tenemit y pa tak nicꞌaj chic lugar re jecꞌo nakaj, chin 
teꞌquilokꞌoꞌ quivay chireꞌ, roma manak quivay chin niquitaj, xeꞌchaꞌ cha re Jesús.

37 Jacꞌa re Jesús xubij chique re ru-discípulos: Tiyaꞌ quivay yex, xchaꞌ 
chique. Y rejeꞌ xquibij cha: Rat nabij che takayaꞌ quivay yoj, pero manak 
modo roma nrajoꞌ che nakalokꞌ ála caꞌeꞌ ciento denarios vay chin yeꞌvaꞌ 
conojel, xeꞌchaꞌ.

38 Y rejaꞌ xucꞌutuj chique: ¿Jenipaꞌ vay cꞌo iviqꞌuin? Titzꞌeta-na cꞌa. Y 
tak rejeꞌ quitzꞌeton chic, xquibij: Cꞌo voꞌoꞌ vay y caꞌeꞌ car. *

39 Cꞌareꞌ rejaꞌ xubij chique re ru-discípulos che tiquibij chique re vinak 
che queꞌtzꞌuyeꞌ conojel pa rueꞌ re sabana, y pa tak grupos tiquicꞌuala-
quiꞌ. 40 Y re vinak reꞌ can xeꞌtzꞌuyeꞌ pa rueꞌ re sabana, y xquicꞌuala-quiꞌ 
pa tak ciento y nicꞌaj tak ciento. 41 Y re Jesús xeꞌruliꞌej pa rukꞌaꞌ re voꞌoꞌ 
vay y re caꞌeꞌ car, xtzuꞌun chicaj y xutioxij cha re Dios. * Rejaꞌ xeꞌrupar re 
vay y xuya-a chique re ru-discípulos chin che niquijachalaꞌ chiquivach 
re vinak. Y quireꞌ chukaꞌ xuban riqꞌuin re car. Xujach chiquivach 
conojel. 42 Can conojel jabal xeꞌvaꞌ. Can man jun re man-ta xvaꞌ. 43 Y cꞌa 
cꞌo doce chacach re nojnak che vay y car re xuban sobra. 44 Camas je 
qꞌuiy vinak re xeꞌvaꞌ, roma xaxe re achiꞌaꞌ je voꞌoꞌ mil.

Tak re Jesús xbiyin charakan pa rueꞌ re lago rubiniꞌan Galilea
45 Y jareꞌ tak re Jesús xubij chique re ru-discípulos che queꞌoc-a chupan 

re canoa, chin queꞌnabayaj-a chach, che queꞌba pa Betsaida, re tenemit re 
cꞌo jucꞌan-apo ruchi-yaꞌ. Y rejaꞌ cꞌa yeꞌruban-na can despedir * re vinak. 46 Y 
tak re Jesús xeꞌruban-yan can despedir re vinak, rejaꞌ xba pa rueꞌ re loma * 
chubanic orar. * 47 Re Jesús xcꞌue-na can pan ulef, pero re discípulos jeꞌbinak 
pa canoa y naj xeꞌba-yan-apo pa rueꞌ re lago. Pa runicꞌajal chic re lago 
jecꞌo-va-apo tak xoc-ka re akꞌaꞌ. 48 Y re Jesús xeꞌrutzuꞌ che re ru-discípulos 
man choj-ta nibiyin re canoa chiquivach, roma re cakꞌikꞌ nupaxij-riꞌ chach 
re canoa y nutzolij chij. Y tak nisakar-yam-pa, re Jesús binak charakan 
pa rue-yaꞌ chin niba-apo quiqꞌuin y nrajoꞌ nakꞌax chiquivach. 49 Pero tak 
re discípulos xquitzꞌat che cꞌo jun pitinak charakan pa rue-yaꞌ, xeꞌsiqꞌuin. 
Roma rejeꞌ xquinojij che re pitinak pa rue-yaꞌ xa jun xibinel. 50 Y roma can 
conojel xeꞌtzꞌeto richin, xsatz quicꞌoꞌx. Y mareꞌ re Jesús chaꞌnin xchꞌo-apo 
chique y xubij: Man tixibij-iviꞌ. Ja yen re Jesús, * xchaꞌ chique.

51 Y rejaꞌ xoc-a quiqꞌuin pa canoa. Y jareꞌ tak xtane-ka re cakꞌikꞌ. Y 
re discípulos camas cꞌa xsatz quicꞌoꞌx. 52 Y astapaꞌ can xquitzꞌat tak re 
Jesús xuban che xqꞌuier re vay, rejeꞌ man xkꞌax-ta pa quiveꞌ che rejaꞌ can 
nitiquir-va nuban xabanchique cosa, roma can cꞌo poder riqꞌuin. Rejeꞌ 
can cꞌa quicoversan re cánma. *

Re Jesús je qꞌuiy yavaꞌiꞌ xeꞌrucꞌachojsaj pa Genesaret
53 Y rejeꞌ xeꞌkꞌax pa rueꞌ re lago reꞌ y xeꞌbapon chupan re lugar rubiniꞌan 

Genesaret. * Rejeꞌ xeꞌbapon chuchiꞌ re lago y chireꞌ xquiya-va can re qui-
canoa. 54 Y xe xeꞌka can pa canoa, re vinak re jecꞌo chireꞌ chuchi-yaꞌ, chaꞌnin 
xquitamaj rach che ja re Jesús re xka can pa canoa. 55 Mareꞌ xquiyalaꞌ rutzijol 
ronojel lugar re jecꞌo nakaj, che re Jesús cꞌo chireꞌ. Y re vinak yeꞌquicꞌamala-
pa re quiyavaꞌiꞌ chach re qui-camilla, y xeꞌquicꞌuaj-apo chach re Jesús re 
anchique lugar niquicꞌaxaj che cꞌo-va. 56 Y xabanchique lugar napon-va, re 
pa tak nimaꞌk y cocoj tenemit, y chukaꞌ pa tak juyuꞌ, re vinak xeꞌquiyalaꞌ re 
yavaꞌiꞌ pa tak bey re ancheꞌ nakꞌax-va rejaꞌ. Camas cꞌa utzil niquicꞌutulaꞌ cha 
chin che tuyaꞌ kꞌij chique chin niquitzꞌam astapaꞌ xaxe re ruchi-rutziak. * Y 
conojel re xeꞌtzꞌamo ruchi-rutziak re Jesús, xeꞌcꞌachoj cha re quiyabil.

Re nitzꞌilbisan chin jun vinak ja re cosas re 
man otz-ta re yeꞌrunojij pa ránma

7  1 Y chij re Jesús xquimol-apo-quiꞌ re achiꞌaꞌ fariseos, y chukaꞌ jun 
caꞌe-oxeꞌ achiꞌaꞌ re jeꞌatamayon * re ley kachin yoj re yoj israelitas re 

jeꞌpitinak pa tenemit Jerusalén. 2 Y tak re achiꞌaꞌ reꞌ xeꞌquitzꞌat che jecꞌo 
chique re ru-discípulos re Jesús re man niquichꞌaj-ta jabal re quikꞌaꞌ tak 
yeꞌvaꞌ, man otz-ta xeꞌquitzꞌat. Roma chiquivach rejeꞌ can man chꞌajchꞌoj-
ta * re quikꞌaꞌ. Y mareꞌ camas xeꞌchꞌo chiquij, roma man niquiban-ta 
anchaꞌl re niquiban rejeꞌ. 3 Roma re achiꞌaꞌ fariseos y conojel re nicꞌaj 
chic vinak israelitas, xa ja re jeꞌbilon can coma re kavinak xeꞌcꞌueꞌ ajuer 
can, xa jareꞌ re yeꞌquibanalaꞌ. Roma vo xa man niquichꞌaj-ta re quikꞌaꞌ 
qꞌuiy bey, can man yeꞌva-ta. 4 Tak yeꞌtzolaj-pa pa tak qꞌuiybal, vo xa 
man niquijoskꞌij-ta-quiꞌ, can man yeꞌva-ta. Y cꞌo nicꞌaj chic cosas re 
yeꞌquibanalaꞌ chukaꞌ, anchaꞌl re quijoskꞌesic re kumubal tak yaꞌ, re bojoꞌy, 
re chꞌichꞌ tak lak y re andex chukaꞌ rujoskꞌesic niquiban cha re quichꞌat. 
Quireꞌ cꞌa re yeꞌquibanalaꞌ rejeꞌ. 5 Mareꞌ xeꞌpa re achiꞌaꞌ fariseos y re 
achiꞌaꞌ re jeꞌatamayon re ley kachin yoj re yoj israelitas xquicꞌutuj cha re 
Jesús: ¿Anchique roma tak la a-discípulos man niquiban-ta anchaꞌl re bin 
can coma re kavinak xeꞌcꞌueꞌ ajuer can? Rejeꞌ yeꞌvaꞌ y man niquichꞌaj-ta 
jabal quikꞌaꞌ. Man niquiban-ta anchaꞌl nakaban yoj, * xeꞌchaꞌ cha re Jesús.

6 Pero re Jesús xubij chique re achiꞌaꞌ reꞌ: Yex xa caꞌeꞌ ipalaj. Mareꞌ can jabal 
rubixic rubanon can chivij re jun rusamajel re Dios re xbex profeta cha, re xcꞌueꞌ 
ajuer can re xubiniꞌaj Isaías. Re xubij re Dios cha che tutzꞌibaj can, y ja quireꞌ nubij:

Re vinak reꞌ xaxe riqꞌuin re quichiꞌ niquiyaꞌ nukꞌij,
pero re cánma xa mana-ta reꞌ re nrajoꞌ, xa cꞌacꞌanaj cꞌo-va re cánma 

chin che niquiya-ta nukꞌij.
 7 Xa can man jun nicꞌatzin-va che niquiyaꞌ nukꞌij,

roma xa enseñanzas quichin achiꞌaꞌ niquicꞌut y niquibij che can jareꞌ 
re rucꞌamon che niban.

Quireꞌ re rutzꞌiban can re profeta Isaías. *
8 Y yex jareꞌ re yixtajin chubanic. Y re ru-mandamiento re Dios xa iyiꞌon can. Yex 

can man niban-ta re nrajoꞌ re Dios, xa ja re niquibij re vinak, xa jareꞌ re itzꞌamon 
rubanic. Anchaꞌl tak nibij re andex quijoskꞌesic re bojoꞌy y re andex quijoskꞌesic re 
kumubal tak yaꞌ. Y jecꞌo chukaꞌ nicꞌaj chic re je anchaꞌl reꞌ, re yeꞌbanalaꞌ.

9 Y re Jesús xubij chukaꞌ chique: Yex niban re andex jeꞌquibilon can re kavinak 
xeꞌcꞌueꞌ ajuer can, can iyiꞌon can rubanic re nubij re ru-mandamiento re Dios re 
otz che niban. 10 Roma re chꞌabal re jeꞌrutzꞌiban can re Moisés, nubij: Tayaꞌ quikꞌij 
re ate-artaꞌ. * Y re anchique yeꞌrutzelaj rute-rutotaꞌ camas rumac ndel re quireꞌ 
nibano, y can rucꞌamon che niquimisas. * Quireꞌ re tzꞌiban can. 11 Jacꞌa yex man 
quire-ta niban. Xa man niban-ta anchaꞌl re rubin can re Dios. Yex xa yeꞌtijoj re 
vinak che man nicꞌatzin-ta che yeꞌquitoꞌ re quite-quirtaꞌ. Che xa riqꞌuin niquibij 
chique re quite-quirtaꞌ: Yen man yintiquir-ta yixintoꞌ riqꞌuin re ndoc chiva, roma 
re cꞌo viqꞌuin xa Corbán. Re chꞌabal reꞌ ndel che tzij: Nsujun chic cha re Dios. Y 
xa riqꞌuin quireꞌ niquibij, che quisujun chic cha re Dios re ndoc chique re quite-
quirtaꞌ, man nicꞌatzin-ta chic che yeꞌquitoꞌ, * yixchaꞌ chique. 12 Y riqꞌuin re nibij, 
can nikꞌalajin-va che niban chique re vinak che man chic yeꞌquito-ta re quite-
quirtaꞌ. 13 Riqꞌuin reꞌ, yex ibanon che man jun rukꞌij re ru-mandamiento re Dios. Y 
quireꞌ ibanon xaxe chin niban re andex quibin can re ivinak re xeꞌcꞌueꞌ ajuer can. 
Y jecꞌo chukaꞌ nicꞌaj chic anchaꞌl reꞌ re yeꞌbanalaꞌ. Quireꞌ xubij re Jesús chique re 
achiꞌaꞌ fariseos y re achiꞌaꞌ jeꞌatamayon re ley kachin yoj re yoj israelitas.

14 Y re Jesús xchꞌo chic jun bey quiqꞌuin conojel vinak re quimalon-apo-
quiꞌ chireꞌ y xubij chique: Ticꞌaxaj cꞌa chiyixnojel re xtimbij chiva y takꞌax 
pan iveꞌ. 15 Roma re cosa re nutaj-ka re vinak, mana-ta reꞌ re nitzꞌilbisan 
richin. * Re nitzꞌilbisan richin jun vinak xa ja re itzel tak nojebal re nipa 
pa ránma. 16 Re cꞌo ruxquin chin nucꞌaxaj, can tucꞌaxaj cꞌa re ximbij. * 
Quireꞌ xubij re Jesús chique re vinak.

17 Y rejaꞌ xeꞌruyaꞌ can re vinak, y xba pa jun jay. Y re discípulos xquicꞌutuj 
cha chij re nitzꞌilbisan chin jun vinak. * 18 Y re Jesús xubij chique: Yex can 

junan ibanon quiqꞌuin re nicꞌaj chic vinak che man nakꞌax-ta pan iveꞌ re 
nimbij. Can man kꞌaxnak-ta pan iveꞌ che ronojel re nutaj-ka re vinak, xa mana-
ta reꞌ re nitzꞌilbisan richin. 19 Ronojel re andex nutaj-ka re vinak, xa man pa 
ránma-ta nibo-va. Xa chupan nika-va-ka y cꞌareꞌ ndel-a. Y roma re quireꞌ xubij 
re Jesús, nikꞌalajin che ronojel re riquil tak vay jecꞌo can, can je otz-va chin 
yeꞌtij.

20 Y re Jesús xubij chukaꞌ che xa ja re itzel tak nojebal re nipa pa ránma re 
vinak, xa jareꞌ re nitzꞌilbisan richin. 21 Roma xa pa ránma re vinak yeꞌpo-va re 
itzel tak nojebal. * Chireꞌ nipo-va tak re vinak re jeꞌcꞌulan y re man jeꞌcꞌulan-
ta niquicanola-quiꞌ chin yeꞌmacun. * Y chireꞌ chukaꞌ nipo-va tak yeꞌquimisan. 
22 Pa tak cánma cꞌa re vinak nipo-va tak yeꞌlakꞌ, tak niquirayij che ronojel-ta 
cosa quiqꞌuin-ta rejeꞌ cꞌo-va, yeꞌquibanalaꞌ re itzel tak banabal, yeꞌtzꞌucu tzij, 
niquibanalaꞌ mac re camas yeꞌyiꞌo qꞌuex, itzel niquinaꞌ cha jun vinak re otz 
cꞌo, je nacanak, yeꞌquibilaꞌ itzel tak tzij chiquij re vinak, niquinaꞌ che camas 
quikꞌij. 23 Ronojel re etzelal qui tak reꞌ, pa ránma cꞌa re vinak nipo-va, y jareꞌ 
re nitzꞌilbisan richin. Quireꞌ xubij re Jesús chique re ru-discípulos.

Re Jesús nucꞌachojsaj jun xtan, ral jun ixok man israelita-ta
24 Y re Jesús je ruchibil-a re ru-discípulos xeꞌel-a chireꞌ, y xeꞌba pa jun lugar 

re cꞌo-apo chiquinakaj re caꞌeꞌ tenemit quibiniꞌan Tiro y Sidón. * Y xeꞌcꞌueꞌ pa 
jun jay, roma re Jesús man nrajo-ta che nitamax che rejaꞌ cꞌo chireꞌ. Pero man 
riqꞌuin reꞌ, chaꞌnin xnabex che cꞌo chireꞌ. 25 Can chaꞌnin xnabex-pa roma jun 
ixok re cꞌo jun ral-xtan, y re xtan reꞌ cꞌo jun itzel espíritu riqꞌuin. Re ixok reꞌ can 
xe cꞌa xucꞌaxaj-pa che re Jesús cꞌo chireꞌ, rejaꞌ xpa riqꞌuin y xbexuqueꞌ chach. 
26 Re jun ixok reꞌ man israelita-ta. * Rejaꞌ jun aj-sirofenicia. Pero xbexuqueꞌ 
chach re Jesús chin xboꞌrcꞌutuj utzil cha che tulisaj re itzel espíritu re cꞌo 
riqꞌuin re ral. 27 Pero re Jesús xubij cha re ixok: Re utzil re pitinak riqꞌuin re 
Dios man otz-ta che chak xabanchique ninya-va. Xa ja re nuvinak israelitas re 
yeꞌntoꞌ nabey. * Roma man rucꞌamon-ta che nilisas re quivay re acꞌolaꞌ chin che 
ja-ta re tzꞌeꞌ yeꞌtijo, xchaꞌ re Jesús.

28 Pero re ixok xubij cha re Jesús: Ajaf, can katzij re nabij. Pero can 
yojtiquir chukaꞌ nakacꞌul-apo baꞌ cha re utzil reꞌ. Anchaꞌl niquiban re tzꞌeꞌ 
chuxeꞌ mesa, yeꞌquimololaꞌ chukaꞌ re ruchiꞌ tak vay re yeꞌquitzakala-ka re 
acꞌolaꞌ.

29 Y re Jesús can jareꞌ xubij cha re ixok: Re xabij can quire-va. Vocame 
catzolaj, roma re itzel espíritu xel-yan-a riqꞌuin re aval, xchaꞌ re Jesús cha.

30 Y re ixok xtzolaj charachoch. Y xboꞌrvilaꞌ re ral cotzꞌal chuchꞌat. Y 
chaꞌnin chukaꞌ xutzꞌat che re itzel espíritu man chic cꞌo-ta riqꞌuin re ral. *

Re Jesús nucꞌachojsaj jun ache re man nucꞌaxaj-
ta y man can-ta nitiquir nichꞌo

31 Re Jesús y chibil re ru-discípulos xeꞌel-pa chupan re lugar re cꞌo-apo chunakaj 
re tenemit Tiro y xeꞌbakꞌax-pa pa Sidón. Y xeꞌbakꞌax-pa chukaꞌ chupan re lugar 
rubiniꞌan Decápolis, cꞌareꞌ xeꞌbeka chuchiꞌ re lago rubiniꞌan Galilea. 32 Chireꞌ 
jecꞌo-va tak xcꞌam-pa jun ache chach re Jesús, jun ache re man nucꞌaxaj-ta y man 
can-ta nitiquir nichꞌo. Y re jeꞌcꞌamayom-pa richin, xquicꞌutuj utzil cha re Jesús 
che tuyaꞌ rukꞌaꞌ pa rueꞌ. 33 Re Jesús xucꞌuaj-a re ache reꞌ. Xujuꞌ rue-rukꞌaꞌ pa tak 
ruxquin, xchuban, * y cꞌareꞌ xutzꞌam re rakꞌ. 34 Y re Jesús xtzuꞌun chicaj, * xjekꞌejoꞌx-
ka * y xubij pa kachꞌabal yoj re yoj israelitas: Efata. Re tzij reꞌ ndel che tzij: Tijakataj.

35 Y re ache can jareꞌ xucꞌaxaj y xtiquir otz xchꞌo. 36 Y re Jesús xucꞌam-pa re 
ache y xubij chique re vinak che man tiquitzijoj re xbanataj. * Pero re vinak, 
man riqꞌuin che can chalaben-a chique roma re Jesús che man tiquitzijoj, xa 
jareꞌ re xbequibana-pa nabey. 37 Y re vinak reꞌ xsatz quicꞌoꞌx * tak xquitzꞌat re 
xbanataj, y niquibilaꞌ: Jabal re xuban. Nuban chique re man niquicꞌaxaj-ta, che 
niquicꞌaxaj, y nuban chukaꞌ chique re je memaꞌ, che yeꞌchꞌo, yeꞌchaꞌ re vinak.

Tak re Jesús xeꞌrutzuk como je cajeꞌ mil vinak

8  1 Ja kꞌij reꞌ tak camas je qꞌuiy vinak re xquimol-apo-quiꞌ riqꞌuin re Jesús. 
Pero re vinak reꞌ xqꞌuis quivay, y mareꞌ rejaꞌ xeꞌrayoj re ru-discípulos 

y xubij chique: 2 Yen camas ninjoyovaj quivach re vinak reꞌ, * roma oxeꞌ kꞌij 
queꞌcꞌue-va viqꞌuin y vocame manak chic quivay chin niquitaj. 3 Y yeꞌntak-
ta-a cho tak cachoch choj quireꞌ y man jun cosa niquitaj-a, man otz-ta. Roma 
jecꞌo naj jeꞌpitinak-va, y qꞌuibaꞌ yeꞌtzak pa tak bey roma viyjal, xchaꞌ rejaꞌ.

4 Y re ru-discípulos xquibij cha: Re lugar yojcꞌo-va xa je manak vinak. 
Mareꞌ manak ancheꞌ nakavila-va-pa vay chin che yeꞌvaꞌ jabal conojel re 
vinak reꞌ, * xeꞌchaꞌ cha re Jesús.

5 Pero re Jesús xucꞌutuj chique re ru-discípulos: ¿Jenipaꞌ vay cꞌo 
iviqꞌuin? * xchaꞌ chique.

Y rejeꞌ xquibij: Cꞌo vukuꞌ, xeꞌchaꞌ cha.
6 Y re Jesús xubij che queꞌtzꞌuye-ka re vinak pan ulef. Cꞌareꞌ rejaꞌ xeꞌruliꞌej 

pa rukꞌaꞌ re vukuꞌ xcana-vay y xutioxij cha re Dios. Y cꞌareꞌ xeꞌrupar y 
xuya-a chique re ru-discípulos, y rejeꞌ xquijachalaꞌ chiquivach re vinak. 
7 Y cꞌo chukaꞌ caꞌe-oxeꞌ chꞌutak car quiqꞌuin. Y re Jesús xutioxij cha re Dios 
roma re car reꞌ, y cꞌareꞌ xutak rujachic chiquivach re vinak. * 8 Y conojel 
jabal xeꞌvaꞌ. Can man jun re man-ta xvaꞌ. Y cꞌa cꞌo vukuꞌ chacach re xuban 
sobra. 9 Re xeꞌvaꞌ chupan re kꞌij reꞌ, jecꞌo laꞌk jun cajeꞌ mil vinak. Y cꞌareꞌ re 

Jesús xeꞌruban despedir re vinak. 10 Y can jareꞌ tak re Jesús xoc-a pa canoa 
quiqꞌuin re ru-discípulos, y xeꞌba pa jun lugar rubiniꞌan Dalmanuta.

Re achiꞌaꞌ fariseos niquitojtobej re Jesús
11 Y jecꞌo chique re achiꞌaꞌ fariseos re xeꞌbeka riqꞌuin re Jesús, y 

xquitzꞌam-quiꞌ che chꞌabal. Y chin che niquitojtobej re Jesús xquibij cha 
che can tubanaꞌ jun señal chicaj, chin quireꞌ can nucꞌut che ja re Dios 
takayom-pa richin, * xeꞌchaꞌ cha re Jesús.

12 Pero re Jesús xbison-ka pa ránma y xjekꞌejoꞌx-ka. * Cꞌareꞌ xubij: 
¿Anchique roma yex re yixcꞌo chupan re tiempo reꞌ can nijoꞌ nitzꞌat che 
cꞌo-ta jun señal nibanataj chicaj? Pero yen can katzij nimbij chiva che 
mana-ta re nijoꞌ yex re xtibanataj, xchaꞌ re Jesús chique.

13 Y re Jesús xeꞌruyaꞌ can re achiꞌaꞌ fariseos, y xoc-a pa canoa quiqꞌuin 
re ru-discípulos, chin che yeꞌkꞌax jucꞌan chic-apo ruchi-yaꞌ.

Re enseñanza quichin re achiꞌaꞌ fariseos y re Herodes xa man je otz-ta
14 Y re discípulos xquimistaj man xquicꞌuaj-ta quivay, * y chireꞌ pa canoa 

xaxe jun vay cꞌo can. 15 Y re Jesús xubij chique re ru-discípulos: Can 
ticꞌaxaj re xtimbij chiva, che can tichajij-iviꞌ chach re levadura * quichin re 
achiꞌaꞌ fariseos y chin re Rey Herodes. Tak re Jesús xubij quireꞌ, xa xchꞌo 
chij re enseñanza re niquicꞌut re achiꞌaꞌ reꞌ chiquivach re vinak.

16 Pero re discípulos man xkꞌax-ta pa quiveꞌ y xquibilaꞌ chiquivach: Rejaꞌ 
xubij quireꞌ roma manak kavay * xkacꞌam-pa, xeꞌchaꞌ.

17 Pero re Jesús xunabej re niquibilaꞌ re ru-discípulos, mareꞌ xubij 
chique: ¿Anchique roma yex ninojij che roma manak kavay, mareꞌ tak 
ximbij quireꞌ? Yex can man xkꞌax-ta pan iveꞌ * re ximbij, roma xa can cꞌa 
icoversan re ivánma. * 18 Yex cꞌo inakꞌavach, pero xa man yixtzuꞌun-ta. Cꞌo 
ixquin, pero xa man nicꞌaxaj-ta. Yex anchaꞌl xa man chic neꞌka-ta chiꞌcꞌoꞌx 
19 tak yen xinyaꞌ quivay re je voꞌoꞌ mil vinak riqꞌuin re voꞌoꞌ vay re ximpar 
chiquivach. ¿Jenipaꞌ chacach jeꞌnojnak che vay re xuban sobra? xchaꞌ 
chique.

Y re discípulos xquibij cha re Jesús: Doce chacach. *
20 Y chukaꞌ can anchaꞌl xa man chic neꞌka-ta chiꞌcꞌoꞌx tak yen xinyaꞌ 

quivay re je cajeꞌ mil vinak riqꞌuin re vukuꞌ vay re ximpar chiquivach. 
¿Jenipaꞌ chacach jeꞌnojnak che vay re xuban sobra? xchaꞌ chique.

Y re discípulos xquibij cha re Jesús: Vukuꞌ chacach. *
21 Y re Jesús xubij chique: ¿Anchique roma tak can man kꞌaxnak-ta pan iveꞌ? *

Re Jesús xucꞌachojsaj jun moy pa Betsaida
22 Re Jesús y chibil re ru-discípulos, xeꞌbapon pa Betsaida. Y xcꞌam-pa jun ache 

moy chach. Y re jeꞌcꞌamayom-pa richin re moy reꞌ xquicꞌutuj utzil cha che tuyaꞌ 
rukꞌaꞌ pa rueꞌ che re ache moy nitiquir-ta nitzuꞌun. 23 Xpa re Jesús xuyukej-a 
chukꞌaꞌ re ache moy y xucꞌuaj-a chuchiꞌ re tenemit. Cꞌareꞌ re Jesús xuya-apo 
ruchub chuchiꞌ tak nakꞌarach re moy. Y xuyaꞌ rukꞌaꞌ pa rueꞌ. Cꞌareꞌ xucꞌutuj cha 
vo xa cꞌo nutzꞌat. 24 Y tak re moy xujak re nakꞌarach, xubij: Jaꞌ. Yeꞌntzꞌat re achiꞌaꞌ. 
Nintzꞌat che anchaꞌl cheꞌ jeꞌpaꞌal. Pero xa man quire-ta, roma xa yeꞌbiyin, xchaꞌ.

25 Y re Jesús xuyaꞌ chic jun bey re rukꞌaꞌ chuchiꞌ tak nakꞌarach re ache. 
Can xuban cha re ache che xtzuꞌun. Y re ache xtzuꞌun jabal. Can jabal 
yeꞌrutzꞌat ronojel, che naj che nakaj. 26 Y re Jesús xutak-a re ache chin 
tiba charachoch. Rejaꞌ xubij-a cha: Man catoc-apo pa tenemit chin man 
tayaꞌ rutzijol, * xa choj cabiyin chavachoch, xcha-a re Jesús cha.

Re Pedro nubij che re Jesús jareꞌ re Cristo
27 Re Jesús y re ru-discípulos xeꞌba pa tak cocoj tenemit re jecꞌo chireꞌ 

pa Cesarea chin re Filipo. Y po bey re Jesús xucꞌutuj chique re ru-
discípulos: ¿Yin anchique cꞌa yen niquinojij re vinak? * xchaꞌ chique.

28 Y rejeꞌ xquibij cha: Jecꞌo yeꞌbin che ja rat re Juan Bautista. * Nicꞌaj chic 
niquibij che ja rat re Elías, re jun rusamajel re Dios re xcꞌueꞌ ajuer can, re xbex 
profeta cha. Y jecꞌo chukaꞌ re yeꞌbin che rat yat jun chique re rusamajelaꞌ re 
Dios re xeꞌcꞌueꞌ ajuer can, re xbex profetas chique, xeꞌchaꞌ cha re Jesús.

29 Y rejaꞌ xucꞌutuj chique re ru-discípulos: Y yex, ¿andex ninojij chuij?
Y re Pedro can jareꞌ xubij cha re Jesús: Ja rat re Cristo * re bin che 

nitak-pa roma re Dios.
30 Y re Jesús xubij chique che man jun anchok cha tiquibij-va * che ja 

rejaꞌ re Cristo.

Re Jesús nubij che xtiquimisas
31 Y re Jesús xutzꞌam rutzijosic y rucꞌutic chiquivach re ru-discípulos: Yen re 

xinalax chiꞌicojol, tiene que ninkꞌasaj qꞌuiy tijoj-pokonal. Xquintzelas coma re 
rejetaꞌk tak achiꞌaꞌ re cꞌo quikꞌij, coma re principal tak sacerdotes, y chukaꞌ coma 
re achiꞌaꞌ re jeꞌatamayon re ley kachin yoj re yoj israelitas. Y xquinquimisas, 
pero pa rox kꞌij xquincꞌastaj-pa * chiquicojol re anamaꞌiꞌ, xchaꞌ re Jesús.

32 Y tak re Jesús xubij re chꞌabal reꞌ chique re ru-discípulos, can jabal 
kꞌalaj rubixic xuban cha. Pero re Pedro man xka-ta chach re xubij re 
Jesús, mareꞌ xujichꞌaj-a quiqꞌuin re nicꞌaj chic discípulos, y cof xchꞌo cha 

re Jesús. 33 Pero tak re Jesús xucꞌaxaj quireꞌ, xuposcolij-riꞌ y xeꞌrutzuꞌ re 
nicꞌaj chic ru-discípulos. Y xubij cha re Pedro: Catel-a viqꞌuin rat Satanás, 
roma man otz-ta re nanojij. Roma re anojebal rat xa can junan quiqꞌuin re 
quinojebal re vinak y man nanojij-ta baꞌ andex re nrajoꞌ re Dios.

34 Y re Jesús xeꞌrayoj-apo re vinak y re nicꞌaj chic ru-discípulos. Y xubij chique: 
Vo xa cꞌo jun nrajoꞌ yinrutzekelbej, can tubanaꞌ anchaꞌl jun re binak chuxeꞌ ru-
cruz. * Man tuban re nurayij rejaꞌ. Man tupokonaj nukꞌasaj tijoj-pokonal. Vo xa 
cꞌo jun re ninojin quireꞌ, otz che nipa viqꞌuin chin yinrutzekelbej. 35 Roma vo xa 
camas nupokonaj re rucꞌaslen vovaꞌ chach re ruchꞌulef, xa man xtuvel-ta rucꞌaslen 
re man niqꞌuis-ta. Jacꞌa re man nupokonaj-ta re rucꞌaslen, * astapaꞌ xtiquimisas 
nutzij yen y roma re utzulaj chꞌabal chin re Dios re nibex evangelio cha, jareꞌ sí 
can xtuvel-va rucꞌaslen re man niqꞌuis-ta. 36 Roma man jun cosa otz nucꞌam-pa 
cha re vinak, xe-ta nicꞌueꞌ ronojel re biyomal chin re ruchꞌulef riqꞌuin, y re vinak 
reꞌ man nicolotaj-ta. 37 Astapaꞌ camas biyomal cꞌo riqꞌuin re vinak, pero man 
nitiquir-ta nulokꞌ re cꞌaslen re man niqꞌuis-ta. 38 Man jun vinak tiqꞌuex nutzijoj che 
yinruniman yen y re nuchꞌabal. Man tiqꞌuex nubij quireꞌ chique re vinak re jecꞌo 
vocame, re xa man niquinimaj-ta re Dios y can je aj-maqui-va. Roma vo xa cꞌo jun 
re niqꞌuex nubij quireꞌ chique, yen chukaꞌ re xinalax chiꞌicojol xquinqꞌuex nimbij 
che re jun vinak reꞌ che vichin yen. * Quireꞌ xtimban tak xquimpa chic jun bey, y 
junan chic nukꞌij riqꞌuin re Nataꞌ y je vichibil-pa re lokꞌolaj tak ángeles.

9   1 Y chukaꞌ re Jesús xubij chique re jecꞌo riqꞌuin: Can katzij nimbij 
chiva, che re Dios can xticꞌueꞌ pa kaveꞌ, chin xkojruban gobernar. * Y 

can xtikꞌalajin re ru-poder. Y jecꞌo chiva yex re can man xqueꞌcom-ta, xa 
cꞌaja tak quitzꞌeton chic can * ronojel re xtibanataj, xchaꞌ re Jesús.

Tak re je oxeꞌ discípulos xquitzꞌat rukꞌij re Jesús
2 Y tak kꞌaxnak chic vakiꞌ kꞌij, re Jesús xaxe re Pedro, re Jacobo y re Juan re 

xeꞌrucꞌuaj-a pa rueꞌ jun nema-loma. * Y re Jesús xjalataj rutzubal chiquivach re 
je oxeꞌ ru-discípulos reꞌ. 3 Y chukaꞌ re rutziak can xjalataj ru-color. Roma camas 
rusakil xuban, can anchaꞌl re sakboch nika * pa rue-juyuꞌ y hasta niyiqꞌuiloj. Y 
man jun chꞌajoy-tziak re nitiquir-ta nuban quireꞌ rusakil cha re jun tziak reꞌ. 4 Y 
xeꞌbecꞌulum-pa re je caꞌeꞌ achiꞌaꞌ quibiniꞌan Elías y Moisés, y yeꞌtzijon riqꞌuin re 
Jesús. Re achiꞌaꞌ reꞌ je rusamajelaꞌ re Dios re xeꞌcꞌueꞌ ajuer can. 5 Y cꞌareꞌ tak re 
Pedro xubij-apo cha re Jesús: Maestro, vovaꞌ otz kabanon. Takabanaꞌ oxeꞌ chꞌutak 
jay. Jun avichin rat, jun chin re Moisés y jun chin re Elías, xchaꞌ cha re Jesús.

6 Re Pedro quireꞌ xubij-apo y man rutaman-ta anchique roma tak xchꞌo-apo. 
Xa bin che man bin xeꞌrubila-apo. Can che je oxeꞌ discípulos camas quixibin-
quiꞌ. 7 Y jareꞌ tak cꞌo jun nube * xpiso quichin. Y chupan re nube reꞌ cꞌo Jun 

re xchꞌo-pa y xubij: Jareꞌ re Nucꞌajol * y yen camas ninjoꞌ. Can ticꞌaxaj cꞌa re 
rutzij.

8 Pero tak re discípulos xeꞌtzuꞌun chic-apo, xquitzꞌat che xa man jun 
chic cꞌo riqꞌuin re Jesús. Xa rion chic cꞌo can.

9 Y tak rejeꞌ jeꞌxulam-pa chach re loma, re Jesús xuchalabej chique 
re ru-discípulos: Che man jun anchok cha titzijoj-va re xitzꞌat. Yex otz 
xtitzijoj pero tak yen re xinalax chiꞌicojol, xincꞌastaj-yam-pa chiquicojol 
re anamaꞌiꞌ, cꞌajareꞌ tak rucꞌamon che yex xtitzijoj, * xchaꞌ chique.

10 Y rejeꞌ can man xquitzijoj-ta re andex xquitzꞌat, pero niquicꞌutulaꞌ 
chiquivach andex xrajoꞌ xubij re Jesús tak xubij che xticꞌastaj-pa chiquicojol 
re anamaꞌiꞌ. 11 Y cꞌareꞌ re je oxeꞌ discípulos xquibij cha re Jesús: Yoj kꞌaxnak 
pa kaveꞌ che can ja rat re Cristo re takom-pa roma re Dios. ¿Pero anchique 
roma tak re achiꞌaꞌ jeꞌatamayon re ley kachin yoj re yoj israelitas niquibij 
che nabey tiene que neꞌka re Elías, * cꞌajareꞌ tak xteꞌka re Cristo?

12 Y re Jesús xubij chique: Can katzij-va che re Elías nipa nabey y nuban 
rubiyal ronojel. Mareꞌ yex man tinojij che man xtibanataj-ta chukaꞌ re 
jeꞌtzꞌiban can chupan re ruchꞌabal re Dios, che yen re xinalax chiꞌicojol tiene 
que ninkꞌasaj qꞌuiy tijoj-pokonal * y can man jun nukꞌij xtiban chua. * 13 Pero 
yen nimbij chiva che re Elías reꞌ xpa-yan. * Y camas xquiban-a cha. Can andex 
xquijoꞌ xquiban-a cha. Can anchaꞌl nubij chupan re ruchꞌabal re Dios re tzꞌiban 
can, xchaꞌ re Jesús chique. Re Elías re xunataj re Jesús xa ja re Juan Bautista.

Re Jesús nucꞌachojsaj jun alaꞌ re cꞌo jun itzel espíritu riqꞌuin
14 Y tak re Jesús y re je oxeꞌ ru-discípulos xeꞌbapon quiqꞌuin re nicꞌaj 

chic discípulos, rejaꞌ xutzꞌat che camas je qꞌuiy vinak re quimalon-apo-
quiꞌ chiquij, y chukaꞌ caꞌe-oxeꞌ achiꞌaꞌ jeꞌatamayon re ley kachin yoj re yoj 
israelitas quitzꞌamon-quiꞌ che chꞌabal quiqꞌuin re discípulos. 15 Conojel re 
vinak, tak xquitzꞌat che pitinak re Jesús, xsatz quicꞌoꞌx, y jonanin xeꞌba 
y xquicꞌutuj ruxnokil-rach. 16 Y re Jesús xucꞌutuj chique re ru-discípulos: 
¿Anchok chij itzꞌamon-va-iviꞌ quiqꞌuin rejeꞌ? xchaꞌ chique.

17 Pero jun chique re vinak xutzꞌam-apo rubixic cha re Jesús: Maestro, 
xchaꞌ cha. Yen ncꞌamom-pa re nucꞌajol chava, roma cꞌo jun itzel espíritu 
riqꞌuin. Y re itzel espíritu reꞌ can mem rubanon cha. 18 Y tak más nutzꞌam, 
xabanchique lugar cꞌo-va, nutorij pan ulef, y re ruchub can nicubub pa 
ruchiꞌ y can nukachꞌachꞌej roray. Y camas chukaꞌ rucojman chic roma 
quireꞌ rucꞌalvachin. Y mareꞌ xincꞌutuj utzil chique re a-discípulos chin 
tiquilisaj re jun itzel espíritu reꞌ riqꞌuin re nucꞌajol. Pero man xeꞌtiquir-ta, * 
xchaꞌ re ache.

19 Y re Jesús jareꞌ xubij chique: Man jun vinak chupan re tiempo reꞌ re 
rubanon-ta confiar-riꞌ riqꞌuin re Dios. Man tinojij che yen nojel tiempo 
xquincꞌueꞌ iviqꞌuin y chukaꞌ man tinojij che nojel tiempo xquixincochꞌ. 
Ticꞌama-pa re alaꞌ vovaꞌ, xchaꞌ chique.

20 Y xcꞌam-pa re alaꞌ chach re Jesús. Pero tak re itzel espíritu xutzꞌat re 
Jesús, riqꞌuin ruchukꞌaꞌ xuyiquiquej * can re alaꞌ y xutorij pan ulef. Y re alaꞌ 
nubolkꞌotela-riꞌ y nicubub chukaꞌ pa ruchiꞌ. 21 Y re Jesús xucꞌutuj cha rutotaꞌ 
re alaꞌ: ¿Jenipaꞌ tiempo tucꞌalvachij-va-pa quireꞌ re alaꞌ? xchaꞌ re Jesús.

Y re tataꞌaj xubij: Can cꞌa coꞌol tak quireꞌ rucꞌalvachim-pa. 22 Can qꞌuiy bey 
rutorin pa kꞌakꞌ y pa tak yaꞌ, chin nicom-ta. Pero vo xa rat yatiquir natoꞌ, tajoyovaj 
rach rejaꞌ, tajoyovaj noch yen chukaꞌ y kojatoꞌ. Quireꞌ xubij re tataꞌaj cha re Jesús.

23 Pero re Jesús xubij cha re tataꞌaj: Vo xa rat yatiquir naban confiar-
aviꞌ viqꞌuin che yintiquir nintoꞌ re acꞌajol, can xtibanataj-va re narayij. 
Pero reꞌ ja rat yatcꞌo-va, roma re can nuban confiar-riꞌ tak nucꞌutuj, can 
nibanataj-va re andex nrajoꞌ, * xchaꞌ re Jesús.

24 Y re rutotaꞌ re alaꞌ can jareꞌ xubij: Nimban confiar-viꞌ. Y chukaꞌ can 
quinatoꞌ chin che más-ta xtimban confiar-viꞌ * aviqꞌuin. Y tak re tataꞌaj 
xubij re tzij reꞌ, can cof xubij, roma camas nem re bis cꞌo pa ránma.

25 Tak re Jesús xutzꞌat che camas je qꞌuiy vinak re niquimol-apo-quiꞌ, 
rejaꞌ cof xchꞌo cha re itzel espíritu, y xubij cha: Rat re abanon cha re alaꞌ 
reꞌ che mem y tocon, catel-a * y man chic catzolaj-pa riqꞌuin, xchaꞌ cha.

26 Y re itzel espíritu nurak ruchiꞌ xel-a riqꞌuin re alaꞌ. Pero camas 
xuyiquiquej can. Y re alaꞌ xpuneꞌ can pan ulef, can anchaꞌl jun quiminak. 
Y mareꞌ je qꞌuiy vinak xeꞌbin che re alaꞌ xcom. 27 Pero re Jesús xutzꞌam 
rukꞌaꞌ y xuyac. Y re alaꞌ can jareꞌ xyacataj-pa.

28 Y tak re discípulos jecꞌo chic quion pa jay riqꞌuin re Jesús, xquicꞌutuj cha: 
¿Anchique roma yoj man xojtiquir-ta xkalisaj-a re itzel espíritu? * xeꞌchaꞌ cha.

29 Y re Jesús xubij chique: Re jun rach espíritu reꞌ ndel, pero vo xa yex 
niban ayuno y oración, xchaꞌ chique.

Re Jesús nubij chic jun bey che xtiquimisas
30 Y tak rejeꞌ jeꞌelinak chic-pa chireꞌ, xeꞌkꞌax pa Galilea. Pero re Jesús man 

nrajo-ta che ninabex che rejaꞌ nakꞌax chireꞌ. 31 Roma rejaꞌ nrajoꞌ che re ru-
discípulos niquitamaj can, mareꞌ xubij chic jun bey chique: Yen re xinalax 
chiꞌicojol, can xquinjach-va pa quikꞌaꞌ re vinak * y xquinquiquimisaj. * Jacꞌa 
tak yin quiminak chic, pa rox kꞌij xquincꞌastaj-pa * chiquicojol re anamaꞌiꞌ.

32 Pero re discípulos man xkꞌax-ta pa quiveꞌ re xbex chique roma re 
Jesús. Y niquixibij-quiꞌ niquicꞌutuj cha andex ndel-va che tzij.

Re vinak nrajoꞌ nicꞌueꞌ rukꞌij can tusuju-riꞌ chubanic xabanchique samaj
33 Y re Jesús je ruchibil-a re ru-discípulos xeꞌbapon pa tenemit 

Capernaum. Y tak cꞌo chic pa jay, rejaꞌ xucꞌutuj chique re ru-discípulos. Y 
yex ¿andex re nichꞌojelaꞌ chivach tak katzꞌamom-pa bey? xchaꞌ chique.

34 Pero re discípulos man xeꞌkꞌajan-ta-apo cha re Jesús, roma tak 
jeꞌpitinak po bey, xa xquichꞌojelaꞌ chiquivach anchique chique rejeꞌ * re cꞌo 
más rukꞌij. 35 Y re Jesús xtzꞌuye-ka. Cꞌareꞌ xeꞌrayoj-apo che je doce ru-
discípulos y xubij chique: Vo xa cꞌo jun nrajoꞌ che ja rejaꞌ re cꞌo rukꞌij, can 
tuna-ka-riꞌ che xa manak rukꞌij y tusuju-riꞌ chin nuban xabanchique samaj 
quichin conojel. *

36 Y re Jesús xboꞌrcꞌama-pa jun chꞌet acꞌual y xuyaꞌ chireꞌ pa quinicꞌajal. * 
Cꞌareꞌ xuchꞌilej y xubij chique re ru-discípulos: 37 Re yacayon vichin pa 
ránma y can niquiꞌcot nucꞌul jun acꞌual anchaꞌl reꞌ, man xe-ta xtucꞌul re 
acꞌual, xa can xquinrucꞌul chukaꞌ yen. Y re nicꞌulu vichin yen, man xe-ta 
chukaꞌ yen re xquinrucꞌul, xa can xtucꞌul chukaꞌ re takayom-pa vichin. *

Re man yeꞌtzelan-ta kachin, kachibil-kiꞌ quiqꞌuin
38 Y re Juan xubij-apo cha re Jesús: Maestro, yoj xkatzꞌat jun ache re 

pan abeꞌ rat yeꞌrulisaj-va itzel tak espíritu, re man kachibil-ta, mareꞌ 
xkabij cha che man chic tuban re ntajin chubanic. *

39 Y re Jesús xubij: Man chic tibij quireꞌ cha, roma vo xa pa nubeꞌ yen 
yeꞌrubanalaꞌ milagros, can nitiquir-va, y man xtijalataj-ta re nunojij y can 
ja-ta reꞌ xtichꞌo-ka itzel tak tzij chuij. 40 Roma re man yeꞌtzelan-ta kachin, 
can kachibil-va-kiꞌ quiqꞌuin. 41 Y re vinak re otz yixquitzꞌat roma viqꞌuin 
yen re Cristo yixcꞌo-va, astapaꞌ xa baꞌ rax-yaꞌ re xtiquiyaꞌ chiva, can katzij 
nimbij che can cꞌo rajal-ruqꞌuixel xtiquicꞌul roma quireꞌ niquiban. *

Tivokꞌex rach re vinak re nibano cha jun rajcꞌual re Dios che nitzak pa mac
42 Vo xa cꞌo jun vinak re cꞌa ba-oc quinrunimaj-va y nipa-ta chic jun vinak y 

nuban cha che nitzak pa mac, re vinak reꞌ man otz-ta re nuban. Y mareꞌ antes che 
nuban re etzelal reꞌ, más-ta otz cha rejaꞌ che nixim-ta jun momaꞌ aboj chukul y 
neꞌtorex can pa mar. * 43 Mareꞌ vo xa jun akꞌaꞌ nibano chava che yamacun, más otz 
che nachoy-a. * Roma más otz che manak jun akꞌaꞌ y yatoc chupan re cꞌaslen re man 
niqꞌuis-ta, que chach cꞌo-ta che caꞌeꞌ akꞌaꞌ y yaba pan infierno, ancheꞌ cꞌo-va re kꞌakꞌ 
re man nichup-ta. 44 Re lugar re jecꞌo jut chin niquichꞌaculaj-ka re achꞌacul re man 
yeꞌcom-ta, y cꞌo chukaꞌ kꞌakꞌ re man nichup-ta. * 45 Y vo xa jun avakan nibano chava 

che yamacun, más otz che nachoy-a. Roma más otz che manak jun avakan y yatoc 
chupan re cꞌaslen re man niqꞌuis-ta, que chach che caꞌeꞌ avakan cꞌo y yaꞌtetorex can 
pan infierno, ancheꞌ cꞌo-va re kꞌakꞌ re man nichup-ta. 46 Re lugar re jecꞌo jut chin 
niquichꞌaculaj-ka re achꞌacul re man yeꞌcom-ta, y cꞌo chukaꞌ kꞌakꞌ re man nichup-
ta. 47 Y vo xa jun anakꞌavach re nibano chava che yamacun, más otz che nalisaj-a. * 
Roma más otz che manak jun anakꞌavach y yatapon chilaꞌ riqꞌuin re Dios, re ancheꞌ 
ja rejaꞌ re nibano gobernar, que chach cꞌo-ta che caꞌeꞌ anakꞌavach y yaꞌtetorex 
can pan infierno, 48 re lugar re jecꞌo jut chin niquichꞌaculaj-ka re achꞌacul re man 
yeꞌcom-ta, y cꞌo chukaꞌ kꞌakꞌ re man nichup-ta.

49 Can ronojel chicop re yeꞌquimisas re yeꞌsuj cha re Dios, yeꞌtzayex. * Quireꞌ 
chukaꞌ conojel vinak xqueꞌtzayex, pero man riqꞌuin-ta chic atzꞌam, xa riqꞌuin 
kꞌakꞌ. 50 Re atzꞌam camas otz. Pero xe-ta re atzꞌam niqꞌuis-ta-a re rutzayil, 
¿andex como rubanic niban yex chin quireꞌ nitzolaj-ta chic-pa re rutzayil? Man 
jun. Mareꞌ yex tichajij re icꞌaslen, chin quireꞌ man quixoc anchaꞌl re atzꞌam re 
man nitzayin-ta chic, y chukaꞌ manak-ta ayoval chiꞌicojol, * quireꞌ xubij re Jesús.

Re vinak jeꞌcꞌulan man otz-ta niquijach-quiꞌ

10  1 Y cꞌareꞌ re Jesús je ruchibil-a re ru-discípulos xel-a chireꞌ y xba 
pa Judea. Y xkꞌax chukaꞌ jucꞌan chic-apo re rakan-yaꞌ Jordán. * 

Chireꞌ camas chukaꞌ qꞌuiy vinak xquimol-quiꞌ riqꞌuin. Y rejaꞌ xutzꞌam 
rucꞌutic re ruchꞌabal re Dios chiquivach, can anchaꞌl-va rubanom-pa. 2 Y 
jareꞌ tak jecꞌo achiꞌaꞌ fariseos xeꞌbapon riqꞌuin re Jesús chin niquitojtobej 
y chin che nitzak-ta pa quikꞌaꞌ. Y mareꞌ xquicꞌutuj cha vo xa rucꞌamon 
che jun ache nujach-riꞌ riqꞌuin re ruxayil. * 3 Y re Jesús xubij chique re 
achiꞌaꞌ reꞌ: ¿Andex rubin can re Moisés chiva che niban? xchaꞌ chique.

4 Y rejeꞌ xquibij: Re Moisés can ruyiꞌon-va can kꞌij cha re ache che nuban jun 
vuj ancheꞌ nubij-va che xujach-riꞌ * riqꞌuin re ruxayil y tuyaꞌ can, xeꞌchaꞌ rejeꞌ.

5 Y re Jesús can jareꞌ xubij chique: Can anchaꞌl cꞌa icoversan re ivánma 
yex chupan re etzelal, can quireꞌ chukaꞌ xbanataj ajuer can pa ru-tiempo re 
Moisés. * Xa mareꞌ tak rejaꞌ xubij che can tiban quireꞌ. 6 Jacꞌa re xtiquir-va-
pa xa man quire-ta. Re xtiquir-va-pa, tak re Dios xuban re ruchꞌulef, can 
ache y ixok xuban. Can man rion-ta re ache y man rion-ta chukaꞌ re ixok. * 
7 Mareꞌ re ache man chic xticꞌue-ta quiqꞌuin rute-rutotaꞌ. Xa xticꞌueꞌ riqꞌuin 
re ruxayil, 8 y che je caꞌeꞌ xa jun cꞌa xtiquiban. * Roma tak quicꞌuan chic-
quiꞌ, man chic je caꞌe-ta vinak, xa jun chic quibanon. 9 Mareꞌ re xa jun chic 
rubanon re Dios chique, man tuban re vinak che yeꞌrujach, xchaꞌ re Jesús.

10 Tak re Jesús y re ru-discípulos jecꞌo chic pa jay, xeꞌpa re discípulos xquicꞌutulaꞌ 
cha re Jesús che andex xrajoꞌ xubij riqꞌuin re chꞌabal re yeꞌrubij chique re achiꞌaꞌ 

fariseos. 11 Y re Jesús xubij chique: Xabanchique ache re nujach-riꞌ riqꞌuin re 
ruxayil * y cꞌareꞌ nucꞌam chic jun ixok, re ache reꞌ nimacun chach re ruxayil. 12 Y 
quireꞌ chukaꞌ re ixok re nujach-riꞌ riqꞌuin re ruchijil y niba chic riqꞌuin jun ache, re 
ixok reꞌ can nimacun chukaꞌ. * Quireꞌ xubij chique re discípulos.

Re Jesús yeꞌruban bendecir re acꞌolaꞌ
13 Y re vinak yeꞌquicꞌamala-pa re acꞌolaꞌ riqꞌuin re Jesús, chin che nuya-

ta-a re rukꞌaꞌ pa quiveꞌ. Pero re discípulos xa xquibij chique re vinak che man 
tiquiban quireꞌ. * 14 Jacꞌa tak re Jesús xutzꞌat re niquiban re ru-discípulos, xpa 
ruyoval, roma man otz-ta xutzꞌat re yeꞌtajin chubanic, y xubij chique: Tiyaꞌ 
kꞌij chique re acꞌolaꞌ che queꞌpa viqꞌuin, y man queꞌikꞌat. Roma re xqueꞌoc pa 
rukꞌaꞌ re Dios, xaxe re je anchaꞌl acꞌolaꞌ. 15 Y can katzij nimbij chiva, che re 
man niquiban-ta anchaꞌl re acꞌolaꞌ chin niquijach-quiꞌ pa rukꞌaꞌ re Dios, can 
man xqueꞌoc-ta pa rukꞌaꞌ re Dios, * xchaꞌ chique re ru-discípulos.

16 Y rejaꞌ xeꞌruchꞌilej y xuyalaꞌ rukꞌaꞌ pa quiveꞌ re acꞌolaꞌ chin xeꞌruban bendecir.

Jun ache biyom nitzijon riqꞌuin re Jesús
17 Y tak re Jesús xutzꞌam chic-a rubey je ruchibil-a re ru-discípulos, cꞌo jun ache 

jonanin xbeka riqꞌuin, xuqueꞌ chach, y xubij cha: Rat utzulaj Maestro, ¿andex re 
rucꞌamon che nimban yen chin che ninvel-ta re cꞌaslen re man niqꞌuis-ta? * xchaꞌ.

18 Y re Jesús xubij cha: ¿Anchique roma tak nabij chua che yen yin 
otz? Roma can man jun vinak re otz-ta, xa can xe cꞌa jun re otz y reꞌ ja 
re Dios. 19 Y yen nimbij che rat ataman re lajuj mandamientos re xuyaꞌ 
re Dios pa rukꞌaꞌ re Moisés ajuer can, che rat ache re yatcꞌulan man 
camacun riqꞌuin jun chic ixok, man caquimisan, * man catelakꞌ, man 
tatzꞌuc tzij chij jun chic vinak, man takꞌol jun vinak chin che nalisaj 
chach re xa richin rejaꞌ, tayaꞌ quikꞌij re ate-artaꞌ, xchaꞌ re Jesús cha.

20 Y re ache xubij cha re Jesús: Maestro, cꞌa yin coꞌol cheꞌ tak nbanom-
pa ronojel reꞌ.

21 Y re Jesús xutzuꞌ rach re ache tak xubij quireꞌ, y camas xrajoꞌ, y cꞌareꞌ 
xubij cha: Cꞌa cꞌo jun cosa re man abanon-ta. Man ajachon-ta re abiyomal 
chiquivach re vinak re camas je mebaꞌ. Taꞌcꞌayij ronojel re cꞌo aviqꞌuin * y re 
rajal tajachaꞌ chiquivach re vinak camas je mebaꞌ, chin quireꞌ nicꞌueꞌ abiyomal 
chilaꞌ chicaj. Y catampa viqꞌuin y catzakeꞌ chuij, y man tapokonaj nakꞌasaj 
tijoj-pokonal * nutzij yen, anchaꞌl xa can yatbinak chuxeꞌ jun cruz, xchaꞌ cha.

22 Y tak re ache xucꞌaxaj re tzij re xubij re Jesús cha, can kꞌalaj che 
xbison-ka pa ránma, roma camas biyomal cꞌo riqꞌuin. Y can nibison tak 
xba roma man nrajo-ta che ndel re rubiyomal pa rukꞌaꞌ.

23 Y re Jesús xeꞌrutzuꞌ re ru-discípulos, y xubij chique: Re cꞌo 
quibiyomal, camas cꞌayef che yeꞌoc pa rukꞌaꞌ re Dios. *

24 Y re ru-discípulos re Jesús can anchique-la xquinaꞌ tak xquicꞌaxaj re tzij re 
xubij re Jesús. Pero rejaꞌ xubij chic jun bey chique: Vajcꞌual, xchaꞌ chique. Re can 
quiyiꞌon cánma riqꞌuin re quibiyomal, * camas cꞌayef che yeꞌoc pa rukꞌaꞌ re Dios. 
25 Mareꞌ yen nimbij che man cꞌayef-ta che nakꞌax jun camello pa chꞌet rujulil jun 
bak chin tꞌisoꞌn, que chach jun biyom ndoc-ta pa rukꞌaꞌ re Dios, xchaꞌ re Jesús.

26 Pero tak re discípulos xquicꞌaxaj chic jun bey re tzij re xubij re Jesús, 
xsatz quicꞌoꞌx y xquibilaꞌ chiquivach: Vo xa can anchaꞌl re nubij, quireꞌ, 
man jun xticolotaj, xeꞌchaꞌ.

27 Y re Jesús xeꞌrutzuꞌ chic re ru-discípulos jun bey y xubij chique: Re 
vinak man yeꞌtiquir-ta niquicol-quiꞌ, jacꞌa re Dios can nitiquir-va yeꞌrucol, 
roma rejaꞌ ronojel nitiquir nuban, * xchaꞌ chique.

28 Y jareꞌ tak re Pedro xubij cha: Rat ataman che yoj kayiꞌon can ronojel 
re cꞌo kaqꞌuin, chin che yojtzakatal * chavij.

29 Pero re Jesús can jareꞌ xubij: Can katzij nimbij chiva, che xabanchique 
vinak can cꞌo qꞌuiy cosas xtucꞌul, vo xa nutzij yen y roma re utzulaj chꞌabal 
chin re Dios ruyiꞌon can rachoch, ruchꞌalal alabo y xtaniꞌ, rute-rutotaꞌ, ruxayil, 
rajcꞌual o rulef. 30 Can qꞌuiy cꞌa xtucꞌul re nibano quireꞌ. Can pa ciento cꞌa 
más re xtucꞌul-yan chupan re tiempo re katzꞌamon. Xtucꞌul-yan rachoch, 
ruchꞌalal alabo y xtaniꞌ, ruteꞌ, rajcꞌual o rulef. Y astapaꞌ riqꞌuin tijoj-pokonal * 
roma xeꞌtzakeꞌ chuij yen, pero chupan re jun chic tiempo chakavach-apo, can 
xtucꞌul re rucꞌaslen re man niqꞌuis-ta. * 31 Y je qꞌuiy re camas quikꞌij vocame, 
pero xtapon re kꞌij tak manak chic quikꞌij xticꞌueꞌ. Y je qꞌuiy re manak quikꞌij 
vocame, pero xtapon re kꞌij tak xticꞌueꞌ quikꞌij, * xchaꞌ re Jesús.

Re Jesús nunataj chic jun bey che xtiquimisas
32 Re Jesús y re ru-discípulos y re nicꞌaj chic vinak, quitzꞌamon-a bey pa 

tenemit Jerusalén. Y jacꞌa re Jesús re nabey-a chiquivach, y mareꞌ re ru-
discípulos y re vinak can anchique-la niquitzꞌat y quixibin-quiꞌ jeꞌtzakatal-a 
chij. Cꞌareꞌ re Jesús xeꞌrujach-a baꞌ re je doce ru-discípulos y xubij chic chique 
re andex che tijoj-pokonal xtukꞌasaj. * 33 Rejaꞌ xubij chique: Yex itaman che 
pa tenemit Jerusalén katzꞌamon-va-a bey, y ja chireꞌ re xquinjach-va yen re 
xinalax chiꞌicojol. Xquinjach pa quikꞌaꞌ re principal tak sacerdotes y pa quikꞌaꞌ 
re achiꞌaꞌ re jeꞌatamayon re ley kachin yoj re yoj israelitas. Y rejeꞌ xtiquibij 
che quinquimisas. Y chukaꞌ xquinquijach pa quikꞌaꞌ vinak re man je israelitas-

ta. 34 Y re vinak reꞌ xqueꞌtzeꞌen * chuij, xquinquichubaj, xquinquichꞌay y cꞌareꞌ 
xquinquiquimisaj. Pero pa rox kꞌij xquincꞌastaj-pa chiquicojol re anamaꞌiꞌ.

Re niquijoꞌ re Jacobo y re Juan
35 Y re Jacobo y re Juan, re je rucꞌajol re ache rubiniꞌan Zebedeo, xeꞌjelon-apo 

riqꞌuin re Jesús, y xquibij cha: Maestro, xeꞌchaꞌ cha. Yoj nakajoꞌ nakacꞌutuj jun utzil 
chava. * Pero tabanaꞌ utzil can naban re xtakacꞌutuj chava, xeꞌchaꞌ cha re Jesús.

36 Y rejaꞌ xubij chique: ¿Andex che utzil re nijoꞌ yex?
37 Y rejeꞌ xquibij: Yoj nakajoꞌ che tak ja chic rat re yabano gobernar, 

naban-ta chaka yoj che nicꞌueꞌ kakꞌij, naya-ta kꞌij chaka chin che 
yojtzꞌuye-ta-apo aviqꞌuin, jun-ta re nicꞌueꞌ pan avajquikꞌaꞌ y jun-ta re pan 
axocon.

38 Pero re Jesús xubij chique: Yex man itaman-ta che can cꞌayef nuban 
chiva re nicꞌutuj. Y mareꞌ yen nincꞌutuj chiva vocame: ¿Nicochꞌ como 
yex re xtiban chua yen? ¿Y nicochꞌ como chukaꞌ yex jun tijoj-pokonal re 
anchaꞌl xtika pa nueꞌ yen? xchaꞌ re Jesús chique.

39 Rejeꞌ xquibij: Nakacochꞌ, xeꞌchaꞌ cha re Jesús.
Y re Jesús xubij chic chique: Can katzij che yex xticochꞌ re anchaꞌl 

xtiban chua yen. * Chukaꞌ can xticochꞌ jun tijoj-pokonal * re anchaꞌl xtika 
pa nueꞌ yen. 40 Jacꞌa re nicꞌutuj chua che jun nitzꞌuyeꞌ pa vajquikꞌaꞌ y jun 
pa nuxocon, reꞌ man pa nukꞌa-ta yen cꞌo-va chin che ninyaꞌ chiva. Roma 
re nicꞌutuj yex, reꞌ xa quichin chic re xtubij re Dios che otz che yeꞌtzꞌuyeꞌ 
chireꞌ, xchaꞌ re Jesús.

41 Y re je lajuj chic discípulos, tak xquicꞌaxaj re niquijoꞌ re Jacobo y re 
Juan, * xpa quiyoval chique. 42 Y jareꞌ tak re Jesús xeꞌrayoj re ru-discípulos 
y xubij chique: Yen nimbij che yex jabal itaman che re banon chique che 
niquiban gobernar chach re ruchꞌulef, ja rejeꞌ re yeꞌbano mandar pa quiveꞌ 
re vinak, mareꞌ can niquinaꞌ che ja rejeꞌ re je cajaf. * Xa can xe re cꞌo quikꞌij 
jareꞌ re yeꞌbin re andex niban. 43 Pero chiꞌicojol yex man quire-ta. Roma vo 
xa cꞌo jun chiva yex re nrajoꞌ nicꞌueꞌ rukꞌij, can tuna-ka-riꞌ che xa manak 
rukꞌij y tusuju-riꞌ chin nuban xabanchique samaj. * 44 Vo xa jun chiva yex can 
nrajoꞌ che ja rejaꞌ re nabey y cꞌo-ta rukꞌij, can tuna-ka-riꞌ che xa manak rukꞌij 
y tusuju-riꞌ chin nuban xabanchique samaj quichin conojel. 45 Y quireꞌ yen re 
xinalax chiꞌicojol. Yen man nimpokonaj-ta yinsamaj pa qui-cuenta re vinak, * 
roma can chubanic-va reꞌ tak ximpa, y man ximpa-ta chin che jecꞌo chic nicꞌaj 
yeꞌbano-pa re nimbij chique. Can jacꞌa yen re yimbano re samaj, y can xtinyaꞌ 
chukaꞌ re nucꞌaslen chin quireꞌ je qꞌuiy re yeꞌcolotaj * chach re quimac, xchaꞌ re 
Jesús.

Re Jesús nucꞌachojsaj jun moy rubiniꞌan Bartimeo
46 Cꞌareꞌ re Jesús y re ru-discípulos xeꞌbapon pa tenemit rubiniꞌan Jericó. Y tak 

rejeꞌ niquiyaꞌ can re tenemit, camas je qꞌuiy vinak re jeꞌtzakatal-a * chiquij. Y chireꞌ 
chuchi-bey cꞌo jun moy rubiniꞌan Bartimeo, rucꞌajol jun ache rubiniꞌan Timeo. 
Rejaꞌ tzꞌuyul chireꞌ, nucꞌutulaꞌ cꞌa ru-limosna chique re vinak re yeꞌkꞌax chireꞌ. * 47 Y 
tak rejaꞌ xucꞌaxaj che nakꞌax-yan chireꞌ re Jesús aj-Nazaret, rejaꞌ cof xchꞌo y xubij: 
Tajoyovaj noch rat Jesús, re yat rey-rumam can re Rey David, * xchaꞌ.

48 Y je qꞌuiy vinak xquibilaꞌ cha: Chꞌoj-achiꞌ.
Pero rejaꞌ xa más cof nichꞌo y nubij: Rat re yat rey-rumam can re Rey 

David, tajoyovaj noch roma quireꞌ nbanon, nichaꞌ.
49 Y re Jesús xucꞌaxaj ruchꞌabal re ache moy. Mareꞌ xpaꞌe-ka y xubij che 

tayox-pa. Y can jareꞌ xbecayoj-pa y xquibij cha: Man taxibij-aviꞌ. Joꞌ. Re 
Jesús yarayoj, xeꞌchaꞌ cha.

50 Y re ache can xe xucꞌaxaj quireꞌ, can jareꞌ xyacataj-pa. Xuyaꞌ can re 
rukꞌuꞌ chireꞌ y xba-apo riqꞌuin re Jesús. 51 Y re Jesús xucꞌutuj cha: ¿Andex 
najoꞌ? Y re ache moy xubij cha: Maestro, yen ninjoꞌ yintzuꞌun.

52 Y re Jesús can jareꞌ xubij cha: Vocame otz yaba, roma yatzuꞌun 
chic. Y roma xaban confiar-aviꞌ viqꞌuin, * mareꞌ xacꞌachoj. Y re moy can 
xtzuꞌun-va * y xba chij re Jesús.

Tak re Jesús nakaj chic cꞌo-va-apo cha re tenemit Jerusalén

11  1 Y tak nakaj chic jecꞌo-va chique re aldea quibiniꞌan Betfagé y Betania, xa 
baꞌ chic nrajoꞌ che yeꞌbapon pa tenemit Jerusalén, roma can chuxeꞌ chic-

apo re loma rubiniꞌan Olivos * jecꞌo-va, jareꞌ tak re Jesús xeꞌrutak-a je caꞌeꞌ chique re 
ru-discípulos. 2 Rejaꞌ xubij-a chique: Quixbiyin-apo chupan la aldea la nitzꞌat-apo 
chilaꞌ. Y can xe xquixoc-apo, jareꞌ xtivel jun alaj burro * ximil can chireꞌ. Y re chicop 
reꞌ can man jun chꞌocolbeyon richin. Tisolo-pa y ticꞌama-pa chua. 3 Y vo xa cꞌo jun 
xtibim-pa chiva anchique roma nisol re chicop, tibij cha che ndoc cha re Ajaf, * pero 
chaꞌnin xtoꞌryaꞌ can, quixchaꞌ can cha, jareꞌ xbex-a chique roma re Jesús.

4 Y re je caꞌeꞌ discípulos xeꞌba. Tak xeꞌbapon, xquivel re alaj burro ximon 
can chireꞌ po bey, re ancheꞌ cꞌo-va re entrada chin re jay. Y rejeꞌ xquisol-pa.

5 Pero tak rejeꞌ yeꞌtajin chusolic re alaj burro, xeꞌtzꞌet-pa coma jun caꞌe-oxeꞌ 
vinak re jecꞌo chireꞌ y xquibij chique re je caꞌeꞌ discípulos: ¿Andex yixtajin 
chubanic chireꞌ? ¿Anchique roma nisol re chꞌet alaj burro? xeꞌcha-pa chique.

6 Y re discípulos xquibij re rubin-a re Jesús chique. Y re xeꞌtzꞌeto-pa quichin 
xquiyaꞌ kꞌij chique chin che xquisol-a y xquicꞌuaj-a re alaj burro reꞌ. 7 Y re discípulos 
reꞌ xquicꞌam-pa re alaj burro cha re Jesús. Cꞌareꞌ xquiyaꞌ quikꞌuꞌ chij re chicop 

reꞌ, chin che re Jesús xchꞌoque-a chij. * 8 Y je qꞌuiy chique re vinak, xquiriqꞌuilaꞌ re 
quikꞌuꞌ pa rubey * re Jesús chin niquiyaꞌ rukꞌij. Y nicꞌaj chic xeꞌbequicꞌamala-pa 
rukꞌaꞌ tak cheꞌ re nibex palma cha chin xquivak pa rubey. Rejeꞌ quireꞌ xquiban chin 
che xquiyaꞌ chukaꞌ rukꞌij re Jesús. Y quireꞌ niquibanalaꞌ tak jeꞌbinak.

9 Re vinak re je nabey chach re Jesús y re je xambay can, jun pa quichiꞌ niquiban 
tak niquibij: ¡Matiox che pitinak re Jun reꞌ! ¡Rejaꞌ can banom-pa bendecir * y pitinak 
pa rubeꞌ re Ajaf Dios! 10 ¡Matiox che nitzolaj-yan chic-pa rukꞌij re David re kartaꞌ re 
xcꞌueꞌ ajuer can! ¡Matiox cha re Dios re cꞌo chilaꞌ chicaj! * xeꞌchaꞌ re vinak.

11 Y re Jesús xoc-apo pa tenemit Jerusalén, y xbakꞌax-pa pa rachoch 
re Dios y xeꞌrutzꞌat can re jecꞌo chireꞌ. Y tak xoc-pa re akꞌaꞌ, rejaꞌ je 
ruchibil-a re je doce ru-discípulos xeꞌba pan aldea rubiniꞌan Betania.

Tak re Jesús xubij cha re jun cheꞌ rubiniꞌan 
higuera che man jun bey chic xtivachin

12 Pa rucaꞌn kꞌij tak quitzꞌamon bey chin jeꞌtzolojnak-pa pa Betania y yeꞌba pa 
Jerusalén, re Jesús xpa chꞌumunic rupan. * 13 Y rejaꞌ cꞌacꞌanaj xutzꞌat-va-apo che 
cꞌo jun cheꞌ rubiniꞌan higuera tiquil, y camas jabal rubanon re ruxak. Xba-apo 
chuxeꞌ chin noꞌrcanoj-pa vo xa cꞌo rach. Pero tak xapon-apo chuxeꞌ xa manak 
rach, xa rion ruxak. * Roma man ru-tiempo-ta che nivachin. 14 Jareꞌ tak re Jesús 
xchꞌo cha re cheꞌ y xubij: Man jun bey chic xcavachin. Can man jun chic vinak 
xtitijo avach, xchaꞌ cha re cheꞌ. Y re ru-discípulos xquicꞌaxaj re xubij.

Tak re Jesús xeꞌrukotaj-pa re vinak yeꞌcꞌayin y re yeꞌlokꞌon pa rachoch re Dios
15 Y xeꞌbapon chic pa tenemit Jerusalén. Y re Jesús xba pa rachoch re Dios. 

Pero tak rejaꞌ cꞌo chic chireꞌ, xeꞌrukotaj-pa re vinak yeꞌcꞌayin y re yeꞌlokꞌon. * Y 
chique re vinak re yeꞌjalo rach mero xeꞌrutiquimilaꞌ can re qui-mesas. Y quireꞌ 
chukaꞌ xuban can chique re quichꞌacat re yeꞌcꞌayin palomas. 16 Y rejaꞌ man xrajo-
ta che re vinak quicꞌuan ejkaꞌn, yeꞌkꞌax chupan re rachoch re Dios. 17 Cꞌareꞌ rejaꞌ 
xucꞌut chiquivach re vinak riqꞌuin re ruchꞌabal re Dios, che re rachoch re Dios xa 
can chin-va oración. Mareꞌ rejaꞌ xubij chique re vinak, che chupan re ruchꞌabal 
re Dios tzꞌiban can che re vachoch jay chin niquiban orar conojel vinak re jecꞌo 
chach re ruchꞌulef. * Jacꞌa yex xa anchaꞌl cachoch elekꞌomaꞌ * ibanon cha.

18 Y reꞌ xcꞌaxax coma re principal tak sacerdotes y re achiꞌaꞌ jeꞌatamayon 
re ley kachin yoj re yoj israelitas. Pero roma rejeꞌ yeꞌquitzꞌat re vinak che 
camas xsatz quicꞌoꞌx y can anchique-la xquinaꞌ roma re enseñanza re nucꞌut re 
Jesús chiquivach, mareꞌ xa can niquicanolaꞌ cꞌa andex rubanic niquiban chin 
niquiquimisaj re Jesús. * Re principal tak sacerdotes y re achiꞌaꞌ jeꞌatamayon re 

ley kachin yoj re yoj israelitas niquixibij-quiꞌ chach re Jesús, roma xa can bama 
conojel vinak jabal niquicꞌaxaj re nucꞌut. 19 Y tak xkꞌokumar-pa, re Jesús je 
ruchibil-a re ru-discípulos xeꞌba. Man xeꞌcꞌue-ta-ka chireꞌ pa tenemit Jerusalén.

Re jun cheꞌ rubiniꞌan higuera re xchakij-ka
20 Namakꞌaꞌ cha re rucaꞌn kꞌij, tak quitzꞌamon bey pa Jerusalén, xquitzꞌat che 

chakeꞌj chic re cheꞌ rubiniꞌan higuera re xubij can re Jesús che man jun bey chic 
xtivachin. * 21 Y re Pedro chaꞌnin xbeka chucꞌoꞌx, y xubij cha re Jesús: Maestro, 
tatzꞌetaꞌ la higuera, xa can xchakij-va-ka anchaꞌl re xabij, xcha-apo cha re Jesús.

22 Pero re Jesús xubij chique conojel re ru-discípulos: Yex chukaꞌ nicꞌatzin 
che niban confiar-iviꞌ riqꞌuin re Dios. 23 Y can katzij nimbij chiva che 
xabanchique nibin cha re loma reꞌ che tel-a vovaꞌ * y takꞌax pa mar, can quireꞌ 
nibanataj. Vo xa can katzij nuban confiar-riꞌ y man nubij-ta-ka pa ránma che 
xa man laꞌk nibanataj-ta reꞌ. 24 Mareꞌ yen nimbij chiva che ronojel re nicꞌutuj 
tak yex niban orar y ninimaj che can xticꞌul-va, can quireꞌ xtibanataj. *

25 Y tak niban orar, can man-ta jun re nikꞌato richin. Roma vo xa cꞌo jun 
vinak re cꞌo rumac rubanon chivach, ticuyuꞌ. * Chin quireꞌ re Kartaꞌ re cꞌo chilaꞌ 
chicaj xquixrucuy chukaꞌ yex riqꞌuin re imac re yeꞌbanalaꞌ chach. 26 Roma vo 
xa yex man nicuy-ta rumac jun vinak re cꞌo etzelal rubanon chiva, * chukaꞌ re 
Kartaꞌ re cꞌo chilaꞌ chicaj man xtucuy-ta re imac re yixtajin chubanic chach.

Jecꞌo yeꞌcꞌutun cha re Jesús che anchique xyiꞌo autoridad pa rukꞌaꞌ
27 Re Jesús y re ru-discípulos xeꞌbapon chic jun bey pa tenemit Jerusalén. Y 

chireꞌ pa rachoch re Dios cꞌo-va re Jesús tak xeꞌbapon re principal tak sacerdotes 
riqꞌuin, y re achiꞌaꞌ jeꞌatamayon re ley kachin yoj re yoj israelitas y chibil chukaꞌ 
re rejetaꞌk tak achiꞌaꞌ re cꞌo quikꞌij. * 28 Y xquicꞌutuj cha: ¿Anchique xyiꞌo autoridad 
pan akꞌaꞌ chin xaꞌkotaj-a re vinak xeꞌcꞌayin pa rachoch re Dios? ¿Y anchique xyiꞌo 
autoridad chava chin che qꞌuiy cosas yaꞌbanalaꞌ chiquicojol re vinak? xeꞌchaꞌ cha.

29 Xpa re Jesús xubij chique re achiꞌaꞌ reꞌ: Yen chukaꞌ cꞌo jun cosa ninjoꞌ 
nincꞌutuj chiva. Y vo xa yex xtibij chua, yen chukaꞌ xtimbij chiva anchique yaꞌyon 
autoridad chua yen chin yeꞌmbanalaꞌ re cosas reꞌ. 30 Ticꞌaxaj jabal re xtincꞌutuj 
chiva. ¿Re Juan xtak-pa roma re Dios chin xeꞌruban bautizar re vinak? ¿O xa 
vinak xeꞌbin cha che quireꞌ tubanaꞌ? Tibij chua andex ninojij, xchaꞌ chique.

31 Y re principal tak sacerdotes, re achiꞌaꞌ jeꞌatamayon re ley kachin 
yoj re yoj israelitas y chukaꞌ re rejetaꞌk tak achiꞌaꞌ re cꞌo quikꞌij, 
xquibilaꞌ chiquivach: ¿Y vocame andex xtakabij cha re Jesús? Roma 
vo xa xtakabij che re Juan ja re Dios takayom-pa richin, re Jesús 
xtubij chaka: ¿Anchique roma tak man xinimaj-ta? 32 Y vo xa nakabij 

che xa vinak xeꞌbin cha re Juan che tubanaꞌ quireꞌ, cꞌayef nuban 
chaka yoj.

Rejeꞌ xquibij-ka quireꞌ, roma quixibin-quiꞌ chiquivach re vinak. Roma 
conojel re vinak can quitaman che re Juan jun rusamajel re Dios * re xbex 
profeta cha. 33 Y cꞌareꞌ xquibij-apo cha re Jesús: Yoj man kataman-ta.

Y re Jesús can jareꞌ chukaꞌ tak xubij chique re achiꞌaꞌ reꞌ: Roma yex man 
xixtiquir-ta xibij chua, quireꞌ chukaꞌ yen man xtimbij-ta chiva anchique 
yaꞌyon autoridad chua chin yeꞌmbanalaꞌ re cosas reꞌ, xchaꞌ re Jesús.

Re ejemplo chiquij re itzel tak achiꞌaꞌ kajoy tak ulef

12  1 Y re Jesús, riqꞌuin ejemplo xchꞌo quiqꞌuin re achiꞌaꞌ cꞌo quikꞌij. Rejaꞌ quireꞌ 
cꞌa xubij chique: Xcꞌueꞌ jun ache, xutic uva * chach re rujuyuꞌ y cꞌareꞌ xuban 

coꞌc chij. Xuban chukaꞌ anchaꞌl jun chꞌet pila pan ulef ancheꞌ niyitzꞌ-va re uva, y 
xuban chukaꞌ jun torre y pa rueꞌ re torre xcꞌue-va rachoch re nichajin chin re juyuꞌ.

Cꞌareꞌ xuyaꞌ can pa kajic chique je caꞌe-oxeꞌ achiꞌaꞌ, y rejaꞌ cꞌacꞌanaj xbo-va.
2 Y tak xapon re tiempo chin re cosecha, re rajaf re juyuꞌ xutak jun ru-

mozo quiqꞌuin re achiꞌaꞌ re jeꞌkajayon re ulef chucꞌamic re uva kajbal chin 
re juyuꞌ. 3 Pero tak xapon re mozo quiqꞌuin re achiꞌaꞌ re jeꞌkajayon re ulef, 
rejeꞌ xquitzꞌam re mozo y xquichꞌay, y manak uva xquiya-a cha. 4 Y re rajaf 
re juyuꞌ xutak chic-a jun ru-mozo chucꞌamic re uva kajbal richin re ulef. 
Pero re achiꞌaꞌ re jeꞌkajayon re juyuꞌ xa cha aboj xquicꞌul-apo y xquisocola-a 
pa rujalom. Qꞌuiy cosas re xquibanala-a y xquibila-a cha, y quireꞌ xquitak-a. 
5 Pero re rajaf re juyuꞌ xutak chic jun ru-mozo. Y re mozo reꞌ xquimisas 
coma re jeꞌkajayon re juyuꞌ. Y cꞌo chic más ru-mozos xeꞌrutak, pero conojel 
cꞌo andex xban chique, * roma jecꞌo xeꞌchꞌay y jecꞌo xeꞌquimisas.

6 Y pa ruqꞌuisibal re rajaf re juyuꞌ xaxe chic re rucꞌajol re camas nrajoꞌ xcꞌueꞌ 
can riqꞌuin. Pero re rajaf re juyuꞌ xutak-a re rucꞌajol * quiqꞌuin re achiꞌaꞌ re 
jeꞌkajayon re ulef, roma rejaꞌ xunojij: Re achiꞌaꞌ kajoy tak ulef, tak xtiquitzꞌat 
che can ja re nucꞌajol xtapon quiqꞌuin, can xtiquinimaj-va, xcha-ka pa ránma. 
7 Pero tak re achiꞌaꞌ re jeꞌkajayon chin re ulef xquitzꞌat che ja re rucꞌajol re rajaf 
re juyuꞌ xapon, xquibilaꞌ chiquivach: Jareꞌ re xtoc can rajaf ronojel re juyuꞌ 
kakajon. ¿Anchique roma man nakaquimisaj? Chin quireꞌ pa kakꞌaꞌ yoj nicꞌue-
va can re juyuꞌ, xeꞌchaꞌ. 8 Y can quire-va xquiban. Xquitzꞌam y xquiquimisaj. * 
Xquilisaj-a chireꞌ pa rujuyuꞌ. Rejeꞌ xbequitorij can pa jun chic lado.

9 Cꞌareꞌ re Jesús xubij: ¿Andex como xtuban re rajaf re juyuꞌ quiqꞌuin 
re achiꞌaꞌ kajoy tak ulef? Re rajaf re juyuꞌ xtipa y xqueꞌruquimisaj re 
jeꞌkajayon chin re juyuꞌ reꞌ y re rujuyuꞌ xtuyaꞌ chic can pa kajic chique 
nicꞌaj chic. *

10 Y yex ibanon leer re jun chꞌabal re tzꞌiban can chupan re ruchꞌabal re 
Dios. Re chꞌabal reꞌ nubij quireꞌ:

Cꞌo cꞌa jun aboj * re man xka-ta chiquivach re banoy tak jay.
Pero re aboj reꞌ can xoc-va, roma re aboj reꞌ xa can cꞌo-va xcusan richin,
y ja aboj reꞌ re tzꞌamayon chin re jay chin che man nitzak-ta.

 11 Roma can ja-va re Ajaf xbano reꞌ, y re inakꞌavach can man jun bey 
quitzꞌeton che quire-ta nibanataj.

Quireꞌ nubij chupan re ruchꞌabal re Dios re tzꞌiban can, xchaꞌ re Jesús chique.
12 Y re achiꞌaꞌ anchok quiqꞌuin xchꞌo-va re Jesús can xquijoꞌ che xquitzꞌam-
ta-a, roma xquinabej che re achiꞌaꞌ re jeꞌkajayon re juyuꞌ re xeꞌrunataj 
chupan re ejemplo, xa chiquij rejeꞌ xchꞌo-va. Y man jun xeꞌtiquir xquiban 
chin xquitzꞌam-ta-a, * roma niquixibij-quiꞌ chiquivach re vinak re jecꞌo 
riqꞌuin. Rejeꞌ xquiyaꞌ can re Jesús y xeꞌba.

Nicꞌutux cha re Jesús vo xa otz o man otz-ta nitoj re impuestos
13 Y re achiꞌaꞌ reꞌ xeꞌquitak-pa nicꞌaj chic quichibil. Xeꞌquitak-pa caꞌe-oxeꞌ 

achiꞌaꞌ fariseos y chukaꞌ je caꞌe-oxeꞌ ruvinak re Rey Herodes, chin niquiyaꞌ 
pa cꞌayef re Jesús y nitzak-ta pa quikꞌaꞌ riqꞌuin re chꞌabal re nubij. * 14 Cꞌareꞌ 
rejeꞌ xeꞌpa y xquibij cha re Jesús: Rat re yat jun Maestro, yoj can kataman 
che can xe-va re katzij re nika chavach y jareꞌ re natzijoj. Y chukaꞌ mana-ta 
re rukꞌij jun vinak re natzꞌat, xa can pa rubiyal nacꞌut re ruchꞌabal re Dios. 
¿Andex nabij chaka? ¿Rucꞌamon como nakatoj re impuestos re nubij re 
César che nakatoj o xa man rucꞌamon-ta? xeꞌchaꞌ rejeꞌ.

15 Pero re Jesús can rutaman-va che riqꞌuin caꞌeꞌ quipalaj niquicꞌutuj 
quireꞌ cha. Mareꞌ rejaꞌ xubij chique: ¿Anchique roma yex can nitaj ikꞌij chin 
yinitojtobej? * Ticꞌama-pa re mero reꞌ y tintzꞌeta-na rach, xchaꞌ chique.

16 Y rejeꞌ xbequicꞌama-pa re mero chin niquicꞌut chach. Y cꞌareꞌ rejaꞌ xucꞌutuj 
chique: ¿Anchok rutzubal cꞌa laꞌ? ¿Y anchok rubeꞌ chukaꞌ la cꞌo chach la mero?

Y rejeꞌ xquibij cha re Jesús: Chin re César, xeꞌchaꞌ.
17 Y jareꞌ tak re Jesús xubij chique: Titojoꞌ cꞌa re impuestos cha re 

César riqꞌuin re mero re rucꞌamon che niyaꞌ cha rejaꞌ. Y tiyaꞌ cha re Dios, 
ronojel re rucꞌamon che niyaꞌ cha re Dios, xchaꞌ re Jesús chique.

Y rejeꞌ camas xsatz quicꞌoꞌx tak xquicꞌaxaj re xubij re Jesús chique, 
roma man xeꞌtiquir-ta chij che xka pa quikꞌaꞌ.

Re anamaꞌiꞌ can xqueꞌcꞌastaj-va
18 Y jareꞌ tak nicꞌaj chique re achiꞌaꞌ saduceos xeꞌbapon riqꞌuin re Jesús. Re achiꞌaꞌ 

reꞌ man niquinimaj-ta che re anamaꞌiꞌ xqueꞌcꞌastaj chic-pa. * Y mareꞌ rejeꞌ xquibij cha 

SAN MARCOS 12  

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



133

 

* 12.19 Gn. 38:8; Dt. 25:5, 6; Rt. 4:5. * 12.24 Lc. 1:37; Ro. 4:17; Ef. 1:19, 20. 
* 12.25 Mt. 22:30; Lc. 20:35, 36. * 12.26 Ex. 3:1-6. * 12.28 Mt. 22:35, 36. 
* 12.29 Dt. 6:4. * 12.30 Lc. 10:27. 

re Jesús: 19 Rat re yat jun Maestro, cꞌo jun cosa nakajoꞌ nakacꞌutuj chava. Re Moisés 
can rutzꞌiban can chaka, che tak jun ache nuyaꞌ can re ruxayil roma xcom-a y man 
jun rajcꞌual xuyaꞌ can riqꞌuin re ixok, jun chique re ruchꞌalal rejaꞌ re nicꞌuleꞌ riqꞌuin 
re malcaꞌn-ixok, chin quireꞌ che cꞌo-ta rajcꞌual nicꞌueꞌ riqꞌuin re ixok malcaꞌn. Y vo 
xa jecꞌo rajcꞌual yeꞌcꞌueꞌ riqꞌuin re ixok, ja re nabey rajcꞌual alaꞌ jareꞌ re ndoc rajcꞌual 
re ache quiminak chic. * 20 Y rejeꞌ xquibij: Quireꞌ xbanataj quiqꞌuin je vukuꞌ achiꞌaꞌ 
quichꞌalal-quiꞌ. Re nabey xcꞌuleꞌ. Pero xcom-a y man jun rajcꞌual xcꞌueꞌ. 21 Xpa re 
rucaꞌn ache, re ruchꞌalal can re ache quiminak chic, xcꞌuleꞌ riqꞌuin re malcaꞌn-ixok. 
Pero chukaꞌ re ache reꞌ xcom-a y man jun rajcꞌual xcꞌueꞌ. Re rox ache can quireꞌ 
chukaꞌ xucꞌalvachij-a, anchaꞌl re je caꞌeꞌ nabey ruchꞌalal y re ixok cꞌa xcꞌue-na can. 
22 Che je vukuꞌ achiꞌaꞌ quichꞌalal-quiꞌ quireꞌ xquicꞌalvachila-a. Y man jun chique re 
je vukuꞌ achiꞌaꞌ reꞌ xcꞌue-ta rajcꞌual. Y pa ruqꞌuisibal xcom chukaꞌ re ixok. 23 Y re 
achiꞌaꞌ saduceos xquibij cha re Jesús: Rat nabij che xtapon jun kꞌij tak re anamaꞌiꞌ 
xqueꞌcꞌastaj-pa. Tak xtapon re kꞌij reꞌ, ¿anchok ruxayil cꞌa xtoc-va re ixok reꞌ? Roma 
che je vukuꞌ achiꞌaꞌ quichꞌalal-quiꞌ xeꞌcꞌue-a riqꞌuin, xeꞌchaꞌ.

24 Y re Jesús xubij chique re achiꞌaꞌ reꞌ: Yex xa yixsatzanak riqꞌuin re xibij, 
roma man itaman-ta re andex nubij chupan re ruchꞌabal re Dios. Y can man 
kꞌaxnak-ta pan iveꞌ re ru-poder re Dios. * 25 Roma tak xtapon re kꞌij che re anamaꞌiꞌ 
xqueꞌcꞌastaj-a, man chic xqueꞌcꞌule-ta, y chukaꞌ man chic xqueꞌquiya-ta-a quimiꞌal-
cajcꞌual chin yeꞌcꞌuleꞌ. Rejeꞌ xa xqueꞌoc anchaꞌl re ángeles * re jecꞌo chilaꞌ chicaj. 26 Y 
re anamaꞌiꞌ can xqueꞌcꞌastaj-va, y yen nimbij che yex jabal itaman andex re tzꞌiban 
can roma re Moisés, tak rejaꞌ xutzꞌat re zarza can nibacꞌo pa kꞌakꞌ, y chireꞌ xchꞌo-
va-pa re Dios cha y xubij: Ja yen re ru-Dios re Abraham, re ru-Dios re Isaac y re 
ru-Dios chukaꞌ re Jacob, xchaꞌ. * 27 Y vo xa re je oxeꞌ anamaꞌiꞌ reꞌ xeꞌcom-ta jumul 
y xa man-ta yeꞌcꞌastaj chic-pa jun bey, re Dios man-ta qui-Dios rejeꞌ, roma re Dios 
can qui-Dios-va re cꞌo quicꞌaslen y man quichin-ta re anamaꞌiꞌ. Mareꞌ yen nimbij 
che xa yixsatzanak riqꞌuin re nibij, xchaꞌ re Jesús chique.

Tak re Jesús xubij anchique mandamiento re cꞌo más rajkalen
28 Y jareꞌ tak xjelon-apo riqꞌuin re Jesús jun ache re etamayon re ley kachin 

yoj re yoj israelitas. Re ache reꞌ xucꞌaxaj re xquibij re achiꞌaꞌ saduceos cha re 
Jesús, y xucꞌaxaj chukaꞌ re xubij re Jesús chique re achiꞌaꞌ reꞌ. Y chach rejaꞌ 
can kꞌalaj che otz xubij re Jesús y cꞌareꞌ xucꞌutuj: ¿Anchique cꞌa mandamiento 
xuyaꞌ re Dios pa rukꞌaꞌ re Moisés, re cꞌo más rajkalen? * xchaꞌ cha re Jesús.

29 Y re Jesús xubij cha: Re mandamiento re cꞌo más rajkalen ja re nubij 
quireꞌ: Ticꞌaxaj yex aj-Israel, re Kajaf xaxe jun, y reꞌ ja re Kajaf Dios. * 30 Can 
tajoꞌ re Kajaf Dios. Tajoꞌ riqꞌuin ronojel avánma. Tajoꞌ riqꞌuin ronojel re 
acꞌaslen, riqꞌuin ronojel re anaꞌoj y riqꞌuin ronojel re avuchukꞌaꞌ. * Jareꞌ re 

mandamiento re más cꞌo rajkalen. 31 Y cꞌo chic jun mandamiento re camas 
rajkalen y bama junan riqꞌuin re jun re cꞌa nimbij-ka. Y re mandamiento 
reꞌ nubij: Can anchaꞌl najo-ka-aviꞌ rat, quireꞌ chukaꞌ queꞌajoꞌ * re nicꞌaj chic 
vinak. Y ja caꞌeꞌ mandamiento reꞌ re más cꞌo quijkalen, xchaꞌ re Jesús.

32 Y re ache xubij cha re Jesús: Maestro, xchaꞌ cha. Can ja-va cꞌa 
quireꞌ. Can katzij re xabij che xaxe jun Dios cꞌo, * y man jun chic. 
33 Nicꞌatzin che nakajoꞌ riqꞌuin ronojel kánma, riqꞌuin ronojel re kanaꞌoj, 
riqꞌuin ronojel re kacꞌaslen y riqꞌuin ronojel kachukꞌaꞌ. Y anchaꞌl chukaꞌ 
nakajo-ka-kiꞌ yoj, quireꞌ chukaꞌ queꞌkajoꞌ re nicꞌaj chic vinak. Vo xa 
yeꞌkaban reꞌ, cꞌo más rajkalen que chach re chicop jeꞌquimisan re yeꞌsuj 
cha re Dios, * xchaꞌ re ache re rutaman re ley kachin yoj re yoj israelitas.

34 Y tak re Jesús xucꞌaxaj che can jabal xkꞌax pa rueꞌ re jun ache reꞌ, 
re Jesús xubij cha: Rat xa man naj-ta chic yatcꞌo-va chin che yatoc pa 
rukꞌaꞌ re Dios, xchaꞌ cha re ache. Y jareꞌ tak man jun chic xbano covil 
che cꞌo-ta jun cosa xucꞌutuj cha re Jesús. *

Re Jesús nichꞌo chij re niquinojij chij re Cristo re achiꞌaꞌ 
jeꞌatamayon re ley kachin yoj re yoj israelitas

35 Y re Jesús chin yeꞌrutijoj re vinak re quimalon-quiꞌ riqꞌuin chireꞌ 
pa rachoch re Dios, xubij chique: ¿Anchique roma tak re achiꞌaꞌ 
jeꞌatamayon re ley kachin yoj re yoj israelitas niquibij che re Cristo xa 
choj jun rey-rumam can re Rey David? * 36 Tak xa can ja re Rey David 
xbin re xbex cha roma re Espíritu Santo. Re David ja quireꞌ rubin can:

Re Ajaf Dios xubij cha re Vajaf re Cristo:
Catzꞌuye-pa pa vajquikꞌaꞌ,
y xqueꞌnyaꞌ pan akꞌaꞌ re yeꞌtzelan avichin. *
Quireꞌ xubij re Dios cha re Cristo.

37 Y vo xa re Rey David, Vajaf nichaꞌ cha re Cristo, ¿anchique roma tak nibex 
che re Cristo xa choj jun rey-rumam can re Rey David? * xchaꞌ re Jesús. Y camas 
je qꞌuiy chique re vinak re can riqꞌuin-va ronojel cánma xquicꞌaxaj re xubij.

Re Jesús nubij re quimac re achiꞌaꞌ jeꞌatamayon re ley kachin yoj re yoj israelitas
38 Y re Jesús tak yeꞌrutijoj re vinak xubij chique: Man tiban anchaꞌl niquiban 

re achiꞌaꞌ jeꞌatamayon re ley * kachin yoj re yoj israelitas. Roma rejeꞌ camas nika 
chiquivach niquicusaj tukutak tak tziak, chin titzꞌet-na che camas quikꞌij. Camas 
chukaꞌ nika chiquivach che niyaꞌ ruxnokil-quivach pa tak qꞌuiybal, re ancheꞌ 
niquimol-va-quiꞌ re vinak. * 39 Y pa tak nema-jay re ancheꞌ nitzijos-va re ruchꞌabal 

re Dios re nibex sinagoga cha, can ja re nabey tak chꞌacat yeꞌquicanolaꞌ, chin 
che tibex chique che camas quikꞌij. Y can ja chukaꞌ quireꞌ niquibanalaꞌ re ancheꞌ 
niban-va vaꞌin. 40 Y chukaꞌ re achiꞌaꞌ reꞌ yeꞌquimojolaꞌ cachoch re malcaniꞌ 
tak ixokiꞌ. Y rejeꞌ tak niquiban oración cha re Dios, camas yeꞌyaloj xaxe chin 
ninimax che camas je otz tak vinak. Pero rejeꞌ can xtika-va más castigo pa 
quiveꞌ, roma re quimac camas qꞌuiy, * xchaꞌ re Jesús.

Re ru-ofrenda re malcaꞌn-ixok cha re Dios
41 Y re Jesús tzꞌuyul-apo chach re ancheꞌ neꞌyalox-va can mero chireꞌ pa 

rachoch re Dios. Jareꞌ tak rejaꞌ yeꞌrutzꞌat re vinak tak niquiyalaꞌ can mero chireꞌ. 
Xeꞌrutzꞌat je qꞌuiy biyomaꞌ re camas qꞌuiy mero niquiyalaꞌ can. * 42 Pero xapon 
chukaꞌ jun ixok malcaꞌn re camas mebaꞌ. Rejaꞌ xuyaꞌ can caꞌeꞌ chꞌutak mero re 
camas ba-oc rajkalen. 43 Y tak re Jesús xutzꞌat re ixok reꞌ, xucꞌut chiquivach re 
ru-discípulos y xubij chique: Can katzij nimbij chiva che yen xintzꞌat che xa ja la 
ixok laꞌ re xyiꞌo can más qꞌuiy, * que chiquivach conojel re jeꞌyayon can mero chin 
pa rachoch re Dios. 44 Roma rejaꞌ can xe-va re cꞌo riqꞌuin jareꞌ re xuyaꞌ can, jacꞌa 
re nicꞌaj chic xa ja re nuban sobra quiqꞌuin, jareꞌ re niquiyalaꞌ can, xchaꞌ re Jesús.

Re Jesús nubij che xtivulax re rachoch re Dios

13  1 Y tak re Jesús ndel-pa pa rachoch re Dios, jun chique re ru-
discípulos xubij cha: Maestro, xchaꞌ cha. Tatzꞌetaꞌ la rubanic re 

rachoch re Dios, * y tatzꞌetaꞌ chukaꞌ la aboj jeꞌcusan camas je jabal-oc, xchaꞌ.
2 Y re Jesús xubij cha re ru-discípulo: Rat can yaꞌtzꞌat che re jay reꞌ 

camas otz quibanic y je nimaꞌk, pero xtapon jun kꞌij che ronojel re yaꞌtzꞌat 
vovaꞌ can xqueꞌvulax * y can man jun re xtipaꞌe-ta can. Ronojel re aboj 
re jeꞌcusan chique re jay reꞌ, xa can xqueꞌvulax-va. Can man jun aboj re 
xticꞌue-ta can anchaꞌl la rubanon vocame.

Re señales re xqueꞌbanataj antes che xtiqꞌuis re ruchꞌulef
3 Y tak re Jesús tzꞌuyul chic pa rueꞌ re loma rubiniꞌan Olivos, re ancheꞌ jabal 

niquitzꞌat-pa re rachoch re Dios, jareꞌ tak re Pedro, re Jacobo, re Juan y re 
Andrés xeꞌjelon-apo riqꞌuin re Jesús y re je cajeꞌ discípulos reꞌ xquicꞌutuj cha: 
4 Tabij chaka: ¿Cꞌa jampaꞌ cꞌa xqueꞌbanataj re xabij-yan-ka chij re rachoch re 
Dios? * ¿Y andex che señal xtitzꞌet chin quireꞌ ninabex che nibanataj-yan? xeꞌchaꞌ 
rejeꞌ.

5 Y xpa re Jesús xubij chique: Can jabal tichajij-iviꞌ chin man 
quixkꞌolotaj. * 6 Roma je qꞌuiy xqueꞌpa y xtiquibij: Ja yen re Cristo, 
xqueꞌchaꞌ. Y camas je qꞌuiy re xqueꞌkꞌolotaj pa quikꞌaꞌ.

7 Y tak xticꞌaxalaꞌ che jecꞌo naciones re yeꞌtajin che guerra, y xticꞌaxalaꞌ 
chukaꞌ che cꞌo cha guerra xqueꞌpa, pero man tisatz icꞌoꞌx, roma ronojel 
reꞌ tiene que yeꞌbanataj-na. Pero mana-ta reꞌ re ruqꞌuisibal tak kꞌij chin 
re ruchꞌulef. 8 Jun tenemit xtiyacataj chin noꞌrbanaꞌ guerra riqꞌuin jun 
chic tenemit. Jecꞌo chukaꞌ re nimaꞌk tak naciones re xqueꞌyacataj chin 
che neꞌquibanaꞌ guerra quiqꞌuin nicꞌaj chic nimaꞌk tak naciones. Xqueꞌpa 
sananel qꞌuiy lugar. Xqueꞌpa chukaꞌ viyjal, y qꞌuiy chukaꞌ quivach ayoval 
xqueꞌpa y re vinak xqueꞌchꞌujlan pa tak naciones. Y reꞌ xa ja re nabey tak 
kꞌaxomal y xqueꞌpa nicꞌaj chic quivach tijoj-pokonal.

9 Pero yex can jabal tichajij-iviꞌ. Roma xa can jecꞌo re xqueꞌjacho ivichin 
pa quikꞌaꞌ re achiꞌaꞌ re pa camon yeꞌbano juzgar. Y chukaꞌ xquixchꞌay pa tak 
nema-jay re ancheꞌ nitzijos-va re ruchꞌabal re Dios * re nibex sinagoga cha. 
Xquixcꞌuax chiquivach re achiꞌaꞌ re yeꞌbano gobernar, chiquivach reyes y nicꞌaj 
chic re yeꞌbano juzgar chach re ruchꞌulef. Y xa nutzij yen xticꞌalvachij quireꞌ, 
pero xa can xquixtiquir cꞌa xquinitzijoj chiquivach rejeꞌ. 10 Y nicꞌatzin che 
nitzijos re utzulaj chꞌabal chin re Dios pa tak ronojel naciones, * cꞌareꞌ xteꞌka re 
ruqꞌuisibal kꞌij chin re ruchꞌulef. 11 Jacꞌa tak xquixcꞌuax-a chin che yixeꞌjach pa 
quikꞌaꞌ re autoridades, man timay re andex xtibij. Yex xaxe cꞌa tibij re andex 
che tzij re xtuyaꞌ re Dios chiva, roma xa can mana-ta chic yex re xquixchꞌo 
chupan re hora reꞌ, xa can ja chic re Espíritu Santo re xtichꞌo. * 12 Y can 
xtibanataj, vo xa jecꞌo je caꞌeꞌ achiꞌaꞌ quichꞌalal-quiꞌ, re jun xtiyacataj chij re 
jun chic ruchꞌalal y xtujach chin che niquimisas. Y can jecꞌo-va chukaꞌ tataꞌaj 
re xqueꞌyacataj chiquij re cajcꞌual. * Y re cajcꞌual xqueꞌyacataj chukaꞌ chiquij 
re quite-quirtaꞌ * y xqueꞌquijach chin che queꞌquimisas. 13 Can conojel-va 
xqueꞌtzelan ivichin roma ibanon confiar-iviꞌ viqꞌuin. Pero re man xtutzolij-ta-
riꞌ chij y xtucochꞌ xtukꞌasaj ronojel reꞌ cꞌa pa ruqꞌuisibal, can xticolotaj-va. *

14 Y chukaꞌ can xtapon-va re kꞌij tak xqueꞌbanataj re xajan tak banabal chupan 
re lugar re ancheꞌ man rucꞌamon-ta che quireꞌ nibanataj. Y riqꞌuin reꞌ xtivulataj 
cꞌa can re lugar reꞌ. Jareꞌ re tzꞌiban can roma re Daniel, * re jun rusamajel re Dios 
re xcꞌueꞌ ajuer can, re xbex profeta cha. Re nitzꞌeto re tzꞌiban can, takꞌax cꞌa pa 
rueꞌ re nutzꞌat. Chin quireꞌ tak xtitzꞌat che can ja chic reꞌ re yeꞌbanataj, re vinak 
re jecꞌo pa Judea xa can queꞌnumaj-a y teꞌquivovaj-quiꞌ pa tak cꞌachelaj. * 15 Y re 
nixulan pa rueꞌ rachoch tak napon re kꞌij reꞌ, man chic toc-apo pa rachoch chin 
cꞌo cosas yeꞌboꞌrcꞌama-pa, xa choj quireꞌ tinumaj-a. 16 Re nisamaj pakꞌos, man 
chic titzolaj pa rachoch chucꞌamic rukꞌuꞌ. Xa choj chukaꞌ quireꞌ tinumaj-a. 17 Jacꞌa 
re ixokiꞌ re cꞌo chic yabil chiquij, y re ixokiꞌ re xa cꞌa niquiyaꞌ quitzꞌum chꞌutak 
cal, * tivokꞌex cꞌa quivach tak xtapon re kꞌij reꞌ. 18 Mareꞌ ticꞌutuj cha re Dios che 
re tijoj-pokonal reꞌ man-ta nibanataj chupan re tiempo chin tef, chin che man 

cꞌayef-ta nuban chiva che yixnumaj. 19 Roma tak xtapon re kꞌij reꞌ, can ja tiempo 
chin tijoj-pokonal re xtipa. Jun tijoj-pokonal re man jun bey banatajnak-ta * chach 
re ruchꞌulef desde que jampaꞌ banon can roma re Dios. Y chukaꞌ re tijoj-pokonal 
reꞌ man jun bey chic xtibanataj. 20 Y vo xa re Ajaf Dios man-ta nuban cortar re 
tiempo chin re tijoj-pokonal reꞌ, conojel-ta vinak yeꞌcom. Pero re Dios xa quitzij re 
jeꞌruchaꞌon chic, tak xtuban cortar re tiempo chin re tijoj-pokonal.

21 Chupan re kꞌij reꞌ, vo xa jecꞌo yeꞌbin chiva: Titzuꞌ, jacꞌa Cristo reꞌ. * O vo xa 
niquibij chiva: Titzuꞌ, jacꞌa Cristo la cꞌo laꞌ. Pero yex man quixkꞌolotaj pa quikꞌaꞌ y 
man tinimaj re niquibij chiva. 22 Roma can jecꞌo re xqueꞌbecꞌulum-pa y xtiquibilaꞌ: 
Ja yen re Cristo. * Pero yex man queꞌinimaj, roma xa quion je tzꞌucuy tak tzij. Y 
ja chukaꞌ kꞌij reꞌ tak xqueꞌbecꞌulum-pa re xqueꞌbin: Yen nintzijoj re nubij re Dios 
chua, xqueꞌchaꞌ. Pero yex man cꞌa queꞌinimaj, roma xa je tzꞌucuy tak tzij chukaꞌ. Y 
xqueꞌquibanalaꞌ milagros re man jun bey jeꞌtzꞌeton, xaxe chin che queꞌnimax y can 
jecꞌo-va re xqueꞌquikꞌol. Y xe-ta rejeꞌ can yeꞌtiquir * yeꞌquikꞌol chukaꞌ re jeꞌchaꞌon chic 
roma re Dios, can yeꞌquikꞌol-ta, pero man xqueꞌtiquir-ta. 23 Jacꞌa yex can tichajij-
iviꞌ, * chin che man-ta yixkꞌolotaj roma ximbij-yan can chiva ronojel re xqueꞌbanataj.

Re xqueꞌbanataj tak nipa-yan re Jesús
24 Chupan re kꞌij tak kꞌaxnak chic re tijoj-pokonal reꞌ, xtibanataj che re kꞌij y 

re icꞌ can xtikꞌukumutaj quivach. * 25 Y re chꞌumil xqueꞌbetzakalam-pa re ancheꞌ 
jecꞌo-va. Can ronojel-va re namalaj tak poderes re jecꞌo chicaj xqueꞌsilon roma 
re ru-poder re Dios. Can che jun re rocaj xtisilon. 26 Y jareꞌ tak xquinquitzꞌat 
yen re xinalax chiꞌicojol, che yinka-pa pa nube, * riqꞌuin chic namalaj poder y 
chukaꞌ riqꞌuin chic namalaj nukꞌij. 27 Y jareꞌ tak yen xqueꞌntak re nu-ángeles 
chiquimolic re jeꞌnchaꞌon chic. Can xqueꞌquimol-pa re jecꞌo pan oriente y re 
jecꞌo pan occidente, re jecꞌo pa norte y re jecꞌo pa sur. Can xqueꞌquimol-pa che 
jun ruchꞌulef, nitiquir-pa pa jun rutzaꞌn re rocaj, cꞌa la jun chic rutzaꞌn.

28 Can titamaj re ejemplo chij re jun cheꞌ rubiniꞌan higuera. Tak re 
rukꞌaꞌ jabal rax yeꞌquibam-pa y yeꞌel-pa re ruxak cꞌacꞌa, can itaman che re 
tiempo chin job neꞌka-yan. * 29 Y ja quireꞌ chukaꞌ tak xtitzꞌat che can jecꞌo 
chic cosas yeꞌbanataj riqꞌuin re kꞌij, re icꞌ, re chꞌumil y ronojel re ximbij-
yan-ka ntajin chic rubanic, titamaj cꞌa che neꞌka-yan re kꞌij. Xa can nakaj 
chic cꞌa cꞌo-va-pa. 30 Y ticꞌaxaj jabal re xtimbij chiva vocame: Ronojel reꞌ 
xqueꞌbanataj tak re vinak chin re tiempo reꞌ cꞌamaje-na queꞌqꞌuis-a chach 
re ruchꞌulef. 31 Y re ruchꞌulef y re rocaj can chin-va che yeꞌqꞌuis. * Jacꞌa re 
nuchꞌabal man xtiqꞌuis-ta, * xa can xtibanataj-va ronojel re nubij. *

  SAN MARCOS 13

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



138

 

* 13.33 Mt. 24:42; Lc. 12:40. * 13.35 Ap. 3:3. * 13.35 Mt. 24:42, 44. 
* 14.1 Lc. 22:1, 2. * 14.3 Mt. 26:6, 7; Lc. 7:37, 38; Jn. 12:3. 

32 Jacꞌa re kꞌij y re hora tak yen xquimpa, man kꞌalaj-ta. Re ángeles re 
jecꞌo chilaꞌ chicaj man quitaman-ta jampaꞌ reꞌ. Quireꞌ chukaꞌ yen re yin 
Rucꞌajol re Dios man ntaman-ta. Xa can xe re Nataꞌ Dios atamayon reꞌ.

33 Yex xa can tichajij-apo jabal re icꞌaslen. Can tiyabej * y tibanaꞌ chukaꞌ orar, 
roma xa man itaman-ta jampaꞌ xtapon re kꞌij tak yen xquimpa. 34 Anchaꞌl tak 
jun ache nuyaꞌ can re rachoch y niba naj. Rejaꞌ nuchalabej can re rusamaj 
chique re ru-mozos. Can cada jun nuyalaꞌ can quisamaj, y cha re nichajin can 
re rachoch nubij che can nojel tiempo ticꞌaseꞌ chin tuyabej-apo. 35 Can quireꞌ 
tibanaꞌ yex, can nojel tiempo cꞌa quixcꞌaseꞌ chin quiniyabej-apo. Anchaꞌl re ache 
nichajin, roma man rutaman-ta jampaꞌ xteꞌka re rajaf jay, * rejaꞌ can nuyabej-
apo. Roma re rajaf-jay qꞌuibaꞌ neꞌka tak ndoc-pa re akꞌaꞌ, o ja pa tak nicꞌaj-akꞌaꞌ, 
o ja tak nitzirim-pa re momaꞌ namakꞌa-yan, o ja tak nisakar-yam-pa. Mareꞌ yex 
can nojel tiempo cꞌa quiniyabej-apo. * 36 Roma yen can nojel tiempo ninjoꞌ che 
yixcꞌaseꞌ chin yiniyabej-apo, roma man xtinya-ta rutzijol tak xquimpa. 37 Y can 
anchaꞌl re nimbij chiva yex che can nojel tiempo quixcꞌaseꞌ che quiniyabej-apo, 
can quireꞌ chukaꞌ nimbij chique conojel, xchaꞌ re Jesús chique re ru-discípulos.

Re yeꞌtzelan chin re Jesús niquinojelaꞌ andex xtiquiban chin niquiquimisaj

14  1 Xa caꞌeꞌ chic kꞌij nrajoꞌ che napon re caꞌeꞌ kanamakꞌij yoj re 
yoj israelitas. Re jun kanamakꞌij rubiniꞌan pascua. Y re jun chic 

ja tak nakataj re xcana-vay re manak levadura riqꞌuin. Y jareꞌ tak re 
principal tak sacerdotes y re achiꞌaꞌ jeꞌatamayon re ley kachin yoj re yoj 
israelitas niquinojelaꞌ andex niquiban chin che nika re Jesús pa quikꞌaꞌ y 
cꞌareꞌ niquiquimisaj. * 2 Y niquibilaꞌ chiquivach: Man takatzꞌam chupan re 
namakꞌij reꞌ, che man queꞌyacataj-pa re vinak chakij.

Jun ixok xukꞌaj jun akꞌom jubul-oc ruxlaꞌ pa rujalom re Jesús
3 Y re Jesús cꞌo pa tenemit rubiniꞌan Betania, chireꞌ pa rachoch re jun ache 

rubiniꞌan Simón re xcꞌachojsas cha re yabil rubiniꞌan lepra. Re Jesús tzꞌuyul 
nivaꞌ chach mesa, y jareꞌ tak cꞌo jun ixok xoc-apo y rucꞌuan-apo jun frasco re 
banon riqꞌuin jun aboj rubiniꞌan alabastro y chupan re frasco reꞌ cꞌo-a nardo, 
jun akꞌom jubul-oc ruxlaꞌ y camas caro rajal. Y tak re ixok reꞌ xulisaj-a re chꞌet 
rukul re frasco, xukꞌaj re akꞌom * pa rujalom re Jesús. 4 Y jecꞌo xpa quiyoval 
tak xquitzꞌat che quireꞌ xuban re ixok cha re akꞌom jubul-oc ruxlaꞌ y xquibilaꞌ: 
¿Anchique roma la ixok laꞌ chak xaxe tal quireꞌ xutix la akꞌom pa rujalom re 
Jesús? 5 Roma xcꞌayex-ta y xba-ta che más oxeꞌ ciento denarios, y re mero reꞌ 
xjach-ta chiquivach re vinak re camas je mebaꞌ, xeꞌchaꞌ. Y niquichꞌolij re ixok.

6 Pero re Jesús xubij chique: ¿Anchique roma tak man yixtane-ta-ka che 
tzij chij? Xa tiyaꞌ can. Rejaꞌ jun utzulaj banabal re xuban viqꞌuin. 7 Re vinak 

re camas je mebaꞌ xa can nojel tiempo jecꞌo iviqꞌuin, * y xabanchique kꞌij nijoꞌ 
yeꞌtoꞌ, can tibanaꞌ utzil chique. Jacꞌa yen man nojel-ta tiempo xquincꞌueꞌ 
iviqꞌuin. 8 Rejaꞌ xuban re andex nitiquir nuban viqꞌuin. Can xucꞌut che 
camas yinrajoꞌ. Astapaꞌ cꞌamaje-na quincom, rejaꞌ can xuban-yan-apo re 
nrajoꞌ nuban viqꞌuin tak xquinemuk can. * 9 Y can katzij re xtimbij chiva, 
che xabanchique lugar xtitzijos-va re utzulaj chꞌabal chin re Dios re nibex 
evangelio cha, chireꞌ chukaꞌ xtitzijos-va re xuban viqꞌuin re jun ixok reꞌ. Can 
che jun ruchꞌulef xtitzijos-va, y man jun bey xtimistas, xchaꞌ re Jesús.

Re Judas xusuj-riꞌ chin nujach re Jesús pa 
quikꞌaꞌ re principal tak sacerdotes

10 Y jun chique re je doce ru-discípulos re Jesús re rubiniꞌan Judas 
Iscariote, xapon quiqꞌuin re principal tak sacerdotes, chin xboꞌrbij chique 
vo xa niquijoꞌ che nujach re Jesús * pa quikꞌaꞌ.

11 Y tak rejeꞌ xquicꞌaxaj quireꞌ, camas xeꞌquiꞌcot y xquisuj ru-mero. Mareꞌ rejaꞌ 
xutzꞌam runojexic andex xtuban chin nujach re Jesús pa quikꞌaꞌ re achiꞌaꞌ reꞌ.

Tak re Jesús xuyaꞌ re xcana-vay y re ruyiꞌal-uva chique re ru-discípulos
12 Chupan re nabey kꞌij chin re namakꞌij kachin yoj re yoj israelitas 

tak nitij re xcana-vay re manak levadura riqꞌuin, ja chukaꞌ kꞌij reꞌ tak 
yeꞌquimisas chꞌutak ovejas chin re pascua, * jareꞌ tak re discípulos 
xquicꞌutuj cha re Jesús: ¿Ancheꞌ najoꞌ naban-va re vaꞌin chupan re jun 
pascua reꞌ, chin nakabanaꞌ rubanic ronojel re ndoc?

13 Y re Jesús xeꞌrutak-a je caꞌeꞌ chique re ru-discípulos, * y xubij-a chique: 
Quixbiyin pa tenemit Jerusalén, y chireꞌ xtitzꞌat che cꞌo jun mozo re rucꞌamom-
pa ruyaꞌ pa jun cucuꞌ. Ja rejaꞌ re xticꞌuan-a ibey. 14 Re jay re ancheꞌ xtoc-va rejaꞌ, 
chireꞌ chukaꞌ quixoc-va yex y quixchꞌo riqꞌuin re rajaf jay y tibij cha: Re ka-
Maestro rubim-pa: ¿Anchique cuarto re vovaꞌ pan avachoch re otz chin nimban 
re namalaj vaꞌin chin re pascua * quiqꞌuin re nu-discípulos? 15 Y re rajaf jay 
xquixrucꞌuaj-a pa rucaꞌn piso chin re jay. Y chireꞌ cꞌo jun cuarto nem re banon 
chic rubanic. Ja chireꞌ tibana-va rubanic re xtakataj chin re pascua, xeꞌchoꞌx-a.

16 Y re je caꞌeꞌ discípulos xeꞌba pa tenemit Jerusalén. Y tak xeꞌbapon, 
can xbanataj-va anchaꞌl rubin-a re Jesús chique. Y rejeꞌ can xquiban-va 
rubanic ronojel re ndoc chin re vaꞌin chin re pascua.

17 Jacꞌa tak xoc-ka re akꞌaꞌ chupan re kꞌij reꞌ, jareꞌ tak re Jesús je ruchibil-a 
re je doce ru-discípulos xeꞌbapon chireꞌ pa jay. 18 Y tak rejeꞌ jeꞌtzꞌuyul chic 
chach mesa, * y yeꞌtajin chic che vaꞌin, jareꞌ tak re Jesús xubij chique re ru-
discípulos: Can katzij nimbij chiva, che jun chiva yex re xtijacho vichin. Jun 

re can nivaꞌ viqꞌuin, jareꞌ xquinjacho pa quikꞌaꞌ re vinak * re yeꞌtzelan vichin, 
xchaꞌ re Jesús.

19 Rejeꞌ can jareꞌ tak xpa bis pa tak cánma. Y niquicꞌutula-apo cha re 
Jesús: ¿Mana-ta como yen re xquimbano quireꞌ? xeꞌchaꞌ. Y can che jaꞌjun 
che jaꞌjun re quireꞌ xquibij-apo cha re Jesús.

20 Y re Jesús xubij chique: Jun chiva yex re yix doce, y ja re anchique 
nuquiakꞌ ruay viqꞌuin chupan re mismo lak jareꞌ re xtijacho vichin. 21 Can 
ticꞌaxaj re xtimbij chiva, che yen re xinalax chiꞌicojol can xquinquimisas-
va. Can xtibanataj-va anchaꞌl nubij chupan re ruchꞌabal re Dios re tzꞌiban 
can. Pero tivokꞌex cꞌa rach re xtijacho vichin yen re xinalax chiꞌicojol. * Re 
ache re xtijacho vichin más-ta otz che man-ta xalax, xchaꞌ re Jesús.

22 Y tak cꞌa yeꞌtajin che vaꞌin, re Jesús xucꞌam-apo jun xcana-vay y 
xutioxij cha re Dios. Cꞌareꞌ xupar re xcana-vay reꞌ y xuyaꞌ chique re ru-
discípulos. Rejaꞌ xubij chique: Ticꞌamaꞌ can re xcana-vay reꞌ. Roma jareꞌ re 
nu-cuerpo re xtapon chach re camic. *

23 Y re Jesús xucꞌam-apo chukaꞌ re vaso re cꞌo ruyiꞌal-uva chupan, y tak 
rutioxin chic cha re Dios, xuyaꞌ chique, y conojel xquikum re ruyiꞌal-uva. * 24 Y 
rejaꞌ xubij chique re ru-discípulos: Jareꞌ re nuqꞌuiqꞌuel * re xtibiyin tak xquincom. 
Riqꞌuin re nuqꞌuiqꞌuel, can jareꞌ xcꞌachoj re cꞌacꞌa trato re rujovam-pa re Dios 
che nuban quiqꞌuin re vinak. Re nuqꞌuiqꞌuel xtibiyin, chin che je qꞌuiy vinak 
yeꞌcolotaj. 25 Can katzij nimbij chiva, che jacꞌa ruqꞌuisibal bey reꞌ re xinkum-a re 
ruyiꞌal-uva. Y tak xtinkum chic jun bey, tak ja chic re Dios nibano gobernar. Y 
re ruyiꞌal-uva re xtinkum chireꞌ, jun cꞌacꞌa ruyiꞌal-uva, xchaꞌ re Jesús chique.

Re Jesús can rutaman che re Pedro xtubij che man rutaman-ta rach
26 Y tak quibixan chic-ka re bix chin niquiyaꞌ rukꞌij re Dios, re Jesús y re ru-

discípulos xeꞌel-a chireꞌ pa jay y xeꞌba-apo chuxeꞌ re loma rubiniꞌan Olivos. * 27 Y 
tak quitzꞌamon bey, re Jesús xubij chique re ru-discípulos: Chupan re akꞌaꞌ reꞌ tak 
yex xtitzꞌat che yen xquinjach-a pa quikꞌaꞌ re vinak, chiyixnojel yex xa xtitaluj-
a-iviꞌ y nayon * xquiniyaꞌ can. Roma re Dios can quire-va rubin can chupan re 
ruchꞌabal re tzꞌiban can: Tak yen xtinyaꞌ kꞌij che xtiquimisas re nichajin quichin 
re ovejas, re ovejas xa xtiquitaluj-a-quiꞌ. * Quireꞌ nubij re tzꞌiban can. 28 Pero yen 
re yinchajin quichin re ovejas man jumul-ta xquincom, xa xquincꞌastaj chic-
pa. * Y ja yen re xquinyaben ivichin chilaꞌ pa Galilea, xchaꞌ re Jesús chique re 
ru-discípulos.

29 Y re Pedro can jareꞌ tak xchꞌo-apo cha re Jesús y xubij: Vo xa re 
nicꞌaj chic yatquiyaꞌ can ayon tak xtiquitzꞌat che cꞌo andex re man otz-

ta niban chava, pero yen man xcatinya-ta can, * xchaꞌ re Pedro cha re 
Jesús.

30 Y re Jesús xubij cha re Pedro: Yen can katzij nimbij chava, che chupan 
re akꞌaꞌ reꞌ tak cꞌamaje-na titzirim-pa re momaꞌ caꞌeꞌ bey, tak rat oxe-yan bey 
tabij chique re yeꞌcꞌutun chava, che man ataman-ta noch, * xchaꞌ re Jesús.

31 Pero astapaꞌ re Jesús xubij quireꞌ, re Pedro xa xubij chic-apo jun bey 
cha re Jesús: Astapaꞌ can xtinvel nucamic aviqꞌuin, pero man jun bey 
xtimbij che man ntaman-ta avach.

Y chukaꞌ re nicꞌaj chic discípulos can quireꞌ niquibij.

Re Jesús nuban orar pa Getsemaní
32 Re Jesús y re ru-discípulos * xeꞌbapon chupan re lugar 

rubiniꞌan Getsemaní. Xpa re Jesús xubij chique re ru-discípulos: 
Quixtzꞌuyeꞌ can baꞌ vovaꞌ, y yen teꞌmbana-na orar. *

33  Y xaxe re Pedro, re Jacobo y re Juan xeꞌrucꞌuaj-a re Jesús. 
Jareꞌ tak rejaꞌ can xuna-yan re xtoꞌrcꞌalvachij. Mareꞌ camas nem 
re bis xpa pa ránma. 34  Y xubij chique re je oxeꞌ ru-discípulos: Re 
bis cꞌo pa vánma, camas nem.  * Y can yinruquimisaj ninaꞌ yen. 
Quixcꞌueꞌ can baꞌ vovaꞌ, quixcꞌaseꞌ y man quixvar-ka, xchaꞌ chique.

35 Rejaꞌ xbiyin chic-apo baꞌ y cꞌareꞌ xuque-ka y xluque-ka pan ulef y 
xuban orar. Rejaꞌ xucꞌutuj che can choj-ta quireꞌ nakꞌax re hora reꞌ, che 
man-ta nukꞌasaj re tijoj-pokonal. 36 Y ja chꞌabal reꞌ re xeꞌrubij pa ru-
oración: Nataꞌ, yen ntaman che rat yatiquir naban ronojel. Can-ta naban 
che xaxe tal choj quireꞌ nakꞌax y man-ta ninkꞌasaj re jun tijoj-pokonal 
reꞌ, pero man taban re ninjoꞌ yen, xaxe roma yen quireꞌ nimbij chava. 
Roma yen xa can ninjoꞌ chukaꞌ nimban re najoꞌ rat, * xchaꞌ re Jesús.

37 Y tak rejaꞌ xtaneꞌ cha re ru-oración, xpa quiqꞌuin re je oxeꞌ ru-
discípulos, pero tak xbeka quiqꞌuin xa yeꞌvar. Xpa rejaꞌ xubij cha re Pedro: 
Simón, ¿xa xavar laꞌk-ka? Can man baꞌ xatiquir xacꞌaseꞌ jun chꞌet hora 
viqꞌuin. 38 Man quixvar-ka, xa tibanaꞌ orar y ticꞌutuj cha re Dios chin che 
tak yixtojtobex, man quixtzak pa mac. Can ntaman-va che re ivánma can 
nurayij nuban re nrajoꞌ re Dios. Pero iyon man yixtiquir-ta, * xchaꞌ chique.

39 Y re Jesús xba chic jun bey chin xboꞌrbanaꞌ orar. Rejaꞌ xucamaluj 
rubixic re chꞌabal re xeꞌrubij chupan re oración re cꞌa baꞌ tuban-va-ka. * 40 Y 
tak xpa chic jun bey quiqꞌuin re je oxeꞌ ru-discípulos, xa yeꞌvar chic jun bey 
xeꞌboꞌrvilaꞌ, roma rejeꞌ can al rij re quinakꞌavach roma camas quivaran. Y 
rejeꞌ man niquivel-ta andex niquibij, roma yeꞌvar chic jun bey xeꞌbelitaj. 41 Y 
re Jesús xba chic chubanic orar. Pero tak xpa pa rox bey, rejaꞌ xubij chique 

re je oxeꞌ ru-discípulos: Vocame quixvar y can titzꞌaktisaj re ivaran. Pero 
man chic xquixtiquir-ta. Yen re xinalax chiꞌicojol jacꞌa re nu-hora * xbeka, can 
xquinjach-a pa quikꞌaꞌ re itzel tak achiꞌaꞌ. 42 Chaꞌnin, quixyacataj. Ja la pitinak 
re anchique xquinjacho-a * pa quikꞌaꞌ re itzel tak achiꞌaꞌ, xchaꞌ re Jesús chique.

Re akꞌaꞌ tak xtzꞌam re Jesús
43 Y re Jesús can cꞌa ntajin che tzij quiqꞌuin re ru-discípulos, tak can jareꞌ xbeka 

re Judas * re jun chique re doce ru-discípulos re Jesús, y qꞌuiy vinak jeꞌrucꞌuan-apo 
y re vinak reꞌ jeꞌquicꞌualon cheꞌ y espada. Y conojel re vinak reꞌ jeꞌtakon-a coma 
re principal tak sacerdotes, coma re achiꞌaꞌ jeꞌatamayon re ley kachin yoj re yoj 
israelitas y coma chukaꞌ re rejetaꞌk tak achiꞌaꞌ re cꞌo quikꞌij. 44 Re Judas re nijacho-a 
chin re Jesús can rubin chic chique re jeꞌpitinak riqꞌuin, andex xtuban chin nucꞌut 
re Jesús chiquivach. Rejaꞌ ja quireꞌ rubin chique: Ja re anchique xtintzꞌubaj chin 
xtimban saludar, jareꞌ re Jesús. Titzꞌamaꞌ, y man tinumaj chivach.

45 Y tak re Judas xapon, can choj xba-apo riqꞌuin re Jesús y xubij cha: 
Maestro, Maestro, xchaꞌ cha y cꞌareꞌ xutzꞌubaj. 46 Y re vinak re jeꞌbinak 
chutzꞌamic re Jesús, xquitzꞌam-a.

47 Y jun chique re jecꞌo riqꞌuin re Jesús chireꞌ, xulisaj ru-espada y xuyaꞌ cha re 
jun ru-mozo re namalaj sacerdote, y xutzaqꞌuij-a ruxquin cha re jun bic espada 
re xuyaꞌ cha. 48 Y cꞌareꞌ xpa re Jesús xubij chique re vinak re jeꞌbinak chutzꞌamic: 
¿Yex xinojij che yixpitinak chutzꞌamic jun elekꞌom y mareꞌ icꞌamom-pa cheꞌ y 
espada? * 49 Yen can kꞌij-kꞌij xincꞌueꞌ iviqꞌuin chireꞌ pa rachoch re Dios, tak xincꞌut 
re ruchꞌabal re Dios chivach y man jun bey xinitzꞌam-ta. Pero reꞌ tiene que 
nibanataj, can anchaꞌl re tzꞌiban can chupan re ruchꞌabal re Dios. *

50 Y can jareꞌ tak re ru-discípulos re Jesús, xquiyaꞌ can rion * y xeꞌnumaj.

Re xucꞌalvachij jun alaꞌ roma binak chij re Jesús tak xtzꞌam-a
51 Pero cꞌo jun alaꞌ re can tzakatal-a chij re Jesús y rejaꞌ pa jun tziak nem 

rucuchun-va-a-riꞌ. Y re jeꞌtzꞌamayon-a chin re Jesús xquitzꞌam re alaꞌ reꞌ. 52 Pero 
rejaꞌ xel-a chupan re tziak reꞌ, y ja quireꞌ manak rutziak xnumaj-a chiquivach.

Tak re Jesús xcꞌuax chiquivach re achiꞌaꞌ re pa camon yeꞌbano juzgar
53 Y re vinak re jeꞌtzꞌamayon-a chin re Jesús xquicꞌuaj-a pa rachoch 

re namalaj sacerdote. * Y chireꞌ chukaꞌ xquimol-va-quiꞌ re principal 
tak sacerdotes, re rejetaꞌk tak achiꞌaꞌ re cꞌo quikꞌij y chukaꞌ re achiꞌaꞌ 
jeꞌatamayon re ley kachin yoj re yoj israelitas. 54 Y re Pedro cꞌacꞌanaj cꞌa 
cꞌo-va can, pero tzakatal-a chij re Jesús. Y tak re Jesús xcusas-apo pa 
rachoch re namalaj sacerdote, chukaꞌ re Pedro xoc-apo chireꞌ chach-jay. 

SAN MARCOS 14  

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



143

 

* 14.54 Jn. 18:18. * 14.55 Mt. 26:59. * 14.58 Mr. 15:29; Jn. 2:19. * 14.60 Mt. 26:62. 
* 14.61 Is. 53:7; Mt. 26:63; 1 P. 2:23. * 14.62 Lc. 22:69. 
* 14.62 Mt. 24:30; 26:64; Hch. 1:11. * 14.65 Is. 50:6; 53:3. 
* 14.67 Mt. 26:69; Lc. 22:56. 

Y xtzꞌuye-ka chiquicojol re policías re jecꞌo-apo chireꞌ, quimekꞌon-quiꞌ 
chuchi-kꞌakꞌ. *

55 Y re principal tak sacerdotes y conojel re achiꞌaꞌ re pa camon yeꞌbano 
juzgar, niquicanolaꞌ che cꞌo-ta itzel tak banabal yeꞌlitaj chij re Jesús, chin quireꞌ 
niquimisas, * pero man jun xquivel chij. 56 Roma astapaꞌ can je qꞌuiy re xeꞌbapon 
chin xquitzꞌuc tzij chij re Jesús, pero man baꞌ xquicꞌul-quiꞌ je caꞌeꞌ re can-ta junan 
niquibij chij re Jesús. 57 Y cꞌareꞌ jecꞌo nicꞌaj chic re xeꞌbepaꞌe-pa y ja quireꞌ xquibij 
chij re Jesús: 58 Yoj can kacꞌaxan tak rejaꞌ rubin: Yen xtinvulaj re rachoch re 
Dios re banon coma achiꞌaꞌ, y pan oxeꞌ kꞌij xtimpobaꞌ chic jun * re man achiꞌa-ta 
xqueꞌbano.

59 Pero man riqꞌuin reꞌ, cama-va junan-ta re xquibilaꞌ.
60 Y re Caifás re namalaj sacerdote, xbepaꞌe-pa pa quinicꞌajal y xucꞌutuj 

cha re Jesús: ¿Katzij como re xquibij re xeꞌchꞌo-ka chavij? ¿Andex nabij 
vocame? * xchaꞌ cha.

61 Pero re Jesús man xchꞌo-ta, * y man jun tzij xubij. Mareꞌ xpa re 
namalaj sacerdote, xuban chic jun pregunta cha. Rejaꞌ xucꞌutuj cha: ¿Ja 
rat re Cristo re Rucꞌajol re Dios re nakayaꞌ rukꞌij? xchaꞌ cha.

62 Y re Jesús xubij: Jaꞌ, ja yen. Y xquinitzꞌat chukaꞌ che yen re xinalax 
chiꞌicojol che yintzꞌuyul pa rajquikꞌaꞌ re Dios re nitiquir nuban ronojel. * Y 
xquinitzꞌat tak xquinka-pa pa nube chilaꞌ chicaj. *

63 Tak re namalaj sacerdote xucꞌaxaj reꞌ, xuratz re rutziak chij roma 
itzel xucꞌaxaj y xubij: Manak tukꞌaj che nipa-ta chic jun chin noꞌrbij 
chaka che re Jesús can aj-mac-va. 64 Chiyixnojel yex xicꞌaxaj che xubij 
che ja rejaꞌ re Cristo. Can man otz-ta xuban chach re Dios. ¿Andex nibij 
vocame? xchaꞌ rejaꞌ. Y conojel xquibij che can rucꞌamon che niquimisas.

65 Y jecꞌo xquichubaj rupalaj, * chukaꞌ xquitzꞌapij rach, xquichꞌay y cꞌareꞌ 
niquicꞌutulaꞌ cha: ¿Anchique re xeꞌchꞌayo avichin? Tabij chaka, yeꞌchaꞌ 
cha. Y re policías re jecꞌo chireꞌ, xquiyalaꞌ kꞌaꞌ chupalaj re Jesús.

Tak re Pedro xubij che man rutaman-ta rach re Jesús
66 Y tak re Pedro cꞌo chireꞌ pa xulan-ka cha re jay, cꞌo jun ixok raj-icꞌ re 

namalaj sacerdote re xapon chireꞌ. 67 Re Pedro numakꞌ-riꞌ chuchi-kꞌakꞌ. Y 
jareꞌ tak xpa re aj-icꞌ nutzu-nutzu-apo rach re Pedro, y cꞌareꞌ xubij cha: 
Rat chukaꞌ yat ruchibil re Jesús * re aj-Nazaret, xchaꞌ cha.

68 Pero re Pedro xa xutzꞌuc tzij chach roma xubij: Yen man ntaman-ta 
rach re Jesús. Man nakꞌax-ta pa nueꞌ anchique roma tak quireꞌ nabij chua, 
xchaꞌ cha re aj-icꞌ.

Y re Pedro xel-a chireꞌ chiquicojol y xba ancheꞌ cꞌo-va re puerta re 
ancheꞌ yeꞌel-va re vinak. Y jareꞌ tak re momaꞌ xtzirim-pa. 69 Y tak re aj-icꞌ 
xutzuꞌ chic jun bey re Pedro, xutzꞌam chic rubixic chique re jecꞌo chireꞌ: 
La ache laꞌ jun chique re ru-discípulos re Jesús, * xchaꞌ.

70 Pero re Pedro jun bey chic xutzꞌuc tzij. Y can cꞌa baꞌ takꞌax-va reꞌ, 
ja-yan chic re quimalon-quiꞌ chireꞌ xquibij chic jun bey cha: Can katzij-
va che rat yat jun chique re ru-discípulos re Jesús. Roma rat pa Galilea * 
yapo-va, y can junan yachꞌo quiqꞌuin, xeꞌchaꞌ cha.

71 Pero re Pedro xubij: Yen man ntaman-ta rach re ache nibij yex. Can 
chach re Dios nimbij chiva che yen man ntaman-ta rach. Y vo xa man 
katzij-ta re nimbij, tika cꞌa re castigo pa nueꞌ, xchaꞌ chique.

72 Y re momaꞌ xbetzirim-pa pa rucaꞌn bey. Y re Pedro jareꞌ tak xbeka chucꞌoꞌx 
re tzij re jeꞌrubin can re Jesús cha, che cꞌamaje-na titzirim-pa re momaꞌ caꞌeꞌ bey, 
tak rat oxe-yan bey tabij chique re yeꞌcꞌutun chava, che man ataman-ta noch. Y 
rejaꞌ can xujekꞌaj okꞌej * tak xel-a chireꞌ, roma xbeka chucꞌoꞌx re tzij re bin can cha.

Tak re Jesús xcꞌuax chach re Pilato

15  1 Y tak xsakar-pa chupan re kꞌij reꞌ, re principal tak sacerdotes 
xquimol-quiꞌ * je quichibil-a re rejetaꞌk tak achiꞌaꞌ re cꞌo quikꞌij y 

re achiꞌaꞌ jeꞌatamayon re ley kachin yoj re yoj israelitas. Y ja achiꞌaꞌ reꞌ re 
pa camon yeꞌbano juzgar, y can conojel rejeꞌ xquimol-quiꞌ chin xquinojij 
andex niquiban cha re Jesús, y yachꞌon tak xquicꞌuaj-a y xbequijachaꞌ pa 
rukꞌaꞌ re ache nibano gobernar rubiniꞌan Pilato. * 2 Y jareꞌ tak re Pilato 
xucꞌutuj cha re Jesús: ¿Ja rat re qui-Rey re israelitas?

Y re Jesús xubij: Jaꞌ, ja quireꞌ, can anchaꞌl re xabij. *
3 Y re principal tak sacerdotes, jun quichiꞌ niquiban-apo cha re Pilato, 

chin niquisujuj re Jesús. 4 Xpa re Pilato xchꞌo chic-apo cha re Jesús y 
xubij cha: Rejeꞌ jun quichiꞌ niquiban chin yatquisujuj, y rat ¿man jun tzij 
nabij? * xchaꞌ re Pilato cha.

5 Pero re Jesús cama-va jun tzij xubij. * Y re Pilato can anchique-la 
xunaꞌ, roma man jun bey rutzꞌeton che jun vinak quire-ta nuban.

Tak re Pilato xujach-a re Jesús chin che tiquimisas cho cruz
6 Y ronojel junaꞌ tak napon re kanamakꞌij yoj re yoj israelitas rubiniꞌan 

pascua, re gobernador can nulisaj-a jun chique re presos * re jecꞌo pa cárcel. Y 
ja re preso re niquicꞌutuj re vinak re nulisaj-a libre. 7 Y re kꞌij reꞌ, cꞌo pa cárcel 
jun ache rubiniꞌan Barrabás, y jecꞌo chic nicꞌaj ruchibil. Conojel rejeꞌ jecꞌo 
pa cárcel roma xeꞌyacataj chij re gobierno y chukaꞌ xeꞌquimisan. 8 Y mareꞌ 

re vinak reꞌ can quitaman che re gobernador can nulisaj-va-a jun chique re 
presos re jecꞌo pa cárcel, mareꞌ xeꞌpa rejeꞌ xquicꞌutuj cha re Pilato che tulisaj-a 
jun chique re jecꞌo pa cárcel. 9 Y re Pilato can jareꞌ xubij-pa chique: ¿Nijoꞌ yex 
che ninlisaj-a libre re Rey ivichin yex re yix israelitas? xchaꞌ chique.

10 Re Pilato quireꞌ xubij-pa, roma rejaꞌ can rutaman-va che re principal tak 
sacerdotes quiyiꞌon re Jesús pa rukꞌaꞌ, roma itzel niquinaꞌ cha che camas je qꞌuiy 
vinak re yeꞌtzekelben richin. 11 Y re principal tak sacerdotes xquiban chique re 
vinak che tiquibij-apo cha re Pilato che xa ja re Barrabás re tulisaj-a libre. * Y re 
vinak quireꞌ xquiban. 12 Y re Pilato jareꞌ xucꞌutuj chic chique: ¿Andex nibij yex 
che nimban riqꞌuin re ache re nibij che i-Rey * yex re yix israelitas? xchaꞌ chique.

13 Y re vinak jun pa quichiꞌ xquiban tak xquibij-apo: ¡Tatakaꞌ 
ruquimisasic cho cruz! xeꞌchaꞌ cha.

14 Mareꞌ re Pilato xubij chique: ¿Andex rumac rubanon chivach cꞌa?
Pero rejeꞌ man yeꞌtane-ta-ka. Xa más xquirak-apo quichiꞌ chin xquibij-

apo: ¡Tatakaꞌ ruquimisasic cho cruz! xeꞌchaꞌ.
15 Y re Pilato xulisaj-a libre re Barrabás, chin che ticukar quicꞌoꞌx * re vinak. 

Cꞌareꞌ xutak ruchꞌayic re Jesús y xujach-a chin che tiquimisas cho cruz.
16 Xeꞌpa re soldados xquicusaj-apo re Jesús chach re palacio. Cꞌareꞌ 

xeꞌcayoj conojel re nicꞌaj chic soldados, re je quichibil. Xeꞌquimol-apo chij 
re Jesús. * 17 Y re soldados reꞌ xquiyaꞌ cꞌa jun tziak morado chij re Jesús, can 
anchaꞌl re yeꞌquicusalaꞌ re reyes. Y chukaꞌ xquipachꞌuj jun kꞌayis re camas 
ruqꞌuixal. Xquiban jun corona cha, y cꞌareꞌ xquiyaꞌ pa rujalom re Jesús. 18 Y 
chukaꞌ chin niquiban-apo saludar niquibila-apo cha: Caquiꞌcot rat re qui-
Rey re israelitas, yeꞌchaꞌ. Y tak quireꞌ niquibij xa chin niquiban burlar.

19 Rejeꞌ niquichꞌay pa rujalom re Jesús riqꞌuin jun aj, y niquichubaj 
rupalaj chukaꞌ. Can yeꞌxucuyaj chach. Can niquiban che niquiyaꞌ rukꞌij, 
pero xa yeꞌtzeꞌen tak niquiban quireꞌ. 20 Y tak rejeꞌ xeꞌtaneꞌ che tzaꞌn chij, 
xquilisaj-a re tziak morado re quiyiꞌon-ka chij. Cꞌareꞌ xquiya-a re can 
rutziak-va, y xquicꞌuaj-a chin che neꞌquibajij cho cruz.

Tak re Jesús xbajex cho cruz
21 Tak quitzꞌamon-a bey, xquicꞌul jun ache aj-Cirene, jun ache pitinak 

pakꞌos. Re ache reꞌ, quirtaꞌ re achiꞌaꞌ quibiniꞌan Alejandro y Rufo. Y rejaꞌ 
rubiniꞌan Simón. Y re soldados xquiban cha re ache reꞌ che xucꞌuaj-a re ru-
cruz re Jesús. *

22 Y re soldados xquicꞌuaj-a re Jesús * pa jun lugar rubiniꞌan Gólgota. 
Re beꞌaj reꞌ ndel che tzij Calavera. 23 Y tak jecꞌo chic chireꞌ, xquisuj cha 
re Jesús vino re xalon riqꞌuin ruyiꞌal jun cheꞌ rubiniꞌan mirra. Pero rejaꞌ 
man xrajo-ta xukum. 24 Y tak re soldados quibajin chic re Jesús cho cruz, 

xquiban sortear re rutziak re Jesús chin xquitzꞌat andex che tziak re 
niquicꞌuala-a cada jun. *

25 Las nueve re namakꞌaꞌ tak xquibajij re Jesús cho cruz. 26 Y pa rueꞌ re ru-
cruz tzꞌiban-va chach jun tzꞌalam re andex rumac re Jesús chin niquimisas. 
Chach re tzꞌalam reꞌ nubij: Jareꞌ re qui-Rey re israelitas. * 27 Y re soldados 
jecꞌo chukaꞌ je caꞌeꞌ chic achiꞌaꞌ re xeꞌquibajij cho cruz. Re je caꞌeꞌ achiꞌaꞌ reꞌ 
je elekꞌomaꞌ. Jun re xyaꞌ pa rajquikꞌaꞌ re Jesús y jun pa ruxocon. 28 Y riqꞌuin 
reꞌ can nibanataj anchaꞌl re tzꞌiban can chupan re ruchꞌabal re Dios tak 
nubij: Rejaꞌ can anchaꞌl chukaꞌ jun aj-mac xban cha. * Quireꞌ re tzꞌiban can.

29 Re vinak re yeꞌkꞌax re ancheꞌ cꞌo-va re Jesús, niquisiloj-apo quijalom 
chach, * roma cama-va niquinimaj-ta che ja rejaꞌ re Rucꞌajol re Dios. Y 
chukaꞌ cꞌo tzij yeꞌquibilaꞌ can cha, * y ja quireꞌ re niquibij: ¡Pobre-ála! Rat 
re yabin che navulaj re rachoch re Dios y pan oxeꞌ kꞌij napobaꞌ chic jun 
bey. * 30 Tacolaꞌ cꞌa-aviꞌ ayon y caka-pa chach la a-cruz, yeꞌchaꞌ can cha.

31 Y ja chukaꞌ quireꞌ niquiban re principal tak sacerdotes y re jeꞌatamayon re ley 
kachin yoj re yoj israelitas, yeꞌtzeꞌen chij re Jesús y niquibilaꞌ chiquivach: Rejaꞌ can 
je qꞌuiy xeꞌrucol, pero vocame ni xe-ta rejaꞌ mismo man nitiquir-ta nucol-riꞌ. 32 Can 
rubin che ja rejaꞌ re Cristo, re Rey chin re tenemit Israel. Vo xa quireꞌ, can tika-pa 
chach la ru-cruz, chin nakatzꞌat y nakanimaj, yeꞌchaꞌ. Y re elekꞌomaꞌ re jeꞌbajin 
cho cruz riqꞌuin re Jesús, cꞌo chukaꞌ tzij qui tak reꞌ re yeꞌquibila-apo cha. *

33 Y tak xapon re nicꞌaj-kꞌij, jareꞌ tak che jun ruchꞌulef xkꞌukumataj 
rach. Y re kꞌokoꞌm reꞌ xqꞌuis-a cꞌa pa tak a las tres re takꞌakꞌij. * 34 Y ja hora 
reꞌ tak re Jesús cof xchꞌo y xubij pa kachꞌabal yoj re yoj israelitas: Eloi, 
Eloi, ¿lama sabactani? xchaꞌ. Y re xubij ndel che tzij: Nu-Dios yen, nu-Dios 
yen, ¿anchique roma tak xinamalij can? *

35 Y jecꞌo re jecꞌo-apo chireꞌ chunakaj re Jesús, tak xquicꞌaxaj re xubij, 
xquibilaꞌ chiquivach: ¿Xicꞌaxaj? Rejaꞌ ja re Elías re nrayoj, xeꞌchaꞌ.

36 Y jareꞌ tak cꞌo jun re jonanin xboꞌrcꞌama-pa jun anchaꞌl boꞌj re nibex 
esponja cha. Xumubaꞌ chupan vinagre, * xuyaꞌ chutzaꞌn jun aj y xuyaꞌ 
cha re Jesús chin che otz baꞌ nuna-ka cha re nichakeꞌj ruchiꞌ, y xubij: 
Takayabej-na cꞌa, kꞌalaj reꞌ vo xa xtipa re Elías chukasasic, xchaꞌ.

37 Can jareꞌ tak re Jesús cof xchꞌo y xcom. * 38 Y re utzulaj tziak re 
anchok cha tason-va rupan re rachoch re Dios, * caꞌeꞌ xel-va.

Xutzꞌam-pa pa rueꞌ cꞌa charakan-ka. 39 Y chireꞌ chach re Jesús cꞌo-apo re capitán 
quichin re soldados. Rejaꞌ xucꞌaxaj tak re Jesús cof xchꞌo, y jareꞌ tak xcom, mareꞌ 
re capitán xubij: Can katzij-va che re ache reꞌ Rucꞌajol re Dios. *

40 Y jecꞌo chukaꞌ ixokiꞌ re yeꞌtzuꞌun-apo, pero cꞌacꞌanaj jecꞌo-va-a. * 
Chiquicojol re ixokiꞌ reꞌ cꞌo-va re María Magdalena, * re María quiteꞌ re José 
y re Jacobo re más coꞌol y cꞌo chukaꞌ re jun ixok rubiniꞌan Salomé. 41 Re 
ixokiꞌ reꞌ, can cꞌa cꞌo re Jesús pa Galilea tak jeꞌtzakatal chij y quivilim-pa. Y 
chukaꞌ can jecꞌo nicꞌaj chic ixokiꞌ jeꞌtzakatal-apo chij re Jesús pa Jerusalén.

Tak xmuk re Jesús
42 Re kꞌij tak xcom re Jesús, jareꞌ tak re vinak niquibanalaꞌ chic rubanic 

ronojel re xtoc chique chupan re rucaꞌn kꞌij, roma re rucaꞌn kꞌij xa chin 
uxlanen. * Y ja tak xkꞌakꞌij-yan-ka chupan re kꞌij tak xcom re Jesús, 43 jareꞌ tak 
xapon jun ache rubiniꞌan José, * y rejaꞌ aj pa tenemit Arimatea. Rejaꞌ jun ache 
quichibil re achiꞌaꞌ re pa camon yeꞌbano juzgar, y rejaꞌ camas rukꞌij chiquicojol 
rejeꞌ. Rejaꞌ jun ache re can ruyaben * cꞌa jampaꞌ tak re Dios xtuban gobernar. 
Y rejaꞌ xapon riqꞌuin re Pilato chupan re hora reꞌ, chucꞌutuxic re ru-cuerpo re 
Jesús chin numuk. Re José man xuxibij-ta-riꞌ tak xba chucꞌutuxic re ru-cuerpo 
re Jesús. 44 Pero re Pilato man nunimaj-ta che can chaꞌnin-yan xcom re Jesús. 
Mareꞌ rejaꞌ xrayoj re capitán, y xucꞌutuj cha vo xa katzij che quiminak chic re 
Jesús. 45 Y tak re capitán xubij che katzij xcom-yan re Jesús, cꞌareꞌ re Pilato 
xuyaꞌ kꞌij cha re José che noꞌrmukuꞌ can re ru-cuerpo re Jesús. 46 Y re José 
xulokꞌ jun sábana. Y tak rukasan chic-pa re ru-cuerpo re Jesús cho cruz, xupis 
chupan re sábana reꞌ. Y cꞌareꞌ xba chumukic pa jun jul quichin anamaꞌiꞌ * re 
cꞌoton chach jun peña. Y xutzꞌapij can ruchiꞌ re jul cha jun aboj.

47 Y re María Magdalena y re María re quiteꞌ re José y re Jacobo, 
xquitzꞌat jabal ancheꞌ xmuk-va can re Jesús. *

Tak xcꞌastaj-yan re Jesús

16  1 Y tak kꞌaxnak chic re kꞌij chin uxlanen, re María Magdalena, re 
María quiteꞌ re José y re Jacobo, y chukaꞌ re ixok rubiniꞌan Salomé 

xbequilokꞌola-pa akꞌom re jubul-oc ruxlaꞌ. Y re akꞌom reꞌ ndoc chique 
chin neꞌquiyaꞌ can chij re ru-cuerpo re Jesús. * 2 Y namakꞌa-yan chupan re 
nabey kꞌij cha re semana, xeꞌba chuchiꞌ re jul * re ancheꞌ xmuk-va re Jesús, 
y tak xeꞌbapon chireꞌ nitzuꞌun chic re kꞌij. 3 Y rejeꞌ xquibilaꞌ chiquivach: ¿Y 
anchique cꞌa xtilisan-a re aboj tzꞌapebal-ruchiꞌ re jul chakavach? xeꞌchaꞌ.

4 Pero tak xquitzꞌat re jul, xa jakal. Re momaꞌ aboj re anchok cha 
tzꞌapin-va can ruchiꞌ re jul, * xa elisan chic-a. 5 Y tak rejeꞌ jeꞌaconak 
chic-apo chupan re jul, * xquitzꞌat che cꞌo jun anchaꞌl cꞌajol-alaꞌ, tzꞌuyul 
pa rajquikꞌaꞌ re ancheꞌ xliꞌe-va re Jesús, rucusan jun tziak sak re napon 

cꞌa charakan-ka. Y re ixokiꞌ tak xquitzꞌat reꞌ, xquixibij-quiꞌ. 6 Pero 
rejaꞌ xubij chique: Man tixibij-iviꞌ. Roma yen can ntaman che yex 
nicanoj re ru-cuerpo re Jesús aj-Nazaret, re xquimisas cho cruz. Rejaꞌ 
xcꞌastaj-yan-a, * xa manak chic vovaꞌ. Titzꞌetaꞌ ancheꞌ xcꞌue-va. 7 Vocame 
quixbiyin, y teꞌibij cha re Pedro y chique re nicꞌaj chic ru-discípulos re 
Jesús. Teꞌibij chique che re Jesús xtinabayaj-a chivach, chin nicꞌul-iviꞌ 
chilaꞌ pa Galilea. * Y chireꞌ xtitzꞌat-va, can anchaꞌl re rubin can chiva.

8 Y re ixokiꞌ xeꞌel-a chireꞌ pa jul, * pero can yeꞌbarbot roma quiximbireꞌ. 
Jeꞌanomojnak-a. Can man jun anchok cha xquitzijoj-va, roma camas 
quixibin-quiꞌ.

Tak re Jesús xucꞌut-riꞌ chach re María Magdalena
9 Tak re Jesús xcꞌastaj chupan re namakꞌaꞌ chin re nabey kꞌij chin re 

semana, nabey xucꞌut-riꞌ chach re María Magdalena, * re ixok re anchok 
riqꞌuin xulisaj-va vukuꞌ itzel tak espíritu. 10 Y re María Magdalena can jareꞌ 
xba y xboꞌrbij chique conojel re je ruchibil re Jesús. * Rejeꞌ camas yeꞌbison y 
quitzꞌamon okꞌej. 11 Pero tak rejeꞌ xquicꞌaxaj che re Jesús xcꞌastaj-yan y che 
re María Magdalena xutzꞌat-yan can rach, xa man xquinimaj-ta. *

Je caꞌeꞌ achiꞌaꞌ re je ruchibil re Jesús xquitzꞌat che xcꞌastaj-yan re Jesús
12 Y cꞌareꞌ re Jesús xucꞌut-riꞌ chiquivach je caꞌeꞌ achiꞌaꞌ * tak quitzꞌamon-a 

bey chin yeꞌba pa jun aldea. Pero roma re Jesús jun chic-va nitzuꞌun tak 
xucꞌut-riꞌ chiquivach, mareꞌ man chaꞌnin-ta xquitamaj rach. 13 Re je caꞌeꞌ 
achiꞌaꞌ reꞌ xbequibij chukaꞌ chique re nicꞌaj chic ruchibil re Jesús, * pero 
chukaꞌ man xeꞌnimax-ta.

Re samaj re xubij can re Jesús che tiban
14 Y tak xbanataj-yan ronojel reꞌ, jareꞌ tak re Jesús xucꞌut-riꞌ chiquivach 

re je once ru-discípulos, * y tak re Jesús xucꞌut-riꞌ chiquivach ja tak 
quitzꞌamon vaꞌin y jareꞌ tak xubij chique: ¿Anchique roma tak man xiban-ta 
confiar-iviꞌ y can xicoversaj re ivánma? xchaꞌ chique. Quireꞌ xubij chique 
re ru-discípulos roma man xeꞌquinimaj-ta re xeꞌtzꞌeto chin re Jesús che 
xcꞌastaj-yan chiquicojol re anamaꞌiꞌ. 15 Y xubij chukaꞌ chique: Quixbiyin 
chach re ruchꞌulef * y titzijoj re utzulaj chꞌabal chin re Dios chique conojel 
re vinak. 16 Re vinak re niniman re utzulaj chꞌabal chin re Dios y nuban 
chukaꞌ bautizar-riꞌ, xticolotaj. Jacꞌa re vinak re man xqueꞌniman-ta, xtika re 
castigo pa quiveꞌ. * 17 Re xqueꞌniman vichin, qꞌuiy cosa xqueꞌquibanalaꞌ chin 

nikꞌalajin che can yincꞌo-va quiqꞌuin. Pa nubeꞌ yen xqueꞌquilesalaꞌ itzel tak 
espíritu * y xqueꞌchꞌo nicꞌaj chic chꞌabal re man jeꞌquitamalon-ta. * 18 Rejeꞌ 
chukaꞌ astapaꞌ xqueꞌquitzꞌam itzel tak cumatz y xqueꞌquitijlaꞌ itzel tak akꞌom, 
man jun andex xtuban chique. * Xtiquiyalaꞌ chukaꞌ quikꞌaꞌ pa quiveꞌ yavaꞌiꞌ y 
xqueꞌcꞌachoj. * Qꞌuiy cꞌa cosas re xqueꞌquibanalaꞌ rejeꞌ, xchaꞌ re Jesús.

Tak re Jesús xtzolaj-a chilaꞌ chicaj riqꞌuin re Dios
19 Tak re Ajaf Jesús xchꞌo-yan can chique re ru-discípulos, xba. Y chilaꞌ chicaj * 

xcꞌul roma re Dios, y xtzꞌuye-apo * pa rajquikꞌaꞌ. * 20 Y re discípulos xeꞌel che naj 
che nakaj, xquitzijoj re ruchꞌabal re Dios. Y re Ajaf can cꞌo-va quiqꞌuin chin 
yeꞌrutoꞌ y chukaꞌ can xuban chique che qꞌuiy milagros xeꞌtiquir xquibanalaꞌ, 
chin che xkꞌalajin che can ja-va re ruchꞌabal re Dios re niquitzijoj. * Amén. 

  SAN MARCOS 16

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



150

Re Lucas nutzꞌibaj jun-caꞌeꞌ tzij cha re Teófilo

1  1 Je qꞌuiy quitijon quikꞌij chin niquitzꞌibaj che jaꞌjun che jaꞌjun 
re cosas re xeꞌbanataj * chakacojol pa ru-tiempo re Jesús. 2 Y tak 

xquitzꞌibaj, can anchaꞌl-va re xtzijos chaka, coma re xeꞌtzꞌeto chin ronojel 
re xuban re Jesús. * Y re xeꞌtzꞌeto re xbanataj, rejeꞌ can xquitzijoj chukaꞌ re 
ruchꞌabal re Dios. 3 Y yen chukaꞌ ninjoꞌ nintzꞌibaj re xbanataj. Can xintaj 
nukꞌij chin xintamaj ronojel re xeꞌbanataj. Y jareꞌ re ninjoꞌ nintzꞌibaj che 
jaꞌjun che jaꞌjun chava * rat namalaj Teófilo, 4 chin quireꞌ natamaj che can 
katzij-va * re cꞌutun chavach chij re Jesucristo.

Jun ángel nubij che xtalax jun acꞌual re xtubiniꞌaj Juan
5 Chireꞌ pa Judea xcꞌueꞌ jun sacerdote xubiniꞌaj Zacarías, y xcꞌueꞌ cꞌa 

quiqꞌuin jun grupo sacerdotes re quibiniꞌan Abías. * Pa ru-tiempo re 
Zacarías, ja re Herodes re Rey * chireꞌ pa Judea. Re ruxayil re Zacarías 
rubiniꞌan Elisabet. Re Elisabet jun rey-rumam can re namalaj sacerdote 
re xubiniꞌaj Aarón. 6 Re Zacarías y re Elisabet choj re quicꞌaslen chach 
re Ajaf Dios, y niquinimaj rutzij. * Can niquiban-va re nubij. Y man jun 
vinak itzel nichꞌo chiquij. 7 Re je caꞌeꞌ vinak reꞌ man jun cajcꞌual, roma re 
Elisabet man nicꞌue-ta ral. Y che je caꞌeꞌ camas chic je reꞌj.

8 Y cꞌo jun kꞌij tak re Zacarías y re je ruchibil xbeka re qui-turno chin niquiban 
re samaj * chireꞌ pa rachoch re Dios como sacerdote. 9 Cada jun chique re 
sacerdotes jun-va che samaj niquiban pa rachoch re Dios. Y re qui-costumbre 
re sacerdotes ja re niquiban sortear re anchique niparon re pom. Y re kꞌij reꞌ pa 

Re rucꞌaslen re 
Jesucristo re tzꞌiban 
can roma San Lucas

rueꞌ re Zacarías xka-va re suerte che ja rejaꞌ re ndoc pa rachoch re Dios chin 
noꞌrparoj re pom * pa rueꞌ re altar. 10 Y tak re Zacarías ntajin chuparoxic re pom, 
conojel re vinak jecꞌo pa fuera * yeꞌtajin cha oración. 11 Jacꞌa tak re Zacarías 
cꞌo chireꞌ nuparoj re pom, jareꞌ tak xucꞌut-riꞌ jun ángel chach, jun ángel chin 
re Ajaf Dios. Y re ángel reꞌ xpaꞌeꞌ pa rajquikꞌaꞌ re altar * re ancheꞌ niparox-va re 
pom. 12 Tak re Zacarías xutzꞌat re ángel reꞌ, xsatz rucꞌoꞌx y xuxibij-riꞌ * 13 Pero re 
ángel xubij cha re Zacarías: Man taxibij-aviꞌ. * Re Dios xucꞌaxaj re a-oración. * Re 
Elisabet re avxayil xticꞌueꞌ jun ral, y Juan rubeꞌ xtayaꞌ. 14 Y roma re acꞌual reꞌ 
camas xtiquiꞌcot re avánma y chukaꞌ camas je qꞌuiy vinak * xqueꞌquiꞌcot. 15 Roma 
re avajcꞌual camas rukꞌij xtoꞌrbanaꞌ chach re Dios. * Man xtukum-ta vino, y 
ni xe-ta nicꞌaj chic clase yaꞌ re nuban cha jun vinak che nikꞌabar, * roma tak 
xtalax can nojnak-va-pa re ránma riqꞌuin re Espíritu Santo. 16 Y xtuban chique 
je qꞌuiy avinak israelitas chin niquinimaj re Ajaf Dios y nijalataj re quicꞌaslen. * 
17 Re Juan * reꞌ xtinabayaj chach re Cristo chin yeꞌruban preparar * re vinak 
ancheꞌ xteꞌka-va re Cristo. Rejaꞌ can xticꞌueꞌ re Espíritu Santo y re poder riqꞌuin, 
anchaꞌl xcꞌueꞌ riqꞌuin re Elías, re jun rusamajel re Dios re xcꞌueꞌ ajuer can, re 
xbex profeta cha. Rejaꞌ xtuban chique re teꞌej-tataꞌaj chin yeꞌquijoꞌ re cajcꞌual, 
y chukaꞌ xtuban chique re vinak re man yeꞌniman-ta tzij che tiquinimaj tzij y 
che niquicꞌuaj jun cꞌaslen choj anchaꞌl quicꞌuan re vinak choj quicꞌaslen. Quireꞌ 
xtuban-apo chique re vinak chin yeꞌruban-apo preparar, chin quireꞌ re vinak reꞌ 
xe chic niquiyabej-apo re Ajaf. Quireꞌ xubij re ángel cha re Zacarías.

18 Y re Zacarías xucꞌutuj cha re ángel: ¿Anchaꞌl tak xtintamaj * yen che 
katzij o man katzij-ta re nabij chua? Roma yen y re vaxayil xa yoj rejetaꞌk 
tak vinak chic, * y man yeꞌcꞌue-ta chic kajcꞌual, xchaꞌ.

19 Y jareꞌ tak re ángel xubij cha: Ja yen re ángel re nbiniꞌan Gabriel, * y 
can nimban re nubij re Dios chua. Mareꞌ xinrutak-pa aviqꞌuin chin che 
neꞌnyaꞌ jun noticia otz chava. Y re noticia reꞌ, ja che xticꞌueꞌ re avajcꞌual. 
20 Y roma man xanimaj-ta re ximbij chava, vocame xcamemur, * y xcachꞌo 
chic jun bey cꞌaja tak xtalax re avajcꞌual. Y ronojel reꞌ xtibanataj, cꞌaja tak 
xtapon re tiempo, xchaꞌ re ángel.

21 Tak re ángel ntajin che tzij riqꞌuin re Zacarías, re vinak re jeꞌyabeyon 
richin, niquibilaꞌ: ¿Andex como xuban re Zacarías roma man ndel-ta-pa pa 
rachoch re Dios? 22 Y tak re Zacarías xel-pa, man nitiquir-ta nichꞌo chique 
re vinak, roma xmemur. * Mareꞌ re jeꞌyabeyon richin, chaꞌnin xquinabej che 
cꞌo jun cosa re xsekresas-pa chach chireꞌ pa rachoch re Dios. Re Zacarías 
xaxe riqꞌuin rukꞌaꞌ nuban-va señas chiquivach re vinak, roma xmemur.

  SAN LUCAS 1

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



152

 

* 1.23 1 Cr. 9:25. * 1.25 Gn. 30:23; Is. 4:1. * 1.25 1 S. 1:6. * 1.25 Is. 54:1. 
* 1.26 Lc. 1:19. * 1.27 Is. 7:14; Mt. 1:18. * 1.28 Jue. 6:12. * 1.28 Lc. 1:42. 
* 1.29 Lc. 1:12. * 1.31 Ga. 4:4. * 1.32 Fil. 2:10; 1 Ti. 6:15. 
* 1.32 2 S. 7:11; Sal. 132:11; Is. 9:6, 7; 16:5; Jer. 23:5. 
* 1.33 Dn. 2:44; 7:14; Abd. 21; Mi. 4:7; Jn. 12:34. * 1.35 Mt. 1:18, 20. * 1.35 Lc. 1:32. 
* 1.36 Mt. 14:33; 26:63; Jn. 1:34; 20:31; Hch. 8:37; Ro. 1:4. 
* 1.37 Gn. 18:14; Jer. 32:17; Zac. 8:6; Ro. 4:21. 

23 Y tak rejaꞌ xuqꞌuis * can re jenipaꞌ kꞌij chin re ru-turno chireꞌ pa 
rachoch re Dios, xba charachoch. 24 Caꞌe-oxeꞌ kꞌij tibanataj-va quireꞌ pa 
rachoch re Dios, tak re Elisabet re ruxayil re Zacarías xunabej che cꞌo 
chic yabil chij, y mareꞌ voꞌoꞌ icꞌ man jun ancheꞌ xel-va. Re Elisabet nubij: 
25 Vocame re Vajaf Dios xtuyaꞌ cꞌa re acꞌual reꞌ chua, chin che yen man 
chic yinqꞌuex-ta * chiquivach re vinak re yinquiyokꞌ * roma man jun val. *

Jun ángel nuyaꞌ rutzijol che xtalax re Jesús
26 Jacꞌa tak re Elisabet neꞌcopej vakiꞌ icꞌ re ruyabil, jareꞌ tak re Dios 

xutak re ángel * Gabriel pa jun tenemit rubiniꞌan Nazaret, re tenemit reꞌ 
chin re Galilea. 27 Re ángel Gabriel xtak riqꞌuin jun ixok rubiniꞌan María. 
Re ixok * reꞌ man jun bey runimon-ta-riꞌ riqꞌuin ache. Re ixok reꞌ cꞌutun 
chic chin nicꞌuleꞌ riqꞌuin jun ache rubiniꞌan José. Y re José rey-rumam can 
re Rey David. 28 Re ángel xapon riqꞌuin re ixok reꞌ y xubij cha: ¡Tiquiꞌcot cꞌa 
re avánma, roma camas yatrajoꞌ re Ajaf Dios! Y re Ajaf Dios cꞌo aviqꞌuin. * Y 
chiquicojol conojel re ixokiꞌ, ja rat re cꞌo más bendición xacꞌul. *

29 Y tak re María xutzꞌat re ángel y xucꞌaxaj re xubij cha, xsatz rucꞌoꞌx * y 
xunojij-ka pa ránma: ¿Anchique roma tak quireꞌ nuban chin nuyaꞌ ruxnokil-noch? 
30 Entonces re ángel xubij: Man taxibij-aviꞌ María. Rat can xacꞌul re utzil pitinak 
riqꞌuin re Dios. 31 Vocame nimbij can chava che xticꞌueꞌ jun acꞌual aviqꞌuin, y 
tak xtalax * re acꞌual reꞌ, alaꞌ y Jesús rubeꞌ xtayaꞌ. 32 Rejaꞌ camas rukꞌij xticꞌueꞌ, * y 
xtubiniꞌaj chukaꞌ Rucꞌajol re namalaj Dios roma can katzij-va che Rucꞌajol re Dios. 
Re acꞌual re xticꞌueꞌ, jun rey-rumam can re Rey David, y re Ajaf Dios xtiyiꞌo * can 
Rey, chin xtuban gobernar anchaꞌl xuban gobernar re Rey David ajuer can, 33 chin 
quireꞌ re Jesús nuban gobernar pan iveꞌ yex re yix rey-rumam can re Jacob. Y 
yixruban gobernar chin nojel tiempo, * xchaꞌ re ángel cha re María.

34 Y tak re María xucꞌaxaj ronojel reꞌ, xucꞌutuj cha re ángel: ¿Y anchaꞌl 
cꞌa tak xticꞌueꞌ val, roma yen manak ache viqꞌuin?

35 Y re ángel xubij cha re María: Ja re ru-poder re Espíritu Santo chin re 
namalaj Dios re xtika-pa pan aveꞌ * chin xtuyaꞌ re yabil reꞌ chavij. Mareꞌ, 
re lokꞌolaj acꞌual re xtalax aviqꞌuin, can xtubiniꞌaj-va Rucꞌajol re Dios 
roma can katzij-va che Rucꞌajol re Dios. * 36 Y nimbij chukaꞌ chava che re 
avchꞌalal Elisabet re camas chic * reꞌj y niquibij cha che camanak-va acꞌual 
nicꞌueꞌ riqꞌuin, vocame xticꞌueꞌ jun acꞌual riqꞌuin, roma vakiꞌ icꞌ cꞌo-va cha 
re ruyabil, 37 roma re Dios man jun cosa cꞌayef chach. *

38 Can jareꞌ tak re María xubij: Can njachon-viꞌ pa rukꞌaꞌ re Ajaf. Can 
tibanataj cꞌa anchaꞌl re xabij chua, xchaꞌ re María cha re ángel.

Y re ángel xel-a chireꞌ riqꞌuin re María, y xba.

Re María noꞌrbanaꞌ visitar re Elisabet
39 Y re María chaꞌnin xuban-a rubanic chin xba pa jun tenemit re cꞌo pa rueꞌ 

jun loma chin re departamento rubiniꞌan Judea. * 40 Y tak xapon chireꞌ pa tenemit, 
rejaꞌ xba charachoch re Zacarías chin xboꞌryaꞌ ruxnokil-rach re Elisabet. 41 Tak re 
Elisabet xucꞌaxaj re ruxnokil-rach re xuyaꞌ re María, rejaꞌ xunaꞌ che can xsilon re 
acꞌual chupan. Y tak re Elisabet nojnak chic ránma riqꞌuin re Espíritu Santo, * 42 can 
riqꞌuin ruchukꞌaꞌ xchꞌo, y xubij: Chakacojol yoj ixokiꞌ, ja rat re nacꞌul jun namalaj 
bendición * chin re Dios, y quireꞌ chukaꞌ nucꞌul re acꞌual re xtalax aviqꞌuin roma can 
katzij-va Rucꞌajol re Dios. 43 Y mareꞌ yen can man nakꞌax-ta pa nueꞌ, anchique roma 
tak nayaꞌ nukꞌij yen y nacꞌutuj ruxnokil-noch rat re yat ruteꞌ re Vajaf. * 44 Y can xe 
xincꞌaxaj re achꞌabal tak xayaꞌ ruxnokil-noch, re acꞌual nyaben chin nalax viqꞌuin, 
can xsilon xinaꞌ, roma xquiꞌcot-ka. 45 Otz-abanoj * che xanimaj re xubij re Ajaf chava, 
roma re acꞌual re xubij chava che xtalax aviqꞌuin, can xtalax-va aviqꞌuin.

46 Y jareꞌ tak re María xubij:
Yen can riqꞌuin ronojel vánma ninyaꞌ rukꞌij re Ajaf. *

 47 Re vánma niquiꞌcot roma re Dios re nicola vichin. *
 48 Roma re Dios xinruchaꞌ yen chin nincꞌul re utzil cꞌo riqꞌuin, astapaꞌ yen 

xa camanak nukꞌij. Roma yen xa yin relic-oc jun samajel * chin re Dios.
Y re tiempo re xtiba-apo, re vinak xtiquibij che camas otz nbanon. *

 49 Roma re Dios qꞌuiy namalaj tak utzil rubanom-pa chua, roma can 
nitiquir-va nuban ronojel * cosas.

Y rejaꞌ can Lokꞌolaj. *
 50 Can nujoyovaj cꞌa quivach conojel re vinak * re yaꞌlax chach re 

ruchꞌulef * re niquinimaj rutzij y can niquiyaꞌ rukꞌij. *
 51 Y riqꞌuin re ru-poder, can qꞌuiy cꞌa cosas rubanalon. *

Rejaꞌ rukasan quikꞌij re niquinojij pa tak cánma che camas quikꞌij. *
 52 Rukasan quikꞌij re yeꞌbano gobernar chach re ruchꞌulef y ruyiꞌon 

más quikꞌij re manak quikꞌij. *
 53 Jacꞌa re biyomaꞌ re niquinaꞌ che can cꞌo ronojel quiqꞌuin, man jun 

cosa xuya-a chique, * xaxe tal choj quireꞌ xeꞌtak-a.
Jacꞌa re nichꞌumun quipan, re Dios can ruyiꞌon cꞌa ronojel re nicꞌatzin 

chique.

 54 Rejaꞌ yojrutaꞌon yoj re yoj israelitas re yojruchaꞌon chin nakaban re 
rusamaj.

Man jun bey yojrumistan-ta can y can rujoyovan-va kavach, *
 55 roma can quireꞌ re rusujun can chique re kavinak xeꞌcꞌueꞌ ajuer can,

re rusujun can cha re Abraham y chaka yoj re yoj rey-rumam re 
Abraham.

Re Dios can man jun bey xtumistaj-ta re rusujun can. *
Quireꞌ xubij re María.

56 Y re María xcꞌueꞌ can riqꞌuin re Elisabet como oxeꞌ icꞌ, y cꞌareꞌ xtzolaj 
charachoch.

Tak xalax re Juan Bautista
57 Tak xapon re kꞌij chin xalax re acꞌual riqꞌuin re Elisabet, jun chꞌet alaꞌ re 

xcꞌueꞌ riqꞌuin. 58 Y re ru-vecinos re Elisabet y re ruchꞌalal xquicꞌaxaj che re 
Ajaf can xujoyovaj rach re Elisabet, mareꞌ xcꞌueꞌ jun ral. * Y re vinak xeꞌbapon 
riqꞌuin, camas yeꞌquiꞌcot chij re Elisabet, * roma quireꞌ xuban. 59 Y tak 
xtzꞌakater vakxakiꞌ kꞌij talax-va re acꞌual, re ru-vecinos y re ruchꞌalal xeꞌbapon 
chic jun bey chin neꞌquibanaꞌ re circuncisión cha, * anchaꞌl nubij chupan re 
ru-ley re Moisés. Y ja mismo kꞌij reꞌ niquijoꞌ niquiyaꞌ rubeꞌ re acꞌual, y re rubeꞌ 
niquijoꞌ niquiyaꞌ ja anchaꞌl rubeꞌ re rutotaꞌ. 60 Pero re teꞌej xubij: Re acꞌual 
man xtubiniꞌaj-ta anchaꞌl rubeꞌ re rutotaꞌ, re acꞌual reꞌ xtubiniꞌaj Juan. *

61 Y re vinak re jecꞌo quiqꞌuin re Elisabet xquibij cha: ¿Anchique roma 
najoꞌ che re acꞌual nubiniꞌaj Juan? Roma man jun chique re avchꞌalal 
rubiniꞌan quireꞌ.

62 Entonces re vinak re jecꞌo chireꞌ xquiban señas chach re tataꞌaj, chin 
niquicꞌutuj-apo cha, che andex rubeꞌ nuyaꞌ re acꞌual. 63 Xpa re tataꞌaj xucꞌutuj 
jun tzꞌalam re yeꞌquicusaj chin yeꞌtzꞌiban chach. Chach re tzꞌalam reꞌ xutzꞌibaj: 
Re acꞌual xtubiniꞌaj Juan. Y conojel re vinak re quimalon-apo-quiꞌ chireꞌ, xsatz 
quicꞌoꞌx, roma re beꞌaj xubij re teꞌej, jareꞌ chukaꞌ xutzꞌibaj re tataꞌaj chach re 
tzꞌalam. 64 Can jareꞌ tak re Zacarías xtiquir xchꞌo chic jun bey. * Y rejaꞌ can xe xchꞌo, 
can jareꞌ xutzꞌam ruyiꞌic rukꞌij re Dios. 65 Y re qui-vecinos re jecꞌo chireꞌ xquixibij-
quiꞌ, * roma re xbanataj chireꞌ. Y re xbanataj, xba rutzijol chupan ronojel re tenemit 
re jecꞌo chunakaj re tenemit ancheꞌ cꞌo-va re Zacarías chupan re departamento 
chin re Judea. * 66 Y conojel re vinak re yeꞌcꞌaxan re xbanataj quiqꞌuin re Zacarías y 
re Elisabet, can xcꞌue-ka riqꞌuin cánma, * y niquibij: ¿Andex che samaj xtoꞌrbanaꞌ re 
acꞌual reꞌ? yeꞌchaꞌ. Roma can kꞌalaj che cꞌo re Ajaf Dios riqꞌuin. *

Re Zacarías xuyaꞌ rukꞌij re Dios
67 Y jareꞌ tak re Zacarías re rutotaꞌ re acꞌual, can nojnak ránma riqꞌuin 

re Espíritu Santo, * xusekresaj chiquivach:
 68 Camas-ta xtiyaꞌ rukꞌij re Ajaf Dios, re ka-Dios yoj re yoj israelitas, *

roma yojrunataj-pa yoj re yoj rutenemit, y yojrucol. *
 69 Re Dios ruyiꞌon cꞌa Jun re camas ru-poder y yojrucol.

Y re nicola kachin reꞌ, jun rey-rumam can re David re rusamajel re 
Dios xcꞌueꞌ ajuer can. *

 70 Re Dios xbin chique re lokꞌolaj tak rusamajelaꞌ re xeꞌcꞌueꞌ ajuer can, 
re xbex profetas chique, chin che xtiquibij re xubij rejaꞌ chique 
y re profetas ja quireꞌ xquibij che re Dios xtuyaꞌ Jun re nicola 
kachin. * Y reꞌ can ajuer tusuj-pa chaka.

 71 Can rubin-va-pa che xkojrucol chiquivach re itzel yojquitzꞌat, y 
xkojrucol pa quikꞌaꞌ re je ka-enemigos,

 72 y chukaꞌ xtujoyovaj quivach re kavinak xeꞌcꞌueꞌ ajuer can,
y can xtuban-va cumplir * re namalaj trato reꞌ.

 73 Y re xsuj cha re Abraham * can xban-va jurar cha roma re Dios,
 74 che can xkojrucol-va pa quikꞌaꞌ re yaꞌtzalan kachin, *

chin quireꞌ man nakaxibij-ta-kiꞌ chin nakaban re rusamaj re Dios, *
 75 y nakaban riqꞌuin jun kacꞌaslen chꞌajchꞌoj y choj chach rejaꞌ * re 

jenipaꞌ tiempo yojcꞌase-a chach re ruchꞌulef.
 76 Y rat chꞌet nucꞌajol, xtibex profeta chava roma xtatzijoj re xtibex 

chava roma re namalaj Dios,
roma ja rat re xcabin chique re vinak che tiquichojmersaj rubey re 

quicꞌaslen, * roma xa baꞌ chic che man tipa re Ajaf,
 77 y ja rat xcabin che re Dios nucuy quimac re can je rutenemit, * chin 

che yeꞌcolotaj.
 78 Y reꞌ, xaxe roma re ka-Dios yojrajoꞌ y camas nujoyovaj kavach.

Mareꞌ nutak-pa re Jun re neꞌsekresan-ka chakavach * re can anchaꞌl nuban re 
kꞌij tak nitzuꞌun chach re ruchꞌulef, quireꞌ xtuban tak xtika-pa chilaꞌ chicaj.

 79 Re Jun re neꞌsekresan-ka, xqueꞌruyaꞌ pa sakil re vinak re jecꞌo pa 
kꞌokoꞌm, re cꞌo chic re rumuchꞌuchꞌil re camic * pa quiveꞌ, roma 
manak qui-esperanza chin yeꞌcolotaj-ta,

y xkojrucꞌuaj chupan re bey re ancheꞌ otz nunaꞌ re avánma.
Quireꞌ xubij re Zacarías.

80 Y re acꞌual re xalax quiqꞌuin re Zacarías y re Elisabet, niqꞌuiy y quireꞌ chukaꞌ 
niqꞌuiy re rucꞌaslen * espiritual. Y tak nem chic, xba chupan re lugar re ancheꞌ 
manak vinak re nibex desierto cha. Y chireꞌ xcꞌue-va, cꞌaja tak xapon re kꞌij chin 
xutzꞌam rutzijosic re ruchꞌabal re Dios chiquivach re israelitas re ruvinak rejaꞌ.

Tak xalax re Jesús

2  1 Ja tiempo reꞌ tak re ache rubiniꞌan Augusto César * xulisaj jun orden 
chin niban jun tzꞌiban beꞌaj re nibex censo cha. 2 Man jun bey banon 

quireꞌ. Pero tak xban re nabey censo, * ja re jun ache rubiniꞌan Cirenio jareꞌ 
re gobernador, chireꞌ chupan re nación rubiniꞌan Siria. Re Siria cꞌo pa rukꞌaꞌ 
re Augusto César. 3 Y re vinak re jecꞌo chupan re nación Israel tiene que 
neꞌquitzꞌibaj quibeꞌ cꞌa pa tak quitenemit. 4 Y chireꞌ pa Galilea cꞌo jun tenemit 
rubiniꞌan Nazaret. Y chireꞌ pa Nazaret cꞌo jun ache rubiniꞌan José. Y re José 
tiene que noꞌrtzꞌibaj rubeꞌ cꞌa pa tenemit Belén, * roma re rateꞌt-rumomaꞌ je aj-
chireꞌ. Re Belén cꞌa pa Judea cꞌo-va. Chireꞌ cꞌa pa Belén xalax-va re Rey David, 
y re José rey-rumam can re Rey David. * 5 Y re José y chibil re María re ruxayil 
chic, * xeꞌba pa Belén chin neꞌquitzꞌibaj quibeꞌ. Y re María xa niyavaj chic. 6 Y 
chireꞌ pa Belén jecꞌo-va tak xtzꞌakater ru-tiempo re María chin nicꞌueꞌ ral. * 7 Y 
re nabey acꞌual xcꞌueꞌ riqꞌuin, * chꞌet alaꞌ. Re María jabal xubolkꞌotij re acꞌual pa 
tziak, y xulibaꞌ ancheꞌ yeꞌva-va re chicop re nibex establo cha. Chireꞌ xeꞌcꞌue-
va roma chupan re jay re ancheꞌ niya-va posada manak chic lugar ancheꞌ 
yeꞌcꞌue-va.

Tak xquicꞌut-quiꞌ re ángeles chiquivach re achiꞌaꞌ re ycꞌchajin ovejas
8 Y chupan re akꞌaꞌ reꞌ jecꞌo achiꞌaꞌ re niquichajij qui-ovejas pa tak kꞌos 

chunakaj-apo re tenemit Belén. 9 Jareꞌ tak xucꞌut-riꞌ jun ángel chiquivach, 
pitinak chilaꞌ chicaj riqꞌuin re Ajaf. Y rejeꞌ camas xquixibij-quiꞌ roma re ángel, * 
y roma chukaꞌ re namalaj sakil chin re Ajaf re xtzuꞌun pa quiveꞌ. 10 Y re ángel 
xubij chique: Man tixibij-iviꞌ. Ticꞌaxaj re xtinyaꞌ rutzijol chiva, can xtuban chiva 
che camas xquixquiꞌcot. Y man xe-ta yex quireꞌ xtinaꞌ, xa can quireꞌ chukaꞌ 
xtiquinaꞌ conojel vinak. * 11 Chireꞌ pa Belén, re rutenemit can re Rey David, 
vocame xalax re nicola quichin re vinak * chach re quimac, y reꞌ ja re Cristo 
re Ajaf. * 12 Y chin che nitamaj che vo xa ja rejaꞌ, kꞌalaj xtivel re chꞌet acꞌual 
bolkꞌotin pa tziak y cotzꞌoban ancheꞌ yeꞌva-va re chicop re nibex establo cha, 
xchaꞌ re ángel.

13 Can jareꞌ tak más je qꞌuiy ángeles xeꞌbecꞌulum-pa jeꞌpitinak chilaꞌ 
chicaj. * Y rejeꞌ niquiyaꞌ cꞌa rukꞌij re Dios, y niquibij:
 14 ¡Vocame, camas rukꞌij nucꞌul re Dios chilaꞌ chicaj!

¡Y vovaꞌ chach re ruchꞌulef re vinak otz xtunaꞌ re cánma roma xka-
pa re utzil re rutakom-pa re Dios! *

15 Can xe xquibij can quireꞌ re ángeles, can jareꞌ xeꞌtzolaj-a chilaꞌ chicaj. 
Y can xe xeꞌba re ángeles, re yeꞌchajin ovejas can jareꞌ xquibila-ka 
chiquivach: Jo-apo pa Belén. Takatzꞌetaꞌ * re andex xbanataj. Roma re Ajaf 
can xutak-pa rutzijol chaka.

16 Y can chaꞌnin xeꞌba cꞌa pa tenemit. Y tak xeꞌbapon, can xeꞌquivel-va 
re María y re José, y jacꞌa re acꞌual cotzꞌoban ancheꞌ yeꞌva-va re chicop. 
17 Y tak rejeꞌ xquitzꞌat re acꞌual, xquitzꞌam rutzijosic re xbex chique roma 
re ángel, chij re acꞌual reꞌ. 18 Y conojel re vinak re yeꞌcꞌaxan re niquitzijoj 
re yeꞌchajin re ovejas man niquivel-ta andex niquinojij, roma re nitzijos 
chiquivach. 19 Y re María can xeꞌruyac pa ránma ronojel re xtzijos chach, 
y nunojij andex ndel-va che tzij. * 20 Re yeꞌchajin ovejas, tak xeꞌtzolaj 
camas cꞌa niquiyaꞌ rukꞌij re Dios y chukaꞌ niquibixaj rubeꞌ. Roma ronojel 
re xbanataj y xquitzꞌat, can anchaꞌl re xuyaꞌ rutzijol re ángel chique.

Re acꞌual Jesús niban presentar pa rachoch re Dios
21 Cꞌamaje-na rutzijol nicꞌueꞌ re acꞌual riqꞌuin re María, tak jareꞌ jun ángel 

xubij cha che re acꞌual re xticꞌueꞌ riqꞌuin xtubiniꞌaj Jesús. * Y can ja-va quireꞌ 
xubiniꞌaj can re acꞌual tak cꞌaja vakxakiꞌ kꞌij talax-va. Y ja mismo kꞌij reꞌ tak 
xban re circuncisión cha, * anchaꞌl nubij re ley chin re Dios che tiene que niban.

22 Y tak xtzꞌakater re kꞌij anchaꞌl nubij re ley chin re Dios re yiꞌon cha 
re Moisés, che re ixokiꞌ re xcꞌueꞌ acꞌual quiqꞌuin tiene que niquijoskꞌij-quiꞌ, 
re María tiene que xuban quireꞌ. * Y tak re María xba chin noꞌrjoskꞌij-riꞌ pa 
rachoch re Dios chireꞌ pa Jerusalén, re María y re José xquicꞌuaj-a chukaꞌ 
re Jesús chin niquiban presentar pa rachoch re Dios. 23 Quireꞌ xquiban 
roma re ley chin re Ajaf Dios nubij: Vo xa alaꞌ re nabey acꞌual nalax riqꞌuin 
jun ixok, can richin-va re Dios. * 24 Y re María can xuya-va chukaꞌ re 
ofrenda chin re najoskꞌij-aviꞌ anchaꞌl nubij chupan re ley chin re Ajaf Dios. 
Re ofrenda re xuyaꞌ rejaꞌ chach re Dios, je caꞌeꞌ palomas, * roma re ley nubij: 
Re je mebaꞌ cꞌo modo niquiyaꞌ je caꞌeꞌ palomas je nimaꞌk o je caꞌeꞌ cocoj.

25 Y chireꞌ pa tenemit Jerusalén re tiempo reꞌ, cꞌo jun ache rubiniꞌan 
Simeón. Re jun ache reꞌ, choj rucꞌaslen y can nuya-va rukꞌij re Dios. Re 

Simeón, can cꞌo-va chukaꞌ re Espíritu Santo riqꞌuin y chukaꞌ rejaꞌ ruyaben 
re Cristo tak xtipa chin noꞌrcola-ka chupan re rumac y chiquicolic chukaꞌ 
re nicꞌaj chic israelitas. * 26 Y re Espíritu Santo rubin chic cha re Simeón, 
che cꞌaja tak rutzꞌeton chic can re Cristo, re xtutak-pa re Ajaf Dios, 
cꞌajareꞌ xticom. * 27 Y chupan re kꞌij tak re teꞌej-tataꞌaj xquicꞌuaj re acꞌual 
pa rachoch re Dios chin niquiban anchaꞌl nubij re ley, ja chukaꞌ kꞌij reꞌ tak 
xapon re Simeón pa rachoch re Dios, roma quireꞌ xrajoꞌ re Espíritu Santo. * 
28 Re Simeón xuliꞌej re acꞌual, y chin xuyaꞌ rukꞌij re Dios, xubij:
 29 Ajaf, vocame xa can otz chic che yincom, * roma re vánma otz nunaꞌ,

roma can anchaꞌl re abin chua, can quireꞌ xbanataj.
 30 Vocame can xintzꞌat-yan re Jun re pitinak aviqꞌuin rat * re neꞌcola-ka 

kachin chach re kamac,
 31 re xaya-pa chin yeꞌrucol conojel re vinak * chupan re quimac.
 32 Ja rejaꞌ chukaꞌ re sakil quichin re vinak re man je israelitas-ta, roma 

ja rejaꞌ re xteꞌsekresan re abey chiquivach. *
Y yoj re yoj atenemit Israel, can chakacojol xalax-va rejaꞌ, mareꞌ 

qꞌuiy utzil xtakacꞌul y xticꞌueꞌ kakꞌij, xchaꞌ re Simeón.
33 Y re José y re María, can anchique-la xquinaꞌ tak xquicꞌaxaj re xubilaꞌ re 
Simeón chij re acꞌual. 34 Y jareꞌ tak re Simeón xuyaꞌ ru-bendición pa quiveꞌ re 
José y re María. Tak re Simeón rubanon chic-ka quireꞌ, xubij cha re María: 
Tacꞌaxaj re xtimbij chava, re acꞌual reꞌ, jun namalaj samaj yiꞌom-pa cha roma 
re Dios. Y roma rejaꞌ, je qꞌuiy chique re kavinak israelitas xqueꞌcolotaj chach 
re quimac. Y je qꞌuiy chukaꞌ re man xqueꞌcolotaj-ta, roma itzel xtiquitzꞌat. *

35 Y riqꞌuin re quireꞌ xtiquiban cha rejaꞌ, xtikꞌalajin andex che cosas re 
cꞌo pa tak cánma.

Y re Simeón xubij chukaꞌ cha re María: Y tak xtatzꞌat ronojel re xtiban 
cha re Jesús, re avánma camas xtikꞌaxo * y can anchaꞌl jun espada re 
xtinim riqꞌuin re avánma xtanaꞌ, xchoꞌx re María.

36 Chireꞌ pa rachoch re Dios cꞌo cꞌa jun ixok rubiniꞌan Ana, re nutzijoj 
re nibex cha roma re Dios. * Rejaꞌ rumiꞌal re jun ache xcꞌueꞌ ajuer can re 
xubiniꞌaj Fanuel, y rey-rumam can re jun ache xubiniꞌaj Aser re xcꞌueꞌ ajuer 
can. Re Ana cꞌa ba-oc rujunaꞌ tak xcꞌuleꞌ. Y xaxe vukuꞌ junaꞌ xquicꞌuaj-quiꞌ 
riqꞌuin re ruchijil, roma xcom-a y vocame re Ana jun ixok malcaꞌn y reꞌj 
chic, 37 y man chic xcꞌule-ta. Ochenta y cuatro chic rujunaꞌ, y nojel tiempo 
nicꞌueꞌ pa rachoch re Dios, che pakꞌij che chakꞌaꞌ * nuyaꞌ rukꞌij re Dios chin 

nuban orar y chukaꞌ nuban ayuno. 38 Tak re Ana xutzꞌat re acꞌual Jesús, 
rejaꞌ xba-apo riqꞌuin. * Y camas xutioxij cha re Dios roma re acꞌual reꞌ. Y 
cꞌareꞌ xutzꞌam cꞌa rutzijosic chij re acꞌual reꞌ chique re vinak re jeꞌyabeyon 
chin re nicola kachin chupan re kamac chireꞌ pa Jerusalén.

Tak re José y re María xeꞌtzolaj pa tenemit Nazaret
39 Re José y re María xquiban ronojel re nubij chupan re ru-ley re 

Ajaf Dios, re tiene que niquiban tak cꞌa baꞌ talax jun acꞌual. Cꞌareꞌ 
xeꞌtzolaj pa Nazaret * ancheꞌ cꞌo-va cachoch. Re tenemit reꞌ chin re 
Galilea. * 40 Y re acꞌual niqꞌuiy y nicꞌueꞌ más ruchukꞌaꞌ. Rejaꞌ niqꞌuiy y 
nicꞌueꞌ más runaꞌoj, y re utzil re pitinak riqꞌuin re Dios cꞌo pa rueꞌ.

Re acꞌual Jesús pa rachoch re Dios xbelitaj-va
41 Re María y re José re je rute-rutotaꞌ re Jesús, ronojel junaꞌ yeꞌba pa tenemit 

Jerusalén chin neꞌquikꞌasaj re namakꞌij rubiniꞌan pascua. * 42 Y tak xtzꞌakater-yan 
doce rujunaꞌ re Jesús, jareꞌ tak xeꞌba-a pa Jerusalén chin neꞌquikꞌasaj re namakꞌij. 
Rejeꞌ xeꞌba roma can quire-va qui-costumbre re quivinak israelitas. 43 Tak kꞌaxnak 
chic re namakꞌij, re María y re José xeꞌtzolaj chacachoch. Pero rejeꞌ man cꞌa 
xquiya-ta cuenta cha che re acꞌual Jesús xcꞌueꞌ can chireꞌ pa tenemit Jerusalén. 
44 Rejeꞌ xquinojij che re acꞌual binak chiquicojol re vinak, y quireꞌ xeꞌbiyin jun kꞌij. 
Pero tak xquinabej che re acꞌual manak, cꞌajareꞌ tak xquicꞌutulaꞌ rutzijol chique re 
je quichꞌalal y chique re vinak re quitaman quivach. 45 Pero tak man xquivel-ta re 
acꞌual chiquicojol re vinak, xeꞌtzolaj chic jun bey pa Jerusalén chin neꞌquicanoj.

46 Y oxeꞌ kꞌij cꞌa tisatz-va can re acꞌual, cꞌajareꞌ tak xquivel. Y re ancheꞌ 
xquivel-va re acꞌual, ja pa rachoch re Dios chireꞌ pa Jerusalén, tzꞌuyul pa 
quinicꞌajal re achiꞌaꞌ re jeꞌatamayon re ley quichin re israelitas nucꞌaxaj-
apo re niquibij y cꞌo preguntas chukaꞌ re yeꞌrubanalaꞌ chique. * 47 Y conojel 
re yeꞌcꞌaxan-apo re nubij re acꞌual xsatz quicꞌoꞌx, * roma ronojel re nicꞌutux-
apo cha coma re achiꞌaꞌ re jeꞌatamayon re ley, re acꞌual can jabal nuban 
contestar chique. Re acꞌual can kꞌalaj che cꞌo naꞌoj riqꞌuin. 48 Y tak re María 
y re José xquivel re acꞌual chireꞌ, can anchique-la xquiban xquinaꞌ tak 
xquitzꞌat ancheꞌ cꞌo-va y camas xeꞌquiꞌcot roma xquivel. Y jareꞌ tak re ruteꞌ 
xubij cha: Val, ¿anchique roma tak xacꞌueꞌ can y man jun tzij xabij chaka? 
Re artaꞌ y yen yatkacanoj y nikꞌaxo re kánma roma man yatkavel-ta.

49 Y jareꞌ tak rejaꞌ xubij chique: ¿Anchique roma xitzꞌam pena chin 
yinicanoj? Pa nutzij yen che yex itaman che ja re nrajoꞌ re Nataꞌ Dios 
jareꞌ re tiene que nimban. *

50 Jacꞌa re xubij re acꞌual chique re José y re María, man xkꞌax-ta pa quiveꞌ. *
51 Y cꞌareꞌ re acꞌual xba chiquij chin xeꞌtzolaj chacachoch, cꞌa pa tenemit 

Nazaret. Roma re acꞌual can nunimaj-va quitzij re rute-rutotaꞌ. Y ronojel 
re xbanataj pa Jerusalén riqꞌuin re acꞌual, re María can xeꞌruyac-ka pa 
ránma. * 52 Y re tiempo binak, re Jesús niqꞌuiy, y quireꞌ chukaꞌ re naꞌoj re 
cꞌo riqꞌuin niqꞌuiy. Y re Dios camas otz nutzꞌat y quireꞌ chukaꞌ re vinak. *

Re Juan Bautista nutzijoj re ruchꞌabal re Dios

3  1 Quince junaꞌ tutzꞌam-va rubanic gobernar re ache rubiniꞌan Tiberio 
César. * Y pa rukꞌaꞌ cꞌa re Tiberio César xeꞌcꞌue-va je cajeꞌ achiꞌaꞌ re niquiban 

gobernar. Jun chique rejeꞌ rubiniꞌan Poncio Pilato, y rejaꞌ chireꞌ pa Judea nuban-
va gobernar. Re jun chic, ja re Herodes re nuban gobernar chireꞌ pa Galilea. Re 
jun chic, ja re Felipe re ruchꞌalal re Herodes, * y rejaꞌ nuban gobernar pan Iturea 
y pa Traconite. Jacꞌa re jun chic nibano gobernar, ja re Lisanias, y rejaꞌ nuban 
gobernar pan Abilinia. 2 Y ja chukaꞌ tiempo reꞌ tak re Anás y re Caifás je namalaj 
tak sacerdotes pa rachoch re Dios, * chireꞌ pan Israel. Jareꞌ tak xchꞌo re Dios cha re 
Juan re rucꞌajol re Zacarías chireꞌ chupan re jun lugar ancheꞌ manak vinak re nibex 
desierto cha. 3 Y tak rejaꞌ xucꞌaxaj quireꞌ, xba chupan re lugares re jecꞌo chunakaj 
re rakan-yaꞌ rubiniꞌan Jordán. Rejaꞌ nubij chique re vinak re yeꞌbapon riqꞌuin che 
tijalataj quicꞌaslen chach re Dios * y tiquibanaꞌ bautizar-quiꞌ, chin quireꞌ re Dios 
nucuy quimac. * 4 Y re Dios can xuban-va re rubin can cha re Isaías, re rusamajel re 
Dios re xcꞌueꞌ ajuer can, re xbex profeta cha, y re rutzꞌiban can rejaꞌ nubij quireꞌ:

Xticꞌueꞌ cꞌa jun ache chupan jun lugar re ancheꞌ manak vinak re 
nibex desierto cha,

y ja rejaꞌ re xtitzijon re ruchꞌabal re Dios chiquivach re vinak re 
xqueꞌbapon riqꞌuin.

Y xtubilaꞌ chique: Tichojmersaj rubey re icꞌaslen,
roma re Ajaf * xa can nipa-yan.

 5 Y tak nichojmersas jun bey, nicꞌatzin che yeꞌmuk re sivan,
yeꞌkasas re lomas, re ruyalon vuelta nicꞌatzin che choj niban cha,
y re tinitak liꞌon niban cha.

 6 Y conojel vinak xtiquitamaj che cꞌo Jun re xtitiquir yojrucol chach re kamac,
y re Jun reꞌ riqꞌuin re Dios * pitinak-va,
quireꞌ nubij chupan re libro re rutzꞌiban can re profeta Isaías re 

rusamajel re Dios.
7 Y quireꞌ cꞌa nubij re Juan chique re vinak re yeꞌbapon riqꞌuin chin che 

yeꞌban-a bautizar: Yex can yix anchaꞌl itzel tak cumatz re yixnumaj chach 

re ruyoval re Dios re nika pan iveꞌ, roma nijoꞌ yixcolotaj chach re namalaj 
castigo re xtutak-pa re Dios re tiempo pitinak. ¿Anchique xbin chiva che 
quireꞌ tibanaꞌ? * 8 Yex tiene que nicꞌut che katzij xjalataj re icꞌaslen chach re 
Dios. * Y man tinojij-ka che xaxe roma yex can yix rey-rumam can re Abraham 
mareꞌ xquixcolotaj, man quire-ta. Roma xe-ta re Dios nrajoꞌ, hasta re aboj 
re yeꞌtzꞌetelaꞌ vovaꞌ nuban chique che can-ta yeꞌoc rey-rumam re Abraham. 
9 Re castigo re nuyaꞌ re Dios nipa-yan. Rejaꞌ xtuban anchaꞌl nuban jun ache 
re rucꞌuan chic ricaj chin che yeꞌrukasaj re cheꞌ re xa manak otz quivach 
niquiyaꞌ. Y ronojel re cheꞌ re xqueꞌrukasaj xtunem quikꞌakꞌal, * xchaꞌ re Juan.

10 Y re vinak re yeꞌcꞌaxan-apo chin re Juan, xquicꞌutuj cha: ¿Andex 
como rucꞌamon che nakaban? * xeꞌchaꞌ.

11 Y re Juan xubij chique: Anchique chiva yex re cꞌo caꞌeꞌ rutziak, tuyaꞌ 
jun cha re manak rutziak. Y xabanchique chiva yex re cꞌo vay riqꞌuin, 
tuyaꞌ chukaꞌ cha re manak ruay, * xchaꞌ chique.

12 Y jecꞌo-apo chukaꞌ re achiꞌaꞌ re je molay tak impuestos. * Re achiꞌaꞌ reꞌ 
xeꞌbapon chin yeꞌban bautizar, y xquicꞌutuj cha re Juan: Maestro, y yoj 
¿andex re rucꞌamon che nakaban?

13 Re Juan xubij chique: Xaxe re impuestos re bin chiva coma re 
autoridad, xaxe reꞌ ticꞌutuj, y man ticꞌutuj más chique. *

14 Y chukaꞌ jeꞌaponak je caꞌe-oxeꞌ soldados, y xquicꞌutuj-apo cha re 
Juan: Y yoj ¿andex rucꞌamon che nakaban?

Re Juan xubij chique: Man tilisaj qui-cosas re vinak, ya porque cꞌo 
autoridad pan ikꞌaꞌ. Chukaꞌ man titzꞌuculaꞌ tzij chiquij. * Xa quixcꞌueꞌ 
conforme riqꞌuin re mero re nichꞌac.

15 Y re vinak re jecꞌo-apo riqꞌuin re Juan, can quiyaben cꞌa che nubij-ta-pa 
anchique rejaꞌ, roma niquinojij pa tak cánma che qꞌuibaꞌ re Juan jareꞌ re Cristo, * 
pero xa mana-ta rejaꞌ re Cristo re bin che nitak-pa roma re Dios. 16 Mareꞌ re 
Juan xubij chique re vinak re jecꞌo-apo riqꞌuin: Yex nitzꞌat che yen yiximban 
bautizar riqꞌuin yaꞌ. Pero cꞌo Jun re xtipa re tiempo pitinak xquixruban bautizar 
riqꞌuin re Espíritu Santo y riqꞌuin kꞌakꞌ. Re Jun re xtipa, cꞌo más rukꞌij y cꞌo más 
ru-poder * que chinoch yen. Roma hasta xaxe chin che yen ninsol re ximibal-
rach re ruxajab, can man rucꞌamon-ta. 17 Y can anchaꞌl nuban jun ache cha 
re ru-trigo tak nuban trillar, y tak xuban-yan trillar nuxipuj rach chin quireꞌ 
rion re runakꞌ re trigo nicꞌueꞌ can y nuyac y re rij nuparoj. Y ja quireꞌ xtuban re 
Jun re xtipa, xchaꞌ re Juan. Re Jun re xtipa cꞌo autoridad pa rukꞌaꞌ, chin nuban 
juzgar pa quiveꞌ re vinak re jecꞌo chach re ruchꞌulef. Re vinak re yeꞌniman 

richin, xqueꞌrucꞌuaj chilaꞌ chicaj. Jacꞌa re vinak re man yeꞌniman-ta richin, 
xqueꞌrutak chupan re kꞌakꞌ re man nichup-ta. *

18 Qꞌuiy tzij quireꞌ xeꞌrucusaj re Juan chin xeꞌrupaxabaj tak xutzijoj re utzulaj 
chꞌabal chin re Dios chique re vinak. 19 Re Juan xubij cha re gobernador 
rubiniꞌan Herodes: Man otz-ta re atzꞌamon rubanic, roma aconak-ka avxayil re 
ixok rubiniꞌan Herodías re ruxayil re avchꞌalal rubiniꞌan Felipe. Re Juan xunataj 
reꞌ cha re Herodes, y xeꞌrunataj chukaꞌ nicꞌaj chic rumac re jeꞌrubanalon. * 20 Y re 
Herodes cꞌo más rumac xuban, roma xutzꞌapij re Juan pa cárcel.

Tak re Jesús xban bautizar
21 Y tak ntajin re bautismo quichin re vinak, xban chukaꞌ bautizar re 

Jesús. * Tak re Jesús ntajin che oración, jareꞌ tak xjakataj re rocaj. 22 Y re 
Espíritu Santo xka-pa pa rueꞌ re Jesús anchaꞌl pa rubanic jun paloma. Y 
xcꞌaxataj chukaꞌ che nibex-pa cha chilaꞌ chicaj: Ja rat re Nucꞌajol, y yen 
camas yatinjoꞌ, y yinquiꞌcot aviqꞌuin. *

Re Jesús can Rucꞌajol-va re Dios
23 Chupan re tiempo reꞌ, re Jesús cꞌo laꞌk treinta rujunaꞌ, * jareꞌ tak xutzꞌam re 

rusamaj. Y chiquivach re vinak, re Jesús can rucꞌajol-va re José. * Re José rucꞌajol 
can re Elí. 24 Y re Elí rucꞌajol can re Matat, y re Matat rucꞌajol can re Leví, y re Leví 
rucꞌajol can re Melqui, y re Melqui rucꞌajol can re Jana, y re Jana rucꞌajol can jun 
chic ache rubiniꞌan José. 25 Y re José rucꞌajol can re Matatías, y re Matatías rucꞌajol 
can re Amós, y re Amós rucꞌajol can re Nahum, y re Nahum rucꞌajol can re Esli, y 
re Esli rucꞌajol can re Nagai. 26 Y re Nagai rucꞌajol can re Maat, y re Maat rucꞌajol 
can jun ache rubiniꞌan Matatías, y re Matatías, rucꞌajol can re Semei, y re Semei 
rucꞌajol can jun ache rubiniꞌan José, y re José, rucꞌajol can re Judá. 27 Y re Judá 
rucꞌajol can re Joana, y re Joana rucꞌajol can re Resa, y re Resa rucꞌajol can re 
Zorobabel, y re Zorobabel rucꞌajol can re Salatiel, y re Salatiel rucꞌajol can re Neri. 
28 Y re Neri rucꞌajol can jun ache rubiniꞌan Melqui, y re Melqui rucꞌajol can re Adi, 
y re Adi rucꞌajol can re Cosam, y re Cosam rucꞌajol can re Elmodam, y re Elmodam 
rucꞌajol can re Er. 29 Y re Er rucꞌajol can re Josué, y re Josué rucꞌajol can re Eliezer, 
y re Eliezer rucꞌajol can re Jorim, y re Jorim rucꞌajol can jun ache rubiniꞌan Matat. 
30 Y re Matat rucꞌajol can jun ache rubiniꞌan Leví, y re Leví rucꞌajol can re Simeón, 
y re Simeón rucꞌajol can jun ache rubiniꞌan Judá, y re Judá rucꞌajol can jun ache 
rubiniꞌan José, y re José rucꞌajol can re Jonán, y re Jonán rucꞌajol can re Eliaquim. 
31 Y re Eliaquim rucꞌajol can re Melea, y re Melea rucꞌajol can re Mainán, y re 
Mainán rucꞌajol can re Matata, y re Matata rucꞌajol can re Natán. * 32 Y re Natán 
rucꞌajol can re David, y re David rucꞌajol can re Isaí, y re Isaí rucꞌajol can re Obed, y 

re Obed rucꞌajol can re Booz, y re Booz rucꞌajol can re Salmón, y re Salmón rucꞌajol 
can re Naasón. * 33 Y re Naasón rucꞌajol can re Aminadab, y re Aminadab rucꞌajol 
can re Aram, y re Aram rucꞌajol can re Esrom, y re Esrom rucꞌajol can re Fares, y 
re Fares rucꞌajol can jun ache rubiniꞌan Judá. 34 Y re Judá rucꞌajol can re Jacob, y 
re Jacob rucꞌajol can re Isaac, y re Isaac rucꞌajol can re Abraham, y re Abraham 
rucꞌajol can re Taré, y re Taré rucꞌajol can re Nacor. * 35 Y re Nacor rucꞌajol can re 
Serug, y re Serug rucꞌajol can re Ragau, y re Ragau rucꞌajol can re Peleg, y re Peleg 
rucꞌajol can re Heber, y re Heber rucꞌajol can re Sala. 36 Y re Sala rucꞌajol can re 
Cainán, y re Cainán rucꞌajol can re Arfaxad, y re Arfaxad rucꞌajol can re Sem, y 
re Sem rucꞌajol can re Noé, y re Noé rucꞌajol can re Lamec. * 37 Y re Lamec rucꞌajol 
can re Matusalén, y re Matusalén rucꞌajol can re Enoc, y re Enoc rucꞌajol can re 
Jared, y re Jared rucꞌajol can re Mahalaleel, y re Mahalaleel rucꞌajol can jun ache 
rubiniꞌan Cainán. 38 Y re Cainán rucꞌajol can re Enós, y re Enós rucꞌajol can jun 
ache rubiniꞌan Set, y re Set rucꞌajol can re Adán, y re Adán rajcꞌual re Dios. *

Re itzel nutojtobej re Jesús

4  1 Re kꞌij tak xban bautizar re Jesús, nojnak ránma riqꞌuin re Espíritu 
Santo * xel-pa chupan re rakan-yaꞌ Jordán. Y re Espíritu Santo xuban 

cha re Jesús che xba * chupan re jun lugar ancheꞌ manak vinak re nibex 
desierto cha. 2 Y chireꞌ xcꞌue-va cuarenta kꞌij, * y ronojel re tiempo reꞌ re 
itzel nutaj rukꞌij chij chin che nika-ta pa mac. * Y chupan re tiempo re 
xcꞌueꞌ chireꞌ, man jun cosa xutaj. Mareꞌ re Jesús xchꞌumun rupan. 3 Y xpa 
re itzel xubij cha re Jesús: Rat nabij che yat Rucꞌajol re Dios. Tabanaꞌ cha 
re aboj reꞌ che toc vay.

4 Pero re Jesús xubij cha: Tzꞌiban can chupan re ruchꞌabal re Dios che re 
ache man xe-ta riqꞌuin re vay nuvel-va rucꞌaslen, xa can nuvel-va chukaꞌ 
rucꞌaslen riqꞌuin re ruchꞌabal re Dios. *

5 Y jareꞌ tak re itzel xucꞌuaj-a re Jesús pa rueꞌ jun loma re camas naj 
jotal, y xa pa jun rato xucꞌut ronojel naciones chin re ruchꞌulef chach re 
Jesús. 6 Y cꞌareꞌ re itzel xubij cha re Jesús: Yen ninjach pan akꞌaꞌ re quikꞌij 
ronojel re naciones reꞌ chin naban gobernar pa quiveꞌ y xabanchok cha 
ninya-va can, roma pa nukꞌaꞌ yen jachon-va can. * 7 Y vo xa rat yaxuqueꞌ 
chinoch y nayaꞌ nukꞌij, ronojel cꞌa reꞌ xtoc avichin, xchaꞌ re itzel cha.

8 Pero re Jesús xubij cha: Cabiyin, y man chic quinanak rat Satanás. Roma 
chupan re ruchꞌabal re Dios re tzꞌiban can, nubij: Xaxe cꞌa re Kajaf Dios 
takayaꞌ rukꞌij y xaxe chukaꞌ rejaꞌ takabanaꞌ rusamaj, * xchaꞌ re Jesús cha.

9 Y cꞌareꞌ re itzel xucꞌuaj chic-a re Jesús cꞌa pa tenemit Jerusalén, y xuban cha 
che xjote-a cꞌa pa rueꞌ re namalaj rachoch re Dios roma camas naj jotal chicaj. Y 
tak jecꞌo chic chireꞌ, re itzel xubij cha re Jesús: Tatorij-ka-aviꞌ vovaꞌ, rat re yabin 
che yat Rucꞌajol re Dios. * 10 Roma chupan re ruchꞌabal re Dios re tzꞌiban can, nubij:

Re Dios xqueꞌrutak re ru-ángeles chin yatquichajij. *
 11 Y xcatquiliꞌej pa quikꞌaꞌ,

chin quireꞌ man xtasoc-ta avakan chach aboj.
12 Pero re Jesús xubij cha re itzel: Yen can man nintojtobej-ta re 

Dios. Roma chupan re ruchꞌabal re Dios re tzꞌiban can nubij che man 
takatojtobej re Kajaf Dios. *

13 Y tak re itzel man nuvel-ta chic andex nuban cha re Jesús chin nitzak 
pa rukꞌaꞌ, xuyaꞌ can jun tiempo. *

Tak re Jesús xutzꞌam re rusamaj pa Galilea
14 Y re Jesús xtzolaj pa Galilea, * y nojnak ránma riqꞌuin re ru-poder 

re Espíritu Santo. Y chupan ronojel re tenemit jecꞌo chunakaj re Galilea, 
xapon rutzijol re Jesús. 15 Y rejaꞌ nucꞌut cꞌa re ruchꞌabal re Dios pa tak 
nema-jay re ancheꞌ nitzijos-va re ruchꞌabal re Dios re nibex sinagoga cha. 
Y re vinak re yeꞌcꞌaxan re nubij, camas cꞌa niquiyaꞌ rukꞌij. *

Re vinak jecꞌo pa Nazaret man xquinimaj-ta re Jesús
16 Re Jesús xba pa tenemit Nazaret, * re ancheꞌ xqꞌuiy-va. Y chupan re kꞌij chin 

uxlanen, rejaꞌ xba pa jun nema-jay re ancheꞌ nitzijos-va re ruchꞌabal re Dios re 
nibex sinagoga cha, * roma rejaꞌ can quire-va tuban. Y tak cꞌo chic chireꞌ, rejaꞌ 
xpaꞌeꞌ chin nuban leer re ruchꞌabal re Dios. 17 Y cꞌo cꞌa jun libro re xya-apo cha, 
chin nuban leer chiquivach re vinak re jecꞌo-apo chireꞌ. Y re libro re xya-apo 
cha ja re rutzꞌiban can re Isaías re rusamajel re Dios re xcꞌueꞌ ajuer can, re xbex 
profeta cha. Y tak re Jesús xujak re libro, xuvel cꞌa re jun parte re ancheꞌ nubij-va:
 18 Re Espíritu Santo richin re Ajaf Dios, cꞌo viqꞌuin yen,

roma can xinrucha-va-pa chin nimbij re utzulaj chꞌabal re nibex 
evangelio cha * chique re vinak re mebaꞌ cánma chach re Dios.

Xinrutak-pa chukaꞌ chin yeꞌnkꞌomaj re vinak re nikꞌaxo cánma pa 
rukꞌaꞌ re mac.

Xinrutak-pa chukaꞌ chin yeꞌnlisaj-a libres re vinak re jecꞌo preso pa 
rukꞌaꞌ re mac.

Xinrutak-pa chukaꞌ chin nimban chique re vinak anchaꞌl je moyiꞌ, 
che yeꞌtzuꞌun.

Y xinrutak-pa chukaꞌ chin yeꞌncol re vinak re camas niquitaj pokan.
 19 Y xinrutak-pa chukaꞌ chin nimbij chique re vinak che ja tiempo reꞌ 

tak re Ajaf Dios nuban re utzil * re man jun bey rubanon-ta.
20 Y re Jesús xutzꞌapij re libro re xuban leer chiquivach re vinak re jecꞌo 

chupan re nema-jay re ancheꞌ nitzijos-va re ruchꞌabal re Dios re nibex sinagoga 
cha. Cꞌareꞌ xuyaꞌ can cha jun ache re nisamaj chireꞌ, y cꞌareꞌ xbetzꞌuyeꞌ. Y re 
vinak niquitzu-niquitzu-apo. 21 Y rejaꞌ xchꞌo y xubij: Ja chupan re i-tiempo yex 
nibanataj-va re rubin can re Dios chupan re libro reꞌ, xchaꞌ.

22 Y conojel re vinak re quimalon-apo-quiꞌ chireꞌ, otz niquitzꞌat re Jesús * 
y chukaꞌ nika chiquivach re utzulaj tak chꞌabal re xeꞌrubij chique, can 
anchique-la xquicꞌaxaj, roma man jun bey quicꞌaxan quireꞌ anchaꞌl re 
xeꞌrubij * chique. Y chukaꞌ re vinak reꞌ niquibilaꞌ chiquivach: Xa jareꞌ re 
rucꞌajol re José, * yeꞌchaꞌ.

23 Y re Jesús xubij chic chique: Yen can ntaman re andex ninojij chuij 
roma nibij: Vo xa re Jesús reꞌ can nitiquir-va yeꞌrubanalaꞌ milagros, man 
xe-ta pa tenemit Capernaum queꞌrubanala-va. Can queꞌrubanalaꞌ chukaꞌ 
vovaꞌ pa rutenemit. *

24 Y chukaꞌ xubij chique re quimalon-quiꞌ chireꞌ: Re jun rusamajel re Dios re 
nibex profeta cha, man niquinimaj-ta tak napon pa rutenemit, * roma aj-chireꞌ. 25 Y 
yen nimbij che yex itaman re xbanataj pa ru-tiempo re Elías re rusamajel re Dios 
re xbex profeta cha, tak oxeꞌ junaꞌ y nicꞌaj manak job xuban. Can katzij-va che je 
qꞌuiy malcaꞌn tak ixokiꞌ jecꞌo chupan re tiempo reꞌ tak camas viyjal xpa pa rueꞌ re 
ka-nación Israel. * 26 Pero re Dios man xutak-ta re Elías pan Israel re rutenemit re 
Dios, chin che xuto-ta jun chique re malcaꞌn tak ixokiꞌ re jecꞌo chireꞌ. Rejaꞌ xutak-a 
re Elías riqꞌuin jun malcaꞌn-ixok re cꞌo cꞌa pa jun tenemit rubiniꞌan Sarepta. * Y 
re tenemit reꞌ cꞌa chunakaj re tenemit Sidón cꞌo-va-apo. 27 Y can quireꞌ chukaꞌ 
xbanataj quiqꞌuin re xeꞌyavaj pa ru-tiempo re Elías re rusamajel re Dios re xcꞌueꞌ 
ajuer can, re xbex profeta cha. Pa ru-tiempo re Eliseo, chireꞌ pa nación Israel, je 
qꞌuiy re jeꞌacꞌayon re jun yabil rubiniꞌan lepra. Pero re Dios man xrajo-ta chukaꞌ che 
cꞌo-ta jun re xcꞌachojsas cha re ruyabil rucꞌalvachin, xaxe cꞌa re Naamán re xrajoꞌ re 
Dios che xcꞌachojsas y rejaꞌ jun ache aj-Siria. *

28 Y re vinak re quimalon-apo-quiꞌ chireꞌ pa nema-jay re ancheꞌ nitzijos-va re 
ruchꞌabal re Dios re nibex sinagoga cha, tak xquicꞌaxaj re xubij-ka re Jesús chique, 
xyacataj quiyoval. 29 Y xeꞌbeyacataj-pa, y xquilisaj-a re Jesús chuchiꞌ re tenemit. 
Re jun tenemit reꞌ chach jun loma cꞌo-va. Mareꞌ re vinak xquicꞌuaj-a cꞌa pa rueꞌ re 
loma chin neꞌquichocomij-pa. 30 Pero re Jesús choj xel-pa chiquicojol re vinak y 
xba. *

Re Jesús nulisaj jun itzel espíritu riqꞌuin jun ache pa Capernaum
31 Cꞌareꞌ re Jesús xbeka pa tenemit Capernaum. Re tenemit reꞌ cꞌo chupan re 

Galilea. Y chupan re kꞌij chin uxlanen rejaꞌ xba pa nema-jay rubiniꞌan sinagoga * 
chin nucꞌut re ruchꞌabal re Dios chiquivach re vinak re quimalon-quiꞌ chireꞌ. 32 Y 
conojel re vinak re quimalon-quiꞌ chireꞌ, can anchique-la xquinaꞌ tak xquicꞌaxaj 
re enseñanza re nucꞌut re Jesús chiquivach, roma can riqꞌuin autoridad tak 
yeꞌrubilaꞌ re chꞌabal y can ja re nubij rejaꞌ re tiene que niban. *

33 Y chireꞌ pa nema-jay re ancheꞌ nitzijos-va re ruchꞌabal re Dios re 
nibex sinagoga cha, chireꞌ chiquicojol re vinak cꞌo-apo jun ache re cꞌo jun 
itzel espíritu riqꞌuin. Y re itzel espíritu re cꞌo riqꞌuin re ache, jun pa ruchiꞌ 
xuban tak xchꞌo, * 34 y xubij cha re Jesús: ¿Andex najoꞌ chaka yoj, rat Jesús 
re yat aj-Nazaret? ¿Xapa chin che yojaqꞌuis? Yen ntaman yat anchique rat 
y mareꞌ ntaman che rat can yat lokꞌolaj * Rucꞌajol re Dios, xchaꞌ.

35 Pero re Jesús xubij cha re itzel espíritu: Chꞌoj-achiꞌ. Catel-a riqꞌuin.
Y re itzel espíritu xutzak re ache pan ulef chiquicojol re vinak re 

quimalon-quiꞌ chireꞌ. Y re itzel espíritu choj xel-a riqꞌuin re ache. 36 Y 
re vinak re quimalon-quiꞌ chireꞌ, xsatz quicꞌoꞌx tak xquitzꞌat re xuban re 
Jesús, y niquibilaꞌ chiquivach: ¿Anchique como che autoridad cꞌo riqꞌuin 
re ache reꞌ? Roma can riqꞌuin poder nichꞌo. Can natzꞌat che cꞌo autoridad 
pa rukꞌaꞌ, roma ronojel re nubij, tiene que niban. Re itzel tak espíritu can 
niquinimaj rutzij y yeꞌel-a, yeꞌcha-ka re vinak chiquivach.

37 Y re vinak re jecꞌo chupan re lugares re jecꞌo chunakaj re tenemit 
Capernaum, xquicꞌaxaj re yeꞌrubanalaꞌ re Jesús. Chaꞌnin cꞌa xba rutzijol re Jesús. *

Re Jesús nucꞌachojsaj rujeteꞌ re Simón Pedro
38 Y chupan re mismo kꞌij reꞌ re chin uxlanen, re Jesús xel-pa chireꞌ pa 

nema-jay re ancheꞌ nitzijos-va re ruchꞌabal re Dios re nibex sinagoga cha, 
y choj xba cꞌa charachoch re jun ru-discípulo rubiniꞌan Simón. Y chupan 
re kꞌij reꞌ re rujeteꞌ re Simón niyavaj roma jun namalaj cꞌatan * tzꞌamayon 
richin. Y re jecꞌo chireꞌ pa jay xquicꞌutuj utzil cha re Jesús pa rueꞌ re yavaꞌ, 
che nucꞌachojsaj-ta. 39 Y rejaꞌ xluque-ka riqꞌuin re ixok y xubij che tiqꞌuis-a 
re cꞌatan chij. Y can xe xubij quireꞌ re Jesús, can jareꞌ xqꞌuis-a. * Y re ixok 
reꞌ, can jareꞌ xbeyacataj-pa y xuyaꞌ quivay re Jesús y re jeꞌbinak chij.

Re Jesús yeꞌrucꞌachojsaj je qꞌuiy yavaꞌiꞌ
40 Tak xka-yan-ka re kꞌij chupan re jun kꞌij reꞌ re chin uxlanen, conojel 

re vinak chin re tenemit, re jecꞌo yavaꞌiꞌ quiqꞌuin, xeꞌquicꞌuaj-apo chach 

re Jesús. * Re yavaꞌiꞌ re xeꞌquicꞌuaj-apo re vinak reꞌ, qꞌuiy rach yabil ndoc 
chique. Cada jun chique re yeꞌyavaj, re Jesús xuyaꞌ rukꞌaꞌ pa quiveꞌ chin 
xeꞌrucꞌachojsaj-a. 41 Je qꞌuiy chique re yavaꞌiꞌ reꞌ xa itzel tak espíritu 
jecꞌo quiqꞌuin. Pero re Jesús xeꞌrulisaj-a chukaꞌ. Y tak re itzel tak espíritu 
yeꞌel-a quiqꞌuin re yavaꞌiꞌ, can jun cꞌa pa quichiꞌ tak yeꞌchꞌo y niquibij: Ja 
rat re Rucꞌajol re Dios. *

Y re Jesús xuban chique che man chic queꞌchꞌo. Roma re itzel tak 
espíritu quitaman che re Jesús, jareꞌ re Cristo.

Re Jesús xba chutzijosic re ruchꞌabal re Dios 
chupan ronojel tenemit re jecꞌo pa Galilea

42 Y namakꞌa-yan rucaꞌn kꞌij, re Jesús xel-a pa tenemit. Rejaꞌ xba chupan 
jun lugar ancheꞌ manak vinak re nibex desierto cha. * Pero re vinak xeꞌba 
chucanoxic re Jesús, y xbequivila-pa. Re vinak reꞌ man niquijo-ta che 
niba re Jesús, rejeꞌ xquijo-ta xquikꞌat-ka. 43 Pero re Jesús xubij chique: 
Yen tiene que yimba pa tak nicꞌaj chic tenemit, chin neꞌntzijoj re utzulaj 
ruchꞌabal re Dios re nichꞌo chij tak re vinak yeꞌoc pa rukꞌaꞌ re Dios. * Roma 
reꞌ tak xintak-pa, xchaꞌ re Jesús.

44 Y ja quireꞌ xubanalaꞌ re Jesús pa Galilea, can xutzijoj re ruchꞌabal re 
Dios pa tak nema-jay re ancheꞌ nitzijos-va re ruchꞌabal re Dios re nibex 
sinagoga cha. *

Tak xeꞌtzꞌam je qꞌuiy car roma jun milagro re xuban re Jesús

5  1 Y jun kꞌij, tak re Jesús cꞌo chireꞌ chuchiꞌ re lago rubiniꞌan Genesaret, * 
camas je qꞌuiy vinak xeꞌbapon riqꞌuin, * roma niquijoꞌ niquicꞌaxaj 

ruchꞌabal re Dios. Y camas je qꞌuiy re vinak, mareꞌ camas niquipitzꞌ re Jesús 
chin niquicꞌaxaj andex nubij. 2 Pero rejaꞌ chaꞌnin xutzꞌat-apo caꞌeꞌ canoas 
jecꞌo can chuchiꞌ re yaꞌ, y man jun cꞌo chupan re canoas. Roma re je rajaf re 
canoas reꞌ je tzꞌamoy tak car, y chupan re rato reꞌ, xa yeꞌquichꞌaj re quiyaꞌl 
chapabal-car. 3 Y jun chique re canoas reꞌ chin re Simón. Y chupan ru-canoa 
re Simón xoc-va-a re Jesús. Y rejaꞌ xubij cha re Simón che queꞌbiyin-apo 
baꞌ pa rueꞌ re yaꞌ. Y rejaꞌ xtzꞌuye-ka chireꞌ pa canoa, y xutzꞌam rucꞌutic 
ruchꞌabal re Dios * chiquivach re vinak. 4 Tak re Jesús xtane-ka chucꞌutic 
re ruchꞌabal re Dios chiquivach re vinak, rejaꞌ xubij cha re Simón: Jo-apo 
ancheꞌ más nem rupan re yaꞌ, y tiya-ka pa yaꞌ re iyaꞌl chin chapabal-car. *

5 Pero jareꞌ tak re Simón xubij cha re Jesús: Maestro, yoj jun akꞌaꞌ 
xojcꞌaseꞌ * chin xeꞌkacanoj car, y man jun xkatzꞌam. Pero vocame rat yabin 
che takaya-ka re yaꞌl chapabal-car pa yaꞌ, entonces nakaya-ka.

6 Y tak xquiya-ka re quiyaꞌl pa yaꞌ, camas cꞌa je qꞌuiy car xeꞌoc chupan 
re yaꞌl, y mareꞌ re yaꞌl xeꞌrokchꞌitaj-pa rach, roma calal re car re jecꞌo 
chupan. 7 Mareꞌ re achiꞌaꞌ tzꞌamoy tak car xquiban-apo quikꞌaꞌ chiquivach 
re nicꞌaj chic quichibil * re jecꞌo pa jun chic canoa, chin queꞌpa chiquitoꞌic. 
Y can xeꞌpo-va chiquitoꞌic. Y re caꞌeꞌ canoas xeꞌquinojsaj riqꞌuin re car re 
xeꞌquitzꞌam. Mareꞌ re caꞌeꞌ canoas ba-ta chic yeꞌba chuxeꞌ yaꞌ. 8 Y tak re 
Simón re nibex chukaꞌ Pedro cha, xutzꞌat che jun milagro re xbanataj, 
rejaꞌ xbexuqueꞌ * chach re Jesús, y xubij cha: Ajaf, yen xa yin jun ache aj-
mac, man rucꞌamon-ta che yacꞌue-pa viqꞌuin, * roma camas akꞌij.

9 Quireꞌ xubij re Simón roma rejaꞌ man jun bey rutzꞌeton che quire-ta 
nibanataj. Y ja quireꞌ chukaꞌ xquinaꞌ re ruchibil re jeꞌbinak riqꞌuin. Rejeꞌ 
xsatz quicꞌoꞌx tak xquitzꞌat che camas je qꞌuiy car xeꞌquitzꞌam re kꞌij reꞌ. 
10 Re Jacobo y re Juan re je rucꞌajol re jun ache rubiniꞌan Zebedeo, y chibil 
chukaꞌ re Simón cꞌo quiqꞌuin, rejeꞌ xsatz quicꞌoꞌx tak xquitzꞌat re xbanataj. 
Mareꞌ re Jesús xubij cha re Simón: Man tisatz acꞌoꞌx roma re xatzꞌat. Re 
rubanom-pa yat jun ache tzꞌamoy-car, * pero vocame mana-ta chic car re 
xcaꞌtzꞌam, xa xtatamaj chukaꞌ xcaꞌtzꞌam vinak chin yeꞌtzakeꞌ chuij.

11 Y re achiꞌaꞌ tzꞌamoy tak car xeꞌquicꞌam-pa re qui-canoas chuchi-yaꞌ, 
xquiyaꞌ can re quisamaj y xeꞌba chij re Jesús. *

Re Jesús nucꞌachojsaj jun ache re cꞌo jun yabil chij rubiniꞌan lepra
12 Y tak re Jesús xapon pa jun chic tenemit, xapon jun ache riqꞌuin, re 

cꞌo jun yabil chij re rubiniꞌan lepra. Re ache reꞌ, can xe xutzꞌat re Jesús, 
xbexuqueꞌ chach y xukasaj-ka re nicꞌaj-rach cꞌa pan ulef. Y xubij cha re 
Jesús: Ajaf, yen ntaman che yatiquir yinacꞌachojsaj cha re nuyabil, pero 
man ntaman-ta andex nanojij pa nueꞌ, * xchaꞌ.

13 Y re Jesús can jareꞌ xutzꞌam-apo re ache cꞌo lepra chij y xubij cha: 
Ninjoꞌ che yacꞌachoj. Tiqꞌuis-a re yabil reꞌ chavij. Y can xe xubij quireꞌ re 
Jesús, can jareꞌ xqꞌuis-a re lepra chij re ache. *

14 Re Jesús xubij-a cha re ache reꞌ che man tutzijoj chique re vinak che 
xacꞌachoj. Y xubij-a chukaꞌ cha: Vocame choj cabiyin pa rachoch re Dios, 
chin taꞌcꞌutu-aviꞌ chach re sacerdote. Y tayaꞌ re ofrenda re nubij chupan re 
libro re rutzꞌiban can re Moisés. * Chupan re libro reꞌ nubij re nicꞌatzin che 
nayaꞌ rat, chin quireꞌ niquitamaj che yat chꞌajchꞌoj chic, xchoꞌx-a re ache.

15 Pero re Jesús can chak binak rutzijol, y camas vinak neꞌquimalo-quiꞌ 
riqꞌuin. * Jecꞌo vinak re yeꞌbapon riqꞌuin, chin niquicꞌaxaj re ruchꞌabal 

re Dios. Y jecꞌo nicꞌaj chic yeꞌbapon riqꞌuin niquijoꞌ che yeꞌcꞌachojsas-a 
cha re quiyabil. 16 Y rejaꞌ jacꞌa chupan re lugar re ancheꞌ manak vinak re 
nibex desierto cha, chireꞌ nibo-va, chin noꞌrbanaꞌ orar. *

Re Jesús nucꞌachojsaj jun ache siquirnak ru-cuerpo
17 Y jun kꞌij, jecꞌo achiꞌaꞌ fariseos y chukaꞌ re jeꞌatamayon re ley * quichin re 

israelitas xbequicꞌulu-quiꞌ ancheꞌ cꞌo-va re Jesús. Jecꞌo chique rejeꞌ re jeꞌpitinak 
pa tak tenemit re jecꞌo chupan re Galilea. Jecꞌo jeꞌpitinak pa tenemit Jerusalén 
y nicꞌaj chic tenemit re jecꞌo chupan re Judea. Re achiꞌaꞌ re jeꞌatamayon re ley 
quichin re israelitas y re fariseos, jeꞌtzꞌuyul-apo chiquicojol re vinak re niquicꞌaxaj 
re ruchꞌabal re Dios re nucꞌut re Jesús chiquivach. Y re Jesús can cꞌo ru-poder re 
Ajaf Dios riqꞌuin, chin yeꞌrucꞌachojsaj re yeꞌyavaj. 18 Y cꞌo cꞌa jun ache siquirnak 
ru-cuerpo ecꞌuan-apo chach camilla * coma jun caꞌe-oxeꞌ achiꞌaꞌ. Y rejeꞌ xquijo-ta 
xeꞌoc-apo pa jay ancheꞌ cꞌo-va re Jesús, chin niquiyaꞌ re yavaꞌ chach. 19 Pero re 
achiꞌaꞌ reꞌ man xeꞌtiquir-ta xeꞌoc-apo chupan re jay, roma camas je qꞌuiy vinak 
quimalon-quiꞌ chireꞌ. Mareꞌ rejeꞌ xeꞌjoteꞌ pa rueꞌ re jay, * y xquivop rueꞌ. Y re 
ancheꞌ xquivop-va-ka, can ja re ancheꞌ cꞌo-va re Jesús. Y chireꞌ xquikasaj-va-ka 
re yavaꞌ chach ru-camilla. Re yavaꞌ reꞌ can cꞌa chach re Jesús xbeka-va-ka, chireꞌ 
chiquicojol re vinak. 20 Y tak re Jesús xutzꞌat che rejeꞌ can quibanon confiar-quiꞌ 
riqꞌuin rejaꞌ, xubij cha re ache siquirnak ru-cuerpo: Re amac xeꞌcuyutaj. *

21 Y re achiꞌaꞌ jeꞌatamayon re ley quichin re israelitas y re achiꞌaꞌ fariseos, 
can xe xquicꞌaxaj re xubij re Jesús, xquitzꞌam runojexic: ¿Anchique che ache 
reꞌ? ¿Y anchique roma nuban che can ja rejaꞌ re Dios? * ¿Anchique vinak 
nucuy amac? Man jun. Xaxe re Dios re nucuy amac, yeꞌchaꞌ pa tak cánma.

22 Pero re Jesús can rutaman re niquinojij re achiꞌaꞌ re jeꞌatamayon re 
ley quichin re israelitas, y rutaman chukaꞌ re niquinojij re achiꞌaꞌ fariseos. 
Mareꞌ rejaꞌ xubij chique: ¿Anchique roma yex ninojij quireꞌ? * 23 Roma vo 
xa yen yintiquir nimban cha re jun ache reꞌ re siquirnak ru-cuerpo, chin 
che nibiyin-a y niba, can yintiquir chukaꞌ nimbij cha che nincuy rumac. 
24 Y vocame, chin che yex nitamaj che yen re xinalax chiꞌicojol can cꞌo 
poder pa nukꞌaꞌ chin che nincuy mac, * titzꞌetaꞌ cꞌa, xchaꞌ chique.

Y jareꞌ tak re Jesús xubij cha re ache siquirnak ru-cuerpo: Chava rat 
nimbij-va: Cayacataj y tacꞌuaj-a la a-camilla y cabiyin chaꞌvachoch.

25 Y chiquivach conojel vinak re quimalon-quiꞌ chireꞌ xpaꞌe-a re ache 
siquirnak ru-cuerpo. Y xucꞌuaj-a re ru-camilla re ancheꞌ liꞌen-va-pa. Y 
re ache xtzolaj-a charachoch, nuyaꞌ rukꞌij re Dios. * 26 Y conojel re vinak 
re quimalon-quiꞌ chireꞌ, xsatz quicꞌoꞌx, roma man jun bey quitzꞌeton che 

quire-ta nibanataj. Re vinak reꞌ camas xquiyaꞌ rukꞌij re Dios, * y xquibij: 
Chupan re jun kꞌij reꞌ xeꞌkatzꞌat milagros re man jun bey jeꞌkatzꞌeton-ta. 
Pero tak rejeꞌ xquibij quireꞌ, quixibin-quiꞌ.

Tak re Leví xba chij re Jesús
27 Tak re Jesús xel-pa chireꞌ, xutzꞌat jun ache molay-impuestos. Re ache 

reꞌ rubiniꞌan Leví, y tzꞌuyul chach jun chꞌacat, y ja cha rejaꞌ nitoj-va can 
re impuestos. Y re Jesús xubij cha: Joꞌ chuij. *

28 Y xe xucꞌaxaj quireꞌ xbeyacataj-pa ancheꞌ tzꞌuyul-va, y xuyaꞌ can 
ronojel cosas re cꞌo chireꞌ y xtzake-a chij re Jesús. *

29 Y cꞌa baꞌ tibanataj-va quireꞌ, re ache rubiniꞌan Leví xuban jun 
namakꞌij charachoch. Y re namakꞌij reꞌ can chin-va re Jesús, pero chukaꞌ 
xeꞌrayoj re nicꞌaj chic molay tak impuestos y chukaꞌ nicꞌaj chic vinak. * Y 
conojel cꞌa re vinak reꞌ junan xeꞌtzꞌuye-apo chach mesa riqꞌuin re Jesús 
y chukaꞌ re ru-discípulos. 30 Y jecꞌo achiꞌaꞌ re jeꞌatamayon re ley quichin 
re israelitas y jecꞌo chukaꞌ achiꞌaꞌ fariseos re jecꞌo-apo chireꞌ chiquicojol. 
Y re achiꞌaꞌ reꞌ qꞌuiy tzij yeꞌquibila-apo chique re ru-discípulos re Jesús. 
Y xquicꞌutuj chique: ¿Anchique roma tak yex yixva-yixuqꞌuiaꞌ quiqꞌuin re 
achiꞌaꞌ molay tak impuestos y quiqꞌuin chukaꞌ la aj-maquiꞌ? yeꞌchaꞌ.

31 Pero re Jesús xubij chique re achiꞌaꞌ fariseos y re achiꞌaꞌ re 
jeꞌatamayon re ley quichin re israelitas: Jun doctor mana-ta re je otz 
yeꞌrukꞌomaj. Rejaꞌ yeꞌrukꞌomaj re cꞌo quiyabil. 32 Y mareꞌ yen man ximpa-
ta chiquicanoxic vinak re choj quicꞌaslen. Yen ximpa chiquicanoxic re cꞌo 
quimac, re nicꞌatzin che nijalataj quicꞌaslen chach re Dios, * xchaꞌ re Jesús.

Jecꞌo yeꞌcꞌutun cha re Jesús anchique roma tak 
re ru-discípulos manak ayuno niquiban

33 Y re achiꞌaꞌ fariseos y re achiꞌaꞌ re jeꞌatamayon re ley quichin re 
israelitas, xquicꞌutuj cha re Jesús: ¿Anchique roma tak re yeꞌtzekelben 
chin re Juan can quichaꞌon kꞌij chin niquiban ayuno y oración? Y can 
quireꞌ chukaꞌ niquiban re yeꞌtzekelben quichin re achiꞌaꞌ fariseos, pero re 
a-discípulos rat man quire-ta niquiban, xa yeꞌva-yeꞌuqꞌuiaꞌ, * xeꞌchaꞌ cha.

34 Y re Jesús xubij chique: Re jeꞌbanon invitar pa jun cꞌulubic * siempre 
yeꞌvaꞌ, y yex man rucꞌamon-ta niban chique che man yeꞌva-ta, roma 
re alaꞌ xcꞌuleꞌ cꞌo quiqꞌuin. Y quireꞌ chukaꞌ niquiban re nu-discípulos, 
rejeꞌ yeꞌquiꞌcot roma yincꞌo quiqꞌuin. 35 Pero xtapon re kꞌij tak re alaꞌ reꞌ 
xtilisas-a * chiquicojol, y cꞌajareꞌ tak xtiquiban ayuno.

36 Chukaꞌ re Jesús xucusaj re jun ejemplo reꞌ chiquivach: Man jun vinak 
nicusan jun tziak cꞌacꞌa, chin nucꞌajoj jun tziak re tziaꞌk chic. Roma vo 
xa cꞌo jun re nibano quireꞌ, cꞌayef. Roma tiene que nuratz re tziak cꞌacꞌa 
chin nulisaj jun cꞌojobal, y re cꞌojobal reꞌ xa man nucꞌam-ta re jun tziak 
re tziaꞌk chic. * 37 Y quireꞌ chukaꞌ man jun vinak niyiꞌo cꞌacꞌa vino chupan 
jun tzꞌum tziaꞌk chic chin nuyac-apo. Roma re tzꞌum tziaꞌk chic man chic 
nuyuk-ta-riꞌ, mareꞌ vo xa niyac cꞌacꞌa vino chupan re tzꞌum reꞌ nurokchꞌij-
riꞌ y nitix-a re vino cꞌo chupan. Y re tzꞌum reꞌ manak chic ndoc-va. 38 Pero 
chupan jun cꞌacꞌa tzꞌum, otz niyac cꞌacꞌa vino chupan, roma re tzꞌum reꞌ 
nuyuk-riꞌ y man nurokchꞌij-ta-riꞌ. 39 Y man jun re nikumu vino re cꞌo-yan 
chic che tiempo tiyac-va-apo, xtirajo-ta xtukum re cꞌacꞌa vino. Roma 
xtubij: Re vino re cꞌo-yan chic che tiempo tiyac jareꞌ re más otz, xtichaꞌ.

Chupan jun kꞌij chin uxlanen re discípulos 
yeꞌquichꞌupulaꞌ rue-trigo chin niquitaj

6  1 Chupan jun kꞌij chin uxlanen, re Jesús y re ru-discípulos xeꞌkꞌax chupan 
jun ulef ticon trigo chach. Y re discípulos cꞌo rue-trigo xeꞌquichꞌupula-a * 

y niquibil pa quikꞌaꞌ. Y re runakꞌ re trigo niquitaj. 2 Mareꞌ jecꞌo chique re achiꞌaꞌ 
fariseos xquibij chique re ru-discípulos re Jesús: ¿Anchique roma yex yeꞌchꞌup 
rueꞌ re trigo? Re kꞌij reꞌ, kꞌij chin uxlanen y xajan chin yeꞌbanalaꞌ quireꞌ, * xeꞌchaꞌ.

3 Pero re Jesús xchꞌo-apo chique y xubij: Yex can ibanon leer re 
tzꞌiban can chij re xquiban re David y re ruchibil * ajuer can, tak 
camas xchꞌumun quipan. 4 Re David xba chucanoxic vay chireꞌ pa 
rachoch re Dios, y ja re lokꞌolaj tak xcana-vay re xeꞌbeya-pa cha. Re 
xcana-vay reꞌ xaxe re sacerdotes re yeꞌtijo richin. * Pero rejaꞌ xutaj, 
y chukaꞌ xuyaꞌ chique re jeꞌbinak riqꞌuin. Pero astapaꞌ rejeꞌ quireꞌ 
xquiban manak quimac xel chach re Dios, xchaꞌ re Jesús.

5 Y re Jesús xubij chique re achiꞌaꞌ fariseos: Re Rajaf re kꞌij chin 
uxlanen ja yen re xinalax chiꞌicojol. Roma pa nukꞌaꞌ yen cꞌo-va chin 
nimbij andex otz che niban chupan re kꞌij reꞌ.

Re Jesús xucꞌachojsaj jun ache chakeꞌj jun rukꞌaꞌ
6 Chupan jun chic kꞌij chin uxlanen, * re Jesús y re ru-discípulos xeꞌba pa 

jun nema-jay re ancheꞌ nitzijos-va re ruchꞌabal re Dios re nibex sinagoga 
cha, * y xutzꞌam cꞌa rucꞌutic re ruchꞌabal re Dios chiquivach re quimalon-
quiꞌ chireꞌ. Y chiquicojol re vinak reꞌ cꞌo jun ache chakeꞌj jun rukꞌaꞌ, y ja re 
rajquikꞌaꞌ re chakeꞌj. 7 Mareꞌ jecꞌo chique re achiꞌaꞌ jeꞌatamayon re ley quichin 
re israelitas y jecꞌo chukaꞌ achiꞌaꞌ fariseos yeꞌtzꞌeto-apo chin re Jesús, a ver 

vo xa nucꞌachojsaj re ache, chin quireꞌ niquisujuj che re Jesús xsamaj chupan 
re kꞌij chin uxlanen. 8 Pero re Jesús rutaman re niquinojij * pa tak cánma re 
achiꞌaꞌ re jeꞌatamayon re ley quichin re israelitas y re achiꞌaꞌ fariseos. Y re 
Jesús xubij cha re ache chakeꞌj rukꞌaꞌ: Catakꞌax-pa vovaꞌ pa nicꞌaj.

Y re ache xbeyacataj-pa re ancheꞌ tzꞌuyul-va, y xbepaꞌeꞌ ancheꞌ 
xbex-va cha roma re Jesús. 9 Xpa re Jesús xubij chique re vinak 
re jecꞌo chireꞌ, che chupan jun kꞌij chin uxlanen ja re utzulaj tak 
banabal re más rucꞌamon che niban y mana-ta re itzel tak banabal. * 
Y chukaꞌ re más rucꞌamon ja che nacol jun vinak chach re camic y 
man naya-ta kꞌij cha che nicom, xchaꞌ chique.

10 Y re Jesús xeꞌrutzuꞌ * conojel re quimalon-quiꞌ chireꞌ. Y chiquivach 
rejeꞌ xchꞌo cha re ache chakeꞌj rukꞌaꞌ, y xubij: Tayukuꞌ la akꞌaꞌ.

Y re ache can xe xuyuk re rukꞌaꞌ anchaꞌl re xbex cha roma re Jesús, 
can jareꞌ xcꞌachoj re rukꞌaꞌ. 11 Pero re achiꞌaꞌ re jeꞌatamayon re ley quichin 
re israelitas y re achiꞌaꞌ fariseos re jecꞌo-apo chireꞌ, xyacataj quiyoval. Y 
niquibilaꞌ * chiquivach anchique niquinojij niquiban cha re Jesús.

Tak re Jesús xeꞌruchaꞌ re je doce apóstoles
12 Y jun kꞌij re Jesús xba pa rueꞌ jun loma chin xboꞌrbanaꞌ orar. Y jun akꞌaꞌ 

xuban orar * chin xchꞌo riqꞌuin re Dios. 13 Y tak xsakar-ka rucaꞌn kꞌij, rejaꞌ 
xeꞌrayoj re achiꞌaꞌ re can yeꞌtzekelben-va richin. * Chiquicojol re achiꞌaꞌ reꞌ, 
xeꞌruchaꞌ je doce, y xubij chique che yeꞌoc apóstoles. 14 Re je doce re xeꞌruchaꞌ 
re Jesús, ja re Simón re xubij chukaꞌ Pedro cha, * re Andrés re ruchꞌalal re 
Simón, re Jacobo, re Juan, re Felipe, re Bartolomé, 15 re Mateo, re Tomás, re 
Jacobo re rucꞌajol jun ache rubiniꞌan Alfeo, y re jun Simón re cꞌo quiqꞌuin 
re achiꞌaꞌ re je richin re jun partido nibex cananista chique, * 16 re Judas * re 
ruchꞌalal re Jacobo, y re Judas Iscariote re xjacho chin re Jesús.

Re Jesús nutzijoj re ruchꞌabal re Dios y yeꞌrucꞌachojsaj re yeꞌyavaj
17 Y jareꞌ tak re Jesús y re ru-apóstoles xeꞌka-pa pa rueꞌ re loma y xeꞌbecꞌue-ka 

quiqꞌuin re nicꞌaj chic discípulos chireꞌ pa jun lugar liꞌon. Y chireꞌ camas chukaꞌ 
vinak quimalon-quiꞌ. Jecꞌo vinak jeꞌpitinak pa tenemit Jerusalén y nicꞌaj chic 
tenemit re jecꞌo chupan re Judea, y jecꞌo chukaꞌ jeꞌpitinak cꞌa chuchi-mar quila 
pa Tiro y Sidón. * Jecꞌo chique re vinak reꞌ jeꞌpitinak chin niquicꞌaxaj re ruchꞌabal 
re Dios re nutzijoj re Jesús, y jecꞌo chukaꞌ yeꞌyavaj jeꞌpitinak chin yeꞌcꞌachojsas-a 
roma re Jesús. 18 Y jecꞌo chukaꞌ vinak re niquitaj pokan pa quikꞌaꞌ re itzel tak 
espíritu. Re Jesús xeꞌrulisaj-a chukaꞌ re itzel tak espíritu reꞌ. 19 Y conojel re vinak 

re yeꞌyavaj niquijoꞌ niquitzꞌam-apo re rutziak re Jesús, roma re vinak niquitzꞌat 
che cꞌo poder * riqꞌuin chin nucꞌachojsaj ronojel rach yabil.

Re otz quibanon y re man otz-ta quibanon
20 Y xpa re Jesús xeꞌrutzuꞌ re ru-discípulos y xubij chique: Otz-ibanoj 

yex re mebaꞌ ivánma chach re Dios, roma can yixoc-va pa rukꞌaꞌ re Dios. *
21 Otz-ibanoj yex re nichꞌumun ipan espiritualmente, roma re Dios 

xtuban chiva che xtichꞌuchꞌoꞌ re ivánma. *
Otz-ibanoj yex re ndokꞌ ivánma chach re Dios, roma xtuban chiva che 

man chic xquixokꞌ-ta, xa xquixtzeꞌen.
22 Otz-ibanoj yex re itzel yixtzꞌet coma re vinak, y chukaꞌ re yixquilisaj-pa 

chiquicojol re ancheꞌ niquimol-va-quiꞌ chupan re nema-jay re ancheꞌ nitzijos-va 
re ruchꞌabal re Dios re nibex sinagoga cha, yex re yixyokꞌ, yex re itzel yixtzꞌet 
roma iniman re nuchꞌabal, y ronojel tijoj-pokonal reꞌ nicochꞌ xa voma yen re 
xinalax chiꞌicojol. * 23 Y camas quixquiꞌcot, * can quixropin y quixtzoqꞌuin tak 
yixtajin chukꞌasasic ronojel reꞌ, roma nem rajal-ruqꞌuixel xticꞌul chilaꞌ chicaj. 
Roma quireꞌ chukaꞌ re tijoj-pokonal re xquikꞌasaj re je rusamajelaꞌ re Dios re 
xeꞌcꞌueꞌ ajuer can, re xbex profetas chique. Rejeꞌ xquikꞌasalaꞌ tijoj-pokonal pa 
quikꞌaꞌ re cateꞌt-quimomaꞌ re vinak re yeꞌtzelan ivichin yex vocame.

24 Y yex biyomaꞌ, can tivokꞌex ivach, roma xikꞌasaj-yan jun cꞌaslen camas 
otz chach re ruchꞌulef. Jacꞌa re kꞌij re jeꞌpitinak chivij man chic quire-ta. *

25 Yex chukaꞌ re camas otz yixvaꞌ, tivokꞌex ivach, roma xtapon re kꞌij 
tak manak chic ivay xtivel.

Yex re yixtzeꞌen vocame, tivokꞌex ivach, roma xtapon re bis * iviqꞌuin y 
xtuban chiva che xquixokꞌ.

26 Y yex re camas ikꞌij niyaꞌ coma re vinak re man quitaman-ta rach 
re Dios, * xa tivokꞌex ivach. Roma re vinak reꞌ xa ja re man je rajcꞌual-ta 
re Dios re niquiyaꞌ quikꞌij, can anchaꞌl xquiban re quivinak xeꞌcꞌueꞌ ajuer 
can, xa xquiyaꞌ quikꞌij re vinak re xeꞌbin che ja rejeꞌ re je rusamajelaꞌ re 
Dios re xquibiniꞌaj profetas, y xa man je katzij-ta profetas.

Can queꞌijoꞌ re vinak re man yeꞌjovan-ta ivichin
27 Pero yex re yixcꞌo vovaꞌ viqꞌuin re yinicꞌaxaj, ticꞌaxaj re xtimbij chiva: Can 

queꞌijoꞌ re vinak re man otz-ta yixquitzꞌat, y re vinak re man otz-ta yixquitzꞌat * 
xaxe re otz tak cosas tibanaꞌ chique. 28 Tibanaꞌ orar pa quiveꞌ re vinak re 
yeꞌrayin itzel tak cosas chivij, chin che nuyaꞌ ru-bendición re Dios pa quiveꞌ, 

y chukaꞌ can tibanaꞌ orar * pa quiveꞌ re vinak re yeꞌquitzꞌuc tzij chivij. 29 Y vo 
xa cꞌo jun nichꞌayo avichin, man tayaꞌ ruqꞌuixel cha, xa taya-aviꞌ chin yachꞌay 
chic jun bey. Y vo xa cꞌo jun vinak numoj-a jun atziak, man tapokonaj re 
atziak xmoj-a chavach, xa tayaꞌ chic-a re akꞌuꞌ cha. * 30 Xabanchique vinak cꞌo 
jun cosa nucꞌutuj chava, tayaꞌ cha re nrajoꞌ. * Y vo xa cꞌo jun vinak cꞌo jun cosa 
numoj-a chavach, man jun bey chic cꞌa talisaj chach. 31 Y anchaꞌl re nijoꞌ che 
re vinak niquiban iviqꞌuin yex, * quireꞌ chukaꞌ tibanaꞌ yex quiqꞌuin rejeꞌ.

32 Y vo xa yex xaxe re vinak re yeꞌjovan ivichin jareꞌ re camas yeꞌjoꞌ, man otz-
ta roma man jun rajkalen chach re Dios. Roma quireꞌ chukaꞌ niquiban re vinak 
re man quitaman-ta rach re Dios. * 33 Vo xa yex, xaxe chique re vinak re yeꞌbano 
utzil chiva, xaxe chique rejeꞌ niban-va utzil, riqꞌuin re quireꞌ niban man otz-ta 
roma man jun rajkalen chach re Dios. Roma quireꞌ chukaꞌ niquiban re man 
quitaman-ta rach re Dios. 34 Vo xa yex niyaꞌ jun cosa cha jun vinak pa kajic, 
roma nicꞌaxaj che nitoj rukajbal * chiva, man cꞌayef-ta chin niban quireꞌ. Roma 
re vinak re man quitaman-ta rach re Dios, quireꞌ chukaꞌ niquiban. 35 Jacꞌa yex 
man tiban quireꞌ. Xa queꞌijoꞌ re vinak re man otz-ta yixquitzꞌat. Tibanaꞌ ronojel 
rach utzil chique. * Y tak yex niyaꞌ pa kajic jun cosa, man cꞌa tiyabej re kajbal 
richin. Chin quireꞌ nem re rajal-ruqꞌuixel xticꞌul, y xtikꞌalajin * che yex can yix 
rajcꞌual chic re namalaj Dios re cꞌo chilaꞌ chicaj. Rejaꞌ yeꞌrajoꞌ y otz runaꞌoj * 
quiqꞌuin re vinak re camas itzel quinaꞌoj, y otz runaꞌoj quiqꞌuin re man jun bey 
niquitioxij-ta re nuyaꞌ chique. Quireꞌ chukaꞌ tibanaꞌ yex. 36 Tijoyovaj quivach re 
vinak, can anchaꞌl nuban re Kartaꞌ Dios * kaqꞌuin yoj nujoyovaj kavach.

Man queꞌitzuꞌ re vinak y cꞌareꞌ itzel yixchꞌo chiquij
37 Man tiban che yeꞌtzuꞌ re vinak * y cꞌareꞌ itzel yixchꞌo chiquij, chin che 

re Dios man xtuban-ta quireꞌ chiva yex. Man tirayij chiquij re vinak che 
tiene que niquitoj re itzel tak banabal re yeꞌquibanalaꞌ, y chukaꞌ re Dios can 
man xtuban-ta quireꞌ iviqꞌuin yex. Ticuyuꞌ quimac re vinak y re Dios quireꞌ 
chukaꞌ xtuban chiva yex. 38 Vo xa yex riqꞌuin ronojel ivánma yeꞌtoꞌ re vinak 
riqꞌuin re ndoc chique chupan re quicꞌaslen, re Dios xtuyaꞌ rajal-ruqꞌuixel 
chiva. Re rajal-ruqꞌuixel re xtuyaꞌ re Dios chiva, camas qꞌuiy. Roma re 
ancheꞌ xtuya-va can re rajal-ruqꞌuixel, can xtipul rueꞌ. Y can anchaꞌl re 
niban yex quiqꞌuin re vinak, can quireꞌ chukaꞌ xtuban re Dios iviqꞌuin yex. *

39 Y re Jesús xubij chukaꞌ jun ejemplo chique: Man jun moy nitiquir 
nuyukej jun chic moy, * roma vo xa quireꞌ nuban, can che je caꞌeꞌ yeꞌbetzak 
pa tak jul. 40 Y quireꞌ chukaꞌ man jun vinak re tzꞌamon rucꞌutic jun cosa 

chach roma re ru-maestro, cꞌo-ta más rukꞌij que chach re ru-maestro. * Xa 
cꞌa nutamaj-na ronojel re nicꞌut chach, cꞌareꞌ ndoc anchaꞌl re maestro.

41 Rat can chaꞌnin natzꞌat re chꞌet kꞌayis cꞌo pa rach jun vinak y rat 
man nana-ta-ka-aviꞌ che xa más nem re cheꞌ cꞌo pan avach rat. Re 
ejemplo reꞌ ndel che tzij che man takabij che la jun vinak laꞌ camas 
rumac, y jacꞌa re kamac yoj * can nakaban che más ba-oc. 42 Y chukaꞌ 
man tabij cha jun vinak: Tayaꞌ kꞌij chua chin ninlisaj-a re chꞌet kꞌayis 
re kꞌatarnak pan avach y man nana-ta-ka-aviꞌ rat che xa más nem re 
cheꞌ kꞌatarnak pan avach. * Re ejemplo reꞌ ndel che tzij, che man tabij 
cha jun chic vinak che man chic camacun, tak rat xa cꞌa yamacun. Man 
naya-ta-ka pa cuenta re amac. Xa caꞌeꞌ apalaj. Nabey tachojmersaj re 
acꞌaslen rat, cꞌareꞌ otz natoꞌ y nabij cha jun chic vinak che tuchojmersaj 
re rucꞌaslen.

Jun cheꞌ ja tak nuyaꞌ re rach jareꞌ tak nikꞌalajin che otz o man otz-ta
43 Y man jun utzulaj cheꞌ xtuya-ta rach man otz-ta. Chukaꞌ man jun cheꞌ man 

otz-ta, xtuya-ta rach * otz. 44 Re cheꞌ chaꞌnin nitzꞌet vo xa otz o man otz-ta, * roma 
re rach nuyaꞌ. Roma re kꞌayis camas quiqꞌuixal man xtiquiya-ta higo, y ni xe-ta 
uva. 45 Y quireꞌ chukaꞌ re ache. Re ache otz rucꞌaslen, ja re otz tak banabal jareꞌ 
re nuban y nubij, roma ja re otz tak cosas nunojij pa ránma. Jacꞌa re mal ache, 
ja re itzel tak banabal nuban y nubij, roma can ja re itzel tak cosas re nisamaj 
pa ránma. Roma jun vinak ja re nunojij y re cꞌo pa ránma jareꞌ re nubij * y 
nuban.

Re ejemplo chij caꞌeꞌ jay
46 ¿Y anchique roma tak yex nibij Ajaf, Ajaf chua, * y xa man niban-ta re 

nimbij chiva? * 47 Mareꞌ re vinak re nipa viqꞌuin chin yinrunimaj y nucꞌaxaj * 
re nuchꞌabal y nuban re nimbij cha, 48 junan riqꞌuin re jun ache re xuban 
jun rachoch. Nabey, xuban-ka re jul chin re cimiento y ancheꞌ xboꞌrvila-va-
ka aboj chireꞌ xuya-va-ka re ru-cimiento re jay. Y tak xcꞌachoj-yan re jay, 
xbenimar-pa re rakan-yaꞌ. Y re rakan-yaꞌ reꞌ xboꞌrvilaꞌ re jay. Pero re jay man 
xsilon-ta, * astapaꞌ re rakan-yaꞌ xnimar, y camas ruchukꞌaꞌ xuban roma pa rueꞌ 
aboj xuban-va-ka. 49 Pero re vinak re nucꞌaxaj re nuchꞌabal, y man nuban-ta * 
re nimbij cha, junan riqꞌuin re jun ache re xuban jun rachoch, y manak ru-
cimiento xuban. Y tak re rakan-yaꞌ xbenimar-pa, xboꞌrvilaꞌ re jay. Re jay reꞌ 
xtzak y xqꞌuis. *

Re Jesús nucꞌachojsaj jun ache re nisamaj riqꞌuin jun capitán

7  1 Tak re Jesús * xtaneꞌ che tzij chiquivach re vinak, xba pa tenemit 
Capernaum. * 2 Y chireꞌ pa tenemit cꞌo jun ache capitán. Y re ache reꞌ 

cꞌo jun ru-mozo y camas nrajoꞌ, pero niyavaj, y nicom-yan. 3 Y tak re capitán 
xucꞌaxaj re yeꞌbilox chij re Jesús, rejaꞌ xeꞌrutak jun caꞌe-oxeꞌ chique re 
rejetaꞌk tak achiꞌaꞌ israelitas re cꞌo quikꞌij, chin neꞌquicꞌutuj utzil cha re Jesús 
che tipa chin nucꞌachojsaj re ru-mozo. 4 Y tak xeꞌbapon re rejetaꞌk tak achiꞌaꞌ 
riqꞌuin re Jesús, xquicꞌutuj jun namalaj utzil cha, y xquibij: Can rucꞌamon-va 
che rat naban re jun utzil reꞌ cha re capitán, 5 roma rejaꞌ camas yojrajoꞌ yoj 
re yoj israelitas, y chukaꞌ xuban jun nema-jay rubiniꞌan sinagoga re ancheꞌ 
nakamol-va-kiꞌ chin nakacꞌaxaj re ruchꞌabal re Dios, xeꞌchaꞌ cha.

6 Y re Jesús xba chiquij re rejetaꞌk tak achiꞌaꞌ re jeꞌtakom-pa roma re capitán. 
Y tak re Jesús y re jeꞌtzakatal chij yeꞌbapon-yan charachoch re capitán, re 
capitán xeꞌrutak-pa jun caꞌe-oxeꞌ ru-amigos, chucꞌulic re Jesús. Y re achiꞌaꞌ 
reꞌ xbequibij cha re Jesús: Ajaf, re ache re yojtakayom-pa chaꞌcꞌulic rubim-pa 
re tzij reꞌ chaka: Ajaf, man cꞌa taban molestar-aviꞌ nutzij yen, yen xa yin jun 
aj-mac y mareꞌ man rucꞌamon-ta che rat yatoc-apo cꞌa chupan re vachoch. 
7 Roma ja quireꞌ ninaꞌ yen, mareꞌ can man rucꞌamon-ta che can ja yen mismo 
re xinapon-ta aviqꞌuin. * Rat xaxe cꞌa tabij * che nicꞌachoj re ache nisamaj 
viqꞌuin, y xticꞌachoj. 8 Y can ntaman-va che quireꞌ xtibanataj, roma anchaꞌl 
nbanon yen can cꞌo jun re nibano mandar pa nueꞌ. Y chukaꞌ jecꞌo soldados 
jeꞌyiꞌon pa nukꞌaꞌ chin nimban mandar pa quiveꞌ. Tak nimban mandar pa rueꞌ 
jun soldado re cꞌo pa nukꞌaꞌ che tiba, can nibo-va, y tak nimban chic mandar 
pa rueꞌ jun chique re soldado re jecꞌo pa nukꞌaꞌ che tipa, can nipo-va. Y tak 
nimban mandar pa rueꞌ re nu-mozo che tubanaꞌ jun cosa, can nuban-va. Ja 
nojel tzij reꞌ re rubim-pa re capitán chaka, xeꞌchaꞌ re achiꞌaꞌ reꞌ cha re Jesús.

9 Y re Jesús can anchique-la xunaꞌ * tak xucꞌaxaj re rutakon-a rubixic re 
capitán chiquij re achiꞌaꞌ. Y re Jesús can jareꞌ xeꞌrutzuꞌ re vinak re jeꞌbinak 
chij, y xubij * chique: Can katzij nimbij chiva, che re ache re takayom-pa 
rubixic re tzij reꞌ, can rubanon confiar-riꞌ viqꞌuin. Y man jun nuvinak israelita 
nvilon re can rubanon-ta confiar-riꞌ viqꞌuin, * anchaꞌl re jun ache reꞌ.

10 Y tak xeꞌtzolaj re achiꞌaꞌ re jeꞌtakom-pa roma re capitán, xquitzꞌat che 
re ru-mozo niyavaj, otz chic.

Re Jesús nucꞌasoj jun cꞌajol-alaꞌ quiminak chic, ral jun malcaꞌn-ixok
11 Jun chic kꞌij, re Jesús xba pa jun tenemit rubiniꞌan Naín, y jeꞌbinak 

chukaꞌ re ru-discípulos chij. Y camas chukaꞌ vinak jeꞌtzakatal-a chiquij. 

12 Tak re Jesús y re jeꞌbinak chij yeꞌoc-yan-apo pa tenemit Naín, xquitzꞌat 
che cꞌamom-pa jun quiminak chin neꞌmuk can. Re quiminak reꞌ jun cꞌajol-
alaꞌ, ral jun malcaꞌn-ixok. Re malcaꞌn-ixok reꞌ, xa can xe-oc jun ral-alaꞌ 
cꞌo, y jareꞌ re binak chumukic tak re Jesús xapon. Y camas vinak jeꞌbinak 
mukunel, y re vinak reꞌ niquicukubaꞌ rucꞌoꞌx re teꞌej. 13 Y tak re Ajaf Jesús 
xutzꞌat rach re ixok reꞌ, xujoyovaj rach, * y xubij cha: Man chic catokꞌ.

14 Y re Jesús xutzꞌam-apo re ru-cáxa re quiminak, y re jeꞌcꞌayon-a richin 
re quiminak xeꞌpaꞌe-ka chireꞌ. Y re Jesús xubij cha re alaꞌ quiminak: 
Chava rat nimbij-va, cayacataj.

15 Y tak re Jesús xubij quireꞌ, re quiminak xyacataj, * y xutzꞌam tzij. Y re 
Jesús xujach-a re alaꞌ cha re ruteꞌ.

16 Tak re vinak xquitzꞌat re xbanataj, camas xquixibij-quiꞌ. Y xquiyaꞌ 
chukaꞌ rukꞌij re Dios, y niquibilaꞌ: Vocame xbecꞌulum-pa jun namalaj ache 
chakacojol, rusamajel re Dios re nibex profeta cha. * Vocame re Dios xutak-
pa jun re nicola kachin yoj re yoj israelitas re rutenemit, xeꞌchaꞌ re vinak.

17 Y re xuban re Jesús chupan re kꞌij reꞌ, xnabex * chireꞌ pa Judea, y 
xnabex chukaꞌ pa tak tenemit re jecꞌo chunakaj re Judea.

Re Juan Bautista xeꞌrutak-a je caꞌeꞌ achiꞌaꞌ riqꞌuin re Jesús
18 Y re Juan Bautista xucꞌaxaj cꞌa ronojel re ntajin chubanic re Jesús, 

roma ja re ru-discípulos re xeꞌbetzijon cha. Mareꞌ rejaꞌ xeꞌrayoj je caꞌeꞌ 
chique re ru-discípulos, * 19 y xeꞌrutak-a riqꞌuin re Jesús chin xbequicꞌutuj 
cha: ¿La ja como rat re Cristo re bin che nitak-pa roma re Dios? * ¿O 
jun chic-va, y cꞌamaje-na teꞌka? Quireꞌ xubij-a chique. 20 Y re achiꞌaꞌ re 
jeꞌrutakon-a re Juan, xeꞌbapon riqꞌuin re Jesús. Y rejeꞌ xquibij cha: Re 
Juan Bautista yojrutakom-pa aviqꞌuin, chin nakacꞌutuj chava: ¿La ja como 
rat re Cristo re bin che nitak-pa roma re Dios? ¿O jun chic-va y cꞌamaje-na 
teꞌka? Quireꞌ xquibij re achiꞌaꞌ, can ja re anchaꞌl bin-a chique.

21 Y tak re achiꞌaꞌ jecꞌo chireꞌ riqꞌuin re Jesús, chupan re mismo rato reꞌ 
xeꞌrucꞌachojsaj je qꞌuiy re relic yabil ndoc chique, y jecꞌo re cꞌo itzel tak yabil 
chiquij re cꞌayef che yeꞌkꞌomax. Xeꞌrulisaj chukaꞌ itzel tak espíritu, y xuban chukaꞌ 
chique re moyiꞌ che xeꞌtzuꞌun. 22 Y cꞌareꞌ re Jesús xubij chique re je caꞌeꞌ achiꞌaꞌ 
jeꞌtakon-a roma re Juan: Vocame quixtzolaj riqꞌuin re takayom-pa ivichin, y 
titzijoj cha re xitzꞌat y xicꞌaxaj can vovaꞌ. Titzijoj cha andex rubanic tak re moyiꞌ 
yeꞌtiquir yeꞌtzuꞌun-a, andex rubanic tak re vinak je cojos choj yeꞌbiyin-a, y andex 
rubanic tak yeꞌcꞌachoj-a re cꞌo yabil rubiniꞌan lepra chiquij. Titzijoj chukaꞌ cha 
andex rubanic tak yeꞌcꞌachoj-a re je tocon, re je quiminak chic yeꞌcꞌastaj-a, y re 

vinak re mebaꞌ cánma chach re Dios, nimbij re utzulaj chꞌabal chin re Dios chique * 
re nibex evangelio cha. 23 Y tibij chukaꞌ cha, che otz-rubanoj re jun vinak anchaꞌl 
rejaꞌ, re rubanon confiar-riꞌ viqꞌuin y man jun bey yinrumalij-ta can, xeꞌchoꞌx-a.

24 Y tak re je caꞌeꞌ achiꞌaꞌ re jeꞌrutakom-pa re Juan xeꞌtzolaj, re Jesús 
xutzꞌam can tzij chij re Juan chiquivach re vinak re jecꞌo chireꞌ. Y ja 
quireꞌ re nubilaꞌ: ¿Andex reꞌ re xbeꞌitzꞌetaꞌ chupan re lugar ancheꞌ manak 
vinak re nibex desierto cha? Yex man xitzꞌat-ta jun ache chireꞌ, re anchaꞌl 
aj re niba quila niba quila pa rukꞌaꞌ re cakꞌikꞌ. * 25 ¿Andex re xbeꞌitzꞌetaꞌ 
chireꞌ? Yex chukaꞌ man xitzꞌat-ta chireꞌ jun ache re jabal ruvekon-riꞌ. Re 
achiꞌaꞌ re jabal quivekon-quiꞌ, rion pa tak cachoch re reyes yeꞌcꞌue-va. 
26 ¿Pero andex re xbeꞌitzꞌetaꞌ chireꞌ chupan re lugar re ancheꞌ manak 
vinak re nibex desierto cha? Yex xbeꞌitzꞌetaꞌ jun ache rusamajel re Dios re 
nibex profeta cha. Re ache re xitzꞌat chireꞌ can ja-va reꞌ re rusamaj. Pero 
can cꞌo-va más rukꞌij que chach xabanchique profeta. 27 Y chij cꞌa re Juan 
nichꞌo-va re Dios chupan re ruchꞌabal re tzꞌiban can, y nubij:

Xtintak cꞌa jun ache nabey,
chin che nuchojmersaj re bey ancheꞌ xtapon-va re Cristo. *
Quireꞌ nubij re Dios chupan re ruchꞌabal.

28 Y titamaj, che jenipaꞌ rusamajelaꞌ re Dios re nibex profetas chique re 
jeꞌalaxnak chach re ruchꞌulef, man jun re cꞌo-ta más rukꞌij que chach re Juan 
Bautista. Can cꞌo-va más rukꞌij rejaꞌ. Jacꞌa vocame conojel re yeꞌoc pa rukꞌaꞌ 
re Dios, camas cꞌa nem quikꞌij. Y re vinak re más ba-oc rukꞌij chiquicojol re 
yeꞌoc pa rukꞌaꞌ re Dios, jareꞌ re más nem rukꞌij que chach re Juan.

29 Y chireꞌ jecꞌo-apo je qꞌuiy vinak * y chukaꞌ jecꞌo-apo re molay tak 
impuestos * re jeꞌbanon bautizar roma re Juan. Y tak rejeꞌ xquicꞌaxaj re xubij 
re Jesús, xquiyaꞌ rukꞌij re Dios, y xquibij: Re xuban re Dios can choj-va. 30 Y 
jacꞌa re achiꞌaꞌ fariseos y re achiꞌaꞌ re jeꞌatamayon re ley quichin re israelitas 
man xquijo-ta xquicꞌul re runojin re Dios che nuban quiqꞌuin. * Rejeꞌ man 
xquijo-ta che xeꞌban bautizar roma re Juan. 31 Y re Ajaf xubij: Che re vinak 
chin re tiempo reꞌ, can xqueꞌnjonomaj * quiqꞌuin re acꞌolaꞌ. 32 Re vinak reꞌ 
can je junan quiqꞌuin re acꞌolaꞌ re yeꞌtzꞌan pa tak qꞌuiybal. Y jun pa quichiꞌ 
niquibilaꞌ chiquivach: Xkakꞌojmaj xul chivach, pero man xixajo-ta. Xkabixaj 
bix re can nuyac abis, pero man xixokꞌ-ta, quireꞌ niquibilaꞌ re acꞌolaꞌ tak 
yeꞌtzꞌan. Y ja quireꞌ quibanon re vinak chin re tiempo reꞌ, man jun re nika 
chiquivach. 33 Roma tak xpa re Juan Bautista, rejaꞌ man nutaj-ta * xcana-vay 
y man nukum-ta chukaꞌ ruyiꞌal-uva. Y yex nibij che rejaꞌ cꞌo itzel espíritu 
riqꞌuin. 34 Y tak xineka yen re xinalax chiꞌicojol, nintaj xcana-vay y ninkum 

chukaꞌ ruyiꞌal-uva. Y yex nibij chua che xaxe vaꞌin ninjoꞌ nimban y chukaꞌ 
nibij che yen xa yin jun kꞌabarel, y chukaꞌ nibij che xa yin quichibil re molay 
tak impuestos y re vinak re nibex aj-maquiꞌ chique. 35 Pero re runaꞌoj re 
Dios * can nikꞌalajin pa quicꞌaslen re vinak re yeꞌniman richin, xchaꞌ re Jesús.

Re Jesús xapon charachoch jun ache fariseo rubiniꞌan Simón
36 Y cꞌo cꞌa jun ache fariseo xuban invitar re Jesús chin neꞌvaꞌ charachoch. 

Y tak re Jesús xapon charachoch re ache, xtzꞌuye-apo chach mesa, chin 
yeꞌvaꞌ. * 37 Y chupan re tenemit reꞌ, cꞌo jun ixok re rucꞌuan jun itzel cꞌaslen. Y 
re ixok reꞌ xunabej che re Jesús cꞌo charachoch re jun ache fariseo, * mareꞌ 
rejaꞌ xapon chireꞌ. * Y rejaꞌ rucꞌuan-apo jun frasco re banon riqꞌuin jun aboj 
rubiniꞌan alabastro. Chupan re frasco reꞌ cꞌo-a jun jubulaj akꞌom. 38 Y re ixok 
reꞌ camas cꞌa ndokꞌ. * Y re ruyiꞌal tak rach re ixok reꞌ yeꞌbiyin-ka chij rakan re 
Jesús. Y re ixok reꞌ yeꞌrusula-a cha re rusumal-rueꞌ, y chukaꞌ yeꞌrutzꞌubaj rij 
rakan re Jesús, y xuyaꞌ chukaꞌ re jubulaj akꞌom reꞌ chij re rakan. 39 Y re ache 
fariseo re xbano invitar chin re Jesús, tak xutzꞌat re xuban re ixok, xunojij-
ka: Xe-ta re Jesús can katzij-va che rejaꞌ jun rusamajel re Dios re nibex 
profeta cha, nunabej-ta anchique che vinak re nitzꞌamo la rakan. Roma la 
ixok laꞌ jun itzel cꞌaslen * rucꞌuan, xcha-ka pa ránma. 40 Y re Jesús xubij cha 
re ache fariseo: Simón, cꞌo jun cosa re ninjoꞌ nimbij chava.

Re Simón xubij cha: Maestro, ¿andex najoꞌ nabij chua?
41 Y re Jesús xubij cha: Jecꞌo cꞌa je caꞌeꞌ achiꞌaꞌ cꞌo quicꞌas riqꞌuin jun 

ache re niyiꞌo mero pa kajic. Jun chique re achiꞌaꞌ reꞌ, voꞌoꞌ ciento denarios 
rucꞌas, y re jun chic, nicꞌaj ciento denarios rucꞌas. * 42 Pero como re achiꞌaꞌ reꞌ 
man yeꞌtiquir-ta niquitoj re quicꞌas, re ache re yaꞌyon mero pa kajic chique, 
xubij che man chic tiquitoj, xa tiqꞌuis quireꞌ, * xchaꞌ chique. Y re Jesús xubij 
chukaꞌ cha re Simón re fariseo: Vocame tabij chua, ¿anchique chique re je 
caꞌeꞌ achiꞌaꞌ reꞌ re más nijovan chin re ache re niyiꞌo mero pa kajic?

43 Re Simón xubij: Yen nimbij che ja re más qꞌuiy rucꞌas.
Jaꞌ, ja quireꞌ, xchaꞌ re Jesús cha re Simón.
44 Y re Jesús nutzuꞌ rach re ixok tak xutzꞌam rubixic quireꞌ cha re Simón 

re fariseo: Tatzꞌetaꞌ re ixok reꞌ. Tak yen xinoc-pa vovaꞌ pan avachoch, 
man xaya-ta nuyaꞌ * chꞌajbal-vakan. Jacꞌa re ixok reꞌ xeꞌruchꞌaj vakan cha 
re ruyiꞌal-rach, y xeꞌruchakejsaj riqꞌuin re rusumal tak rueꞌ. 45 Chukaꞌ tak 
xinoc-pa, man xinatzꞌubaj-ta. * Jacꞌa re ixok reꞌ, desde que xinoc-pa ntajin 
chutzꞌubaxic re vakan. 46 Rat chukaꞌ man xakꞌaj-ta aceite * pa nueꞌ tak 

xinoc-pa. Jacꞌa re ixok reꞌ, jun jubulaj akꞌom xuyaꞌ chij re vakan. 47 Mareꞌ 
nimbij chava rat Simón, che re ixok reꞌ camas nrajoꞌ re xcuyu re rumac. 
Roma re jenipaꞌ mac re jeꞌrubanalon xeꞌcuyutaj-yan. Jacꞌa re man qꞌuiy-ta 
rumac re xeꞌcuy, xa man can-ta nrajoꞌ re xcuyu re rumac. *

48 Y re Jesús xubij cha re ixok: Re amac xeꞌcuyutaj. *
49 Y re vinak re jeꞌbanon invitar roma re Simón re jecꞌo-apo riqꞌuin re 

Jesús chach mesa, niquibilaꞌ cꞌa chiquivach: ¿Anchique como che ache * 
reꞌ? Roma hasta re mac yeꞌrucuy, yeꞌchaꞌ.

50 Y re Jesús xubij cha re ixok: Xacolotaj, * roma xaban confiar-aviꞌ 
viqꞌuin. Vocame, catzolaj y caꞌtexulan.

Re Jesús je ruchibil-a re ixokiꞌ

8  1 Caꞌe-oxeꞌ kꞌij tibanataj-va quireꞌ, re Jesús xba pa tak nimaꞌk y cocoj 
tenemit, je ruchibil-a re je doce ru-apóstoles. Y nutzijoj re utzulaj ruchꞌabal 

re Dios re nichꞌo chij tak re vinak yeꞌoc pa rukꞌaꞌ re Dios. 2 Y jecꞌo chukaꞌ 
caꞌe-oxeꞌ ixokiꞌ jeꞌtzakatal-a * chij. Re ixokiꞌ reꞌ, jareꞌ re jeꞌrucꞌachojsan re Jesús, 
rulisan itzel tak espíritu quiqꞌuin y nicꞌaj chic rach yabil. Chiquicojol re ixokiꞌ reꞌ 
binak re María * re nibex chukaꞌ Magdalena cha. Y ja ixok reꞌ re xeꞌlisas je vukuꞌ 
itzel tak espíritu riqꞌuin, roma re Jesús. 3 Chiquicojol re ixokiꞌ re jeꞌtzakatal chij 
re Jesús, binak re jun ixok rubiniꞌan Juana, * ruxayil re jun ache rubiniꞌan Chuza. 
Y re ache reꞌ nisamaj riqꞌuin re Herodes y cꞌo más rukꞌij que chiquivach re nicꞌaj 
chic yeꞌsamaj riqꞌuin. Chukaꞌ binak re jun ixok rubiniꞌan Susana. Y jecꞌo chukaꞌ 
nicꞌaj chic ixokiꞌ re jeꞌbinak y xeꞌtaꞌon chin xeꞌquivilij re Jesús y re ru-discípulos.

Re ejemplo chij re semilla
4 Y je qꞌuiy vinak xquimol-apo-quiꞌ chij re Jesús re jeꞌpitinak nicꞌaj chic tenemit. 

Mareꞌ chupan re kꞌij reꞌ, tak camas chic je qꞌuiy vinak quimalon-quiꞌ chij, rejaꞌ 
xubij jun ejemplo, * chique: 5 Cꞌo cꞌa jun ache xboꞌrjopij semilla pa jun juyuꞌ. Y tak 
re ache ntajin chubanic re samaj reꞌ, cꞌo nicꞌaj cha re semilla xka po bey, mareꞌ 
re vinak niquixakꞌ can rueꞌ. Y chukaꞌ xeꞌpa chꞌutak chicop re yeꞌba pa cakꞌikꞌ, 
xquitaj-a re semilla xka po bey. 6 Y cꞌo nicꞌaj cha re semilla xka cojol tak aboj. Re 
semilla reꞌ can xeꞌtzꞌuc-va-pa. Pero tak xpa rach kꞌij, xeꞌchakij-ka, roma re ulef 
ancheꞌ xka-va re semilla xa chakeꞌj. 7 Y nicꞌaj chic semilla xka chucojol kꞌayis cꞌo 
quiqꞌuixal. Y tak xeꞌtzꞌuc-pa, junan xeꞌqꞌuiy quiqꞌuin re qꞌuix. Pero re kꞌayis cꞌo 
quiqꞌuixal camas xeꞌqꞌuiy, mareꞌ re ticoꞌn xeꞌjikꞌ pa quikꞌaꞌ. 8 Y re nicꞌaj chic semilla 
xka pa jun utzulaj ulef, y jabal xeꞌqꞌuiy, y xquiyalaꞌ jaꞌjun ciento quivach.

Y tak re Jesús rubin chic-ka re ejemplo reꞌ, cof xchꞌo y xubij: Re cꞌo 
ruxquin chin nucꞌaxaj, can tucꞌaxaj cꞌa re ximbij, xchaꞌ chique.

9 Y re ru-discípulos re Jesús xquicꞌutuj cha, andex nrajoꞌ nubij chique riqꞌuin 
re jun ejemplo * re xutzijoj chique. 10 Y re Jesús xubij chique: Man jun bey can-
ta bin can jabal chij tak re vinak yeꞌoc pa rukꞌaꞌ re Dios, pero chiva yex yiꞌon 
cꞌa kꞌij chin nitamaj. Jacꞌa chique re vinak re man yeꞌniman-ta vichin, riqꞌuin 
ejemplos yinchꞌo-va chin quireꞌ choj niquitzuꞌ y man niquitzꞌat-ta jabal re 
niquitzuꞌ y chin che choj niquicꞌaxaj y man nakꞌax-ta pa quiveꞌ re niquicꞌaxaj. *

11 Y ja quireꞌ re ndel che tzij re ejemplo chij re semilla: Re semilla jareꞌ re 
ruchꞌabal * re Dios. 12 Re semilla re xeꞌka po bey, junan riqꞌuin re ruchꞌabal re 
Dios tak nicꞌaxax coma re vinak, y nipa re itzel y nulisaj-a re ruchꞌabal re Dios 
pa tak cánma, chin quireꞌ man tiquinimaj re Dios, y man queꞌcolotaj * chach 
re quimac. 13 Y re semilla re xeꞌka chucojol tak aboj, nichꞌo chij re ruchꞌabal re 
Dios re nicꞌaxax coma re vinak. Re vinak reꞌ camas cꞌa yeꞌquiꞌcot tak niquicꞌul 
re ruchꞌabal re Dios pa tak cánma. Pero man can-ta niquiban confiar-quiꞌ 
riqꞌuin re Dios, roma tak yeꞌtojtobex, chaꞌnin niquiyaꞌ can re Dios. Mareꞌ jun 
caꞌe-oxeꞌ kꞌij re otz niquinaꞌ y niquiban confiar-quiꞌ riqꞌuin re Dios y cꞌareꞌ 
yeꞌtzak. 14 Re semilla re xeꞌka cojol tak kꞌayis re cꞌo quiqꞌuixal, can nichꞌo-
va chij re ruchꞌabal re Dios re niquicꞌaxaj re vinak. Pero re vinak reꞌ xa ja re 
ndoc chique chin re quicꞌaslen vovaꞌ chach re ruchꞌulef, xa jareꞌ re niquiban, 
mareꞌ neꞌjikꞌ re ruchꞌabal re Dios pa tak cánma. Neꞌjikꞌ * pa rukꞌaꞌ re biyomal 
y qꞌuiy chukaꞌ rach itzel tak rayibal cꞌo quiqꞌuin y mareꞌ man nivachin-ta 
jabal re quicꞌaslen. 15 Y re semilla re xeꞌka pa jun utzulaj ulef, can nichꞌo-va 
chij re ruchꞌabal re Dios re niquicꞌaxaj re vinak. Rejeꞌ riqꞌuin ronojel cánma * 
niquicꞌaxaj y niquiban re nubij. Nojel tiempo quibanon confiar-quiꞌ riqꞌuin re 
Dios, y nivachin jabal re quicꞌaslen.

Re ejemplo chij jun lámpara
16 Y man jun vinak nutzaj jun lámpara y cꞌareꞌ nuvovaj o nuya-ta-apo 

chuxeꞌ ruchꞌat. Re lámpara reꞌ can cꞌo-va ancheꞌ nitzekebas-va, chin 
quireꞌ * sakil nuban pa jay tak yeꞌoc-apo re vinak. 17 Y man jun cosa re 
vovan can re man-ta xtikꞌalajim-pa. Y chukaꞌ man jun cosa re tzꞌapin 
can rij re man-ta neꞌel-pa pa sakil. *

18 Y quireꞌ chukaꞌ yex. Vo xa yex nicꞌaxaj re ruchꞌabal re Dios, tiyaca-ka 
pa tak ivánma. Roma re cꞌo cosas ruyacon pa ránma, can xtucꞌul más. * 
Jacꞌa re nicꞌaxan re ruchꞌabal re Dios y xa man nuyac-ta-ka pa ránma, 
re jenipaꞌ baꞌ nunojij che cꞌo riqꞌuin, hasta reꞌ nilisas-a chach, xchaꞌ re 
Jesús.

Re ruteꞌ y re je ruchꞌalal re Jesús
19 Re ruteꞌ y re je ruchꞌalal * re Jesús xeꞌpa ancheꞌ cꞌo-va rejaꞌ. Pero man 

xeꞌtiquir-ta xeꞌoc ancheꞌ cꞌo-va, roma camas je qꞌuiy vinak quimalon-quiꞌ 
ancheꞌ cꞌo-va re Jesús. 20 Y xbex-apo cha re Jesús: Re ateꞌ y re avchꞌalal 
yatquiyaben chach-jay roma xeꞌpa chaꞌtzꞌetic.

21 Pero rejaꞌ xubij: Re vinak re yeꞌcꞌaxan y niquiban re nubij * re 
ruchꞌabal re Dios, jareꞌ re nteꞌ y re je vachꞌalal, xchaꞌ re Jesús.

Xkꞌalajin re ru-poder re Jesús tak jeꞌbinak pa rue-yaꞌ
22 Y jun kꞌij, re Jesús je ruchibil-a re ru-discípulos, xoc-a pa jun canoa. 

Y cꞌareꞌ xubij chique: Joꞌ cꞌa jucꞌan-apo ruchiꞌ re lago. Y xeꞌba. *
23 Y tak jeꞌbinak pa rueꞌ re lago, re Jesús xvar-ka. Y chak cꞌataꞌ xpa jun cakꞌikꞌ 

camas ruchukꞌaꞌ chireꞌ pa rueꞌ re lago. Mareꞌ re canoa ancheꞌ jeꞌbinak-va, ninoj-
pa che yaꞌ, y quireꞌ re canoa man cꞌayef-ta niba chuxeꞌ yaꞌ. 24 Cꞌareꞌ re discípulos 
xquicꞌasoj re Jesús, y xquibij cha: ¡Ajaf! ¡Ajaf! Vocame yojcom, xeꞌchaꞌ cha.

Y re Jesús xyacataj-pa, y xubij: Tiqꞌuis-a re cakꞌikꞌ y titane-ka re 
nubolkꞌotela-riꞌ re yaꞌ.

Y ja quireꞌ xbanataj. * Re cakꞌikꞌ xqꞌuis-a, y re nubolkꞌotela-riꞌ re yaꞌ 
xtane-ka. 25 Cꞌareꞌ re Jesús xubij chique re ru-discípulos: ¿Anchique roma 
tak man xiban-ta confiar-iviꞌ viqꞌuin?

Pero re discípulos camas quixibin-quiꞌ. Can anchique-la xquinaꞌ tak 
xquitzꞌat re xbanataj, y xquicꞌutulaꞌ chiquivach: ¿Anchique como che ache 
reꞌ? Roma re cakꞌikꞌ y re yaꞌ can niquinimaj * rutzij, tak nichꞌo chique.

Re Jesús yeꞌrulisaj itzel tak espíritu riqꞌuin jun ache aj Gadara
26 Y re Jesús y re ru-discípulos xeꞌbapon cꞌa jucꞌan-apo ruchi-yaꞌ, chireꞌ 

chupan jun lugar rubiniꞌan Gadara, * re cꞌo-apo chach re Galilea. 27 Y tak 
re Jesús xka can chupan re canoa, xapon jun ache aj pa tenemit Gadara 
riqꞌuin. Y re ache reꞌ qꞌuiy-yan tiempo queꞌcꞌueꞌ itzel tak espíritu riqꞌuin. 
Manak rutziak nucusaj, ni xe-ta nicꞌueꞌ pa rachoch. Xa ja re ancheꞌ 
jeꞌmukun-va re anamaꞌiꞌ chin re tenemit reꞌ, jareꞌ re aconak rachoch. * 28 Y 
re ache reꞌ, can xe xutzꞌat re Jesús, can jareꞌ xbexuqueꞌ * chach. Y jun pa 
ruchiꞌ xchꞌo-apo cha re Jesús, y xubij: Rat Jesús re Rucꞌajol re namalaj Dios, * 
¿anchique roma tak yinanak? Tabanaꞌ jun utzil man quinachꞌujersaj, xchaꞌ 
cha re Jesús.

29 Re ache xubij quireꞌ roma re Jesús xubij cha re itzel espíritu che 
tel-a riqꞌuin. Roma qꞌuiy tiempo ticꞌue-va re itzel espíritu riqꞌuin. Y re 
vinak quitijlon quikꞌij chin niquiyachꞌ, pero tak niquiyachꞌ rukꞌa-rakan, 
yeꞌrurokchꞌij can y yeꞌrukꞌajlaꞌ can re cadenas roma camas ruchukꞌaꞌ. 
Mareꞌ man yeꞌtiquir-ta chij, astapaꞌ jenipaꞌ xtiquiban cha. Y re itzel 
espíritu siempre nucꞌuaj-a re ache chupan re lugar ancheꞌ manak vinak re 
nibex desierto cha. 30 Y re Jesús xucꞌutuj cha re ache: ¿Andex abeꞌ?

Y re ache xubij-pa: Legión, jareꞌ re nubeꞌ.
Quireꞌ xubij re ache roma camas je qꞌuiy itzel tak espíritu jecꞌo riqꞌuin. 31 Y 

re itzel tak espíritu xquicꞌutuj utzil cha re Jesús che vo xa yeꞌrulisaj-a riqꞌuin re 
ache, man cꞌa queꞌrutak-a chupan re qui-lugar, * xeꞌchaꞌ. 32 Y chireꞌ chunakaj-apo 
re lugar reꞌ, pa rueꞌ jun loma, camas je qꞌuiy ak yeꞌvaꞌ, mareꞌ re itzel tak espíritu 
xquicꞌutuj utzil cha re Jesús che tuyaꞌ kꞌij chique chin yeꞌbeꞌoc chiquipan re ak * 
reꞌ. Y re Jesús xubij chique che otz. 33 Y re itzel tak espíritu can jareꞌ xeꞌel-a * 
riqꞌuin re ache, y xeꞌbeꞌoc chiquipan re ak. Conojel cꞌa re ak xquitzꞌam anin 
chach peña, y cꞌa chupan re lago xeꞌbeka-va. Y conojel re ak reꞌ xeꞌjikꞌ y xeꞌcom.

34 Y re yeꞌchajin quichin re ak, xe xquitzꞌat can quireꞌ, xeꞌnumaj y xbequiyaꞌ 
rutzijol pa tenemit y pa tak juyuꞌ. 35 Y tak re vinak xquicꞌaxaj re xbanataj, xeꞌpa 
chin neꞌquitzꞌetaꞌ. Tak re vinak reꞌ xeꞌbeka riqꞌuin re Jesús, xquitzꞌat * che re ache 
xeꞌlisas itzel tak espíritu riqꞌuin, tzꞌuyul-apo riqꞌuin re Jesús, rucusan rutziak, y 
man nuban-ta chic * re anchaꞌl rubanom-pa. Pero re vinak reꞌ xa xquixibij-quiꞌ 
tak xquitzꞌat re ache reꞌ. 36 Y xtzijos chique re vinak ronojel re xbanataj, coma re 
vinak re xquitzꞌat tak xeꞌlisas re itzel tak espíritu riqꞌuin re ache, roma re Jesús. 
37 Y roma ronojel re xbanataj, re vinak re aj-chireꞌ pa Gadara xquibij * cha re Jesús: 
Tabanaꞌ utzil catel-a vovaꞌ pa ka-lugar. Re vinak aj chireꞌ xquibij quireꞌ roma 
camas quixibin-quiꞌ. Mareꞌ re Jesús y re ru-discípulos xeꞌoc-a pa canoa, chin yeꞌba. 
38 Y re ache re xeꞌlisas itzel tak espíritu riqꞌuin, nucꞌutuj utzil cha re Jesús che tuyaꞌ 
kꞌij cha chin niba chij. * Pero re Jesús xubij cha che ticꞌueꞌ can, y chukaꞌ xubij cha: 
39 Catzolaj chaꞌvachoch, y taꞌtzijoj re xuban re Dios aviqꞌuin, xchoꞌx-a.

Y re ache xtzolaj y xboꞌrtzijoj ronojel chique re jecꞌo pa rachoch, y chukaꞌ chique 
conojel re vinak re jecꞌo pa rutenemit, roma re Jesús xuban jun milagro riqꞌuin.

Re Jesús xucꞌachojsaj jun ixok niyavaj y xucꞌasoj jun xtan re quiminak chic
40 Y tak re Jesús y re ru-discípulos xeꞌtzolaj cꞌa jucꞌan chic-apo ruchiꞌ re lago, 

re vinak jecꞌo chireꞌ camas cꞌa yeꞌquiꞌcot xquicꞌul-apo, roma re vinak reꞌ can 
ja-va re Jesús quiyaben. 41 Xapon chukaꞌ jun ache rubiniꞌan Jairo. Re ache reꞌ 
cꞌo jun rusamaj chupan re nema-jay re ancheꞌ nitzijos-va re ruchꞌabal re Dios 

re nibex sinagoga cha, jacꞌa rejaꞌ re cꞌo más rukꞌij chireꞌ. Y tak re Jairo xutzꞌat-
apo re Jesús, can jareꞌ xbexuqueꞌ * chach, y xucꞌutuj utzil cha che titzake-a 
chij cꞌa charachoch, 42 roma nicom-yan re rumiꞌal y re ache reꞌ can xe-va * jun 
rumiꞌal y cꞌo laꞌk doce rujunaꞌ. Y tak re Jesús y re jeꞌbinak chij xquitzꞌam-a 
bey chin yeꞌba charachoch re Jairo, camas je qꞌuiy vinak xeꞌtzake-a chiquij. Y 
roma camas je qꞌuiy vinak jeꞌbinak, man otz-ta chic yeꞌbiyin.

43 Chiquicojol re vinak, binak jun ixok niyavaj. Y re ruyabil re ixok reꞌ ja re 
nibiyin ruqꞌuiqꞌuel * y doce junaꞌ tucꞌalvachij-va quireꞌ. Xuqꞌuis-yan ronojel ru-mero, 
roma binak chic quiqꞌuin qꞌuiy doctores, y man jun chique re doctores nitiquir-ta 
nukꞌomaj re ruyabil re ixok. 44 Re ixok reꞌ xjelon-apo chij can re Jesús, y ja re ruchi-
rutziak xboꞌrtzꞌamaꞌ * can baꞌ. Y can ja mismo rato reꞌ xcꞌachoj-a re ruyabil.

45 Y jareꞌ chukaꞌ tak re Jesús xucꞌutuj: ¿Anchique xtzꞌamo re nutziak?
Y roma conojel vinak niquibij che manak rutziak quitzꞌamon-apo, xpa 

re Pedro y re nicꞌaj chic discípulos xquibij cha re Jesús: Ajaf, rat najoꞌ 
natamaj anchique xtzꞌamo re atziak. Pero vovaꞌ cꞌayef chin natamaj, roma 
camas je qꞌuiy vinak niquipitzꞌ-quiꞌ jeꞌbinak y niquichocomila-quiꞌ chavij, 
y rat nacꞌutuj chaka: ¿Anchique xtzꞌamo re atziak?

46 Y jareꞌ tak re Jesús xubij: Cꞌo jun re xtzꞌamo re nutziak, roma can 
xinaꞌ che cꞌo jun re xincꞌachojsaj cha re poder * cꞌo viqꞌuin, xchaꞌ.

47 Y re ixok tak xutzꞌat che xnabex, roma ruximbireꞌ can nibarbot 
xbexuqueꞌ chach re Jesús. Y chiquivach conojel re vinak xubij-apo cha 
re Jesús anchique roma tak xutzꞌam-apo ruchi-rutziak. Y xubij-apo 
chukaꞌ cha re Jesús che can xe xutzꞌam ruchi-rutziak, can jareꞌ xunaꞌ che 
xcꞌachoj cha re ruyabil. 48 Re Jesús xubij cha: Numiꞌal, xacꞌachoj, * roma 
xaban confiar-aviꞌ viqꞌuin. Vocame, catzolaj y caꞌtexulan, xchoꞌx-a.

49 Y cꞌa ntajin che tzij re Jesús riqꞌuin re ixok, tak cꞌo jun xbeka pitinak 
charachoch re Jairo, re ache re cꞌo rukꞌij chireꞌ pa nema-jay re ancheꞌ nitzijos-
va re ruchꞌabal re Dios re nibex sinagoga cha. Re jun re xbeka, xboꞌrbij cha re 
Jairo: Man chic tacꞌuaj-a re Maestro, roma re amiꞌal xa xcom-yan. *

50 Jacꞌa tak re Jesús xucꞌaxaj-pa re xbebex cha re Jairo, xubij cha: Man 
taxibij-aviꞌ roma re xbebex chava. Tabanaꞌ confiar-aviꞌ * viqꞌuin, y re 
amiꞌal xticꞌastaj, xchoꞌx.

51 Y tak xeꞌbapon charachoch re Jairo, re Jesús xaxe chique re Pedro, 
re Jacobo y re Juan re je ru-discípulos, y chique re rute-rutotaꞌ re acꞌual 
quiminak xuyaꞌ kꞌij chin xeꞌoc riqꞌuin. 52 Conojel camas yeꞌokꞌ y yeꞌbison 
chij re xcom. Pero re Jesús xubij chique: Man chic cꞌa quixokꞌ chij re acꞌual 
re nibij yex che xcom, roma rejaꞌ xa man quiminak-ta, * rejaꞌ xa nivar, xchaꞌ.

53 Pero re vinak xa xeꞌtzeꞌen chij re Jesús, roma quitaman che re xtan 
xa quiminak chic.

54 Y re Jesús xutzꞌam rukꞌaꞌ re xtan quiminak, y xubij cha: Xta, chava 
rat nimbij-va che cayacataj. *

55 Y re xtan xtzolaj chic-pa re ránma, y ja mismo rato reꞌ xyacataj-pa. 
Y re Jesús xubij che tiquisujuꞌ ruay. 56 Y re teꞌej-tataꞌaj xsatz quicꞌoꞌx tak 
xquitzꞌat re xbanataj riqꞌuin re cajcꞌual. Y re Jesús xubij chique che man * 
tiquitzijoj chique re vinak re xbanataj chireꞌ.

Tak xeꞌtak re je doce discípulos chutzijosic ruchꞌabal re Dios

9  1 Re Jesús xeꞌrayoj cꞌa re je doce ru-discípulos, y xuya-a * poder chique 
chin yeꞌtiquir yeꞌquilisaj conojel itzel tak espíritu, y chin chukaꞌ 

yeꞌquicꞌachojsaj re yeꞌyavaj. 2 Y xeꞌrutak cꞌa-a re ru-discípulos chin xeꞌba * 
chutzijosic che xbeka re kꞌij chin andex rubanic tak re vinak yeꞌoc pa rukꞌaꞌ re 
Dios, y chin chukaꞌ che yeꞌquicꞌachojsaj re yeꞌyavaj. 3 Y re Jesús xubij chukaꞌ 
chique: Tak xquixba, man jun cosa ticꞌuaj-a. Man ticꞌuaj chꞌamaꞌy, man ticꞌuaj 
iyaꞌl, man ticꞌuaj vay, man ticꞌuaj mero. Y man ticꞌuaj jun chic cꞌulaj itziak, 
xa can xe-va re icusan-a. * 4 Y re jay re ancheꞌ yixoc-va pa jun tenemit, chireꞌ 
quixcꞌue-va-ka. Xa cꞌaja tak yixel-pa chupan re tenemit reꞌ, otz niyaꞌ can re jay 
re ancheꞌ xixcꞌue-va. * 5 Y vo xa re tenemit ancheꞌ yixapon-va man otz-ta icꞌulic 
niquiban, xa tiyaꞌ can, y titavaj can * re pokolaj re cꞌo pan ivakan chiquivach re 
vinak, chin quireꞌ tiquitamaj che man otz-ta re xquiban, xchaꞌ re Jesús.

6 Y re discípulos xeꞌba. Xeꞌba pa tak cocoj tenemit chin xbequitzijoj * re 
utzulaj chꞌabal chin re Dios re nibex evangelio cha. Y xeꞌquicꞌachojsaj re 
yeꞌyavaj ronojel lugar ancheꞌ xeꞌkꞌax-va.

Re Herodes man rutaman-ta anchique reꞌ re Jesús
7 Y re gobernador rubiniꞌan Herodes chupan re tiempo reꞌ, xucꞌaxaj * ronojel 

re ntajin chubanic re Jesús. Pero man nuvel-ta anchique nunimaj, roma jecꞌo 
yeꞌbin che re nibano quireꞌ ja re Juan Bautista re xcꞌastaj-pa chiquicojol re 
anamaꞌiꞌ. Roma re Juan quiminak chic. 8 Jecꞌo nicꞌaj chic yeꞌbin che re Jesús 
ja re Elías re xbetzolaj chic-pa. Y nicꞌaj chic vinak niquibij che re Jesús jun 
chique re je rusamajelaꞌ re Dios re xeꞌcꞌueꞌ ajuer can, re xbex profetas chique 
re xcꞌastaj-pa. 9 Y re Herodes nubij: ¿Anchique como che ache re Jesús? Roma 
qꞌuiy cosas yeꞌncꞌaxaj * chij re yeꞌruban. Pero yen nimbij che mana-ta re 
Juan Bautista, roma re Juan ja yen mismo re ximbano mandar che xtzaqꞌuis 

rujalom, xchaꞌ. Y re Herodes xucanolaꞌ formas chin quireꞌ xutzꞌat-ta rach re 
Jesús.

Tak re Jesús xeꞌrutzuk je voꞌoꞌ mil achiꞌaꞌ
10 Y re ru-apóstoles re Jesús tak xeꞌtzolaj-pa banoy re rusamaj re Dios, 

xquitzijoj * cha re Jesús andex re xquibanalaꞌ. Y re Jesús xeꞌrucꞌuaj cꞌa-a 
chupan jun lugar ancheꞌ manak vinak re nibex desierto cha. Y re lugar 
reꞌ chin re tenemit rubiniꞌan Betsaida. 11 Y tak re vinak xquinabej ancheꞌ 
xbo-va re Jesús y re ru-discípulos, xeꞌba chukaꞌ rejeꞌ. Y tak xeꞌbapon 
riqꞌuin re Jesús, rejaꞌ xeꞌrucꞌul y xubij chukaꞌ chique andex rubanic tak re 
vinak yeꞌoc pa rukꞌaꞌ re Dios. Y chukaꞌ xeꞌrucꞌachojsaj re yeꞌyavaj.

12 Y tak xkꞌakꞌij-ka chupan re kꞌij reꞌ, re je doce discípulos xeꞌjelon-apo 
riqꞌuin re Jesús y xquibij cha: Caꞌtaka-a re vinak reꞌ pa tak cocoj tenemit y pa 
tak nicꞌaj chic lugar re jecꞌo nakaj, chin teꞌquicanoj quivay y chukaꞌ ancheꞌ 
yeꞌbevar-va, roma re ancheꞌ yojcꞌo-va, xa je manak vinak, * xeꞌchaꞌ cha.

13 Jacꞌa re Jesús xubij chique re ru-discípulos: Tiyaꞌ quivay * yex.
Y re discípulos xquibij: Kaqꞌuin yoj xaxe-oc voꞌoꞌ vay y caꞌeꞌ chꞌutak 

car cꞌo. Re vinak reꞌ yojtiquir yeꞌkatzuk, pero vo xa yojba chulokꞌic vay, 
xeꞌchaꞌ. 14 Roma re vinak camas je qꞌuiy. Y xaxe achiꞌaꞌ jecꞌo laꞌk voꞌoꞌ mil.

Y re Jesús xubij chique re ru-discípulos: Tibij chique re vinak reꞌ che 
queꞌtzꞌuyeꞌ y pa tak nicꞌaj ciento tiquicꞌuala-quiꞌ, xchaꞌ chique.

15 Y re discípulos can anchaꞌl re xbex chique, can quireꞌ xquiban. 16 Y re 
Jesús xeꞌruliꞌej pa rukꞌaꞌ re voꞌoꞌ xcana-vay y re caꞌeꞌ car, xtzuꞌun chicaj y 
xutioxij cha re Dios. Y re Jesús xeꞌrupar re vay y re car, xuya-a chique re 
ru-discípulos chin che niquijachalaꞌ chiquivach re vinak. 17 Y conojel jabal 
xeꞌvaꞌ. Can man jun re man-ta xvaꞌ. Y cꞌa cꞌo doce chacach xuban sobra. *

Re Pedro nubij che re Jesús jareꞌ re Cristo
18 Y cꞌo jun kꞌij re Jesús rujichꞌan-a-riꞌ chin nuban orar, y jecꞌo-apo re 

ru-discípulos riqꞌuin. Y jareꞌ tak re Jesús xucꞌutuj chique re ru-discípulos: 
¿Yin anchique cꞌa yen niquinojij re vinak? *

19 Y rejeꞌ xquibij cha: Jecꞌo yeꞌbin che ja rat re Juan Bautista. * Jecꞌo 
nicꞌaj chic yeꞌbin che ja rat re Elías, re jun rusamajel re Dios re xcꞌueꞌ 
ajuer can, re xbex profeta cha. Y jecꞌo chukaꞌ yeꞌbin che rat yat jun chique 
re rusamajelaꞌ re Dios re xeꞌcꞌueꞌ ajuer can, re xbex profetas chique, y 
vocame xacꞌastaj-pa chiquicojol re anamaꞌiꞌ, xeꞌchaꞌ cha re Jesús.

20 Y rejaꞌ xucꞌutuj chique re ru-discípulos: Y yex, ¿andex ninojij chuij?
Y re Pedro xubij cha re Jesús: Ja rat re Cristo re yatchaꞌon roma re Dios.

Re Jesús nubij che xtiquimisas
21 Pero re Jesús camas xuchalabej chique re ru-discípulos che man jun 

anchok cha tiquibij-va che ja rejaꞌ re Cristo. * 22 Y xubij chukaꞌ chique: Yen 
re xinalax chiꞌicojol, tiene que ninkꞌasaj qꞌuiy tijoj-pokonal. Y xquintzelas 
coma re rejetaꞌk tak achiꞌaꞌ re cꞌo quikꞌij, coma re principal tak sacerdotes 
y chukaꞌ coma re achiꞌaꞌ jeꞌatamayon re ley kachin yoj re yoj israelitas. 
Y xquinquimisas, pero pa rox kꞌij xquincꞌastaj-pa chiquicojol re anamaꞌiꞌ, 
xchaꞌ re Jesús. *

23 Y cꞌareꞌ xubij chique conojel: Vo xa cꞌo jun re nrajoꞌ yinrutzekelbej, 
can tubanaꞌ anchaꞌl jun re binak chuxeꞌ ru-cruz. Man tuban re nurayij 
rejaꞌ. Man tupokonaj nukꞌasaj tijoj-pokonal. Vo xa cꞌo jun ninojin che 
nitiquir nuban quireꞌ kꞌij-kꞌij, otz che nipa viqꞌuin chin yinrutzekelbej. * 
24 Roma vo xa camas nupokonaj re rucꞌaslen vovaꞌ chach re ruchꞌulef, xa 
man xtuvel-ta rucꞌaslen re man niqꞌuis-ta. Jacꞌa re man nupokonaj-ta re 
rucꞌaslen, astapaꞌ xtiquimisas nutzij yen, jareꞌ sí can xtuvel-va rucꞌaslen 
re man niqꞌuis-ta. 25 Roma man jun cosa otz nucꞌam-pa cha re vinak xe-
ta nicꞌueꞌ ronojel re biyomal chin re ruchꞌulef riqꞌuin, y re vinak reꞌ xa 
man nicolotaj-ta. * Xa rion rejaꞌ nunem-riꞌ chupan re camic chin jumul. 
26 Y vo xa cꞌo chukaꞌ jun chiva yex niqꞌuex nutzijoj che yinruniman yen 
y re nuchꞌabal, yen re xinalax chiꞌicojol, chukaꞌ xquinqꞌuex nimbij che re 
jun vinak reꞌ vichin yen. * Quireꞌ xtimban tak xquimpa chic jun bey, tak 
xtikꞌalajin che can yin Rey-va, y chukaꞌ junan chic nukꞌij riqꞌuin re Nataꞌ 
y je vichibil-pa re lokꞌolaj tak ángeles. 27 Y can katzij nimbij chiva, che 
re Dios can xticꞌueꞌ pa kaveꞌ chin xkojruban gobernar. Y jecꞌo chiva yex, 
cꞌaja tak quitzꞌeton chic * che re Dios nuban chic gobernar, cꞌajareꞌ tak 
xqueꞌcom, xchaꞌ re Jesús.

Tak re je oxeꞌ discípulos xquitzꞌat rukꞌij re Jesús
28 Y jun semana laꞌk tubij-va ronojel reꞌ chiquivach re vinak, jareꞌ tak 

xeꞌruchaꞌ re Pedro, re Juan y re Jacobo chin che yeꞌoc-a ruchibil chin 
niba pa rueꞌ jun loma chubanic orar. * 29 Y tak re Jesús ntajin cha oración, 
xjalataj re rutzubal, * y can quireꞌ chukaꞌ re rutziak xjalataj. Y re ru-
color re rutziak can boꞌj xuban y niyiqꞌuiloj. 30 Y tak re je oxeꞌ discípulos 
xquitzꞌat, je caꞌeꞌ achiꞌaꞌ yeꞌtzijon riqꞌuin re Jesús. Re je caꞌeꞌ achiꞌaꞌ reꞌ 
quibiniꞌan Moisés y Elías, * y ja achiꞌaꞌ reꞌ re xeꞌcꞌueꞌ ajuer can. 31 Re 

* 9.32 Dn. 8:18; 10:9. 
* 9.35 Ex. 23:21; Dt. 18:15-18; Mt. 3:17; Hch. 3:22; He. 2:3; 12:25; 2 P. 1:16, 17. 
* 9.36 Mt. 17:9. * 9.37 Mt. 17:14, 21; Mr. 9:14, 17. * 9.38 Lc. 7:12. * 9.39 Mr. 1:26. 
* 9.41 Dt. 32:5; Sal. 78:8; Mt. 3:7; 12:39, 45; 16:4; 23:36; Hch. 2:40. 

je caꞌeꞌ achiꞌaꞌ reꞌ jecꞌo pa jun sakil y re sakil reꞌ pitinak chilaꞌ chicaj, 
y yeꞌtzijon chij re andex rubanic tak re Jesús xtiquimisas pa tenemit 
Jerusalén. Roma ja samaj reꞌ re yiꞌom-pa cha roma re Dios. 32 Y re Pedro y 
re je caꞌeꞌ chic ruchibil, camas quivaran * pero xquicochꞌ re varan, y mareꞌ 
xquitzꞌat re namalaj rukꞌij re Jesús, y xeꞌquitzꞌat chukaꞌ re je caꞌeꞌ chic 
achiꞌaꞌ re jecꞌo riqꞌuin re Jesús. 33 Y tak re je caꞌeꞌ achiꞌaꞌ reꞌ niquiyaꞌ can 
re Jesús chin yeꞌba, jareꞌ tak re Pedro xubij-apo cha re Jesús: Maestro, 
vovaꞌ otz kabanon. Takabanaꞌ oxeꞌ chꞌutak jay, jun avichin rat, jun chin 
re Moisés y jun chin re Elías. Re Pedro quireꞌ xubij-apo y man rutaman-ta 
anchique roma tak xchꞌo-apo. Mareꞌ bin che man bin xeꞌrubila-apo.

34 Y cꞌa ntajin che tzij, jareꞌ tak cꞌo jun nube xbeka y xupis quij. Y re 
discípulos xquixibij-quiꞌ tak xquinaꞌ che re nube xupis quij. 35 Y jareꞌ tak 
cꞌo Jun xchꞌo-pa chupan re nube y xubij: Jareꞌ re Nucꞌajol y yen camas 
ninjoꞌ. Can xe cꞌa rejaꞌ ticꞌaxaj. *

36 Y jacꞌa tak re discípulos quicꞌaxan chic-ka re chꞌabal reꞌ, tak xquitzꞌat, 
rion chic re Jesús cꞌo chireꞌ. Y re discípulos reꞌ, qꞌuiy tiempo man jun 
anchok cha xquitzijoj-va re xquitzꞌat che xbanataj chireꞌ pa rueꞌ re loma. *

Re Jesús nucꞌachojsaj jun alaꞌ re cꞌo jun itzel espíritu riqꞌuin
37 Y pa rucaꞌn kꞌij tak re Jesús y re je oxeꞌ ru-discípulos xeꞌka-pa pa rueꞌ 

re loma, camas cꞌa je qꞌuiy * re vinak re xeꞌcꞌulu-apo richin. 38 Y cꞌo cꞌa jun 
ache chiquicojol re vinak, xchꞌo-apo cha re Jesús y xubij: Maestro, yen 
xaxe jun * vajcꞌual cꞌo. Nincꞌutuj cꞌa utzil chava che tatzꞌetaꞌ baꞌ, 39 roma 
cꞌo jun itzel espíritu nitzꞌamo richin, y tak nutzꞌam nuban cha che nurak 
ruchiꞌ, nisiquic * re ru-cuerpo y nicubub xeꞌray. Re itzel espíritu reꞌ cꞌa 
nucꞌusaj-na can rucꞌoꞌx chij, cꞌajareꞌ nuyaꞌ can. 40 Mareꞌ xincꞌutuj-yan utzil 
chique re a-discípulos che tiquilisaj-a jumul re itzel espíritu riqꞌuin re 
nucꞌajol, pero man xeꞌtiquir-ta, xchaꞌ re ache.

41 Y re Jesús xubij: Man jun vinak chupan re tiempo reꞌ re rubanon-ta 
confiar-riꞌ riqꞌuin re Dios. Xa conojel jeꞌsatzanak. * Man tinojij che yen 
nojel tiempo xquincꞌueꞌ iviqꞌuin. Y chukaꞌ man tinojij che nojel tiempo 
xquixincochꞌ. Tacꞌama-pa re acꞌajol vovaꞌ, xchaꞌ re Jesús.

42 Y tak re alaꞌ napon-yan-apo riqꞌuin re Jesús, re itzel espíritu riqꞌuin 
ruchukꞌaꞌ xuyiquiquej re alaꞌ y xutorij pan ulef. Re Jesús cof xchꞌo cha re 
itzel espíritu, chin che tel-a riqꞌuin re alaꞌ. Y re Jesús xucol re alaꞌ reꞌ chach 
re itzel espíritu, y xujach-a cha re rutotaꞌ. 43 Y conojel cꞌa re vinak xsatz 
quicꞌoꞌx tak xkꞌalajin re ru-poder re Dios re ruyiꞌon pa rukꞌaꞌ re Jesús.

* 9.46 Mt. 18:1; Mr. 9:34. 
* 9.48 Mt. 10:40; 18:5; 23:11, 12; Mr. 9:37; Jn. 12:44; 13:20; 1 Ts. 4:8. 
* 9.49 Nm. 11:28; Mr. 9:38. * 9.50 Mt. 12:30; Mr. 9:39-41; Lc. 11:23; 1 Co. 12:3. 
* 9.51 2 R. 2:1; Mr. 16:19; Jn. 6:62; Hch. 1:2; He. 6:20. * 9.53 Jn. 4:4, 9. 

Re Jesús nubij chic jun bey che xtiquimisas

Y tak re vinak yeꞌtzijon chiquivach chij re alaꞌ re xcꞌachojsas roma re 
Jesús, re Jesús xubij chique re ru-discípulos: 44 Ticꞌaxaj jabal re xtimbij 
chiva, y man timistaj: Yen re xinalax chiꞌicojol, xquinjach pa quikꞌaꞌ re 
vinak, xchaꞌ chique.

45 Y rejeꞌ man xkꞌax-ta * pa quiveꞌ, roma evan chiquivach. Y 
niquixibij-quiꞌ niquicꞌutuj cha re Jesús andex ndel che tzij re xubij.

Re vinak re can nuban che manak rukꞌij, jareꞌ re can xticꞌueꞌ rukꞌij
46 Y re ru-discípulos re Jesús xquichꞌojelaꞌ chiquivach re anchique 

chique rejeꞌ re más cꞌo rukꞌij. * 47 Pero re Jesús can jabal-va rutaman 
y nutzꞌat re andex niquinojij pa tak cánma. Mareꞌ rejaꞌ xboꞌrcꞌama-pa 
jun acꞌual, y xboꞌrpobaꞌ riqꞌuin, 48 y xubij chique: Re yacayon vichin pa 
ránma y can niquiꞌcot nucꞌul jun acꞌual anchaꞌl reꞌ, man xe-ta re acꞌual 
xtucꞌul, xa can xquinrucꞌul chukaꞌ yen. Y re nicꞌulu vichin yen, can 
nucꞌul chukaꞌ re takayom-pa vichin. Y jacꞌa jun ivchibil re nitzꞌat yex 
che camanak rukꞌij, xa jareꞌ re cꞌo más rukꞌij, * xchaꞌ re Jesús.

Re man yeꞌtzelan-ta kachin, kachibil-kiꞌ quiqꞌuin
49 Y xpa re Juan xubij cha re Jesús: Maestro, yoj xkatzꞌat jun ache 

re pan abeꞌ rat yeꞌrulisaj itzel tak espíritu. Pero xkatzꞌat che man 
kachibil-ta, xkabij cha che man chic tuban * re ntajin chubanic.

50 Y re Jesús xubij cha re Juan: Man chic tibij quireꞌ cha. Roma re 
man yeꞌtzelan-ta kachin, can kachibil-va-kiꞌ quiqꞌuin. *

Tak re Jesús cof xchꞌo chique re Jacobo y re Juan
51 Y tak napon-yan re kꞌij che re Jesús nitzolaj chilaꞌ chicaj, 

rejaꞌ can xuban-a preparar-riꞌ chin xba * pa tenemit Jerusalén, 52 y 
jecꞌo xeꞌrutak-a nabey. Y re xeꞌtak-a, xeꞌba pa jun aldea re cꞌo pa 
Samaria, chin xbequicanoj jun jay re ancheꞌ xteꞌxulan-va re Jesús y 
re jeꞌtzakatal-a chij. 53 Pero re vinak chin re aldea reꞌ man xquijo-
ta xquicꞌul re Jesús, * roma rejaꞌ xa pa Jerusalén binak-va. 54 Tak 
re je caꞌeꞌ discípulos quibiniꞌan Jacobo y Juan xquiyaꞌ cuenta cha 
che man nicꞌul-ta coma re vinak, xquibij cha re Jesús: Ajaf, ¿najoꞌ 
che nakacꞌutuj che tika-pa kꞌakꞌ chicaj, chin yeꞌruqꞌuis re vinak reꞌ? 

Anchaꞌl xuban * re Elías re rusamajel re Dios re xbex profeta cha, 
xeꞌchaꞌ.

55 Y re Jesús xeꞌrutzuꞌ y cof xchꞌo chique. Y xubij: Yex man itaman-
ta che re Espíritu re acꞌayon ivichin camas nijovan. * 56 Roma yen 
re xinalax chiꞌicojol, man ximpa-ta vovaꞌ chach re ruchꞌulef chin 
yeꞌnquimisaj vinak, yen ximpa chiquicolic * chach re quimac, xchaꞌ 
chique.

Y re Jesús y re ru-discípulos xeꞌba chic pa jun aldea.

Je oxeꞌ achiꞌaꞌ yeꞌbin che niquijoꞌ yeꞌba chij re Jesús
57 Y tak rejeꞌ quitzꞌamon bey, cꞌo cꞌa jun ache re xbecꞌulum-pa, y 

xubij cha re Jesús: Ajaf, yen ninjoꞌ yatintzekelbej xabancheꞌ xcabo-va. *
58 Xpa re Jesús xubij cha re ache reꞌ: Re utif can cꞌo quijul ancheꞌ 

yeꞌcꞌue-va, y quireꞌ chukaꞌ re chꞌutak chicop cꞌo quixicꞌ re yeꞌba pa 
cakꞌikꞌ, can cꞌo chukaꞌ quisoc. Jacꞌa yen re xinalax chiꞌicojol, manak 
ancheꞌ yincꞌue-va, xchaꞌ cha re ache reꞌ.

59 Y re Jesús xubij cha jun chic ache: Joꞌ chuij.
Pero re ache reꞌ xubij: Ajaf, yen ninjoꞌ yimba chavij. Pero nabey tayaꞌ 

kꞌij chua che cꞌa timuku-na-a re nataꞌ, cꞌareꞌ xquimba chavij. *
60 Pero re Jesús xubij cha re ache reꞌ: Re vinak re yeꞌcom, queꞌmuk 

coma re vinak re je quiminak chupan re quimac. Jacꞌa rat cabiyin y 
taꞌtzijoj che xbeka re kꞌij chin re andex rubanic tak re vinak yeꞌoc pa 
rukꞌaꞌ re Dios.

61 Y cꞌo chic jun ache xbin cha re Jesús: Ajaf, yen ninjoꞌ yimba chavij. 
Pero nabey tayaꞌ kꞌij chua chin yineꞌchꞌo-na can chique conojel re jecꞌo 
chupan re vachoch, * xchaꞌ.

62 Pero re Jesús xubij cha: Re ache re nisamaj riqꞌuin re arado chin 
nuposcolij re ulef, man otz-ta che nitzuꞌun can chij tak ntajin che samaj, 
roma man otz-ta ndel re rusamaj. Y quireꞌ chukaꞌ re vinak re niniman 
chin re Dios, man otz-ta che nitzuꞌun can chij * chin yeꞌrutzꞌat can re 
andex yeꞌbanataj. Roma vo xa quireꞌ nuban, man rucꞌamon-ta che nisamaj 
pa rusamaj re Dios y yeꞌruto-ta re vinak chin yeꞌoc pa rukꞌaꞌ re Dios, 
xchaꞌ re Jesús.

Re je setenta achiꞌaꞌ xeꞌtak chin neꞌquitzijoj re ruchꞌabal re Dios

10  1 Y tak xeꞌbanataj-yan ronojel reꞌ, re Ajaf Jesús xeꞌruchaꞌ nicꞌaj 
chic achiꞌaꞌ chin yeꞌsamaj riqꞌuin. Re je setenta achiꞌaꞌ reꞌ, 

xeꞌrutak che caꞌcaꞌ che caꞌcaꞌ * pa tak tenemit y nicꞌaj chic lugar re ancheꞌ 

xtapon-va rejaꞌ. 2 Y re Jesús xubij chique re achiꞌaꞌ re xeꞌruchaꞌ: Can 
katzij-va che re samaj chin nitzijos re ruchꞌabal re Dios, camas nem, 
jacꞌa re samajelaꞌ man je qꞌuiy-ta. Mareꞌ ticꞌutuj cha re Rajaf re samaj, 
che queꞌrutaka-pa más samajelaꞌ * chiquicojol re vinak re nicꞌatzin che 
niquicꞌaxaj re ruchꞌabal. 3 Y vocame quixbiyin. Y titamaj che yex xa 
yix anchaꞌl chꞌutak ovejas re yixintak-a * chiquicojol re vinak je anchaꞌl 
utif. 4 Y man ticꞌuaj-a * iyaꞌl, man ticꞌuaj-a mero, man ticꞌuaj-a jun chic 
cꞌulaj xajab. Y chukaꞌ man quixpaꞌeꞌ pa tak bey chin yixtzijon, xa choj 
quixbiyin * ancheꞌ nijoꞌ yixbo-va. 5 Y tak yixapon pa jun jay, re nabey cosa 
re niban, ja re niyaꞌ ruxnokil-quivach. * Y quireꞌ nibij chique: Re camas 
nakarayij yoj chiva yex re yixcꞌo chupan re jay reꞌ, ja-ta che re paz re 
pitinak riqꞌuin re Dios nicꞌueꞌ iviqꞌuin. 6 Y vo xa chireꞌ chupan re jay reꞌ, 
re vinak otz icꞌulic niquiban y can niquicꞌul re nibij chique, jacꞌa re Dios 
xtibano chique che re cánma nunaꞌ re paz re pitinak riqꞌuin re Dios. Y vo 
xa re vinak man otz-ta icꞌulic niquiban, man xtiquina-ta re paz re pitinak 
riqꞌuin re Dios. 7 Y tak yixapon pa jun tenemit, can quixcꞌue-ka chupan 
re jay re ancheꞌ otz icꞌulic niquiban y titijaꞌ y tikumuꞌ re xtiquisipaj chiva 
re jenipaꞌ tiempo re yixcꞌueꞌ chireꞌ. Roma jun mozo can rucꞌamon-va che 
nitoj * roma re samaj nuban. Y man tijalalaꞌ re jay ancheꞌ yixcꞌue-va. Xa 
can ancheꞌ yixapon-va nabey, chireꞌ quixcꞌue-va-ka. 8 Y ja quireꞌ tibanaꞌ 
tak yixapon xabanchique tenemit y jabal icꞌulic niquiban. Titijaꞌ ronojel 
re nisipas chiva. 9 Queꞌicꞌachojsaj chukaꞌ re yavaꞌiꞌ re jecꞌo chireꞌ, y tibij 
chique: Xbeka re kꞌij chin re andex rubanic tak yex yixoc pa rukꞌaꞌ re 
Dios. * 10 Pero vo xa yixapon pa jun tenemit re ancheꞌ man otz-ta icꞌulic 
niquiban, quixel-a pa tak calles chin re tenemit y tibij chique re vinak: 
11 Hasta re pokolaj chin re tenemit reꞌ re cꞌo-a pa kakan, nakatavaj can * 
chivach, chin quireꞌ titamaj che man otz-ta kacꞌulic xiban. Y titamaj 
chukaꞌ che re kꞌij chin che re vinak yeꞌoc pa rukꞌaꞌ re Dios xbeka-yan, y 
chiva yex can xsuj-va, xcha-a chique. 12 Y re Jesús xubij-a chukaꞌ chique: 
Tak re Dios xtuban re juicio, re vinak re jecꞌo chupan re tenemit re man 
xtiquicꞌul-ta jabal re ruchꞌabal re Dios re nitzijoj chique, cꞌo más rueꞌ re 
castigo xtika pa quiveꞌ rejeꞌ que chach re xtuyaꞌ pa quiveꞌ re aj-Sodoma. *

Re mac re xquiban re vinak re jecꞌo pa tenemit 
Corazín y re jecꞌo pa Betsaida

13 Mareꞌ ninvokꞌej quivach re vinak re jecꞌo pa tenemit Corazín, y 
ninvokꞌej chukaꞌ quivach re jecꞌo pa tenemit Betsaida, roma camas 

qꞌuiy milagros xeꞌban chiquivach y man riqꞌuin reꞌ xquinimaj-ta re 
ruchꞌabal re Dios. Roma xe-ta pa tenemit Tiro y Sidón xeꞌban-va re 
milagros reꞌ, re vinak reꞌ xjalataj-yan-ta re quicꞌaslen chach re Dios, y 
quicusalon-ta chic tziak anchaꞌl niquicusaj re vinak tak cꞌo jun nicom 
chiquivach, y xquiyala-yan-ta chaj chiquij, chin quireꞌ nikꞌalajin che 
yeꞌbison roma camas quimac re jeꞌquibanalon. * 14 Pero chupan re 
kꞌij tak re Dios xtuban juzgar, ja re vinak jecꞌo pa tenemit Corazín 
y re jecꞌo pa tenemit Betsaida re cꞌo más castigo xteꞌka pa quiveꞌ, 
que chiquivach re aj-Tiro y re aj-Sidón. 15 Y re vinak jecꞌo pa tenemit 
Capernaum niquinojij che xqueꞌba chilaꞌ chicaj riqꞌuin re Dios y can 
xtiyaꞌ quikꞌij. Pero xa man quire-ta. Xa xtikasas quikꞌij, * roma cꞌa pan 
infierno xqueꞌbeka-va.

16 Y anchique vinak re xquixrucꞌul jabal chin nucꞌaxaj re ruchꞌabal 
re Dios, can ja yen re yinrucꞌul. Y re anchique vinak itzel * xquixrutzꞌat 
roma re ruchꞌabal re Dios, can ja yen re itzel xquinrutzꞌat. Y re itzel 
xquinrutzꞌat yen, can itzel chukaꞌ xtutzꞌat re Dios re takayom-pa vichin, 
xcha-a re Jesús chique re je setenta achiꞌaꞌ re xeꞌruchaꞌ.

Tak xeꞌtzolaj-pa re je setenta achiꞌaꞌ re xeꞌtak-a 
chutzijosic re ruchꞌabal re Dios

17 Y tak xeꞌtzolaj-pa re je setenta achiꞌaꞌ re jeꞌtakon-a pa samaj, camas 
yeꞌquiꞌcot xeꞌbeka riqꞌuin re Jesús, y xquibij cha: Ajaf, re itzel tak espíritu 
can xquinimaj tzij roma pan abeꞌ rat xojchꞌo chique.

18 Y re Jesús xubij chique: Jaꞌ, can katzij re nibij. Roma yen can xintzꞌat 
che re Satanás xka rukꞌij y xunaꞌ che xchꞌacataj, roma can anchaꞌl nuban 
re rayo re niyiqꞌuiyoꞌ chicaj, quireꞌ xuban rejaꞌ tak xtzak-pa * ancheꞌ cꞌo-va. 
19 Yen can nyiꞌon-va-a poder chiva chin che yixtiquir chij re ru-poder re 
Satanás, y chukaꞌ chin che astapaꞌ xqueꞌipilbej cumatz y alacrán re yeꞌruyaꞌ 
pan ibey, can man jun cosa xticꞌalvachij. * 20 Pero yex man quixquiꞌcot xaxe 
roma re itzel tak espíritu xixtiquir chiquij. Más quixquiꞌcot pa tak ivánma 
roma re ibeꞌ can xtzꞌibas-yan * chilaꞌ chicaj riqꞌuin re Dios.

Re Jesús niquiꞌcot y nitioxin cha re Dios
21 Y ja misma hora reꞌ, re Espíritu Santo xuban cha re Jesús che camas 

niquiꞌcot. Y re Jesús xubij: Nintioxij chava Nataꞌ Dios, rat re yat Rajaf re rocaj 
y re ruchꞌulef, roma man xasekresaj-ta re andex ndel-va che tzij re achꞌabal 
chiquivach re vinak re can niquinaꞌ che camas quitaman. Xa ja chiquivach 

re vinak re manak más quitaman, xa ja chiquivach rejeꞌ xasekresaj-va * re 
andex ndel-va che tzij re achꞌabal. Can ja-va cꞌa quireꞌ Nataꞌ Dios, roma ja 
quireꞌ re xarayij rat che naban, xchaꞌ re Jesús chupan re ru-oración.

22 Y cꞌareꞌ rejaꞌ xubij: Re Nataꞌ Dios can ronojel ruyiꞌom-pa * pa nukꞌaꞌ. Y 
man jun chic atamayon yin anchique yen, xaxe re Nataꞌ re atamayon. Y 
man jun chukaꞌ atamayon anchique reꞌ re Nataꞌ, xaxe yen re Rucꞌajol, y re 
vinak anchok cha xtinjoꞌ xtincꞌut-va, xtutamaj rach anchique reꞌ re Nataꞌ.

23 Y cꞌareꞌ re Jesús xeꞌrutzuꞌ re ru-discípulos y xaxe chique rejeꞌ xubij-va: 
Otz-ibanoj * yex roma ronojel re yixtajin chutzꞌetic riqꞌuin re inakꞌavach. Y 
otz-quibanoj re nicꞌaj chic vinak re niquitzꞌat ronojel re yixtajin chutzꞌetic 
yex. 24 Y nimbij chiva, che je qꞌuiy re je rusamajel re Dios re xbex profetas 
chique, y re reyes re xeꞌcꞌueꞌ ajuer can, xquirayij che xquitzꞌat-ta * re yixtajin 
chutzꞌetic vocame, y cama-va xquitzꞌat-ta-a, xquirayij chukaꞌ xquicꞌaxaj re 
nicꞌaxaj yex vocame, pero cama-va xquicꞌaxaj-ta-a, xchaꞌ re Jesús chique.

Re ejemplo chij re jun ache aj-Samaria
25 Y cꞌo cꞌa jun ache atamayon re ley quichin re israelitas xbeyacataj-

pa y xchꞌo riqꞌuin re Jesús chin nutojtobej. Maestro, xchaꞌ cha. ¿Andex 
rucꞌamon che nimban yen chin quireꞌ ninvel-ta re cꞌaslen re man 
niqꞌuis-ta? *

26 Re Jesús xubij cha: ¿Andex nubij chupan re ley re xuyaꞌ re Dios cha 
re Moisés? * ¿Andex nakꞌax-va pan aveꞌ rat?

27 Y re ache reꞌ xubij cha re Jesús: Re ley nubij che tajoꞌ re Dios re 
Avajaf riqꞌuin ronojel avánma. Tajoꞌ riqꞌuin ronojel re acꞌaslen, riqꞌuin 
ronojel avuchukꞌaꞌ, y riqꞌuin ronojel re anaꞌoj. Y can anchaꞌl najo-ka-aviꞌ 
rat, quireꞌ chukaꞌ caꞌjoꞌ * re nicꞌaj chic vinak.

28 Y jareꞌ tak re Jesús xubij cha re ache reꞌ: Can katzij re xabij. Vocame, 
vo xa xtaban * ronojel reꞌ, xtavel re cꞌaslen re man niqꞌuis-ta, xchaꞌ re 
Jesús cha.

29 Pero re ache can nrajoꞌ che man jun * rumac ndel, mareꞌ rejaꞌ xuban 
anchaꞌl che man xkꞌax-ta pa rueꞌ anchique reꞌ re nicꞌaj chic vinak re caꞌjoꞌ 
anchaꞌl najo-ka-aviꞌ rat. Mareꞌ xucꞌutuj-apo cha re Jesús: ¿Anchique cꞌa 
che vinak reꞌ re yeꞌnjoꞌ anchaꞌl ninjo-ka-viꞌ yen?

30 Y re Jesús xubij jun ejemplo cha re ache: Cꞌo jun ache re elinak-pa pa 
tenemit Jerusalén y xulan-ka pa tenemit Jericó. Pero re ache reꞌ xeꞌbeꞌel-
pa elekꞌomaꞌ chij po bey y ronojel re andex richin xquilekꞌaj-a chukꞌaꞌ, 
y hasta re rutziak xquilisaj-a chij y xquicꞌuaj-a, cꞌareꞌ xquichꞌay y bama 

xquiquimisaj can, cꞌareꞌ xeꞌba. 31 Y cꞌo cꞌa jun sacerdote pitinak chupan 
re bey reꞌ. Y tak re sacerdote reꞌ xutzꞌat che punul re ache chireꞌ po bey, 
jun-va xkꞌax-va. * 32 Y quireꞌ chukaꞌ jun ache levita, re yeꞌtaꞌo quichin re 
sacerdotes pa rachoch re Dios, pitinak chukaꞌ chupan re bey reꞌ. Y tak re 
levita reꞌ xapon chupan re lugar reꞌ, xutzꞌat re ache, y can anchaꞌl xuban 
re sacerdote quireꞌ chukaꞌ xuban rejaꞌ, jun-va xkꞌax-va. 33 Pero cꞌo chic 
jun ache aj-Samaria pitinak chupan re bey reꞌ, y tiene que nakꞌax ancheꞌ 
cꞌo-va re ache. Y tak re ache aj-Samaria xutzꞌat re ache punul po bey, 
camas xujoyovaj rach roma camas rubanon. * 34 Mareꞌ re ache aj-Samaria 
xjelon-apo riqꞌuin re ache, xutzꞌat andex rubanon y xuyalaꞌ vino y aceite 
olivo chach re ancheꞌ jeꞌsocotajnak-va, jabal rukꞌomaxic xuban y cꞌareꞌ 
xeꞌrupis can riqꞌuin tziak. Cꞌareꞌ re mismo ache aj-Samaria xuya-a re ache 
socotajnak chij re ruquiej, y xucꞌam-pa pa jun pensión. Y xuchajij re jun 
akꞌaꞌ reꞌ. 35 Pa rucaꞌn kꞌij tak re ache aj-Samaria niba-yan, rejaꞌ xutoj can 
caꞌeꞌ denarios cha re rajaf re pensión, y xubij cha: Tavilij y takꞌomaj re 
jun ache reꞌ. Y tak xquintzolaj-pa, xtintoj chava re jenipaꞌ chic xtasatz. 
36 Y pa ruqꞌuisibal re Jesús xubij cha re ache re rutaman re ley quichin re 
israelitas: ¿Chavach rat anchique che je oxeꞌ achiꞌaꞌ reꞌ can anchaꞌl nrajo-
ka-riꞌ rejaꞌ can quireꞌ chukaꞌ xrajoꞌ re ache re camas xquiban elekꞌomaꞌ 
cha?

37 Y re ache rutaman re ley quichin re israelitas xubij: Ja re ache re 
xjoyovan rach.

Y re Jesús xubij chic cha re ache reꞌ: Vocame cabiyin y tabanaꞌ * anchaꞌl 
xuban re ache aj-Samaria.

Re Jesús yeꞌruban visitar re Marta y re María
38 Y re Jesús xutzꞌam chic rubey y xapon pa jun aldea. Y chupan re 

aldea reꞌ cꞌo jun ixok rubiniꞌan Marta, * y ja rejaꞌ re xcꞌulu-apo re Jesús pa 
rachoch. 39 Re ixok reꞌ cꞌo jun ruchꞌalal rubiniꞌan María. Y tak re María 
xutzꞌat quireꞌ, xtzꞌuye-ka ancheꞌ cꞌo-va re Jesús, chin quireꞌ nucꞌaxaj * re 
ruchꞌabal re Dios re nutzijoj re Jesús. 40 Jacꞌa re Marta xa man quire-ta 
xuban. Rejaꞌ binak ránma * chubanic re rusamaj, mareꞌ re Marta xapon 
riqꞌuin re Jesús y xubij cha: Ajaf, tabanaꞌ utzil tabij baꞌ cha re María che 
quinrutoꞌ baꞌ cha re samaj roma can nayon yen yinruyiꞌon can chach, y 
rat can anchaꞌl che otz natzꞌat roma can man jun tzij nabij cha.

41 Pero re Ajaf Jesús xubij cha: Marta, rat qꞌuiy re nanojij, y yatelinak 
chꞌoꞌj roma qꞌuiy re asamaj tiene que naban. 42 Pero xaxe jun re más 

nicꞌatzin y más otz, y jareꞌ re xuchaꞌ re María. Y re xuchaꞌ rejaꞌ, man jun 
xtibin cha che man otz-ta y chukaꞌ man jun xtilisan chach.

Re Jesús nucꞌut chiquivach re ru-discípulos 
andex rubanic tak niquiban orar

11  1 Cꞌo jun bey re Jesús cꞌo pa jun lugar ntajin che oración. Y tak 
xtaneꞌ cha re oración, jun chique re ru-discípulos xubij cha: 

Ajaf, tacꞌutuꞌ chakavach andex rubanic tak nakaban orar, anchaꞌl xuban 
re Juan Bautista xucꞌut chiquivach re ru-discípulos andex rubanic tak 
niquiban orar. *

2 Y jareꞌ tak re Jesús xubij chique re ru-discípulos: Quireꞌ tibij tak 
xtiban orar:

Kartaꞌ Dios yatcꞌo chilaꞌ chicaj,
can-ta conojel re vinak niquiyaꞌ * rukꞌij re abeꞌ.
Y xteꞌka-yan-ta re kꞌij tak ja rat re xcabano gobernar.
Y xe-ta re najoꞌ rat re nakaban vovaꞌ chuchꞌulef, anchaꞌl niquiban re 

jecꞌo aviqꞌuin chilaꞌ chicaj.
 3 Y tayaꞌ chukaꞌ re kavay re nicꞌatzin chaka kꞌij-kꞌij.
 4 Y can anchaꞌl nakacuy re quimac conojel re vinak re yojquitzelaj, 

quire-ta xtaban kaqꞌuin yoj, xtacuy-ta re kamac re nakaban * 
chavach.

Y man tayaꞌ kꞌij che re itzel nuban-ta chaka che yojtzak * pa mac. Can 
kojacolaꞌ chach, xchaꞌ re Jesús.

5 Y re Jesús xubij chukaꞌ chique re ru-discípulos: Vo xa jun chiva yex napon 
pa nicꞌaj-akꞌaꞌ pa jun jay re ancheꞌ can taman-va rach jabal, y nubij cha re 
rajaf jay: Naban-ta jun utzil ninjal-ta caꞌe-oxeꞌ avay, 6 roma cꞌo jun nu-amigo 
man aj-vova-ta xbeka viqꞌuin, y yen man jun vay cꞌo viqꞌuin chin ninyaꞌ cha. 
Mareꞌ tabanaꞌ utzil chua, xcacha-apo cha. 7 Y re vinak re ancheꞌ nacꞌutuj-va-
apo re vay, can cꞌa chach ruchꞌat cꞌa xtichꞌo-va-pa chava y xtubij: Tabanaꞌ 
utzil man quinanak, roma xa xintzꞌapij-yan re ruchi-jay y re acꞌolaꞌ xa viqꞌuin 
yen yeꞌvar-va. Mareꞌ man yintiquir-ta yinyacataj-a chin neꞌnyaꞌ can chava re 
utzil najoꞌ. 8 Y re Jesús xubij chique re ru-discípulos: Can katzij nimbij chiva, 
che re vinak re nicꞌutux-apo re vay cha, niyacataj-pa, pero man roma-ta che 
camas-ta je amigo riqꞌuin re nicꞌutun-apo re vay. Rejaꞌ niyacataj-pa y noꞌrya-
pa ronojel re nicꞌatzin, pero xe chin che titane-ka re jun nicꞌutun-apo. *

9 Y yen nimbij chiva yex, xchaꞌ re Jesús. Tibanaꞌ anchaꞌl xuban re ache 
re xbecꞌutun vay. Ticꞌutuj re nicꞌatzin y re Dios xtuya-pa chiva. Ticanoj re 

nijoꞌ y xtivel. Ticocaj-apo re ruchi-jay y xtijak chivach. * 10 Mareꞌ vo xa can 
riqꞌuin ronojel ivánma nicꞌutuj cha re Dios, rejaꞌ can xtuya-va-pa chiva re 
nicꞌutuj cha. Y vo xa nicanoj, can xtivel-va. Y vo xa yex can nicocaj-apo 
ruchi-jay, can xtijak-va chivach.

11 Man jun tataꞌaj nibano cha jun rajcꞌual che tak re acꞌual nucꞌutuj jun 
vay cha, rejaꞌ xa jun aboj nuyaꞌ * pa rukꞌaꞌ, y tak nucꞌutuj jun car cha, rejaꞌ 
mana-ta jun cumatz nuyaꞌ pa rukꞌaꞌ, 12 y tak nucꞌutuj jun skamaloꞌ cha, 
rejaꞌ mana-ta jun alacrán nuyaꞌ pa rukꞌaꞌ. 13 Yex astapaꞌ itzel inaꞌoj, pero 
chique re ivajcꞌual man jun bey quireꞌ niban. Roma yex ja re otz tak cosas 
re niyaꞌ chique. Cꞌalapaꞌ re Irtaꞌ Dios re cꞌo chilaꞌ chicaj, che man-ta nuya-
pa * re Espíritu Santo chique re yeꞌcꞌutun cha, xchaꞌ re Jesús.

Re vinak niquibij che re Jesús cꞌo ru-poder re 
quijoval re itzel tak espíritu riqꞌuin

14 Y jun kꞌij re Jesús nucꞌachojsaj jun ache re can mem rubanon pa 
rukꞌaꞌ jun itzel espíritu. Y tak re Jesús xubij cha re itzel espíritu che tel-a 
riqꞌuin re ache reꞌ, re itzel espíritu can xel-va-a, y re ache mem xtiquir 
xchꞌo * chic jun bey. Y re vinak re xeꞌtzꞌeto, can anchique-la xquinaꞌ tak 
xquitzꞌat. 15 Pero jecꞌo chukaꞌ chique re vinak xeꞌbin: Re Jesús cꞌo re 
Beelzebú riqꞌuin, re quijoval re itzel tak espíritu. Y ja re Beelzebú re 
niyiꞌo poder cha chin quireꞌ nitiquir yeꞌrulisaj * re itzel tak espíritu.

16 Y jecꞌo nicꞌaj chic vinak, xaxe chin che niquitojtobej re Jesús vo xa 
can katzij che ja re Dios takayom-pa richin, * xquibij cha che tubanaꞌ jun 
señal chicaj.

17 Pero re Jesús rutaman * re niquinojij re achiꞌaꞌ reꞌ pa tak cánma, 
mareꞌ xubij chique: Vo xa re vinak chin jun nación man niquinojij-ta y 
caꞌeꞌ quivach niquiban, nipa ayoval chiquicojol. Y reꞌ man otz-ta, roma 
nuban cha re nación che nitzak. Y quireꞌ chukaꞌ pa jun jay, vo xa cꞌo 
ayoval chiquicojol, niquijach-quiꞌ * y man otz-ta chic xtiquitzꞌat-quiꞌ. 18 Y 
ja quireꞌ chukaꞌ re Satanás, rejaꞌ manak modo che nuban ayoval quiqꞌuin 
re rusamajelaꞌ, roma vo xa quireꞌ nuban, re ruchibil rion niquiyaꞌ can 
y chaꞌnin nitzak y man chic nitiquir-ta nuban gobernar. Y yen quireꞌ 
nimbij chiva, roma yex nibij che yen cꞌo re Beelzebú viqꞌuin y mareꞌ tak 
yintiquir yeꞌnlisaj-a re itzel tak espíritu. 19 Yex quireꞌ ninojij chuij yen, 
che cꞌo re Beelzebú viqꞌuin, mareꞌ yintiquir yeꞌnlisaj re itzel tak espíritu, 
pero re yeꞌtzekelben ivichin chukaꞌ yeꞌtiquir yeꞌquilisaj itzel tak espíritu. 
¿Anchique como yaꞌyon poder * chique rejeꞌ chin yeꞌtiquir niquiban 
quireꞌ? Mareꞌ ja re yeꞌtzekelben ivichin jareꞌ re yeꞌsekresan che man otz-

SAN LUCAS 11  

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



197

 

* 11.20 Ex. 8:19. * 11.21 Mt. 12:29; Mr. 3:27; Ef. 6:12. * 11.21 1 P. 5:8. 
* 11.22 Is. 53:12; Col. 2:15; He. 7:25. * 11.23 Mt. 12:30. * 11.24 Mt. 12:43. 
* 11.26 Jn. 5:14; He. 6:4; 10-26; 2 P. 2:20. * 11.27 Lc. 1:28, 48. 
* 11.28 Mt. 7:21; 12:49; Lc. 8:21; Stg. 1:25. 

ta re ninojij yex. 20 Y yen can ja-va re Dios re yaꞌyom-pa poder chua chin 
yintiquir yeꞌnlisaj-a re itzel tak espíritu. Xa xbeka-yan re kꞌij che conojel 
rucꞌamon che niquinimaj rutzij re Dios * y yeꞌcꞌueꞌ pa rukꞌaꞌ rejaꞌ.

21 Y tak cꞌo jun ache re camas ruchukꞌaꞌ, * y cꞌo ronojel rach chꞌichꞌ riqꞌuin 
chin nuban ayoval, re ache reꞌ can jabal-va nuchajij * re rachoch, y man jun 
xtilekꞌan re cosas cꞌo riqꞌuin. 22 Pero tak neꞌcꞌulun chic jun ache re cꞌo más 
ruchukꞌaꞌ * que chach rejaꞌ, nichꞌacataj, y nilisas-a ronojel rach chꞌichꞌ chin 
ayoval re cꞌo riqꞌuin, re anchok riqꞌuin rubanon-va confiar-riꞌ. Cꞌareꞌ re 
ache re cꞌo más ruchukꞌaꞌ, nutzꞌam rujachic chiquivach re ruchibil.

23 Y mareꞌ, re vinak re man nrajo-ta nicꞌueꞌ viqꞌuin, xa riqꞌuin re 
Satanás nrajoꞌ nicꞌue-va. Y anchique vinak man nuban-ta re nusamaj, xa 
nuyoj re nusamaj. *

Tak jun itzel espíritu nitzolaj chic re ancheꞌ xel-va-a
24 Tak cꞌo jun itzel espíritu ndel-a riqꞌuin jun vinak, re itzel espíritu 

reꞌ niba pa tak lugares re ancheꞌ manak vinak y manak yaꞌ, y chireꞌ cꞌa 
nucanoj-va jun lugar chin nixulan. Y tak re jun itzel espíritu reꞌ nunaꞌ 
che man ak lugar nuvil chin nixulan, * nunojij: Más otz yintzolaj chic 
ancheꞌ xinel-va-pa. 25 Y tak re itzel espíritu reꞌ nitzolaj chic-apo pa ránma 
re vinak ancheꞌ elinak-va-a, noꞌrvilaꞌ re ránma re vinak reꞌ anchaꞌl jun 
jay re meson rupan y jabal ruvekic banon. 26 Y cꞌareꞌ re itzel espíritu reꞌ 
yeꞌboꞌrcꞌama-pa je vukuꞌ chic ruchibil itzel tak espíritu re más je itzel, y 
conojel reꞌ yeꞌoc pa ránma re vinak. Y re vinak re anchok riqꞌuin yeꞌcꞌue-
va chic jun bey re itzel tak espíritu reꞌ, más cꞌayef * nuban re rucꞌaslen que 
chach re xuban nabey.

Otz-quibanoj re niquicꞌaxaj y niquiban re nubij re ruchꞌabal re Dios
27 Y tak re Jesús ntajin chubixic reꞌ chiquivach conojel re vinak re 

quimalon-quiꞌ riqꞌuin, jareꞌ tak jun ixok re cꞌo chireꞌ chiquicojol cof 
xbechꞌo-pa, y xubij: Otz-rubanoj * re ixok re xyiꞌo avichin chach re 
ruchꞌulef y xatruqꞌuiytisaj riqꞌuin tzꞌumaj, xchaꞌ re ixok cha re Jesús.

28 Y re Jesús xubij: Más otz-quibanoj re niquicꞌaxaj re ruchꞌabal re Dios 
y niquiban * re nubij.

Re vinak man niquijo-ta niquinimaj re Jesús
29 Y tak re Jesús xutzꞌat che camas je qꞌuiy vinak niquimol-apo-quiꞌ chij, 

xpa re Jesús xubij chique re vinak reꞌ: Re vinak chupan re tiempo reꞌ camas je 

mal tak vinak y man yinquinimaj-ta. Mareꞌ can niquijoꞌ che yen nimban jun 
señal chiquivach chin quireꞌ yinquinimaj. Pero mana-ta re niquijoꞌ rejeꞌ jareꞌ re 
xtibanataj. Xa can xe re xbanataj riqꞌuin re jun ache re xubiniꞌaj Jonás, re jun 
rusamajel re Dios re xcꞌueꞌ ajuer can re xbex profeta cha, xaxe re señal * reꞌ re 
niyaꞌ chique rejeꞌ. 30 Re xucꞌalvachij re Jonás xucꞌut chiquivach re vinak re xeꞌcꞌueꞌ 
ajuer can chupan re tenemit Nínive, che can ja re Dios takayom-pa richin. Y 
quireꞌ chukaꞌ yen re xinalax chiꞌicojol, re xtincꞌalvachij xticusas chin jun señal * 
chiquivach re vinak vocame. 31 Y tak xtapon re kꞌij tak re vinak xqueꞌbapon chach 
re Dios chin xqueꞌban juzgar, xteꞌcꞌastaj-pa re jun ixok re xuban gobernar pa 
Sabá y xtubij che man otz-ta xquiban re vinak re jecꞌo vocame. Roma re tiempo 
tak xcꞌueꞌ re jun ixok reꞌ, camas naj xbiyin chin quireꞌ xboꞌrcꞌaxaj y xboꞌrtzꞌetaꞌ 
re namalaj naꞌoj re cꞌo riqꞌuin re Rey Salomón. Y vocame yincꞌo yen re cꞌo más 
nukꞌij * que chach re Rey Salomón re xcꞌueꞌ ajuer can, y xa man yinquinimaj-ta 
re vinak. 32 Y tak xtapon chukaꞌ re kꞌij tak re Dios xqueꞌruban juzgar re vinak re 
jecꞌo vocame, xqueꞌcꞌastaj-pa re vinak re xeꞌcꞌueꞌ ajuer can pa tenemit Nínive. Re 
vinak reꞌ xtiquibij che man otz-ta xquiban re vinak re jecꞌo chupan re tiempo reꞌ, 
roma man xinquinimaj-ta, roma re vinak re xeꞌcꞌueꞌ pa tenemit Nínive, can xe 
xquicꞌaxaj re ruchꞌabal re Dios re xutzijoj re Jonás chique, can jareꞌ tak xquinimaj 
y xjalataj re quicꞌaslen * chach re Dios. Y vocame yincꞌo yen re cꞌo más nukꞌij que 
chach re Jonás, y xa man yinquinimaj-ta re vinak.

Re sakil chin re ka-cuerpo ja re kanakꞌavach
33 Y man jun vinak nibano che tak nutzaj jun lámpara nuya-ta-apo chuxeꞌ jun 

cajón o nuvovaj-ta-apo. Re vinak re nutzaj jun lámpara, nutzekebaꞌ * chicaj, chin 
quireꞌ sakil nuban pa jay tak yeꞌoc-apo re vinak. 34 Y re anakꞌavach can yeꞌoc 
chava anchaꞌl ndoc jun lámpara. Roma vo xa re anakꞌavach je otz, ronojel re 
a-cuerpo cꞌo pa sakil. * Pero vo xa re anakꞌavach man je otz-ta, ronojel re a-cuerpo 
cꞌo pa kꞌokoꞌm. 35 Mareꞌ tachajij re acꞌaslen, chin quireꞌ re sakil re ruyiꞌon re Dios 
pan avánma man tijalataj, y man chic tikꞌalajim-pa che cꞌa yatcꞌo pa kꞌokoꞌm. 
36 Roma vo xa yatcꞌo pa sakil, can man yatcꞌo-ta pa kꞌokoꞌm, y quireꞌ can yatzuꞌun-
va jabal. Reꞌ can junan-va riqꞌuin tak tzijon jun lámpara chin nusekresaj re ancheꞌ 
yatcꞌo-va y can pakꞌij rubanon roma kꞌalaj ronojel.

Re Jesús nubij re quimac re achiꞌaꞌ fariseos y re 
achiꞌaꞌ jeꞌatamayon re ley quichin re israelitas

37 Y tak re Jesús xtane-ka che tzij chiquivach re vinak, cꞌo jun chique 
re achiꞌaꞌ fariseos xubij cha re Jesús che tubanaꞌ utzil niba-ta baꞌ 

charachoch, chin neꞌvaꞌ riqꞌuin. Y re Jesús can xbo-va. Y tak xapon, 
xbetzꞌuyeꞌ chach mesa.

38 Y re ache fariseo, can anchique-la xutzꞌat re Jesús, roma xtzꞌuye-
apo chach mesa y man xuchꞌaj-ta rukꞌaꞌ anchaꞌl re qui-costumbre re 
israelitas. * 39 Y re Ajaf Jesús can rutaman re nunojij re ache fariseo, y 
mareꞌ xubij cha: Yex fariseos xa yix anchaꞌl re lak re jabal chꞌajchꞌoj rij y 
re rupan can xak che tzꞌil. Yex can nicꞌut chiquivach re vinak che camas 
otz re ibanabal, pero pa tak ivánma man quire-ta, roma xa nojnak riqꞌuin 
elakꞌ, y nojnak riqꞌuin ronojel rach etzelal. * 40 Xa yix nacanak tak vinak, 
roma itaman che ja re Dios xbano re ka-cuerpo y chukaꞌ rejaꞌ xbano re 
kánma. 41 Mareꞌ yex xa ja re ivánma tichꞌojersaj, chin quireꞌ tak chꞌajchꞌoj 
chic re ivánma, xtalax cꞌa-pa iviqꞌuin che yeꞌtoꞌ * re man jun cosa cꞌo 
quiqꞌuin, y xquixchꞌojchꞌojer.

42 ¡Tivokꞌex ivach yex fariseos! roma yex xaxe re jubulaj tak kꞌayis, 
anchaꞌl re hierbabuena y re ruda y ronojel quivach ticoꞌn, jareꞌ re yeꞌlisaj 
can tak baꞌ chin ndoc i-diezmo chin niyaꞌ cha re Dios, * pero xa man nijo-
ta re Dios, y man otz-ta inaꞌoj quiqꞌuin re vinak. Pero jareꞌ re más otz-ta 
che niban nabey, y cꞌaja-ta reꞌ niban re can yixtajin-va chubanic.

43 ¡Tivokꞌex ivach yex fariseos! roma ja re nabey tak chꞌacat yeꞌcanolaꞌ 
re pa tak nema-jay re ancheꞌ nitzijos-va re ruchꞌabal re Dios re nibex 
sinagoga cha, chin quireꞌ nibex che camas ikꞌij. Y chukaꞌ camas 
nika chivach che niyaꞌ ruxnokil-ivach * pa tak qꞌuiybal, re ancheꞌ 
niquimol-va-quiꞌ.

44 ¡Tivokꞌex chukaꞌ ivach yex achiꞌaꞌ re itaman re ley kachin yoj re yoj 
israelitas y chukaꞌ yex fariseos re caꞌeꞌ ipalaj! * roma yex xa yix anchaꞌl 
re ancheꞌ jeꞌmukun-va re anamaꞌiꞌ, re man chic banon-ta quibanic y man 
chic kꞌalaj-ta che cꞌo mukun chireꞌ, y re vinak xa choj yeꞌkꞌax pa rueꞌ, 
can man cꞌa quitaman-ta che xa pa rueꞌ jun quiminak yeꞌkꞌax-va, xchaꞌ re 
Jesús.

45 Pero jun chique re achiꞌaꞌ jeꞌatamayon re ley * quichin re israelitas, 
xubij cha re Jesús: Maestro, tak rat nabij quireꞌ, man xe-ta chic chique re 
fariseos nabij-va, xa can chibil chukaꞌ chaka yoj nabij-va.

46 Y re Jesús xubij cha re ache reꞌ: ¡Tivokꞌex chukaꞌ ivach yex re itaman 
re ley! roma tak yeꞌtijoj re vinak, niyaꞌ namalaj tak ejkaꞌn chiquij, re 
camas cꞌayef quicꞌuaxic. Re ejkaꞌn reꞌ xaxe chiquij re vinak niya-va, y yex 
can man jun chꞌet rue-ikꞌaꞌ nisiloj chin niban y nicꞌuaj-ta re ejkaꞌn re nibij 
che tiene que niquicꞌuaj re vinak. *

47 ¡Tivokꞌex ivach yex re itaman re ley! roma yex yix anchaꞌl re ivinak 
re xeꞌcꞌueꞌ ajuer can, xeꞌquiquimisalaꞌ re rusamajelaꞌ re Dios re xeꞌcꞌueꞌ 
ajuer can, re xbex profetas chique. Y ja quireꞌ yex vocame nikꞌalajin che 
yix quireꞌ, roma yeꞌibanalaꞌ * rubanic re qui-panteón. 48 Vocame nikꞌalajin 
che yex yix anchaꞌl rejeꞌ, roma nika chivach re xquibanalaꞌ * chique re 
rusamajelaꞌ re Dios re xbex profetas chique.

49 Y mareꞌ re Dios re cꞌo ronojel rach naꞌoj riqꞌuin xubij: Xqueꞌntak 
achiꞌaꞌ quiqꞌuin re israelitas re nutenemit, achiꞌaꞌ re xqueꞌtzijon * re chꞌabal 
re nimbij chique, y chukaꞌ xqueꞌntak apóstoles quiqꞌuin. Pero jecꞌo chique 
rejeꞌ re xqueꞌquimisas, y chukaꞌ xqueꞌyaꞌ pa tak tijoj-pokonal. 50 Mareꞌ 
xubij re Jesús: Conojel re profetas re jeꞌquimisam-pa tak xtiquir-pa re 
ruchꞌulef, ja re vinak re jecꞌo vocame, jareꞌ re xqueꞌkalen re quicamic. 
51 Nitiquir-pa riqꞌuin re rucamic re ache xubiniꞌaj Abel * cꞌa riqꞌuin 
re rucamic re ache xubiniꞌaj Zacarías. Y ja Zacarías reꞌ re xquimisas 
chunakaj re altar re cꞌo chach rachoch re Dios. Mareꞌ nimbij chiva, che re 
Dios pa quiveꞌ re vinak re jecꞌo vocame xtuya-va re quicamic re achiꞌaꞌ re 
xeꞌsamaj pa ru-cuenta re Dios.

52 ¡Tivokꞌex ivach yex achiꞌaꞌ re itaman re ley! roma yex jabal itaman 
andex rubanic tak jun vinak ndoc rajcꞌual re Dios, pero yex man yix-
aconak-ta rajcꞌual rejaꞌ y chukaꞌ man niya-ta kꞌij * chique re vinak chin 
yeꞌoc-ta rajcꞌual re Dios, astapaꞌ re vinak niquijoꞌ yeꞌoc rajcꞌual rejaꞌ.

53 Tak re Jesús xubij ronojel reꞌ, re achiꞌaꞌ re jeꞌatamayon re ley quichin 
re israelitas y re achiꞌaꞌ fariseos camas xpa quiyoval. Y mareꞌ conojel 
rejeꞌ xquibanalaꞌ chic preguntas cha, xaxe chin niquinak. 54 Re achiꞌaꞌ reꞌ 
cama-va niquiya-ta can re Jesús, roma niquijo-ta rejeꞌ che rejaꞌ cꞌo-ta jun 
chꞌabal re man pa rubiyal-ta re nubij chin che nika pa quikꞌaꞌ, * chin che 
niquisujuj. Pero re Jesús can rion pa rubiyal re yeꞌrubij tak nichꞌo.

Re fariseos caꞌeꞌ quipalaj quibanon

12  1 Y re vinak xquimol-quiꞌ. Y roma can pa mil xquimol-quiꞌ 
chireꞌ, mareꞌ can niquichocomila-quiꞌ. Y re Jesús quiqꞌuin re ru-

discípulos xutzꞌam-va tzij nabey, y xubij chique: Can tichajij-iviꞌ * chach 
re levadura quichin re achiꞌaꞌ fariseos. Y re levadura reꞌ ndel che tzij, ja 
che re achiꞌaꞌ fariseos caꞌeꞌ quipalaj quibanon. 2 Y ronojel re man can-ta 
sekresam-pa, can xtisekresas, y ronojel re tzꞌapin rij, can xtel * pa sakil, 
mareꞌ can conojel cꞌa xqueꞌtaman, y conojel chukaꞌ xqueꞌtzꞌeto. 3 Mareꞌ 
yex, ronojel re ibilon pan eval, can xteꞌkꞌalajim-pa. Y ronojel cꞌa re 

ibilon pa tak ixquin y pa tak jay can xtitamax coma re vinak, y rejeꞌ can 
xqueꞌjoteꞌ cꞌa pa rueꞌ re cachoch y cꞌa chireꞌ xtiquiya-va-pa rutzijol.

Chach re Dios can rucꞌamon che nakaxibij-kiꞌ
4 Y mareꞌ chukaꞌ nimbij chiva yex re yix nu-amigos: Man tixibij-iviꞌ * 

chiquivach re vinak re yeꞌquimisan re i-cuerpo, roma tak xixquiquimisaj-yan, 
man chic jun andex yeꞌtiquir niquiban chiva, roma re ivánma man yeꞌtiquir-ta 
niquiquimisaj. 5 Y nimbij chiva anchok chach rucꞌamon che nixibij-iviꞌ, y reꞌ ja 
chach re jun re cꞌo autoridad pa rukꞌaꞌ che man xe-ta yixruquimisaj, rejaꞌ can 
nitiquir yixrutak pan infierno. * Ja chach reꞌ tixibij-va-iviꞌ.

6 Y yex chukaꞌ jabal itaman che tak yeꞌlokꞌ voꞌoꞌ chꞌutak chicop re cꞌo 
quixicꞌ re yeꞌba pa cakꞌikꞌ, xaxe caꞌeꞌ chꞌutak centavo cajal. Y man roma-
ta che camas je barato, xtipa-ta re Dios yeꞌrumistaj-ta can. * 7 Y cꞌalapaꞌ cꞌa 
yex, roma hasta re rusumal-iveꞌ ejelan. Re Dios man jun bey yixrumistaj-
ta can, camas yixrajoꞌ. Rejaꞌ más yixrajoꞌ que chiquivach chꞌutak chicop 
re cꞌo quixicꞌ re yeꞌba pa cakꞌikꞌ. Mareꞌ man tixibij-iviꞌ.

Re vinak re runiman chic re Jesucristo can man 
niqꞌuex-ta nubij che runiman chic

8 Chukaꞌ nimbij chiva, che xabanchique vinak re man niqꞌuex-ta nubij che 
yinruniman chic, yen chukaꞌ re xinalax chiꞌicojol xtimbij che rejaꞌ vichin chic 
yen. * Y re tzij reꞌ can chiquivach re ru-ángeles re Dios xtimbij-va. 9 Jacꞌa re vinak 
re niqꞌuex nubij che yinruniman chic, yen chukaꞌ xquinqꞌuex nimbij chiquivach 
re ru-ángeles re Dios che re vinak reꞌ vichin yen.

10 Y xabanchique vinak nuyokꞌ re nubeꞌ yen re xinalax chiꞌicojol, can nicuyutaj * 
rumac. Jacꞌa re niyokꞌo richin re Espíritu Santo, man cꞌa xticuyutaj-ta rumac.

11 Y vo xa ja yen re yininimaj, y rutzij reꞌ yixcꞌuax chiquivach re achiꞌaꞌ 
cꞌo quikꞌij pa tak nema-jay re ancheꞌ nitzijos-va re ruchꞌabal re Dios re 
nibex sinagoga cha, y rutzij chukaꞌ reꞌ yixcꞌuax chiquivach re autoridades, 
man timay re andex xtibij * chique y andex che tzij xticusaj chin yixchꞌo 
chiquivach. 12 Roma tak xquixchꞌo-apo, can ja re Espíritu Santo re xtibin * 
chiva re andex xtibij-apo, xchaꞌ re Jesús.

Re biyomal man nitiquir-ta nulokꞌ re cꞌaslen
13 Y chireꞌ chiquicojol conojel vinak re quimalon-apo-quiꞌ, cꞌo cꞌa jun 

ache xchꞌo-apo y xubij cha re Jesús: Maestro, xchaꞌ cha. Tabanaꞌ utzil 

cachꞌo riqꞌuin re vachꞌalal y tabij cha che tuya-pa re nu-herencia re 
aconak-ka richin.

14 Pero re Jesús xubij cha re ache: ¿La yin juez como yen chin yen 
yimbano rubiyal o ninjach re herencia chivach? *

15 Y re Jesús xchꞌo chic chique re vinak y xubij: Tichajij-iviꞌ che man 
tirayij * re biyomal. Roma re biyomal man nitiquir-ta nulokꞌ re cꞌaslen.

16 Y jareꞌ tak re Jesús xutzꞌam rubixic jun ejemplo y xubij: Cꞌo jun ache 
biyom, re camas qꞌuiy rulef. Y cꞌo jun junaꞌ, camas qꞌuiy xuban cosechar. 
17 Mareꞌ re ache biyom xutzꞌam runojexic pa ránma: ¿Andex como 
xtimban cha ronojel re nu-cosecha? Roma manak chic ancheꞌ ninya-va. 
18 Y tak xunojij re andex nuban, xubij: Mejor yeꞌntur re jay re jeꞌaconak 
rucꞌojlebal re nu-cosecha roma camas je cocoj y nimban más chavon cha, 
y chupan cꞌa reꞌ xtinyac-va ronojel re xtimban cosechar y ronojel re cꞌo 
viqꞌuin, 19 y xtimbij cꞌa cha re vánma: Vánma, vocame camas qꞌuiy cosas 
re ayacon, y qꞌuiy junaꞌ man xtataj-ta viyjal. Caquiꞌcot, caxulan, cavaꞌ 
y catuqꞌuiaꞌ, xchaꞌ re biyom cha re ránma. * 20 Pero re Dios xubij cha re 
biyom reꞌ: Camas yat nacanic, chupan re akꞌaꞌ reꞌ xtinvayoj-a re avánma, 
y ronojel re abiyomal re ayacon, ¿anchok richin cꞌa xtoc-va can? * 21 Quireꞌ 
niquicꞌalvachij re vinak re niquimol biyomal chin re ruchꞌulef, y xa mana-
ta re biyomal cꞌo riqꞌuin re Dios re niquimol. *

Re Dios nuyaꞌ ronojel re nicꞌatzin chique re je rajcꞌual
22 Y re Jesús xubij chique re ru-discípulos: Yen nimbij chiva, che man 

quixel chꞌoꞌj chucanoxic re ndoc chiva kꞌij-kꞌij, re ancheꞌ xteꞌvila-va-
pa ivay y re ancheꞌ xteꞌcꞌama-va-pa itziak, * 23 roma mana-ta re vay re 
cꞌo más rajkalen que chach re cꞌaslen, y chukaꞌ mana-ta re tziak re cꞌo 
más rajkalen que chach re i-cuerpo. Roma re Dios can nuya-va-pa re 
ivay chin cꞌo icꞌaslen y re itziak chin nicusaj. 24 Titzꞌeta-na-paꞌ chꞌutak 
chicop re cꞌo quixicꞌ * re yeꞌba pa cakꞌikꞌ, rejeꞌ man yeꞌticon-ta y manak 
cosecha niquilisaj juna-junaꞌ, y chukaꞌ manak cachoch chin niquiyacalaꞌ 
qui-cosecha. Pero rejeꞌ yeꞌvaꞌ, roma can ja re Dios re nitzuku quichin. 
Cꞌalapaꞌ cꞌa yex che re Dios man-ta xtuyaꞌ ivay, roma yex más ivajkalen 
que chiquivach rejeꞌ. 25 Man jun chiva yex re nitiquir-ta nuban che 
niqꞌuiy-ta baꞌ más rakan, astapaꞌ can elinak chꞌoꞌj chubanic quireꞌ. 26 Y 
re jun samaj reꞌ camas coꞌol y man yixtiquir-ta niban, ¿anchique cꞌa 
roma tak can yixelenak chꞌoꞌj chucanoxic ivay, itziak y re nicꞌaj chic re 
yeꞌcꞌatzin chiva?

27 Titzꞌetaꞌ re cotzꞌeꞌj quibiniꞌan lirio tak yeꞌqꞌuiy, rejeꞌ man yeꞌsamaj-
ta, y man yeꞌquimon-ta chin niquiban quitziak. Y cꞌo jun Rey xuban 
gobernar pan Israel jun bey can xubiniꞌaj Salomón. Rejaꞌ camas 
rubiyomal y rion tziak re camas je caro re xeꞌrucꞌuaj, pero man jun bey 
xucusaj-ta jun rutziak anchaꞌl jun cotzꞌeꞌj. 28 Roma re Dios ja re cotzꞌeꞌj 
jareꞌ re quitziak nuyaꞌ chique re kꞌayis re jecꞌo pakꞌos. Y astapaꞌ re kꞌayis 
man can-ta niyaloj, roma jun tiempo-oc re jabal nitzuꞌun y tak nichakij-
ka, nichꞌakex pa kꞌakꞌ, pero man riqꞌuin reꞌ re Dios can nuvak-va jabal. 
Y vo xa re Dios nuvak jabal re kꞌayis, cꞌalapaꞌ yex man-ta xtuyaꞌ itziak, 
astapaꞌ yex man can-ta ibanon confiar-iviꞌ riqꞌuin re Dios, pero rejaꞌ can 
nuya-va itziak. 29 Mareꞌ yex man quixel chꞌoꞌj chucanoxic re andex xtitaj y 
re andex xtikum. 30 Quireꞌ nimbij chiva, roma ja quireꞌ niquiban re vinak 
re man quitaman-ta rach re Dios. Pero yex can itaman che cꞌo jun Tataꞌaj 
re can rutaman chic andex re nicꞌatzin chiva. * 31 Mareꞌ re rucꞌamon che 
niban yex ja che tinimaj rutzij re Dios y rejaꞌ can xtuyaꞌ re nicꞌatzin 
chiva. *

Ja re biyomal chin chilaꞌ chicaj tirayij
32 Mareꞌ man tixibij-iviꞌ yex re yixtzekelben vichin, roma astapaꞌ yix 

ba-oc, pero re Tataꞌaj re cꞌo chilaꞌ chicaj can nurayij-va che yixcꞌueꞌ 
pa rukꞌaꞌ rejaꞌ. 33 Ticꞌayilaꞌ re andex jecꞌo iviqꞌuin y tijachalaꞌ re rajal 
chiquivach re vinak re je meba-oc. Vo xa quireꞌ xtiban, re bolsa chin 
re ibiyomal re yacon chilaꞌ chicaj xtinoj y man jun bey xtikꞌay-ta, y re 
ibiyomal reꞌ man jun bey xtiqꞌuis. Chilaꞌ manak elekꞌomaꞌ y chilaꞌ man 
jun andex xtichocoper. * 34 Roma re ivánma can nicꞌueꞌ ancheꞌ cꞌo-va re 
ibiyomal, * roma can jareꞌ re nirayij.

Nicꞌatzin che nakayabej-apo re Jesucristo tak xtipa
35 Can tichajij cꞌa icꞌaslan, * che can-ta nojel tiempo tzejal. 36 Tibanaꞌ 

anchaꞌl niquiban re yeꞌchajin chupan jun jay. Re yeꞌchajin quiyaben che 
nitzolaj-pa re qui-patrón binak pa jun cꞌulubic, chin quireꞌ tak neꞌka y 
nucocaj-apo re ruchi-jay, can jareꞌ neꞌquijaka-pa chach. 37 Otz-quibanoj 
re yeꞌchajin jun jay vo xa je cꞌas tak neꞌka re qui-patrón. Y katzij nimbij 
chiva, che re qui-patrón mismo xtoꞌrcusaj-pa re rutziak chin samaj y 
cꞌareꞌ conojel re ru-mozos yeꞌrutzꞌuyuba-apo chach mesa, y yeꞌruvilij-apo 
jabal roma rejaꞌ camas niquiꞌcot, roma je cꞌas y quiyaben-apo. * 38 Otz-
quibanoj re mozos reꞌ vo xa je cꞌas yeꞌboꞌrvila-ka re qui-patrón tak neꞌka 
pa nicꞌaj-akꞌaꞌ o ja tak nisakar-yam-pa, roma can quiyaben-apo. 39 Y yex 

  SAN LUCAS 12

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



204

 

* 12.39 1 Ts. 5:2; Ap. 16:15. * 12.40 Mt. 25:13; Mr. 13:33; Ro. 13:11-14; 2 P. 3:12, 14. 
* 12.42 Mt. 24:45, 46; 25:21; Lc. 19:15-19. * 12.44 1 P. 5:4; Ap. 3:21. * 12.46 Mt. 24:51. 
* 12.47 Nm. 15:30; Dt. 25:2; Jn. 9:41; 15:22; Hch. 17:30; Stg. 4:17. 
* 12.48 Lv. 5:17; 1 Ti. 1:13. 

itaman, che xe-ta jun rajaf jay rutaman * jampaꞌ napon jun elekꞌom pa 
rachoch, re rajaf jay reꞌ nicꞌaseꞌ chin nuchajij re rachoch, y man nuya-
ta kꞌij che re elekꞌom nuvop re rachoch chin ndoc chupan y nelakꞌ-a. 
40 Mareꞌ yex nojel tiempo quiniyabej-apo, * roma ja tak yex man jun 
ninojij, jareꞌ tak xquineka yen re xinalax chiꞌicojol, xchaꞌ re Jesús.

Takabanaꞌ anchaꞌl nuban re jun utzulaj mozo, y man 
takaban re anchaꞌl nuban re mozo man otz-ta

41 Jareꞌ tak re Pedro xubij cha re Jesús: Ajaf, ¿rat xabij re ejemplo reꞌ 
xaxe chaka yoj re a-discípulos o chique chukaꞌ conojel vinak?

42 Y re Ajaf Jesús xubij: Yex tibanaꞌ cꞌa anchaꞌl nuban jun mozo re cꞌo 
runaꞌoj y can nuban ronojel re nibex cha. * Nipa re patrón nuchaꞌ re mozo 
reꞌ chin nipaꞌeꞌ can pa quiveꞌ conojel re yeꞌcꞌueꞌ can pa jay, chin nuyaꞌ 
quivay tak napon re hora. 43 Y rejaꞌ can nuban-va ronojel samaj re bin can 
cha che nuban, y mareꞌ niquiꞌcot ránma tak neꞌvil-ka roma re ru-patrón 
ntajin che samaj. 44 Can katzij nimbij chiva che re patrón reꞌ xtuban cha 
re ru-mozo che xtuyaꞌ * pa rueꞌ ronojel re cꞌo riqꞌuin, chin che nuchajij. 
45 Pero vo xa re mozo reꞌ nunojij-ka pa ránma: Re nu-patrón reꞌ xa 
cꞌamaje-na neꞌka y nutzꞌam-ta quichꞌayic re nicꞌaj chic mozos che achiꞌaꞌ 
y che ixokiꞌ, y xaxe-ta vaꞌin nuban, y nutzꞌam kꞌabaric y can man jun chic 
samaj nrajoꞌ nuban, 46 jacꞌa re kꞌij y re hora tak man jun runaben che 
neꞌka re ru-patrón jareꞌ tak neꞌka. Re ru-patrón can xtuyaꞌ * jun namalaj 
castigo pa rueꞌ re mozo reꞌ junan quiqꞌuin re nicꞌaj chic mozos re man 
yeꞌniman-ta tzij.

47 Re mozo re rutaman andex nrajoꞌ re ru-patrón, y xa man 
xuban-ta preparar-riꞌ y chukaꞌ man xuban-ta re samaj re xbex can 
cha roma re ru-patrón, re mozo reꞌ can xtika * jun namalaj castigo 
pa rueꞌ. 48 Jacꞌa re mozo re man rutaman-ta andex re nrajoꞌ re ru-
patrón, y xa ja re andex re man je otz-ta re xubanala-apo, re mozo 
can niban-va castigar * pero xa ba-oc. Roma re vinak re qꞌuiy yiꞌon 
cha, chukaꞌ qꞌuiy xticꞌutux cha, y re vinak re cꞌo qꞌuiy cosas jachon 
can pa rukꞌaꞌ, más qꞌuiy xticꞌutux cha, xchaꞌ re Jesús.

Re yeꞌniman chin re Jesús can xqueꞌtzelas
49 Yen can chuyiꞌic kꞌakꞌ tak ximpa chiꞌicojol chach re ruchꞌulef. 

Y camas ninrayij che re kꞌakꞌ reꞌ nicꞌat-ta chic. 50 Pero nabey tiene 
que ninkꞌasaj jun tijoj-pokonal, y mareꞌ nikꞌaxo re vánma, y camas 

ninrayij che kꞌaxnak-ta chic re tijoj-pokonal * reꞌ. 51 Man tinojij che 
yen ximpa chach re ruchꞌulef chin che junan ivach nimban chiva. 
Man quire-ta. Xa nutzij yen jecꞌo re xtiquijachala-quiꞌ * 52 Mareꞌ re 
tiempo re xtiba-apo, vo xa pa jun jay jecꞌo je voꞌoꞌ vinak, je oxeꞌ 
xqueꞌyacataj chiquij re je caꞌeꞌ, y re je caꞌeꞌ chic xqueꞌyacataj * 
chiquij re je oxeꞌ. 53 Re tataꞌaj man xtika-ta chach re nubij re 
rucꞌajol. Ni xe-ta re rucꞌajol man xtika-ta chach re nubij re tataꞌaj 
cha. Ni xe-ta re teꞌej man xtika-ta chach re nubij re ral-xtan cha. 
Y quireꞌ chukaꞌ re xtan man xtika-ta chach re nubij re ruteꞌ cha. Y 
quireꞌ chukaꞌ re eliteꞌ man xtiquicꞌuaj-ta-quiꞌ riqꞌuin re raliꞌ, roma 
man junan-ta niquinojij, y ni xe-ta re raliꞌ xtiquicꞌuaj-ta-quiꞌ riqꞌuin 
re ruliteꞌ. *

Re Jesús nubij chique re vinak che cꞌo señas tak nijalataj re tiempo
54 Y re Jesús xubij chukaꞌ chique re vinak: Yex itaman * andex titzuꞌun 

re nube chin job. Y tak nitzꞌat re nube reꞌ, chaꞌnin nibij che nipa job. 
Y can nipo-va. 55 Y tak neꞌka re cakꞌikꞌ, jacꞌa seña reꞌ che ja xbeka re 
sakꞌij * y can ja quireꞌ nibanataj. 56 Yex xa caꞌeꞌ ipalaj, ¿anchique roma 
jabal itaman re andex nipa tak nitzuꞌ re nube chicaj? ¿Y anchique roma 
chukaꞌ jabal itaman che nipa cakꞌikꞌ y nipa job y nicꞌaj chic cosas chach 
re ruchꞌulef? Vo xa itaman reꞌ, ¿y anchique roma tak man itaman-ta 
anchique tiempo * re yojcꞌo-va?

Tinojij jabal re andex niban
57 ¿Y anchique roma tak man ninojij-ta jabal re andex otz che niban? 

58 Roma vo xa cꞌo jun chiva yex nisujus chiquivach re autoridades roma 
cꞌo rucꞌas, tucanoj rubanic chin che nuban rubiyal riqꞌuin re xsujun 
richin tak jeꞌbinak pa cabildo. Pero vo xa man nicꞌachoj-ta rubiyal * 
re anchok riqꞌuin cꞌo-va rucꞌas, can yeꞌbo-va chach re juez, y re juez 
nujach-a pa rukꞌaꞌ re policía, y re policía nucꞌuaj-a, chin noꞌrtzꞌapij can 
pa cárcel. 59 Y can katzij nimbij, che re vinak re ndoc pa cárcel roma cꞌo 
rucꞌas, man xtel-ta-pa chireꞌ vo xa man nutoj-ta can ronojel re rucꞌas.

Nicꞌatzin che nijalataj re kacꞌaslen chach re Dios

13  1 Y jacꞌareꞌ tak jecꞌo je caꞌe-oxeꞌ vinak xeꞌbapon chireꞌ riqꞌuin 
re Jesús, y rejeꞌ xquitzijoj cha re xquicꞌalvachij re nicꞌaj chic 

achiꞌaꞌ aj-Galilea. * Re achiꞌaꞌ aj-Galilea reꞌ jeꞌquicꞌualon-apo chicop pa 

rachoch re Dios chin yeꞌsuj cha re Dios. Y tak ntajin rubanic ronojel 
reꞌ, rejeꞌ xeꞌbequimisas can. Y re xtako quiquimisasic re achiꞌaꞌ reꞌ ja re 
gobernador rubiniꞌan Pilato. Re quiqꞌuiqꞌuel re chicop xuxol-riꞌ riqꞌuin re 
quiqꞌuiqꞌuel re achiꞌaꞌ re xeꞌbequimisas can. Jareꞌ re xquitzijoj re je caꞌe-
oxeꞌ vinak aj-Galilea cha re Jesús.

2 Pero re Jesús xubij chique: Man tinojij che re achiꞌaꞌ aj-Galilea quireꞌ 
xban chique roma cꞌo más quimac * chiquivach re nicꞌaj chic quivinak 
aj-Galilea. 3 Jacꞌa vo xa yex man xtijalataj-ta re icꞌaslen chach re Dios, 
can cꞌayef chukaꞌ xticꞌalvachij. 4 Y chukaꞌ tak xeꞌcom re je dieciocho 
re ancheꞌ cꞌo-va re yaꞌ rubiniꞌan Siloé, * tak xtzak re torre chiquij, man 
tinojij che rejeꞌ cꞌo más quimac chiquivach conojel re nicꞌaj chic vinak re 
jecꞌo chupan re tenemit Jerusalén. 5 Jacꞌa vo xa yex man xtijalataj-ta re 
icꞌaslen chach re Dios, * can cꞌayef chukaꞌ xticꞌalvachij.

Re ejemplo chij re juviꞌ higuera re manak rach
6 Re Jesús xutzꞌam rubixic jun ejemplo chiquivach: Cꞌo cꞌa jun ache 

ruticon * juviꞌ higo pa rujuyuꞌ, y xba chutzꞌetic re cheꞌ vo xa cꞌo rach. Y 
re juviꞌ higo reꞌ manak rach. 7 Mareꞌ re rajaf re juyuꞌ xubij cha re ache 
re nisamaj riqꞌuin: Oxeꞌ junaꞌ reꞌ y can juna-junaꞌ neꞌntzꞌetaꞌ re cheꞌ reꞌ, 
y man jun bey ntzꞌeton che ruyiꞌon-ta rach. * Mareꞌ más otz tachoyo-a, 
roma manak rach nuyaꞌ. Man jun ndoc-va roma xaxe nuqꞌuis ruchukꞌaꞌ 
re ulef. 8 Pero re ache nisamajin chin re rujuyuꞌ xubij cha: Taya-na chic 
can re junaꞌ reꞌ. * Timbana-na cꞌa abonar re ulef re ancheꞌ tiquil-va. 9 Vo xa 
xtuyaꞌ rach, otz. Y vo xa man xtuya-ta rach, cꞌareꞌ cꞌa xtachoy-a, xchaꞌ re 
nisamajin chin re juyuꞌ. Quireꞌ re ejemplo re xutzijoj re Jesús.

Chupan jun kꞌij chin uxlanen re Jesús nucꞌachojsaj jun ixok luculic rij
10 Y chupan jun kꞌij chin uxlanen, re Jesús yeꞌrutijoj re vinak riqꞌuin 

re ruchꞌabal re Dios, pa jun nema-jay re ancheꞌ nitzijos-va re ruchꞌabal 
re Dios re nibex sinagoga cha. 11 Y chiquicojol re vinak re quimalon-quiꞌ 
chireꞌ, cꞌo jun ixok dieciocho * junaꞌ tiyavaj-va, re ruyabil re ixok reꞌ ja re 
luculic rij rubanon, y cama-va nitiquir-ta nipaꞌeꞌ baꞌ choj. Re ixok reꞌ jun 
itzel espíritu * banayon cha, mareꞌ quireꞌ rubanon. 12 Pero tak re Jesús 
xutzꞌat re ixok reꞌ, xrayoj y xubij cha: Vocame xacolotaj chach re ayabil. *

13 Y xuyaꞌ rukꞌaꞌ * pa rueꞌ re ixok. Y re ixok can jareꞌ tak xchojmer rij, 
xpaꞌeꞌ jabal. Y re ixok can jareꞌ tak xuyaꞌ rukꞌij re Dios. * 14 Pero re ache 

re principal chupan re nema-jay re ancheꞌ nitzijos-va re ruchꞌabal re Dios 
re nibex sinagoga cha, camas itzel xunaꞌ cha re Jesús roma xucꞌachojsaj 
re ixok chupan re kꞌij chin uxlanen. Mareꞌ re ache reꞌ xubij chique re 
vinak re quimalon-quiꞌ chireꞌ: Ronojel semana cꞌo vakiꞌ kꞌij chin yojsamaj. 
Y chupan cꞌa re vakiꞌ kꞌij reꞌ cꞌo modo yixpa riqꞌuin re Jesús * chin 
yixcꞌachojsas, y mana-ta re kꞌij chin uxlanen, xchaꞌ chique.

15 Pero re Ajaf Jesús can jareꞌ xubij cha: Yex xa caꞌeꞌ ipalaj. Roma yex yeꞌsol-a 
re ivacx, re iquiej chupan jun kꞌij chin uxlanen, * chin yixba chuyiꞌic quiyaꞌ, y 
más cꞌa reꞌ xa je chicop manak can-ta quikꞌij. 16 Cꞌalapaꞌ re jun ixok reꞌ, re can 
rey-rumam can re Abraham, * anchaꞌl yex. Y re Satanás dieciocho junaꞌ tuxim-
va-pa. Mareꞌ yen nimbij che can otz nicꞌachojsas chupan jun kꞌij chin uxlanen.

17 Tak re Jesús rubin chic-ka re tzij reꞌ, conojel re yeꞌtzelan richin, 
xeꞌqꞌuex chach. Jacꞌa re nicꞌaj chic vinak camas niquiꞌcot cánma, roma re 
Jesús camas nem re rusamaj re Dios ntajin chubanic. *

Re ejemplo chij re semilla chin re mostaza
18 Y re Jesús xubij: ¿Andex como rubanic xtimbij chij re ru-gobierno 

re Dios? ¿Anchok riqꞌuin como xtinjonomaj-va? * 19 Yen nimbij che junan 
riqꞌuin re semilla chin re mostaza re nutic jun ache pa rujuyuꞌ. Tak 
niqꞌuiy, can anchaꞌl jun nema-cheꞌ nuban. Mareꞌ re chicop cꞌo quixicꞌ re 
yeꞌba pa cakꞌikꞌ, yeꞌbapon pa rueꞌ y niquibanalaꞌ quisoc pa tak rukꞌaꞌ.

Re ejemplo chij re levadura
20 Y re Jesús xubij chukaꞌ: ¿Andex como xtimbij chij tak re vinak yeꞌoc 

pa rukꞌaꞌ re Dios? ¿Anchok riqꞌuin como xtinjonomaj-va? 21 Xa can junan 
cꞌa riqꞌuin re levadura * re noꞌrcꞌama-pa jun ixok y nuyaꞌ chupan oxeꞌ 
pajbal harina muban, y can nuban che nuxol-riꞌ chupan ronojel, xchaꞌ 
reJesús.

Quixoc chupan re ruchi-jay re coꞌol-oc rach
22 Y re Jesús * xutzꞌam chic-a rubey chin niba pa tenemit Jerusalén. 

Pero nabey xbakꞌax-pa pa tak nimaꞌk y cocoj tenemit, chin nutzijoj re 
ruchꞌabal re Dios. * 23 Y cꞌo jun xcꞌutun cha re Jesús, y xubij cha: Ajaf, ¿je 
qꞌuiy como re xqueꞌcolotaj? *

Pero re Jesús xa chique conojel xchꞌo-va, y xubij: 24 Can titijaꞌ ikꞌij 
tinimaj re ruchꞌabal re Dios. Ronojel re niban yex, can ja re nika chach 
re Dios jareꞌ re tibanaꞌ. Roma re ruchi-jay re ancheꞌ yixakꞌax-va, camas 

coꞌol-oc rach. * Y camas je qꞌuiy vinak xtiquijoꞌ xqueꞌoc chupan re ruchi-
jay reꞌ, pero man xqueꞌtiquir-ta * xqueꞌoc. 25 Y tak re rajaf jay xtiyacataj-pa 
y xtoꞌrtzꞌapij * can re ruchi-jay, y yex re cꞌamaje-na quixoc-apo riqꞌuin, 
astapaꞌ yex xticocaj-apo * y xtibij: Ajaf, Ajaf, tajakaꞌ re ruchi-jay chakavach 
chin che yojoc-apo aviqꞌuin. Pero rejaꞌ xtubij-pa chiva: Man ntaman-ta 
ancheꞌ quixpo-va. * 26 Y yex xtibila-apo cha: Ja yoj re xojva-xojuqꞌuiaꞌ 
aviqꞌuin. Y ja pa tak bey chin re katenemit, chireꞌ xabij-va re ruchꞌabal 
re Dios * chaka. 27 Y rejaꞌ xtubij-pa chiva: Ximbij-yan chiva che man 
ntaman-ta ancheꞌ quixpo-va. Can man otz-ta che yixcꞌueꞌ viqꞌuin, * yex 
xa yix banoy-etzelal, xtichaꞌ re Ajaf chiva. 28 Y tak xqueꞌitzꞌat re achiꞌaꞌ 
re quibiniꞌan Abraham, Isaac, Jacob * y conojel re rusamajelaꞌ re Dios re 
xeꞌcꞌueꞌ ajuer can re xbex profetas chique, che jecꞌo pa rukꞌaꞌ re Dios, jareꞌ 
tak xquixokꞌ y xquixbison, y can xtikachꞌachꞌej irovay * roma xixlisas can. 
29 Y xqueꞌpa vinak re jecꞌo pa norte y sur, quireꞌ chukaꞌ xtiquiban re vinak 
re jecꞌo pan oriente y pan occidente. * Y re vinak reꞌ can quibanon confiar-
quiꞌ viqꞌuin. Y chukaꞌ re vinak reꞌ xqueꞌcꞌueꞌ pa rukꞌaꞌ re Dios. Rejeꞌ 
xqueꞌtzꞌuye-apo chach mesa. 30 Y chireꞌ jecꞌo xticꞌueꞌ quikꞌij re vocame 
manak quikꞌij, y jecꞌo re camas quikꞌij vocame, jareꞌ xa manak chic quikꞌij 
xticꞌueꞌ, * xchaꞌ re Jesús.

Re Jesús camas nibison coma re vinak jecꞌo pa Jerusalén
31 Y chupan re mismo kꞌij reꞌ, jecꞌo achiꞌaꞌ fariseos xeꞌbapon riqꞌuin 

re Jesús, y xquibij cha: Re gobernador rubiniꞌan Herodes nrajoꞌ 
yatruquimisaj, mareꞌ catel-a vovaꞌ, cabiyin chaꞌnin, xeꞌchaꞌ cha.

32 Pero re Jesús xubij chique re achiꞌaꞌ reꞌ: Quixbiyin y tibij cha re 
Herodes, che yen can xtimban-va seguir re samaj ntzꞌamon rubanic, 
y re samaj reꞌ ja re yeꞌnlisaj itzel tak espíritu y yeꞌncꞌachojsaj chukaꞌ 
re yeꞌyavaj. Y cꞌa cabij xtinqꞌuis re nusamaj, * quixchaꞌ cha. Roma 
re Herodes camas listo chubanic re etzelal. 33 Pero yen tiene que 
xtimban seguir re nubey vocame, chuaꞌk y cabij, pero man roma-ta 
che quireꞌ nrajoꞌ re Herodes. Roma tiene que yinapon pa tenemit 
Jerusalén, roma jun rusamajel re Dios re nibex profeta cha, man 
jun bey xtiquimisas-ta pa jun chic tenemit, sino que rejaꞌ chupan re 
mismo tenemit Jerusalén chireꞌ niquimisas-va.

34 Y cꞌareꞌ re Jesús xchꞌo chiquij re vinak re jecꞌo pa tenemit 
Jerusalén. Rejaꞌ quireꞌ xubij: Yex re yix aj-Jerusalén, yex re yix aj-
Jerusalén, ¿anchique roma tak yeꞌquimisaj re rusamajelaꞌ re Dios re 

nibex profetas chique? ¿Anchique roma chukaꞌ tak yeꞌquimisaj cha 
aboj re yeꞌrutak-pa re Dios chiꞌicojol? * Y yen camas qꞌuiy bey xinjoꞌ 
che xixinmol-ta viqꞌuin, anchaꞌl nuban re quite-ecꞌ chique re chꞌutak 
ral, yeꞌrumol chuxeꞌ re ruxicꞌ. Y yex * man jun bey xijoꞌ che quire-
ta ximban chiva. 35 Vocame re ivachoch yex xticꞌueꞌ can anchaꞌl jun 
lugar re ancheꞌ, manak vinak re nibex desierto cha. * Y quireꞌ nimbij 
chiva roma jacꞌa ruqꞌuisibal bey reꞌ re xquinitzꞌat-a. * Y xquinitzꞌat 
chic jun bey cꞌaja chupan re kꞌij tak xtibij chua: ¡Matiox che pitinak 
re Jun reꞌ! ¡Rejaꞌ can banom-pa bendecir y pitinak pa rubeꞌ re Ajaf 
Dios! * Cꞌa chupan re kꞌij reꞌ tak xquinitzꞌat chic jun bey, xchaꞌ re 
Jesús.

Jun ache sipojnak nicꞌachojsas roma re Jesús pa jun kꞌij chin uxlanen

14  1 Y pa jun kꞌij chin uxlanen, re Jesús xba pa rachoch jun chique 
re ecꞌuay quichin re achiꞌaꞌ fariseos, roma re ache reꞌ xuban 

invitar re Jesús chin jun vaꞌin. * Y re jecꞌo chireꞌ niquitzu-niquitzu-apo 
re Jesús, 2 roma chireꞌ cꞌo-apo jun ache niyavaj. Y re ache reꞌ cꞌo chach 
re Jesús y sipojnak re ru-cuerpo. 3 Y re Jesús xubij chique re achiꞌaꞌ 
jeꞌatamayon re ley quichin re israelitas y chukaꞌ chique re achiꞌaꞌ fariseos 
re jecꞌo chireꞌ: ¿Andex nibij yex, la xajan como che nicꞌachojsas jun vinak 
niyavaj chupan jun kꞌij chin uxlanen? *

4 Pero re achiꞌaꞌ jeꞌatamayon re ley quichin re israelitas y re fariseos man 
jun tzij xquibij. Mareꞌ re Jesús xutzꞌam-apo re ache niyavaj y xucꞌachojsaj y 
xubij cha che tiba. 5 Y re Jesús xubij chique re achiꞌaꞌ re jeꞌatamayon re ley 
y re achiꞌaꞌ fariseos: Roma tak jun chiva yex nitzak jun ruquiej o jun ruvacx 
pa jun pozo, yex can jonanin yixba chulesasic, * astapaꞌ kꞌij chin uxlanen.

6 Y re achiꞌaꞌ re jeꞌatamayon re ley quichin re israelitas y re fariseos 
man xquivel-ta andex xquibij-apo cha re Jesús.

Man taban che camas akꞌij
7 Y xpa re Jesús xutzꞌam rubixic jun ejemplo chique re jeꞌbanon invitar 

chin re vaꞌin. Roma xeꞌrutzꞌat re vinak re jeꞌbanon invitar che yeꞌquichalaꞌ 
quichꞌacat * chin yeꞌtzꞌuyeꞌ chireꞌ chach mesa. Mareꞌ xubij chique: 8 Tak 
cꞌo jun nibano invitar ivichin pa jun cꞌulubic, man ticanoj re nabey 
tak chꞌacat. Roma qꞌuibaꞌ yat tzꞌuyul chic chireꞌ tak napon jun vinak 
re cꞌo más rukꞌij que chavach rat, 9 y nipa re banayon invitar avichin, 
nubij chava: Tabanaꞌ utzil tayaꞌ can re achꞌacat cha re jun reꞌ, roma rejaꞌ 

nbanon invitar chukaꞌ. Y rat can quiak yatruban-ka roma yaqꞌuex-ka y 
yatetzꞌuyeꞌ cꞌa chach re ruqꞌuisibal chꞌacat. 10 Mareꞌ vo xa cꞌo jun nibano 
invitar ivichin pa jun cꞌulubic, quixtzꞌuyeꞌ chach re ruqꞌuisibal tak chꞌacat 
chin quireꞌ tak yatrutzꞌat-pa re banayon invitar avichin, xteꞌka aviqꞌuin y 
xtubij chava: Tabanaꞌ utzil catakꞌax-pa vovaꞌ. Y tak quireꞌ xtiban chava, 
conojel re yeꞌtzꞌuyeꞌ aviqꞌuin chach mesa chin re vaꞌin xtiquitamaj che 
can cꞌo-va akꞌij. * 11 Roma re nuban che cꞌo rukꞌij * xa xtikasas rukꞌij. Y jacꞌa 
re nuban che manak rukꞌij, can xticꞌueꞌ rukꞌij, xchaꞌ re Jesús.

12 Y re Jesús xubij chukaꞌ cha re xbano invitar richin: Tak rat najoꞌ 
yaꞌban invitar vinak chin jun vaꞌin, man cꞌa caꞌban invitar xaxe re 
itaman ivach quiqꞌuin, re ate-artaꞌ, conojel re je avchꞌalal, y re a-vecinos 
re je biyomaꞌ, roma rejeꞌ can yeꞌtiquir chukaꞌ yatquiban invitar chin 
jun vaꞌin pa cachoch, y riqꞌuin reꞌ nikꞌalajin che can chaꞌnin niquitzolij 
rajal-ruqꞌuixel chava. 13 Mareꞌ nimbij chava, tak cꞌo jun namakꞌij naban 
pan avachoch, caꞌbanaꞌ invitar * vinak re camas je mebaꞌ, re vinak 
manak quikꞌa-cakan, o yaꞌban invitar re cojos y chukaꞌ re je moyiꞌ. 14 Y 
vo xa quireꞌ xtaban, camas cꞌa otz xtabanaꞌ roma rejeꞌ man yeꞌtiquir-ta 
niquitzolij rajal-ruqꞌuixel chava. Pero rat can xtacꞌul rajal-ruqꞌuixel, tak 
junan xquixcꞌastaj-a * quiqꞌuin re vinak re manak quimac ndel chach re 
Dios, xchaꞌ re Jesús.

Re xeꞌban invitar pa jun vaꞌin
15 Y cꞌo cꞌa jun re tzꞌuyul chireꞌ chach mesa, tak rucꞌaxan chic-ka re 

tzij re xeꞌrubij re Jesús, xpa rejaꞌ xubij-apo cha re Jesús: Otz-quibanoj * re 
xqueꞌcꞌueꞌ pa rukꞌaꞌ re Dios y can xqueꞌvaꞌ chireꞌ, xchaꞌ.

16 Y jareꞌ tak re Jesús xubij: Jun bey jun ache nrajoꞌ nuban namakꞌij * 
pa rachoch y nrajoꞌ nusipaj jun vaꞌin. Mareꞌ rejaꞌ xeꞌruban invitar je qꞌuiy 
vinak chin yeꞌbevaꞌ charachoch. 17 Y tak xapon re kꞌij chin re vaꞌin, re 
ache xutak-a jun ru-mozo chiquiyoxic conojel re vinak re jeꞌrubanon 
invitar. Y re mozo xboꞌrbij chique: Quixampa, kojeꞌvaꞌ, * roma vocame 
ronojel cꞌo chic listo. 18 Pero can conojel xquibila-pa, che man yeꞌtiquir-ta 
yeꞌpa. Cꞌo jun xbim-pa: Tabanaꞌ utzil tabij cha re a-patrón, che tucuyuꞌ 
baꞌ numac che man yintiquir-ta yinapon, * roma xa xinlokꞌ jun vulef, y 
nicꞌatzin che yimba chutzꞌetic. 19 Cꞌo chic jun re can quireꞌ chukaꞌ xubij: 
Tabanaꞌ utzil tabij cha re a-patrón che man yintiquir-ta yinapon, roma 
jecꞌo voꞌoꞌ cꞌulaj nuvacx chin samaj xeꞌnlokꞌ, y nicꞌatzin che yeꞌntojtobej. 

20 Y re jun chic xubij-pa che man nitiquir-ta nipa, roma xa cꞌa baꞌ ticꞌule-
va. 21 Y tak re mozo xtzolaj riqꞌuin re ru-patrón, ronojel re xbex-pa cha 
xboꞌrtzijoj cha. Mareꞌ re ru-patrón itzel xunaꞌ, y xubij cha re ru-mozo: 
Vocame cabiyin * pa tak calles y pa tak callejones chin re katenemit y 
caꞌcꞌamala-pa re manak quikꞌa-cakan, re cojos, re je moyiꞌ, y chukaꞌ re 
camas je mebaꞌ. 22 Y tak xtzolaj re mozo, xubij cha re ru-patrón: Xeꞌncꞌam-
yam-pa re vinak re xabij-a chua, pero cꞌa cꞌo qꞌuiy chꞌacat xuban sobra. 
23 Y re ru-patrón xubij chic cha: Vocame cabiyin tzaꞌn tak jay y pa tak bey 
re yeꞌba nicꞌaj chic tenemit, y tabij * chique re vinak reꞌ che queꞌpa, chin 
quireꞌ ninoj re vachoch. 24 Roma yen can katzij nimbij chiva che man jun 
chique re xeꞌmban invitar nabey, re xtiya-ta kꞌij cha che nivaꞌ viqꞌuin, 
roma man xquijo-ta xeꞌpa tak xeꞌmban invitar * pa nabey, xchaꞌ cha re ru-
mozo, quireꞌ xutzijoj re Jesús.

Vo xa nakajoꞌ yojoc ru-discípulo re Jesucristo 
can takajachaꞌ re kacꞌaslen cha rejaꞌ

25 Y camas vinak re jeꞌtzakatal-a chij re Jesús. Y tak rejaꞌ xtzuꞌun can 
chij y xeꞌrutzꞌat re vinak reꞌ, xpaꞌeꞌ, y xutzꞌam rubixic chique: 26 Vo xa cꞌo 
jun nipa viqꞌuin chin ndoc nu-discípulo, ja-ta cꞌa yen re más yinrajoꞌ. * 
Man otz-ta che ja-ta re rute-rutotaꞌ re más yeꞌrajoꞌ que chinoch yen. Y 
man otz-ta chukaꞌ che ja-ta re ruxayil, re rajcꞌual, re je ruchꞌalal o can 
rejaꞌ mismo re más nrajo-ka-riꞌ. Y can ja-ta cꞌa yen re más yinrajoꞌ. Roma 
vo xa man xtuban-ta quireꞌ, man nitiquir-ta ndoc nu-discípulo. 27 Re 
vinak re can nrajo-va ndoc nu-discípulo, can tujachaꞌ cꞌa re rucꞌaslen y 
man tupokonaj * nukꞌasaj tijoj-pokonal nutzij yen, can anchaꞌl che binak 
chuxeꞌ ru-cruz. Jacꞌa re vinak re camas nupokonaj nukꞌasaj tijoj-pokonal 
nutzij yen y man nrajo-ta yinrutzekelbej, man nitiquir-ta ndoc nu-
discípulo. 28 Roma tak cꞌo jun chiva yex nrajoꞌ nuban jun jay * nem, rejaꞌ 
can nitzꞌuyeꞌ chin nunojij jenipaꞌ mero xtoc cha, vo xa cꞌo ronojel riqꞌuin 
o manak chin nitiquir nuqꞌuis rubanic. 29 Roma vo xa re mero xaxe chin 
re ru-cimiento re jay cꞌo riqꞌuin y xtutanabaꞌ can re samaj chireꞌ, xqueꞌpa 
re vinak xqueꞌtzeꞌen chij, 30 y xtiquibilaꞌ: La jun ache laꞌ xrajoꞌ xupobaꞌ 
jun jay, y man xtiquir-ta xuqꞌuis rubanic, xqueꞌchaꞌ cha. 31 Y tak jun 
Rey nuban ayoval riqꞌuin jun chic Rey, can nitzꞌuyeꞌ chin nunojij vo xa 
quiqꞌuin lajuj mil soldados nitiquir nuban ayoval quiqꞌuin re veinte mil 
soldados re jeꞌrucꞌamom-pa re jun chic Rey. 32 Y vo xa nunojij che man 
nitiquir-ta, rejaꞌ yeꞌrutak-a achiꞌaꞌ chucꞌulic re jun chic Rey, tak cꞌamaje-

  SAN LUCAS 14

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



212

 

* 14.32 Job 22:21; Mt. 5:25; Lc. 12:58; 2 Co. 6:2. * 14.33 Mt. 19:27, 28; Lc. 18:22. 
* 14.34 Mt. 5:13; Mr. 9:50. * 15.1 Ez. 18:23; Mt. 9:10; 1 Ti. 1:15. * 15.2 Hch. 11:3. 
* 15.4 Mt. 18:12; 1 P. 2:25. * 15.5 Is. 40:11. * 15.6 1 P. 2:10, 25. 

na rutzijol che neꞌka. Y re achiꞌaꞌ re yeꞌba chucꞌulic neꞌquicꞌutuj utzil cha 
che man niquijo-ta ayoval. * 33 Mareꞌ, vo xa jun chiva yex nrajoꞌ ndoc nu-
discípulo, tiene que nunojij nabey che nuyaꞌ * can ronojel re cꞌo riqꞌuin. Vo 
xa man nuban-ta quireꞌ, man nitiquir-ta ndoc nu-discípulo.

Tak re atzꞌam man nitzayin-ta chic
34 Re atzꞌam camas otz. Pero xe-ta re atzꞌam niqꞌuis-ta-a * re rutzayil, 

¿andex como rubanic nakaban chin quireꞌ nitzolaj-ta chic pa re rutzayil? 
Man jun. 35 Re atzꞌam re man nitzayin-ta chic, man otz-ta nicusas, y 
chukaꞌ man otz-ta nicusas chin nixol riqꞌuin ulef chin ndoc abono. Re otz 
che niban cha ja che nitorex-a, roma man jun chic ndoc-va. Yex re cꞌo 
ixquin chin nicꞌaxaj, can ticꞌaxaj cꞌa re ximbij-ka, xchaꞌ re Jesús.

Jun ejemplo chij jun oveja satzanak

15  1 Y conojel re achiꞌaꞌ molay tak impuestos y chukaꞌ re vinak 
re nibex aj-maquiꞌ chique, yeꞌjelon-apo * riqꞌuin re Jesús chin 

niquicꞌaxaj re ruchꞌabal re Dios re nutzijoj. 2 Y ja vinak qui tak reꞌ 
re yeꞌjelon-apo riqꞌuin re Jesús, mareꞌ re achiꞌaꞌ fariseos y re achiꞌaꞌ 
jeꞌatamayon re ley quichin re israelitas camas yeꞌchꞌo chij re Jesús, y 
niquibilaꞌ: Re Jesús junan * quivach quiqꞌuin re aj-maquiꞌ. Roma camas 
otz quicꞌulic nuban y man xe-ta reꞌ, xa can niba chukaꞌ quiqꞌuin cho tak 
cachoch chin neꞌvaꞌ, yeꞌchaꞌ.

3 Mareꞌ re Jesús xutzꞌam rubixic jun ejemplo chiquivach, y xubij: 
4 Tak jun chiva yex jecꞌo jun ciento ru-ovejas y nisatz-ta can jun tak 
jeꞌrucꞌuan-a, rejaꞌ can yeꞌruyaꞌ can baꞌ re je noventa y nueve chireꞌ pa 
juyuꞌ, y niba chucanoxic * re jun satzanak can. 5 Y tak noꞌrvila-pa re oveja 
reꞌ, nuyaꞌ cꞌa-pa chutilaꞌn. * Can niquiꞌcot roma xuvel-pa. 6 Y tak napon 
charachoch, yeꞌrayoj re vinak rutaman quivach, y yeꞌrayoj chukaꞌ re 
ru-vecinos, y nubij chique: Quixquiꞌcot viqꞌuin vocame, roma re nu-oveja 
satzanak, xinvel. * 7 Y can katzij nimbij chiva, che re jecꞌo chilaꞌ chicaj 
yeꞌquiꞌcot tak jecꞌo noventa y nueve vinak re choj quicꞌaslen, re jalatajnak 
chic quicꞌaslen chach re Dios. Pero más yeꞌquiꞌcot chilaꞌ chicaj, tak cꞌo jun 
aj-mac re nijalataj rucꞌaslen chach re Dios.

Re ejemplo chij jun ficha satzanak
8 Cꞌo-ta jun ixok re cꞌo lajuj fichas riqꞌuin, y cha re lajuj fichas reꞌ 

nutzak jun chireꞌ pa rachoch, rejaꞌ can nutzaj kꞌakꞌ y can otz chukaꞌ 
rumesic nuban pa rachoch chin nucanoj re ru-ficha, hasta cꞌa nuvel-na. 

9 Y tak ruvilon chic, yeꞌrayoj re vinak re rutaman quivach, y yeꞌrayoj 
chukaꞌ re ru-vecinos, y nubij chique: Quixquiꞌcot viqꞌuin, roma re nu-ficha 
tzekenak, xinvel-yan. 10 Y can katzij nimbij chiva, che tak cꞌo jun aj-mac 
nijalataj rucꞌaslen chach re Dios, can chibil chukaꞌ re ángeles * chin re 
Dios camas yeꞌquiꞌcot, xchaꞌ re Jesús.

Re ejemplo chij jun cꞌajol-alaꞌ re xucꞌutuj ru-herencia cha re rutotaꞌ
11 Y re Jesús xubij chukaꞌ chique: Cꞌo cꞌa jun ache jecꞌo je caꞌeꞌ rucꞌajol. 

12 Y jun kꞌij re chakꞌalaxel xubij cha re rutotaꞌ: Papá, yen ninjo-yan re nu-
herencia. Y re tataꞌaj can xujach-va re herencia chiquivach che je caꞌeꞌ. 
13 Xa cꞌa jacꞌa jun caꞌe-oxeꞌ kꞌij tijach-va re herencia, re chakꞌalaxel xutzꞌam 
rucꞌayixic ronojel re xyaꞌ can cha. Qꞌuiy mero xumol-a, y cꞌareꞌ xba pa jun 
chic lugar re cꞌacꞌanaj cꞌo-va. Y tak cꞌo chic chireꞌ, xucꞌuaj jun itzel * cꞌaslen, 
y mareꞌ camas qꞌuiy mero nuqꞌuis. 14 Rejaꞌ xuqꞌuis cꞌa ronojel re ru-mero. Y 
jareꞌ tak xpa jun namalaj viyjal chupan re lugar re ancheꞌ cꞌo-va. Y re cꞌajol-
alaꞌ reꞌ nichꞌumun rupan y manak chic ru-mero chin nucusaj. 15 Y mareꞌ 
xboꞌrsuju-riꞌ chin neꞌsamaj riqꞌuin jun ache re cꞌo chireꞌ chupan re lugar reꞌ, 
y re ache reꞌ xutak-a pa rujuyuꞌ chin yeꞌboꞌrchajij ak. 16 Y roma camas viyjal 
tzꞌamayon richin re cꞌajol-alaꞌ reꞌ, can nrajoꞌ nutaj re niquitaj re ak. Roma 
man jun vinak niyiꞌo-ta jun cosa cha. 17 Y re cꞌajol-alaꞌ reꞌ, cꞌajareꞌ tak xbeka 
chucꞌoꞌx y xubij-ka pa ránma: Re je ru-mozo re nataꞌ man niquitaj-ta viyjal, 
roma cꞌo qꞌuiy quivay. Pero yen yincom-yan roma viyjal vovaꞌ. 18 Más otz 
quintzolaj-na * riqꞌuin re nataꞌ, y xtimbij cha: Papá, ximacun chach re Dios, 
y can ximacun chukaꞌ chavach rat. 19 Man chic cꞌa rucꞌamon-ta nabij acꞌajol 
chua. Más otz tabanaꞌ chua che yinoc jun a-mozo, xquinchaꞌ cha. 20 Y can 
jareꞌ tak xutzꞌam-a bey chin xba charachoch, ancheꞌ cꞌo-va re rutotaꞌ.

Y cꞌacꞌanaj cꞌa cꞌo-va re cꞌajol-alaꞌ cha re rachoch, tak re tataꞌaj xutzꞌat-
yan-apo re rucꞌajol, y camas xujoyovaj * rach. Mareꞌ jonanin xba chucꞌulic, 
xukꞌetej y xutzꞌubaj. 21 Y re cꞌajol-alaꞌ can jareꞌ xubij cha re rutotaꞌ: Papá, 
ximacun * chach re Dios, y can ximacun chukaꞌ chavach rat. Man chic 
cꞌa rucꞌamon-ta che nabij acꞌajol chua. 22 Pero re tataꞌaj xubij chique 
re ru-mozos: Tilisaj-pa re tziak más otz y tivekaꞌ * re nucꞌajol. Tiyaꞌ jun 
napankꞌaꞌ chukꞌaꞌ y tiyaꞌ chukaꞌ ruxajab. 23 Y teꞌicꞌama-pa chukaꞌ re chꞌet 
vacx re camas tiꞌoj, y tiquimisaj. Takabanaꞌ jun namakꞌij, y kojvaꞌ. 24 Y 
quireꞌ nimbij roma re jun nucꞌajol reꞌ can quiminak * chic chinoch yen, 
pero vocame can anchaꞌl che xcꞌastaj chic-pa. Roma satzanak-a, pero 
xbeka chic kaqꞌuin, xchaꞌ re tataꞌaj. Y can jareꞌ xtiquir re namakꞌij.

25 Y tak ntajin re namakꞌij, re nemalaxel nisamaj pa juyuꞌ. Y tak xtzolaj-
pa y napon-yan-apo charachoch, xucꞌaxaj che cꞌo namakꞌij ntajin. 26 Mareꞌ 
rejaꞌ xrayoj jun chique re qui-mozo y xucꞌutuj cha: ¿Andex xbanataj? 
¿Y anchique roma tak ntajin namakꞌij? 27 Y re mozo xubij cha: Roma 
xtzolaj-pa re achakꞌ y ruxnak rach. Mareꞌ re artaꞌ xutak ruquimisasic re 
chꞌet vacx re camas tiꞌoj. 28 Tak xucꞌaxaj quireꞌ re nemalaxel, xyacataj 
ruyoval, * y man nrajo-ta cꞌa ndoc-apo pa jay. Mareꞌ xbeꞌel-pa re rutotaꞌ, y 
nubuchilaꞌ, chin quireꞌ ndoc-ta-apo. 29 Pero man xrajo-ta. Rejaꞌ xubij cha 
re rutotaꞌ: Yen can nojel tiempo yinsamaj aviqꞌuin y man jun bey man-ta 
niniman atzij. Pero man jun bey ayiꞌon-ta jun cosa chua. Astapaꞌ can ála-
ta jun chꞌet cabra, chin nakaban-ta jun namakꞌij quiqꞌuin re nu-amigos, 
pero reꞌ can man jun. * 30 Y vocame rat xaquimisaj re chꞌet vacx tiꞌoj, xaxe 
roma xtzolaj-pa re jun acꞌajol reꞌ, y rejaꞌ xa xboꞌrqꞌuisa-yan can ronojel re 
abiyomal chiquivach ixokiꞌ re man otz-ta quicꞌaslen, xchaꞌ. 31 Y re tataꞌaj 
xubij: Nucꞌajol, xchaꞌ cha. Rat can viqꞌuin yen yatcꞌo-va. * Mareꞌ ronojel 
re cꞌo viqꞌuin, can avichin-va rat. 32 Pero re achakꞌ reꞌ can quiminak chic 
chinoch yen, y vocame can anchaꞌl che xcꞌastaj chic-pa. Roma satzanak 
y vocame xbeka chic kaqꞌuin. Y mareꞌ can nimban namakꞌij y re kánma 
camas niquiꞌcot, * xchaꞌ re tataꞌaj cha re rucꞌajol nemalaxel. Ja ejemplo reꞌ 
re xubij re Jesús.

Re ejemplo chij jun ache man otz-ta runaꞌoj xuban riqꞌuin re ru-patrón

16  1 Re Jesús xubij chukaꞌ chique re ru-discípulos: Cꞌo cꞌa jun ache biyom. 
Y re biyom reꞌ cꞌo cꞌa jun ache paꞌal chij ronojel re rubiyomal rejaꞌ. Y 

cha re ache biyom xtzijos-va che re ache paꞌal chij ronojel re rubiyomal ntajin 
chuqꞌuisic. 2 Y re patrón xutak ruyoxic re ache paꞌal chij ronojel re rubiyomal. 
Y tak xbeka xubij cha: ¿Andex nabij chua chij re nitzijos chavij? Vocame ninjoꞌ 
nintzꞌat andex rubanon * ronojel re biyomal nyiꞌon pan akꞌaꞌ, roma vocame manak 
chic asamaj, xchaꞌ re patrón cha. 3 Y re ache paꞌal chij ronojel re biyomal xunojij-
ka pa ránma: ¿Andex nimban vocame? Roma re nu-patrón nulisaj nusamaj. Y 
xtimban-ta chic jun samaj re nrajoꞌ echukꞌaꞌ man yintiquir-ta chic. Y xquinoc-ta 
cꞌutuy-limosna yinqꞌuex. 4 Y tak xunojij-yan jabal, xubij: Vocame ntaman chic 
andex xtimban, chin quireꞌ jecꞌo yeꞌcꞌulu vichin pa tak cachoch, tak xtilisas 
nusamaj, xchaꞌ. 5 Y cꞌareꞌ xeꞌrayoj che jaꞌjun che jaꞌjun re cꞌo quicꞌas riqꞌuin re 
ru-patrón, y xucꞌutuj cha re nabey: ¿Rat andex re acꞌas, y jenipaꞌ? 6 Y re ache re 
cꞌo rucꞌas xubij cha: Yen cꞌo jun ciento barril aceite * olivo nucꞌas, xchaꞌ. Y re ache 
paꞌal chij ronojel re biyomal xubij cha re ache cꞌo rucꞌas: Ja ruvujil re acꞌas reꞌ. Y 
vocame chaꞌnin catzꞌuyeꞌ y tabanaꞌ chic can jun ruvujil. Y chupan re jun chic vuj 

re xtaban, tabana-ka chupan che xaxe nicꞌaj ciento barril aceite re acꞌas. 7 Y tak 
xapon chic jun re cꞌo rucꞌas, re ache paꞌal chij ronojel re biyomal xucꞌutuj cha: 
Y rat ¿andex re acꞌas y jenipaꞌ? Re ache cꞌo rucꞌas xubij: Yen ochocientos quintal 
trigo nucꞌas, xchaꞌ cha. Y rejaꞌ xubij cha: Ja ruvujil re acꞌas reꞌ, y vocame catzꞌuyeꞌ 
y tabanaꞌ chic jun ruvujil. Y chupan re jun chic vuj re xtaban, tabana-ka chupan 
che xe seiscientos cincuenta re acꞌas, xchaꞌ cha. 8 Y tak re ru-patrón xucꞌaxaj re 
rutzꞌamon rubanic re itzel ache, xubij: Cꞌo runaꞌoj, xchaꞌ. Y ja quireꞌ re vinak 
re man quiniman-ta re Dios. Cꞌo quinaꞌoj y camas je listo quiqꞌuin re vinak. Y 
camas-va chukaꞌ je listo, que chiquivach re vinak re je richin chic re sakil. *

9 Y yen nimbij chiva, xchaꞌ re Jesús. Qꞌuiy bey re biyomal chin re 
ruchꞌulef, man otz-ta rucusasic niban cha coma re vinak. Jacꞌa vo xa can 
pan ikꞌaꞌ yex re yix rajcꞌual chic re Dios cꞌo-va re biyomal reꞌ, can ticusaj * 
chin che yeꞌtoꞌ re nicꞌatzin quitoꞌic. Chin quireꞌ tak re ibiyomal xtiqꞌuis, 
xquixcꞌul chilaꞌ chicaj, chupan re jay re man jun bey xqueꞌqꞌuis.

10 Re jun re can otz nuban riqꞌuin jun samaj coꞌol-oc, xa can otz * chukaꞌ 
xtuban riqꞌuin jun samaj nem. Jacꞌa re man otz-ta nuban riqꞌuin jun 
samaj coꞌol-oc, xa can quireꞌ chukaꞌ xtuban riqꞌuin jun samaj nem. 11 Y 
quireꞌ chukaꞌ riqꞌuin re biyomal chin re ruchꞌulef, roma vo xa yex man 
otz-ta niban cha, re Dios can man xtujach-ta * re katzij biyomal pan ikꞌaꞌ. 
12 Roma vo xa man otz-ta niban riqꞌuin re biyomal chin re ruchꞌulef re 
man ivichin-ta yex, cꞌalapaꞌ riqꞌuin re katzij biyomal re can ivichin-va yex 
otz-ta xtiban cha, mareꞌ re Dios man nuya-ta pan ikꞌaꞌ.

13 Y man jun mozo * nibano che je caꞌe-ta ru-patrón, roma man nitiquir-
ta nisamaj quiqꞌuin che je caꞌeꞌ al mismo tiempo. Roma vo xa nrajoꞌ jun 
chique re je caꞌeꞌ ru-patrón, tiene que nutzelaj re jun chic. Y vo xa can 
nunimaj rutzij re jun, man nitiquir-ta nuban quireꞌ riqꞌuin re jun chic. 
Mareꞌ manak modo che jun vinak re can ruyiꞌon ránma riqꞌuin re biyomal 
re nitiquir-ta nuban re nrajoꞌ re Dios, xchaꞌ re Jesús.

14 Y tak re achiꞌaꞌ fariseos xquicꞌaxaj re xubij re Jesús, xeꞌtzeꞌen-apo 
chij, roma rejeꞌ can quiyiꞌon * cánma riqꞌuin re biyomal. 15 Y re Jesús xubij 
chique: Yex can nibananej chiquivach re vinak che camas yix choj y 
camas yix otz. Pero re Dios rutaman andex re cꞌo * pa tak ivánma, y man 
otz-ta yixrutzꞌat. Y reꞌ astapaꞌ jenipaꞌ jabal otz yixtzꞌet coma re vinak y 
astapaꞌ can xtiquiyaꞌ ikꞌij.

Re ruchꞌabal re Dios man xtiqꞌuis-ta
16 Y tak re Juan Bautista cꞌamaje-na tutzꞌam rutzijosic re ruchꞌabal re 

Dios, xa can cꞌaja re ley chin re Moisés re nitzijos. Y xa can cꞌaja chukaꞌ 

re ruchꞌabal re Dios re tzꞌiban can coma re rusamajelaꞌ re Dios re xeꞌcꞌueꞌ 
ajuer can, re xbex profetas chique, can cꞌaja chukaꞌ reꞌ re nitzijos. Pero 
tak xpa re Juan, jareꞌ tak xtiquir-a rutzijosic re utzulaj ruchꞌabal re Dios 
re nichꞌo chij tak re vinak yeꞌoc * pa rukꞌaꞌ re Dios, re nibex evangelio cha. 
Y je qꞌuiy vinak re can niquitaj quikꞌij chin yeꞌoc chireꞌ.

17 Y chukaꞌ nimbij chiva, che man can-ta cꞌayef che re ruchꞌulef y re 
rocaj yeꞌqꞌuis, * que chach re ley. Roma ronojel re nubij chupan re ley tiene 
que nibanataj, y man jun cosa re man-ta xtibanataj.

Re vinak jeꞌcꞌulan man otz-ta niquijach-quiꞌ
18 Y re Jesús xubij chukaꞌ: Vo xa cꞌo jun ache cꞌulan nujach-riꞌ * riqꞌuin 

re ruxayil y cꞌareꞌ nucꞌam chic-apo jun ixok, re ache reꞌ nimacun chach re 
Dios. Y vo xa cꞌo jun ache nucꞌam-apo jun ixok cꞌulan y yiꞌon can roma re 
ruchijil, chukaꞌ re ache reꞌ nimacun chach re Dios.

Re ache biyom y re Lázaro
19 Y re Jesús xubij chukaꞌ: Xcꞌueꞌ jun ache camas biyom. Re ache reꞌ 

rion tziak camas caro cajal re yeꞌrucusalaꞌ, y kꞌij-kꞌij nubanalaꞌ namakꞌij 
charachoch. 20 Pero xcꞌueꞌ chukaꞌ jun ache cꞌutuy-limosna y nojnak re 
ru-cuerpo che itzel tak chꞌaꞌc. Rejaꞌ rubiniꞌan Lázaro, y can jacꞌa chuchi-
rachoch re biyom nicꞌue-va-apo. 21 Re Lázaro camas nurayij che nutaj-ta re 
ruchiꞌ tak vay re yeꞌtzak-ka chuxeꞌ ru-mesa re biyom. Y re tzꞌeꞌ can yeꞌba-
apo riqꞌuin churekꞌic re itzel tak chꞌaꞌc re jecꞌo chij. 22 Y jun kꞌij re Lázaro 
xcom, y jacꞌa re lugar re camas jabal re nibex paraíso cha, chireꞌ xapon-va * 
riqꞌuin re Abraham. * Ja lugar reꞌ xcꞌuax-va-a, coma re ángeles. * Y chukaꞌ re 
ache biyom xcom, y xmuk. 23 Y tak rejaꞌ nutaj chic pokan chupan re lugar re 
nibex infierno cha, ancheꞌ yeꞌbapon-va re anamaꞌiꞌ re man xquinimaj-ta-a re 
Dios, jareꞌ tak xtzuꞌum-pa y jareꞌ tak xutzꞌat re Abraham, pero cꞌacꞌanaj cꞌa 
cꞌo-va. Xutzꞌat chukaꞌ re Lázaro rakꞌal-apo chucꞌoꞌx re Abraham. 24 Y re ache 
biyom cof xchꞌo, y xubij cha re Abraham: Nataꞌ Abraham, tajoyovaj noch. 
Tabanaꞌ utzil tabij cha re Lázaro, che astapaꞌ xaxe re rutzaꞌn rue-rukꞌaꞌ 
tuchꞌekebaꞌ, y tataka-pa viqꞌuin vovaꞌ, chin noꞌryaꞌ can chutzaꞌn re vakꞌ. 
Roma re vánma nicꞌat * chupan re kꞌakꞌ reꞌ, xchaꞌ. 25 Pero re Abraham xubij 
cha: Teꞌka chaꞌcꞌoꞌx rat nucꞌajol, tak xacꞌaseꞌ chach re ruchꞌulef, camas jabal 
xakꞌasaj * re acꞌaslen, y re Lázaro camas tijoj-pokonal xukꞌasaj y vocame 
camas otz rucꞌaslen xboꞌrvilaꞌ vovaꞌ, y rat xa jun cꞌaslen chin tijoj-pokonal 
xavel. 26 Y chukaꞌ cꞌo jun namalaj sivan chakacojol. Mareꞌ vo xa cꞌo jun re 

cꞌo vovaꞌ nrajo-ta napon iviqꞌuin, man nitiquir-ta. Y cꞌo-ta jun chiva yex 
nrajoꞌ nipa vovaꞌ kaqꞌuin yoj, man nitiquir-ta * chukaꞌ, xchaꞌ re Abraham. 
27 Y re ache biyom xubij: Vo xa quireꞌ, ninjoꞌ nincꞌutuj chic jun utzil chava 
rat nataꞌ Abraham. Tataka-a baꞌ re Lázaro chach re ruchꞌulef, pa rachoch re 
nataꞌ. 28 Roma jecꞌo je voꞌoꞌ vachꞌalal, y neꞌchꞌo-ta quiqꞌuin, chin che man 
queꞌpa chupan re jun lugar reꞌ chin tijoj-pokonal, xchaꞌ. 29 Y re Abraham 
xubij cha: Rejeꞌ cꞌo re ruchꞌabal re Dios re rutzꞌiban can re Moisés * quiqꞌuin. 
Y cꞌo chukaꞌ re ruchꞌabal re Dios re tzꞌiban can coma re rusamajelaꞌ re 
Dios re xeꞌcꞌueꞌ ajuer can, re xbex profetas chique. Jareꞌ re tiquicꞌaxaj y 
tiquinimaj, xchaꞌ re Abraham cha. 30 Y re ache biyom xubij: Jaꞌ, can katzij, 
nataꞌ Abraham. Pero vo xa cꞌo jun re quiminak chic-a re nicꞌastaj-a y napon 
quiqꞌuin re vachꞌalal, can xtiquinimaj-va re Dios y nijalataj quicꞌaslen 
chach. 31 Pero re Abraham xubij cha: Vo xa can man niquinimaj-ta re 
ruchꞌabal re Dios re rutzꞌiban can re Moisés, y man niquinimaj-ta chukaꞌ re 
ruchꞌabal re Dios re jeꞌquitzꞌiban can re rusamajelaꞌ re Dios re xeꞌcꞌueꞌ ajuer 
can, re xbex profetas chique, astapaꞌ chukaꞌ cꞌo jun re nicꞌastaj-a chiquicojol 
re anamaꞌiꞌ, cama-va xtiquinimaj-ta. *

Tivokꞌex rach re vinak re nibano cha jun 
rajcꞌual re Dios che nitzak pa mac

17  1 Re Jesús xubij chique re ru-discípulos: Can nojel tiempo cꞌo 
xtibano chique re vinak chin yeꞌmacun. Pero re vinak re xtibano 

cha jun chic vinak che nimacun, xa tivokꞌex * cꞌa rach re quireꞌ nibano. 
2 Mareꞌ yen nimbij, antes che nuban re etzelal reꞌ, más-ta otz cha rejaꞌ che 
nixim-ta jun momaꞌ aboj chukul y neꞌtorex can pa mar, que chach nuban 
quireꞌ cha jun vinak re cꞌa ba-oc quinrunimaj-va che nitzak pa mac. 
3 Mareꞌ yex tichajij re icꞌaslen.

Y vo xa cꞌo jun hermano cꞌo jun cosa re man otz-ta nuban chava, tabij * 
cha che man otz-ta re xuban chava. Y vo xa rejaꞌ noꞌrcꞌutuj cuyubal 
rumac chavach roma xunaꞌ che man otz-ta xuban chava, tacuyuꞌ * cꞌa 
rumac. 4 Y vo xa chupan re mismo kꞌij reꞌ vukuꞌ * bey re man otz-ta xuban 
chava y che vukuꞌ bey nipa aviqꞌuin y nubij chava: Tacuyu-tasatzaꞌ 
numac, can rucꞌamon che nacuy rumac, xchaꞌ re Jesús.

Vo xa niban confiar-iviꞌ riqꞌuin re Dios, qꞌuiy cosas yixtiquir niban
5 Y re apóstoles xquibij cha re Kajaf Jesús: Tabanaꞌ chaka che nakaban-

ta más confiar-kiꞌ riqꞌuin re Dios.

6 Pero re Ajaf Jesús xubij chique: Vo xa yex ibanon confiar-iviꞌ * riqꞌuin 
re Dios, astapaꞌ ba-oc anchaꞌl jun chꞌet semilla chin mostaza, y nibij-ta 
cha re cheꞌ rubiniꞌan sicómoro che tel-a vovaꞌ y takꞌax chupan re mar 
chin neꞌtiqueꞌ chireꞌ, re cheꞌ reꞌ can xtunimaj-va itzij.

Re rucꞌamon che nuban jun mozo
7 Man jun chiva yex re nibano che tak nutak-a jun ru-mozo pa rujuyuꞌ 

chin noꞌrbanaꞌ arar re ulef o yeꞌboꞌrchajij-ta ovejas, che can xe-ta tak 
nitzolaj-pa nubij cha: Catoc pa jay, catzꞌuyeꞌ chach mesa y cavaꞌ, 8 en lugar 
che quire-ta nubij cha, xa nutak chubanic preparar re xtutaj chin takꞌakꞌij, 
y chukaꞌ nubij cha che can tabanaꞌ abanic chin che naya-pa re xtintaj y 
re xtinkum, y cꞌaja tak xinva-xinuqꞌuia-yan, cꞌareꞌ xcava-xcatuqꞌuiaꞌ rat, 
nichaꞌ cha. 9 Y man jun bey nutioxij cha re ru-mozo roma xuban re xubij 
cha. 10 Y can anchaꞌl re mozo reꞌ, quireꞌ chukaꞌ yex. Tak ibanon chic re 
samaj re nubij re Dios chiva, tibij: Yoj re yoj mozos man jun yojcꞌatzin-
va. * Roma xaxe-oc re bin * chaka, xaxe-oc reꞌ re xkaban, quixchaꞌ, xchaꞌ re 
Jesús chique re ru-discípulos.

Tak re Jesús xeꞌrucꞌachojsaj je lajuj achiꞌaꞌ cꞌo yabil rubiniꞌan lepra chiquij
11 Y tak re Jesús je ruchibil-a re ru-discípulos xutzꞌam chic-a bey pa 

Jerusalén, xkꞌax cꞌa chiquicojol re lugar quibiniꞌan Samaria * y Galilea. 
12 Y tak yeꞌbapon-yan-apo pa jun aldea, jecꞌo cꞌa je lajuj achiꞌaꞌ cꞌo yabil 
rubiniꞌan lepra chiquij. Re achiꞌaꞌ reꞌ xbequiramaꞌ chach re Jesús, pero 
cꞌacꞌanaj * cꞌa xeꞌpaꞌe-va. 13 Y jun pa quichiꞌ xeꞌchꞌo-apo cha re Jesús y 
xquibij: Ajaf, tajoyovaj kavach roma re kabanon, xeꞌchaꞌ.

14 Y tak re Jesús xeꞌrutzꞌat, xubij chique: Quixbiyin y teꞌicꞌutu-iviꞌ * 
chiquivach re sacerdotes, xcha-a chique.

Y tak quitzꞌamon-a bey chin neꞌquicꞌutu-quiꞌ chiquivach re sacerdotes, 
po bey xqꞌuis-va-a re yabil chiquij y can xeꞌchꞌojchꞌojer-a. 15 Y jun chique 
re je lajuj achiꞌaꞌ reꞌ, tak xutzꞌat che can xcꞌachojsas-va cha re ruyabil, 
rejaꞌ xtzolaj. Y camas nuyaꞌ rukꞌij * re Dios, y can cof nichꞌo tak quireꞌ 
nuban. 16 Y tak xapon riqꞌuin re Jesús, xuqueꞌ chach y cꞌa pan ulef xka-va-
ka re nicꞌaj-rach, y camas nutioxij cha re Jesús. Y re ache reꞌ aj-Samaria. * 
17 Y re Jesús xubij: Pero yex yix lajuj re xixchꞌojchꞌojer cha re iyabil. ¿Y 
ancheꞌ jecꞌo-va re je nueve chic? 18 Y re je nueve cama-va xeꞌtzolaj-ta-pa 
chin che niquiyaꞌ rukꞌij re Dios. Xaxe re jun reꞌ re man israelita-ta re 
xtzolaj-pa chin che nuyaꞌ rukꞌij re Dios, xchaꞌ re Jesús.

19 Y re Jesús xubij cha re ache aj-Samaria: Cayacataj y cabiyin. 
Xacꞌachoj roma can xaban confiar-aviꞌ * viqꞌuin.

Re utzulaj autoridad chin re Dios cꞌo chic
20 Y re achiꞌaꞌ fariseos xquicꞌutuj cha re Jesús che jampaꞌ cꞌa xteꞌka 

re ru-gobierno re Dios. Y re Jesús xubij chique: Man xtinabex-ta jampaꞌ 
xteꞌka, roma re ru-gobierno * re Dios man nitzꞌet-ta. 21 Y man jun xtibin-
ta che ja re cꞌo vovaꞌ, o ja la cꞌo chilaꞌ, roma re ru-gobierno re Dios cꞌo * 
chic iviqꞌuin, xchaꞌ re Jesús chique re achiꞌaꞌ fariseos.

22 Y rejaꞌ xchꞌo chique re ru-discípulos, y xubij: Xteꞌka * re kꞌij tak yex 
xtijoꞌ che xquincꞌue-ta chic jun kꞌij iviqꞌuin, yen re xinalax chiꞌicojol. 
Pero man xquinitzꞌat-ta chic. 23 Y can jecꞌo xqueꞌbin chiva: Ja re cꞌo 
vovaꞌ. Ja la cꞌo chilaꞌ. Pero yex man * quixba quiqꞌuin, y chukaꞌ man 
quixtzakeꞌ chiquij. 24 Roma tak xtapon re kꞌij che yen re xinalax 
chiꞌicojol tak xquimpa chic jun bey, xquineka anchaꞌl tak niyiqꞌuiyoꞌ 
jun relámpago, y can nikꞌalajin * jabal roma nusekresaj re rocaj. 25 Pero 
nabey tiene que ninkꞌasaj qꞌuiy tijoj-pokonal, * y chukaꞌ yintzelas coma 
re vinak chin re tiempo reꞌ, re yojcꞌo-va vocame. 26 Y re kꞌij tak xquimpa 
yen re xinalax chiꞌicojol, can xtibanataj-va * chukaꞌ anchaꞌl re xbanataj 
chupan re tiempo tak xcꞌueꞌ re Noé. * 27 Chupan re ru-tiempo re Noé, 
re vinak man jun chic re cꞌo-ta más rajkalen chiquivach. Re vinak xa 
can xe cꞌa re quivay-cuqꞌuiaꞌ y chukaꞌ re cꞌulubic jareꞌ re niquinojij, 
yeꞌquiyalaꞌ cꞌa quimiꞌal-cajcꞌual chin yeꞌcꞌuleꞌ. Jareꞌ re yeꞌquinojelaꞌ rejeꞌ, 
tak xapon re kꞌij chin che re Noé y re ru-familia xeꞌoc chupan re barco, 
y xutzꞌam cꞌa re job re can man jun bey tzꞌeton-ta re nibex diluvio cha. 
Y can conojel cꞌa re nicꞌaj chic vinak xeꞌcom. 28 Y can quireꞌ chukaꞌ 
xbanataj pa ru-tiempo re Lot. * Re vinak binak cánma chij re anchique 
yeꞌquitijlaꞌ y re anchique yeꞌquikumulaꞌ, chij re quilakꞌoj, re quicꞌayij, re 
quiticoꞌn y yeꞌquibanalaꞌ cachoch. 29 Y re kꞌij tak re Lot y re ru-familia 
xquiyaꞌ can re tenemit Sodoma, xka cꞌa can kꞌakꞌ y azufre pa rueꞌ re 
tenemit * reꞌ. Can anchaꞌl job xuban tak xka-pa chicaj, y can conojel 
vinak re jecꞌo chireꞌ xeꞌruqꞌuis re kꞌakꞌ. 30 Y re kꞌij tak yen re xinalax 
chiꞌicojol xquinecꞌulun * chic-ka vovaꞌ chach re ruchꞌulef, sabalaj vinak 
re xa riqꞌuin ronojel andex re cꞌo quiqꞌuin binak-va cánma. Y mareꞌ 
xtika re castigo pa quiveꞌ. Can xtibanataj-va anchaꞌl xbanataj quiqꞌuin re 
xeꞌcꞌueꞌ pa tenemit Sodoma.

31 Re nixulan pa rueꞌ rachoch tak napon re kꞌij reꞌ, choj quireꞌ 
tinumaj-a. Man chic toc-apo pa rachoch chin cꞌo cosas noꞌrcꞌama-pa. * Y 
vo xa cꞌo chukaꞌ jun re nisamaj pakꞌos chupan re kꞌij reꞌ, man chic titzolaj 
charachoch. 32 Roma xaxe teꞌka chiꞌcꞌoꞌx re xuban * re ruxayil re Lot, 
tak xparox re tenemit Sodoma roma re Dios. 33 Re camas nupokonaj * re 
rucꞌaslen vovaꞌ chach re ruchꞌulef, re rucꞌaslen can xtiqꞌuis-va. Jacꞌa re 
man nupokonaj-ta re rucꞌaslen chin vovaꞌ chach re ruchꞌulef, re rucꞌaslen 
can man xtiqꞌuis-ta.

34 Y tak yen xquimpa chic jun bey, vo xa jecꞌo je caꞌeꞌ yeꞌvar chach 
jun chꞌat, xaxe cꞌa jun re xticꞌuax-a * y re jun chic xticꞌueꞌ can. 35 Y vo xa 
jecꞌo je caꞌeꞌ ixokiꞌ re junan yeꞌquiꞌen, * xaxe cꞌa jun re xticꞌuax-a y re jun 
chic xticꞌueꞌ can. 36 Y vo xa jecꞌo je caꞌeꞌ achiꞌaꞌ re junan chukaꞌ yeꞌsamaj 
pakꞌos, xaxe cꞌa jun re xticꞌuax-a y re jun chic xticꞌueꞌ can.

37 Y tak re discípulos quicꞌaxan chic-ka re xubij re Jesús, xquicꞌutuj cha: 
Ajaf, ¿ancheꞌ cꞌa xtibanataj-va re cꞌa baꞌ tabij-va-ka?

Y re Jesús xubij chique: Re castigo re xtuyaꞌ re Dios xteꞌka ancheꞌ cꞌo-
va re mac. Can xtibanataj anchaꞌl nibanataj quiqꞌuin re cꞌuch. Roma re 
chicop reꞌ xaxe ancheꞌ cꞌo-va jun cuerpo quiminak, chireꞌ yeꞌka-va, xchaꞌ * 
chique.

Re ejemplo chij jun malcaꞌn-ixok y jun juez

18  1 Y re Jesús xutzijoj jun ejemplo chique re ru-discípulos, chin 
che nucꞌut chiquivach che can nicꞌatzin-va che can nojel tiempo * 

tiquibanaꞌ orar y man jun bey tiquiyaꞌ can rubanic re oración. 2 Rejaꞌ 
xubij chique: Cꞌo jun juez xcꞌueꞌ chupan jun tenemit re man nuxibij-ta-
riꞌ chach re Dios, y camanak-va chukaꞌ quijkalen re vinak chach. 3 Y 
chupan re tenemit reꞌ, cꞌo chukaꞌ jun malcaꞌn-ixok. Y re malcaꞌn-ixok reꞌ 
ndel-ndoc riqꞌuin re juez reꞌ, chin nucꞌutuj utzil cha che tutoꞌ chin che 
nichꞌacon chij re banayon chꞌaꞌoj cha. 4 Y qꞌuiy kꞌij xkꞌax, y re juez reꞌ man 
nrajo-ta nutoꞌ re ixok malcaꞌn. Pero jun kꞌij re juez reꞌ xunojij cꞌa-ka pa 
ránma: Astapaꞌ yen man niniman-ta re Dios, y man jun chukaꞌ quijkalen 
re vinak chinoch, 5 pero roma re ixok reꞌ ndel-ndoc viqꞌuin, tinto-na. 
Roma vo xa man xtinto-ta, xtakꞌax * nucꞌoꞌx pa rukꞌaꞌ. Ja ejemplo reꞌ re 
xutzijoj re Jesús.

6 Y cꞌareꞌ re Ajaf Jesús xubij: Yen ntaman che yex otz xicꞌaxaj re tzij re 
xeꞌrubij re itzel juez. 7 Cꞌalapaꞌ re Dios che man-ta xqueꞌrutoꞌ * re vinak re 
jeꞌruchaꞌon chic rejaꞌ y che pakꞌij che chakꞌaꞌ niquiban orar. Re Dios can 

chaꞌnin xqueꞌruto-pa re vinak re jeꞌruchaꞌon chic. 8 Y tak yen re xinalax 
chiꞌicojol tak xquimpa * chic jun bey vovaꞌ chach re ruchꞌulef, ¿la cꞌa jecꞌo 
como vinak re quibanon confiar-quiꞌ riqꞌuin re Dios? xchaꞌ re Jesús.

Ejemplo chij jun fariseo y jun molay-impuestos
9 Y re Jesús xubij chic jun ejemplo chiquivach re vinak, roma jecꞌo 

chique rejeꞌ re niquinojij che can xe rejeꞌ re camas je choj * riqꞌuin re 
quicꞌaslen y niquibij chique re nicꞌaj chic vinak che man otz-ta quicꞌaslen. 
Mareꞌ re Jesús xubij: 10 Jecꞌo je caꞌeꞌ achiꞌaꞌ re xeꞌba pa rachoch re Dios 
chin neꞌquibanaꞌ orar. Re jun ache, jun chique re fariseos, y re jun 
chic jun chique re molay tak impuestos. 11 Re ache fariseo paꞌal nuban 
orar, y nubij chupan re ru-oración: Dios, nintioxij chava roma yen man 
yin junan-ta quiqꞌuin re nicꞌaj chic vinak. Roma rejeꞌ je elekꞌomaꞌ, 
yeꞌquicanoj chic nicꞌaj ixokiꞌ, y man je choj-ta chupan re quicꞌaslen. * Y 
man yin junan-ta chukaꞌ riqꞌuin la jun ache la aj-molay-impuestos la 
nuban chukaꞌ orar chilaꞌ. 12 Roma yen caꞌeꞌ kꞌij nimban ayuno pa jun 
semana, chin nimban orar. Y ronojel re ninchꞌac, lajuj partes nimban 
cha, y jun cha re lajuj partes re ninyaꞌ chava rat, xchaꞌ re fariseo pa ru-
oración. 13 Y jacꞌa re molay-impuestos cꞌacꞌanaj paꞌal-va can chin nuban 
orar, pero jun-oc lucul-va, roma chach rejaꞌ can man rucꞌamon-ta che 
nuban cha re nakꞌarach che nitzuꞌun chicaj y rejaꞌ ja re rukꞌaꞌ nuyalaꞌ 
chucꞌoꞌx, quireꞌ nuban roma rejaꞌ can nunaꞌ che camas rumac, y nubij 
cha re Dios: Tajoyovaj noch, roma yen yin jun aj-mac chavach. 14 Can 
katzij nimbij chiva, xchaꞌ re Jesús, che re ache molay-impuestos xtzolaj-a, 
y man jun rumac xel chach re Dios. Jacꞌa re ache fariseo man quire-ta 
xel chach re Dios. Roma xabanchique re nuban che camas rukꞌij, * xtiban 
cha che xtikasas rukꞌij. Jacꞌa re nuban che manak rukꞌij, can xticꞌueꞌ 
rukꞌij, xchaꞌ re Jesús.

Re Jesús yeꞌruban bendecir re acꞌolaꞌ
15 Y re vinak yeꞌquicꞌamala-pa * re acꞌolaꞌ riqꞌuin re Jesús, chin che 

nuya-ta-a rukꞌaꞌ pa quiveꞌ. Pero tak re discípulos xquitzꞌat quireꞌ xquibij 
chique re vinak che man queꞌquicꞌamala-pa re acꞌolaꞌ riqꞌuin re Jesús. 
16 Pero re Jesús xeꞌrayoj y xubij chique: Tiyaꞌ kꞌij chique re acꞌolaꞌ che 
queꞌpa * viqꞌuin, y man queꞌikꞌat. Roma re xqueꞌoc pa rukꞌaꞌ re Dios, xaxe 
re je anchaꞌl acꞌolaꞌ. 17 Y can katzij nimbij chiva, che re man niquiban-ta 
anchaꞌl re acꞌolaꞌ chin niquijach-quiꞌ pa rukꞌaꞌ re Dios, can man xqueꞌoc-ta 
pa rukꞌaꞌ re Dios, xchaꞌ chique re ru-discípulos.

* 18.18 Mt. 19:16. * 18.20 Ex. 20:12; Dt. 5:16; Ef. 6:2; Col. 3:20. 
* 18.22 Mt. 6:19; 19:21; 1 Ti. 6:19. * 18.24 Pr. 11:28; 18:11; 1 Ti. 6:9; Stg. 2:5. 
* 18.27 Jer. 32:17; Ef. 1:19-20. * 18.28 Mt. 19:27. * 18.29 Dt. 33:9. 
* 18.30 Job 42:10. * 18.30 Ap. 2:17; 3:21. 

Jun ache biyom nitzijon riqꞌuin re Jesús
18 Y cꞌo cꞌa jun ache re camas rukꞌij, xucꞌutuj cha re Jesús: Rat utzulaj 

Maestro, ¿andex re rucꞌamon che nimban yen chin quireꞌ ninvel-ta * re 
cꞌaslen re man niqꞌuis-ta? xchaꞌ.

19 Y re Jesús xubij cha: ¿Anchique roma tak nabij otz chua che yen 
yin otz? Roma can man jun vinak re otz-ta, xa can xe cꞌa re Jun re otz 
y reꞌ ja re Dios. 20 Y yen nimbij che rat ataman re lajuj mandamientos 
re xuyaꞌ re Dios pa rukꞌaꞌ re Moisés ajuer can, che rat ache re yatcꞌulan 
man camacun riqꞌuin jun chic ixok, man caquimisan, man catelakꞌ, man 
tatzꞌuc tzij chij jun chic vinak, tayaꞌ quikꞌij * re ate-artaꞌ, xchaꞌ re Jesús 
cha.

21 Y re ache xubij cha re Jesús: Cꞌa yin coꞌol cheꞌ tak nbanom-pa ronojel 
reꞌ.

22 Tak re Jesús xucꞌaxaj quireꞌ, xubij: Cꞌa cꞌo jun cosa re man abanon-
ta. Man ajachon-ta re abiyomal chiquivach re vinak re camas je mebaꞌ. 
Tacꞌayij ronojel re cꞌo aviqꞌuin y re rajal tajachaꞌ chiquivach re vinak 
camas je mebaꞌ, chin quireꞌ nicꞌueꞌ * abiyomal chilaꞌ chicaj. Y catampa 
viqꞌuin y catzakeꞌ chuij, xchaꞌ re Jesús cha re ache biyom.

23 Y tak re ache xucꞌaxaj re xubij re Jesús cha, camas xbison pa ránma 
roma camas biyomal cꞌo riqꞌuin. 24 Y tak re Jesús xutzꞌat che camas bis 
xpa pa ránma re ache, xubij: Re cꞌo quibiyomal, * camas cꞌayef chin che 
yeꞌoc pa rukꞌaꞌ re Dios. 25 Mareꞌ yen nimbij che man cꞌayef-ta che nakꞌax 
jun camello pa chꞌet rujulil jun bak chin tꞌisoꞌn, que chach jun biyom 
ndoc-ta pa rukꞌaꞌ re Dios, xchaꞌ re Jesús.

26 Re xeꞌcꞌaxan re xubij re Jesús, xquibilaꞌ: Vo xa can quireꞌ anchaꞌl 
nubij re Jesús, camas cꞌayef, roma man jun xticolotaj, xeꞌchaꞌ.

27 Y re Jesús xubij chique: Chiquivach re vinak cꞌo cosas camas cꞌayef 
chin che yeꞌban. Pero chach re Dios man jun cosa cꞌayef, * xchaꞌ chique.

28 Jareꞌ tak xpa re Pedro xubij: Rat ataman che yoj kayiꞌon * can ronojel 
re cꞌo kaqꞌuin, chin yojtzakatal chavij.

29 Y re Jesús xubij chique: Can katzij nimbij chiva, che xabanchique 
vinak can cꞌo qꞌuiy cosas xtucꞌul, * pero vo xa can ruyiꞌon can rachoch, 
rute-rutotaꞌ, ruchꞌalal, ruxayil o rajcꞌual, chin nuban re rusamaj re Dios 
y can yeꞌrutoꞌ re nicꞌaj chic che yeꞌoc pa rukꞌaꞌ re Dios. 30 Can qꞌuiy-yan 
cosas nucꞌul * chupan re tiempo re katzꞌamon. Y chukaꞌ chupan re jun chic 
tiempo re pitinak, can xtucꞌul cꞌa re rucꞌaslen re man niqꞌuis-ta. *

* 18.31 Sal. 22: Is. 53; Mt. 16:21; 17:22. * 18.32 Mt. 27:2; Lc. 23:1. 
* 18.34 Mr. 9:32; Lc. 2:50. * 18.35 Mt. 20:29; Mr. 10:46. * 18.42 Lc. 17:19. 
* 18.43 Is. 35:5. 
* 18.43 Sal. 103:1; Is. 43:7, 8, 21; Lc. 5:26; 17:15-18; Hch. 4:21; 11:18; 1 P. 2:9. 

Re Jesús nunataj chic jun bey che xtiquimisas
31 Y re Jesús xaxe cꞌa quiqꞌuin re je doce ru-discípulos xchꞌo-

va, y xubij: Yex itaman che pa tenemit Jerusalén katzꞌamon-va-a 
bey, y chireꞌ qꞌuiy cꞌa andex xtiban chua yen re xinalax chiꞌicojol. 
Can ronojel-va re tzꞌiban can chuij chupan re ruchꞌabal re Dios 
can xtibanataj-va, * can anchaꞌl re quitzꞌiban can re rusamajelaꞌ re 
Dios re xeꞌcꞌueꞌ ajuer can, re xbex profetas chique. 32 Xquinjach * pa 
quikꞌaꞌ vinak re man je israelitas-ta. Y re vinak reꞌ xqueꞌtzeꞌen chuij, 
xtiquibilaꞌ itzel tak tzij chua y xqueꞌchuban chuij, 33 xquinquichꞌay y 
cꞌareꞌ xquinquiquimisaj. Pero pa rox kꞌij xquincꞌastaj-pa chiquicojol re 
anamaꞌiꞌ, xchaꞌ re Jesús.

34 Pero re discípulos man xkꞌax-ta * pa quiveꞌ re xubij re Jesús 
chique, roma can cꞌayef xuban chique che xkꞌax-ta otz pa quiveꞌ, 
mareꞌ xaxe tal choj quireꞌ xquicꞌaxaj y man quitaman-ta andex ndel-
va che tzij.

Re Jesús nucꞌachojsaj jun ache moy tak ndoc-yan-apo pa tenemit Jericó
35 Tak re Jesús ndoc-yan-apo pa tenemit rubiniꞌan Jericó, * chireꞌ 

chuchi-bey tzꞌuyul cꞌa jun ache. Y re ache reꞌ moy, y nucꞌutulaꞌ 
limosna chique re vinak re yeꞌkꞌax chireꞌ. 36 Y tak re moy reꞌ xucꞌaxaj 
che sabalaj vinak yeꞌkꞌax chireꞌ, xucꞌutuj-apo chique andex xbanataj. 
37 Y re vinak xquibij cha che ja re Jesús aj-Nazaret pitinak y nakꞌax 
chireꞌ. 38 Y re ache moy cof xchꞌo, y xubij: Tajoyovaj noch rat Jesús, re 
yat rey-rumam can re Rey David, xchaꞌ.

39 Y re vinak re je nabey chach re Jesús, xquibilaꞌ cha re ache: 
Chꞌoj-achiꞌ. Pero rejaꞌ xa más cof xchꞌo, y xubij: Rat re yat rey-rumam 
can re Rey David, tajoyovaj noch roma quireꞌ nbanon, xchaꞌ.

40 Y re Jesús xucꞌaxaj re ruchꞌabal re ache. Mareꞌ xpaꞌeꞌ y xubij che 
tiquicꞌama-pa. Y tak cꞌamon chic-pa re ache riqꞌuin, xucꞌutuj cha: 
41 ¿Andex najoꞌ?

Y re ache moy xubij: Ajaf, yen ninjoꞌ yintzuꞌun, xchaꞌ.
42 Y re Jesús xubij cha: Catzuꞌun. Roma xaban confiar-aviꞌ * viqꞌuin, 

mareꞌ xacꞌachoj.
43 Y re ache moy can jareꞌ tak xtzuꞌun * y xtzake-a chij re Jesús. Y 

can nuyaꞌ chukaꞌ rukꞌij re Dios. * Y conojel re vinak re xeꞌtzꞌeto che re 
moy xtzuꞌun, can xquiyaꞌ rukꞌij re Dios.

* 19.1 Jos. 2:1; 6:26; 1 R. 16:34; 2 R. 2:18-22. * 19.5 Gn. 18:3, 5; 19:1, 3; Jn. 14:23. 
* 19.7 Mt. 9:11; Lc. 5:30. * 19.8 Ex. 22:1; 1 S. 12:3. * 19.9 Lc. 13:16. 
* 19.10 Mt. 10:6; 15:24. * 19.11 Hch. 1:6. * 19.12 Mt. 25:14; Mr. 13:34. 

Re Jesús y re jun ache rubiniꞌan Zaqueo

19  1 Y jareꞌ tak re Jesús je ruchibil-a re ru-discípulos xeꞌoc-apo pa 
tenemit rubiniꞌan Jericó, * y xa choj cꞌa nakꞌax chupan re tenemit 

reꞌ. 2 Y chireꞌ chupan re tenemit reꞌ cꞌo cꞌa jun ache biyom rubiniꞌan 
Zaqueo. Re ache reꞌ, jareꞌ re cꞌo más rukꞌij que chiquivach re nicꞌaj chic 
molay tak impuestos. 3 Y rejaꞌ can nutaj rukꞌij chin nutamaj-a rach re 
Jesús, pero roma camas vinak y rejaꞌ camas coꞌol-oc rakan, mareꞌ man 
nitiquir-ta nutamaj-a rach. 4 Mareꞌ rejaꞌ jonanin xnabayaj-a chiquivach re 
vinak y xjoteꞌ chukꞌaꞌ jun cheꞌ re nibex sicómoro cha, chin quireꞌ nitiquir 
nutamaj-a rach re Jesús, roma chireꞌ nakꞌax-va. 5 Y tak re Jesús xkꞌax 
chireꞌ, xutzꞌat-a re Zaqueo chukꞌaꞌ cheꞌ, y xubij cha: Zaqueo, chaꞌnin caka-
pa chireꞌ, roma can ja vocame yinapon chaꞌvachoch, * chin che yinxulan 
baꞌ chireꞌ, xchaꞌ cha.

6 Y re Zaqueo can chaꞌnin xka-pa, y camas niquiꞌcot xucꞌul-apo re 
Jesús charachoch. 7 Tak xbanataj quireꞌ, re vinak niquibilaꞌ chij re Jesús 
che xa pa rachoch jun ache aj-mac * xcanaj-va can. 8 Y re Zaqueo xpaꞌeꞌ, 
cꞌareꞌ xubij cha re Ajaf Jesús: Ajaf, vocame pa nicꞌaj cha re nubiyomal 
ninjach chiquivach re vinak re camas je mebaꞌ. Y re vinak re cꞌo mero 
xinlekꞌaj chiquikꞌaꞌ roma xeꞌnkꞌol, cajeꞌ * bey más re ruqꞌuixel re xtintzolij 
chique, man xe-ta chic re xinlekꞌaj chiquikꞌaꞌ, roma yen can xkꞌax rueꞌ re 
impuestos re xincꞌutuj chique, can man xe-ta chic re impuestos re niquitoj 
cha re gobierno, xchaꞌ.

9 Y re Jesús xubij cha: Vocame rat can xcacolotaj chach re amac y chibil 
chukaꞌ re a-familia xqueꞌcolotaj, roma rat can xaban confiar-aviꞌ viqꞌuin, 
y can yat jun chukaꞌ rey-rumam can re Abraham. * 10 Roma yen re xinalax 
chiꞌicojol, can yimpitinak-va * chiquicanoxic y chiquicolic re jecꞌo pa mac, 
xchaꞌ re Jesús.

Jun ejemplo chiquij je lajuj mozo re xyaꞌ can 
mero pa quikꞌaꞌ roma re qui-patrón

11 Y tak re Jesús rubin chic-ka ronojel reꞌ chique re vinak, xutzꞌam rubixic 
jun ejemplo chiquivach. Quireꞌ xuban roma nakaj chic cꞌo-va cha re tenemit 
Jerusalén, y chukaꞌ re vinak re yeꞌcꞌaxan richin niquinojij che tak rejaꞌ xtoc-
apo pa tenemit Jerusalén, can jareꞌ tak xtitiquir-a re ru-gobierno * re Dios. 
12 Y rejaꞌ xubij: Xcꞌueꞌ cꞌa jun ache camas rukꞌij. Re ache reꞌ xba * pa jun chic 
nación re cꞌacꞌanaj cꞌo-va, chin che nibex-pa cha che ja rejaꞌ re ndoc Rey. 
Y cꞌareꞌ nitzolaj-pa. 13 Pero tak cꞌamaje-na tiba, xeꞌrayoj je lajuj ru-mozos 

* 19.14 Jn. 1:11. * 19.17 Mt. 25:21; Lc. 16:10. 
* 19.21 Ex. 20:19, 20; 1 S. 12:20; Mt. 25:24; Ro. 8:15; 2 Ti. 1:7; Stg. 2:19; 1 Jn. 4:18; Ap. 21:8. 
* 19.22 2 S. 1:16; Job 15:6; Mt. 12:37; 25:26; Tit. 3:11. 

y cada jun xuyaꞌ can qꞌuiy mero chique, y xubij: Ticꞌuaj re mero re xinyaꞌ 
can chiva chin che cꞌo más nichꞌac chij, cꞌa jampaꞌ xquintzolaj-pa yen, xchaꞌ 
can chique, y xba. 14 Y tak cꞌo chic chupan re nación re ancheꞌ xapon-va 
chin nibex-pa cha che ja rejaꞌ re ndoc can Rey, re ruvinak re ache ndoc can 
Rey jecꞌo achiꞌaꞌ re mismo je quivinak xeꞌquitak-a cꞌa chupan re lugar re 
cꞌa ancheꞌ xapon-va re ndoc can Rey. Y re achiꞌaꞌ jeꞌtakon-a xbequibij: Yoj 
man nakajo-ta * che re ache reꞌ ndoc can Rey chin re ka-nación, xeꞌchaꞌ. Re 
jeꞌtakayon-a quichin re achiꞌaꞌ reꞌ, camas niquitzelaj re ache re ndoc can Rey. 
15 Y astapaꞌ quireꞌ xquiban re ruvinak cha, pero re ache reꞌ can xbex-va-pa 
cha che ja rejaꞌ re ndoc can Rey, y xtzolaj-pa. Y tak cꞌo chic pa ru-nación, 
xutak quiyoxic re ru-mozos re xuyaꞌ can mero chique tak rejaꞌ cꞌamaje-na 
tiba cheꞌ, roma nrajoꞌ nutamaj jenipaꞌ mero xquichꞌac cada jun chij re mero 
re ruyiꞌon can chique. 16 Tak xapon re nabey mozo, xubij: Patrón, re mero 
re xayaꞌ can chua chin che cꞌo más ninchꞌac chij, can xinchꞌac-va lajuj tanto 
más chij, xchaꞌ. 17 Y re ache re Rey chic chupan re tiempo reꞌ, xubij cha re 
ru-mozo: Camas otz xaban. Yat jun utzulaj mozo. Y roma camas otz xaban * 
riqꞌuin re baꞌ mero xinyaꞌ can chava, vocame ninyaꞌ lajuj tenemit pan akꞌaꞌ 
chin che naban mandar pa quiveꞌ, xchaꞌ re Rey cha. 18 Y cꞌareꞌ xapon jun chic 
mozo, y xubij: Patrón, re mero re xayaꞌ can chua tak xaba, xinchꞌac voꞌoꞌ 
tanto más chij, xchaꞌ. 19 Y re Rey xubij chukaꞌ cha re jun mozo reꞌ: Roma 
camas otz xaban riqꞌuin re baꞌ mero re xinyaꞌ can chava, vocame ninyaꞌ voꞌoꞌ 
tenemit pan akꞌaꞌ chin naban mandar pa quiveꞌ, xchaꞌ re Rey cha. 20 Jacꞌa 
re jun chic mozo xapon, xubij: Patrón, ja a-mero reꞌ re xayaꞌ can chua. Re 
mero reꞌ ximpes pa jun suꞌt chin xinyac, 21 roma yen ninxibij-viꞌ * chavach 
roma rat yat jun ache camas yat cꞌaꞌl. Xa can najoꞌ cꞌa yachꞌacon. Rat xa 
yat junan riqꞌuin jun ache re noꞌrcꞌutuj ru-mero pa banco y xa manak mero 
ruyiꞌon chireꞌ. Y chukaꞌ najoꞌ nacꞌul re ndel-pa chach re ticoꞌn re xa mana-ta 
rat yatiquiyon-ka, xchaꞌ re mozo cha re Rey. 22 Y re Rey xubij cha re mozo 
reꞌ: Rat xa yat jun itzel mozo. Re tzij re xabij * jareꞌ re xtoc chin xcatimban 
juzgar. Roma vo xa ataman che yen can yin cꞌaꞌl-va, y yen can ninchꞌojij-va 
nu-mero re ancheꞌ manak mero nyacon, y chukaꞌ can ninjoꞌ nincꞌul re ndel-
pa chach re ticoꞌn re xa mana-ta yen yintiquiyon-ka, 23 vo xa quireꞌ nabij rat, 
¿anchique roma tak man xaya-ta re nu-mero pa kajic? Chin quireꞌ nincꞌul-ta 
re mero re can vichin yen y cꞌo-ta chukaꞌ ral nincꞌul vocame tak xintzolaj-
pa, xchaꞌ. 24 Y re Rey xubij chique re jecꞌo chireꞌ: Ticꞌamaꞌ can la mero 
chukꞌaꞌ, y tiyaꞌ cha re xchꞌaco lajuj tanto más. 25 Y re jecꞌo chireꞌ xquibij: 
Patrón, re xchꞌaco re lajuj tanto más, xa riqꞌuin rejaꞌ cꞌo-va. 26 Pero rejaꞌ xubij 
chique: Yen nimbij chiva, che re cꞌo, cꞌo riqꞌuin, * can xtucꞌul más. Jacꞌa re 

manak can-ta cꞌo riqꞌuin, hasta re jenipa-oc baꞌ cꞌo riqꞌuin can xtilisas chach. 
27 Vocame, ninjoꞌ yinchꞌo chiquij re yeꞌtzelan vichin, y re man xeꞌjovan-ta 
che xinoc can Rey: Queꞌicꞌama-pa, y can chinoch yen queꞌquimisaj-va, xchaꞌ 
re Rey. Ja ejemplo reꞌ xubij re Jesús.

Tak re Jesús nakaj chic cꞌo-va-apo cha re tenemit Jerusalén
28 Y tak re Jesús xtane-yan che tzij chiquivach re vinak, xba y 

xnabayaj-a chiquivach re ru-discípulos, chin xeꞌba * pa tenemit Jerusalén. 
29 Y ja tak yeꞌbapon-yan-apo pa Betfagé * y re pa Betania re caꞌeꞌ aldeas re 
jecꞌo chunakaj re loma rubiniꞌan Olivos, re Jesús xeꞌrutak-a je caꞌeꞌ chique 
re ru-discípulos, 30 y xubij-a chique: Quixbiyin-apo chupan la jun aldea 
laꞌ, y can xe xquixoc-apo, jareꞌ xtivel jun alaj burro ximil can chireꞌ. Y re 
chicop reꞌ can man jun chꞌocolbeyon richin. Tisolo-pa y ticꞌama-pa chua. 
31 Y vo xa cꞌo jun xtibim-pa chiva anchique roma tak yex nisol re alaj 
burro reꞌ, tibij cꞌa can cha che ndoc cha re Ajaf, * xcha-a chique.

32 Re je caꞌeꞌ discípulos re xeꞌtak-a, xeꞌba, y can xquivel-va re burro, can 
anchaꞌl re bin-a chique roma re Jesús. 33 Jacꞌa tak yeꞌtajin chusolic, re je 
rajaf re burro xquibij-pa chique: ¿Anchique roma nisol-a?

34 Y re ru-discípulos re Jesús xquibij can chique re je rajaf re burro: Xa 
ndoc cha re Ajaf.

35 Y xquicꞌam-pa cha re Jesús. Y rejeꞌ xquiya-a jaꞌjun quitziak * chij 
re burro reꞌ, y xquichꞌocoba-a re Jesús chij. * 36 Y tak binak re Jesús, re 
vinak niquiriqꞌuila-ka * re quikꞌuꞌ pa rubey chin niquiyaꞌ rukꞌij. Y quireꞌ 
niquibanalaꞌ je nabey chach re Jesús. 37 Jacꞌa tak niquitzꞌam-yan-ka re 
bajada chin re loma rubiniꞌan Olivos, conojel re yeꞌtzekelben chin re 
Jesús jeꞌbinak, niquiyaꞌ rukꞌij re Dios roma niquiꞌcot re cánma. Niquiyaꞌ 
rukꞌij re Dios roma re milagros jeꞌquitzꞌetelon riqꞌuin re Jesús. Y jun 
pa quichiꞌ niquiban tak yeꞌchꞌo. 38 Y niquibij: ¡Re Rey reꞌ can banom-pa 
bendecir y pitinak pa rubeꞌ re Ajaf Dios! ¡Yeꞌquiꞌcot cꞌa re jecꞌo chilaꞌ 
chicaj! ¡Y camas cꞌa rukꞌij nucꞌul re Dios chilaꞌ chicaj! * yeꞌchaꞌ.

39 Y chireꞌ chiquicojol re vinak, jeꞌbinak cꞌa nicꞌaj chique re achiꞌaꞌ 
fariseos. Y rejeꞌ xquibij cha re Jesús: Maestro, tabanaꞌ chique re je 
tzekelbey avichin, che queꞌtane-ka.

40 Cꞌareꞌ re Jesús xubij chique: Can katzij nimbij chiva, vo xa re je 
tzekelbey vichin xqueꞌtane-ka, ja re aboj * xqueꞌchꞌo-pa chin niquiyaꞌ 
nukꞌij, xchaꞌ chique re achiꞌaꞌ fariseos.

41 Y re Jesús xutzuꞌ re tenemit Jerusalén, tak más nakaj chic jecꞌo-
va-apo. Rejaꞌ xrokꞌej * rach re tenemit reꞌ, 42 y xubij: Yex re yixcꞌo pa 
Jerusalén, astapaꞌ cꞌa ja-ta chupan re kꞌij reꞌ nakꞌax-ta pan iveꞌ re anchique 
nibano cha re ivánma che otz nunaꞌ. Pero xa vovan chivach, y mareꞌ man 
yixtiquir-ta nitzꞌat. 43 Roma xqueꞌpa kꞌij chin kꞌaxomal, xqueꞌpa kꞌij tak 
re soldados xqueꞌyacataj-pa chivij, y xtiquitzꞌapij rij re itenemit riqꞌuin 
jun chic tzꞌak y xquixquiyaꞌ pa tijoj-pokonal, roma xtiquimol-quiꞌ chivij 
y pa quinicꞌajal xquixcꞌue-va can. * 44 Y can chiyixnojel re yixcꞌo chupan 
re tenemit xquixquimisas. Y cha re itenemit can man jun aboj re anchok 
riqꞌuin jeꞌbanalon-va re jay re xtipaꞌe-ta can. Ronojel xqueꞌvulax. * Roma 
can man xijo-ta re Dios tak xbeka iviqꞌuin, xchaꞌ re Jesús.

Tak re Jesús xeꞌrukotaj-pa re vinak yeꞌcꞌayin 
y re yeꞌlokꞌon pa rachoch re Dios

45 Y tak xapon-yan re Jesús pa Jerusalén, xoc-apo pa rachoch re Dios. 
Jareꞌ tak rejaꞌ xeꞌrukotaj-pa * re vinak yeꞌcꞌayin y re vinak yeꞌlokꞌon chireꞌ 
pa rachoch re Dios. 46 Y xubij chique: Chupan re ruchꞌabal re Dios re 
tzꞌiban can, nubij che re vachoch jay chin oración. Jacꞌa yex xa anchaꞌl 
cachoch elekꞌomaꞌ ibanon cha, * xchaꞌ chique.

47 Y can ja chireꞌ chupan re rachoch re Dios re Jesús kꞌij-kꞌij xeꞌrutijoj 
re vinak riqꞌuin re ruchꞌabal re Dios. Pero re principal tak sacerdotes y 
chibil re achiꞌaꞌ jeꞌatamayon re ley quichin re israelitas y re achiꞌaꞌ re 
cꞌo quikꞌij chiquicojol re vinak, niquicanolaꞌ andex niquiban chin quireꞌ 
niquiquimisaj re Jesús. * 48 Y man niquivel-ta andex niquiban, roma re 
vinak can jabal quiyiꞌon quixquin chin niquicꞌaxaj re nubij re Jesús chique.

Jecꞌo yeꞌcꞌutun cha re Jesús che anchique xyiꞌo autoridad pa rukꞌaꞌ

20  1 Y jun kꞌij, tak re Jesús cꞌo chireꞌ pa rachoch re Dios nucꞌut y 
nutzijoj re utzulaj chꞌabal chin re Dios chiquivach re vinak, jareꞌ 

tak xeꞌbeka * re principal tak sacerdotes riqꞌuin, y re achiꞌaꞌ jeꞌatamayon 
re ley quichin re israelitas y chibil chukaꞌ re rejetaꞌk tak achiꞌaꞌ re cꞌo 
quikꞌij. 2 Y re achiꞌaꞌ reꞌ xquibij cha re Jesús: Tabij cꞌa chaka: ¿Anchique 
xyiꞌo autoridad pan akꞌaꞌ * chin xaꞌkotaj-a re vinak xeꞌcꞌayin pa rachoch re 
Dios? ¿Y anchique xyiꞌo autoridad chava chin che qꞌuiy cosas yaꞌbanalaꞌ 
chiquicojol re vinak? xeꞌchaꞌ cha.

3 Y re Jesús xubij chique: Yen chukaꞌ cꞌo jun cosa ninjoꞌ nincꞌutuj chiva. 
Y tibij chua: 4 ¿Re Juan xtak-pa roma re Dios chin xeꞌruban bautizar re 
vinak? ¿O xa vinak xeꞌbin cha che quireꞌ tubanaꞌ? xchaꞌ re Jesús chique.

5 Pero re principal tak sacerdotes y re jeꞌatamayon re ley quichin re 
israelitas y re rejetaꞌk tak achiꞌaꞌ re cꞌo quikꞌij, xquibilaꞌ chiquivach: ¿Y 
vocame andex cꞌa xtakabij cha re Jesús? Roma vo xa xtakabij che re Juan 
ja re Dios takayom-pa richin, re Jesús xtubij chaka che anchique roma 
tak man xinimaj-ta. 6 Y vo xa xtakabij che xa vinak xeꞌbin cha re Juan 
che tubanaꞌ quireꞌ, xqueꞌpa conojel vinak xkojquiquimisaj cha aboj. Roma 
re vinak can quitaman-va che re Juan jun rusamajel re Dios re xbex 
profeta * cha, xeꞌcha-ka chiquivach rejeꞌ.

7 Y cꞌareꞌ xquibij-apo cha re Jesús che man quitaman-ta * anchique xbin 
cha re Juan tak xeꞌrubanalaꞌ bautizar re vinak.

8 Y cꞌareꞌ re Jesús xubij chique re achiꞌaꞌ reꞌ: Roma yex man xixtiquir-
ta xibij chua, quireꞌ chukaꞌ yen man xtimbij-ta chiva anchique yaꞌyon 
autoridad chua chin yeꞌmbanalaꞌ qui tak reꞌ, * xchaꞌ re Jesús chique.

Re ejemplo chiquij re itzel tak achiꞌaꞌ kajoy tak ulef
9 Y re Jesús xutzꞌam rubixic jun ejemplo chiquivach re vinak, y re 

ejemplo re xuyaꞌ chiquivach quireꞌ nubij: Xcꞌueꞌ jun ache, y xutic uva 
chach re rujuyuꞌ. Y cꞌareꞌ xuyaꞌ pa kajic chique je caꞌe-oxeꞌ achiꞌaꞌ chin 
niquisamajij rach re rujuyuꞌ, y rejaꞌ xba, y qꞌuiy tiempo * xboꞌrbanaꞌ. 10 Y 
tak xapon re tiempo chin re cosecha, re rajaf re juyuꞌ xutak jun ru-mozo 
quiqꞌuin re achiꞌaꞌ re jeꞌkajayon re ulef, chucꞌamic re uva kajbal chin re 
juyuꞌ. Pero tak xapon re mozo quiqꞌuin re achiꞌaꞌ re jeꞌkajayon re ulef, 
rejeꞌ xquitzꞌam re mozo y xquichꞌay, y manak uva xquiya-a cha. * 11 Y xpa 
re rajaf re juyuꞌ xutak chic-a jun ru-mozo chucꞌamic re uva kajbal chin 
re ulef. Pero re achiꞌaꞌ kajoy tak ulef xa xquitzꞌam chic re jun mozo reꞌ y 
xquichꞌay. Qꞌuiy andex xquibanalaꞌ y xquibila-a cha, y manak chukaꞌ uva 
kajbal chin re ulef xquiya-a cha. 12 Pero re rajaf re juyuꞌ xutak chic-a jun 
ru-mozo chucꞌamic re uva kajbal chin re ulef, pero can ja chukaꞌ quireꞌ 
xquiban cha. Xquisoc, y cꞌareꞌ xquikotaj-a. *

13 Y pa ruqꞌuisibal, re rajaf re juyuꞌ xubij: ¿Anchique xtintak-a vocame? 
xchaꞌ. Y rejaꞌ cꞌo cꞌa jun rucꞌajol y camas nrajoꞌ, y jareꞌ re xutak-a 
chucꞌamic re kajbal chin re ulef. * Roma re rajaf re ulef xunojij che re 
achiꞌaꞌ re jeꞌkajayon re rujuyuꞌ, qꞌuibaꞌ tak xtiquitzꞌat, can xtiquinimaj-va 
che can ja re rucꞌajol napon. 14 Pero re achiꞌaꞌ re jeꞌkajayon re ulef, can xe 
xquitzꞌat che ja re rucꞌajol re rajaf re juyuꞌ * xapon, xquibilaꞌ chiquivach: 
Jareꞌ re xtoc can rajaf ronojel re juyuꞌ re kakajon. ¿Anchique roma man 

nakaquimisaj? Chin quireꞌ pa kakꞌaꞌ yoj nicꞌue-va can re juyuꞌ, xeꞌchaꞌ. 
15 Y can katzij-va quireꞌ xquiban cha re rucꞌajol re ache re rajaf re juyuꞌ, 
roma xquilisaj-pa chireꞌ chupan re rujuyuꞌ y xquiquimisaj. *

Cꞌareꞌ re Jesús xubij: ¿Andex como xtuban re rajaf re juyuꞌ quiqꞌuin 
re achiꞌaꞌ kajoy tak ulef? 16 Re rajaf re juyuꞌ xtipa y xqueꞌruquimisaj re 
xeꞌkajo re ulef reꞌ, y re rujuyuꞌ xtuyaꞌ chic can pa kajic chique nicꞌaj chic, 
xchaꞌ re Jesús.

Tak re vinak quicꞌaxan chic-ka ronojel reꞌ, xquibij: Can man xtujovaj re 
Dios che nibanataj-ta quireꞌ, xeꞌchaꞌ.

17 Y re Jesús xeꞌrutzuꞌ re vinak, y xubij: ¿Y andex ndel-va che tzij re 
nubij chupan re ruchꞌabal re Dios re tzꞌiban can? Tak nubij:

Cꞌo cꞌa jun aboj re man xka-ta chiquivach re banoy tak jay.
Pero re aboj reꞌ can xoc-va, roma re aboj reꞌ xa can cꞌo-va xcusan 

richin,
y ja aboj reꞌ re tzꞌamayon chin re jay chin che man nitzak-ta, * xchaꞌ 

re Jesús.
18 Y re vinak re xtitzak chach re jun aboj reꞌ, can xticꞌajer. Y re vinak re 
xtika re aboj reꞌ chij, can xtuquiꞌej * jumul, xchaꞌ re Jesús.

Nicꞌutux cha re Jesús vo xa otz o man otz-ta nitoj re impuestos
19 Y re principal tak sacerdotes y re achiꞌaꞌ re jeꞌatamayon re ley 

quichin re israelitas, can ja-ta reꞌ xquijoꞌ che xquitzꞌam-ta-a re Jesús, 
roma xquinabej che re achiꞌaꞌ re kajoy tak ulef re xeꞌrunataj chupan 
re ejemplo re xubij, xa chiquij rejeꞌ xchꞌo-va. Pero man xquitzꞌam-ta-a, 
roma niquixibij-quiꞌ chiquivach re vinak re jecꞌo riqꞌuin re Jesús. Y re 
xquiban, ja che xeꞌba. 20 Pero re xbequibana-pa rejeꞌ, ja che xeꞌbequitaka-
pa nicꞌaj chic achiꞌaꞌ, y re achiꞌaꞌ reꞌ can xquiban che rejeꞌ can choj re 
quicꞌaslen, pero xa man katzij-ta che quireꞌ re quicꞌaslen. Rejeꞌ niquijoꞌ 
che niquiya-ta pa cꞌayef re Jesús, y nitzak-ta pa quikꞌaꞌ riqꞌuin re chꞌabal 
nubij. * Y vo xa nika re Jesús pa quikꞌaꞌ, rejeꞌ can xtiquiyaꞌ chukaꞌ pa 
rukꞌaꞌ re gobernador. 21 Y chin che niquiyaꞌ pa cꞌayef re Jesús, re achiꞌaꞌ 
reꞌ xquicꞌutuj cha: Rat re yat jun Maestro, yoj can kataman-va che can ja 
re katzij re natzijoj. Y mana-ta re rukꞌij jun vinak re natzꞌat. Rat can pa 
rubiyal-va * nacꞌut re ruchꞌabal re Dios. 22 Tabij cꞌa chaka: ¿Can rucꞌamon 
como che nakatoj re impuestos re nubij re César che nakatoj, o xa man 
rucꞌamon-ta? xeꞌchaꞌ cha re Jesús.

23 Pero re Jesús can rutaman andex niquinojij chij. Mareꞌ xubij chique: 
¿Anchique roma yex nitaj ikꞌij chin yinitojtobej? 24 Ticꞌama-pa y tintzꞌeta-

na rach re mero reꞌ, xchaꞌ. Y re Jesús xucꞌutuj: ¿Anchok rutzubal y anchok 
rubeꞌ chukaꞌ la cꞌo chach la mero?

Y rejeꞌ xquibij cha: Chin re César.
25 Y re Jesús xubij chique: Titojoꞌ cꞌa re impuestos cha re César riqꞌuin 

re mero re rucꞌamon che niyaꞌ cha rejaꞌ. Y tiyaꞌ cha re Dios, ronojel re 
rucꞌamon che niyaꞌ cha re Dios.

26 Y re achiꞌaꞌ reꞌ man xeꞌtiquir-ta chij re Jesús, roma re Jesús ronojel 
tzij pa rubiyal yeꞌrubilaꞌ chiquivach re vinak. Y camas xsatz quicꞌoꞌx tak 
xquicꞌaxaj re xubij re Jesús chique. Y mareꞌ man chic xeꞌchꞌo-ta-apo.

Re anamaꞌiꞌ can xqueꞌcꞌastaj-va
27 Y jareꞌ tak nicꞌaj chique re achiꞌaꞌ saduceos xeꞌbapon riqꞌuin re Jesús. 

Re achiꞌaꞌ reꞌ man niquinimaj-ta che re anamaꞌiꞌ xqueꞌcꞌastaj. * Y mareꞌ 
rejeꞌ xquicꞌutuj cha re Jesús: 28 Rat re yat jun Maestro, cꞌo jun cosa nakajoꞌ 
nakacꞌutuj chava. Re Moisés can rutzꞌiban can chaka che tak jun ache nuyaꞌ 
can re ruxayil roma xcom-a y man jun rajcꞌual xuyaꞌ can riqꞌuin re ixok, 
jun chique re ruchꞌalal rejaꞌ re nicꞌuleꞌ riqꞌuin re malcaꞌn-ixok, chin quireꞌ 
che cꞌo-ta rajcꞌual nicꞌueꞌ riqꞌuin re ixok malcaꞌn. Y vo xa jecꞌo rajcꞌual 
yeꞌcꞌueꞌ riqꞌuin re ixok, ja re nabey rajcꞌual alaꞌ jareꞌ re ndoc rajcꞌual re ache 
quiminak chic. * 29 Y rejeꞌ chukaꞌ xquibij: Cꞌo jun bey xeꞌcꞌueꞌ je vukuꞌ achiꞌaꞌ 
quichꞌalal-quiꞌ. Re nabey xcꞌuleꞌ. Pero xcom-a, y man jun rajcꞌual xcꞌueꞌ. 
30 Xpa re rucaꞌn ache, re ruchꞌalal can re ache quiminak chic, xcꞌuleꞌ riqꞌuin 
re malcaꞌn-ixok. Pero chukaꞌ re ache reꞌ xcom-a, y man jun rajcꞌual xcꞌueꞌ. 
31 Re rox xcꞌuleꞌ cꞌa chukaꞌ riqꞌuin re malcaꞌn-ixok, pero can anchaꞌl xquiban 
re je caꞌeꞌ ruchꞌalal nabey, can quireꞌ chukaꞌ xuban-a rejaꞌ. Y che je vukuꞌ 
achiꞌaꞌ quichꞌalal-quiꞌ quireꞌ xquiban-a. Y man jun cꞌa chique re je vukuꞌ 
achiꞌaꞌ reꞌ xcꞌue-ta can rajcꞌual. 32 Y pa ruqꞌuisibal xcom-a chukaꞌ re ixok.

33 Y re achiꞌaꞌ saduceos xquibij cha re Jesús: Rat nabij che xtapon jun 
kꞌij tak re anamaꞌiꞌ xqueꞌcꞌastaj-pa. Tak xtapon re kꞌij reꞌ, ¿anchok ruxayil 
cꞌa xtoc-va re ixok reꞌ? Roma che je vukuꞌ achiꞌaꞌ quichꞌalal-quiꞌ xeꞌcꞌue-a 
riqꞌuin.

34 Y re Jesús can jareꞌ tak xubij chique: Chach re ruchꞌulef, re vinak 
can cꞌa yeꞌcꞌuleꞌ y can cꞌa yeꞌquiyaꞌ re quimiꞌal-cajcꞌual chin che yeꞌcꞌuleꞌ. 
35 Jacꞌa re je quiminak chic-a, manak chic cꞌulubic chiquivach. Mareꞌ re 
xqueꞌcꞌastaj-a y yiꞌon chic kꞌij chique chin che yeꞌba chilaꞌ chicaj, * man 
chic xqueꞌcꞌule-ta, y man chic xqueꞌquiya-ta-a chukaꞌ re quimiꞌal-cajcꞌual 
chin che yeꞌcꞌuleꞌ. 36 Roma rejeꞌ man chic xqueꞌcom-ta, roma xqueꞌoc 
anchaꞌl re ángeles * y chukaꞌ je rajcꞌual chic re Dios * roma jeꞌcꞌastajnak 

chic-a. 37 Y re anamaꞌiꞌ can yeꞌcꞌastaj-va. * Roma re Moisés rutzꞌiban can 
chupan re ruchꞌabal re Dios, tak xutzꞌat re zarza can nibacꞌo pa kꞌakꞌ, y 
xucꞌaxaj tak xubij re Dios: Ja yen re ru-Dios re Abraham, re ru-Dios re 
Isaac, y re ru-Dios chukaꞌ re Jacob, * xchaꞌ. 38 Y xe-ta rejeꞌ xeꞌcom-ta jumul 
y man-ta yeꞌcꞌastaj chic jun bey, re Dios man-ta qui-Dios rejeꞌ, roma re 
Dios can qui-Dios-va re cꞌo quicꞌaslen y man quichin-ta re anamaꞌiꞌ. Roma 
chach re Dios rejeꞌ can je cꞌas-va, * xchaꞌ re Jesús.

39 Y jecꞌo jaꞌjun chique re achiꞌaꞌ re jeꞌatamayon re ley quichin re 
israelitas xquibij cha re Jesús: Maestro, can ja-va cꞌa quireꞌ, can otz 
ronojel re xabij.

40 Y man chic xquiban-ta covil che cꞌo-ta chic más cosas re xquicꞌutuj-
apo cha re Jesús. *

Re Jesús nitzijon quiqꞌuin re achiꞌaꞌ re 
jeꞌatamayon re ley quichin re israelitas

41 Y re Jesús xubij chique re achiꞌaꞌ re jeꞌatamayon re ley quichin re 
israelitas: ¿Anchique roma tak nibex che re Cristo xa choj jun rey-rumam 
can re Rey David? * 42 Tak xa can ja re Rey David biyon can chupan re jun 
libro rubiniꞌan Salmos:

Che re Ajaf Dios xubij cha re Vajaf re Cristo:
Catzꞌuye-pa vajquikꞌaꞌ. *

 43 y xqueꞌnyaꞌ pan akꞌaꞌ re yeꞌtzelan avichin.
Quireꞌ xubij re Dios cha re Cristo.

44 Y vo xa re Rey David, Vajaf nichaꞌ cha re Cristo, ¿anchique roma tak 
nibex che re Cristo xa choj jun rey-rumam can re Rey David? xchaꞌ re 
Jesús.

Re Jesús nubij re quimac re achiꞌaꞌ re 
jeꞌatamayon re ley quichin re israelitas

45 Y conojel cꞌa re vinak re quimalon-quiꞌ chireꞌ, xquicꞌaxaj tak re Jesús 
xubij chique re ru-discípulos: * 46 Man tiban anchaꞌl niquiban re achiꞌaꞌ 
re jeꞌatamayon re ley kachin yoj re yoj israelitas. Roma rejeꞌ camas nika 
chiquivach niquicusaj tukutak tak tziak, chin quireꞌ titzꞌet-na che camas 
quikꞌij. Camas chukaꞌ nika chiquivach che niyaꞌ ruxnokil-quivach pa tak 
qꞌuiybal re ancheꞌ niquimol-va-quiꞌ re vinak. Y re pa tak nema-jay re 
ancheꞌ nitzijos-va re ruchꞌabal re Dios re nibex sinagoga cha, can jacꞌa 
re nabey tak chꞌacat yeꞌquicanolaꞌ, chin quireꞌ tibex chique che camas 

quikꞌij. Y can ja chukaꞌ quireꞌ niquibanalaꞌ re ancheꞌ niban-va vaꞌin. * 47 Y 
chukaꞌ re achiꞌaꞌ reꞌ yeꞌquimojolaꞌ cachoch re malcaniꞌ tak ixokiꞌ. Y rejeꞌ 
tak niquiban oración cha re Dios, camas yeꞌyaloj xaxe chin ninimax che 
camas je otz tak vinak. Pero rejeꞌ can xtika-va más castigo pa quiveꞌ, 
roma re quimac camas qꞌuiy, * xchaꞌ re Jesús.

Re ru-ofrenda re malcaꞌn-ixok cha re Dios

21  1 Re Jesús xeꞌrutzꞌat re vinak biyomaꞌ niquiyalaꞌ can mero chireꞌ 
ancheꞌ cꞌo-va re rucꞌojlebal ofrenda chupan re rachoch re Dios. * 

2 Y re Jesús xutzꞌat che quireꞌ chukaꞌ nuban jun malcaꞌn-ixok re can kꞌalaj 
che meba-oc, y xaxe caꞌeꞌ chꞌutak mero re camas ba-oc * rajkalen re xuyaꞌ 
can. 3 Y tak re Jesús xutzꞌat re jun malcaꞌn-ixok reꞌ, xucꞌut chiquivach 
re ru-discípulos, y xubij chique: Can katzij nimbij chiva che yen xintzꞌat 
che xa ja la ixok laꞌ re xyiꞌo can más qꞌuiy mero * que chiquivach conojel. 
4 Roma rejaꞌ can xe-va re cꞌo riqꞌuin, jareꞌ xuyaꞌ can ancheꞌ cꞌo-va re 
cꞌojlebal chin ru-ofrenda re Dios. Jacꞌa re biyomaꞌ, ja re nuban sobra 
quiqꞌuin, jareꞌ niquiyalaꞌ can, xchaꞌ re Jesús.

Re Jesús nubij che xtivulax re rachoch re Dios
5 Y jecꞌo vinak re quitzꞌamon tzij chij re rachoch re Dios. * Y niquibilaꞌ 

che camas jabal rubanic, che rion aboj re je jabal-oc jeꞌcusan, y che 
ronojel can cotzꞌeꞌj rij quibanon cha, roma qꞌuiy cosas sipan coma re 
vinak chin xoc cha re rachoch re Dios, yeꞌchaꞌ. Y re Jesús xubij chique: 
6 Xtapon jun kꞌij tak ronojel re nitzꞌat vovaꞌ xqueꞌvulax y can man jun aboj 
xticꞌue-ta can anchaꞌl rubanon vocame. Ronojel re aboj re jeꞌcusan cha re 
jay reꞌ, xa can xqueꞌvulax. Can man jun cꞌa aboj re xticꞌueꞌ can anchaꞌl la 
rubanon vocame, * xchaꞌ.

Re señales re xqueꞌbanataj antes che xtiqꞌuis re ruchꞌulef
7 Y re discípulos xquicꞌutuj cha re Jesús: Maestro, ¿cꞌa jampaꞌ cꞌa 

xqueꞌbanataj re xabij-yan-ka chij re rachoch re Dios? ¿Y andex che señal 
xtitzꞌet chin quireꞌ ninabex che nibanataj-yan? xeꞌchaꞌ.

8 Y re Jesús xubij chique: Can jabal tichajij-iviꞌ chin man quixkꞌolotaj. 
Roma je qꞌuiy xqueꞌpa y xtiquibij: Ja yen re Cristo. Ja tiempo reꞌ re xbeka, 
xqueꞌchaꞌ. Pero yex man queꞌinimaj, chukaꞌ man queꞌitzekelbej. * 9 Y tak 
xticꞌaxaj chukaꞌ che jecꞌo naciones yeꞌtajin che guerra o re vinak pa tak 

tenemit niquibanala-ka ayoval chiquivach-ka rejeꞌ mismo, man cꞌa tixibij-
iviꞌ, roma nabey tiene que nibanataj quireꞌ, pero mana-ta reꞌ re ruqꞌuisibal 
tak kꞌij chin re ruchꞌulef.

10 Y re Jesús xubij chukaꞌ: Jun tenemit xtiyacataj chin noꞌrbanaꞌ guerra 
riqꞌuin jun chic tenemit. Jecꞌo chukaꞌ nimaꞌk tak naciones xqueꞌyacataj 
chin che neꞌquibanaꞌ guerra quiqꞌuin nicꞌaj chic nimaꞌk tak naciones. * 
11 Xqueꞌpa sananel re camas je qꞌuiy vinak xqueꞌruquimisaj, xqueꞌpa viyjal 
y yabil xabanchique lugar chach re ruchꞌulef. Y camas cꞌa xqueꞌxibin re 
señales y re xqueꞌtzꞌetetaj chach re rocaj, re can man pakꞌij che chakꞌaꞌ 
jeꞌtzꞌeton-ta.

12 Y tak cꞌamaje-na tibanataj ronojel reꞌ, xquixtzꞌam y xtiban chiva che 
nitaj pokan, roma re ruchꞌabal re Dios. Xquixcꞌuax chiquivach re achiꞌaꞌ 
cꞌo quikꞌij pa tak nema-jay re ancheꞌ nitzijos-va re ruchꞌabal re Dios re 
nibex sinagoga cha. Xquixtzꞌapes pa cárcel. Xquixcꞌuax chiquivach reyes 
y chiquivach chukaꞌ gobernadores chach re ruchꞌulef. Ronojel cꞌa reꞌ 
xticꞌalvachij xa roma yininiman. * 13 Y tak quireꞌ xtiban chiva coma re 
vinak, jareꞌ tak más xquixtiquir xquinisekresaj chiquivach. * 14 Y teꞌka 
chiꞌcꞌoꞌx che man jun ndoc-va che yex camas ninojij * re andex xtibij 
chin nito-iviꞌ, 15 roma can ja yen re xquimbin-apo chiva re andex xtibij. 
Y xtinyaꞌ chukaꞌ naꞌoj chiva chin quireꞌ, riqꞌuin re naꞌoj reꞌ xtitzꞌapij 
quichiꞌ re vinak itzel yixquitzꞌat. * 16 Y xquixyaꞌ pa quikꞌaꞌ re vinak itzel 
yixquitzꞌat. Y qꞌuibaꞌ hasta re ite-irtaꞌ, re je ivchꞌalal o re je ivamigo re 
xqueꞌjacho ivichin. Y jecꞌo chiva yex re can xqueꞌquimisas. * 17 Xa can 
itzel-va xquixtzꞌet coma conojel vinak, roma ibanon confiar-iviꞌ viqꞌuin. * 
18 Pero man tichajij pena, roma re Dios can yixruchajij-va nojel tiempo, 
y chach rejaꞌ man jun rusumal-iveꞌ re xtitzak-ta-a vo xa man quire-ta 
nrajoꞌ rejaꞌ. * 19 Y vo xa nicochꞌ ronojel * reꞌ, xtivel re utzulaj cꞌaslen re man 
niqꞌuis-ta.

20 Y tak xtitzꞌat che re tenemit Jerusalén sutin rij coma re ejército, 
titamaj che xa baꞌ chic tiempo nrajoꞌ chin che re tenemit xtiqꞌuis. * 
21 Mareꞌ, vo xa yex yixcꞌo pa Judea, quixnumaj-a y teꞌivovaj-iviꞌ pa tak 
cꞌachelaj. Y vo xa pa tenemit Jerusalén yixcꞌo-va, quixel-a y quixnumaj. 
Y vo xa pa kꞌayis cꞌo-va ivachoch, man chic quixba-apo pa tenemit. 
22 Roma tak xtapon re kꞌij chin re tijoj-pokonal, cꞌajareꞌ tak re tenemit 
reꞌ xtutoj ronojel re jeꞌrubanalon, y can xtibanataj ronojel re tzꞌiban can 
chupan re ruchꞌabal re Dios. * 23 Y chupan re kꞌij reꞌ camas cꞌa re tijoj-
pokonal xtipa pa rueꞌ re ruchꞌulef. Can xtika re ruyoval re Dios pa rueꞌ re 

tenemit Jerusalén. Y roma re tijoj-pokonal reꞌ, cꞌayef cꞌa xtuban chique 
re ixokiꞌ re cꞌo chic yabil chiquij y chukaꞌ cꞌayef xtuban chique re ixokiꞌ 
re cꞌa yeꞌtzꞌuman chꞌutak cal. Can tivokꞌex cꞌa quivach. 24 Camas cꞌa je 
qꞌuiy vinak xqueꞌquimisas coma re soldados che espada. Y nicꞌaj chique 
re vinak xqueꞌcꞌuax-a preso pa tak nicꞌaj chic naciones. Y re tenemit 
Jerusalén xticꞌueꞌ pa quikꞌaꞌ re juley chic naciones re man je israelitas-ta. 
Y tak xtel pa quikꞌaꞌ, ja tak xtapon re tiempo * re yiꞌon chique.

Re xqueꞌbanataj tak nipa-yan re Jesús
25 Y qꞌuiy cꞌa señales re can man pakꞌij che chakꞌaꞌ jeꞌbanatajnak-ta y can 

man pakꞌij che chakꞌaꞌ jeꞌtzꞌeton-ta riqꞌuin re kꞌij, re icꞌ y re chꞌumil. Y re 
vinak re jecꞌo chach re ruchꞌulef can man xtiquivel-ta andex xtiquiban, xa 
xtisatz quicꞌoꞌx roma re mar camas-va xtikꞌajan, roma camas xtubolkꞌotela-
riꞌ. * 26 Y re vinak roma can quiyaben re andex xtibanataj chach re ruchꞌulef, 
xtitzꞌamataj quicamic roma quiximbireꞌ. Roma hasta ronojel re namalaj tak 
poderes re jecꞌo chicaj xqueꞌsilon roma re ru-poder re Dios. Can che jun re 
rocaj xtisilon. * 27 Y jareꞌ tak xquinquitzꞌat yen re xinalax chiꞌicojol, * che yinka-
pa pa jun nube, * riqꞌuin chic namalaj poder y riqꞌuin chukaꞌ namalaj nukꞌij. 
28 Y tak xtitzꞌat che ronojel reꞌ ntajin chic rubanic, quixquiꞌcot y ticꞌueꞌ más 
ivuchukꞌaꞌ * roma can napon-yan re kꞌij chin yixel libres chach ronojel re tijoj-
pokonal re nikꞌasaj chach re ruchꞌulef, xchaꞌ re Jesús chique re ru-discípulos.

29 Y jareꞌ tak rejaꞌ xubij chukaꞌ jun ejemplo chique: Titzꞌeta-na-paꞌ re 
cheꞌ rubiniꞌan higuera o xabanchique clase cheꞌ. 30 Tak yeꞌel-pa re cꞌacꞌa 
ruxak, itaman che re ru-tiempo re job neꞌka-yan. 31 Y ja quireꞌ chukaꞌ tak 
xtitzꞌat che can jecꞌo chic cosas yeꞌbanataj riqꞌuin re kꞌij, re icꞌ, re chꞌumil 
y ronojel re xeꞌmbij-yan-ka ntajin chic rubanic, titamaj cꞌa che neꞌka-yan 
re kꞌij tak re Dios xtoꞌrbanaꞌ gobernar pa quiveꞌ re vinak.

32 Y ticꞌaxaj jabal re xtimbij chiva vocame: Ronojel reꞌ xqueꞌbanataj, tak 
re vinak chin re tiempo reꞌ cꞌamaje-na queꞌqꞌuis-a chach re ruchꞌulef. 33 Y 
re ruchꞌulef y re rocaj can chin-va che yeꞌqꞌuis. Jacꞌa re nuchꞌabal man 
xtiqꞌuis-ta, xa can xtibanataj-va ronojel re nubij.

34 Y tichajij re icꞌaslen. Man tiba ivánma chij re vaꞌin, man quixkꞌabar, 
y chukaꞌ man xaxe re ndoc chiva chach re ruchꞌulef jareꞌ re ninojij nojel 
tiempo, y cꞌaja tak xtinaꞌ xteꞌka re kꞌij tak yen xquineka. * 35 Y reꞌ anchaꞌl 
jun trampa re nutzꞌapij-riꞌ. Quireꞌ rubanic tak xteꞌka pa quiveꞌ conojel re 
vinak re jecꞌo chach re ruchꞌulef. * 36 Mareꞌ can tichajij jabal re icꞌaslen. Y 
tibanaꞌ chukaꞌ orar nojel tiempo, * chin yix chach ronojel re tijoj-pokonal 

re xtipa chach re ruchꞌulef, y chin che otz re icꞌaslen tak xquixapon 
chinoch yen re xinalax chiꞌicojol, * xchaꞌ re Jesús chique re ru-discípulos.

37 Y pakꞌij, re Jesús pa rachoch re Dios yeꞌrutijoj re vinak cha re 
ruchꞌabal re Dios. Y chakꞌaꞌ niba chuxeꞌ re loma rubiniꞌan Olivos, * y chireꞌ 
neꞌcꞌue-va. 38 Y camas cꞌa vinak yeꞌbapon cumaj-yan riqꞌuin re Jesús 
chireꞌ pa rachoch re Dios chin niquicꞌaxaj * re ruchꞌabal re Dios re nutzijoj 
chiquivach.

Re yeꞌtzelan chin re Jesús niquinojelaꞌ andex 
xtiquiban chin niquiquimisaj

22  1 Y xa chuaꞌk-cabij chic re quinamakꞌij re israelitas, y ja namakꞌij 
reꞌ tak niquitaj xcana-vay re manak levadura riqꞌuin, y re 

namakꞌij reꞌ niquibij pascua cha. * 2 Jareꞌ tak re principal tak sacerdotes 
y re achiꞌaꞌ jeꞌatamayon re ley quichin re israelitas, niquinojelaꞌ andex 
xtiquiban chin niquiquimisaj re Jesús, * roma quixibin-quiꞌ chiquivach re 
vinak.

3 Y re Judas re jun chique re je doce apóstoles re xbex chukaꞌ Iscariote 
cha, can nisamaj chic re Satanás pa ránma. * 4 Mareꞌ re Judas reꞌ xba 
quiqꞌuin re principal tak sacerdotes y quiqꞌuin chukaꞌ re yeꞌcꞌuan quichin 
re achiꞌaꞌ re yeꞌchajin chireꞌ pa rachoch re Dios, y xchꞌo quiqꞌuin chij re 
andex xtuban chin nujach re Jesús pa quikꞌaꞌ. 5 Y re achiꞌaꞌ camas cꞌa 
xeꞌquiꞌcot tak xquicꞌaxaj quireꞌ, y xquisuj mero * cha. 6 Re Judas xuban 
can re trato. Y xutzꞌam runojexic andex xtuban y jampaꞌ tak xtujach 
pa quikꞌaꞌ, y tak xtujach pa quikꞌaꞌ, ja tak manak vinak quimalon-quiꞌ 
riqꞌuin. *

Tak re Jesús xuyaꞌ re xcana-vay y re ruyiꞌal-uva chique re ru-discípulos
7 Xbeka re namakꞌij, kꞌij chin nitij re xcana-vay re manak levadura 

riqꞌuin, y chukaꞌ jareꞌ tak yeꞌquimisas re chꞌutak ovejas, roma jareꞌ 
re yeꞌoc chupan re namakꞌij rubiniꞌan pascua. * 8 Y re Jesús xeꞌrutak-a 
re Pedro y re Juan, y xubij-a chique: Quixbiyin y teꞌibanaꞌ rubanic re 
xtakataj chupan re pascua reꞌ.

9 Y re je caꞌeꞌ discípulos xquicꞌutuj cha: ¿Ancheꞌ cꞌa najo-va che 
nakabanaꞌ rubanic re vaꞌin?

10 Y re Jesús xubij chique: Tak xquixapon pa tenemit Jerusalén, xtitzꞌat 
che cꞌo jun mozo re rucꞌamom-pa ruyaꞌ pa jun cucuꞌ. Titzekelbej-a re ache 
reꞌ cꞌa anchique jay xtoc-va. 11 Y tibij cha re rajaf re jay reꞌ: Re ka-Maestro 
rubim-pa: ¿Anchique cuarto chin re avachoch otz chin nimban-va re 

namalaj vaꞌin quiqꞌuin re nu-discípulos chupan re namakꞌij pascua? 
quixchaꞌ cha. 12 Y re rajaf jay xquixrucꞌuaj pa rucaꞌn piso chin re jay. Y 
chireꞌ cꞌo jun cuarto nem banon chic rubanic. Ja chireꞌ tibana-va rubanic 
re xtakataj chin re pascua, xeꞌchoꞌx-a.

13 Y re je caꞌeꞌ discípulos xeꞌba. Y can anchaꞌl re rubin-a re Jesús chique, 
can quireꞌ re xbanataj. Y rejeꞌ can xquiban-va rubanic ronojel re ndoc 
chin re vaꞌin chin re pascua.

14 Y tak xapon re hora, re Jesús y re je doce apóstoles xeꞌtzꞌuye-apo 
chach mesa, * 15 cꞌareꞌ re Jesús xubij chique: Camas nrayim-pa che antes 
che yincom, junan nakaban can re jun namalaj vaꞌin chupan re namakꞌij 
pascua. 16 Y nimbij chiva, che tak ja re Dios re nibano chic gobernar 
chireꞌ y xban-yan cumplir ronojel re ndel che tzij re namakꞌij pascua, 
cꞌajareꞌ tak xtimban chic jun bey re vaꞌin reꞌ * iviqꞌuin.

17 Y re Jesús xutzꞌam cꞌa jun copa re cꞌo ruyiꞌal-uva chupan, y tak 
rutioxin chic cha re Dios, xubij: Tikumuꞌ cꞌa can chiyixnojel, 18 roma 
can nimbij chiva, che tak ja chic re Dios re nibano gobernar, cꞌajareꞌ tak 
xtinkum chic jun bey re ruyiꞌal-uva. *

19 Y quireꞌ chukaꞌ xuban tak xucꞌam-apo jun xcana-vay, y tak rutioxin 
chic cha re Dios, xupar re xcana-vay y xuyaꞌ chique re ru-apóstoles, y 
xubij: Jareꞌ re nu-cuerpo re ninjach pa camic pan i-cuenta yex. * Tibanaꞌ 
quireꞌ chin che xtinataj re nucamic.

20 Y tak xeꞌva-yan, re Jesús xutzꞌam chukaꞌ re copa re cꞌo ruyiꞌal-uva 
chupan, y xubij: Re ruyiꞌal-uva reꞌ, jareꞌ re nuqꞌuiqꞌuel re xtibiyin tak 
xquincom. Riqꞌuin re nuqꞌuiqꞌuel, can jareꞌ xticꞌachoj re cꞌacꞌa trato 
re rusujum-pa re Dios che nuban quiqꞌuin re vinak. * Re nuqꞌuiqꞌuel re 
xtibiyin, xa rutzij re imac, chin che yixcolotaj.

21 Y re ache re xquinjacho pa quikꞌaꞌ re vinak re yeꞌtzelan vichin, can 
cꞌo cꞌa chakacojol chach mesa. * 22 Can ticꞌaxaj cꞌa re nimbij chiva, che yen 
re xinalax chiꞌicojol, can xquinquimisas-va, roma can jareꞌ re runojim-pa 
re Dios pa nueꞌ. * Pero re xtijacho vichin, can tivokꞌex rach, xchaꞌ re Jesús.

23 Y jareꞌ tak re ru-discípulos re Jesús xquibila-ka chiquivach che 
anchique como re xtijacho-a chin re Jesús.

Re vinak re nunaꞌ che camas rukꞌij
24 Y re discípulos reꞌ xquichꞌojelaꞌ chiquivach anchique re cꞌo más rukꞌij 

chiquicojol rejeꞌ. * 25 Pero re Jesús xubij chique: Re yeꞌbano gobernar 
chach re ruchꞌulef, can niquinaꞌ che ja rejeꞌ re je cajaf conojel vinak re 

jecꞌo chach re ruchꞌulef, roma ja rejeꞌ re yeꞌbano mandar pa quiveꞌ. * Y 
re achiꞌaꞌ re yeꞌbano quireꞌ camas nika chiquivach nibex chique che je 
banoy tak utzil. 26 Jacꞌa chiꞌicojol yex nu-discípulos man quire-ta. Roma 
re cꞌo más rukꞌij chiꞌicojol yex, tuna-ka-riꞌ che manak rukꞌij chiquivach 
re ruchibil. Y re jun chiva yex re nibano mandar pan iveꞌ, tuna-ka-riꞌ che 
manak rukꞌij. Xa quixrutoꞌ che nuban re samaj * re niban yex. 27 Y tak cꞌo 
jun rutzꞌamon vaꞌin chach mesa y cꞌo jun re nibano-apo servir richin, 
¿anchique como che je caꞌeꞌ re cꞌo más rukꞌij ninojij yex? ¿Mana-ta como 
re cꞌo chach mesa re nivilix-apo re más cꞌo rukꞌij? Pero yen re yincꞌo 
chiꞌicojol man quire-ta, roma yen can anchaꞌl nuban re nibano-apo servir * 
chach mesa, quireꞌ nimban.

28 Yex can yixcꞌo-pa viqꞌuin chupan re tijoj-pokonal * re yeꞌnkꞌasaj. 
29 Roma reꞌ, yen xtimban chiva che xticꞌueꞌ autoridad pan ikꞌaꞌ, can 
anchaꞌl re rubanon re Nataꞌ Dios viqꞌuin yen, 30 chin quireꞌ xquixvaꞌ y 
xquixuqꞌuiaꞌ chach jun misma mesa viqꞌuin, * tak cꞌo chic autoridad pa 
nukꞌaꞌ yen. Y yex xtiban gobernar pa quiveꞌ re je doce grupo israelitas re 
quibanon dividir-quiꞌ.

Re Jesús can rutaman che re Pedro xtubij che man rutaman-ta rach
31 Y re Ajaf Jesús xutzꞌam tzij riqꞌuin re Simón Pedro y xubij: Simón, 

Simón, nimbij chava che re Satanás xixrucꞌutuj-yan cha re Dios chin che 
yixtojtobex. * 32 Pero yen can nbanon-va-pa orar chavij rat, chin quireꞌ can 
naban confiar-aviꞌ viqꞌuin. Can xcatapon-va pa rukꞌaꞌ re Satanás. Pero tak 
xtitzolaj-pa acꞌoꞌx viqꞌuin, tabanaꞌ chique re nicꞌaj chic discípulos che más 
tiquibanaꞌ confiar-quiꞌ viqꞌuin, * xchaꞌ re Jesús.

33 Y re Simón Pedro xubij: Vajaf, vo xa rat xcacꞌuax pa cárcel, yen 
chukaꞌ yimba chavij pa cárcel. Y vo xa yaquimisas, * yen chukaꞌ yincom 
aviqꞌuin, xchaꞌ.

34 Pero re Jesús xubij cha: Pedro, yen nimbij chava, che chupan re 
akꞌaꞌ reꞌ, antes che re momaꞌ nitzirim-pa, rat oxe-yan bey tabij chique re 
yeꞌcꞌutun chava, che man ataman-ta noch, * xchoꞌx re Pedro.

Re Jesús nubij che tiene que nibanataj re nubij 
chupan re ruchꞌabal re Dios chij re Jesús

35 Y re Jesús xucꞌutuj cꞌa chique re ru-discípulos: Tak xixintak jun bey 
can, man xinjo-ta che xicꞌuaj iyaꞌl, ni xe-ta mero, ni xe-ta jun chic cꞌulaj 
xajab. * ¿Cꞌo como re xuban falta chiva? xchaꞌ.

Y rejeꞌ xquibij che man jun xuban falta chique.
36 Y re Jesús xubij chique: Jacꞌa vocame man chic quire-ta. Roma 

vocame re cꞌo ruyaꞌl, tucꞌuaj-a. Re cꞌo ru-mero, tucꞌuaj-a. Y re manak 
ru-espada, tucꞌayij jun rutziak chin nulokꞌ jun richin, 37 roma tiene que 
nibanataj anchaꞌl nubij chupan re ruchꞌabal re Dios re tzꞌiban can chuij: 
Can anchaꞌl jun aj-mac xtiban cha, quireꞌ nubij re tzꞌiban can. Y reꞌ 
can xtiban-va chua yen. Roma ronojel re jeꞌtzꞌiban can chuij chupan re 
ruchꞌabal re Dios, can xqueꞌbanataj-va, * xchaꞌ re Jesús.

38 Y re discípulos xquibij cha re Jesús: Ajaf, vovaꞌ cꞌo caꞌeꞌ espada.
Pero re Jesús xubij chique: Man chic tinataj reꞌ. Re Jesús xubij quireꞌ 

roma xutzꞌat che man xkꞌax-ta pa quiveꞌ re ru-discípulos.

Re Jesús nuban orar
39 Re Jesús tak elinak chic-a chireꞌ, xba chuxeꞌ re jun loma rubiniꞌan 

Olivos, * re ancheꞌ siempre tibo-va. Y re ru-discípulos can jeꞌtzakatal-va-a 
chij. 40 Y tak xeꞌbapon, xubij chique: Tibanaꞌ orar y ticꞌutuj cha re Dios 
che tak yixtojtobex, man quixtzak pa mac. *

41 Y re Jesús xbiyin-apo jun caꞌeꞌ rakan-cꞌam, y chireꞌ xuque-va-ka, y 
xutzꞌam rubanic orar. 42 Y nubij chupan re ru-oración: Nataꞌ, tabanaꞌ che 
man-ta ninkꞌasaj re jun tijoj-pokonal reꞌ, vo xa quireꞌ re najoꞌ rat. Pero 
man taban re ninjoꞌ yen. Roma yen can ninjo-va nimban re najoꞌ rat, * 
xchaꞌ.

43 Y cꞌo cꞌa jun ángel re pitinak chilaꞌ chicaj xucꞌut-riꞌ chach, chin 
noꞌrya-ka ruchukꞌaꞌ re Jesús. * 44 Y camas cꞌa nikꞌaxo re ránma nunaꞌ rejaꞌ. 
Mareꞌ can riqꞌuin cꞌa ronojel ránma más nuban orar. * Y roma camas 
nikꞌaxo re ránma, mareꞌ re yaꞌ re ndel chij man chic relic-ta yaꞌ, xa can 
anchaꞌl chic nimaꞌk tak tzꞌuj quicꞌ yeꞌka pan ulef.

45 Tak re Jesús xtaneꞌ chubanic orar, xbeyacataj-pa re ancheꞌ xucul-
va, xtzolaj-pa quiqꞌuin re ru-discípulos, pero tak xbeka quiqꞌuin, xa 
quitzꞌamon varan, roma rejeꞌ yeꞌbison y jeꞌcosnak. 46 Y re Jesús xubij 
chique: ¿Anchique roma yixvar? Quixyacataj, tibanaꞌ orar y ticꞌutuj cha 
re Dios che tak yixtojtobex * man quixtzak pa mac, xchaꞌ chique.

Re akꞌaꞌ tak xtzꞌam re Jesús
47 Y cꞌa ntajin che tzij re Jesús quiqꞌuin re ru-discípulos, tak xquinaꞌ, 

xeꞌbapon je qꞌuiy vinak quiqꞌuin. * Y jun chique re je doce ru-discípulos 
re rubiniꞌan Judas, jareꞌ re acꞌayon-apo quibey re vinak reꞌ. Y re Judas 

can xe xapon, xjelon-apo riqꞌuin re Jesús chin xutzꞌubaj. 48 Pero re Jesús 
xubij cha re Judas: ¿Y como man yaqꞌuex-ta yinatzꞌubaj xaxe chin che 
yinajach-a pa quikꞌaꞌ re yeꞌtzelan vichin yen re xinalax chiꞌicojol?

49 Y re discípulos tak xquitzꞌat re ntajin rubanic y re xqueꞌbanataj, 
xquibij: Ajaf, ¿yojyacataj chiquij che espada?

50 Y cꞌo jun chique re discípulos re xusoc jun ache re ru-mozo re 
namalaj sacerdote. * Can xutzaqꞌuij-va-a ruxquin. Y re ruxquin re 
xutzaqꞌuij-a ja re cꞌo pa rajquikꞌaꞌ. 51 Y re Jesús xubij chique re ru-
discípulos: Man chic tiban quireꞌ.

Y cꞌareꞌ xutzꞌam re ruxquin re mozo y xucꞌachojsaj. 52 Y re vinak re 
jeꞌbinak chutzꞌamic re Jesús ja re principal tak sacerdotes, re jeꞌacꞌayon 
quichin re achiꞌaꞌ re yeꞌchajin pa rachoch re Dios, y re rejetaꞌk tak achiꞌaꞌ 
re cꞌo quikꞌij. Y rejaꞌ xubij chique: ¿Yex xinojij che yixpitinak chutzꞌamic 
jun elekꞌom y mareꞌ icꞌamom-pa cheꞌ y espada? 53 Can kꞌij-kꞌij cꞌa xincꞌueꞌ 
chiꞌicojol pa rachoch re Dios, y man jun andex xiban chua. Pero ja hora 
reꞌ re yiꞌon chiva yex, * hora che re rujoval re kꞌokoꞌm nichꞌacon, xchaꞌ re 
Jesús.

Tak re Pedro xubij che man rutaman-ta rach re Jesús
54 Xquitzꞌam-a re Jesús, y xquicꞌuaj pa rachoch re namalaj sacerdote. * Y 

re Pedro jeꞌrutzekelben-a, * pero cꞌacꞌanaj cꞌo-va can chiquij. 55 Y re chireꞌ 
chach-jay, re rusamajelaꞌ re namalaj sacerdote xquibox kꞌakꞌ, y xeꞌtzꞌuye-
apo conojel chuchi-kꞌakꞌ. Y chukaꞌ re Pedro xtzꞌuye-apo chiquicojol. * 56 Y 
jun ixok raj-icꞌ re namalaj sacerdote, tak xutzꞌat che re Pedro tzꞌuyul 
chireꞌ chiquicojol rumekꞌon-riꞌ, xutzu-xutzuꞌ rach y xubij: Re jun ache reꞌ 
ruchibil chukaꞌ re Jesús, xchaꞌ.

57 Pero re Pedro xutzꞌuc tzij chach re ixok, y xubij: Yen man ntaman-ta 
rach re Jesús, xchaꞌ.

58 Y cꞌa baꞌ cheꞌ, cꞌo chic jun xtzꞌeto-pa richin re Pedro, y xubij cha: Rat 
yat jun chique re ru-discípulos re Jesús. Y re Pedro xubij: Mana-ta yen.

59 Cꞌo laꞌk jun hora takꞌax-va reꞌ, tak cꞌo chic jun xbin che can katzij-va 
che chukaꞌ re Pedro xcꞌueꞌ riqꞌuin re Jesús, roma rejaꞌ can aj-Galilea-va, 
xchaꞌ.

60 Pero re Pedro xubij: Man nakꞌax-ta pa nueꞌ anchique roma nabij 
quireꞌ chua.

Y can cꞌa ntajin che tzij re Pedro, tak re momaꞌ xtzirim-pa. 61 Y re 
Ajaf Jesús xuyaꞌ vuelta y xutzꞌat-pa re Pedro. Y re Pedro jareꞌ tak xbeka 
chucꞌoꞌx re rubin can re Ajaf cha, che cꞌamaje-na titzirim-pa re momaꞌ, 

tak rat oxe-yan bey tabij chique re yeꞌcꞌutun chava, che man ataman-ta 
noch. * 62 Y tak re Pedro xel-a pa fuera, can xujekꞌaj okꞌej. *

Tak re Jesús xchꞌay coma re achiꞌaꞌ yeꞌchajin 
richin y xeꞌtzeꞌen chukaꞌ chij

63 Y re achiꞌaꞌ re jeꞌchajiyon chin re Jesús, yeꞌtzeꞌen cꞌa chij y niquichꞌay. * 
64 Cꞌareꞌ xquitzꞌapij rach y xquiyalaꞌ kꞌaꞌ chupalaj y niquicꞌutulaꞌ cꞌa cha: 
¿Anchique re xyiꞌo kꞌaꞌ chaꞌpalaj? Tabij chaka, yeꞌchaꞌ cha.

65 Y qꞌuiy cꞌa itzel tak tzij xquibilaꞌ cha.

Tak re Jesús xcꞌuax chiquivach re achiꞌaꞌ re pa camon yeꞌbano juzgar
66 Tak xsakar-ka, xquimol cꞌa-quiꞌ re rejetaꞌk tak achiꞌaꞌ re cꞌo quikꞌij, 

re principal tak sacerdotes, y re achiꞌaꞌ jeꞌatamayon re ley * quichin re 
israelitas. Y xcꞌuax-apo re Jesús chiquivach re achiꞌaꞌ reꞌ, roma ja rejeꞌ re 
pa camon yeꞌbano juzgar, y xquicꞌutuj cha re Jesús: 67 Tabij chaka: ¿La ja 
como rat re Cristo * re bin che nitak-pa roma re Dios?

Pero re Jesús xubij chique: Vo xa nimbij chiva che ja yen re Cristo, man 
yininimaj-ta. 68 Y chukaꞌ xe-ta cꞌo preguntas yeꞌmban chiva, man nibij-ta 
chua re nincꞌutuj chiva, y chukaꞌ man xquiniskꞌopij-ta-a. 69 Y tak xtakꞌax 
can re jun tijoj-pokonal reꞌ, yen re xinalax chiꞌicojol, xquinetzꞌuyeꞌ pa 
rajquikꞌaꞌ re Dios re nitiquir nuban ronojel, * xchaꞌ re Jesús.

70 Can ja mismo rato reꞌ conojel xeꞌcꞌutun-apo cha re Jesús: ¿Entonces 
rat yat Rucꞌajol re Dios? xeꞌchaꞌ.

Y re Jesús xubij: Jaꞌ, ja quireꞌ, can anchaꞌl re cꞌa nibij-ka. *
71 Y rejeꞌ xquibij: Manak tukꞌaj che nipa-ta chic jun chin noꞌrbij chaka 

che re Jesús can aj-mac-va, roma can yoj mismo re xojcꞌaxan re cꞌa nubij-
ka * y ndel che tzij che can aj-mac-va.

Tak re Jesús xcꞌuax chach re Pilato

23  1 Y cꞌareꞌ conojel re jecꞌo chireꞌ xeꞌyacataj-a, chin xquicꞌuaj-a 
re Jesús che neꞌquijachaꞌ pa rukꞌaꞌ re jun gobernador rubiniꞌan 

Pilato. * 2 Y chireꞌ chach re gobernador, niquisujuj-apo y niquibij: Yoj 
kataman che re ache reꞌ qꞌuiy rumac. Rejaꞌ nujal quinaꞌoj re vinak. 
Nubilaꞌ chukaꞌ chique re vinak che man tiquitoj re impuestos cha re 
César. Y chukaꞌ nubilaꞌ che rejaꞌ jun Rey * roma ja rejaꞌ re Cristo.

3 Y re Pilato xucꞌutuj cha re Jesús: ¿Ja rat re qui-Rey re israelitas?
Y re Jesús xubij: Jaꞌ, ja quireꞌ, * can anchaꞌl re xabij.
4 Y cꞌareꞌ re Pilato xubij chique re principal tak sacerdotes y chique re 

vinak: Yen man jun chꞌaꞌoj ninvel chij re jun ache reꞌ. *
5 Pero rejeꞌ xa más xeꞌyoriꞌ chin niquibij-apo: Xa nujal quinaꞌoj re vinak 

re jecꞌo pa tak tenemit chin re Judea. Y rutzꞌamom-pa rubanic quireꞌ 
chilaꞌ pa Galilea, y quireꞌ nubanalaꞌ pitinak, y vocame ja xbeka vovaꞌ pa 
tenemit Jerusalén.

Tak re Jesús xcꞌuax-apo chach re Herodes
6 Y tak re Pilato xucꞌaxaj Galilea re cꞌa niquibij-ka re vinak, xucꞌutuj 

vo xa aj-Galilea re Jesús. 7 Tak xbex cha che aj-Galilea, rejaꞌ xutak-a 
re Jesús riqꞌuin re Herodes re gobernador chin re Galilea. * Y como re 
Herodes cꞌo chireꞌ pa tenemit Jerusalén re kꞌij reꞌ, otz xuban. 8 Y tak re 
Herodes xutzꞌat re Jesús, camas xquiꞌcot ránma, roma cꞌo-yan chic che 
tiempo rurayin nutzꞌat rach. Y roma cꞌo qꞌuiy cosas rucꞌaxan chij, mareꞌ 
nurayij che chach-ta rejaꞌ tak nuban jun milagro. * 9 Y re Herodes qꞌuiy 
cꞌa preguntas xubanalaꞌ cha re Jesús, pero re Jesús man jun tzij xubij 
cha. 10 Y jecꞌo-apo re principal tak sacerdotes y re achiꞌaꞌ jeꞌatamayon 
re ley quichin re israelitas, chin niquisujuj re Jesús chach re Herodes. 
Rejeꞌ can niquitaj quikꞌij chin yeꞌsujun-apo. 11 Y re Herodes chibil re 
ru-soldados can man jun rukꞌij xquiban cha re Jesús y xeꞌtzeꞌen chij. 
Xquiyaꞌ cꞌa jun tziak chij, can anchaꞌl re yeꞌquicusalaꞌ re Reyes. Roma 
chiquivach rejeꞌ xa man jun rukꞌij re Jesús. * Y cꞌareꞌ re Herodes xutzolij 
chic-a re Jesús riqꞌuin re Pilato. 12 Re Herodes y re Pilato man queꞌchꞌo-
ta chiquivach, roma cꞌo ayoval chiquicojol. Jacꞌa re kꞌij reꞌ xa xquiban-ka 
amigos. *

Tak re Pilato xujach-a re Jesús chin che tiquimisas cho cruz
13 Y cꞌareꞌ re Pilato xeꞌrayoj re principal tak sacerdotes y re achiꞌaꞌ re 

pa camon yeꞌbano juzgar, y chukaꞌ xeꞌrayoj re vinak * re jeꞌtzakatal-apo 
chiquij. 14 Y cꞌareꞌ xubij chique: Yex xbeꞌijachaꞌ re Jesús pa nukꞌaꞌ, y nibij 
che nujalalaꞌ quinaꞌoj re vinak. Pero chivach yex xincꞌutuj cha vo xa 
katzij o man katzij-ta, y yen nintzꞌat che man jun rumac, y ronojel re nibij 
yex che jeꞌrubanon, yen nintzꞌat che man katzij-ta. * 15 Y chukaꞌ re Herodes 
man jun rumac xuvel re Jesús tak xixintak-a riqꞌuin, y mareꞌ xutzolij 
chic-pa viqꞌuin. Xaxe riqꞌuin reꞌ nakatamaj che man jun chꞌaꞌoj rubanon 

chin quireꞌ nika-ta re camic pa rueꞌ. 16 Xtintak cꞌa ruchꞌayic, * y cꞌareꞌ 
ninlisaj-a libre, xchaꞌ re Pilato.

17 Y re Pilato tiene que nulisaj-a libre jun preso, * roma ja quireꞌ re 
costumbre re niban ronojel junaꞌ chupan re namakꞌij rubiniꞌan pascua. 
18 Y mareꞌ conojel jun pa quichiꞌ xeꞌchꞌo-apo, y xquibij: ¡Ja re Barrabás 
talisaj-a libre, y re Jesús tiquimisas! * xeꞌchaꞌ.

19 Y re Barrabás cꞌo pa cárcel roma xyacataj chij re gobierno chireꞌ 
pa tenemit y chukaꞌ roma cꞌo camic rubanon. 20 Y re Pilato, roma nrajoꞌ 
nulisaj-a libre re Jesús, xchꞌo chic jun bey chique re vinak. 21 Pero re 
vinak xa más jun pa quichiꞌ yeꞌchꞌo-apo y niquibij: ¡Tiquimisas cho cruz! 
¡Tiquimisas cho cruz!

22 Y pa rox bey xchꞌo re Pilato chique y xubij: ¿Andex rumac rubanon 
chivach re jun ache reꞌ? Yen man jun chꞌaꞌoj ninvel chij, chin che 
niquimisas-ta. Ninyaꞌ pa castigo, y cꞌareꞌ ninlisaj-a libre, xchaꞌ.

23 Pero re vinak y re principal tak sacerdotes, xa más niquirak-apo 
quichiꞌ chin niquicꞌutuj-apo che tiquimisas re Jesús cho cruz. Can 
xnimax-va cꞌa quitzij re vinak. 24 Y jareꞌ tak re Pilato xubij che nuban re 
anchaꞌl re niquicꞌutuj-apo re vinak. * 25 Y xulisaj-a libre re Barrabás re 
xquicꞌutuj-apo cha che tulisaj-a libre. Y re ache reꞌ cꞌo pa cárcel roma 
xyacataj chij re gobierno y chukaꞌ quimisanel. Y re Jesús xujach-a pa 
quikꞌaꞌ chin che tiquimisas cho cruz, roma jareꞌ re niquijoꞌ re vinak che 
niquiban. *

Tak re Jesús xbajex cho cruz
26 Tak re soldados quicꞌuan-a re Jesús chin neꞌquibajij cho cruz, xquicꞌul 

cꞌa jun ache pitinak pakꞌos, y re ache reꞌ aj-Cirene y rubiniꞌan Simón. Y re 
soldados xquitzꞌam y chij cꞌa rejaꞌ xquiya-va-a re ru-cruz re Jesús. Mareꞌ 
ja rejaꞌ re xcꞌuan-a re cruz, y chij can re Jesús binak-va. *

27 Y camas vinak jeꞌbinak chij. Y camas je qꞌuiy chukaꞌ ixokiꞌ re yeꞌokꞌ 
chij re Jesús y niquijoyovaj rach. 28 Y re Jesús xeꞌrutzuꞌ re yeꞌokꞌ, y xubij 
chique: Yex ixokiꞌ aj-Jerusalén, man quixokꞌ chuij. Xa quixokꞌ chivij yex 
mismo, y quixokꞌ chiquij re acꞌolaꞌ jecꞌo iviqꞌuin. 29 Roma re tiempo re 
xteꞌka cꞌayef xtibanataj, y mareꞌ xtibex: Otz-quibanoj re ixokiꞌ re man 
nicꞌue-ta acꞌual quiqꞌuin, re man jun bey xquiyabej-ta jun acꞌual, y re man 
jun bey xquiya-ta rutzꞌum * jun acꞌual. 30 Jareꞌ tak xtibanataj che re vinak 
can xqueꞌchꞌo-va chique re nimaꞌk tak lomas y xtiquibilaꞌ: Quixtzak-pa 
chakij. Chukaꞌ xqueꞌchꞌo chique re cocoj tak lomas y xtiquibilaꞌ: Kojivovaj, 

xqueꞌchaꞌ. * 31 Roma niquiban-na cꞌa chua yen re yin anchaꞌl jun cheꞌ rax, 
cꞌalapaꞌ chique re vinak je anchaꞌl cheꞌ * chakeꞌj, xchaꞌ re Jesús.

32  Y jecꞌo chukaꞌ je caꞌeꞌ achiꞌaꞌ jeꞌcꞌuan-a riqꞌuin re Jesús  * chin 
yeꞌquimisas. Re achiꞌaꞌ reꞌ cꞌo quimac quibanon. 33  Y tak xeꞌbapon 
chupan re jun lugar rubiniꞌan Calavera,  * xquibajij re Jesús cho 
cruz, y quireꞌ chukaꞌ xquiban chique re je caꞌeꞌ elekꞌomaꞌ. Jun 
xbajex pa rajquikꞌaꞌ, y re jun chic xbajex pa ruxocon. 34  Y re Jesús 
tak cꞌo chic cho cruz xubij: Nataꞌ Dios, tacuyuꞌ quimac re vinak, 
roma man quitaman-ta andex re yeꞌtajin chubanic.  *

Y cꞌareꞌ re soldados xquiban sortear re rutziak re Jesús, chin 
xquitzꞌat andex che tziak re niquicꞌuala-a cada jun.  * 35  Y conojel 
cꞌa re vinak re jecꞌo-apo chireꞌ y re achiꞌaꞌ re yeꞌbano gobernar 
re aj-israelitas, niquitzꞌat-apo re Jesús. Y conojel cꞌa re vinak reꞌ 
yeꞌtzeꞌen-apo chij y niquibilaꞌ: Rejaꞌ je qꞌuiy xeꞌrucol. Vocame 
tucola-riꞌ rejaꞌ mismo, kꞌalaj reꞌ vo xa can katzij che ja rejaꞌ re 
Cristo re chaꞌon roma re Dios.  *

36 Y ja quireꞌ chukaꞌ niquiban-apo re soldados. Yeꞌtzeꞌen-apo 
chij re Jesús. Yeꞌjelon-apo riqꞌuin y niquisuj-apo vinagre cha. 37 Y 
niquibilaꞌ chukaꞌ cha: Vo xa can ja rat re qui-Rey re israelitas, 
tacola-aviꞌ ayon rat, yeꞌchaꞌ cha.

38 Y pa rue-a re cruz cꞌo cꞌa tzij jeꞌtzꞌiban-a chach jun tzꞌalam. 
Re tzij reꞌ jeꞌtzꞌiban-a pan oxeꞌ rach chꞌabal. Tzꞌiban pa quichꞌabal 
re aj-Grecia, pa quichꞌabal re aj-Roma y pa quichꞌabal re israelitas. 
Y re tzij reꞌ nubij: Jareꞌ re qui-Rey re israelitas. *

39 Y jun chique re je caꞌeꞌ achiꞌaꞌ re cꞌo quimac quibanon jecꞌo 
chukaꞌ cho cruz, itzel xchꞌo-apo cha re Jesús, * roma xubij: Rat re 
nabij che ja rat re Cristo, tacola-aviꞌ rat, y kojacolaꞌ chukaꞌ yoj.

40  Jacꞌa re jun chic ruchibil re ache reꞌ cof xchꞌo-apo cha re 
mismo ruchibil y xubij: Rat can man naxibij-ta-aviꞌ chach re 
Dios y chupan re mismo castigo yojcꞌo-va riqꞌuin,  * y rejaꞌ manak 
rumac chin niyaꞌ re mismo castigo reꞌ pa rueꞌ. 41  Jacꞌa yoj can 
rucꞌamon-va che kojquimisas chin quireꞌ nakatoj re kamac. Pero 
rejaꞌ man rucꞌamon-ta che quireꞌ niban cha, roma man jun rumac 
rubanon.

42  Y re mismo ache reꞌ xubij-apo cha re Jesús: Quineꞌka cꞌa 
chaꞌcꞌoꞌx, tak xcapa chic jun bey y tak can yat Rey  * chic.

43 Y re Jesús xubij cha: Can katzij nimbij chava, che vocame mismo 
xcateꞌcꞌueꞌ viqꞌuin chupan re lugar ancheꞌ camas jabal y re lugar reꞌ 
rubiniꞌan Paraíso. *

44 Y pa nicꞌaj-kꞌij laꞌk cheꞌ tak xkꞌukumar rach re ruchꞌulef. Y re 
kꞌokoꞌm reꞌ xqꞌuis-a cꞌa pa tak a las tres re takꞌakꞌij. * 45 Re kꞌij man chic 
xtzuꞌun-ta, y ja mismo rato reꞌ tak xel caꞌeꞌ * re utzulaj tziak re anchok 
cha tason-va rupan re rachoch re Dios. 46 Jareꞌ tak re Jesús riqꞌuin 
ruchukꞌaꞌ xubij: Nataꞌ Dios, pan akꞌaꞌ cꞌa ninjach-va re vánma. * Y can xe 
xubij quireꞌ, jareꞌ tak xcom.

47 Tak re capitán quichin re soldados xutzꞌat re xbanataj, xuyaꞌ rukꞌij 
re Dios, y xubij: Can katzij-va che re jun ache reꞌ man jun rumac. *

48 Y conojel re vinak re jecꞌo-apo chireꞌ xquitzꞌat re xbanataj, can 
man niquivel-ta chic andex niquiban y yeꞌbison * xeꞌtzolaj roma re 
xbanataj. 49 Y re vinak re quitaman rach re Jesús, y re ixokiꞌ re can cꞌa 
pa Galilea jeꞌtzakatal-va-pa chij, cꞌacꞌanaj cꞌa jecꞌo-va niquitzu-pa re 
yeꞌbanataj. *

Tak xmuk re Jesús
50 Y cꞌo cꞌa jun ache rubiniꞌan José, y aj pa tenemit Arimatea. Re 

tenemit Arimatea pa Judea cꞌo-va. Re jun ache reꞌ camas otz runaꞌoj y 
chukaꞌ choj rucꞌaslen chach re Dios y quichibil re achiꞌaꞌ re pa camon 
yeꞌbano juzgar re jecꞌo chiquicojol re israelitas. * 51 Y re José jun ache 
re ruyaben chukaꞌ tak re Dios xtuban gobernar, y mareꞌ rejaꞌ man xka-
ta chach re xquiban re ruchibil cha re Jesús. * 52 Y rejaꞌ xba riqꞌuin re 
Pilato re gobernador chucꞌutuxic re ru-cuerpo re Jesús chin numuk. 
53 Y tak rukasan chic-pa re ru-cuerpo re Jesús cho cruz, xupis pa jun 
sábana. Y cꞌareꞌ xboꞌrmukuꞌ can pa jun jul quichin anamaꞌiꞌ, cꞌoton 
chach jun peña. Y man jun cꞌa cusayon-ta re jul reꞌ. * 54 Pero re kꞌij reꞌ, 
re vinak niquibanalaꞌ chic utzil ronojel re xtoc chique chupan re kꞌij 
chin uxlanen, roma re kꞌij chin uxlanen xa nitiquir-yan. Y re kꞌij chin 
uxlanen re nitiquir-a * ja tak nika-ka re kꞌij.

55 Y re ixokiꞌ re can cꞌa pa Galilea jeꞌtzakatal-va-pa chij re Jesús, * 
xeꞌba chij tak xbemuk can, y mareꞌ can jabal xquitzꞌat tak xyaꞌ can re 
ru-cuerpo * re Jesús chupan re jul, mareꞌ can xnaꞌeꞌ can chiquivach. 56 Y 
tak re ixokiꞌ reꞌ xeꞌtzolaj cho tak cachoch, xquiban preparar jubulaj 
tak akꞌom, chin jareꞌ neꞌquiyaꞌ can chij re Jesús. * Y xeꞌxulan re jun kꞌij 

chin uxlanen, roma can niquiban cumplir re nubij chupan re ley chin re 
Moisés. *

Tak xcꞌastaj-yan re Jesús

24  1 Y cumaj-yan re nabey kꞌij chin re semana, re ixokiꞌ reꞌ xeꞌba 
ancheꞌ xmuk-va * re Jesús, y quicꞌuan-a re jubulaj tak akꞌom 

re xeꞌquiban preparar. Y jecꞌo nicꞌaj chic ixokiꞌ jeꞌbinak chiquij. 2 Y tak 
xeꞌbapon chuchiꞌ re jul re ancheꞌ xmuk-va re Jesús, xquitzꞌat che re aboj 
re anchok cha tzꞌapin-va ruchiꞌ re jul, elisan chic-a. 3 Rejeꞌ xeꞌoc-apo 
chupan re jul, * y xquitzꞌat che re ru-cuerpo re Ajaf Jesús manak chic. 
4 Mareꞌ xsatz quicꞌoꞌx y camas xquixibij-quiꞌ. Y can jareꞌ tak xeꞌquitzꞌat je 
caꞌeꞌ anchaꞌl achiꞌaꞌ jeꞌpaꞌal-apo quiqꞌuin, y can niyiqꞌuiloj re quitziak. 5 Y 
re ixokiꞌ, roma re quiximbireꞌ xeꞌluque-ka. Y jareꞌ tak re je caꞌeꞌ anchaꞌl 
achiꞌaꞌ xquibij chique: Yex ixokiꞌ man ticanoj re Jesús chiquicojol re 
anamaꞌiꞌ roma rejaꞌ xa cꞌas. * 6 Roma re ru-cuerpo man chic cꞌo-ta vovaꞌ. 
Rejaꞌ xcꞌastaj-yan-a. Teꞌka chiꞌcꞌoꞌx re xubij chiva tak rejaꞌ cꞌa cꞌo chireꞌ pa 
Galilea. 7 Rejaꞌ xubij chiva: Yen re xinalax chiꞌicojol, tiene que xquinjach 
pa quikꞌaꞌ re aj-maquiꞌ tak vinak chin che xquinquimisas cho cruz, y pa 
rox kꞌij xquincꞌastaj-pa * chiquicojol re anamaꞌiꞌ. Quireꞌ re xubij chiva, 
xeꞌchaꞌ re je caꞌeꞌ anchaꞌl achiꞌaꞌ chique re ixokiꞌ.

8 Y re ixokiꞌ can xbeka-va chiquicꞌoꞌx re chꞌabal re jeꞌrubin can re 
Jesús. * 9 Y tak jeꞌtzolojnak-pa ancheꞌ xmuk-va re Jesús, xbequitzijoj 
ronojel chique re je once apóstoles y chique re vinak re quimalon-quiꞌ 
quiqꞌuin * re apóstoles. 10 Re ixokiꞌ re xeꞌbeyiꞌo rutzijol chique re apóstoles 
ja re María Magdalena, re Juana, re María re ruteꞌ re Jacobo, y nicꞌaj chic 
ixokiꞌ. * 11 Pero re apóstoles xa xquinojij che re ixokiꞌ xa xeꞌchꞌujer, y mareꞌ 
man xquinimaj-ta re xbex chique. *

12 Pero re Pedro can jareꞌ xel-a, y jonanin cꞌa xba chuchi-jul roma 
rejaꞌ nrajoꞌ nutzꞌat vo xa katzij o man katzij-ta che quireꞌ xbanataj. Y tak 
xtzuꞌun-apo chupan re jul, xutzꞌat che rion chic re tziak jecꞌo can chireꞌ. 
Rejaꞌ xtzolaj y camas nunojij re xbanataj. *

Re xquicꞌalvachij je caꞌeꞌ achiꞌaꞌ tak jeꞌbinak pan Emaús
13 Y chupan chukaꞌ re kꞌij reꞌ, je caꞌeꞌ achiꞌaꞌ re xeꞌtzekelben richin re 

Jesús, quitzꞌamon-a bey pa jun aldea rubiniꞌan Emaús, * re aldea reꞌ jun 
laꞌk oxeꞌ leguas rucojol riqꞌuin re tenemit Jerusalén. 14 Y tak jeꞌbinak, 
niquitzojolaꞌ re xeꞌbanataj. * 15 Y tak can niquiyaꞌ che tzij jeꞌbinak y 

niquicꞌutulaꞌ cꞌa chiquivach-ka rejeꞌ re xeꞌbanataj, can jareꞌ tak re Jesús 
xoc-a quichibil, y junan xeꞌba. * 16 Re je caꞌeꞌ achiꞌaꞌ reꞌ can niquitzꞌat-va 
re jun re binak quiqꞌuin, pero cꞌo re banayon chique chin quireꞌ man 
niquitamaj-ta rach. * 17 Y re Jesús xucꞌutuj chique: ¿Andex cꞌa che tzij 
itzꞌamom-pa tak yixpitinak? ¿Y anchique roma chukaꞌ yixbison? roma 
quireꞌ nintzꞌat yen.

18 Y jun chique rejeꞌ re rubiniꞌan Cleofas, * xchꞌo-apo cha y xubij: 
¿Man ataman-ta rat re cꞌa ba-oc tibanataj pa tenemit Jerusalén? Pero 
conojel re vinak re xeꞌcꞌueꞌ pa namakꞌij jabal quitaman re xeꞌbanataj. 
¿Y rat chireꞌ yatpitinak-va y man ataman-ta andex re xeꞌbanataj chireꞌ?

19 Y re Jesús xucꞌutuj chique: ¿Andex xeꞌbanataj chireꞌ cꞌa?
Y rejeꞌ xquibij: Re xquiban re vinak cha re Jesús aj-Nazaret, re 

rusamajel re Dios re xbex profeta cha. Y chukaꞌ can xucꞌut che cꞌo 
ru-poder, roma re namalaj tak milagros re xeꞌrubanalaꞌ y chukaꞌ re 
ru-forma tak nichꞌo. * Quireꞌ re xkꞌalajin chach re Dios y chiquivach 
re vinak. 20 Pero re principal tak sacerdotes y re achiꞌaꞌ re pa camon 
yeꞌbano juzgar chakacojol yoj re yoj israelitas, jareꞌ re xeꞌbano chin 
xquiquimisaj cho cruz. * 21 Y yoj can kanojin-va che ja rejaꞌ re pitinak 
chakacolic konojel yoj re yoj israelitas. * Pero vocame man jun chic 
andex xtakaban, roma ja-yan oxeꞌ kꞌij ticom-va. 22 Pero jecꞌo chique 
re kachibil ixokiꞌ re cumaj-yan xeꞌba chuchiꞌ re jul ancheꞌ xmuk-va re 
Jesús, y tak xeꞌtzolaj-pa xojquixibij, * 23 roma xbequibij che re ru-cuerpo 
re Jesús xa man chic cꞌo-ta chupan re jul y xbequibij chukaꞌ che cꞌo 
ángeles xquicꞌut-quiꞌ chiquivach, y che re ángeles reꞌ xquibij chique che 
re Jesús xcꞌastaj-yan-a. 24 Y mareꞌ jecꞌo chaka yoj re xeꞌba chuchiꞌ re 
jul chin xbequitzꞌetaꞌ * vo xa katzij o man katzij-ta re xbequibij re ixokiꞌ 
chaka. Y can katzij-va che quireꞌ, roma can quire-va re xbequitzꞌetaꞌ can 
re kachibil, pero re Jesús cama-va xquitzꞌat-ta can.

25 Y re Jesús nitzijon binak quiqꞌuin, xubij cꞌa chique: Yex can man 
ninojij-ta baꞌ, xa man cꞌo-ta pan ivánma re quibin re je rusamajelaꞌ re 
Dios re xeꞌcꞌueꞌ ajuer can, re xbex profetas chique. 26 Rejeꞌ quibin can 
che re Cristo tiene que nukꞌasaj tijoj-pokonal, * y cꞌareꞌ niba chilaꞌ chicaj 
chin niyaꞌ rukꞌij, xchaꞌ chique. *

27 Y re Jesús xutzꞌam cꞌa rubixic chique andex ndel-va che tzij ronojel 
re jeꞌtzꞌiban can chij rejaꞌ chupan re ruchꞌabal re Dios. Xutzꞌam-a 
riqꞌuin re jeꞌrutzꞌiban can re Moisés, cꞌa riqꞌuin re quitzꞌiban chukaꞌ re 

nicꞌaj chic rusamajelaꞌ re Dios re xeꞌcꞌueꞌ ajuer can, re xbex profetas * 
chique.

28 Y tak xeꞌbapon chupan re aldea rubiniꞌan Emaús, re Jesús xuban 
che can choj nakꞌax-a. 29 Y chin che nicanaj-ka quiqꞌuin, xeꞌpa re je caꞌeꞌ 
achiꞌaꞌ reꞌ xquibij cha: Cacanaj-ka kaqꞌuin, roma re kꞌij xa xka-yan-ka, y 
xa nikꞌukumar-yan-ka. *

Y re Jesús xoc-apo pa jay, chin nicꞌue-ka quiqꞌuin. 30 Y tak jeꞌtzꞌuyul 
chic-apo chach mesa, re Jesús xucꞌam-apo re vay, y tak rutioxin chic cha 
re Dios, xupar re vay y xujach chiquivach. 31 Y cꞌareꞌ anchaꞌl xa xjak re 
quinakꞌavach, y xquitamaj rach che can ja-va re Jesús cꞌo quiqꞌuin. Y can 
cꞌaja xquitzꞌat manak chic quiqꞌuin. 32 Y re je caꞌeꞌ achiꞌaꞌ reꞌ niquibilaꞌ cꞌa 
chiquivach: Can katzij-va che can nuna-va chic re kánma tak yojtzijon 
yojpitinak riqꞌuin, tak rejaꞌ xubij chaka andex ndel-va che tzij re ruchꞌabal 
re Dios.

33 Re je caꞌeꞌ achiꞌaꞌ reꞌ can jareꞌ xeꞌyacataj-a re ancheꞌ jeꞌtzꞌuyul-va, 
y xquitzꞌam-a bey chin yeꞌtzolaj pa Jerusalén. Y xeꞌbequivilaꞌ re je once 
discípulos y re nicꞌaj chic vinak re can xeꞌtzekelben-va richin re Jesús, * 
quimalon-quiꞌ. 34 Y re je once discípulos reꞌ y re nicꞌaj chic vinak niquibij: 
Re Ajaf Jesús can xcꞌastaj-yan-va, y xucꞌut-yan-riꞌ chach re Simón Pedro. *

35 Y jareꞌ tak re je caꞌeꞌ achiꞌaꞌ xquitzijoj-apo re xquicꞌalvachij po bey 
tak jeꞌbinak pan Emaús, y chukaꞌ xquitamaj rach re Jesús tak xupar re 
vay. *

Tak re Jesús xucꞌut-riꞌ chiquivach re ru-discípulos
36 Y conojel re quimalon-quiꞌ, cꞌa yeꞌtzijon chij re Jesús, tak xquitzꞌat cꞌo 

chic chireꞌ chiquicojol, y xubij chique: Re ivánma can-ta otz nunaꞌ roma 
yininiman * chic.

37 Pero rejeꞌ xquinojij che re niquitzꞌat xa jun espíritu chin ánma, mareꞌ 
camas xquixibij-quiꞌ. * 38 Pero re Jesús xubij chique: ¿Anchique roma tak 
xsatz icꞌoꞌx tak xinitzꞌat y xinojij-ka itzel tak cosas? 39 Titzꞌetaꞌ re nukꞌaꞌ y 
re vakan. Quinitzꞌama-na-paꞌ, y xtitzꞌat che can ja-va yen. Roma xe-ta yin 
anchaꞌl re xinojij chuij yen, man-ta cꞌo nu-cuerpo.

40 Y tak re Jesús rubin chic quireꞌ chique, xeꞌrucꞌut re rukꞌaꞌ y chukaꞌ 
re rakan chiquivach. 41 Pero rejeꞌ man niquinimaj-ta. Xa xsatz quicꞌoꞌx 
roma re niquitzꞌat y roma chukaꞌ re yeꞌquiꞌcot. Y chin che niquinimaj, xpa 
re Jesús xucꞌutuj chique: ¿Cꞌo como jun andex chin nitij cꞌo iviqꞌuin chin 
niya-ta baꞌ chua? xchaꞌ.

42 Y rejeꞌ xbequiya-pa jun pedazo saꞌon car cha y baꞌ cab re cꞌa cꞌo xcaꞌ 
riqꞌuin. 43 Y rejaꞌ xucꞌul y xutzꞌam rutijic chiquivach, chin tiquitzꞌetaꞌ 
che can ja-va rejaꞌ re Jesús. * 44 Y xubij cꞌa chique: Tak cꞌa yincꞌo iviqꞌuin 
antes che yinquimisas, ximbij chiva che tiene que nincꞌalvachij anchaꞌl 
nubij ronojel re jeꞌtzꞌiban can chuij chupan re ruchꞌabal re Dios, anchaꞌl 
re jeꞌtzꞌiban can roma re Moisés, re jeꞌtzꞌiban can coma re nicꞌaj chic 
rusamajelaꞌ re Dios re xeꞌcꞌueꞌ ajuer can, re xbex profetas chique, y re 
jeꞌtzꞌiban can chupan re libro rubiniꞌan Salmos. *

45 Cꞌareꞌ rejaꞌ xuban chique chin xkꞌax pa quiveꞌ re ruchꞌabal re Dios re 
tzꞌiban can. * 46 Y xubij cꞌa chique, che chupan re ruchꞌabal re Dios tzꞌiban 
can ronojel reꞌ, che yen re Cristo tiene que ninkꞌasaj tijoj-pokonal, y cꞌareꞌ 
yinquimisas, y pa rox kꞌij yincꞌastaj-pa chiquicojol re anamaꞌiꞌ. 47 Y pa 
nubeꞌ yen re Cristo xtitzijos re ruchꞌabal re Dios chique re vinak chach re 
ruchꞌulef, che tijalataj re quicꞌaslen chach re Dios y nicuyutaj re quimac. * 
Y nitzꞌuc-pa pa Jerusalén. 48 Yex re can xitzꞌat ronojel re xeꞌbanataj, can 
titzijoj cꞌa re xitzꞌat. * 49 Y can ticꞌaxaj cꞌa jabal re nimbij can chiva. Can 
xtintak-pa re rusujun re Nataꞌ Dios. Re rusujun rejaꞌ, ja re Espíritu Santo. 
Y jareꞌ re xteꞌyiꞌo-ka poder chiva. Y can quixcꞌueꞌ cꞌa vovaꞌ pa tenemit 
Jerusalén cꞌaja re kꞌij tak xtika-pa re Espíritu Santo, * xchaꞌ chique.

Tak re Jesús xtzolaj-a chilaꞌ chicaj riqꞌuin re Dios
50 Y re Jesús xeꞌrucꞌuaj-a re ru-discípulos cꞌa pa tenemit Betania. Y 

chireꞌ rejaꞌ xeꞌruyac rukꞌaꞌ chicaj y xucꞌutuj re ru-bendición re Dios pa 
quiveꞌ. 51 Y re Jesús cꞌa ntajin-na chubanic quireꞌ tak xyacataj-a chicaj 
pa cakꞌikꞌ roma xcꞌuax-a chicaj riqꞌuin re Dios. * 52 Y re ru-discípulos can 
xquiyaꞌ cꞌa rukꞌij re Jesús re ancheꞌ jecꞌo-va. * Cꞌareꞌ xeꞌtzolaj pa tenemit 
Jerusalén. Rejeꞌ camas cꞌa yeꞌquiꞌcot pa tak cánma. 53 Y kꞌij-kꞌij cꞌa yeꞌpa 
pa rachoch re Dios * chin niquiyaꞌ rukꞌij re Dios y chukaꞌ niquinimersaj 
rubeꞌ. Amén. 

Re Cristo xoc anchaꞌl yoj re yoj vinak

1  1 Re Cristo jareꞌ re Chꞌabal * re nisekresan chin re Dios. Tak xtiquir-
pa ronojel, can cꞌo-va rejaꞌ. Rejaꞌ can cꞌo-va riqꞌuin re Dios * y rejaꞌ 

chukaꞌ can Dios-va. * 2 Rejaꞌ can cꞌo-va-pa riqꞌuin re Dios tak xban re 
ruchꞌulef. 3 Y roma chukaꞌ re Cristo tak cꞌo ronojel. * Roma re Dios pa 
rukꞌaꞌ rejaꞌ xuya-va chin xuban ronojel cosas. * 4 Riqꞌuin rejaꞌ cꞌo-va re 
cꞌaslen. * Y re cꞌaslen reꞌ, jareꞌ re sakil quichin re vinak. 5 Y re jun sakil 
reꞌ, nusekresaj re quicꞌaslen re vinak re jecꞌo pa kꞌokoꞌm. Y re kꞌokoꞌm 
chin re cꞌaslen reꞌ, can man nitiquir-ta nuchup re jun sakil reꞌ.

6 Y xcꞌueꞌ jun ache re xtak-pa roma re Dios, * y reꞌ ja re Juan Bautista. 
7 Re Juan Bautista xpa chin xutzijoj re Cristo re sakil, chin quireꞌ conojel 
vinak tiquinimaj re nuyaꞌ rutzijol rejaꞌ chique. 8 Y mana-ta rejaꞌ re sakil. * 
Rejaꞌ xaxe chin xuyaꞌ rutzijol re sakil reꞌ. 9 Y jareꞌ tak xbeka re sakil reꞌ 
chach re ruchꞌulef. Jareꞌ re katzij sakil re nisekresan quichin re vinak. *

10 Can xbeka-va chach re ruchꞌulef re banon roma rejaꞌ, * pero re jecꞌo chach 
re ruchꞌulef, xa man xquitamaj-ta rach tak xbeka. 11 Can chupan-va re ruchꞌulef 
chin rejaꞌ xbeka-va, pero re vinak re je richin rejaꞌ, xa man xquicꞌul-ta. 12 Jacꞌa 
re xeꞌcꞌulu y xeꞌniman richin, can xuban chique che xeꞌoc rajcꞌual re Dios. * 
13 Re vinak re xeꞌoc rajcꞌual re Dios can xaꞌlax-va chic, * pero man anchaꞌl-ta 
tak xaꞌlax riqꞌuin re quiteꞌ, tak xa ja re teꞌej-tataꞌaj xeꞌjovan che xalax re acꞌual. 
Roma re cꞌacꞌa alaxbal jareꞌ re nurayij re Dios, y mana-ta re nurayij jun ache.

14 Y re Cristo re Chꞌabal re nisekresan chin re Dios, xbeka chach re 
ruchꞌulef y can xoc chukaꞌ anchaꞌl yoj re yoj vinak. * Y xkatzꞌat che can 

Re rucꞌaslen re 
Jesucristo re tzꞌiban 
can roma San Juan

xe-va rejaꞌ re Rucꞌajol re Dios, roma cꞌo rukꞌij * y camas otz runaꞌoj kaqꞌuin 
y can xe-va re katzij chꞌabal cꞌo riqꞌuin. 15 Y re Juan Bautista can xuya-va 
rutzijol re Cristo. Can riqꞌuin ruchukꞌaꞌ tak xubij: Jareꞌ re ntzijon chiva, tak 
ximbij che re xteꞌka chuij can yen, jareꞌ re más cꞌo rukꞌij que chinoch yen. 
Y can cꞌo-va tak yen cꞌamaje-na quinalax chach re ruchꞌulef, xchaꞌ re Juan.

16 Can konojel cꞌa yoj re kaniman chic re Cristo * kacꞌulun re utzil. Can 
man xe-ta cꞌa jun bey re ruyiꞌom-pa chaka, xa can rucꞌamom-pa-riꞌ re utzil 
re yeꞌruya-pa chaka. 17 Re Dios jacꞌa re Moisés re xucusaj chin xuyaꞌ re ley. 
Pero chin che xbeka re utzil * y re katzij, * ja re Jesucristo re xucusaj. 18 Can 
man jun vinak re tzꞌeteyon chin re Dios, * xa can xe re Rucꞌajol re tzꞌeteyon 
richin. Re Dios xa can xe cꞌa jun Rucꞌajol cꞌo * y camas nrajoꞌ. Y jareꞌ re 
xbesekresan-ka re Dios chakavach vovaꞌ chach re ruchꞌulef.

Re Juan Bautista nubij che mana-ta rejaꞌ re Cristo
19 Y re achiꞌaꞌ cꞌo quikꞌij chakacojol yoj re yoj israelitas chireꞌ pa tenemit 

Jerusalén, jecꞌo achiꞌaꞌ re xeꞌquitak-a riqꞌuin re Juan Bautista. Xeꞌquitak-a 
sacerdotes y achiꞌaꞌ re nibex levitas chique, chin che xbequicꞌutuj cha re 
Juan Bautista che tubij vo xa ja rejaꞌ re Cristo re bin che nitak-pa roma re 
Dios. 20 Y re Juan Bautista choj xubij: Mana-ta yen re Cristo. *

21 Y cꞌareꞌ re achiꞌaꞌ re jeꞌtakon-a, xquicꞌutuj chic cha: ¿Yat anchique cꞌa 
rat cꞌa? ¿O xa ja rat re Elías re rusamajel re Dios re xcꞌueꞌ ajuer can, re 
xbex profeta cha? xeꞌchaꞌ cha.

Pero re Juan Bautista xubij chique: Mana-ta yen.
Cꞌareꞌ re achiꞌaꞌ reꞌ xquicꞌutuj chic jun bey cha re Juan Bautista: ¿Ja rat 

re profeta re bin che nipa? * xeꞌchaꞌ cha.
Pero re Juan Bautista xubij: Mana-ta yen.
22 Y cꞌareꞌ re achiꞌaꞌ reꞌ xquicꞌutuj cha: ¿Yat anchique cꞌa rat cꞌa? Roma 

yoj nakajoꞌ nakatamaj-a yat anchique rat, y jareꞌ re nakabij chique re 
jeꞌtakayom-pa kachin. Tasekresaj cꞌa-aviꞌ chakavach, xeꞌchaꞌ.

23 Y rejaꞌ xubij chique re achiꞌaꞌ reꞌ: Ja yen re jun ache re yiꞌon can nutzijol 
roma re Isaías re rusamajel re Dios re xcꞌueꞌ ajuer can, re xbex profeta cha. 
Y jareꞌ re xutzꞌibaj can rejaꞌ: Xticꞌueꞌ cꞌa jun ache chupan jun lugar re ancheꞌ 
manak vinak re nibex desierto cha, y ja rejaꞌ re xtitzijon re ruchꞌabal re Dios 
chiquivach re vinak re xqueꞌbapon riqꞌuin. Y xtubilaꞌ chique: Tichojmersaj 
rubey * re icꞌaslen, roma re Ajaf xa can nipa-yan, xchaꞌ re Juan.

24 Y re achiꞌaꞌ re xeꞌbapon riqꞌuin re Juan, ja re achiꞌaꞌ re jeꞌtakon-a coma 
re fariseos. 25 Y re achiꞌaꞌ reꞌ xquicꞌutuj chic cha re Juan: ¿Anchique roma rat 
yaꞌban bautizar re vinak? Tak xa mana-ta rat re Cristo, y mana-ta chukaꞌ rat re 
Elías y mana-ta rat re profeta re bin che nipa, xeꞌchaꞌ re achiꞌaꞌ reꞌ cha re Juan.

26 Y re Juan xubij chique: Yen riqꞌuin yaꞌ yeꞌmban bautizar * re vinak, 
pero chiꞌicojol yex cꞌo Jun re xteꞌka re man itaman-ta rach, 27 y rejaꞌ chuij 
can yen xteꞌka-va, pero ja rejaꞌ re más cꞌo rukꞌij que chinoch yen, mareꞌ 
yen can man rucꞌamon-ta che ninsol re ximibal-rach re ruxajab.

28 Y ronojel reꞌ, ja chupan re jun lugar rubiniꞌan Betábara xbanataj-va, 
re lugar reꞌ cꞌo-apo jucꞌan ruchiꞌ re rakan-yaꞌ Jordán, re ancheꞌ yeꞌruban-
va bautizar re Juan.

Ja re Jesús nilisan quimac re vinak
29 Y pa rucaꞌn kꞌij tak re Juan Bautista xutzꞌat che choj pitinak re Jesús 

riqꞌuin, xubij: Ja xbeka re ache re nibex ru-Cordero * re Dios cha. Rejaꞌ takom-
pa roma re Dios, chin nulisaj quimac * re vinak re jecꞌo chach re ruchꞌulef. 30 Y 
jareꞌ re nbin chiva, tak ximbij che chuij yen xteꞌka jun ache re cꞌo más rukꞌij 
que chinoch yen, y can cꞌo-va tak yen xinalax chach re ruchꞌulef. * 31 Y yen 
man ntaman-ta anchique che ache rejaꞌ. Pero chin che nisekresas chiquivach 
re nuvinak israelitas, mareꞌ tak ximpa chubanic bautizar riqꞌuin yaꞌ.

32 Y re Juan can xusekresaj chukaꞌ y xubij: Yen can xintzꞌat re Espíritu 
Santo tak xka-pa chilaꞌ chicaj anchaꞌl jun paloma y xbecꞌue-ka pa rueꞌ 
rejaꞌ. * 33 Y yen man ntaman-ta anchique re Jun reꞌ. Pero re Dios re yaꞌyom-
pa re jun samaj reꞌ chua, can rusekresan-va chic chinoch che tak xtintzꞌat 
che nika-pa re Espíritu Santo y neꞌcꞌue-ka pa rueꞌ jun ache, jareꞌ re nibano 
bautizar riqꞌuin re Espíritu Santo * y man riqꞌuin-ta yaꞌ. 34 Vocame xintzꞌat-
yan. Y mareꞌ ninyaꞌ rutzijol che ja rejaꞌ re Rucꞌajol re Dios. *

Je caꞌeꞌ chique re yeꞌtzekelben chin re Juan xeꞌtzake-a chij re Jesús
35 Y pa rucaꞌn kꞌij, re Juan y je caꞌeꞌ chique re yeꞌtzekelben richin, jecꞌo 

chic jun bey chireꞌ. 36 Y jareꞌ tak rejaꞌ xutzꞌat che re Jesús nakꞌax chireꞌ. 
Rejaꞌ xubij: Titzuꞌ, ja ache laꞌ re nibex ru-Cordero re Dios cha.

37 Y re je caꞌeꞌ re yeꞌtzekelben chin re Juan, tak xquicꞌaxaj re xubij, rejeꞌ 
xeꞌba chij re Jesús. 38 Y tak re Jesús xtzuꞌun can chij, xeꞌrutzꞌat re je caꞌeꞌ 
achiꞌaꞌ reꞌ che jeꞌtzakatal chij, mareꞌ rejaꞌ xucꞌutuj chique: ¿Andex nicanoj?

Y rejeꞌ xquibij cha re Jesús: Yoj nakajoꞌ nakatamaj ancheꞌ cꞌo-va 
avachoch rat Rabí. Re chꞌabal Rabí ndel che tzij Maestro.

39 Y re Jesús xubij chique: Joꞌ, y teꞌitzꞌetaꞌ.
Y rejeꞌ can xeꞌbo-va y xbequitamaj can ancheꞌ cꞌo-va re rachoch. Y 

xeꞌcꞌue-ka riqꞌuin re jun kꞌij reꞌ, roma cꞌo laꞌk a las cuatro re takꞌakꞌij cheꞌ.
40 Re jun chique re je caꞌeꞌ re xeꞌcꞌaxan re andex xubij re Juan Bautista 

ja re Andrés ruchꞌalal re Simón Pedro. 41 Y cꞌareꞌ re Andrés nabey 

xboꞌrcanoj re Simón re ruchꞌalal y xboꞌrbij cha: Kataman chic anchique 
reꞌ re Mesías. Y re chꞌabal Mesías ndel che tzij Cristo.

42 Cꞌareꞌ re Andrés xucꞌuaj re Simón re ruchꞌalal riqꞌuin re Jesús. Y 
tak re Jesús xutzꞌat, xubij cha: Ja rat re Simón rucꞌajol re Jonás. Vocame 
xtabiniꞌaj chukaꞌ Cefas. Y re beꞌaj reꞌ ndel che tzij Pedro.

Re Jesús xchꞌo riqꞌuin re Felipe y re Natanael
43 Jacꞌa re pa rucaꞌn kꞌij, re Jesús can runojin-va che niba pa Galilea. 

Y chupan re kꞌij reꞌ re Jesús xboꞌrcꞌulu-pa re jun ache rubiniꞌan Felipe * y 
xubij cha: Catzakeꞌ chuij.

44 Y re Felipe aj pa tenemit Betsaida, re tenemit re ancheꞌ cꞌo-va 
cachoch re Andrés y re Pedro. 45 Re Felipe xuvel re jun ache rubiniꞌan 
Natanael y xubij cha: Cꞌo chic re Jun re rubin can re Moisés * chupan re 
ru-ley y re quibin * can chukaꞌ chupan re qui-libros re rusamajelaꞌ re Dios 
re xeꞌcꞌueꞌ ajuer can, re xbex profetas chique. Cꞌaja nakatzꞌat can rach. 
Rejaꞌ, ja re Jesús re rucꞌajol re José aj-Nazaret.

46 Y re Natanael xubij: Yen can man ninimaj-ta che chireꞌ pa tenemit 
Nazaret * xtel-pa jun namalaj ache, xchaꞌ.

Pero re Felipe xubij cha: Vo xa man nanimaj-ta, joꞌ chutzꞌetic.
47 Y tak re Jesús xutzꞌat che re Natanael napon-yan-apo riqꞌuin, xubij: 

Titzuꞌ la jun ache laꞌ. Rejaꞌ can chin-va re rutenemit re Dios, rejaꞌ jun katzij 
israelita. Can man jun tzꞌucuj-tzij riqꞌuin, roma quireꞌ nucꞌut re rucꞌaslen.

48 Cꞌareꞌ re Natanael xucꞌutuj cha re Jesús: ¿Ancheꞌ xatamaj-va noch?
Y re Jesús xubij cha: Yen xatintzꞌat tak cꞌa yatcꞌo chireꞌ chuxeꞌ re jun cheꞌ 

rubiniꞌan higuera, tak cꞌamaje-na tapon re Felipe aviqꞌuin, xchaꞌ re Jesús cha.
49 Re Natanael can jareꞌ xubij: Maestro, can ja-va rat re Rucꞌajol re Dios. 

Y can ja rat re Rey * chin re nación Israel, xchaꞌ.
50 Y re Jesús xubij cha re Natanael: Rat can xanimaj che ja yen re 

Rucꞌajol re Dios, xaxe roma ximbij chava che chuxeꞌ re juviꞌ higo yatcꞌo-
va tak cꞌamaje-na tacꞌul re Felipe. Can xtatzꞌat cosas más je nimaꞌk chin 
quireꞌ más nanimaj.

51 Y re Jesús xubij chukaꞌ: Can tinimaj re xtimbij chiva: Yex can xtitzꞌat 
che re rocaj xtijakataj, y re ángeles chin re Dios xqueꞌxule-xqueꞌjoteꞌ 
chinutoꞌic yen re xinalax chiꞌicojol.

Re xbanataj pa jun cꞌulubic chireꞌ pa Caná

2  1 Y pa rox kꞌij, pa tenemit rubiniꞌan Caná chireꞌ pa Galilea, cꞌo jun 
cꞌulubic xban. Y re María ruteꞌ re Jesús, cꞌo chukaꞌ chireꞌ chupan re 

cꞌulubic reꞌ. 2 Y re Jesús y yoj re yoj ru-discípulos, xojban invitar chukaꞌ 
chupan re cꞌulubic reꞌ. 3 Jacꞌa re ruyiꞌal-uva xa chaꞌnin xqꞌuis chupan re 
cꞌulubic. Y re ruteꞌ re Jesús xubij cha: Manak chic ruyiꞌal-uva quiqꞌuin. 
¿Vocame andex nakaban?

4 Pero re Jesús xubij cha: ¿Andex najoꞌ? Roma re nu-hora xa cꞌamaje-na 
tapon, xchaꞌ rejaꞌ.

5 Y re ruteꞌ re Jesús xubij chique re aj-icꞌaꞌ: Vo xa cꞌo jun cosa re xtubij 
re Jesús chiva, can tibanaꞌ, xchaꞌ chique.

6 Y chireꞌ cꞌo vakiꞌ cucuꞌ chavon, jeꞌbanon riqꞌuin aboj. Yoj re yoj israelitas 
camas yeꞌkacusaj cucuꞌ quireꞌ, roma chupan cucuꞌ quireꞌ nakaya-va re kayaꞌ 
re ndoc chaka chin nakajoskꞌij-kiꞌ, * can anchaꞌl re nichalabex chaka roma re 
ka-ley. Y re cucuꞌ reꞌ, cuatro cientos vasos yaꞌ niba chupan jun. 7 Y re Jesús 
xubij chique re aj-icꞌaꞌ: Queꞌinojsaj re cucuꞌ reꞌ che yaꞌ, xchaꞌ chique.

Y re aj-icꞌaꞌ can quire-va xquiban, can xeꞌquinojsaj re cucuꞌ. 8 Cꞌareꞌ re 
Jesús xubij chique re aj-icꞌaꞌ: Vocame tipaja-a baꞌ y ticꞌuaj cha re ache 
paꞌal chij re namakꞌij reꞌ, chin tutijaꞌ retal.

Y re aj-icꞌaꞌ can xquiban-va re xubij re Jesús chique. 9 Y re ache paꞌal 
chij re namakꞌij reꞌ, tak xunaꞌ che camas jabal re ruyiꞌal-uva, xrayoj re 
alaꞌ xcꞌuleꞌ. Roma re ache paꞌal chij re namakꞌij, man rutaman-ta ancheꞌ 
pitinak-va re ruyiꞌal-uva, xa can xe cꞌa re aj-icꞌaꞌ re xeꞌpajo, re jeꞌatamayon. 
10 Y tak xapon re alaꞌ re xcꞌuleꞌ, re ache paꞌal chij re namakꞌij chin re 
cꞌulubic xubij cha: Tak cꞌo jun namakꞌij quireꞌ, conojel vinak ja re ruyiꞌal-
uva re otz jareꞌ re niquiyaꞌ nabey, y tak re jecꞌo pa namakꞌij qꞌuiy chic 
quikumun, cꞌareꞌ niquiyaꞌ re jun ruyiꞌal-uva re man can-ta otz. Pero rat xa 
man quire-ta xaban. Rat xa cꞌaja xbalisaj-pa re utzulaj ruyiꞌal-uva, xchaꞌ.

11 Re Jesús xuban cha re yaꞌ che xoc ruyiꞌal-uva chupan re cꞌulubic 
pa tenemit Caná chireꞌ pa Galilea, y jareꞌ re nabey milagro re xuban. Y 
riqꞌuin re jun milagro reꞌ, xkꞌalajin che rejaꞌ cꞌo rukꞌij y ru-poder. * Y yoj re 
yoj ru-discípulos más xkaban confiar-kiꞌ riqꞌuin re Jesús.

12 Tak kꞌaxnak chic re cꞌulubic, re Jesús chibil re ruteꞌ, re je ruchꞌalal y yoj re 
yoj ru-discípulos xojba pa tenemit Capernaum. Y xojcꞌue-ka caꞌe-oxeꞌ kꞌij chireꞌ.

Tak re Jesús xeꞌrukotaj-pa re vinak yeꞌcꞌayin pa rachoch re Dios
13 Y nakaj chic cꞌo-va re pascua * re kanamakꞌij yoj re yoj israelitas. Mareꞌ re 

Jesús xba-a pa tenemit Jerusalén, * chin re namakꞌij reꞌ. 14 Y chireꞌ pa rachoch 
re Dios re cꞌo pa Jerusalén, re Jesús xeꞌboꞌrvilaꞌ re yeꞌcꞌayin vacx, ovejas y 
palomas. Y xeꞌboꞌrvilaꞌ chukaꞌ re yeꞌjalo rach mero re jeꞌtzꞌuyul chireꞌ. 15 Re 
Jesús, can xe xeꞌrutzꞌat, xuban jun ruchꞌayibal cha coloꞌ y xeꞌrukotaj-pa * 
conojel, chibil re qui-ovejas y re quivacx chireꞌ pa rachoch re Dios. Y chique 

re yeꞌjalo rach mero, xuchꞌakelaꞌ can re qui-mero chiquivach y xeꞌrutiquimilaꞌ 
can re qui-mesas. 16 Y xubij chique re yeꞌcꞌayin palomas: Queꞌilisaj-a reꞌ vovaꞌ. Y 
man tiban cha re rachoch re Nataꞌ Dios jun qꞌuiybal, xchaꞌ re Jesús.

17 Mareꞌ yoj re yoj ru-discípulos, chaꞌnin xbeka chakacꞌoꞌx re jun tzij re tzꞌiban 
can chupan re ruchꞌabal re Dios. Re tzij reꞌ nubij: Re vánma can nikꞌaxo roma re 
itzel tak cosas re yeꞌtajin chubanic re vinak chupan re avachoch, * nichaꞌ.

18 Y jareꞌ tak re achiꞌaꞌ re cꞌo quikꞌij chakacojol yoj re yoj israelitas, xquibij 
cha re Jesús: ¿Andex che señal yatiquir nacꞌut chakavach * chin quireꞌ 
nakatamaj che cꞌo autoridad pan akꞌaꞌ chin xaꞌkotaj-a re vinak vovaꞌ? xeꞌchaꞌ.

19 Y re Jesús xubij chique: Tivulaj re rachoch re Dios reꞌ, y yen pan oxeꞌ 
kꞌij xtimban chic jun bey, * xchaꞌ.

20 Y jareꞌ tak re achiꞌaꞌ re cꞌo quikꞌij chakacojol yoj re yoj israelitas, xquibij 
cha re Jesús: Re jun jay reꞌ, cuarenta y seis junaꞌ xquiban re kate-kartaꞌ chin 
xquipobaꞌ. Y rat nabij che pan oxeꞌ kꞌij napobaꞌ chic jun bey, xeꞌchaꞌ cha.

21 Pero re jay re xubij re Jesús chique re vinak reꞌ, ja re mismo ru-
cuerpo. 22 Y tak re Jesús xquimisas cho cruz, y pa rox kꞌij xbecꞌastaj-pa 
chiquicojol re anamaꞌiꞌ, cꞌajareꞌ tak yoj re yoj ru-discípulos xbeka 
chakacꞌoꞌx re jun tzij re xubij chique re achiꞌaꞌ re cꞌo quikꞌij chakacojol 
yoj re yoj israelitas. Y xkanimaj re nubij chupan re ruchꞌabal re Dios re 
tzꞌiban can * ajuer, y re tzij re jeꞌrubin can re Jesús * chaka.

Re Jesús rutaman re niquinojij pa tak cánma re vinak
23 Y chupan re kꞌij tak cꞌo re Jesús pa Jerusalén roma re namakꞌij 

rubiniꞌan pascua, je qꞌuiy vinak re xquinimaj. Re vinak reꞌ xquinimaj tak 
xeꞌquitzꞌat re milagros xeꞌruban * chiquivach. 24 Pero re Jesús man xuban-
ta confiar-riꞌ quiqꞌuin re vinak reꞌ, roma rejaꞌ can rutaman-va re niquinojij 
pa tak cánma conojel. 25 Y man nicꞌatzin-ta cha rejaꞌ che cꞌo-ta jun re 
nibim-pa cha re andex rubanic re quicꞌaslen che jaꞌjun re vinak, roma 
rejaꞌ can rutaman-va andex re cꞌo pa tak cánma. *

Re Jesús y re Nicodemo

3  1 Y cꞌo jun ache chiquicojol re fariseos rubiniꞌan Nicodemo, * y re ache reꞌ can 
cꞌo-va rukꞌij chakavach yoj re yoj israelitas. 2 Y pa jun tokꞌokꞌaꞌ, rejaꞌ xapon 

riqꞌuin re Jesús y xubij cha: Can kꞌalaj-va che yat jun Maestro re takom-pa roma re 
Dios, roma re milagros re yaꞌbanalaꞌ, * xaxe re cꞌo Dios riqꞌuin * re nitiquir nibano.

3 Y re Jesús xubij cha re Nicodemo: Yen can katzij nimbij chava: Re anchique 
re man xtalax-ta chic jun bey, * man xtoc-ta pa rukꞌaꞌ re Dios, xchaꞌ cha.

4 Pero re Nicodemo xubij cha re Jesús: Jun ache reꞌj chic, manak modo 
nalax chic jun bey. Roma re ruteꞌ manak modo nralaj chic jun bey, xchaꞌ.

5 Re Jesús xubij: Yen can katzij-va nimbij chava: Re cꞌacꞌa alaxbal re 
xinataj, jareꞌ re niban roma yaꞌ y re Espíritu Santo. * Y re man xtiquiban-
ta re jun cꞌacꞌa alaxbal reꞌ, man xqueꞌoc-ta pa rukꞌaꞌ re Dios. 6 Re vinak re 
rucꞌuan xaxe re alaxbal chin re ruchꞌulef, * can chin-va re ruchꞌulef. Jacꞌa re 
vinak re rucꞌuan re alaxbal chin re Espíritu Santo, can chin-va re Espíritu 
Santo. 7 Y man tisatz acꞌoꞌx riqꞌuin re nimbij chava, roma can quire-va: 
Conojel nicꞌatzin che niquicꞌuaj jun chic cꞌacꞌa alaxbal. 8 Re yeꞌcꞌuan re 
alaxbal chin re Espíritu Santo, nijalataj re quicꞌaslen. Y ja re Espíritu Santo 
re nijalo re quicꞌaslen, y reꞌ man cꞌa natzꞌat-ta. Xa can anchaꞌl re cakꞌikꞌ 
re xabancheꞌ neꞌcꞌulun-va-pa. Roma xaxe nacꞌaxaj, pero man ataman-ta 
ancheꞌ pitinak-va y man ataman-ta chukaꞌ ancheꞌ nibo-va, xchaꞌ re Jesús.

9 Y re Nicodemo xucꞌutuj cha re Jesús: ¿Andex cꞌa rubanic reꞌ?
10 Re Jesús xubij cha: ¿Man ataman-ta andex rubanic reꞌ y can yat jun 

maestro chiquicojol re kavinak israelitas? 11 Can katzij nimbij chava: Yen 
ja re ntaman y ntzꞌeton jareꞌ re nintzijoj, jacꞌa yex re yix vinak man nijo-
ta * ninimaj. 12 Yex man ninimaj-ta re cosas chin re ruchꞌulef re nintzijoj 
chiva, cꞌalapaꞌ xe-ta nintzijoj chiva re cosas chin chilaꞌ chicaj.

13 Re chilaꞌ chicaj man jun re aponak-ta, xa can xe re Jun re kejnak-pa 
chilaꞌ. * Can xe rejaꞌ re aponak. Xaxe re Jun re xalax chiꞌicojol y chilaꞌ chicaj 
riqꞌuin re Dios pitinak-va. * 14 Y ajuer can tak re Moisés xcꞌueꞌ chupan re jun 
lugar re ancheꞌ manak vinak re nibex desierto cha, rejaꞌ xutic jun cheꞌ nem 
rakan y xuyaꞌ jun ru-imagen cumatz pa rueꞌ. * Y anchaꞌl xban cha re ru-imagen 
re cumatz pa rueꞌ re cheꞌ reꞌ, quireꞌ chukaꞌ nicꞌatzin che niban cha re Jun re 
alaxnak chiꞌicojol. * 15 Chin quireꞌ anchique vinak re xtiniman richin, man cꞌa 
xtapon-ta chupan re camic chin jumul, xa xticꞌueꞌ rucꞌaslen re man niqꞌuis-ta. *

Re Dios nrajoꞌ che conojel vinak yeꞌcolotaj-ta chach re quimac
16 Re Dios camas yeꞌrajoꞌ re vinak * re jecꞌo chach re ruchꞌulef, y mareꞌ 

xutak-pa re Rucꞌajol vovaꞌ chach re ruchꞌulef. Astapaꞌ rejaꞌ xe jun Rucꞌajol 
cꞌo, pero xutak-pa * chin che xabanchique vinak re xtiniman richin, 
man xtapon-ta chupan re camic chin jumul, xa xticꞌueꞌ rucꞌaslen re man 
niqꞌuis-ta. 17 Roma re Dios man xutak-ta-pa re Rucꞌajol vovaꞌ chach re 
ruchꞌulef, chin che nuyaꞌ re castigo chin jumul pa quiveꞌ re vinak. Re Dios 
xutak-pa re Rucꞌajol, chin che yeꞌrucol * re vinak chach re quimac.

18 Y anchique vinak xtiniman richin, man xtika-ta re castigo pa rueꞌ. * 
Jacꞌa re vinak re man xtiniman-ta richin, re castigo chin nojel tiempo 

xa cꞌo chic pa rueꞌ, roma xa man xunimaj-ta re único Rucꞌajol re Dios. 
19 Conojel re man yeꞌniman-ta, cꞌo chic re castigo pa quiveꞌ, roma re 
sakil can xbeka-va chach re ruchꞌulef, * pero rejeꞌ xa más xquijoꞌ re 
kꞌokoꞌm que chach re sakil, roma rejeꞌ can xe-va re itzel tak banabal re 
yeꞌquibanalaꞌ. 20 Y conojel re yeꞌbano re itzel tak banabal, man nika-ta 
re sakil chiquivach, ni xe-ta chukaꞌ yeꞌjelon-apo riqꞌuin, roma re sakil 
reꞌ nuban che yeꞌbekꞌalajim-pa ronojel re itzel tak quibanabal re yeꞌtajin 
chubanic. 21 Jacꞌa re vinak re can yeꞌquibanalaꞌ re otz tak banabal anchaꞌl 
re nrajoꞌ re Dios, can yeꞌbo-va-apo chupan re sakil, chin jabal yeꞌkꞌalajin 
che yeꞌtiquir niquiban quireꞌ. Roma je rajcꞌual chic re Dios.

Re Juan Bautista nuyaꞌ más rutzijol re Cristo
22 Y tak kꞌaxnak chic ronojel reꞌ, re Jesús y yoj re yoj ru-discípulos 

xojba pa Judea, y chireꞌ xojecꞌue-va. Y xeꞌbapon vinak re aj-chireꞌ chin 
xeꞌban-a bautizar. * 23 Chupan chukaꞌ re tiempo reꞌ, re Juan Bautista cꞌo 
chireꞌ pan Enón re cꞌo-apo chunakaj re tenemit rubiniꞌan Salim. Rejaꞌ 
chireꞌ yeꞌruban-va bautizar re vinak, roma chupan re lugar reꞌ qꞌuiy yaꞌ 
cꞌo. Re vinak yeꞌbapon riqꞌuin chin yeꞌban-a bautizar. 24 Chupan re tiempo 
reꞌ re Juan cꞌamaje-na tiyaꞌ pa cárcel, * mareꞌ cꞌa nuban bautizar.

25 Y jecꞌo kavinak israelitas re xquibilaꞌ chiquivach quiqꞌuin re 
yeꞌtzekelben chin re Juan chij re andex che bautismo re más otz. 26 Xeꞌpa 
re yeꞌtzekelben re Juan xeꞌba riqꞌuin y xbequibij cha: Maestro, xeꞌchaꞌ. 
Re Jun re xapon aviqꞌuin re jucꞌan chic-apo ruchi-yaꞌ Jordán, re xabij che 
ja rejaꞌ re natzijoj * rubeꞌ, xa conojel re vinak yeꞌbapon riqꞌuin chin che 
yeꞌruban bautizar.

27 Re Juan xubij chique re yeꞌtzekelben richin: Ja re Dios xtibin anchique 
re xticꞌueꞌ rukꞌij. 28 Y yex mismo yixtiquir yixbin andex re nbin yen, che 
xa mana-ta yen re Cristo re bin che nitak-pa roma re Dios. Yen xaxe nbin 
che xintak-pa chin che neꞌnyaꞌ rutzijol re ancheꞌ xteꞌka-va rejaꞌ. * 29 Yen 
camas niquiꞌcot re vánma vocame, roma xincꞌaxaj che camas je qꞌuiy vinak 
yeꞌbapon riqꞌuin re Jesucristo, can anchaꞌl nibanataj riqꞌuin jun alaꞌ re 
ru-amigo jun chic alaꞌ re cꞌa baꞌ ticꞌule-va, mareꞌ re ru-amigo niquiꞌcot che 
yeꞌrucꞌaxaj re je caꞌeꞌ yeꞌtzijon y quicꞌuan chic-quiꞌ. Can rutaman che re 
xtan cꞌo chic-apo riqꞌuin re ruchijil. 30 Can xe-va re Jesucristo re rucꞌamon 
che cꞌo más rukꞌij, * jacꞌa yen más otz che manak nukꞌij.

Re Jesucristo chicaj pitinak-va
31 Re Jun re kejnak-pa chilaꞌ chicaj, jareꞌ re más nem rukꞌij que chakavach 

konojel yoj re yoj vinak. Roma yoj re yoj vinak, re kanaꞌoj can xe-oc re 

vovaꞌ chach re ruchꞌulef niqꞌuis-va-ka. Can xe-oc reꞌ re yojtiquir nakatzijoj. 
Jacꞌa re Jun re kejnak-pa chilaꞌ chicaj, man anchaꞌl-ta-oc yoj, * roma rejaꞌ 
can cꞌo pa rueꞌ ronojel. * 32 Re Jun re kejnak-pa chilaꞌ chicaj can jacꞌa re 
rucꞌaxam-pa * y re rutzꞌeton can, * jareꞌ re noꞌrsekresaj-ka chakavach. Pero re 
vinak man niquijo-ta niquicꞌul * re noꞌrsekresaj-ka chakavach. 33 Y re vinak 
re nunimaj re noꞌrsekresaj-ka re Jun re kejnak-pa chilaꞌ chicaj, can nunimaj 
che re rubin can re Dios can katzij-va. * 34 Roma re Jun re xutak-pa re Dios 
chach re ruchꞌulef, can ja-va re ruchꞌabal re Dios re nutzijoj. * Y re Dios can 
ruyiꞌom-pa re Espíritu Santo cha. Y re Espíritu Santo re nuya-pa cha rejaꞌ, 
man jun re nitiquir nibin jenipaꞌ. 35 Y re Dios camas nrajoꞌ re Rucꞌajol, y pa 
rukꞌaꞌ rejaꞌ xujach-va ronojel. * 36 Y re vinak re xtiniman chin re Rucꞌajol re 
Dios, xticꞌueꞌ rucꞌaslen * re man niqꞌuis-ta. Jacꞌa re vinak re man nunimaj-ta 
re Rucꞌajol re Dios, man cꞌa xticꞌue-ta rucꞌaslen re man niqꞌuis-ta. Roma re 
vinak re man nunimaj-ta, can cꞌo chic re ruyoval re Dios pa rueꞌ. *

Re Jesús nucꞌutuj yaꞌ cha re jun ixok aj-Samaria

4  1 Re achiꞌaꞌ fariseos quicꞌaxan che re Jesús cꞌo más qꞌuiy vinak re 
yeꞌruban bautizar y más je qꞌuiy yeꞌtzakeꞌ chij, que chiquivach re 

vinak re yeꞌban bautizar y re yeꞌtzakeꞌ chij re Juan Bautista. * Y re Ajaf 
Jesús xunabej ronojel reꞌ. 2 Pero re Jesús man can-ta ja rejaꞌ re nibano 
bautizar quichin re vinak. Xa ja yoj re yoj ru-discípulos re yojbano 
bautizar. 3 Y re Jesús xel cꞌa-a chireꞌ pa Judea, roma man nrajo-ta che re 
achiꞌaꞌ fariseos yeꞌyacataj chij, mareꞌ xtzolaj chic jun bey pa Galilea chibil 
chukaꞌ yoj re yoj ru-discípulos.

4 Xa jacꞌa chin che yojapon pa Galilea, tiene que yojakꞌax pa Samaria. 5 Re 
Jesús y chukaꞌ yoj re yoj ru-discípulos xojapon pa tenemit Sicar. Y re tenemit 
reꞌ chin re Samaria. Re tenemit Sicar cꞌo-apo chunakaj re jun juyuꞌ re xuyaꞌ 
re Jacob cha re José re rucꞌajol. 6 Y jacꞌa chireꞌ cꞌo-va re jun pozo re rubiniꞌan 
Pozo de Jacob. Chireꞌ xtzꞌuye-va-ka re Jesús, roma rejaꞌ camas cosnak-pa 
roma re bey kabanom-pa, y roma chukaꞌ nuban-yan pakꞌij. 7-8 Y tak yojbinak 
yoj re yoj ru-discípulos pa tenemit chulokꞌic cosas chin nakataj yoj y re 
Jesús, chireꞌ chuchiꞌ re pozo xapon jun ixok aj-chireꞌ pa Samaria chulesasic 
ruyaꞌ. Y re Jesús xubij cha re ixok reꞌ: Tayaꞌ baꞌ nuyaꞌ chin ninkum, xchaꞌ.

9 Pero re ixok aj-Samaria xubij cha re Jesús: Rat yat jun israelita, ¿y 
anchique roma tak nacꞌutuj ayaꞌ chua yen? Man rucꞌamon-ta che jun aj-
Samaria nuyaꞌ ruyaꞌ jun israelita, xchaꞌ re ixok. Rejaꞌ xubij quireꞌ roma 
yoj re yoj israelitas y re aj-Samaria * can man otz-ta nakatzꞌat-kiꞌ. *

  SAN JUAN 3 ,  4

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



258

 

* 4.10 Is. 9:6; 42:6; Ro. 8:32; 1 Co. 1:30. 
* 4.10 Is. 12:3; 44:3; Jer. 2:13; Zac. 14:8; Ap. 7:17. * 4.14 Jn. 10:10; Ro. 5:21; 6:23. 
* 4.14 Jn. 7:38. * 4.15 Jn. 6:34. * 4.19 Lc. 7:16; 24:19. 
* 4.20 Dt. 12:5; 2 Cr. 7:12; Sal. 78:68. * 4.21 Mal. 1:11; Mt. 18:20; 1 Ti. 2:8. 
* 4.22 2 R. 17:28-34. * 4.22 Is. 2:3; Ro. 9:4, 5. 

10 Cꞌareꞌ re Jesús xubij cha re ixok reꞌ: Xe-ta rat ataman andex re nusipaj * 
re Dios, y ataman-ta chukaꞌ anchique reꞌ re nucꞌutuj baꞌ ruyaꞌ chava, xa ja-ta 
rat re yacꞌutun ayaꞌ cha, y rejaꞌ nuya-ta ayaꞌ * re nuyaꞌ cꞌaslen, xchaꞌ re Jesús.

11 Y re ixok xubij cha re Jesús: Re pozo naj kejnak-ka, y rat man jun 
anchok cha nacꞌam-va-ka re yaꞌ. ¿Ancheꞌ nacꞌam-va re yaꞌ re niyiꞌo cꞌaslen re 
nasuj? 12 Roma chupan re jun pozo reꞌ xucꞌam-va ruyaꞌ re kamomaꞌ Jacob, re 
rajcꞌual y quichin chukaꞌ nojel re chicop xeꞌcꞌueꞌ quiqꞌuin. ¿Ancheꞌ xtacꞌam-
va re yaꞌ re nasuj? Roma rat manak más akꞌij que chach re kamomaꞌ Jacob, 
roma nabij che re yaꞌ re nuyaꞌ cꞌaslen man vova-ta nalisaj-va, xchaꞌ re ixok.

13 Y re Jesús xubij cha re ixok: Re yeꞌkumu re yaꞌ re ndel chupan re 
pozo reꞌ, man nakꞌax-ta-a re nichakeꞌj quichiꞌ. Xa nicꞌatzin che niquikum 
más yaꞌ chin che nichꞌuchꞌo-ka baꞌ re nichakeꞌj quichiꞌ. 14 Jacꞌa re yeꞌkumu 
re yaꞌ re niyiꞌo cꞌaslen re ninyaꞌ yen * chique, xtuban chique che man chic 
xtichakeꞌj-ta quichiꞌ. Xa can xtuban chique che quiqꞌuin rejeꞌ nalax-va re 
yaꞌ reꞌ, * y can anchaꞌl nuban re yaꞌ ancheꞌ ndel-va-pa, can quireꞌ xtuban re 
quicꞌaslen re man xtiqꞌuis-ta.

15 Y re ixok can jareꞌ xubij cha re Jesús: Tayaꞌ cꞌa * re yaꞌ reꞌ chua yen, 
chin quireꞌ man jun bey chic xtichakeꞌj nuchiꞌ, y chin che man chic 
yimpa-ta vovaꞌ chuchiꞌ re pozo chulesasic yaꞌ, xchaꞌ re ixok.

16 Pero re Jesús xubij cha re ixok: Cabiyin y taꞌvayoj-pa re avchijil.
17 Re ixok xubij: Yen manak vichijil.
Y re Jesús xubij cha: Can katzij nabij che manak avchijil. 18 Roma je 

voꞌo-yan avchijil queꞌcꞌueꞌ. Y re ache re cꞌo aviqꞌuin vocame, xa man 
avchijil-ta. Can katzij xabij che manak avchijil.

19 Y jareꞌ tak re ixok xubij cha re Jesús: Yen ninojij che rat yat jun 
rusamajel re Dios * re nibex profeta cha. 20 ¿Ancheꞌ rucꞌamon che nakaya-
va rukꞌij re Dios? Roma re kavinak re xeꞌcꞌueꞌ ajuer can, pa rueꞌ re jun 
loma reꞌ xquiya-va rukꞌij re Dios. Jacꞌa yex israelitas nibij che conojel 
vinak tiene que pa Jerusalén * niquiya-va rukꞌij re Dios, xchaꞌ re ixok.

21 Jacꞌa re Jesús xubij cha re ixok reꞌ: Tanimaj re xtimbij chava. Can 
xteꞌka-va jun kꞌij tak conojel vinak mana-ta chic pa rueꞌ re loma reꞌ, y ni xe-
ta chukaꞌ * pa Jerusalén xtiquiya-va rukꞌij re Kartaꞌ Dios re cꞌo chilaꞌ chicaj. 
22 Yex aj-Samaria man can-ta itaman chij re anchique niyaꞌ rukꞌij. * Jacꞌa yoj re 
yoj israelitas can kataman-va * re anchique nakayaꞌ rukꞌij, roma can kaqꞌuin 
yoj pitinak-va re utzulaj chꞌabal re nubij che nipa Jun chin yeꞌrucol re vinak 
chach re quimac. 23 Re jun kꞌij re ximbij chava che can nipo-va, xbeka-yan, 

chin che conojel vinak man chic niquiya-ta rukꞌij re Kartaꞌ Dios xaxe pa rueꞌ 
re loma reꞌ, y ni xe-ta chukaꞌ xaxe pa Jerusalén. Re katzij xqueꞌyiꞌo rukꞌij re 
Kartaꞌ Dios, ja re cꞌo re Espíritu Santo * quiqꞌuin, y chukaꞌ can riqꞌuin ronojel 
cánma xtiquiyaꞌ rukꞌij. Y re Dios nrajoꞌ che re vinak quireꞌ niquiban. 24 Re 
Dios can Espíritu-va. Mareꞌ re vinak re yeꞌyiꞌo rukꞌij, can nicꞌatzin che cꞌo re 
Espíritu Santo quiqꞌuin y riqꞌuin ronojel cánma tiquiyaꞌ rukꞌij.

25 Y re ixok xubij cha re Jesús: Yen ntaman che cꞌo jun kꞌij tak re Mesías 
xteꞌka chach re ruchꞌulef, re nibex chukaꞌ Cristo cha, re bin che nitak-pa 
roma re Dios. Y re kꞌij tak xteꞌka rejaꞌ, ronojel xtusekresaj * chakavach, 
xchaꞌ re ixok.

26 Re Jesús xubij cha: Re Mesías re nibij chukaꞌ Cristo cha, ja yen. Ja 
yen re yintzijon aviqꞌuin, xchaꞌ.

27 Y jareꞌ tak xojapon yoj re yoj ru-discípulos, y yoj ju-va baꞌ xkatzꞌat 
roma nitzijon riqꞌuin jun ixok aj-chireꞌ pa Samaria. Pero yoj man jun 
andex xkabij cha re Jesús: ¿Andex nacꞌutuj cha? o ¿Andex re natzijoj 
riqꞌuin? Cama-va jun cosa xkacꞌutuj cha. 28 Y re ixok reꞌ xuyaꞌ can re 
rucucuꞌ y xba pa tenemit. Y xboꞌrbij chique re vinak: 29 Cꞌo jun ache xchꞌo 
viqꞌuin y xubij chua ronojel re jeꞌmbanalon. * ¿Mana-ta como reꞌ re Cristo 
re bin che nitak-pa roma re Dios? Joꞌ, y teꞌitzꞌetaꞌ, xchaꞌ chique.

30 Y re vinak re xeꞌcꞌaxan reꞌ, xquiyaꞌ can re tenemit y xeꞌba ancheꞌ 
cꞌo-va re Jesús. 31 Y tak cꞌamaje-na queꞌbapon re vinak, yoj re yoj 
discípulos xkabij cha re Jesús: Maestro, cavaꞌ, xojchaꞌ cha.

32 Pero rejaꞌ xubij chaka: Yex man itaman-ta che yen cꞌo nuay * chin 
nintaj, xchaꞌ.

33 ¿Cꞌo como xcꞌamo-pa ruay? xojcha-ka chakavach.
34 Y re Jesús xubij chaka: Re nuay yen ja re nimban re nurayij re takayom-

pa vichin * y ninqꞌuis can rubanic ronojel re rusamaj re ruchalabem-pa chua. * 
35 Yex nibij che cꞌa cajeꞌ icꞌ nrajoꞌ che niban cosechar ronojel rach re ticoꞌn. 
Jacꞌa yen nimbij chiva: Quixtzuꞌun chilaꞌ y queꞌitzꞌetaꞌ la vinak. Rejeꞌ je anchaꞌl 
jun ticoꞌn re kꞌan chic. Quiyaben chic che nitzijos re ruchꞌabal re Dios * chique, 
chin niquinimaj. 36 Re xqueꞌsamaj riqꞌuin la cosecha laꞌ, can cꞌo rajal-ruqꞌuixel 
xtiquicꞌul, * y re rajal-ruqꞌuixel re xtiquicꞌul, ja re vinak re xqueꞌniman re Dios 
y re ruchꞌabal, xtiquicꞌul cꞌa quicꞌaslen re man xtiqꞌuis-ta. * Y riqꞌuin reꞌ, re 
jeꞌtiquiyon can re ruchꞌabal re Dios, can xtiquiꞌcot cánma quiqꞌuin re yeꞌbano 
cosechar rach re jun ticoꞌn reꞌ. 37 Vovaꞌ can katzij-va ndel re tzij re nubij: Jun-
va re nitico can y jun-va chic re nibano-a cosechar re ticoꞌn. 38 Yen xixintak 
chin che yex xaxe chic niban cosechar re man yix-ta re xixcos chusamajesic. 
Roma re ruchꞌabal re Dios xa juley-va samajelaꞌ jeꞌtiquiyon can pa tak cánma 

re vinak, y yex xaxe chic baꞌ samaj re neꞌibanalaꞌ chin niquinimaj re ruchꞌabal 
re Dios, xchaꞌ re Jesús chaka yoj re yoj ru-discípulos.

39 Y chupan re kꞌij reꞌ, camas je qꞌuiy vinak xeꞌniman richin re Jesús * chireꞌ 
pa tenemit Sicar, re cꞌo chireꞌ pa Samaria. Y reꞌ xbanataj roma re ixok xboꞌrbij 
chique che re Jesús xubij cha ronojel re jeꞌrubanalom-pa. 40 Y re samaritanos 
xbequicꞌutuj utzil cha re Jesús che ticꞌue-ka quiqꞌuin. Y rejaꞌ xcꞌue-ka caꞌeꞌ 
kꞌij quiqꞌuin. 41 Y jecꞌo je qꞌuiy más re xeꞌniman, pero cꞌaja tak quicꞌaxan chic 
re chꞌabal re nubij re Jesús. 42 Re vinak reꞌ niquibilaꞌ cha re ixok re xbeyiꞌo 
rutzijol chique: Vocame can kataman chic y nakanimaj chukaꞌ, man xe-ta 
roma re xabij rat chaka, xa can nakanimaj chukaꞌ roma xkacꞌaxaj yoj mismo. 
Xkatamaj che can katzij-va che ja rejaꞌ re Cristo re bin che nitak-pa roma re 
Dios, re nicola quichin conojel vinak re jecꞌo chach re ruchꞌulef. *

Re Jesús xucꞌachojsaj rucꞌajol re rusamajel jun Rey
43 Tak kꞌaxnak chic caꞌeꞌ kꞌij, * re Jesús xuyaꞌ can re tenemit Sicar re cꞌo chireꞌ 

pa Samaria y xutzꞌam chic-a rubey chin niba pa Galilea. 44 Chireꞌ xbo-va re Jesús 
roma rejaꞌ mismo nibin che pa rutenemit jun rusamajel re Dios re nibex profeta 
cha, xa man jun rukꞌij chiquivach re ruvinak. * 45 Pero tak re Jesús xapon pa 
Galilea, jabal rucꞌulic xban coma re vinak aj-chireꞌ, roma re vinak reꞌ xeꞌcꞌueꞌ pa 
Jerusalén chin re namakꞌij * y xquitzꞌat re milagros re xeꞌrubanalaꞌ re Jesús * chireꞌ.

46 Cꞌareꞌ re Jesús xba chic jun bey pa tenemit Caná re cꞌo chireꞌ pa 
Galilea, re ancheꞌ xuban cha re yaꞌ * che xoc ruyiꞌal-uva. Y chireꞌ pa tenemit 
Capernaum cꞌo jun namalaj ache re niyavaj jun rucꞌajol, y re namalaj ache 
reꞌ rusamajel re Rey. 47 Re ache rusamajel re Rey, tak xucꞌaxaj che re Jesús 
pitinak cꞌa quila pa Judea y xapon chireꞌ pa Galilea, xba riqꞌuin. Rejaꞌ 
xboꞌrcꞌutuj utzil cha chin che nucꞌachojsaj-ta re rucꞌajol, roma nicom-yan. 
48 Cꞌareꞌ re Jesús xubij cha re rusamajel re Rey: Man-ta nitzꞌat yex re milagros 
re nimban yen, man-ta yininimaj. Y chukaꞌ vo xa man-ta nikꞌalajin re señales 
che can ja re Dios re takayom-pa vichin, man-ta chukaꞌ yininimaj. *

49 Pero re ache re rusamajel re Rey xubij cha re Jesús: Ajaf, tabanaꞌ utzil 
che yaxule-ta-ka pa tenemit Capernaum, roma re nucꞌajol nicom-yan.

50 Y re Jesús xubij cha: Catzolaj. * Re acꞌajol cꞌo rucꞌaslen, xchoꞌx-a.
Y re ache reꞌ can xunimaj-va * re xubij re Jesús, y xba. 51 Tak re ache 

rusamajel re Rey tzolojnak-ka, jecꞌo cꞌa ru-mozos xeꞌpa chucꞌulic y xquibij 
cha: Re acꞌajol cꞌas. Man xcom-ta.

52 Y rejaꞌ xucꞌutuj chique re xeꞌpa chucꞌulic: ¿Anchique hora tak re 
nucꞌajol xkꞌalajin che xcꞌachoj-a? Y rejeꞌ xquibij: Ja re takꞌakꞌij ivir. La una 
chireꞌ tak xqꞌuis-a re cꞌatan chij, xeꞌchaꞌ.

53 Re rutotaꞌ re alaꞌ re niyavaj, chaꞌnin xbeka chucꞌoꞌx che ja hora reꞌ 
tak re Jesús xubij cha che re rucꞌajol man xticom-ta. Y mareꞌ rejaꞌ y re 
jecꞌo pa rachoch can xquinimaj * re Jesús.

54 Y jareꞌ re rucaꞌn milagro * re xuban re Jesús chireꞌ pa Galilea, re 
milagro reꞌ ndoc chukaꞌ señal che rejaꞌ can ja-va re Dios takayom-pa 
richin. Y jareꞌ re milagro re xuban tak tzolojnak-pa quila pa Judea.

Re Jesús nucꞌachojsaj jun ache siquirnak ru-cuerpo pa Betesda

5  1 Y tak banatajnak chic ronojel reꞌ, jareꞌ tak neꞌka-yan jun kanamakꞌij 
yoj re yoj israelitas, y mareꞌ tak re Jesús xba-a pa tenemit Jerusalén. 

2 Chireꞌ pa tenemit Jerusalén, chunakaj-apo re puerta re rubiniꞌan Puerta de 
las Ovejas, * cꞌo jun yaꞌ chin yeꞌratin chupan. Y chireꞌ chuchiꞌ re yaꞌ cꞌo voꞌoꞌ 
corredor. Y yoj re yoj israelitas nakabij Betesda cha re lugar reꞌ. 3 Y chireꞌ chach 
re corredor camas je qꞌuiy yavaꞌiꞌ jeꞌcotzꞌal. Jecꞌo je moyiꞌ, jecꞌo cojos y jecꞌo 
je siquirnak. Y jecꞌo re jun-va chic che yabil ndoc chique. Y conojel re yavaꞌiꞌ 
reꞌ, can quiyaben che nisilom-pa re yaꞌ. 4 Roma re yaꞌ reꞌ can cꞌo-va kꞌij tak 
nisilos can roma jun ángel re nika-pa chilaꞌ chicaj riqꞌuin re Dios. Y jacꞌa re 
yavaꞌ re nika-ka nabey chupan re yaꞌ tak silon chic, ja yavaꞌ reꞌ re nicꞌachoj. 
Y xabanchique yabil ndoc cha, nicꞌachoj-a. 5 Y chireꞌ chuchiꞌ re yaꞌ cꞌo cꞌa jun 
ache treinta y ocho junaꞌ tutzꞌam-va yabil. 6 Y jun kꞌij tak re Jesús nakꞌax chireꞌ, 
xutzꞌat re ache cotzꞌal chireꞌ. Y rejaꞌ can rutaman-va che re ache reꞌ qꞌuiy junaꞌ 
re tucꞌalvachij-va quireꞌ. Y cꞌareꞌ rejaꞌ xucꞌutuj cha re ache reꞌ: ¿Najoꞌ yacꞌachoj?

7 Y re yavaꞌ reꞌ xubij cha re Jesús: Tak nisilom-pa la yaꞌ, man jun nibano 
utzil chua che yinruto-ta chin yinapon-apo cꞌa chupan. Mareꞌ, astapaꞌ 
nintaj nukꞌij che yimba-ta-apo, cꞌamaje-na quinapon tak ja-yan jun chic 
napon nabey chinoch, xchaꞌ cha re Jesús.

8 Y re Jesús xubij cha re ache: Cayacataj, tacꞌuaj-a la a-camilla y cabiyin. *
9 Can xe xubij quireꞌ re Jesús cha re yavaꞌ, can jareꞌ xcꞌachoj cha re 

ruyabil. Xucꞌuaj-a re ru-camilla y can ja xbiyin-a. Pero re kꞌij reꞌ, kꞌij 
chin uxlanen. * 10 Y re achiꞌaꞌ re cꞌo quikꞌij chakacojol yoj re yoj israelitas, 
xquibij cha re ache re xcꞌachojsas cha re ruyabil: Vocame kꞌij chin 
uxlanen, * xajan che rat acꞌuan-a la a-camilla, * quireꞌ nubij re ka-ley.

11 Pero rejaꞌ xubij chique re achiꞌaꞌ: Re xcꞌachojsan vichin xubij chua: 
Tacꞌola-a la a-camilla y cabiyin.

12 Y re achiꞌaꞌ reꞌ xquicꞌutuj cha re ache: ¿Anchique re xbin chava che 
tacꞌolaꞌ re a-camilla y cabiyin? xeꞌchaꞌ cha.

13 Pero re ache re xcꞌachojsas, man rutaman-ta anchique re xcꞌachojsan 
cha re ruyabil, roma re Jesús xa man xcꞌue-ta-ka chireꞌ chiquicojol re 
vinak. Rejaꞌ xa xba. 14 Cꞌareꞌ re Jesús xuvel chic re ache reꞌ pa rachoch re 

Dios, y xubij cha: Vocame yat otz chic. Man chic camacun, * chin quireꞌ 
man tika jun cosa más cꞌayef chavij, xchaꞌ cha.

15 Y re ache xtzolaj, y xapon quiqꞌuin re achiꞌaꞌ re cꞌo quikꞌij chakacojol 
yoj re yoj israelitas, y xubij chique: Re xcꞌachojsan vichin, ja re Jesús. 
16 Mareꞌ tak re achiꞌaꞌ re cꞌo quikꞌij chakacojol yoj re yoj israelitas, xeꞌyacataj 
chij re Jesús, y niquinojelaꞌ andex niquiban chin niquiquimisaj, roma re 
Jesús cꞌo milagros yeꞌrubanalaꞌ chupan re kꞌij chin uxlanen. 17 Pero re Jesús 
xubij: Re Nataꞌ Dios can nisamaj-va re kꞌij reꞌ, y quireꞌ chukaꞌ yen, yinsamaj.

18 Y jareꞌ tak re achiꞌaꞌ re cꞌo quikꞌij chakacojol yoj re yoj israelitas, más 
xquinojij andex niquiban chin niquiquimisaj * re Jesús, roma chiquivach 
rejeꞌ, xajan re yeꞌrubanalaꞌ chupan re kꞌij chin uxlanen. Y chukaꞌ man 
xe-ta roma reꞌ, xa roma chukaꞌ re Jesús nubij Rutotaꞌ cha re Dios, roma 
chiquivach rejeꞌ, re Jesús can nuban che rejaꞌ junan riqꞌuin re Dios. *

Re Jesucristo nubij che cꞌo ru-poder re Dios riqꞌuin
19 Y jareꞌ tak re Jesús xubij: Can katzij re nimbij chiva, che yen re Rucꞌajol 

re Dios can man nimban-ta re samaj riqꞌuin nunaꞌoj yen, * xa nicꞌatzin 
che ninyabej-na re nubij re Nataꞌ. Roma ja re samaj re nrajoꞌ rejaꞌ, jareꞌ 
re nimban yen. 20 Y roma re Nataꞌ Dios camas yinrajoꞌ yen re Rucꞌajol, * 
mareꞌ tak rejaꞌ nucꞌut chinoch ronojel re rusamaj rejaꞌ. Y chakavach-apo 
cꞌo samaj más je nimaꞌk re xtucꞌut chinoch. Y tak xtimban re samaj reꞌ, yex 
can xtisatz icꞌoꞌx tak xtitzꞌat. 21 Y can anchaꞌl nuban re Nataꞌ Dios tak nuyaꞌ 
quicꞌaslen re je quiminak * y yeꞌruyac-pa, can quireꞌ chukaꞌ nimban yen. Yen 
can ninyaꞌ chukaꞌ quicꞌaslen re yeꞌnjoꞌ. 22 Re Nataꞌ Dios, pa nukꞌaꞌ chukaꞌ 
yen re Rucꞌajol rujachon-va re poder chin xtimban juzgar * y mana-ta rejaꞌ 
re xtibano. 23 Chin quireꞌ, coma conojel yen xtincꞌul chukaꞌ nukꞌij anchaꞌl re 
nucꞌul re Nataꞌ Dios. Roma anchique vinak re man xtiyiꞌo-ta nukꞌij yen re 
Rucꞌajol re Dios, man nuya-ta chukaꞌ rukꞌij re Nataꞌ, * re takayom-pa vichin.

24 Roma can katzij-va nimbij chiva, che re nicꞌaxan re nuchꞌabal y 
nunimaj re takayom-pa vichin, nuvel rucꞌaslen re man niqꞌuis-ta. Y man 
xtapon-ta chupan re lugar re ancheꞌ camas tijoj-pokonal, roma colotajnak 
chic chach re camic, chin xkꞌax-apo chupan re cꞌaslen reꞌ. * 25 Y can 
katzij nimbij chiva, che cꞌo jun kꞌij re yaben y ja re xbeka-yan, che re 
je quiminak xtiquicꞌaxaj re nuchꞌabal yen re Rucꞌajol re Dios. Y jacꞌa re 
xquinquicꞌaxaj y xquinquinimaj, xtiquivel quicꞌaslen. 26 Roma re Dios 
ruyiꞌon kꞌij chua chin che ninyaꞌ cꞌaslen, * anchaꞌl nuban rejaꞌ. 27 Y chukaꞌ 
ruyiꞌon autoridad chua chin nimban juzgar, * roma rejaꞌ rutaman che ja 
yen re xinalax chiꞌicojol. 28 Y chukaꞌ man tinojij che re ximbij-yan-ka 

chiva, xe-oc reꞌ re yintiquir nimban, man quire-ta. Roma can xtapon re 
kꞌij che re je quiminak chic-a tiene que xtiquicꞌaxaj re nuchꞌabal. 29 Y jacꞌa 
re xeꞌcꞌuan jun cꞌaslen otz chach re Dios, xqueꞌbeyacataj-pa chin xtiquivel 
quicꞌaslen re man niqꞌuis-ta. Y re xquicꞌuaj jun itzel cꞌaslen chach re Dios, 
xqueꞌbeyacataj-pa * chin xqueꞌbeka pa tijoj-pokonal. *

Re Jesucristo nikꞌalajin che ja re Dios takayom-pa richin
30 Yen can man nimban-ta re samaj riqꞌuin re nunaꞌoj, roma xa can 

anchaꞌl re bim-pa chua, can quireꞌ chukaꞌ nimban juzgar. Tak nimban 
juzgar, can pa rubiyal-va, roma mana-ta re ninrayij yen re nimban, xa 
can ja re nurayij re Nataꞌ Dios re takayom-pa vichin, jareꞌ re nimban. 31 Y 
xe-ta nayon yen otz yinchꞌo-ka chuij, can otz che nibex chua che man 
katzij-ta re nimbij-ka * chuij yen. 32 Pero cꞌo chic Jun re otz nichꞌo chuij. * Y 
re nubij rejaꞌ chuij yen, can katzij-va. 33 Y yex can xitak rucꞌutuxic cha re 
Juan Bautista chij re Cristo, y rejaꞌ xubij-pa re katzij chiva. 34 Yen ninataj-
apo reꞌ chiva, chin che yex yininimaj y yixcolotaj. Roma cꞌo chic Jun re 
más nem rukꞌij re niyiꞌo testigo chuij, que chach re Juan Bautista o sea 
jun chic vinak. 35 Y re Juan Bautista can xuyaꞌ re sakil chiva. * Can xuban-
va anchaꞌl nuban jun antorcha tak nicꞌat, nusekresaj * re ancheꞌ nicꞌue-va.

Y yex xirayij y xixquiꞌcot riqꞌuin re sakil reꞌ, jun caꞌe-oxeꞌ kꞌij. * 36 Y roma 
re xusekresaj re Juan chuij, can otz-va che yininimaj. Pero más nicꞌatzin 
che yininimaj, roma ronojel re milagros re yeꞌmban yen chivach, * jareꞌ re 
nisekresan che ja re Nataꞌ Dios re takayom-pa vichin. Y ja rejaꞌ re biyom-
pa chua che nimban ronojel reꞌ. 37 Y chukaꞌ re Nataꞌ Dios re xintako-pa, 
otz nichꞌo chuij. * Y yex man jun bey icꞌaxan-ta andex nuban nichꞌo, y 
man jun bey chukaꞌ itzꞌeton-ta * rach. 38 Y re ruchꞌabal rejaꞌ camanak-va 
pa tak ivánma, roma yex xa man yininimaj-ta yen re xintak-pa chiꞌicojol. 
39 Can tinicꞌoj jabal re ruchꞌabal re Dios re tzꞌiban can, * roma can itaman 
che chupan reꞌ nivel-va re cꞌaslen re man niqꞌuis-ta. Y re ruchꞌabal re 
Dios jacꞌa chuij yen nichꞌo-va. * 40 Jacꞌa yex man nijo-ta * niban confiar-iviꞌ 
viqꞌuin, chin quireꞌ nivel-ta re icꞌaslen re man niqꞌuis-ta.

41 Y ronojel re ximbij-ka chiva, man roma-ta che yen ninjoꞌ niyaꞌ nukꞌij 
coma re vinak. 42 Yen can ntaman ivach, mareꞌ ntaman che xa man nijo-ta re 
Dios pa tak ivánma. 43 Roma yen can pa rubeꞌ re Nataꞌ Dios yimpitinak-va y 
xa man xinicꞌul-ta. Pero xe-ta cꞌo jun re nipa pa rubeꞌ rejaꞌ mismo, jareꞌ sí can 
chiyixnojel yixba chucꞌulic y ninimaj. 44 Yex xa man nicanoj-ta ikꞌij riqꞌuin 
re katzij Dios, xa ja quiqꞌuin re vinak nicanola-va ikꞌij, mareꞌ manak modo 

xquininimaj yen. 45 Y man tinojij pa tak ivánma che ja yen re xquinsujun 
chivij chach re Nataꞌ Dios. Re xtisujun ivichin chach re Dios ja re Moisés 
roma mana-ta re yixtajin chubanic, y nibij che can cꞌo i-esperanza riqꞌuin re 
ru-ley. 46 Roma xe-ta can katzij che yex ninimaj re jeꞌrutzꞌiban can re Moisés, 
can yininimaj-ta chukaꞌ yen, roma re jeꞌrutzꞌiban can rejaꞌ can chuij-va yen 
yeꞌchꞌo-va. * 47 Y vo xa man ninimaj-ta re jeꞌtzꞌiban can roma re Moisés, * 
cꞌalapaꞌ cꞌa re chꞌabal re ncꞌamom-pa yen chiva, re xtinimaj-ta, xchaꞌ re Jesús.

Tak re Jesús xeꞌrutzuk je voꞌoꞌ mil achiꞌaꞌ

6  1 Y tak xeꞌbanataj-yan ronojel reꞌ, re Jesús y yoj re yoj ru-discípulos 
xojba cꞌa jucꞌan chic-apo ruchiꞌ re lago * rubiniꞌan Galilea, y chukaꞌ 

nibex Tiberias cha. 2 Camas je qꞌuiy vinak re xeꞌtzake-a chij, roma re 
vinak reꞌ quitzꞌeton chic re milagros re yeꞌrubanalaꞌ chique re yavaꞌiꞌ, 
milagros re nisekresan che can ja-va re Dios takayom-pa richin. 3 Re Jesús 
y yoj re yoj ru-discípulos xojote-a pa rueꞌ jun loma, y chireꞌ xtzꞌuye-va-ka 
rejaꞌ chakacojol. 4 Y nakaj chic cꞌo-va re pascua, * re kanamakꞌij yoj re yoj 
israelitas. 5 Y tak re Jesús xtzuꞌun-ka, xutzꞌat che camas je qꞌuiy vinak * re 
jeꞌtzakatal chij. Mareꞌ rejaꞌ xubij cha re Felipe re jun ru-discípulo: ¿Ancheꞌ 
xtakalokꞌo-va-pa vay chin che yeꞌkatzuk conojel re vinak reꞌ?

6 Quireꞌ xubij re Jesús cha re ru-discípulo, chin che nutamaj andex nunojij 
rejaꞌ, vo xa neꞌka chucꞌoꞌx che re Jesús ronojel nitiquir nuban. Pero re Jesús 
rutaman chic andex nuban chin yeꞌrutzuk re vinak reꞌ. 7 Y re Felipe xubij 
cha re Jesús: Xe-ta nakalokꞌ caꞌeꞌ ciento denarios vay, * man xqueꞌruban-ta. 
Can man xtel-ta-apo chiquivach, astapaꞌ ba-oc re nakayaꞌ chique.

8 Cꞌareꞌ jun chaka yoj re yoj ru-discípulos, re rubiniꞌan Andrés ruchꞌalal 
re Simón Pedro, xubij: 9 Vovaꞌ cꞌo jun alaꞌ re cꞌo voꞌoꞌ vay riqꞌuin, banon 
che cebada y caꞌeꞌ car. * ¿Pero xaxe-ta-oc reꞌ re xtakaya-apo chiquivach 
conojel re vinak reꞌ? xchaꞌ re Andrés.

10 Cꞌareꞌ re Jesús xubij: Tibij chique la vinak che queꞌtzꞌuyeꞌ.
Y re lugar reꞌ otz chin yeꞌtzꞌuyeꞌ, roma qꞌuiy sabana cꞌo. Conojel re 

vinak quimalon-quiꞌ chireꞌ xeꞌtzꞌuyeꞌ. Je voꞌoꞌ mil laꞌk xaxe re achiꞌaꞌ. 11 Re 
Jesús xeꞌruliꞌej re voꞌoꞌ vay reꞌ y xutioxij cha re Dios. * Cꞌareꞌ xujachala-a 
chaka yoj re yoj ru-discípulos chin che nakajach chiquivach re vinak re 
jeꞌtzꞌuyul. Y re Jesús can quireꞌ chukaꞌ xuban cha re caꞌeꞌ car. Re vinak 
can xquicꞌul re jenipaꞌ vay y car re xquijoꞌ. 12 Y tak jeꞌviynak chic jabal re 
vinak reꞌ, re Jesús xubij chaka yoj re yoj ru-discípulos: Timola-pa ronojel 
vay y car re man xquiqꞌuis-ta, roma man ninjo-ta che nitzꞌelas can.

13 Y xbakamola-pa re man xquiqꞌuis-ta re vinak y doce chacach che 
nojel re xkamol. Ja nojel reꞌ xmolotaj can cha re car y re voꞌoꞌ vay banon 
che cebada. 14 Y re vinak reꞌ, tak quitzꞌeton chic re milagro re xuban re 
Jesús, re nisekresan che can ja re Dios re takayom-pa richin, rejeꞌ xquibij: 
Can katzij-va che ja ache reꞌ re jun rusamajel re Dios re nibex profeta 
cha, * y qꞌuiy-yan tiempo yaben che nipa chach re ruchꞌulef, xeꞌchaꞌ.

15 Y re Jesús xunabej che re vinak xqueꞌpa chucꞌamic chin che niquiban 
qui-Rey cha y astapaꞌ man nrajo-ta rejaꞌ, mareꞌ rion xtzolaj pa rueꞌ re loma. *

Tak re Jesús xbiyin charakan pa rueꞌ re lago rubiniꞌan Galilea
16 Y tak xkatzꞌat che xkꞌakꞌij-ka, yoj re yoj ru-discípulos re Jesús xojtzolaj-ka 

chuchiꞌ re lago. 17 Yoj xojoc-a pa jun canoa y xkatzꞌam-a bey chin che xojba pa 
tenemit Capernaum, re cꞌo cꞌa jucꞌan chic-apo ruchiꞌ re lago. Camas chic kꞌokoꞌm 
y re Jesús man aponak-ta kaqꞌuin. 18 Y jareꞌ tak xbetiquir-pa jun namalaj cakꞌikꞌ 
pa rueꞌ re lago, jun cakꞌikꞌ re camas ruchukꞌaꞌ. Y mareꞌ re yaꞌ camas nisilon. 19 Y 
tak xojbiyin-yan jun voꞌoꞌ o vakiꞌ kilómetros, xkatzꞌat re Jesús pitinak charakan 
pa rueꞌ re lago y neꞌcopej-pa kaqꞌuin. Y yoj camas xkaxibij-kiꞌ. 20 Pero re Jesús 
xubij chaka: Man tixibij-iviꞌ. Ja yen re Jesús, xchaꞌ rejaꞌ.

21 Y tak re Jesús xubij quireꞌ, otz xkana-ka y yojquiꞌcot xkacꞌul-apo re 
Jesús chupan re canoa. Y can jareꞌ tak xojapon chupan re lugar re ancheꞌ 
tiene que yojapon-va.

Re vinak xeꞌba chucanoxic re Jesús
22 Pa rucaꞌn kꞌij, re vinak re cꞌa xeꞌcꞌue-na can jucꞌan-apo ruchiꞌ re 

lago, can quitaman che xaxe yoj re yoj ru-discípulos re Jesús re xojtzolaj 
chupan re jun canoa re cꞌo chireꞌ. Pero re Jesús cꞌa xcꞌue-na can. 23 Re kꞌij 
reꞌ, jecꞌo canoas re jeꞌpitinak pa tenemit Tiberias y xeꞌbapon chunakaj 
re lugar ancheꞌ tak re Ajaf Jesús xutioxij cha re Dios, roma re vay chin 
xeꞌrutzuk re vinak. 24 Y re vinak reꞌ, roma xquitzꞌat che re Jesús xa man 
cꞌo-ta chic chireꞌ y yoj re yoj ru-discípulos xa xojtzolaj-yan, rejeꞌ chukaꞌ 
xeꞌoc-a pa tak canoas y xeꞌba pa Capernaum chucanoxic re Jesús.

Re Jesús jareꞌ re cꞌaslen re man niqꞌuis-ta
25 Tak re vinak reꞌ xbequivilaꞌ re Jesús jucꞌan chic-apo ruchiꞌ re lago, 

xquibij cha: ¿Jampaꞌ cateka-va vovaꞌ y anchok chupan xapo-va?
26 Pero re Jesús xubij chique re vinak reꞌ: Katzij nimbij chiva, che yex 

yinicanoj xaxe roma xivel ivay viqꞌuin y jabal xnoj ipan, y man roma-
ta che xitzꞌat re milagros re nisekresan che yen can ja-va re Dios re 
takayom-pa vichin. 27 Can quixsamaj, pero man chin-ta che nichꞌac re vay 
re xa niqꞌuis. Xa can quixsamaj chin nichꞌac re vay re cꞌo nojel tiempo y 

nuyaꞌ icꞌaslen re man niqꞌuis-ta. * Ja vay reꞌ re xtinyaꞌ chiva yen re xinalax 
chiꞌicojol, roma ja yen re xinrutak-pa re Nataꞌ Dios, chin nimban re samaj 
reꞌ, y can xuban che xkꞌalajin che ja rejaꞌ re xtako-pa vichin, xchaꞌ.

28 Y re vinak reꞌ xquibij cha re Jesús: ¿Andex re nika chach re Dios che 
nakaban?

29 Y re Jesús xubij chique: Re nika chach re Dios che yex niban, ja re 
quininimaj yen * re xintak-pa roma rejaꞌ.

30 Y re vinak xquibij cha re Jesús: ¿Andex che señal yatiquir naban? Tabanaꞌ 
jun milagro, * chin quireꞌ nakatzꞌat y yatkanimaj. 31 Roma re kavinak xeꞌcꞌueꞌ ajuer 
can, tak xeꞌkꞌax chupan re jun lugar re ancheꞌ manak vinak re nibex desierto cha, 
jacꞌa vay re xubiniꞌaj maná * re xuyaꞌ re Moisés chique chin xquitaj. Can anchaꞌl-va 
re nubij re ruchꞌabal re Dios re tzꞌiban can: Vay re pitinak chilaꞌ chicaj re xuyaꞌ 
chique chin xquitaj. * Y rat ¿yatiquir como naban anchaꞌl xuban re Moisés?

32 Y re Jesús xubij chique: Ticꞌaxaj jabal re xtimbij chiva: Re vay re 
xka-pa chilaꞌ chicaj, mana-ta re Moisés xyiꞌo. Xa ja re Nataꞌ Dios re xyiꞌo 
y ja chukaꞌ rejaꞌ re niyiꞌo chiva re katzij vay chin chilaꞌ chicaj. 33 Roma re 
vay chin re Dios, ja re Jun re pitinak chilaꞌ chicaj. Y jareꞌ re cꞌamayom-pa 
cꞌaslen chique re vinak, xchaꞌ chique.

34 Tak xquicꞌaxaj quireꞌ re vinak, xquibij cha re Jesús: Nojel tiempo 
tayaꞌ * re vay reꞌ chaka, rat Maestro, xeꞌchaꞌ.

35 Y re Jesús xubij chique: Ja yen re vay re niyiꞌo cꞌaslen. Re xtiniman 
vichin, man chic xtichꞌumun-ta rupan, roma ja yen re yinoc ruay y ninlisaj-a 
re ruchꞌumunic rupan. Y chukaꞌ re xtuban confiar-riꞌ viqꞌuin, man xtichakeꞌj-
ta chic ruchiꞌ, * roma ja yen re yinoc ruyaꞌ. 36 Pero anchaꞌl nbin chiva, che yex 
man yininimaj-ta astapaꞌ can xicꞌaxaj y xitzꞌat re samaj re ximban. 37 Conojel re 
xqueꞌpa chinucanoxic, yeꞌncꞌul, y man jun bey xqueꞌntzelaj-ta-a. Roma jareꞌ re 
jeꞌruchaꞌon chic re Nataꞌ. 38 Roma yen re xinka-pa chilaꞌ chicaj man nusamaj-ta 
yen re ncꞌamom-pa. Yen xinka-pa chilaꞌ chicaj chubanic re samaj re nurayij * re 
takayom-pa vichin. 39 Y re samaj rubim-pa re Nataꞌ Dios re takayom-pa vichin, 
ja che conojel re jeꞌruchaꞌon rejaꞌ, re yeꞌcanon vichin yen, man-ta cꞌa xqueꞌsatz 
can, * y pa ruqꞌuisibal kꞌij xqueꞌncꞌasoj-a chiquicojol re anamaꞌiꞌ. 40 Re samaj 
re bim-pa chukaꞌ chua roma re Nataꞌ, re takayom-pa vichin, ja che conojel re 
yeꞌtzꞌeto re nusamaj y yinquinimaj, ticꞌueꞌ cꞌa quicꞌaslen re man niqꞌuis-ta, * y 
yeꞌncꞌasoj-a chiquicojol re anamaꞌiꞌ re pa ruqꞌuisibal kꞌij, xchaꞌ re Jesús.

41 Jacꞌa re kavinak israelitas xeꞌxibixot-ka chij re Jesús, roma rejaꞌ xubij: 
Ja yen re vay re kejnak-pa chilaꞌ chicaj. 42 Y xquibij: Pero jareꞌ re Jesús 
re rucꞌajol re José, * roma re rute-rutotaꞌ yoj kataman quivach. ¿Anchique 
roma nubij chaka che rejaꞌ kejnak-pa chilaꞌ chicaj riqꞌuin re Dios? yeꞌchaꞌ.

43 Pero re Jesús xubij chique: Man quixibixot-pa chuij. 44 Roma re Nataꞌ 
Dios re takayom-pa vichin, ja rejaꞌ re samajenak chic pa tak cánma re 
xqueꞌniman vichin. Y yen can xtimban chique re yeꞌniman vichin che 
xqueꞌcꞌastaj-a chiquicojol re anamaꞌiꞌ re pa ruqꞌuisibal kꞌij. 45 Y can tzꞌiban-
va can coma re rusamajelaꞌ re Dios re xeꞌcꞌueꞌ ajuer can, re xbex profetas 
chique, che conojel cꞌo xticꞌut chiquivach roma re Dios. * Y re anchique 
nucꞌaxaj re ruchꞌabal re Nataꞌ Dios y nutamaj, can xtipa chinucanoxic yen.

46 Pero man roma-ta che cꞌo jun vinak re tzꞌeteyon rach re Dios. * 
Xaxe yen re yimpitinak chilaꞌ chicaj riqꞌuin rejaꞌ * re yintzꞌeteyon rach. 
47 Ticꞌaxaj-na-paꞌ jabal re xtimbij chiva: Re niniman vichin, can cꞌo-va 
rucꞌaslen * chin jumul. 48 Re vay re niyiꞌo cꞌaslen, * ja yen. 49 Roma re vay re 
xubiniꞌaj maná, re xquitaj re ivinak xeꞌcꞌueꞌ ajuer can, re xeꞌkꞌax chupan re 
lugar re ancheꞌ manak vinak re nibex desierto cha, man xtiquir-ta xuban 
chique che xcꞌue-ta quicꞌaslen chin jumul. 50 Jacꞌa re katzij vay re kejnak-
pa chilaꞌ chicaj, nuban chique re yeꞌtijo richin che man xqueꞌbapon-ta 
chupan re camic chin jumul. 51 Ja yen re vay re niyiꞌo cꞌaslen, re xka-pa 
chilaꞌ chicaj. Re xqueꞌtijo re vay reꞌ, xqueꞌcꞌaseꞌ nojel tiempo. Re vay re 
xtinyaꞌ yen chique can ja re nu-cuerpo. * Can xtapon-va pa camic * chin 
nucꞌam-pa cꞌaslen chique re vinak re jecꞌo chach re ruchꞌulef.

52 Y re kavinak israelitas reꞌ, tak xquicꞌaxaj re xubij re Jesús, 
xquicꞌutulaꞌ chiquivach-ka rejeꞌ: ¿Andex como reꞌ che rejaꞌ nuyaꞌ re ru-
cuerpo chaka chin nakataj? yeꞌchaꞌ. Pero re vinak reꞌ xeꞌjalajoꞌ roma 
jun-va nubij la jun y jun-va nubij la jun. *

53 Y re Jesús xubij chique: Can katzij-va, vo xa man nitaj-ta re nu-
cuerpo y man nikum-ta chukaꞌ re nuqꞌuiqꞌuel yen re xinalax chiꞌicojol, re 
cꞌaslen chin nojel tiempo can man xtoc-ta ivichin. 54 Re can xtiquitaj re 
nu-cuerpo y xtiquikum chukaꞌ re nuqꞌuiqꞌuel, can cꞌo-va re quicꞌaslen re 
man xtiqꞌuis-ta. Y yen can xtimban chique che xqueꞌcꞌastaj-a chiquicojol 
re anamaꞌiꞌ re pa ruqꞌuisibal kꞌij. 55 Roma re nu-cuerpo yen, jareꞌ re katzij 
vay, y re nuqꞌuiqꞌuel, jareꞌ re katzij yaꞌ re nucꞌam-pa cꞌaslen. 56 Re yeꞌtijo 
re nu-cuerpo y yeꞌkumu chukaꞌ re nuqꞌuiqꞌuel, xa jun xtakaban quiqꞌuin. * 
Rejeꞌ xqueꞌcꞌueꞌ viqꞌuin yen y yen quiqꞌuin rejeꞌ. * 57 Roma ja re Nataꞌ re 
takayom-pa vichin y rejaꞌ can cꞌo-va re cꞌaslen riqꞌuin, yen chukaꞌ cꞌo re 
cꞌaslen reꞌ viqꞌuin. Y quireꞌ chukaꞌ re xquinquicꞌul yen, can xqueꞌcꞌase-va 
voma yen. 58 Re Jun re katzij vay, ja re kejnak-pa chilaꞌ chicaj, y re vay 
reꞌ can man junan-ta riqꞌuin re vay re xubiniꞌaj maná re xquitaj re ivinak 
xeꞌcꞌueꞌ ajuer can, * roma re vay re xquitaj rejeꞌ man xtiquir-ta xuban 

chique che xcꞌue-ta quicꞌaslen chin jumul. Jacꞌa re niquitaj re katzij vay re 
kejnak-pa chilaꞌ chicaj, xticꞌueꞌ quicꞌaslen re man niqꞌuis-ta.

59 Jareꞌ xubij re Jesús chique re kavinak israelitas re quimalon-quiꞌ chupan 
re nema-jay re nibex sinagoga cha, re cꞌo chireꞌ pa tenemit Capernaum.

Re ruchꞌabal re Jesús can nuya-va cꞌaslen re man niqꞌuis-ta
60 Y re jeꞌtzakatal chij re Jesús, tak quicꞌaxan chic-ka re xubij, je qꞌuiy 

chique rejeꞌ xquibij: Camas cꞌayef che nacꞌul re xubij. Man kꞌalaj-ta vo xa 
jecꞌo re xqueꞌniman.

61 Y tak re Jesús xutzꞌat re niquinojij pa tak cánma * re jeꞌtzakatal chij, 
rejaꞌ xubij chique: ¿Anchique roma tak yex ninojij che cꞌayef xtinimax 
re ximbij? 62 Xe-ta yinitzꞌat yen re xinalax chiꞌicojol che yintzolaj chilaꞌ 
riqꞌuin re Dios * re ancheꞌ yimpitinak-va, * ¿la yininimaj-ta coma? 63 Re 
espíritu jareꞌ re niyiꞌo cꞌaslen. Re i-cuerpo xa can man jun rajkalen, roma 
man nitiquir-ta nuyaꞌ cꞌaslen. Y re Espíritu re niyiꞌo re katzij cꞌaslen, * 
ja re chꞌabal re jeꞌmbin chic-ka * chiva. 64 Pero je qꞌuiy chiva yex re 
man xquinquinimaj-ta, xchaꞌ re Jesús. Roma rejaꞌ can rutaman-va-pa * 
anchique che vinak re man xqueꞌniman-ta, y re anchique xtijacho richin.

65 Y re Jesús xubij: Roma jecꞌo chiva yex re man xquinquinimaj-ta, 
mareꞌ tak yen nbin chic chiva che ja re vinak re jeꞌchaꞌon roma re Nataꞌ 
Dios, jareꞌ re xqueꞌpa viqꞌuin chinucanoxic, xchaꞌ.

66 Roma quireꞌ xubij re Jesús, camas je qꞌuiy chique re can queꞌtzake-
va chij, man chic xeꞌtzake-ta chij. Xa xeꞌtzolaj can. * 67 Y re Jesús xucꞌutuj 
chukaꞌ chaka yoj re yoj doce ru-discípulos: ¿Yex chukaꞌ nijoꞌ yixba?

68 Y re Simón Pedro xubij cha re Jesús: Ajaf, man jun chic anchaꞌl rat chin 
yojtzake-ta chij, roma re achꞌabal rat can nuyaꞌ cꞌaslen re man niqꞌuis-ta. 
69 Yoj kaniman y kataman che ja rat re Cristo, * re Rucꞌajol re cꞌaslic Dios.

70 Y re Jesús xubij: Man riqꞌuin reꞌ che can ja yen re xinchaꞌo ivichin 
yex re yix doce, can cꞌo jun re itzel xel chiꞌicojol, xchaꞌ.

71 Tak re Jesús xubij-ka quireꞌ, xa chij re Judas Iscariote xchꞌo-va, re Judas 
re rucꞌajol re jun ache rubiniꞌan Simón. Re Jesús xunataj re jun reꞌ, roma 
jareꞌ re xticꞌayin richin. Y rejaꞌ jun cꞌa chaka yoj re yoj doce ru-discípulos.

Re Jesús man ninimax-ta coma re ruchꞌalal

7  1 Y tak xeꞌbanataj-yan ronojel reꞌ, re Jesús xba pa tak tenemit re jecꞌo 
pa Galilea. Man cꞌa rujovan-ta binak tzijoy ruchꞌabal re Dios pa Judea, 

roma re achiꞌaꞌ re cꞌo quikꞌij chakacojol yoj re yoj israelitas, niquicanolaꞌ andex 
xtiquiban chin niquiquimisaj. * 2 Y roma neꞌka-yan jun chique re kanamakꞌij yoj 

re yoj israelitas, * namakꞌij chin nakanataj re tiempo re xquikꞌasaj re kavinak 
ajuer can chupan re lugar re ancheꞌ manak vinak re nibex desierto cha, 3 mareꞌ 
re ruchꞌalal re Jesús xquibij cha: Tayaꞌ can re Galilea y cabiyin pa Judea, 
chin quireꞌ re vinak re can yatquiniman-va y yeꞌtzakeꞌ chavij re jecꞌo chireꞌ, 
tiquitzꞌetaꞌ re asamaj. Tiquitzꞌetaꞌ re milagros re yaꞌbanalaꞌ. 4 Roma anchique 
re nrajoꞌ nucꞌut-riꞌ chiquivach re vinak, man rucꞌamon-ta che nuvovaj-riꞌ. Can 
nicꞌatzin che nucꞌut-riꞌ che can cꞌo-va re nitiquir nuban, xeꞌchaꞌ re ruchꞌalal cha.

5 Rejeꞌ quireꞌ xquibij roma can man niquinimaj-ta re Jesús, astapaꞌ can 
quichꞌalal-va. * 6 Y cꞌareꞌ re Jesús xubij chique: Yex xabanchique kꞌij otz yixapon 
chupan re namakꞌij. Jacꞌa yen man quire-ta. Yen cꞌamaje-na otz chin che 
yinapon. 7 Yex xa man itzel-ta yixtzꞌet coma re vinak re man quiniman-ta re Dios. 
Jacꞌa yen can yinquitzelaj-va. Yinquitzelaj roma yen can ninlisaj pa sakil re itzel 
tak quibanabal re yeꞌquibanalaꞌ. 8 Quixbiyin iyon yex. Yen xa cꞌamaje-na yimba-a 
pa namakꞌij. Re hora chin che nincꞌut-viꞌ, cꞌamaje-na tapon, xchaꞌ re Jesús chique.

9 Y tak re Jesús rubin chic ronojel reꞌ chique re ruchꞌalal, rejaꞌ can 
xcꞌue-va can chireꞌ pa Galilea.

Re Jesús can xbo-va pa namakꞌij
10 Y tak jeꞌbinak chic re ruchꞌalal pa namakꞌij, cꞌareꞌ xba rejaꞌ. Pero pan 

eval xba. 11 Jacꞌa re pa namakꞌij, re achiꞌaꞌ re cꞌo quikꞌij chakacojol yoj re 
yoj israelitas, yeꞌxule-yeꞌjoteꞌ chucanoxic re Jesús y niquibilaꞌ: ¿Ancheꞌ 
como cꞌo-va re jun ache reꞌ? yeꞌchaꞌ.

12 Y chiquicojol re vinak chupan re namakꞌij reꞌ, qꞌuiy re nibilox chij re 
Jesús. Jecꞌo niquibij che re Jesús, jun utzulaj ache. Jecꞌo re man quire-ta 
chiquivach, xa niquibilaꞌ che re Jesús xa yeꞌrukꞌol re vinak.

13 Pero man jun chique re vinak re yeꞌbin quireꞌ nipaꞌe-ta-pa y nichꞌo-
ta chij re Jesús, roma niquixibij-quiꞌ chiquivach re achiꞌaꞌ re cꞌo quikꞌij 
chakacojol yoj re yoj israelitas. *

14 Y jacꞌa tak binak pa nicꞌaj re namakꞌij, jareꞌ tak re Jesús xapon pa rachoch 
re Dios re cꞌo chireꞌ pa tenemit Jerusalén, ancheꞌ ntajin-va re namakꞌij. Y 
rejaꞌ nutzijoj re ruchꞌabal re Dios chiquivach re vinak re quimalon-quiꞌ chireꞌ. 
15 Mareꞌ re achiꞌaꞌ re cꞌo quikꞌij chakacojol yoj re yoj israelitas, niquibij chij re 
Jesús: ¿Anchique roma re ache reꞌ camas rutaman * chij re ruchꞌabal re Dios y 
xa man jun bey xkatzꞌat-ta che ntajin-ta rucꞌutic chach? yeꞌchaꞌ.

16 Pero re Jesús xubij: Re enseñanza re nincꞌut yen man vichin-ta yen, 
xa chin re takayom-pa vichin. * 17 Y re vinak re nurayij nuban re nrajoꞌ re 
Dios, can xtuyaꞌ cuenta cha re enseñanza nincꞌut yen, vo xa riqꞌuin re Dios 
pitinak-va o xa nayon yen re yintzꞌucuyun-ka. 18 Anchique vinak rion rejaꞌ 
nutzꞌuc-ka re enseñanza nucꞌut, can nrajoꞌ che re vinak niquiyaꞌ rukꞌij. * 

Jacꞌa yen ninjoꞌ che yex niyaꞌ rukꞌij re Dios re takayom-pa vichin. Y mareꞌ 
nikꞌalajin che yen ja re katzij nimban y man jun bey nimban re man otz-ta.

19 Yex nicanoj andex rubanic niban chin yiniquimisaj. * Xa man niban-ta 
re andex nubij re ley chin re Moisés, * y re ley reꞌ xa pan ikꞌaꞌ cꞌo-va, xchaꞌ 
re Jesús.

20 Y re vinak xquibij: Xa xachꞌujer. * ¿Anchique re nijovan niquimisan avichin?
21 Pero re Jesús xubij chique: Yex can anchique-la xunaꞌ re ivánma tak xitzꞌat 

che yen pa jun kꞌij chin uxlanen xincꞌachojsaj re jun ache. 22 Y re Moisés tak xuyaꞌ 
re ley xubij che tiban re circuncisión. * Pero xa mana-ta rejaꞌ re xtzꞌucu-pa, xa ja 
re kavinak xeꞌcꞌueꞌ ajuer can re xeꞌtzꞌucu-pa. * Y mareꞌ yex, tak napon re vakxakiꞌ 
kꞌij talax-va jun acꞌual alaꞌ, astapaꞌ pa jun kꞌij chin uxlanen, can niban-va re 
circuncisión cha. 23 Yex nibij che can nijoꞌ niban ronojel re nubij chupan re ley re 
ruyiꞌon can re Moisés, y mareꞌ astapaꞌ pa jun kꞌij chin uxlanen yex can niban-va re 
circuncisión, y reꞌ samaj chukaꞌ. Y vo xa quireꞌ niban, ¿anchique roma xpa iyoval 
chua yen roma xincꞌachojsaj jun ache chupan jun kꞌij chin uxlanen? * 24 Man tibij 
che man otz-ta re nubanabal, roma quireꞌ nikꞌalajin chivach yex. Xa can titamaj 
jabal vo xa quireꞌ o man quire-ta, chin quireꞌ man quixsatz, xchaꞌ re Jesús chique.

Re Jesús nubij ancheꞌ pitinak-va
25 Y jecꞌo chique re vinak aj-chireꞌ pa tenemit Jerusalén re niquibilaꞌ: 

Jareꞌ re Jesús re nicanox chin niquimisas. 26 Rejaꞌ man ruvovan-ta-riꞌ. Titzuꞌ 
laꞌ, rejaꞌ nichꞌo chiquivach la vinak y man jun nibin cha che man chic tuban 
quila. Qꞌuibaꞌ re achiꞌaꞌ re cꞌo quikꞌij re jecꞌo chakacojol xa xquitzꞌat-yan che 
can ja-va rejaꞌ re Cristo. 27 Pero can nikꞌalajin che xa mana-ta rejaꞌ re Cristo, 
roma xa can kataman ancheꞌ tipo-va. * Y tak xteꞌka re can katzij-va Cristo, 
xa man xtikꞌalajin-ta ancheꞌ xtipo-va, yeꞌchaꞌ re vinak aj-Jerusalén.

28 Y re Jesús nichꞌo chiquivach re vinak chireꞌ pa rachoch re Dios. Y jun 
pa ruchiꞌ xchꞌo y xubij: Yex can itaman-va noch y itaman chukaꞌ ancheꞌ 
quimpo-va. Jacꞌa re takayom-pa vichin * man itaman-ta rach, * y rejaꞌ can 
katzij. Man cꞌa nayon-ta yen ximbano-ka che ximpa chach re ruchꞌulef. 
29 Yen can ntaman-va rach * re man itaman-ta rach yex, roma riqꞌuin rejaꞌ 
yimpitinak-va, y ja chukaꞌ rejaꞌ re takayom-pa vichin, xchaꞌ rejaꞌ.

30 Y can jecꞌo re xeꞌjovan che xquitzꞌam-ta-a, * pero man xquitzꞌam-
ta-a, roma re hora * chin re Jesús cꞌamaje-na tapon. 31 Y camas je qꞌuiy 
chique re vinak re xeꞌniman chin re Jesús chupan re kꞌij reꞌ. Re vinak 
reꞌ niquibij che ja rejaꞌ re Cristo, roma re milagros man jun chic nitiquir 
nibano. Xa can xe-va re Cristo re nitiquir nibano quireꞌ, xeꞌchaꞌ rejeꞌ.

Re Jesús nubij che nitzolaj-a riqꞌuin re takayom-pa richin
32 Y re achiꞌaꞌ fariseos xquicꞌaxaj che quireꞌ re yeꞌquibilaꞌ re vinak 

chij re Jesús. Mareꞌ re achiꞌaꞌ fariseos y re principal tak sacerdotes, 
xeꞌquitak-a policías chin neꞌquitzꞌamaꞌ re Jesús. 33 Jareꞌ tak xubij re Jesús: 
Cꞌa cꞌo chic baꞌ tiempo re yincꞌue-a iviqꞌuin. Cꞌareꞌ xquintzolaj riqꞌuin re 
anchique takayom-pa vichin. 34 Yex xquinicanoj, y man xquinivel-ta chic, 
roma re lugar re ancheꞌ xquinecꞌue-va yen, man xquixtiquir-ta xquixapon * 
chinucanoxic, xchaꞌ re Jesús.

35 Y re achiꞌaꞌ re cꞌo quikꞌij chakacojol yoj re yoj israelitas niquibilaꞌ 
chiquivach: ¿Ancheꞌ como xtibo-va re Jesús reꞌ? Roma nubij che man 
xtakavel-ta chic. ¿Niba como quiqꞌuin re kavinak israelitas re jecꞌo nicꞌaj 
chic lugares, * o qꞌuibaꞌ quiqꞌuin re man je israelitas-ta, chin nutzijoj 
re ruchꞌabal chique? yeꞌchaꞌ. 36 Man kataman-ta ancheꞌ xtibo-va, roma 
man kataman-ta andex neꞌcꞌulun-va che tzij re xubij: Xquinicanoj y 
man xquinivel-ta. Re lugar re ancheꞌ xquinecꞌue-va, man xquixtiquir-ta 
xquixapon yex, yeꞌchaꞌ chiquivach rejeꞌ.

Re yaꞌ chin cꞌaslen
37 Re ruqꞌuisibal kꞌij chin re namakꞌij ja kꞌij reꞌ re cꞌo más rajkalen. Jareꞌ 

tak re Jesús xyacataj y jun pa ruchiꞌ tak xubij: Vo xa cꞌo jun re nichakeꞌj 
ruchiꞌ, * tipa viqꞌuin yen, chin nichꞌuchꞌo-a ránma riqꞌuin re yaꞌ re xtinya-a 
cha. 38 Re xtipa viqꞌuin chin yinrunimaj, can xticꞌueꞌ re yaꞌ * chin cꞌaslen pa 
ránma, y re yaꞌ reꞌ can anchaꞌl nuban re yaꞌ ancheꞌ nalax-va, quireꞌ xtuban 
pa rucꞌaslen. Quireꞌ re nubij chupan re ruchꞌabal re Dios re tzꞌiban can.

39 Re yaꞌ re xunataj re Jesús, ja re Espíritu Santo, * roma jareꞌ re 
xtiquicꞌul re vinak re yeꞌniman chin re Jesús. Y re Espíritu Santo 
cꞌamaje-na tika-pa, roma cꞌamaje-na chukaꞌ titzolaj-a re Jesús chilaꞌ 
chicaj.

Jecꞌo vinak xeꞌbin che re Jesús jareꞌ re Cristo y jecꞌo xeꞌbin che mana-ta
40 Y jecꞌo chique re vinak, tak xquicꞌaxaj-ka re tzij re xeꞌrubij re Jesús, 

xquibij: Can katzij-va che re Jesús jareꞌ re jun rusamajel re Dios re nibex 
profeta cha, y qꞌuiy-yan tiempo yabem-pa. *

41 Y jecꞌo chukaꞌ nicꞌaj chic niquibij: Jareꞌ re Cristo re bin che nitak-pa 
roma re Dios. *

Pero jecꞌo nicꞌaj chic niquibij: Re Cristo man aj pa Galilea-ta. 42 Roma 
re ruchꞌabal re Dios re tzꞌiban can nubij che re Cristo rey-rumam re Rey 

David. * Y chireꞌ pa tenemit Belén * re ancheꞌ xalax-va re David, chireꞌ 
tiene que nipo-va re Cristo, yeꞌchaꞌ.

43 Can man junan-ta re niquinojij chij re Cristo, roma jun-va nubij la jun 
y jun-va nubij la jun. 44 Y jecꞌo chique re vinak re xquijoꞌ che xquitzꞌam-
ta-a re Jesús, pero xa man xquiban-ta.

Can kꞌalaj che jecꞌo re xka chiquivach re xubij 
re Jesús y jecꞌo man xka-ta chiquivach

45 Jacꞌa tak xeꞌtzolaj-pa re policías re jeꞌtakon-a coma re principal tak 
sacerdotes y coma re achiꞌaꞌ fariseos, * xcꞌutux chique: ¿Anchique roma 
tak man xitzꞌam-ta-pa re Jesús?

46 Pero re policías xquibij: Yoj man xkatzꞌam-ta-pa, roma re tzij re 
yeꞌrubij re ache reꞌ, can man jun ache re quire-ta biyon, roma rion utzulaj 
tak tzij re yeꞌrubilaꞌ, xeꞌchaꞌ rejeꞌ.

47 Cꞌareꞌ re achiꞌaꞌ fariseos xquibij chique re policías: ¿Yex chukaꞌ xixkꞌolotaj-
pa? 48 ¿Acaso jecꞌo chique re ka-jefes y fariseos re quiniman-ta rejaꞌ * yeꞌtzꞌat 
yex? 49 Xa ja re vinak re man jun quitaman chij re ley re ruyiꞌon can re Moisés, 
xa jareꞌ re yeꞌniman richin. Ja-ta cꞌa re castigo re xtika pa quiveꞌ re vinak reꞌ.

50 Pero re Nicodemo re ache re chakꞌaꞌ xapon riqꞌuin re Jesús, * xubij chique re 
ruchibil: 51 Re ka-ley nubij che man yojtiquir-ta nakaban juzgar jun vinak, vo xa 
man kayiꞌon-ta kꞌij cha che nubij vo xa katzij jeꞌrubanalon mac o man katzij-ta.

52 Y rejeꞌ xquibij cha re Nicodemo: Rat man yat aj-Galilea-ta chin quireꞌ natoꞌ re 
Jesús. Tanicꞌoj-na-paꞌ jabal re ruchꞌabal re Dios re tzꞌiban can. Chireꞌ nikꞌalajin-va 
che re pa Galilea man nipa-ta jun rusamajel re Dios re nibex profeta cha, xeꞌchaꞌ.

53 Y cꞌareꞌ re achiꞌaꞌ re quimalon-quiꞌ, cada jun xeꞌba cho tak cachoch.

Jun ixok aj-mac

8  1 Re Jesús xba-apo chach re loma rubiniꞌan Olivos. 2 Y namakꞌa-yan rucaꞌn 
kꞌij, rejaꞌ xapon chic pa rachoch re Dios. Y re vinak xeꞌbapon riqꞌuin. Y 

rejaꞌ tzꞌuyul tak nubij re ruchꞌabal re Dios chique re quimalon-apo-quiꞌ chireꞌ. 
3 Y re achiꞌaꞌ fariseos y re achiꞌaꞌ jeꞌatamayon re ley kachin yoj re yoj israelitas 
xeꞌbapon riqꞌuin re Jesús, quicꞌuan-apo jun ixok re nimacun riqꞌuin jun ache 
xbelitaj-pa. Xbequipobaꞌ chach re Jesús, pa quinicꞌajal. 4 Re fariseos y re 
achiꞌaꞌ jeꞌatamayon re ley, xquibij cha re Jesús: Maestro, xeꞌchaꞌ. Re jun ixok re 
kapoban chavach, nimacun riqꞌuin jun ache xbelitaj-pa. 5 Chupan re ley ruyiꞌon 
can re Moisés, nubij che re yeꞌbano quireꞌ, queꞌquimisas cha aboj. * ¿Andex nabij 
rat? ¿Otz o man otz-ta nakaquimisaj cha aboj re jun ixok reꞌ? xeꞌchaꞌ cha.

6 Re achiꞌaꞌ reꞌ quireꞌ xquibij xaxe chin niquitojtobej re Jesús, chin 
quireꞌ yeꞌtiquir yeꞌsujun chij. Pero re Jesús xa xluque-ka pan ulef, y 

xtzꞌiban-ka riqꞌuin re rue-rukꞌaꞌ. 7 Y roma re achiꞌaꞌ reꞌ can yeꞌchaca-apo 
chin niquicꞌutuj cha re Jesús, vo xa niquimisas o man niquimisas-ta re 
ixok reꞌ, rejaꞌ xpaꞌeꞌ y xubij: Re man jun bey kejnak pa jun mac * quireꞌ, 
tutzꞌamaꞌ ruqꞌuiekic re ixok cha aboj, xchaꞌ.

8 Y re Jesús xluqueꞌ chic-ka jun bey pan ulef y xtzꞌiban chic-ka riqꞌuin re 
rue-rukꞌaꞌ. 9 Tak rejeꞌ xquicꞌaxaj re xubij re Jesús, re cánma xubij chique che 
rejeꞌ chukaꞌ je aj-maquiꞌ, * y che jaꞌjun che jaꞌjun xeꞌel-a chireꞌ. Xeꞌnabayaj-a 
re rejetaꞌk tak achiꞌaꞌ, y cꞌareꞌ xeꞌba re nicꞌaj chic. Xa can xe chic cꞌa re ixok 
xcꞌueꞌ can chach re Jesús. 10 Y tak re Jesús xpaꞌeꞌ chic, xutzꞌat che xaxe chic re 
ixok cꞌo can chireꞌ. Mareꞌ xucꞌutuj cha re ixok reꞌ: ¿Y re vinak re jeꞌcꞌamayom-
pa avichin? ¿Man jun xcꞌue-ka chin yatruquimisaj? xchaꞌ re Jesús.

11 Y re ixok reꞌ xubij: Ajaf, man jun chic cꞌo, xchaꞌ.
Y re Jesús xubij cha: Yen chukaꞌ man nimbij-ta che yaquimisas. * 

Vocame catzolaj y man chic camacun.

Re Jesús jareꞌ re sakil chin re ruchꞌulef
12 Tak re Jesús xchꞌo chic jun bey chiquivach re vinak, xubij: Ja yen re 

sakil quichin conojel re vinak * re jecꞌo chach re ruchꞌulef. Re nitzekelben 
vichin, can xticꞌueꞌ re sakil riqꞌuin y xtuvel rucꞌaslen viqꞌuin. Y rejaꞌ man 
chic xtibiyin-ta pa kꞌokoꞌm.

13 Cꞌareꞌ re achiꞌaꞌ fariseos re jecꞌo chireꞌ, xquibij-apo cha re Jesús: Yoj man 
nakanimaj-ta che katzij re nabij, roma xa ja rat mismo re otz yachꞌo-ka chavij.

14 Pero re Jesús xubij chique re achiꞌaꞌ fariseos: Astapaꞌ ja yen mismo re 
otz yinchꞌo-ka chuij, pero can katzij-va re nimbij-ka chuij. Roma yen can 
ntaman-va ancheꞌ yimpitinak-va, * y chireꞌ chukaꞌ xquintzolaj-va. Jacꞌa 
yex man itaman-ta ancheꞌ quimpo-va, y man itaman-ta chukaꞌ ancheꞌ 
xquimbo-va. 15 Yex xa jacꞌa re nitzꞌat chij jun vinak re niban juzgar. * Jacꞌa 
yen man quire-ta nimban. 16 Y vo xa yen nimban juzgar, can pa rubiyal-
va nimban, roma can man nayon-ta yen, xa can vichibil-va re Nataꞌ re 
takayom-pa vichin. 17 Chupan re i-ley nubij che tak jecꞌo je caꞌeꞌ * vinak re 
can junan niquibij, nikꞌalajin che katzij re niquibij. 18 Y chuij yen mismo 
ninya-va-ka testigo y re Nataꞌ re xtako-pa vichin jareꞌ re jun chic testigo, * 
mareꞌ kꞌalaj che katzij re nimbij, xchaꞌ re Jesús.

19 Re achiꞌaꞌ fariseos xquibij cha re Jesús: ¿Ancheꞌ cꞌo-va re Artaꞌ?
Y re Jesús xubij: Yex man itaman-ta rach re Nataꞌ, roma man itaman-ta 

noch yen. * Xe-ta itaman noch yen, can itaman-ta chukaꞌ rach re Nataꞌ. *
20 Y jacꞌa tzij reꞌ xeꞌrubij re Jesús chique re vinak re quimalon-quiꞌ re 

ancheꞌ neꞌyalox-va can mero coma re vinak chireꞌ pa rachoch re Dios. 

Y man riqꞌuin reꞌ che xeꞌrubilaꞌ ronojel re tzij reꞌ, man jun re xpa-ta 
chutzꞌamic, roma re ru-hora cꞌamaje-na tapon. *

Re Jesús nubij che nitzolaj chic jun bey
21 Y re Jesús xubij chic jun bey chique: Yen can xquintzolaj-va, y jareꞌ tak 

yex xquinicanoj, pero man xquinivel-ta. Xa can chupan re imac xquixcom-
va. Y re ancheꞌ yimbo-va yen, yex man yixtiquir-ta yixapon, * xchaꞌ re Jesús.

22 Y jareꞌ tak re achiꞌaꞌ re cꞌo quikꞌij chakacojol yoj re yoj israelitas, 
niquibilaꞌ chiquivach: ¿Xtuquimisaj como-riꞌ re Jesús? Roma nubij: Re 
ancheꞌ xquimbo-va yen, yex man yixtiquir-ta yixapon.

23 Pero re Jesús xubij chique: Yex can yix aj-vovaꞌ chach re ruchꞌulef y 
yen yin aj-chilaꞌ chicaj. Can yix richin-va re ruchꞌulef y yen man quire-
ta. * 24 Y mareꞌ ximbij chiva che chupan re imac yixcom-va. Y vo xa man 
ninimaj-ta yin anchique yen, can xquixcom-va chupan re imac, xchaꞌ.

25 Cꞌareꞌ re achiꞌaꞌ reꞌ xquibij chic cha re Jesús: ¿Yat anchique cꞌa rat cꞌa?
Y re Jesús xubij chique: Yen can ja tak ntzꞌamom-pa tzij iviqꞌuin, jareꞌ tak 

nbim-pa chiva re yin anchique yen. 26 Qꞌuiy re nimbij chivij, roma re itzel 
ibanabal. Pero re nimbij chiva yex y chique conojel vinak, xaxe re ncꞌaxam-
pa * riqꞌuin re takayom-pa vichin, y rejaꞌ ja re katzij nubij, xchaꞌ re Jesús.

27 Pero rejeꞌ man xkꞌax-ta pa quiveꞌ re xbex chique roma re Jesús, mareꞌ man 
xquinabej-ta che chij re Dios re Rutotaꞌ rejaꞌ xchꞌo-va. 28 Re Jesús nubij chukaꞌ: 
Re kꞌij tak xquinijotobaꞌ cho cruz * yen re xinalax chiꞌicojol, * cꞌajareꞌ tak xtitamaj 
yin anchique yen. Y xtitamaj chukaꞌ che ronojel re nimban yen, xa man nayon-
ta yen yinojin-ka. * Xa can anchaꞌl re rubim-pa re Nataꞌ chua, can quireꞌ chukaꞌ 
nimbij chiva. 29 Re Nataꞌ re takayom-pa vichin, can cꞌo viqꞌuin. * Man yinruya-ta 
can nayon, roma yen can nimban-va re nika chach, * xchaꞌ re Jesús.

30 Y roma re tzij re xeꞌrubij-ka re Jesús chiquivach re vinak, je qꞌuiy re 
xeꞌniman richin. *

Re katzij xtuban chiva che yixel libres
31 Cꞌareꞌ re Jesús xubij chique re achiꞌaꞌ re cꞌo quikꞌij chakacojol yoj re 

yoj israelitas re xeꞌniman richin: Vo xa yex jabal rucꞌuaxic niban cha re 
nuchꞌabal, can xquixoc katzij tak nu-discípulos. 32 Xtitamaj chukaꞌ anchique 
re katzij y re katzij ja yen, y re katzij xtuban chiva che yixel libres. *

33 Y re nicꞌaj chic re man quiniman-ta xquibij: ¿Anchique roma tak nabij 
che xkojel libres? Roma re kamomaꞌ Abraham can libre-va, y yoj, yoj rey-
rumam can rejaꞌ, * man yoj anchaꞌl-ta re esclavos, * sino can yoj libre-va.

34 Pero re Jesús xubij chique: Ticꞌaxaj-na-paꞌ jabal re xtimbij chiva vocame: 
Conojel vinak re yeꞌmacun, can nikꞌalajin che chuxeꞌ rutzij re mac jecꞌo-va * 
y jareꞌ re acꞌayon quichin. 35 Y re vinak xa chuxeꞌ rutzij re mac cꞌo-va, man 
xticꞌue-ta riqꞌuin re Dios. Jacꞌa re jun re can rajcꞌual-va re Dios, can xticꞌue-
va riqꞌuin jumul. 36 Mareꞌ vo xa yen re Rucꞌajol re Dios yincola ivichin, can 
katzij-va xquixel libres. * 37 Y chinoch yen, re nibij yex che yix rey-rumam 
can re Abraham, can quire-va, xa jacꞌa re ibanabal man nucꞌut-ta che quireꞌ, 
roma yex xa nicanolaꞌ andex niban chin yiniquimisaj. * Reꞌ nucꞌut che yex 
man iyiꞌon-ta kꞌij cha re nuchꞌabal che aconak-ta pa tak ivánma. 38 Ronojel 
re nintzijoj yen, ja re Nataꞌ cꞌutuyum-pa chinoch. Y quireꞌ chukaꞌ yex, re 
nicꞌaxaj riqꞌuin re jun aconak irtaꞌ, jareꞌ re yixtajin chubanic. *

Re Jess nubij chique re vinak che man je rajcꞌual-ta re Dios.
39 Y rejeꞌ xquibij cha re Jesús: Re Abraham jareꞌ re kartaꞌ yoj, * xeꞌchaꞌ.
Y re Jesús xubij chique: Xe-ta ja re Abraham re irtaꞌ, nikꞌalajin-ta, roma 

ja-ta re otz tak banabal re xeꞌrubanalaꞌ rejaꞌ, ja-ta chukaꞌ reꞌ re yeꞌbanalaꞌ yex. 
40 Pero yex man quire-ta niban. Yex xa nicanoj andex niban chin yiniquimisaj 
yen re nintzijoj re katzij chiva, katzij re ncꞌaxam-pa riqꞌuin re Dios. Re 
Abraham man xuban-ta anchaꞌl re niban yex, y yex nibij irtaꞌ cha. 41 Yex can 
jacꞌa re nuban re jun aconak irtaꞌ, xa jareꞌ niban, xchaꞌ re Jesús chique.

Y rejeꞌ xquibij cha: Yoj can xe cꞌa jun Kartaꞌ, y reꞌ ja re Dios y kataman 
che can xe rejaꞌ y man jun chic, * xeꞌchaꞌ.

42 Cꞌareꞌ re Jesús xubij chique re vinak: Xe-ta ja re Dios re Irtaꞌ, can 
kꞌalaj-ta, roma camas-ta yinijoꞌ y yinicꞌul-ta, roma yen can riqꞌuin re 
Dios yimpitinak-va. * Roma can ja-va re Dios re takayom-pa vichin y 
man nayon-ta yen xinojim-pa che ximpa chach re ruchꞌulef. 43 ¿Anchique 
roma tak yex man nijo-ta che nakꞌax pan iveꞌ re nimbij chiva? Xa roma 
man nika-ta chivach. * 44 Re irtaꞌ yex xa ja re itzel y can yix richin rejaꞌ, 
y ja re nika chach rejaꞌ, jareꞌ re yixtajin chubanic. Roma re itzel can 
antes jeꞌrubanalom-pa camic. Man xcꞌue-ta chic chupan re katzij, roma 
can nutzelaj re katzij. Xa can jun aj-tzꞌucuy-tzij * y ja rejaꞌ re quirtaꞌ 
conojel re yeꞌtzꞌucu tzij. 45 Y yen man yininimaj-ta roma ja re katzij re 
nimbij chiva. 46 ¿Cꞌo como jun re nibim-pa chua vocame andex che mac 
jeꞌmbanalon? Y vo xa jabal nikꞌalajin che man jun mac * pa nucꞌaslen y 
can rion katzij re nimbij, ¿anchique roma tak man yininimaj-ta? 47 Roma 
re can richin chic re Dios, can ja re nubij re ruchꞌabal re Dios re nuban. * 
Jacꞌa yex man quire-ta niban, roma man yix richin-ta re Dios, xchaꞌ re 
Jesús.

Re Cristo can cꞌo-va tak cꞌamaje-na rutzijol che nalax re Abraham
48 Y re achiꞌaꞌ re cꞌo quikꞌij chakacojol yoj re yoj israelitas, xquibij 

cha re Jesús: Can katzij-va re kabin chavij che rat xa yat jun vinak re 
yatpitinak pa Samaria y cꞌo itzel espíritu aviqꞌuin, xeꞌchaꞌ cha.

49 Pero re Jesús xubij chique re achiꞌaꞌ reꞌ: Yen man jun itzel espíritu 
cꞌo viqꞌuin. Yen can ja re Nataꞌ re ninyaꞌ rukꞌij, y yex xa man quire-
ta chivach. Yex xa niban chua che yen yin itzel. 50 Yen man nukꞌij-ta 
re nincanoj chiꞌicojol, * pero cꞌo cꞌa Jun re nijovan che conojel vinak 
niquiya-ta nukꞌij. Y jacꞌa chukaꞌ rejaꞌ re xtibano juzgar quichin re man 
xtiquiban-ta quireꞌ. 51 Can ticꞌaxaj-na-paꞌ jabal re xtimbij chiva: Anchique 
vinak re nunimaj re nuchꞌabal, man xtutzꞌat-ta re camic * chin jumul, 
xchaꞌ re Jesús.

52 Y re achiꞌaꞌ re cꞌo quikꞌij chakacojol yoj re yoj israelitas xquibij cha 
re Jesús: Vocame can kataman chic che can cꞌo-va itzel espíritu aviqꞌuin, 
roma nabij che anchique re yeꞌniman re achꞌabal, man xqueꞌcom-ta. 
Tatzꞌeta-na-paꞌ re kartaꞌ Abraham y re rusamajelaꞌ re Dios re xeꞌcꞌueꞌ 
ajuer can, re xbex profetas chique, xeꞌcom. 53 ¿Más como cꞌo akꞌij rat que 
chach re kartaꞌ Abraham? Rejaꞌ xcom, y quireꞌ chukaꞌ re rusamajelaꞌ re 
Dios re xeꞌcꞌueꞌ ajuer can, re xbex profetas chique, xeꞌcom. ¿Yat anchique 
cꞌa rat cꞌa? Roma nabij che re yeꞌniman re achꞌabal man xqueꞌcom-ta.

54 Y re Jesús xubij: Vo xa nayon yen ninyaꞌ nukꞌij, xa man jun 
nicꞌatzin-va. Pero re nukꞌij yen, can ja re Nataꞌ * niyiꞌo. Re Nataꞌ jareꞌ 
re nibij i-Dios cha. 55 Y astapaꞌ yex quireꞌ nibij cha, pero man itaman-
ta rach. * Jacꞌa yen can ntaman-va rach. Y yinoc jun aj-tzꞌucuy-tzij 
anchaꞌl yex, xe-ta nimbij che man ntaman-ta rach re Dios. Pero yen can 
ntaman-va rach re Dios y can nimban-va re nubij re ruchꞌabal rejaꞌ. 56 Re 
Abraham camas xquiꞌcot ránma, roma nrajoꞌ xtutzꞌat re kꞌij tak xquimpa 
chach re ruchꞌulef. * Y rejaꞌ can xutzꞌat-va can, y camas xquiꞌcot ránma 
roma reꞌ, xchaꞌ re Jesús.

57 Jareꞌ tak re achiꞌaꞌ re cꞌo quikꞌij chakacojol yoj re yoj israelitas 
xquibij cha re Jesús: Rat nabij che atzꞌeton chic re kartaꞌ Abraham, pero 
rat xa cꞌa yat acꞌual. Xa cꞌamaje-na titzꞌakater nicꞌaj ciento ajunaꞌ.

58 Pero re Jesús xubij chique re achiꞌaꞌ reꞌ: Can katzij nimbij chiva che 
yen can yincꞌo-va-pa, * tak cꞌamaje-na rutzijol che nalax re Abraham, xchaꞌ.

59 Y re achiꞌaꞌ reꞌ can jareꞌ xbequisiqꞌuila-pa aboj * chin niquiqꞌuiak 
re Jesús. Pero re Jesús xel-pa chireꞌ pa rachoch re Dios. Xrevala-pa-riꞌ 
chiquicojol re vinak. *

* 9.3 Jn. 11:4. * 9.4 Jn. 17:4. * 9.5 Jn. 1:5, 9; 3:19. * 9.6 Mr. 8:23. 

Re Jesús nucꞌachojsaj jun ache re can moy-va tak xalax

9  1 Re Jesús nakꞌax ancheꞌ cꞌo-va jun ache re can moy-va tak xalax. Re 
Jesús xutzꞌat re ache reꞌ. 2 Y yoj re yoj ru-discípulos xkacꞌutuj cha re 

Jesús: Maestro, ¿anchique como xmacun, mareꞌ quireꞌ xalax re ache reꞌ? 
¿Ja re rute-rutotaꞌ o ja rejaꞌ?

3 Pero re Jesús xubij: Man jun chique rejeꞌ cꞌo-ta rumac, chin quireꞌ 
xucꞌalvachij re ache reꞌ. Ni xe-ta rejaꞌ, ni xe-ta re rute-rutotaꞌ. Rejaꞌ can 
moy-va tak xalax, chin che nikꞌalajin re ru-poder re Dios * riqꞌuin. 4 Pakꞌij, 
can otz-va che niban samaj. Jacꞌa tak ndoc-pa re akꞌaꞌ, conojel man otz-ta 
chic yeꞌsamaj. Y quireꞌ chukaꞌ yen, vocame nicꞌatzin chin nimban re samaj 
re bim-pa chua * roma re takayom-pa vichin, roma tak man xquincꞌue-ta 
chic, man chic xquintiquir-ta xtimban re samaj reꞌ. 5 Y re kꞌij re cꞌa yincꞌo-na 
chach re ruchꞌulef, jacꞌa yen re yinsekresan * quicꞌaslen conojel vinak, xchaꞌ.

6 Tak re Jesús jeꞌrubin chic-ka re chꞌabal reꞌ, rejaꞌ xchuban-ka pan ulef. 
Y riqꞌuin re ruchub re xka pan ulef, xuban baꞌ chꞌabak. Cꞌareꞌ re chꞌabak 
reꞌ xuquil-a chuchiꞌ tak nakꞌarach re ache moy. * 7 Y xubij cha: Vocame 
cabiyin, y taꞌchꞌajaꞌ re anakꞌavach pa jun yaꞌ rubiniꞌan Siloé. Re beꞌaj Siloé 
ndel che tzij, Takom-pa.

Re ache reꞌ can xbo-va, xeꞌruchꞌaj re nakꞌarach, y tak xtzolaj-pa, 
nitzuꞌun chic. 8 Cꞌareꞌ re vinak re je ru-vecinos re ache reꞌ y re nicꞌaj chic 
vinak re can jeꞌtzꞌeteyon-va che moy, niquibilaꞌ: Ja ache reꞌ re nicꞌutun 
limosna re katzꞌetom-pa, yeꞌchaꞌ.

9 Y jecꞌo vinak re yeꞌbin: Jaꞌ, ja rejaꞌ.
Nicꞌaj chic niquibij: Junan titzuꞌun riqꞌuin re ache reꞌ, pero mana-ta rejaꞌ.
Pero re ache nubij: Jaꞌ. Ja yen re quintzꞌuyeꞌ chin nincꞌutuj limosna 

chique re vinak, xchaꞌ.
10 Y re vinak niquicꞌutuj cha re ache reꞌ: ¿Anchaꞌl cꞌa tak yatzuꞌun chic? 

¿Andex xban chava chin che yatzuꞌun chic vocame? xeꞌchaꞌ cha.
11 Re ache xubij chique: Re jun ache rubiniꞌan Jesús xuban baꞌ chꞌabak 

y jareꞌ re xuquil chuchiꞌ tak nukꞌonach, y cꞌareꞌ xubij chua: Cabiyin 
y taꞌchꞌajaꞌ re anakꞌavach pa Siloé. Y yen can ximbo-va chuchꞌajic re 
nukꞌonach y can jareꞌ tak xintzuꞌun.

12 Pero re vinak xquicꞌutuj cha: ¿Ancheꞌ cꞌa cꞌo-va re Jesús vocame? xeꞌchaꞌ.
Y rejaꞌ xubij chique: Man ntaman-ta.

Re ache moy rubanon can, xcꞌuax chiquivach re fariseos
13 Y re vinak xquicꞌuaj-a re ache moy rubanon can chiquivach re 

achiꞌaꞌ fariseos. 14 Pero tak re Jesús xuban re baꞌ chꞌabak y xuban cha re 
ache moy che nitzuꞌun, xa chupan jun kꞌij chin uxlanen. 15 Tak re ache 

* 9.16 Jn. 7:43. * 9.17 Lc. 24:19; Jn. 4:19. * 9.22 Jn. 7:13; 12:42; 19:38. 
* 9.22 Lc. 6:22; Jn. 16:2. 

moy rubanon can cꞌo chic-apo chiquivach re achiꞌaꞌ fariseos, re achiꞌaꞌ 
reꞌ xquicꞌutuj cha: ¿Anchaꞌl tak yatzuꞌun chic vocame? Y rejaꞌ xubij: Re 
xbano chua chin yintzuꞌun chic vocame, xuquil baꞌ chꞌabak chuchiꞌ tak 
nukꞌonach, y xinchꞌaj, y ja xintzuꞌun, xchaꞌ chique.

16 Y jecꞌo achiꞌaꞌ fariseos re xquibij: Re ache re rubiniꞌan Jesús man riqꞌuin-
ta re Dios pitinak-va, roma can man nuchajij-ta re kꞌij chin uxlanen, yeꞌchaꞌ.

Pero jecꞌo nicꞌaj chic fariseos re xquibij: Jun ache aj-mac man nitiquir-
ta yeꞌruban milagros, anchaꞌl xuban re Jesús riqꞌuin re ache moy.

Re achiꞌaꞌ fariseos man junan-ta re niquinojij chij re Jesús. * 17 Cꞌareꞌ re 
achiꞌaꞌ fariseos xquicꞌutuj cha re ache, re moy rubanon can: ¿Anchique 
che ache re Jesús nanojij rat re xbano chava che yatzuꞌun?

Y re ache reꞌ xubij: Yen ninojij che re Jesús jun rusamajel re Dios re 
nibex profeta cha, * xchaꞌ chique.

18 Jacꞌa re achiꞌaꞌ re cꞌo quikꞌij chakacojol yoj re yoj israelitas, man 
niquinimaj-ta che re ache reꞌ can moy-va tak xalax. Mareꞌ man niquinimaj-ta 
che jun milagro re xban che nitzuꞌun vocame. Cꞌa xeꞌcayoj-na re rute-rutotaꞌ 
re ache re nitzuꞌun chic vocame. 19 Y re achiꞌaꞌ reꞌ xquicꞌutuj chique re rute-
rutotaꞌ re ache: ¿Ja ivajcꞌual reꞌ, re nibij che can moy-va tak xalax? Vo xa can 
moy-va tak xalax, ¿anchique roma tak nitzuꞌun vocame? xeꞌchaꞌ.

20 Y re rute-rutotaꞌ re ache xquibij chique re achiꞌaꞌ reꞌ: Jaꞌ, ja kajcꞌual reꞌ 
re can moy-va tak xalax. 21 Jacꞌa re man kataman-ta yoj, ja re andex xuban 
che nitzuꞌun chic vocame. Y vo xa cꞌo jun re xbano cha chin nitzuꞌun chic 
vocame, reꞌ man kataman-ta yoj. Ticꞌutuj cha rejaꞌ, roma rejaꞌ xa nema-
vinak chic, y nitiquir nubij chiva re andex xbanataj, xeꞌchaꞌ rejeꞌ.

22 Quireꞌ xquibij re rute-rutotaꞌ re ache chique re achiꞌaꞌ re cꞌo quikꞌij 
chakacojol yoj re yoj israelitas, roma quixibin-quiꞌ chiquivach. * Re achiꞌaꞌ 
re cꞌo quikꞌij, can quilisan chic rutzijol che xabanchique vinak re xtibin 
che re Jesús jareꞌ re Cristo re bin che nitak-pa roma re Dios, can nikotax-
pa * chupan re nema-jay re ancheꞌ nitzijos-va re ruchꞌabal re Dios re nibex 
sinagoga cha. 23 Xa roma reꞌ tak re rute-rutotaꞌ re ache re nitzuꞌun chic, 
xaxe xquibij che tiquicꞌutuj cha rejaꞌ roma xa nema-vinak chic.

24 Y re achiꞌaꞌ reꞌ xcayoj chic jun bey re ache re man moy-ta chic, y 
xquibij cha: Cha re Dios tatioxij-va. Yoj kataman che re ache rubiniꞌan 
Jesús, jun ache aj-mac, xeꞌchaꞌ.

25 Y re ache xubij chique re achiꞌaꞌ reꞌ: Yen man ntaman-ta vo xa re Jesús 
aj-mac o man aj-mac-ta. Re ntaman yen chij rejaꞌ, ja che xinrucꞌachojsaj, 
roma tak rubanon can man yintzuꞌun-ta, y vocame yintzuꞌun chic, xchaꞌ.

26 Y re achiꞌaꞌ reꞌ xquicꞌutuj chic cha re ache: ¿Andex re xeꞌruban chava 
chin quireꞌ xatiquir xatzuꞌun?

* 9.29 Jn. 8:14. * 9.31 Job 27:8, 9; 
Sal. 66:18; Pr. 28:9; Is. 1:15; Jer. 11:10, 11; 14:10-12; Ez. 8:17, 18; Mi. 3:4; Zac. 7:13. 
* 9.31 Sal. 34:15; Pr. 15:29. * 9.33 Jn. 3:2; 9:16; 10:21. * 9.34 Jn. 9:22. 
* 9.37 Jn. 4:26. * 9.41 Jn. 15:22, 24; Ro. 4:15. 

27 Rejaꞌ xubij chique re achiꞌaꞌ reꞌ: Pero reꞌ xintzijoj-yan chiva y xa 
man xinicꞌaxaj-ta. ¿Anchique roma tak yex nijoꞌ che yen nincamaluj chic 
rubixic chiva? ¿Nijoꞌ nitzekelbej re Jesús? xchaꞌ chique.

28 Pero re achiꞌaꞌ reꞌ xyacataj quiyoval y xquibij: Ja rat sí can 
atzekelben-va rejaꞌ, jacꞌa yoj can yoj tzekelbey chin re Moisés. 29 Yoj can 
kataman-va che re Dios can xchꞌo-va riqꞌuin re Moisés, jacꞌa re Jesús reꞌ 
man kataman-ta ancheꞌ tipo-va, * xeꞌchaꞌ.

30 Y re ache xchꞌo-apo y xubij chique: Yen camas ninojij re nibij yex, roma nibij 
che man itaman-ta ancheꞌ tipo-va y nibij che qꞌuiy itaman chij re ruchꞌabal re 
Dios, ¿y aroma rejaꞌ xtiquir xuban jun milagro viqꞌuin y yintzuꞌun chic? 31 Can 
nikꞌalajin cꞌa che re Jesús man aj-mac-ta, roma kataman che re Dios man nuban-ta 
re niquicꞌutuj re aj-maquiꞌ cha. * Pero re jun re can nuya-va rukꞌij re Dios y nuban 
chukaꞌ re nrajoꞌ rejaꞌ, can nicꞌaxax-va roma re Dios, * y niyaꞌ cha re nucꞌutuj. 32 Man 
jun bey tzꞌeton o cꞌaxan-ta che cꞌo-ta jun re nibano cha jun vinak re can moy-va 
tak xalax che nitzuꞌun-ta. 33 Y xe-ta re ache rubiniꞌan Jesús man-ta riqꞌuin re Dios 
pitinak-va, man-ta xtiquir xuban re milagro * viqꞌuin yen, xchaꞌ rejaꞌ.

34 Pero re achiꞌaꞌ reꞌ xquibij cha re ache re nitzuꞌun chic: Rat can yat aj-
mac-va tak xatalax, ¿y najoꞌ yojatijoj yoj? xeꞌchaꞌ.

Y xquilisaj-pa re ache reꞌ, chireꞌ. *

Re je moyiꞌ espiritualmente
35 Re Jesús xucꞌaxaj che re ache reꞌ xlisas-pa. Mareꞌ xboꞌrcanoj, y tak 

xuvel, xubij cha: ¿Nanimaj como rat re Rucꞌajol re Dios? xchaꞌ re Jesús cha.
36 Y re ache re nitzuꞌun chic xubij cha re Jesús: Yen ninjoꞌ ninimaj re Rucꞌajol 

re Dios, xa ja re man ntaman-ta anchique rejaꞌ. Tabij chua, xchaꞌ re ache.
37 Y re Jesús xubij cha: Rat can atzꞌeton chic re Rucꞌajol re Dios. Jacꞌa 

yen re yinchꞌo aviqꞌuin, * xchaꞌ.
38 Re ache can jareꞌ xubij: Ajaf, yen yatinimaj. Y re ache can xuyaꞌ rukꞌij re Jesús.
39 Y re Jesús xubij: Yen ximpa chach re ruchꞌulef chiquitzꞌetic re vinak 

andex quibanon, vo xa otz o man otz-ta. Y re vinak re man yeꞌtzuꞌun-ta 
espiritualmente, xtimban chique che xqueꞌtzuꞌun. Jacꞌa re niquinaꞌ che 
yeꞌtzuꞌun espiritualmente, xa man chic xqueꞌtzuꞌun-ta.

40 Y jecꞌo achiꞌaꞌ fariseos re jecꞌo-apo chireꞌ ancheꞌ cꞌo-va re Jesús, tak 
xquicꞌaxaj reꞌ, xquibij: ¿Acaso yoj moyiꞌ chukaꞌ yoj?

41 Y re Jesús xubij chique: Xe-ta yix moyiꞌ, jabal-ta, roma manak-ta 
imac. * Xa roma yex nibij che man yix moyi-ta, mareꞌ tak can cꞌo-va 
imac.

* 10.7 Ef. 2:18. * 10.9 Jn. 14:6. * 10.9 Sal. 23:2. * 10.11 Is. 40:11; Ez. 34:23. 
* 10.14 2 Ti. 2:19. * 10.15 Mt. 11:27. 

Can jabal kꞌalaj tak re chajinel yeꞌboꞌrlisaj-pa re ru-ovejas pa qui-corral

10  1 Y ticꞌaxaj jabal re xtimbij chiva: Re qui-corral re ovejas can cꞌo 
jun ruchiꞌ. Y re man nicusan-ta re ruchiꞌ re corral chin ndoc-apo 

y xa niropin pa rueꞌ re corral, re nibano quireꞌ xa jun elekꞌom. 2 Jacꞌa re 
nicusan re ruchiꞌ re corral chin ndoc-apo, can ja-va reꞌ re chajinel quichin re 
ovejas. 3 Y re nichajin re ruchiꞌ re corral nujak-pa chach re chajinel quichin 
re ovejas, y re ovejas can quitaman chic re ruchꞌabal re quichajinel. Rejaꞌ 
yeꞌrayoj che jaꞌjun riqꞌuin quibeꞌ y yeꞌrulisaj-a. 4 Tak re chajinel jeꞌrulisan 
chic-a conojel re ru-ovejas, ninabayaj-a chiquivach y re ovejas yeꞌtzake-a 
chij. Re ovejas can quire-va niquiban, roma can quitaman ruchꞌabal re 
nichajin quichin. 5 Jacꞌa re man quitaman-ta rach, man xtiquitzekelbej-ta. 
Xa yeꞌnumaj chach, roma man quitaman-ta ruchꞌabal, chꞌabal re man jun 
bey quicꞌaxan.

6 Ja ejemplo reꞌ re xubij re Jesús chique re achiꞌaꞌ fariseos, xa jacꞌa 
rejeꞌ man xkꞌax-ta pa quiveꞌ andex re xrajoꞌ xubij chique.

Re Jesús jun utzulaj Chajinel
7 Cꞌareꞌ re Jesús xchꞌo chic jun bey y xubij chique re achiꞌaꞌ fariseos: 

Ticꞌaxaj jabal re xtimbij chiva: Ja yen re ruchiꞌ re corral re ancheꞌ yeꞌoc-
va-apo * re ovejas. 8 Y je qꞌuiy re xeꞌcꞌue-yan nabey que chinoch yen y 
xquibij che jeꞌtakom-pa roma re Dios, pero xa man quire-ta, xa je junan 
quiqꞌuin re elekꞌomaꞌ. Matiox che man xeꞌtzekelbes-ta coma re ovejas re je 
vichin yen. 9 Ja yen re ruchiꞌ re corral. Re xtoc viqꞌuin yen, * can xticolotaj 
y nuvel ronojel re ndoc cha. *

10 Jun elekꞌom tak napon, can xe chin noꞌrbana-pa elakꞌ y neꞌquimisan 
can. Can ronojel re nuban can, man pa rubiyal-ta. Jacꞌa yen, nichaꞌ re 
Jesús, ximpa chin ninyaꞌ re cꞌacꞌa cꞌaslen, jun cꞌaslen camas otz. 11 Y jacꞌa 
yen re utzulaj Chajinel. * Re utzulaj Chajinel can nuya-va rucꞌaslen coma 
re ru-ovejas. 12 Jacꞌa re xa man katzij-ta chajinel, re nichajin roma tajon 
y chukaꞌ man rajaf-ta re ovejas, reꞌ tak nutzꞌat che nipa re utif, xa ja rejaꞌ 
re ninumaj-a nabey y yeꞌrumalij can re ovejas re yeꞌruchajij. Y re utif 
yeꞌrucꞌuaj-a re ovejas, y re nicꞌaj chic niquitaluj-a-quiꞌ. 13 Re man katzij-ta 
chajinel, re xa tajon, ninumaj. Y quireꞌ nuban roma xa mana-ta rejaꞌ cajaf 
re ovejas. Man jun pena cha rejaꞌ vo xa cꞌo niquicꞌalvachij re ovejas.

14 Jacꞌa yen re utzulaj Chajinel, y ntaman quivach re ovejas re can je 
vichin yen, * y rejeꞌ can quitaman chukaꞌ noch yen. 15 Can quireꞌ chukaꞌ 
nbanon yen riqꞌuin re Nataꞌ. Rejaꞌ rutaman noch yen, y yen ntaman rach 
rejaꞌ. * Yen ninyaꞌ nucꞌaslen coma re nu-ovejas. 16 Y yen man xe-ta reꞌ 

re nu-ovejas jecꞌo, xa can jecꞌo chukaꞌ nicꞌaj chic re man jecꞌo-ta vovaꞌ 
chupan re jun corral reꞌ. Y yen can xqueꞌncꞌam-pa * y xtiquicꞌaxaj chukaꞌ 
re nuchꞌabal. Y ja yen xquinchajin quichin conojel y xa jun cꞌa xtiquiban. *

17 Re Nataꞌ Dios can yinrajo-va. Can nika chach che yen ninyaꞌ re 
nucꞌaslen * coma re nu-ovejas, y chukaꞌ roma nicꞌueꞌ chic-a nucꞌaslen jun bey, 
18 roma re nucꞌaslen yen, can man jun xtilisan, xa cꞌaja-na yen re yinyiꞌo. 
Can pa nukꞌaꞌ yen cꞌo-va chin che ninyaꞌ y pa nukꞌaꞌ chukaꞌ yen cꞌo-va chin 
che nicꞌueꞌ chic-a nucꞌaslen jun bey. * Quireꞌ rubim-pa re Nataꞌ chua, * xchaꞌ re 
Jesús.

19 Y jareꞌ tak re achiꞌaꞌ re cꞌo quikꞌij chakacojol yoj re yoj israelitas, man 
junan-ta xquinojij chij re chꞌabal re xeꞌrubij re Jesús, y jareꞌ tak xquiban 
chic jun bey che man junan-ta quivach. 20 Je qꞌuiy chique rejeꞌ xquibij chij 
re Jesús: Xa xchꞌujer. Xa itzel espíritu re cꞌo riqꞌuin, y yex can ninimaj-ka 
re nubij.

21 Jacꞌa re nicꞌaj chic xquibij: Jun re cꞌo itzel espíritu riqꞌuin, man 
nitiquir-ta nubij utzulaj tak chꞌabal anchaꞌl re xeꞌrubij re Jesús, y chukaꞌ 
man nitiquir-ta nuban cha jun moy che nitzuꞌun, * yeꞌchaꞌ.

Jecꞌo xquijoꞌ xquiquimisaj re Jesús cha aboj
22 Y pa ru-tiempo re tef, jareꞌ tak yoj re yoj israelitas nakaban re namakꞌij 

rubiniꞌan Dedicación, namakꞌij chin nakanataj re kꞌij tak xjoskꞌes re rachoch 
re Dios re cꞌo chireꞌ pa tenemit Jerusalén. 23 Y re Jesús cꞌo-apo pa jun corredor 
chin re rachoch re Dios. Y re corredor reꞌ ja re Rey Salomón banayon can. 
24 Re achiꞌaꞌ re cꞌo quikꞌij chakacojol yoj re yoj israelitas xeꞌbapon riqꞌuin re 
Jesús, xquimol-quiꞌ chij, y cꞌareꞌ xquibij cha: ¿Anchique roma tak man jun bey 
najoꞌ nasekresaj-aviꞌ chakavach? Vo xa can ja rat re Cristo, tabij cꞌa chaka.

25 Y re Jesús xubij chique re achiꞌaꞌ reꞌ: Nbin chic chiva y man iniman-ta. Y 
ronojel re milagros re nimban, can pa rubeꞌ cꞌa re Nataꞌ Dios yeꞌmbanala-va. 
Y re milagros reꞌ can niquisekresaj-va cꞌa yin anchique yen. * 26 Xa jacꞌa yex 
can man yininimaj-ta, roma yex xa man yix nu-ovejas-ta, can anchaꞌl-va re 
ximbij-yan chiva. 27 Re nu-ovejas yen can quitaman y niquicꞌaxaj re nuchꞌabal, 
y chukaꞌ can yinquitzekelbej. * Yen ntaman chukaꞌ quivach rejeꞌ. 28 Man cꞌa 
xqueꞌsatz-ta can, xa can xtiquivel-va quicꞌaslen re man niqꞌuis-ta * viqꞌuin yen. 
Y man jun chukaꞌ xtitiquir xqueꞌlisan-a pa nukꞌaꞌ. 29 Y chukaꞌ can pa rukꞌaꞌ re 
Nataꞌ Dios jecꞌo-va, roma ja rejaꞌ re xchaꞌo quichin. Y rejaꞌ jareꞌ re más nem 
rukꞌij que chiquivach conojel. * ¿La cꞌo como jun re nitiquir yeꞌlisan-a pa rukꞌaꞌ 
rejaꞌ? Man jun. 30 Yen y re Nataꞌ, can jun * cꞌa kabanon riqꞌuin, xchaꞌ re Jesús.

31 Y jareꞌ tak re achiꞌaꞌ re cꞌo quikꞌij chakacojol yoj re yoj israelitas 
xeꞌbequisiqꞌuilaꞌ chic-pa aboj, * chin niquiquimisaj re Jesús cha aboj. 
32 Pero re Jesús xubij chique re achiꞌaꞌ reꞌ: Can qꞌuiy cꞌa utzulaj tak samaj 
re jeꞌmbanalon chivach, roma re poder re ruyiꞌom-pa re Nataꞌ chua. 
¿Anchique cꞌa chique re utzulaj tak samaj re jeꞌmbanon re man nika-ta 
chivach, y mareꞌ nijoꞌ yiniquimisaj cha aboj? xchaꞌ re Jesús chique.

33 Y re achiꞌaꞌ re cꞌo quikꞌij chakacojol yoj re yoj israelitas xquibij cha 
re Jesús: Yoj man yatkaqꞌuiak-ta cha aboj roma jun utzulaj samaj. Yoj 
yatkaqꞌuiak cha aboj roma nabij che yat junan riqꞌuin re Dios. Roma jun 
ache nibin quireꞌ, xa nuyokꞌ rubeꞌ re Dios, xeꞌchaꞌ.

34 Pero re Jesús xubij chique: Chupan re i-ley, re Dios nubij: Yen nbin che yex 
can yix dios * chukaꞌ. 35 Can kataman cꞌa che man jun bey yojtiquir nakabij che 
re nubij re ruchꞌabal re Dios man katzij-ta. Rejaꞌ can xubij dios chique re anchok 
chique xuya-va re ruchꞌabal. 36 Vo xa quireꞌ xubij re Dios, ¿anchique roma yex 
nibij che yen xinyokꞌ rubeꞌ re Dios roma ximbij che ja yen re Rucꞌajol re Dios? * Y 
yen can xinruchaꞌ cꞌa re Dios chin xinrutak-pa * chach re ruchꞌulef. 37 Y vo xa man 
nimban-ta re milagros re nrajoꞌ re Nataꞌ Dios che nimban, man cꞌa quininimaj. 
38 Jacꞌa vo xa can nimban re milagros re nrajoꞌ re Dios, quininimaj, * astapaꞌ man 
ninimaj-ta ronojel re nbin chiva chuij yen. Can ála-ta re milagros re yeꞌmban 
nitzꞌat chin quireꞌ ninimaj y nitamaj che re Nataꞌ Dios can cꞌo-va viqꞌuin, * y yen 
chukaꞌ quireꞌ nbanon riqꞌuin rejaꞌ, xchaꞌ re Jesús chique re achiꞌaꞌ re cꞌo quikꞌij.

39 Camas cꞌa xquijoꞌ re achiꞌaꞌ reꞌ che xquitzꞌam-ta-a re Jesús, pero xa 
man xeꞌtiquir-ta chic jun bey, roma xa xba chiquivach.

40 Y re Jesús xba chic jun bey cꞌa jucꞌan chic-apo ruchiꞌ re rakan-yaꞌ 
Jordán y xcꞌue-ka qꞌuiy kꞌij chireꞌ, re ancheꞌ xubanala-va bautismos re 
Juan Bautista * nabey. 41 Y camas je qꞌuiy vinak xeꞌbapon riqꞌuin re Jesús 
chireꞌ. Y re vinak reꞌ niquibilaꞌ: Re Juan Bautista can katzij-va che man 
jun milagro xuban chin che xusekresaj-ta-riꞌ che takom-pa roma re Dios, 
pero ronojel re tzij re xeꞌrubij can chij re ache reꞌ, * can katzij-va, yeꞌchaꞌ re 
vinak reꞌ.

42 Y je qꞌuiy vinak re xeꞌniman chin re Jesús chupan re jun lugar reꞌ.

Tak xcom re Lázaro

11  1 Chupan re aldea rubiniꞌan Betania cꞌo cꞌa jun ache niyavaj rubiniꞌan 
Lázaro y jecꞌo je caꞌeꞌ ranaꞌ quibiniꞌan María y Marta, * y re je oxeꞌ reꞌ je 

aj-chireꞌ chupan re mismo aldea rubiniꞌan Betania. 2 Re María reꞌ, jareꞌ re xyiꞌo 
re jun akꞌom jubul-oc ruxlaꞌ chij rakan re Ajaf Jesús y xeꞌruchakejsaj riqꞌuin re 
rusumal-rueꞌ. * Y ja ruxibal rejaꞌ re Lázaro, re niyavaj. 3 Y re María y re Marta re 

je ranaꞌ re Lázaro, xquitak rubixic cha re Jesús: Ajaf, vocame nakayaꞌ rutzijol 
chava che re kaxibal Lázaro, re camas najoꞌ rat, niyavaj.

4 Y tak re Jesús xucꞌaxaj re tzij takon-a rubixic cha, rejaꞌ xubij: Re Lázaro 
niyavaj, roma nicꞌatzin che nikꞌalajin re ru-poder re Dios. Re yabil ndoc cha, 
man xtitiquir-ta xtucꞌuaj-a pa camic. Xa can xtikꞌalajin-va re ru-poder re Dios, * 
chin quireꞌ yen re Rucꞌajol re Dios xtincꞌul nukꞌij, xchaꞌ re Jesús.

5 Re Jesús camas yeꞌrajoꞌ re Marta, re María y re Lázaro re quixibal. 
6 Y tak rejaꞌ xucꞌaxaj che re Lázaro niyavaj, cꞌa pa rox kꞌij xba chutzꞌetic, 
roma cꞌa xcꞌue-na chic-a caꞌeꞌ kꞌij chupan re lugar re ancheꞌ cꞌo-va. * 
7 Y jacꞌa tak kꞌaxnak chic caꞌeꞌ kꞌij, re Jesús xubij chaka yoj re yoj ru-
discípulos: Vocame kojtzolaj cꞌa pa Judea.

8 Y yoj re yoj ru-discípulos xkabij cha: Maestro, xa cꞌa baꞌ tiempo can 
reꞌ tak re achiꞌaꞌ re cꞌo quikꞌij chakacojol yoj re yoj israelitas quicꞌualon 
chic aboj chavij chin yatquiquimisaj. * ¿Y vocame can najoꞌ chic yaba 
chireꞌ? xojchaꞌ cha re Jesús.

9 Pero re Jesús xubij jun ejemplo chaka chin nucꞌut chakavach che rejaꞌ 
cꞌamaje-na tapon re ru-hora chin nicom, mareꞌ xubij che re kꞌij rucꞌuan doce 
horas. Re nibiyaj pakꞌij, man xtupakꞌela-ta rueꞌ tak rakan, roma can cꞌo re 
nisekresan chin re ruchꞌulef. Can ronojel-va nutzꞌat roma re sakil reꞌ. 10 Jacꞌa re 
nibiyaj pa kꞌokoꞌm, * can nupakꞌela-va rueꞌ tak rakan, roma manak sakil pa rueꞌ.

11 Y tak re Jesús rubin chic-ka ronojel reꞌ, xchꞌo chic jun bey chaka y 
xubij: Re ka-amigo Lázaro nivar. Mareꞌ ja yimba chucꞌasosic, xchaꞌ.

12 Y jareꞌ tak yoj xkabij cha: Ajaf, vo xa re Lázaro nivar, xa xticꞌachoj, 
xojchaꞌ cha.

13 Y re Jesús xa chij cꞌa rucamic re Lázaro xchꞌo-va tak xubij che nivar, 
pero chakavach yoj xkꞌax che can katzij-va varan. 14 Cꞌareꞌ re Jesús can 
jabal kꞌalaj re xubij chaka, roma xubij: Re Lázaro xcom. 15 Y camas cꞌa 
yinquiꞌcot, xchaꞌ re Jesús, roma man pa Betania-ta yincꞌo-va tak xcom 
re Lázaro, chin che yex más niban confiar-iviꞌ viqꞌuin. Vocame joꞌ cꞌa pa 
Betania, ancheꞌ cꞌo-va re Lázaro, xchaꞌ re Jesús chaka.

16 Jacꞌa re jun chaka yoj re rubiniꞌan Tomás, y nibex chukaꞌ Dídimo 
cha, rejaꞌ xubij chaka yoj re yoj ruchibil: Joꞌ chij re Jesús, vo xa rejaꞌ 
xtiquimisas, can jacꞌa chukaꞌ quireꞌ xtakacꞌalvachij yoj, xchaꞌ.

Re Jesús cꞌo cꞌaslen riqꞌuin
17 Re Jesús y yoj re yoj ru-discípulos xojapon cꞌa pa Betania. Y caje-yan kꞌij 

timuk-va re Lázaro tak xojapon yoj. 18 Re aldea Betania man naj-ta nicanaj-
va can cha re tenemit Jerusalén. Re quicojol xa baꞌ rueꞌ che nicꞌaj legua. 
19 Y je qꞌuiy re kavinak israelitas re xeꞌpa chireꞌ y xeꞌbapon quiqꞌuin che 
xquicukubaꞌ can quicꞌoꞌx re Marta y re María, roma xcom re quixibal. 20 Tak 

re Marta xapon rutzijol riqꞌuin che pitinak re Jesús, jonanin xel-a chin xba 
chucꞌulic. Y re María xa man cꞌa xunabej-ta, xa xcꞌueꞌ can chireꞌ pa jay. 21 Y 
re Marta tak xapon riqꞌuin re Jesús, rejaꞌ xubij cha: Ajaf, re nuxibal xcom. 
Xe-ta vovaꞌ yatcꞌo-va, man-ta xcom. 22 Pero yen ntaman che re xtacꞌutuj cha 
re Dios vocame, re Dios can xtuya-va chava, xchaꞌ re Marta cha re Jesús.

23 Jareꞌ tak re Jesús xubij cha re Marta: Re axibal Lázaro xticꞌastaj, 
xchaꞌ re Jesús.

24 Y re Marta xubij cha re Jesús: Jaꞌ, yen can ntaman che xticꞌastaj, roma tak 
xtapon re ruqꞌuisibal kꞌij, can conojel cꞌa re anamaꞌiꞌ xqueꞌcꞌastaj, * xchaꞌ rejaꞌ.

25 Re Jesús xubij cha re Marta: Yen can yintiquir-va yeꞌncꞌasoj re je 
quiminak chic-a, * y can yintiquir-va ninyaꞌ cꞌaslen. * Mareꞌ re niniman 
vichin, man jun rubanon vo xa quiminak chic, roma xticꞌueꞌ rucꞌaslen. 26 Y 
xabanchique vinak re cꞌa cꞌo rucꞌaslen chach re ruchꞌulef y yinrunimaj yen, 
man xtapon-ta chupan re camic chin jumul. * ¿Nanimaj cꞌa rat reꞌ? xchaꞌ re 
Jesús cha re Marta.

27 Y re Marta xubij cha re Jesús: Jaꞌ, Ajaf. Can ninimaj ronojel re nabij, 
roma can ntaman-va che ja rat re Cristo * re Rucꞌajol re Dios, re bin che 
nipa chach re ruchꞌulef, xchaꞌ re Marta.

Tak re Jesús xrokꞌej re Lázaro
28 Tak re Marta rubin chic can re tzij reꞌ cha re Jesús, xba chuyoxic re 

María re ruchꞌalal. Y tak xapon, re Marta xubij pa ruxquin re María: Re 
Ajaf xbeka y vocame yarayoj, xchaꞌ cha.

29 Re María, can xe cꞌa xucꞌaxaj-a quireꞌ, can jareꞌ xyacataj-a re ancheꞌ 
tzꞌuyul-va y jonanin xba. Rejaꞌ xba cꞌa ancheꞌ cꞌo-va re Jesús. 30 Re Jesús 
can cꞌamaje-na toc-apo chupan re aldea rubiniꞌan Betania, xa can cꞌa 
cꞌo re ancheꞌ xbecꞌul-va roma re Marta. 31 Y re kavinak israelitas re jecꞌo 
chireꞌ pa jay, re yeꞌcukuban rucꞌoꞌx re María, tak xquitzꞌat che jonanin 
xyacataj-a, xel-a y xba, re vinak reꞌ jonanin chukaꞌ xeꞌba chij, roma rejeꞌ 
xquinojij che re María niba chuchi-jul chin neꞌrokꞌej re ruxibal.

32 Jacꞌa tak re María xapon ancheꞌ cꞌo-va re Jesús y xutzꞌat, xuque-ka 
charakan y xubij cha: Ajaf, re nuxibal xcom. Xe-ta vovaꞌ yatcꞌo-va, man-ta 
quiminak vocame, xchaꞌ.

33 Jacꞌa tak re Jesús xutzꞌat che re María ndokꞌ y quireꞌ chukaꞌ yeꞌokꞌ 
conojel re kavinak israelitas re xeꞌbapon che niquicukubaꞌ rucꞌoꞌx re 
María, re ránma re Jesús can ju-va xuban xunaꞌ rejaꞌ y xpa cꞌa bis riqꞌuin. 
34 Y cꞌareꞌ xucꞌutuj: ¿Ancheꞌ ximuk-va re Lázaro? xchaꞌ.

Y rejeꞌ xquibij: Ajaf, joꞌ y nakacꞌutuꞌ chavach ancheꞌ xkamuk-va, xeꞌchaꞌ cha.

35 Y re Jesús xokꞌ. * 36 Jareꞌ tak re kavinak israelitas re yeꞌcukuban 
quicꞌoꞌx re Marta y re María, xquibilaꞌ: Titzuꞌ la Jesús, nrokꞌej re Lázaro. 
Nikꞌalajin che camas xrajoꞌ, xeꞌchaꞌ.

37 Cꞌareꞌ jecꞌo cꞌa chique re vinak reꞌ xquibilaꞌ chij re Jesús: Rejaꞌ can 
xtiquir xuban cha re moy che xtzuꞌun. * ¿Y anchique roma man xtiquir-ta 
xuban cha re Lázaro che man-ta xcom? xeꞌchaꞌ.

Re Lázaro caje-yan kꞌij ticom-va tak xcꞌasos roma re Jesús
38 Tak re Jesús xapon chuchiꞌ re jul, xtzolaj chic-pa re bis riqꞌuin. Re 

jul re mukun-va can re Lázaro, jun jul cꞌoton chach jun peña, y tzꞌapal 
can ruchiꞌ riqꞌuin jun aboj. 39 Y jareꞌ tak re Jesús xubij: Tilisaj-a la aboj re 
anchok cha tzꞌapin-va can ruchiꞌ la jul, xchaꞌ rejaꞌ.

Jacꞌa re Marta, re ranaꞌ can re Lázaro re xcom, xubij cha re Jesús: Ajaf, 
caje-yan kꞌij ticom-va. Xa pitinak chic ruchuvil ninojij yen, xchaꞌ.

40 Pero re Jesús xubij cha re Marta: Yen can nbin chic chava che vo xa 
xtanimaj, can xtatzꞌat cꞌa re nuban re ru-poder re Dios, xchaꞌ cha.

41 Y jareꞌ tak xquilisaj-a re aboj re anchok cha tzꞌapin-va can ruchiꞌ re 
jul ancheꞌ cꞌo-va re quiminak. Cꞌareꞌ re Jesús xtzuꞌun chicaj y xubij: Nataꞌ, 
nintioxij cꞌa chava, roma can xinacꞌaxaj-pa. 42 Yen ntaman che can nojel 
tiempo yinacꞌaxaj. Y ronojel re ximbij-yan-ka, can ximbij coma re vinak 
re quimalom-pa-quiꞌ viqꞌuin vocame, chin che tiquinimaj che can ja rat re 
xatako-pa vichin chach re ruchꞌulef.

43 Tak re Jesús rubin chic-ka re tzij reꞌ, cof xchꞌo y xubij: Lázaro, 
cayacataj * y catel-pa, xchaꞌ.

44 Y re Lázaro re quiminak chic-a, xbeꞌel-pa, y tak xel-pa, jeꞌbaron rukꞌa-
rakan che tziak * y re rupalaj pison riqꞌuin jun tziak. Cꞌareꞌ re Jesús xubij: 
Queꞌisolaꞌ can la tziak chij, che otz nibiyin y nitiquir nitzolaj-a, xchaꞌ re Jesús.

Re achiꞌaꞌ cꞌo quikꞌij chakacojol yoj re yoj israelitas 
xquinojij-yan che niquiquimisaj re Jesús

45 Y je qꞌuiy kavinak israelitas re yeꞌcukuban quicꞌoꞌx re María, xquinimaj 
re Jesús tak xquitzꞌat re xuban, * che xucꞌasoj re quiminak. 46 Pero jecꞌo nicꞌaj 
re xeꞌba quiqꞌuin re achiꞌaꞌ fariseos y xbequitzijoj chique re andex xuban re 
Jesús. 47 Y can jareꞌ re principal tak sacerdotes y re achiꞌaꞌ fariseos xquimol-
quiꞌ y xeꞌcayoj chukaꞌ re nicꞌaj chic achiꞌaꞌ re junan yeꞌbano juzgar quiqꞌuin, 
y xquibij chique: ¿Andex cꞌa nakaban? * Roma re ache rubiniꞌan Jesús 
rutzꞌamon samaj y qꞌuiy milagros yeꞌrubanalaꞌ chiquivach re vinak chin 
tiquinimaj. 48 Y vo xa can xtakayaꞌ kꞌij cha, can conojel re vinak * xqueꞌniman 

richin, y can xtiquiban cha che xtoc qui-Rey. Y tak xtiquinabej-pa re 
vinak romanos, xtiquivulaj can re jay re ancheꞌ nakaya-va rukꞌij re Dios y 
xkojquiqꞌuis can chukaꞌ yoj re yojcꞌo chupan re nación reꞌ, yeꞌchaꞌ rejeꞌ.

49 Cꞌareꞌ cꞌo jun xchꞌo, y re xchꞌo ja re Caifás re namalaj sacerdote 
chupan re tiempo reꞌ. Rejaꞌ cꞌo chireꞌ, roma rejaꞌ jun chique re cꞌo quikꞌij. 
Y tak rejaꞌ xchꞌo, xubij: Xa man jun itaman yex. 50 Can man ninojij-ta baꞌ 
che xa más otz chaka yoj che xaxe jun nicom pa kaqꞌuixel konojel y man 
yojcom-ta konojel xaxe roma re jun reꞌ, xchaꞌ.

51 Re Caifás tak xchꞌo y xubij quireꞌ, can mana-ta runaꞌoj rejaꞌ xucusaj. 
Re xeꞌrubij rejaꞌ, can jacꞌa re Dios xyiꞌo cha. Roma can ja rejaꞌ re namalaj 
ru-sacerdote re Dios re tiempo reꞌ, mareꞌ re Dios xuyaꞌ kꞌij cha che xubij-
yan che re Jesús tiene que nicom pa kaqꞌuixel yoj re yoj israelitas. 52 Y re 
Jesús can man xe-ta * pa kaqꞌuixel yoj re yoj israelitas tak xticom, xa can 
xticom chukaꞌ pa quiqꞌuixel conojel re vinak re can je rajcꞌual-va re Dios 
re quiquiran-quiꞌ chach re ruchꞌulef, * y mareꞌ xa jun xtakaban quiqꞌuin. 
53 Y can jacꞌa kꞌij reꞌ tak re achiꞌaꞌ re cꞌo quikꞌij xquiya-yan can chiquivach 
che xtiquiquimisaj re Jesús.

54 Mareꞌ re Jesús man chic xtzꞌet-ta coma re achiꞌaꞌ re cꞌo quikꞌij 
chakacojol yoj re yoj israelitas. * Rejaꞌ xa xba cꞌa pa jun chic tenemit. Xba 
pa jun tenemit re rubiniꞌan Efraín, y re tenemit reꞌ chunakaj-apo re lugar 
re ancheꞌ manak vinak re nibex desierto cha, cꞌo-va. Y xcꞌueꞌ cꞌa-ka chireꞌ 
y chibil yoj re yoj ru-discípulos.

55 Y jareꞌ tak napon-yan re kꞌij chin re pascua, * re jun chique re kanamakꞌij 
yoj re yoj israelitas. Mareꞌ camas je qꞌuiy vinak re xeꞌel-pa pa tak quitenemit, 
chin xeꞌba pa tenemit Jerusalén. Can xeꞌba roma rejeꞌ tiene que niquijoskꞌij-
quiꞌ * chin niquichajij re kꞌij chin re pascua. 56 Y re vinak niquicanolaꞌ re 
Jesús. Rejeꞌ jeꞌpaꞌal chupan re rachoch re Dios y niquicꞌutulaꞌ chiquivach: 
¿Andex ninojij yex? ¿Xtipa como chupan re namakꞌij? yeꞌchaꞌ re vinak reꞌ.

57 Jacꞌa re principal tak sacerdotes y re achiꞌaꞌ fariseos, can quilisan 
chic rutzijol che xabanchique vinak atamayon ancheꞌ cꞌo-va re Jesús, 
tubij chique rejeꞌ chin niquitzꞌam.

Jun ixok xukꞌaj jun akꞌom jubul-oc ruxlaꞌ chij rakan re Jesús

12  1 Vakiꞌ kꞌij antes che man tapon re namakꞌij rubiniꞌan pascua, re 
Jesús xba chupan re aldea Betania, re ru-aldea re Lázaro, re Lázaro 

re xcꞌasos chiquicojol re anamaꞌiꞌ roma re Jesús. * 2 Y chireꞌ xban jun namalaj 
vaꞌin, chin xeꞌvaꞌ chin takꞌakꞌij, roma xapon re Jesús. Y jacꞌa re Marta re 
nibano-apo servir re mesa, y re Lázaro jun chique re jeꞌtzꞌuyul-apo chach 
mesa riqꞌuin re Jesús. 3 Xpa re María re ruchꞌalal re Marta * re je ranaꞌ re 

Lázaro, xboꞌrcꞌama-pa jun libra akꞌom jubul-oc ruxlaꞌ rubiniꞌan nardo, * re 
akꞌom reꞌ camas caro rajal. Y jareꞌ xuyaꞌ chij rakan re Jesús y xeꞌrusulaꞌ riqꞌuin 
re rusumal-rueꞌ rejaꞌ. Y re jay reꞌ can xnoj riqꞌuin re ruxlaꞌ re akꞌom reꞌ. 4 Y 
cꞌo jun chaka yoj re yoj ru-discípulos re Jesús re man xka-ta chach che quireꞌ 
xban cha re akꞌom, y reꞌ ja re Judas Iscariote rucꞌajol re jun ache rubiniꞌan 
Simón, re discípulo re xtijacho chin re Jesús. Rejaꞌ xubij: 5 ¿Anchique roma tak 
man xcꞌayex-ta re akꞌom? Re akꞌom reꞌ xa xba-ta che oxeꞌ ciento denarios, y re 
mero xjach-ta chiquivach re vinak re camas je mebaꞌ, * xchaꞌ.

6 Tak rejaꞌ xubij quireꞌ, man roma-ta che camas yeꞌrajoꞌ re vinak camas 
je mebaꞌ, y nrajo-ta yeꞌrutoꞌ, man quire-ta. Xa roma ja rejaꞌ re niyaco 
re mero y cꞌo mero nulekꞌaj, xa mareꞌ tak quireꞌ xubij. Rejaꞌ can jun 
elekꞌom. * 7 Y jareꞌ tak re Jesús xubij cha re Judas: Tayaꞌ kꞌij cha re xtan reꞌ 
che tubana-na re nrajoꞌ re ránma. Astapaꞌ cꞌamaje-na quincom, rejaꞌ can 
xuban-yan-apo re nrajoꞌ nuban viqꞌuin tak xquimuk, * roma can vichin-
va yen ruyacom-pa re akꞌom reꞌ. 8 Roma re vinak re camas je mebaꞌ, can 
nojel tiempo jecꞌo iviqꞌuin * y xabanchique kꞌij nijoꞌ niban utzil chique. 
Jacꞌa yen man nojel-ta tiempo xquincꞌueꞌ iviqꞌuin, xchaꞌ re Jesús.

Re principal tak sacerdotes niquijoꞌ chukaꞌ niquiquimisaj re Lázaro
9 Tak re Jesús xnabex-pa coma re kavinak israelitas che cꞌo pa Betania, 

can je qꞌuiy xeꞌpa. Re kavinak reꞌ xeꞌpa man xe-ta roma re Jesús, xa can 
xeꞌpa chukaꞌ roma can niquijoꞌ niquitzꞌat re Lázaro re xcꞌasos roma re Jesús 
chiquicojol re anamaꞌiꞌ. * 10 Mareꞌ re principal tak sacerdotes xquiyaꞌ chiquivach 
che chukaꞌ re Lázaro xtiquiquimisaj. 11 Roma chij re Lázaro xquiya-va che je 
qꞌuiy kavinak israelitas re yeꞌyiꞌo can quichin rejeꞌ y niquinimaj-a re Jesús. *

Tak re Jesús nakaj chic cꞌo-va-apo cha re tenemit Jerusalén
12 Pa rucaꞌn kꞌij, chireꞌ pa tenemit Jerusalén, camas je qꞌuiy vinak 

jecꞌo. Conojel re vinak reꞌ quicꞌulun-quiꞌ chireꞌ roma re namakꞌij. Y tak 
xquicꞌaxaj che binak-apo re Jesús, 13 jeꞌquicꞌuan rukꞌaꞌ tak cheꞌ re nibex 
palma cha, xeꞌba chucꞌulic y niquibilaꞌ: ¡Matiox che pitinak re Jun reꞌ! 
¡Jareꞌ re ka-Rey yoj re yoj israelitas! ¡Rejaꞌ can banom-pa bendecir * y 
pitinak pa rubeꞌ re Ajaf Dios! yeꞌchaꞌ.

14 Y re Jesús xuvel jun alaj burro chin xchꞌoque-a chij. Can anchaꞌl-va 
nubij chupan re ruchꞌabal re Dios re tzꞌiban can, tak nubij:
 15 Man tuxibij-riꞌ re ivánma yex re yix richin chic re tenemit rubiniꞌan 

Sion, *

roma re i-Rey ja re pitinak,
chꞌocol-pa chij jun alaj burro.
Quireꞌ nubij re tzꞌiban can.

16 Y nabey, ronojel reꞌ man xkꞌax-ta pa kaveꞌ yoj re yoj ru-discípulos * re 
Jesús. Y xkꞌax pa kaveꞌ can cꞌaja tak re Jesús cꞌastajnak chic-a chiquicojol 
re anamaꞌiꞌ y cꞌo chic rukꞌij. * Cꞌareꞌ tak xbeka chakacꞌoꞌx che ronojel reꞌ 
can tzꞌiban-va chupan re ruchꞌabal re Dios che tiene que xtibanataj, y can 
quire-va, roma can anchaꞌl re tzꞌiban can, can quireꞌ xbanataj.

17 Y re vinak re xeꞌtzꞌeto chin re Jesús tak xrayoj re Lázaro re quiminak 
chic-a chin xcꞌastaj-pa chiquicojol re anamaꞌiꞌ, can niquitzojolaꞌ chique 
nicꞌaj chic vinak. 18 Y mareꞌ, tak re Jesús nakaj chic cꞌo-va cha re tenemit 
Jerusalén, can xeꞌpa chin neꞌquicꞌuluꞌ. Re vinak reꞌ can quicꞌaxan chic 
re milagro xuban riqꞌuin re Lázaro. 19 Jacꞌa re achiꞌaꞌ fariseos niquibilaꞌ 
chiquivach: Titzuꞌ, conojel re vinak jeꞌbinak chij. Man jun chic xkojtiquir 
xtakaban chique chin che man-ta yeꞌtzakeꞌ chij.

Jecꞌo vinak griegos niquijoꞌ yeꞌchꞌo riqꞌuin re Jesús
20 Y chiquicojol conojel re vinak re jeꞌaponak pa tenemit Jerusalén 

chupan re kꞌij reꞌ, chin niquiyaꞌ rukꞌij re Dios chupan re namakꞌij reꞌ, jecꞌo 
chukaꞌ je caꞌe-oxeꞌ vinak griegos. * 21 Re caꞌe-oxeꞌ vinak reꞌ xeꞌbapon-apo 
riqꞌuin re Felipe re aj-Betsaida, y re Betsaida reꞌ chin re Galilea, chin 
niquicꞌutuj jun utzil cha, roma rejaꞌ jun ru-discípulo re Jesús. Re vinak reꞌ 
xquibij cha: Yoj nakajoꞌ yojchꞌo baꞌ riqꞌuin re Jesús, yeꞌchaꞌ.

22 Re Felipe xba y xboꞌrbij cha re Andrés re can discípulo chukaꞌ. Cꞌareꞌ 
che je caꞌeꞌ xeꞌba-apo cꞌa riqꞌuin re Jesús y xquibij cha: Jecꞌo caꞌe-oxeꞌ 
vinak griegos niquijoꞌ yeꞌchꞌo aviqꞌuin.

23 Y re Jesús can jareꞌ xubij chique re je caꞌeꞌ discípulos reꞌ: Ja kꞌij xbeka, che 
yen re xinalax chiꞌicojol xticꞌueꞌ nukꞌij * y xquintzolaj-a chilaꞌ chicaj. 24 Y ticꞌaxaj 
re xtimbij chiva vocame, che can katzij-va: Vo xa nakapokonaj nakatic-ka jun 
chꞌet rach-trigo pan ulef, re chꞌet rach-trigo reꞌ xa choj cꞌa quireꞌ xticꞌueꞌ. Jacꞌa vo 
xa man nakapokonaj-ta nakatic-ka, astapaꞌ xticꞌueꞌ can chuxeꞌ ulef re chꞌet rach-
trigo reꞌ, xtel-pa y xtuyaꞌ rach. * 25 Quireꞌ chukaꞌ re vinak re camas nupokonaj 
rucꞌaslen vovaꞌ chach re ruchꞌulef, man xtuvel-ta rucꞌaslen re man niqꞌuis-ta. 
Jacꞌa re man nupokonaj-ta rucꞌaslen nutzij yen, can chin nojel tiempo nuyac-apo. 
Can neꞌcꞌue-va rucꞌaslen re man niqꞌuis-ta. * 26 Vo xa can cꞌo jun nrajoꞌ nuban 
re nusamaj, tipa viqꞌuin. Y re ancheꞌ yincꞌo-va yen, can chireꞌ chukaꞌ xticꞌue-va 
rejaꞌ. * Re can xtibano re nusamaj, xtinimersas rukꞌij roma re Nataꞌ Dios re cꞌo 
chicaj.

Re Jesús rutaman che napon-yan chach re camic
27 Yen camas nikꞌaxo re vánma vocame. * Pero man nimbij-ta cha re 

Nataꞌ che quinacolaꞌ chach re kꞌaxomal reꞌ, xa roma reꞌ tak xineka, y 
xa mareꞌ tak yincꞌo vocame. 28 Cꞌareꞌ rejaꞌ xubij: Nataꞌ, can tabanaꞌ che 
nikꞌalajin-ta re akꞌij, xchaꞌ re Jesús.

Y can jareꞌ tak re Dios xchꞌo-pa chilaꞌ chicaj * y xubij: Can nbanon chic 
quireꞌ. Y xtimban chic jun bey, che can nikꞌalajin-va re nukꞌij.

29 Y camas chique re vinak re jecꞌo chireꞌ xeꞌbin che xa jun tempestad 
re xquicꞌaxaj tak xchꞌo-pa re Dios chilaꞌ chicaj. Jacꞌa re nicꞌaj chic 
niquibij: Jun ángel re xchꞌo-pa cha, yeꞌchaꞌ.

30 Y re Jesús xubij chique: Re Jun xicꞌaxaj che xchꞌo-pa chilaꞌ chicaj, man 
nutzij-ta yen tak xchꞌo-pa, xa itzij yex tak xchꞌo-pa chin che yex nitamaj 
yin anchique yen. 31 Vocame neꞌka-yan re kꞌij tak re Dios xtuban juzgar 
re ruchꞌulef, y ja chukaꞌ kꞌij reꞌ tak re itzel re tzꞌamayon re ruchꞌulef, can 
xtichꞌacataj-va. * 32 Y tak yen xquinjotobax cho cruz, * re vinak can xqueꞌpa 
viqꞌuin yen, roma can xquinsamaj pa tak cánma, xchaꞌ rejaꞌ.

33 Re Jesús xubij quireꞌ, chin xusekresaj andex che camic xtoc cha. * 34 Y 
re vinak xquibij: Rat abin che ja rat re Jun re xalax chakacojol, pero xa 
nabij chukaꞌ che xcajotobax cho cruz. Can man nakꞌax-ta pa kaveꞌ anchique 
roma quireꞌ nabij. Roma yoj kataman re nubij chupan re ruchꞌabal re Dios 
che re Cristo tak xtipa, xticꞌueꞌ chin nojel tiempo. * Can tabij cꞌa chaka vo xa 
re xalax chakacojol, can jareꞌ re Cristo o mana-ta, xeꞌchaꞌ rejeꞌ.

35 Jareꞌ tak re Jesús xubij chique: Yen re sakil * re cꞌa yincꞌo chic baꞌ iviqꞌuin. Can 
chupan cꞌa re sakil reꞌ quixbiyin-va, roma cꞌa cꞌo. Y vo xa man xtiban-ta quireꞌ, 
cꞌaja xtinaꞌ xteꞌkꞌukumar chivach, y re pa kꞌokoꞌm * nibiyin-va, man rutaman-ta 
anchique lugar binak-va. 36 Mareꞌ, re kꞌij tak cꞌa cꞌo re sakil iviqꞌuin, can tinimaj, 
chin che yixoc rajcꞌual re sakil reꞌ. * Quireꞌ xubij re Jesús chique re vinak.

Cꞌareꞌ xeꞌruyaꞌ can, y rejeꞌ man xquitzꞌat-ta ancheꞌ xbo-va.

Can tzꞌiban-va can che je qꞌuiy re man xqueꞌniman-ta chin re Cristo
37 Re Jesús can qꞌuiy milagros xeꞌrubanalaꞌ chiquivach re vinak. Pero 

man riqꞌuin reꞌ rejeꞌ cama-va xquinimaj-ta. 38 Y quireꞌ xbanataj, roma 
tiene que nibanataj re rutzꞌiban can re Isaías re jun rusamajel re Dios re 
xcꞌueꞌ ajuer can, re xbex profeta cha. Y ja quireꞌ nubij re rutzꞌiban can 
rejaꞌ:

Ajaf, tak xkatzijoj re achꞌabal chique re vinak, man je qꞌuiy-ta re 
xeꞌniman. *

Y chukaꞌ man je qꞌuiy-ta re xkꞌax pa quiveꞌ y man riqꞌuin reꞌ che can 
xquitzꞌat-yan re a-poder.

Quireꞌ nubij re rutzꞌiban can re Isaías.
39 Re vinak reꞌ can man yeꞌtiquir-ta niquinimaj, can anchaꞌl nubij 

chupan re rutzꞌiban can re Isaías:
 40 Can banon chique rejeꞌ che man yeꞌtzuꞌun-ta y covernak re cánma,

mareꞌ man niquitzꞌat-ta re niquitzuꞌ,
man nika-ta-ka pa tak cánma,
y man nitzolaj-ta-pa quicꞌoꞌx chin che yen ninchojmersaj re 

quicꞌaslen, * nichaꞌ re Ajaf.
Quireꞌ nubij re tzꞌiban can roma re Isaías.

41 Re profeta Isaías xubij quireꞌ ja tak xutzꞌat rukꞌij re Cristo * pa jun 
anchaꞌl achicꞌ, y chij cꞌa rejaꞌ chꞌovenak-va can.

42 Pero chiquicojol re vinak re xeꞌniman chin re Jesús, je qꞌuiy re can je 
quichibil-va re achiꞌaꞌ re pa camon yeꞌbano juzgar chakacojol yoj re yoj 
israelitas. Xa jacꞌa man xquilisaj-ta rutzijol che xquinimaj re Jesús, roma 
niquixibij-quiꞌ chiquivach re achiꞌaꞌ fariseos. Xa can niquixibij-quiꞌ che 
yeꞌkotax-pa chupan re nema-jay re ancheꞌ nitzijos-va re ruchꞌabal re Dios re 
nibex sinagoga cha. * 43 Rejeꞌ xa más xquinojij andex xtiquibij re vinak, y man 
xbeka-ta chiquicꞌoꞌx che re Dios * cꞌo más rukꞌij que chiquivach re vinak reꞌ.

Ja re ruchꞌabal re Jesús re xtibano juzgar quichin re vinak
44 Y re Jesús cof xchꞌo y xubij: Re niniman vichin yen, man xe-ta yen 

re xquinrunimaj, xa can xtunimaj re Dios * re takayom-pa vichin. * 45 Re 
nitzꞌeto vichin, can nutzꞌat chukaꞌ re Dios * re takayom-pa vichin. 46 Roma 
yen re sakil, ximpa chach re ruchꞌulef chin che xabanchique re xtiniman 
vichin, man xticꞌue-ta can chupan jun cꞌaslen kꞌokoꞌm. * 47 Y jacꞌa re vinak 
re nucꞌaxaj re nuchꞌabal y xa man nika-ta chach nuban re nucꞌaxaj, mana-ta 
yen re xquimbano juzgar richin. Roma re nusamaj re ncꞌamom-pa tak ximpa 
chach re ruchꞌulef, man chin-ta che yeꞌmban juzgar re vinak. * Man tinojij 
quireꞌ. Re nusamaj yen ja re yeꞌncol re vinak chach re quimac. 48 Pero pa 
ruqꞌuisibal kꞌij chin re ruchꞌulef, can xqueꞌban-va juzgar re yeꞌtzelan vichin y 
re man niquicꞌul-ta re nuchꞌabal * pa tak cánma. Y ja re chꞌabal re xintzijoj re 
xtibano juzgar quichin. 49 Roma re chꞌabal re xintzijoj chivach, can jacꞌa re 
Nataꞌ biyom-pa chua, * y man xeꞌntzꞌucula-ta-ka. Can jacꞌa rejaꞌ re takayom-

pa vichin y rubim-pa chua andex che chꞌabal re xtincꞌut y xtintzijoj chivach. 
50 Y can ntaman che re rubim-pa re Nataꞌ Dios chua, can nuya-va cꞌaslen 
re man niqꞌuis-ta. Mareꞌ re chꞌabal nimbij chiva, can anchaꞌl cꞌa rubixic 
rubanom-pa re Nataꞌ chua yen, quireꞌ rubixic xbembana-ka chivach yex.

Tak re Jesús xuchꞌaj kakan yoj re yoj ru-discípulos

13  1 Y tak neꞌka-yan re kꞌij chin re namakꞌij rubiniꞌan pascua, re 
Jesús rutaman chic che neꞌka-yan re hora chin che rejaꞌ ndel-a 

vovaꞌ chach re ruchꞌulef y nitzolaj chilaꞌ chicaj riqꞌuin re Dios re Rutotaꞌ. 
Re Jesús camas jeꞌrujovam-pa conojel re can je richin chic rejaꞌ re jecꞌo 
vovaꞌ chach re ruchꞌulef, * y can cꞌa quireꞌ nuban chupan re kꞌij reꞌ, tak 
napon-yan chach re camic.

2 Re Jesús y yoj re yoj ru-discípulos katzꞌamon vaꞌin. Y jacꞌa re jun 
kachibil rubiniꞌan Judas Iscariote, re rucꞌajol re jun ache rubiniꞌan Simón, 
nisamaj chic re itzel pa ránma, * y jareꞌ re nibin cha che tujachaꞌ re Jesús. 
3 Y astapaꞌ re Jesús can rutaman-va che ronojel jachon pa rukꞌaꞌ roma re 
Dios * re Rutotaꞌ, y chireꞌ riqꞌuin re Dios pitinak-va y chireꞌ chic nitzolaj-
va-a, 4 pero man riqꞌuin reꞌ rejaꞌ can xyacataj-pa y xutanabaꞌ can ruvaꞌin. 
Y xulisaj can re tziak cꞌo chij, xboꞌrcꞌama-pa jun toalla, y xuxim xe-rupan. 
5 Cꞌareꞌ xuyaꞌ chukaꞌ yaꞌ chupan jun palangana y che jaꞌjun che jaꞌjun yoj 
re yoj ru-discípulos xutzꞌam ruchꞌajic kakan, y nusulaꞌ re kakan riqꞌuin re 
toalla re ruximon xe-rupan.

6 Jacꞌa tak xapon riqꞌuin re Simón Pedro chin nuchꞌaj rakan, re Pedro xubij 
cha re Jesús: Ajaf, can man rucꞌamon-ta che nachꞌaj chukaꞌ vakan yen, xchaꞌ.

7 Y re Jesús xubij cha re Pedro: Re ntzꞌamon rubanic vocame che ninchꞌaj 
re ivakan, cꞌamaje-na takꞌax pan iveꞌ. Pero can xtakꞌax pan iveꞌ después.

8 Jacꞌa re Pedro xubij: Man rucꞌamon-ta chua yen che can ja rat * 
yachꞌajo vakan. Man xtinya-ta kꞌij che xtachꞌaj re vakan.

Y re Jesús xubij cha: Vo xa man naya-ta kꞌij, can man yacꞌue-ta 
viqꞌuin, xchaꞌ cha.

9 Mareꞌ re Simón Pedro xubij cha re Jesús: Ajaf, vo xa quireꞌ, can man 
xe-ta cꞌa re vakan nachꞌaj, xa can tachꞌajaꞌ chukaꞌ re nukꞌaꞌ y re nujalom, 
xchaꞌ re Pedro.

10 Pero re Jesús xubij cha: Re xa cꞌa baꞌ tiratin-va, xaxe cꞌa re rakan 
rucꞌamon che nuchꞌaj roma re pokolaj, roma rejaꞌ can chꞌajchꞌoj chic. 
Yex can chꞌajchꞌoj chic re ivánma. * Astapaꞌ man yixnojel-ta, pero can yix 
chꞌajchꞌoj chic, xchaꞌ re Jesús.

11 Rejaꞌ xubij quireꞌ, roma can rutaman anchique re xtijacho richin. * Y 
mareꞌ tak xubij: Man yixnojel-ta yix chꞌajchꞌoj.

12 Y tak re Jesús ruchꞌajon chic kakan yoj re yoj ru-discípulos, xboꞌrcꞌamaꞌ 
chic-pa re tziak re rulisan can chij, xbetzꞌuyeꞌ chic chach mesa y xubij: 
¿Xkꞌax como pan iveꞌ anchique roma tak yen xinchꞌaj ivakan? 13 Ka-Maestro 
y Kajaf, * yixchaꞌ cꞌa chua. Can otz-va roma can ja-va quireꞌ. 14 Y roma yen 
re i-Maestro y re Ivajaf man xinqꞌuex-ta chin xinchꞌaj ivakan, * can quireꞌ 
cꞌa chukaꞌ tibanaꞌ yex. Man quixqꞌuex che nichꞌajlaꞌ cakan re nicꞌaj chic 
ivchibil. Can quireꞌ tibanaꞌ. 15 Yen can xincꞌut can chivach. Y anchaꞌl cꞌa 
ximban yen iviqꞌuin, quireꞌ chukaꞌ tibanaꞌ yex * quiqꞌuin re nicꞌaj chic. 16 Yen 
can cꞌo-va nukꞌij y ximban re samaj reꞌ. Can quireꞌ cꞌa chukaꞌ tibanaꞌ yex. 
Man tipokonaj niban re samaj reꞌ. Roma chach re ruchꞌulef, mana-ta re 
mozo re cꞌo más rukꞌij que chach re patrón, y ni xe-ta chukaꞌ jun re nitak 
re más cꞌo rukꞌij * que chach re takayon-a richin. 17 Otz-ibanoj vo xa yex can 
xitamaj can ronojel reꞌ y can niban re xitamaj. *

18 Can nimbij cꞌa che man yixnojel-ta quireꞌ xquixel, roma yen can 
ntaman ivach chiyixnojel re xixinchaꞌ. Y chukaꞌ re tzꞌiban can, tiene que 
nibanataj. Y ja quireꞌ nubij: Re jun can xvaꞌ viqꞌuin, xyacataj cꞌa chuij. * 
Quireꞌ nubij chupan re ruchꞌabal re Dios. 19 Re jun banabal reꞌ, can ninya-
yan-apo rutzijol chivach * re cꞌamaje-na tibanataj, chin quireꞌ tak xtapon 
re kꞌij tak xtibanataj, xtinimaj che can ja-va yen re Cristo. 20 Can katzij-va 
nimbij chiva, che re xticꞌulu richin re nintak-a yen, can ja yen re yinrucꞌul. 
Y re xticꞌulu vichin yen, xa can xtucꞌul chukaꞌ re takayom-pa vichin. *

Tak re Jesús xubij chaka yoj re yoj ru-discípulos 
che jun chaka yoj re xtijacho richin

21 Y tak re Jesús rubin chic ronojel reꞌ, re ránma can anchique-la xuban 
xunaꞌ rejaꞌ, roma re bis. Rejaꞌ can xutzijoj anchique roma tak camas 
bis pa ránma * y xubij: Can katzij nimbij chiva, che jun chiva yex nu-
discípulos * re xquinjacho-a pa quikꞌaꞌ re vinak re yeꞌtzelan vichin. *

22 Can jareꞌ tak yoj xkatzulaꞌ kavach, y man nakavel-ta andex nakanojij, 
roma man kataman-ta anchok chij xchꞌo-va re Jesús. Can man kataman-
ta anchique xtijacho richin. 23 Jacꞌa yen re discípulo re camas yinrajoꞌ re 
Jesús, * yinrakꞌal-apo chucꞌoꞌx. 24 Y jacꞌa chua yen xuban-va-pa seña re Simón 
Pedro. Rejaꞌ xubij-pa chua che tincꞌutuj-apo cha re Jesús che anchique re 
jun xtijacho richin, re cꞌa baꞌ tubij-va-ka chaka. 25 Y yen tak yinrakꞌal-apo 
chucꞌoꞌx re Jesús, xincꞌutuj cha: Ajaf, ¿anchique cꞌa re jun re xtijacho avichin?

26 Re Jesús can jareꞌ tak xubij chua: Re xtinyaꞌ re xcana-vay muban cha, 
jareꞌ re xtijacho vichin.

Y rejaꞌ xumubaꞌ re xcana-vay y xuyaꞌ cha re Judas Iscariote re rucꞌajol 
re jun ache rubiniꞌan Simón. 27 Y tak re Judas Iscariote ruqꞌuison chic-ka 
re jun pedazo xcana-vay reꞌ, can xoc-va re Satanás pa ránma. * Cꞌareꞌ re 
Jesús xubij cha: Re anojin chic che naban, tabanaꞌ cꞌa chaꞌnin, xcha-a cha.

28 Jacꞌa yoj re yojcꞌo-apo chach mesa riqꞌuin, man xkꞌax-ta pa kaveꞌ 
anchique roma tak xubij-a quireꞌ cha re Judas. 29 Jecꞌo chaka yoj xquinojij 
che xtak-a roma re Jesús chulokꞌic ronojel re ndoc chaka chupan re 
namakꞌij reꞌ. Y re nicꞌaj chic kachibil xquinojij che xtak-a chin cꞌo cosas 
noꞌryalaꞌ can chique re vinak camas je mebaꞌ, roma yoj can kataman-va 
che ja re Judas re niyaco re mero. * 30 Re Judas can xe cꞌa xuqꞌuis-a re jun 
pedazo xcana-vay, can jareꞌ tak xel-a. Y tak rejaꞌ xel-a, xa can chakꞌaꞌ chic.

Re Jesús nubij che xtikꞌalajin-yan rukꞌij
31 Y tak re Judas elinak chic-a, cꞌareꞌ re Jesús xubij: Jacꞌa xbeka-yan re kꞌij che 

yen re xinalax chiꞌicojol xtikꞌalajin che can cꞌo-va nukꞌij. * Y can quireꞌ chukaꞌ re 
Dios, can xtikꞌalajin re rukꞌij voma yen. * 32 Y roma re Dios can xtikꞌalajin re rukꞌij 
voma yen, rejaꞌ can xtuban che nikꞌalajin re nukꞌij * yen. Y reꞌ xa man cꞌa jampa-ta, 
xa can ja re kꞌij reꞌ. 33 Xa baꞌ chic-oc tiempo xquincꞌueꞌ iviqꞌuin yex re can anchaꞌl 
chꞌutak vajcꞌual nbanon chiva. Cꞌareꞌ xquinicanoj. Pero vocame can nimbij can 
chiva, anchaꞌl re nbin chique nicꞌaj kavinak israelitas, che re ancheꞌ xquinecꞌue-va 
yen, man xquixtiquir-ta xquixapon * viqꞌuin chinucanoxic. 34 Mareꞌ can tijoꞌ cꞌa-iviꞌ. * 
Yen can yixinjo-va. Can quireꞌ chukaꞌ tibanaꞌ yex. Can tijo-iviꞌ. Jareꞌ nimbij can 
chiva vocame, y reꞌ can jun cꞌacꞌa mandamiento. 35 Y vo xa can xtijo-iviꞌ, re vinak 
can xtiquitamaj che yex can yix nu-discípulos-va, xchaꞌ re Jesús.

Re Jesús can rutaman che re Pedro xtubij che man rutaman-ta rach
36 Jareꞌ tak re Simón Pedro xubij cha re Jesús: Ajaf, ¿ancheꞌ cꞌa yabo-va?
Y re Jesús xubij cha: Vocame cꞌamaje-na yatiquir yinatzekelbej re 

ancheꞌ xquimbo-va yen. Jacꞌa tak xtapon re kꞌij, can xquinatzekelbej-va, * 
xchaꞌ cha re Pedro.

37 Y re Pedro xubij cha: Ajaf, ¿anchique roma tak man yintiquir-ta 
yatintzekelbej-a vocame? Roma vo xa nicꞌatzin, can ninyaꞌ re nucꞌaslen * 
avoma rat, xchaꞌ.

38 Y re Jesús xubij cha: ¿Nayaꞌ como re acꞌaslen voma yen? Yen can 
katzij nimbij chava, che chupan re akꞌaꞌ reꞌ oxeꞌ bey xtabij che man 
ataman-ta noch chique re xqueꞌcꞌutun chava. Y cꞌareꞌ xteꞌtzirim-pa re 
momaꞌ, * xchaꞌ re Jesús cha re Pedro.

Re Jesús nubij che re xtiniman richin xtapon riqꞌuin re Dios

14  1 Man tisatz icꞌoꞌx, xchaꞌ re Jesús chaka yoj re yoj ru-discípulos. 
Yen can ntaman che yex ibanon confiar-iviꞌ riqꞌuin re Dios. 

Can quireꞌ chukaꞌ tibanaꞌ viqꞌuin yen. Can tibanaꞌ chukaꞌ confiar-iviꞌ 
viqꞌuin. 2 Re chilaꞌ chicaj ancheꞌ cꞌo-va re Nataꞌ, cꞌo lugar re ancheꞌ 
xqueꞌcꞌue-va * re yeꞌbapon riqꞌuin. Vo xa man-ta katzij che quireꞌ, yen 
jun-ta chic-va rubixic ximban-ta-apo chiva. Yen yimba chin neꞌmbanaꞌ 
rubanic re i-lugar chilaꞌ chicaj riqꞌuin re Nataꞌ. 3 Chubanic reꞌ tak 
yimba, y can xquimpa chic jun bey, * y yixincꞌuaj viqꞌuin, chin che 
ancheꞌ yincꞌue-va yen, chireꞌ chukaꞌ xquixcꞌue-va yex. * 4 Y can itaman-
va re bey re nicꞌuan ivichin re ancheꞌ yimbo-va yen, xchaꞌ re Jesús 
chaka.

5 Jacꞌa re jun kachibil rubiniꞌan Tomás xubij cha re Jesús: Ajaf, yoj 
man kataman-ta ancheꞌ yabo-va rat. * ¿Anchaꞌl tak xtakatamaj anchique 
bey nakacꞌuaj-a yoj?

6 Y re Jesús xubij: Ja yen re bey, * yen re katzij, * y ja yen chukaꞌ re 
cꞌaslen. * Xaxe cꞌa re xtiniman vichin, xtapon riqꞌuin re Nataꞌ. * 7 Vo xa 
can itaman noch yen, can itaman chukaꞌ rach re Nataꞌ. * Re vocame can 
itzꞌeton chic, y chukaꞌ itaman chic rach rejaꞌ, xchaꞌ chaka.

8 Y can ja chukaꞌ reꞌ tak jun chic chaka yoj, re rubiniꞌan Felipe xubij 
cha re Jesús: Ajaf, tacꞌutuꞌ cꞌa re Artaꞌ chakavach, xaxe riqꞌuin reꞌ can 
xkojquiꞌcot, xchaꞌ.

9 Y re Jesús xubij cha: Felipe, ¿la man como ataman-ta noch? Yen 
can qꞌuiy-yan tiempo quincꞌue-va iviqꞌuin. Re tzꞌeteyon vichin yen, 
rutzꞌeton chukaꞌ re Nataꞌ. * ¿Anchique roma tak rat nabij che nincꞌut re 
Nataꞌ chivach? 10 ¿Man nanimaj-ta rat che re Nataꞌ cꞌo viqꞌuin yen, y yen 
yincꞌo riqꞌuin rejaꞌ? * Re chꞌabal re xintzijoj chivach, can riqꞌuin re Nataꞌ 
pitinak-va, roma can viqꞌuin yen cꞌo-va. Can ja rejaꞌ re nibano re samaj 
reꞌ. 11 Can quininimaj che yen yincꞌo riqꞌuin re Nataꞌ y rejaꞌ cꞌo viqꞌuin 
yen. Y vo xa man yininimaj-ta roma re nimbij chiva, titzuꞌ cꞌa re nusamaj 
y quininimaj. * 12 Ticꞌaxaj jabal re xtimbij chiva: Re can xtuban confiar-
riꞌ viqꞌuin, can xqueꞌrubanalaꞌ chukaꞌ re samaj xeꞌmban yen, y camas cꞌa 
nimaꞌk tak samaj xqueꞌrubanalaꞌ. Roma jareꞌ tak yincꞌo chic chilaꞌ chicaj 
riqꞌuin re Nataꞌ, 13 y ronojel re xticꞌutuj pa nubeꞌ yen, can xtinya-va. * Chin 
quireꞌ nikꞌalajin rukꞌij re Nataꞌ, voma yen. 14 Vo xa cꞌo jun cosa xticꞌutuj pa 
nubeꞌ yen, can xtinya-va-pa chiva.

Tak re Jesús xubij che re Dios xtutak-pa re Espíritu Santo
15 Vo xa can yinijoꞌ, can tibanaꞌ re nubij re nu-mandamientos re yeꞌmbij 

chiva. * 16 Y yen xtincꞌutuj cha re Nataꞌ, y rejaꞌ can xtutak-pa jun chic * re 
nitaꞌo ivichin, Jun re can xticꞌue-va iviqꞌuin chin nojel tiempo. 17 Y reꞌ can 
ja re Espíritu Santo, re nitijon ivichin cha re katzij. * Y re vinak re man 
quiniman-ta re Dios, man yeꞌtiquir-ta niquicꞌul re Espíritu Santo. Roma re 
Espíritu Santo xa man nitzꞌet-ta y man quitaman-ta chukaꞌ rach. Jacꞌa yex 
re can iniman chic, man quire-ta. Yex can itaman chic rach, roma cꞌo chic 
chiꞌicojol. Y rejaꞌ can xtoc pa tak ivánma. 18 Yen man xquiximalij-ta can 
astapaꞌ xquimba, man xquixcꞌue-ta can anchaꞌl jun re manak rute-rutotaꞌ, 
roma xa can yimpa chic iviqꞌuin. * 19 Jacꞌa re vinak re man quiniman-ta 
re Dios, xa can baꞌ chic-oc re xquinquitzꞌat. Pero yex can xquinitzꞌat-
va, roma can xticꞌueꞌ chic jun bey nucꞌaslen. * Y yex can xticꞌueꞌ chukaꞌ 
icꞌaslen quireꞌ. 20 Y chupan re kꞌij reꞌ tak xtikꞌalajin jabal chivach che 
yen can yincꞌo-va riqꞌuin re Nataꞌ, * yex yixcꞌo viqꞌuin yen y yen iviqꞌuin 
yex. 21 Re cꞌo re nuchꞌabal pa ránma y can nuban re nubij ronojel re nu-
mandamientos, can yinrajo-va. * Y re nijovan vichin yen, can xtijovax 
roma re Nataꞌ, y yen chukaꞌ can xtinjoꞌ y xtincꞌut-viꞌ chach, xchaꞌ re Jesús.

22 Jareꞌ tak re Judas * re jun kachibil, pero mana-ta re Judas Iscariote, 
xucꞌutuj cha re Jesús: Ajaf, ¿anchique roma che xaxe chakavach yoj 
xtacꞌut-va-aviꞌ? ¿Y anchique roma tak man nacꞌut-ta-aviꞌ chiquivach re 
vinak re man quiniman-ta re Dios?

23 Y re Jesús xubij cha: Re can yinrajo-va, can nuban re nubij re nuchꞌabal 
cha. Re jun re xtibano quireꞌ, can xtijovax-va roma re Nataꞌ chukaꞌ. Cꞌareꞌ 
re Nataꞌ y yen can xkojpa riqꞌuin y xtakaban kachoch pa ránma. 24 Jacꞌa 
re man nijovan-ta vichin, man nuban-ta re nubij re nuchꞌabal cha. Y re 
chꞌabal re icꞌaxan viqꞌuin yen, man xe-ta cꞌa vichin yen. Can jacꞌa re Nataꞌ 
re takayom-pa vichin, ja rejaꞌ re yaꞌyom-pa re chꞌabal reꞌ chua. *

25 Y ronojel re chꞌabal reꞌ, can xeꞌmbij cꞌa chiva. 26 Y tak yen man chic 
yincꞌo-ta iviqꞌuin, re Nataꞌ xtutak-pa re Espíritu Santo * chin yixrutoꞌ. Y ja 
rejaꞌ re xticꞌueꞌ iviqꞌuin pa nuqꞌuixel. Y can jacꞌa chukaꞌ rejaꞌ xquixtijon y 
xtunataj ronojel re chꞌabal re jeꞌmbin can yen chiva.

27 Y can anchaꞌl nunaꞌ re vánma yen che otz cꞌo, can quireꞌ chukaꞌ nimban 
can cha re ivánma yex. * Y can katzij otz xtunaꞌ re ivánma, roma yen man 
nimban-ta anchaꞌl niquiban re vinak re man quiniman-ta re Dios, tak niquibij 
che re ivánma otz nunaꞌ, y xa man katzij-ta. Man tisatz icꞌoꞌx y chukaꞌ man 
tixibij-iviꞌ. 28 Xa can icꞌaxan viqꞌuin che nbin: Yen can xquimbo-va, pero yimpa 

chic iviqꞌuin. Y vo xa yex camas-ta yinijoꞌ, niquiꞌcot-ta re ivánma, roma yen 
can riqꞌuin re Nataꞌ yintzolaj-va-a. * Rejaꞌ camas-va rukꞌij que chinoch yen. 
29 Reꞌ ninya-yan can rutzijol chiva, chin quireꞌ tak xtapon re kꞌij che xquixinyaꞌ 
can, man-ta jun cosa xtinojij, xa can xtinimaj-va re nbin can chiva.

30 Y re vocame xa man qꞌuiy-ta chic tzij re xtimbij can chiva, roma 
re tiempo xa man qꞌuiy-ta chic. Re itzel re tzꞌamayon re ruchꞌulef * xa 
nipa-yan. Pero astapaꞌ can ja rejaꞌ re tzꞌamayon re ruchꞌulef, man jun 
rukꞌaꞌ chua yen. * 31 Re nimban yen, can jacꞌa re Nataꞌ Dios re xintako-pa 
chubanic. * Y quireꞌ nimban chin che re vinak re man quiniman-ta rejaꞌ, 
tiquitamaj che yen ninjoꞌ re Nataꞌ Dios. Kojyacataj y kojel-a vovaꞌ, xchaꞌ.

Re ejemplo chij juviꞌ uva

15  1 Y cꞌareꞌ re Jesús xubij: Ja yen re katzij anchaꞌl juviꞌ uva, y re Nataꞌ 
jareꞌ re nisamajin re uva reꞌ. 2 Roma juviꞌ uva jecꞌo rukꞌaꞌ re xa man 

yeꞌvachin-ta, yeꞌlisas-a. * Jacꞌa re rukꞌaꞌ re can yeꞌvachin, yeꞌjoskꞌes jabal, chin 
más otz yeꞌvachin. Can quireꞌ chukaꞌ yen. Re Nataꞌ yeꞌrutzꞌat conojel re jecꞌo 
viqꞌuin y yeꞌrulisaj-a re man nivachin-ta quicꞌaslen. Jacꞌa re nivachin quicꞌaslen, 
yeꞌrojoskꞌij más, che re quicꞌaslen más nivachin. 3 Yex re can ncꞌutun-va-pa re 
chꞌabal chivach, can xixchꞌojchꞌojer-yan roma re chꞌabal reꞌ. * 4 Can nojel tiempo 
cꞌa quixcꞌueꞌ viqꞌuin, chin quireꞌ yen can yincꞌueꞌ chukaꞌ iviqꞌuin. Roma vo xa 
cꞌo jun rukꞌaꞌ uva re man chach-ta re rakan ndel-va-pa, man nivachin-ta. Xa can 
nicꞌatzin che jun rukꞌaꞌ uva chach re rakan ndel-va-pa, chin quireꞌ nivachin. Can 
quireꞌ chukaꞌ yex, can nicꞌatzin che nojel tiempo quixcꞌueꞌ viqꞌuin.

5 Ja yen re juviꞌ uva, y yex re rukꞌaꞌ. Re can nojel tiempo cꞌo viqꞌuin 
y yen riqꞌuin rejaꞌ, re rucꞌaslen can xtivachin-va. Roma re man cꞌo-
ta viqꞌuin, man jun xtitiquir xtuban. * 6 Re anchique man nicꞌue-ta 
viqꞌuin, xtucꞌalvachij anchaꞌl niquicꞌalvachij re rukꞌaꞌ tak uva re xa man 
yeꞌvachin-ta. Yeꞌlisas-a roma man yeꞌvachin-ta, y tak je chakeꞌj chic, 
yeꞌbemol-pa, yeꞌtorix pa kꞌakꞌ, y chireꞌ yeꞌcꞌat-va.

7 Jacꞌa yex can quixcꞌueꞌ viqꞌuin, y ticꞌueꞌ re nuchꞌabal iviqꞌuin. Vo 
xa quireꞌ xtiban, can ticꞌutuj cha re Dios andex nurayij re ivánma, y 
can quireꞌ xtibanataj. Can xtuya-va-pa chiva re nicꞌutuj. * 8 Vo xa can 
nivachin jabal re icꞌaslen, can nikꞌalajin che yixtzakatal chuij. Y mareꞌ re 
xquixtzꞌeto, can xtiquiyaꞌ rukꞌij re Nataꞌ. * 9 Can anchaꞌl como yen camas 
yinrajoꞌ re Nataꞌ, can quireꞌ chukaꞌ nimban yen chiva yex. Y mareꞌ nojel 
tiempo quixcꞌueꞌ viqꞌuin y siempre yixinjoꞌ. 10 Y chin che yixcꞌueꞌ viqꞌuin 
y yixinjoꞌ, yex can niban re yeꞌmbij chiva. Anchaꞌl nbanon yen riqꞌuin re 
Nataꞌ, can yeꞌmban re nubij chua, y mareꞌ yincꞌo riqꞌuin rejaꞌ y yinrajoꞌ.

11 Y ronojel re nbin chic chiva, can chin che yixquiꞌcot pa tak ivánma, 
can anchaꞌl yinquiꞌcot yen pa vánma. Y re ivánma camas-ta xtiquiꞌcot. * 12 Y 
yen ninchalabej chiva che can tijo-iviꞌ, * can anchaꞌl yixinjoꞌ yen. 13 Roma 
re jun re can nuya-va rucꞌaslen * pa quiqꞌuixel re ru-amigos, can kꞌalaj che 
camas yeꞌrajoꞌ y man jun chic re xtijovan más que chach rejaꞌ. 14 Y yex can 
yix nu-amigos, vo xa niban ronojel re nimbij chiva che tibanaꞌ. 15 Roma 
yen can amigos chic nbanon chiva, roma can ronojel re rubim-pa re Nataꞌ 
chua yen, can xintzijoj chukaꞌ chiva yex. Man xe-ta chic yix nusamajelaꞌ. 
Roma jun samajel man rutaman-ta andex nunojij re ru-patrón. Yen man 
quire-ta chic nbanon chiva. 16 Re xchaꞌo ivichin yex, ja yen, y mana-ta 
yex re xixchaꞌo vichin yen. * Y yen xixinchaꞌ chin che yixintak chubanic re 
nusamaj * y chin chukaꞌ che nivachin jabal re icꞌaslen, y reꞌ can chin nojel 
tiempo, chin quireꞌ re andex xticꞌutuj cha re Nataꞌ pa nubeꞌ yen, can xtuya-
va-pa chiva. 17 Can ninchalabej cꞌa chiva, che tijo-iviꞌ.

Re Jesús xtzelas, y quireꞌ chukaꞌ xtiban chique re yeꞌniman richin
18 Y vo xa yixtzelas * coma re vinak re man quiniman-ta re Dios, teꞌka 

chiꞌcꞌoꞌx che ja yen re xinquitzelaj nabey que chivach yex. 19 Xe-ta yix 
quichibil-ta re vinak re man quiniman-ta re Dios, yixquijo-ta. * Pero 
vocame yixquitzelaj, roma man yix quichibil-ta chic rejeꞌ. * Can jacꞌa yen 
re xinlisam-pa ivichin chiquicojol. 20 Can teꞌka chiꞌcꞌoꞌx che mana-ta re 
mozo cꞌo más rukꞌij que chach re patrón. Y vo xa yen re Ivajaf yintzelas 
coma re vinak, * yex chukaꞌ xa can quireꞌ xtiban chiva, y vo xa re vinak 
man niquiban-ta re nubij re nuchꞌabal yen, man xtiquiban-ta chukaꞌ 
re nibij yex chique. 21 Y quireꞌ xtiquiban, roma man quitaman-ta rach 
re Dios * re takayom-pa vichin, y mareꞌ yixquitzelaj, roma viqꞌuin yen 
ibanon-va confiar-iviꞌ.

22 Y man-ta ximpa yen chach re ruchꞌulef chutzijosic re nuchꞌabal, man-
ta xinquitzelaj y man-ta xeꞌkꞌalajin che je aj-maquiꞌ. * Jacꞌa vocame, roma 
yen ximpa-yan chach re ruchꞌulef, mareꞌ rejeꞌ man xqueꞌtiquir-ta xtiquibij 
che man jun quimac. * 23 Re yeꞌtzelan vichin yen, can man xe-ta cꞌa yen re 
yinquitzelaj, xa can quireꞌ chukaꞌ niquiban cha re Nataꞌ. 24 Yen jeꞌmbanalon * 
nimaꞌk tak samaj re man jun banayon chiquivach. Y rejeꞌ xquitzꞌat re samaj 
reꞌ, pero man yinquiniman-ta. Xa yinquitzelaj y niquitzelaj chukaꞌ re Nataꞌ. 
Y mareꞌ man jun xtibin che manak rumac. 25 Ronojel reꞌ, can ntajin chic 
rubanic, roma can quireꞌ tzꞌiban can chupan re ruchꞌabal re Dios re yiꞌon 

chique. Chupan re ruchꞌabal re Dios nubij: Yinquitzelaj y xa man kꞌalaj-ta 
anchique roma. * Quireꞌ nubij chupan re ruchꞌabal re Dios.

26 Jacꞌa tak yen xquintzolaj chic chilaꞌ riqꞌuin re Nataꞌ, xtintak-pa re 
xtitoꞌo ivichin, y rejaꞌ can xquinrutzijoj-va. Y re Jun reꞌ ja re Espíritu 
Santo, * re nitijon ivichin cha re katzij. Y rejaꞌ riqꞌuin re Nataꞌ nipo-va. 27 Y 
yex can xquinitzijoj * chukaꞌ, roma can ja tak xintzꞌuc-pa re nusamaj, jareꞌ 
tak yixcꞌo viqꞌuin. *

16  1 Y ronojel reꞌ, can ximbij chiva chin che yex nitamaj can y 
man-ta jun nibano chiva che yixtzak. 2 Xquixkotax chireꞌ pa 

tak nema-jay re ancheꞌ nitzijos-va re ruchꞌabal re Dios re nibex sinagoga 
cha. Y can xtapon-va chukaꞌ re kꞌij tak re vinak xtiquinojij che rusamaj 
re Dios niquiban rejeꞌ tak yixquiquimisaj. * 3 Quireꞌ re xqueꞌquibanalaꞌ re 
vinak, roma man quitaman-ta rach re Nataꞌ * y man quitaman-ta chukaꞌ 
noch yen. * 4 Y ronojel reꞌ nimbij can chiva, chin che tak xtapon re kꞌij tak 
xquixquikotaj-pa y xquixquimisas man cꞌa xtibij-ta che yen man xinya-ta 
can rutzijol chiva. En lugar che quire-ta xtinojij, xa can jareꞌ tak xteꞌka 
chiꞌcꞌoꞌx che can katzij re rutzijol nyiꞌon can chiva.

Re rusamaj re Espíritu Santo chach re ruchꞌulef

Ronojel reꞌ can man xinya-ta rutzijol chiva tak xintzꞌuc-pa re nusamaj, 
roma can yincꞌo-va-pa iviqꞌuin. 5 Y vocame yintzolaj * riqꞌuin re takayom-
pa vichin. Anchique roma tak man jun chiva yex re yix nu-discípulos re 
nicꞌutun-ta-pa chua: ¿Ancheꞌ cꞌa xcabo-va? 6 Pero en lugar che quire-ta 
nicꞌutuj chua, re ivánma xa nojnak che bis, roma re ximbij-ka chiva. 7 Pero 
yen can ja re katzij nimbij chiva: Jabal nuban chiva vo xa yen xquimba-
yan, roma vo xa man xquimba-ta, man nika-ta-pa re Espíritu Santo * re 
nitaꞌo ivichin. Jacꞌa vo xa xquimba-yan, can xtintak-va-pa. 8 Y tak xteꞌka 
re Espíritu Santo, can xtutzijoj chiquivach re vinak re man quiniman-ta re 
Dios che can je aj-maqui-va, * che cꞌo jun bey choj chin cꞌaslen, y re Dios 
can xtuban-va juzgar pa quiveꞌ re vinak. 9 Rejaꞌ xtutzijoj chiquivach re 
vinak che je aj-maquiꞌ, roma man yinquinimaj-ta. * 10 Can xtutzijoj chukaꞌ 
chiquivach re vinak re choj bey chin cꞌaslen, roma yen riqꞌuin re Nataꞌ 
yinapon-va. Y jareꞌ tak yex man xquinitzꞌat-ta chic. 11 Y chukaꞌ rejaꞌ can 
xtutzijoj che re Dios can xtuban-va juzgar pa quiveꞌ re vinak, roma vocame 
can xban-yan juzgar pa rueꞌ re itzel * re tzꞌamayon chin re ruchꞌulef.

12 Y can cꞌa qꞌuiy cosas re man nimbij-ta can chiva, roma vocame cꞌayef 
chin che yeꞌkꞌax pan iveꞌ y can cꞌayef chukaꞌ nuban chiva che nicꞌuaj. 13 Jacꞌa 

tak xtipa re Espíritu Santo, * can xquixrutijoj * y xquixrucꞌuaj chupan re 
katzij. Rejaꞌ can man rion-ta xtisamaj, roma re chꞌabal re xtuyalaꞌ chiva, * can 
ja re jeꞌbim-pa cha chilaꞌ chicaj. Y mareꞌ tak rejaꞌ xqueꞌrusekresaj-yan-apo 
chivach re xqueꞌbanataj re chakavach-apo. * 14 Y rejaꞌ can xtuyaꞌ nukꞌij yen, 
roma ronojel re xtubij chivach, can chuij yen y re nusamaj. 15 Can ronojel re 
cꞌo riqꞌuin re Nataꞌ Dios, can vichin chukaꞌ yen, * y mareꞌ tak yen ximbij-yan 
che ronojel re xtubij re Espíritu Santo chivach, can chuij yen y re nusamaj.

Nabey xa bis nipa, y cꞌareꞌ xquixquiꞌcot roma xquinitzꞌat chic jun bey
16 Xa baꞌ chic cꞌa xquinitzꞌat. Y cꞌareꞌ xquinel-a jun caꞌe-oxeꞌ kꞌij 

chiꞌicojol, cꞌareꞌ xquinitzꞌat chic baꞌ, y cꞌareꞌ yen yintzolaj chic chilaꞌ 
riqꞌuin re Nataꞌ Dios, xchaꞌ re Jesús.

17 Y nicꞌaj chaka yoj re yoj discípulos tak xkacꞌaxaj re xubij re Jesús, 
xkacꞌutulaꞌ chakavach. Yoj xkabij: ¿Andex xrajoꞌ xubij chaka riqꞌuin re 
chꞌabal reꞌ? Roma xubij: Xa baꞌ chic cꞌa xquinitzꞌat. Y cꞌareꞌ xquinel-a jun 
caꞌe-oxeꞌ kꞌij chiꞌicojol, cꞌareꞌ xquinitzꞌat chic baꞌ. Y cꞌareꞌ yen yintzolaj 
chic chilaꞌ riqꞌuin re Nataꞌ Dios, xchaꞌ, quireꞌ xkabilaꞌ chakavach. 18 Yoj 
nakabilaꞌ chakavach: ¿Andex nrajoꞌ nubij re rutzij: Xa baꞌ chic cꞌa? Xa 
man yeꞌkꞌax-ta pa kaveꞌ re rutzij, yojchaꞌ.

19 Y re Jesús can chaꞌnin xunabej che yoj cꞌo jun cosa nakajoꞌ 
nakacꞌutuj cha, mareꞌ rejaꞌ xubij: Yex nijoꞌ nitamaj andex re ximbij, che 
xa baꞌ chic cꞌa xquinitzꞌat, y cꞌareꞌ xquinel-a jun caꞌe-oxeꞌ kꞌij chiꞌicojol, 
cꞌareꞌ xquinitzꞌat chic baꞌ. 20 Mareꞌ can katzij nimbij chiva: Yex can 
xquixokꞌ y xquixbison roma re xtincꞌalvachij yen. Jacꞌa re vinak re man 
quiniman-ta re Dios, xqueꞌquiꞌcot roma re xtibanataj. Y man riqꞌuin reꞌ 
che yex can cꞌo-va re bis pa tak ivánma, re bis reꞌ xtijalataj. Re bis xa 
xtuban chiva che xquixquiꞌcot. * 21 Re bis reꞌ junan riqꞌuin re kꞌaxomal 
nukꞌasaj jun ixok tak napon rukꞌij chin nralaj jun acꞌual. * Tak re acꞌual 
xalax-yan, re teꞌej reꞌ man neꞌka-ta chic chucꞌoꞌx andex che kꞌaxomal 
xukꞌasaj, roma camas niquiꞌcot ránma che xalax chic jun acꞌual chach 
re ruchꞌulef. 22 Can quireꞌ chukaꞌ yex, vocame cꞌo bis pa tak ivánma, 
pero can yimpa chic jun bey chiꞌitzꞌetic. Y jareꞌ tak re ivánma xtiquiꞌcot 
chic jun bey, * y man jun chic xtibano cha re ivánma che man chic 
xtiquiꞌcot-ta. *

23 Y chupan re kꞌij reꞌ, man chic chua-ta yen xticꞌutuj-va re nurayij 
re ivánma. Pero can katzij nimbij chiva, che ronojel re xticꞌutuj cha re 
Nataꞌ pa nubeꞌ yen, can xtuya-pa chiva. * 24 Jacꞌa vocame can man jun 

icꞌutun-ta cha re Nataꞌ pa nubeꞌ yen. Can ticꞌutuj, y xticꞌul. Y chin quireꞌ 
camas-ta xtiquiꞌcot re ivánma. *

Re Jesús más kꞌalaj re nubij
25 Can ronojel re nbin chic-ka chiva, can cꞌayef-va chin che yeꞌkꞌax pan 

iveꞌ, pero xteꞌka re kꞌij tak man chic quire-ta rubanic xquinchꞌo iviqꞌuin. 
Xa can kꞌalaj rubixic xtimban chiva chij re Nataꞌ Dios. 26 Y chupan re 
kꞌij reꞌ, can pa nubeꞌ yen xticꞌutuj-va cha re Nataꞌ, y rejaꞌ can xtuya-pa 
chiva re nicꞌutuj cha. Y xtuyaꞌ chiva, man roma-ta che can ja yen re 
yincꞌutun pan i-cuenta yex. Man quire-ta. 27 Re Nataꞌ nuyaꞌ chukaꞌ chiva 
re nicꞌutuj cha, roma yixrajoꞌ. Y rejaꞌ yixrajoꞌ, roma yex yinijoꞌ yen * y 
ninimaj che yen riqꞌuin rejaꞌ yimpitinak-va. * 28 Can riqꞌuin-va re Nataꞌ 
Dios yimpitinak-va, chin xineka chach re ruchꞌulef. Y vocame can riqꞌuin 
chukaꞌ rejaꞌ yintzolaj-va-a, * y ninyaꞌ can re ruchꞌulef, xchaꞌ re Jesús.

29 Y yoj re yoj ru-discípulos xkabij cha: Can katzij-va che vocame man 
chic cꞌayef-ta chin yeꞌkꞌax pa kaveꞌ re nabij, xa can kꞌalaj re yaꞌbij. 30 Vocame 
nakꞌax pa kaveꞌ che rat can ronojel natzꞌat y ronojel chukaꞌ ataman. Can 
man nicꞌatzin-ta che nakacꞌutuj chava chin natamaj re nakanojij. Y mareꞌ yoj 
can nakanimaj che riqꞌuin re Dios yatpitinak-va, * xojchaꞌ cha.

31 Y re Jesús xubij chaka yoj: ¿Can yininimaj como vocame? 32 Roma 
can katzij nimbij chiva che re jun kꞌij reꞌ can nipo-va, y can hora chic, che 
xtibanataj che yex xa xtitaluj-a-iviꞌ y xa xquiniyaꞌ can nayon. * Pero man 
nayon-ta chukaꞌ xquincꞌueꞌ can, roma re Nataꞌ can cꞌo-va viqꞌuin. * 33 Y 
ronojel reꞌ, can nintzijoj can chiva, chin che re ivánma can otz nunaꞌ, y 
can quireꞌ xtunaꞌ re ivánma roma ibanon confiar-iviꞌ viqꞌuin. Y nimbij can 
chukaꞌ chiva, che can xtivel-va tijoj-pokonal * vovaꞌ chach re ruchꞌulef. 
Pero can xticꞌue-a ivuchukꞌaꞌ roma yen xinchꞌac-yan re itzel re tzꞌamayon 
chin re ruchꞌulef.

Re Jesús nuban orar pa kaveꞌ yoj re yoj ru-discípulos

17  1 Y tak re Jesús rubin chic ronojel reꞌ, rejaꞌ xtzuꞌun chicaj chin 
nuban orar y nubij: Nataꞌ Dios, re nu-hora can ja xbeka. Vocame 

can tabanaꞌ chua yen re Acꞌajol che nikꞌalajin re nukꞌij, * chin quireꞌ yen 
re Acꞌajol can ja chukaꞌ xtimban aviqꞌuin rat, che can xtikꞌalajin re akꞌij. 
2 Roma can ajachon-va-pa poder pa nukꞌaꞌ chin che can yincꞌue-va pa 
quiveꞌ conojel vinak. Y re poder reꞌ nicꞌatzin che yen ninyaꞌ re cꞌaslen re 
man niqꞌuis-ta chique conojel re can jeꞌayiꞌon chic chua. 3 Y re cꞌaslen re 
man niqꞌuis-ta, ja re niquitamaj avach rat Nataꞌ Dios y niquitamaj chukaꞌ 

noch yen. Roma ja rat re katzij Dios y man jun chic Dios cꞌo, y yen re 
Jesucristo re xinatak-pa chach re ruchꞌulef.

4 Riqꞌuin re samaj re ximban vovaꞌ chach re ruchꞌulef, xkꞌalajin re akꞌij. * 
Y xinqꞌuis-yan chukaꞌ ronojel re samaj re achalabem-pa chua chin nimban. * 
5 Vocame, Nataꞌ Dios, can tayaꞌ chic cꞌa re nukꞌij tak xincꞌueꞌ aviqꞌuin rat. * 
Can anchaꞌl re nukꞌij re xcꞌueꞌ tak cꞌamaje-na ticꞌueꞌ re ruchꞌulef cheꞌ.

6 Roma re achiꞌaꞌ re can jeꞌachaꞌon chic-pa rat chiquicojol re man 
yatquiniman-ta, chua yen xaꞌya-va vocame, y yen can xinsekresaj re abeꞌ 
chiquivach. * Re achiꞌaꞌ reꞌ can je avichin rat, y xaꞌyaꞌ chua yen. Y rejeꞌ can 
quibanon y quichajin re achꞌabal. 7 Chukaꞌ re achiꞌaꞌ reꞌ can quitaman chic 
che ronojel re ayiꞌom-pa chua yen, can xkꞌax-yan pa quiveꞌ che ja rat re 
yatyaꞌyom-pa chua. 8 Roma can ja re chꞌabal re ayiꞌom-pa chua yen chin 
nitzijos, can jareꞌ re xintzijoj chiquivach re achiꞌaꞌ reꞌ. Y rejeꞌ can quicꞌulun-
va re achꞌabal pa tak cánma, y can quitaman-va che katzij che aviqꞌuin rat 
Nataꞌ Dios yimpitinak-va. Can quiniman che ja rat re yatakayom-pa vichin.

9 Can nincꞌutuj chava rat che tayaꞌ re akꞌaꞌ pa quiveꞌ rejeꞌ, y mana-ta pa 
quiveꞌ re vinak re man yatquiniman-ta. Can pa quiveꞌ re achiꞌaꞌ re xaꞌyaꞌ 
chua nincꞌutuj che tayaꞌ re akꞌaꞌ pa quiveꞌ, roma can je avichin chukaꞌ rat. 10 Y 
conojel re je vichin yen, can je avichin chukaꞌ rat, y re je avichin rat, je vichin 
chukaꞌ yen. Y yen can xkꞌalajin-yan re nukꞌij, coma re achiꞌaꞌ re xaꞌyaꞌ chua.

11 Lokꞌolaj Nataꞌ Dios, pan akꞌaꞌ cꞌa yeꞌnjach-va can re achiꞌaꞌ re xaꞌyaꞌ 
chua, can caꞌchajij riqꞌuin re a-poder, chin quireꞌ can junan-ta quivach y 
xa jun-ta cꞌa niquiban. Can niquiban-ta anchaꞌl kabanon yoj. Yoj can jun 
kabanon. * Can caꞌchajij, * roma rejeꞌ can cꞌa yeꞌcꞌue-na can chach re ruchꞌulef, 
y yen man quire-ta. Yen xa yintzolaj-yan-a aviqꞌuin. 12 Y yen can jeꞌnchajin-
va-pa re achiꞌaꞌ re xaꞌyaꞌ chua. Jenipaꞌ tiempo re xincꞌue-pa quiqꞌuin chach 
re ruchꞌulef, can xeꞌnchajij riqꞌuin re a-poder rat. Y can man jun chic re 
xsatz-ta can chique, xa can xe re jun re xe itzel tak banabal nubanalaꞌ y 
nucanoj rucamic. Can quireꞌ cꞌa re tzꞌiban can, che cꞌo jun re nisatz can.

13 Yen can ja yintzolaj-yan aviqꞌuin, Nataꞌ Dios, pero riqꞌuin re cꞌa yincꞌue-na 
baꞌ chic chach re ruchꞌulef, nincꞌutuj chava che tayaꞌ re akꞌaꞌ pa quiveꞌ, roma 
ninjoꞌ che camas-ta yeꞌquiꞌcot pa tak cánma. Can anchaꞌl yinquiꞌcot yen. * 
14 Re achiꞌaꞌ re xaꞌyaꞌ chua, can nyiꞌon-va re achꞌabal chique. Mareꞌ re vinak 
re man yatquiniman-ta xeꞌquitzelaj, * roma re achiꞌaꞌ re xaꞌyaꞌ chua man je 
richin-ta chic re ruchꞌulef. Can je anchaꞌl chic yen, roma yen man yin richin-
ta chukaꞌ re ruchꞌulef. 15 Man nincꞌutuj-ta chava Nataꞌ Dios che caꞌlisaj-yan-a 
chach re ruchꞌulef chin yaꞌcol. Re nincꞌutuj chava, ja che caꞌtoꞌ. Man tayaꞌ kꞌij 
che re itzel nichꞌacon chiquij. * 16 Re achiꞌaꞌ re xaꞌyaꞌ chua, man je richin-ta re 

ruchꞌulef. Can je anchaꞌl yen. Yen man yin richin-ta chukaꞌ re ruchꞌulef. 17 Can 
tabanaꞌ chique che tiquijacha-quiꞌ chupan re achꞌabal. Re achꞌabal ja re katzij. 
18 Y can anchaꞌl rubanic re xabam-pa chua yen chin xinatak-pa chubanic re 
asamaj chach re ruchꞌulef, can quireꞌ chukaꞌ nimban yen chique re achiꞌaꞌ re 
xaꞌyaꞌ chua. Can jeꞌntakon-va chubanic re asamaj * chach re ruchꞌulef. 19 Coma 
rejeꞌ yen can ninjach cꞌa chuka-viꞌ chin re samaj, che quire-ta chukaꞌ niquiban 
rejeꞌ. Can tiquijacha-quiꞌ y queꞌcꞌueꞌ chupan re katzij.

20 Nataꞌ Dios, yen man xe-ta pa quiveꞌ re achiꞌaꞌ re xaꞌyaꞌ chua nincꞌutuj che 
tayaꞌ akꞌaꞌ pa quiveꞌ, xa can quireꞌ chukaꞌ nincꞌutuj chava pa quiveꞌ conojel re 
xqueꞌniman vichin, re can xquinquinimaj * roma re chꞌabal xtitzijos chiquivach, 
21 chin che conojel can junan-ta quivach. * Xa can jun-ta xtiquiban. Can-ta xtiquiban 
anchaꞌl re kabanon yoj, che xa jun kabanon. Roma rat Nataꞌ Dios can yatcꞌo viqꞌuin 
yen, y yen can yincꞌo chukaꞌ aviqꞌuin rat. * Quireꞌ ninjoꞌ che niquiban-ta rejeꞌ 
kaqꞌuin yoj. Can-ta nikꞌalajin chiquivach re vinak re man yatquiniman-ta, che yen, 
can ja rat re xatako-pa vichin, roma niquitzꞌat che can junan quivach quibanon re 
jecꞌo kaqꞌuin yoj. 22 Yen xinya-yan chique re ayiꞌom-pa rat chua yen. Rejeꞌ can cꞌo 
chic quikꞌij chukaꞌ, anchaꞌl re abanom-pa chua yen. Chin quireꞌ xa jun-ta xtiquiban, 
anchaꞌl kabanon yoj xa jun kabanon. 23 Can xquincꞌue-va quiqꞌuin rejeꞌ y rat viqꞌuin 
yen, chin quireꞌ rejeꞌ can jun-ta xtiquiban. Y mareꞌ xtitamax coma re vinak re man 
yatquiniman-ta, che ja rat Nataꞌ Dios re xatako-pa vichin. Y mareꞌ chukaꞌ xtitamax 
coma re vinak che can yaꞌjo-va, anchaꞌl yinajoꞌ yen.

24 Nataꞌ Dios, yen ninjoꞌ che conojel re jeꞌayiꞌon chua xqueꞌbecꞌue-ta 
viqꞌuin chilaꞌ chicaj, * chin che niquitzꞌat-ta re nukꞌij re ayiꞌon, roma xinajoꞌ 
tak cꞌamaje-na ticꞌueꞌ re ruchꞌulef cheꞌ. 25 Nataꞌ Dios, rat re yat choj riqꞌuin 
ronojel, re vinak re man yatquiniman-ta man cꞌa quitaman-ta avach. Pero 
yen can ntaman-va avach, y re achiꞌaꞌ re xaꞌyaꞌ chua, can xquitamaj chukaꞌ 
che ja rat re xatako-pa vichin. 26 Y yen can ximban che xinsekresaj re abeꞌ 
rat chiquivach, y can xtimban che xtinsekresaj más chiquivach, chin quireꞌ 
can-ta xcaꞌjoꞌ anchaꞌl yinajoꞌ yen. Y xquincꞌue-ta chukaꞌ yen quiqꞌuin rejeꞌ. *

Re akꞌaꞌ tak xtzꞌam re Jesús

18  1 Y tak re Jesús rubin chic ronojel reꞌ, rejaꞌ y chibil yoj re yoj ru-discípulos * 
xojel-pa. Cꞌareꞌ xojba cꞌa jucꞌan chic-apo ruchiꞌ re chꞌet rakan-yaꞌ rubiniꞌan 

Cedrón, chupan jun ulef nibex huerto cha, y chireꞌ cꞌa xoc-va-apo re Jesús y chibil 
yoj re yoj ru-discípulos. 2 Re Judas re nijacho chin re Jesús, can rutaman chukaꞌ re 
lugar re ancheꞌ xojapon-va, roma re Jesús qꞌuiy chic bey yojrucꞌuan-a chireꞌ. 3 Mareꞌ 
re Judas can choj chupan re lugar reꞌ xeꞌrucꞌuaj-va-a * re jun grupo soldados y re 
policías re xeꞌquiya-a re principal tak sacerdotes y re achiꞌaꞌ fariseos. Re soldados 

y re policías quicꞌualon antorchas y lámparas y chukaꞌ quicꞌualon armas. 4 Y re 
Jesús can rutaman andex re pitinak chij y andex re xtucꞌalvachij. Mareꞌ tak xba 
chiquicꞌulic re jeꞌpitinak tzꞌamoy richin y xucꞌutuj chique: ¿Anchique nicanoj?

5 Rejeꞌ xquibij: Yoj ja re Jesús aj-Nazaret nakacanoj.
Y re Jesús jareꞌ tak xubij chique: Ja yen reꞌ, xchaꞌ.
Y re Judas re nijacho chin re Jesús, can cꞌo-apo chukaꞌ quiqꞌuin re 

vinak reꞌ. 6 Y jacꞌa tak re Jesús xubij chique: Ja yen reꞌ, jareꞌ tak re vinak 
reꞌ xeꞌtzolaj chiquij, y can xquivarabej-quiꞌ xeꞌtzak pan ulef. 7 Jareꞌ tak re 
Jesús xucꞌutuj chic jun bey chique: ¿Anchique nicanoj?

Y re vinak reꞌ xquibij chic jun bey: Yoj ja re Jesús aj-Nazaret nakacanoj.
8 Y re Jesús xubij chique: Can xicꞌaxaj-yan che ximbij chiva che ja yen 

reꞌ. Y vo xa ja yen re yinicanoj, man queꞌitzꞌam re jecꞌo viqꞌuin, xa tiyaꞌ 
kꞌij chique che yeꞌba.

9 Re Jesús quireꞌ xubij, chin quireꞌ can nibanataj anchaꞌl re rubin. Rejaꞌ 
can rubin-va: Nataꞌ Dios, re achiꞌaꞌ xaꞌyaꞌ chua, can man jun cꞌa chique 
rejeꞌ re xsatz-ta chic can. *

10 Pero re Simón Pedro rucꞌuan jun espada, y jareꞌ re xulisaj chin xuyaꞌ 
cha re jun ru-mozo re namalaj sacerdote. Re Simón Pedro can xutzaqꞌuij-
va jun ruxquin * re ache rubiniꞌan Malco. Re ruxquin re xtzaqꞌuis-a ja re 
cꞌo pa rajquikꞌaꞌ. 11 Pero re Jesús xubij cha re Simón Pedro: Tayaca-ka 
la espada, roma yen tiene que ninkꞌasaj re tijoj-pokonal re rubim-pa re 
Nataꞌ y cama-va xquincolotaj-ta chach, xchaꞌ re Jesús cha re Simón Pedro. 
Roma re Pedro nrajoꞌ nutoꞌ re Jesús che espada.

Re Jesús xtzꞌam-a y xcꞌuax chach re Anás
12 Y jareꞌ tak xeꞌpa re jun grupo soldados y re je ecꞌuay quichin, y re 

policías re jeꞌquiyiꞌom-pa re achiꞌaꞌ cꞌo quikꞌij chakacojol yoj re yoj israelitas, 
xquitzꞌam-a re Jesús y xquixim-a. 13 Nabey xquicꞌuaj-a re Jesús chach re jun 
ache rubiniꞌan Anás, roma re Anás reꞌ rujenam re Caifás. Y re tiempo reꞌ jacꞌa 
re Caifás re namalaj sacerdote. 14 Y can jacꞌa re Caifás biyon chique re achiꞌaꞌ 
re cꞌo quikꞌij chakacojol yoj re yoj israelitas, che más otz che xaxe jun nicom 
pa quiqꞌuixel conojel vinak y no que conojel yeꞌcom xaxe roma re jun reꞌ. *

Tak re Pedro xubij che man rutaman-ta rach re Jesús
15 Yen Juan y chukaꞌ re Simón Pedro, * can yojtzakatal-a chiquij re jeꞌtzꞌamayon-a 

chin re Jesús, roma ja re Jesús re katzekelben-a yojbinak. Yen ataman noch roma 
re namalaj sacerdote, mareꞌ can choj xinoc-apo chach rachoch. 16 Jacꞌa re Pedro 
xa man xoc-ta-apo. Rejaꞌ xcꞌueꞌ can chireꞌ pa puerta. Y yen re ataman noch roma 
re namalaj sacerdote, xinel chic-pa y xinchꞌo riqꞌuin re ixok re nichajin chireꞌ pa 

puerta, y xincusaj-apo re Pedro. 17 Y can jareꞌ tak re ixok re nichajin chireꞌ pa 
puerta xubij cha re Pedro: Rat chukaꞌ yat ru-discípulo re ache tzꞌamom-pa, xchaꞌ.

Pero rejaꞌ xubij: Yen man yin discípulo-ta chin re ache reꞌ, xchaꞌ.
18 Jacꞌa re mozos chupan re jay reꞌ y re policías re xeꞌbetzꞌamo-pa re Jesús, 

quibaxon jun kꞌakꞌ y jeꞌpaꞌal-apo chach chin niquimakꞌ-quiꞌ, roma camas tef 
nuban. Y re Pedro paꞌal-apo chukaꞌ quiqꞌuin, rumekꞌon-apo-riꞌ chuchi-kꞌakꞌ. *

Re Anás nuban preguntas cha re Jesús
19 Y re Anás re jun namalaj sacerdote re rujachon chic can re rusamaj, 

tak xbepobax re Jesús chach, cꞌo preguntas xubanalaꞌ cha. Rejaꞌ xucꞌutuj 
cha re Jesús chiquij re yeꞌtzekelben richin y chukaꞌ xucꞌutuj cha andex che 
enseñanza xucꞌut. 20 Xpa re Jesús xubij: Man ntaman-ta anchique roma 
tak man acꞌaxan-ta, roma yen can pa sakil yinchꞌovenak-va chique conojel 
vinak. Yinchꞌovenak chiquivach pa rachoch re Dios * y pa tak nema-jay 
re ancheꞌ nitzijos-va re ruchꞌabal re Dios re nibex sinagoga cha, re ancheꞌ 
niquimol-va-quiꞌ conojel re kavinak israelitas chin niquicꞌaxaj re ruchꞌabal re 
Dios. * Can pa sakil yinchꞌovenak-va chiquivach. 21 ¿Anchique roma tak rat xa 
chua yen nacꞌutuj-va? Tacꞌutuj chique re jeꞌcꞌaxayon vichin. Tacꞌutuj chique 
andex re jeꞌmbin. Y tatzꞌeta-na-paꞌ, rejeꞌ jabal quitaman andex re nbin yen 
chique.

22 Y jacꞌa tak re Jesús jeꞌrubin chic-ka re tzij reꞌ, jun chique re policías 
re cꞌo-apo chireꞌ chunakaj re Jesús xuyaꞌ jun bic kꞌaꞌ cha * y xubij: 
¿Anchique roma tak quireꞌ xachꞌo-apo cha la namalaj sacerdote?

23 Pero re Jesús xubij cha re policía reꞌ: Vo xa cꞌo chꞌabal re mana-ta 
rubixic ximban-apo cha, tabij cꞌa-pa andex che chꞌabal re man pa rubiyal-
ta ximbij-apo. Y vo xa ronojel re ximbij-apo, otz, ¿anchique roma tak 
xayaꞌ jun bic kꞌaꞌ chua? xchaꞌ re Jesús.

24 Cꞌareꞌ re Anás xutak-apo re Jesús chach re Caifás re namalaj 
sacerdote chupan re tiempo reꞌ. Y re Jesús ximil tak xcꞌuax-a.

Re Pedro nubij chic jun bey che man rutaman-ta rach re Jesús
25 Jacꞌa re Pedro paꞌal-apo chuchi-kꞌakꞌ * rumekꞌon-riꞌ. Y jecꞌo xeꞌcꞌutun 

cha: Rat yat ru-discípulo re jun ache tzꞌamon, xeꞌchaꞌ cha.
Y re Pedro xa xutzꞌuc tzij roma rejaꞌ xubij: Yen man yin discípulo-ta 

chin re jun ache reꞌ, xchaꞌ.
26 Y jun chique re ru-mozo re namalaj sacerdote, ruchꞌalal baꞌ re ache 

re xlisas ruxquin roma re Pedro, * xucꞌutuj cha re Pedro y xubij: Ja rat re 
xatintzꞌat che yatcꞌo riqꞌuin re Jesús chireꞌ ancheꞌ xbakatzꞌama-va-pa, xchaꞌ 
cha.

27 Jacꞌa re Pedro xutzꞌuc chic tzij jun bey y xubij, che mana-ta yen. Y 
can jareꞌ tak xbetzirim-pa re momaꞌ. *

Tak re Jesús xcꞌuax chach re Pilato
28 Y chireꞌ pa rachoch re Caifás cꞌo-va re Jesús chin niban juzgar. Rejaꞌ can 

poban-apo chach re Caifás. Y chireꞌ cꞌa xel-va-a chin che neꞌjach pa rukꞌaꞌ 
re gobernador rubiniꞌan Pilato, * re cꞌo chireꞌ pa ru-palacio. Y namakꞌaꞌ tak 
xbanataj reꞌ. Y re jeꞌacꞌayon-apo chin re Jesús man xeꞌoc-ta-apo pa palacio, 
roma chiquivach rejeꞌ xajan. * Y chukaꞌ chin quireꞌ rejeꞌ yeꞌtiquir niquitaj re 
andex nitij chupan re kanamakꞌij rubiniꞌan pascua. * 29 Y re Pilato re gobernador 
xbeꞌel-pa y xucꞌutuj chique re jeꞌacꞌayon-apo chin re Jesús: ¿Andex che mac 
rubanon re jun achel reꞌ, mareꞌ icꞌamom-pa chinoch chin nisujuj? xchaꞌ chique.

30 Y re vinak re jeꞌacꞌayon-apo chin re Jesús chach re gobernador, 
xquibij cha: Vo xa re ache reꞌ man-ta banoy-chꞌaꞌoj, man-ta kapoban 
chavach chin naban juzgar, xeꞌchaꞌ cha.

31 Jareꞌ tak re Pilato xubij chique: Ticꞌuaj chic-a yex re ache reꞌ y tibanaꞌ 
juzgar yex can anchaꞌl nubij re i-ley, xchaꞌ re Pilato chique.

Pero re achiꞌaꞌ re cꞌo quikꞌij chakacojol yoj re yoj israelitas, xquibij cha: 
Yoj man jun ley pa kakꞌaꞌ chin nakabij che nakaquimisaj jun vinak cho 
cruz, xeꞌchaꞌ.

32 Y can jareꞌ nibanataj re rubin chic re Jesús, che andex che camic 
xtoc-a cha. * 33 Y re Pilato, re gobernador xoc chic-apo pa ru-palacio. Y 
xrayoj re Jesús y cꞌareꞌ xucꞌutuj cha: ¿Ja rat re qui-Rey re israelitas?

34 Pero re Jesús xubij cha re Pilato: ¿Re xacꞌutuj chua, can aviqꞌuin 
como rat pitinak-va, o xa nicꞌaj chic vinak re jeꞌbiyom-pa chava? xchaꞌ.

35 Jareꞌ tak re Pilato xubij cha re Jesús: Yen can man jun otz nucꞌam-pa 
chua, roma yen man yin israelita-ta. Re xeꞌjacho avichin pa nukꞌaꞌ ja re 
avinak y re principal tak sacerdotes. ¿Andex cꞌa che mac abanon?

36 Y re Jesús xubij cha re Pilato: Yen can yin Rey-va, pero man anchaꞌl-
ta chin re ruchꞌulef. Roma xe-ta yin anchaꞌl re Rey chin re ruchꞌulef, 
conojel-ta re samajelaꞌ jecꞌo viqꞌuin yeꞌtajin-ta chic che ayoval, che man 
quinjach-a pa quikꞌaꞌ re achiꞌaꞌ re cꞌo quikꞌij chiquicojol re nuvinak 
israelitas. Yen man yin Rey-ta anchaꞌl chin re ruchꞌulef. *

37 Pero re Pilato xubij cha re Jesús: ¿Entonces rat can yat Rey-va? xchaꞌ.
Y re Jesús jareꞌ tak xubij cha: Jaꞌ, quireꞌ. Yen can yin Rey-va anchaꞌl re 

xabij. * Can chin-va reꞌ tak xinalax chach re ruchꞌulef y chin che nintzijoj 
re katzij chꞌabal chiquivach re vinak. Y conojel cꞌa re yeꞌniman y je richin 
chic re katzij chꞌabal, can niquiban-va re nimbij yen chique, xchaꞌ.

38 Y re Pilato xucꞌutuj cha re Jesús: ¿Andex reꞌ re katzij?
Y tak rubin chic can quireꞌ cha re Jesús, re Pilato xa xel chic-a chireꞌ pa 

ru-palacio chin xbechꞌo chiquivach re kavinak israelitas y xubij chique: 
Yen man jun chꞌaꞌoj ninvel chij re jun ache reꞌ. * 39 Pero ronojel junaꞌ 
chupan re kꞌij chin re pascua, yex nicꞌutuj che yen ninlisaj-a * jun chique 
re ivinak re jecꞌo pa cárcel. ¿Re vocame, yex nijoꞌ che yen ninlisaj-a libre 
re Rey ivichin yex re yix israelitas? xchaꞌ chique.

40 Jacꞌa re vinak reꞌ, jun pa quichiꞌ xeꞌchꞌo-apo cha re Pilato y xquibij: 
Ja re Barrabás talisaj-a libre y mana-ta re ache reꞌ, xeꞌchaꞌ.

Y re ache rubiniꞌan Barrabás xa jun ache elekꞌom.

19  1 Y mareꞌ re Pilato re gobernador xubij che tichꞌay re Jesús. * 2 Jacꞌa re 
soldados xquipachꞌuj jun kꞌayis re camas ruqꞌuixal. Y xquiban jun corona 

cha y cꞌareꞌ xquiyaꞌ pa rujalom re Jesús. Cꞌareꞌ xquiyaꞌ chukaꞌ jun tziak morado 
chij re Jesús, can anchaꞌl-va re yeꞌquicusulaꞌ re reyes. * 3 Y re soldados reꞌ niquibila-
apo chach re Jesús: ¡Camas cꞌa caquiꞌcot rat re qui-Rey re israelitas! yeꞌchaꞌ.

Y niquiyalaꞌ chukaꞌ kꞌaꞌ cha.
4 Jareꞌ tak re Pilato xel chic-pa jun bey pa ru-palacio chin xchꞌo 

chiquivach re vinak, y rejaꞌ xubij chique: Titzuꞌ, jacꞌa ache reꞌ ninlisaj-pa 
chivach, chin titamaj che rejaꞌ man jun chꞌaꞌoj * ninvel chij, xchaꞌ.

5 Y tak re Jesús xbeꞌel-pa, can rucusan chic re corona re banon cha 
qꞌuix y chukaꞌ rucusan chic re tziak morado. Y jareꞌ tak re Pilato xubij: 
Jacꞌa ache re cꞌo reꞌ, xchaꞌ chique.

6 Can xe xquitzꞌat re Jesús, re principal tak sacerdotes y re policías 
jun pa quichiꞌ xeꞌchꞌo y xquibij: ¡Tatakaꞌ ruquimisasic cho cruz! ¡Tatakaꞌ 
ruquimisasic cho cruz! xeꞌchaꞌ.

Y jareꞌ tak re Pilato xubij chique: Yen man jun chꞌaꞌoj ninvel chij, chin 
quireꞌ nintak-ta ruquimisasic cho cruz. Y vo xa yex ninojij che cꞌo ley pan 
ikꞌaꞌ chin nitak ruquimisasic cho cruz, teꞌicꞌama-a, xchaꞌ rejaꞌ chique.

7 Pero re achiꞌaꞌ re cꞌo quikꞌij chakacojol yoj re yoj israelitas, xquibij-apo 
cha re Pilato: Rejaꞌ nubij che Rucꞌajol re Dios, * y mareꞌ tiene que nika re 
camic pa rueꞌ, roma quireꞌ nubij re ka-ley, xeꞌchaꞌ.

8 Re Pilato can ruxibin-va-riꞌ, y tak xucꞌaxaj re xquibij re vinak, che re Jesús 
nubij che Rucꞌajol re Dios, xpa cꞌa más ximbireꞌ riqꞌuin. 9 Cꞌareꞌ rejaꞌ xoc chic-
apo pa ru-palacio y xucꞌutuj cha re Jesús: ¿Ancheꞌ cꞌa capo-va rat? xchaꞌ cha.

Y re Jesús man jun tzij xubij cha. *
10 Jareꞌ tak re Pilato xubij cha re Jesús: ¿Anchique roma tak man jun 

tzij nabij-pa chua yen? ¿Man ataman-ta cꞌa che yen cꞌo autoridad pa 

nukꞌaꞌ chin yatinquimisaj cho cruz y chin yatinlisaj-a chukaꞌ? xchaꞌ re 
Pilato cha re Jesús.

11 Y re Jesús xubij: Rat man jun a-autoridad cꞌo pa nueꞌ yen, xe-ta 
man-ta ja re Dios * re cꞌo chilaꞌ chicaj re yaꞌyon chava. Roma can ja rejaꞌ 
yaꞌyom-pa autoridad pan akꞌaꞌ. Y vo xa xtatak nuquimisasic, can cꞌo 
amac, pero re más cꞌo rumac ja re xinjacho pan akꞌaꞌ, xchaꞌ re Jesús.

12 Can jareꞌ tak re Pilato xutaj rukꞌij chin nulisaj-ta-a. Pero re kavinak 
israelitas jun pa quichiꞌ xeꞌchꞌo, y xquibij: Vo xa xtalisaj-a, man junan-ta 
avach riqꞌuin re César. Roma xabanchique nibin che rejaꞌ jun Rey, * can 
nutzelaj re César, roma yoj kataman che ja re César re cꞌo más rukꞌij.

13 Tak re Pilato xucꞌaxaj re tzij xquibij re vinak cha, xuxibij-riꞌ. Y cꞌareꞌ 
rejaꞌ xubij che tilisas-pa re Jesús. Y re Pilato xbetzꞌuye-pa re ancheꞌ 
can tuban-va juzgar, re jay re nibex Enlosado cha y re pa kachꞌabal 
yoj re yoj israelitas nibex Gabata cha. 14 Re kꞌij reꞌ, jareꞌ tak nitiquir re 
jun kanamakꞌij yoj re yoj israelitas, jun namakꞌij rubiniꞌan pascua, y 
mareꞌ tak conojel vinak niquibanalaꞌ chic utzil ronojel re xtoc chique. 
Y pa nicꞌaj-kꞌij laꞌk cha re kꞌij reꞌ tak re Pilato xubij chique re vinak re 
jeꞌaponak chireꞌ: Jacꞌa i-Rey reꞌ, xchaꞌ chique.

15 Pero re vinak re quimalon-apo-quiꞌ, jun pa quichiꞌ xeꞌchꞌo-apo y 
xquibij: ¡Tiquimisas! ¡Tiquimisas! ¡Tiquimisas cho cruz! xeꞌcha-apo.

Y re Pilato xubij chique: ¿Ja re i-Rey * re nijoꞌ che nintak ruquimisasic 
cho cruz?

Pero re principal tak sacerdotes xquibij-apo: Xaxe re César re cꞌo más 
rukꞌij chakavach yoj, xeꞌchaꞌ.

16 Y jareꞌ tak re Pilato xuban re niquicꞌutuj re vinak cha. Xujach-a re 
Jesús pa quikꞌaꞌ re xqueꞌquimisan richin cho cruz, * y rejeꞌ xquicꞌuaj-a. *

Tak re Jesús xbajex cho cruz
17 Y re Jesús rucꞌuan-a re ru-cruz * binak, chin neꞌbajex cho cruz pa jun lugar 

rubiniꞌan Calavera. Y re pa kachꞌabal yoj re yoj israelitas Gólgota yojchaꞌ cha 
re lugar reꞌ. 18 Tak xeꞌbapon-a chireꞌ, xquibajij re Jesús cho cruz. Y chupan 
re hora reꞌ, quireꞌ chukaꞌ xban chique je caꞌeꞌ chic achiꞌaꞌ. Y pa quinicꞌajal re 
je caꞌeꞌ achiꞌaꞌ re jeꞌbajin chach re qui-cruz, chireꞌ xcꞌue-va re cruz re ancheꞌ 
bajin-va re Jesús. * 19 Y re Pilato re gobernador, cꞌo jun tzij xutzꞌibaj-a chach jun 
tzꞌalam y jareꞌ xcꞌueꞌ pa rueꞌ ru-cruz re Jesús. Re tzij re cꞌo-a chach re tzꞌalam 
nubij: Jesús aj-Nazaret, qui-Rey re israelitas, * nichaꞌ. 20 Re tzij reꞌ, can conojel 
re vinak yeꞌtzꞌeto can, roma re lugar ancheꞌ xbajex-va re Jesús cho cruz, xa can 
nakaj cꞌo-va cha re tenemit Jerusalén. Y re tzij reꞌ, pan oxeꞌ cꞌa chꞌabal tzꞌiban-

va-a. Can tzꞌiban pa kachꞌabal yoj re yoj israelitas, pa quichꞌabal re aj-Grecia 
y pa quichꞌabal chukaꞌ re vinak aj-Roma. 21 Jacꞌa re principal tak sacerdotes 
chakacojol yoj re yoj israelitas xbequichꞌojij cha re Pilato: Man-ta xatzꞌibaj re 
tzij: Qui-Rey re israelitas, roma man quire-ta. Xa ja rejaꞌ xbin. Mareꞌ tajalaꞌ cꞌa 
rubanic y tatzꞌibaj: Xa ja yen yimbin che yin qui-Rey re israelitas, xeꞌchaꞌ.

22 Pero re Pilato xubij chique re principal tak sacerdotes: Re xintzꞌibaj-
yan, can ntzꞌiban chic. Man nicꞌatzin-ta che ninjal chic rubixic, xchaꞌ 
chique.

23 Jacꞌa re soldados xeꞌbajin chin re Jesús cho cruz. Y tak xquibajij-yan 
re Jesús cho cruz, re soldados reꞌ xbequicꞌama-pa re rutziak re Jesús * re 
jeꞌquilisan can chij. Re tziak reꞌ xquijach chiquivach rejeꞌ. Cajeꞌ xquiban 
cha, roma je cajeꞌ rejeꞌ. Jacꞌa re jun tziak re nibex túnica cha man tꞌison-
ta, xa can pa rubanic-va quireꞌ. 24 Mareꞌ tak rejeꞌ xquibilaꞌ chiquivach: 
Man takaratz re jun tziak reꞌ. Xa takabanaꞌ sortear, chin quireꞌ xa jun 
nicꞌuan-a, xeꞌchaꞌ rejeꞌ.

Re xbanataj riqꞌuin rutziak re Jesús, can tzꞌiban-va can chupan re 
ruchꞌabal re Dios. Roma chupan re ruchꞌabal re Dios nubij: Xeꞌquijachalaꞌ 
re nutziak chiquivach y chukaꞌ xquiban sortear. * Y can quire-va xquiban 
re soldados. Can xbanataj-va anchaꞌl re tzꞌiban can.

25 Chireꞌ chuxeꞌ re cruz re ancheꞌ bajin-va re Jesús cꞌo-apo re María 
re ruteꞌ re Jesús y chukaꞌ re ru-tía re Jesús. Re María re ruxayil re ache 
rubiniꞌan Cleofas y re María Magdalena jecꞌo-apo * chukaꞌ. 26 Y tak re 
Jesús xutzꞌat-pa re ruteꞌ y yen re yin ru-discípulo re camas yinrajoꞌ, * xubij 
cha re ruteꞌ: Vocame ja re nu-discípulo reꞌ re xtichajin avichin, y can 
anchaꞌl aval xtuban aviqꞌuin, xchaꞌ cha.

27 Cꞌareꞌ xubij chukaꞌ chua yen: Vocame ja rat re xcachajin chin re nteꞌ, 
y can anchaꞌl chukaꞌ ateꞌ tabanaꞌ riqꞌuin, xchaꞌ chua.

Y yen can xinimaj-va, roma can jareꞌ tak xincꞌam rach re María pa 
vachoch.

Tak xcom re Jesús
28 Y roma re Jesús can rutaman chic che ronojel re samaj yiꞌom-pa cha 

roma re Dios xcꞌachoj-yan, y tiene que nibanataj ronojel re tzꞌiban can 
chupan re ruchꞌabal re Dios, * xa mareꞌ tak rejaꞌ xubij che nichakeꞌj nuchiꞌ.

29 Y chireꞌ cꞌo-apo jun lak re nojnak che vinagre. Y re soldados chupan 
reꞌ xquimuba-a jun anchaꞌl boꞌj re nibex esponja cha, xquiya-a chutzaꞌn jun 
chꞌet cheꞌ rubiniꞌan hisopo, y cꞌareꞌ xquiya-apo chuchiꞌ. * 30 Y tak re Jesús 
rukumun chic can re vinagre, rejaꞌ xubij: Xcꞌachoj ronojel re nusamaj, xchaꞌ.

Y jareꞌ tak xujach re ránma, roma jareꞌ tak xulucuba-pa rujalom y man 
chic * xsilon-ta.

Jun soldado nujuꞌ rutzaꞌn re ru-lanza chucꞌalcꞌaꞌx re Jesús
31 Re kꞌij reꞌ, conojel kavinak israelitas niquibanalaꞌ chic utzil ronojel, 

roma nitiquir-yan re jun namalaj kꞌij. Y mareꞌ tak re achiꞌaꞌ re cꞌo quikꞌij 
xeꞌba riqꞌuin re Pilato y xbequicꞌutuj cha chin tikꞌajlox cakan re jecꞌo cho 
cruz, chin quireꞌ yeꞌlisas-a. Roma man rucꞌamon-ta che re achiꞌaꞌ reꞌ yeꞌcꞌueꞌ 
can chach re qui-cruz chupan re namalaj kꞌij, roma can pascua-va * y chukaꞌ 
kꞌij chin uxlanen. * 32 Y re soldados xeꞌbapon quiqꞌuin re jecꞌo chach re qui-
cruz, rejeꞌ xquikꞌaj rakan re nabey y can ja chukaꞌ quireꞌ xquiban cha re jun 
chic. Can che je caꞌeꞌ xkꞌajlox cakan. 33 Jacꞌa tak xeꞌbapon riqꞌuin re Jesús, 
xa man xquikꞌaj-ta chic rakan, roma xquitzꞌat che quiminak chic.

34 Astapaꞌ xquitzꞌat che re Jesús quiminak chic, jun chique re soldados 
xujuꞌ rutzaꞌn re ru-lanza chucꞌalcꞌaꞌx re Jesús, y jareꞌ tak xbeꞌel-pa quicꞌ * y 
yaꞌ. 35 Y yen re xintzꞌeto che quireꞌ xbanataj, nimbij quireꞌ, y re nimbij yen 
can katzij-va. * Can xintzꞌat y ntaman, y mareꞌ can katzij-va re nintzijoj 
chupan re libro reꞌ, chin chiyixnojel-ta yex ninimaj chukaꞌ. 36 Roma re 
xbanataj, can xbanataj chin quireꞌ katzij neꞌel-va re nubij chupan re 
ruchꞌabal re Dios. Roma re tzꞌiban can nubij: Man jun rubakil rejaꞌ re 
xtiquikꞌaj-ta. * 37 Y chupan re ruchꞌabal re Dios, cꞌo chic jun tzij re tzꞌiban 
can chij re Jesús, re nubij: Can xtiquitzꞌat re Jun xsocotaj pa quikꞌaꞌ, re 
Jun re acꞌayon re socotajic re xban cha riqꞌuin jun lanza. *

Tak xmuk re Jesús
38 Cꞌareꞌ cꞌo jun ache rubiniꞌan José re aj pa tenemit Arimatea, * y astapaꞌ 

man jun bey xubij che rejaꞌ jun tzekelbey chin re Jesús. Rejaꞌ man cꞌa 
rutzijon-ta che runiman re Jesús, roma nuxibij-riꞌ chiquivach re achiꞌaꞌ re 
cꞌo quikꞌij chakacojol yoj re yoj israelitas. * Y jacꞌa rejaꞌ re xapon riqꞌuin re 
Pilato re gobernador, chin che xboꞌrcꞌutuj utzil cha che tuyaꞌ re ru-cuerpo 
re Jesús cha chin numuk. Y re Pilato xuyaꞌ kꞌij cha. Xpa re José, xboꞌrkasaj-
pa re ru-cuerpo re Jesús y xucꞌuaj-a. 39 Y chukaꞌ jun ache rubiniꞌan 
Nicodemo, re xapon pa jun tokꞌokꞌaꞌ * riqꞌuin re Jesús tak cꞌa cꞌas rejaꞌ cheꞌ, 
y jacꞌa chukaꞌ rejaꞌ xapon chupan re kꞌij reꞌ tak xcom-yan re Jesús, rucꞌuan-
apo mirra xalon riqꞌuin nicꞌaj chic akꞌom * jubul-oc ruxlaꞌ. Che nojel re 
akꞌom rucꞌuan laꞌk-apo jun quintal. 40 Xeꞌpa re José y re Nicodemo, xquipis 
re ru-cuerpo re Jesús pa tak tziak re cꞌo akꞌom jubul-oc ruxlaꞌ chij. Rejeꞌ 

quireꞌ xquiban riqꞌuin re ru-cuerpo re Jesús, roma re kavinak israelitas 
can quire-va niquiban quiqꞌuin re vinak yeꞌcom. 41 Y chireꞌ chupan re 
lugar re ancheꞌ xbajex-va re Jesús cho cruz, cꞌo jun ulef ticon rach re nibex 
huerto cha. Y chireꞌ cꞌo jun jul cꞌoton quichin anamaꞌiꞌ y man cusan-ta. * 
Can man jun cꞌa ánma re yiꞌon-ta chupan re jul reꞌ. 42 Y chireꞌ chupan re 
jul reꞌ xquiya-va re ru-cuerpo re Jesús, roma xkꞌakꞌij-yan-ka chiquivach y 
re jul reꞌ nakaj cꞌo-va. Y re kanamakꞌij yoj re yoj israelitas re namalaj kꞌij 
nitiquir-yan, mareꞌ re kavinak niquibanalaꞌ chic utzil ronojel. *

Tak xcꞌastaj-yan re Jesús

20  1 Y chupan re domingo re nabey kꞌij chin re semana, re María 
Magdalena xba chuchiꞌ re jul * re ancheꞌ xmuk-va re Jesús. Y 

cumaj-yan tak cꞌa kꞌokoꞌm cheꞌ jareꞌ tak xba. Y jareꞌ tak xutzꞌat re aboj re 
anchok cha tzꞌapin-va can ruchiꞌ re jul, xa elisan chic-a. 2 Mareꞌ jonanin 
xtzolaj y xapon ancheꞌ cꞌo-va re Simón Pedro y yen Juan re discípulo 
camas xinjovax roma re Jesús. * Re María Magdalena xboꞌrbij chaka, che 
jecꞌo xeꞌlisan-a re ru-cuerpo re Ajaf Jesús pa jul, roma manak chic. Y 
vocame man kataman-ta ancheꞌ xbequiya-va can, xchaꞌ chaka.

3 Re Pedro y yen, can xe xkacꞌaxaj re xubij re María Magdalena chaka, 
can jareꞌ xojel-a y xojba chuchiꞌ re jul. * 4 Jonanin xojba che yoj caꞌeꞌ. Xa 
jacꞌa yen yimbiyin baꞌ más que chach re Pedro, mareꞌ xinyaꞌ can, y ja yen re 
xinapon nabey chuchiꞌ re jul. 5 Y tak xinapon, xinluque-ka chin yinachan-
apo pa jul, y xeꞌntzꞌat re tziak * re jecꞌo can chireꞌ, pero man xinoc-ta-apo pa 
jul. 6 Y cꞌareꞌ xapon-apo re Simón Pedro roma can tzakatal-apo chuij, y rejaꞌ 
choj xoc-apo pa jul, y xutzꞌat re tziak re jecꞌo can chireꞌ. 7 Jacꞌa re tziak re 
pison-a rujalom re Jesús, cꞌa jucꞌan chic cꞌo-va can, banon can rubanic. Can 
man junan-ta cꞌo can quiqꞌuin re nicꞌaj chic tziak. 8 Cꞌareꞌ xinoc-apo chukaꞌ 
yen, re xinapon nabey chuchiꞌ re jul. Y tak yin-aconak chic-apo, xintzꞌat 
ronojel y xinimaj che re Jesús xcꞌastaj-yan-a. 9 Yoj xa can cꞌaja tak xkatzꞌat, 
cꞌareꞌ xkanimaj, y man kꞌaxnak-ta pa kaveꞌ re nubij chupan re ruchꞌabal re 
Dios re tzꞌiban can chij re Jesús, che tiene que nicꞌastaj-pa chiquicojol re 
anamaꞌiꞌ. * 10 Y re yoj caꞌeꞌ discípulos, can jareꞌ tak xojtzolaj-a chakachoch.

Tak re Jesús xucꞌut-riꞌ chach re María Magdalena
11 Jacꞌa re María Magdalena ndokꞌ xcꞌueꞌ can chireꞌ chuchi-jul. Y tak 

rejaꞌ camas ndokꞌ, xluque-ka chin xnachan-apo chupan re jul. 12 Y jareꞌ 
tak xeꞌrutzꞌat je caꞌeꞌ ángeles re jeꞌquicusalon sak tak tziak. Re je caꞌeꞌ 
ángeles reꞌ jeꞌtzꞌuyul. Re jun tzꞌuyul re ancheꞌ xcꞌue-va rujalom re Jesús y 

re jun chic ancheꞌ xcꞌue-va re rakan. 13 Y re je caꞌeꞌ ángeles reꞌ xquicꞌutuj-
pa cha re María Magdalena: ¿Anchique roma tak yatokꞌ? xeꞌchaꞌ cha.

Y rejaꞌ xubij chique: Yen yinokꞌ, roma jecꞌo xeꞌlisan-a re ru-cuerpo re 
Vajaf Jesús y man ntaman-ta ancheꞌ xbequiya-va can chinoch, xchaꞌ chique.

14 Y tak rejaꞌ rubin chic-ka re tzij reꞌ, xtzuꞌun can chij. Rejaꞌ can xutzꞌat 
che cꞌo jun paꞌal-apo chij can, pero man xutamaj-ta rach che ja re Jesús 
re cꞌo-apo chij can. * 15 Jareꞌ tak re Jesús xucꞌutuj cha re María Magdalena: 
¿Anchique nacanoj y anchique roma chukaꞌ tak camas yatokꞌ? xchaꞌ cha.

Y re María Magdalena xunojij che re nichꞌo riqꞌuin xa ja re nisamajin re 
ulef reꞌ, re ticon rach, mareꞌ tak rejaꞌ xubij cha: Vo xa ja rat re xacꞌuan-a 
re ru-cuerpo re Vajaf Jesús, tabij cꞌa chua ancheꞌ xbaya-va can, y yen 
xtincanoj ancheꞌ xtinya-va, xchaꞌ cha.

16 Pero re Jesús xchꞌo chic-apo cha y xubij: María, xchaꞌ.
Y re María Magdalena can jareꞌ xutamaj ruchꞌabal re Jesús, xuposcolij-

riꞌ y xubij cha: Raboni, xchaꞌ. Roma yoj re yoj israelitas quireꞌ nakabij cha 
jun maestro.

17 Re María Magdalena xrajoꞌ xukꞌetej re Jesús, pero re Jesús xubij cha: Man 
quinakꞌetej. Yen cꞌamaje-na quimba riqꞌuin re Nataꞌ chilaꞌ chicaj. Xa cabiyin 
chubixic chique re hermanos, * che yen can yimba riqꞌuin re Nataꞌ, re can Irtaꞌ 
chukaꞌ yex. Can yimba cꞌa riqꞌuin re nu-Dios, re i-Dios chukaꞌ yex, xchaꞌ cha.

18 Y re María Magdalena can xapon-va kaqꞌuin yoj re yoj discípulos, 
chin xboꞌrbij chaka che xutzꞌat re Ajaf Jesús, y chin chukaꞌ xboꞌrbij chaka 
re bin-a cha.

Tak re Jesús xucꞌut-riꞌ chakavach yoj re yoj discípulos
19 Y tak xkꞌokꞌa-ka chupan re kꞌij reꞌ, re domingo re nabey kꞌij chin re semana, 

yoj re yoj discípulos kamalon-kiꞌ, pero can jeꞌkatzꞌepelom-pa re ruchiꞌ tak jay re 
ancheꞌ yojcꞌo-va, roma yoj can nakaxibij-kiꞌ chiquivach re kavinak israelitas. Y 
jacꞌa tak katzꞌapin kachiꞌ, jareꞌ tak xkatzꞌat che cꞌo re Jesús pa kacojol * y xubij 
chaka: Re ivánma can-ta otz nunaꞌ roma yininiman chic, xchaꞌ chaka.

20 Tak rejaꞌ xubij-yan-ka re chꞌabal reꞌ chaka, can xucꞌutulaꞌ chakavach re 
rusocotajic. Can xucꞌutulaꞌ re rukꞌaꞌ y re chucꞌalcꞌaꞌx. Y yoj camas xojquiꞌcot, 
roma xkatzꞌat * che can ja-va re Ajaf Jesús. 21 Cꞌareꞌ re Jesús can xubij chic 
jun bey chaka: Re ivánma can-ta otz nunaꞌ roma yininiman chic. Vocame 
can yixintak-a, anchaꞌl tak xinrutak-pa re Nataꞌ * chubanic re rusamaj.

22 Y tak rubin chic-ka re tzij reꞌ, rejaꞌ xuxipuj pa kaveꞌ y xubij chaka: 
Can ticꞌuluꞌ cꞌa re Espíritu Santo. 23 Y roma re Espíritu Santo cꞌo iviqꞌuin, 
yex can yixtiquir nibij chique re vinak re yinquinimaj che xeꞌcuyutaj-yan 

* 20.25 Sal. 22:16. * 20.26 Jn. 20:19. * 20.28 Sal. 118:28. * 20.29 2 Co. 5:7; 1 P. 1:8. 
* 20.30 Jn. 21:25. * 20.31 Jn. 3:15, 16. 

re quimac. Y chukaꞌ yixtiquir nibij chique re man yinquinimaj-ta che man 
cuyutajnak-ta re quimac, xchaꞌ re Jesús chaka.

Re Tomás nutzꞌat re Jesús tak xcꞌastaj-yan chiquicojol re anamaꞌiꞌ
24 Jacꞌa re Tomás re jun chaka yoj re yoj doce ru-discípulos re Jesús, re 

nibex chukaꞌ Dídimo cha, xa man cꞌo-ta-pa kaqꞌuin tak re Jesús xbecꞌulun 
chakacojol. 25 Y mareꞌ yoj re yoj ruchibil re Tomás xkabij cha: Yoj xkatzꞌat 
re Ajaf Jesús, xojchaꞌ cha.

Pero rejaꞌ man xunimaj-ta, xa xubij chaka: Yen can cꞌaja tak ntzꞌeton 
chic re socotajic re xeꞌrucꞌuaj re rukꞌaꞌ coma re clavos, cꞌajareꞌ tak xtinimaj. 
Can cꞌaja tak njuꞌun chic-apo re rueꞌ tak nukꞌaꞌ pa tak socotajic re pa 
rukꞌaꞌ * re Jesús, y njuꞌun chic-apo re nukꞌaꞌ chucꞌalcꞌaꞌx chupan re socotajic 
re xuban re lanza cha, cꞌajareꞌ xtimbij che ja rejaꞌ, xchaꞌ re Tomás chaka.

26 Vakxakiꞌ kꞌij takꞌax-va reꞌ tak yoj re yoj discípulos xkatzꞌat re Jesús. 
Yoj can kamalon chic-kiꞌ jun bey, katzꞌapin kachiꞌ pa jay y cꞌo re Tomás 
kaqꞌuin. Y jareꞌ tak xbecꞌulun chic jun bey, y re ruchiꞌ tak jay can 
jeꞌtzꞌapal. * Re Jesús xbecꞌulun chakacojol y xubij chaka: Re ivánma can-ta 
otz nunaꞌ roma yininiman chic, xchaꞌ chaka.

27 Y can jareꞌ xubij cha re Tomás: Taju-pa re rueꞌ tak akꞌaꞌ vovaꞌ y 
caꞌtzuꞌ re nukꞌaꞌ jeꞌsocotajnak. Taya-pa la akꞌaꞌ chinucꞌalcꞌaꞌx y taju-pa 
chupan re socotajic re xuban re lanza chua. Can tanimaj y man taban 
anchaꞌl niquiban re nicꞌaj chic vinak, re xa man yinquiniman-ta.

28 Y re Tomás xubij cha re Jesús: Can jacꞌa rat re nu-Dios yen * y Vajaf 
yen, xchaꞌ.

29 Pero re Jesús xubij cha re Tomás: Cꞌaja vocame nanimaj roma xinatzꞌat. 
Otz-quibanoj re yinquinimaj, astapaꞌ man yinquitzꞌeton-ta, * xchaꞌ re Jesús.

Re Jesús can Rucꞌajol-va re Dios
30 Re Jesús camas qꞌuiy milagros xeꞌrubanalaꞌ, chin che tikꞌalajin che 

can ja-va re Dios takayom-pa richin, pero xa man ronojel-ta cꞌa jeꞌntzꞌiban 
can chupan re libro reꞌ. * Y ronojel reꞌ, can chakavach yoj re yoj ru-
discípulos xubanala-va. 31 Jacꞌa re jeꞌntzꞌiban can chupan re libro reꞌ, 
can jeꞌntzꞌiban can chin che yex tinimaj che re Jesús can jareꞌ re Cristo 
re Rucꞌajol re Dios. Y tak xtinimaj, xticꞌul re icꞌaslen re man niqꞌuis-ta, * 
roma can xiban confiar-iviꞌ riqꞌuin rejaꞌ.

Tak re Jesús xucꞌut-riꞌ chakavach yoj re yoj vukuꞌ ru-discípulos

21  1 Después de que xbanataj ronojel reꞌ, re Jesús xucꞌut chic-riꞌ jun bey 
chakavach yoj re yoj ru-discípulos. Rejaꞌ ja chuchiꞌ re lago rubiniꞌan 

Tiberias, chireꞌ xucꞌut-va-riꞌ chakavach. Y ja quireꞌ rubanic tak rejaꞌ xucꞌut-
riꞌ chakavach chuchiꞌ re lago. 2 Re Simón Pedro, re Tomás re nibex chukaꞌ 
Dídimo cha, re Natanael re aj pa tenemit Caná re tenemit reꞌ chin re Galilea, 
y re yoj caꞌeꞌ yoj re yoj rucꞌajol re Zebedeo * yen Juan y re Jacobo, y je caꞌeꞌ 
chic discípulos, can kacꞌuan-kiꞌ. 3 Y jareꞌ tak re Simón Pedro xubij: Yen yimba 
chutzꞌamic car, xchaꞌ chaka, y yoj xkabij cha: Yoj yojba chukaꞌ chavij.

Y can konojel-va xojba y xojoc-a pa jun canoa. Yoj can jun akꞌaꞌ xojcꞌaseꞌ, 
pero man jun car xkatzꞌam. 4 Jacꞌa tak xsakar-ka, re Jesús xapon y xbepaꞌeꞌ 
cꞌa chireꞌ chuchiꞌ re lago. Pero yoj re yoj discípulos man cꞌa xkatamaj-ta-
pa rach anchique paꞌal chuchi-yaꞌ. 5 Y rejaꞌ xchꞌo-apo chaka y xubij: ¿La 
manak como jun car iviqꞌuin chin che niya-ta chua? * xcha-apo chaka.

Y yoj xkabij-pa cha: Man jun car cꞌo kaqꞌuin chin che nakaya-ta chava, 
xojcha-pa cha.

6 Xpa re Jesús xubij-apo chaka: Tiya-ka la iyaꞌl chin nitzꞌam car chireꞌ 
pa rajquikꞌaꞌ la canoa y can jecꞌo car xqueꞌitzꞌam, xchaꞌ chaka.

Y jareꞌ tak yoj xkaya-ka re yaꞌl chin nakatzꞌam car pa yaꞌ. Y cꞌareꞌ man 
chic yojtiquir-ta nakalisaj-a, roma camas qꞌuiy car * xeꞌoc-pa chupan re 
yaꞌl. 7 Y yen re discípulo re camas xinjovax roma re Jesús, * can jareꞌ 
tak xinchꞌo-apo cha re Pedro y ximbij cha: La xchꞌo-pa chaka, ja re Ajaf 
Jesús, xinchaꞌ cha.

Y re Simón Pedro, can xe xucꞌaxaj re ximbij cha, can jareꞌ tak xucusaj-
pa re jun chic rutziak re rulisan can chij y xutorij-pa-riꞌ pa yaꞌ chin 
ndel-pa. 8 Jacꞌa yoj can cꞌaja-na pa canoa xojpo-va, y kakararem-pa re yaꞌl 
nojnak che car. Man can-ta naj re yoj-aconak-apo pa rueꞌ re lago. Xa jun 
laꞌk oxeꞌ rakan-cꞌam. 9 Y tak xojeka y xojel-pa pa canoa chin xojka can pan 
ulef, xkatzꞌat cꞌa che cꞌo jun kꞌakꞌ baxon y jabal chic rachak kejnak. Y pa 
rachak-kꞌakꞌ cꞌo jun car saꞌon-ka, y vay chukaꞌ. 10 Re Jesús xubij chaka: Cꞌo 
car re cꞌa ba-oc queꞌitzꞌam-va-pa. Queꞌicꞌama-pa caꞌe-oxeꞌ, xchaꞌ chaka.

11 Re Simón Pedro xba y xjoteꞌ pa canoa. Can cꞌa pa yaꞌ cꞌa cꞌo-va can re 
canoa reꞌ, y xboꞌrkararej-pa re yaꞌl nojnak che car. Can je qꞌuiy cꞌa nimaꞌk 
tak car jecꞌo chupan re yaꞌl. Jecꞌo ciento cincuenta y tres. Xa matiox che 
man xrokchꞌitaj-ta rach re yaꞌl, roma camas je qꞌuiy car jecꞌo-pa chupan. 
12 Y re Jesús xubij: Quixampa y quixvaꞌ, * xchaꞌ chaka.

Y konojel can kataman cꞌa che ja rejaꞌ re Ajaf Jesús. Y mareꞌ man jun 
chaka yoj xcꞌutun-apo cha: ¿Yat anchique cꞌa rat? 13 Jareꞌ tak re Jesús 
xjelom-pa kaqꞌuin y xutzꞌam rujachic re vay chakavach, y can quireꞌ 
chukaꞌ xuban riqꞌuin re car. Xujachalaꞌ chakavach, che kojvaꞌ.

14 Y jareꞌ re rox bey * che re Jesús xucꞌut-riꞌ chakavach yoj re yoj ru-
discípulos, tak cꞌastajnak chic-pa chiquicojol re anamaꞌiꞌ.

Re Jesús nitzijon riqꞌuin re Simón Pedro
15 Y tak xojva-yan konojel, re Jesús xucꞌutuj cha re Simón Pedro: Rat 

Simón re rucꞌajol re Jonás, ¿yinajoꞌ como más que chiquivach conojel reꞌ? 
xchaꞌ cha.

Y re Simón Pedro xubij: Ajaf, can quire-va. Rat ataman che yatinjoꞌ.
Y re Jesús xubij cha: Vo xa can yinajoꞌ, can caꞌchajij cꞌa chꞌutak nu-

ovejas, xchaꞌ.
16 Cꞌareꞌ re Jesús xucꞌutuj chic jun bey cha: Rat Simón rucꞌajol re Jonás, 

¿can yinajoꞌ? xchaꞌ cha.
Y re Pedro xubij: Ajaf, can quire-va. Rat ataman che yatinjoꞌ, xchaꞌ.
Y re Jesús xubij: Vo xa can yinajoꞌ, caꞌchajij cꞌa re nu-ovejas. *
17 Y pa rox bey re Jesús xubij cha: Rat Simón rucꞌajol re Jonás, ¿can 

yinajoꞌ? xchaꞌ cha.
Y re Pedro can kꞌalaj cꞌa che xpa bis pa ránma, roma ja-yan rox bey reꞌ 

re xcꞌutux cha roma re Jesús vo xa can nrajoꞌ. Cꞌareꞌ re Pedro xubij: Ajaf, 
rat can ronojel ataman. * Can ataman che yatinjoꞌ.

Y re Jesús xubij chic cha: Can caꞌchajij cꞌa re nu-ovejas. * 18 Can katzij 
cꞌa nimbij chava: Tak can cꞌa yat cꞌajol, can ayon cꞌa rat nabatzꞌ apan y 
xabancheꞌ cꞌa najoꞌ yabo-va, yaba. Jacꞌa tak xcarajex, xcarecꞌ re akꞌaꞌ chach 
jun chic chin che nubatzꞌ apan y xcatrucꞌuaj re ancheꞌ man nika-ta chavach, 
xchaꞌ cha.

19 Re xubij re Jesús, can chin cꞌa xusekresaj re andex che camic xtoc-a 
cha re Pedro, chin che nuyaꞌ rukꞌij re Dios. Y tak re Jesús rubin chic 
ronojel reꞌ, xubij chukaꞌ cha re Pedro: Catzakeꞌ chuij, xchaꞌ cha.

Tak re Pedro xucꞌutuj cha re Jesús andex xtincꞌalvachij can yen Juan
20 Y tak re Jesús y re Pedro jeꞌbinak, re Pedro xtzuꞌun can chij y 

xutzꞌat che yimbinak-apo yen chiquij. Y ja yen re discípulo re camas 
xinjovax roma re Jesús y ja chukaꞌ yen re xinrakꞌe-apo chucꞌoꞌx re 
Jesús * tak xkaban re jun vaꞌin, y ja yen re xincꞌutun cha re Jesús: Ajaf, 
¿anchique cꞌa re xtijacho avichin? 21 Tak re Pedro xinrutzꞌat, xucꞌutuj 
cha re Jesús: Ajaf, y rejaꞌ ¿andex cꞌa xtucꞌalvachij? xchaꞌ cha re Jesús.

22 Y re Jesús xubij cha re Pedro: Vo xa ninjoꞌ che rejaꞌ cꞌa cꞌas 
tak xquimpa chic jun bey, * man jun ndoc-va che jareꞌ re nanojij. Re 
rucꞌamon che naban rat, ja re catzakeꞌ chuij, xchaꞌ re Jesús cha.

23 Re jun tzij re xubij re Jesús, can xtamax cꞌa coma re hermanos. Y re 
hermanos xquinojij che yen cama-va xquincom-ta. Pero re xubij re Jesús xa man 

quire-ta ndel-va che tzij, roma rejaꞌ xa xubij: Vo xa ninjoꞌ che rejaꞌ cꞌa cꞌas tak 
xquimpa chic jun bey, * man jun ndoc-va che jareꞌ re nanojij, xchoꞌx re Pedro.

24 Y ja yen re discípulo re xintzꞌiban ronojel re cꞌo chupan re jun libro 
reꞌ. Yex itaman che katzij ronojel re nimbij chupan re libro reꞌ, roma yen 
can xintzꞌat * ronojel.

25 Y cꞌa cꞌo qꞌuiy samaj re xeꞌrubanalaꞌ re Ajaf Jesús re man jeꞌntzꞌiban-
ta can chupan re libro reꞌ. * Roma vo xa can-ta che jaꞌjun re samaj 
xeꞌrubanalaꞌ re Jesús yeꞌtzꞌibas, ninojij yen che re ruchꞌulef man nuban-
ta chin yeꞌyac ronojel re libros re ancheꞌ xeꞌtzꞌibas-va re samaj reꞌ, roma 
camas-ta qꞌuiy libros re xeꞌtzꞌibas can. Amén. 

Re Espíritu Santo can xtipo-va

1  1 Namalaj Teófilo, * chupan re jun libro re ximban-a nabey chava, 
chireꞌ ntzꞌiban-a re samaj re xuban y re xucꞌut can re Jesús chiquivach 

re vinak. 2 Y xutanabaꞌ can chupan re kꞌij tak rejaꞌ xba chilaꞌ chicaj. * Pero 
tak rejaꞌ cꞌamaje-na tiba chilaꞌ chicaj, riqꞌuin re ru-poder re Espíritu Santo 
xubij chique re ru-apóstoles re jeꞌruchaꞌon, re otz che niquiban * can, tak 
rejaꞌ xtiba. 3 Y rejaꞌ xutaj pokan, y xquimisas. Pero tak xcꞌastaj-a chiquicojol 
re anamaꞌiꞌ, xucꞌutula-riꞌ chiquivach re ru-apóstoles. * Y cuarenta kꞌij quireꞌ 
xuban. Y qꞌuiy cosas xuban chin tiquitamaj che rejaꞌ can cꞌas-va. Y chukaꞌ 
xubilaꞌ chique re andex rubanic tak re vinak yeꞌoc pa rukꞌaꞌ re Dios.

4 Y jun bey tak re Jesús y re je ru-apóstoles quimalon-quiꞌ, re Jesús xubij 
chique: Quixcꞌueꞌ vovaꞌ pa tenemit Jerusalén, * y tiyabej re nbin chiva, 
tiyabej re rusujun re Dios che can xtuya-va chiva. * 5 Roma yex itaman che 
re Juan riqꞌuin yaꞌ xeꞌruban bautizar re vinak. Jacꞌa yex, pa caꞌe-oxeꞌ kꞌij-
apo, riqꞌuin re Espíritu Santo xquixban-va bautizar, * xchaꞌ re Jesús chique.

Tak re Jesús xtzolaj chilaꞌ chicaj
6 Y re quimalon-quiꞌ xquicꞌutuj cha re Jesús: Ajaf, ¿mana-ta como kꞌij reꞌ 

tak yojacol yoj re yoj israelitas y ja-ta jun israelita re yojbano gobernar? * 
xeꞌchaꞌ cha.

7 Pero re Jesús xubij chique: Cꞌaja-na re Dios nibin jampaꞌ xtibanataj reꞌ, 
y man nicꞌatzin-ta che yex nitamaj. * 8 Xaxe cꞌa titamaj, che tak re Espíritu 
Santo xtika-pa pan iveꞌ, can xticꞌul re ru-poder, y xquinitzijoj chique re vinak 
pa tenemit Jerusalén, y chique re vinak re jecꞌo pa tak nicꞌaj chic tenemit 

Re libro reꞌ nichꞌo chij re 
xquibanalaꞌ re apóstoles

vovaꞌ pa Judea y pa Samaria, y chique chukaꞌ conojel vinak re jecꞌo pa tak 
nicꞌaj chic naciones che naj che nakaj, xchaꞌ re Jesús chique re ru-apóstoles.

9 Y can xe chic cꞌa re tzij reꞌ re xeꞌrubij can. Roma re jecꞌo riqꞌuin re 
Jesús chireꞌ, can xquitzꞌat tak xyacataj-a chiquivach y xoc-a pa jun nube, y 
man chic xquitzꞌat-ta. * 10 Y re apóstoles can cꞌa yeꞌtzuꞌun chij re xba chicaj, 
tak xquinaꞌ xeꞌbecꞌulun je caꞌeꞌ anchaꞌl achiꞌaꞌ quiqꞌuin re quicusalon sak 
tak tziak. 11 Y re je caꞌeꞌ anchaꞌl achiꞌaꞌ reꞌ xquibij chique re je ru-apóstoles 
can re Jesús: Achiꞌaꞌ re yixpa pa Galilea, ¿anchique roma tak yixtzuꞌun 
chicaj? Re Jesús re xitzꞌat che xba chicaj vocame, can xtipa chic jun bey. 
Y can anchaꞌl xuban-a tak xba, can quireꞌ chukaꞌ xtuban pa rucaꞌn bey tak 
xtika-pa chilaꞌ chicaj, * xeꞌchaꞌ chique re apóstoles.

Re Matías xoc apóstol pa ruqꞌuixel re Judas
12 Y re apóstoles xeꞌel-pa chireꞌ pa rueꞌ re loma rubiniꞌan Olivos, y xeꞌtzolaj-

pa pa tenemit Jerusalén. Re Olivos man naj-ta cꞌo-va cha re Jerusalén, xa pa 
jun laꞌk kilómetro cꞌo-va. 13 Y tak xeꞌbapon, xeꞌjote-a pa rucaꞌn piso * cha re jay 
re ancheꞌ can jecꞌo-va-pa re Pedro, re Jacobo, re Juan, re Andrés, re Felipe, re 
Tomás, re Bartolomé, re Mateo, y re Jacobo re rucꞌajol re jun ache rubiniꞌan 
Alfeo, re Simón * re cꞌo quiqꞌuin re achiꞌaꞌ re jecꞌo riqꞌuin re jun partido 
rubiniꞌan celadores, * y re Judas * re ruchꞌalal re Jacobo. 14 Y conojel rejeꞌ can 
nojel tiempo niquiban orar, can junan quivach, je quichibil re ixokiꞌ, * y chukaꞌ 
re María re ruteꞌ re Jesús, y re je ruchꞌalal * re Jesús.

15 Y jun kꞌij tak quimalon-quiꞌ, jecꞌo laꞌk ciento veinte hermanos, y jareꞌ 
re Pedro xbepaꞌe-pa chiquivach y xubij chique: 16 Hermanos, re jun ka-Rey 
re xcꞌueꞌ ajuer can y xubiniꞌaj David, rutzꞌiban can re chꞌabal re xeꞌruyaꞌ re 
Espíritu Santo * pa ránma. Chupan re libro re rutzꞌiban can rejaꞌ, nichꞌo chij re 
Judas * re xcꞌuan quibey re vinak re xeꞌba chutzꞌamic re Jesús. Y reꞌ tiene que 
xbanataj. * 17 Y re Judas * reꞌ can xoc-va kachibil y cꞌo chukaꞌ samaj xuban. 18 Y 
riqꞌuin re ru-mero * rejaꞌ xlokꞌ jun ulef. Ja mero reꞌ re xtoj cha roma xujach re 
Jesús. Y re Judas xujetzꞌaj-riꞌ * y xbetzak-pa, y tak xka pan ulef, can xcubucuꞌ 
rupan, y cꞌa quila xeꞌbeka. 19 Y tak xbanataj reꞌ, conojel re vinak aj-Jerusalén 
xeꞌtaman, y mareꞌ tak Acéldama xbex cha re ulef reꞌ. Y jareꞌ re beꞌaj re niquiyaꞌ 
rejeꞌ cha jun ulef chin quicꞌ. * 20 Mareꞌ bin can chupan re libro rubiniꞌan Salmos:

Man jun cꞌa ticꞌueꞌ chupan re rachoch,
xa timalex can. * Y chukaꞌ nubij:
Toc chic jun ruqꞌuixel chin nuban can re rusamaj, * nichaꞌ.

21 Mareꞌ can nicꞌatzin che nakacanoj chic jun ruqꞌuixel, pero ja 
chiquicojol re achiꞌaꞌ re nojel tiempo jecꞌo kaqꞌuin, y can jeꞌbinak kaqꞌuin 
tak xcꞌueꞌ re Ajaf Jesús chakacojol. 22 Jun chique re cꞌo kaqꞌuin tak xban 
bautizar re Jesús roma re Juan, y cꞌaja tak xba chilaꞌ chicaj. * Can nicꞌatzin 
che nutzijoj * junan kaqꞌuin yoj, andex rubanic tak re Jesús xcꞌastaj-pa 
chiquicojol re anamaꞌiꞌ, * xchaꞌ re Pedro.

23 Y jareꞌ tak xquiya-apo quibeꞌ je caꞌeꞌ achiꞌaꞌ, xquiya-apo rubeꞌ re José re 
rubiniꞌan Barsabás y niquibij chukaꞌ Justo cha, y rubeꞌ re Matías. 24 Y xquiban 
cꞌa orar, y ja quireꞌ niquibij: Ajaf, rat re natzꞌat re cánma * conojel, tacꞌutuꞌ cꞌa 
chakavach anchique chique re je caꞌeꞌ achiꞌaꞌ reꞌ re achaꞌon, 25 chin che ndoc 
apóstol * pa ruqꞌuixel re Judas, y nuban re samaj. Roma re Judas xa xuyaꞌ can 
re samaj, roma re mac xuban. Y vocame rejaꞌ xapon-yan chupan re lugar re 
ancheꞌ rucꞌamon napon-va, xeꞌchaꞌ re apóstoles cha re Dios.

26 Y re ache xcꞌueꞌ can pa ruqꞌuixel re Judas chin ndoc quichibil re je 
once apóstoles, ja re rubiniꞌan Matías, roma ja pa rueꞌ rejaꞌ xka-va * chin 
nuban re samaj reꞌ.

Re kꞌij tak xka-pa re Espíritu Santo

2  1 Y tak xbeka re kꞌij chin re quinamakꞌij re israelitas rubiniꞌan 
Pentecostés, * re quiniman re Ajaf Jesús quimalon-quiꞌ pa jun jay. 2 Y man 

jun quinaben, jareꞌ tak cꞌo jun xkꞌajan chicaj, can anchaꞌl nuban jun cakꞌikꞌ 
tak camas ruchukꞌaꞌ y nikꞌajan pitinak. Y reꞌ can xunojsaj * re jay re ancheꞌ 
quimalon-va-quiꞌ, y jeꞌtzꞌuyurnak. 3 Y re jecꞌo chireꞌ, xquitzꞌat che anchaꞌl rurep-
kꞌakꞌ * re xujachala-riꞌ y xcꞌueꞌ pa quiveꞌ cada jun. 4 Y xquitzꞌam rubixic nicꞌaj 
chic chꞌabal * re man jeꞌquitamalon-ta. * Pero quireꞌ xbanataj roma re Espíritu 
Santo * xunojsaj re cánma, y jareꞌ xbano chique che xeꞌchꞌo nicꞌaj chic chꞌabal.

5 Y chireꞌ pa tenemit Jerusalén re kꞌij reꞌ, je qꞌuiy israelitas re can niquiyaꞌ rukꞌij 
re Dios, re jeꞌelinak-pa ronojel naciones re jecꞌo chach re ruchꞌulef. 6 Pero tak 
xquicꞌaxaj re xkꞌajan, re vinak xquimol-apo-quiꞌ. Y astapaꞌ re vinak reꞌ xa man 
junan-ta quichꞌabal, roma man junan-ta naciones jeꞌpitinak-va, pero re xeꞌtzakeꞌ 
chij re Jesús xeꞌbechꞌo-pa, xkꞌax pa quiveꞌ, roma can man junan-ta rach chꞌabal 
xeꞌchꞌo-va. Re vinak xsatz quicꞌoꞌx tak xquicꞌaxaj reꞌ. 7 Can xsatz-va quicꞌoꞌx roma 
xquicꞌaxaj, y niquibilaꞌ chiquivach: La yeꞌchꞌo xa aj-Galilea. * 8 ¿Y anchique roma 
yoj nakacꞌaxaj re niquibij? Tak yoj xa man junan-ta kachꞌabal, roma man junan-
ta naciones kojpo-va. 9 Roma jecꞌo chaka yoj je aj-vovaꞌ pa Judea, jecꞌo chaka yoj 
re jeꞌpitinak pa Partia, pa Media, pan Elam, pa Mesopotamia, pa Capadocia, pa 

Ponto, pan Asia, * 10 pa Frigia, pa Panfilia, pan Egipto, y jecꞌo chukaꞌ chaka yoj re 
jeꞌpitinak más cꞌa quila cha re tenemit Cirene re cꞌo pan Africa. Jecꞌo chaka yoj 
jeꞌpitinak pa Roma. Y chakacojol yoj jecꞌo re je israelitas roma quiqꞌuin israelitas 
xaꞌlax-va-ka y jecꞌo xaxe roma niquinimaj re nubij re ley chin re Moisés. 11 Y jecꞌo 
chukaꞌ chaka yoj re jeꞌpitinak pa Creta y pan Arabia. Y konojel * xkacꞌaxaj re 
namalaj samaj chin re Dios, y can pa tak kachꞌabal-ka yoj xkacꞌaxaj-va, xeꞌchaꞌ.

12 Y conojel man jun bey quitzꞌeton che quire-ta nibanataj. Mareꞌ man 
niquivel-ta andex niquinojij, y niquibilaꞌ cꞌa chiquivach: ¿Andex ndel-va 
che tzij reꞌ? yeꞌchaꞌ.

13 Pero jecꞌo vinak xa yeꞌtzeꞌen-apo chiquij re cꞌo re Espíritu Santo 
quiqꞌuin, * y niquibilaꞌ: Laꞌ xa je kꞌabarlaꞌ, yeꞌchaꞌ.

Tak re Pedro cꞌaja nabey xutzijoj re Jesucristo chiquivach re israelitas
14 Y re Pedro y re je once chic apóstoles xeꞌbepaꞌe-pa chiquivach re vinak. 

Y re Pedro xchꞌo, y xubij: Nuvinak re yix aj-vovaꞌ pa Judea, y yex chukaꞌ re 
yixcꞌo pa Jerusalén re kꞌij reꞌ, ticꞌaxaj re xtimbij chiva y titamaj, 15 che konojel 
yoj re kamalon-kiꞌ vovaꞌ man yoj kꞌabarla-ta. Man anchaꞌl-ta re ninojij yex. 
Xa can cꞌa cumaj roma xa cꞌaja a las nueve re namakꞌaꞌ, chin che cꞌo-ta jun 
re kꞌabarel-ta chic. 16 Re xbanataj vocame tzꞌiban can chupan re ruchꞌabal re 
Dios, y jacꞌa re Joel re rusamajel re Dios re xcꞌueꞌ ajuer can, re xbex profeta 
cha re tzꞌibayon can. 17 Y chupan re rutzꞌiban can rejaꞌ, re Dios nubij:

Chupan re ruqꞌuisibal tak kꞌij,
xtinya-pa re Espíritu Santo * pa quiveꞌ re vinak,
y che xtaniꞌ che alabo xtiquitzijoj * re nimbij chique.
Y re cꞌa je cꞌajolaꞌ, pa jun anchaꞌl achicꞌ xtiquitzꞌat re nincꞌut y 

nintzijoj chique.
Y re rejetaꞌk tak achiꞌaꞌ, pa cachicꞌ cꞌa xqueꞌncꞌut y xqueꞌntzijoj chique. *

 18 Can xtintak chukaꞌ re Espíritu Santo pa quiveꞌ re nusamajelaꞌ, che 
achiꞌaꞌ che ixokiꞌ,

y rejeꞌ xtiquitzijoj * re xtimbij chique.
 19 Y chupan re rocaj xtimban che xqueꞌbanataj re man jun bey jeꞌtzꞌeton-ta,

y quireꞌ chukaꞌ chach re ruchꞌulef.
Xtimban cꞌa che xtitzꞌat quicꞌ, kꞌakꞌ y sib re can anchaꞌl nube. *

 20 Y re kꞌij xa xtikꞌukumutaj rach y man chic xtitzuꞌun-ta.
Re icꞌ xtoc anchaꞌl quicꞌ. *
Quireꞌ re xtibanataj nabey tak cꞌamaje-na neꞌka re kꞌij chin re Ajaf,
chupan re namalaj kꞌij tak xqueꞌban juzgar re vinak.

 21 Y conojel cꞌa re xqueꞌcꞌutun che ja re Ajaf re nitaꞌo quichin, can 
xqueꞌcolotaj-va, * nichaꞌ re Ajaf Dios.

22 Y ja chukaꞌ reꞌ tak re Pedro xubij: Nuvinak israelitas, ticꞌaxaj cꞌa jabal 
re xtimbij chiva: Re Jesús aj-Nazaret, can jacꞌa re Dios re banayom-pa cha 
che qꞌuiy cosas re xeꞌrubanalaꞌ chiꞌicojol, roma xuban milagros * re man 
jun bey jeꞌtzꞌeton y chukaꞌ cꞌo señales xuban chin xkꞌalajin chivach che 
can ja-va re Dios re takayom-pa richin. Y reꞌ can itaman-va yex. 23 Pero re 
Dios xuyaꞌ kꞌij che xjach re Jesús pan ikꞌaꞌ, roma can quireꞌ runojim-pa. * 
Y yex xiyaꞌ pa quikꞌaꞌ vinak re xa man niquiban-ta re nubij re ruchꞌabal 
re Dios, * xaxe chin che xquiquimisaj cho cruz. 24 Pero riqꞌuin re ru-poder 
re Dios, re Jesús xcꞌastaj-pa, * y xcolotaj-pa pa rukꞌaꞌ re camic, * roma re 
camic man xtiquir-ta xuchꞌac re Jesús. 25 Mareꞌ re Rey David chꞌovenak 
can chij re Jesús y xubij quireꞌ:

Can nojel tiempo cꞌa nintzꞌat che re Ajaf nabey chinoch.
Man jun anchique xtibano chua chin che ninxibij-viꞌ, roma can nojel 

tiempo cꞌo viqꞌuin y pa cꞌo-va. *
 26 Y mareꞌ niquiꞌcot re vánma, y yinquiꞌcot chukaꞌ yinchꞌo.

Y astapaꞌ xquincom, can ntaman che nincꞌul re utzil re pitinak 
riqꞌuin re Dios.

 27 Rat nu-Dios, man cꞌa xquinaya-ta can chiquicojol re anamaꞌiꞌ,
y chukaꞌ man xtaya-ta kꞌij che nikꞌay-ta-ka re nu-cuerpo, * yen re 

Lokꞌolaj Acꞌajol. *
 28 Can nacꞌut cꞌa re utzulaj bey chin cꞌaslen chinoch,

y camas xtiquiꞌcot re vánma tak xquincꞌueꞌ aviqꞌuin, nichaꞌ re 
rutzꞌiban can re David.

29 Y ja chukaꞌ reꞌ tak re Pedro xubij: Nuvinak, yex itaman che re jun 
kamomaꞌ, re Rey David xcom y xmuk. * Y re ancheꞌ mukun-va, cꞌa cꞌo 
chupan re tiempo reꞌ. 30 Y re David * can jun samajel chin re Dios re xcꞌueꞌ 
ajuer can, re xbex profeta cha. Can rutaman che re Dios can xuban-va jurar 
che jun chique re rey-rumam * rejaꞌ jareꞌ re Cristo, * y jareꞌ re xticꞌueꞌ can 
pa ruqꞌuixel rejaꞌ, y xtoc Rey. * 31 Y re David, can anchaꞌl xa xutzꞌat-yan re 
xqueꞌbanataj. Xchꞌo chij che xticꞌastaj re Cristo, che re ránma man xticꞌue-ta 
can chireꞌ chiquicojol re anamaꞌiꞌ, y re ru-cuerpo man xticꞌue-ta can chukaꞌ 
chireꞌ che nikꞌay-ka. * 32 Y konojel yoj, yen y re jecꞌo viqꞌuin, kataman y 
nakatzijoj che ja re Dios re xbano cha re Jesús che xcꞌastaj-pa chiquicojol 
re anamaꞌiꞌ. * 33 Y xcꞌuax chukaꞌ chilaꞌ chicaj * roma re ru-poder re Dios. Y 
rejaꞌ xucꞌul re Espíritu Santo re sujun roma re Rutotaꞌ re cꞌo chilaꞌ chicaj. Y 

tak rejaꞌ xucꞌul-yan re Espíritu Santo, xutak-pa * kaqꞌuin yoj, y ja rusamaj re 
Espíritu Santo re xitzꞌat y xicꞌaxaj-a kaqꞌuin vocame, * tak yoj xojchꞌo nicꞌaj 
chic chꞌabal re man jeꞌkatamalon-ta. 34 Y tak re Rey David xchꞌo chij re jun 
re nicꞌastaj-pa chiquicojol re anamaꞌiꞌ, man chij-ta-ka rejaꞌ xchꞌo-va, roma re 
xcꞌastaj-a y xba chilaꞌ chicaj, ja re Cristo. Y re David rutzꞌiban can chukaꞌ:

Re Ajaf Dios xubij cha re Vajaf re Cristo:
Catzꞌuye-pa pa vajquikꞌaꞌ, *

 35 y xqueꞌnyaꞌ pan akꞌaꞌ re yeꞌtzelan avichin.
Quireꞌ re rutzꞌiban can re David.

36 Vocame yen yinchꞌo chiva chiyixnojel yex re yix rey-rumam can re 
Israel, yex re yixcꞌo-pa vocame y chukaꞌ re man jecꞌo-ta-pa. Titamaj che 
can katzij-va che re Jesús re xitak ruquimisasic cho cruz, can ja-va rejaꞌ 
re banom-pa cha roma re Dios che ja rejaꞌ re Cristo y che ja rejaꞌ Rajaf 
ronojel. *

37 Y tak re vinak xquicꞌaxaj re xubij re Pedro, xkꞌaxo cánma, * y 
xquicꞌutuj cha re Pedro y chique chukaꞌ re nicꞌaj chic apóstoles: 
Hermanos, ¿andex re rucꞌamon che nakaban? * xeꞌchaꞌ re vinak chique.

38 Y re Pedro xubij chique: Tijalataj icꞌaslen chach re Dios, y pa rubeꞌ 
re Ajaf Jesucristo tibanaꞌ bautizar-iviꞌ, chin quireꞌ nicuyutaj re imac. * Y 
re Dios xtuyaꞌ re Espíritu Santo chiva. 39 Roma jareꞌ re rusujun re Dios, * 
man xe-ta chiva yex y man xe-ta chukaꞌ chique re ivajcꞌual, xa can chique 
conojel vinak * re jecꞌo naj * y re jecꞌo nakaj, can chique-va conojel re 
vinak re yeꞌrayoj re Kajaf Dios.

40 Y re Pedro cꞌo nicꞌaj chic chꞌabal re xubij chique y xeꞌrupaxabaj. Rejaꞌ 
xubij chique re vinak che quixel-pa chiquicojol re vinak chin re tiempo 
reꞌ, re xa jeꞌsatzanak pa quimac, chin quireꞌ yixcolotaj-pa, nichaꞌ chique, 
y cꞌo chic nicꞌaj tzij xubij chique.

41 Y re vinak re xeꞌcꞌulu re ruchꞌabal re Dios pa tak cánma chupan re 
kꞌij reꞌ, xeꞌban bautizar. Re quiniman can xeꞌqꞌuier cꞌa, roma chupan 
re kꞌij reꞌ xeꞌoc quiqꞌuin como jun laꞌk oxeꞌ mil vinak. 42 Y can man jun 
bey niquimalij-ta quicꞌoꞌx, xa can nojel tiempo cꞌa niquimol-quiꞌ * chin 
niquicꞌaxaj re enseñanzas re niquicꞌut * re apóstoles. Can junan chukaꞌ 
quivach. Junan niquimol-quiꞌ chin niquitaj re xcana-vay chin niquinataj 
re rucamic re Ajaf Jesús, y chukaꞌ junan niquiban orar. * Can nojel tiempo 
cꞌa quireꞌ niquiban.

  HECHOS 2

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



322

 

* 2.43 Hch. 5:5, 11. * 2.43 Mr. 16:17. * 2.43 Hch. 4:33. * 2.44 Hch. 4:32. 
* 2.45 Hch. 4:34. * 2.45 Is. 58:7. * 2.46 Hch. 3:1; 5:20, 21, 25, 42. * 2.46 Lc. 24:53. 
* 2.46 Jn. 16:22. * 2.47 Lc. 24:53. * 2.47 Hch. 5:14; 11:24. * 3.1 Lc. 1:10; Hch. 10:30. 
* 3.2 Lc. 18:35; Jn. 9:8. * 3.6 Mt. 10:9. * 3.6 2 Co. 8:9. * 3.6 2 Co. 6:10. 
* 3.6 1 P. 4:10. * 3.6 Mt. 7:22; Mr. 16:17. * 3.6 Hch. 4:10. * 3.8 Jn. 5:8, 9, 14. 
* 3.8 Is. 35:6; Lc. 6:23. * 3.9 Hch. 4:21. 

Re quicꞌaslen re nabey tak vinak re xeꞌniman chin re Jesucristo
43 Y can conojel re vinak quixibin-quiꞌ. * Y qꞌuiy milagros re yeꞌbanalox * 

coma re apóstoles, * y re milagros re yeꞌquibanalaꞌ rejeꞌ, can nikꞌalajin 
cꞌa che je rusamajelaꞌ re Dios. 44 Y conojel re quiniman re Jesús, can 
niquiban che quichꞌalal-quiꞌ quiqꞌuin, y niquijach cꞌa chiquivach ronojel 
re cꞌo quiqꞌuin. * 45 Y chin yeꞌquitolaꞌ re hermanos re nicꞌatzin che yeꞌtoꞌ, 
yeꞌquicꞌayilaꞌ * re andex-oc re jecꞌo quiqꞌuin. * 46 Y re pa rachoch re Dios * 
can kꞌij-kꞌij cꞌa jecꞌo-apo, * y can junan quivach conojel. Y tak niquiban 
vaꞌin pa jun jay, can riqꞌuin ronojel cánma yeꞌquiꞌcot. * 47 Y niquiyaꞌ rukꞌij 
re Dios. * Can kꞌij-kꞌij cꞌa jecꞌo más re yeꞌcolotaj, roma can ja re Ajaf re 
nibano chique che yeꞌqꞌuier. * Y rejeꞌ otz cꞌa yeꞌtzꞌet coma re vinak.

Pa rubeꞌ re Jesucristo xcꞌachojsas jun ache cojo tak xalax

3  1 Re Pedro y re Juan quicꞌuan-a-quiꞌ jeꞌbinak-a pa rachoch re Dios. Las tres 
re takꞌakꞌij jareꞌ tak jeꞌbinak-a roma ja hora reꞌ chin oración. * 2 Y chireꞌ 

pa rachoch re Dios cꞌo jun ruchi-jay re nibex La Hermosa cha, y ronojel kꞌij cꞌo 
yeꞌbeyiꞌo can jun ache cꞌutuy-limosna * chireꞌ. Re jun ache reꞌ cojo tak xalax. 
Mareꞌ rejaꞌ nucꞌutuj limosna chique re vinak re yeꞌoc-apo pa rachoch re Dios. 3 Y 
tak re Pedro y re Juan yeꞌoc-yan-apo pa rachoch re Dios, re ache cꞌutuy-limosna 
nucꞌutuj chukaꞌ chique rejeꞌ. 4 Pero re Pedro xutzu-xutzuꞌ re ache, y quireꞌ chukaꞌ 
xuban re Juan, y cꞌareꞌ re Pedro xubij: Kojatzu-pa, xchaꞌ cha.

5 Y re ache can xeꞌrutzuꞌ, y ruyaben vo xa cꞌo jun cosa re xtiquisipaj 
can cha. 6 Jareꞌ tak re Pedro xubij cha: Yen manak kꞌanapuak y ni xe-ta 
sakapuak * viqꞌuin * chin che ninya-ta chava. Xa can xe cꞌa re yiꞌon chua 
roma re Dios, jareꞌ xtinyaꞌ * chava. * Y can jareꞌ tak re Pedro xubij: Pa 
rubeꞌ * re Jesucristo aj-Nazaret * cayacataj y cabiyin, xchaꞌ cha re ache.

7 Y re Pedro xutzꞌam re rajquikꞌaꞌ re ache chin xupobaꞌ. Y can jareꞌ 
xchojmer. Re rakan xeꞌcꞌue-a quichukꞌaꞌ y quireꞌ chukaꞌ re rukul tak 
rakan. 8 Y tak quireꞌ xban cha re ache reꞌ, xa jutzocꞌ xuyaꞌ y xbiyin-a. 
Y junan chic xoc-apo quiqꞌuin re Pedro y re Juan chireꞌ pa rachoch re 
Dios. * Niropin * cꞌa binak y nuyaꞌ chukaꞌ rukꞌij re Dios. 9 Y camas vinak 
re xeꞌtzꞌeto richin, che nibiyin y nuyaꞌ rukꞌij re Dios. * 10 Re vinak can 
quitaman che ja ache reꞌ re cꞌutuy-limosna, re nicꞌueꞌ chireꞌ pa ruchi-jay 
chin re rachoch re Dios re nibex La Hermosa cha. Mareꞌ re vinak reꞌ xsatz 
quicꞌoꞌx chij y quixibin-quiꞌ roma re xbanataj chireꞌ pa rachoch re Dios.

Tak re Pedro xtzijon chiquivach re vinak chireꞌ pa rachoch re Dios
11 Y re ache xcꞌachojsas man cꞌa yeꞌroskꞌopij-ta re Pedro * y re Juan. Y 

camas vinak re xeꞌbapon chiquitzꞌetic chireꞌ pa jun corredor, re banon 
can roma re Salomón. * Chaꞌnin xquimol-apo-quiꞌ re vinak reꞌ roma man 
jun bey quitzꞌeton che quire-ta nibanataj. 12 Y tak re Pedro xeꞌrutzꞌat re 
vinak, xubij chique: Nuvinak israelitas, ¿anchique roma tak nisatz icꞌoꞌx 
roma re xbanataj? ¿Y anchique roma tak ja yoj re yojitzuꞌ? Roma re ache 
reꞌ xbiyin-a, pero mana-ta re ka-poder yoj re xbano, * y chukaꞌ mana-ta 
re otz re nakaban chach re Dios re xbano. 13 Ticꞌaxaj re xtimbij chiva: Re 
Ajaf Dios re cꞌo chilaꞌ chicaj, re qui-Dios chukaꞌ re kavinak xeꞌcꞌueꞌ ajuer 
can, * anchaꞌl re Abraham, re Isaac, re Jacob. Re Dios can xuban cꞌa cha 
re Jesús re Rucꞌajol che cꞌo rukꞌij. * Pero yex man xijo-ta xinimaj che ja 
rejaꞌ re Rucꞌajol re Dios. Xa xiyaꞌ pa rukꞌaꞌ re jun ache nibano gobernar 
rubiniꞌan Pilato. Y tak re Pilato can rubin chic che nulisaj-a libre, yex 
can man xijo-ta che xlisas-a libre. 14 Xa ja re jun quimisanel xibij che 
tilisas-a, y re jun lokꞌolaj * ache y chukaꞌ choj rucꞌaslen, jareꞌ re xiyaꞌ 
can pa ruqꞌuixel. * 15 Y can xiban cha che xquimisas re Jesús re niyiꞌo 
cꞌaslen. Pero re Dios xuban cha che xcꞌastaj-pa * re ru-cuerpo chiquicojol 
re anamaꞌiꞌ. Nakabij cꞌa quireꞌ chiva roma yoj can xkatzꞌat tak xcꞌastaj-
pa. 16 Y re jun ache re nitzꞌat-pa yex re cꞌo vovaꞌ y itaman chukaꞌ rach, 
xcꞌachoj roma pa rubeꞌ re Jesús * xkacꞌutuj-va. Y re ache can xcꞌachoj-va 
roma can xuban chukaꞌ confiar-riꞌ * riqꞌuin re Jesús.

17 Yex nuvinak y re je principal re jecꞌo chiꞌicojol, tak yex xiban cha che 
xquimisas re Jesús, xinojij che rejaꞌ xa choj jun ache y man xitzꞌat-ta che 
can ja rejaꞌ re Cristo. * 18 Can xbanataj-va anchaꞌl runojim-pa re Dios. Y 
quireꞌ re tzꞌiban can coma conojel re rusamajelaꞌ re Dios re xeꞌcꞌueꞌ ajuer 
can, re xbex profetas chique. Rejeꞌ quitzꞌiban can che re Cristo tiene que 
nukꞌasaj qꞌuiy tijoj-pokonal. * 19 Mareꞌ vocame titzolaj-pa ivánma riqꞌuin 
re Ajaf Dios * y tijalataj re icꞌaslen chach, chin quireꞌ nicuyutaj re imac. Y 
xqueꞌpa tiempo chin uxlanen tak re Ajaf Dios can cꞌo chic iviqꞌuin. 20 Y re 
Ajaf Dios can xtutak-pa re Jesucristo pa rucaꞌn bey, * re Jesucristo re can 
yiꞌom-pa rutzijol chiva roma re Ajaf Dios. 21 Jacꞌa vocame, nicꞌue-na chilaꞌ 
chicaj, * can cꞌa xtapon-na re kꞌij tak xtiban utzil ronojel cosas. Quireꞌ nubij 
re Dios chupan re quitzꞌiban can re rusamajelaꞌ re Dios re xeꞌcꞌueꞌ ajuer 
can, re xbex profetas chique. 22 Y re Moisés xubij chique re kavinak xeꞌcꞌueꞌ 
ajuer can: Re Kajaf Dios xtuyac-pa jun rusamajel re nibex profeta cha, can 

anchaꞌl rubanon viqꞌuin yen. * Rejaꞌ can kavinak-va y ticꞌaxaj ronojel re 
xtubij chiva. 23 Y anchique re man xtiniman-ta, can xtiquimisas * y xtilisas-a 
chiquicojol re rutenemit chic re Dios, nichaꞌ re rutzꞌiban can re Moisés.

24 Y re Pedro xubij chukaꞌ chique re vinak: Conojel re rusamajelaꞌ re 
Dios re xeꞌcꞌueꞌ ajuer can, re xbex profetas chique, anchaꞌl re Samuel y 
re nicꞌaj chic, xeꞌchꞌo can chij re tiempo re yojcꞌo-va. 25 Y can ivichin cꞌa 
yex * re jeꞌrusujun can re Dios chupan re jeꞌtzꞌiban can coma re profetas. Y 
can ivichin chukaꞌ yex re xusuj tak xuban re jun trato quiqꞌuin re kavinak 
xeꞌcꞌueꞌ ajuer can, tak xubij cha re Abraham che re vinak * re jecꞌo chach 
re ruchꞌulef xtiquicꞌul re bendición roma re rey-rumam rejaꞌ, re xtalax. 
26 Y tak re Dios xuban cha re Jesús re Rucꞌajol che xcꞌastaj-pa chiquicojol 
re anamaꞌiꞌ, chiꞌicojol cꞌa yex xutak-va nabey. Rejaꞌ xrajoꞌ xuyaꞌ can re 
bendición chiꞌicojol yex, chin quireꞌ che cada jun chiva yex xuya-ta can re 
rumac.

Re Pedro y re Juan xeꞌtzꞌam y xeꞌcꞌuax chiquivach re 
je principal re jecꞌo chiquicojol re israelitas

4  1 Re Pedro y re Juan cꞌa yeꞌtzijon chiquivach re vinak, tak xeꞌbeka re 
sacerdotes je quichibil-pa re achiꞌaꞌ saduceos, y chukaꞌ re ache ecꞌuay 

quichin re policías re yeꞌchajin pa rachoch re Dios. 2 Y re achiꞌaꞌ reꞌ camas 
yacatajnak quiyoval chiquij re Pedro y re Juan, roma yeꞌquitijoj re vinak y 
niquibij chique re vinak andex rubanic tak re Jesús xcꞌastaj-a re ru-cuerpo 
chiquicojol re anamaꞌiꞌ, y mareꞌ chukaꞌ re anamaꞌiꞌ can xqueꞌcꞌastaj, 
yeꞌchaꞌ. 3 Mareꞌ xeꞌquitzꞌam-a re je caꞌeꞌ apóstoles reꞌ, y xeꞌquiyaꞌ pa cárcel. 
Y man xban-ta quibiyal re kꞌij reꞌ, roma xa xkꞌakꞌij-yan-ka. Xa cꞌaja re 
rucaꞌn kꞌij. 4 Y je qꞌuiy cꞌa chique re vinak xeꞌniman re ruchꞌabal re Dios re 
xtzijos chique. Xaxe re achiꞌaꞌ xaꞌpon laꞌk jun voꞌoꞌ mil. *

5 Y chupan re rucaꞌn kꞌij xquimol-quiꞌ chireꞌ pa Jerusalén re je principal 
re jecꞌo chiquicojol re israelitas, re rejetaꞌk tak achiꞌaꞌ re cꞌo quikꞌij, y re 
jeꞌatamayon re ley quichin re israelitas. 6 Y chukaꞌ re Anás re namalaj 
sacerdote, re Caifás, re Juan, re Alejandro y conojel re je quiy-quimam 
can re namalaj tak sacerdotes, xquimol-apo-quiꞌ chukaꞌ quiqꞌuin. 7 Y cꞌareꞌ 
xquitak quicꞌamic re Pedro y re Juan. Y tak jecꞌo chic-apo chiquivach, 
xquicꞌutuj chique: ¿Anchique yaꞌyon kꞌij chiva chin che yex niban quireꞌ? * 
¿Y anchok rubeꞌ xinataj chin xicꞌachojsaj re ache? xeꞌchaꞌ.

8 Y re Pedro can nojnak ránma riqꞌuin re Espíritu Santo, * xubij chique: 
Yex achiꞌaꞌ re yix principal re yixcꞌo chupan re katenemit Israel, y yex 
chukaꞌ rejetaꞌk tak achiꞌaꞌ re cꞌo ikꞌij: 9 Yex nicꞌutuj chaka chij re utzil 

xkaban cha re jun ache niyavaj, chin nitamaj andex rubanic tak xcꞌachoj. 
10 Titamaj cꞌa yex re yixcꞌo-pa vovaꞌ, y tiquitamaj chukaꞌ conojel re kavinak 
israelitas, che re jun ache re cꞌo vovaꞌ chivach xcꞌachoj tak xkanataj rubeꞌ 
re Jesucristo aj-Nazaret, * re Jesucristo re xitak ruquimisasic cho cruz, 
pero re Dios xuban che xcꞌastaj-pa re ru-cuerpo chiquicojol re anamaꞌiꞌ. 
11 Re Jesús ibanon cha che man jun ndoc-va, can anchaꞌl niquiban re 
nicꞌaj banoy tak jay cha jun aboj, niquibij che xa man jun ndoc-va. Pero re 
Aboj reꞌ xa jareꞌ re Aboj más otz ndel chiquivach conojel aboj. * Y re Jesús 
xban cha vocame che ja rejaꞌ re cꞌo más rajkalen. 12 Y xaxe roma rejaꞌ tak 
yojcolotaj chach re kamac. Roma chach re ruchꞌulef xa can man jun chic re 
yiꞌon-ta-pa chaka yoj re yoj vinak chin che yojcolotaj-ta, * xchaꞌ re Pedro.

13 Y re principal tak achiꞌaꞌ can anchique-la xeꞌquitzꞌat re Pedro y re Juan. 
Roma astapaꞌ man qꞌuiy-ta naꞌoj cꞌo quiqꞌuin, * xa can man niquixibij-ta-quiꞌ. 
Camas cꞌa kꞌalaj che rejeꞌ xeꞌcꞌueꞌ riqꞌuin re Jesús. 14 Y man jun chic xquibij 
chique re je caꞌeꞌ apóstoles, roma cꞌo-apo re ache re xcꞌachojsas. Paꞌal-apo 
chireꞌ quiqꞌuin. 15 Y re Pedro y re Juan xeꞌlisas-a re ancheꞌ jecꞌo-va re achiꞌaꞌ 
re pa camon yeꞌbano juzgar, chin quireꞌ quion cꞌa re achiꞌaꞌ reꞌ yeꞌnojin can. 
16 Y re achiꞌaꞌ reꞌ niquibilaꞌ cꞌa chiquivach: ¿Andex como nakaban chique? 
Roma man jun vinak vovaꞌ pa Jerusalén che man-ta rutaman che xbanataj 
re jun namalaj milagro reꞌ. * Y yoj man yojtiquir-ta nakavovaj chukaꞌ. 17 Y 
xaxe cꞌa che man ndel-ta más rutzijol re xbanataj, queꞌkaxibij-a, chin quireꞌ 
man niquitzijoj-ta chic rubeꞌ re Jesús chique re vinak.

18 Y tak xeꞌvayox chic-apo re Pedro y re Juan, xbex chique che man chic 
queꞌquitijoj re vinak, y chukaꞌ man chic tiquitzijoj rubeꞌ re Jesús chique re 
vinak. * 19 Pero re Pedro y re Juan xeꞌchꞌo-apo, y xquibij chique: Tibij cꞌa chaka: 
¿Andex como nubij re Dios, che la ja como re nibij yex re nakaban y man 
nakaban-ta re nubij re Dios? * 20 Yoj can man xtakatanaba-ta rubixic chique re 
vinak re xkatzꞌat y xkacꞌaxaj riqꞌuin re Jesús, * xeꞌchaꞌ re Pedro y re Juan.

21 Y jareꞌ tak re achiꞌaꞌ re pa camon yeꞌbano juzgar, cꞌo tzij cꞌayef 
re xeꞌquibila-a chique re Pedro y re Juan xaxe chin che xeꞌquixibij. Y 
cꞌareꞌ xquiya-a kꞌij chique che xeꞌba. Y man jun cosa xeꞌtiquir xquiban-
ta chique, roma re vinak xa can niquiyaꞌ rukꞌij re Dios, y can yeꞌquijoꞌ 
chukaꞌ re je caꞌeꞌ apóstoles, roma re ache xcꞌachojsas. * 22 Roma re ache reꞌ 
más-yan cuarenta rujunaꞌ, pero xcꞌachoj roma re milagro reꞌ.

Re quiniman chic re Jesús niquicꞌutuj quichukꞌaꞌ cha re Dios
23 Y tak re Pedro y re Juan xeꞌskꞌopes-a, choj xeꞌtzolaj quiqꞌuin re je 

quichibil, y xbequitzijoj chique ronojel re bin-a chique coma re principal 

  HECHOS 4

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



326

 

* 4.24 Sal. 107:2; Is. 44:6. * 4.24 Ex. 20:11; 2 R. 19:15. * 4.26 Sal. 2:1, 2. 
* 4.27 He. 7:26. * 4.27 Is. 61:1; Jn. 10:36. * 4.28 Hch. 2:23. * 4.29 Ef. 6:19. 
* 4.30 Hch. 5:12. * 4.31 Hch. 2:2-4. * 4.32 Ro. 15:5; Fil. 1:27; 2:2. * 4.32 Hch. 2:44. 
* 4.33 1 Ts. 1:5. 

tak sacerdotes y re rejetaꞌk tak achiꞌaꞌ re cꞌo quikꞌij. 24 Y re je quichibil, 
tak xquicꞌaxaj re xquitzijoj, junan cꞌa xquiban orar conojel y xquibij 
chupan re qui-oración: Namalaj Ajaf Dios, * rat re xabano ronojel, rat re 
xabano re rocaj y re jecꞌo chach, rat re xabano re ruchꞌulef * y re jecꞌo 
chach, rat re xabano re mar y re jecꞌo chupan. 25 Rat xaban che xsamaj re 
Espíritu Santo pa ránma re asamajel xubiniꞌaj David, chin xubij:

¿Anchique cꞌa roma re pa tak naciones xaxe itzel tak naꞌoj 
yeꞌquibanalaꞌ,

y re vinak re jecꞌo pa tak tenemit xaxe re man jun rajkalen re 
yeꞌquinojelaꞌ?

 26 Y yeꞌbeyacataj-pa re reyes quichin re naciones.
Y re je principal re jecꞌo chiquicojol re nicꞌaj chic tenemit xquimol 

cꞌa-quiꞌ,
chin xeꞌyacataj chavij rat Ajaf Dios, y chij chukaꞌ re Cristo re achaꞌon. *
Quireꞌ rutzꞌiban can re David.

27 Y can katzij-va, anchaꞌl re tzꞌiban can, quireꞌ re xbanataj. Roma re 
Rey Herodes y re jun chic ache nibano gobernar rubiniꞌan Poncio Pilato, 
re israelitas y re man je israelitas-ta, xquimol-quiꞌ vovaꞌ pa tenemit 
Jerusalén chin xeꞌyacataj chij re Lokꞌolaj Acꞌajol Jesús * re xatak-pa. * 
28 Pero can nicꞌatzin cꞌa che xbanataj reꞌ, roma pan akꞌaꞌ rat cꞌo-va re 
anojim-pa * ajuer can, y can ja-va reꞌ re xquiban rejeꞌ. 29 Ajaf, vocame 
tatzꞌetaꞌ che re vinak reꞌ yeꞌxibin, roma yacatajnak quiyoval chakij yoj re 
yoj asamajelaꞌ. Y mareꞌ yoj nakacꞌutuj chava che tabanaꞌ chaka che man-
ta nakaxibij-kiꞌ chin nakatzijoj re achꞌabal. * 30 Y nakacꞌutuj chukaꞌ chava, 
che riqꞌuin re a-poder rat xqueꞌcꞌachoj-ta re yeꞌyavaj, y che yeꞌban-ta 
milagros xaxe riqꞌuin ninatax re rubeꞌ re Lokꞌolaj Acꞌajol Jesús. Y ronojel 
reꞌ xtoc-ta chin nikꞌalajin che can katzij re nakatzijoj chique re vinak. *

31 Y tak xeꞌtaneꞌ che oración, re ancheꞌ quimalon-va-quiꞌ camas xsilon. 
Y tak nojnak chic re cánma cha re Espíritu Santo, * manak cꞌa ximbireꞌ 
quiqꞌuin chin niquitzijoj re ruchꞌabal re Dios.

Can ronojel cꞌa niquicumunij rij
32 Y je qꞌuiy vinak re quiniman chic re Jesús, y conojel rejeꞌ junan quivach * 

y xa jun cánma quibanon. Man jun nibin che can xe-ta richin-ka rejaꞌ re cꞌo 
riqꞌuin, * roma xa jun quibanon. 33 Re apóstoles can riqꞌuin poder * niquitzijoj 
re andex rubanic tak xcꞌastaj-pa re ru-cuerpo re Ajaf Jesús chiquicojol re 
anamaꞌiꞌ, y re Dios camas jeꞌrubanon bendecir conojel. 34 Y chiquicojol re 

quiniman chic re Dios, manak cꞌa mambaꞌel, roma re cꞌo culef y cꞌo cachoch, 
yeꞌquicꞌayilaꞌ * y re rajal niquicꞌuaj-apo chique re apóstoles, 35 y re mero reꞌ 
niquijach-apo chique re apóstoles chin che nijach chiquivach re nicꞌatzin che 
yeꞌtoꞌ. * 36 Y cꞌo cꞌa jun ache chiquicojol rubiniꞌan José. Y re José rey-rumam 
can re Leví, y alaxnak pa Chipre. Pero re apóstoles xquiyaꞌ chic jun rubeꞌ. 
Mareꞌ tak xubiniꞌaj Bernabé. * Y jareꞌ re jun chic rubeꞌ re xquiyaꞌ re José, 
roma rejaꞌ can nucukuba-va quicꞌoꞌx conojel. 37 Y re Bernabé reꞌ xucꞌayij jun 
rulef, y re rajal xboꞌrjachaꞌ pa quikꞌaꞌ re apóstoles. *

Re quimac xquiban re Ananías y re ruxayil rubiniꞌan Safira

5  1 Pero jun ache rubiniꞌan Ananías y chibil chukaꞌ re ruxayil rubiniꞌan 
Safira, xquicꞌayij jun culef. 2 Y che je caꞌeꞌ xquiyaꞌ chiquivach che 

niquicꞌam can nicꞌaj cha re rajal re ulef, y re nicꞌaj chic xucꞌuaj-a re 
Ananías chin xboꞌryaꞌ pa quikꞌaꞌ re apóstoles. 3 Pero re Pedro xubij cha 
re Ananías: ¿Anchique roma tak xayaꞌ kꞌij cha re Satanás che xunojsaj re 
avánma, chin che xatzꞌuc tzij chach re Espíritu Santo, y xacꞌam can nicꞌaj 
cha re rajal re ulef re xacꞌayij? 4 Roma xe-ta re ulef xcꞌue-ta chireꞌ y man-
ta xacꞌayij, man jun xbin-ta chava che man-ta avichin rat. Y tak xacꞌayij, 
chukaꞌ man jun xbin-ta chava che man avichin-ta rat re rajal. ¿Anchique 
roma tak xpa re jun itzel naꞌoj aviqꞌuin? Rat man chiquivach-ta vinak 
xatzꞌuc-va tzij, rat can chach re Dios xatzꞌuc-va tzij, xchaꞌ re Pedro cha.

5 Y re Ananías, can xe xucꞌaxaj re tzij re xeꞌrubij re Pedro, xtzak-ka y 
xcom. Y conojel re xeꞌcꞌaxan re xbanataj, camas xquixibij-quiꞌ. 6 Y jecꞌo 
caꞌe-oxeꞌ re cꞌa je cꞌajolaꞌ re chaꞌnin xeꞌyacataj-a chin xquipes re ru-cuerpo 
re quiminak, y cꞌareꞌ xquicꞌuaj-a chin xeꞌba chumukic.

7 Y cꞌo laꞌk jun oxeꞌ hora ticom-va re Ananías, tak xapon re ruxayil. 
Rejaꞌ man runaben-ta re xbanataj chireꞌ. 8 Y re Pedro xucꞌutuj cha re ixok 
reꞌ: Re mero re rucꞌamom-pa re Ananías, ¿jareꞌ re rajal re ulef re xicꞌayij? 
Y re ixok xubij: Jaꞌ, jareꞌ ronojel re mero rajal re ulef.

9 Pero re Pedro xubij cha: ¿Anchique roma yex can xibij che man 
yixrutzꞌat-ta-pa re Espíritu Santo chin re Ajaf Dios? * ¿Anchique roma yex 
can xiyaꞌ chivach che xiban quireꞌ? Mareꞌ re avchijil xbemuk-yan can. 
Y re xeꞌba chumukic xa chire-oc jeꞌpitinak-va, chin quireꞌ yatequicꞌamaꞌ 
chic rat, chin yatequimukuꞌ can chukaꞌ, xchaꞌ cha re ixok.

10 Y can jareꞌ tak xtzak-ka re ixok chireꞌ chach re Pedro, y xcom. Tak 
xeꞌbeka re cꞌajolaꞌ re xeꞌbemuku can re Ananías, y xquitzꞌat che quiminak 
chukaꞌ re ixok, xquicꞌuaj-a y xbequimukuꞌ can riqꞌuin re ruchijil. 11 Y 
re hermanos camas xquixibij-quiꞌ roma re xbanataj. Y quireꞌ chukaꞌ 
xquicꞌalvachij re nicꞌaj chic re xeꞌcꞌaxan re xbanataj. Camas cꞌa xquixibij-quiꞌ.

  HECHOS 4 ,  5

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



328

 

* 5.12 He. 2:4. * 5.14 Hch. 2:47. * 5.16 Mr. 16:17, 18. * 5.18 Lc. 21:12. 
* 5.19 Sal. 34:7; He. 1:14. * 5.20 Jn. 6:68; 17:3. 

Re apóstoles qꞌuiy milagros yeꞌquibanalaꞌ
12 Y re apóstoles camas qꞌuiy milagros re yeꞌquibanalaꞌ chiquivach re vinak, re 

man jun bey je quitzꞌeton-ta, chin quireꞌ nikꞌalajin che re apóstoles can katzij-va 
re niquibij. * Y re can quiniman chic re Dios, junan quivach y niquimol-quiꞌ pa 
jun corredor chin re rachoch re Dios. Re corredor reꞌ ja re Salomón re banayon 
can. 13 Can jecꞌo-va vinak re man yeꞌjelon-ta-apo quiqꞌuin roma niquixibij-
quiꞌ niquiban quireꞌ. Jacꞌa re nicꞌaj chic vinak re jecꞌo chupan re tenemit, can 
niquiya-va quikꞌij re apóstoles. 14 Pero camas je qꞌuiy vinak re yeꞌniman re Ajaf 
Jesucristo. Mareꞌ can kꞌij-kꞌij más je qꞌuiy * re yeꞌniman chin re Jesucristo, che 
achiꞌaꞌ y che ixokiꞌ. 15 Y mareꞌ re yeꞌyavaj yeꞌlisas-pa pa tak bey y yeꞌyalox chach 
tak chꞌat y chach camillas, chin quireꞌ re Pedro nakꞌax-ta re rumuchꞌuchꞌil pa 
quiveꞌ jun caꞌeꞌ chique re yavaꞌiꞌ reꞌ y yeꞌcꞌachoj-ta. 16 Y je qꞌuiy chukaꞌ vinak re 
xeꞌbeka pa Jerusalén re jeꞌpitinak pa tak tenemit re jecꞌo chunakaj re Jerusalén, 
y jeꞌquicꞌamalom-pa re yavaꞌiꞌ. Jecꞌo re relic yabil ndoc chique, y jecꞌo re camas 
niquitaj pokan pa quikꞌaꞌ itzel tak espíritu. Y conojel cꞌa yeꞌcꞌachojsas-a. *

Tak xeꞌtzꞌam re apóstoles
17 Pero re namalaj sacerdote je ruchibil re achiꞌaꞌ quibiniꞌan 

saduceos, itzel niquinaꞌ chique re apóstoles. 18 Mareꞌ xeꞌbequitzꞌama-
pa * y xeꞌbequiyaꞌ can pa cárcel. 19 Y chakꞌaꞌ, re Ajaf Dios xutak-pa jun 
ángel * pa cárcel quiqꞌuin re apóstoles. Y re ángel reꞌ xujak-a ruchiꞌ re 
cárcel chiquivach, chin yeꞌrulisaj-a. Y xubij chique: 20 Quixbiyin. Y tak 
xquixapon chic pa rachoch re Dios, titzijoj chique re vinak ronojel re 
chꞌabal chin re cꞌacꞌa cꞌaslen * re nuyaꞌ re Jesucristo, xchaꞌ re ángel chique.

21 Can xe xquicꞌaxaj reꞌ re apóstoles, namakꞌa-yan rucaꞌn kꞌij xeꞌba pa 
rachoch re Dios, y yeꞌquitijoj re vinak. Y chupan re hora reꞌ, re namalaj 
sacerdote y re je ruchibil xeꞌquitak quiyoxic re rejetaꞌk tak achiꞌaꞌ re cꞌo 
quikꞌij. Y can conojel re achiꞌaꞌ pa camon yeꞌbano juzgar xquimol-quiꞌ. Y 
cꞌareꞌ xquitak quicꞌamic re apóstoles re jecꞌo pa cárcel. 22 Pero tak re policías 
xeꞌbapon chuchi-cárcel y xeꞌoc-apo chin yeꞌbequicꞌama-pa, xquitzꞌat che xa 
man jun chic cꞌo chireꞌ. Can jareꞌ xeꞌtzolaj y xbequiyaꞌ rutzijol. 23 Y xbequibij: 
Man jun chique rejeꞌ re cꞌo pa cárcel. Y cꞌaja-na yoj re xojejako. Re cárcel can 
jabal rutzꞌapesic banon can, y re yeꞌchajin jecꞌo chireꞌ chuchi-cárcel, xeꞌchaꞌ.

24 Re namalaj sacerdote, y re ache ecꞌuay quichin re policías re yeꞌchajin 
pa rachoch re Dios, y re principal tak sacerdotes, tak xquicꞌaxaj re xbequibij 
re policías chique, man niquivel-ta andex niquinojij, y mareꞌ niquibilaꞌ 
chiquivach: ¿Andex xtibanataj vocame? Roma re achiꞌaꞌ je manak chic pa 
cárcel, vocame can xtiquiyaꞌ cꞌa más rutzijol re Jesús, yeꞌchaꞌ.

25 Y jareꞌ tak cꞌo jun xapon chireꞌ quiqꞌuin re quimalon-quiꞌ, y xboꞌrbij 
chique: Re achiꞌaꞌ re xeꞌiyaꞌ pa cárcel, yeꞌtajin chiquitijoxic re vinak chireꞌ 
pa rachoch re Dios, xchaꞌ chique.

26 Y can jareꞌ tak re ache re ecꞌuay quichin re policías, xeꞌrucꞌuaj-a re 
policías chin xeꞌba chiquicꞌamic re apóstoles. Pero man xeꞌquichꞌolij-ta 
tak xeꞌquicꞌam-pa, roma rejeꞌ niquixibij-quiꞌ che yeꞌqꞌuiak cha aboj coma 
re vinak. 27 Y re achiꞌaꞌ re xeꞌba chiquicꞌamic re apóstoles, xeꞌbeka y 
jeꞌquicꞌamom-pa, can choj cꞌa xeꞌbequipobaꞌ chiquivach re achiꞌaꞌ re pa 
camon yeꞌbano juzgar. Y re namalaj sacerdote xubij chique re apóstoles: 
28 Yoj kabin-a chiva che man chic titzijoj rubeꞌ re Jesús chique re vinak. * 
Pero vocame re vinak re jecꞌo pa tenemit Jerusalén jeꞌnojnak chic riqꞌuin 
re enseñanzas re icꞌutun chiquivach, y kayiꞌon cuenta jabal che chakij yoj 
nijoꞌ niya-va can re rucamic re jun ache xubiniꞌaj Jesús, * xchaꞌ.

29 Pero re Pedro y re nicꞌaj chic apóstoles xquibij-apo chique: Nicꞌatzin 
che ja re nubij re Dios re nakanimaj, y mana-ta re niquijoꞌ re vinak. * 
30 Roma re xbano cha re Jesús che xcꞌastaj-a, ja re Dios, * re Dios kachin 
yoj y quichin chukaꞌ re kavinak xeꞌcꞌueꞌ ajuer can. Pero yex xiquimisaj tak 
xibij che tibajex cho cruz. 31 Y re Dios camas cꞌa nem rukꞌij xuyaꞌ re Jesús, 
mareꞌ xutzꞌuyuba-apo pa rajquikꞌaꞌ * y xuban cha che ja rejaꞌ re nicꞌuan 
kachin y yojrucol chukaꞌ chach re kamac, * chin quireꞌ nuyaꞌ kꞌij chaka yoj 
re yoj israelitas che nijalataj kacꞌaslen chach re Dios y nicuyutaj kamac. 
32 Y ronojel reꞌ katzij, y can ja yoj xojtzꞌeto, mareꞌ nakatzijoj. Y re Espíritu 
Santo chukaꞌ rutzꞌamon cꞌa rutzijosic * chaka che can katzij-va. Konojel re 
yojniman rutzij re Dios, can ruyiꞌon re Espíritu Santo chaka, xeꞌchaꞌ chique.

33 Y tak re achiꞌaꞌ re pa camon yeꞌbano juzgar xquicꞌaxaj re xquibij re apóstoles, 
xyacataj quiyoval y xquinojij che yeꞌquiquimisaj. 34 Pero chiquicojol re achiꞌaꞌ 
reꞌ cꞌo jun ache quichibil re fariseos y re ache reꞌ rubiniꞌan Gamaliel. Rejaꞌ jun 
maestro chin re ley chin re Moisés, y camas chukaꞌ rukꞌij chiquivach re vinak. 
Re ache reꞌ xpaꞌeꞌ y xubij che queꞌlisas-a baꞌ re apóstoles chireꞌ. 35 Y cꞌareꞌ xubij 
chique re achiꞌaꞌ re pa camon yeꞌbano juzgar: Nuvinak, tinojij jabal andex xtiban 
chique re achiꞌaꞌ reꞌ. 36 Roma teꞌka chiꞌcꞌoꞌx tak xbecꞌulum-pa re jun ache xubiniꞌaj 
Teudas. Re Teudas reꞌ xubij che rejaꞌ jun ache camas rukꞌij, y jecꞌo laꞌk jun cajeꞌ 
ciento achiꞌaꞌ re xeꞌniman richin y xeꞌoc ruchibil. Y tak xquimisas, conojel re 
xeꞌniman rutzij xquiquiraj-quiꞌ y xeꞌqꞌuis. 37 Y después reꞌ, tak xbanataj re tzꞌiban 
beꞌaj re nibex censo cha, xbecꞌulum-pa chukaꞌ jun chic ache re xubiniꞌaj Judas. 
Re jun ache reꞌ aj-Galilea, y rejaꞌ xtiquir xuban che camas je qꞌuiy vinak re 
xeꞌtzekelben richin. Y tak xquimisas chukaꞌ re Judas reꞌ, conojel re xeꞌniman 
rutzij, xquiquiraj-quiꞌ. 38 Y mareꞌ nimbij chiva che queꞌiyaꞌ can re achiꞌaꞌ reꞌ. Roma 

vo xa quinaꞌoj vinak re yeꞌtajin chubanic, rejeꞌ xqueꞌqꞌuis. * 39 Pero vo xa richin re 
Dios, man jun xquixtiquir xtiban chique, che xqueꞌtaneꞌ chubanic re samaj reꞌ. * 
Tichajij-iviꞌ, man tiban che yex yixtajin che ayoval riqꞌuin re Dios, xchaꞌ chique.

40 Y conojel xka chiquivach re xubij re ache rubiniꞌan Gamaliel. Y cꞌareꞌ 
xquibij che queꞌcꞌuax chic-apo re apóstoles. Y tak re apóstoles jecꞌo chic 
chireꞌ, xeꞌchꞌay y xbex chic-a chique che man chic tiquitzijoj rubeꞌ re Jesús 
chique re vinak. * Y cꞌareꞌ xquiya-a kꞌij chique che xeꞌba. 41 Y tak re apóstoles 
xeꞌel-a chireꞌ chiquivach re achiꞌaꞌ pa camon yeꞌbano juzgar, niquiꞌcot cꞌa re 
cánma xeꞌba, roma re Dios ruyiꞌon kꞌij chique che niquikꞌasaj tijoj-pokonal * 
roma re rubeꞌ re Jesús, y qꞌuiy cosas niban y nibex chique. 42 Y rejeꞌ can 
man niquiya-ta can rutzijosic re Jesucristo. Can ronojel kꞌij niquicꞌut y 
niquitzijoj re Jesucristo, pa rachoch re Dios y chiꞌ tak jay.

Tak re hermanos xeꞌquichaꞌ je vukuꞌ diáconos

6  1 Chupan re tiempo reꞌ, re hermanos xa camas yeꞌqꞌuier. Y jecꞌo 
hermanos yeꞌchꞌo griego re yeꞌsujun chiquij re hermanos yeꞌchꞌo 

hebreo. Re hermanos yeꞌchꞌo griego niquibij che re malcaniꞌ tak ixokiꞌ re 
jecꞌo chiquicojol niban chique che camas ba-oc quijkalen tak nijach re 
cosas * chin kꞌij-kꞌij. 2 Mareꞌ re doce apóstoles xeꞌquimol conojel hermanos, 
y xquibij chique: Man rucꞌamon-ta che yoj nakayaꞌ can rutzijosic y rucꞌutic 
re ruchꞌabal re Dios, y che ja-ta yoj re yojacho re cosas chin kꞌij-kꞌij. 3 Mareꞌ 
hermanos, vocame queꞌbecha-pa je vukuꞌ achiꞌaꞌ chiꞌicojol, achiꞌaꞌ re can 
itaman che choj quicꞌaslen, y cꞌo qꞌuiy quitaman y nojnak re cánma cha 
re Espíritu Santo, chin quireꞌ jareꞌ re xqueꞌkayaꞌ che niquijach re cosas. 4 Y 
yoj can xtakaban-va re samaj anchaꞌl re kabanom-pa. Can nojel tiempo 
xtakaban orar, y xtakatzijoj y xtakacꞌut re ruchꞌabal re Dios, * xeꞌchaꞌ chique.

5 Y can conojel hermanos xka chiquivach re xbex chique coma re 
apóstoles, y xeꞌquichaꞌ je vukuꞌ achiꞌaꞌ. Re jun re xquichaꞌ rubiniꞌan 
Esteban, y re Esteban reꞌ jun ache re camas rubanon confiar-riꞌ riqꞌuin re 
Dios y nojnak ránma cha re Espíritu Santo. Xeꞌquichaꞌ chukaꞌ re achiꞌaꞌ 
quibiniꞌan Felipe, Prócoro, Nicanor, Timón, Parmenas y re Nicolás re aj 
pa tenemit Antioquía. Re Nicolás man israelita-ta, pero can nunimaj re 
nubij re ley chin re Moisés, y can quiqꞌuin re israelitas cꞌo-va tak cꞌamaje-
na tunimaj re Jesucristo cheꞌ. 6 Y jacꞌa je vukuꞌ achiꞌaꞌ reꞌ re xeꞌpobax 
chiquivach re apóstoles. Xeꞌpa re apóstoles xquiban orar, y xquiyaꞌ quikꞌaꞌ 
pa quiveꞌ * re achiꞌaꞌ reꞌ.

7 Y re ruchꞌabal re Dios riqꞌuin ruchukꞌaꞌ binak, y camas yeꞌqꞌuier re 
yeꞌniman chin re Jesús y chukaꞌ je qꞌuiy chique re sacerdotes re yeꞌniman, 
y ronojel reꞌ pa tenemit Jerusalén xbanataj-va.

Tak xtzꞌam re Esteban
8 Re Esteban jun ache re can cꞌo re ru-poder re Dios riqꞌuin, y chukaꞌ 

can rucꞌulun re utzil re pitinak riqꞌuin re Dios. Mareꞌ tak cꞌo milagros re 
man jun bey jeꞌtzꞌeton-ta, re yeꞌrubanalaꞌ chiquivach re vinak, chin quireꞌ 
can kꞌalaj che rejaꞌ can katzij-va re nutzijoj y nucꞌut. 9 Pero jecꞌo vinak 
xeꞌbeyacataj-pa y xquitzꞌam-quiꞌ che chꞌabal riqꞌuin re Esteban. Re vinak 
reꞌ je richin re nema-jay re ancheꞌ nitzijos-va re ruchꞌabal re Dios re nibex 
sinagoga cha, y re jay reꞌ quichin re esclavos. Re tzij esclavos, ndel che tzij 
lakꞌon tak samajelaꞌ, pero re samajelaꞌ reꞌ jeꞌcolotajnak chic-pa. Y re jay 
reꞌ quichin chukaꞌ re vinak aj-Cirene, aj-Alejandría, aj-Cilicia y re aj-Asia. 
10 Y tak xchꞌo re Esteban, can xeꞌruchꞌac re jeꞌyacatajnak chij, roma ja re 
Espíritu Santo re yaꞌyon runaꞌoj. * 11 Y mareꞌ tak xeꞌquitoj nicꞌaj chic vinak 
chin che tiquibij che xquicꞌaxaj tak re Esteban itzel xchꞌo chij re ley chin re 
Moisés y chukaꞌ chij re Dios. 12 Can xquiyaꞌ quinaꞌoj re rejetaꞌk tak achiꞌaꞌ 
re cꞌo quikꞌij, y chukaꞌ re achiꞌaꞌ re jeꞌatamayon re ley quichin re israelitas 
y re nicꞌaj chic vinak, chin xeꞌbeyacataj-pa chij re Esteban. Xbequitzꞌama-
pa, y xquicꞌuaj-a chiquivach re achiꞌaꞌ pa camon yeꞌbano juzgar. 13 Y chukaꞌ 
xeꞌquicꞌuaj-a achiꞌaꞌ chin che neꞌquitzꞌucuꞌ tzij chij re Esteban, y re achiꞌaꞌ 
reꞌ ja quireꞌ re niquibij: Re jun ache reꞌ can man nitane-ta chin nubij itzel 
tak tzij chij re lokꞌolaj rachoch re Dios y chij re ley chin re Moisés. 14 Roma 
kacꞌaxan che nubilaꞌ che re Jesús aj-Nazaret xtuvulaj re rachoch re Dios, y 
che xtujal-a ronojel re rubin can re Moisés re nicꞌatzin che takabanaꞌ. *

15 Y jareꞌ tak re achiꞌaꞌ pa camon yeꞌbano juzgar re jeꞌtzꞌuyul chireꞌ, 
xquitzu-xquitzuꞌ rach re Esteban. Y jareꞌ tak xquitzꞌat che xjalataj re 
rutzubal, xoc anchaꞌl titzuꞌun jun ángel.

Tak re Esteban poban-apo chiquivach re yeꞌbano juzgar richin

7  1 Y re namalaj sacerdote xucꞌutuj cha re Esteban: ¿Katzij como re 
nibex-ka chavij?

2 Re Esteban xubij: Nuvinak israelitas y yex re yix principal re yixcꞌo chupan re 
katenemit, ticꞌaxaj re xtimbij chiva vocame: Re Dios re cꞌo rukꞌij, xucꞌut-riꞌ chach 
re kartaꞌ Abraham tak cꞌa cꞌo chireꞌ chupan re lugar rubiniꞌan Mesopotamia, 
tak cꞌamaje-na rutzijol che neꞌcꞌueꞌ pan Harán. * 3 Jareꞌ tak re Dios xubij cha re 
Abraham: Catel-pa chiquicojol re avchꞌalal, y tayaꞌ can re atenemit, y xcateꞌcꞌueꞌ pa 
jun chic lugar re xtincꞌut chavach. * 4 Y re Abraham can xuyaꞌ can re Caldea re lugar 
re ancheꞌ cꞌo-va, * y xkꞌax pan Harán. Y rutotaꞌ re Abraham quiminak chic chireꞌ 
pan Harán, tak re Dios xucꞌam-pa re Abraham chupan re lugar Canaán re yojcꞌo-
va vocame. 5 Y re Dios camanak-va herencia xuyaꞌ can cha re Abraham chupan 

re lugar reꞌ, can ni xe-ta jun chꞌet pedazo re ancheꞌ nipaꞌe-va-ka. Pero re Dios can 
xusuj cha, che re lugar reꞌ xtoc richin rejaꞌ y quichin re rey-rumam. * Quireꞌ xubij re 
Dios cha re Abraham, y astapaꞌ chupan re tiempo reꞌ man jun rajcꞌual cꞌo. 6 Y xbex 
chukaꞌ cha roma re Dios, che re rey-rumam rejaꞌ xqueꞌbecꞌueꞌ pa jun chic lugar 
quiqꞌuin juley chic vinak re man quitaman-ta quivach. Y re vinak reꞌ xqueꞌquiyaꞌ 
pa samaj y xtiquiban chique che xtiquitaj pokan cajeꞌ ciento junaꞌ. * 7 Y re Dios xubij 
chukaꞌ che re vinak re xqueꞌbano quireꞌ chique re rey-rumam re Abraham, can 
xtuyaꞌ re castigo pa quiveꞌ. Y cꞌareꞌ xqueꞌel-pa * chiquicojol re vinak reꞌ, y xqueꞌpa 
chupan re lugar reꞌ, chinusamajesic y chuyiꞌic nukꞌij, xchaꞌ re Dios cha re Abraham. 
8 Y re Dios can xuban chukaꞌ jun trato riqꞌuin re Abraham, y re trato reꞌ cꞌo jun 
ru-seña. Re seña chin re trato reꞌ, ja re circuncisión re niban chique re achiꞌaꞌ. * Y 
tak re Abraham xalax re rucꞌajol xubiniꞌaj Isaac, xuban re circuncisión cha y cꞌaja 
vakxakiꞌ kꞌij talax-va re Isaac tak xban re circuncisión cha. * Quireꞌ chukaꞌ xuban 
re Isaac tak xalax re rucꞌajol re xubiniꞌaj Jacob. * Y ja chukaꞌ quireꞌ xuban re Jacob 
quiqꞌuin re je doce rucꞌajol * re xeꞌoc tataꞌaj chin re tenemit Israel.

9 Y re nicꞌaj chic rucꞌajol re Jacob itzel xquinaꞌ cha re quichakꞌ rubiniꞌan 
José, roma ja rejaꞌ re más nijovax. * Y mareꞌ tak xquicꞌayij-a, y xcꞌuax-a 
cꞌa pan Egipto. Pero re Dios can cꞌo-va riqꞌuin re José, * 10 y xucol chach 
ronojel tijoj-pokonal. Xuban cha che re Faraón re Rey chin re nación 
Egipto otz xutzꞌat y chukaꞌ xutzꞌat che cꞌo naꞌoj riqꞌuin. Y mareꞌ re Rey 
xuban cha re José che xoc jun gobernador pa rueꞌ re Egipto, y pa rukꞌaꞌ 
rejaꞌ xujach-va re cosas re jecꞌo chupan re rachoch chin nuchajij. *

11 Y re tiempo reꞌ re pan Egipto y pa Canaán, xpa jun viyjal, jun 
namalaj tijoj-pokonal. Y re kavinak yoj re yoj israelitas re xeꞌcꞌueꞌ pa 
Canaán man niquivel-ta chic andex niquitaj. 12 Y re Jacob re kavinak yoj 
re yoj israelitas xapon rutzijol riqꞌuin chilaꞌ pa Canaán che pan Egipto cꞌo 
trigo. Mareꞌ xeꞌrutak-a re je rucꞌajol chulokꞌic. * 13 Y jacꞌa tak xeꞌba chic pa 
rucaꞌn bey, jareꞌ tak re José xutzijoj chique re je ruchꞌalal che ja rejaꞌ re 
José. * Y re Faraón xutamaj jucoꞌx re je ruchꞌalal re José, mareꞌ xutamaj 
che re José can jun hebreo-va. 14 Y jareꞌ tak re José xutak quicꞌamic re 
Jacob re rutotaꞌ * y re ruchꞌalal. Je setenta y cinco chiquinojel. * 15 Y xa 
mareꞌ tak xule-ka re Jacob pan Egipto, y chireꞌ xcom-va rejaꞌ * y chukaꞌ 
re je rucꞌajol. * 16 Pero re qui-cuerpo * chupan jun lugar rubiniꞌan Siquem 
xeꞌmuk-va. Xeꞌmuk pa jun xoral, re ancheꞌ cꞌo-va quicꞌojlebal chin yeꞌmuk-
va re anamaꞌiꞌ. Re jun xoral reꞌ, can jacꞌa re Abraham re lakꞌayon can 
chiquikꞌaꞌ re je rajcꞌual re jun ache rubiniꞌan Hamor.

17 Y re kꞌij che nibanataj re rusujun re Dios cha re Abraham, * re xuban 
jurar cha che can nuban-va, xa can nakaj chic cꞌo-va. Y re tenemit Israel 
camas cꞌa ninimar y niqꞌuier chireꞌ pan Egipto. 18 Y jacꞌa tiempo reꞌ tak chireꞌ 
pan Egipto xoc can jun cꞌacꞌa Rey re man xutamaj-ta rach re José. * 19 Y re 
cꞌacꞌa Rey reꞌ camas listo chubanic re etzelal quiqꞌuin re kavinak yoj re yoj 
israelitas re xeꞌcꞌueꞌ ajuer can. Y xuban chique che xquikꞌasaj qꞌuiy tijoj-
pokonal, roma xuban chique che re cajcꞌual re cꞌa ba-oc caꞌlax-va xeꞌbetorix 
can, * roma man xrajo-ta che xeꞌqꞌuier. 20 Chupan cꞌa re tiempo reꞌ tak xalax 
re Moisés * chireꞌ pan Egipto. Y re acꞌual reꞌ camas xka chach re Dios. Y oxeꞌ 
icꞌ xvilex coma re rute-rutotaꞌ. 21 Y cꞌareꞌ xbequimalij can pa rueꞌ re rakan-
yaꞌ. Pero re acꞌual reꞌ ja re rumiꞌal re Rey Faraón re xcꞌuan-a richin. Re 
rumiꞌal re Rey Faraón can anchaꞌl cꞌa ral xuban cha re Moisés. * 22 Y mareꞌ re 
Moisés can xtijox riqꞌuin ronojel rach naꞌoj re cꞌo quiqꞌuin re vinak aj-Egipto. 
Y can jun namalaj ache. Y can kꞌalaj tak cꞌo nubij y tak cꞌo nuban.

23 Jacꞌa tak re Moisés rutzꞌaktisan chic cuarenta rujunaꞌ, xalax pa ránma 
chin xba chiquitzꞌetic re ruvinak israelitas. 24 Y xutzꞌat che jun aj-Egipto 
re camas nuban cha jun israelita, re ruvinak rejaꞌ. Y chin che nutoꞌ re 
ruvinak reꞌ y nuban ruqꞌuixel cha, xuquimisaj re ache reꞌ. * 25 Roma rejaꞌ 
nunojij che re ruvinak israelitas xtiquinabej che ja rejaꞌ re takon roma 
re Dios chin yeꞌrucol-a pa quikꞌaꞌ re aj-Egipto, pero xa man quire-ta 
xbanataj. Re israelitas xa man xquinabej-ta che jareꞌ rusamaj. 26 Y pa 
rucaꞌn kꞌij, jecꞌo je caꞌeꞌ aj-israelitas niquiban ayoval, y re Moisés xapon-
apo quiqꞌuin, y xrajo-ta xoc chiquicojol chin che man-ta niquiban ayoval. 
Mareꞌ rejaꞌ xubij chique: ¿Anchique roma niban ayoval? Yex can ivchꞌalal-
iviꞌ. Yex, yix israelitas che yix caꞌeꞌ, xchaꞌ chique. 27 Jacꞌa re jun chique 
re yeꞌbano ayoval, y camas nichꞌolin cha re jun ruchibil, xuchocomij re 
Moisés, y xubij cha: ¿Anchique xbin chava rat che cꞌo akꞌij y che yatiquir 
chukaꞌ yojaban juzgar? 28 ¿O najoꞌ chukaꞌ yinaquimisaj yen, anchaꞌl xaban 
cha re jun ache aj-vovaꞌ pan Egipto * ivir? xchaꞌ. 29 Y tak re Moisés xucꞌaxaj 
quireꞌ, can jareꞌ tak xnumaj-a y xuyaꞌ cꞌa can re Egipto y xba cꞌa pa jun 
chic nación re rubiniꞌan Madián. * Y chireꞌ chiquicojol vinak re man je 
israelitas-ta xcꞌue-va. Chireꞌ chukaꞌ xcꞌule-va, y xeꞌcꞌueꞌ je caꞌeꞌ rucꞌajol.

30 Y tak kꞌaxnak chic cꞌa cuarenta junaꞌ ticꞌue-va re Moisés chireꞌ pa Madián, 
jareꞌ tak xucꞌut-riꞌ jun ángel * chach chupan jun zarza can nibacꞌo pa kꞌakꞌ. Reꞌ 
xutzꞌat chupan re jun lugar re ancheꞌ manak vinak re nibex desierto cha, re ancheꞌ 
cꞌo-va re loma rubiniꞌan Sinaí. 31 Y tak re Moisés xutzꞌat reꞌ, xsatz rucꞌoꞌx. Y chin 
che nutzꞌat jabal, xjelon-apo. Pero jareꞌ tak xchꞌo-pa re Ajaf cha, y xubij: 32 Ja yen 
re Dios re xquinimaj re avinak xeꞌcꞌueꞌ ajuer can. Ja yen re ru-Dios re Abraham, re 

ru-Dios re Isaac y re ru-Dios chukaꞌ re Jacob, * xchaꞌ. Y re Moisés man chic xtiquir-
ta xtzuꞌun-apo, xa can nibarbot roma ruximbireꞌ. 33 Y re Ajaf xubij chukaꞌ cha re 
Moisés: Talisaj-a la axajab chaꞌvakan, roma la ancheꞌ yatpaꞌal-va, can jun lokꞌolaj 
lugar, roma can yinkejnak-pa aviqꞌuin vovaꞌ. * 34 Y vocame yatintak-a pan Egipto, 
chucolic re nutenemit, roma nintzꞌat che camas tijoj-pokonal niquikꞌasaj, y ncꞌaxan 
chukaꞌ re okꞌej niquiban, y mareꞌ xinka-pa chiquicolic, xchaꞌ re Ajaf cha re Moisés.

35 Y can ja re Dios re xtako-a re Moisés chiquicolic re ruvinak, y che can 
ja chukaꞌ rejaꞌ re nicꞌuan quichin. Y re xtaꞌo chin re Moisés, ja re ángel * re 
xucꞌut-riꞌ chach chupan re zarza. Y re Moisés reꞌ xtzelas coma re ruvinak, 
y ja cha rejaꞌ re xbex-va: ¿Anchique biyon chava che cꞌo akꞌij y yatiquir 
chukaꞌ yojaban juzgar? Ja Moisés reꞌ re xtak-a roma re Dios. 36 Jacꞌa rejaꞌ 
re xcola-pa quichin re kavinak yoj re yoj israelitas chireꞌ pan Egipto. * Rejaꞌ 
cꞌo milagros re man jun bey jeꞌtzꞌeton re xeꞌrubanalaꞌ chiquivach re vinak, 
chin quireꞌ tikꞌalajin che can ja re Dios takayon-a richin. Y qꞌuiy milagros 
xuban pan Egipto, * y chupan re Mar Rojo, * y chukaꞌ chupan re lugar ancheꞌ 
manak vinak re nibex desierto cha. * Cuarenta junaꞌ xeꞌcꞌueꞌ chireꞌ. 37 Y re 
Moisés xubij chukaꞌ chique re kavinak re tiempo reꞌ: Re Kajaf Dios xtuyac-
pa jun rusamajel re nibex profeta cha, can anchaꞌl rubanon viqꞌuin yen. 
Rejaꞌ can kavinak-va y ticꞌaxaj ronojel re xtubij chiva, * xchaꞌ re Moisés. 
38 Y ja Moisés reꞌ re xcꞌueꞌ chiquicojol re jeꞌchaꞌon roma re Dios, chupan re 
lugar ancheꞌ manak vinak re nibex desierto cha. Y ja chukaꞌ rejaꞌ re xbin 
chique re kavinak yoj re yoj israelitas re xeꞌcꞌueꞌ ajuer can, re tzij re xubij 
re ángel * cha, re xcꞌueꞌ pa rueꞌ re loma rubiniꞌan Sinaí. * Can cha-va cꞌa rejaꞌ 
xjach-va re chꞌabal chin cꞌaslen y rejaꞌ xuyaꞌ chaka yoj.

39 Xa ja chic cꞌa re kavinak yoj re yoj israelitas re xeꞌcꞌueꞌ ajuer can, 
man xeꞌniman-ta cha re Moisés. Y pa ruqꞌuixel che xeꞌniman-ta cha, xa 
xquijoꞌ che xeꞌtzolaj-ta chic chilaꞌ pa nación Egipto re ancheꞌ jeꞌelinak-
va-pa. 40 Y tak re Moisés cꞌa cꞌo pa rueꞌ re loma rubiniꞌan Sinaí, xquibij 
cha re Aarón: Caꞌbanaꞌ imágenes che yeꞌoc ka-dios, y jareꞌ re yeꞌcꞌuan 
kachin. Roma re Moisés re xlisam-pa kachin pan Egipto, man kataman-
ta anchique roma tak man tzolojnak-ta-pa. * 41 Y can xquiban ru-imagen 
jun chꞌet vacx. Y camas yeꞌquiꞌcot riqꞌuin reꞌ, y xa ja rejeꞌ re xeꞌbano-ka. 
Mareꞌ xeꞌquiquimisalaꞌ chicop chach, chin niquiyaꞌ rukꞌij. 42 Y jareꞌ tak re 
Dios xeꞌruyaꞌ can * re kavinak israelitas, roma rejeꞌ xa xquitzꞌam ruyiꞌic 
quikꞌij dioses re man je katzij-ta. Re Dios xuyaꞌ kꞌij chique che tiquiya-na 
quikꞌij re qui-imágenes re kꞌij, re icꞌ y re chꞌumil. * Can quireꞌ quitzꞌiban 

can re rusamajelaꞌ re Dios re xeꞌcꞌueꞌ ajuer can, re xbex profetas chique. Y 
chupan re jeꞌquitzꞌiban can re profetas, re Dios nubij quireꞌ:

Yex re yix vinak aj-Israel, tak xixbiyin cuarenta junaꞌ chupan re 
lugar ancheꞌ manak vinak re nibex desierto cha,

yex man xeꞌquimisaj-ta chicop chin xeꞌisuj chua.
 43 Pa ruqꞌuixel che quire-ta xiban, xa xeꞌitililaꞌ re ru-imagen re rachoch 

re dios Moloc,
re ru-imagen re chꞌumil, re i-dios rubiniꞌan Renfán.
Y ja imágenes reꞌ re xeꞌibanalaꞌ yex, chin che xiyaꞌ quikꞌij.
Mareꞌ yen xtimban chiva che yixeꞌcꞌueꞌ cꞌa más quila cha re 

Babilonia, xchaꞌ re Dios. *
Quireꞌ nubij chupan re jeꞌtzꞌiban can coma re profetas.

44 Y tak re kavinak xeꞌcꞌueꞌ ajuer can, xeꞌbiyin chupan re lugar ancheꞌ manak 
vinak re nibex desierto cha, can nojel tiempo cꞌa quicꞌuan re rachoch re Dios 
re banon cha tziak, y chireꞌ nucꞌut-va-riꞌ re Dios chiquivach. Re rachoch re Dios 
reꞌ, can anchaꞌl re xrajoꞌ re Dios, quireꞌ rubanic xban cha, roma re Dios can 
xucꞌut-va chach re Moisés re rubanic re xrajoꞌ che xban cha re rachoch. * 45 Y ja 
rachoch re Dios reꞌ re quicꞌamom-pa re kavinak xeꞌcꞌueꞌ ajuer can, tak xeꞌoc-pa 
chupan re lugar rubiniꞌan Canaán, tak jeꞌcꞌamom-pa roma re Josué. * Y xeꞌcꞌueꞌ 
cꞌa-ka vovaꞌ pa Canaán, tak quitzꞌamon chic quichꞌaquic re vinak re jecꞌo 
chupan re lugar Canaán. Y quireꞌ xbanataj roma ja re Dios xtaꞌo quichin. Y re 
rachoch re Dios re quicꞌamom-pa tak xeꞌbeka vovaꞌ, cꞌajareꞌ re cꞌo pa ru-tiempo 
re Rey David. 46 Y re Rey David can rucꞌulun re utzil re pitinak riqꞌuin re Dios. 
Mareꞌ tak rejaꞌ xucꞌutuj utzil cha re Dios che tuyaꞌ kꞌij cha chin che nuban jun 
rachoch, * re Dios re can ru-Dios-va re Jacob. 47 Pero mana-ta re Rey David re 
xbano re jay. Xa cꞌaja re Salomón re rucꞌajol re Rey David, jareꞌ re xbano re 
rachoch re Dios. 48 Pero chukaꞌ man can-ta nicꞌatzin che cꞌo-ta jun jay ancheꞌ 
nicꞌue-va re namalaj Dios. * Anchaꞌl re rutzꞌiban can re rusamajel re Dios re 
xcꞌueꞌ ajuer can, re xbex profeta cha. 49 Re Ajaf Dios nubij:

Jacꞌa re rocaj re nutzꞌuyubal,
y re ruchꞌulef nupilbal.
¿Andex cꞌa rubanic re jay niban yex chin che ndoc vachoch?
¿Y ancheꞌ cꞌo-va re lugar re niban utzil chin che yinuxlan chupan?

 50 Yen man nicꞌatzin-ta jun jay chua chin yinuxlan chupan. Xaxe teꞌka 
chiꞌcꞌoꞌx che ja yen re ximbano ronojel. *

Quireꞌ nubij re rutzꞌiban can re rusamajel re Dios.
51 Y re Esteban xubij chukaꞌ chique: Yex can icoversan * re ivánma 

chupan re etzelal, roma man nijo-ta nicꞌaxaj re nubij re Dios chiva, y 
chukaꞌ man niya-ta kꞌij chin che ndoc pa tak ivánma, y man jun bey nijoꞌ 

che ja-ta re Espíritu Santo nicꞌuan ivichin. Y can anchaꞌl xquibanalaꞌ re 
kavinak xeꞌcꞌueꞌ ajuer can, can quireꞌ chukaꞌ niban yex vocame. 52 Roma 
conojel re rusamajelaꞌ re Dios re xeꞌcꞌueꞌ ajuer can, re xbex profetas 
chique, can xquitaj pokan pa quikꞌaꞌ re kavinak xeꞌcꞌueꞌ ajuer can. * Roma 
rejeꞌ can xeꞌquiquimisaj re xeꞌbin che re Jun choj rucꞌaslen xtipa vovaꞌ, y 
reꞌ ja re Cristo. Y tak xbeka re Cristo, ja chic cꞌa yex re xixjacho richin y 
xicꞌutuj che tiquimisas. * 53 Y re ley re xuyaꞌ re Dios cha re Moisés, can ja 
re ángeles xeꞌbin cha. * Y ja ley reꞌ re icꞌulun yex. Y astapaꞌ can ángeles re 
xeꞌbin, pero yex man ninimaj-ta, xchaꞌ re Esteban chique.

54 Y tak re achiꞌaꞌ pa camon yeꞌbano juzgar xquicꞌaxaj re xubij-ka re 
Esteban, xyacataj cꞌa quiyoval, y can niquikachꞌachꞌej rocay chij roma 
itzel xquinaꞌ cha. 55 Pero re Esteban can nojnak ránma cha re Espíritu 
Santo. Mareꞌ, tak re Esteban xtzuꞌun chicaj, xutzꞌat rukꞌij re Dios, y xutzꞌat 
chukaꞌ re Jesús paꞌal-apo pa rajquikꞌaꞌ re Dios. * 56 Y can jareꞌ tak xubij: 
Yen nintzꞌat che la rocaj jakal y nintzꞌat re Jesús re xbalax-ka chakacojol 
cꞌo-apo pa rajquikꞌaꞌ re Dios, xchaꞌ.

57 Y re vinak re yeꞌtzelan chin re Esteban, xaxe chin che man 
niquicꞌaxaj-ta, xquitzꞌapij quixquin. Re vinak reꞌ jun cꞌa pa quichiꞌ 
xquiban tak xeꞌba chij re Esteban chin xbequicꞌama-pa. 58 Y xquilisaj-a 
chuchiꞌ re tenemit, y xquitzꞌam ruqꞌuiekic cha aboj chin niquiquimisaj. Y 
re xeꞌtzꞌucu tzij chij re Esteban xquisovalaꞌ can re quitziak riqꞌuin re jun 
alaꞌ rubiniꞌan Saulo, chin quireꞌ otz yeꞌqꞌuiekon. 59 Y re Esteban xuban 
orar tak tzꞌamon ruqꞌuiekic cha aboj, y nubij: Vajaf Jesús, tacꞌuluꞌ cꞌa re 
vánma.

60 Y jareꞌ tak rejaꞌ xuqueꞌ, y cof xchꞌo tak xubij: Vajaf, man taban 
chique che niquijkalej re niquiban chua, * xchaꞌ. Y can xe xubij quireꞌ, 
xcom.

Re Saulo yeꞌruyaꞌ pa tijoj-pokonal re hermanos

8  1 Re Saulo can xka chach che re Esteban xquimisas. Y chireꞌ pa 
Jerusalén, ja kꞌij reꞌ tak xtiquir-a chiquij re yeꞌniman re Jesucristo 

che camas yeꞌtzelas y niban chique che niquitaj pokan. Re apóstoles cꞌa 
xeꞌcꞌue-na can chireꞌ pa Jerusalén. Jacꞌa conojel re nicꞌaj chic hermanos 
xquiquiraj-quiꞌ, * roma jecꞌo xeꞌba pa tak nicꞌaj chic tenemit chin re Judea, 
y re nicꞌaj chic xeꞌba cꞌa pa Samaria. 2 Y re Esteban xmuk y camas xvokꞌex 
coma juley chic achiꞌaꞌ re can niquiyaꞌ rukꞌij re Dios. 3 Y re Saulo camas 
cꞌa nuban chique re hermanos. Can jeꞌruyiꞌon pa tak tijoj-pokonal, * roma 
can che jaꞌjun che jaꞌjun re jay ndoc-va chin yeꞌboꞌrlisaj-pa, re ixokiꞌ y re 
achiꞌaꞌ yeꞌboꞌrkararej-pa y cꞌareꞌ yeꞌboꞌrtzꞌapij can pa cárcel.

Re Felipe nutzijoj re ruchꞌabal re Dios pa Samaria
4 Y re hermanos re jecꞌo pa Jerusalén xquiquiraj-quiꞌ. Rejeꞌ ronojel lugar 

xeꞌbapon-va, yeꞌbiyaj chin niquitzijoj re utzulaj chꞌabal chin re Dios, * re 
nibex evangelio cha. 5 Y re Felipe jun chique re hermanos re xbano quireꞌ. 
Rejaꞌ xapon chupan jun tenemit re cꞌo chireꞌ pa Samaria. Y tak cꞌo chic 
chireꞌ, xutzꞌam rutzijosic re Cristo chique re vinak aj-chireꞌ. 6 Y camas 
vinak niquimol-quiꞌ riqꞌuin re Felipe, chin niquicꞌaxaj re nubij, y can 
niquitzꞌat re milagros nubanalaꞌ. Can kꞌalaj che ja re ruchꞌabal re Dios re 
nutzijoj. * 7 Y je qꞌuiy vinak re nulisaj-a itzel tak espíritu quiqꞌuin. Y re itzel 
tak espíritu reꞌ, jun pa quichiꞌ yeꞌchꞌo tak yeꞌlisas-a. Y je qꞌuiy re siquirnak 
qui-cuerpo y re cojos re xeꞌcꞌachojsas-a roma re Felipe. * 8 Mareꞌ re vinak re 
jecꞌo chireꞌ chupan re tenemit ancheꞌ xapon-va re Felipe, camas yeꞌquiꞌcot.

9 Pero chukaꞌ chupan re tenemit reꞌ, tak cꞌamaje-na tapon re Felipe, 
cꞌo jun ache aj-itz y rubiniꞌan Simón. Can jabal cꞌa jeꞌrukꞌalon * re vinak 
re jecꞌo chireꞌ pa Samaria riqꞌuin re yeꞌrubanalaꞌ. Re ache reꞌ can nubilaꞌ 
chique che rejaꞌ jun vinak camas rukꞌij. 10 Y conojel re vinak che chꞌuteꞌk 
che nimaꞌk yeꞌniman chin re aj-itz reꞌ y niquibilaꞌ cꞌa chij, che ja re 
namalaj poder chin re Dios cꞌo riqꞌuin re Simón, yeꞌchaꞌ.

11 Y qꞌuiy-yan tiempo jeꞌrukꞌalon re vinak riqꞌuin re itz re yeꞌrubanalaꞌ. 
Mareꞌ tak re vinak can niquinimaj rutzij. 12 Y jacꞌa tak re Felipe xapon chireꞌ, 
re vinak xquinimaj re nutzijoj re Felipe chij re rubeꞌ re Jesucristo y re utzulaj 
ruchꞌabal re Dios, re nichꞌo chij tak re vinak yeꞌoc pa rukꞌaꞌ re Dios. Y che 
achiꞌaꞌ y che ixokiꞌ xeꞌban bautizar. 13 Y chukaꞌ re Simón re aj-itz xunimaj 
re ruchꞌabal re Dios y xban bautizar. Re Simón reꞌ can ancheꞌ cꞌa binak-va 
re Felipe can chireꞌ chukaꞌ binak-va rejaꞌ. Pero rejaꞌ can cꞌa nisatz rucꞌoꞌx 
tak yeꞌrutzꞌat re nimaꞌk tak milagros re yeꞌrubanalaꞌ re Felipe chiquivach re 
vinak, chin quireꞌ tiquitamaj che can ja re ruchꞌabal re Dios nutzijoj.

14 Y quiqꞌuin re apóstoles chireꞌ pa tenemit Jerusalén * xapon cꞌa rutzijol 
che re vinak jecꞌo pa Samaria niquinimaj re ruchꞌabal re Dios. Mareꞌ 
xeꞌquitak-a re apóstol Pedro y re apóstol Juan chiquitzꞌetic. 15 Y tak re 
apóstoles xeꞌbapon, xquiban orar pa quiveꞌ re hermanos re jecꞌo chireꞌ pa 
Samaria, chin quireꞌ nika-pa re Espíritu Santo * pa quiveꞌ. 16 Y can man 
jun chique re hermanos reꞌ re kejnak-ta-pa re Espíritu Santo pa rueꞌ, xa 
can xe jeꞌbanon bautizar pa rubeꞌ re Ajaf Jesús. * 17 Y mareꞌ tak re Pedro y 
re Juan xquiyaꞌ quikꞌaꞌ pa quiveꞌ y xquicꞌul re Espíritu Santo. *

18 Y tak quireꞌ xutzꞌat re ache rubiniꞌan Simón che nika-pa re Espíritu 
Santo pa quiveꞌ re vinak, roma re apóstoles niquiyaꞌ quikꞌaꞌ pa quiveꞌ, re 
Simón xusuj qui-mero re apóstoles, 19 y xubij chique: Tibanaꞌ chua chin 

che nicꞌueꞌ la poder laꞌ viqꞌuin yen, chin quireꞌ tak ninyaꞌ nukꞌaꞌ pa rueꞌ 
xabanchique vinak, can-ta xtucꞌul chukaꞌ re Espíritu Santo, xchaꞌ chique.

20 Y re Pedro xubij cha re Simón: Cꞌa pa kꞌakꞌ xcateꞌqꞌuis-va riqꞌuin la 
a-mero, roma rat nanojij che riqꞌuin mero nalokꞌ re nusipaj re Dios. 21 Y 
chukaꞌ rat man jun a-derecho cha re samaj reꞌ, roma re avánma xa man 
choj-ta chach re Dios. * 22 Y caꞌyaꞌ cꞌa can re banabal man je otz-ta re jecꞌo 
pan avánma, * y tacꞌutuj cuyubal amac chach re Dios, roma chach rejaꞌ 
can man otz-ta re nanojij pan avánma. 23 Y nintzꞌat che re itzel cꞌa cꞌo pan 
acꞌaslen, y cꞌa yatruximon, xchaꞌ re Pedro cha.

24 Pero re Simón xubij chique re apóstoles: Tibanaꞌ cꞌa orar pa nueꞌ, y ticꞌutuj 
cha re Ajaf Dios chin che man-ta xtincꞌalvachij re anchaꞌl xibij-ka chuij.

25 Y tak re apóstoles quitzijon y quicꞌutun chic can re ruchꞌabal re Dios 
chiquivach re vinak, chupan re jun tenemit chireꞌ pa Samaria, cꞌareꞌ qꞌuiy 
tenemit re jecꞌo chukaꞌ chireꞌ xeꞌbo-va. Rejeꞌ xeꞌba chin xbequitzijoj re 
utzulaj chꞌabal chin re Dios re nibex evangelio cha, chique re vinak. Y 
cꞌareꞌ xeꞌtzolaj pa Jerusalén.

Re Felipe y re ache aj-Etiopía
26 Y cꞌo jun ángel chin re Ajaf Dios xchꞌo riqꞌuin re Felipe, * y xubij cha: 

Tabanaꞌ abanic y cabiyin chupan re jun bey re ndel-a pa Jerusalén y niba-
ka pa xulan, cꞌa pa tenemit Gaza. Re bey reꞌ jareꞌ re nakꞌax chupan re 
lugar ancheꞌ manak vinak re nibex desierto cha.

27 Y re Felipe can xuban-va-a rubanic y xba. Y jacꞌa tak rutzꞌamon-a bey, 
xutzꞌat jun ache aj-Etiopía. Re ache reꞌ jun ache eunuco, y ja rejaꞌ re nisamaj 
riqꞌuin re jun ixok re aconak reina. Ja ixok reꞌ re nibano mandar pa rueꞌ 
re lugar Etiopía y rubiniꞌan Candace. Re ache eunuco ja rejaꞌ re paꞌal chij 
ronojel re rubiyomal re Candace, y xpa pa Jerusalén chin xboꞌryaꞌ rukꞌij 
re Dios. * 28 Y jacꞌa tak rutzꞌamon-a bey chin nitzolaj chupan re ru-lugar, 
tzꞌuyul-a chupan jun carruaje. Y rejaꞌ nuban cꞌa leer jun libro binak, re libro 
re tzꞌiban can roma re Isaías, re jun rusamajel re Dios re xcꞌueꞌ ajuer can, 
re xbex profeta cha. 29 Y re Espíritu Santo xubij cha re Felipe che tukꞌeꞌ re 
carruaje re ancheꞌ binak-va re ache eunuco, y tiba junan riqꞌuin.

30 Y tak re Felipe rukꞌeꞌon chic re carruaje reꞌ, xucꞌaxaj che re ache binak 
chireꞌ ja re libro re rutzꞌiban can re Isaías, jareꞌ re nuban leer binak. Mareꞌ re 
Felipe xucꞌutuj cha: ¿Nakꞌax cꞌa pan aveꞌ re yatajin chubanic leer? xchaꞌ cha.

31 Pero re ache reꞌ xubij: Xa man jun nibin chua. ¿Anchaꞌl-ta cꞌa tak xtakꞌax pa 
nueꞌ? Y cꞌareꞌ re ache reꞌ xubij cha re Felipe che tijote-apo, y titzꞌuye-a riqꞌuin.

32 Y re ruchꞌabal re Dios re ntajin chubanic leer re ache reꞌ, ja quireꞌ 
nubij:

Xcꞌuax chin che niquimisas, anchaꞌl nicꞌuax jun oveja.
Can anchaꞌl nuban re chꞌet oveja re man nikꞌajan-ta tak nisocas rij,
quireꞌ chukaꞌ xuban rejaꞌ, man jun tzij xubij.

 33 Xquiban cha che man jun rukꞌij, y astapaꞌ man jun rumac, ja rejaꞌ re 
xka can chuxeꞌ ronojel mac.

Y xapon jun tiempo tak re vinak xqꞌuier re etzelal quiqꞌuin, y xquiquimisaj. *
Quireꞌ nubij chupan re libro re rutzꞌiban can re Isaías.

34 Y re ache eunuco xucꞌutuj cꞌa cha re Felipe: Tabanaꞌ utzil tabij chua: 
¿Anchok chij cꞌa nichꞌo-va re rusamajel re Dios vovaꞌ? ¿Chij-ka rejaꞌ 
mismo nichꞌo-va, o chij jun chic? xchaꞌ.

35 Re Felipe xutzꞌam-a rubixic riqꞌuin re versículo re tzꞌiban can roma re 
Isaías, chin che xchꞌo chij re utzulaj ruchꞌabal re Jesús. * 36 Jacꞌa tak xeꞌbapon pa 
jun lugar re ancheꞌ cꞌo yaꞌ, re ache eunuco xubij cha re Felipe: Vovaꞌ cꞌo yaꞌ. ¿La 
cꞌo como jun cosa re nibano chua che man otz-ta che yimban bautizar? xchaꞌ.

37 Y re Felipe xubij cha re ache reꞌ: Vo xa can riqꞌuin ronojel avánma 
nanimaj re Jesucristo, otz che yaꞌban bautizar, * xchaꞌ cha.

Y re ache xubij: Jaꞌ, ninimaj che ja re Jesucristo re Rucꞌajol re Dios.
38 Y mareꞌ tak re ache xubij che tipaꞌeꞌ baꞌ re carruaje. Y jareꞌ tak xeꞌka-

ka che je caꞌeꞌ, y re Felipe xuban cꞌa bautizar re ache chireꞌ pa yaꞌ. 39 Tak 
jeꞌelinak chic-pa che je caꞌeꞌ chireꞌ pa yaꞌ, re Felipe xcꞌuax-a roma re Espíritu 
Santo chin re Ajaf Dios. Y re ache eunuco man chic xutzꞌat-ta re Felipe, pero 
camas niquiꞌcot, cꞌareꞌ xutzꞌam chic-a re rubey. 40 Y jacꞌa re Felipe xapon pa 
jun tenemit rubiniꞌan Azoto. Y chireꞌ xutzꞌam chic-a jun bey, y xkꞌax-a pa tak 
tenemit nutzojolaꞌ re utzulaj chꞌabal chin re Dios, re nibex evangelio cha. 
Quireꞌ xuban hasta cꞌa xapon-na pa tenemit rubiniꞌan Cesarea. *

Tak re Saulo xjalataj rucꞌaslen

9  1 Jacꞌa re ache rubiniꞌan Saulo man cꞌa kꞌaxnak-ta-a ruyoval re yacatajnak 
chiquij re hermanos, * y can nrajo-va yeꞌruquimisaj. Mareꞌ rejaꞌ xba riqꞌuin 

re namalaj sacerdote, 2 chin xboꞌrcꞌutuj-pa cartas cha, chin che tiya-a autoridad 
pa rukꞌaꞌ, roma rejaꞌ nrajoꞌ niba pa tenemit Damasco, chin neꞌoc pa tak nema-
jay rubiniꞌan sinagoga re ancheꞌ nitzijos-va re ruchꞌabal re Dios, chin che 
yeꞌboꞌrcanola-pa re quiniman re utzulaj ruchꞌabal re Jesús. * Y tak xqueꞌruvel-pa, 
yeꞌruxim-pa y cꞌareꞌ yeꞌrucꞌam-pa pa Jerusalén, vo xa achiꞌaꞌ o ixokiꞌ, nichaꞌ re 
Saulo. 3 Pero tak rejaꞌ binak po bey, y cꞌo chic-apo chunakaj re tenemit Damasco re 
ancheꞌ tiene que napon-va, can xyiqꞌuiyoꞌ cꞌa jun sakil pa rueꞌ, * y re sakil reꞌ chicaj 
pitinak-va. 4 Y re Saulo can jareꞌ tak xtzak pan ulef, y xucꞌaxaj che cꞌo jun nichꞌo-
pa cha, * y nubij: Saulo, Saulo, ¿anchique roma tak atzꞌamon chꞌaꞌoj chuij? xchaꞌ.

5 Y re Saulo xucꞌutuj: ¿Yat anchique cꞌa rat cꞌa? xchaꞌ.
Pero re nichꞌo riqꞌuin re Saulo xubij cha: Ja yen re Jesús, y ja chuij 

yen atzꞌamon-va chꞌaꞌoj, * xa ayon rat nasoc-ka-aviꞌ, xchaꞌ cha.
6 Y re Saulo nibarbot roma ruximbireꞌ, xubij: Ajaf, ¿anchique cꞌa re 

rucꞌamon che nimban? xchaꞌ.
Y re Ajaf Jesús xubij cha: Cayacataj, y cabiyin cꞌa pa tenemit, y 

chireꞌ xtibex chava re andex rucꞌamon che naban, xchoꞌx-a.
7 Y re achiꞌaꞌ re jeꞌbinak chij re Saulo * xeꞌnacanoꞌ, roma niquicꞌaxaj che cꞌo jun 

nichꞌo, * pero man niquitzꞌat-ta anchique reꞌ. * 8 Y can jareꞌ tak re Saulo xyacataj-a 
chireꞌ pan ulef. Y tak xeꞌrujak re nakꞌarach, cꞌareꞌ xunabej che man nitiquir-ta 
nitzuꞌun. Mareꞌ tak quiyuken xquicꞌuaj-a pa Damasco. 9 Oxeꞌ kꞌij re xcꞌueꞌ chireꞌ. 
Y che oxeꞌ kꞌij reꞌ xmoyer, y man jun cosa chukaꞌ xutaj ni xe-ta xukum.

10 Pero chireꞌ pa Damasco cꞌo cꞌa jun ache re runiman re Jesucristo, 
rubiniꞌan Ananías. * Y re Ajaf Jesucristo xucꞌut-riꞌ chach pa jun anchaꞌl 
achicꞌ, y xubij cha: ¡Ananías! xchaꞌ.

Y re Ananías xubij: Ja re yincꞌo vovaꞌ, Ajaf, xchaꞌ rejaꞌ.
11 Y re Ajaf xubij cha: Cayacataj y cabiyin pa rachoch re Judas, re 

cꞌo chuchi-calle re nibex Derecha cha. Chireꞌ cꞌa tacanoj-va jun ache 
aj-Tarso * y rubiniꞌan Saulo. Can cabiyin, roma vocame rejaꞌ ntajin 
chubanic orar. 12 Y chukaꞌ pa jun anchaꞌl achicꞌ ximban cha che 
xutzꞌat che cꞌo jun ache rubiniꞌan Ananías re xapon riqꞌuin, y xuyaꞌ 
rukꞌaꞌ pa rueꞌ chin che nitzuꞌun chic jun bey, xchaꞌ cha re Ananías.

13 Y tak xucꞌaxaj quireꞌ re Ananías, xubij: Ajaf, je qꞌuiy re jeꞌbiyon 
chua che re jun ache reꞌ camas etzelal rubanon chique re je rajcꞌual 
chic re Dios * re jecꞌo pa Jerusalén. * 14 Y vocame cꞌo vovaꞌ pa Damasco, 
can yiꞌon cꞌa-pa autoridad pa rukꞌaꞌ coma re principal tak sacerdotes 
chin che yeꞌruxim-a conojel re can niquiya-va akꞌij, * xchaꞌ re Ananías.

15 Y re Ajaf Jesucristo xubij cha: Tacanoj cꞌa re Saulo, roma ja rejaꞌ re nchaꞌon * 
chin che niba chutzijosic re nubeꞌ chiquivach re vinak re man je israelitas-ta, * y 
chin che nubij chukaꞌ chique re reyes * y re vinak israelitas. 16 Y re jenipaꞌ tijoj-
pokonal * xtoꞌrtijaꞌ roma re nubeꞌ yen, cꞌaja-na yen re xquincꞌutu chach.

17 Y re Ananías can xboꞌrcanoj-va re Saulo chupan re jay re ancheꞌ bin-va-a 
cha. Jacꞌa tak cꞌo chic chireꞌ pa jay riqꞌuin re Saulo, xuyaꞌ rukꞌaꞌ pa rueꞌ y xubij 
cha: Hermano Saulo, re Ajaf Jesús re xucꞌut-riꞌ chavach tak atzꞌamom-pa bey pa 
Damasco, xinrutak-pa aviqꞌuin chin che yatzuꞌun chic jun bey, * y chin che nika 
chukaꞌ re Espíritu Santo * pan aveꞌ chin nunojsaj re avánma, * xchaꞌ re Ananías cha.

18 Y can jareꞌ re pa tak nakꞌarach re Saulo xeꞌtzak-a anchaꞌl rij-car, y 
xtzuꞌun chic jun bey. Y can jareꞌ chukaꞌ tak xyacataj-a chin xban bautizar. * 
19 Jacꞌa tak viynak chic, xunaꞌ che re ruchukꞌaꞌ xtzolaj-pa. Y re Saulo xcꞌueꞌ 
cꞌa-ka caꞌe-oxeꞌ kꞌij quiqꞌuin re hermanos re jecꞌo chireꞌ pa Damasco. *

Re Saulo nutzijoj pa Damasco che re Jesús jareꞌ re Cristo
20 Y re Saulo can chaꞌnin cꞌa xutzꞌam rubixic chique re vinak re pa tak 

nema-jay rubiniꞌan sinagoga re ancheꞌ nitzijos-va re ruchꞌabal re Dios, 
che re Jesús jareꞌ re Cristo re Rucꞌajol re Dios. * 21 Y conojel re vinak re 
yeꞌcꞌaxan chin re Saulo, xsatz quicꞌoꞌx * y niquibilaꞌ cꞌa chij: ¿Mana-ta como 
ache reꞌ re camas xuban chique re can niquiya-va rukꞌij re Jesús chireꞌ pa 
tenemit Jerusalén y xuban chique che xquikꞌasaj tijoj-pokonal? Y vocame 
xbeka vovaꞌ pa Damasco chin che yeꞌruxim-a y yeꞌrucꞌuaj-a re niquiyaꞌ 
rukꞌij re Jesús, y yeꞌboꞌryaꞌ pa quikꞌaꞌ re principal tak sacerdotes, yeꞌchaꞌ. *

22 Pero re Saulo xcꞌue-a más ruchukꞌaꞌ, y man nuya-ta can rutzijosic re 
ruchꞌabal re Dios. Y nucꞌutulaꞌ y nutzojolaꞌ che re Jesús jareꞌ re Cristo. * 
Y mareꞌ re israelitas re jecꞌo chireꞌ pa Damasco man niquivel-ta andex 
niquinojij chij re Saulo.

Tak re Saulo xel-pa pa Damasco
23 Y qꞌuiy kꞌij ticꞌue-va re Saulo chireꞌ pa Damasco, tak re israelitas 

xquinojij che niquiquimisaj. * 24 Pero re quinojin chij xapon rutzijol riqꞌuin 
rejaꞌ. Y re vinak re yeꞌjovan yeꞌquimisan chin re Saulo, can che pakꞌij che 
chakꞌaꞌ quiyaben re pa tak puertas re ancheꞌ yeꞌoc-va-apo y yeꞌel-va-a 
re vinak pa tenemit, chin niquiquimisaj. * 25 Pero re hermanos, pa jun 
tokꞌokꞌaꞌ xquiya-a re Saulo pa jun nema-chacach, y xquikasaj-ka * chach re 
jun momaꞌ tzꞌak re rusutin rij re tenemit. Y xba.

Tak re Saulo xcꞌueꞌ pa Jerusalén
26 Y jacꞌa tak re Saulo xapon pa tenemit Jerusalén, * xrajoꞌ cꞌa che xcꞌue-ta 

quiqꞌuin re hermanos re jecꞌo chireꞌ. Pero rejeꞌ man xquijo-ta, roma man 
can-ta jecꞌo seguro che re Saulo jalatajnak chic rucꞌaslen y runiman chic 
re Jesús. 27 Jacꞌa re jun hermano rubiniꞌan Bernabé, * xucꞌuaj-a re Saulo 
quiqꞌuin re apóstoles. Y re Bernabé xutzijoj cꞌa chique che re Saulo xchꞌo re 
Ajaf riqꞌuin, che xucꞌut-riꞌ chach tak rutzꞌamon-a bey pa Damasco, y che re 
Saulo chukaꞌ man xuxibij-ta-riꞌ xutzijoj re Ajaf Jesús chique re vinak re jecꞌo 
chireꞌ pa Damasco, xchaꞌ re Bernabé chique re apóstoles. * 28 Cꞌareꞌ xquicꞌam 

rach, y mareꞌ re Saulo xcꞌue-ka chireꞌ pa Jerusalén, y xabancheꞌ yeꞌbo-va 
re apóstoles, can binak chukaꞌ re Saulo chiquij. 29 Y man jun cꞌa ximbireꞌ 
riqꞌuin rejaꞌ chin nutzijoj rubeꞌ re Ajaf chique re vinak. Nutzꞌamalaꞌ cꞌa-riꞌ 
riqꞌuin chꞌabal quiqꞌuin re israelitas re yeꞌchꞌo pa quichꞌabal re aj-Grecia, * 
chij re ruchꞌabal re Dios. * Pero re israelitas * can niquicanolaꞌ forma chin 
niquiquimisaj. 30 Mareꞌ, tak re hermanos xquinabej re niquinojij re vinak 
chij re Saulo, xquicꞌuaj-a cꞌa pa jun tenemit rubiniꞌan Cesarea. * Y tak jecꞌo 
chic chireꞌ pa Cesarea, xquitak-a cꞌa pa jun chic tenemit rubiniꞌan Tarso. *

31 Y re tiempo reꞌ, re iglesias re jecꞌo pa tak tenemit chin re Judea, 
re Galilea y re Samaria, manak chic tijoj-pokonal niquikꞌasaj roma re 
yeꞌtzelan quichin manak chic andex niquiban chique. Xa camas yeꞌqꞌuier 
chupan re ruchꞌabal re Dios, * y niquixibij cꞌa-quiꞌ yeꞌmacun chach re 
Ajaf, y camas xeꞌqꞌuier roma re ru-poder re Espíritu Santo.

Tak re Pedro xucꞌachojsaj re Eneas
32 Y jacꞌa tak re Pedro elinak chiquitzꞌetic * re je rajcꞌual chic re Dios 

re jecꞌo pa tak nicꞌaj chic tenemit, * xapon chukaꞌ quiqꞌuin re jecꞌo chireꞌ 
chupan re tenemit rubiniꞌan Lida. 33 Y chupan re tenemit reꞌ xboꞌrvilaꞌ 
jun ache rubiniꞌan Eneas, y re ache reꞌ vakxakiꞌ junaꞌ tika-va chuchꞌat, 
roma siquirnak ru-cuerpo. 34 Mareꞌ re Pedro xubij cha re ache rubiniꞌan 
Eneas: Ja re Jesucristo * re yacꞌachojsan. * Cayacataj, * y tabanaꞌ rubanic 
la achꞌat, * xchaꞌ re Pedro cha. Y re Eneas can jareꞌ xpaꞌe-a. 35 Y camas 
vinak re aj-Lida y aj-Sarón * re xeꞌtzꞌeto che re Eneas xcꞌachoj. Y re 
vinak reꞌ xquinimaj re Ajaf Jesús * y xjalataj re quicꞌaslen.

Tak re Pedro xucꞌasoj jun ixok quiminak chic
36 Chupan re tenemit rubiniꞌan Jope, re tiempo reꞌ cꞌo jun hermana * 

rubiniꞌan Tabita, y Dorcas nibex cha pa chꞌabal griego. Re hermana 
reꞌ camas otz quiqꞌuin re vinak, rejaꞌ yeꞌrutolaꞌ * re vinak camas je 
mebaꞌ. 37 Y chupan cꞌa re kꞌij reꞌ re Dorcas xutzꞌam yabil, y xcom. Y 
tak joskꞌin y vekon chic re ru-cuerpo, xcꞌuax-a cꞌa pa rucaꞌn piso chin 
re jay. * 38 Y re tenemit Jope man naj-ta quicojol riqꞌuin re tenemit 
Lida, re lugar re ancheꞌ cꞌo-va re Pedro. Y re hermanos re jecꞌo pa 
tenemit Jope, roma xquicꞌaxaj che re Pedro cꞌo pa tenemit Lida, 
xeꞌquitak-a je caꞌeꞌ achiꞌaꞌ riqꞌuin, chin che xbequibij cha: Tabanaꞌ 
utzil catampa chaꞌnin pa Jope, roma yatoc chaka, xeꞌchaꞌ cha.

39 Y re Pedro xba chiquij cꞌa pa Jope. Tak xeꞌbapon, re Pedro xcusas-apo pa 
jay re ancheꞌ liꞌan-va re quiminak. Y re malcaniꞌ tak ixokiꞌ xeꞌbapon riqꞌuin re 
Pedro, yeꞌokꞌ y niquicꞌutula-apo chach, re tziak re xeꞌrubanalaꞌ re Dorcas tak 
cꞌa cꞌas cheꞌ. 40 Y re Pedro xubij chique conojel re jecꞌo riqꞌuin, che queꞌel-a * baꞌ. 
Rejaꞌ xuque-ka, * y cꞌareꞌ xuban orar. * Y xutzu-apo re quiminak, y xubij cha: 
Tabita, cayacataj. * Y re hermana reꞌ can jareꞌ tak xtzuꞌum-pa, y tak xutzꞌat che 
cꞌo re Pedro riqꞌuin, xyacataj-pa. 41 Re Pedro xutzꞌam-apo rukꞌaꞌ re hermana 
chin che xpaꞌeꞌ. Y cꞌareꞌ re Pedro xeꞌrayoj cꞌa re malcaniꞌ tak ixokiꞌ y re nicꞌaj 
chic hermanos, * chin che xboꞌrjacha-pa re Dorcas chique. 42 Y re jun milagro reꞌ 
can xtamax coma conojel vinak re jecꞌo chireꞌ pa tenemit Jope, y mareꞌ camas 
vinak re aj-chireꞌ pa Jope re xeꞌniman re Ajaf Jesús. 43 Y re Pedro qꞌuiy kꞌij 
xcꞌue-ka quiqꞌuin, chireꞌ pa tenemit Jope. Xcꞌueꞌ pa rachoch jun ache rubiniꞌan 
Simón, y re rusamaj rejaꞌ ja re quitzꞌumal quij re chicop, re yeꞌruban quibanic. *

Re Pedro nitak ruyoxic roma jun ache rubiniꞌan Cornelio

10  1 Y pa tenemit rubiniꞌan Cesarea cꞌo jun ache rubiniꞌan 
Cornelio, y rejaꞌ jun capitán re nuban mandar pa quiveꞌ jun 

ciento soldados, y re jun ciento soldados reꞌ je richin re jun grupo 
soldados re nibex aj-Italia chique. 2 Re Cornelio y conojel re jecꞌo pa 
rachoch can niquiyaꞌ rukꞌij re Dios, * y niquixibij-quiꞌ yeꞌmacun chach 
re Dios. Rejaꞌ can nojel tiempo nuban orar, y je qꞌuiy vinak re camas 
je mebaꞌ yeꞌrutoꞌ. 3 Y pa jun takꞌakꞌij cꞌo chic laꞌk a las tres cheꞌ, jareꞌ 
tak rejaꞌ jabal xutzꞌat pa jun anchaꞌl achicꞌ che cꞌo jun ángel * chin re 
Dios xoc-apo riqꞌuin, y xubij cha: ¡Cornelio! xchaꞌ re ángel reꞌ.

4 Y re Cornelio xcꞌueꞌ chireꞌ y nutzu-nutzuꞌ re ángel, y camas ruxibin-riꞌ. 
Y xubij cha re ángel: ¿Andex najoꞌ? xchaꞌ.

Y re ángel xubij cha: Re Dios can nika chach re oraciones * yaꞌban, 
y chukaꞌ can nika chach che yaꞌtoꞌ re vinak camas je mebaꞌ, * y mareꞌ 
re Dios can yatrunataj-pa vocame. 5 Mareꞌ vocame caꞌtaka-a achiꞌaꞌ cꞌa 
pa Jope * chin queꞌba chuyoxic re Simón re nibex chukaꞌ Pedro cha. 6 Y 
rejaꞌ cꞌo pa rachoch re jun ache rubiniꞌan chukaꞌ Simón, y re rusamaj re 
Simón ja re quitzꞌumal quij re chicop re yeꞌruban quibanic, * y cꞌo rachoch 
chuchi-mar. Y jacꞌa tak xteꞌka re Pedro aviqꞌuin, xtubij chava re andex 
nicꞌatzin che naban, * xchaꞌ re ángel * cha re Cornelio.

7 Y tak xba-yan re ángel re xtzijon riqꞌuin re Cornelio, xpa re Cornelio 
xeꞌrayoj je caꞌeꞌ chique re rusamajelaꞌ y chukaꞌ jun soldado re can nuyaꞌ 

chukaꞌ rukꞌij re Dios. Re soldado reꞌ, jareꞌ re can nojel tiempo cꞌo riqꞌuin 
re Cornelio, y can nuban re nibex cha. 8 Y re Cornelio xutzijoj ronojel 
chique y xeꞌrutak-a cꞌa pa tenemit Jope.

9 Y caꞌeꞌ kꞌij tiquitzꞌam-va bey re achiꞌaꞌ, xa baꞌ chic cꞌa chiquij chin che 
yeꞌbapon-apo pa tenemit Jope, pa nicꞌaj-kꞌij laꞌk cheꞌ. Jareꞌ tak re Pedro xjote-a pa 
ruqꞌuisibal piso chin re jay, chin xboꞌrbanaꞌ orar. * 10 Rejaꞌ camas nichꞌumun rupan, 
y nrajoꞌ niva-yan. Y tak rejaꞌ ruyaben che niban rubanic re riquil-ruay, re Dios 
can jareꞌ xuban cha re Pedro che xuban anchaꞌl jun achicꞌ. * 11 Rejaꞌ xutzꞌat che re 
rocaj jakal, * y chilaꞌ chicaj xutzꞌat-apo che anchaꞌl jun momaꞌ manta re nika-pa y 
jeꞌtzꞌamon che cajeꞌ rutzaꞌn. Y can kꞌalaj che cꞌo andex chupan, roma chꞌokochꞌic 
rubanon. Y re anchaꞌl manta reꞌ akal cꞌa pitinak pa xulan chach re ruchꞌulef. 12 Y 
tak xka-yan chach re ruchꞌulef, re Pedro xutzꞌat che ronojel quivach chicop jecꞌo-
pa chupan. Jecꞌo chicop cajcaj cakan, jecꞌo chicop cꞌo quixicꞌ re yeꞌba pa cakꞌikꞌ y 
nicꞌaj chic chicop. 13 Y can jareꞌ tak re Pedro xucꞌaxaj che cꞌo jun re nichꞌo cha, y 
nubij: Pedro, cayacataj. Caꞌquimisaj re chicop reꞌ, y tatijaꞌ, xchoꞌx.

14 Y re Pedro xubij: Ajaf, yen man xqueꞌntaj-ta re chicop reꞌ. Yen man 
jun bey jeꞌntijon-ta chicop anchaꞌl reꞌ, re can jeꞌcꞌutun chinoch che man je 
chꞌajchꞌoj-ta, re xajan chin yeꞌtij, * xchaꞌ.

15 Y re jun re nichꞌo riqꞌuin re Pedro, xubij pa rucaꞌn bey: Ronojel re 
chꞌojersan chic-pa roma re Dios, can chꞌajchꞌoj-va, y man tabij che xajan. *

16 Oxeꞌ bey quireꞌ xbex cha, y cꞌareꞌ re anchaꞌl momaꞌ manta xtzolaj 
chic-a chicaj. 17 Re Pedro cꞌo cꞌa chireꞌ y man nuvel-ta andex nunojij chij 
re anchaꞌl achicꞌ xuban, tak xeꞌbapon re achiꞌaꞌ re jeꞌtakon-a roma re 
Cornelio, niquicanoj rachoch re ache rubiniꞌan Simón. Y tak re achiꞌaꞌ 
jeꞌtakon-a xquivel re jay, 18 xquicꞌutuj-apo rutzijol vo xa chireꞌ cꞌo-va re 
Simón re nibex chukaꞌ Pedro cha. 19 Y roma re Pedro cꞌa ntajin chunojexic 
rij re anchaꞌl achicꞌ xuban, can ja re Espíritu Santo * re xbin cha: Jecꞌo je 
oxeꞌ achiꞌaꞌ yatquicanoj. 20 Cayacataj y caka-ka quiqꞌuin, y chukaꞌ cabiyin 
chiquij * y man taban dudar, roma ja yen xintako-pa quichin vovaꞌ aviqꞌuin.

21 Y re Pedro can xka-ka quiqꞌuin re je oxeꞌ achiꞌaꞌ re jeꞌtakon-a roma 
re Cornelio, y xubij chique: Ja yen re Pedro re yinicanoj. ¿Anchique roma 
tak yinicanoj? xchaꞌ chique.

22 Y re je oxeꞌ achiꞌaꞌ xquibij cha re Pedro: Jun capitán rubiniꞌan Cornelio 
yojrutakom-pa chaꞌavoyoxic. Y re ache reꞌ jun ache choj rucꞌaslen, y rejaꞌ 
camas nuxibij-riꞌ nimacun chach re Dios. Y conojel re vinak israelitas 
camas niquijoꞌ, y otz yeꞌchꞌo chij. * Y cꞌo jun lokꞌolaj ángel xchꞌo riqꞌuin re 

Cornelio, y re ángel reꞌ xubij can cha che carayoj rat, y tucꞌaxaj re andex 
xtabij cha. Mareꞌ xojpa chaꞌavoyoxic, xeꞌchaꞌ re achiꞌaꞌ jeꞌtakon-a.

23 Y re Pedro xeꞌrucusaj-apo pa jay re achiꞌaꞌ reꞌ, chin che yeꞌcꞌue-ka re jun 
akꞌaꞌ chireꞌ. Y re rucaꞌn kꞌij, re Pedro can xbo-va chiquij re achiꞌaꞌ re jeꞌpitinak 
cꞌa pa Cesarea. Y jecꞌo hermanos re aj-chireꞌ pa Jope xeꞌtzake-a chij re Pedro. *

24 Y caꞌeꞌ kꞌij cꞌa queꞌel-va-pa pa Jope, y cꞌajareꞌ tak xeꞌbapon pa tenemit 
Cesarea. Y chupan re tenemit reꞌ, re Cornelio * jeꞌrayon cꞌa ruchꞌalal y 
chukaꞌ jeꞌrayon vinak re camas yeꞌrajoꞌ, y quiyaben-apo re Pedro. 25 Y tak 
re Pedro ndoc-apo pa rachoch re Cornelio, re Cornelio xbexuqueꞌ chach. * 
Ja quireꞌ rucꞌulic xuban-apo, y chin chukaꞌ xuya-apo rukꞌij. 26 Pero re 
Pedro xuyac, y xubij cha: Capaꞌeꞌ. Man caxuqueꞌ * chinoch yen chin nayaꞌ 
nukꞌij, * roma yen xa yin vinak anchaꞌl rat. *

27 Y re Pedro y re Cornelio yeꞌtzijon cꞌa xeꞌoc-apo pa jay. Y jacꞌa tak xeꞌoc-
apo pa jay, jareꞌ tak re Pedro xutzꞌat che je qꞌuiy vinak quimalon-quiꞌ chireꞌ. * 
28 Y rejaꞌ xubij chique re vinak reꞌ: Yex can itaman che yoj re yoj israelitas 
man cꞌa yiꞌon-ta kꞌij chaka che junan kavach iviqꞌuin y yojoc-ta pa tak 
ivachoch yex re man yix israelitas-ta. * Pero re Dios xucꞌut chinoch che man 
rucꞌamon-ta nimbij cha jun vinak, roma man israelita-ta, che man chꞌajchꞌoj-
ta. * 29 Mareꞌ, can xe xeꞌbapon re achiꞌaꞌ re jeꞌitakon-a chin yineꞌcayoj, can man 
jun tzij re ximbij-ta chique che man-ta yimpa, xa can chaꞌnin ximpa quiqꞌuin. 
Y vocame ninjoꞌ nintamaj anchique roma tak xitak voyoxic, xchaꞌ re Pedro.

30 Pero can jareꞌ tak xchꞌo-apo re Cornelio, y xubij: Cꞌo chic cajeꞌ kꞌij reꞌ, y 
ja laꞌk misma hora anchaꞌl vocame, como a las tres re takꞌakꞌij, tak yen man 
yinviynak-ta chin nimban orar, jareꞌ tak jun anchaꞌl ache, * niyiqꞌuiloj rutziak * 
xucꞌut-riꞌ chinoch. 31 Y xubij chua: Cornelio, re Dios otz rucꞌaxan re a-oración, 
y chukaꞌ can kejnak chach re Dios che yaꞌtoꞌ * re vinak re camas je mebaꞌ y 
mareꞌ yatrunataj-pa. * 32 Y caꞌtaka-a achiꞌaꞌ cꞌa pa tenemit Jope chin yeꞌba 
chuyoxic re Simón re nibex chukaꞌ Pedro cha, y rejaꞌ cꞌo pa rachoch jun ache 
rubiniꞌan chukaꞌ Simón. Y re jun Simón reꞌ cꞌo rachoch chuchi-mar, re rusamaj 
rejaꞌ ja re quitzꞌumal quij re chicop re yeꞌruban quibanic. Y tak re Pedro xteꞌka 
aviqꞌuin, cꞌo cosas xtubij chava, xchaꞌ re ángel reꞌ chua. 33 Mareꞌ can jareꞌ tak 
xintak acanoxic, y matiox che can xapa. Y can chach cꞌa re Dios yojcꞌo-va 
konojel re kamalon-kiꞌ vovaꞌ, y nakajoꞌ nakacꞌaxaj re xtatzijoj chakavach, y 
can ja re Dios biyon chava re natzijoj rat, xchaꞌ re Cornelio cha re Pedro.

34 Y re Pedro can jareꞌ tak xutzꞌam rutzijosic: Can katzij che cꞌaja vocame 
nakꞌax chinoch che re Dios can junan rubanon chaka konojel. Man xe-ta 

jun tenemit nrajoꞌ, y yeꞌrutzelaj-ta can re nicꞌaj chic. Man quire-ta nuban. * 
35 Xabanchique re katenemit, re Dios can otz yojrutzꞌat konojel, xaxe vo xa 
can nakaxibij-kiꞌ che yojmacun chach y choj re kabanabal re yeꞌkabanalaꞌ. * 
36 Y re Dios can xutak-pa re Jesucristo vovaꞌ chach re ruchꞌulef, re Jesucristo 
re Kajaf * konojel yoj re yoj vinak, y xboꞌrtzijoj-ka re utzulaj chꞌabal chin re 
Dios, re nibex evangelio cha y jareꞌ re nibano cha re kánma che otz nunaꞌ. * 
Y chakacojol yoj re yoj israelitas xboꞌrtzijoj-va-ka. 37 Yex neꞌka chiꞌcꞌoꞌx 
ronojel re xbanataj chupan re tiempo reꞌ chupan ronojel Judea. Nabey, ja re 
Juan Bautista re xtzijon re ruchꞌabal re Dios y xeꞌruban bautizar re vinak. 
Y cꞌareꞌ ja re Jesús re xtzꞌamo-a rutzijosic re ruchꞌabal re Dios pa Galilea. * 
38 Y chukaꞌ itaman che re Jesús re aj-Nazaret can cꞌo-va re Espíritu Santo 
riqꞌuin, * re yiꞌom-pa cha roma re Dios, y mareꞌ cꞌo poder pa rukꞌaꞌ. Y xe re 
otz re xeꞌrubanalaꞌ chique re vinak. Xeꞌrucꞌachojsaj chukaꞌ vinak re jeꞌkejnak 
pa rukꞌaꞌ re ru-poder re itzel. Quireꞌ xeꞌrubanalaꞌ re Jesús, roma cꞌo re Dios 
riqꞌuin. 39 Y ronojel re xeꞌrubanalaꞌ re Jesús pa Jerusalén y re pa tak nicꞌaj 
chic lugar chin re Judea, can xkatzꞌat yoj * re yoj apóstoles richin rejaꞌ. Y jareꞌ 
re yojtajin chutzijosic chiquivach re vinak. Re Jesús xbajex cho cruz chin 
xquimisas. 40 Y pa rox kꞌij tiquimisas-va, re Dios xucꞌasoj-pa * re ru-cuerpo 
chiquicojol re anamaꞌiꞌ. Y jacꞌa tak xcꞌastaj-pa, xuban cha che xucꞌutula-riꞌ 
chakavach. 41 Y man chiquivach-ta xabanchique vinak xucꞌutula-va-riꞌ, xa 
can xe chakavach yoj * re can runojin-va-pa re Dios pa kaveꞌ ajuer can che 
nakatzijoj che xcꞌastaj re Jesús. Y junan xojva-xojuqꞌuiaꞌ * riqꞌuin tak xcꞌastaj-
yam-pa chiquicojol re anamaꞌiꞌ. 42 Y re Jesús camas xuchalabej can chaka 
che takatzijoj re rubeꞌ rejaꞌ * y takacꞌutuꞌ y takatzijoj che re Dios xuban cha 
che ja re Jesús re nibano juzgar * pa quiveꞌ re vinak re je cꞌas y pa quiveꞌ 
chukaꞌ re vinak re je quiminak chic-a. * 43 Y can quireꞌ cꞌa quibin can chij re 
Jesús re rusamajelaꞌ re Dios re xeꞌcꞌueꞌ ajuer can, re xbex profetas chique, 
che conojel re xqueꞌniman richin re Cristo, xticuyutaj quimac. *

44 Y can cꞌa nichꞌo re Pedro chiquivach re vinak re quimalon-quiꞌ 
pa rachoch re Cornelio, tak xka-pa re Espíritu Santo pa quiveꞌ re 
yeꞌcꞌaxan richin. 45 Mareꞌ re hermanos israelitas, re jeꞌpitinak chij re 
Pedro, xsatz quicꞌoꞌx tak xquitzꞌat che re Espíritu Santo can nisipas 
chukaꞌ chique re vinak re man je israelitas-ta. * 46 Re hermanos 
israelitas yeꞌquicꞌaxaj re hermanos man je israelitas-ta, che yeꞌchꞌo 
nicꞌaj chic chꞌabal re man jeꞌquitamalon-ta * y niquiyaꞌ rukꞌij re Dios. 

47 Y re Pedro xubij: ¿Can cꞌo como jun xtibin che man queꞌban bautizar 
re xquicꞌul-yan re Espíritu Santo anchaꞌl re xkacꞌul yoj? * xchaꞌ.

48 Y re Pedro xubij che queꞌban bautizar * re Cornelio y conojel re 
quimalon-quiꞌ riqꞌuin. Y pa rubeꞌ re Ajaf Jesús * queꞌban bautizar. Y re 
hermanos re xeꞌban bautizar, xquicꞌutuj utzil cha re Pedro che ticꞌue-
ka caꞌe-oxeꞌ kꞌij quiqꞌuin.

Re Pedro nutzijoj re xbanataj riqꞌuin re Cornelio

11  1 Re apóstoles y re nicꞌaj chic hermanos re jecꞌo pa Judea 
xquicꞌaxaj che jecꞌo vinak re man je israelitas-ta re xeꞌniman 

re ruchꞌabal re Dios. * 2 Mareꞌ tak re Pedro xtzolaj chic pa Jerusalén, 
re hermanos israelitas yeꞌbin che tiene que niban re circuncisión 
chique re nicꞌaj chic hermanos, astapaꞌ man je israelitas-ta, * xeꞌchꞌojin 
chach re Pedro, 3 y xquibij cha: ¿Anchique roma tak rat xatapon 
quiqꞌuin re vinak re xa man banon-ta re circuncisión chique? * ¿Y 
anchique roma can xava-xatuqꞌuiaꞌ chukaꞌ quiqꞌuin? xeꞌchaꞌ cha.

4 Jareꞌ tak re Pedro xutzꞌam rubixic chique chij re xbanataj: * 5 Yen jacꞌa 
pa tenemit Jope yincꞌo-va. Y jacꞌa tak yintajin che oración, * xintzꞌat pa 
jun anchaꞌl achicꞌ che cꞌo jun anchaꞌl momaꞌ manta re jeꞌtzꞌamon che cajeꞌ 
rutzaꞌn. Y can kꞌalaj che cꞌo andex chupan roma can chꞌokochꞌic rubanon, y 
akal cꞌa pitinak chilaꞌ chicaj y choj viqꞌuin nika-va-pa. 6 Y jacꞌa tak xintzu-
xintzuꞌ, xintzꞌat che ronojel quivach chicop jeꞌpitinak chupan re jun anchaꞌl 
momaꞌ manta. Jecꞌo chicop cajcaj cakan, re yeꞌcꞌuxun y jecꞌo man yeꞌcꞌuxun-
ta. Jecꞌo chicop cꞌo quixicꞌ re yeꞌba pa cakꞌikꞌ y nicꞌaj chic chicop. 7 Y xincꞌaxaj 
che cꞌo jun nichꞌo-pa chua, y nubij: Pedro, cayacataj. Caꞌquimisaj la chicop, 
y tatijaꞌ, xchaꞌ. 8 Y yen ximbij cha re xchꞌo-pa chua: Ajaf, yen man xqueꞌntaj-
ta re chicop reꞌ. Yen man jun bey jeꞌntijon-ta chicop anchaꞌl reꞌ, roma cꞌutun 
chinoch che man je chꞌajchꞌoj-ta, * can xajan-va che yeꞌtij, xinchaꞌ. 9 Pero 
re jun re nichꞌo viqꞌuin, xchꞌo chic-pa jun bey chua chilaꞌ chicaj, y xubij: 
Ronojel re chꞌojersan chic-pa roma re Dios, can chꞌajchꞌoj-va y man tabij 
che xajan, xinchoꞌx. 10 Y oxeꞌ bey re xbex quireꞌ chua, y cꞌareꞌ re jun anchaꞌl 
momaꞌ manta reꞌ xtzolaj chic-a chicaj. 11 Y cꞌareꞌ yen xintzꞌat che jecꞌo je oxeꞌ 
achiꞌaꞌ xeꞌbapon pa ruchi-jay re ancheꞌ yincꞌo-va, yinquicanoj. Re achiꞌaꞌ reꞌ 
jeꞌtakon-a roma re Cornelio, re jun ache re cꞌo pa tenemit Cesarea. 12 Y re 
Espíritu Santo * xubij chua che man timban dudar yimba chiquij. * Y chukaꞌ re 
je vakiꞌ hermanos re aj-chireꞌ pa Jope xeꞌtzake-a chuij. * Y can xojapon-va pa 
rachoch re ache rubiniꞌan Cornelio. * 13 Y rejaꞌ xutzꞌam rutzijosic chaka che 

cꞌo jun ángel * xucꞌut-riꞌ chach * pa rachoch, y re ángel reꞌ paꞌal-apo riqꞌuin tak 
xubij cha: Caꞌtaka-a achiꞌaꞌ cꞌa pa Jope chuyoxic re Simón re nibex chukaꞌ 
Pedro cha. 14 Y ja re Pedro re xtibin chava andex xtaban chin quireꞌ yacolotaj 
rat y conojel re jecꞌo pan avachoch, * xchoꞌx can roma re ángel. 15 Y tak yen 
yintzijon chach re Cornelio y chiquivach re vinak re jecꞌo riqꞌuin, xka-pa 
re Espíritu Santo * pa quiveꞌ, can anchaꞌl tak xka-pa pa kaveꞌ yoj nabey. 16 Y 
mareꞌ xbeka chinucꞌoꞌx re tzij re jeꞌrubin can re Ajaf Jesús, che re Juan riqꞌuin 
yaꞌ xeꞌruban bautizar re vinak. * Jacꞌa yex riqꞌuin re Espíritu Santo * xquixban 
bautizar, quireꞌ rubin can re Jesús. 17 Y vo xa can ja re Dios re xyiꞌo re 
Espíritu Santo pa quiveꞌ re vinak reꞌ, anchaꞌl xuban chaka yoj * re kaniman re 
Ajaf Jesucristo, ¿y yin anchique cꞌa yen chin che xtinchꞌojij cha re Dios? *

18 Y tak re hermanos jecꞌo pa Jerusalén quicꞌaxan chic-ka re xubij re 
Pedro chique, man chic xeꞌchꞌo-ta-apo. Re hermanos reꞌ niquiyaꞌ rukꞌij re 
Dios y niquibij: Re Dios can xuyaꞌ chukaꞌ kꞌij chique re man je israelitas-
ta * che nijalataj quicꞌaslen chach rejaꞌ chin che niquivel quicꞌaslen re man 
niqꞌuis-ta, xeꞌchaꞌ.

Je qꞌuiy re yeꞌniman chin re Jesucristo pan Antioquía
19 Y jacꞌa tak xquimisas re Esteban, jareꞌ tak re nicꞌaj chic hermanos 

xquitaj pokan pa quikꞌaꞌ re yeꞌtzelan quichin. * Y mareꞌ tak jecꞌo xeꞌba 
cꞌa pa Fenicia, jecꞌo chukaꞌ xeꞌba cꞌa pa Chipre, y jecꞌo xeꞌba cꞌa pan 
Antioquía, y niquitzijoj cꞌa re ruchꞌabal re Dios chique re vinak re can 
je israelitas-va. 20 Pero jecꞌo nicꞌaj chic achiꞌaꞌ re aj pa Chipre y aj pa 
Cirene re xeꞌbapon pan Antioquía, y re achiꞌaꞌ reꞌ can man xe-ta chique 
re vinak israelitas xquitzijoj-va re utzulaj ruchꞌabal re Ajaf Jesús, xa can 
xquitzojolaꞌ chukaꞌ chique re vinak re man je israelitas-ta. * 21 Re ru-poder 
re Ajaf Dios can cꞌo-va quiqꞌuin * re achiꞌaꞌ reꞌ. Mareꞌ tak camas je qꞌuiy 
vinak re xeꞌniman re Ajaf y xjalataj quicꞌaslen chach. *

22 Y ronojel reꞌ xapon rutzijol quiqꞌuin re hermanos re jecꞌo pa tenemit 
Jerusalén. Y re hermanos re jecꞌo pa Jerusalén xquichalabej cha re 
Bernabé * che tiba cꞌa pan Antioquía. 23 Y tak re Bernabé xapon, xutzꞌat 
cꞌa che re Dios can ruyiꞌon-va rukꞌaꞌ pa rueꞌ re quisamaj re hermanos. 
Mareꞌ camas xquiꞌcot ránma re Bernabé, y xubij chique conojel che can 
tiquibanaꞌ confiar-quiꞌ riqꞌuin re Ajaf Jesucristo, * y can riqꞌuin ronojel 
cánma queꞌcꞌueꞌ riqꞌuin re Ajaf. * 24 Re Bernabé, jun ache re can rubanon 
confiar-riꞌ riqꞌuin re Dios, y re ránma can nojnak chukaꞌ riqꞌuin re 

Espíritu Santo. Rejaꞌ jun utzulaj ache. Y re vinak re xeꞌniman re Ajaf 
Jesucristo, camas je qꞌuiy. * Quireꞌ cꞌa xbanataj chupan re kꞌij reꞌ.

25 Y re Bernabé xba cꞌa pa tenemit Tarso, * chucanoxic re Saulo. * Y tak 
re Bernabé xuvel-pa, xucꞌam-pa pan Antioquía. 26 Y chireꞌ xeꞌcꞌue-va 
quiqꞌuin re hermanos. Jun junaꞌ xeꞌcꞌueꞌ quiqꞌuin, roma rejeꞌ camas je 
qꞌuiy vinak xeꞌquitijoj riqꞌuin re ruchꞌabal re Dios. Y chireꞌ pan Antioquía * 
xbex-va nabey cristianos chique re xeꞌtzakeꞌ chij re Jesucristo. *

27 Y chupan cꞌa re tiempo reꞌ, jecꞌo nicꞌaj chic hermanos re yeꞌtzijon re 
nibex chique roma re Dios. * Re hermanos reꞌ xeꞌel-a pa Jerusalén, y xeꞌba 
cꞌa pan Antioquía. 28 Y jun cꞌa chique re hermanos reꞌ, ja re Agabo. * Y 
roma re Espíritu Santo can ruyiꞌon-va chꞌabal cha, mareꞌ tak xbepaꞌe-pa 
chiquivach re hermanos y xubij * che xtipa jun namalaj viyjal pa rueꞌ re 
ruchꞌulef, y re namalaj viyjal reꞌ can xpo-va pa ru-tiempo re jun ache re 
xbano gobernar rubiniꞌan Claudio César. 29 Y mareꞌ re hermanos re jecꞌo 
pan Antioquía xquinojij cꞌa che yeꞌquito-a * re hermanos jecꞌo pa Judea, 
can che jaꞌjun che jaꞌjun cꞌa niquiya-a re jenipa-oc yeꞌtiquir niquiyaꞌ. * 30 Y 
can jacꞌa re Bernabé y re Saulo re xeꞌquitak-a che ja rejeꞌ re xeꞌcꞌuan-a re 
jenipaꞌ xmolotaj-a chin yeꞌquitoꞌ re hermanos niquitaj viyjal. Y ronojel re 
quicꞌuan-a re Bernabé y re Saulo, xquijach cꞌa pa quikꞌaꞌ re achiꞌaꞌ ecꞌuay 
quichin * re hermanos aj pa Judea.

Tak re Herodes ruquimisan chic re Jacobo, xutak rutzꞌamic re Pedro

12  1 Re Rey Herodes chupan re tiempo reꞌ, jecꞌo cꞌa je caꞌe-oxeꞌ 
chiquicojol re hermanos re xeꞌrutzꞌam-a, chin che yeꞌruyaꞌ 

pa tijoj-pokonal. 2 Y che espada cꞌa xutak ruquimisasic re Jacobo * re 
ruchꞌalal re Juan. 3 Y roma re Herodes xutzꞌat re xuban cha re Jacobo 
xa can xka chiquivach re israelitas re man quiniman-ta re Jesucristo, 
rejaꞌ xutak chukaꞌ rutzꞌamic re Pedro. Reꞌ xbanataj chupan re namakꞌij 
rubiniꞌan pascua, tak nitij chukaꞌ re xcana-vay manak levadura riqꞌuin. * 
4 Tak tzꞌamon chic-pa re Pedro, re Herodes xutak-a pa cárcel. Y roma re 
Herodes runojin chic che cꞌa nakꞌax-na re namakꞌij rubiniꞌan pascua, * 
cꞌareꞌ cꞌa xtulisaj-pa chin nuban juzgar re Pedro chiquivach re vinak, 
mareꞌ can je cajeꞌ * cꞌa grupo soldados xeꞌrucusaj chin niquichajij re Pedro. 
Y je cajcaj soldados jecꞌo pa jaꞌjun grupo. 5 Re Pedro cꞌo pa cárcel, y 
chajin jabal. Pero re hermanos re jecꞌo chireꞌ pa tenemit, can quitzꞌamon 
rubanic orar * roma re Pedro cꞌo pa cárcel.

Tak re Dios xutak-pa jun ángel chucolic re Pedro
6 Y can xe chic cꞌa re jun akꞌaꞌ reꞌ nrajoꞌ che cꞌamaje-na tapon re runojin 

re Rey Herodes, che nulisaj-pa re Pedro y nuban juzgar chiquivach re 
vinak. Y re Pedro ximon riqꞌuin caꞌeꞌ cadenas chiquicojol je caꞌeꞌ soldados 
cꞌo-va, y nivar. Y re ancheꞌ cꞌo-va ruchiꞌ re cárcel jecꞌo chukaꞌ soldados. 7 Y 
chireꞌ pa cárcel xapon jun ángel * chin re Ajaf, * y camas sakil xuban chireꞌ. 
Re ángel reꞌ xuyicoj re Pedro y xucꞌasoj, y xubij cha: Chaꞌnin cayacataj.

Y re cadenas re anchok cha ximon-va rukꞌaꞌ re Pedro, xeꞌtzak can. 8 Y re 
ángel xubij chukaꞌ cha re Pedro: Tabanaꞌ abanic, y tacusaj-a la axajab.

Y tak cꞌachojnak chic re Pedro, re ángel xubij cha: Tabolkꞌotij-a-aviꞌ 
chupan la akꞌuꞌ, y joꞌ, xchaꞌ re ángel cha.

9 Re Pedro tzakatal cꞌa chij re ángel, pero man nuvel-ta andex nunojij, vo xa 
katzij che nilisas-a pa cárcel roma re ángel, * o xa nachicꞌ. * 10 Re Pedro y re ángel 
choj cꞌa xeꞌkꞌax-a chiquicojol je caꞌeꞌ grupo soldados. Y tak xeꞌbapon chach re 
puerta chꞌichꞌ, re puerta reꞌ rion xjakataj * chiquivach. Y rejeꞌ xeꞌel-a pa calle, y 
xeꞌba. Tak jeꞌbinak chic baꞌ, re Pedro xutzꞌat che xa rion chic cꞌo, roma re ángel 
manak chic riqꞌuin. 11 Y jareꞌ tak re Pedro xunabej, y xubij: Vocame xintamaj 
che re ángel * can katzij-va che takom-pa roma re Ajaf chin xinoꞌrcola-ka pa 
rukꞌaꞌ re Herodes y chach ronojel re quinojin re nuvinak israelitas che niquiban 
chua, xcha-ka pa ránma re Pedro. *

12 Rejaꞌ xunojij andex xtuban, y tak xnojetaj chach, xba charachoch re 
María re ruteꞌ re Juan re nibex chukaꞌ Marcos cha. * Y chupan re jay reꞌ je 
qꞌuiy cꞌa hermanos quimalon-quiꞌ chin niquiban orar. * 13 Y tak re Pedro xapon 
charachoch re María y xvayon-apo chuchi-jay, xbeꞌel-pa jun xtan rubiniꞌan 
Rode. 14 Re xtan reꞌ roma xucꞌaxaj che ja re Pedro re nivayon-apo chuchi-jay, 
camas xquiꞌcot y xsatz rucꞌoꞌx, mareꞌ man xujak-ta can re ruchi-jay chach re 
Pedro, y jonanin xba pa jay chubixic che ja re Pedro re nivayon-apo chuchi-jay.

15 Pero re quimalon-quiꞌ pa jay man xquinimaj-ta re xboꞌrbij re Rode 
chique, xa xquibij cha re xtan: Xa xachꞌujer laꞌk laꞌ.

Y re xtan nubij che can ja-va re Pedro re xucꞌaxaj rejaꞌ.
Y xquibij cha re xtan: Reꞌ mana-ta re Pedro, reꞌ xa ja re ángel * chajey 

richin, xeꞌchaꞌ.
16 Pero re Pedro can cꞌa nivayon-apo chuchi-jay. Y tak xquijak re ruchi-jay, 

xquitzꞌat che can ja-va re Pedro. Mareꞌ can anchique-la xunaꞌ re cánma re 
hermanos reꞌ y xeꞌvolol chiquivach. 17 Pero rejaꞌ xuban cꞌa seña chiquivach 

che man queꞌvolol. Y xutzꞌam rutzijosic chique re xuban re Ajaf Dios chin che 
xulisaj-pa pa cárcel, y xubij chukaꞌ chique che tiquiyaꞌ rutzijol chique re Jacobo * 
y re nicꞌaj chic hermanos. Y rejaꞌ xel-a chireꞌ pa jay y xba pa jun chic lugar.

18 Y jacꞌa tak xsakar-ka rucaꞌn kꞌij, re soldados man niquivel-ta andex niquiban, 
roma re Pedro can ni xe-ta retal cꞌo can. 19 Y re Rey Herodes xutak rucanoxic re 
Pedro, pero re achiꞌaꞌ re xeꞌba canoy richin, man xquivel-ta-pa. Cꞌareꞌ re Herodes 
xeꞌrayoj re soldados re jeꞌyiꞌon can chajey chin re Pedro, y tak jecꞌo-apo chach, 
xucꞌutulaꞌ chique andex xuban re Pedro. Y roma man jun atamayon, xubij che 
queꞌquimisas re soldados reꞌ. Y re Herodes xel-a pa Judea, y xbecꞌueꞌ pa Cesarea.

Re Herodes xcom-a pa quikꞌaꞌ jut
20 Re Rey Herodes can ruyoval chique re aj-Tiro y re aj-Sidón. Pero re aj-Tiro 

y re aj-Sidón xquiyaꞌ chiquivach chin yeꞌba riqꞌuin re Herodes. Y can xquichꞌac 
re jun rusamajel re Herodes rubiniꞌan Blasto, chin yeꞌrucꞌuaj-apo chach re Rey y 
xtiquiyaꞌ chiquivach che tiqꞌuis chireꞌ re ayoval, roma ja chireꞌ pan Israel ndel-
va-a re cosas re niquitaj re vinak * re jecꞌo chupan re caꞌeꞌ tenemit quibiniꞌan Tiro 
y Sidón. 21 Y xbex cꞌa jun kꞌij tak xtiban rubiyal reꞌ. Y tak xapon re kꞌij, re Rey 
Herodes can xeꞌrucusaj-a re tziak re can yeꞌrucusaj jun Rey. Xbetzꞌuye-pa chach 
re ruchꞌacat, * y xbechꞌo-pa chiquivach re vinak re quimalon-quiꞌ chireꞌ. 22 Y re 
vinak jun pa quichiꞌ yeꞌchꞌo-apo, y niquibij: La nichꞌo-pa chakavach can kꞌalaj 
che xa man relic-ta jun ache, rejaꞌ can jun dios, yeꞌcha-apo. *

23 Y can ja chupan re misma hora reꞌ jun ángel chin re Ajaf xuban 
cha re Herodes che xucꞌalvachij jun yabil, roma rejaꞌ can xka chach che 
xyaꞌ rukꞌij coma re vinak, y chukaꞌ rejaꞌ man xuya-ta rukꞌij re Dios. * Re 
Herodes jut xeꞌtijo richin, y jareꞌ xoc cha che xcom. *

24 Y re ruchꞌabal re Dios xba cꞌa rubixic che naj che nakaj, y je qꞌuiy 
vinak re yeꞌniman. *

25 Y re Bernabé y re Saulo yeꞌtzolaj pan Antioquía. Rejeꞌ xquiyaꞌ can pa 
Jerusalén ronojel re quitakom-pa re hermanos re jecꞌo pan Antioquía pa 
ru-tiempo re viyjal. Pa quikꞌaꞌ re ecꞌuay quichin re hermanos xquiya-va 
can. * Y tak xeꞌtzolaj, xquicꞌuaj-a re Juan re nibex chukaꞌ Marcos cha. *

Tak re Dios xeꞌruchaꞌ re Bernabé y re Saulo

13  1 Chiquicojol re hermanos re niquimol-quiꞌ pa rubeꞌ re Dios pan 
Antioquía, * jecꞌo hermanos re yeꞌtzijon re nubij re Dios chique, y 

jecꞌo chukaꞌ maestros re yeꞌtijon quichin re hermanos chupan re ruchꞌabal 
re Dios, anchaꞌl re Bernabé, * re Simón re nibex chukaꞌ Niger cha, re Lucio 

re aj-Cirene, re Manaén re junan xqꞌuiytisas riqꞌuin re Herodes re xbano 
gobernar chireꞌ pa Galilea, y re Saulo. 2 Y jun kꞌij, tak quibanon ayuno chin 
niquiyaꞌ rukꞌij re Ajaf Dios, re Espíritu Santo xubij chique: Re Bernabé y re 
Saulo can cꞌo jun quisamaj. Mareꞌ queꞌijichꞌaj * can chin re samaj * reꞌ, xchaꞌ.

3 Y re kꞌij tak quibanon ayuno y oración, jareꞌ tak xquiyaꞌ quikꞌaꞌ pa 
quiveꞌ re Bernabé y re Saulo, chin yeꞌba chubanic re samaj * re rubin 
can re Espíritu Santo.

Re Bernabé y re Saulo niquitzijoj re ruchꞌabal re Dios pa Chipre
4 Y can jareꞌ tak re Bernabé y re Saulo xeꞌtak-a roma re Espíritu 

Santo. Mareꞌ rejeꞌ xeꞌba pa Seleucia. Y chireꞌ xeꞌoc-va-a chupan jun 
barco chin xeꞌkꞌax-apo cꞌa pa Chipre. * 5 Y tak jecꞌo chic pa tenemit 
Salamina chireꞌ pa Chipre, xquitzꞌam cꞌa rutzijosic re ruchꞌabal re 
Dios pa tak nema-jay re ancheꞌ niquimol-va-quiꞌ re israelitas chin 
niquicꞌaxaj re ruchꞌabal re Dios re nibex sinagoga cha. Re Bernabé y 
re Saulo quicꞌuan-a jun nitaꞌo quichin y reꞌ ja re Juan re nibex chukaꞌ 
Marcos cha. * 6 Re Chipre jun isla roma pa mar cꞌo-va. Mareꞌ tak re 
Bernabé, re Saulo y re Juan jeꞌkꞌaxnak chic-a chupan re lugar reꞌ, 
xeꞌbapon cꞌa jucꞌan chic-apo ruchiꞌ. Xeꞌbapon pa tenemit rubiniꞌan 
Pafos. Chupan re tenemit reꞌ cꞌo jun ache israelita rubiniꞌan Barjesús, 
re jun ache reꞌ aj-itz, * y chukaꞌ camas nitzꞌucu tzij, roma rejaꞌ nubij che 
can nutzijoj re nibex cha roma re Dios. 7 Y re jun ache rubiniꞌan Sergio 
Paulo jareꞌ re gobernador * chireꞌ, jun ache re cꞌo naꞌoj riqꞌuin. Y jacꞌa 
riqꞌuin rejaꞌ re nisamaj-va re Barjesús re ache aj-itz. Re Sergio Paulo re 
gobernador xutak quiyoxic re Bernabé y re Saulo, roma nrajoꞌ nucꞌaxaj 
re ruchꞌabal re Dios. 8 Pero re aj-itz * re nisamaj riqꞌuin, re nibex chukaꞌ 
Elimas cha, can man xrajo-ta. Xrajo-ta xuban cha re Sergio Paulo 
che man-ta nunimaj re Jesucristo. 9 Pero re Saulo, re rubiniꞌan chukaꞌ 
Pablo, can nojnak ránma riqꞌuin re Espíritu Santo. * Rejaꞌ xutzu-xutzuꞌ 
re ache aj-itz, 10 y xubij cha: Rat xa nojnak avánma riqꞌuin ronojel 
rach tzꞌucuj-tzij y riqꞌuin ronojel rach etzelal. Xa yat jun rajcꞌual re 
itzel, * roma natzelaj ronojel re otz. Rat xa can naban cha re bey choj 
chin re Ajaf Dios che man choj-ta. Mareꞌ yen nimbij chava che cataneꞌ 
chubanic quireꞌ. 11 Vocame re Ajaf Dios xtuyaꞌ re castigo pan aveꞌ. * Y 
mareꞌ can xcamoyer, y can xtakꞌax jun tiempo re man xtatzꞌat-ta rach 
re kꞌij.

Y can xe quireꞌ xubij re Pablo, can jareꞌ xmoyer * re ache aj-itz. Mareꞌ 
rejaꞌ nucanoj jun re niyuken richin, roma xcꞌueꞌ can pa kꞌokoꞌm. 12 Tak 
re Sergio Paulo re gobernador xutzꞌat re xbanataj, man nuvel-ta andex 
nunojij chij re ruchꞌabal re Ajaf. Y rejaꞌ xunimaj chupan re kꞌij reꞌ.

Re Pablo y re Bernabé niquitzijoj re ruchꞌabal re Dios 
chupan jun tenemit rubiniꞌan chukaꞌ Antioquía

13 Y re Pablo y re je ruchibil xquiyaꞌ can re tenemit Pafos. Xquikꞌasaj-apo 
re yaꞌ chin xeꞌba pa tenemit Perge, re tenemit reꞌ chupan re lugar rubiniꞌan 
Panfilia cꞌo-va. Jacꞌa re Juan re nibex chukaꞌ Marcos cha, * xeꞌruyaꞌ can * re 
ruchibil y xtzolaj-pa pa Jerusalén. 14 Y tak re Pablo y re Bernabé jeꞌkꞌaxnak 
chic pa Perge, xeꞌba pa jun chic tenemit rubiniꞌan chukaꞌ Antioquía. Y re 
tenemit reꞌ chupan re lugar rubiniꞌan Pisidia cꞌo-va. Y chupan re kꞌij chin 
uxlanen, rejeꞌ xeꞌba chupan jun nema-jay rubiniꞌan sinagoga re ancheꞌ 
nitzijos-va re ruchꞌabal re Dios, * y xeꞌbetzꞌuyeꞌ. 15 Jacꞌa tak xquiban-ka leer 
re ley chin re Moisés * re jeꞌquitzꞌiban can re rusamajelaꞌ re Dios re xeꞌcꞌueꞌ 
ajuer can, re xbex profetas chique, * re je principal re jecꞌo chupan re jay * 
reꞌ cꞌo jun xquitak-apo riqꞌuin re Pablo y re Bernabé, chin xboꞌrbij chique: 
Hermanos, vo xa cꞌo jun chiva yex re nrajoꞌ nubij jun caꞌe-oxeꞌ tzij chique 
re quimalon-quiꞌ vovaꞌ, otz nubij, xchaꞌ re xapon quiqꞌuin.

16 Y re Pablo can jareꞌ xpaꞌeꞌ y xuban seña chiquivach * che man chic jun tichꞌo, 
y xutzꞌam rubixic chique: Ticꞌaxaj yex nuvinak israelitas y ticꞌaxaj chukaꞌ yex 
re man yix israelitas-ta re can nixibij-iviꞌ yixmacun chach re Dios, ticꞌaxaj cꞌa re 
xtimbij chiva: 17 Re ka-Dios yoj re yoj israelitas can xeꞌruchaꞌ re kavinak xeꞌcꞌueꞌ 
ajuer can, y xuban chique che camas xeꞌqꞌuier y xeꞌoc jun namalaj tenemit tak 
cꞌa jecꞌo chireꞌ pan Egipto, * re nación reꞌ man quichin-ta rejeꞌ. Re Dios can riqꞌuin 
ru-poder xeꞌrulisaj-pa chireꞌ. * 18 Y bama cuarenta junaꞌ * re xquikꞌasaj chupan re 
lugar ancheꞌ manak vinak re nibex desierto cha, re Dios xucochꞌ re quibanabal. 
19 Y re Dios xuban che xeꞌqꞌuis re vinak re jecꞌo chupan re vukuꞌ naciones * chin 
re lugar rubiniꞌan Canaán, xaxe che xuyaꞌ can re ulef reꞌ pa quikꞌaꞌ re kavinak 
xeꞌcꞌueꞌ ajuer can. * 20 Cꞌareꞌ re Dios xuyaꞌ jun re xbano gobernar pa quiveꞌ, re 
nibex juez * cha. Y jacꞌa re Samuel re ruqꞌuisibal juez re xcꞌueꞌ. * Y re Samuel can 
jun chukaꞌ rusamajel re Dios re xcꞌueꞌ ajuer can, re xbex profeta cha. Cuatro 
cientos cincuenta junaꞌ xquiban gobernar re jueces pa quiveꞌ re kavinak xeꞌcꞌueꞌ 
ajuer can. 21 Y cꞌareꞌ rejeꞌ xquicꞌutuj jun Rey chin che nuban gobernar pa quiveꞌ. * 
Y re Dios xuyaꞌ jun qui-Rey re xubiniꞌaj Saúl. Y re Rey Saúl cuarenta junaꞌ 

  HECHOS 13

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



354

 

* 13.21 1 S. 9:1, 2; 10:1. * 13.22 Os. 13:11. * 13.23 Ro. 1:3. * 13.25 Jn. 1:20, 27. 
* 13.27 Jn. 8:28; 15:21; 16:3; Hch. 3:17. * 13.27 1 Co. 2:8. * 13.27 Lc. 24:27. 
* 13.28 Mt. 27:22, 23; Lc. 23:22, 23. * 13.29 Jn. 19:28, 30, 36, 37. * 13.29 Lc. 23:53. 
* 13.30 Mt. 28:6; Hch. 2:24, 32; He. 13:20. * 13.31 Hch. 1:3; 1 Co. 15:5. 
* 13.31 Mt. 28:16. * 13.32 Gn. 12:3. 

xuban gobernar pa quiveꞌ re kavinak xeꞌcꞌueꞌ ajuer can. Re Saúl rucꞌajol re ache 
rubiniꞌan Cis. Y re Saúl jun rey-rumam can re Benjamín. * 22 Y tak re Dios xrajoꞌ 
che xel re Saúl che Rey, xuyaꞌ re David chin che xoc Rey. * Re Dios can xubij 
chij re Rey David: Can cꞌo-va jun re xtibano re ninrayij yen y can nika chinoch. 
Yen nintzꞌat che re xtibano quireꞌ ja re David re rucꞌajol re Isaí. Quireꞌ xubij re 
Dios. 23 Y jun cꞌa chique re rey-rumam re Rey David, ja re Jesús. * Y ja re Jesús re 
yiꞌom-pa roma re Dios chin che yojrucol chach re kamac yoj re yoj israelitas, can 
anchaꞌl re rusujun chaka. 24 Y tak cꞌamaje-na teꞌka re Jesús, ja re Juan Bautista 
re xbin chique re kavinak israelitas che tijalataj quicꞌaslen chach re Dios, y 
queꞌban bautizar. 25 Jacꞌa tak re Juan niquimisas-yan, rejaꞌ xubij: ¿Yin anchique 
cꞌa yen ninojij yex? Roma mana-ta yen re Cristo. Roma re Cristo cꞌamaje-na 
tutzꞌam samaj chiꞌicojol, y rejaꞌ camas rukꞌij. Y mareꞌ yen can man yin rucꞌamon-
ta chin che ninsol re ximibal-rach re ruxajab, * xchaꞌ re Juan Bautista.

26 Yex re yix nuvinak israelitas, re can yoj rey-rumam can re kartaꞌ 
Abraham, y yex re man yix israelitas-ta, re nixibij-iviꞌ yixmacun chach re 
Dios, nimbij chiva, che re ruchꞌabal re Dios, can ivichin cꞌa yex tak yiꞌom-
pa y nubij re andex rubanic chin yixcolotaj chach re imac. 27 Xa jacꞌa re 
vinak re jecꞌo pa Jerusalén y chukaꞌ re je principal re jecꞌo chiquicojol, xa 
ja rejeꞌ re man xeꞌnaben-ta anchique reꞌ re Jesús, * y chukaꞌ man kꞌaxnak-
ta pa quiveꞌ re ruchꞌabal re Dios re tzꞌiban can coma re rusamajelaꞌ re 
Dios re xeꞌcꞌueꞌ ajuer can, re xbex profetas chique. * Y can ronojel kꞌij 
chin uxlanen niban leer re ruchꞌabal re Dios pa tak nema-jay re ancheꞌ 
nitzijos-va re ruchꞌabal re Dios, re nibex sinagoga cha. Mareꞌ tak rejeꞌ 
xquibij che tiquimisas re Jesús, can ja rejeꞌ re xeꞌtaꞌon che katzij xbeꞌel 
re nubij re ruchꞌabal re Dios. * 28 Pero re vinak y re je principales, astapaꞌ 
man jun rumac re Jesús xquivel chin che niquimisas, rejeꞌ xquicꞌutuj cha 
re gobernador rubiniꞌan Pilato che tiquimisas. * 29 Y can tzꞌiban-va can 
chupan re ruchꞌabal re Dios, ronojel re xtiban cha re Jesús y can ja quireꞌ 
xbanataj. * Chukaꞌ jecꞌo re xeꞌbekasam-pa cho cruz, y cꞌareꞌ xbequimukuꞌ 
can. * 30 Y re Dios xuban cha re Jesús che xcꞌastaj-pa re ru-cuerpo 
chiquicojol re anamaꞌiꞌ. * 31 Y qꞌuiy kꞌij xucꞌutula-riꞌ re Jesús chiquivach * 
re jeꞌbinak riqꞌuin tak xel-a pa Galilea * chin xba pa Jerusalén. Y jacꞌa re 
xeꞌtzꞌeto richin, jareꞌ re yeꞌyiꞌo rutzijol re Jesús chique re vinak.

32 Y yoj, can ja re utzil re rusujun re Dios chique re kavinak xeꞌcꞌueꞌ ajuer 
can, jareꞌ re nakatzijoj chiva. * 33 Roma xa can cꞌaja chakavach yoj re quiy-
quimam can re xbanataj re rusujun can re Dios. Rejaꞌ xuban cha re Jesús 

che xcꞌastaj-pa, can anchaꞌl-va re nubij chupan re rucaꞌn salmo: Ja rat re yat 
Nucꞌajol. Mareꞌ vocame ninyaꞌ acꞌaslen, * nichaꞌ. 34 Y re ruchꞌabal re Dios nubij 
chukaꞌ: Re utzil re nsujun cha re Rey David, can katzij-va, y can ninyaꞌ chukaꞌ 
chiva yex, * nichaꞌ. Quireꞌ xubij re Dios chin che nucꞌut chakavach che re 
Jesús can xcꞌasos-va re ru-cuerpo roma re Dios chiquicojol re anamaꞌiꞌ, y man 
chic xticom-ta. 35 Y re David nubij chukaꞌ chupan re libro rubiniꞌan Salmos: 
Man cꞌa xtaya-ta kꞌij che re ru-cuerpo re Lokꞌolaj Acꞌajol nikꞌay-ta-ka, * nichaꞌ. 
36 Pero tak re David ruqꞌuison chic re samaj re ruyiꞌom-pa re Dios cha, xcom y 
xkꞌay re ru-cuerpo. 37 Y jacꞌa re ru-cuerpo re Jesús man xkꞌay-ta, roma re Dios 
can xuban-va cha che xcꞌastaj-pa chiquicojol re anamaꞌiꞌ. 38 Mareꞌ nuvinak 
israelitas, titamaj cꞌa che xaxe roma re Jesús tak nitzijos chiva che cꞌo modo 
nicuyutaj re mac. * Y ja re ruchꞌabal rejaꞌ re kacꞌamom-pa chiva. 39 Roma re 
ley chin re Moisés man nitiquir-ta nuban chiva che man jun imac ndel chach 
re Dios. Man anchaꞌl-ta nuban re Jesús. Y conojel cꞌa re xqueꞌniman richin, 
man jun quimac xtel chach re Dios. * 40 Can tichajij-ivi, che man-ta pan iveꞌ 
yex xtika-va re quitzꞌiban can re rusamajelaꞌ re Dios re xeꞌcꞌueꞌ ajuer can, re 
xbex profetas chique. Chupan re jeꞌquitzꞌiban can rejeꞌ, re Dios nubij:
 41 Yex re yixtzelan re nuchꞌabal, titzuꞌ cꞌa re namalaj castigo re nika-pa 

pan iveꞌ, y quixqꞌuis cꞌa,
roma re namalaj castigo re xtinyaꞌ pan iveꞌ, can chin cꞌa che nitaj pokan.
Y yex can man xtinimaj-ta, y astapaꞌ cꞌo jun re niyiꞌo rutzijol chiva. *
Quireꞌ rubin can re Dios, xchaꞌ re Pablo.

42 Y jacꞌa tak re Pablo y re Bernabé xeꞌel-pa chireꞌ chupan re nema-jay 
re ancheꞌ niquimol-va-quiꞌ re israelitas chin niquicꞌaxaj re ruchꞌabal re 
Dios, re nibex sinagoga cha, jareꞌ tak re vinak re man je israelitas-ta * 
xquibij chique: Yixkayabej chic vukubix-apo, chin quireꞌ nakacꞌaxaj chic 
jun bey re tzij re xticꞌam-pa chaka.

43 Y re vinak re quimalon-quiꞌ chireꞌ xquitaluj-a-quiꞌ, je qꞌuiy cꞌa xeꞌba 
chiquij re Pablo y re Bernabé. Jecꞌo israelitas, y jecꞌo re man je israelitas-ta re 
can niquiban chukaꞌ re nubij re ley chin re Moisés, roma can niquiya-va rukꞌij 
re Dios. Y xbex chique coma re Pablo y re Bernabé, che can tiquibanaꞌ confiar-
quiꞌ riqꞌuin re Dios re camas otz runaꞌoj kaqꞌuin, * xeꞌchaꞌ chique re vinak.

44 Re jun chic semana chupan re kꞌij chin uxlanen, xa bama conojel re 
vinak jecꞌo chireꞌ pa tenemit re xquimol-quiꞌ chin niquicꞌaxaj re ruchꞌabal re 
Dios. 45 Mareꞌ re vinak israelitas re man niquinimaj-ta re Jesús, tak xquitzꞌat 
che camas vinak xeꞌbapon, camas itzel xquinaꞌ y niquibilaꞌ: Re nubij re 
Pablo xa mana-ta re katzij, y niquiyokꞌ. * 46 Pero re Pablo y re Bernabé man 

xquixibij-ta-quiꞌ chiquivach re vinak chin xquibij chique: Can nicꞌatzin che 
nabey chivach yex re yix kavinak * nakatzijoj-va re ruchꞌabal re Dios, pero 
yex can man nika-ta chivach. Y riqꞌuin reꞌ can kꞌalaj che cama-va ivichin-ta 
yex re cꞌaslen re man niqꞌuis-ta. Mareꞌ quiqꞌuin re vinak re man je israelitas-
ta * re yojbo-va. 47 Y can jacꞌa re Ajaf Dios biyon chaka. Y rejaꞌ ja quireꞌ nubij:

Rat yatinyiꞌon cꞌa chin sakil quichin re vinak re jecꞌo chach ronojel 
re ruchꞌulef, *

y avoma rat xqueꞌcolotaj chach re quimac re vinak jecꞌo che naj che 
nakaj.

48 Y tak re vinak re man je israelitas-ta xquicꞌaxaj re tzij xbex-ka, 
camas cꞌa xeꞌquiꞌcot pa tak cánma, y xquiyaꞌ rukꞌij * re ruchꞌabal re Ajaf 
Dios. Y chukaꞌ re can banon-va-pa chique roma re Dios che niquivel re 
cꞌaslen re man niqꞌuis-ta, xquinimaj re Jesús. 49 Y re ruchꞌabal re Ajaf 
Dios xbetzijos cꞌa che naj che nakaj chupan re lugar reꞌ. 50 Jacꞌa re vinak 
israelitas re man niquinimaj-ta re Jesús, xeꞌba quiqꞌuin re ixokiꞌ re man 
je israelitas-ta, pero can niquiya-va rukꞌij re Dios. Re ixokiꞌ reꞌ can cꞌo-va 
quikꞌij. Y xeꞌba chukaꞌ quiqꞌuin re achiꞌaꞌ cꞌo quikꞌij chiquicojol re vinak, 
chin xbequiyalaꞌ quinaꞌoj, chin yeꞌquikotaj-a re Pablo y re Bernabé chireꞌ 
chupan re qui-lugar. Y can quire-va xquiban-a chique. * 51 Mareꞌ rejeꞌ 
xquitavaj can re pokolaj cꞌo pa cakan chiquivach re vinak, chin quireꞌ 
tiquitamaj che man otz-ta re yeꞌtajin chubanic. * Y rejeꞌ xeꞌba chupan jun 
chic tenemit rubiniꞌan Iconio. 52 Y conojel re can je hermanos chic re jecꞌo 
chireꞌ pan Antioquía re cꞌo chupan re lugar Pisidia, can nojnak cꞌa cánma 
riqꞌuin re Espíritu Santo, y camas yeꞌquiꞌcot. *

Tak re Pablo y re Bernabé xeꞌcꞌueꞌ pa tenemit Iconio

14  1 Re Pablo y re Bernabé xeꞌbapon pa tenemit rubiniꞌan Iconio. Rejeꞌ 
xeꞌba-apo chupan re nema-jay re ancheꞌ niquimol-va-quiꞌ re israelitas 

chin niquicꞌaxaj re ruchꞌabal re Dios, re nibex sinagoga cha. Y re ruchꞌabal re 
Dios re xquibij rejeꞌ chique re vinak, can xuban chique che camas je qꞌuiy re 
xquinimaj re Jesucristo. Jecꞌo israelitas y jecꞌo chukaꞌ re man je israelitas-ta. * 
2 Jacꞌa re israelitas re man xquinimaj-ta, itzel yeꞌquitzꞌat re xeꞌniman re Ajaf 
Jesucristo. Mareꞌ rejeꞌ xquiyalaꞌ quinaꞌoj * re man je israelitas-ta, chin quireꞌ 
queꞌquitzelaj re xeꞌniman re Ajaf Jesucristo. 3 Mareꞌ re Pablo y re Bernabé 
xeꞌcꞌueꞌ qꞌuiy kꞌij quiqꞌuin re hermanos. Y roma quibanon confiar-quiꞌ riqꞌuin 
re Ajaf Jesucristo, mareꞌ can man jun ximbireꞌ quiqꞌuin chin niquitzijoj re 
ruchꞌabal re Dios chique re vinak, y niquibilaꞌ chique che re Dios camas otz 
runaꞌoj kaqꞌuin. Y re Dios can nusekresaj chiquivach re vinak, che re niquibij 

re Pablo y re Bernabé can katzij-va. Y mareꞌ yeꞌquibanalaꞌ qꞌuiy milagros. * 
4 Mareꞌ re tenemit caꞌeꞌ cꞌa rubanon, roma re nicꞌaj yeꞌquitoꞌ re israelitas re 
man quiniman-ta re Jesucristo, y re nicꞌaj chic yeꞌquitoꞌ re Pablo y re Bernabé 
re je apóstoles. 5 Y jacꞌa re israelitas reꞌ y re man je israelitas-ta y chukaꞌ re 
qui-autoridades xquiyaꞌ chiquivach che camas xtiquiban chique re Pablo * y 
re Bernabé, y hasta xqueꞌquiquimisaj cha aboj. 6 Pero re Pablo y re Bernabé 
xquinabej re quinojin re vinak reꞌ chiquij. Mareꞌ rejeꞌ xquivovala-a-quiꞌ chin 
xeꞌba pa Listra y chukaꞌ cꞌa pa Derbe, re caꞌeꞌ tenemit reꞌ chupan re lugar 
rubiniꞌan Licaonia jecꞌo-va. Chukaꞌ xeꞌba pa tak nicꞌaj chic lugares re jecꞌo-pa 
chiquinakaj re caꞌeꞌ tenemit reꞌ. 7 Y jacꞌa pa tak tenemit y re pa tak lugares reꞌ 
xquitzijoj-va re utzulaj chꞌabal chin re Dios.

Re Pablo xquiqꞌuiak cha aboj pa tenemit Listra
8 Y chireꞌ pa tenemit rubiniꞌan Listra, cꞌo cꞌa jun ache re man nitiquir-ta nibiyin. 

Y re ache reꞌ can jacꞌa tak xalax quireꞌ rubanon, * y can man jun bey biyinak-ta baꞌ. 
Y re ache reꞌ tzꞌuyul chireꞌ. 9 Rejaꞌ nucꞌaxaj cꞌa re ntajin chubixic re Pablo. Y re Pablo 
xutzꞌat che re ache reꞌ can rubanon confiar-riꞌ riqꞌuin re Dios chin che nicꞌachoj. 
10 Mareꞌ re Pablo can cof xchꞌo-apo cha re ache, y xubij cha: Choj capaꞌeꞌ.

Y re ache can jareꞌ xtzoqꞌuin, y xpaꞌe-a y can xbiyin-a. * 11 Tak re vinak 
aj-Listra xquitzꞌat re xuban re Pablo, cof xeꞌchꞌo re pa quichꞌabal-ka rejeꞌ 
re nibex Licaónica cha. Y ja quireꞌ re niquibilaꞌ: Re achiꞌaꞌ re yeꞌkatzꞌat, 
can ja re je ka-dios * re jeꞌkejnak-pa chakacojol vocame.

12 Niquibilaꞌ che re Bernabé jareꞌ re qui-dios rubiniꞌan Júpiter, y re Pablo jareꞌ 
re qui-dios rubiniꞌan Mercurio, roma ja re Pablo re más nichꞌo que chach re 
Bernabé. 13 Y re Júpiter re qui-dios re vinak reꞌ, can cꞌo jun rusamajel, y re dios 
reꞌ cꞌo chukaꞌ rachoch cꞌa chuchi-a re tenemit. Re rusamajel re Júpiter cꞌa pa tak 
puertas cꞌa xeꞌrucꞌuaj-va-a re vacx re jeꞌvekom-pa che cotzꞌeꞌj. Rejaꞌ y re vinak 
niquijoꞌ niquiyaꞌ quikꞌij re Pablo y re Bernabé, mareꞌ tak jeꞌquicꞌamalom-pa re 
vacx chin yeꞌquiquimisaj. 14 Pero tak re apóstoles Bernabé y re Pablo xquinabej 
re niquinojij re vinak, rejeꞌ xpa bis pa tak cánma y mareꞌ rejeꞌ xquiretzelaꞌ re 
quitziak re quicusan. Y can jareꞌ tak xeꞌoc chiquicojol re vinak y niquibilaꞌ chique: 
15 ¿Anchique roma tak quireꞌ niban yex? Yoj xa yoj vinak anchaꞌl yex, y yojpitinak 
iviqꞌuin chin nakabij chiva che tiyaꞌ can rubanic re cosas qui tak reꞌ re xa man 
jun rajkalen, * re tibanaꞌ yex ja che tinimaj re cꞌaslic Dios re banayon ronojel. * Re 
banayon re rocaj y re jecꞌo chach, re banayon re ruchꞌulef y re jecꞌo chach, re 
mar y re jecꞌo chupan. 16 Y astapaꞌ ajuer can re Dios can xuya-va kꞌij chique re 
vinak re man je israelitas-ta, che xeꞌquicꞌuaj re bey re xka chiquivach. * 17 Pero 
can nucꞌutula-va-riꞌ * chiquivach roma nuya-pa job, * nuyaꞌ quiticoꞌn. Y can nuya-pa 

ronojel chin niquitaj, chin quireꞌ niquiꞌcot re cánma. Can ruyiꞌon-va-pa bendición 
pa kaveꞌ konojel, xeꞌchaꞌ.

18 Y astapaꞌ re Pablo y re Bernabé xquibij chique, cꞌa churunaj xeꞌtiquir xquiban 
chique re vinak che man xeꞌquiquimisaj-ta re vacx chin niquiyaꞌ quikꞌij rejeꞌ.

19 Y chireꞌ pa tenemit Listra jecꞌo israelitas re jeꞌaponak. Re israelitas reꞌ 
jeꞌpitinak pa tenemit Antioquía * y pa tenemit Iconio. * Y re israelitas reꞌ 
xquiyaꞌ quinaꞌoj re vinak aj-chireꞌ pa Listra, y can xeꞌchꞌacon-va chiquij, 
mareꞌ tak re vinak aj-chireꞌ xquiqꞌuiak cꞌa cha aboj re Pablo, y cꞌareꞌ 
xquikararej-a y xbequitorij can chuchiꞌ re tenemit, roma rejeꞌ xquinojij 
che re Pablo quiminak chic. 20 Y jacꞌa tak re hermanos quimalon-apo-quiꞌ 
chij re Pablo, rejaꞌ xbepaꞌe-pa, y xtzolaj chic pa tenemit. Y pa rucaꞌn kꞌij 
rejaꞌ y re Bernabé xeꞌba pa jun tenemit rubiniꞌan Derbe.

21 Y chireꞌ pa tenemit Derbe xquitzijoj cꞌa re utzulaj chꞌabal chin re Dios 
re nibex evangelio cha. Y camas je qꞌuiy vinak re xeꞌniman re Jesús. Y cꞌareꞌ 
xeꞌtzolaj. Y xeꞌkꞌax chic pa Listra, pan Iconio y pan Antioquía. 22 Y re tenemit re 
ancheꞌ xeꞌbakꞌax-va-pa, xquicukubalaꞌ cꞌa can quicꞌoꞌx re hermanos, y xquibilaꞌ 
can chique che tiquibanaꞌ confiar-quiꞌ riqꞌuin re Jesucristo. Roma nicꞌatzin che 
riqꞌuin qꞌuiy tijoj-pokonal * yojoc pa rukꞌaꞌ re Dios. 23 Y xquibanalaꞌ can rubanic 
re samaj pa tak iglesias. Xeꞌquicanolaꞌ can achiꞌaꞌ ecꞌuay quichin re hermanos. * 
Quireꞌ xquibanalaꞌ can pa tak tenemit re ancheꞌ xeꞌkꞌax-va. Y xquiban ayuno y 
oración, y cꞌareꞌ xeꞌquijach can pa rukꞌaꞌ re Ajaf re quiniman chic re Jesucristo.

Tak re Pablo y re Bernabé xeꞌtzolaj pan Antioquía 
re cꞌo chupan re lugar rubiniꞌan Siria

24 Y cꞌareꞌ xeꞌbakꞌax-pa pa Pisidia, y xeꞌbapon chupan re lugar rubiniꞌan 
Panfilia. 25 Y chireꞌ xquitzijoj re ruchꞌabal re Dios pa tenemit Perge. Y cꞌareꞌ xeꞌba 
pa tenemit Atalia. 26 Y chireꞌ pan Atalia xeꞌoc-a chupan jun barco chin yeꞌtzolaj 
cꞌa pan Antioquía, re tenemit ancheꞌ jecꞌo-va re hermanos re jeꞌquijachon-a pa 
rukꞌaꞌ re Dios re Pablo y re Bernabé, che ja-ta re Dios yeꞌcꞌuan, chin neꞌquibanaꞌ 
re samaj. * Y vocame re samaj reꞌ xcꞌachoj-yan can. 27 Y tak re Pablo y re Bernabé 
xeꞌbapon pan Antioquía, xeꞌquimol conojel re hermanos re niquimol-quiꞌ pa rubeꞌ 
re Dios, y cꞌareꞌ xquitzꞌam rubixic che re Dios camas xeꞌrutoꞌ riqꞌuin re samaj 
y xuban chukaꞌ che re vinak re man je israelitas-ta, otz chukaꞌ niquinimaj re 
Jesucristo chin che yeꞌcolotaj chach re quimac. 28 Y re Pablo y re Bernabé qꞌuiy 
kꞌij xeꞌcꞌue-ka quiqꞌuin re hermanos re jecꞌo chireꞌ pan Antioquía.

Tak xquimol-quiꞌ re apóstoles y nicꞌaj chic achiꞌaꞌ pa Jerusalén

15  1 Jecꞌo achiꞌaꞌ re jeꞌpitinak pa Judea y xeꞌbapon chireꞌ pan 
Antioquía, y niquibilaꞌ chique re hermanos: Chin che yex yixcolotaj 

chach re imac, tiene que niban re circuncisión chiva, * re nubij chupan re ley 
chin re Moisés. 2 Y re Pablo y re Bernabé camas xquichꞌojij chique re yeꞌbin 
quireꞌ. Mareꞌ re hermanos re jecꞌo chireꞌ xeꞌquicha-a re Pablo y re Bernabé 
y chukaꞌ nicꞌaj chic hermanos, chin yeꞌba pa tenemit Jerusalén * quiqꞌuin 
re apóstoles jecꞌo chireꞌ y re yeꞌcꞌuan quichin re hermanos re niquimol-
quiꞌ pa rubeꞌ re Dios, chin niban rubiyal, vo xa niban o man niban-ta re 
circuncisión chique re hermanos re man je israelitas-ta.

3 Y can xeꞌtak-va-a re achiꞌaꞌ jeꞌchaꞌon chin yeꞌba pa Jerusalén. Xeꞌtak-a 
coma re hermanos re niquimol-quiꞌ pa rubeꞌ re Dios chupan re tenemit 
reꞌ. Y re hermanos re jeꞌtakon-a, xeꞌkꞌax pa tak tenemit re jecꞌo pa Fenicia 
y re jecꞌo pa Samaria, y niquitzojolaꞌ can chique re hermanos che je 
qꞌuiy vinak re man je israelitas-ta re xquinimaj re Jesucristo * y xjalataj 
quicꞌaslen. Y re hermanos re xeꞌcꞌaxan can, camas xquiꞌcot re cánma.

4 Y tak xeꞌbapon pa Jerusalén re achiꞌaꞌ jeꞌtakon-a, can xeꞌcꞌul-va coma 
re hermanos * re jecꞌo chireꞌ, coma re yeꞌcꞌuan quichin re hermanos y 
coma chukaꞌ re apóstoles. Y re Pablo y re Bernabé xquitzꞌam rutzijosic 
chique, che re Dios camas jeꞌrutaꞌon, y mareꞌ je qꞌuiy vinak re man je 
israelitas-ta re xeꞌniman re Jesucristo, * xeꞌchaꞌ.

5 Y jecꞌo achiꞌaꞌ fariseos re quiniman chic re Jesucristo, re xeꞌbepaꞌe-pa 
y xquibij: Re hermanos re man je israelitas-ta, tibex chique che tiene que 
niban re circuncisión chique, y che tiquibanaꞌ chukaꞌ re nubij chupan re 
ley chin re Moisés, xeꞌchaꞌ.

6 Y mareꞌ re apóstoles y re yeꞌcꞌuan quichin re hermanos re niquimol-quiꞌ 
pa rubeꞌ re Dios, xquimol-quiꞌ chin niquicanoj rubiyal, vo xa can niban o 
man niban-ta re circuncisión chique re hermanos man je israelitas-ta. 7 Y 
tak qꞌuiy chic jeꞌchꞌovenak-ka chij re circuncisión, re Pedro xpaꞌeꞌ y xubij: 
Hermanos, yex neꞌka chiꞌcꞌoꞌx che cꞌo-yan chic che tiempo tak re Dios 
xinrucha-a chiꞌicojol chin che xintzijoj re utzulaj chꞌabal chin re Dios re 
nibex evangelio cha, chiquivach re vinak re man je israelitas-ta, chin quireꞌ 
xquinimaj chukaꞌ rejeꞌ. * 8 Re Dios can xucꞌut chakavach che yeꞌrucꞌul re 
vinak reꞌ. Mareꞌ xuya-pa re Espíritu Santo pa quiveꞌ, * roma xutzꞌat re cánma. * 
Junan xuban re Dios chaka yoj re yoj israelitas y chique re man je israelitas-
ta. 9 Can man jun kacojol xuban. * Rejeꞌ can xquinimaj re Jesucristo. Mareꞌ 
tak re Dios xuchꞌojersaj chukaꞌ re cánma. 10 Y yex ¿anchique roma tak nijoꞌ 
nitojtobej re Dios? ¿Anchique roma tak nijoꞌ niyaꞌ jun ejkaꞌn chiquij re 
hermanos re man je israelitas-ta? Roma re rucꞌuaxic re ley chin re Moisés 
xa jun ejkaꞌn re man xeꞌtiquir-ta xquicꞌuaj re kavinak xeꞌcꞌueꞌ ajuer can, y ni 
xe-ta chukaꞌ yoj man yojtiquir-ta nakacꞌuaj. 11 Mareꞌ yoj can kataman-va che 

xa roma re utzil re xuban re Ajaf Jesús pa ka-cuenta, xa mareꞌ tak xojcolotaj 
chach re kamac, can anchaꞌl xban chique re hermanos re man je israelitas-
ta, y man rutzij-ta che cꞌo jun cosa otz xkaban, * xchaꞌ re Pedro.

12 Y mareꞌ re jenipaꞌ quimalon-quiꞌ chireꞌ man chic xeꞌchꞌo-ta-apo, 
xaxe xquicꞌaxaj re niquitzijoj re Bernabé y re Pablo. Rejeꞌ niquitzojolaꞌ re 
jenipaꞌ milagros re man jun bey jeꞌtzꞌeton-ta, re xeꞌquibanalaꞌ chiquivach 
re vinak man je israelitas-ta, roma rejeꞌ can ja re Dios re xyiꞌo qui-poder. 
Can xkꞌalajin-va che ja re Dios re takayon quichin. 13 Y tak re Bernabé 
y re Pablo xeꞌtane-ka che tzij, xpa re Jacobo xchꞌo y xubij: Hermanos, 
quinicꞌaxaj: 14 Re Simón Pedro cꞌa nutzijoj-ka chaka che re Dios can 
xuban utzil chique re vinak re man je israelitas-ta. Can xeꞌruchaꞌ chin 
che yeꞌoc rutenemit re can yeꞌyiꞌo-va rukꞌij. 15 Can katzij cꞌa neꞌcꞌulun-
va re quitzꞌiban can re rusamajelaꞌ re Dios re xeꞌcꞌueꞌ ajuer can, re xbex 
profetas chique. Re quitzꞌiban can rejeꞌ ja quireꞌ nubij:
 16 Cꞌareꞌ xquintzolaj chic-pa quiqꞌuin re israelitas re je rey-rumam can 

re Rey David,
y xtimban chique che xqueꞌyacataj chic jun bey, chin quireꞌ niquiyaꞌ 

chic nukꞌij, anchaꞌl tak xcꞌueꞌ re Rey David.
 17 Y yen re Ajaf xtimban quireꞌ chique, chin quireꞌ re nicꞌaj chic vinak 

xtiquicanoj-ta re nubey.
Xa can conojel re man je israelitas-ta re jeꞌnchaꞌon chic, can 

xquinquicanoj-ta. *
 18 Ja quireꞌ rubin can re Ajaf Dios ajuer can, chupan re ruchꞌabal, xchaꞌ 

re Jacobo.
19 Y chukaꞌ re Jacobo xubij: Yen ninojij che man queꞌkanak re man 

je israelitas-ta re xjalataj quicꞌaslen chach re Dios, chin che niban re 
circuncisión chique. 20 Re otz che nakaban, ja che takataka-a rubixic 
chique chupan jun vuj, che man queꞌquitaj re man otz-ta chin nitij roma 
xa yiꞌon chic chiquivach imágenes re xa vinak jeꞌbanayon-ka, y re achiꞌaꞌ 
y re ixokiꞌ man tiquicanola-quiꞌ chin yeꞌmacun, * y chukaꞌ man tiquitaj 
tiꞌij re cꞌa cꞌo quicꞌ rucꞌuan, * anchaꞌl re quichꞌacul re chicop re yeꞌjikꞌ tak 
yeꞌquimisas, y chukaꞌ man tiquitaj quicꞌ, * kojcha-a chupan re vuj. 21 Roma 
ja cosas reꞌ re nitzijos ajuer can, re pa tak nema-jay re ancheꞌ nitzijos-va 
re ruchꞌabal re Dios re nibex sinagoga cha, re jecꞌo pa tak ronojel tenemit. 
Y can jecꞌo-va re yeꞌtijon kachin chupan re ley chin re Moisés. * Mareꞌ 
kataman andex re man otz-ta che nakaban. Y ronojel kꞌij chin uxlanen 
nakacꞌaxaj re ley re niban leer chakavach, xchaꞌ re Jacobo.

22 Y jareꞌ tak re apóstoles, re achiꞌaꞌ re yeꞌcꞌuan quichin re hermanos re 
niquimol-quiꞌ pa rubeꞌ re Dios y ronojel re nicꞌaj chic hermanos xquinojij che 

jecꞌo hermanos xqueꞌquicha-a chin yeꞌba cꞌa pan Antioquía chin che yeꞌoc-a 
quichibil re Pablo y re Bernabé. Re xeꞌquicha-a rejeꞌ ja re Judas re nibex chukaꞌ 
Barsabás cha y re Silas. Je caꞌeꞌ hermanos re cꞌo quikꞌij chiquivach re nicꞌaj 
chic hermanos. 23 Y xban-a jun vuj y xjach-a chique chin niquicꞌuaj-a chique 
re hermanos. Y re vuj reꞌ nubij: Yoj re yoj apóstoles, y yoj re yojcꞌuan quichin 
re hermanos y chukaꞌ re nicꞌaj chic hermanos, nakatak-a ruxnokil-ivach yex 
hermanos re man yix israelitas-ta, re yixcꞌo pan Antioquía y nicꞌaj chic tenemit 
chin re lugar rubiniꞌan Siria y re yixcꞌo pa Cilicia. 24 Cꞌo rutzijol kaqꞌuin che 
jecꞌo jeꞌaponak iviqꞌuin, y vovaꞌ jeꞌelinak-va-a, pero mana-ta yoj re yojtakayon-a 
quichin. Rejeꞌ xa jun-va chic re xquibij chiva y mareꞌ xquisatz icꞌoꞌx, roma 
rejeꞌ niquibij che yex tiene que niban re circuncisión chiva, * y re nicꞌaj chic 
cosas re nubij chupan re ley chin re Moisés. * 25 Y mareꞌ tak yoj xkanojij che otz 
yeꞌkacha-a je caꞌeꞌ hermanos chin yeꞌkatak-a chiꞌitzꞌetic. Y re je caꞌeꞌ reꞌ yeꞌoc-a 
quichibil re Bernabé y re Pablo re camas yeꞌkajoꞌ. 26 Y can itaman-va che re 
hermano Bernabé y re hermano Pablo can jeꞌaponak pa tak tijoj-pokonal * 
chutzijosic re ruchꞌabal re Kajaf Jesucristo. 27 Jacꞌa re hermano Judas y re 
hermano Silas re yeꞌkatak-a chin xqueꞌbechꞌo iviqꞌuin, y pa rubiyal cꞌa xtiquicꞌut 
re tzij re katzꞌiban-a chiva. 28 Y re nrajoꞌ re Espíritu Santo, * ja chukaꞌ reꞌ re 
nakajoꞌ yoj chiva, che man tibanalaꞌ re jenipaꞌ cꞌo chupan re ley, xa can xe re 
más nicꞌatzin, jareꞌ re tibanaꞌ, 29 che man titaj tiꞌij chin jun chicop re xquimisas 
chin xsuj chach jun imagen re xa vinak banayon-ka, man titaj quicꞌ, * y chukaꞌ 
man titaj tiꞌij re cꞌa cꞌo quicꞌ rucꞌuan, anchaꞌl re quichꞌacul re chicop re yeꞌjikꞌ tak 
yeꞌquimisas, y chukaꞌ re achiꞌaꞌ y re ixokiꞌ man tiquicanola-quiꞌ chin yeꞌmacun. * 
Vo xa ronojel reꞌ xtinimaj, otz cꞌa xquixbiyin. Can jacꞌa re Dios xtichajin ivichin.

30 Y tak xeꞌtak-a, rejeꞌ xeꞌbapon pa tenemit Antioquía y xeꞌquimol re 
hermanos y xquijach re vuj chique. 31 Y tak re hermanos xquiban leer 
rach re vuj, camas xeꞌquiꞌcot y xquicukubula-ka quicꞌoꞌx roma re tzij re 
jeꞌtzꞌiban-a chupan. 32 Y re Judas y re Silas qꞌuiy cꞌa tzij xquibilaꞌ chique 
re hermanos chin che xquicukubalaꞌ can quicꞌoꞌx y chukaꞌ xquibij can 
chique che tiquibanaꞌ confiar-quiꞌ riqꞌuin re Dios. Re Judas y re Silas can 
niquitzijoj re nibex chique roma re Dios. * 33 Y re je caꞌeꞌ hermanos reꞌ, re 
Judas y re Silas, xeꞌcꞌue-a baꞌ tiempo quiqꞌuin chireꞌ pan Antioquía. Jacꞌa 
tak xquinojij che yeꞌtzolaj pa Jerusalén quiqꞌuin re jeꞌtakayom-pa quichin, 
re hermanos re jecꞌo chireꞌ pan Antioquía xeꞌquiban-a despedir, y xquibij-a 
chique che tiquichajij-quiꞌ y ja-ta re Dios xtichajin quichin. Quireꞌ xquibij-a 
chique.

34 Y tak jecꞌo chic listo chin yeꞌtzolaj, re Silas xa man xba-ta chic, xa 
xcꞌueꞌ can chireꞌ quiqꞌuin re hermanos. 35 Y can quireꞌ chukaꞌ xquiban re 
Pablo y re Bernabé, xeꞌcꞌueꞌ can chireꞌ pan Antioquía. Rejeꞌ y re nicꞌaj 

chic xeꞌquitijoj re hermanos y xquitzijoj chukaꞌ re utzulaj chꞌabal chin re 
Ajaf chique re vinak. Can je qꞌuiy-va xeꞌbano re samaj. *

Ja rucaꞌn bey reꞌ niba re Pablo chubanic rusamaj re Dios
36 Y kꞌaxnak chic baꞌ tiempo tak re Pablo xubij cha re Bernabé: Joꞌ, joꞌ 

chiquitzꞌetic re hermanos re jecꞌo pa tak ronojel tenemit re katzijon-va 
can re ruchꞌabal re Ajaf, chin yeꞌkabetzꞌetaꞌ andex quibanon.

37 Y re Bernabé nrajoꞌ che niquicꞌuaj-ta chic jun bey re Juan re nibex 
chukaꞌ Marcos cha. * 38 Pero re Pablo man nrajo-ta che niba re Marcos 
chiquij, roma tak xquicꞌuaj-a nabey, xeꞌruyaꞌ can chireꞌ chupan re lugar 
rubiniꞌan Panfilia, * y man xba-ta chiquij chubanic re samaj. 39 Y mareꞌ xoc 
ayoval chiquicojol, y xquijach-quiꞌ. Re Bernabé xoc-a ruchibil re Marcos, 
y xeꞌoc-a pa jun barco chin xeꞌba chupan re jun lugar rubiniꞌan Chipre. * 
40 Y tak re Pablo niba, xucha-a re Silas chin xoc-a ruchibil. Y re hermanos 
aj chireꞌ pan Antioquía xeꞌquijach-a pa rukꞌaꞌ re Dios re Pablo y re Silas. 
41 Y tak jeꞌbinak chic, xeꞌkꞌax chupan re lugar quibiniꞌan Siria y Cilicia, 
niquicukubalaꞌ can quicꞌoꞌx re hermanos re jecꞌo pa tak iglesias.

Re Timoteo xoc-a quichibil re Pablo y re Silas

16  1 Re Pablo y re Silas xeꞌbapon chupan re caꞌeꞌ tenemit quibiniꞌan Derbe 
y Listra, y chireꞌ pa tenemit Listra cꞌo jun hermano rubiniꞌan Timoteo, 

ral jun ixok israelita re runiman re Jesucristo, * jacꞌa re rutotaꞌ man israelita-
ta. 2 Y re hermanos re jecꞌo pa Listra y re jecꞌo pan Iconio camas otz yeꞌchꞌo 
chij re Timoteo. * 3 Re Pablo nrajoꞌ che re Timoteo ndoc-a ruchibil chin nuban 
re rusamaj re Dios. Pero tiene que xuban re circuncisión cha, chin otz nitzꞌet 
coma re israelitas * re jecꞌo pa tenemit Listra y re jecꞌo nakaj cha re tenemit reꞌ, 
roma conojel jeꞌatamayon che re rutotaꞌ re Timoteo man israelita-ta. 4 Y pa 
tak ronojel tenemit re ancheꞌ yeꞌkꞌax-va re Pablo y re je ruchibil, niquibilaꞌ can 
chique re hermanos re man je israelitas-ta, che tiquibanaꞌ re quichalabem-pa 
re apóstoles y chibil re yeꞌcꞌuan quichin re hermanos re jecꞌo pan iglesia re cꞌo 
pa Jerusalén. * Y man nicꞌatzin-ta che niquiban ronojel re nubij chupan re ley 
chin re Moisés. 5 Y riqꞌuin reꞌ ronojel re tenemit re ancheꞌ yeꞌkꞌax-va re Pablo y 
re je ruchibil, re iglesias can yeꞌqꞌuier roma can kꞌij-kꞌij jecꞌo yeꞌoc quiqꞌuin chin 
niquinimaj re ruchꞌabal re Dios, y rejeꞌ más xquiban confiar-quiꞌ. *

Tak xbex cha re Pablo pa jun anchaꞌl achicꞌ che takꞌax pa Macedonia
6 Y re Espíritu Santo man xuya-ta kꞌij chique re Pablo y re je ruchibil, 

chin xeꞌba chupan re lugar rubiniꞌan Asia chin neꞌquitzijoj re ruchꞌabal re 

Dios chireꞌ. Mareꞌ rejeꞌ xeꞌkꞌax pa Galacia y pa Frigia. 7 Y cꞌareꞌ xeꞌbapon re 
ancheꞌ nitiquir-va-a re lugar rubiniꞌan Misia. Y xquinojij che yeꞌba chupan re 
lugar rubiniꞌan Bitinia, pero re Espíritu Santo man xuya-ta kꞌij chique chin 
xeꞌba. 8 Y xeꞌkꞌax pa Misia, y xeꞌbapon pa tenemit rubiniꞌan Troas. 9 Y re akꞌaꞌ 
reꞌ re Pablo xutzꞌat pa jun anchaꞌl achicꞌ, che cꞌo jun ache aj-Macedonia re 
xpaꞌe-apo chach y re ache reꞌ nubij cha: Tabanaꞌ utzil, catakꞌax kaqꞌuin pa 
Macedonia, y kojatoꞌ, xchaꞌ cha. 10 Y jacꞌa tak re Pablo rutzꞌeton chic re jun 
anchaꞌl achicꞌ reꞌ, jareꞌ tak conojel y chibil yen Lucas xkaban-a kabanic chin 
xojba chupan re lugar rubiniꞌan Macedonia, roma xkꞌax pa kaveꞌ che re xbex 
cha re Pablo ndel che tzij che re Dios nrajoꞌ cꞌa che yojba quiqꞌuin re vinak 
jecꞌo pa Macedonia chin nakatzijoj re utzulaj ruchꞌabal chique.

Tak re Pablo y re Silas xeꞌcꞌueꞌ pa Filipos
11 Y can jareꞌ xojoc-a pa jun barco, y xkayaꞌ can re tenemit Troas. Y choj 

xojba pa Samotracia. Y cꞌaja re rucaꞌn kꞌij xojel chic-a chireꞌ, chin xojapon 
pa tenemit rubiniꞌan Neápolis. 12 Y tak xkayaꞌ can re tenemit Neápolis, 
xojba pa tenemit rubiniꞌan Filipos. Y re Filipos jun namalaj tenemit re 
cꞌo chupan re lugar rubiniꞌan Macedonia. Y re vinak re jecꞌo chupan 
re tenemit reꞌ je romanos. Tak xojapon chupan re tenemit reꞌ, xojcꞌue-
ka caꞌe-oxeꞌ kꞌij chireꞌ. 13 Y chupan jun kꞌij chin uxlanen, yoj xojel-a pa 
tenemit chin xojba chuchiꞌ jun rakan-yaꞌ, jun lugar ancheꞌ niban-va 
oración. Y xojetzꞌuyeꞌ chireꞌ, y xkatzꞌam rutzijosic re utzulaj ruchꞌabal re 
Ajaf Jesucristo chique re ixokiꞌ re xquimol-quiꞌ re kꞌij reꞌ. 14 Jun chique 
re ixokiꞌ re xquimol-quiꞌ chireꞌ, rubiniꞌan Lidia. Y re Lidia aj pa tenemit 
rubiniꞌan Tiatira. Rejaꞌ jun aj-cꞌayey tziak, y re tziak re nucꞌayij ja re 
nibex púrpura cha. Y re Lidia reꞌ can ruyiꞌom-pa rukꞌij re Dios y nucꞌaxaj-
apo re nubij re Pablo. Y re Ajaf Dios can xchꞌo-va pa ránma. Mareꞌ tak 
rejaꞌ can xunimaj, 15 y xban bautizar y quireꞌ chukaꞌ re jecꞌo pa rachoch * 
xeꞌban bautizar. Y jacꞌa tak jeꞌbanon chic bautizar, re Lidia xubij chaka: 
Vo xa can ninojij che yen can riqꞌuin ronojel vánma xinimaj re Ajaf, 
quixampa viqꞌuin, y quixecꞌueꞌ pa vachoch, xchaꞌ chaka.

Re ixok reꞌ can xuban-va chaka che xojecꞌueꞌ riqꞌuin chireꞌ pa rachoch. 
16 Y jun bey tak yojbinak chupan re lugar re ancheꞌ niban-va oración, xkacꞌul 
jun xtan. Y re xtan reꞌ cꞌo jun itzel espíritu riqꞌuin, y jareꞌ re nibano cha che 
nitiquir nubij re xtiquicꞌalvachij re vinak * chuaꞌk-cabij. Re xtan reꞌ jun aj-icꞌ 
re lakꞌon. Mareꞌ re jenipaꞌ mero re niquiyaꞌ re vinak cha chin niquitoj, xa pa 
quikꞌaꞌ re jeꞌlakꞌayon chin re xtan napon-va. 17 Y re xtan reꞌ can tzakatal pa 
kakan yoj y re Pablo, y jun pa ruchiꞌ nichꞌo y nubilaꞌ chakij can: Re achiꞌaꞌ 
reꞌ je rusamajelaꞌ re namalaj Dios re cꞌo chilaꞌ chicaj, y niquitzijoj chivach re 
andex niban yex chin che yixcolotaj chach re imac, nichaꞌ re xtan reꞌ.

18 Y re xtan reꞌ qꞌuiy kꞌij quireꞌ xuban. Y jun kꞌij re Pablo man chic cꞌa 
xucochꞌ-ta y xtzuꞌun can chij, roma rejaꞌ chꞌeꞌl xunaꞌ y xubij cha re itzel 
espíritu re cꞌo riqꞌuin re xtan: Pa rubeꞌ re Jesucristo nimbij chava che 
catel-a riqꞌuin re xtan, xchaꞌ re Pablo.

Y re itzel espíritu can jareꞌ xuyaꞌ can re xtan. * 19 Y tak re jeꞌlakꞌayon 
chin re xtan xquitzꞌat che manak chic mero xtiquichꞌac chij, roma manak 
chic re itzel espíritu riqꞌuin, xeꞌbequitzꞌama-pa re Pablo y re Silas, y 
xeꞌquicꞌuaj-a pa cabildo y xeꞌbequiyaꞌ chiquivach re achiꞌaꞌ yeꞌbano 
juzgar. * 20 Y tak xeꞌbequipobaꞌ chiquivach re yeꞌbano juzgar, xquibij: Re 
achiꞌaꞌ reꞌ je israelitas y quitzꞌamon rujalic quinaꞌoj re vinak vovaꞌ pa 
tenemit. * 21 Y jun chic-va che costumbre niquicꞌut chakavach, re man otz-
ta che nakacꞌul y nakaban, roma yoj xa yoj romanos, xeꞌchaꞌ.

22 Y camas vinak re xeꞌbeyacataj-pa chiquij re Pablo y re Silas. Y re 
achiꞌaꞌ yeꞌbano juzgar xeꞌquichꞌanabaꞌ re Pablo y re Silas, y cꞌareꞌ xquitak 
quichꞌayic che cheꞌ. * 23 Y tak camas chic jeꞌchꞌayon xeꞌbetzꞌapes can pa 
cárcel, * y xbex cha re nichajin chin re cárcel che otz quichajexic tubanaꞌ. 
24 Mareꞌ rejaꞌ, can xe xbex quireꞌ cha, can jacꞌa re más chupan-apo re 
cárcel xeꞌboꞌrya-va can re Pablo y re Silas. Y re cakan xeꞌrunimilaꞌ can 
chucojol re cheꞌ nibex cepo cha, chin quireꞌ man xqueꞌtiquir-ta xqueꞌel-a. *

25 Y pa nicꞌaj-akꞌaꞌ laꞌk cheꞌ tak re Pablo y re Silas yeꞌbixan chin niquiyaꞌ rukꞌij 
re Dios, y chukaꞌ niquiban orar. Y re nicꞌaj chic re jecꞌo pa cárcel yeꞌquicꞌaxaj-
apo. 26 Jareꞌ tak xpa jun namalaj sananel, y xusiloj * re cárcel y hasta 
xeꞌquijalala-quiꞌ re ruxeꞌ. Re ruchiꞌ re cárcel xeꞌjakataj, y re cadenas re jeꞌcusan 
chin jeꞌximilon re vinak re jecꞌo pa cárcel, xeꞌsolotaj. 27 Re ache re nichajin chin 
re cárcel, xunaꞌ rach roma re sananel. Y tak rejaꞌ xutzꞌat che re ruchiꞌ re cárcel 
jeꞌjakal, xulisaj re espada chin nuquimisaj-ka-riꞌ, roma rejaꞌ xunojij che xeꞌba-
yan conojel re jecꞌo pa cárcel. 28 Pero re Pablo cof xchꞌo-apo cha, y xubij: Man 
taquimisaj-aviꞌ, roma yoj ronojel yojcꞌo vovaꞌ, xchaꞌ re Pablo cha.

29 Y re ache nichajin chin re cárcel xucꞌutuj jun candil. Y tak rucꞌuan 
chic re kꞌakꞌ reꞌ, jonanin xoc-apo pa cárcel, pero can nibarbot roma 
ruximbireꞌ, y xbexuqueꞌ chiquivach re Pablo y re Silas. 30 Y cꞌareꞌ rejaꞌ 
xeꞌrulisaj-pa pa cárcel, y xucꞌutuj chique: ¿Andex re otz che nimban * yen 
chin quireꞌ yincolotaj-ta? xchaꞌ.

31 Y re Pablo y re Silas xquibij cha: Tanimaj re Ajaf Jesucristo, * rat y 
conojel re jecꞌo pan avachoch, y xquixcolotaj.

32 Re Pablo y re Silas xquitzijoj re ruchꞌabal re Ajaf cha y chique chukaꞌ 
conojel re jecꞌo pa rachoch re ache reꞌ. 33 Y man riqꞌuin reꞌ che camas naj 
chic re akꞌaꞌ, rejaꞌ xuchꞌajlaꞌ re quisocotajic re Pablo y re Silas. Y xban 

can bautizar rejaꞌ y conojel re jecꞌo pa rachoch. 34 Y cꞌareꞌ xeꞌrucꞌuaj 
charachoch chin xuya-pa quivay. Y rejaꞌ y re jecꞌo pa rachoch camas cꞌa 
niquiꞌcot re cánma, * roma xquinimaj re Dios.

35 Y namakꞌa-yan rucaꞌn kꞌij, re achiꞌaꞌ yeꞌbano juzgar xeꞌquitak policías 
chin xbequibij cha re ache re nichajin quichin re jecꞌo pa cárcel, che 
otz queꞌlisas-a re Pablo y re Silas. 36 Y re nichajin chireꞌ pa cárcel can 
xboꞌrbij-va cha re Pablo: Re yeꞌbano juzgar xquitak-pa rubixic chua che 
yixinlisaj-a. Vocame quixel-pa. Quixbiyin y tichajij-iviꞌ y ja-ta re Dios 
xtichajin ivichin, xchaꞌ chique.

37 Pero re Pablo xubij chique re policías: Yoj, yoj achiꞌaꞌ romanos. * Pero 
re ivir, re yeꞌbano juzgar can jareꞌ xquitak kachꞌayic chiquivach re vinak 
y cꞌamaje-na tiquiban kabiyal cheꞌ. Cꞌareꞌ xojequitzꞌapij can vovaꞌ pa 
cárcel. Y vocame niquijoꞌ che man jun nitzꞌeto kachin che yojel-a vovaꞌ. 
Re ka-ley man quire-ta nubij. Teꞌibij chique re yeꞌbano juzgar, che ja rejeꞌ 
re queꞌpa chakalesasic, xchaꞌ re Pablo chique.

38 Y re policías xbequibij chique re achiꞌaꞌ yeꞌbano juzgar ronojel re 
xubij-a re Pablo chique. Mareꞌ re yeꞌbano juzgar xquixibij-quiꞌ, roma 
xquitamaj che re Pablo y re Silas je romanos chukaꞌ. * 39 Y re yeꞌbano 
juzgar xeꞌbapon quiqꞌuin re Pablo y re Silas chireꞌ pa cárcel, y xquicꞌutuj 
cuyubal quimac chiquivach. Cꞌareꞌ xeꞌquilisaj-pa pa cárcel y chukaꞌ xquibij 
chique che man chic queꞌcꞌue-ka chireꞌ pa tenemit. 40 Tak re Pablo y re 
Silas xeꞌlisas-a pa cárcel, xeꞌba charachoch re Lidia, y xquicukubalaꞌ can 
quicꞌoꞌx * re hermanos. Y tak xeꞌchꞌo-yan can chique conojel, rejeꞌ xeꞌba.

Re xbanataj pa Tesalónica

17  1 Y tak jeꞌbinak re Pablo y re Silas, xeꞌkꞌax pa tak tenemit Anfípolis 
y Apolonia, y cꞌareꞌ xeꞌbapon pa tenemit rubiniꞌan Tesalónica. Y re 

vinak israelitas re jecꞌo chireꞌ, cꞌo cꞌa jun nema-jay re ancheꞌ niquimol-va-quiꞌ 
chin niquicꞌaxaj re ruchꞌabal re Dios, re nibex sinagoga cha. 2 Y re Pablo can 
anchaꞌl rubanalom-pa pa tak nicꞌaj chic tenemit, che nabey napon chupan re 
nema-jay rubiniꞌan sinagoga, can ja chukaꞌ quireꞌ xuban chireꞌ pa Tesalónica. 
Xapon chupan re nema-jay re nibex sinagoga cha, * y oxeꞌ cꞌa kꞌij chin uxlanen 
o sea oxeꞌ sábados quireꞌ xuban, chin xquinojij rij re ruchꞌabal re Dios 
quiqꞌuin re israelitas re ruvinak. 3 Y can ja re ruchꞌabal re Dios xucusaj chin 
xusekresaj chiquivach re vinak che re Cristo tiene que nukꞌasaj tijoj-pokonal, * 
y xticom y cꞌareꞌ xticꞌastaj-a. Y can quire-va xbanataj. Y re Pablo xubij chukaꞌ 
chique re vinak: Re Jesús re nintzijoj chiva, ja rejaꞌ re Cristo, xchaꞌ chique.

4 Y can jecꞌo-va xeꞌniman re Ajaf Jesucristo. Jecꞌo israelitas re xeꞌniman, 
pero más je qꞌuiy re man je israelitas-ta re can quiyiꞌon-va-pa rukꞌij re 

Dios re xeꞌniman chin re Jesús. Y je qꞌuiy chukaꞌ ixokiꞌ re camas quikꞌij re 
xeꞌniman. Y conojel rejeꞌ xeꞌtzake-a chij re Pablo y re Silas. 5 Jacꞌa re vinak 
israelitas re man niquinimaj-ta re Jesucristo, itzel xquinaꞌ chique re Pablo 
y re Silas. Y mareꞌ tak rejeꞌ xeꞌquimol re achiꞌaꞌ itzel quinaꞌoj y je kꞌoriꞌ. 
Camas cꞌa je qꞌuiy re xeꞌquimol, roma can xquiyac che jun tenemit. Y rejeꞌ 
xeꞌba chin yeꞌbeꞌoc pa rachoch re jun ache rubiniꞌan Jasón, chiquicanoxic 
re Pablo y re Silas. Rejeꞌ niquijoꞌ yeꞌbequilisaj-pa pa jay y yeꞌquiyaꞌ pa 
quikꞌaꞌ re vinak. 6 Pero man xeꞌquivel-ta re Pablo y re Silas. Mareꞌ tak xa ja 
re ache rubiniꞌan Jasón y nicꞌaj chic hermanos re xeꞌquicꞌuaj-a chiquivach 
re autoridades chin re tenemit. Y jun pa quichiꞌ yeꞌchꞌo-apo, y niquibij: 
Re achiꞌaꞌ quibiniꞌan Pablo y Silas quitzꞌamon ruyojic quinaꞌoj * conojel 
vinak chin re ruchꞌulef, y xeꞌbeka vovaꞌ chupan re katenemit. 7 Y ja re ache 
rubiniꞌan Jasón re xcꞌulu-apo quichin pa rachoch. Conojel re yeꞌtzakeꞌ 
chiquij re Pablo y re Silas, mana-ta re nubij re ley chin re ka-nación re 
yeꞌtajin chubanic. Rejeꞌ man niquinimaj-ta re nubij re César, roma niquibij 
che cꞌo chic jun qui-Rey, * y re qui-Rey reꞌ rubiniꞌan Jesús, xeꞌcha-apo.

8 Y tak re vinak y re autoridades chin re Tesalónica xquicꞌaxaj re 
xquibij-apo re vinak reꞌ, xquixibij-quiꞌ y mareꞌ xeꞌvolol-ka chiquivach. 
9 Y roma quireꞌ xbex chiquij re ache rubiniꞌan Jasón y re nicꞌaj chic 
hermanos, re autoridades xquinojij che yeꞌquilisaj-a, pero tiene que 
xquiyaꞌ can mero chin che xeꞌel-a.

Re Pablo y re Silas niquitzijoj re ruchꞌabal re Dios pa tenemit Berea
10 Y re hermanos can chaꞌnin xeꞌquitak-a * re Pablo y re Silas pa tenemit 

Berea. Y chakꞌaꞌ cꞌa tak xeꞌquitak-a. Y tak re Pablo y re Silas jecꞌo chic chireꞌ 
pa Berea, xeꞌba chupan re nema-jay re ancheꞌ niquimol-va-quiꞌ re israelitas 
chin niquicꞌaxaj re ruchꞌabal re Dios, re nibex sinagoga cha. 11 Y re israelitas 
re jecꞌo chireꞌ pa Berea más otz quinaꞌoj que chiquivach re israelitas re jecꞌo 
pa Tesalónica, roma rejeꞌ choj xquicꞌul re ruchꞌabal re Dios. Y re jenipaꞌ 
niquicꞌaxaj-a quiqꞌuin re Pablo y re Silas, niquicanolaꞌ chupan re ruchꞌabal 
re Dios re jeꞌtzꞌiban can, * chin niquitamaj vo xa katzij re niquibij o xa man 
katzij-ta. Re vinak reꞌ can kꞌij-kꞌij quireꞌ niquiban. 12 Y je qꞌuiy re xeꞌniman 
re Ajaf Jesucristo chiquicojol re israelitas. Y can quireꞌ chukaꞌ chiquicojol 
re vinak re man je israelitas-ta. Jecꞌo ixokiꞌ re cꞌo quikꞌij y achiꞌaꞌ chukaꞌ. * 
13 Jacꞌa re israelitas re man quiniman-ta re Jesucristo re jecꞌo pa tenemit 
Tesalónica, tak xquicꞌaxaj che re Pablo cꞌo pa Berea nutzijoj re ruchꞌabal 
re Dios chique re vinak, rejeꞌ can xeꞌba pa Berea. Y tak jecꞌo chic chireꞌ 
pa Berea, xeꞌquitakchiꞌij re vinak chin xeꞌyacataj chij re Pablo. * 14 Y re 
hermanos re jecꞌo chireꞌ pa Berea, can jareꞌ xquitak-a re Pablo cꞌa chuchi-

mar. * Y re Silas y re Timoteo cꞌa xeꞌcꞌue-na can quiqꞌuin re hermanos chireꞌ 
pa Berea. 15 Y re hermanos re xeꞌtzake-a chij re Pablo, tak jecꞌo chic chuchi-
mar, xquicꞌuaj-a chupan jun tenemit rubiniꞌan Atenas. Y tak re hermanos 
reꞌ xeꞌtzolaj-pa, bim-pa chique roma re Pablo che re Silas y re Timoteo * 
queꞌbapon chaꞌnin pan Atenas, roma chireꞌ yeꞌruyabej-va rejaꞌ.

Tak re Pablo xcꞌueꞌ pan Atenas
16 Y tak re Pablo jeꞌruyaben re Silas y re Timoteo chireꞌ pa tenemit 

Atenas, re ránma rejaꞌ camas cꞌa nikꞌaxo nunaꞌ, * roma re tenemit reꞌ can 
nojnak che imágenes. Y re imágenes reꞌ, jareꞌ re jeꞌaconak qui-dioses 
re vinak. * 17 Mareꞌ re Pablo napon pa nema-jay re ancheꞌ nitzijos-va re 
ruchꞌabal re Dios re nibex sinagoga cha re cꞌo chupan re tenemit reꞌ, y 
nutzijoj re ruchꞌabal re Dios * chique re israelitas y chique nicꞌaj chic vinak 
re can quiyiꞌon-va-pa rukꞌij re Dios. * Y can quireꞌ chukaꞌ nubanalaꞌ kꞌij-
kꞌij pa qꞌuiybal, quiqꞌuin re vinak re yeꞌbapon chireꞌ. 18 Y jecꞌo nicꞌaj chic 
achiꞌaꞌ chireꞌ pa tenemit Atenas re can nika chiquivach niquitamaj ronojel 
rach naꞌoj, achiꞌaꞌ re nibex epicúreos chique y nicꞌaj chic re nibex estoicos 
chique, yeꞌbetzijon riqꞌuin re Pablo. Pero jecꞌo nicꞌaj niquibilaꞌ: ¿Anchique 
como nrajoꞌ nubij chaka re jun ache reꞌ, xe nivolol? yeꞌchaꞌ.

Y nicꞌaj chic niquibilaꞌ: Re ache reꞌ anchaꞌl xa nuyaꞌ quitzijol nicꞌaj chic 
dioses quichin nicꞌaj chic vinak re xa man aj-vova-ta, yeꞌchaꞌ.

Y quireꞌ niquibij re vinak reꞌ, roma re nutzijoj re Pablo chique, ja re 
utzulaj chꞌabal chin re Jesús re nibex evangelio cha, y nubij chukaꞌ chique 
chij tak re anamaꞌiꞌ xqueꞌcꞌastaj. * 19 Y re vinak reꞌ xquicꞌuaj-a re Pablo pan 
Areópago, re ancheꞌ niquimol-va-quiꞌ re camas quikꞌij. Y tak xeꞌbapon, 
rejeꞌ xquicꞌutuj cha re Pablo: ¿La cꞌo como modo che natzijoj baꞌ más 
chaka chij re cꞌacꞌa naꞌoj re acꞌamom-pa? 20 Roma yoj man kacꞌaxan-ta re 
natzijoj rat, y nakajoꞌ che nabij chaka andex ndel-va che tzij, xeꞌchaꞌ cha.

21 Y quireꞌ xquibij roma conojel vinak re aj-chireꞌ pa tenemit Atenas, 
y re jeꞌpitinak pa tak nicꞌaj chic tenemit, re cꞌo chic cachoch chireꞌ pan 
Atenas, can man jun chic cosa niquiban-ta, xa can xe cꞌa niquicꞌaxaj y 
niquitzijoj re jun chic naꞌoj cꞌacꞌa chiquivach-ka rejeꞌ.

22 Y tak re Pablo xbepaꞌe-pa chiquivach re vinak chireꞌ pan Areópago, 
xubij chique: Yex re yixcꞌo vovaꞌ pa tenemit Atenas, yen nintzꞌat che yex 
can iyiꞌon quikꞌij re i-dioses. * 23 Tak xinakꞌax ancheꞌ niya-va quikꞌij conojel 
i-dioses, xintzꞌat jun altar re ancheꞌ nubij-va: Re Dios man etaman-ta 
rach. Y jacꞌa Dios reꞌ re man itaman-ta rach, y yex can niyaꞌ rukꞌij, jareꞌ re 
nintzijoj yen chivach vocame.

24 Jacꞌa Dios reꞌ re banayon re ruchꞌulef y ronojel re nakatzꞌat chach. 
Jacꞌa rejaꞌ re Rajaf re rocaj y re ruchꞌulef. * Y jacꞌa rejaꞌ re Dios, y man 
jun vinak nitiquir-ta nuban jun templo chin che nicꞌue-ta rejaꞌ chupan. * 
25 Chukaꞌ re vinak man yeꞌtiquir-ta niquitoꞌ re Dios, roma en lugar che 
niquitoꞌ, xa ja re Dios re nitaꞌo quichin, roma ja rejaꞌ re niyiꞌo kacꞌaslen, 
re cakꞌikꞌ * y ronojel re nicꞌaj chic cosas.

26 Chukaꞌ can rubanon chaka re yojcꞌo chach re ruchꞌulef che xa riqꞌuin jun 
vinak yoj-elinak-va-pa konojel, y kaquiran-kiꞌ chach re ruchꞌulef, y rubin can 
jenipaꞌ tiempo nicꞌueꞌ jun nación, y chukaꞌ anchique lugar nicꞌue-va, * 27 chin 
che nakacanoj re Dios, y anche-na cꞌa xtakavila-va-pa. Pero rejaꞌ xa man naj-
ta cꞌo-va, xa can nakaj cꞌo-va-pa chaka cada jun yoj. 28 Y roma rejaꞌ tak cꞌo 
kacꞌaslen, roma rejaꞌ tak yojsilon, y roma chukaꞌ rejaꞌ tak yojcꞌo, can anchaꞌl 
quibin jaꞌjun chique re achiꞌaꞌ poetas re jecꞌo chiꞌicojol, che yoj can yoj rajcꞌual 
chukaꞌ re Dios. 29 Y vo xa can yoj rajcꞌual re Dios, man xkojtiquir-ta xtakabij 
Dios cha jun ru-imagen rejaꞌ * re xa achiꞌaꞌ jeꞌbanayon-ka. Y reꞌ astapaꞌ cha 
kꞌanapuak o sakapuak o cha aboj banon-va, roma xa vinak banayon-ka. 30 Re 
vinak xeꞌcꞌueꞌ ajuer can, xquibanalaꞌ qui-dioses chin xquiyaꞌ quikꞌij, y re katzij 
Dios camas xeꞌrucochꞌ, roma man quitaman-ta anchique re rucꞌamon che 
niquiyaꞌ rukꞌij. Jacꞌa re kꞌij reꞌ rejaꞌ nubij che conojel vinak tijalataj quicꞌaslen 
chach re Dios. * 31 Roma rejaꞌ can ruchaꞌon jun kꞌij chin tak xqueꞌban juzgar 
conojel vinak. Ruchaꞌon chic Jun re can choj-va xtuban rubiyal. Y re Dios 
xusekresaj che katzij che re Jun reꞌ xtibano juzgar, * roma xuban cha che 
xbecꞌastaj-pa re ru-cuerpo chiquicojol re anamaꞌiꞌ, * xchaꞌ re Pablo.

32 Y tak re vinak xquicꞌaxaj che cꞌo Jun re xcꞌastaj-pa chiquicojol 
re anamaꞌiꞌ, xa xeꞌtzeꞌen-apo chij re Pablo. Y jecꞌo xeꞌbin cha: Cꞌa 
xcatkacꞌaxaj-na chic jun bey, * xeꞌchaꞌ.

33 Y re Pablo xel-pa chiquicojol. 34 Y jecꞌo caꞌe-oxeꞌ vinak re xeꞌniman 
re Ajaf Jesucristo. * Re vinak reꞌ can xeꞌbo-va chij re Pablo. Chiquicojol 
re vinak re xeꞌniman, cꞌo jun ache rubiniꞌan Dionisio, jun ache quichibil 
re achiꞌaꞌ yeꞌbano juzgar pan Areópago. Y cꞌo chukaꞌ jun ixok rubiniꞌan 
Dámaris re xniman re Ajaf Jesucristo. Y chukaꞌ jecꞌo nicꞌaj chic.

Tak re Pablo xcꞌueꞌ pa tenemit rubiniꞌan Corinto

18  1 Y jareꞌ tak re Pablo xuyaꞌ can re tenemit Atenas, y xba chupan 
re tenemit rubiniꞌan Corinto. * 2 Y chireꞌ pa Corinto cꞌo jun ache 

israelita rubiniꞌan Aquila, y rejaꞌ alaxnak chupan re lugar rubiniꞌan Ponto. 
Rejaꞌ y chibil re ruxayil rubiniꞌan Priscila, * xa cꞌa ba-oc tiempo queꞌbapon-

va pa tenemit Corinto, jeꞌelinak-pa chupan re nación Italia. Rejeꞌ xeꞌel-pa 
chupan re jun lugar reꞌ, roma re jun ache rubiniꞌan Claudio re nibano 
gobernar chireꞌ, xubij che re vinak israelitas queꞌel-a pa tenemit Roma. Y 
re Pablo xapon chiquitzꞌetic. 3 Y roma can junan quisamaj che je oxeꞌ, re 
Pablo xcꞌue-ka quiqꞌuin. Che je oxeꞌ rejeꞌ yeꞌquibanalaꞌ jay riqꞌuin tziak, y 
junan xeꞌsamaj. * 4 Jacꞌa re pa tak kꞌij chin uxlanen, re Pablo niba chupan re 
nema-jay re ancheꞌ nitzijos-va re ruchꞌabal re Dios re nibex sinagoga cha, * 
y ja chireꞌ nutzijoj-va re ruchꞌabal re Jesús chiquivach re vinak israelitas y 
re man je israelitas-ta. Can nutaj rukꞌij quiqꞌuin, chin nakꞌax-ta pa quiveꞌ.

5 Y tak re Silas y re Timoteo * jeꞌtzolojnak chic-pa chupan re lugar 
rubiniꞌan Macedonia y jecꞌo chic riqꞌuin re Pablo pa Corinto, jareꞌ tak 
re Pablo más xujach-riꞌ chutzijosic * re ruchꞌabal re Dios. Y nubij chique 
re israelitas re jecꞌo chireꞌ, che re Jesús can ja-va reꞌ re Cristo. 6 Pero re 
israelitas reꞌ man nika-ta chiquivach re nubij re Pablo, y qꞌuiy itzel tak 
tzij yeꞌquibilaꞌ. * Mareꞌ re Pablo xutavaj re rutziak, * chin quireꞌ tiquinabej 
che man otz-ta re xquiban. * Y xubij chukaꞌ chique: Ja yex re cꞌo imac 
vo xa xquixba chupan re castigo * re nuyaꞌ re Dios. Yen xinel-yan chach, 
roma xinyaꞌ rutzijol chiva. Y vocame yixinyaꞌ cꞌa can, chin yimba 
quiqꞌuin re vinak re man je israelitas-ta, * xchaꞌ can chique.

7 Y can jareꞌ tak xel-pa re Pablo chireꞌ chupan re nema-jay re 
ancheꞌ nitzijos-va re ruchꞌabal re Dios re nibex sinagoga cha, y xba 
charachoch re jun ache rubiniꞌan Justo. Re ache reꞌ can ruyiꞌon-va-pa 
rukꞌij re Dios, y re rachoch can riqꞌuin-oc re jay rubiniꞌan sinagoga 
cꞌo-va. 8 Y jun chic ache rubiniꞌan Crispo, * re jun ache reꞌ ja rejaꞌ re 
principal chireꞌ chupan re nema-jay rubiniꞌan sinagoga, rejaꞌ xunimaj 
re Ajaf Jesucristo y conojel re jecꞌo pa rachoch. Y jecꞌo chukaꞌ nicꞌaj 
chic vinak aj-chireꞌ pa tenemit Corinto, xeꞌniman re Jesucristo tak 
xquicꞌaxaj re ruchꞌabal re Dios. Y can xeꞌban chukaꞌ bautizar. 9 Y pa 
jun akꞌaꞌ re Ajaf xchꞌo riqꞌuin re Pablo, xucꞌut-riꞌ chach pa jun anchaꞌl 
achicꞌ, y xubij cha: Man cꞌa taxibij-aviꞌ * y man tatanabaꞌ rubixic re 
nuchꞌabal chiquivach re vinak. 10 Y yen xquinchajin avichin vovaꞌ, y 
can man jun cosa xtacꞌalvachij * pa quikꞌaꞌ re vinak. Roma vovaꞌ pa 
tenemit Corinto je qꞌuiy vinak re can je vichin chic yen, roma can 
xquinquinimaj, xchaꞌ re Ajaf.

11 Mareꞌ jun junaꞌ y nicꞌaj xcꞌue-ka re Pablo chireꞌ pa Corinto, rejaꞌ 
nucꞌut cꞌa re ruchꞌabal re Dios.

12 Y chupan re tiempo reꞌ, ja re jun ache rubiniꞌan Galión jareꞌ re 
gobernador * chireꞌ chupan re lugar rubiniꞌan Acaya, * re ancheꞌ cꞌo-va re 
tenemit Corinto. Y ja tiempo reꞌ tak re israelitas xquimol-quiꞌ chin xeꞌyacataj 
chij re Pablo. Xbequitzꞌama-pa, xquicꞌuaj chach re gobernador, * 13 y xbequibij 
cha re gobernador che re jun ache reꞌ can nuban chique re vinak che tiquiyaꞌ 
rukꞌij re Dios, pero man anchaꞌl-ta nubij re ley * chin re Moisés.

14 Y tak re Pablo xrajoꞌ xchꞌo-apo, xa ja re Galión re gobernador re 
xchꞌo-pa nabey, y xubij chique re israelitas: Man chic jun tzij tibij-pa 
chua. Roma xe-ta xa camic o jun-ta chic rach chꞌaꞌoj rubanon * can re 
ache reꞌ, otz-ta che nibij-pa chua. Pero xa man quire-ta. 15 Roma re rumac 
re ache reꞌ xa chivach-ka yex. * Xa chij re nucꞌut, y chij chukaꞌ re i-ley y 
re beꞌaj Jesús. Yen man ninjo-ta nimban rubiyal reꞌ. Xa tibanaꞌ rubiyal 
chivach-ka yex, xchaꞌ.

16 Y re gobernador xeꞌrulisaj-pa chireꞌ, * 17 y can jareꞌ tak re vinak 
xquitzꞌam re jun ache cꞌo rukꞌij rubiniꞌan Sóstenes * chach re ache 
rubiniꞌan Galión re gobernador, y xquichꞌay. Re ache rubiniꞌan Sóstenes 
jun principal chireꞌ chupan re nema-jay re ancheꞌ nitzijos-va re ruchꞌabal 
re Dios re nibex sinagoga cha. Pero re Galión can xuban che anchaꞌl che 
man xutzꞌat-ta re xbanataj.

18 Y re Pablo qꞌuiy kꞌij xcꞌue-ka chireꞌ quiqꞌuin re hermanos re jecꞌo pa 
tenemit Corinto, pero tak xba, tiene que xeꞌruyaꞌ can. Y tak chꞌovenak 
chic can chique re hermanos reꞌ, rejaꞌ xba chin neꞌoc chupan jun barco 
chin che niba chupan re lugar rubiniꞌan Siria. Y je ruchibil-a re hermana 
Priscila y re hermano Aquila. Y re Pablo can cꞌo rusujun cha re Dios. 
Mareꞌ tak xeꞌbapon pa jun puerto rubiniꞌan Cencrea, * re tenemit re ancheꞌ 
yeꞌoc-a chupan re barco, re Pablo xujucꞌ-a pa rujalom, * chin jun seña che 
xuban-yan re rusujun cha re Dios. 19 Y tak xeꞌkꞌax jucꞌan-yaꞌ, xeꞌbapon 
chupan re tenemit rubiniꞌan Efeso. Re Pablo xeꞌruyaꞌ can re Priscila y re 
Aquila, y rejaꞌ xba chupan jun nema-jay re ancheꞌ nitzijos-va re ruchꞌabal 
re Dios re nibex sinagoga cha. Y junan cꞌa niquinojij rij re ruchꞌabal re 
Jesucristo quiqꞌuin re ruvinak israelitas. 20 Y re israelitas reꞌ xquibij cha 
che ticꞌue-ka baꞌ quiqꞌuin chireꞌ pan Efeso, pero rejaꞌ man xrajo-ta. 21 Xa 
xubij chique che rejaꞌ tiene que neꞌcꞌueꞌ pa Jerusalén * chin re namakꞌij 
pitinak. * Pero xquintzolaj chic-pa jun bey iviqꞌuin, vo xa quireꞌ nrajoꞌ re 
Dios, * xchaꞌ chique.

Y tak chꞌovenak chic can chique conojel, xuyaꞌ can re tenemit Efeso y 
xoc chic-a chupan re barco.

Re Pablo xtzolaj pa tenemit Antioquía y chireꞌ xel-va-a 
chin xba chic jun bey chubonic rasamaj re Dios

22 Y tak xka can pa Cesarea, * can choj cꞌa xba pa Jerusalén. Y tak 
xuya-yan can ruxnokil-quivach re hermanos re niquimol-quiꞌ pa rubeꞌ re 
Dios re jecꞌo chireꞌ pa Jerusalén, rejaꞌ xba cꞌa pan Antioquía. * 23 Y xcꞌue-
na baꞌ chireꞌ pan Antioquía. Cꞌareꞌ xtzolaj chic jun bey chin noꞌrcukubaꞌ 
quicꞌoꞌx * re hermanos jecꞌo pa tak tenemit re jecꞌo pa ru-cuenta re lugar 
rubiniꞌan Galacia * y re jecꞌo chukaꞌ pa ru-cuenta re lugar rubiniꞌan 
Frigia.

Re jun ache rubiniꞌan Apolos nutzijoj re ruchꞌabal re Dios pan Efeso
24 Y chireꞌ pa tenemit Efeso re tiempo reꞌ xapon jun ache israelita 

rubiniꞌan Apolos, * re jun ache reꞌ aj pa tenemit Alejandría. Y jabal rutaman 
re ruchꞌabal re Dios re tzꞌiban can, y jabal chukaꞌ rutaman nichꞌo chiquivach 
re vinak, y otz rubixic nuban cha. 25 Y can jabal-va rutijoxic banon chupan 
re ruchꞌabal re Ajaf Jesús. Y can riqꞌuin ronojel ránma nutzijoj re ruchꞌabal 
re Ajaf * chique re vinak. Can jabal yeꞌrutijoj. Roma rejaꞌ astapaꞌ xaxe re 
bautismo chin re Juan Bautista * rutaman. 26 Y man nuxibij-ta-riꞌ nutzijoj 
chiquivach re vinak chupan re nema-jay re ancheꞌ nitzijos-va re ruchꞌabal re 
Dios re nibex sinagoga cha. Y re Priscila y re Aquila * xquicꞌaxaj. Y rejeꞌ pa 
ruyonil cꞌa xeꞌchꞌo riqꞌuin, y xquicꞌut más chach chij re ruchꞌabal re Dios. 27 Y 
rejaꞌ can nurayij cꞌa che niba chupan re lugar rubiniꞌan Acaya. * Mareꞌ tak 
re hermanos re jecꞌo pan Efeso xquibij cha che otz re nunojij, y xquiban-a 
chukaꞌ jun carta chach chin nuyaꞌ chique re quiniman chic re Jesús re jecꞌo 
pan Acaya. Re carta reꞌ nubij che tiquicꞌuluꞌ re Apolos. * Y tak re Apolos 
xapon, camas xucukubaꞌ quicꞌoꞌx re hermanos re jecꞌo chireꞌ, y rejeꞌ can 
xquinimaj roma can xsamaj-yan re utzil pitinak riqꞌuin re Dios pa tak 
cánma. 28 Y re Apolos can chiquivach conojel tak xubij che re israelitas re 
man quiniman-ta re Jesucristo, mana-ta re yeꞌtajin chubanic. Y re israelitas 
reꞌ man jun andex niquibij, roma re Apolos can nucusaj re ruchꞌabal re Dios 
re jeꞌtzꞌiban can, chin nubij che re Jesús can ja-va reꞌ re Cristo. *

Tak re Pablo xapon chic pa tenemit Efeso

19  1 Y jacꞌa tak re Apolos cꞌo pa tenemit Corinto, jareꞌ tak re Pablo * 
rutzꞌamon bey, y xbakꞌax-pa pa tak tenemit re jecꞌo-a chach loma re 

jecꞌo pa ru-cuenta re Galacia y re jecꞌo pa ru-cuenta re Frigia. Y cꞌareꞌ xapon pa 

tenemit Efeso, y chireꞌ xeꞌboꞌrvilaꞌ nicꞌaj chic hermanos. 2 Mareꞌ rejaꞌ xucꞌutuj 
chique: Tak yex xinimaj, ¿xka como-pa re Espíritu Santo * pan iveꞌ? xchaꞌ chique.

Y re hermanos reꞌ xquibij cha: Ni xe-ta kataman * che cꞌo Espíritu Santo, 
xeꞌchaꞌ.

3 Y jareꞌ tak re Pablo xucꞌutuj chic chique: ¿Andex che bautismo re xban 
chiva? Y re hermanos reꞌ xquibij: Yoj ja re bautismo re rucꞌutun can re 
Juan Bautista * re xban chaka.

4 Y re Pablo xubij chique: Re bautismo re xuban re Juan, jun seña chin 
che re vinak xjalataj quicꞌaslen chach re Dios. * Pero xubij chukaꞌ che cꞌo 
Jun re xtipa, y jareꞌ re tiquinimaj. Y reꞌ ja re Jesús, roma can ja-va rejaꞌ re 
Cristo, xchaꞌ re Pablo. *

5 Y tak rejeꞌ xquicꞌaxaj quireꞌ, xquijoꞌ che xeꞌban bautizar pa rubeꞌ re Ajaf 
Jesús. * 6 Y can xka-pa re Espíritu Santo pa quiveꞌ, tak re Pablo xuyaꞌ rukꞌaꞌ pa 
quiveꞌ. Y xeꞌchꞌo pa tak nicꞌaj chic chꞌabal re man jeꞌquitamalon-ta, * y xquitzojolaꞌ 
re xbex chique roma re Dios. 7 Y jecꞌo laꞌk jun je doce achiꞌaꞌ che nojel.

8 Re Pablo oxeꞌ icꞌ re can xpa-apo chireꞌ chupan re nema-jay re ancheꞌ nitzijos-
va re ruchꞌabal re Dios re nibex sinagoga cha. Y man nuxibij-ta-riꞌ nutzijoj re 
ruchꞌabal re Jesucristo chique re vinak. Niquinojij rij * re chꞌabal re nichꞌo chij 
tak re vinak yeꞌoc pa rukꞌaꞌ re Dios. * Rejaꞌ can nutaj rukꞌij quiqꞌuin. 9 Pero jecꞌo 
nicꞌaj chic re xquicoversaj re cánma, y man xquinimaj-ta. * Pa ruqꞌuixel che 
xquinimaj, xa xquitzꞌam rubixic itzel tak tzij chiquivach re vinak chij * re utzulaj 
ruchꞌabal re Ajaf Jesús. Mareꞌ re Pablo xel-a quiqꞌuin, y xeꞌrucꞌuaj-a chukaꞌ re 
can quiniman chic. Y pa jun escuela chin re ache rubiniꞌan Tiranno niquimol-
va-quiꞌ, chin niquinojij rij re ruchꞌabal re Dios ronojel kꞌij. 10 Y caꞌeꞌ junaꞌ quireꞌ 
xuban re Pablo. Mareꞌ tak can conojel xeꞌcꞌaxan re ruchꞌabal re Ajaf Jesús chireꞌ 
chupan re lugar rubiniꞌan Asia, che israelitas y man je israelitas-ta re xeꞌcꞌaxan. 
11 Y re Dios xucusaj re Pablo chin xeꞌrubanalaꞌ namalaj tak milagros. * 12 Mareꞌ 
hasta re rutziak * chin samaj y chukaꞌ re rusuꞌt, jareꞌ re xeꞌcꞌuax quiqꞌuin re 
yavaꞌiꞌ, y riqꞌuin reꞌ can xeꞌcꞌachoj. Y chukaꞌ re vinak jecꞌo itzel tak espíritu 
quiqꞌuin, can xeꞌel-va-a, roma xcꞌuax re tziak reꞌ quiqꞌuin.

13 Y jecꞌo achiꞌaꞌ israelitas re yeꞌbiyaj, re can yeꞌquilisaj itzel tak espíritu. * 
Jaꞌjun chique rejeꞌ can niquijoꞌ niquicusaj re rubeꞌ re Ajaf Jesús * chin che 
niquiban quireꞌ. Mareꞌ rejeꞌ niquibij chique re itzel tak espíritu: Pa rubeꞌ re 
Ajaf Jesús re nutzijoj re Pablo nakabij chiva che quixel-a, yeꞌchaꞌ chique.

14 Y chukaꞌ quireꞌ niquijoꞌ niquiban re je vukuꞌ rucꞌajol re ache rubiniꞌan 
Esceva, y re ache Esceva paꞌal pa quiveꞌ jun grupo sacerdotes. 15 Pero jun 
bey tak rejeꞌ xquicusaj re rubeꞌ re Jesús chin niquilisaj re itzel espíritu cꞌo 

riqꞌuin jun ache, re espíritu reꞌ xchꞌo y xubij: Yen ntaman anchique reꞌ re 
Jesús * y chukaꞌ ntaman anchique che ache re Pablo. Jacꞌa yex, ¿yixtiquir 
como nibij chua yix anchique yex? xchaꞌ chique.

16 Y re ache re cꞌo itzel espíritu riqꞌuin, xuchꞌakij-riꞌ chiquij re achiꞌaꞌ 
reꞌ, y can man xeꞌtiquir-ta pa rukꞌaꞌ, roma can xuxil re quitziak chiquij y 
xeꞌrusoc, y quireꞌ quibanon xeꞌnumaj-a chupan re jay reꞌ. 17 Y re xbanataj 
xnabex coma conojel re vinak israelitas y re man je israelitas-ta re jecꞌo 
chupan re tenemit Efeso. Rejeꞌ camas ximbireꞌ * xpa quiqꞌuin roma re 
xbanataj. * Y xquiyalaꞌ rukꞌij * re Ajaf Jesús.

18 Y je qꞌuiy chique re vinak re quiniman chic re Jesús yeꞌbeka y can 
niquichololaꞌ re itzel tak banabal re jeꞌquibanalom-pa. * 19 Y je qꞌuiy re 
xquiban itz * rubanon can y quiniman chic re Ajaf Jesús, xeꞌquicanola-
pa re qui-libros chin itz, y can chiquivach re vinak xeꞌquiparolaꞌ. * Y re 
rajal re jenipaꞌ libros chin itz re xeꞌparox, cꞌo laꞌk cincuenta mil fichas 
re banon cha sakapuak. 20 Y roma re xbanataj, xkꞌalajin re ru-poder re 
ruchꞌabal re Ajaf Dios, y camas vinak re yeꞌniman. *

21 Y re Pablo xunojij pa ránma che niba pa Macedonia y pan Acaya 
chiquitzꞌetic re hermanos. Y chukaꞌ xunojij pa ránma che niba pa 
Jerusalén, * y cꞌareꞌ rejaꞌ xunojij che tiene que niba pa Roma. 22 Mareꞌ 
xeꞌrutak-a re Timoteo * y re Erasto, * re yeꞌtaꞌo richin pa Macedonia. Y rejaꞌ 
cꞌa xcꞌue-na can baꞌ chic chupan re jun lugar rubiniꞌan Asia.

Re xbanataj pa tenemit Efeso tak je qꞌuiy vinak 
xquinimaj re ruchꞌabal re Dios

23 Y pa tenemit Efeso re tiempo reꞌ, re vinak camas quiyoval y xeꞌyacataj 
chij re utzulaj ruchꞌabal re Ajaf Jesús. * 24 Y ja re jun ache nisamajin 
sakapuak re rubiniꞌan Demetrio, re xtakchiꞌin quichin re vinak. Roma chireꞌ 
pan Efeso cꞌo rachoch jun qui-dios, pero re qui-Dios reꞌ xa ru-imagen jun 
ixok, y nibex Diana cha, y jacꞌa chꞌutak ru-forma re jay reꞌ re yeꞌrubanalaꞌ 
rejaꞌ cha sakapuak, y yeꞌrucꞌayij. Y re ache reꞌ y re yeꞌsamaj riqꞌuin, camas 
cꞌa yeꞌchꞌacon * chij re chꞌutak ru-forma re jay yeꞌquiban. 25 Mareꞌ re ache 
reꞌ xeꞌrayoj re yeꞌsamaj riqꞌuin, y xeꞌrumol chukaꞌ re nicꞌaj chic re yeꞌbano 
chꞌutak ru-forma re jay chin re dios Diana, y xubij chique: Yex itaman 
che re jun samaj katzꞌamon, jabal yojchꞌacon chij. * 26 Pero yex itzꞌeton y 
chukaꞌ icꞌaxan chic che re ache re nibex Pablo cha, nubij chique re vinak 
che re imágenes re jeꞌbanalon coma vinak man je dios-ta. * Y can je qꞌuiy 

rujalon chic quinaꞌoj y quiniman chic, man xe-ta vovaꞌ pan Efeso, xa can 
bama ronojel lugar chin re Asia. 27 Y man xe-ta cha re ka-negocio yoj cꞌayef 
nuban, xa can cꞌayef chukaꞌ nuban cha re rachoch re ka-dios Diana, roma 
xa can man jun rukꞌij niban can cha. Y vo xa quireꞌ niban cha, nitzelas 
can re namalaj ka-dios, y jun dios re can niyaꞌ rukꞌij coma re vinak re jecꞌo 
ronojel tenemit chin re Asia y conojel re jecꞌo chach re ruchꞌulef, xchaꞌ.

28 Tak xquicꞌaxaj re xubij re Demetrio chique, re achiꞌaꞌ reꞌ xyacataj 
quiyoval. Y jun pa quichiꞌ xquiban y xquibij: ¡Nem rukꞌij re Diana re ka-
dios * yoj re yoj aj-Efeso!

29 Y can conojel re vinak chin re tenemit Efeso xeꞌbeyacataj-pa, astapaꞌ 
man quitaman-ta anchique roma. Rejeꞌ ja re je caꞌeꞌ achiꞌaꞌ re yeꞌpa pa 
Macedonia, re je ruchibil re Pablo re xeꞌquitzꞌam. Re je caꞌeꞌ achiꞌaꞌ reꞌ 
quibiniꞌan Gayo * y Aristarco. * Y xeꞌquicꞌuaj-a re ancheꞌ niquimol-va-quiꞌ re 
vinak reꞌ. 30 Y re Pablo can-ta xrajoꞌ xapon chupan re lugar reꞌ, y xoc-ta-apo 
chin nichꞌo chiquivach re vinak, pero re hermanos man xquiya-ta kꞌij cha. 
31 Chukaꞌ jecꞌo principal tak achiꞌaꞌ chin re lugar Asia * re jecꞌo chireꞌ pan 
Efeso, * re xquitak rubixic cha re Pablo che man tapon re ancheꞌ quimalon-
va-quiꞌ re vinak. Xquiban quireꞌ re achiꞌaꞌ reꞌ, roma can quichibil-quiꞌ 
riqꞌuin re Pablo. * 32 Jacꞌa re ancheꞌ quimalon-va-quiꞌ, re vinak jun pa quichiꞌ 
niquiban. Jecꞌo re jun-va niquibij, y re nicꞌaj jun-va chic re niquibilaꞌ. Y je 
qꞌuiy chique re vinak can man quitaman-ta anchique roma tak quimalon-
apo-quiꞌ quiqꞌuin. Can satzanak quicꞌoꞌx re vinak re quimalon-quiꞌ. 33 Y 
chiquicojol re vinak re quimalon-quiꞌ chireꞌ, jecꞌo vinak israelitas re can 
chireꞌ pa tenemit jecꞌo-va, y rejeꞌ chin che niquito-quiꞌ y man jun cosa 
nipa chiquij, mareꞌ xquiyaꞌ runaꞌoj jun ache re can quivinak-va rubiniꞌan 
Alejandro * y xquiban cha che tichꞌo-pa chiquivach re vinak. Y tak re 
Alejandro cꞌo chic chiquivach re vinak, xuban señas che queꞌtane-ka. * 
34 Pero re vinak reꞌ xa itzel niquinaꞌ chique re israelitas. Mareꞌ tak xquitzꞌat 
re Alejandro y xquinabej che israelita, cꞌo laꞌk caꞌeꞌ hora re xquibij: ¡Nem re 
Diana re ka-dios yoj re yoj aj-Efeso! Conojel jun cꞌa pa quichiꞌ niquiban.

35 Y tak re aj-tzꞌib chin re tenemit reꞌ xtiquir xeꞌrutanaba-ka re vinak, 
xubij chique: Yex re yix richin re tenemit Efeso, man jun vinak re man-ta 
rutaman che yex re yixcꞌo vovaꞌ pan Efeso can yix aj-chajey-va re rachoch 
re namalaj dios Diana y quireꞌ chukaꞌ chin re ru-imagen rejaꞌ re kejnak-pa 
chilaꞌ riqꞌuin re dios Júpiter. 36 Y man jun xtibano che man-ta quireꞌ. Xa 
tichꞌuchꞌoꞌ re ivánma, man tiban re man rucꞌamon-ta. 37 Roma re achiꞌaꞌ 
re jeꞌicꞌamom-pa, man jun cosa itzel quibanon o quibin-ta chij re ka-dios 

Diana. 38 Y vo xa re Demetrio y re yeꞌsamaj riqꞌuin cꞌo jun cosa niquijoꞌ 
niquichꞌojij, mareꞌ jecꞌo achiꞌaꞌ re yeꞌbano juzgar, * cꞌo cabildo re ancheꞌ 
rucꞌamon che niban-va quibiyal. 39 Y vo xa jun chic cosa re nijoꞌ yex che 
niban rubiyal, takachaꞌ can jun kꞌij tak xtakamol-kiꞌ konojel y nakaban 
rubiyal anchaꞌl re nubij re ka-ley. 40 Roma xaxe tal choj quireꞌ kamalom-
pa-kiꞌ. Y xe-ta nicꞌutux chaka che anchique roma tak kamalon-kiꞌ y 
anchique roma tak jeꞌyacatajnak-pa re vinak, * can man jun cosa yojtiquir 
xtakabij. Y qꞌuibaꞌ re autoridades niquinojij che yoj nakamol-kiꞌ chin 
yojyacataj chiquij. Y reꞌ cꞌayef nuban chaka yoj.

41 Y re aj-tzꞌib can xe xeꞌrubij re tzij reꞌ, xubij chukaꞌ che tiquitaluj-a-
quiꞌ re vinak re quimalon-quiꞌ chireꞌ. *

Tak re Pablo xkꞌax pa Macedonia y pa Grecia

20  1 Y tak xtaneꞌ ronojel re xeꞌbanataj y re vinak quitalun chic-a-quiꞌ, 
re Pablo xeꞌrumol conojel re hermanos re jecꞌo chireꞌ pan Efeso, y 

xeꞌrupaxabaj can. Y tak chꞌovenak chic can chique y jeꞌrukꞌetelon chic can 
conojel, xutzꞌam-a bey chin niba pa Macedonia. * 2 Xba chiquitzꞌetic re hermanos 
re jecꞌo chupan ronojel lugar chireꞌ pa Macedonia, y camas xucukubaꞌ can 
quicꞌoꞌx. Y cꞌareꞌ xba chupan re lugar rubiniꞌan Grecia. 3 Y xcꞌue-a oxeꞌ icꞌ chireꞌ. 
Y tak rejaꞌ xrajoꞌ xba chupan re barco chin nitzolaj chupan re lugar Siria, jareꞌ 
tak xunabej che re ruvinak israelitas * re man quiniman-ta re Jesucristo, cꞌo 
quinojin chij che niquiban cha tak xtoc-a chupan re barco. Y mareꞌ rejaꞌ xujal re 
runojin, rejaꞌ xa xunojij che nitzolaj chic jun bey pa Macedonia. 4 Re yeꞌba chij re 
Pablo pan Asia ja re Sópater re ache aj-Berea, re Aristarco * y re Segundo re aj pa 
Tesalónica, re Gayo * re aj-Derbe, re Timoteo, * re Tíquico * y re Trófimo * re aj pan 
Asia. 5 Pero re hermanos reꞌ xeꞌnabayaj-yan-a chakavach yoj, y xojquiyabej chireꞌ 
pa tenemit Troas. * 6 Y tak xkꞌax-yan re namakꞌij chin nitij re xcana-vay re manak 
levadura riqꞌuin, * jareꞌ tak yoj xojoc-a pa jun barco, y xkayaꞌ can re tenemit 
Filipos. Y voꞌoꞌ kꞌij re xojbiyin chin che xojapon pa Troas, * y chireꞌ xkacꞌul-va-kiꞌ 
quiqꞌuin re hermanos re xeꞌnabayaj-pa chakavach. Y vukuꞌ kꞌij re xojcꞌue-a chireꞌ.

Re xucꞌalvachij re jun alaꞌ rubiniꞌan Eutico pa tenemit Troas
7 Y chupan re nabey kꞌij chin re semana, * xkamol-kiꞌ quiqꞌuin re 

hermanos re jecꞌo chupan re tenemit reꞌ chin nakataj re xcana-vay chin 
nakanataj rucamic re Ajaf Jesucristo. * Y re Pablo xchꞌo chiquivach re 
hermanos, y xapon cꞌa nicꞌaj-akꞌaꞌ, roma ja re rucaꞌn kꞌij niba. 8 Y ja re pa 
rox piso-a, re kamalon-va-kiꞌ, can pakꞌij rubanon roma qꞌuiy lámparas 

jeꞌtzijon. 9 Pero cꞌo jun alaꞌ rubiniꞌan Eutico, re tzꞌuyul pa ventana chin re 
jay. Y roma re Pablo cꞌa nichꞌo naj chic akꞌaꞌ, camas ruvaran xpa re alaꞌ 
reꞌ. Pero tak xvar-ka, re alaꞌ xbetzak-pa, y cꞌa pan ulef xka-va. Can cꞌaja 
re pa rox piso xtzak-va-pa. Y tak xeꞌba chuyaquic, xquitzꞌat che quiminak. 
10 Y cꞌareꞌ re Pablo xbeka-pa y xjupeꞌ chij re ru-cuerpo re alaꞌ, * y xukꞌetej. 
Y xubij chique re hermanos: Man tixibij-iviꞌ, re alaꞌ cꞌas.

11 Re Pablo y re nicꞌaj chic xeꞌjoteꞌ chic-a pa rox piso. Rejaꞌ xupar re 
xcana-vay, y xquitaj. * Y xutzꞌam chic tzij jun bey, y cꞌaja tak nisakar-
yam-pa tak xtaneꞌ. Y can ja chukaꞌ reꞌ tak xba. 12 Y re hermanos camas 
xeꞌquiꞌcot roma re alaꞌ, can cꞌas-va tak xquicꞌuaj-a.

Re Pablo xapon pa tenemit Mileto
13 Y re Pablo charakan xba pa tenemit Asón. Pero yoj xojnabayaj-a 

pa barco, chin quireꞌ nakacꞌama-pa re Pablo chireꞌ pan Asón, roma can 
quireꞌ re kayiꞌon-a chakavach riqꞌuin rejaꞌ. 14 Tak xbakacꞌulu-kiꞌ chireꞌ pa 
tenemit Asón, rejaꞌ xoc-a kaqꞌuin pa barco chin xojba pa tenemit rubiniꞌan 
Mitilene. 15 Cꞌareꞌ xojel chic-a chireꞌ pa Mitilene, y pa rucaꞌn kꞌij xojakꞌax 
chach re tenemit rubiniꞌan Quío. Y cꞌa pa rox kꞌij tak xojakꞌax pa Samos, 
y cꞌa pa tenemit Trogilio xojexulan-va. Y re jun chic kꞌij tak xojapon pa 
tenemit Mileto. 16 Y man xojba-ta pa tenemit Efeso, roma re Pablo man 
nrajo-ta che nicꞌue-ka más tiempo chupan re lugar Asia. Y xa can nrajo-
yan che napon pa Jerusalén * chin re namakꞌij rubiniꞌan Pentecostés. *

Re Pablo xeꞌrayoj re ecꞌuay quichin re hermanos re jecꞌo pan Efeso
17 Y chireꞌ pa tenemit Mileto yojcꞌo-va, tak re Pablo xutak quiyoxic re 

ecꞌuay quichin re hermanos * jecꞌo pan Efeso. 18 Jacꞌa tak jecꞌo chic re 
hermanos, re Pablo xubij chique: Yex itaman andex rubanic re nucꞌaslen 
re xincꞌuaj chivach tak xincꞌueꞌ chiꞌicojol vovaꞌ chupan re lugar Asia. 
19 Can nbanon che manak nukꞌij chach re Ajaf Dios chubanic re rusamaj. 
Astapaꞌ cꞌo okꞌej, nimban rusamaj. Y astapaꞌ chukaꞌ re nuvinak xinquiyaꞌ 
pa tijoj-pokonal roma cꞌo cosas itzel yeꞌquinojelaꞌ chin niquiban chua, * 
ximban re rusamaj rejaꞌ. 20 Man jun bey cꞌa ximalij-ta-ka che man-ta chic 
xintzijoj re ruchꞌabal re Dios re otz nuban cha re icꞌaslen. Y xabancheꞌ 
xixintijoj-va cha re ruchꞌabal re Dios y chukaꞌ can xintzijoj chiva pa tak 
ivachoch. 21 Y chukaꞌ can nbin chique re israelitas * y re man je israelitas-
ta, che tijalataj quicꞌaslen chach re Dios * y tiquinimaj * re Kajaf Jesucristo. 
22 Y vocame re Espíritu Santo nuban chua che yimba pa Jerusalén, * y 
man ntaman-ta andex xtincꞌalvachij chireꞌ. 23 Re ntaman xaxe re rubin 

re Espíritu Santo chua, che yen xquintzꞌapes pa cárcel, y xtintaj pokan * 
tak xquinapon pa Jerusalén. Roma can ja quireꞌ rubim-pa re Espíritu 
Santo * chua ronojel tenemit re ancheꞌ xinakꞌax-yam-pa. 24 Pero mana-
ta reꞌ re más ninojij, y ni xe-ta chukaꞌ re nucꞌaslen re ninojij más. * Re 
más ninojij, ja re samaj * re ruyiꞌon re Ajaf Jesús chua, * y yinquiꞌcot-ta 
xtinqꞌuis rutzijosic chique re vinak re utzulaj chꞌabal chin re Dios re nibex 
evangelio cha, re nicꞌutu chakavach re utzil re pitinak riqꞌuin re Dios.

25 Y yen ntaman chic che ja ruqꞌuisibal bey reꞌ re xquinitzꞌat-a. Yex re 
xicꞌaxaj tak xintzijoj chiva chij tak re vinak yeꞌoc pa rukꞌaꞌ re Dios, yex 
man chic xquinitzꞌat-ta chach re ruchꞌulef. 26 Mareꞌ nimbij can chiva, che 
man numac-ta yen vo xa jecꞌo re xqueꞌbeka chupan re castigo re xtuyaꞌ re 
Dios. * 27 Roma can man jun cosa re xinvovaj y man-ta ximbij chiva, xa can 
ronojel re runojin re Dios pa * kaveꞌ yoj re yoj vinak ximbij chiva. 28 Yex can 
tichajij re icꞌaslen, * y quireꞌ chukaꞌ tibanalaꞌ quiqꞌuin conojel re hermanos, 
roma re samaj re ruyiꞌon re Espíritu Santo chiva, ja che otz queꞌicꞌuaj re 
hermanos, roma rejeꞌ can je richin chic re Ajaf Jesús y je ru-iglesia chic 
chukaꞌ, roma can ja rejaꞌ re xcola quichin riqꞌuin re ruqꞌuiqꞌuel * xbiyin cho 
cruz tak xquimisas. 29 Roma can ntaman, che tak man xquimpa-ta chic 
yen, can jareꞌ xqueꞌbeka vinak re je anchaꞌl utif. * Roma re utif, can xe tal 
yeꞌoc chiquicojol re ovejas, yeꞌquitaj y yeꞌquiqꞌuis. Can quireꞌ chukaꞌ re 
vinak reꞌ, xqueꞌoc chiquicojol re hermanos, y xtiquiban chique che man 
chic xtiquiban-ta confiar-quiꞌ riqꞌuin re Ajaf Jesús. 30 Y jecꞌo chukaꞌ nicꞌaj 
chiva yex re xqueꞌbekꞌalajim-pa. * Y rejeꞌ mana-ta rubixic niquiban cha 
re ruchꞌabal re Dios, y xqueꞌquikꞌol re can quiniman chic re Jesús, chin 
che xqueꞌtzake-a chiquij. 31 Mareꞌ can nojel tiempo quixcꞌaseꞌ chin niban 
nichajij-iviꞌ. Teꞌka chiꞌcꞌoꞌx che yen oxeꞌ junaꞌ re xincꞌueꞌ che pakꞌij che 
chakꞌaꞌ iviqꞌuin, y nojel tiempo xixinvokꞌej y xiximpaxabaj.

32 Y vocame hermanos, yixinjach can pa rukꞌaꞌ re Dios y re ruchꞌabal. 
Y re chꞌabal reꞌ can nucꞌut chakavach re utzil pitinak riqꞌuin re Dios, * y 
can nuban chaka che re kacꞌaslen niqꞌuiy * y chukaꞌ che junan nakacꞌul 
re herencia * quiqꞌuin re nicꞌaj chic re chꞌajchꞌoj chic quicꞌaslen y je richin 
chic re Dios. 33 Y yen mana-ta re i-mero xinrayij o ja-ta re itziak, che ja-ta 
reꞌ xbano chua che xintzijoj re ruchꞌabal re Dios chiva, man quire-ta. * 
34 Roma yex jabal itaman che yen xinsamaj * chin che cꞌo xincusaj y chin 
che cꞌo chukaꞌ xquicusaj re vichibil. 35 Yen xincꞌut chivach che yex can 
nicꞌatzin che yixsamaj chin nichꞌac i-mero chin quireꞌ yeꞌtoꞌ re nicꞌatzin 

quitoꞌic. * Y teꞌka chiꞌcꞌoꞌx re rubin can re Ajaf Jesús. Rejaꞌ rubin can: Más 
niquiꞌcot ránma re vinak re nisipan * que chach re nicꞌulu.

36 Y tak rejaꞌ xtaneꞌ che tzij, xuqueꞌ y xuban orar quiqꞌuin conojel re 
jecꞌo chireꞌ. 37 Y re quimalon-quiꞌ chireꞌ xeꞌokꞌ, * xquikꞌetelaꞌ y xquitzꞌubaj 
re Pablo. 38 Y camas yeꞌbison chij roma rejaꞌ xubij chique che man 
chic jun bey xtiquitzꞌat rach chach re ruchꞌulef. * Y xeꞌba chij, chin 
xbequijachaꞌ can chupan re barco.

Re Pablo rutzꞌamon bey chin binak pa Jerusalén

21  1 Y tak xeꞌkayaꞌ can re hermanos, yoj xojoc-a chupan re barco, y 
choj xojba chupan jun lugar rubiniꞌan Cos y re lugar reꞌ jun isla 

roma pa mar cꞌo-va. Y cꞌa pa rucaꞌn kꞌij tak xojel-a chireꞌ, xojapon chupan 
jun chic lugar re pa mar chukaꞌ cꞌo-va rubiniꞌan Rodas. Y tak xojel-a pa 
Rodas, xojapon pa tenemit rubiniꞌan Pátara. 2 Y chireꞌ pa Pátara xbakelaꞌ 
jun barco re niba pa Fenicia. Xojoc-a chupan, y xojba. 3 Y jareꞌ tak xkatzꞌat 
re lugar rubiniꞌan Chipre, y reꞌ pa mar chukaꞌ cꞌo-va y ja pa ka-lado 
izquierdo xcꞌue-va can, roma re barco re acꞌayon kachin, xa choj pa Siria * 
nibo-va. Y ja re pa tenemit Tiro xojapon-va, roma re barco rucꞌuan-a ejkaꞌn 
chin nuyaꞌ can chireꞌ. 4 Y xeꞌkacanoj re hermanos re jecꞌo chireꞌ, y vukuꞌ kꞌij 
xojcꞌueꞌ quiqꞌuin, y re hermanos reꞌ xquibij cha re Pablo che man tiba pa 
tenemit Jerusalén, roma ja re Espíritu Santo re xsekresan chiquivach che 
cꞌo nucꞌalvachij re Pablo pa Jerusalén. * 5 Tak xkꞌax re vukuꞌ kꞌij kojcꞌue-va 
chireꞌ, xkaban kabanic chin yojba. Y conojel re hermanos jeꞌquicꞌualon re 
quixiylal y re cajcꞌual, xojqueꞌjachaꞌ can chuchi-mar. Y chireꞌ chuchi-mar 
xojxuque-ka * y xkaban orar. * 6 Y tak xkaban despedir-kiꞌ, can xkakꞌetela-kiꞌ. 
Y yoj xojoc-a chupan re barco, y re hermanos xeꞌtzolaj cho tak cachoch.

7 Y tak xojel-pa pa Tiro chin xojba pa Tolemaida, jareꞌ re ruqꞌuisibal kꞌij 
re xkaban pa rue-mar. Y chireꞌ pa tenemit Tolemaida xkayaꞌ can ruxnokil-
quivach re hermanos, y xojcꞌueꞌ jun kꞌij quiqꞌuin. 8 Y pa rucaꞌn kꞌij re 
Pablo y yoj re yoj ruchibil xojel-a chireꞌ pa Tolemaida, y xkatzꞌam-a bey 
chin yojba pa tenemit Cesarea. Jacꞌa tak xojapon, xojba charachoch re 
Felipe * re nitzijon re utzulaj ruchꞌabal re Dios. * Rejaꞌ jun chique re vukuꞌ * 
diáconos re xeꞌvilin quichin re malcaniꞌ tak ixokiꞌ pa Jerusalén. Y xojcꞌue-
ka charachoch re Felipe. 9 Y rejaꞌ jecꞌo je cajeꞌ rumiꞌal re man jeꞌcꞌulan-ta, 
y rejeꞌ niquitzijoj re nibex chique roma re Dios. * 10 Y cꞌo-yan jun caꞌe-oxeꞌ 
kꞌij kojcꞌue-va chireꞌ pa tenemit Cesarea, tak jun ache rubiniꞌan Agabo * 

xapon chukaꞌ chireꞌ pa Cesarea. Rejaꞌ pitinak pa Judea, y rejaꞌ can nutzijoj 
re nibex cha roma re Dios. 11 Y tak rejaꞌ xapon chakatzꞌetic, xboꞌrcꞌama-
pa jun cinturón chin re Pablo, y riqꞌuin reꞌ xuximilaꞌ * rukꞌa-rakan rejaꞌ 
mismo, y cꞌareꞌ xubij: Re Espíritu Santo rubin chua che re rajaf re cinturón 
reꞌ, quireꞌ xtiban cha coma re israelitas tak xtapon pa tenemit Jerusalén, y 
cꞌareꞌ xtiquijach pa quikꞌaꞌ vinak re man je israelitas-ta, xchaꞌ.

12 Y tak xkacꞌaxaj quireꞌ, yoj y re hermanos aj-Cesarea camas 
xkacꞌutuj utzil cha re Pablo che man tiba pa tenemit Jerusalén. 13 Pero 
re Pablo xubij chaka: ¿Anchique roma tak yex niyaꞌ pa bis re vánma 
riqꞌuin la yixokꞌ? Yen man cꞌa nimpokonaj-ta vo xa yinquimisas * pa 
Jerusalén rutzij re Ajaf Jesús, * cꞌalapaꞌ xe yinxim, xchaꞌ re Pablo. *

14 Y roma man xojtiquir-ta xkakꞌat-ka, xaxe xkabij cha: Ja-ta re nurayij 
re Ajaf nibanataj, * xojchaꞌ.

15 Y cꞌareꞌ xkabanala-a kabanic chin xojba pa tenemit Jerusalén. 16 Y 
can jecꞌo hermanos aj-Cesarea re xeꞌoc-a kachibil. Y chiquicojol rejeꞌ 
binak jun hermano re aj-Chipre, y rubiniꞌan Mnasón. Rejaꞌ cꞌo chic che 
tiempo runimam-pa re Ajaf Jesús, y cꞌo jun rachoch pa tenemit Jerusalén 
y ja chireꞌ re xojecꞌue-va.

Re Pablo nuban visitar re Jacobo
17 Y tak xojapon pa tenemit Jerusalén, camas cꞌa yeꞌquiꞌcot re hermanos tak 

xojquicꞌul. * 18 Y pa rucaꞌn kꞌij kachibil-a re Pablo xbakatzꞌetaꞌ can re Jacobo. * Tak 
xojapon riqꞌuin re Jacobo, conojel re achiꞌaꞌ re je ecꞌuay quichin re hermanos 
quimalon-quiꞌ chireꞌ. 19 Re Pablo xuyaꞌ ruxnokil-quivach, y cꞌareꞌ che jaꞌjun che 
jaꞌjun xutzijoj re xuban re Dios chiquicojol re vinak man je israelitas-ta, * roma rejaꞌ 
banayom-pa re samaj reꞌ. * 20 Y tak xquicꞌaxaj re xubij re Pablo chique, rejeꞌ xquiyaꞌ 
rukꞌij re Dios, y xquibij cha re Pablo: Hermano, camas cꞌa niquiꞌcot re kánma roma 
re xatzijoj-ka chaka, pero jecꞌo man quire-ta chiquivach. Rat can ataman chic 
che can pa mil israelitas re quiniman chic rubeꞌ re Jesucristo, y ja rejeꞌ re yeꞌbin 
che can nicꞌatzin che niban re nubij chupan re ru-ley * re Moisés. 21 Y tzijon can 
chique che rat nabij chique re israelitas re jecꞌo pa tak nicꞌaj chic lugares, che man 
tiquiban ronojel re nubij re ru-ley * re Moisés, che man tiquiban re circuncisión 
chique re cajcꞌual, y chukaꞌ man tiquiban re nicꞌaj chic re rubin can re Moisés che 
tiban. 22 ¿Andex xtakaban vocame? Roma tak xtiquinabej-pa che yatcꞌo vovaꞌ, 
can xteꞌquimalo-quiꞌ. 23 Más otz tabanaꞌ re xtakabij chava: Jecꞌo je cajeꞌ achiꞌaꞌ 
chakacojol yoj re cꞌo quisujun cha re Dios che niquiban, y xa chuaꞌk-cabij re 

nitzꞌakater re kꞌij. 24 Caꞌcꞌuaj-a, y tijoskꞌij-iviꞌ quiqꞌuin y tiyaꞌ cha re Dios re nubij re 
ley chin re Moisés. Y ja rat calokꞌo ronojel re nicꞌatzin. Y cꞌareꞌ rejeꞌ xtiquijucꞌ-a pa 
quijalom. * Vo xa rat xtaban ronojel re xkabij chava, re vinak man xtiquinimaj-ta 
re nitzijos chavij che rat man naban-ta re ru-ley re Moisés, xa xtiquibij che can 
nanimaj-va re ley. * 25 Y chique re man je israelitas-ta re quiniman chic re Jesús, 
xkatzꞌibaj-yan-a chij re naꞌoj re cꞌa nakatzijoj-ka. Xaxe xkachalabej chique che 
man tiquitaj tiꞌij chin jun chicop re xquimisas y sujun chic chach jun imagen re 
xa vinak banayon-ka, * che man tiquitaj quicꞌ, * man tiquitaj tiꞌij re cꞌa cꞌo quicꞌ 
rucꞌuan, * anchaꞌl re quichꞌacul re chicop yeꞌjikꞌ tak yeꞌquimisas, chukaꞌ re achiꞌaꞌ y 
re ixokiꞌ man tiquicanola-quiꞌ chin yeꞌmacun, * xeꞌchaꞌ cha re Pablo.

26 Y re Pablo xeꞌrucꞌuaj-a re je cajeꞌ achiꞌaꞌ reꞌ, y rucaꞌn kꞌij tak 
xquijoskꞌij-a-quiꞌ y xeꞌba pa rachoch re Dios * re cꞌo chireꞌ pa tenemit 
Jerusalén, chin xbequibij jampaꞌ xtitzꞌakater re kꞌij chin che jaꞌjun che 
jaꞌjun xtiquiyaꞌ cha re Dios re nicꞌatzin che niquiyaꞌ. *

27 Y tak nitzꞌakater-yan re vukuꞌ kꞌij, re Pablo cꞌo chireꞌ pa rachoch re 
Dios, y jareꞌ tak xtzꞌet coma nicꞌaj israelitas re yeꞌpa quila pan Asia. Y 
re israelitas reꞌ xquiyaꞌ chukaꞌ quinaꞌoj re nicꞌaj chic quivinak israelitas 
chin xquitzꞌam * re Pablo. 28 Y tak xquitzꞌam, cof xeꞌchꞌo y xquibij: ¡Kojitoꞌ, 
kojitoꞌ, yex kavinak israelitas! Ja ache reꞌ re nibiyaj ronojel tenemit, 
y yeꞌrutijoj re vinak che man tiquiban re nubij chupan re ley chin re 
Moisés, y itzel chukaꞌ nichꞌo chij re rachoch re Dios * re cꞌo vovaꞌ pa 
tenemit Jerusalén. * Qꞌuiy chukaꞌ re nubij chakij yoj re yoj israelitas, 
y vocame jeꞌrucusam-pa vinak re man je israelitas-ta, anchaꞌl xa man 
rachoch-ta re Dios nuban cha re lokꞌolaj jay reꞌ.

29 Quireꞌ niquibilaꞌ re vinak, roma quitzꞌeton pa tenemit Jerusalén che 
re Pablo junan binak riqꞌuin re Trófimo * re aj-Efeso, y rejeꞌ xquinojij che 
ja re Pablo re ecꞌuayon-apo chin re Trófimo pa rachoch re Dios.

30 Y conojel re vinak chin re tenemit Jerusalén xeꞌyacataj, y jonanin 
jeꞌpitinak. Y can quikararen re Pablo, xquilisaj-pa chireꞌ chupan re rachoch 
re Dios. * Y can jareꞌ xeꞌtzꞌapes can re ruchiꞌ tak jay chin re rachoch re 
Dios. 31 Y niquiquimisaj-yan re Pablo. Pero xapon rutzijol riqꞌuin re coronel 
re ecꞌuay quichin re soldados, che re vinak chin re tenemit Jerusalén 
jeꞌyacatajnak. 32 Mareꞌ re ache reꞌ can chaꞌnin cꞌa xeꞌrumol-pa re achiꞌaꞌ re 
jecꞌo pa rukꞌaꞌ, re soldados y re capitanes, y jonanin xeꞌba ancheꞌ quimalon-
va-quiꞌ re vinak. Y re vinak, can xe xeꞌquitzꞌat, xquitanabaꞌ ruchꞌayic re 
Pablo. * 33 Y re coronel xtiquir xjelon-apo riqꞌuin re Pablo, xboꞌrtzꞌama-pa, 

y xutak ruximic * cha caꞌeꞌ cadenas. * Y cꞌareꞌ xucꞌutuj anchique ache reꞌ, 
y andex rumac xuban. * 34 Y re coronel man can-ta xucꞌaxaj otz re tzij 
xquibilaꞌ, roma camas je qꞌuiy vinak jecꞌo chireꞌ. Jun-va niquibij re nicꞌaj, y 
jun-va niquibij re nicꞌaj chic, y can jun pa quichiꞌ tak quireꞌ niquibij. Mareꞌ 
xubij che ticꞌuax-a re Pablo coma re soldados chupan re jay ancheꞌ jecꞌo-va 
rejeꞌ. * 35 Jacꞌa tak jeꞌbinak chach re gradas re jecꞌo chach re ancheꞌ jecꞌo-va 
re soldados, re soldados reꞌ xquitzekej re Pablo chicaj, roma re vinak camas 
yacatajnak quiyoval. 36 Y conojel re vinak reꞌ can jeꞌtzakatal-a chiquij, y 
jun pa quichiꞌ niquiban y niquibilaꞌ: ¡Tiquimisas * re Pablo! yeꞌchaꞌ.

Re Pablo nichꞌo chiquivach re vinak
37 Y jacꞌa tak nicusas-yan-apo chupan re jay ancheꞌ jecꞌo-va re soldados, re 

Pablo xubij cha re coronel: ¿La cꞌo como modo yinchꞌo baꞌ aviqꞌuin? xchaꞌ.
Y re coronel xubij cha re Pablo: ¿Y rat yachꞌo chukaꞌ pa quichꞌabal re aj-

Grecia? 38 Entonces ¿mana-ta rat re ache aj-Egipto re cꞌo chic che tiempo 
queꞌyacataj chij re gobierno je ruchibil je cajeꞌ mil quimisanel tak achiꞌaꞌ, 
re xquimol-quiꞌ chupan jun lugar re ancheꞌ manak vinak re nibex desierto 
cha? xchoꞌx.

39 Pero re Pablo xubij: Yen can yin jun israelita * re xinalax pa Tarso, * re 
jun namalaj tenemit re cꞌo pa Cilicia. Y nincꞌutuj utzil chava che tayaꞌ kꞌij 
chua chin che yinchꞌo baꞌ chiquivach re vinak.

40 Y re coronel xuyaꞌ kꞌij cha chin tichꞌo. Y re Pablo xpaꞌeꞌ chireꞌ chach 
tak gradas, y xubam-pa señas chiquivach re vinak chin queꞌtane-ka. Y 
tak man jun chic nikꞌajan, rejaꞌ xbechꞌo-pa chiquivach pan hebreo, * re 
quichꞌabal re israelitas:

22  1 Nuvinak israelitas y yex re yix principal re yixcꞌo chupan re 
katenemit, ticꞌaxaj cꞌa re chꞌabal re xqueꞌmbij chiva vocame, * 

chin che nimban defender-viꞌ chivach, xchaꞌ.
2 Y tak re vinak xquicꞌaxaj che re Pablo xchꞌo-pa pan hebreo * re quichꞌabal 

rejeꞌ, can man xeꞌkꞌajan y can man xeꞌsilon, xa can xeꞌmemur. Y re Pablo 
xutzꞌam tzij: 3 Yen, can yin jun israelita, * re xinalax pa tenemit rubiniꞌan Tarso * 
re cꞌo pa Cilicia, pero ja vovaꞌ pa Jerusalén xinqꞌuiy-va. Y ja re namalaj ache 
re rubiniꞌan Gamaliel * re xtijon vichin. Y xinrutijoj riqꞌuin ronojel re nubij 
chupan re ley * re yiꞌon can chique re kavinak xeꞌcꞌueꞌ ajuer can. * Roma can 
ntijom-pa nukꞌij chin nimban re rusamaj re Dios, anchaꞌl chukaꞌ re nirayij 
niban chiyixnojel yex chupan re kꞌij reꞌ. 4 Roma tak rubanon can, yen camas 

ximbanalaꞌ chique re vinak re quiniman re utzulaj ruchꞌabal re Ajaf Jesucristo. 
Xeꞌntzꞌamala-pa chin xeꞌnyaꞌ pa cárcel. Xeꞌncꞌuaj chin che queꞌquimisas, 
che achiꞌaꞌ y che ixokiꞌ quireꞌ ximban chique. * 5 Y re namalaj sacerdote y 
conojel re rejetaꞌk tak achiꞌaꞌ re cꞌo quikꞌij * jabal quitaman, roma can ja 
rejeꞌ re xeꞌyiꞌo-a autoridad chua, y xquiya-a cartas chua chin ninjach pa 
quikꞌaꞌ re kavinak re jecꞌo pa tenemit Damasco. Y ximba chiquitzꞌamic re 
vinak re yeꞌtzakeꞌ chij re Jesucristo, chin che can jeꞌximon tak yeꞌncꞌam-
pa vovaꞌ pa Jerusalén, * y cꞌareꞌ yeꞌnyaꞌ pa castigo.

Re Pablo nutzijoj andex xuban tak rejaꞌ xunimaj re Jesucristo
6 Pero pa jun nicꞌaj-kꞌij tak katzꞌamon-a bey y xa baꞌ chic man kojapon 

pa tenemit Damasco, * cꞌo jun namalaj sakil pitinak chilaꞌ chicaj xka 
pa nueꞌ. * 7 Y mareꞌ yen xintzak pan ulef. Y jareꞌ tak xincꞌaxaj che cꞌo 
Jun nichꞌo-pa chua, y ja quireꞌ nubij: Saulo, Saulo, ¿anchique roma tak 
atzꞌamon chꞌaꞌoj chuij? * xchaꞌ. 8 Y yen xincꞌutuj cha: ¿Yat anchique cꞌa 
rat cꞌa? xinchaꞌ cha. Y rejaꞌ xubij chua: Ja yen re Jesús aj-Nazaret re 
anchok chij atzꞌamon-va rubanic chꞌaꞌoj, * xchaꞌ chua. 9 Y re jeꞌbinak chuij 
xquixibij-quiꞌ, * roma xquitzꞌat re sakil, pero man xquicꞌaxaj-ta re xubij 
re Jun re xchꞌo * viqꞌuin. 10 Y yen ximbij: Ajaf, ¿andex cꞌa re rucꞌamon che 
nimban? xinchaꞌ. Y re Ajaf xubij chua: Cayacataj y cabiyin pa Damasco, y 
chireꞌ xtibex chava re andex rucꞌamon che naban, xinchoꞌx. 11 Pero cꞌaja-
na re vichibil re xeꞌyuken-a chinukꞌaꞌ chin xojba pa Damasco, roma re 
ruchukꞌaꞌ re sakil re xintzꞌat, can xuban chua che ximoyer can.

12 Y chireꞌ pa Damasco cꞌo cꞌa jun ache rubiniꞌan Ananías, * jun ache re 
can nuban-va re nubij chupan re ley chin re Moisés. Y conojel kavinak 
israelitas re jecꞌo chireꞌ, jabal yeꞌchꞌo chij * re Ananías reꞌ. 13 Y rejaꞌ 
xapon viqꞌuin y xboꞌrbij chua: Hermano Saulo, catzuꞌun, xchaꞌ. Y yen 
can jareꞌ xintiquir xintzuꞌun * y xintzꞌat rach re Ananías. 14 Y rejaꞌ xubij 
chukaꞌ chua: Re Dios re quichin re kavinak xeꞌcꞌueꞌ ajuer can, * xatruchaꞌ * 
chin natamaj re nurayij rejaꞌ y chin chukaꞌ xatzꞌat re Ajaf Jesucristo * 
re can choj rucꞌaslen, * y xacꞌaxaj re ruchꞌabal. * 15 Y ja rat re xcatzijon * 
chiquivach re vinak re xatzꞌat * y re xacꞌaxaj. * 16 Cayacataj y man 
tayabej más, xa tabanaꞌ bautizar-aviꞌ, * tanimaj rubeꞌ re Ajaf Jesús, * chin 
nicuyutaj re amac, * xchaꞌ chua.

Re Pablo nutzijoj re xuban tak rejaꞌ xutzꞌam 
samaj chiquicojol re man je israelitas-ta

17 Y tak xintzolaj-pa y xineka vovaꞌ pa Jerusalén, * ximba chupan re rachoch re 
Dios chubanic orar. Y ja tak yintajin chubanic orar, ximban jun anchaꞌl achicꞌ, * 
18 roma re Ajaf Jesucristo xucꞌut-riꞌ chinoch, y xubij chua: Chaꞌnin catel-a vovaꞌ pa 
Jerusalén, roma re vinak re jecꞌo vovaꞌ man xtiquinimaj-ta re xtatzijoj chuij yen, * 
xchaꞌ chua. 19 Mareꞌ yen ximbij cha: Ajaf, rejeꞌ quitaman che ja yen re xinapon 
pa tak nema-jay re ancheꞌ nitzijos-va re ruchꞌabal re Dios re nibex sinagoga cha, 
chiquitzꞌamic re yatquiniman, xeꞌncꞌuaj pa cárcel * y xeꞌnchꞌay. * 20 Y tak xquimisas 
re Esteban re xtzijon re abeꞌ, can xka chinoch * re xban cha, can yincꞌo-va-apo 
chukaꞌ quiqꞌuin re aj-quimisanel, nchajin re quitziak * re jeꞌquilisalon can chiquij, 
xinchaꞌ. 21 Pero re Ajaf Jesucristo xubij chua: Cabiyin, roma can yatintak-a pa 
tak tenemit re jecꞌo naj, chin natzijoj re nuchꞌabal chique re vinak re xa man je 
israelitas-ta, * xchaꞌ chua, quireꞌ xubij re Pablo chique re ruvinak israelitas.

Re Pablo cꞌo chic pa rukꞌaꞌ re coronel
22 Y re vinak reꞌ man chic xquijo-ta xquicꞌaxaj re Pablo. Xa jun 

pa quichiꞌ xquiban y xquibij: ¡Tiquimisas * la jun ache laꞌ, roma xa 
can man rucꞌamon-ta chic che cꞌas! * yeꞌchaꞌ re vinak.

23 Y roma re vinak jun pa quichiꞌ niquiban y niquichꞌakelaꞌ chukaꞌ re 
quitziak re jeꞌquilisan-a chiquij, y xbequimokꞌej-pa ulef chin niquichꞌakelaꞌ 
chicaj roma quiyoval, 24 mareꞌ re coronel xubij che ticꞌuax-apo re Pablo 
chupan re jay ancheꞌ jecꞌo-va re soldados, * y tichꞌay, chin quireꞌ tubij anchique 
roma tak re vinak jun pa quichiꞌ niquiban chij. 25 Y jacꞌa tak yachꞌon chic re 
Pablo chin niquichꞌay, re Pablo xubij cha re capitán: Yen yin jun ache romano. 
¿Rucꞌamon como che yinichꞌay, tak xa cꞌamaje-na tiban nubiyal? * xchaꞌ.

26 Re capitán tak xucꞌaxaj quireꞌ, xboꞌrbij cha re coronel: ¿Andex 
nanojij che naban vocame? Roma re Pablo jun ache romano, xchaꞌ cha.

27 Y tak re coronel xucꞌaxaj reꞌ, xba riqꞌuin re Pablo, y xboꞌrcꞌutuj 
cha: ¿Katzij che rat yat jun ache romano? xchaꞌ cha.

Y re Pablo xubij: Jaꞌ, katzij.
28 Y re coronel xubij: Yen camas qꞌuiy mero xinyaꞌ chin quireꞌ 

xinoc jun ache romano, xchaꞌ.
Y re Pablo xubij: Yen man quire-ta, yen can pa nulaxic-va che 

yin jun ache romano, xchaꞌ re Pablo.

29 Y roma xquinabej che re Pablo jun ache romano, re achiꞌaꞌ re jecꞌo 
chic-apo listo chin niquichꞌay, xeꞌkebun-a chiquij. Y re coronel ruxibin 
chuka-riꞌ, * roma ruyachꞌon re Pablo.

Re Pablo xcꞌuax chiquivach re achiꞌaꞌ pa camon yeꞌbano juzgar
30 Y pa rucaꞌn kꞌij, roma re coronel nrajoꞌ nutamaj andex rumac 

rubanon re Pablo chiquivach re israelitas, mareꞌ rejaꞌ xutak quiyoxic re 
principal tak sacerdotes y re je quichibil re pa camon yeꞌbano juzgar. * Y 
cꞌareꞌ xboꞌrlisaj-pa re Pablo, y xboꞌrpobaꞌ chiquivach.

23  1 Y re Pablo xeꞌrutzuꞌ re achiꞌaꞌ pa camon yeꞌbano juzgar, y xubij 
chique: Achiꞌaꞌ re yix nuvinak, can man jun nunaꞌ re vánma, roma 

cꞌa chupan re tiempo vocame re nucꞌaslen can choj-va chach re Dios, * xchaꞌ.
2 Mareꞌ re Ananías re namalaj sacerdote * xubij chique re jecꞌo-apo chunakaj 

re Pablo, che tiquichꞌayaꞌ xeꞌray. * 3 Pero re Pablo chaꞌnin xubij-apo cha re 
Ananías: ¡Re xtibano quireꞌ chava rat ja re Dios! ¡Rat xa yat jun ache re caꞌeꞌ 
apalaj! Roma can yat tzꞌuyul-pa chireꞌ chin yinaban juzgar, * y chukaꞌ nakꞌasaj 
pa nueꞌ ronojel re ley chin re Moisés, ¿pero anchique roma tak rat naban che 
quinchꞌay, y re ley * chin re Moisés man quire-ta nubij? xchaꞌ re Pablo.

4 Y re vinak quimalon-quiꞌ chireꞌ xquibij cha re Pablo: ¿Anchique roma tak 
can man aveꞌ yachꞌo-apo cha la namalaj ru-sacerdote * re Dios? xeꞌchaꞌ cha.

5 Y re Pablo xubij: Nuvinak * israelitas, yen man ntaman-ta vo xa ja rejaꞌ 
re namalaj sacerdote, roma xe-ta ntaman man-ta ximbij * re cꞌa baꞌ timbij-
ka, roma chupan re ruchꞌabal re Dios nubij: Man itzel cachꞌo chij jun 
autoridad chin re atenemit, * nichaꞌ, xchaꞌ re Pablo.

6 Y re Pablo xbeka chucꞌoꞌx che jecꞌo achiꞌaꞌ saduceos y jecꞌo chukaꞌ 
fariseos chiquicojol re achiꞌaꞌ pa camon yeꞌbano juzgar. Mareꞌ rejaꞌ jun pa 
ruchiꞌ xubij-apo: Nuvinak israelitas, yen yin fariseo, * y can quireꞌ chukaꞌ 
re nataꞌ. Y vocame yex yiniban juzgar, roma yen can ntaman che re 
anamaꞌiꞌ can xqueꞌcꞌastaj-va, * xchaꞌ re Pablo.

7 Y tak re achiꞌaꞌ fariseos y saduceos xquicꞌaxaj re xubij-ka re Pablo, 
xquitzꞌam-quiꞌ che chꞌabal, y xquijach-quiꞌ y caꞌeꞌ quivach xquiban. 8 Roma re 
saduceos man niquinimaj-ta che re anamaꞌiꞌ xqueꞌcꞌastaj, * man niquinimaj-ta 
chukaꞌ che jecꞌo ángeles y espíritus, pero re achiꞌaꞌ fariseos can niquinimaj-
va reꞌ. 9 Y jun pa quichiꞌ niquiban. Y re jeꞌatamayon re qui-ley re israelitas 
re jecꞌo quiqꞌuin re achiꞌaꞌ fariseos xeꞌyacataj y xquibij: Re jun ache reꞌ man 
jun itzel cosa rubanon. * Y qꞌuibaꞌ jun espíritu o jun ángel biyom-pa cha, re 

tzij yeꞌrubilaꞌ. Y vo xa quireꞌ, man rucꞌamon-ta che yojyacataj chij re Dios, * 
xeꞌchaꞌ.

10 Y caꞌeꞌ quivach xquiban re quimalon-qui chireꞌ, mareꞌ can xquitzꞌam-
quiꞌ che chꞌabal. Y re coronel xeꞌrayoj re soldados chin xbequilisaj-pa re 
Pablo y niquicꞌuaj-a pa jay re ancheꞌ jecꞌo-va re soldados, roma xunojij 
che re vinak reꞌ can xtiquivachꞌ re Pablo.

11 Y re jun chic akꞌaꞌ reꞌ, re Ajaf Jesucristo xucꞌut-riꞌ chach * re Pablo, 
y xubij cha: Man taxibij-aviꞌ, * xa tabanaꞌ confiar-aviꞌ, * roma can anchaꞌl 
nutzijosic xaban vovaꞌ pa Jerusalén, can nicꞌatzin che quireꞌ naꞌbanaꞌ pa 
Roma, xchaꞌ cha.

Jecꞌo achiꞌaꞌ xquijo-ta xquiquimisaj re Pablo
12 Y pa rucaꞌn kꞌij tichꞌo-va re Ajaf Jesucristo riqꞌuin re Pablo, jecꞌo chique 

re israelitas pan eval xquinojelaꞌ andex xtiquiban cha re Pablo. Y xquibij che 
man xqueꞌva-ta y man xtiquikum-ta yaꞌ, xa cꞌaja tak xtiquiquimisaj-na. * Y 
xquibij chukaꞌ che can ja-ta cꞌa re Dios re xtiyiꞌo re castigo pa quiveꞌ, * vo xa 
man katzij-ta re xquibij. * 13 Y re xeꞌbin che pan eval niquiban quireꞌ, jecꞌo laꞌk 
je cuarenta achiꞌaꞌ israelitas. 14 Re achiꞌaꞌ reꞌ xeꞌbapon quiqꞌuin re principal tak 
sacerdotes y re rejetaꞌk tak achiꞌaꞌ re cꞌo quikꞌij, y xbequibij chique: Yoj kanojin 
chic che nakaquimisaj re Pablo, y can kabin chic che man xkojva-ta y man 
xtakakum-ta yaꞌ cꞌa jampaꞌ xkojtiquir chij, y vo xa man xtakaban-ta re xkabij, 
can ja-ta cꞌa re Dios xtiyiꞌo re castigo pa kaveꞌ. 15 Y vocame nakajoꞌ che yex y 
re nicꞌaj chic re pa camon yixbano juzgar, nibij-ta cha re ache coronel, che yex 
nijoꞌ che ja re chuaꞌk nicꞌuax-apo re Pablo chivach, roma cꞌo más cosas nijoꞌ 
nicꞌutuj cha. Y yoj xtakayabej po bey y xtakaquimisaj re Pablo, xeꞌchaꞌ.

16 Pero ronojel reꞌ xucꞌaxaj-a jun alaꞌ ral re ranaꞌ re Pablo. Mareꞌ re alaꞌ 
reꞌ xba y xoc-apo chupan re jay ancheꞌ jecꞌo-va re soldados, roma chireꞌ 
cꞌo-va re Pablo, y xboꞌrbij cha re Pablo ronojel re rucꞌaxan-a. * 17 Y tak re 
Pablo xucꞌaxaj reꞌ, xrayoj jun capitán, y xubij cha: Tacꞌuaj-a baꞌ re alaꞌ reꞌ 
chach re coronel, roma nrajoꞌ nubij jun-caꞌeꞌ cha, xchaꞌ cha.

18 Re capitán xucꞌuaj-a re alaꞌ chach re coronel, y xboꞌrbij cha: Re Pablo 
re cꞌo preso xinrayoj, y xucꞌutuj utzil chua chin nincꞌam-pa re alaꞌ reꞌ 
chavach, roma cꞌo nrajoꞌ nubij chava, xchaꞌ.

19 Y re coronel xutzꞌam-a chukꞌaꞌ y xquijechꞌaj-a-quiꞌ riqꞌuin, y cꞌareꞌ 
xucꞌutuj cha: ¿Andex najoꞌ nabij chua? xchaꞌ cha.

20 Y re alaꞌ xubij cha: Nicꞌaj chique re kavinak israelitas * xquiyaꞌ 
chiquivach che xteꞌquicꞌutuj utzil * chava, che chuaꞌk nacꞌuaj-a re Pablo 

chiquivach re achiꞌaꞌ re pa camon yeꞌbano juzgar, roma xtiquibij chava 
che cꞌo más re niquijoꞌ niquicꞌutuj cha re Pablo. 21 Pero rat man tanimaj 
reꞌ, roma jecꞌo más je cuarenta achiꞌaꞌ re xqueꞌyaben * chin re Pablo po 
bey, y re achiꞌaꞌ reꞌ can quibin che man xqueꞌva-ta y man xtiquikum-ta 
yaꞌ, hasta cꞌa jampaꞌ xqueꞌtiquir xtiquiquimisaj, * y che can ja-ta re Dios 
re xtiyiꞌo re castigo pa quiveꞌ, vo xa man xqueꞌtiquir-ta xtiquiban lo que 
xquibij. * Y vocame xaxe chic quiyaben re andex xtabij-a rat, xchaꞌ re alaꞌ.

22 Y re coronel xubij cha re alaꞌ che titzolaj, y man tutzijoj che xboꞌrbij-
yan can cha rejaꞌ.

Tak re Pablo xcꞌuax-a pa Cesarea chach re gobernador rubiniꞌan Félix
23 Y jareꞌ tak rejaꞌ xeꞌrayoj je caꞌeꞌ capitanes, y xubij chique che a las nueve 

chupan re akꞌaꞌ reꞌ, nrajoꞌ che quibanon chic quibanic je setenta soldados 
re yeꞌba chij quiej y cajeꞌ ciento re yeꞌba chacakan. Nicꞌaj chique rejeꞌ re 
yeꞌcꞌuan-a lanzas. Chin yeꞌba pa Cesarea. * 24 Y chukaꞌ tibana-a quibanic re 
quiej re yeꞌrucꞌuaj-a re Pablo, roma yen ninjoꞌ che yex nicꞌuaj-a re Pablo chach 
re gobernador * rubiniꞌan Félix. Y ninjoꞌ che man jun cosa tucꞌalvachij-a po bey.

25 Y xutzꞌibaj-a jun carta chin niquijach pa rukꞌaꞌ re gobernador, y chupan 
re carta reꞌ rubin-a: 26 Yen Claudio Lisias nintak-a ruxnokil-avach * rat namalaj 
gobernador Félix. 27 Jacꞌa re jun ache re ecꞌuan-apo chavach, tzꞌamon coma re 
israelitas y bama xquiquimisaj. Yen y re soldados * xojapon chucolic pa quikꞌaꞌ * re 
vinak, roma xinabej che rejaꞌ jun ache romano. * 28 Chaꞌnin xincꞌuaj chiquivach 
re achiꞌaꞌ re pa camon yeꞌbano juzgar chiquicojol re israelitas, roma xinjoꞌ 
xintamaj andex che mac re jeꞌrubanalon. * 29 Y xintzꞌat che niquisujuj * roma man 
nuban-ta re nubij re qui-ley * rejeꞌ. Mareꞌ man rucꞌamon-ta che nicꞌueꞌ preso o 
niquimisas. * 30 Y vocame xintak-a re ache reꞌ aviqꞌuin, roma xbebex chua che 
re vinak israelitas niquijoꞌ niquiquimisaj re ache reꞌ. Y ximbij chukaꞌ chique re 
vinak re jeꞌtzꞌamayon re Pablo, che queꞌba aviqꞌuin rat * chin niquibij andex re 
jeꞌrubanalon. Re ninrayij yen che otz-ta avach. Quireꞌ nubij re carta re xban-a.

31 Y re soldados can xquiban-va re xbex chique. Xquicꞌuaj-a re Pablo 
chupan re jun tenemit rubiniꞌan Antípatris re akꞌaꞌ reꞌ. 32 Pa rucaꞌn kꞌij 
xquitzꞌam chic-a bey. Y xaxe re setenta soldados re jeꞌbinak chij quiej, 
xaxe chic reꞌ re xeꞌba chij re Pablo, y re cajeꞌ ciento soldados xeꞌtzolis can. 
33 Y tak xeꞌbapon pa Cesarea * re jeꞌacꞌayon-a chin re Pablo, xbequijachaꞌ 
re carta pa rukꞌaꞌ re Félix re gobernador, y xquijach-apo chukaꞌ re Pablo 
cha. 34 Y tak rutzꞌeton chic re nubij re carta, re gobernador xucꞌutuj cha re 

Pablo anchique lugar pitinak-va. Tak rucꞌaxan chic che pa Cilicia * pitinak-
va, 35 xubij cha: Tak xqueꞌbeka re jeꞌsujuyun * avichin, xtincꞌaxaj chukaꞌ re 
tzij re xcaꞌbilaꞌ chin naban defender-aviꞌ chiquivach, * xchaꞌ re gobernador.

Y chukaꞌ xubij che ticꞌuax-a re Pablo pa palacio * chin re Herodes, y 
tichajex coma re soldados.

Re Pablo cꞌo-apo chach re gobernador rubiniꞌan Félix

24  1 Y voꞌoꞌ kꞌij ticꞌue-va re Pablo chireꞌ pa Cesarea, tak xapon-ka 
re Ananías re namalaj sacerdote je ruchibil-a nicꞌaj chique re 

rejetaꞌk tak achiꞌaꞌ re cꞌo quikꞌij y chukaꞌ jun licenciado rubiniꞌan Tértulo. 
Y xeꞌbapon chach re Félix, chin xbequisujuj re Pablo. * 2 Y tak xvayox re 
Pablo chach re gobernador, jareꞌ tak re Tértulo xutzꞌam-apo rusujusic re 
Pablo. Re Tértulo ja quireꞌ xeꞌrubila-apo cha re Félix: Namalaj gobernador, 
yoj camas nakatioxij chava, roma re pa katenemit yojquiꞌcot y manak 
ayoval, roma cꞌo anaꞌoj, y riqꞌuin reꞌ yoj-acꞌuan-va. * 3 Nakatioxij chava rat 
namalaj ache, re utzil abanon chaka nojel tiempo y xabanchique lugar. 4 Y 
man nakajo-ta nakalisaj tiempo chavach, pero xaxe roma kataman che rat 
camas otz anaꞌoj, mareꞌ nakajoꞌ che nacꞌaxaj baꞌ re caꞌe-oxeꞌ tzij re nakajoꞌ 
nakabij. 5 Roma re jun ache reꞌ, can kataman che jun itzel ache. * Ja rejaꞌ 
re niyaco ayoval chiquicojol re israelitas ronojel lugar. Ja rejaꞌ re principal 
chiquicojol re nicꞌaj chic vinak re yeꞌnatan rubeꞌ re Jesús aj-Nazaret. 6 Y ja 
chukaꞌ rejaꞌ re xjovan che xuban cha re rachoch re Dios re cꞌo pa Jerusalén, 
che camanak-ta rukꞌij. * Mareꞌ yoj xkatzꞌam chin xkajo-ta xkaban juzgar 
anchaꞌl nubij re ka-ley. * 7 Pero re coronel rubiniꞌan Lisias xoc chakacojol, y 
xboꞌrlisaj-pa pa kakꞌaꞌ. * 8 Y xubij: Re yeꞌbin che re Pablo cꞌo rumac, queꞌpa 
cꞌa chavach rat. Y jacꞌa tak xtacꞌutuj re rumac jeꞌrubanalon, xtatamaj che 
can katzij-va re yojtajin chubixic chava chij re Pablo, xchaꞌ re Tértulo.

9 Y re vinak re je ruchibil re Tértulo, niquibij che katzij re xubij. 10 Y re Félix 
re gobernador xubam-pa rukꞌaꞌ chach re Pablo chin tichꞌo. Y rejaꞌ xchꞌo-apo, y 
xubij: Ntaman che rat qꞌuiy junaꞌ re abanon juzgar pa rueꞌ re ka-nación. Mareꞌ 
man xtimpokonaj-ta xtimbij-apo che man jun chꞌaꞌoj nbanon. 11 Y rat yatiquir 
natamaj vo xa katzij re niquibij chuij o xa man katzij-ta. Roma yen xa cꞌaja doce 
kꞌij re quineꞌka-va chic jun bey pa Jerusalén, * y ximpa chuyiꞌic rukꞌij re Dios. 
12 Y tak xinquivel man roma-ta che katzꞌamon-kiꞌ che chꞌabal riqꞌuin jun chic 
vinak. Chukaꞌ man jeꞌmalon-ta vinak chin niquiban ayoval, chireꞌ pa rachoch 
re Dios * y ni xe-ta pa tak jay re ancheꞌ nitzijos-va re ruchꞌabal re Dios re nibex 
sinagoga cha. Y chukaꞌ mana-ta pa tak bey chin re tenemit xinquivel-va che 

cꞌo-ta jun cosa re yintajin chubanic. 13 Re vinak re yeꞌbin che ja numac reꞌ re 
jeꞌmbanalon, man xqueꞌtiquir-ta xtiquibij che katzij, xe-ta xa nicꞌutux chique 
che can tiquisekresaj. 14 Pero re nimbij-apo chava, ja che yen katzij ntzekelben 
re Jesús, re niquibij rejeꞌ che man otz-ta. Roma riqꞌuin re ntzekelben re Jesús, 
yen can ninsamajij-va re Dios re quichin re kavinak xeꞌcꞌueꞌ ajuer can. * Can 
ninimaj-va ronojel re tzꞌiban can chupan re ley chin re Moisés, y chukaꞌ chupan 
re jeꞌquitzꞌiban can re rusamajelaꞌ re Dios re xeꞌcꞌueꞌ ajuer can, re xbex profetas 
chique. * 15 Y yen cꞌo nu-esperanza riqꞌuin re Dios che re anamaꞌiꞌ cꞌo jun kꞌij tak 
xqueꞌcꞌastaj. * Can xqueꞌcꞌastaj-pa re je otz tak vinak y re je mal tak vinak. Y re 
nuvinak can quireꞌ chukaꞌ quiyaben che nibanataj. 16 Y mareꞌ yen can nintaj 
nukꞌij chin che man ninjo-ta nimban re etzelal chach re Dios y chiquivach 
chukaꞌ re vinak. Y quireꞌ re vánma can otz-va cꞌa nunaꞌ. *

17 Y cꞌo chic junaꞌ re man yinkꞌaxnak-ta vovaꞌ. Y vocame ximpa, ncꞌamom-
pa limosna y neꞌnjachaꞌ chiquivach re nuvinak re cꞌo ndoc-va chique, y 
chukaꞌ ncꞌamom-pa re nu-ofrenda chin pa rachoch re Dios. 18 Jareꞌ re yintajin 
chubanic chireꞌ pa rachoch re Dios, tak re nuvinak israelitas re jeꞌpitinak 
quila chupan re lugar rubiniꞌan Asia xinquitzꞌat. Yen xinjoskꞌij-yan-viꞌ, * 
anchaꞌl nubij re ley chin re Moisés, man yimbinak-ta chiquicojol vinak, y 
manak chukaꞌ ayoval nimban. Xa ja re je caꞌe-oxeꞌ israelitas reꞌ re xeꞌtzꞌucu-a 
ronojel reꞌ. 19 Mareꞌ vo xa cꞌo mac nbanon chiquivach, can rucꞌamon che jecꞌo-
ta-pa vovaꞌ chavach vocame y tiquibij-apo chava vo xa cꞌo niquijoꞌ niquibij 
chuij. * 20 Y como xa man jecꞌo-ta-pa, pues jacꞌa re jecꞌo-pa vovaꞌ tiquibij-pa 
re andex numac xquivel tak yen xincꞌuax chiquivach re achiꞌaꞌ pa camon 
yeꞌbano juzgar. * 21 O qꞌuibaꞌ rejeꞌ niquinojij che mac re ximban tak cof xinchꞌo 
chireꞌ chiquicojol y ximbij: Quimban juzgar vocame roma yen ninimaj che re 
anamaꞌiꞌ can xqueꞌcꞌastaj-va. * Quireꞌ re xubij re Pablo.

22 Re Félix re gobernador can rutaman-va andex quibanic re yeꞌsamaj 
pa rubeꞌ re Jesucristo, re katzij. Y mareꞌ xuban che titane-ka che tzij roma 
rucꞌaxan chic-ka re xubij re Pablo, y xubij chique conojel: Cꞌa xtipa-na re 
Lisias re coronel, cꞌaja kꞌij reꞌ xtintamaj más chij re jun ayoval itzꞌamon.

23 Y re Félix xubij cha re capitán che otz ruchajexic tubanaꞌ re Pablo, 
pero chukaꞌ man xaxe jun lugar ticꞌue-va, xa tuyaꞌ baꞌ kꞌij cha che ndel-a 
baꞌ. Y man queꞌrukꞌat re yeꞌbapon riqꞌuin chin cꞌo utzil neꞌquibanaꞌ can 
cha o neꞌquitzꞌetaꞌ can. *

24 Y tak kꞌaxnak chic caꞌe-oxeꞌ kꞌij, xpa re Félix y chibil chukaꞌ re ruxayil 
rubiniꞌan Drusila, y re Drusila jun israelita. Xutak ruyoxic re Pablo, roma rejaꞌ 
nrajoꞌ nutamaj andex rubanic, chin naban confiar-aviꞌ riqꞌuin re Jesucristo. 

25 Y re Pablo xapon quiqꞌuin, y xutzꞌam rubixic chique chij re andex rubanic 
jun cꞌaslen choj, re andex naban chin nakꞌat-aviꞌ chin man naban-ta re mac, 
y che pa ruqꞌuisibal re Dios xqueꞌruban juzgar re vinak. Y re Félix camas 
xuxibij-riꞌ riqꞌuin re xucꞌaxaj, y xubij cha re Pablo: Vocame cabiyin. Y tak 
xtijomojoꞌ chic baꞌ chinoch, xcatinvayoj chic jun bey, * xchaꞌ re Félix.

26 Y re Félix qꞌuiy bey nrayoj re Pablo chin nichꞌo riqꞌuin, roma xuyabej 
che re Pablo xusuj-ta mero cha * chin nulisaj-a. Pero re Pablo manak mero 
xusuj cha. 27 Y xkꞌax caꞌeꞌ junaꞌ y re Pablo cꞌa cꞌo preso. Y re Félix xjal-a y 
xpa re Porcio Festo pa ruqꞌuixel. Y re Félix xaxe chin otz nitzꞌet * coma re 
vinak israelitas, cꞌa xuya-na can preso re Pablo.

Tak re Pablo cꞌo-apo chach re Festo

25  1 Y re Festo xbeka pa Cesarea chin noꞌrbanaꞌ recibir re ru-puesto, roma 
ja rejaꞌ re ndoc can gobernador. Y oxeꞌ kꞌij toc-va gobernador, rejaꞌ xba-a 

pa tenemit Jerusalén. 2 Tak cꞌo chic chireꞌ pa Jerusalén, re principal tak sacerdotes 
y re vinak israelitas re más cꞌo quikꞌij, xeꞌbapon riqꞌuin y xbequisujuj re Pablo, * 
y xquibij cha re Festo che tubanaꞌ jun utzil chique. 3 Y re utzil re xquicꞌutuj rejeꞌ 
ja che tutakaꞌ rucꞌamic re Pablo, roma can quinojin chic che tak xticꞌam-pa pa 
Jerusalén, neꞌquiquimisaj * po bey. 4 Pero re Festo xubij chique: Re Pablo cꞌo preso 
chilaꞌ pa Cesarea, y yen xa yintzolaj-yan chic chilaꞌ. 5 Más-ta otz che ja re cꞌo 
más quikꞌij chiꞌicojol, yeꞌoc-a vichibil chin yojba pa Cesarea, chin quireꞌ cꞌa chilaꞌ 
niquibij-va chua re rumac rubanon re ache reꞌ, xchaꞌ re Festo chique.

6 Y rejaꞌ xaxe laꞌk jun vakxakiꞌ o lajuj kꞌij re xcꞌue-a pa Jerusalén, y xtzolaj chic 
pa Cesarea. Y pa rucaꞌn kꞌij, rejaꞌ xbetzꞌuye-pa pa ru-despacho, y xutak rucꞌamic 
re Pablo. 7 Y tak re Pablo xoc-apo, re vinak israelitas re jeꞌpitinak pa Jerusalén 
xquimol-apo-quiꞌ chij, y niquisujuj-apo * roma chiquivach rejeꞌ camas qꞌuiy 
rumac. Pero man xeꞌtiquir-ta xeꞌquisekresaj vo xa katzij che jeꞌrubanalon re mac 
reꞌ, tak xcꞌutux chique. 8 Mareꞌ re Pablo, chin che nuban defender-riꞌ, xchꞌo-apo, 
y xubij: Yen man jun numac nbanon chach re ley kachin yoj re yoj israelitas 
y chukaꞌ man jun mac re nbanon-ta pa rachoch re Dios * re cꞌo pa Jerusalén, y 
chukaꞌ man jun nbanon chach re ley re yiꞌon roma re César, xchaꞌ re Pablo.

9 Y roma re Festo nrajoꞌ che otz nitzꞌet * coma re vinak israelitas, 
xucꞌutuj cha re Pablo: ¿Najoꞌ che cꞌa pa Jerusalén yojbo-va, chin 
nakabanaꞌ rubiyal re ayoval ntajin chavij? xchaꞌ re Festo.

10 Pero re Pablo xubij cha: Yen yin jun vinak romano, y mareꞌ can ja re 
ru-ley re César re tiene que yimbano juzgar, anchaꞌl re ru-ley re ruyiꞌon chava 

rat. Y chukaꞌ rat jabal ataman che yen man jun cosa itzel re nbanon-ta chique 
re nuvinak israelitas. 11 Y vo xa cꞌo mac re jeꞌmbanalon re can rucꞌamon che 
quinquimisas, pues quinquimisas, man nimbij-ta che man quinquimisas. * Pero 
vo xa man jun cosa re niquibij chuij che katzij, man jun cꞌa cꞌo rukꞌaꞌ chua chin 
yinrujach-ta-a chique re yeꞌbin che cꞌo numac. Mareꞌ ninjoꞌ che can ja re César * 
re quimbano juzgar, xchaꞌ re Pablo cha re Festo re gobernador pa Cesarea.

12 Re Festo xtzijon quiqꞌuin re yeꞌtaꞌo-apo richin chin niquiban juzgar, 
y cꞌareꞌ xubij cha re Pablo: Rat xacꞌutun che ja re César re yabano juzgar. 
Entonces yaba cꞌa pa Roma chach re César, xchoꞌx re Pablo.

Re Rey Agripa nrajoꞌ nucꞌaxaj re Pablo
13 Y tak kꞌaxnak chic jun caꞌe-oxeꞌ kꞌij, jareꞌ tak re Rey rubiniꞌan Agripa y re 

Berenice xeꞌbapon pa Cesarea chin neꞌquiyaꞌ ruxnokil-rach * re Festo. 14 Y roma 
re Rey Agripa y re Berenice qꞌuiy kꞌij xeꞌcꞌue-ka chireꞌ, re Festo xutzijoj cha re 
rucꞌalvachin re Pablo. * Y xubij: Vovaꞌ cꞌo jun ache re yiꞌon can preso roma re Félix. 
15 Y tak ximba pa Jerusalén, re principal tak sacerdotes y re rejetaꞌk tak achiꞌaꞌ 
israelitas re cꞌo quikꞌij, xeꞌbapon viqꞌuin y xbequibij chua re mac re jeꞌrubanalon 
re ache reꞌ, y xquicꞌutuj chua che can timbanaꞌ cha che nika re castigo pa rueꞌ. 
16 Pero yen ximbij chique che re ka-ley yoj re yoj romanos man nuya-ta kꞌij che 
xaxe tal choj quireꞌ nitak ruquimisasic jun vinak. Re ka-ley yoj nubij che re cꞌo 
ayoval tzꞌamon chij tiene que nuban defender-riꞌ. * Tiene que nichꞌo quiqꞌuin re 
jeꞌtzꞌamayon ayoval chij chin nuban defender-riꞌ chiquivach. 17 Y mareꞌ can xe 
xeꞌbeka re achiꞌaꞌ reꞌ pa Cesarea, can man xinya-ta kꞌij che xba-ta más tiempo, 
xa can ja re rucaꞌn kꞌij xinetzꞌuyeꞌ pa nu-despacho y xintak rucꞌamic re ache. 18 Y 
re yeꞌsujun chij re ache, manak can-ta cꞌo xquibij chij re andex jeꞌrubanalon, 
man anchaꞌl-ta re ninojin yen. 19 Roma re rumac re xquibij rejeꞌ, che rejaꞌ nichꞌo 
chij re qui-religión * y xquinataj chukaꞌ jun Jesús. * Pero re Jesús reꞌ xa quiminak 
chic-a, y re Pablo nubij che xcꞌastaj-a. 20 Y como yen man ninvel-ta andex nimban 
riqꞌuin jun ayoval quireꞌ, mareꞌ xincꞌutuj cha re Pablo: ¿Najoꞌ che cꞌa pa Jerusalén 
yojbo-va chubanic rubiyal re ayoval ntajin chavij? xinchaꞌ cha. 21 Y rejaꞌ xubij: 
Ja re César re ninjoꞌ chin yimbano juzgar. Y mareꞌ yen nyiꞌon preso, cꞌaja tak 
xquintiquir cꞌareꞌ xtintak-a pa Roma chach re César, xchaꞌ re Festo.

22 Y re Rey Agripa xubij cha re Festo: Yen ninrayij nincꞌaxaj andex nubij 
re jun ache reꞌ.

Y re Festo xubij cha re Rey Agripa: Chuaꞌk xtacꞌaxaj re ache reꞌ, * xchaꞌ.
23 Y pa rucaꞌn kꞌij, tak re Rey Agripa y re Berenice xeꞌbapon, rejeꞌ je 

quichibil re achiꞌaꞌ re jecꞌo pa quiveꞌ re soldados y re achiꞌaꞌ re cꞌo más quikꞌij 

chireꞌ pa Cesarea, y quivekon-a-quiꞌ, tak xeꞌoc-apo chupan re jay re ancheꞌ 
kas niquimol-va-quiꞌ. Y cꞌareꞌ re Festo xutak rucꞌamic re Pablo. 24 Y re Festo 
xubij: Rey Agripa y nojel yex re imalom-pa-iviꞌ kaqꞌuin vocame, jacꞌa ache reꞌ 
re rubiniꞌan Pablo. Re vinak israelitas re jecꞌo pa Jerusalén y re jecꞌo chukaꞌ 
vovaꞌ, camas quicꞌutun chua che man rucꞌamon-ta chic che cꞌas. * 25 Jacꞌa 
yen nintzꞌat che re jun ache reꞌ man jun itzel cosa rubanon * chin quireꞌ 
niquimisas-ta. Y rejaꞌ xucꞌutuj chua che ja re César re tibano juzgar pa rueꞌ, 
y yen nintak-a riqꞌuin re César chilaꞌ pa Roma. 26 Y roma man jun andex 
ninvel chin nimbij-a cha re vajaf César chij re ache reꞌ, mareꞌ ja re npoban 
chivach, y chavach chukaꞌ rat Rey Agripa, chin quireꞌ tacꞌutuj cha re rumac 
jeꞌrubanalon, chin quireꞌ ja rumac reꞌ re xtintzꞌibaj-a cha re César. 27 Roma 
chinoch yen can man rucꞌamon-ta che nintak-a jun re cꞌo preso y man nintak-
ta-a rubixic andex rumac jeꞌrubanalon, xchaꞌ re Festo cha re Rey Agripa.

Re Rey Agripa nuyaꞌ kꞌij cha re Pablo che nichꞌo

26  1 Y jareꞌ tak re Rey Agripa xubij cha re Pablo: Ninyaꞌ kꞌij 
chava che yachꞌo, * y can jareꞌ tak re Pablo xutzekej re rukꞌaꞌ, 

y ja tzij reꞌ re xeꞌrucusaj chin xeꞌrubij che man jun rumac. Y xutzꞌam 
rubixic: 2 Yen camas nintioxij y camas chukaꞌ yinquiꞌcot, roma chavach 
rat Rey Agripa yincꞌo-va chin nimban defender-viꞌ. Roma re kavinak 
israelitas niquibij che camas mac jeꞌmbanalon. 3 Y yen más yinquiꞌcot 
roma rat can jabal-va ataman * re ka-costumbre, re andex nakaban 
yoj re yoj israelitas chupan re kacꞌaslen. Chukaꞌ can jabal ataman 
che jun-va nunojij re jun y jun-va nunojij la jun chic. Mareꞌ ninjoꞌ 
che yinacꞌaxaj-ta baꞌ y man-ta cꞌa nakꞌax acꞌoꞌx roma re tzij re ninjoꞌ 
nimbij.

Re Pablo nutzijoj rucꞌaslen tak cꞌamaje-na tunimaj re Jesucristo
4 Y re kavinak israelitas can quitaman andex rubanic re nucꞌaslen tak 

cꞌa yin acꞌual cheꞌ, re pa nutenemit y quireꞌ chukaꞌ pa Jerusalén. 5 Y rejeꞌ 
can quitaman chukaꞌ che cꞌa yin cꞌajol cheꞌ tak xincꞌue-pa quiqꞌuin re 
achiꞌaꞌ fariseos. Y jacꞌa yoj re yoj achiꞌaꞌ fariseos re más yojniman re nubij 
re ley * chin re Moisés. Y xe-ta re kavinak reꞌ, niquijoꞌ niquisekresaj, can 
nikꞌalajin che katzij re yintajin chubixic. 6 Pero vocame yincꞌo vovaꞌ chin 
yimban juzgar, xaxe roma yen can ninimaj che re je quiminak cꞌo-na jun 
kꞌij tak xqueꞌbecꞌastaj-pa, * anchaꞌl re rusujun can re Dios chique re kavinak 
xeꞌcꞌueꞌ ajuer can. * 7 Y man xe-ta yen re yinyabeyon re rusujun can re Dios, 
xa can quireꞌ chukaꞌ re kavinak israelitas. Yoj re yoj quiy-quimam can re je 

doce * rucꞌajol re Israel nakanimaj che re je quiminak chic xqueꞌcꞌastaj-pa 
y mareꞌ can che pakꞌij * che chakꞌaꞌ nakasamajij re Dios re biyon can quireꞌ. 
Y jareꞌ re numac re niquibij re nuvinak israelitas, xchaꞌ re Pablo cha re Rey 
Agripa. 8 Cꞌareꞌ xubij chique conojel re jecꞌo chireꞌ: ¿Anchique roma yex 
nibij che re Dios man nitiquir-ta nucꞌasoj jun quiminak? *

Re Pablo nutzijoj re andex xuban chique re quiniman re Cristo
9 Tak rubanon can, yen xinojij che re vinak re quiniman re Jesús aj-

Nazaret, can man niquiban-ta re nrajoꞌ re Dios, y mareꞌ ximban chique che 
camas xquitaj pokan pa nukꞌaꞌ. * 10 Y can quire-va ximban chique chireꞌ pa 
Jerusalén. Y chukaꞌ re principal tak sacerdotes xquiyaꞌ autoridad pa nukꞌaꞌ, 
y je qꞌuiy re vinak re quiniman re Jesús aj-Nazaret re xeꞌnyaꞌ pa cárcel. * 
Y tak cꞌo jun chique rejeꞌ re niquimisas, yen nimbij-apo chukaꞌ che otz 
rubanic cha. 11 Y qꞌuiy bey xeꞌnyaꞌ pa castigo, chin che niquiyokꞌ-ta can re 
ruchꞌabal re Jesús. Quireꞌ ximbanalaꞌ chique pa tak nema-jay * re ancheꞌ 
nitzijos-va re ruchꞌabal re Dios re nibex sinagoga cha. Y camas cꞌa voyoval 
yacatajnak chireꞌ. Mareꞌ hasta ximba pa tak tenemit quichin nicꞌaj chic 
naciones chiquicanoxic re quiniman re Jesús, chin che xeꞌnyaꞌ pa castigo.

Re Pablo nutzijoj chic jun bey andex xuban tak rejaꞌ xunimaj re Jesús
12 Y chin che yeꞌnyaꞌ pa castigo re quiniman re Jesús tak xintak-a 

coma re principal tak sacerdotes pa tenemit Damasco, * y rejeꞌ can 
quiyiꞌon-a autoridad pa nukꞌaꞌ. 13 ¡A nu-Rey! Pero pa nicꞌaj-kꞌij tak 
ntzꞌamon-a bey pa Damasco, xintzꞌat jun sakil pitinak chilaꞌ chicaj re 
cꞌo más ruchukꞌaꞌ que chach re kꞌij, re xka-pa pa nueꞌ yen y pa quiveꞌ 
chukaꞌ re jeꞌbinak chuij. 14 Y mareꞌ can konojel xojtzak pan ulef. Y 
xincꞌaxaj chukaꞌ che cꞌo Jun xchꞌo-pa pan hebreo, re kachꞌabal yoj re 
yoj israelitas, y xubij chua: Saulo, Saulo, ¿anchique roma tak atzꞌamon 
chꞌaꞌoj chuij? Xa ayon rat nasoc-ka-aviꞌ, xchaꞌ chua. 15 Y jareꞌ tak ximbij 
cha: ¿Yat anchique cꞌa rat cꞌa? Y rejaꞌ xubij chua: Ja yen re Jesús. Y 
chuij yen atzꞌamon-va chꞌaꞌoj. 16 Pero cayacataj y capaꞌeꞌ. Yen xincꞌut-viꞌ 
chavach roma yatoc chua, * y chin chukaꞌ natzijoj chique re vinak re 
xatzꞌat y re xqueꞌncꞌut chavach chupan re kꞌij chin re chuaꞌk-cabij. 17 Re 
ancheꞌ xcatapon-va, xcatintoꞌ chiquivach re avinak, y chukaꞌ chiquivach 
re vinak re man je israelitas-ta. Y quiqꞌuin re vinak reꞌ yatintak-va-a * 
vocame. 18 Yatintak-a quiqꞌuin, chin che rejeꞌ nijakataj re quinakꞌavach, * 
y yeꞌel-pa chupan re kꞌokoꞌm * y yeꞌcꞌueꞌ chupan re sakil, * yeꞌel chukaꞌ 

pa rukꞌaꞌ re Satanás y yeꞌoc chuxeꞌ rutzij re Dios, y re Dios can xtucuy 
quimac, * y xtuyaꞌ qui-herencia, * anchaꞌl re xtuyaꞌ chique re chꞌajchꞌoj 
chic quicꞌaslen roma xquiban confiar-quiꞌ viqꞌuin, xchaꞌ re Jesús chua.

Re Pablo nutzijoj che can xunimaj-va re xbex 
cha chupan re jun anchaꞌl achicꞌ xuban

19 ¡A Rey Agripa! Yen can ximban re xcꞌut chinoch, roma re xcꞌut chinoch 
chupan re jun anchaꞌl achicꞌ reꞌ, chicaj pitinak-va. 20 Mareꞌ can xintzꞌam 
rutzijosic * nabey chique re vinak re jecꞌo pa Damasco, cꞌareꞌ chique re vinak 
re jecꞌo pa Jerusalén y chique chukaꞌ re vinak re jecꞌo pa tak ronojel tenemit 
vovaꞌ pa Judea, y cꞌareꞌ chique re vinak re man je israelitas-ta, che naj che 
nakaj. Chique conojel ximbij che titzolaj-pa cánma riqꞌuin re Dios, tijalataj re 
quicꞌaslen chach, * y can tiquicꞌutu-quiꞌ riqꞌuin re quibanabal * che jalatajnak 
chic re quicꞌaslen. 21 Jareꞌ re ximban. Y xaxe roma reꞌ tak re kavinak israelitas 
xinquitzꞌam * chireꞌ chupan re rachoch re Dios re cꞌo pa Jerusalén, y xquijo-
ta xinquiquimisaj. 22 Pero re Dios can cꞌo-va viqꞌuin cꞌa chupan re tiempo 
vocame. Mareꞌ man jun cosa ncꞌalvachin pa quikꞌaꞌ re vinak. Can ntzijom-pa re 
ruchꞌabal re Dios chique conojel vinak, chique re camas quikꞌij y chique chukaꞌ 
re manak quikꞌij. Y xaxe re quibin can re rusamajelaꞌ re Dios re xeꞌcꞌueꞌ ajuer 
can, re xbex profetas chique, y re rubin can re Moisés * jareꞌ re nintzijoj yen 
roma ja rejeꞌ re jeꞌbiyon can re andex nibanataj. 23 Ja rejeꞌ re jeꞌbiyon can che 
re Cristo xtukꞌasaj tijoj-pokonal y xtiquimisas. * Jacꞌa rejaꞌ re xticꞌastaj-a * nabey 
chiquicojol re je quiminak chic-a. Y mareꞌ rejaꞌ can xtuyaꞌ sakil * pa quicꞌaslen 
re vinak, chique vinak israelitas y chique chukaꞌ re man je israelitas-ta.

Xkꞌalajin che re Pablo man jun rumac
24 Y ja tzij reꞌ re ntajin chubixic re Pablo chin nusekresaj che rejaꞌ 

manak rumac. Pero re Festo can jareꞌ tak jun pa ruchiꞌ xchꞌo, y xubij: 
Pablo, roma camas naꞌoj cꞌo aviqꞌuin, mareꞌ xa xachꞌujer, * xchaꞌ cha.

25 Pero re Pablo xubij cha re Festo: Namalaj ache, yen manak ruchꞌujil 
nueꞌ, roma ronojel re nimbij, can katzij, y ronojel can pa rubiyal 
chukaꞌ nimbij. 26 Vovaꞌ cꞌo-va re Rey Agripa. Mareꞌ man ninxibij-ta-viꞌ 
yinchꞌo-apo, roma yen ninojij che ronojel re xeꞌbanataj riqꞌuin re Jesús 
jeꞌrutaman, roma can pa sakil xeꞌban-va ronojel. 27 ¡A Rey Agripa! 
¿Nanimaj rat re quibin can re rusamajelaꞌ re Dios re xeꞌcꞌueꞌ ajuer can, re 
xbex profetas chique? Yen ntaman che can nanimaj, xchaꞌ re Pablo.

28 Pero re Agripa xubij cha re Pablo: Rat nanojij che chaꞌnin naban chua 
che yen ninimaj re Cristo. *

29 Y re Pablo xubij cha: Vo xa chaꞌnin o man chaꞌnin-ta, re Dios can-ta 
cꞌa xtuban chava anchaꞌl xuban viqꞌuin yen. Xuban chua che xinimaj re 
Ajaf Jesucristo. Y can quireꞌ chukaꞌ re ninrayij chiva yex re yixcꞌaxam-pa 
vichin vocame, pero man ninrayij-ta cꞌa che yixcꞌueꞌ preso, anchaꞌl banon 
chua yen, y yinyachꞌon cha cadena, * xchaꞌ re Pablo.

30 Y xe xtaneꞌ che tzij re Pablo, re Rey Agripa y re Berenice, * re Festo 
re gobernador y re nicꞌaj chic re jeꞌtzꞌuyul chukaꞌ quiqꞌuin, xeꞌyacataj y 
xeꞌel-a. 31 Y tak xbequimolaꞌ chic-quiꞌ jun chic lado, niquibilaꞌ chiquivach: 
Re Pablo man rucꞌamon-ta che niquimisas o nicꞌueꞌ preso, roma man jun * 
cosa re man otz-ta rubanon chin che niyaꞌ re castigo reꞌ pa rueꞌ.

32 Mareꞌ re Rey Agripa xubij cha re Festo: Man-ta rubin chic che ja re 
César re nibano juzgar richin, * ndel-ta-a.

Tak re Pablo xtak-a pa Roma

27  1 Y tak bin chic che re Pablo y re nicꞌaj chic re jecꞌo pa cárcel 
yeꞌtak-a pa Roma, * re tenemit re cꞌo chupan re lugar rubiniꞌan 

Italia, xeꞌjach-a pa rukꞌaꞌ re jun ache rubiniꞌan Julio. Re Julio reꞌ jun 
capitán quichin jun ciento soldados, y re soldados reꞌ je richin re jun 
grupo soldados quibiniꞌan Chin re Augusto. 2 Mareꞌ yen Lucas, vichibil-a 
re hermano Aristarco, * re aj pa tenemit Tesalónica re cꞌo pa Macedonia, 
xojba chij re Pablo. Xojoc-a pa jun barco re pitinak quila pa jun tenemit 
rubiniꞌan Adramitio, y niba pa tak nicꞌaj chic tenemit re jecꞌo chuchi-
mar chireꞌ chupan re lugar rubiniꞌan Asia. 3 Pa rucaꞌn kꞌij xojapon pa 
tenemit rubiniꞌan Sidón. Y chireꞌ re Julio * re ecꞌuay quichin re soldados, 
xuban jun namalaj utzil cha re Pablo, roma xuyaꞌ kꞌij cha che xba chuyiꞌic 
ruxnokil-quivach re hermanos y chin chukaꞌ che re hermanos xquito-pa 
re Pablo. 4 Xojoc chic-a chupan re barco, y xkayaꞌ can re tenemit Sidón. 
Jacꞌa tak yojbinak, xbakacꞌuluꞌ jun cakꞌikꞌ camas ruchukꞌaꞌ, y mareꞌ tiene 
que xojakꞌax chach re Chipre, re lugar reꞌ isla roma pa mar cꞌo-va, y 
chireꞌ xojakꞌax-va roma man can-ta pa rubey cakꞌikꞌ cꞌo-va. Y pa ka-lado 
izquierdo xcꞌue-va can. 5 Y tak kakꞌasan chic can ronojel re mar re cꞌo-apo 
chiquivach re Cilicia y re Panfilia, xojapon pa tenemit rubiniꞌan Mira, re 
tenemit reꞌ chupan re lugar rubiniꞌan Licia cꞌo-va.

6 Y chireꞌ pa tenemit Mira, re Julio re capitán xboꞌrvilaꞌ jun barco re 
pitinak quila pa jun tenemit rubiniꞌan Alejandría, * y niba pan Italia. Y 
chupan chic re barco reꞌ xojrucusaj-va-a chin nakaban-a re bey re cꞌa 

cꞌo chakij. 7 Y qꞌuiy kꞌij re camas akal xojbiyin. Cꞌareꞌ xojakꞌax chach re 
tenemit rubiniꞌan Gnido, roma re cakꞌikꞌ cꞌa ntajin-na, y can yojrutzolij 
chakij. Mareꞌ xojakꞌax chach re Salmón, y xbakaya-pa vuelta chij re 
Creta, re jun lugar reꞌ isla roma pa mar chukaꞌ cꞌo-va. 8 Y cꞌayef chukaꞌ 
kabanon yojbinak, kacꞌuan-a re ruchiꞌ re mar, y pa kajquikꞌaꞌ cꞌo-va can 
re Creta. Y tak xbakelaꞌ re lugar rubiniꞌan Buenos Puertos, xojcꞌueꞌ chireꞌ. 
Re lugar reꞌ cꞌo-apo chunakaj re tenemit rubiniꞌan Lasea.

9 Y camas qꞌuiy kꞌij xkꞌax-yan, y cꞌayef chic che niban binen pa rueꞌ re 
mar, roma ja tiempo re neꞌka-yan chin re cakꞌikꞌ-job. Y mareꞌ re Pablo 
xuyaꞌ quinaꞌoj re achiꞌaꞌ re andex niquiban. 10 Rejaꞌ xubij chique: Yen 
ninojij, vo xa nakatzꞌam chic-a bey pa rueꞌ re mar, cꞌayef, man xe-ta cha 
re barco y re ejkaꞌn re rucꞌuan-a, xa can quireꞌ chukaꞌ chaka yoj, xchaꞌ.

11 Pero re Julio re capitán man xunimaj-ta re xubij re Pablo cha. Xa ja 
re xubij re rajaf re barco y re xubij re ache re cꞌo más rukꞌij re acꞌayon 
chin re barco, xa jareꞌ re xuban. 12 Y roma chireꞌ man can-ta otz che 
yeꞌcꞌue-ka che niquikꞌasaj-na-a re ru-tiempo re cakꞌikꞌ-job, mareꞌ bama 
conojel re xeꞌnojin che más otz che niquiyaꞌ can re ancheꞌ jecꞌo-va, roma 
qꞌuibaꞌ yeꞌtiquir yeꞌbapon re pa Fenice, re cꞌo chireꞌ pa Creta. Roma re 
Fenice * can man pa rubey-ta cakꞌikꞌ cꞌo-va, y re tenemit reꞌ nitzuꞌun bama 
ancheꞌ ndel-va-pa re kꞌij, y otz chin niquikꞌasaj re tiempo chin cakꞌikꞌ-job.

Re cakꞌikꞌ-job pa rueꞌ re mar
13 Y tak xpa re xocomil, rejeꞌ xquinojij che otz yojba pa Fenice. Tak xojel-a, 

xaxe re ruchiꞌ re mar chin re Creta yojbinak-va. 14 Pero cꞌa baꞌ cꞌa kojel-
va-a chireꞌ, tak xbecꞌulum-pa jun namalaj cakꞌikꞌ * re pitinak pa rue-a baꞌ 
re ancheꞌ nakatzꞌat che ndel-va-pa re kꞌij, jun cakꞌikꞌ re camas ruchukꞌaꞌ, y 
noꞌrpaxij-riꞌ chach re barco re ancheꞌ yojbinak-va. 15 Y roma camas ruchukꞌaꞌ 
re cakꞌikꞌ, nrajoꞌ yojrukararej-a. Y man yojtiquir-ta yojbiyin chakavach. 
Mareꞌ tiene que xkayaꞌ kꞌij che xojrukararej-a. 16 Xojakꞌax chunakaj jun lugar 
rubiniꞌan Clauda, re lugar reꞌ jun isla roma pa mar cꞌo-va. Y chireꞌ man can-
ta cꞌo ruchukꞌaꞌ re cakꞌikꞌ. Pero cꞌayef xuban chakavach chin xkajotoba-a re 
lancha re kararen-a roma re barco re ancheꞌ yojbinak-va. 17 Y tak re lancha 
cꞌo chic pa barco, re achiꞌaꞌ re jeꞌacꞌayon re barco reꞌ, xquijitzꞌ re barco cha 
chavon tak coloꞌ y chavon quipan chin che man tijakataj rupan re barco. Y 
roma jeꞌjotoban chicaj re momaꞌ tak tziak chin re barco, re cakꞌikꞌ yeꞌrunem 
chupan re yaꞌ coꞌol rupan re rubiniꞌan Sirte, mareꞌ xeꞌpa re jeꞌacꞌayon chin 
re barco xeꞌquikasaj re tziak, chin che man xeꞌbeka-ta chireꞌ. Roma rejeꞌ 
camas niquixibij-quiꞌ yeꞌbeka chireꞌ. 18 Y pa rucaꞌn kꞌij, roma re cakꞌikꞌ can 
cꞌaja quireꞌ rubanon, xquichꞌakij * cꞌa can pa yaꞌ nicꞌaj cha re ejkaꞌn re rucꞌuan 
re barco. 19 Y pa rox kꞌij, roma re cakꞌikꞌ can cꞌa ntajin-na, mareꞌ yoj can 

xojtaꞌon chin che qꞌuiy cosas re yeꞌoc cha re barco re xeꞌkachꞌakelaꞌ can pa 
mar. * 20 Y roma camas ruchukꞌaꞌ re cakꞌikꞌ re nimiyon kachin, y qꞌuiy-yan kꞌij 
re man katzꞌeton-ta rach re kꞌij y ni xe-ta quivach re chꞌumil, mareꞌ xaxe chic 
re kacamic kayaben y nakanaꞌ che man chic yojcolotaj-ta.

21 Y roma cꞌo-yan che kꞌij re man can-ta yojviynak, re Pablo xbepaꞌe-pa 
chireꞌ chiquicojol conojel y xubij chique: Xinimaj-ta re tzij ximbij chiva tak 
cꞌa yojcꞌo pa Creta, che man-ta xojel-pa, man-ta yojcꞌo pa cꞌayef vocame, 
y chukaꞌ man-ta xkaban perder re ejkaꞌn y re cosas re yeꞌoc cha re barco. 
22 Pero vocame nimbij chiva: Tibanaꞌ confiar-iviꞌ, roma man jun xticom, 
xaxe re barco re xtiqꞌuis can. 23 Roma chakꞌaꞌ xucꞌut-riꞌ chinoch jun ángel 
re rutakom-pa re Dios, * re Dios re Vajaf y re ninsamajij * chukaꞌ rubeꞌ. 24 Y re 
ángel reꞌ xubij chua: Pablo, man cꞌa taxibij-aviꞌ. * Rat tiene que yatapon pa 
Roma chach re César. * Mareꞌ man jun cosa xtacꞌalvachij. * Y avoma rat, re 
Dios xqueꞌrucol chukaꞌ re je avchibil chupan re jun barco reꞌ. Can man jun 
xticom can chiva, xinchoꞌx roma re ángel. 25 Mareꞌ tibanaꞌ confiar-iviꞌ * che 
xquixcolotaj, roma yen can ntaman-va che re Dios can xkojrucol, anchaꞌl 
xubij can re ángel chua. 26 Y chupan jun lugar re pa mar cꞌo-va * xkojeꞌka-va, 
xchaꞌ re Pablo chique conojel re achiꞌaꞌ re jeꞌbinak chupan re jun barco reꞌ.

27 Y caꞌeꞌ semanas cꞌa tutzꞌam-va-pa re cakꞌikꞌ reꞌ y katzꞌamon bey pa 
rueꞌ re mar. Y re mar re ancheꞌ yojbinak-va rubiniꞌan Adria. Y cꞌo laꞌk pa 
tak nicꞌaj-akꞌaꞌ cheꞌ tak re achiꞌaꞌ re jeꞌacꞌayon chin re barco xquinabej che 
nakaj chic yojcꞌo-va-apo cha re ruchꞌulef. 28 Y rejeꞌ xquivitaj jenipaꞌ rupan 
re yaꞌ. Y xquitzꞌat che treinta y seis metros rupan re yaꞌ tak xquivitaj nabey. 
Jacꞌa tak xojbiyin chic baꞌ, xquitzꞌat che xa más coꞌol rupan nuban-ka re yaꞌ, 
roma xaxe chic veintisiete metros rupan. 29 Y roma niquixibij-quiꞌ che re 
barco nupaxij-riꞌ chiquivach aboj, mareꞌ xquichꞌakij-ka pa yaꞌ cajeꞌ chꞌichꞌ re 
nibex ancla chique, chin che re barco man chic tibiyin. Re cajeꞌ anclas reꞌ 
chij can re barco xeꞌxim-va can. Rejeꞌ quiyaben jampaꞌ nisakar-ka. Pero xa 
man nisakar-ta-pa, y cama-va nisakar-ta-ka. 30 Y re achiꞌaꞌ re jeꞌacꞌayon re 
barco niquijoꞌ yeꞌnumaj-a. Mareꞌ xquikasaj-ka re lancha pa yaꞌ, y niquiban 
che anchaꞌl xa ja re nicꞌaj chic anclas re jecꞌo chach re barco re yeꞌtajin 
chukasasic. 31 Mareꞌ re Pablo xboꞌryaꞌ rutzijol cha re capitán y chukaꞌ 
chique re soldados. Rejaꞌ xubij chique che vo xa xtiquiyaꞌ kꞌij che yeꞌnumaj-a 
re jeꞌacꞌayon chin re barco, man jun chiva yex re xticolotaj chach re camic.

32 Mareꞌ xeꞌpa re soldados xeꞌquikupilaꞌ can re coloꞌ re anchok riqꞌuin 
quiyukuban-va re lancha chach re barco, chin che re lancha ticꞌueꞌ can pa yaꞌ.

33 Jacꞌa tak nisakar-pa, re Pablo xubij che queꞌvaꞌ. Y ja tzij reꞌ re xubij 
rejaꞌ chique conojel re jeꞌbinak chupan re barco: Vocame nitzꞌakater 

caꞌeꞌ semanas re man yixvirnak-ta jabal, y man yixviynak-ta chukaꞌ. 
34 Mareꞌ nimbij chiva vocame, che quixvaꞌ chin cꞌo ivuchukꞌaꞌ. Roma can 
xkojcolotaj konojel, anchaꞌl re xbex chua, che can man jun chaka yoj re 
cꞌo jun cosa xtucꞌalvachij. *

35 Y tak chꞌovenak chic-ka re Pablo, rejaꞌ xboꞌrcꞌama-pa jun xcana-vay, 
xutioxij * cha re Dios chireꞌ chiquivach conojel, xupar y xutzꞌam rutijic. 
36 Y conojel camas xeꞌquiꞌcot y can jareꞌ xquitzꞌam vaꞌin. 37 Y re yojbinak 
chupan re barco, yoj doscientos setenta y seis che nojel. 38 Y tak xeꞌva-yan 
jabal, xquitzꞌam can ruchꞌakexic re trigo pa yaꞌ, chin che man al-ta nuban 
can re barco.

Xqꞌuis can re barco pa yaꞌ
39 Tak xsakar-ka, re achiꞌaꞌ re jeꞌacꞌayon chin re barco man quitaman-

ta anchique lugar xeꞌbeka-va. Xaxe xquitzꞌat che cꞌo jun rukꞌa-yaꞌ, y re 
chuchiꞌ jabal liꞌon. Mareꞌ xquinojij che qꞌuibaꞌ yeꞌtiquir niquicꞌuaj-apo re 
barco chireꞌ. 40 Mareꞌ xquikupilaꞌ can re coloꞌ re acꞌayon chin re anclas, y 
re anclas xeꞌba can chuxeꞌ yaꞌ. Y xeꞌquisol re ndoc chin nicꞌuan re barco 
pa rue-yaꞌ. Cꞌareꞌ xquijotobaꞌ re jun momaꞌ tziak re cꞌo-apo chach re 
barco, y re cakꞌikꞌ xutzꞌam runimic re barco chuchi-yaꞌ. 41 Y cꞌamaje-na 
rutzijol che yojapon chuchi-yaꞌ, tak xbakelaꞌ jun tinitec rion sanayiꞌ cꞌo 
chuxeꞌ yaꞌ y chireꞌ xboꞌrnima-va-riꞌ rutzaꞌn re barco, * ja chireꞌ xkꞌate-va 
can y man chic xsilon-ta. Y re jun parte chij can re barco can tijokꞌokꞌ xba 
roma re yaꞌ can riqꞌuin ruchukꞌaꞌ noꞌrpaxij-riꞌ chij. 42 Mareꞌ tak re soldados 
xquinojij, * Ro che queꞌkaquimisaj conojel re presos, che man queꞌnumaj-a 
chuxeꞌ yaꞌ. 43 Pero re capitán man xrajo-ta che xquiban quireꞌ, * chin che 
nicolotaj re Pablo. Xa xubij che jenipaꞌ re can yeꞌtiquir yeꞌmuxan pa yaꞌ 
chin yeꞌel-a cꞌa chuchiꞌ, tiquichꞌakij-a-quiꞌ y queꞌba nabey. 44 Jacꞌa re nicꞌaj 
chic re man yeꞌtiquir-ta, xubij chique che yeꞌquitzꞌamala-a tzꞌalam o 
xabanchique cheꞌ chin re barco re jeꞌelinak-a, chin man yeꞌjikꞌ-ta. Y quireꞌ 
xkaban chin xojel-a chuchiꞌ re yaꞌ, * y man jun xcom chaka.

Tak re Pablo xcꞌueꞌ chupan re lugar rubiniꞌan Malta

28  1 Y tak konojel xojcolotaj-yan pa yaꞌ, xkayaꞌ cuenta che re lugar 
ancheꞌ yojcꞌo-va rubiniꞌan Malta. Y re lugar reꞌ jun isla roma pa 

mar cꞌo-va. * 2 Y re vinak re aj-chireꞌ pa Malta, camas otz quinaꞌoj xquiban 
kaqꞌuin, * roma xquibox kꞌakꞌ. Cꞌareꞌ xojcayoj konojel chin takamekꞌa-kiꞌ 
chuchi-kꞌakꞌ, roma camas tef nuban y ntajin job. 3 Y tak re Pablo xboꞌrcꞌama-

pa juboraj siꞌ y tak rutzꞌamon-ka ruyiꞌic pa kꞌakꞌ, xbetzoqꞌuim-pa jun cumatz 
chupan tak xunaꞌ re kꞌakꞌ. Y re cumatz reꞌ xboꞌrchꞌica-riꞌ chij rukꞌaꞌ re Pablo. 
4 Y tak re vinak aj-chireꞌ pa Malta xquitzꞌat che re cumatz tzekal chij rukꞌaꞌ 
re Pablo, niquibilaꞌ chiquivach: La ache laꞌ can nikꞌalajin che jun quimisanel, 
roma astapaꞌ xcolotaj chach re yaꞌ, vocame ja la cumatz xtiquimisan-a 
richin. Can xutoj-na-va re etzelal rubanon, * yeꞌchaꞌ re vinak reꞌ.

5 Xpa re Pablo xutavaj can re cumatz * pa kꞌakꞌ, y man jun cosa 
xucꞌalvachij. 6 Y conojel re vinak xe niquitzuꞌ re Pablo, quiyaben jampaꞌ 
xtisipoj-pa o xticom-ka. Y tak xkꞌax-yan qꞌuiy tiempo y xquitzꞌat che man 
jun cosa xubam-pa, man chic xquibij-ta che re Pablo jun quimisanel, xa 
xquibij che rejaꞌ jun dios. *

7 Y chupan re lugar reꞌ cꞌo jun ache rubiniꞌan Publio, y ja rejaꞌ re 
cꞌo rukꞌij chupan re lugar reꞌ y cꞌo qꞌuiy rujuyuꞌ. Y re rujuyuꞌ rejaꞌ cꞌo 
chunakaj-apo re lugar re ancheꞌ yojcꞌo-va. Re Publio camas otz runaꞌoj, 
mareꞌ xojrucꞌuaj charachoch y oxeꞌ kꞌij xuyaꞌ kavay. 8 Jacꞌa re rutotaꞌ re 
Publio kejnak chuchꞌat roma cꞌo cꞌatan chij y quicꞌ-chupan. Y re Pablo 
xapon chutzꞌetic. Xuban orar y xuyaꞌ rukꞌaꞌ pa rueꞌ, y re ache reꞌ xcꞌachoj. * 
9 Xa riqꞌuin reꞌ xuban re Pablo, xba rutzijol. Y xeꞌbeka riqꞌuin re Pablo re 
nicꞌaj chic yavaꞌiꞌ re jecꞌo chireꞌ pa Malta. Y re Pablo xeꞌrucꞌachojsala-a. 10 Y 
re vinak re aj-chireꞌ pa Malta camas xquiyaꞌ kakꞌij * y camas otz quinaꞌoj 
xquiban kaqꞌuin. Y tak xojba, rejeꞌ xquiyalaꞌ re ndoc chaka po bey.

Tak re Pablo xapon pa Roma
11 Y oxeꞌ icꞌ re xojcꞌueꞌ chireꞌ pa Malta. Y cꞌo jun barco re cꞌa quila pa jun tenemit 

rubiniꞌan Alejandría * tipo-va. Re barco reꞌ jeꞌrucꞌuan je caꞌeꞌ imágenes chutzaꞌn. Re 
imágenes reꞌ quibiniꞌan Cástor y Pólux. Y cꞌo chireꞌ pa Malta, roma chireꞌ xcꞌue-
va chupan re tiempo chin re cakꞌikꞌ-job. Y chupan cꞌa re barco reꞌ xojbo-va. 12 Y 
xojapon pa jun tenemit rubiniꞌan Siracusa, y xojcꞌueꞌ oxeꞌ kꞌij chireꞌ. 13 Y xe xojel-a 
chireꞌ, xkacꞌuaj-a re ruchiꞌ re yaꞌ, y xojapon chic pa jun tenemit re rubiniꞌan Regio. 
Y re jun chic kꞌij xkatzꞌam chic-a bey tak xkacꞌul re xocomil jotal-pa. Y pa rox kꞌij 
xojapon re pa tenemit rubiniꞌan Puteoli. 14 Y chireꞌ chupan re tenemit reꞌ, jecꞌo 
hermanos * xeꞌbekelaꞌ, y rejeꞌ xquibij chaka che kojcꞌue-ka * jun semana quiqꞌuin. 
Tak xtzꞌakater re jun semana reꞌ, cꞌajareꞌ tak choj xojba pa Roma. 15 Re hermanos 
re jecꞌo chireꞌ pa Roma quicꞌaxan chic che yojapon. Mareꞌ xojequicꞌuluꞌ po bey, pa 
jun tenemit rubiniꞌan Foro de Apio, y chukaꞌ chireꞌ pa jun chic lugar rubiniꞌan Tres 
Tabernas. Tak re Pablo xeꞌrutzꞌat re hermanos reꞌ, xutioxij cha re Dios. Y riqꞌuin 
reꞌ xquiyaꞌ ruchukꞌaꞌ xunaꞌ rejaꞌ. 16 Y tak xojapon pa Roma, re Julio re capitán 

xeꞌrujach re presos pa rukꞌaꞌ re jun ache re ecꞌuay quichin re soldados. Jacꞌa cha re 
Pablo xbex che otz nicꞌueꞌ pa jun jay aparte, * y nichajex roma jun soldado.

Re Pablo nutzijoj re ruchꞌabal re Dios pa Roma
17 Y oxeꞌ kꞌij tapon-va re Pablo pa Roma, tak xutak quiyoxic re je 

principal re jecꞌo chiquicojol re israelitas re jecꞌo pa Roma. Y tak xeꞌbapon 
riqꞌuin, xubij chique: Nuvinak, yen man jun cosa nbanon * chique re nicꞌaj 
chic kavinak israelitas, man jun chukaꞌ cosa yinchꞌovenak chij re quibin 
can re kavinak xeꞌcꞌueꞌ ajuer can che tiene que nakaban, pero ja chireꞌ pa 
Jerusalén xintzꞌam y xinjach pa quikꞌaꞌ re autoridades romanos. 18 Y tak 
rejeꞌ xquicꞌutuj chua andex re nbanon, xquinojij yinquilisaj, roma man 
jun numac re nbanon-ta * chin quireꞌ yinquimisas-ta. 19 Pero re kavinak 
israelitas man xquijo-ta che xinlisas can, y mareꞌ yen xincꞌutuj che ja re 
César * re quimbano juzgar, y man roma-ta che yeꞌbensujuj re nuvinak. 
Man tinojij quireꞌ. 20 Xa mareꞌ xintak ivoyoxic chin che can yixintzꞌat 
y chin chukaꞌ che yex can viqꞌuin yen nitamaj-a anchique roma quireꞌ 
ncꞌalvachin. Roma konojel yoj re yoj israelitas can nakanimaj che re 
anamaꞌiꞌ cꞌo jun kꞌij tak xqueꞌcꞌastaj-pa, * y roma jareꞌ re niniman yen, 
mareꞌ tak yinximon cha cadena * vocame, xchaꞌ re Pablo.

21 Y re israelitas reꞌ xquibij cha re Pablo: Yoj man jun carta kacꞌulun re 
pitinak pa Judea re nichꞌo-ta chavij. Y man jun chukaꞌ chique re kavinak 
re jeꞌpitinak chireꞌ re yeꞌbin-ta che cꞌo amac re jaꞌbanalon, man jun. 
22 Pero yoj kataman che ronojel lugar, re vinak camas yeꞌchꞌo chivij yex 
re yixnatan rubeꞌ re Jesús, * mareꞌ nakajoꞌ nakatamaj andex nanojij rat 
chij reꞌ, xeꞌchaꞌ cha.

23 Y xquichaꞌ can jun kꞌij chin niquimol-quiꞌ, y re Pablo xtubij re andex 
niquijoꞌ niquitamaj. Y tak xapon re kꞌij, camas vinak re xbequimola-quiꞌ 
riqꞌuin re Pablo, y rejaꞌ xutzꞌam rutzijosic chij tak re vinak yeꞌoc pa rukꞌaꞌ 
re Dios. Y ja tak xel-pa re kꞌij xutzꞌam tzij cꞌaja tak xka-ka re kꞌij, roma 
rejaꞌ xrajoꞌ che xkꞌax-ta pa quiveꞌ che re Jesús * jareꞌ re Cristo, re tzꞌiban 
can roma re Moisés y coma re rusamajelaꞌ re Dios re xeꞌcꞌueꞌ ajuer can, 
re xbex profetas chique. 24 Jecꞌo re xeꞌniman * re xubij re Pablo, y jecꞌo re 
man xquinimaj-ta. * 25 Y roma man junan-ta quivach xquiban-ka, xquijoꞌ 
xeꞌba. Pero cꞌa xquicꞌaxaj-na-a re ruqꞌuisibal tak tzij re xubij re Pablo. 
Rejaꞌ xchꞌo chij re xubij re Isaías re rusamajel re Dios re xcꞌueꞌ ajuer can, 
re xbex profeta cha. Y rejaꞌ xubij: Re chꞌabal re xuyaꞌ re Espíritu Santo 

cha re Isaías chin che xubij chique re kavinak xeꞌcꞌueꞌ ajuer can, y reꞌ can 
otz chukaꞌ nuban chiva yex, roma re Espíritu Santo xubij quireꞌ:
 26 Cabiyin quiqꞌuin re avinak, y taꞌbij chique:

Xaxe choj xticꞌaxaj * y man xtakꞌax-ta pan iveꞌ re xticꞌaxaj.
Xaxe choj xtitzuꞌ y man xtitzꞌat-ta jabal re nitzuꞌ.

 27 Roma re cánma re vinak reꞌ xa can xquicoversaj.
Cꞌayef cꞌa che ndoc-ta pa quixquin re niquicꞌaxaj.
Cꞌo quinakꞌavach, pero man yeꞌtzuꞌun-ta roma man niquijo-ta yeꞌtzuꞌun. *
Rejeꞌ man jun cosa niquijoꞌ,
man niquijo-ta niquicꞌaxaj re nuchꞌabal,
y man niquijo-ta che nika-ta-ka pa tak cánma,
man niquijo-ta nitzolaj-pa quicꞌoꞌx, chin che yen ninchojmersaj re 

quicꞌaslen.
Quireꞌ xubij re Espíritu Santo.

28 Mareꞌ yex can titamaj che re vinak man je israelitas-ta, xapon-yan re 
utzulaj chꞌabal chin re Dios quiqꞌuin re nubij che cꞌo modo yeꞌcolotaj 
chach re quimac. * Rejeꞌ can niquicꞌaxaj-va re chꞌabal re takom-pa chique.

29 Y tak re Pablo xubij quireꞌ chique re ruvinak israelitas, xeꞌba y camas 
niquichꞌojelaꞌ chiquivach.

30 Y re Pablo tzꞌakat caꞌeꞌ junaꞌ re xcꞌueꞌ chupan re rachoch rukajon, y 
yeꞌrucꞌul conojel vinak re yeꞌbapon riqꞌuin. 31 Y rejaꞌ nutzojolaꞌ chique chij 
tak re vinak yeꞌoc pa rukꞌaꞌ re Dios, y yeꞌrutijolaꞌ chukaꞌ re vinak chij re 
samaj re xboꞌrbana-ka re Ajaf Jesucristo chach re ruchꞌulef. Re Pablo man 
xupokonaj-ta * xubij chique conojel. Y can man jun chukaꞌ xbin cha re 
Pablo che man chic tutzijoj re ruchꞌabal re Dios. 

Re nabey tak tzij chin re carta reꞌ

1  1 Yen Pablo jun rusamajel re Jesucristo, roma ja re Dios re xvayon 
vichin che xinoc apóstol. Rejaꞌ xinruchaꞌ chin che nintzijoj re 

utzulaj ruchꞌabal re Dios re nibex evangelio cha.
2 Re Dios xubij chique re je rusamajelaꞌ re xeꞌcꞌueꞌ ajuer can, re xbex 

profetas chique che can xtiquitzꞌibaj re xtubij rejaꞌ chique, y can quire-va 
xbanataj. * Roma re profetas reꞌ can xquitzꞌibaj-va can re xubij re Dios chique 
chupan re vuj richin re Dios. 3 Y re xubij re Dios chique re achiꞌaꞌ profetas re 
xeꞌcꞌueꞌ ajuer can, can chij-va re Rucꞌajol, y reꞌ ja re Kajaf Jesucristo. Y tak 
re Jesucristo xpa vovaꞌ chach re ruchꞌulef, xoc vinak anchaꞌl yoj, y rejaꞌ jun 
rey-rumam can re Rey David. * 4 Y tak re ru-cuerpo xcꞌastaj-pa chiquicojol re 
anamaꞌiꞌ, * can xkꞌalajin che rejaꞌ Rucꞌajol re Dios y can santo-va anchaꞌl re 
Dios. Y xkꞌalajin chukaꞌ che cꞌo ru-poder. 5 Y re Jesucristo can xuban utzil 
chaka chin che xojoc apóstoles. * Quireꞌ xuban chaka roma xrajoꞌ che pa 
rubeꞌ rejaꞌ nakatzijoj re ruchꞌabal chach ronojel re ruchꞌulef. * Rejaꞌ nrajoꞌ che 
conojel-ta re vinak yeꞌniman richin y chukaꞌ xtiquinimaj-ta rutzij. 6 Y yex 
chukaꞌ xixrayoj re Jesucristo chin xixoc richin rejaꞌ. *

7 Y nintak-a re carta reꞌ chiva yex hermanos re yixcꞌo chupan re 
tenemit rubiniꞌan Roma. Re Dios camas yixrajoꞌ y mareꞌ xixrayoj chin 
xixoc rajcꞌual. Y can-ta qꞌuiy utzil xticꞌul chiyixnojel riqꞌuin re Kartaꞌ 
Dios y re Ajaf Jesucristo, y chukaꞌ re ivánma can-ta otz nunaꞌ roma 
iniman chic.

Re carta re xutak-a re 
apóstol San Pablo chique 

re hermanos re jecꞌo 
chupan re tenemit Roma

Re Pablo nrajoꞌ niba chiquitzꞌetic re hermanos jecꞌo pa Roma
8 Nabey ninjoꞌ nintioxij cha re Dios ivoma yex. * Yintioxin cha re Dios roma 

can che jun ruchꞌulef nitzijos-va che yex can katzij-va ibanon confiar-iviꞌ riqꞌuin 
re Dios. Y xaxe roma re Jesucristo tak yintiquir yintioxin cha re Dios. 9 Re Dios 
re ninsamajij riqꞌuin ronojel vánma, chin nintzijoj re utzulaj ruchꞌabal re nichꞌo 
chij re Rucꞌajol, rejaꞌ * can rutaman che yen nojel tiempo nimban orar pan iveꞌ. * 
10 Y chukaꞌ can nincꞌutuj cha re Dios che xtuban-ta chua che xquintiquir-ta 
xquinapon iviqꞌuin, vo xa quireꞌ nrajoꞌ rejaꞌ. Roma qꞌuiy tiempo tinrayij-va-pa 
che yinapon iviqꞌuin. 11 Camas nrayin che yimba chiꞌitzꞌetic, roma ninjoꞌ yixintoꞌ 
chin che yex cꞌo-ta más nitamaj riqꞌuin re Espíritu Santo, chin che más niban 
confiar-iviꞌ riqꞌuin re Dios. * 12 O re más otz rubixic ja che yoj nakato-kiꞌ chin che 
más nakaban confiar-kiꞌ riqꞌuin re Dios. Yex yinitoꞌ yen chin che yen nimban 
más confiar-viꞌ, y yen yixintoꞌ yex chin che niban más confiar-iviꞌ. Quireꞌ 
xtakaban roma can junan kaniman re Jesucristo iviqꞌuin.

13 Hermanos, ninjoꞌ che yex nitamaj che yen qꞌuiy bey ninojin che yimbinak-ta 
chilaꞌ iviqꞌuin, * pero man yintiquirnak-ta. * Re ninrayij yen ja-ta che yex nitamaj 
más chij re ruchꞌabal re Dios, can anchaꞌl nbanon quiqꞌuin je qꞌuiy vinak re xa 
man je israelitas-ta. Y riqꞌuin reꞌ chukaꞌ yex can-ta xtivachin re utzulaj chꞌabal 
pa tak icꞌaslen. 14 Can nicꞌatzin-va che yen nintzijoj re ruchꞌabal re Dios chique 
re vinak griegos y chique re man je griegos-ta. Nicꞌatzin che nintzijoj chique re 
vinak camas quinaꞌoj y chique chukaꞌ re camanak quinaꞌoj. * 15 Mareꞌ yen camas 
ninjoꞌ nintzijoj re utzulaj chꞌabal chin re Dios chilaꞌ pa Roma re itenemit yex.

Re ru-poder re utzulaj chꞌabal chin re Dios re nibex evangelio cha
16 Yen man yinqꞌuex-ta nintzijoj re utzulaj chꞌabal chin re Dios re nibex 

evangelio cha, roma cꞌo ru-poder. Y ja chꞌabal reꞌ re nucusaj re Dios chin 
yeꞌrucol chach re quimac re yeꞌniman richin. * Re chꞌabal reꞌ nabey xtzijos 
chique re israelitas, cꞌareꞌ xtzijos chukaꞌ chique re man je israelitas-ta. 
17 Re chꞌabal chin re Dios nusekresaj chakavach andex rubanon re Dios 
chaka chin che manak kamac ndel chach. Ja tak nakanimaj rejaꞌ, y can 
nakaban confiar-kiꞌ riqꞌuin. Anchaꞌl nubij chupan re ruchꞌabal re Dios re 
tzꞌiban can: Re vinak choj chic quicꞌaslen, can xticꞌueꞌ quicꞌaslen re man 
niqꞌuis-ta, roma quibanon confiar-quiꞌ riqꞌuin * re Dios.

Camas cꞌayef quicꞌaslen re man quiniman-ta re Dios
18 Re Dios yacatajnak ruyoval chiquij re vinak re man otz-ta quicꞌaslen 

chach. Roma re vinak reꞌ camas itzel quicꞌaslen y man niquijo-ta che 

nibiyin rutzijol re katzij chꞌabal. * Mareꞌ re Dios can xtuya-va re castigo pa 
quiveꞌ. 19 Roma cꞌo cosas re xeꞌtiquir xquitamaj chij re Dios, roma re Dios 
can xusekresaj-va chiquivach. 20 Re Dios man nitzꞌet-ta. Jacꞌa re ruchꞌulef 
y re nicꞌaj chic cosas re xeꞌruban, can yeꞌtzꞌet y jareꞌ re yeꞌsekresan re Dios 
chiquivach. Desde que tak re Dios xuban re ruchꞌulef y re nicꞌaj chic cosas 
jareꞌ re yeꞌsekresan re Dios chiquivach y chukaꞌ che re ru-poder man niqꞌuis-
ta. Can kꞌalaj-va che cꞌo Dios, * mareꞌ re vinak reꞌ man xqueꞌtiquir-ta xtiquibij: 
Yoj man jun kamac roma man jun xbin chaka che cꞌo Dios. 21 Roma re vinak 
reꞌ can quitaman che cꞌo Dios, pero xa jacꞌa rejeꞌ cama-va niquijo-ta niquiyaꞌ 
rukꞌij re Dios, * y can man yeꞌtioxin-ta cha, xa ja re man jun quijkalen xa jareꞌ 
re yeꞌquinojij, xa je nacanak y re cánma xa pa kꞌokoꞌm cꞌo-va. 22 Niquibij 
che camas quinaꞌoj y xa man quire-ta, xa camas je nacanak, * 23 roma man 
niquijo-ta niquiyaꞌ rukꞌij re Dios re man nicom-ta. Xa ja re dioses re yeꞌcom 
jareꞌ re niquiyalaꞌ quikꞌij. Roma can jeꞌquibanon qui-imágenes vinak, qui-
imágenes re chꞌutak chicop cꞌo quixicꞌ re yeꞌba pa cakꞌikꞌ, qui-imágenes re 
cumatz y qui-imágenes re chicop cajcaj cakan. Y jareꞌ re niquiyalaꞌ quikꞌij. *

24 Mareꞌ re Dios xeꞌruyaꞌ can, y can xuyaꞌ kꞌij chique che tiquicꞌuaj-na 
re itzel cꞌaslen, roma can ja-va reꞌ re nurayij re cánma, can xkꞌax rueꞌ 
re etzelal xquiban. Y re etzelal re xeꞌquibanalaꞌ quiqꞌuin re nicꞌaj chic 
quichibil * camas niqꞌuixbisan, 25 roma man xquijo-ta xquitzekelbej re 
katzij Dios, man xquiya-ta rukꞌij y man xquisamajij-ta, xa ja re cosas re 
jeꞌrubanon re Dios, xa jareꞌ re xquiyalaꞌ quikꞌij y xeꞌquisamajij. * Y ja re 
katzij Dios re rucꞌamon che ninimersas rubeꞌ nojel tiempo. * Amén.

26 Y roma quireꞌ niquiban, re Dios xeꞌruyaꞌ can, che kas queꞌcꞌuax-na 
roma re itzel tak rayibal re cꞌo pa tak cánma, re camas niqꞌuixbisan. * Roma 
jecꞌo ixokiꞌ man chic xeꞌquijo-ta achiꞌaꞌ, xa ja chic mismo quivach-quiꞌ ixokiꞌ 
xquicꞌuala-ka-quiꞌ. 27 Y quireꞌ chukaꞌ re achiꞌaꞌ, jecꞌo re man chic xeꞌquijo-ta 
ixokiꞌ, xa ja chic mismo quiqꞌuin achiꞌaꞌ xquicꞌuaj-va-quiꞌ. Camas itzel tak 
banabal re xeꞌquiban, y can man xeꞌqꞌuex-ta tak xeꞌquibanalaꞌ re banabal 
reꞌ, rejeꞌ can xquijach-quiꞌ chupan re etzelal re xquirayij. Y can ja-yan re 
qui-cuerpo re xbano sufrir roma re itzel bey xquicꞌuaj.

28 Rejeꞌ xquinojij che camanak ndoc-va niquitamaj rach re Dios. Mareꞌ re 
Dios xeꞌruyaꞌ can, y xuyaꞌ kꞌij chique che tiyojtaj-na re quinaꞌoj y tiquibanala-na 
re man rucꞌamon-ta. * 29 Re cánma can nojnak riqꞌuin ronojel banabal re man 
je choj-ta. Mareꞌ re achiꞌaꞌ y re ixokiꞌ can niquicanola-quiꞌ chin yeꞌmacun. Can 
itzel yeꞌquitzꞌat re nicꞌaj chic vinak. Can nojel tiempo niquirayij che quiqꞌuin-ta 
rejeꞌ cꞌo-va ronojel cosas. Y camas niquirayij che qꞌuiy etzelal niquiban chique 
re vinak. Camas itzel niquitzꞌat jun chic vinak roma otz cꞌo. Yeꞌquimisan. 

Niquibanalaꞌ ayoval. Yeꞌquikꞌol vinak. Can man jun cosa tiquitzꞌat o niquicꞌaxaj, 
chaꞌnin niquijal rubixic. 30 Xe vinak yeꞌquitzojolaꞌ y yeꞌquiyokꞌ. Niquitzelaj 
re Dios. Can nakꞌax rueꞌ niquiban roma cꞌo baꞌ quikꞌij. Camas niquinimersaj-
quiꞌ. Nojel tiempo niquinojij andex rubanic re etzelal niquijoꞌ niquiban. * Man 
niquinimaj-ta quitzij re quite-quirtaꞌ. 31 Je nacanak. Can man niquiban-ta 
cumplir re niquibij. Hasta re cajcꞌual man yeꞌquijo-ta y ni xe-ta re quite-quirtaꞌ. 
Man niquijoyovaj-ta quivach re nicꞌaj chic vinak, y man niquicuy-ta rumac jun 
vinak tak cꞌo jun cosa nuban chique. 32 Rejeꞌ quitaman che re Dios nubij, re 
yeꞌbano etzelal qui tak reꞌ, can rucꞌamon che yeꞌcom. * Pero astapaꞌ quitaman, 
can man nuya-ta pena chique chin niquiban ronojel rach etzelal qui tak reꞌ, y 
chukaꞌ camas yeꞌquiꞌcot tak cꞌo nicꞌaj chic vinak quireꞌ yeꞌbano.

Re Dios can pa rubiyal nuban juzgar

2  1 Pero yex nuvinak israelitas, vo xa ninaꞌ che camas ikꞌij y nibij che 
man otz-ta quibanabal re vinak re yeꞌbano mac qui tak reꞌ, man otz-ta 

quireꞌ niban. Roma yex xa ja chukaꞌ quireꞌ yixtajin chubanic, y man tibij 
che man jun imac. * 2 Can kataman che re Dios can yeꞌruban castigar conojel 
vinak roma re mac jeꞌquibanalon. Can anchaꞌl rubanic re quimac, can 
quireꞌ rubanic re castigo nuyaꞌ chique. * 3 Y yex can ninaꞌ che camas ikꞌij, 
mareꞌ tak nibij che man otz-ta re quibanabal re vinak re yeꞌbano mac qui 
tak reꞌ. Y yex xa can ja chukaꞌ quireꞌ yixtajin chubanic. Y yex ninojij che re 
Dios man xtuya-ta re i-castigo roma re mac yixtajin chubanic. * 4 Yex anchaꞌl 
xa man kꞌaxnak-ta pan iveꞌ anchique roma re Dios camas otz iviqꞌuin y 
anchique roma rejaꞌ can nucuy re mac y nicochꞌon. * Chivach yex can otz 
che niban xabanchique mac re nijoꞌ niban y rejaꞌ man jun castigo nuyaꞌ 
chiva. Pero xa man quire-ta. Rejaꞌ camas otz runaꞌoj iviqꞌuin roma nrajoꞌ 
che niyaꞌ can rubanic re mac. 5 Xa jacꞌa yex camas covernak re ivánma. 
Man nijo-ta niyaꞌ can rubanic re mac. Y riqꞌuin reꞌ, camas castigo nimol 
chivij. * Can xtika re ruyoval re Dios pan iveꞌ chupan re kꞌij tak rejaꞌ xtuban 
juzgar. Y rejaꞌ can choj-va nuban juzgar. 6 Roma can anchaꞌl re kabanabal 
can quireꞌ re castigo re xtuyaꞌ re Dios chaka * cada jun. 7 Vo xa nojel tiempo 
nakacꞌuaj jun cꞌaslen otz, re Dios xtuyaꞌ re cꞌaslen re man niqꞌuis-ta chaka. * 
Jacꞌa reꞌ re xtuyaꞌ re Dios chaka yoj re can nakarayij yojeꞌcꞌueꞌ chilaꞌ chicaj 
chin nojel tiempo, y chireꞌ can xtiyaꞌ kakꞌij. 8 Jacꞌa vo xaxe re nakajoꞌ yoj 
nakaban, can xtika-va re ruyoval pa kaveꞌ. Y camas-va re castigo xtika 
pa kaveꞌ. * Quireꞌ xtiban chaka vo xa man nakanimaj-ta re nubij re katzij 
chꞌabal chaka, vo xa ja re man otz-ta xtakaban. * 9 Conojel vinak re yeꞌbano 
etzelal, camas cꞌayef xtiquiban pasar, xtiquitaj tijoj-pokonal. Y pa quiveꞌ 

re israelitas xtika-va nabey re castigo y xtika chukaꞌ pa quiveꞌ re man 
je israelitas-ta. * 10 Y conojel vinak re yeꞌbano re otz, xqueꞌbecꞌueꞌ chilaꞌ 
chicaj y can xtiyaꞌ quikꞌij. * Y can nojel tiempo re cánma otz xtunaꞌ. Y ja re 
israelitas re nabey xtiban quireꞌ chique y cꞌareꞌ chique chukaꞌ re man je 
israelitas-ta. 11 Roma re Dios can junan nuban chaka konojel. *

12 Yoj re yoj israelitas can ja re Dios xyiꞌo re ley chaka, y vo xa yojmacun, 
re Dios can ja ley reꞌ re nucusaj chin nuyaꞌ re castigo pa kaveꞌ. Jacꞌa re 
vinak re man cꞌo-ta re ley reꞌ quiqꞌuin, * vo xa yeꞌmacun, can xtika-va 
chukaꞌ re castigo pa quiveꞌ, pero man nicusas-ta re ley reꞌ chin che yeꞌban 
juzgar. 13 Re vinak re xaxe niquicꞌaxaj re nubij re ley re xuyaꞌ re Dios y 
man niquiban-ta re nubij, cꞌo quimac ndel chach re Dios. Jacꞌa re yeꞌbano 
re nubij re ley, man jun quimac ndel chach re Dios. * 14 Re vinak re man je 
israelitas-ta cꞌo bey niquiban re nubij re ley, astapaꞌ man quicꞌaxan-ta re 
andex nubij. Y roma quireꞌ niquiban, can nikꞌalajin che re pa tak cánma 
can cꞌo re nisekresan chiquivach andex re otz y andex re man otz-ta. 
Anchaꞌl che can cꞌo re ley pa tak cánma. 15 Anchaꞌl che ja re ley re tzꞌiban 
pa tak cánma, y jareꞌ re nibin chique andex re otz y andex re man otz-ta. 
Y rejeꞌ otz nunaꞌ re cánma tak ja re otz niquiban, y tak niquiban re man 
otz-ta re cánma can nunaꞌ che nikꞌaxo. Rejeꞌ can quitaman vo xa otz o 
man otz-ta re yeꞌtajin chubanic. 16 Y can quireꞌ chukaꞌ xtunaꞌ re cánma 
chupan re kꞌij tak xtiban juzgar pa quiveꞌ. Can xtapon re kꞌij tak xtiban 
juzgar pa quiveꞌ conojel vinak y xtiquicꞌul rajal re quimac, * y cꞌo mac re 
xeꞌquibanalaꞌ pan eval y cꞌo re xeꞌquibanalaꞌ man pan eval-ta. Pero re Dios 
ja re Jesucristo re xtucusaj chin nuban juzgar ronojel reꞌ. Quireꞌ nubij re 
utzulaj chꞌabal chin re Dios re nintzijoj re nibex evangelio cha.

Re israelitas y re qui-ley
17 Yex nuvinak, re camas yixquiꞌcot tak nibex israelitas chiva, ninojij che 

xixcolotaj-yan chach re imac roma re Dios chiva yex xuya-va re ley. Y chukaꞌ 
can ninaꞌ che camas ikꞌij roma nibij che yix rutenemit re Dios. * 18 Yex nibij 
che yixtijox cha re ley, y mareꞌ tak itaman andex nrajoꞌ re Dios che nakaban, 
y chukaꞌ itaman andex re otz y andex re man otz-ta. * 19 Y yex ninojij che can 
yixtiquir nicꞌut re utzulaj bey chiquivach re can anchaꞌl je moyiꞌ roma man 
jun quitaman chij re Dios, y yixtiquir nisekresaj quibey re jecꞌo pa kꞌokoꞌm, 
20 yeꞌtijoj re vinak re man quitaman-ta re ruchꞌabal re Dios, y yeꞌtijoj chukaꞌ 
re acꞌolaꞌ. Roma chiva yex yiꞌon-va re ley re niyiꞌo naꞌoj y cꞌo ronojel katzij 
chupan. * 21 Yex nibij che yeꞌtijoj nicꞌaj chic vinak. ¿La man como otz-ta che 

ja yex * re nitijoj-ka-iviꞌ nabey? Roma nibij chique re vinak che man otz-ta 
re elakꞌ. Y yex ¿can katzij como che man yixelakꞌ-ta? 22 Yex nibij chique re 
achiꞌaꞌ re cꞌo quixiylal che man tiquicanoj jun chic ixok, y nibij chique re 
ixokiꞌ re cꞌo quichijlal che man tiquiyaꞌ kꞌij che ndoc chic jun ache quiqꞌuin. 
Y yex ¿anchique roma can niban re mac reꞌ? Yex nibij che can queꞌtzelas 
re imágenes re xa vinak jeꞌbanayon-ka. ¿Y anchique roma yex man niban-
ta quireꞌ? ¿Anchique roma nilekꞌaj re cosas re cꞌo chupan re jay * re ancheꞌ 
yeꞌcꞌue-va re imágenes? 23 Yex can ninaꞌ che camas ikꞌij roma cꞌo re ru-ley re 
Dios iviqꞌuin. ¿Y anchique roma man niban-ta re nubij re ley reꞌ, chin niyaꞌ 
rukꞌij re Dios? 24 Roma can katzij nubij chupan re ruchꞌabal re Dios re tzꞌiban 
can: Re vinak re man je israelitas-ta niquiyokꞌ rubeꞌ re Dios tak niquitzꞌat re 
kabanabal yoj re yoj israelitas. * Quireꞌ nubij re tzꞌiban can.

25 Yoj re yoj israelitas can banon re circuncisión chaka. Reꞌ camas otz, 
pero vo xa nakaban ronojel re nubij chupan re ley re xuyaꞌ re Dios chaka. 
Y vo xa man nakaban-ta, can man jun ndoc-va che banon re circuncisión 
chaka, * xa yoj junan quiqꞌuin re man banon-ta re circuncisión chique. 
26 Cꞌo-ta jun ache man israelita-ta y man banon-ta re circuncisión cha, 
y rejaꞌ can nuban re nubij re ley, chach re Dios can anchaꞌl che banon re 
circuncisión cha. * 27 Y re ache reꞌ can nuban-va re nubij chupan re ley, 
astapaꞌ man banon-ta re circuncisión cha. Y mareꞌ yex nuvinak israelitas 
re man niban-ta re nubij re ley, can kꞌalaj che man otz-ta re itzꞌamon 
rubanic roma can pan ikꞌaꞌ cꞌo-va re ley y banon re circuncisión chiva. * 
28 Yex can yix israelitas-va y banon re circuncisión chiva, pero man xe-ta 
reꞌ nrajoꞌ chin che nikꞌalajin che yix rutenemit re Dios. * 29 Roma chach 
re Dios re can je katzij rutenemit, ja re vinak re cꞌo jun cánma chꞌajchꞌoj. 
Can anchaꞌl che banon re circuncisión pa tak cánma. Y re circuncisión reꞌ 
jareꞌ re niban roma re Espíritu Santo y mana-ta re circuncisión re tzꞌiban 
chupan re ley. Y jacꞌa re vinak re banon re circuncisión pa tak cánma, 
jareꞌ re yeꞌka chach re Dios y astapaꞌ man yeꞌka-ta chiquivach re vinak. *

3  1 Y qꞌuibaꞌ yex ninojij che yoj re yoj israelitas man jun ventaja kacꞌuan 
roma re chꞌabal cꞌa nimbij-ka y che re circuncisión man jun otz nucꞌam-

pa chaka. 2 Pero man quire-ta, roma qꞌuiy cosas otz nucꞌam-pa chaka. Y 
ninataj-apo re nabey, y reꞌ ja che re Dios can xuyaꞌ re ruchꞌabal * pa kakꞌaꞌ. 3 Y 
manak modo nakabij che roma camas je qꞌuiy kavinak re man xquinimaj-ta, * 
mareꞌ re Dios man xtuban-ta re rubin. * 4 Man quire-ta. Re Dios can katzij-va 
nichꞌo y man jun bey xtutzꞌuc-ta tzij, astapaꞌ conojel vinak re jecꞌo chach re 
ruchꞌulef yeꞌtzꞌucu tzij, pero re Dios can man jun bey xtutzꞌuc-ta tzij. Anchaꞌl 
nubij re tzꞌiban can roma re Rey David. Y rejaꞌ quireꞌ rubin can:

Vo xa jecꞌo vinak niquibij che man katzij-ta re nabij, * man quire-ta.
Roma can xtikꞌalajin chiquivach che can katzij-va re nabij. *
Quireꞌ nubij chupan re ruchꞌabal re Dios re tzꞌiban can.

5 Qꞌuibaꞌ yex ninojij che man jun nuban vo xa yoj nakaban re etzelal. Roma 
tak yoj nakaban re etzelal jareꞌ tak re vinak más yeꞌquiꞌcot riqꞌuin re Dios roma 
jareꞌ tak nikꞌalajim-pa che re Dios camas otz roma manak etzelal nuban anchaꞌl 
yoj. Ndel che tzij che re mac nakaban cꞌo otz nucꞌam-pa roma nuban chique 
re vinak che más otz niquitzꞌat re Dios. Pero man tinojij che man otz-ta tak re 
Dios yojruban castigar roma re etzelal nakaban. Y re naꞌoj reꞌ xa quiqꞌuin vinak 
pitinak-va. 6 Roma man katzij-ta re niquinojij. Roma xe-ta xa katzij re niquinojij, 
re Dios man-ta nitiquir nuban juzgar pa kaveꞌ yoj re yoj vinak. *

7 Chukaꞌ man tinojij che re Dios man otz-ta nuban tak nubij aj-maquiꞌ chiva y 
yixruban juzgar roma re tzꞌucuj-tzij niban. Y astapaꞌ yex nibij che re tzꞌucuj-tzij 
niban can cꞌo otz nucꞌam-pa cha re Dios. Ndel che tzij che re tzꞌucuj-tzij niban yex 
can nuban chique re vinak che yeꞌquiꞌcot riqꞌuin re Dios, roma rejaꞌ man nuban-
ta anchaꞌl niban yex, y mareꞌ niquiyaꞌ rukꞌij rejaꞌ. 8 Man tinojij che re banoj-etzelal 
cꞌo otz nucꞌam-pa cha re Dios. Roma re yeꞌnojin quireꞌ y niquibij che can otz 
niban re etzelal, can rucꞌamon che nika re castigo pa quiveꞌ. * Y jecꞌo chukaꞌ yeꞌbin 
chakij yoj che can quireꞌ nakabij y nakanojij, y reꞌ xa man katzij-ta.

Man jun vinak nitiquir nibin che manak rumac
9 Y vocame ninjoꞌ nimbij chiva, che mana-ta yoj re yoj israelitas re más 

otz kacꞌaslen chach re Dios, y mana-ta chukaꞌ yoj re más otz kacꞌaslen 
que chiquivach re man je israelitas-ta. Anchaꞌl ximbij-yan-ka chiva, che 
conojel vinak, israelitas y man je israelitas-ta, conojel jeꞌkejnak chuxeꞌ re 
mac. * 10 Quireꞌ chukaꞌ nubij re ruchꞌabal re Dios re tzꞌiban can:

Man jun vinak re choj-ta rucꞌaslen. Y can man jun. *
 11 Man jun re can kꞌaxnak-ta pa rueꞌ andex reꞌ re otz

y chukaꞌ man jun re nicanon-ta chin re Dios.
 12 Xa mana-ta re rubey re Dios xquichaꞌ chin che xquitzekelbej-ta, xa 

can man otz-ta re quicꞌaslen.
Y man jun vinak re nibano-ta re otz. Can man jun.

 13 Y rion tzꞌucuj tak tzij niquibij.
Je anchaꞌl cumatz re can yeꞌquimisan riqꞌuin re quichꞌopobal.
Can yeꞌquimisan riqꞌuin re quichꞌabal, roma re pa quichiꞌ can anchaꞌl 

jul quichin anamaꞌiꞌ. *
 14 Can nojel tiempo itzel yeꞌchꞌo chiquij re vinak, can qꞌuiy re tzij 

yeꞌquibilaꞌ.

Y re tzij re yeꞌquibilaꞌ * can nuban cha re avánma che nikꞌaxo.
 15 Can man niquipokonaj-ta yeꞌquimisan. Roma can man jun chꞌet andex 

tiban-apo chique, can jonanin yeꞌba chin neꞌquibanaꞌ camic. *
 16 Y re ancheꞌ yeꞌcꞌue-va niquiyalaꞌ can bis y kꞌaxomal.
 17 Man quitaman-ta andex rubanic re bey re ancheꞌ tak re avánma can 

otz nunaꞌ.
 18 Can man niquixibij-ta-quiꞌ chach re Dios. *

Quireꞌ nubij re tzꞌiban can.
19 Y yoj kataman che re nubij re ley re tzꞌiban ajuer can, chaka yoj re 

yojcꞌo chuxeꞌ re ley nichꞌo-va. Mareꞌ can man jun vinak nitiquir nibin 
che man jun rumac. Can conojel re jecꞌo chach re ruchꞌulef tiene que 
yeꞌbapon chach re Dios. * 20 Quireꞌ nimbij roma can man jun vinak re 
can rubanon ronojel nubij re ley. Y mareꞌ re ley man nitiquir-ta nuban 
chaka che man jun kamac ndel chach re Dios. Re ley xaxe nitiquir nucꞌut 
chakavach che yoj can yoj aj-maquiꞌ. *

Re andex rubanic chin che man jun kamac ndel chach re Dios
21 Y vocame re Dios nucꞌut chakavach andex rubanic chin che man jun 

kamac ndel chach rejaꞌ. Y reꞌ can cꞌo chukaꞌ chupan re ley y quireꞌ chukaꞌ 
quibin can re rusamajelaꞌ re Dios re xeꞌcꞌueꞌ ajuer can, re xbex profetas 
chique. Pero vocame re Dios nucꞌut chakavach che man rutzij-ta re ley 
tak man jun kamac ndel chach. * 22 Re Dios can nucꞌut chakavach che 
xabanchique vinak re niniman re Jesucristo, man jun rumac ndel chach 
re Dios. * Yoj can junan kabanon konojel, 23 roma can konojel xojmacun * 
y naj xojcꞌue-va cha re Dios re cꞌo rukꞌij. 24 Pero roma re utzil re pitinak 
riqꞌuin re Dios, mareꞌ tak man jun kamac ndel chach. Y can man jun rajal 
nucꞌutuj chaka, * y reꞌ xa roma re Cristo Jesús xcom pa kaqꞌuixel chin che 
xutoj re kamac. 25 Re Dios xutak-pa re Jesucristo chin xcom y xbiyin re 
ruqꞌuiqꞌuel, roma ja rejaꞌ re xkalen ronojel rumac re vinak. * Re niniman 
richin re Jesucristo nicuyutaj rumac. Re Dios can runojin-va che nutak-pa 
re Jesucristo, y mareꞌ nikꞌalajin che re Dios can ja re choj xuban che man 
xuya-yan-ta rajal re quimac cada jun re vinak re xeꞌcꞌueꞌ ajuer can. 26 Re 
Dios xutak-pa re Jesucristo, mareꞌ nikꞌalajin che re Dios can ja chukaꞌ re 
choj nuban kaqꞌuin yoj chupan re tiempo reꞌ, che man jun kamac ndel 
chach roma kaniman re Jesús.

27 Mareꞌ manak modo che camas kakꞌij nakanaꞌ * y ni xe-ta xtakabij 
che camas otz re kacꞌaslen. Yoj man xojcolotaj-ta xaxe roma camas otz 
re kabanabal, xa xojcolotaj roma xkanimaj re Jesús. 28 Y quireꞌ, nikꞌalajin 

che xabanchique vinak re niniman richin re Jesús, man jun rumac ndel 
chach re Dios, * astapaꞌ man rubanon-ta-pa re nubij re ley re xuyaꞌ re Dios.

29 Yoj man yojtiquir-ta nakabij che re Dios xaxe kachin yoj re yoj 
israelitas, roma re Dios qui-Dios chukaꞌ re man je israelitas-ta. 30 Xaxe 
jun Dios cꞌo, y ja rejaꞌ re nibano chique re yeꞌniman richin che man jun 
quimac ndel chach, * vo xa ja re yoj israelitas re banon re circuncisión 
chaka, o vo xa ja re man je israelitas-ta re man banon-ta re circuncisión 
chique. 31 Qꞌuibaꞌ nakꞌax pan iveꞌ che re yeꞌniman re Jesús niquiban cha 
re ley re xuyaꞌ re Dios che manak rajkalen, pero xa man quire-ta. Re 
kaniman chic re Jesús, jareꞌ re can katzij yojniman chin re ley. *

Re Abraham man jun rumac xel roma xunimaj re Dios

4  1 Re Abraham re kamomaꞌ yoj re yoj israelitas, ¿andex como xuban 
rejaꞌ chin xcolotaj? 2 Re Abraham man jun rumac xel chach re Dios, 

pero man roma-ta che rejaꞌ camas cosas otz xeꞌrubanalaꞌ. * Xe-ta xa roma reꞌ, 
xtiquir-ta xubij che camas rukꞌij. Pero re Dios nubij che man roma-ta reꞌ tak 
re Abraham man jun rumac xel chach rejaꞌ. 3 Roma chupan re ruchꞌabal re 
Dios re tzꞌiban can, nubij: Re Abraham can xunimaj re Dios, y mareꞌ re Dios 
xuban cha che man jun rumac xel chach. * Quireꞌ nubij re tzꞌiban can. 4 Re 
vinak re can nisamaj, can nuchꞌac rajal re rusamaj. Re nuchꞌac man choj-
ta quireꞌ nisipas-a cha, xa can ruchꞌacon-va. 5 Jacꞌa re yacolotaj, reꞌ sí xaxe 
tal choj quireꞌ nisipas, * y man jun vinak re can xtitiquir xtucol-ka-riꞌ rion, 
roma camas nisamaj. Astapaꞌ jun vinak man choj-ta re rucꞌaslen, * pero vo 
xa nunimaj re Dios, re Dios can nuban cha che man jun rumac ndel chach 
rejaꞌ. 6 Y chukaꞌ re David rubin can che otz-quibanoj re vinak re niban 
chique roma re Dios che man jun quimac ndel chach, * roma xquinimaj * y 
man roma-ta che camas xeꞌsamaj. 7 Re David ja quireꞌ xubij:

Otz-quibanoj re vinak re can cuyutajnak chic re itzel tak quibanabal, 
y can man ninatax-ta chic re quimac. *

 8 Otz-quibanoj re xtibex chique roma re Ajaf Dios che man jun mac 
xtiquikalej.

Ja quireꞌ rubin can re David.
9 ¿Andex como nucꞌut re tzij reꞌ chakavach? Re tzij reꞌ nucꞌut chakavach 

che man xe-ta yoj re yoj israelitas re banon re circuncisión chaka re camas 
kakꞌij. Man quire-ta. Xa can quireꞌ chukaꞌ re man je israelitas-ta, re man 
banon-ta re circuncisión chique, rejeꞌ chukaꞌ camas quikꞌij, re nicꞌatzin ja 
che takanimaj re Dios. Anchaꞌl xuban re Abraham. Rejaꞌ xunimaj re Dios 

y mareꞌ re Dios xuban cha che man jun rumac xel. 10 Y tak re Dios xuban 
cha re Abraham che man jun rumac xel chach, re Abraham cꞌamaje-na 
tiban re circuncisión cha. 11 Y re circuncisión re xban cha, xa jun seña 
chin nikꞌalajin che man jun rumac xel chach re Dios roma xunimaj. * Roma 
rejaꞌ camanak-va rumac elinak chach re Dios tak cꞌamaje-na tiban re 
circuncisión cha, y mareꞌ nibex che rejaꞌ quirtaꞌ conojel re yeꞌniman richin 
re Dios * y niban chique che man jun quimac ndel chach, astapaꞌ man 
banon-ta re circuncisión chique. 12 Y re Abraham kartaꞌ chukaꞌ yoj re yoj 
israelitas re banon re circuncisión chaka, pero vo xa kaniman re Dios can 
anchaꞌl re xunimaj-a rejaꞌ tak cꞌamaje-na tiban re circuncisión cha.

Re Dios xaxe chique re yeꞌniman richin nuya-va re rusujun
13 Re Dios xubij cha re Abraham che xtuyaꞌ re ruchꞌulef pa rukꞌaꞌ, y 

chibil chique re je rey-rumam can. * Re Dios xubij quireꞌ cha re Abraham 
roma can katzij runiman re Dios y man jun rumac xel chach rejaꞌ, y man 
roma-ta che can rubanon re nubij re ley chin re Moisés. 14 Xe-ta xa ja re 
yeꞌbano re nubij re ley re yeꞌcꞌulu re sujun can roma re Dios, * entonces 
manak-ta ndoc-va che kaniman re Dios, roma can man jun cosa nucꞌam-
pa chaka re rusujun can re Dios. 15 Pero xa man quire-ta. Re ley xaxe 
nusekresaj che yoj can man nakaban-ta re nubij. Y mareꞌ tak nika re 
ruyoval re Dios pa kaveꞌ. * Y xe-ta man-ta cꞌo re ley, man-ta nibex chakij 
che yoj can man nakaban-ta re nubij re ley.

16 Re Dios xaxe chique re yeꞌniman richin nuya-va re rusujun. Nuyaꞌ chique 
roma rejaꞌ camas otz runaꞌoj. * Y can nuya-va chique conojel re yeꞌniman * 
richin, vo xa je israelitas re niquiban re nubij re ley o vo xa man je israelitas-
ta re manak re ley reꞌ quiqꞌuin. Re nicꞌatzin xaxe tiquinimaj anchaꞌl xunimaj 
re Abraham. Roma rejaꞌ jareꞌ re kartaꞌ konojel re kaniman re Dios. 17 Anchaꞌl 
nubij re Dios chupan re tzꞌiban can. Rejaꞌ nubij cha re Abraham: Can nimban 
chava che yatoc quirtaꞌ qꞌuiy tenemit. Quireꞌ xubij re Dios cha re Abraham, 
tak xucꞌut-riꞌ chach. Y re Abraham xunimaj re Dios, * y ja Dios reꞌ re nibano 
chique re anamaꞌiꞌ * che yeꞌcꞌastaj, y ja chukaꞌ Dios reꞌ re can rutaman ronojel 
re xtibanataj y nubij che cꞌo cosas xqueꞌbanataj can anchaꞌl che xeꞌbanataj-yan.

18 Re Abraham can xunimaj cꞌa che can xtibanataj-va re xbex cha roma 
re Dios, astapaꞌ rejaꞌ xtiquir-ta xubij che cꞌayef roma camas chic reꞌj. Pero 
rejaꞌ can xunimaj-va re xubij re Dios cha che ndoc quirtaꞌ qꞌuiy tenemit y 
xqueꞌcꞌueꞌ je qꞌuiy rey-rumam. * 19 Re Abraham cꞌo chic laꞌk jun ciento rujunaꞌ 
cheꞌ tak xbex quireꞌ cha. Y roma camas chic reꞌj, rejaꞌ rutaman che cama-va 

yeꞌcꞌue-ta rajcꞌual, y rutaman chukaꞌ che re ruxayil rubiniꞌan Sara cama-va 
nalan-ta. Pero man riqꞌuin reꞌ che man-ta xunimaj re Dios, rejaꞌ can xunimaj-
va re xbex cha. * Y can xunimaj che quireꞌ xtibanataj. 20 Y can riqꞌuin ronojel 
ránma ruyaben che re Dios can nuban re xubij cha y man jun bey xubij-ta-ka 
pa ránma che man laꞌk xtibanataj-ta re nyaben, xa can xuban más confiar-riꞌ 
che can xtibanataj-va y can xuyaꞌ rukꞌij re Dios. 21 Re Abraham can jabal-va 
rutaman che re Dios camas ru-poder, mareꞌ can xtuban-va re rubin. 22 Y roma 
re Abraham xunimaj reꞌ, re Dios xuban cha che man jun rumac xel chach.

23 Y reꞌ tzꞌiban can * chupan re ruchꞌabal re Dios, pero tak xtzꞌibas, can 
man xe-ta chin che nikꞌalajin andex rubanic tak re Abraham man jun 
rumac xel chach re Dios, * man quire-ta. 24 Xa can chin chukaꞌ nucꞌut 
chakavach yoj re andex rubanic tak man jun kamac ndel chach re Dios. Vo 
xa nakanimaj re Dios, rejaꞌ nuban chaka che man jun kamac ndel chach. 
Y re Dios jareꞌ re xcꞌasom-pa richin re Kajaf Jesús chiquicojol re anamaꞌiꞌ. * 
25 Re Jesucristo can roma re kamac yoj tak xjach chin che xquimisas y 
cꞌareꞌ xcꞌastaj-pa chin che man jun kamac ndel chach re Dios. *

Yoj re kaniman re Jesucristo man jun kamac ndel chach re Dios

5  1 Camanak-va cꞌa kamac ndel chach re Dios roma kaniman re Kajaf 
Jesucristo. Y xa roma rejaꞌ tak junan chic kavach riqꞌuin re Dios. * 

2 Roma xkanimaj rejaꞌ, mareꞌ xkacꞌul re utzil pitinak riqꞌuin re Dios. Riqꞌuin 
re Jesucristo kabanon-va confiar-kiꞌ * y ja rejaꞌ chukaꞌ yojcusan-apo riqꞌuin 
re Dios. Can yojquiꞌcot roma kayaben re kꞌij tak junan xkojeꞌcꞌueꞌ riqꞌuin 
re Dios. Y rejaꞌ can cꞌo rukꞌij. 3 Y man xe-ta cꞌa yojquiꞌcot roma kayaben re 
kꞌij tak xkojeꞌcꞌueꞌ riqꞌuin re Dios, xa can yojquiꞌcot chukaꞌ tak nakakꞌasaj 
tijoj-pokonal, * roma kataman che re tijoj-pokonal nuban chaka che más 
nakatamaj yojcochꞌon. 4 Y vo xa yojcochꞌon, can nikꞌalajin che kabanon 
confiar-kiꞌ riqꞌuin re Dios. Y tak nikꞌalajin che can kabanon confiar-kiꞌ 
riqꞌuin re Dios, * reꞌ nuban chaka che más yojquiꞌcot nakayabej-apo re utzil 
re pitinak riqꞌuin re Dios. 5 Y can katzij-va xtakacꞌul re kayaben, roma re 
Dios camas yojrajoꞌ. Y yoj yojtiquir nakatamaj che camas yojrajoꞌ, roma ja 
re Espíritu Santo re ruyiꞌon pa tak kánma jareꞌ re nibin chaka. *

6 Yoj man yojtiquir-ta nakacol-kiꞌ kayon, mareꞌ tak xapon re kꞌij che 
re Jesucristo xcom koma yoj. * Rejaꞌ xcom koma konojel yoj re yoj vinak, 
re man otz-ta kacꞌaslen chach re Dios. 7 Xe-ta xa ja yoj, man-ta nakajoꞌ 
yojcom pa ruqꞌuixel jun chic vinak, astapaꞌ choj rucꞌaslen. O qꞌuibaꞌ cꞌo 
jun re man nupokonaj-ta nicom pa ruqꞌuixel jun chic re otz rucꞌaslen. 

8 Pero re Jesucristo xcom koma yoj, * astapaꞌ yoj can yoj aj-maquiꞌ. Y riqꞌuin 
reꞌ, re Dios xucꞌut chakavach che camas yojrajoꞌ. * 9 Re Jesucristo xcom 
koma tak cꞌa yoj aj-maquiꞌ cheꞌ. Cꞌalapaꞌ vocame che man-ta xkojrucol * 
chach re castigo, tak xa ja rejaꞌ re xbano che man jun kamac xel chach re 
Dios, roma xcom y xbiyin ruqꞌuiqꞌuel koma yoj. 10 Tak rubanon can, can 
xkatzelaj-va re Dios. Pero xa roma re Rucꞌajol xcom koma yoj, mareꞌ tak 
junan chic kavach xkaban riqꞌuin re Dios. * Rejaꞌ xutak-pa re Rucꞌajol chin 
xcom koma, y cꞌa katzelan-na re Dios cheꞌ. Y vocame roma junan chic 
kavach kabanon riqꞌuin, can kꞌalaj che xkojcolotaj chin nojel tiempo, roma 
re Jesucristo nojel tiempo * cꞌas. 11 Matiox cha re Kajaf Jesucristo, che xa 
roma re rusamaj rejaꞌ tak yojquiꞌcot riqꞌuin re Dios. Can rusamaj cꞌa chukaꞌ 
rejaꞌ tak junan chic kavach kabanon riqꞌuin re Dios. *

Re xuban re Adán y re xuban re Cristo
12 Re mac xoc chach re ruchꞌulef xa roma jun ache. Y re ache reꞌ ja re 

Adán. Y re xucꞌam-pa re mac can jacꞌa re camic. * Mareꞌ conojel vinak tiene 
que yeꞌcom, roma conojel je aj-maquiꞌ. 13 Tak re Dios cꞌamaje-na tuya-pa 
re ley, re mac can cꞌo-va chic chach re ruchꞌulef, xa jacꞌa man kꞌalajnak-ta. 
Roma xaxe ancheꞌ cꞌo-va ley, * xaxe chireꞌ re can jabal kꞌalaj tak jun vinak 
nuban jun mac. 14 Y tak cꞌamaje-na ticꞌueꞌ re ley, astapaꞌ man kꞌalaj-ta che 
cꞌo mac, pero can xkꞌalajin-va roma conojel vinak xeꞌcom, can pa rukꞌaꞌ cꞌa 
re camic xeꞌcꞌue-va. Re Adán xcom, quireꞌ chukaꞌ re Moisés, y quireꞌ chukaꞌ 
re nicꞌaj chic vinak can xeꞌcom, astapaꞌ man junan-ta quimac riqꞌuin re 
rumac re Adán. Re xuban re Adán man otz-ta xucꞌam-pa, y re xuban re 
Cristo rion otz xucꞌam-pa, quireꞌ nikꞌalajin tak nakatzꞌat re quibanabal.

15 Re xuban re Adán man junan-ta riqꞌuin re xuban re Jesucristo, roma 
re Jesucristo * can xojrucol chach re kamac. Xa roma re mac re xuban re 
Adán, mareꞌ konojel yoj re yoj vinak xojoc pa rukꞌaꞌ re camic. Pero re xuban 
re Jesucristo, rion otz nucꞌam-pa chaka konojel re kaniman chic rejaꞌ. Xa 
roma re utzil xuban re Jesucristo, y xa roma chukaꞌ re utzil xuban re Dios 
kaqꞌuin, mareꞌ xojcolotaj. Can anchaꞌl tak nakacꞌul jun cosa re nisipas 
chaka. 16 Re xucꞌam-pa re Adán, can man junan-ta riqꞌuin re xucꞌam-pa re 
Jesucristo. Re Adán xaxe riqꞌuin re nabey mac xuban chach re Dios, can 
conojel chukaꞌ vinak xeꞌtzꞌebelan riqꞌuin, y mareꞌ tak niban juzgar pa quiveꞌ, 
chin niquicꞌul rajal re quibanabal. Pero re xuban re Jesucristo kaqꞌuin 
camas rajkalen, roma man xe-ta chic roma re jun nabey mac tak xpa, xa 
can xpa roma ronojel mac. Y yoj man xojsamaj-ta chin xojcolotaj, xaxe tal 
choj quireꞌ xusipaj chaka, y reꞌ nuban chaka che man jun kamac ndel chach 

re Dios. 17 Xaxe roma re rumac re Adán, mareꞌ tak conojel vinak xeꞌoc pa 
rukꞌaꞌ re camic. Y kataman che re samaj xuban re Jesucristo camas nem re 
ru-poder, y mareꞌ can kꞌalaj che re yeꞌcꞌulu re nusipaj, can xqueꞌcꞌaseꞌ chin 
nojel tiempo, y reꞌ ja re yacolotaj chach re amac. Can nuban-va chique che 
man jun quimac ndel chach re Dios. Y xqueꞌcꞌaseꞌ xa roma re utzil re pitinak 
riqꞌuin rejaꞌ y junan xtiquiban gobernar riqꞌuin re Jesucristo.

18 Xa roma re mac re xuban re Adán, mareꞌ tak re Dios nuyaꞌ re castigo 
pa quiveꞌ conojel vinak. Pero roma re Jesucristo can choj re rubanabal, 
mareꞌ tak conojel * vinak re yeꞌniman richin, man jun quimac ndel chach 
re Dios y niquivel re cꞌaslen re man niqꞌuis-ta. 19 Roma re Adán can man 
xunimaj-ta rutzij re Dios, mareꞌ conojel vinak xeꞌoc aj-maquiꞌ. Jacꞌa re 
Jesucristo can xunimaj-va rutzij re Dios, y mareꞌ camas je qꞌuiy vinak 
man jun quimac ndel chach re Dios, roma niquinimaj re Jesucristo.

20 Tak re Dios xuyaꞌ re ley, can xeꞌbekꞌalajim-pa más re mac. * Y roma 
can xeꞌbekꞌalajim-pa re mac, chukaꞌ más xkꞌalajim-pa re utzil pitinak 
riqꞌuin re Dios. * 21 Conojel re vinak can xeꞌoc pa rukꞌaꞌ re mac, mareꞌ can 
xeꞌoc chukaꞌ pa rukꞌaꞌ re camic. Pero xa roma re utzil re xpa riqꞌuin re 
Dios cꞌo ru-poder, mareꞌ cꞌo kacꞌaslen re man niqꞌuis-ta, roma re utzil 
reꞌ nuban chaka che man jun kamac ndel chach re Dios. Y ronojel reꞌ xa 
roma re Kajaf Jesucristo.

Yoj can xojcom-yan chach re mac, vocame can jacꞌa 
re cꞌaslen re cꞌo riqꞌuin re Jesucristo kacꞌuan

6  1 ¿Andex como xtakabij vocame? ¿La otz como che cꞌa yojmacun * 
chin che más nikꞌalajin re utzil pitinak riqꞌuin re Dios? * 2 Man otz-ta. 

Yoj xa kayiꞌon chic can re mac. Xa can anchaꞌl che xojcom-yan, * y mareꞌ 
man otz-ta chic che cꞌa yojmacun. 3 Roma yoj kataman che re bautismo 
jareꞌ re seña che yoj can xojcom junan riqꞌuin re Jesucristo, * roma jun 
kabanon riqꞌuin. * 4 Tak xojban bautizar, can anchaꞌl che xojcom riqꞌuin, y 
tak rejaꞌ xmuk, can anchaꞌl che xojmuk chukaꞌ riqꞌuin. Y mareꞌ yojtiquir 
nakabij che tak rejaꞌ xcꞌastaj-pa roma re ru-poder re Kartaꞌ Dios, yoj 
chukaꞌ xojcꞌastaj riqꞌuin, * y vocame kacꞌuan jun cꞌacꞌa cꞌaslen.

5 Roma vo xa can jun chic kabanon riqꞌuin re Jesucristo roma xcom, can 
jun chic chukaꞌ kabanon riqꞌuin * roma xcꞌastaj-pa chiquicojol re anamaꞌiꞌ. 
6 Tak rubanon can, xkacꞌuaj jun itzel cꞌaslen. Pero can anchaꞌl che xojbajex 
riqꞌuin re Jesucristo cho cruz, * y mareꞌ re itzel cꞌaslen reꞌ xqꞌuis y xojcolotaj 
pa rukꞌaꞌ re mac. * 7 Yoj re can anchaꞌl che xojcom riqꞌuin re Jesucristo, can 
man jun cꞌa kamac ndel chach re Dios. 8 Yoj anchaꞌl xa can xojcom riqꞌuin 

re Jesucristo, y mareꞌ kataman che yojcꞌaseꞌ riqꞌuin. * 9 Y kataman chukaꞌ 
che re camic manak chic rukꞌaꞌ cha re Jesucristo. Rejaꞌ xcꞌastaj, * y man 
chic xticom-ta. 10 Tak rejaꞌ xcom, jareꞌ tak xuchꞌac re mac. * Rejaꞌ xaxe jun 
bey xcom, * y vocame cꞌas y nuyaꞌ rukꞌij re Dios. 11 Y yoj man cꞌa takamistaj 
che jun kabanon riqꞌuin re Jesucristo * re Kajaf. Can anchaꞌl che xojcom 
junan riqꞌuin y mareꞌ re mac xcanaj-yan can. Y chukaꞌ can anchaꞌl che 
xojcꞌastaj-pa junan riqꞌuin y mareꞌ nakayaꞌ rukꞌij re Dios. *

12 Mareꞌ man cꞌa takayaꞌ kꞌij che ndoc re mac kaqꞌuin, chin che mana-
ta re itzel tak rayibal re yeꞌcꞌuan kachin. * 13 Tak rubanon can, yoj can yoj 
quiminak chupan re mac. Jacꞌa vocame man chic quire-ta, roma kacꞌuan 
chic jun cꞌacꞌa cꞌaslen. Mareꞌ takajacha-kiꞌ pa rukꞌaꞌ re Dios chin che 
nakaban re nrajoꞌ rejaꞌ, chin che re kakꞌa-kakan yeꞌcusas roma re Dios 
chubanic re choj. Y man takayaꞌ kꞌij che ndoc re mac kaqꞌuin, chin che 
re kakꞌa-kakan man queꞌcusas chubanic re man otz-ta y re man choj-ta. 
14 Re mac, can man jun chic rukꞌaꞌ chaka, roma xojcolotaj-yan. * Man chic 
nakaban-ta confiar-kiꞌ riqꞌuin re ley, * xa ja chic riqꞌuin re utzil pitinak 
riqꞌuin re Dios.

Man otz-ta che yojcꞌueꞌ chuxeꞌ rutzij re mac
15 Pero vocame yex itaman che xa roma re utzil re pitinak riqꞌuin re Dios 

tak yojcolotaj * y man roma-ta re ley. Y vo xa roma reꞌ yex ninojij che cꞌa 
otz che yixmacun, man quire-ta. 16 Yex can itaman che xabanchique vinak 
nuban rusamaj jun chic * vinak, can nicꞌueꞌ chuxeꞌ rutzij re rajaf re samaj. 
Mareꞌ yoj vo xa can xtakaya-kiꞌ chuxeꞌ rutzij re mac, can xkojoc-va pa rukꞌaꞌ 
re mac y xkojrucꞌuaj pa camic. Pero vo xa xtakaya-kiꞌ chuxeꞌ rutzij re Dios, 
can xkojoc-va pa rukꞌaꞌ rejaꞌ y xkojrucꞌuaj chupan jun cꞌaslen choj. 17 Pero 
matiox cha re Dios che yex riqꞌuin ronojel ivánma ninimaj rutzij re Dios. 
Can yixcꞌo chic chupan re ruchꞌabal re Dios. Tak rubanon can, xixcꞌueꞌ 
chuxeꞌ rutzij re mac. 18 Jacꞌa vocame man chic yixcꞌo-ta pa rukꞌaꞌ re mac, xa 
can yix rusamajelaꞌ chic re Dios * y can icꞌuan chic jun cꞌaslen choj. 19 Cꞌayef 
chin che nakꞌax pan iveꞌ ronojel reꞌ, y mareꞌ xincusaj re ejemplo chij re 
vinak re can nuban rusamaj jun chic vinak. Tak rubanon can, yex xiyaꞌ kꞌij 
che xoc re mac iviqꞌuin, y re ikꞌa-ivakan can xeꞌcusas chubanic re etzelal. 
Jacꞌa vocame nicꞌatzin che re ikꞌa-ivakan yeꞌcusas roma re Dios chubanic re 
choj, chin che can-ta chꞌajchꞌoj re icꞌaslen chach re Dios.

20 Tak xixcꞌueꞌ chuxeꞌ rutzij re mac, yex can man baꞌ xinojij che 
nicꞌatzin nicꞌuaj jun cꞌaslen choj chach re Dios. * Xa can yix libres 

xinaꞌ. 21 Y tak xicꞌuaj re itzel cꞌaslen reꞌ, ¿andex como xucꞌam-pa 
chiva? Vocame tak neꞌka re itzel cꞌaslen reꞌ chiꞌcꞌoꞌx, yixqꞌuex, roma 
pa ruqꞌuisibal re cꞌaslen reꞌ xa camic nucꞌam-pa. 22 Vocame re mac can 
man jun chic rukꞌaꞌ chiva, xa can yixcꞌo chic chuxeꞌ rutzij re Dios, y 
mareꞌ tak icꞌulun chic jun cꞌaslen chꞌajchꞌoj. Y pa ruqꞌuisibal nucꞌam-pa 
re cꞌaslen re man niqꞌuis-ta. 23 Re rajal nuyaꞌ re mac chaka, ja re camic. 
Jacꞌa re Dios ja re cꞌaslen re man niqꞌuis-ta re nusipaj chaka. Y ja cꞌaslen 
reꞌ re nisipas chaka roma jun kabanon riqꞌuin re Kajaf Jesucristo.

Re ley xaxe tak cꞌa yoj cꞌas, cꞌo modo yojcꞌueꞌ chuxeꞌ rutzij

7  1 Hermanos, yex can itaman andex nubij re ley re xuyaꞌ re Dios, 
y chukaꞌ itaman che jun vinak xaxe tak cꞌa cꞌas, jareꞌ tak nicꞌueꞌ 

chuxeꞌ rutzij re ley. 2 Anchaꞌl nubij chupan re ley, tak jun ixok cꞌulan, 
can ximon riqꞌuin re ruchijil y man nitiquir-ta nujach-riꞌ riqꞌuin, tak cꞌa 
cꞌas cheꞌ. Pero vo xa nicom-a re ruchijil, cꞌajareꞌ tak xtujach-riꞌ riqꞌuin. * 
3 Vo xa xticꞌueꞌ riqꞌuin jun chic ache tak cꞌa cꞌas re ruchijil, re ixok reꞌ 
can nimacun. * Pero vo xa quiminak chic re ruchijil, re ley man nubij-ta 
che xajan tak nicꞌuleꞌ chic riqꞌuin jun ache.

4 Hermanos, yoj chukaꞌ quireꞌ kabanon. Roma tak re Jesucristo 
xcom, yoj chukaꞌ can anchaꞌl che xojcom riqꞌuin. Y mareꞌ man yojcꞌo-
ta chic chuxeꞌ re ley, * xa can yoj richin chic re Jesucristo, re xcꞌastaj-pa 
chiquicojol re anamaꞌiꞌ. Y roma yoj richin chic re Jesucristo, nivachin 
re kacꞌaslen, can anchaꞌl nrajoꞌ re Dios * chaka. 5 Tak rubanon can, ja re 
itzel tak rayibal re xeꞌkabanalaꞌ, y re ley nubij che man otz-ta re itzel tak 
rayibal reꞌ. Pero roma quireꞌ nubij re ley, xeꞌbecꞌastaj-pa más re mac re 
xeꞌkarayij, y re mac xa camic nrayoj pa kaveꞌ. * Re mac can xeꞌrucusaj-
va cꞌa re kakꞌa-kakan. 6 Tak rubanon can, xojcꞌueꞌ chuxeꞌ re ley, jacꞌa 
vocame xojcolotaj-yan y can xojcom-yan chach re ley. Tak rubanon can, 
xkasamajij re Dios riqꞌuin re ley re tzꞌiban can. Jacꞌa vocame nakasamajij 
re Dios riqꞌuin re cꞌacꞌa cꞌaslen yiꞌon chaka roma re Espíritu Santo. *

Can cꞌayef rubanon re mac chaka
7 Qꞌuibaꞌ nakꞌax pan iveꞌ y nibij che re ley can man otz-ta, pero xa man 

quire-ta. Re ley nicꞌatzin chin nusekresaj re mac. * Xe-ta xa manak ley, yen 
man-ta ntaman andex reꞌ re mac. Anchaꞌl tak nubij re ley: Man tarayij che 
aviqꞌuin-ta rat cꞌo-va re cꞌo riqꞌuin jun chic * vinak. Y roma quireꞌ nubij, yen 
ntaman che vo xa xtimban quireꞌ, yimacun chach re Dios. Xe-ta man-ta quireꞌ 
nubij re ley, man-ta ntaman che mac re quireꞌ naban. 8 Pero roma chupan re 

ley quireꞌ nubij, mareꞌ xcꞌastaj-pa re mac re cꞌo pa vánma. * Xeꞌcꞌastaj-pa ronojel 
re itzel tak rayibal re jecꞌo viqꞌuin. Mareꞌ xe-ta man-ta cꞌo re ley, * re mac re cꞌo 
pa vánma can-ta quiminak. 9 Re ajuer can, tak cꞌamaje-na takꞌax pa nueꞌ re 
ley, yen xinojij che cꞌo nucꞌaslen. Jacꞌa re kꞌij tak xkꞌax pa nueꞌ re nubij re ley, 
xcꞌastaj-pa re mac re cꞌo pa vánma, y cꞌareꞌ xinabej che camanak-va nucꞌaslen, 
xa can yin quiminak chach re Dios. 10 Re ley re xuya-pa re Dios can nucꞌut cꞌa 
andex rubanic chin navel re cꞌaslen. * Pero yen man xinvel-ta re cꞌaslen. Pa 
ruqꞌuixel che xinvel-ta re cꞌaslen, xa ja re camic xinvel * roma man xintiquir-ta 
ximban re nubij re ley. 11 Y quireꞌ xincꞌalvachij roma re mac re cꞌo pa vánma. 
Re mac can xinrukꞌol-va, y re mac can xucusaj re ley chin che xinruquimisaj.

12 Re ley can lokꞌolaj-va, can otz-va y choj re nubij. * 13 Pero man tinojij 
che ja re utzulaj ley jareꞌ re xcꞌamo-pa re camic chua. Roma re xcꞌamo-
pa re camic chua xa ja re mac, roma xuban chua che man xinimaj-ta re 
nubij re utzulaj ley. Y riqꞌuin reꞌ re ley xucꞌut chinoch andex reꞌ re mac, y 
riqꞌuin reꞌ nikꞌalajin che re mac cama-va otz-ta.

14 Kataman che re ley riqꞌuin re Dios pitinak-va. Jacꞌa yen xa yin jun 
vinak re yincꞌo pa rukꞌaꞌ re mac. * 15 Can man cꞌa nimban-ta re otz, re ninjoꞌ 
che nimban, xa ja re nintzelaj jareꞌ re nimban * y reꞌ ja re mac. Can man 
nakꞌax-ta pa nueꞌ re ncꞌalvachin. 16 Re mac re nimban, can man ninjo-ta 
che nimban, y can man nika-ta chinoch, y riqꞌuin reꞌ nikꞌalajin che re ley 
can otz-va. 17 Y mareꞌ yintiquir nimbij che man can-ta nayon yen yimbano 
re mac, xa can ja chic cꞌa re mac re cꞌo pa vánma re nibano chua che 
yimacun. 18 Yen xa yin jun vinak re can man jun cosa otz cꞌo pa nucꞌaslen. * 
Ninjoꞌ nimban re otz, pero xa man yintiquir-ta nimban. 19 Astapaꞌ ja re otz 
re ninjoꞌ nimban, pero man nimban-ta. Y re mac re man ninjo-ta nimban, 
xa jareꞌ re neꞌmbana-pa nabey. 20 Mareꞌ ximbij-yan che man can-ta nayon 
yen re yimbano re mac, roma yen can man ninjo-ta nimban re mac. Xa ja 
re mac re cꞌo pa vánma jareꞌ re nibano chua che yimacun.

21 Y yen nintzꞌat che nojel tiempo quireꞌ nibanataj. Roma xa can anchaꞌl 
chic ley, roma tak ninjoꞌ nimban re otz, chaꞌnin nikꞌalajim-pa re mac re cꞌo 
pa vánma. 22 Re vánma camas-va niquiꞌcot riqꞌuin re ru-ley re Dios. * 23 Pero 
ntaman che cꞌo chic jun ley re ecꞌuayon vichin, y re ley reꞌ ja re mac re can 
yeꞌrucusaj re nukꞌa-vakan, y re ley reꞌ nuban ayoval riqꞌuin re otz re nurayij 
re vánma. * Can yincꞌo-va cꞌa pa rukꞌaꞌ y chuxeꞌ rutzij re ley chin re mac.

24 Cꞌayef re ncꞌalvachin, roma re itzel tak rayibal re jecꞌo viqꞌuin xa camic 
niquicꞌam-pa chua. ¿La camanak como jun re yincola-ta pa rukꞌaꞌ re mac 
reꞌ? * 25 Matiox cha re Dios che re Kajaf Jesucristo xinrucol. Roma man-ta 

re Jesucristo, yen cꞌa yin cꞌo-ta pa rukꞌaꞌ re ru-ley re mac, roma re itzel tak 
rayibal re jecꞌo viqꞌuin. Y astapaꞌ can cꞌo-ta re rayibal viqꞌuin chin che yincꞌueꞌ 
pa rukꞌaꞌ re ru-ley re Dios, pero man-ta re Jesucristo, astapaꞌ camas-ta re 
rayibal cꞌo viqꞌuin, cama-va-ta yintiquir yincꞌueꞌ pa rukꞌaꞌ re ru-ley re Dios. *

Tak can ja chic re Espíritu Santo nicꞌuan kachin

8  1 Yoj re jun kabanon riqꞌuin re Jesucristo, re man yoj-ecꞌuan-ta chic 
roma re itzel tak karayibal, y xa can ja chic re Espíritu Santo ecꞌuayon 

kachin, * vocame can man xtika-ta re namalaj castigo pa kaveꞌ. 2 Xa can 
ja tak xojoc chuxeꞌ ru-ley re Espíritu Santo re niyiꞌo cꞌaslen, can jareꞌ tak 
xojcolotaj chach re ru-ley re mac y re camic, * y reꞌ xa roma jun kabanon 
riqꞌuin re Jesucristo. 3 Re ley chin re Moisés man xtiquir-ta xojrucol, * roma 
yoj man xkaban-ta re nubij re ley. Pero chin che yoj yojcolotaj, re Dios 
xutak-pa re Rucꞌajol chach re ruchꞌulef, xoc vinak anchaꞌl yoj, xaxe rejaꞌ 
man aj-mac-ta. Xcom roma re kamac, y riqꞌuin reꞌ re Dios xojrucol chach re 
ru-poder re mac. 4 Quireꞌ xuban chin che yoj yojtiquir nakacꞌuaj jun cꞌaslen 
choj anchaꞌl nubij chupan re ley chin re Moisés. Y man yoj-ecꞌuan-ta chic 
roma re itzel tak karayibal, xa ja chic re Espíritu Santo re ecꞌuayon kachin.

5 Jacꞌa re jeꞌcꞌuan roma re itzel tak quirayibal, can binak cánma chij 
re itzel tak quirayibal. Pero re jeꞌcꞌuan roma re Espíritu Santo, can binak 
cánma chij re nrajoꞌ re Espíritu Santo. * 6 Re jeꞌcꞌuan roma re itzel tak 
quirayibal, xa ja re camic niquivayoj pa quiveꞌ. * Jacꞌa re jeꞌcꞌuan roma 
re Espíritu Santo, can ja re cꞌaslen niquivel, y chukaꞌ re cánma can otz 
nunaꞌ. 7 Re jeꞌcꞌuan roma re itzel tak quirayibal, niquitzelaj re Dios. * 
Can man niquinimaj-ta re nubij re ru-ley re Dios. Can man yeꞌtiquir-ta 
niquinimaj. 8 Re jeꞌcꞌuan roma re itzel tak quirayibal, can man yeꞌtiquir-ta 
niquiban re nika chach re Dios.

9 Jacꞌa yoj re cꞌo re Espíritu Santo chin re Dios pa tak kánma, * man 
yoj-ecꞌuan-ta chic roma re itzel tak karayibal, xa can ja chic re Espíritu 
Santo re ecꞌuayon kachin. Y re Espíritu Santo pitinak roma re Jesucristo. 
Re vinak re man cꞌo-ta re Espíritu Santo quiqꞌuin, man je richin-ta re 
Jesucristo. 10 Pero vo xa re Jesucristo cꞌo pa tak kánma, cꞌo kacꞌaslen re 
man niqꞌuis-ta, * roma man jun kamac ndel chach re Dios. Y can katzij-
va che roma re mac tak yojcom-a chach re ruchꞌulef, pero riqꞌuin re 
Jesucristo cꞌo kacꞌaslen. 11 Re Dios xuban cha re Jesucristo che xcꞌastaj-
pa chiquicojol re anamaꞌiꞌ, * y quireꞌ chukaꞌ xtuban chaka yoj re cꞌo re 
ru-Espíritu Santo pa tak kánma. Xkojrucꞌasoj-a chukaꞌ chiquicojol re 
anamaꞌiꞌ, * roma cꞌo re Espíritu Santo kaqꞌuin.

12 Hermanos, yoj can cꞌo kacꞌas riqꞌuin re Espíritu Santo, jacꞌa quiqꞌuin 
re itzel tak rayibal camanak-va kacꞌas, chin che ja-ta re itzel tak rayibal 
yeꞌcꞌuan kachin. 13 Roma vo xa xkojquicꞌuaj re itzel tak rayibal, xa camic 
nakavayoj pa kaveꞌ. Can nicꞌatzin che ja re Espíritu Santo re nicꞌuan 
kachin y nuquimisaj re itzel tak rayibal, chin che nicꞌueꞌ kacꞌaslen re man 
niqꞌuis-ta. *

14 Re can jeꞌcꞌuan roma re Espíritu Santo chin re Dios, can je rajcꞌual chic re 
Dios. 15 Can ja tak xkacꞌul re Espíritu reꞌ, jareꞌ tak xojoc rajcꞌual re Dios. Roma 
tak rubanon can, camas xkaxibij-kiꞌ chach re castigo re nuyaꞌ re Dios, anchaꞌl 
jun samajel camas nuxibij-riꞌ chach re ru-patrón. Jacꞌa vocame, roma cꞌo chic 
re Espíritu Santo kaqꞌuin, man chic nakaxibij-ta-kiꞌ. * Vocame Kartaꞌ nakabij 
cha re Dios. 16 Roma re Espíritu Santo nuban chaka che nakanaꞌ pa tak kánma 
che can katzij che yoj rajcꞌual chic re Dios. * 17 Y roma yoj rajcꞌual chic re Dios, 
yoj can cꞌo chukaꞌ ka-herencia. * Junan ka-herencia riqꞌuin re Jesucristo. Pero 
nicꞌatzin che man takapokonaj nakataj pokan, * can anchaꞌl re pokan re xutaj 
re Jesucristo, chin quireꞌ jabal xtakabanaꞌ riqꞌuin re Jesucristo re cꞌo rukꞌij.

18 Re yojcꞌo vovaꞌ chach re ruchꞌulef nakataj pokan. Pero tak xkojeꞌcꞌueꞌ riqꞌuin 
re Jesucristo re cꞌo rukꞌij, man chic xteꞌka-ta chakacꞌoꞌx re tijoj-pokonal chin re 
ruchꞌulef, roma chilaꞌ chicaj * camas otz xtakabanaꞌ. 19 Re ruchꞌulef y ronojel re 
cosas re jeꞌrubanon re Dios, camas cꞌa yeꞌquiꞌcot quiyaben re kꞌij tak yoj re yoj 
rajcꞌual camas otz xtakabanaꞌ riqꞌuin re Jesucristo. * Camas niquijoꞌ niquitzꞌat re kꞌij 
reꞌ. 20 Roma re ruchꞌulef y ronojel re cosas re xeꞌruban re Dios can xeꞌyojtaj, * y quireꞌ 
xquicꞌalvachij pa rukꞌaꞌ re Dios, pero man roma-ta che rejeꞌ cꞌo quimac. Y man 
chin-ta nojel tiempo quireꞌ xqueꞌcꞌueꞌ can, xa can quiyaben cꞌa che yeꞌchojmersas. 
21 Re mac can xuban cha ronojel re rubanon re Dios che yeꞌqꞌuis, * pero can xtapon 
re kꞌij tak man chic xqueꞌqꞌuis-ta. Roma yoj re yoj rajcꞌual chic re Dios, camas 
otz xtakabanaꞌ riqꞌuin rejaꞌ re can cꞌo-va rukꞌij. Xkojcolotaj chach re man otz-ta. 
Quireꞌ chukaꞌ ronojel re jeꞌrubanon re Dios, can xqueꞌcolotaj chach re man otz-ta 
y can jabal xtiquiban. 22 Can ronojel-va re jeꞌrubanon re Dios, xa roma re mac 
mareꞌ camas rukꞌaxon niquinaꞌ y can yeꞌjelo, * can anchaꞌl jun ixok tak can ja xbeka 
rukꞌij chin nralaj jun chꞌet acꞌual. Can quireꞌ quibanom-pa jeꞌpitinak cꞌa chupan 
re tiempo vocame. 23 Y can quireꞌ chukaꞌ yoj. Roma re mac re kánma nikꞌaxo, 
y can nijelo cꞌa chupan re tiempo vocame. Camas cꞌa nakajoꞌ che napon-yan-ta 
re kꞌij tak xtikꞌalajin che yoj can yoj rajcꞌual re Dios, y xtijalataj re ka-cuerpo. 
Kataman che quireꞌ xtiban chaka roma yiꞌon chic re Espíritu Santo pa tak kánma. * 
24 Can xojcolotaj-yam-pa chupan re kamac, pero cꞌa cꞌo chukaꞌ nicꞌaj chic utzil re 
jeꞌkayaben. * Xe-ta can jecꞌo chic ronojel re utzil reꞌ kaqꞌuin, man-ta jeꞌkayaben. 

Roma man jun vinak nibano che nuyabej-ta jun cosa re xa cꞌo chic riqꞌuin. 25 Pero 
roma cꞌamaje-na ticꞌueꞌ ronojel re utzil reꞌ kaqꞌuin, mareꞌ cꞌa jeꞌkayaben-na y cꞌa 
yojcochꞌon-na chin nakayabej. Roma can kataman che xqueꞌkacꞌul.

26 Chukaꞌ re Espíritu Santo can yojrutoꞌ roma can nuban cha re kánma 
che nitiquir nicochꞌon chin nuyabej re utzil reꞌ, roma rutaman che manak 
kachukꞌaꞌ chin yojyaben. Yojrutoꞌ chukaꞌ riqꞌuin re ka-oraciones, * roma 
yoj man kataman-ta andex re nicꞌatzin che nakacꞌutuj cha re Dios. Pero re 
Espíritu Santo can nuyaꞌ pa tak kánma re andex nicꞌatzin che nakacꞌutuj 
cha re Dios. Y tak yoj camas nikꞌaxo re kánma y man kataman-ta andex 
che chꞌabal nakacusaj chin nakabij cha re Dios re andex nakanaꞌ pa tak 
kánma, jareꞌ tak re Espíritu Santo can nucꞌutuj cha re Dios pa ka-cuenta. 
27 Y chach re Dios, can nikꞌalajin-va re cꞌo pa tak kánma * y chukaꞌ chach 
rejaꞌ can nikꞌalajin re nunojij re Espíritu Santo, roma rejaꞌ can rutaman-va 
re andex nurayij re Dios y jareꞌ re nucꞌutuj cha koma yoj re yoj rajcꞌual 
chic re Dios.

Roma re Dios cꞌo kaqꞌuin man jun nitiquir chakij
28 Yoj re nakajoꞌ re Dios y xojayox roma rejaꞌ chin che xojoc rajcꞌual 

roma quireꞌ runojim-pa pa kaveꞌ, can kataman che ronojel kꞌaxon o 
tijoj-pokonal nakakꞌasaj, cꞌo otz nucꞌam-pa chaka. * 29 Roma re Dios can 
rutaman chic kavach tak cꞌamaje-na kojalax cheꞌ, * y mareꞌ tak xojruchaꞌ 
chin che yojoc-ta anchaꞌl re Rucꞌajol. * Re Dios nrajoꞌ che can yoj qꞌuiy-
ta re yojoc rajcꞌual y ja re Rucꞌajol re nemalaxel chakacojol. * 30 Y yoj re 
xojruchaꞌ re Dios, can xkanimaj-va rutzij tak xojrayoj. * Y tak yojrayon 
chic, xuban chaka che man jun chic kamac ndel chach. * Y tak rubanon 
chic chaka che man jun kamac ndel chach, xa can xe chic kayaben re 
kꞌij tak xtuban chaka che otz xtakabanaꞌ riqꞌuin y rejaꞌ can cꞌo-va rukꞌij.

31 Y ronojel reꞌ nucꞌut chakavach che re Dios can kaqꞌuin-va yoj cꞌo-va 
y mareꞌ man jun nitiquir chakij. 32 Re Dios can man xupokonaj-ta che 
can ja re Rucꞌajol xuya-pa, chin che xcom koma konojel. * Y roma xuya-pa 
re Rucꞌajol, can kꞌalaj che man xtupokonaj-ta xtuyaꞌ ronojel cosas chaka. 
33 Re Dios xojruchaꞌ y man jun kamac ndel chach. * Y roma re Dios quireꞌ 
chic rubanon chaka, mareꞌ man jun re yojsujun chach rejaꞌ che yoj man 
otz-ta re kacꞌaslen. * 34 Chukaꞌ re Jesucristo xcom koma yoj, y xcꞌastaj, y 
vocame cꞌo pa rajquikꞌaꞌ re Dios y ja rejaꞌ re nichꞌo chakij * cha re Dios. 
Y vo xa re Jesucristo quireꞌ nuban koma yoj, man jun nitiquir nibin cha 
che re Dios che tika re castigo pa kaveꞌ. 35 Man jun nitiquir yojlisan-a pa 

rukꞌaꞌ re Jesucristo re camas yojrajoꞌ. Re tijoj-pokonal man nitiquir-ta, 
ni xe-ta re bis nitiquir nuban chaka che yojrulisaj-a riqꞌuin re Jesucristo, 
chukaꞌ mana-ta re yojtzelas roma kaniman re Jesucristo, ni xe-ta re 
viyjal, chukaꞌ mana-ta roma manak katziak, mana-ta chukaꞌ roma yojcꞌo 
pa peligro, y chukaꞌ man rutzij-ta che yojquimisas. 36 Roma chupan re 
ruchꞌabal re Dios re tzꞌiban can, chij reꞌ nichꞌo-va tak nubij:

Roma yoj re yoj avajcꞌual, re vinak nojel tiempo niquijoꞌ 
yojquiquimisaj. *

Chiquivach rejeꞌ xa yoj anchaꞌl ovejas re can chin-va che 
yeꞌquimisas.

Quireꞌ nubij re tzꞌiban can.
37 Pero xabanchique che tijoj-pokonal, can man nitiquir-ta yojrulisaj-a 
riqꞌuin re Jesucristo, re camas yojrajoꞌ, y yoj can yojchꞌacon-va roma can 
cꞌo rejaꞌ kaqꞌuin. * 38 Y yen ntaman che man jun re xkojlisan-a riqꞌuin re 
Dios. Re camic man nitiquir-ta. Re cosas re nakacꞌalvachij tak cꞌa yoj cꞌas 
man nitiquir-ta. Re ángeles man yeꞌtiquir-ta, ni xe-ta re itzel tak espíritu. 
Y ni xe-ta chukaꞌ re yeꞌbano gobernar man yeꞌtiquir-ta. Man jun re cꞌo 
vocame, y man xe-ta chukaꞌ re chakavach-apo. Can man jun re nitiquir-
ta yojlisan-a pa rukꞌaꞌ re Dios. 39 Can man jun cꞌa re rubanon re Dios re 
cꞌo chilaꞌ chicaj re nitiquir-ta yojlisan-a pa rukꞌaꞌ, * y ni xe-ta chukaꞌ re cꞌo 
chach re ruchꞌulef, y can man jun re nitiquir nibano chaka che yojel-a 
riqꞌuin re Dios, rejaꞌ camas yojrajoꞌ, roma yoj xa jun kabanon riqꞌuin re 
Ajaf Jesucristo. *

Man conojel-ta re israelitas je rajcꞌual re Dios

9  1 Roma yen niniman re Jesucristo, mareꞌ man nintzꞌuc-ta tzij. Re 
ninjoꞌ nimbij chiva can katzij-va. Re vánma quireꞌ nubij chua, * 

che can katzij-va. Y quireꞌ chukaꞌ nubij re Espíritu Santo, che re nimbij 
chiva can katzij-va, 2 che yen camas yimbison. Can nojel tiempo ninaꞌ 
che re vánma camas nikꞌaxo, 3 mareꞌ can ninjoꞌ che yinlisas-ta-a riqꞌuin 
re Jesucristo, * y pa nue-ta yen nika-va re castigo re nuyaꞌ re Dios. Xe-
ta can riqꞌuin reꞌ re kavinak israelitas can-ta niquinimaj re Jesucristo y 
yeꞌcolotaj-ta chach re castigo, yen can-ta ninyaꞌ kꞌij che nika re castigo 
pa nueꞌ re nuyaꞌ re Dios. 4 Roma yoj re yoj israelitas camas qꞌuiy cosas 
kacꞌulun y bin chaka che yoj rajcꞌual re Dios. Y can cꞌo re Dios kaqꞌuin, 
re cꞌo rukꞌij. Re Dios kaqꞌuin yoj xuban-va re trato. Re Dios chaka yoj 
xuya-va re ley, y can xucꞌut chakavach andex rubanic nakaban chin che 
nakayaꞌ rukꞌij re Dios. Y chukaꞌ qꞌuiy cosas re xusuj chaka. * 5 Yoj can yoj 
rey-rumam can re Abraham, re Isaac y re Jacob. Y tak re Jesucristo xpa 

vovaꞌ chach re ruchꞌulef, chakacojol yoj xalax-va. Re Jesucristo jareꞌ re 
Dios * y cꞌo pa rueꞌ ronojel. Cꞌo rukꞌij chin nojel tiempo. * Amén.

6 Man takanojij che re Dios man ruyiꞌon-ta re rusujun, xaxe roma man 
je qꞌuiy-ta kavinak quicꞌulun re rusujun rejaꞌ. Roma reꞌ xaxe kachin yoj 
re can yoj katzij-va israelitas * y man quichin-ta re xaxe-oc tal choj quireꞌ 
quibiniꞌan israelitas. 7 Man conojel-ta re je rey-rumam can re Abraham 
jeꞌchaꞌon roma re Dios. Anchaꞌl nubij chupan re ruchꞌabal re Dios, tak 
xbex cha re Abraham: Ja re je rey-rumam re Isaac re xqueꞌcꞌulu re nsujun, * 
quireꞌ xubij re Dios cha re Abraham. 8 Y can kꞌalaj che man conojel-ta re je 
rey-rumam can re Abraham je rajcꞌual re Dios. Xaxe re jeꞌchaꞌon roma re 
Dios chin niquicꞌul re rusujun. * Xaxe cꞌa rejeꞌ re nibex chique roma re Dios 
che je rajcꞌual chic rejaꞌ, 9 roma re Dios xubij cha re Abraham: Quivaꞌ juna-
apo xquimpa chic iviqꞌuin, roma re avxayil Sara xticꞌueꞌ jun chꞌet ral, y re 
chꞌet ral re xticꞌueꞌ alaꞌ. * Quireꞌ xubij re Dios cha re Abraham.

10 Y can quire-va xbanataj. Roma can xalax-va re kamomaꞌ Isaac. Y tak 
re Isaac cꞌulan chic riqꞌuin re ruxayil rubiniꞌan Rebeca, re Rebeca xeꞌralaj 
je caꞌeꞌ acꞌolaꞌ. * 11 Y roma re xquicꞌalvachij quiqꞌuin re je caꞌeꞌ acꞌolaꞌ reꞌ, 
can kꞌalaj che re Dios man roma-ta re kabanabal * tak yojruchaꞌ. Rejaꞌ can 
ja re anchique jeꞌrunojin che yeꞌruchaꞌ, jareꞌ re yeꞌruchaꞌ. Roma re je caꞌeꞌ 
acꞌolaꞌ reꞌ, can cꞌamaje-na caꞌlax, y cꞌamaje-na tikꞌalajin re quibanabal vo 
xa otz o man otz-ta, 12 re Dios xubij-yan cha re teꞌej: Re nemalaxel can 
xticꞌueꞌ pa rukꞌaꞌ re chakꞌalaxel. * 13 Y chukaꞌ chupan re ruchꞌabal re Dios 
re tzꞌiban can, nubij: Re Jacob can nchaꞌon-va. Jacꞌa re Esaú man nchaꞌon-
ta. * Quireꞌ nubij re tzꞌiban can.

14 Y man tinojij che re Dios * man choj-ta xuban, roma ja re Jacob xuchaꞌ 
y mana-ta re Esaú. 15 Can anchaꞌl nubij chupan re ruchꞌabal re Dios, tak 
xbex cha re Moisés: Ja re anchique ninjoꞌ yen che ninjoyovaj rach, can 
ninjoyovaj-va rach. Y re anchique ninjoꞌ yen che nintoꞌ, can ninto-va. * 
Quireꞌ xubij re Dios cha re Moisés. 16 Can kꞌalaj che re Dios nuyaꞌ re rusujun 
chaka roma nujoyovaj kavach, y man roma-ta che camas nakajoꞌ o xa roma 
yojel-yojoc chucanoxic. 17 Chupan re ruchꞌabal re Dios nakavel jun ejemplo, 
y re ejemplo reꞌ quireꞌ nubij: Re Dios xubij cha re Rey Faraón: Xatinyaꞌ 
chupan re nación Egipto chin che naban gobernar pa rueꞌ. Quireꞌ nbanon 
chava chin che re vinak can xtikꞌalajin re nu-poder * chiquivach roma re 
xtacꞌalvachij. Y quireꞌ xtimban chava roma ninjoꞌ che nitzijos re nubeꞌ 
chupan ronojel re nación reꞌ. Quireꞌ xubij re Dios cha re Faraón. 18 Y riqꞌuin 
reꞌ can nikꞌalajin chakavach che riqꞌuin re Dios pitinak-va tak nujoyovaj 

  ROMANOS 9

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



422

 

* 9.19 Job 9:12. * 9.20 Is. 29:16; 45:9; 64:8. * 9.21 Jer. 18:6; 2 Ti. 2:20. 
* 9.22 1 Ts. 5:9. * 9.23 Ro. 2:4. * 9.23 Ro. 8:28-30. * 9.24 Ro. 3:29. 
* 9.25 Os. 2:23; 1 P. 2:10. * 9.26 Os. 1:10. * 9.27 Is. 10:22, 23. 

rach jun vinak, pero vo xa ja quireꞌ nrajoꞌ rejaꞌ. Jacꞌa vo xa re vinak can 
nucoversaj re ránma chupan re itzel rucꞌaslen, rejaꞌ can nuban chukaꞌ cha 
re vinak reꞌ che más nucoversaj re ránma chupan re itzel rucꞌaslen.

19 Pero man roma-ta reꞌ che yex otz ninojij-ka: Pero vo xa can riqꞌuin re Dios 
nipo-va tak nujoyovaj rach jun vinak, y chukaꞌ rejaꞌ can nuban cha jun vinak 
che nucoversaj re ránma, ¿anchique roma tak re Dios aj-maquiꞌ nichaꞌ chaka? * 
Y reꞌ man kamac-ta yoj. Roma yoj re yoj vinak man yojtiquir-ta nakabij cha 
re Dios che man nika-ta chakavach re nrajoꞌ nuban kaqꞌuin. Pero yex man 
jun bey tinojij quireꞌ. 20 Mareꞌ yen nimbij: Yoj re yoj vinak, man yojtiquir-ta 
nakabij cha re Dios che man otz-ta re nuban kaqꞌuin. Roma jun bojoꞌy manak 
modo nubij cha re xbano richin: ¿Anchique roma ja quireꞌ nubanic xaban? * 
Can man otz-ta che quireꞌ nubij cha. 21 Roma ja re aj-banoy-bojoꞌy ninojin 
andex rubanic nuban cha re barro. Roma cha re barro reꞌ nitiquir nuban jun 
bojoꞌy re camas rajkalen y chukaꞌ nitiquir nuban jun re man can-ta rajkalen. *

22 Y quireꞌ re Dios, pa rukꞌaꞌ rejaꞌ cꞌo-va chin xunojij y can nucꞌut 
re ru-poder y re ruyoval pa quiveꞌ re vinak yeꞌmacun. Pero camas 
jeꞌrucochꞌon, can rucꞌamon che xka-yan-ta re ruyoval pa quiveꞌ, y jecꞌo-
ta chic chupan re tijoj-pokonal * chin nojel tiempo. 23 Y chukaꞌ pa rukꞌaꞌ 
rejaꞌ cꞌo-va chin nucꞌut che camas otz runaꞌoj kaqꞌuin yoj re kacꞌulun chic 
re utzil * re pitinak riqꞌuin rejaꞌ. Ruchojmersan chic re kacꞌaslen chin che 
otz xtakabanaꞌ riqꞌuin re Dios re cꞌo rukꞌij * y cꞌo ru-poder. 24 Quireꞌ chic 
rubanon kaqꞌuin yoj re xojrayoj. Man xe-ta quiqꞌuin re jeꞌrayon chakacojol 
yoj re yoj israelitas, xa can quireꞌ chukaꞌ re jeꞌrayon chiquicojol re man je 
israelitas-ta. * 25 Anchaꞌl nubij chupan re libro re rutzꞌiban can re Oseas re 
rusamajel re Dios re xbex profeta cha, chupan re libro reꞌ re Dios nubij:

Re vinak re man je nutenemit-ta, xtimban chique che xqueꞌoc 
nutenemit. *

Rejeꞌ man jeꞌnjovan-ta, pero can xqueꞌnjoꞌ.
26 Chukaꞌ chupan re libro re rutzꞌiban can re Oseas nubij:

Re vinak re xbex chique roma re Dios: Yex man yix nutenemit-ta,
pero xtapon re kꞌij tak xtibex chique re cꞌa ancheꞌ jecꞌo-va: Yex can 

yix rajcꞌual chic re cꞌaslic Dios. *
Quireꞌ nubij chupan re libro re rutzꞌiban can re Oseas.

27 Re Isaías re rusamajel re Dios re xbex profeta cha, cꞌo cosas re xeꞌrubij 
ajuer can chakij yoj re yoj israelitas, che yoj re yoj rey-rumam can re 
Israel, camas yoj qꞌuiy. Can yoj anchaꞌl re sanayiꞌ re nicꞌueꞌ chuchi-mar, 
roma man jun nitiquir nijelan. Pero man yoj qꞌuiy-ta re xkojcolotaj. * 
28 Re Ajaf Dios rubin che rejaꞌ can xtuyaꞌ re castigo pa rueꞌ re ka-nación 

Israel, * can chaꞌnin cꞌa xtibanataj, y can xtiquicꞌul rajal ronojel re quimac 
quibanon. 29 Re Isaías rubin can chukaꞌ:

Re Dios re Rajaf ronojel,
xe-ta can yojruqꞌuis konojel,
can nakacꞌalvachij anchaꞌl re xquicꞌalvachij re vinak re xeꞌcꞌueꞌ pa 

tenemit Sodoma y Gomorra ajuer can. *
Quireꞌ xubij re Isaías.

Can xe-va roma re Jesucristo tak man jun kamae ndel chach re Dios
30 Ronojel reꞌ nucꞌut chakavach che re man je israelitas-ta man can-ta 

quitijon quikꞌij chin che manak quimac ndel chach re Dios. Pero xa ja rejeꞌ re 
can katzij che man jun quimac xel chach re Dios. Y can quireꞌ niban chique 
conojel re niquinimaj re Jesucristo. * 31 Jacꞌa re kavinak israelitas can niquitaj 
quikꞌij chin che man-ta jun quimac ndel chach re Dios. Camas niquitaj quikꞌij 
chin che can niquiban re nubij chupan re ru-ley re Dios, pero man yeꞌtiquir-
ta * niquiban. 32 ¿Y anchique roma? Roma man quiniman-ta re Jesucristo. Xa 
ja re ley re camas niquitaj quikꞌij chin niquiban y man niquijo-ta niquinimaj 
re Jesucristo, mareꞌ xquipakꞌij cakan chach re aboj. * Y re aboj reꞌ ja re 
Jesucristo. 33 Anchaꞌl nubij chupan re ruchꞌabal re Dios re tzꞌiban can:

Yen xtinyaꞌ cꞌa re aboj pa tenemit Sion, y jecꞌo vinak re xa 
xtiquipaxij-quiꞌ chach re aboj reꞌ y xqueꞌtzak.

Y re vinak re xqueꞌniman richin, man jun bey xtiquiyaꞌ quiqꞌuex, 
roma re sujun chique, can xtiquicꞌul-va. *

Quireꞌ nubij chupan re ruchꞌabal re Dios re tzꞌiban can.

10  1 Hermanos, re nurayij re vánma y chukaꞌ re nincꞌutuj cha re Dios, 
ja-ta che re nuvinak israelitas yeꞌcolotaj-ta * chach re quimac. 

2 Yen ntaman che rejeꞌ can niquitaj quikꞌij chin che niquitzekelbej re Dios, * 
pero man quitaman-ta re andex rubanic niquiban. 3 Man quitaman-ta re 
andex rubanic niquiban chin che man jun quimac ndel chach re Dios. Man 
quitaman-ta che ja re Dios re nibano chique re vinak che man jun quimac 
ndel. * Y mareꞌ rejeꞌ can niquitaj quikꞌij chin che niquiban re nubij re ley chin 
re Moisés y man niquinimaj-ta re Jesucristo re takom-pa roma re Dios. 4 Tak 
xtaneꞌ re ley ja tak xbeka re Jesucristo. Quireꞌ xbanataj chin che xabanchique 
vinak re xtiniman richin re Jesucristo * man jun rumac ndel chach re Dios.

5 Re Moisés rutzꞌiban can re andex niquiban riqꞌuin re ley chin che man jun 
quimac ndel chach re Dios, y chin che re vinak man jun rumac ndel chach re Dios 
ja che nuban cumplir ronojel re nubij re ley, y vo xa quireꞌ xtuban can xtuvel-va 

rucꞌaslen re man niqꞌuis-ta. * Quireꞌ nubij re rutzꞌiban can re Moisés. 6 Pero re 
rubanic chin che yoj man jun kamac ndel chach re Dios, tiene que nakanimaj re 
Jesucristo. Y chij reꞌ quireꞌ cꞌa nibex: Man tabij pan avánma: ¿Anchique cꞌa xtiba 
chilaꞌ chicaj chin xtoꞌrcꞌama-a re Cristo? * Man tabij quireꞌ roma rejaꞌ xpa-yan 
chach re ruchꞌulef. 7 Y man tabij chukaꞌ quireꞌ: ¿Anchique-ta cꞌa xtapon quiqꞌuin 
re anamaꞌiꞌ, re cꞌa ancheꞌ jecꞌo-va, chin xtoꞌrcꞌama-pa re Cristo? Man tabij quireꞌ 
roma rejaꞌ xcꞌastaj-yan-a * chiquicojol re anamaꞌiꞌ. 8 Chupan re ruchꞌabal re Dios 
nubij: Re chꞌabal xa nakaj cꞌo-va, xa pan avánma cꞌo-va, y can pan achiꞌ chukaꞌ * 
cꞌo-va. Quireꞌ nubij chupan re ruchꞌabal re Dios. Y yoj ja chꞌabal reꞌ re nakatzijoj 
y re chꞌabal reꞌ nubij chaka che nicꞌatzin nakanimaj re Jesucristo. 9 Nubij, can 
nicꞌatzin che nabij che ja re Jesús jareꞌ re Kajaf, * y nicꞌatzin chukaꞌ che nanimaj 
riqꞌuin ronojel avánma che re Dios xuban cha re Jesús che xcꞌastaj-a chiquicojol 
re anamaꞌiꞌ. Vo xa quireꞌ xtaban, can yacolotaj. 10 Y chin che yacolotaj y man jun 
amac ndel chach re Dios, can pan avánma rat nipo-va chin che nanimaj y chukaꞌ 
nicꞌatzin che nabij che ja re Jesús jareꞌ re Kajaf.

11 Y chupan re ruchꞌabal re Dios re tzꞌiban can, nubij: Conojel re vinak re 
xqueꞌniman richin, man jun bey xtiquiyaꞌ quiqꞌuex, * roma re rusujun chique, 
can xtiquicꞌul-va. Quireꞌ nubij chupan re tzꞌiban can. 12 Re Dios can junan nuban 
chaka konojel, vo xa yoj israelitas o vo xa man yoj israelitas-ta. Re Ajaf, can Kajaf-
va konojel y xabanchique vinak nicꞌutun * cha che nutoꞌ, can nuto-va, roma rejaꞌ 
camas otz runaꞌoj kaqꞌuin. 13 Anchaꞌl nubij chupan re ruchꞌabal re Dios re tzꞌiban 
can: Conojel cꞌa re xqueꞌcꞌutun che ja re Ajaf re nitaꞌo quichin, * can xqueꞌcolotaj-va. 
Quireꞌ nubij chupan re tzꞌiban can. 14 Pero man jun vinak nitiquir nucꞌutuj cha re 
Jesucristo che tucolaꞌ chach re rumac, vo xa man nunimaj-ta che ja rejaꞌ re nicola 
quichin conojel. Y chukaꞌ man nitiquir-ta nunimaj, vo xa man rucꞌaxan-ta chij re 
anchique nicola quichin conojel. Y chukaꞌ man nitiquir-ta nucꞌaxaj, tak xa man 
jun anchique nitzijon cha. * 15 Y chukaꞌ man jun nitiquir nitzijon, tak xa man jun 
anchique takayon-a richin. Y chupan re ruchꞌabal re Dios re tzꞌiban can, nakatzꞌat 
che can nikꞌalajin che jecꞌo re jeꞌtakon, roma nubij: Camas jabal tak yeꞌbapon re 
yeꞌtzijon re utzulaj chꞌabal chin re Dios re nibex evangelio cha, * y niquitzijoj andex 
rubanic tak re kánma otz nunaꞌ. Quireꞌ nubij chupan re tzꞌiban can.

16 Pero man conojel-ta yeꞌniman re utzulaj chꞌabal chin re Dios re nibex 
evangelio cha. Anchaꞌl nubij re rutzꞌiban can re Isaías re rusamajel re 
Dios re xbex profeta cha: Ajaf, tak xkatzijoj re achꞌabal chique re vinak, * 
man je qꞌuiy-ta re xeꞌniman. Quireꞌ nubij re rutzꞌiban can re Isaías. 17 Y 
chin che nakanimaj, cꞌo che nakacꞌaxaj-na re chꞌabal. Y re chꞌabal re cꞌo 
che nakacꞌaxaj, ja re ruchꞌabal re Dios.

18 Y yen Pablo nimbij, che re vinak reꞌ can quicꞌaxan re ruchꞌabal re 
Dios. Roma chupan re tzꞌiban can, nubij:

Can che jun ruchꞌulef entero jeꞌaponak-va re yeꞌtzijon richin. *
Xabanchique lugar jecꞌo-va vinak, chireꞌ cꞌa nitzijos-va.
Quireꞌ nubij chupan re tzꞌiban can.

19 Y yen nimbij che re kavinak israelitas quitaman re nubij re ruchꞌabal 
re Dios. Nabey takatzꞌetaꞌ re nubij re Dios chupan jun chique re libros re 
jeꞌrutzꞌiban can re Moisés:

Jecꞌo re man je nutenemit-ta y camanak naꞌoj quiqꞌuin chij re nuchꞌabal.
Y ja chique rejeꞌ re xtimban-va che xqueꞌoc nutenemit, mareꞌ yix 

israelitas itzel xtinaꞌ chique. *
Quireꞌ nubij chupan re tzꞌiban can.

20 Pero más kꞌalaj nubij re rutzꞌiban can re Isaías, roma re Dios quireꞌ nubij:
Re vinak re man xinquicanoj-ta, can xinquivel-va.
Y can xincꞌut-viꞌ chiquivach, astapaꞌ can man xquicꞌutuj-ta nutzijol. *
Quireꞌ nubij re tzꞌiban can.

21 Pero chiquij re kavinak israelitas re Dios nubij, che nojel tiempo 
yeꞌnvayoj chin che yeꞌpa-ta viqꞌuin, * pero xa jacꞌa rejeꞌ re can man 
yinquijo-ta y man niquinimaj-ta nutzij. Quireꞌ nubij re tzꞌiban can.

Re Dios can cꞌo-va re jeꞌruchaꞌon chiquicojol re israelitas

11  1 Y vocame nimbij: Re Dios man rutzelan-ta can re rutenemit Israel. * 
Roma yen Pablo yin aj-israelita * y nvilon re utzil re pitinak riqꞌuin re 

Dios. Y yen yin rey-rumam can re Abraham y chukaꞌ yin rey-rumam can re 
Benjamín. * 2 Re Dios can man rutzelan-ta can re rutenemit, roma can cꞌamaje-
na titzꞌucutaj-pa re rutenemit Israel can jareꞌ tak re Dios rutamam-pa rach. * Yex 
can itaman re nubij chupan re ruchꞌabal re Dios re tzꞌiban can chij re Elías re 
rusamajel re Dios re xbex profeta cha. Re Elías xeꞌrusujuj re ruvinak israelitas 
chach re Dios tak xuban orar, y xubij: 3 Ajaf, re altares re avichin rat xeꞌquivulaj 
y xeꞌquiquimisaj re nicꞌaj chic asamajelaꞌ re xbex profetas chique. Y xa nayon 
chic-oc yen yincꞌo can, pero chukaꞌ yinquicanoj chin yinquiquimisaj. * Quireꞌ 
xubij re Elías cha re Dios. 4 ¿Y andex como xubij re Dios cha re Elías? Re Dios 
xubij: Man ayon-ta rat yatcꞌo viqꞌuin. Cꞌa jecꞌo vukuꞌ mil re man quiyiꞌon-ta 
rukꞌij * re imagen rubiniꞌan Baal. Quireꞌ xubij re Dios cha re Elías. 5 Y quireꞌ 
chukaꞌ vocame jecꞌo kavinak israelitas re junan yojchaꞌon quiqꞌuin roma re utzil 
re pitinak riqꞌuin re Dios. * 6 Re jeꞌchaꞌon roma re utzil re pitinak riqꞌuin re Dios, 
man jeꞌchaꞌon-ta roma camas otz re quibanabal. Xe-ta jeꞌchaꞌon roma camas 

otz re quibanabal, man-ta nibex che jeꞌchaꞌon roma re utzil re pitinak riqꞌuin re 
Dios. *

7 Y reꞌ nusekresaj chakavach che re kavinak israelitas re jeꞌchaꞌon roma 
re Dios, can xquivel-va re andex rubanic chin yeꞌcolotaj * chach re quimac. 
Jacꞌa re nicꞌaj chic kavinak israelitas re man jeꞌchaꞌon-ta roma re Dios, 
man xquivel-ta re andex rubanic chin yeꞌcolotaj chach re quimac, xa 
xcoversas re cánma roma re Dios. 8 Anchaꞌl nubij chupan re ruchꞌabal re 
Dios re tzꞌiban can: Re Dios can xuban chique anchaꞌl che camas yeꞌvar. 
Can anchaꞌl che man yeꞌtzuꞌun-ta, can anchaꞌl che man niquicꞌaxaj-ta, * y 
can cꞌa quireꞌ quibanon chupan re tiempo vocame. Quireꞌ nubij chupan re 
tzꞌiban can. 9 Y re rusamajel re Dios re xubiniꞌaj David rubin can chukaꞌ:

Che ja-ta re utzulaj tak viybal xtoc qui-trampa y chapabal quichin. *
Y can ja-ta reꞌ re xtitzako quichin y xtoc-ta rajal re quibanabal.

 10 Xtikꞌukumutaj-ta re quinakꞌavach, chin che man-ta xqueꞌtzuꞌun.
Y can-ta nojel tiempo luculic quij xtiquiban chuxeꞌ re quimac.
Quireꞌ re rubin can re David.

Re Dios xusuj chique re vinak re man je israelitas-ta che can yeꞌrucol
11 Y vocame nimbij: Re vinak israelitas man jumul-ta xeꞌtzak tak xquipakꞌij 

rueꞌ cakan. Pero re Dios xaxe chin che nuyaꞌ jun rayibal quiqꞌuin che 
niquinimaj-ta rutzij, * mareꞌ xusuj chukaꞌ chique re vinak re man je israelitas-ta * 
che can yeꞌrucol chach re quimac. 12 Re kavinak israelitas xquitzelaj re Dios, y 
mareꞌ re Dios xusuj ronojel utzil chique re nicꞌaj chic vinak re man je israelitas-
ta. Pero xqueꞌpa más utzil tak re kavinak israelitas xtiquinimaj * re Jesucristo.

13 Y yen cꞌo chukaꞌ jun cosa ninjoꞌ nimbij chique re man je israelitas-ta: Yen, 
yin jun apóstol, y ja re Dios re yintakayon quiqꞌuin re man je israelitas-ta. * Y 
can ninyaꞌ rukꞌij re nusamaj. 14 Y riqꞌuin reꞌ ninjoꞌ ninyaꞌ jun rayibal quiqꞌuin 
re nuvinak chin che yeꞌcolotaj-ta * chach re quimac, roma can niquitzꞌat re 
samaj re nimban chiquicojol re man je israelitas-ta. 15 Re vinak re man je 
israelitas-ta xcꞌam quivach roma re Dios, rejeꞌ xcꞌam quivach roma re nuvinak 
israelitas man chic xquinimaj-ta rutzij, mareꞌ re Dios can xeꞌruyaꞌ can. Pero 
xqueꞌpa más utzil tak re nuvinak xticꞌam chic quivach roma re Dios. Cꞌajareꞌ 
cꞌa xkojcꞌastaj, y xtutzꞌam-a jun cꞌaslen cꞌacꞌa. 16 Re israelitas can jeꞌchaꞌon-va. 
Roma vo xa re quixeꞌ re israelitas can jeꞌchaꞌon-va, can quireꞌ chukaꞌ re rukꞌaꞌ. 
Xa can je anchaꞌl chukaꞌ re nabey tak xcana-vay re nilisas-pa riqꞌuin re quiꞌen 
banon cha harina re nisipas cha re Dios, * reꞌ can lokꞌolaj-va, y quireꞌ chukaꞌ 
ronojel re quiꞌen re cꞌamaje-na tiban xcana-vay cha can lokꞌolaj-va.

17 Re nuvinak israelitas can je anchaꞌl re cheꞌ rubiniꞌan olivo, re ticon-
ka y can jun utzulaj cheꞌ. Pero jecꞌo rukꞌaꞌ re xeꞌchoy-a. * Y yex re man yix 
israelitas-ta man yix rukꞌa-ta re cheꞌ reꞌ, xa yix richin chic jun olivo re man 
ticon-ta, re xa rion xqꞌuiy-pa. Pero xixya-ka pa rueꞌ re cheꞌ re jeꞌchayon-a 
rukꞌaꞌ y re cheꞌ reꞌ can ticon-va, mareꞌ qꞌuiy utzil icꞌulun. * 18 Pero yex 
man rucꞌamon-ta che camas ikꞌij ninaꞌ y can nikasaj quikꞌij re nuvinak re 
xeꞌlisas-a. Man rucꞌamon-ta che camas ikꞌij ninaꞌ, * roma itaman che mana-ta 
re rukꞌaꞌ re cheꞌ re jeꞌtzꞌamayon richin re ruxeꞌ, xa ja re ruxeꞌ re tzꞌamayon 
quichin re rukꞌaꞌ re cheꞌ. Y yex xa yix rukꞌaꞌ re cheꞌ y xa man yix ruxe-ta.

19 Y qꞌuibaꞌ yex ninojij: Yoj can rucꞌamon-va che camas kakꞌij, roma can jecꞌo 
rukꞌaꞌ re cheꞌ re xeꞌchoy-a, chin che ja yoj re xojyaꞌ can pa quiqꞌuixel. 20 Pero yen 
nimbij: Rejeꞌ roma man xquinimaj-ta re Dios, mareꞌ tak xeꞌlisas-a. Y yex xaxe 
roma iniman re Dios, mareꞌ tak yixcꞌo can pa quiqꞌuixel. Mareꞌ man rucꞌamon-ta 
che camas ikꞌij ninaꞌ. * Xa tixibij-iviꞌ. * 21 Roma yex itaman che re Dios man xeꞌrucuy-
ta re nuvinak israelitas. Xa xeꞌrulisaj-a, astapaꞌ rejeꞌ can je rukꞌa-va re cheꞌ ticon. 
Vo xa quireꞌ xuban quiqꞌuin rejeꞌ, chukaꞌ quireꞌ xtuban iviqꞌuin yex, can man 
xquixrucuy-ta. 22 Can titamaj cꞌa che re Dios camas nijovan, pero chukaꞌ rejaꞌ can 
nuban juzgar re mac. Re jeꞌtzekenak chupan re quimac, rejaꞌ can yeꞌruban juzgar 
roma re quimac. Jacꞌa yex can ruyiꞌon re utzil chiva, pero can nicꞌatzin che niban 
confiar-iviꞌ riqꞌuin * re Jesucristo. Roma vo xa man niban-ta confiar-iviꞌ riqꞌuin, yex 
chukaꞌ yixlisas-a. 23 Pero vo xa re nuvinak israelitas niquinimaj re Jesucristo, re 
Dios can xtucꞌam chic quivach. * Roma re Dios can nitiquir nuban quireꞌ chique. 
24 Yex re man yix israelitas-ta can yix anchaꞌl cꞌa rukꞌaꞌ re jun cheꞌ rubiniꞌan olivo 
re man ticon-ta, re xa rion xqꞌuiy-pa, pero xixlisas-pa riqꞌuin re jun cheꞌ re xa rion 
xqꞌuiy-pa y xixya-ka pa rueꞌ re cheꞌ re jeꞌchayon-a rukꞌaꞌ y re cheꞌ reꞌ can ticon-
va, astapaꞌ yex man yix rukꞌa-ta re jun utzulaj cheꞌ reꞌ, pero can xixya-ka pa rueꞌ. 
Cꞌalapaꞌ cꞌa re nuvinak israelitas che man-ta chic xqueꞌyaꞌ chic-ka jun bey pa rueꞌ 
re cheꞌ re can ticon-va, roma rejeꞌ can je rukꞌa-va re cheꞌ reꞌ.

Re Dios can xqueꞌrucol-va re vinak israelitas
25 Hermanos, yen ninjoꞌ che yex nitamaj-ta re cꞌa ba-oc tusekresaj-va re 

Dios, man tinaꞌ che iyon yex camas ikꞌij roma re ninojij-ka. Y mareꞌ nimbij-a 
chiva re cꞌaja-oc xusekresaj re Dios, ja che re nuvinak israelitas can covernak 
re cánma y man niquijo-ta niquinimaj re Jesucristo, y can quireꞌ xtiquiban, cꞌa 
jampaꞌ xqueꞌcolotaj re man je israelitas-ta. * 26 Y conojel re nuvinak israelitas * 
xqueꞌcolotaj. Anchaꞌl nubij chupan re ruchꞌabal re Dios re tzꞌiban can:

Che re nicola quichin re vinak, pa Sion ndel-va-pa,

y xtulisaj-a re itzel tak banabal quiqꞌuin, re cꞌo chiquicojol re je rey-
rumam can re Jacob.

 27 Y yen xtincuy re quimac.
Jareꞌ re trato re ximban quiqꞌuin. *
Quireꞌ nubij re Dios chupan re tzꞌiban can.

28 Jecꞌo nuvinak israelitas niquitzelaj re Dios, roma man quiniman-ta re 
utzulaj chꞌabal chin re Dios re nibex evangelio cha. Mareꞌ re Dios xuyaꞌ 
re ruchꞌabal chiva yex re man yix israelitas-ta. Pero re Dios cꞌa yeꞌrajoꞌ 
re nuvinak israelitas, roma can jeꞌruchaꞌon y roma chukaꞌ re trato re 
xuban quiqꞌuin re kavinak xeꞌcꞌueꞌ ajuer can. * 29 Roma tak re Dios nuyaꞌ 
jun cosa, can man jun bey xtulisaj-ta chic. Y tak nrayoj re rutenemit, can 
katzij che nrayoj, can man jun bey che man-ta katzij nrayoj. * 30 Rubanon 
can, yex re man yix israelitas-ta man xinimaj-ta re Dios. * Jacꞌa tak re 
nuvinak israelitas xquiyaꞌ can re Dios, rejaꞌ xusuj re utzil chiva yex, y yex 
can xicꞌul. 31 Re nuvinak man quiniman-ta re Dios vocame, pero xtapon 
re kꞌij tak re Dios xtusuj chic jun bey re utzil chique, y can xtiquicꞌul re 
utzil reꞌ, can anchaꞌl xiban yex. 32 Re Dios can nusekresaj che conojel 
vinak je aj-maquiꞌ, * roma nrajoꞌ nusuj re utzil chique conojel.

33 Re Dios camas otz, camas biyom y camas naꞌoj cꞌo riqꞌuin. Yoj can man 
nakꞌax-ta pa kaveꞌ re runojebal rejaꞌ, y man nakꞌax-ta chukaꞌ pa kaveꞌ re 
rubanabal. * 34 Anchaꞌl nubij chupan re ruchꞌabal re Dios re tzꞌiban can: Man 
jun vinak re kꞌaxnak pa rueꞌ re andex nunojij re Ajaf Dios, y chukaꞌ man 
jun nitiquir nibin cha re Dios re andex otz che nuban. * 35 Y chukaꞌ man jun 
vinak re xsipan jun cosa nabey cha re Dios, * chin quireꞌ re Dios nuya-pa 
ruqꞌuixel cha. Man jun. Quireꞌ nubij re tzꞌiban can. 36 Roma ja re Dios re 
xbano ronojel. Y riqꞌuin rejaꞌ pitinak-va ronojel. Y ronojel re xeꞌruban, can 
chin che niquiyaꞌ rukꞌij. * Can tiyaꞌ cꞌa rukꞌij re Dios chin nojel tiempo. Amén.

Re andex rubanic re cꞌaslen re nika chach re Dios

12  1 Hermanos, re Dios camas nujoyovaj kavach. Mareꞌ nincꞌutuj utzil 
chiva che can tijacha-iviꞌ pa rukꞌaꞌ re Dios. Can anchaꞌl xban chique 

re chicop re xeꞌsuj cha re Dios, can quireꞌ chukaꞌ tibanaꞌ yex, y can tiyaꞌ re 
icꞌaslen cha re Dios. * Jun cꞌaslen chꞌajchꞌoj re can nika chach rejaꞌ, y riqꞌuin reꞌ 
can katzij che yex niyaꞌ rukꞌij re Dios. 2 Man titzekelbej re quicꞌaslen re vinak 
re man quiniman-ta re Dios. * Xa can tiyaꞌ kꞌij cha re Dios chin che nujal re 
inojebal, * chin quireꞌ can nijalataj chukaꞌ rubanic re icꞌaslen. * Y can xtitamaj re 
andex nrajoꞌ re Dios che nakaban. Re nrajoꞌ rejaꞌ, ja re otz, re jabal y re tzꞌakat.

3 Re Dios can xuyaꞌ re utzil chua y xinruyaꞌ chupan re rusamaj. Mareꞌ 
nimbij chiva chiyixnojel: Man tinaꞌ che camas ikꞌij, roma man rucꞌamon-
ta che quireꞌ niban. Can nicꞌatzin che yex mismo nitzꞌat-ka-iviꞌ, vo xa 
can katzij che ibanon confiar-iviꞌ riqꞌuin re Dios y vo xa can yixtajin 
chubanic re samaj re yiꞌon chiva roma re Dios. Konojel cꞌo jun samaj yiꞌon 
chaka chin yojtiquir nakaban y man junan-ta rach samaj yiꞌon * chaka 
konojel. 4 Can anchaꞌl rubanon re ka-cuerpo, cꞌo rukꞌaꞌ, cꞌo rakan, cꞌo 
nakꞌarach, * pero man junan-ta quisamaj. 5 Y quireꞌ chukaꞌ yoj re kaniman 
re Jesucristo, yoj can yoj qꞌuiy y man junan-ta re kasamaj. Pero junan 
kavach y nakatola-kiꞌ roma xa jun kabanon riqꞌuin re Jesucristo. *

6 Can kacꞌulun * re utzil re pitinak riqꞌuin re Dios, roma can cada jun 
ruyiꞌon jun kasamaj chin che yojtiquir nakaban. Mareꞌ, vo xa cꞌo nubij re 
Dios chaka, can takatzijoj chique re hermanos. Y xaxe re xbex chaka jareꞌ 
re takatzijoj chique. 7 Vo xa yojtiquir yeꞌkatoꞌ re hermanos, can queꞌkatoꞌ. * 
Vo xa yojtiquir nakacꞌut re enseñanza chin re Dios, can takacꞌutuꞌ 
chiquivach. 8 Vo xa yojtiquir nakacukubaꞌ quicꞌoꞌx re hermanos, * can 
takabanaꞌ. Y vo xa ja yoj re yojcꞌuan quichin, can takatijaꞌ kakꞌij che otz 
quicꞌuaxic nakaban, * y vo xa yojtiquir yeꞌkatoꞌ riqꞌuin re ka-mero re cꞌo 
qui-necesidad, queꞌkatoꞌ riqꞌuin ronojel kánma. Vo xa can yojtiquir nakaban 
utzil can takabanaꞌ, y tak quireꞌ nakaban can-ta niquiꞌcot re kánma.

9 Can quixjovan riqꞌuin ronojel ivánma. Can titzelaj re man otz-ta y 
titzekelbej re otz. * 10 Yex can ivchꞌalal-iviꞌ roma iniman re Jesucristo. 
Mareꞌ can tijola-iviꞌ riqꞌuin ronojel ivánma y tibanalaꞌ respetar-iviꞌ.

11 Man quixkꞌoran, xa can riqꞌuin ronojel ivánma tibanaꞌ re rusamaj re Ajaf. *
12 Tiquiꞌcot re ivánma roma can cꞌo i-esperanza riqꞌuin re Dios. * 

Ticochꞌoꞌ re tijoj-pokonal re nikꞌasaj. * Nojel tiempo tibanaꞌ orar.
13 Tak jecꞌo re je rajcꞌual chic re Dios cꞌo qui-necesidad, queꞌitoꞌ. Tisujuꞌ 

qui-posada tak nicꞌatzin posada chique. *
14 Re vinak re yeꞌtzelan ivichin y niquiban chiva che nitaj pokan, 

ticꞌutuj cha re Dios che queꞌrubanaꞌ bendecir re vinak reꞌ, * y man jun bey 
ticꞌutuj cha re Dios che queꞌrubanaꞌ maldecir roma re itzel tak quibanabal.

15 Quixquiꞌcot quiqꞌuin re yeꞌquiꞌcot, y quixokꞌ quiqꞌuin re yeꞌokꞌ roma bis. *
16 Junan ivach tibanaꞌ. * Man tiban che camas ikꞌij. * Xa tibanaꞌ che 

manak ikꞌij y man tinojij che camas naꞌoj cꞌo iviqꞌuin.
17 Vo xa cꞌo jun vinak cꞌo itzel tak cosas nuban chiva, man tiban ruqꞌuixel 

cha. * Can nojel tiempo ticꞌuaj jun cꞌaslen otz, chin che man jun cosa re man 

otz-ta nilitaj chivij. * 18 Man tiban ayoval, * xa can titijaꞌ ikꞌij che otz nicꞌuaj-
iviꞌ quiqꞌuin conojel. 19 Hermanos re camas yixinjoꞌ, yen nimbij chiva: Vo xa 
jecꞌo re yeꞌbano itzel tak cosas chiva, man tiban ruqꞌuixel chique. Xa tiyaꞌ pa 
rukꞌaꞌ re Dios, roma ja rejaꞌ re xtitajo rajal re itzel tak quibanabal. Can anchaꞌl 
nubij re Dios chupan re tzꞌiban can: Pa nukꞌaꞌ yen cꞌo-va re qui-castigo * y can 
nintoj rajal chique re yeꞌmacun. Quireꞌ nubij re Ajaf. 20 Y mareꞌ re ruchꞌabal re 
Dios re tzꞌiban can, nubij: Vo xa nichꞌumun rupan re nitzelan avichin, rat can 
tayaꞌ ruay. Y vo xa nichakeꞌj ruchiꞌ, tayaꞌ ruyaꞌ. * Vo xa quireꞌ xtaban, rejaꞌ xa 
xtiqꞌuixbitaj roma re itzel tak banabal rubanon. Quireꞌ nubij chupan re tzꞌiban 
can. 21 Man tiyaꞌ kꞌij che yixchꞌacataj pa rukꞌaꞌ re itzel tak cosas niban chiva. * 
Yex ja re otz tibanaꞌ y jareꞌ re xtichꞌacon chij re etzelal.

13  1 Can nicꞌatzin che konojel yeꞌkanimaj re yeꞌbano gobernar * vovaꞌ 
chach re ruchꞌulef. Roma conojel re yeꞌbano gobernar xa roma re 

Dios tak jecꞌo y ja re Dios yaꞌyon autoridad pa quikꞌaꞌ. * 2 Roma vo xa man 
yeꞌkanimaj-ta re yeꞌbano gobernar vovaꞌ chuchꞌulef, can cꞌayef roma rejeꞌ ja 
re Dios yaꞌyon quichin chin che niquiban gobernar. Y vo xa man yeꞌkanimaj-
ta can xkojban castigar. 3 Jun re nibano gobernar mana-ta re yeꞌbano 
re otz * re nuyaꞌ castigo pa quiveꞌ. Rejaꞌ xa ja pa quiveꞌ re yeꞌbano etzelal 
nuya-va re castigo. Mareꞌ yoj can ja re otz takabanaꞌ, chin che man jun cosa 
nakacꞌalvachij. Y vo xa quireꞌ nakaban, otz xkojquitzꞌat re yeꞌbano gobernar. 
4 Roma rejeꞌ ja re Dios yaꞌyon quichin, chin che man jun cosa nakacꞌalvachij. 
Pero vo xa nakaban re man otz-ta, can takaxibij-kiꞌ chiquivach, roma ja rejeꞌ 
re yeꞌbano castigar kachin. Roma ja rejeꞌ re jeꞌyiꞌon roma re Dios chin che 
yeꞌquiban juzgar re yeꞌbano etzelal. 5 Mareꞌ can nicꞌatzin che queꞌkanimaj 
re yeꞌbano gobernar * vovaꞌ chuchꞌulef, roma can ja re kánma re nibin chaka 
che can rucꞌamon che yeꞌkanimaj y man xe-ta che man jun castigo nika pa 
kaveꞌ. 6 Mareꞌ tak yeꞌkatoj re impuestos, * roma ja re Dios re yaꞌyon quisamaj 
re yeꞌbano gobernar, y can nojel tiempo niquiban re samaj reꞌ.

7 Takatojoꞌ re impuestos re tiene que nakatoj. * Re vinak cꞌo quikꞌij, can 
takayaꞌ quikꞌij. * Can queꞌkabanaꞌ respetar re namalaj tak achiꞌaꞌ. Y can 
takabanaꞌ re rucꞌamon che nakaban quiqꞌuin conojel. 8 Man otz-ta che 
nicꞌueꞌ kacꞌas riqꞌuin jun chic vinak, xa takatojoꞌ, y man otz-ta vo xa man 
nakajo-ta-kiꞌ. Roma vo xa can yeꞌkajoꞌ * re nicꞌaj chic vinak, can nakaban 
ronojel re nubij chupan re ru-ley re Dios. 9 Re ley reꞌ nubij: Yex achiꞌaꞌ re 
yixcꞌulan, man quixmacun riqꞌuin jun chic ixok. Man quixquimisan. Man 
quixelakꞌ. Man titzꞌuc tzij chij jun chic vinak. Man tirayij che iviqꞌuin-ta yex 
cꞌo-va re cꞌo riqꞌuin jun chic vinak. Y chukaꞌ cꞌo chic nicꞌaj re nubij chupan 

re ley. Pero cꞌo chic jun tzij re can nuban abarcar ronojel reꞌ. Y re tzij reꞌ 
nubij: Can anchaꞌl najo-ka-aviꞌ rat, quireꞌ chukaꞌ caꞌjoꞌ re nicꞌaj chic vinak. * 
10 Vo xa yeꞌkajoꞌ re nicꞌaj chic vinak, can rion cosas otz nakaban chique. Y 
mareꞌ, vo xa yojovan, can nakaban ronojel re nubij chupan re ley. *

11 Y ronojel re ximbij-ka chiva, can chin che nunaꞌ kavach * roma 
kataman che can napon-yan re kꞌij tak jumul xkojcolotaj-a chach re mac. 
Y yoj can kaniman-va-pa re Jesucristo y mareꞌ can yojtiquir nakabij che 
vocame más nakaj chic yojcꞌo-va cha re kꞌij tak xkojcolotaj-a jumul chach 
re mac. 12 Re kꞌokoꞌm nakꞌax-yan, y nikꞌalajin-yam-pa re sakil. Mareꞌ 
vo xa cꞌa cꞌo banabal chin re kꞌokoꞌm yeꞌkaban, takayaꞌ can rubanic. Y 
can takacusaj re sakil chin nakacol-kiꞌ * chach re itzel. 13 Yoj yojcꞌo chic 
chupan re sakil y mareꞌ rucꞌamon che nakacꞌuaj jun cꞌaslen otz, * y can 
man rucꞌamon-ta che yojkꞌabar, y man rucꞌamon-ta che can nakꞌax rueꞌ 
re namakꞌij yeꞌkabanalaꞌ chin yeꞌkaban invitar nicꞌaj chic vinak. Man 
rucꞌamon-ta che re achiꞌaꞌ y re ixokiꞌ niquicanola-quiꞌ chin yeꞌmacun. 
Y can man otz-ta che rejeꞌ niquiban mac re camas yeꞌyiꞌo qꞌuex. Man 
rucꞌamon-ta che cꞌo ayoval chakacojol o itzel-ta nakatzꞌat jun chic vinak 
roma otz cꞌo. * 14 Nicꞌatzin che xa jun takabanaꞌ riqꞌuin re Ajaf Jesucristo, 
y man takanojij nakayaꞌ kꞌij chique re itzel tak rayibal. *

Takato-kiꞌ y man kojchꞌo chiquij re hermanos

14  1 Re hermanos re cꞌamaje-na kas takꞌax otz pa quiveꞌ re ruchꞌabal 
re Dios * y niquijoꞌ yeꞌoc kaqꞌuin, can nicꞌatzin che yeꞌkacꞌul. Pero 

man queꞌkacꞌul xaxe chin che nakaban ayoval quiqꞌuin roma re andex 
rubanic re quinojebal. 2 Anchaꞌl re ejemplo chij re tiꞌij, yoj re can kꞌaxnak 
chic otz re ruchꞌabal re Dios pa kaveꞌ can kataman che otz nakataj ronojel, 
pero re hermanos cꞌamaje-na kas takꞌax otz pa quiveꞌ re ruchꞌabal re Dios, 
chiquivach rejeꞌ xaxe ichaj re otz yeꞌquitaj. * 3 Yoj re can nakataj ronojel, 
man queꞌkatzelaj re hermanos re man niquitaj-ta ronojel. Y re hermanos 
reꞌ man tiquibij che man otz-ta nakaban * roma can nakataj ronojel. Re 
Dios can yojrucꞌulun konojel. 4 Mareꞌ man jun nitiquir nibin chij jun chic 
hermano che man otz-ta re rubanabal. Roma re hermano reꞌ rusamajel 
chukaꞌ re Ajaf. Y cꞌaja-na re Ajaf tibin vo xa otz re rubanabal o man otz-ta. * 
Y re hermano reꞌ can man xtitzak-ta, roma ja re Ajaf re nitaꞌo richin.

5 Jecꞌo hermanos yeꞌbin che cꞌo kꞌij can cꞌo-va modo chin yeꞌchajex 
y re nicꞌaj chic kꞌij xa can man nicꞌatzin-ta che yeꞌchajex. * Y jecꞌo 
chukaꞌ hermanos yeꞌbin che ronojel kꞌij xa je junan. Y mareꞌ can 

rucꞌamon che cada jun tunojij jabal andex nuban. 6 Roma re hermanos 
re can cꞌo-va kꞌij yeꞌquichajij, quireꞌ niquiban chin niquiyaꞌ rukꞌij re 
Dios. Y quireꞌ chukaꞌ re hermanos re can man jun kꞌij niquichajij, 
quireꞌ niquiban chin niquiyaꞌ rukꞌij re Dios. Re hermanos re can 
niquitaj ronojel, quireꞌ niquiban chin niquiyaꞌ rukꞌij re Dios, can 
nikꞌalajin che quireꞌ roma can niquitioxij cha re Dios. Y quireꞌ chukaꞌ 
niquiban re hermanos re man niquitaj-ta ronojel. Quireꞌ niquiban 
chin niquiyaꞌ rukꞌij re Dios. Y chukaꞌ rejeꞌ can yeꞌtioxin cha re Dios. *

7 Tak cꞌa yoj cꞌas chach re ruchꞌulef, can otz che yoj nakaban confiar-kiꞌ 
riqꞌuin re Jesucristo y can nakayaꞌ rukꞌij. Y quireꞌ chukaꞌ tak yojcom, can otz 
che yoj nakaban confiar-kiꞌ riqꞌuin rejaꞌ y can nakayaꞌ rukꞌij. * 8 Tak cꞌa yoj cꞌas 
chach re ruchꞌulef, takayaꞌ rukꞌij re Jesucristo. Y quireꞌ chukaꞌ tak yojcom, 
takayaꞌ rukꞌij rejaꞌ. Tak cꞌa yoj cꞌas, can yoj richin re Jesucristo. Y quireꞌ chukaꞌ 
tak yojcom, can yoj richin rejaꞌ. 9 Re Jesucristo xcom y xcꞌastaj chin xoc Kajaf. * 
Jacꞌa rejaꞌ re Kajaf yoj re cꞌa yoj cꞌas y Cajaf chukaꞌ re je quiminak chic-a.

10 Pero rat, ¿anchique roma nabij che re jun hermano reꞌ man otz-
ta rubanon? ¿Y anchique roma chukaꞌ natzelaj jun hermano? Roma 
can konojel tiene que yojapon chach re Jesucristo chin che yojban 
juzgar. * 11 Anchaꞌl nubij chupan re ruchꞌabal re Dios re tzꞌiban can:

Re Ajaf nubij: Ja yen re cꞌaslic Dios y can katzij-va re nimbij,
che conojel vinak xqueꞌxuqueꞌ chinoch yen, * y xtiquibij: Can katzij-

va che ja rat re Dios. *
12 Y riqꞌuin reꞌ ndel che tzij che can xtapon-va re kꞌij tak cada jun chaka 

yoj xtakajach cuentas chach re Dios.

Man takaban cha jun hermano che nitzak pa mac
13 Mareꞌ man chic takabij che re jun hermano reꞌ man otz-ta rubanabal. Re 

nicꞌatzin che nakaban ja che takatijaꞌ kakꞌij chin che man nakaban-ta cha jun 
hermano che nitzak o nimacun. * 14 Y roma yen Pablo xa jun nbanon riqꞌuin re Ajaf 
Jesús, mareꞌ ntaman che re cosas chin nitij vo xa can yeꞌkataj ronojel man xajan-
ta chach re Dios. * Pero vo xa chach jun hermano cꞌo cosas re xajan chin che yeꞌtij, 
chach rejaꞌ can xajan-va. * 15 Y mareꞌ yoj re can nakataj ronojel, man takaban cha 
re hermano re man nutaj-ta ronojel chin che numalij can rucꞌoꞌx riqꞌuin re Dios 
roma can nakataj ronojel chach, y vo xa can rutzij reꞌ xtitzak can nikꞌalajin che 
man yojovan-ta. Man takaban quireꞌ, roma re Jesucristo xcom chukaꞌ roma re 
hermano re man nutaj-ta ronojel. * 16 Chakavach yoj ronojel otz, pero vo xa jecꞌo 

nicꞌaj yeꞌbin chakij che man otz-ta, can man takaban. * 17 Roma yoj re yojcꞌo pa 
rukꞌaꞌ re Dios, man jun nuban vo xa nakataj ronojel o man nakataj-ta. * Re nicꞌatzin 
ja che nakacꞌuaj jun cꞌaslen choj y re kánma can-ta otz nunaꞌ, y re kánma can 
niquiꞌcot roma cꞌo re Espíritu Santo kaqꞌuin. 18 Y vo xa can nakaban ronojel reꞌ chin 
nakasamajij re Jesucristo, can yojka chach re Dios y chiquivach chukaꞌ * re vinak.

19 Mareꞌ takacanoj rubanic andex nakaban chin che manak-ta ayoval 
chakacojol, * y chukaꞌ can takacanoj rubanic chin che nakacukubalaꞌ 
kacꞌoꞌx chakavach-ka yoj mismo. * 20 Man takaban cha re rusamaj re Dios 
che man otz-ta, roma ronojel yeꞌkatijlaꞌ. Can katzij-va che ronojel otz 
yeꞌtij, * pero vo xa cꞌo jun hermano re nitzak roma re yeꞌkatijlaꞌ chach, 
yoj man otz-ta re nakaban. 21 Man takataj tiꞌij coma re hermanos re man 
niquitaj-ta. Man takakum vino, y man takaban xabanchique cosa re nuban 
cha jun hermano che nrajoꞌ nuyaꞌ can re Dios, nimacun o nitzak. * 22 Yoj 
kataman che chach re Dios otz nakataj ronojel, pero man takabij chique 
conojel che cꞌo che quireꞌ chukaꞌ niquiban. Vo xa can otz-va ronojel re 
nakaban y vo xa quireꞌ chukaꞌ nubij re kánma chaka, can yojquiꞌcot. 23 Pero 
vo xa caꞌeꞌ kánma tak yeꞌkataj ronojel cosas, yojmacun tak yeꞌkataj. Roma 
xabanchique cosa re nakaban riqꞌuin caꞌeꞌ kánma, can yojmacun * chach re 
Dios.

15  1 Yoj re can kꞌaxnak chic otz re ruchꞌabal re Dios pa kaveꞌ, can 
nicꞌatzin che yeꞌkacochꞌ * re hermanos re cꞌamaje-na kas takꞌax 

otz re ruchꞌabal re Dios pa quiveꞌ. Man takaban xaxe re nika chakavach 
yoj. 2 Re nicꞌatzin che nakaban ja re nika chiquivach re hermanos * che 
cꞌo otz nucꞌam-pa chique, chin quireꞌ niquiban más confiar-quiꞌ riqꞌuin 
re Dios. * 3 Roma re Jesucristo can man xuban-ta xaxe re xka chach rejaꞌ. 
Y xa coma re vinak tak xukꞌasaj tijoj-pokonal. Anchaꞌl nubij chupan re 
ruchꞌabal re Dios re tzꞌiban can: Re vinak xquijoꞌ che chava-ta rat Nataꞌ 
Dios xeꞌquibila-va re itzel tak tzij, pero xa chua yen re Acꞌajol xquibila-
va * re itzel tak tzij reꞌ. Quireꞌ nubij re tzꞌiban can. 4 Y re ruchꞌabal re Dios 
re tzꞌiban can ajuer, jeꞌtzꞌiban can chin che yoj cꞌo cosas nakatamaj. * Can 
nuban chaka che yojcochꞌon y can nucukubaꞌ kacꞌoꞌx, quireꞌ nuban chaka 
chin yojquiꞌcot nakayabej re utzil re pitinak riqꞌuin re Dios. 5 Re Dios 
nuban chaka che yojcochꞌon y nucukubaꞌ kacꞌoꞌx. Y re ninrayij yen chiva 
yex ja-ta che re Dios nuban chiva che can junan ivach. * Y can quireꞌ 
chukaꞌ xucꞌut can re Jesucristo. 6 Y can-ta nojel tiempo junan ivach chin 
niyaꞌ rukꞌij re Dios re Rutotaꞌ re Kajaf Jesucristo. *

Re Jesucristo can chin che yojrutoꞌ konojel tak xpa
7 Y chin che yex niyaꞌ chukaꞌ rukꞌij re Dios, * tibanaꞌ anchaꞌl xuban re 

Jesucristo, rejaꞌ xixrucꞌul. Yex can ticꞌulu-iviꞌ y tijola-iviꞌ. 8 Quireꞌ nimbij 
chiva, roma re Jesucristo can xojrutoꞌ konojel tak xpa. Xpa chin xojrutoꞌ 
yoj re yoj israelitas re banon re circuncisión chaka, chin xucꞌut chakavach 
che re Dios can nuban-va re nubij. * Can jacꞌa re Jesucristo re xcꞌamo-pa re 
utzil re rubin can re Dios che nuyaꞌ chique re kavinak xeꞌcꞌueꞌ ajuer can. 9 Y 
mareꞌ re man je israelitas-ta * niquiyaꞌ chukaꞌ rukꞌij re Dios roma xujoyovaj 
quivach. Anchaꞌl nubij chupan re ruchꞌabal re Dios re tzꞌiban can:

Can xtinyaꞌ akꞌij junan quiqꞌuin re vinak re man je israelitas-ta,
y xtimbixaj re abeꞌ.
Quireꞌ nubij re tzꞌiban can.

10 Y chukaꞌ re ruchꞌabal re Dios nubij:
Yex re man yix israelitas-ta, quixquiꞌcot * quiqꞌuin re israelitas, re 

rutenemit re Dios.
Quireꞌ nubij chupan re tzꞌiban can.

11 Y chukaꞌ nubij:
Tiyaꞌ rukꞌij * re Ajaf chiyixnojel yex re man yix israelitas-ta.
Conojel vinak tiquiyaꞌ rukꞌij re Dios.
Quireꞌ nubij chupan re tzꞌiban can.

12 Y re Isaías re rusamajel re Dios re xbex profeta cha, rutzꞌiban can:
Cꞌo jun rey-rumam re Isaí xticꞌueꞌ *
y xtoꞌrbanaꞌ gobernar pa quiveꞌ re man je israelitas-ta,
y re vinak reꞌ can xtiquiyabej che niquivel utzil riqꞌuin.
Quireꞌ nubij re ruchꞌabal re Dios re tzꞌiban can roma re Isaías.

13 Re Dios nuban chaka che nakayabej-apo re utzil re pitinak riqꞌuin 
rejaꞌ. Y re ninrayij yen chiva, ja che re Dios nuban chiva yex che camas 
yixquiꞌcot y chukaꞌ re ivánma can-ta otz nunaꞌ. Quireꞌ xtuban chiva roma 
iniman rejaꞌ. Xquixrutoꞌ riqꞌuin re ru-poder re Espíritu Santo, chin quireꞌ 
can riqꞌuin ronojel ivánma niyabej-apo re utzil re pitinak riqꞌuin re Dios.

14 Hermanos, yen ntaman che can otz-va re icꞌaslen. Ntaman chukaꞌ che 
camas inaꞌoj * y mareꞌ tak can yixtiquir nicukubaꞌ icꞌoꞌx yex mismo y quireꞌ 
chukaꞌ niban chique re nicꞌaj chic ivchibil-iviꞌ. * 15 Pero cꞌo nicꞌaj cosas re 
nicꞌatzin che xinataj chiva, y man ximpokonaj-ta xintzꞌibaj-a chupan re carta 
reꞌ. Xintzꞌibaj-a chiva roma can ncꞌulun re utzil pitinak riqꞌuin re Dios, 16 y 
xuban chua che xinoc rusamajel re Jesucristo chin che nintzijoj chique re vinak 
re man je israelitas-ta, * re utzulaj ruchꞌabal re Dios re nibex evangelio cha. Y 

chin quireꞌ rejeꞌ niquijach re quicꞌaslen cha re Dios roma re nusamaj yen. Rejeꞌ 
can yeꞌka-va chach re Dios, roma re Espíritu Santo nuchꞌojersaj re quicꞌaslen.

17 Re Jesucristo cꞌo viqꞌuin, y mareꞌ yen camas yinquiꞌcot riqꞌuin re samaj 
re yiꞌon chua roma re Dios. 18 Yen man yintiquir-ta yinchꞌo vo xa mana-ta re 
nusamaj nintzijoj chiva, y chin che nbanon re samaj reꞌ, can ja re Jesucristo 
re acusayon vichin. * Y mareꞌ je qꞌuiy chique re vinak re man je israelitas-ta 
re yeꞌniman chin re Jesucristo. * Niquinimaj roma can niquicꞌaxaj re utzulaj 
chꞌabal re nintzijoj chique y chukaꞌ roma can niquitzꞌat re nubanabal. 
19 Y chukaꞌ can xeꞌquitzꞌat re milagros re xeꞌmban. Re Espíritu Santo can 
nuya-va poder chua chin che yeꞌmban milagros * chin che nikꞌalajin che 
can katzij-va che ja re ruchꞌabal re Dios re nintzijoj. Yen xintzijoj re utzulaj 
chꞌabal chin re Dios pa tenemit Jerusalén y quireꞌ chukaꞌ ximban pa tak 
nicꞌaj chic tenemit, y xinapon chukaꞌ cꞌa chupan re nación rubiniꞌan Ilírico. 
Can ronojel-va re lugar reꞌ xintzijoj-va re utzulaj ruchꞌabal re Jesucristo re 
nibex evangelio cha. 20 Quireꞌ nimban roma camas ninjoꞌ ninyaꞌ rutzijol 
re utzulaj chꞌabal pa tak lugar re man quitaman-ta che can nicꞌatzin che 
niquinimaj re Jesucristo, y mana-ta chupan re lugar re ancheꞌ tzꞌamon chic 
rutzijosic * coma nicꞌaj chic samajelaꞌ. 21 Y tak quireꞌ nimban, can nuban 
cumplir re nubij chupan re ruchꞌabal re Dios:

Che re vinak re man jun quicꞌaxan chij re Cristo, can xtiquicꞌaxaj, *
y tak xtitzijos chique chij rejaꞌ, can jabal xtakꞌax pa quiveꞌ.
Quireꞌ nubij chupan re tzꞌiban can.

Re Pablo nrajoꞌ niba chiquitzꞌetic re hermanos re jecꞌo pa Roma
22 Y roma camas ninjoꞌ nintzijoj re ruchꞌabal re Dios chique re man 

quicꞌaxan-ta, mareꞌ man yintiquirnak-ta yin-aponak iviqꞌuin yex * re yixcꞌo pa 
Roma. 23 Jacꞌa vocame xinqꞌuis-yan re nusamaj pa tak tenemit re xinataj-yan-
ka chiva. Y qꞌuibaꞌ xquinapon iviqꞌuin, roma can qꞌuiy-yan junaꞌ nbim-pa che 
yinapon chiꞌitzꞌetic, * 24 y yen ninojin che yinakꞌax iviqꞌuin tak xquimba pan 
España. Ninjoꞌ yincꞌue-a jun caꞌe-oxeꞌ kꞌij iviqꞌuin, chin che yex niban cha re 
vánma che niquiꞌcot. Y ninjoꞌ chukaꞌ che niya-ta-a re nicꞌatzin chua chin re 
nubey. 25 Pero vocame yimba pa Jerusalén chin che neꞌnjachaꞌ * jun ofrenda 
chique re je rajcꞌual chic re Dios re jecꞌo chireꞌ. 26 Roma re hermanos re man 
je israelitas-ta re jecꞌo vovaꞌ pa tak tenemit chin re Macedonia y Acaya, can 
xalax-pa pa cánma che niquiyaꞌ jun ofrenda chique re je rajcꞌual chic re Dios 
re jecꞌo pa Jerusalén, re camas je mebaꞌ. * 27 Can niquijoꞌ yeꞌquitoꞌ. Y camas 
otz che quireꞌ niquiban, roma can yojtiquir nakabij che cꞌo quicꞌas quiqꞌuin re 
israelitas. Roma ja re israelitas re xeꞌtzijon re ruchꞌabal re Dios chiquivach, y 

mareꞌ can rucꞌamon chukaꞌ che rejeꞌ yeꞌquitoꞌ * baꞌ re israelitas. 28 Y cꞌaja tak 
xtinjach can re ofrenda reꞌ xquinakꞌax iviqꞌuin yex, roma yen cꞌa pan España 
ninjoꞌ yinapon-va. 29 Y ntaman che tak xquinapon iviqꞌuin, camas utzil xticꞌul 
roma re utzulaj ruchꞌabal * re Jesucristo re xtincꞌuaj-a chiva.

30 Hermanos, ja re Jesucristo re Kajaf, y re Espíritu Santo banayon 
cha re kánma che nijovan. * Mareꞌ nincꞌutuj utzil chiva che can-ta riqꞌuin 
ronojel ivánma xtiban orar * pa nueꞌ. Yen nincꞌutuj utzil cha re Dios. 
Y can-ta quireꞌ chukaꞌ ninjoꞌ che niban yex, 31 che man-ta xquinka pa 
quikꞌaꞌ * vinak re man quiniman-ta re Jesucristo re jecꞌo chireꞌ pa Judea. 
Y chukaꞌ xticꞌutuj-ta cha re Dios che re je rajcꞌual chic re Dios re jecꞌo 
pa tenemit Jerusalén, can-ta jabal rucꞌulic xtiquiban cha re ofrenda re 
xtinjach chique. 32 Chin quireꞌ, can niquiꞌcot-ta re vánma tak xquinapon 
iviqꞌuin vo xa ja quireꞌ re nurayij re Dios, * y xquinuxlan-ta-a baꞌ iviqꞌuin. 
33 Ja re Dios re nibano cha re kánma che otz nunaꞌ roma kaniman * chic, y 
can-ta nicꞌueꞌ re Dios iviqꞌuin * chiyixnojel. Amén.

Re Pablo nutak-a ruxnokil-quivach re hermanos

16  1 Y ninchalabej-a re hermana Febe chiva, roma rejaꞌ jun ixok re 
nisamaj pa rusamaj re Dios chiquicojol re hermanos re niquimol-

quiꞌ pa rubeꞌ re Dios re pa tenemit Cencrea. * 2 Mareꞌ can jabal rucꞌulic * 
tibanaꞌ, roma yex hermanos can rucꞌamon che quireꞌ niban chique re 
hermanos re xa jun chukaꞌ quibanon riqꞌuin re Ajaf. Re ninjoꞌ yen ja-ta 
che yex xtitoꞌ re hermana Febe riqꞌuin re ndoc cha, roma rejaꞌ can je qꞌuiy 
jeꞌrutaꞌon y quireꞌ chukaꞌ rubanon viqꞌuin yen.

3 Tiyaꞌ ruxnokil-quivach re hermana Priscila y re hermano Aquila, * re 
junan xojsamaj quiqꞌuin pa rusamaj re Jesucristo. 4 Rejeꞌ bama xeꞌcom 
chinucolic yen, y yen camas nintioxij chique. Y man xe-ta yen re yintioxin 
chique, xa can conojel re hermanos re man je israelitas-ta re niquimol-quiꞌ 
pa rubeꞌ re Dios niquitioxij chukaꞌ chique, roma re xquiban pa nu-cuenta. 
5 Y tiyaꞌ chukaꞌ ruxnokil-quivach re hermanos re niquimol-quiꞌ pa cachoch 
re hermana Priscila y re hermano Aquila. * Y tiyaꞌ chukaꞌ ruxnokil-rach re 
hermano Epeneto, rejaꞌ camas ninjoꞌ, roma ja rejaꞌ re nabey * xniman chin 
re Jesucristo pan Acaya. 6 Tiyaꞌ ruxnokil-rach re hermana María. Rejaꞌ 
camas nisamaj chiꞌicojol. 7 Tiyaꞌ chukaꞌ ruxnokil-quivach re hermanos 
Andrónico y Junias, rejeꞌ je nu-familia yen Pablo, y junan xojcꞌueꞌ 
quiqꞌuin pa cárcel. Y qꞌuiy junaꞌ tiquinimaj-va re Jesucristo. * Rejeꞌ can 

quiniman chic-va tak yen cꞌamaje-na rutzijol che ninimaj. Y rejeꞌ can 
jabal-va chukaꞌ jeꞌtzꞌeton coma re nicꞌaj chic apóstoles.

8 Tiyaꞌ ruxnokil-rach re hermano Amplias. Rejaꞌ camas ninjoꞌ roma 
runiman re Ajaf. 9 Tiyaꞌ ruxnokil-rach re hermano Urbano. Riqꞌuin rejaꞌ 
junan xojsamaj pa rusamaj re Jesucristo. Y tiyaꞌ chukaꞌ ruxnokil-rach re 
hermano Eustaquio, re camas ninjoꞌ. 10 Tiyaꞌ ruxnokil-rach re hermano 
Apeles. Rejaꞌ can kꞌalaj che rubanon confiar-riꞌ riqꞌuin re Jesucristo. 
Tiyaꞌ ruxnokil-quivach re hermanos re jecꞌo pa rachoch re Aristóbulo. 
11 Tiyaꞌ ruxnokil-rach re hermano Herodión, rejaꞌ nu-familia yen Pablo. 
Tiyaꞌ ruxnokil-quivach re hermanos re jecꞌo pa rachoch re Narciso, re 
hermanos re jecꞌo pa rachoch re ache reꞌ can jun quibanon riqꞌuin re 
Ajaf. 12 Tiyaꞌ ruxnokil-quivach re hermanas Trifena y Trifosa, rejeꞌ je 
rusamajelaꞌ re Ajaf. Tiyaꞌ ruxnokil-rach re hermana Pérsida, re camas 
ninjoꞌ, roma rejaꞌ camas samajenak pa rusamaj re Ajaf. 13 Tiyaꞌ ruxnokil-
rach re hermano Rufo. Rejaꞌ can chaꞌon * chukaꞌ roma re Ajaf. Y can 
chibil re ruteꞌ tiyaꞌ ruxnokil-rach, can anchaꞌl che nteꞌ chukaꞌ yen. 14 Tiyaꞌ 
ruxnokil-quivach re hermanos Asíncrito, Flegonte, Hermas, Patrobas, 
Hermes y re hermanos re jecꞌo quiqꞌuin. 15 Tiyaꞌ ruxnokil-quivach re 
hermanos Filólogo, Julia, re Nereo y chibil chukaꞌ re ranaꞌ, re Olimpas y 
re hermanos re jecꞌo quiqꞌuin.

16 Y chukaꞌ nimbij chiva che tikꞌetela-iviꞌ * chiyixnojel chin quireꞌ can 
nicꞌut che nijo-iviꞌ. Y ticꞌuluꞌ re ruxnokil-ivach re niquitak-a conojel re 
hermanos re niquimol-quiꞌ pa rubeꞌ re Jesucristo pa tak tenemit.

17 Hermanos, yen nimbij chiva che tichajij-iviꞌ, roma jecꞌo vinak 
re xa yeꞌquiban dividir re hermanos, y niquiban chique che yeꞌtzak, 
roma xa jun-va chic che enseñanza niquicꞌut y camas yeꞌchꞌo chij re 
katzij enseñanza re cꞌutun chivach yex. Re vinak re yeꞌbano quireꞌ 
man quixtzakeꞌ chiquij, xa tijechꞌaj-iviꞌ quiqꞌuin. * 18 Roma rejeꞌ mana-
ta rusamaj re Kajaf Jesucristo niquiban, xa ja re niquijoꞌ rejeꞌ jareꞌ 
re niquiban. Rejeꞌ rion re tzij camas otz re yeꞌquibilaꞌ, y mareꞌ jabal 
niquicꞌaxaj re hermanos re man niquinojij-ta jabal, y chaꞌnin yeꞌkꞌolotaj-a 
pa quikꞌaꞌ. * 19 Jacꞌa yex, can conojel jeꞌatamayon chic che can ninimaj-
va rutzij re Dios, y yen camas niquiꞌcot re vánma roma reꞌ. Pero ninjoꞌ 
chukaꞌ che nitamaj nicꞌueꞌ * inaꞌoj chubanic re otz y mana-ta chubanic 
re etzelal. 20 Ja re Dios re nibano cha re kánma che otz nunaꞌ roma 
kaniman chic. Y rejaꞌ can chaꞌnin xtuban chiva che yixchꞌacon chij 
re Satanás. * Y can-ta qꞌuiy utzil xticꞌul chiyixnojel riqꞌuin re Kajaf 
Jesucristo.

  ROMANOS 16

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



438

 

* 16.21 Hch. 16:1. * 16.21 Hch. 13:1. * 16.21 Hch. 17:5. * 16.22 1 Co. 16:21. 
* 16.23 1 Co. 1:14. * 16.23 Hch. 19:22. * 16.24 1 Ts. 5:28. * 16.25 1 Co. 2:7. 
* 16.25 Ro. 2:16. * 16.25 Col. 1:27. * 16.26 2 Ti. 1:10. * 16.27 1 Ti. 1:17; Jud. 25. 

21 Re hermano Timoteo * nutak-a ruxnokil-ivach. Rejaꞌ kachibil-kiꞌ 
riqꞌuin pa rusamaj re Dios. Chukaꞌ niquitak-a ruxnokil-ivach re hermanos 
Lucio, * re Jasón * y re Sosípater, rejeꞌ je nu-familia yen Pablo.

22 Y ja re Tercio re xtzꞌiban-a * re carta reꞌ chiva, y rejaꞌ nutak-a 
ruxnokil-ivach. Rejaꞌ xa jun chukaꞌ rubanon riqꞌuin re Ajaf.

23 Re hermano Gayo * nutak-a ruxnokil-ivach. Yen Pablo vocame ja 
pa rachoch re hermano Gayo yincꞌo-va roma ja rejaꞌ yaꞌyon nu-posada, 
y vovaꞌ chukaꞌ yeꞌpo-va conojel hermanos chin niquiyaꞌ rukꞌij re Dios. 
Re hermano Erasto * nutak-a ruxnokil-ivach. Ja rejaꞌ re tesorero chin re 
tenemit reꞌ. Y nutak-a chukaꞌ ruxnokil-ivach re hermano Cuarto.

24 Y can-ta qꞌuiy utzil xticꞌul chiyixnojel * riqꞌuin re Kajaf Jesucristo. Amén.

Konojel takayaꞌ rukꞌij re Dios
25 Tiyaꞌ rukꞌij re Dios. Roma xaxe rejaꞌ re nitiquir nibano chiva che 

más niban confiar-iviꞌ riqꞌuin. * Quireꞌ nubij re utzulaj chꞌabal chin re 
Jesucristo re nibex evangelio cha, * chꞌabal re nintzijoj yen. Re chꞌabal 
reꞌ man can-ta sekresam-pa roma re Dios, xa cꞌaja chupan re tiempo reꞌ 
tak xusekresaj-pa jabal. * 26 Vocame xsekresas-yan, * y mareꞌ tak nakꞌax 
pa kaveꞌ re jeꞌquitzꞌiban can re rusamajelaꞌ re Dios re xeꞌcꞌueꞌ ajuer 
can, re xbex profetas chique. Re Dios re cꞌo nojel tiempo, rubin can che 
titzijos chique conojel vinak, y jareꞌ re ntajin rubanic vocame, chin che 
tiquibanaꞌ confiar-quiꞌ riqꞌuin rejaꞌ y tiquinimaj rutzij.

27 Xaxe jun Dios cꞌo y riqꞌuin rejaꞌ cꞌo-va ronojel naꞌoj. Nojel tiempo cꞌa 
takayaꞌ rukꞌij rejaꞌ. Xaxe roma re Jesucristo tak yojtiquir nakayaꞌ rukꞌij re 
Dios. * Amén. 

Re nabey tak tzij chin re carta reꞌ

1  1 Yen Pablo, yin ru-apóstol re Jesucristo, y ja re Dios xvayon vichin 
chin xinoc apóstol, roma ja quireꞌ nrajoꞌ rejaꞌ. Yen y chibil chukaꞌ 

re hermano Sóstenes, * 2 tak nimban-a re carta reꞌ chiva yex hermanos 
re nimol-iviꞌ pa rubeꞌ re Dios, chireꞌ pa tenemit Corinto, yex re can 
chꞌojersan * chic re icꞌaslen roma re Jesucristo. Yex hermanos xixvayox 
roma re Dios chin xixoc rajcꞌual * rejaꞌ, anchaꞌl xuban quiqꞌuin re nicꞌaj 
chic hermanos re jecꞌo pa tak nicꞌaj chic tenemit re can niquiya-va rukꞌij * 
re Kajaf Jesucristo. Can jacꞌa rejaꞌ re Kajaf konojel yoj re kaniman chic 
rejaꞌ. 3 Y can-ta qꞌuiy utzil xticꞌul chiyixnojel * riqꞌuin re Kartaꞌ Dios y re 
Ajaf Jesucristo. Y chukaꞌ re ivánma can-ta otz nunaꞌ.

Re Pablo nutioxij cha re Dios roma camas qꞌuiy utzil quicꞌulun 
re hermanos re jecꞌo pa Corinto roma re Jesucristo

4 Ivoma yex * yen can nojel tiempo nintioxij cha re Dios, roma qꞌuiy 
utzil icꞌulun riqꞌuin rejaꞌ. Xaxe cꞌa roma re Jesucristo tak nicꞌul re utzil 
reꞌ. 5 Can ja rejaꞌ re xbano chiva che xixoc biyomaꞌ, roma camas qꞌuiy 
naꞌoj xicꞌul riqꞌuin y xuban chukaꞌ chiva che can jabal rubixic niban cha 
re itaman. * 6 Y can anchaꞌl-va re xtzijos chiva che yex can xticꞌul-va re 
utzil re pitinak riqꞌuin re Jesucristo, y can quireꞌ xbanataj, y vocame can 
kꞌalaj che xicꞌul-yan re utzil reꞌ roma jalatajnak chic re icꞌaslen. 7 Y roma 
re utzil icꞌulun riqꞌuin re Jesucristo, can ronojel cꞌo chic iviqꞌuin, xa can 

Re nabey carta re xutak-a 
re apóstol San Pablo chique 

re hermanos re jecꞌo 
chupan re tenemit Corinto

xe chic iyaben re kꞌij tak re Kajaf Jesucristo xtipa chic jun bey. * 8 Y re 
Kajaf Jesucristo can xquixruto-va * chupan re icꞌaslen, chin che manak-ta 
mac nilitaj pa tak * icꞌaslen tak xtapon re kꞌij che xtipa rejaꞌ. 9 Re Dios can 
nuban-va * ronojel re jeꞌrubin. Can xquixruto-va. Ja rejaꞌ re xvayon * ivichin 
chin che xa jun * niban riqꞌuin re Kajaf Jesucristo re Rucꞌajol re Dios.

Re Pablo nuchalabej chique re hermanos re jecꞌo 
pa Corinto che junan quivach tiquibanaꞌ

10 Hermanos, pa rubeꞌ re Kajaf Jesucristo nincꞌutuj utzil chiva, che junan 
ivach tibanaꞌ. * Man queꞌpa itzel tak nojebal pan ijalom chin che nijachala-iviꞌ. 
Xa can junan-ta ninojij chiyixnojel, y can junan-ta re inaꞌoj. 11 Roma ja re ru-
familia re Cloé, re xeꞌtzijon chua, che yex hermanos cꞌo ayoval chiꞌicojol chireꞌ 
pa Corinto. 12 Rejeꞌ xquitzijoj chua che yex ijachalon-iviꞌ, * roma jecꞌo yeꞌbin 
che yoj ja re Pablo nakajoꞌ. Jecꞌo nicꞌaj chic niquibij: Yoj ja re hermano Apolos * 
nakajoꞌ. Re nicꞌaj chic niquibij che yoj ja re hermano Pedro * nakajoꞌ. Y jacꞌa re 
nicꞌaj chic niquibij che can xe-va rejeꞌ re can katzij quitzekelben re Jesucristo. 
13 Can chiyixnojel yex yix richin re Jesucristo, ¿anchique roma yex man junan-
ta ivach ibanon? Yex xa yixtajin chuvichꞌic re Jesucristo. Man otz-ta che quireꞌ 
niban. Roma ja re Jesucristo re xquimisas cho cruz ivoma yex, y mana-ta yen 
Pablo. Y tak xixban bautizar, * ja che yex nitzekelbej re Jesucristo y mana-ta 
yen Pablo re yinitzekelbej. 14 Y matiox cha re Dios che re chiꞌicojol yex xaxe re 
hermano Crispo * y re hermano Gayo * re xeꞌmban bautizar. 15 Roma riqꞌuin reꞌ 
yex man yixtiquir-ta nibij che ja yen Pablo re yinitzekelbej, roma mana-ta yen 
re ximbano bautizar ivichin. 16 Chukaꞌ ximban bautizar re hermano Estéfanas * 
y re ru-familia. Y man neꞌka-ta chinucꞌoꞌx vo xa cꞌa jecꞌo nicꞌaj chic re xeꞌmban 
bautizar. Xaxe re xeꞌmbij-yan re yeꞌbeka chinucꞌoꞌx vocame. 17 Re Jesucristo 
man chin-ta cꞌa che nimban bautizar tak xinruyaꞌ pa rusamaj, * rejaꞌ xinruyaꞌ 
chin che nintzijoj re utzulaj chꞌabal chin re Dios re nibex evangelio cha. Y 
tak nintzijoj re chꞌabal reꞌ, man nincusaj-ta re naꞌoj chin re ruchꞌulef, y man 
yeꞌncusaj-ta chukaꞌ chꞌabal re camas je otz rubixic. Roma ninjoꞌ nikꞌalajin che 
ja re rucamic re Jesucristo cho cruz re cꞌo ru-poder y mana-ta re nuchꞌabal yen.

Re Dios xucusaj re Jesucristo chin yeꞌrucol re yeꞌniman richin
18 Y tak nitzijos re camic re xucꞌuaj re Jesucristo cho cruz, can 

nikꞌalajin che cꞌo ru-poder. Quireꞌ nikꞌalajin chakavach yoj re kaniman, 
y yojcolotajnak chic. Y ja re rucamic re Jesucristo re nucusaj re Dios 
chin yeꞌrucol conojel re yeꞌniman richin. * Jacꞌa re vinak re can man 

niquinimaj-ta tak nitzijos re rucamic re Jesucristo cho cruz chiquivach, 
rejeꞌ can man jun ndoc-va chique, y can xtika-va re castigo pa quiveꞌ. * 19 Y 
chiquij rejeꞌ chꞌovenak-va can re Dios, y ja quireꞌ rubin can:

Yen xtimban chique re vinak re camas quinaꞌoj chach re ruchꞌulef 
che can nisatz re quinaꞌoj.

Can xtimban chique che man jun ndoc-va re naꞌoj * cꞌo quiqꞌuin.
Quireꞌ nubij chupan re ruchꞌabal re Dios re tzꞌiban can.

20 Camanak yeꞌoc-va re vinak camas quinaꞌoj, che israelitas y re man 
je israelitas-ta. Camanak chukaꞌ yeꞌoc-va re vinak re camas otz rubixic 
niquiban cha re quitaman vovaꞌ chach re ruchꞌulef. Roma re Dios 
rubanon cha re naꞌoj * chin vovaꞌ chach re ruchꞌulef che camanak-va 
rajkalen. 21 Re Dios camas naꞌoj cꞌo riqꞌuin, y mareꞌ man xucha-ta re naꞌoj * 
chin re ruchꞌulef che riqꞌuin-ta re naꞌoj reꞌ yeꞌtiquir-ta re vinak niquitamaj 
rach rejaꞌ. Man quire-ta. Re Dios xunojij che ja re rucamic re Jesucristo re 
nucusaj chin yeꞌrucol re vinak re niquinimaj rejaꞌ. Quireꞌ xunojij re Dios, 
astapaꞌ chiquivach re vinak man jun ndoc-va. Y jareꞌ re nakatzijoj yoj.

22 Re nuvinak israelitas man niquinimaj-ta roma rejeꞌ niquijoꞌ che re Dios 
can-ta yeꞌrubanalaꞌ milagros chiquivach chin quireꞌ niquinimaj. Y chukaꞌ 
re man je israelitas-ta cama-va niquinimaj-ta roma rejeꞌ niquijoꞌ che can-ta 
nakꞌax * ronojel pa quiveꞌ, anchaꞌl niquiban riqꞌuin re naꞌoj vovaꞌ chach re 
ruchꞌulef. 23 Y yoj jacꞌa re Jesucristo re xquimisas cho cruz re nakatzijoj. Y 
reꞌ nuban chique re nuvinak israelitas che man otz-ta * niquicꞌaxaj, y chukaꞌ 
chiquivach re man je israelitas-ta manak ndoc-va. 24 Jacꞌa yoj re xojvayox roma 
re Dios chin xojrucol, israelitas y man je israelitas-ta, can kataman che re 
poder * y re naꞌoj * richin re Dios, can ja re Jesucristo. 25 Y can katzij che re naꞌoj 
re cꞌo riqꞌuin re Dios camas nem, * astapaꞌ re vinak niquinojij che re Dios yan 
ba-oc naꞌoj cꞌo riqꞌuin. Pero man jun vinak nikꞌeꞌo re runaꞌoj re Dios. Y quireꞌ 
chukaꞌ re yeꞌnojin che re Dios yan ba-oc ru-poder, pero can nakꞌax-va más 
chach re poder cꞌo riqꞌuin re vinak vovaꞌ chach re ruchꞌulef. 26 Can nikꞌalajin 
che re Dios camas naꞌoj cꞌo riqꞌuin. Tiya-na-paꞌ cuenta cha, hermanos tak 
yex xixvayox roma re Dios chin xixcolotaj, man can-ta yix qꞌuiy re cꞌo inaꞌoj 
vovaꞌ chuchꞌulef. Man can-ta * yix qꞌuiy re cꞌo autoridad pan ikꞌaꞌ chach re 
ruchꞌulef. Y man can-ta yix qꞌuiy re cꞌo ikꞌij. 27 Pero man roma-ta reꞌ, re Dios 
can xixruchaꞌ * astapaꞌ re vinak re man quiniman-ta re Dios niquibij chiva che 
manak naꞌoj iviqꞌuin. Pero re Dios can xixrucha-va, chin nikꞌalajin che re naꞌoj 
richin re ruchꞌulef manak ndoc-va. Y chukaꞌ re vinak re man quiniman-ta re 
Dios niquibij chiva che yex manak ikꞌij, pero ja re Dios re xchaꞌo ivichin. Quireꞌ 
xuban chin nikꞌalajin che re vinak re camas quikꞌij vovaꞌ chach re ruchꞌulef, 

can man jun yeꞌoc-va chach re Dios. 28 Y yex re manak ikꞌij y yixtzelas coma re 
vinak re man quiniman-ta re Dios, can ja re Dios re xixchaꞌo. Y quireꞌ chukaꞌ 
yex re nibex chiva che camanak yixoc-va, re Dios xixruchaꞌ. Quireꞌ xuban chin 
che nikꞌalajin che re camas quikꞌij vovaꞌ chach re ruchꞌulef, xa manak ndoc-
va. 29 Y quireꞌ xuban re Dios chin che man jun vinak nitiquir nubij che camas 
rukꞌij, * y nubij-ta che re Dios man jun ndoc-va cha. 30 Pero re Dios xuban chaka 
yoj che xa jun kabanon riqꞌuin re Jesucristo. Y roma re Jesucristo tak xkꞌalajin 
chakavach yoj re naꞌoj richin re Dios. Re Dios xuban chaka che xa roma re 
Jesucristo tak manak kamac ndel * chach rejaꞌ. Y xa roma chukaꞌ re Jesucristo 
tak xchꞌojersas re kacꞌaslen y xojcolotaj * chach re kamac. 31 Y mareꞌ, nikꞌalajin 
chakavach che can xe rejaꞌ re otz che nakayaꞌ rukꞌij. Anchaꞌl nubij chupan re 
ruchꞌabal re Dios re tzꞌiban can: Tak yoj nakanaꞌ che cꞌo kakꞌij, * teꞌka chakacꞌoꞌx 
che can xe-va cha re Ajaf cꞌo modo nakabij che cꞌo rukꞌij.

Re Pablo can xe-va re Jesucristo y re rucamic 
cho cruz re xutzijoj pa tenemit Corinto

2  1 Hermanos, tak yen xinapon iviqꞌuin chin xintzijoj * re ruchꞌabal 
re Dios chiva, man xincusaj-ta re naꞌoj chin re ruchꞌulef y chukaꞌ 

man xincusaj-ta chꞌabal * re camas otz rubixic. 2 Roma yen can nbin-va 
pa vánma che tak xquinapon iviqꞌuin, can xe re Jesucristo * y re rucamic 
cho cruz re xtintzijoj chiva. 3 Y tak xincꞌueꞌ iviqꞌuin, * xinaꞌ che nayon yen 
man jun cosa yintiquir nimban. Xa camas xinxibij-viꞌ roma qꞌuibaꞌ man 
yintiquir-ta nimban re rusamaj re Dios chiꞌicojol. Y mareꞌ hasta ximbarbot. 
4 Y tak xintzijoj * re ruchꞌabal re Dios chiva, can man xincusaj-ta runaꞌoj 
jun vinak, y chukaꞌ man xincusaj-ta tzij re camas otz rubixic, xa can ja re 
Espíritu Santo y re ru-poder re Dios re xsamaj pa vánma. 5 Chin quireꞌ tak 
yex xinimaj re ruchꞌabal re Dios, can xkꞌalajin-va che ja re ru-poder * re 
Dios re xbano quireꞌ chiva y mana-ta re naꞌoj cꞌo riqꞌuin jun vinak.

Re naꞌoj re nucꞌut re Pablo chiquivach re hermanos
6 Yoj can cꞌo-va naꞌoj nakacꞌut chiquivach re hermanos re can jeꞌqꞌuiynak 

chic chupan re ruchꞌabal re Dios. Y re naꞌoj reꞌ man chin-ta re ruchꞌulef, 
y man quichin-ta chukaꞌ re vinak camas quikꞌij chach re ruchꞌulef, roma 
re naꞌoj quichin re vinak re camas quikꞌij chach re ruchꞌulef xtapon re kꞌij 
tak xtiqꞌuis. 7 Re naꞌoj re nakacꞌut yoj chiquivach re hermanos ja re naꞌoj 
chin re Dios. Naꞌoj re man jun bey can-ta jabal sekresan can. Can evan-
va, pero can xsekresas chupan re ka-tiempo yoj. * Xsekresas re runojin re 

Dios che nuban. Tak cꞌamaje-na ticꞌueꞌ re ruchꞌulef, re Dios xunojij-yan * 
che yojeꞌcꞌueꞌ chilaꞌ chicaj riqꞌuin rejaꞌ re cꞌo rukꞌij, y jabal xtakabanaꞌ 
riqꞌuin. 8 Y re naꞌoj reꞌ cama-va nakꞌax-ta pa quiveꞌ re vinak camas quikꞌij 
chach re ruchꞌulef. Roma xe-ta xkꞌax pa quiveꞌ, chaꞌnin-ta xquitamaj che re 
Ajaf Jesucristo camas rukꞌij, man-ta xquitak ruquimisasic * cho cruz. 9 Can 
anchaꞌl nubij chupan re ruchꞌabal re Dios:

Man jun tzꞌeteyon * re rubanon preparar re Dios chin che nuyaꞌ 
chique re yeꞌjovan richin.

Y chukaꞌ man jun acꞌaxayon-ta y runojin-ta baꞌ, che re Dios camas 
qꞌuiy cosas rubanon preparar chaka.

Quireꞌ nubij chupan re ruchꞌabal re Dios re tzꞌiban can.
10 Jacꞌa yoj riqꞌuin re Espíritu Santo * re rutakom-pa re Dios xkatamaj-va. 
Y re Espíritu Santo can rutaman-va ronojel, hasta re namalaj tak cosas re 
jecꞌo pa ránma re nunojij re Dios rutaman.

11 Man jun vinak atamayon re andex nunojij jun chic vinak. * Roma 
xaxe re ru-espíritu rejaꞌ mismo atamayon re andex nunojij. Y chukaꞌ 
man jun atamayon re nunojij re Dios, * xa can xe re ru-Espíritu re Dios 
atamayon andex nunojij re Dios. 12 Y yoj ja re Espíritu reꞌ * re kacꞌulun, 
re pitinak riqꞌuin re Dios, y mana-ta re espíritu chin re ruchꞌulef. Ja 
re Dios yaꞌyon re Espíritu reꞌ chaka, chin che nakatamaj ronojel re 
andex nuya-pa re Dios chaka. 13 Y tak yoj nakabij * ronojel reꞌ chique 
re hermanos re jeꞌcꞌuan roma re Espíritu Santo, man yeꞌkacusaj-ta tzij 
re jeꞌpitinak riqꞌuin runaꞌoj jun vinak. Xa can yeꞌkacusaj chꞌabal re 
jeꞌpitinak riqꞌuin re Espíritu Santo, chin che yeꞌkabij re yeꞌrucꞌut rejaꞌ 
chakavach.

14 Re vinak manak re Espíritu Santo * chin re Dios quiqꞌuin, man 
niquicꞌul-ta re enseñanzas re jeꞌpitinak riqꞌuin re Espíritu Santo. 
Chiquivach rejeꞌ man jun nicꞌatzin-va * roma man nakꞌax-ta pa quiveꞌ. * 
Roma xaxe re vinak re cꞌo re Espíritu Santo quiqꞌuin, xaxe pa quiveꞌ rejeꞌ 
nakꞌax-va y quitaman che cꞌo rajkalen re enseñanzas reꞌ. 15 Yoj re yoj-
ecꞌuan * roma re Espíritu Santo yojtiquir nakabij re andex cꞌo quijkalen 
y re andex manak quijkalen. Y man jun xtibin chaka che man otz-ta re 
nakaban. 16 Anchaꞌl nubij chupan re ruchꞌabal re Dios re tzꞌiban can: Man 
jun vinak atamayon re andex nunojij re Ajaf Dios. * Y chukaꞌ man jun 
vinak re nitiquir nibin cha re Dios re andex otz che nuban. Quireꞌ nubij 
re tzꞌiban can. Jacꞌa yoj re yoj-ecꞌuan roma re Espíritu Santo, cꞌo chic re 
runaꞌoj * re Jesucristo kaqꞌuin.

Re Pablo y re Apolos quichibil-quiꞌ pa rusamaj re Dios

3  1 Hermanos, tak xincꞌueꞌ iviqꞌuin xintzꞌat re icꞌaslen, che yex man 
can-ta yix-ecꞌuan roma re Espíritu Santo. * Xa ja re nirayij yex re 

niban y man can-ta yixqꞌuiynak jabal chupan re ruchꞌabal re Jesucristo, 
xa cꞌa yix anchaꞌl acꞌolaꞌ. * Y mareꞌ cꞌa cꞌo nicꞌaj chic enseñanzas re man 
xincꞌut-ta chivach. * 2 Xaxe re enseñanzas re man can-ta je cꞌayef re xincꞌut 
chivach, roma can cꞌamaje-na kas takꞌax pan iveꞌ re nicꞌaj chic enseñanzas. 
Yix anchaꞌl acꞌolaꞌ re cꞌa yeꞌtzꞌuman * y cꞌamaje-na kas yeꞌtiquir niquitaj 
vay. Can cꞌa quireꞌ ibanon yex. 3 Yex xa can cꞌa yix-ecꞌuan roma re irayibal. 
Can man otz-ta nitzꞌat jun chic vinak re otz cꞌo. Xa can cꞌa nicꞌuxcꞌut ipan. 
Cꞌo ayoval chiꞌicojol. * Ijachalon-iviꞌ riqꞌuin re inaꞌoj. Y riqꞌuin reꞌ nikꞌalajin 
che cꞌa yix-ecꞌuan roma re irayibal riqꞌuin re yeꞌbanalaꞌ. Re icꞌaslen xa can 
junan riqꞌuin re quicꞌaslen re vinak re manak re Espíritu Santo quiqꞌuin. 
4 Yex xa can ijachalon-iviꞌ riqꞌuin re inaꞌoj. Roma jecꞌo yeꞌbin che yoj ja re 
Pablo nakajoꞌ, y jecꞌo yeꞌbin ja re hermano Apolos * niquijoꞌ. Y riqꞌuin reꞌ 
nikꞌalajin che cꞌa yix-ecꞌuan roma re irayibal.

5 ¿Anchique como re hermano Apolos, y yin anchique como yen Pablo? Yoj 
man yoj Dios-ta, yoj xa yoj rusamajelaꞌ re Dios. Rejaꞌ cada jun ruyiꞌon jun 
kasamaj yoj re kaniman chic. Re Ajaf xuchaꞌ re Apolos y xinruchaꞌ * chukaꞌ 
yen Pablo, chin xkatzijoj re ruchꞌabal chiva yex y mareꞌ tak xinimaj. 6 Yen 
xintic * re ruchꞌabal re Dios pa tak ivánma. Re hermano Apolos * xusamajij 
re chꞌabal reꞌ. Pero ja re Dios * re xbano che xqꞌuiy pa tak icꞌaslen. 7 Mareꞌ 
ja re Dios re camas rajkalen, roma ja rejaꞌ re xbano che xqꞌuiy re ruchꞌabal 
pa tak ivánma. Yen xaxe xintic re ruchꞌabal pa tak ivánma y man jun chic 
cosa ximban. Y quireꞌ chukaꞌ re hermano re xsamajin re chꞌabal reꞌ, xa can 
xe chukaꞌ reꞌ xuban. 8 Yen re xintico re ruchꞌabal re Dios pa tak ivánma, y re 
hermano re xsamajin re chꞌabal reꞌ, can yoj junan che yoj caꞌeꞌ, pero cada jun 
chaka yoj can xtucꞌul re rajal-ruqꞌuixel * según re rusamaj xuban. 9 Nimbij 
quireꞌ chiva roma ja re Dios xchaꞌo kachin chin xojoc pa rusamaj rejaꞌ, 
xuban chiva yex che xixoc anchaꞌl rulef rejaꞌ, y ja rejaꞌ re nisamajin ivichin.

Y chukaꞌ xuban chiva che xixoc anchaꞌl jun jay * re nuban rejaꞌ. 10 Re Dios 
xuban utzil chua che xinruyaꞌ chupan re rusamaj. Mareꞌ xinoc anchaꞌl jun 
ache re camas rutaman nipoban jay. Y tak xintzijoj * re ruchꞌabal re Dios chiva, 
jareꞌ xoc re ru-cimiento re jay. Pero mana-ta cꞌa yen re yimbano-a re nicꞌaj chic 
partes cha re jay. Xa jecꞌo nicꞌaj chic re yeꞌbano re jay. Y conojel re xqueꞌbano 
seguir rubanic re jay, can tiquitzꞌetaꞌ che can jabal rubanic tiquibanaꞌ cha. 

1 CORINTIOS 3  

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



445

 

* 3.11 Is. 28:16; Mt. 16:18; Ef. 2:20. * 3.11 2 Co. 11:4; Ga 1:7. * 3.13 Lc. 2:35. 
* 3.13 1 P 1:7. * 3.15 Jud. 23. * 3.16 2 Co. 6:16. * 3.18 Pr. 3:7; Is. 5:21. 
* 3.19 Job 5:13. * 3.20 Sal. 94:11. * 3.21 2 Co. 4:5. * 3.22 1 Co. 1:12. 
* 3.22 Ro. 8:38. * 3.23 Ro. 14:8; Ga. 3:29. * 4.1 Lc. 12:42. * 4.2 1 Co. 7:25. 

11 Roma re jay cꞌo chic ru-cimiento, y re cimiento reꞌ ja re Jesucristo. * Y can 
man jun chic xtitiquir xtiyiꞌo * jun chic cimiento. 12 Pero jecꞌo xqueꞌtiquir 
xtiquiyaꞌ kꞌanapuak pa rueꞌ re cimiento re cꞌo chic, chin niquiban seguir re jay, 
jecꞌo xtiquicusaj sakapuak, y jecꞌo re xqueꞌquicusaj jabojoj tak aboj. Y chukaꞌ 
jecꞌo xqueꞌcusan cheꞌ, tzꞌalam, qꞌuiem o patzꞌan chin xtiquiban-va re jay. 13 Y 
xtapon re kꞌij tak cada jun chaka yoj xtikꞌalajin * andex che samaj xkaban, vo 
xa otz o man otz-ta, roma xtitojtobex pa kꞌakꞌ. * 14 Y vo xa re jay re xkapobaꞌ pa 
rueꞌ re cimiento xtucochꞌ re kꞌakꞌ y man xticꞌat-ta, yoj xtakacꞌul rajal-ruqꞌuixel 
roma re samaj xkaban. 15 Pero vo xa xticꞌat * re jay re xkapobaꞌ, man jun rajal-
ruqꞌuixel xtakacꞌul. Pero yoj can xkojcolotaj, pero re samaj xkaban xa xticꞌat.

16 Yex itaman che yix rachoch chic re Dios * y che re Espíritu Santo chin 
re Dios cꞌo pa tak ivánma. 17 Vo xa cꞌo jun vinak nibano cha jun re can 
runiman re Dios che nitzak pa mac, re Dios can xtuban cha re nibano 
quireꞌ che noꞌrtijaꞌ tijoj-pokonal roma can xuvulaj re rachoch re Dios, y re 
rachoch re Dios can chꞌajchꞌoj-va roma can richin-va rejaꞌ, y reꞌ ja yex.

18 Man tikꞌol-iviꞌ iyon yex mismo. Vo xa cꞌo jun chiꞌicojol re nunaꞌ che 
camas qꞌuiy naꞌoj chin re ruchꞌulef rutaman, man tuban che camas rukꞌij. 
Tubanaꞌ che camanak rutaman * chin che rejaꞌ nuvel re katzij naꞌoj re 
pitinak riqꞌuin re Dios. 19 Re naꞌoj chin re ruchꞌulef xa camanak ndoc-va 
chach re Dios, anchaꞌl nubij chupan re ruchꞌabal re tzꞌiban can: Re vinak 
re can niquiban confiar-quiꞌ riqꞌuin re naꞌoj re jeꞌquitamalon, qꞌuiy bey 
jareꞌ re ndoc chique chin che niquiban re etzelal, y rutzij reꞌ * tak yeꞌka pa 
rukꞌaꞌ re Dios. 20 Y chukaꞌ nubij: Re Ajaf rutaman * re andex niquinojij re 
vinak re camas quitaman chij re naꞌoj chin re ruchꞌulef, y chukaꞌ rutaman 
che camanak ndoc-va re naꞌoj reꞌ. Quireꞌ nubij chupan re ruchꞌabal re 
Dios re tzꞌiban can. 21 Mareꞌ yex man tiban che xaxe jun vinak re camas 
rukꞌij chivach. Man timistaj che ronojel re jeꞌruyiꞌom-pa re Dios, xa can je 
ivichin-va * yex. 22 Ivichin yex re Pablo, re Apolos, re Pedro, * re ruchꞌulef, 
re cꞌaslen, re camic, re nitzꞌat vocame y re xtitzꞌat chupan re tiempo 
pitinak. * Can ronojel-va ivichin yex. 23 Y yex yix richin re Jesucristo, * y re 
Jesucristo richin re Dios.

Re Dios can nutzꞌat re samaj re niquibanalaꞌ re rusamajelaꞌ

4  1 Mareꞌ yex can nicꞌatzin che nitamaj che yoj xa yoj rusamajelaꞌ 
re Jesucristo, y xbex chaka * che nakatzijoj re cꞌa ba-oc tiempo 

tusekresaj-va re Dios. 2 Yoj re bin chaka che takasekresaj re runojin 
re Dios, can nicꞌatzin che nakaban re samaj reꞌ, * re can rucꞌamon che 

nakaban riqꞌuin. 3 Pero man jun vinak xtitiquir xtibin cha jun chic vinak 
vo xa otz o man otz-ta re rusamaj. Mareꞌ yen nimbij chiva yex, vo xa otz o 
man otz-ta nitzꞌat re nusamaj, chua yen man jun nuban. Y vo xa cꞌo chukaꞌ 
jun chique re achiꞌaꞌ re yeꞌbano gobernar y nutzꞌat-ta re nusamaj, man jun 
chukaꞌ nuban chua yen. Roma xa can man jun vinak nitiquir nibin, vo xa 
otz o man otz-ta re nusamaj. * Hasta yen mismo man yintiquir-ta nimbij vo 
xa otz o man otz-ta nimban cha re samaj. 4 Yen ninaꞌ * che can otz nbanon 
cha re samaj. Pero man roma-ta reꞌ che yintiquir nimbij che ronojel re 
nbanon, camas otz. Y can jacꞌa re Ajaf re xtitzꞌeto re nusamaj y ja rejaꞌ 
re xtibin vo xa otz ximban cha o xa man otz-ta. 5 Mareꞌ yex man chaꞌnin 
tiban juzgar * jun hermano y nibij che la jun hermano laꞌ camas otz re 
rusamaj, pero la jun chic laꞌ xa man otz-ta re rusamaj. Man tibij quireꞌ. 
Nicꞌatzin che tiyabej re kꞌij tak xtipa chic jun bey re Ajaf Jesús. * Rejaꞌ can 
xqueꞌrulisaj-pa pa sakil re banabal re man yeꞌkꞌalajin-ta y xqueꞌrusekresaj-
pa re andex che cosas re jecꞌo pa tak kánma. * Y re Dios jareꞌ tak xtubij 
chaka cada jun che yoj otz re kabanabal re xkabanalaꞌ.

6 Hermanos, ronojel re ximbij-yan tak xinchꞌo chij re hermano Apolos y 
chuij yen xa jun ejemplo, ximbij roma ninjoꞌ che nakꞌax-ta otz pan iveꞌ re 
jeꞌtzꞌiban can chupan re ruchꞌabal re Dios. Re man ninjo-ta yen, ja che yex 
niban cha jun ache che cꞌo más rukꞌij * que chach jun chic ache. 7 Yex re 
camas ikꞌij ninaꞌ, ¿anchique como biyon chiva che camas ikꞌij? Roma ronojel 
cosas re cꞌo iviqꞌuin yex ja re Dios yaꞌyon chiva. * Y vo xa quireꞌ, man jun 
nicꞌatzin-va nibij che camas ikꞌij. Xe-ta iyon yex, man-ta jun cosa cꞌo iviqꞌuin.

8 Hermanos, yex ninaꞌ che cꞌo chic ronojel cosas iviqꞌuin * y can man jun chic 
cosa nuban falta chiva. Y yex can ninaꞌ che can yix biyomaꞌ chic. Yex can ninaꞌ 
che can yix junan chic quiqꞌuin re achiꞌaꞌ re yeꞌbano gobernar re nibex reyes 
chique, y yoj can man jun chic cꞌa yojoc-va chiva. Camas-ta otz xe-ta can yix 
junan-ta chic quiqꞌuin re achiꞌaꞌ re yeꞌbano gobernar, chin quireꞌ chukaꞌ yoj 
yojoc-ta iviqꞌuin yex chin che nakaban gobernar chukaꞌ yoj. 9 Yen ninojij che 
re Dios rubanon chaka yoj re yoj apóstoles che manak kakꞌij chiquivach re 
vinak. Yoj xa can yoj anchaꞌl re achiꞌaꞌ re bin chic che queꞌquimisas, * re ángeles 
can xe yojquitzꞌat y quireꞌ chukaꞌ niquiban re vinak, can che jun ruchꞌulef 
xe yojquitzꞌat. 10 Chivach yex, yoj can yoj nacanak-va chupan re rusamaj re 
Jesucristo, jacꞌa yex camas naꞌoj icꞌulun riqꞌuin re Jesucristo. Chivach yex, 
yoj xa manak kachukꞌaꞌ, jacꞌa yex can cꞌo-va más ivuchukꞌaꞌ. Chivach yex, yoj 
can man jun kakꞌij, jacꞌa yex camas ikꞌij ninaꞌ, 11 y reꞌ can katzij-va. Roma yoj 
nakakꞌasaj viyjal, nichakeꞌj kachiꞌ, manak katziak, yojchꞌay * y manak kachoch. 

12 Yoj tak yojsamaj camas yojcos chin nakachꞌac kavay. * Y tak jecꞌo re yeꞌyokꞌo 
kachin, yoj xa nakacꞌutuj cha re Dios che tuyaꞌ re ru-bendición pa quiveꞌ. * Y 
tak re vinak camas etzelal niquiban chaka roma nakatzijoj rubeꞌ re Jesucristo, 
yoj nakacochꞌ. * 13 Tak itzel yeꞌchꞌo chakij, yoj man jun tzij nakabij chique. Pa 
ruqꞌuixel che quire-ta nakaban, yoj xa pa rubiyal yojchꞌo chique. Can quibanon 
cꞌa chaka che manak kakꞌij. Xa can anchaꞌl yoj kꞌayis yoj pokolaj chiquivach.

14 Ronojel re ximbij man chin-ta che ninyaꞌ iqꞌuex, xaxe chin che 
yiximpaxabaj, roma yex can anchaꞌl che yix vajcꞌual * ninaꞌ yen, y camas 
yixinjoꞌ. 15 Ja yen re xintzijon * re utzulaj chꞌabal chin re Dios chiva nabey. 
Yex xinimaj re Jesucristo roma re chꞌabal xintzijoj chiva, y mareꞌ yen xinoc 
anchaꞌl jun tataꞌaj chivach yex. Y astapaꞌ jecꞌo-ta je lajuj mil re yeꞌtijon 
ivichin chij re Jesucristo, xaxe yen re anchaꞌl irtaꞌ. 16 Y mareꞌ nincꞌutuj utzil 
chiva che ticꞌuaj jun cꞌaslen otz, can anchaꞌl re nucꞌaslen yen. *

17 Roma quireꞌ ninjoꞌ chiva, mareꞌ xintak-a re hermano Timoteo 
iviqꞌuin, * chin nunataj chiva re andex rubanic nicꞌuaj jun cꞌaslen riqꞌuin 
re Jesucristo, re xitamaj can tak xincꞌueꞌ chilaꞌ iviqꞌuin. Yen camas ninjoꞌ 
re hermano Timoteo. Rejaꞌ can anchaꞌl vajcꞌual nbanon cha, y rejaꞌ can 
rubanon confiar-riꞌ riqꞌuin re Ajaf. Y rejaꞌ xtubij chiva che yex can nicꞌatzin 
nicꞌuaj jun cꞌaslen otz, quireꞌ chukaꞌ nimbij yen chique conojel hermanos 
re xabancheꞌ niquimol-va-quiꞌ pa rubeꞌ re Jesucristo. 18 Pero jecꞌo 
hermanos chiꞌicojol re camas quikꞌij niquinaꞌ y mareꞌ niquinojij che yen 
man chic yinapon-ta iviqꞌuin, quireꞌ niquibij chuij. 19 Pero re niquibij xa 
rejeꞌ yeꞌnojin, roma yen xa can xquinapon-yan iviqꞌuin, vo xa quireꞌ nrajoꞌ 
re Ajaf. Y tak xquinapon, * xqueꞌntzꞌat re hermanos re niquinaꞌ che camas 
quikꞌij, pero mana-ta re quichꞌabal re más xtincꞌaxaj. Re ninjoꞌ nintamaj 
yen, vo xa can katzij che cꞌo re ru-poder re Dios quiqꞌuin. 20 Roma tak jun 
vinak can nikꞌalajin re ru-poder re Dios pa rucꞌaslen, * can katzij che cꞌo pa 
rukꞌaꞌ re Dios. Pero vo xaxe tal quireꞌ nubij, man katzij-ta che can cꞌo pa 
rukꞌaꞌ re Dios. 21 Tak yen xquinapon iviqꞌuin, ¿andex nijoꞌ che neꞌmbanaꞌ 
iviqꞌuin? * ¿Nijoꞌ che yixeꞌnchꞌolij roma man otz-ta re icꞌaslen icꞌuan, * o nijoꞌ 
nichojmersaj re icꞌaslen chin quireꞌ can riqꞌuin jun vánma camas otz y che 
camas yixinjoꞌ tak xquinapon iviqꞌuin? Pero reꞌ iviqꞌuin yex cꞌo-va.

Re Pablo nubij chique re hermanos re jecꞌo pa tenemit Corinto re 
andex rucꞌamon che niquiban roma re mac re xbanataj chiquicojol

5  1 Camas elinak rutzijol re banatajnak * chiꞌicojol. Roma cꞌo jun 
hermano can xoc-ka ruxayil * re rucaꞌn ruteꞌ. Y hasta re vinak re man 

quitaman-ta rach re Dios man jun bey banatajnak-ta quireꞌ chiquicojol. 
2 Mareꞌ otz che yixbison y yixokꞌ roma re rubanabal re jun hermano 
reꞌ, y can-ta xilisaj-yan-a chiꞌicojol. Pero yex pa ruqꞌuixel che quire-ta 
ibanon cha, xa can ninaꞌ che camas ikꞌij. Can anchaꞌl che man jun cosa 
banatajnak chiꞌicojol. 3 Yen man yincꞌo-ta-apo iviqꞌuin, pero re vánma sí 
can cꞌo-va-apo iviqꞌuin. * Y mareꞌ xinojij-yan re andex rubanic nakaban 
cha re hermano re xbano quireꞌ. 4 Y yen nimbij chiva che timola-iviꞌ pa 
rubeꞌ re Kajaf Jesucristo, y yen chukaꞌ xquincꞌue-apo, roma re vánma 
can xticꞌue-va-apo iviqꞌuin. Y re Kajaf Jesucristo can xtuya-va autoridad * 
pan ikꞌaꞌ chin xtiban re otz che niban. 5 Tibanaꞌ cha che tel-a chiꞌicojol, y 
tak ijachon chic-a pa rukꞌaꞌ re Satanás, * xtutaj pokan. Cꞌareꞌ rejaꞌ xtuyaꞌ 
can re itzel tak rayibal. Xtitzolaj-ta-pa rucꞌoꞌx. Man-ta xtiba pa kꞌakꞌ, xa 
xticolotaj-ta chupan re kꞌij tak re Ajaf Jesús xtipa chic jun bey.

6 ¿Anchique roma yex camas ikꞌij ninaꞌ y can niban che anchaꞌl che man jun 
cosa banatajnak chiꞌicojol? Yex itaman che tak niyaꞌ kꞌij cha re mac, chaꞌnin 
ninimar rach. Can anchaꞌl nuban re levadura astapaꞌ xa ba-oc nika chupan re 
harina muban, can nuxol-riꞌ chupan ronojel. Y quireꞌ chukaꞌ nuban re mac, 
mareꞌ yex xa riqꞌuin jun niyaꞌ kꞌij cha che nuban mac, xa can quireꞌ chukaꞌ 
niquitzꞌam rubanic conojel. * 7 Mareꞌ yex tilisaj-a ronojel re mac re cꞌa cꞌo 
iviqꞌuin, chin che yixoc anchaꞌl cꞌacꞌa harina muban re manak levadura riqꞌuin. 
Yex can chꞌojersan chic re icꞌaslen roma re Jesucristo tak xcom cho cruz. Rejaꞌ 
xquimisas, can anchaꞌl xeꞌquimisas re ovejas pa tak kanamakꞌij yoj re yoj 
israelitas re nibex pascua cha. * 8 Mareꞌ can takayaꞌ can ronojel mac y takachajij-
kiꞌ jabal. Takabanaꞌ anchaꞌl xquiban re kavinak israelitas. Rejeꞌ chin re namakꞌij 
rubiniꞌan pascua, can jabal xquichajij-quiꞌ chin man xquitaj-ta re xcana-vay re 
cꞌo levadura riqꞌuin. Quireꞌ chukaꞌ takabanaꞌ yoj, takachajij-kiꞌ chach re mac. * 
Takayaꞌ can rubanic ronojel etzelal y man chic takanojij re banabal re man 
je otz-ta. Kojoc anchaꞌl re xcana-vay re manak levadura riqꞌuin. Can-ta katzij 
ronojel re nakaban y nakabij, y man-ta riqꞌuin caꞌeꞌ kapalaj.

9 Chupan re jun chic carta re xintak-a iviqꞌuin, nbin-a chiva che man queꞌoc 
ivchibil * re achiꞌaꞌ y re ixokiꞌ re niquicanola-quiꞌ chin yeꞌmacun. 10 Y tak yen ximbij 
quireꞌ chiva, xa chiquij re hermanos re man otz-ta quibanabal xinchꞌo-va. Y man 
xinchꞌo-ta chiquij re vinak re man quiniman-ta re Jesucristo. Vinak re cꞌa jecꞌo 
chupan re mac. Re achiꞌaꞌ y re ixokiꞌ re niquicanola-quiꞌ chin yeꞌmacun. Vinak re 
camas niquirayij che quiqꞌuin-ta rejeꞌ cꞌo-va ronojel cosas, yeꞌlakꞌ, y chukaꞌ niquiyaꞌ 
quikꞌij re imágenes re xa vinak jeꞌbanayon-ka. Yen, can man chiquij-ta re vinak 
reꞌ xinchꞌo-va, roma vovaꞌ chuchꞌulef can nakavel-va-kiꞌ quiqꞌuin re vinak quireꞌ 
quicꞌaslen, roma vo xa man nakajo-ta yojcꞌueꞌ quiqꞌuin * tiene que nakayaꞌ can re 
ruchꞌulef. 11 Re xinjoꞌ yen ximbij chiva yex chupan re carta reꞌ ja che man quixoc 

ruchibil jun hermano re rutzꞌamon rubanic mac qui tak reꞌ. Man cꞌa quixoc ruchibil 
jun ache re nibin che rejaꞌ jun hermano chic y xa nicꞌueꞌ riqꞌuin jun ixok re man 
ruxayil-ta, y man quixoc chukaꞌ ruchibil jun ixok re nibin che rejaꞌ jun hermana 
chic y xa nicꞌueꞌ riqꞌuin jun ache re man ruchijil-ta. Y quireꞌ chukaꞌ re vinak re 
niquijoꞌ che can-ta quiqꞌuin rejeꞌ cꞌo-va ronojel cosas, re yeꞌyiꞌo quikꞌij imágenes 
re xa vinak jeꞌbanayon-ka, re yeꞌyokꞌon, re yeꞌkꞌabar, y re yeꞌlakꞌ. Y niquibij che je 
hermanos * y xa quitzꞌamon rubanic mac qui tak reꞌ man queꞌoc ivchibil, * y chukaꞌ 
nimbij chiva che can man rucꞌamon-ta che yixvaꞌ quiqꞌuin. 12 Jacꞌa pa quiveꞌ re 
vinak re man quiniman-ta re Jesucristo, mana-ta yen yimbano juzgar quichin 
roma re quicꞌaslen quicꞌuan. Xa ja re hermanos re yeꞌmacun re otz che yeꞌkaban 
juzgar, * roma rejeꞌ chakacojol yoj jecꞌo-va. 13 Re vinak re man quiniman-ta re 
Jesucristo y man chiꞌicojol-ta jecꞌo-va, ja re Dios re nibano juzgar quichin. Jacꞌa re 
hermano re cꞌo chiꞌicojol y ntajin chubanic re etzelal, * tilisaj-a chiꞌicojol.

Tak jecꞌo je caꞌeꞌ hermanos niquijoꞌ niquiban rubiyal jun 
ayoval chiquicojol, man queꞌba chiquivach re achiꞌaꞌ re 

yeꞌbano juzgar re man quiniman-ta re Jesucristo

6  1 ¿Anchique roma yex tak cꞌo jun hermano cꞌo jun cosa rubanon 
chiva xa yixba quiqꞌuin re achiꞌaꞌ re yeꞌbano juzgar re man 

quiniman-ta re Jesucristo, y man yixba-ta * quiqꞌuin re je rajcꞌual chic 
re Dios chin che ja-ta rejeꞌ re yeꞌbano rubiyal re ayoval cꞌo chiꞌicojol? 
¿Anchique roma yex man yixqꞌuex-ta tak quireꞌ niban cha jun hermano? 
2 Yex can yixtiquir niban rubiyal re yeꞌbanataj chiꞌicojol. Roma yex 
itaman che can xtapon-va re kꞌij tak konojel yoj re yoj rajcꞌual chic re 
Dios xtakaban juzgar * pa rueꞌ re ruchꞌulef. 3 Y chukaꞌ yex itaman che can 
xtapon-va re kꞌij tak yoj xtakaban juzgar pa quiveꞌ re ángeles. * Cꞌalapaꞌ 
re cosas vovaꞌ chuchꞌulef che man-ta xkojtiquir xtakaban rubiyal. 4 Y vo 
xa cꞌo jun ayoval nibanataj chiquicojol je caꞌeꞌ hermanos, chivach cꞌa yex 
queꞌsujun-va, y yex mismo quixbano rubiyal. Roma hasta re manak can-
ta quikꞌij chiquicojol re hermanos yeꞌtiquir niquiban rubiyal re cosas qui 
tak reꞌ. 5 Nimbij quireꞌ chiva chin che quixqꞌuex baꞌ. ¿La manak como jun 
hermano chiꞌicojol re cꞌo naꞌoj riqꞌuin chin che nuban rubiyal jun ayoval 
chiquicojol je caꞌeꞌ hermanos? 6 Pero yex pa ruqꞌuixel che quire-ta niban, 
xa itzꞌamon quikꞌasasic re hermanos chiquivach re achiꞌaꞌ re yeꞌbano 
juzgar. Y re achiꞌaꞌ reꞌ xa man quiniman-ta re Jesucristo.

7 Can man otz-ta nuban chiva che cꞌo ayoval chiꞌicojol. Yex más-ta otz 
che man jun etzelal niban tak cꞌo jun cosa nibex chivij y tak cꞌo jun cosa 
niban chiva. Más-ta otz che yex niyaꞌ kꞌij tak cꞌo jun cosa re nilekꞌax 

chiꞌkꞌaꞌ, que chach nicꞌuaj chach re nibano juzgar. * 8 Pero yex xa man 
quire-ta niban. Roma xa ja yex re yixbano re etzelal * y re elakꞌ. Y ronojel 
re etzelal y re elakꞌ reꞌ, can chique cꞌa re ivchibil chic-iviꞌ niban-va, re 
junan chic iniman re Jesucristo quiqꞌuin.

9 Yex itaman che re man choj-ta quicꞌaslen man xqueꞌoc-ta pa rukꞌaꞌ re 
Dios. Mareꞌ man tikꞌol-ka-iviꞌ yex mismo. Re vinak re man jeꞌcꞌulan-ta y 
niquicanola-quiꞌ chin yeꞌmacun, cama-va xqueꞌoc-ta pa rukꞌaꞌ re Dios. Y 
quireꞌ chukaꞌ xtiquicꞌalvachij re yeꞌyiꞌo quikꞌij re imágenes re xa vinak 
jeꞌbanayon-ka, re achiꞌaꞌ re cꞌo quixiylal y niquicanoj chic jun ixok, re ixokiꞌ 
re cꞌo quichijlal y niquicanoj chic jun ache, y re achiꞌaꞌ re man chic yeꞌquijo-
ta ixokiꞌ y xa quiqꞌuin chic achiꞌaꞌ niquijoꞌ yeꞌcꞌue-va, conojel re yeꞌbano 
banabal qui tak reꞌ can man xqueꞌoc-ta * pa rukꞌaꞌ re Dios. 10 Y quireꞌ chukaꞌ 
re yeꞌbano elakꞌ, re camas niquirayij che ronojel-ta cosas quiqꞌuin-ta rejeꞌ 
cꞌo-va, re yeꞌkꞌabar, re yeꞌyokꞌon, y re yeꞌquimisan chin niquiban elakꞌ, 
conojel re yeꞌbano re etzelal qui tak reꞌ man xqueꞌoc-ta pa rukꞌaꞌ re Dios. 
11 Y tak rubanon can, yex camas cꞌayef re cꞌaslen xicꞌuaj y jecꞌo chiva yex re 
xeꞌbano mac re ximbij-yan. Jacꞌa vocame chꞌajchꞌoj * chic re ivánma, yex yix 
richin chic re Dios, y man jun chic imac ndel chach re Dios. Y re utzil reꞌ 
xicꞌul xa roma re Ajaf Jesús y re Espíritu Santo chin re ka-Dios.

Re Dios man nrajo-ta che nakacꞌuaj jun itzel cꞌaslen
12 Jecꞌo yeꞌbin che yoj, yoj libre chic y mareꞌ otz nakaban xabanchique 

cosa re nakajoꞌ * nakaban. Pero yen nimbij che man ronojel-ta re nakaban 
cꞌo otz cosas nucꞌam-pa chaka. Mareꞌ yen man ninjo-ta niba vánma chij 
xabanchique cosa, roma vo xa can nakayaꞌ kánma cha xabanchique cosa 
can yojruchꞌac-va, jacꞌa re man nakaya-ta kánma cha man yojruchꞌac-ta. 
13 Y re niquibij rejeꞌ che re Dios xuban re vay chin re kapan y re kapan can 
chin-va che nucꞌul re vay, reꞌ can katzij-va. Pero re kapan y re vay xa can 
xtapon-va re kꞌij tak re Dios xtuban chique che xqueꞌqꞌuis. Re Ajaf Dios 
can xojruban chin che yojoc * richin rejaꞌ y rejaꞌ ndoc kachin yoj. Y man 
xojruban-ta chin che nakacꞌuaj jun itzel cꞌaslen. Man nrajo-ta che re achiꞌaꞌ 
y re ixokiꞌ niquicanola-quiꞌ chin yeꞌmacun. * 14 Y can anchaꞌl xuban re Dios 
cha re Ajaf Jesucristo che xcꞌastaj-a re ru-cuerpo chiquicojol re anamaꞌiꞌ, 
quireꞌ chukaꞌ xtuban chaka yoj. Can xkojrucꞌasoj-a riqꞌuin re ru-poder. *

15 Yex itaman che can yix rukꞌa-rakan re Jesucristo. Y vo xa can jun 
ibanon riqꞌuin re Jesucristo, * can man otz-ta che yex yixel-a riqꞌuin rejaꞌ 
y yixoc rukꞌa-rakan jun ixok re xa man otz-ta rucꞌaslen. Can man tujovaj 

re Dios che quire-ta nibanataj. 16 Roma vo xa jun ache nimacun riqꞌuin 
jun ixok re man otz-ta rucꞌaslen, re achel reꞌ xa jun nuban riqꞌuin re ixok 
reꞌ. Anchaꞌl nubij chupan re ruchꞌabal re Dios re tzꞌiban can: Re ache y 
re ixok * xa jun xtiquiban che je caꞌeꞌ, quireꞌ nubij chupan re ruchꞌabal re 
Dios. 17 Pero vo xa yixcꞌo riqꞌuin re Ajaf, xa jun ibanon riqꞌuin rejaꞌ. *

18 Y re Dios can nrajoꞌ che yex achiꞌaꞌ y yex ixokiꞌ man ticanola-iviꞌ chin 
yixmacun. Roma re jun mac reꞌ can itzel * mac. Camas qꞌuiy rach mac jecꞌo, 
pero man jun chic mac re can junan-ta riqꞌuin re jun mac reꞌ, re can nuyoj 
rucꞌaslen re vinak, anchaꞌl nuban re mac re niquiban re achiꞌaꞌ y re ixokiꞌ re 
niquicanola-quiꞌ chin yeꞌmacun. 19 Yex itaman che yix * rachoch re Espíritu 
Santo. Rejaꞌ pitinak riqꞌuin re Dios, y pa tak ivánma cꞌo-va. Y mareꞌ man otz-
ta che yex niban xabanchique cosa nijoꞌ niban. 20 Yex xa can pa rukꞌaꞌ chic 
cꞌa re Dios yixcꞌo-va. Xixrulokꞌ-yan. * Y mareꞌ re i-cuerpo y re ivánma can je 
richin chic rejaꞌ. Can queꞌcusaj cꞌa re caꞌeꞌ reꞌ chin niyaꞌ rukꞌij * re Dios.

Re andex otz che niquiban re jeꞌcꞌulan y re man jeꞌcꞌulan-ta

7  1 Vocame ninjoꞌ nimban contestar re preguntas re jeꞌicꞌutum-pa chupan 
re carta re xitak-pa chua. Y yen nimbij che más-ta otz che re achiꞌaꞌ y 

re ixokiꞌ man-ta yeꞌcꞌuleꞌ: * Re ixok man-ta nicꞌueꞌ ruchijil y re ache man-ta 
nicꞌueꞌ ruxayil. 2 Pero re itzel can nutaj rukꞌij chin che re achiꞌaꞌ y re ixokiꞌ 
niquicanola-quiꞌ chin yeꞌmacun. Y mareꞌ más otz * che conojel achiꞌaꞌ ticꞌueꞌ 
quixiylal y conojel ixokiꞌ ticꞌueꞌ quichijlal. 3 Y nicꞌatzin che re rurayibal * re 
ache ndoc chin re ixok y re rurayibal re ixok ndoc chin re ache. 4 Re ixok 
man nitiquir-ta nubij che re ru-cuerpo chin rejaꞌ, roma xa can richin-va re 
ruchijil. Y quireꞌ chukaꞌ re ache, man nitiquir-ta nubij che re ru-cuerpo chin 
rejaꞌ, xa can richin-va re ruxayil. 5 Mareꞌ re ixok man tukꞌat re rurayibal 
re ruchijil, y quireꞌ chukaꞌ re ache man tukꞌat re rurayibal re ruxayil. Pero 
vo xa rejeꞌ niquijoꞌ niquitzꞌam jun tiempo chin oración, otz che niquiyaꞌ 
chiquivach chin niquikꞌat-quiꞌ chach re quirayibal chin jun caꞌe-oxeꞌ kꞌij. 
Pero man can-ta otz vo xa camas qꞌuiy kꞌij niquiban quireꞌ, roma qꞌuibaꞌ man 
chic niquicochꞌ-ta y re Satanás * nuban cha re ache che niba riqꞌuin jun chic 
ixok, y nuban cha re ixok che niba chic riqꞌuin jun ache.

6 Pero man nimbij-ta chiva che can quixcꞌuleꞌ, * pero vo xa nijoꞌ yixcꞌuleꞌ 
cꞌo modo yixcꞌuleꞌ vo xa quireꞌ nijoꞌ yex, re cꞌulubic man xajan-ta. 7 Yen 
nimbij che más-ta otz, che conojel je anchaꞌl-ta yen * re manak ixok 
viqꞌuin. Pero re Dios can man junan-ta nuyaꞌ chaka cada jun, * y mareꞌ 
jun-va nuyaꞌ cha re jun y jun-va chic nuyaꞌ cha re jun.

8 Yen nimbij chique re man jeꞌcꞌulan-ta, más-ta otz che man-ta yeꞌcꞌuleꞌ 
anchaꞌl yen, y quireꞌ chukaꞌ nimbij chique re malcaniꞌ tak ixokiꞌ, che más-
ta otz che man-ta chic yeꞌcꞌuleꞌ. Más otz che choj quireꞌ yeꞌcꞌueꞌ. * 9 Pero vo 
xa man niquicochꞌ-ta re quirayibal, más otz che yeꞌcꞌuleꞌ. Roma más otz 
che yeꞌcꞌuleꞌ * que chach can nichova re cánma cha re quirayibal.

10 Vocame cꞌo jun cosa ninjoꞌ ninchalabej chique re jeꞌcꞌulan chic. Y re 
nimbij yen chique man viqꞌuin-ta yen pitinak-va. Xa riqꞌuin re Ajaf pitinak-
va: Che re ixokiꞌ jeꞌcꞌulan man tiquijach-quiꞌ * quiqꞌuin re quichijlal. 11 Pero 
vo xa cꞌo jun ixok nujach-riꞌ riqꞌuin re ruchijil, man tucanoj chic jun ache. 
Vo xa man nrajo-ta nicꞌueꞌ rion, tiba chic jun bey riqꞌuin re ruchijil re 
ruyiꞌon can. Y quireꞌ chukaꞌ re ache man tujach-riꞌ riqꞌuin re ruxayil.

12 Y chukaꞌ yen ninjoꞌ nimbij jun caꞌeꞌ tzij, pero re jun caꞌeꞌ tzij reꞌ can 
pa vánma yen elinak-va-pa, roma re Ajaf man jun cosa xubij can chij tak 
jun hermano cꞌulan riqꞌuin jun ixok re man runiman-ta re Jesucristo. 
Pero re ninjoꞌ nimbij yen chique, vo xa ja re ache xunimaj re Jesucristo 
tak jeꞌcꞌulan chic y re ixok man runiman-ta, pero re ixok nrajoꞌ nicꞌueꞌ 
riqꞌuin, re hermano reꞌ man tujach-riꞌ riqꞌuin re ruxayil. 13 Y vo xa ja re 
ixok re xunimaj re Jesucristo y re ache man runiman-ta re Jesucristo, 
pero nrajoꞌ nicꞌueꞌ riqꞌuin re hermana reꞌ, man tujach-riꞌ riqꞌuin re 
ruchijil. 14 Roma vo xa jun ache re man runiman-ta re Jesucristo y re 
ruxayil runiman chic, y re ache nrajoꞌ nicꞌueꞌ riqꞌuin re ruxayil, can 
yojtiquir nakabij che re ache reꞌ richin chic re Dios. Y vo xa ja re ixok re 
man runiman-ta re Jesucristo y re ruchijil runiman chic, y re ixok nrajoꞌ 
nicꞌueꞌ riqꞌuin re ruchijil, can yojtiquir chukaꞌ nakabij che re ixok reꞌ 
can richin chic re Dios. Y can katzij che quireꞌ, roma xe-ta man-ta katzij 
y man-ta quireꞌ chach re Dios, re cajcꞌual re je caꞌeꞌ vinak reꞌ man-ta je 
richin re Dios. Pero man quire-ta, re cajcꞌual rejeꞌ xa can je richin-va re 
Dios. 15 Pero vo xa re ache re man runiman-ta re Jesucristo nrajoꞌ nujach-
riꞌ riqꞌuin re ruxayil re runiman chic re Jesucristo, tujacha-riꞌ riqꞌuin, y re 
ruxayil man tubij che ja rejaꞌ re cꞌo rumac. Y quireꞌ chukaꞌ vo xa re ixok 
re man runiman-ta re Jesucristo nrajoꞌ nujach-riꞌ riqꞌuin re ruchijil re 
can runiman chic re Jesucristo, tujacha-riꞌ riqꞌuin, y re ruchijil man tubij 
che ja rejaꞌ re cꞌo rumac. Roma re Dios xojrayoj chin xojoc rajcꞌual y man 
nrajo-ta che nakaban ayoval. * Rejaꞌ nrajoꞌ che re kánma can-ta otz nunaꞌ. 
16 ¿Andex ataman rat ixok, qꞌuibaꞌ xa avoma rat * nicolotaj re avchijil? ¿Y 
andex chukaꞌ ataman rat ache, qꞌuibaꞌ xa avoma rat nicolotaj re avxayil?

17 Re cꞌacꞌa cꞌaslen re nuyaꞌ re Dios man nubij-ta che re achiꞌaꞌ tiquijachala-
quiꞌ quiqꞌuin re quixiylal y chukaꞌ man nubij-ta che re ixokiꞌ tiquijachala-quiꞌ 

quiqꞌuin re quichijlal. Re nubij re cꞌacꞌa cꞌaslen chaka ja che man chic 
queꞌkabanalaꞌ re banabal re man je otz-ta, y nubij chukaꞌ chaka che kojcꞌueꞌ 
anchaꞌl tak xojvayox roma re Dios. Re ancheꞌ yojruyiꞌon-va re Ajaf Dios, chireꞌ 
kojcꞌue-va, man takajal, y can takabanaꞌ anchaꞌl nrajoꞌ rejaꞌ. Y yen can ronojel 
lugar * ancheꞌ niquimol-va-quiꞌ re hermanos pa rubeꞌ re Dios, can quireꞌ nbin 
chique che tiquibanaꞌ. 18 Y vo xa jecꞌo jaꞌjun chiva yex banon re circuncisión 
chique tak xeꞌvayox roma re Dios chin che xeꞌoc rajcꞌual, vo xa banon re 
circuncisión chiva, pues quixcꞌueꞌ quireꞌ, roma reꞌ man jun cosa nuban. Y 
vo xa jecꞌo chukaꞌ jaꞌjun chiva yex re man banon-ta re circuncisión chique 
tak xeꞌvayox roma re Dios chin che xeꞌoc rajcꞌual, vo xa man banon-ta re 
circuncisión chiva, pues quixcꞌueꞌ can chukaꞌ quireꞌ. * 19 Roma man jun nuban 
vo xa banon re circuncisión chaka o vo xa man banon-ta. Re nicꞌatzin * ja che 
nakanimaj re nubij re Dios chaka. 20 Re nubij re cꞌacꞌa cꞌaslen re nuyaꞌ re Dios 
chaka, ja che man chic queꞌkabanalaꞌ re banabal * re man je otz-ta. Y chukaꞌ 
nubij che kojcꞌueꞌ anchaꞌl tak xojvayox roma re Dios. 21 Y vo xa jecꞌo jaꞌjun chiva 
yex re yixlakꞌon tak samajelaꞌ, re nibex chukaꞌ esclavos chiva, y vo xa can yix 
esclavos * tak xixvayox roma re Dios, chin che xixoc rajcꞌual, man quixbison. 
Pero vo xa yixtiquir yixoc libres, más otz chukaꞌ. 22 Yex re yix esclavos tak 
xixvayox roma re Ajaf, vocame yojtiquir nakabij che man chic yix esclavos-ta, 
roma yex yix richin * chic re Ajaf Jesucristo. Jacꞌa yex re man yix esclavos-ta tak 
xixvayox roma rejaꞌ, vocame yojtiquir nakabij che man chic yix libres-ta, roma 
can yix esclavos chic chin re Jesucristo. 23 Yex can pa rukꞌaꞌ chic re Jesucristo 
yixcꞌo-va. Xixrulokꞌ-yan. Mareꞌ can quixcꞌueꞌ pa rukꞌaꞌ rejaꞌ y man chic tirayij 
quixcꞌueꞌ pa quikꞌaꞌ * vinak re jecꞌo vovaꞌ chach re ruchꞌulef. 24 Hermanos, re 
cꞌacꞌa cꞌaslen re nuyaꞌ re Dios chaka, man nubij-ta che can takajalaꞌ rubanic 
ronojel. Re nubij re cꞌacꞌa cꞌaslen chaka, ja che man chic queꞌkabanalaꞌ re 
banabal re man je otz-ta. Y nubij chukaꞌ che can kojcꞌueꞌ anchaꞌl tak xojvayox 
roma re Dios, y man takamistaj chukaꞌ che xa jun chic kabanon riqꞌuin re Dios.

25 Y vocame ninjoꞌ yinchꞌo baꞌ chij re jun chic pregunta re icꞌutum-pa 
chua chupan re i-carta, andex otz che niban quiqꞌuin re kꞌapojiꞌ y re cꞌajolaꞌ. 
Re nimbij yen chique rejeꞌ, can pa vánma cꞌa yen elinak-va-pa. Roma re 
Ajaf man jun cosa xubij can chiquij rejeꞌ, re andex otz che niban quiqꞌuin. 
Y re xtimbij can yen chiva, cꞌo rajkalen y can otz che niban confiar-iviꞌ 
riqꞌuin, roma re Ajaf camas qꞌuiy utzil rubanon * viqꞌuin y xinruyaꞌ pa 
rusamaj. * 26 Yen nimbij y ninojij, roma camas je cꞌayef re kꞌij re yojcꞌo-va 
vocame, más-ta otz che kojcꞌueꞌ anchaꞌl kabanon. 27 Mareꞌ re hermano re 
cꞌo chic ruxayil, ticꞌueꞌ riqꞌuin. Y re hermano manak ruxayil, ticꞌueꞌ cꞌa rion. 
28 Roma vo xa yeꞌcꞌuleꞌ, can niquitaj pokan, y yen man ninjo-ta che yex nitaj 

pokan. Pero vo xa cꞌo jun hermano nrajoꞌ nicꞌuleꞌ, ticꞌuleꞌ, reꞌ man xajan-ta. 
Y quireꞌ chukaꞌ jun kꞌapoj xtan, vo xa nrajoꞌ nicꞌuleꞌ, ticꞌuleꞌ.

29 Pero re ninjoꞌ nimbij chiva hermanos, ja che teꞌka chiꞌcꞌoꞌx che xa 
man can-ta chic qꞌuiy tiempo xkojcꞌueꞌ * vovaꞌ chach re ruchꞌulef. Mareꞌ 
re hermanos re cꞌo quixiylal, man tiquiban che ja re quixiylal re más 
niba cánma chij, xa ja-ta re nrajoꞌ re Dios re más niba cánma chij. 30 Y 
re yeꞌbison, man tiquiyaꞌ kꞌij cha re bis che nuban chique che man chic 
yeꞌtiquir-ta niquiban re andex nrajoꞌ re Dios. Y quireꞌ chukaꞌ re yeꞌquiꞌcot, 
man tiquiyaꞌ kꞌij che xaxe roma camas yeꞌquiꞌcot, mareꞌ man chic yeꞌtiquir-
ta niquiban andex nrajoꞌ re Dios. Y re camas qꞌuiy cosas yeꞌquilokꞌ, man 
tiquiyaꞌ kꞌij cha re cosas re yeꞌquilokꞌ che ja-ta reꞌ re nibano chique che 
man chic yeꞌtiquir-ta niquiban re nrajoꞌ re Dios. * 31 Y quireꞌ chukaꞌ re can 
niba cánma chij re cosas re jecꞌo vovaꞌ chach re ruchꞌulef, * man tiquiyaꞌ kꞌij 
che ja-ta reꞌ re nibano * chique che man chic yeꞌtiquir-ta niquiban re andex 
nrajoꞌ re Dios. Roma ronojel re nakatzꞌat chach re ruchꞌulef, xa niqꞌuis. *

32 Yen man ninjo-ta che re cꞌaslen camas-ta cꞌayef nuban chivach, y mareꞌ 
man yixtiquir-ta niban re andex nrajoꞌ re Dios. Re ache man cꞌulan-ta, 
más nitiquir nunojij re andex nrajoꞌ re Ajaf, y can nutaj rukꞌij chin nuban * 
re andex nika chach re Ajaf. 33 Pero re ache cꞌulan chic, man can-ta más 
nitiquir nunojij re andex nrajoꞌ re Ajaf, roma ja re rusamaj vovaꞌ chach re 
ruchꞌulef jareꞌ re nunojij, y can nutaj rukꞌij chin nuban re andex nicꞌatzin 
cha rejaꞌ y cha re ruxayil. 34 Y quireꞌ chukaꞌ re kꞌapoj xtan, can man junan-
ta riqꞌuin jun ixok cꞌulan chic. Re kꞌapoj xtan, más nitiquir nunojij re andex 
nrajoꞌ re Ajaf, y can nujach re ránma y re ru-cuerpo pa rusamaj re Ajaf. 
Jacꞌa re ixok cꞌulan chic, man can-ta más nitiquir nunojij re andex nrajoꞌ 
re Ajaf, roma ja re rusamaj vovaꞌ chach re ruchꞌulef jareꞌ re nunojij, * y can 
nutaj rukꞌij chin nuban re andex nicꞌatzin cha rejaꞌ y cha re ruchijil.

35 Ronojel reꞌ ximbij chiva, xaxe chin che yixintoꞌ y man chin-ta che 
yixinkꞌat, o nimbij-ta chiva che man quixcꞌuleꞌ, man quire-ta. Re ninjoꞌ 
yen ja che yex can riqꞌuin ronojel ivánma niban re nrajoꞌ re Dios, y man-
ta jun cosa nikꞌato re nrajoꞌ re Ajaf.

36 Pero vo xa cꞌo jun tataꞌaj man ruyiꞌon-ta re rumiꞌal chin nicꞌuleꞌ, y re 
rumiꞌal cꞌo chic rujunaꞌ, y re tataꞌaj nunaꞌ che man otz-ta rubanon, roma 
man ruyiꞌon-ta kꞌij cha re rumiꞌal che nicꞌuleꞌ, y can nutzꞌat che re rumiꞌal 
nrajoꞌ nicꞌuleꞌ, tuyaꞌ cꞌa kꞌij cha chin nicꞌuleꞌ, roma vo xa nuya-a re rumiꞌal 
chin nicꞌuleꞌ, reꞌ man xajan-ta. 37 Pero vo xa re tataꞌaj nutzꞌat che re rumiꞌal 
man nicꞌatzin-ta che nicꞌuleꞌ, y chukaꞌ re rumiꞌal man can-ta nrajoꞌ nicꞌuleꞌ, re 

tataꞌaj otz nubij che man ticꞌuleꞌ y camas otz re nuban. 38 Re tataꞌaj re nuyaꞌ re 
rumiꞌal chin nicꞌuleꞌ, otz nuban. * Jacꞌa re tataꞌaj re man nuya-ta rumiꞌal chin 
nicꞌuleꞌ, más otz nuban que chach re jun re nuya-a re rumiꞌal chin nicꞌuleꞌ.

39 Jun ixok cꞌulan, can ximon * riqꞌuin re ruchijil, roma can man 
nitiquir-ta nujach-riꞌ tak cꞌa cꞌas re ruchijil. Re ley re xuyaꞌ re Dios can 
quire-va nubij. Pero vo xa nicom-a re ruchijil, cꞌo modo nicꞌuleꞌ chic 
riqꞌuin jun chic ache, vo xa quireꞌ nrajoꞌ rejaꞌ. Pero nicꞌatzin che nicꞌuleꞌ 
riqꞌuin jun ache re runiman * chic re Ajaf. 40 Pero yen nimbij che jun ixok 
malcaꞌn, más-ta otz che man-ta chic nicꞌuleꞌ jun bey, roma cha rejaꞌ más 
otz y más niquiꞌcot re ránma vo xa choj quireꞌ nicꞌueꞌ. Y yen ninojij che 
quireꞌ chukaꞌ nrajoꞌ re Espíritu Santo chin re Dios re cꞌo viqꞌuin.

Re Pablo nichꞌo chij re tiꞌij re sujun chic chiquivach 
re imágenes re xa vinak jeꞌbanayon-ka

8  1 Y vocame ninjoꞌ yinchꞌo baꞌ chij re jun chic pregunta re icꞌutum-
pa chua, ja chij re tiꞌij quichin re chicop re yeꞌquimisas chin yeꞌsuj 

chiquivach re imágenes re xa vinak jeꞌbanayon-ka. Yex qꞌuibaꞌ ninojij che 
can itaman re andex nicꞌatzin che niban, roma cꞌo naꞌoj iviqꞌuin, y can 
ninaꞌ che camas ikꞌij. Jacꞌa yen nimbij che más-ta otz che yex can nicꞌueꞌ re 
amor * iviqꞌuin, roma vo xa cꞌo amor kaqꞌuin can nuban chaka che yojqꞌuiy 
konojel. 2 Re anchique ninojin che camas qꞌuiy naꞌoj cꞌo riqꞌuin, * xa man 
quire-ta, roma man jun vinak re nitiquir nibin che can ronojel naꞌoj cꞌo 
riqꞌuin. Roma xa can nojel tiempo nicꞌatzin che nutamaj más. 3 Chach re 
Dios ja re amor jareꞌ re cꞌo más rajkalen y mana-ta re naꞌoj. Vo xa katzij 
nakajoꞌ re Dios, nikꞌalajin che yoj richin chic rejaꞌ, y rejaꞌ rutaman kavach. *

4 Vocame ninjoꞌ yinchꞌo chij re tiꞌij quichin re chicop re yeꞌquimisas chin 
yeꞌsuj chiquivach re imágenes re xa vinak jeꞌbanayon-ka. Yex nibij che man jun 
nuban vo xa nitaj re tiꞌij reꞌ, roma itaman che xaxe jun Dios cꞌo, * y re imágenes 
xa manak quijkalen. 5 Y itaman chukaꞌ che jecꞌo vinak re yeꞌbin che jecꞌo nicꞌaj 
chic dioses. Jecꞌo dioses vovaꞌ chach re ruchꞌulef, y jecꞌo dioses chilaꞌ chicaj, 
yeꞌchaꞌ. Y re tzij reꞌ ndel che tzij che can je qꞌuiy dioses jecꞌo, pero man je katzij-
ta dios * y man je katzij-ta che je ajaf. 6 Jacꞌa yoj kataman che xaxe jun Dios cꞌo, * 
re Kartaꞌ, y reꞌ ja re Dios. Riqꞌuin cꞌa rejaꞌ pitinak-va ronojel, y nrajoꞌ che yoj 
nakayaꞌ rukꞌij rejaꞌ. Kataman chukaꞌ che xaxe jun Ajaf * cꞌo, y reꞌ ja re Jesucristo. 
Xaxe roma rejaꞌ tak cꞌo ronojel. * Xaxe roma rejaꞌ tak yoj cꞌo kacꞌaslen.

7 Pero man conojel-ta hermanos quitaman che re imágenes man jun andex 
yeꞌtiquir niquiban. Jecꞌo hermanos kaqꞌuin vocame re can xquiyaꞌ quikꞌij 

  1 CORINTIOS 7 ,  8

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



456

 

* 8.7 Ro. 14:14, 23. * 8.9 Ro. 14:1, 13. * 8.12 Mt. 25:40; Hch. 9:4. 
* 8.13 Ro. 14:13, 21. * 9.1 Hch. 9:3; 18:9; 1 Ti. 2:7, 2 Ti. 1:11. * 9.2 2 Co. 3:2. 

imágenes tak cꞌamaje-na tiquinimaj re Dios cheꞌ. Pero re cánma can nunaꞌ 
y can nubij chique che vo xa niquitaj re tiꞌij re sujun chic chiquivach re 
imágenes, can xajan-va, roma rejeꞌ niquinojij che re imágenes can je cꞌas-va, 
y mareꞌ niquinojij che vo xa niquitaj re tiꞌij, niquiyaꞌ quikꞌij re imágenes. Y 
mareꞌ man niquijo-ta niquitaj re tiꞌij, roma re cánma can quireꞌ nubij * chique 
roma cꞌamaje-na kas takꞌax jabal pa quiveꞌ. 8 Can katzij che mana-ta re nakataj 
re nibano chaka che camas yoj otz chach re Dios. Vo xa nakataj re tiꞌij re 
sujun chic chiquivach re imágenes, man jun nuban, man nuban-ta chaka che 
más-ta yoj otz chach re Dios, y vo xa man nakataj-ta, man jun nuban, man 
nuban-ta chaka che man yoj otz-ta chach rejaꞌ. 9 Jacꞌa yoj yojcꞌo-va, pero vo 
xa nakataj, y yojrutzꞌat jun hermano re xa cꞌamaje-na kas takꞌax jabal pa rueꞌ, 
nakaban cha che nitzak. * 10 Yoj kataman che man jun andex nuban chaka vo 
xa nakataj. Pero vo xa cꞌo jun hermano re cꞌamaje-na kas takꞌax jabal pa rueꞌ, 
y rejaꞌ yojrutzꞌat-ta che yojcꞌo pa jun jay ancheꞌ kas yeꞌcꞌue-va re imágenes, y 
yojrutzꞌat-ta che can nakataj re tiꞌij re sujun chic chiquivach re imágenes reꞌ, 
can nakaban cha re hermano reꞌ che nutaj, xa roma xojrutzꞌat che yoj xkataj, 
astapaꞌ re ránma rejaꞌ nubij cha che man otz-ta. 11 Y vo xa re hermano reꞌ 
nitzak, can jacꞌa yoj re yojbano cha che nitzak. Yoj kataman che man jun andex 
nuban chaka vo xa nakataj re tiꞌij re sujun chic chiquivach re imágenes, pero 
qꞌuibaꞌ cꞌo jun cosa re man otz-ta nuban cha jun hermano re cꞌamaje-na kas 
takꞌax jabal pa rueꞌ. Y vo quireꞌ, cꞌayef, roma re Jesucristo xa can rutzij chukaꞌ 
rejaꞌ tak xcom cho cruz. 12 Y vo xa can yeꞌkatzak re hermanos re cꞌamaje-na kas 
takꞌax jabal re ruchꞌabal re Dios pa quiveꞌ, roma nakaban chique che niquiban 
jun cosa re nubij re cánma che man otz-ta, xa can chij cꞌa re Jesucristo 
yojyacataj-va * y yojmacun chach rejaꞌ. 13 Mareꞌ yen man nintaj-ta tiꞌij, vo xa 
nintzꞌat * che rutzij reꞌ nitzak jun hermano. Man ninjo-ta che voma yen nitzak.

Re Pablo can jun apóstol y mareꞌ cꞌo modo che 
re hermanos niquiyaꞌ re nicꞌatzin cha

9  1 Yen, yin jun apóstol chin re Jesucristo y can yin libre-va. Roma 
yen man yincꞌo-ta chuxeꞌ rutzij jun vinak. Yex itaman che yen yin 

jun apóstol. * Yen chukaꞌ xintzꞌat rach re Kajaf Jesús. Y tak yex xinimaj 
re Ajaf, roma xintzijoj re ruchꞌabal chiva, can xsamaj-va pa tak icꞌaslen 
y xujal re ibanabal. 2 Y vo xa chiquivach nicꞌaj chic vinak yen man yin 
apóstol-ta, chivach yex can yin apóstol-va. Roma yex xinimaj re Ajaf 
Jesús tak yen xintzijoj chiva, * mareꞌ can xkꞌalajin-yan chivach che yen 
can yin ru-apóstol-va re Ajaf.

3 Y yen cꞌo qꞌuiy cosa ninjoꞌ nimbij chique re yeꞌbin che man otz-ta re 
ntzꞌamon rubanic. 4 Yoj re yoj rusamajelaꞌ re Dios, can otz chukaꞌ che yojva-

yojuqꞌuiaꞌ. * 5 Y chukaꞌ yoj can otz nakaban anchaꞌl nuban re apóstol Pedro * y 
re nicꞌaj chic apóstoles. Roma rejeꞌ cꞌo quixiylal re quiniman chic re Jesucristo, 
y re ixokiꞌ reꞌ can yeꞌba chiquij re quichijlal tak yeꞌba chubanic re rusamaj 
re Dios. Y quireꞌ chukaꞌ niquiban re je ruchꞌalal * re Kajaf Jesús. 6 Yen y re 
Bernabé can otz che yojtzuk coma re hermanos. Y man rucꞌamon-ta che xaxe 
yoj caꞌeꞌ yoj re can yojsamaj * chin nakachꞌac kavay, y re nicꞌaj chic rusamajelaꞌ 
re Dios can yeꞌtzuk coma re hermanos. Mareꞌ chukaꞌ yoj can rucꞌamon-va che 
yojtzuk. 7 Tiyaꞌ pa cuenta che man jun soldado nibano che xa ja re ru-mero 
rejaꞌ nucusaj * chin nivaꞌ tak nicꞌueꞌ pa cuartel. Y quireꞌ chukaꞌ re ache aj-ticoy 
uva, * can chij reꞌ niva-va. * Quireꞌ chukaꞌ nibanataj riqꞌuin jun ache re nichajin 
quichin chicop re niquiyaꞌ leche, can niyaꞌ kꞌij cha che nukum leche roma ja 
rejaꞌ re niyitzꞌo quichin. 8 Man tinojij che re ximbij chiva xaxe nunaꞌoj yen. 
Man quire-ta. Roma xa can quireꞌ chukaꞌ nubij chupan re ley chin re Moisés. 
9 Re ley chin re Moisés re tzꞌiban can, nubij: Re buey tak nuxakꞌ rueꞌ re trigo 
can rucꞌamon che niyaꞌ kꞌij cha che nivaꞌ. Man tixim * xeꞌray. Quireꞌ nubij re 
ley. Re Dios xubij quireꞌ man roma-ta che xaxe re bueyes nujoyovaj quivach. 
10 Re Dios xubij quireꞌ roma nrajoꞌ che yoj re yoj rusamajelaꞌ yojtzuk. Anchaꞌl 
nuban jun ache re nisamaj pa juyuꞌ, rejaꞌ nuyabej re rajal * re rusamaj. Y quireꞌ 
chukaꞌ re nichꞌayo rueꞌ trigo, can nuyabej re rajal re rusamaj. 11 Y vo xa yoj 
xkatic re ruchꞌabal re Dios re man niqꞌuis-ta pa tak ivánma, y xa rutzij reꞌ 
camas qꞌuiy utzil icꞌulun riqꞌuin re Dios, entonces can rucꞌamon-va che yex cꞌo 
cosas nisipaj * chaka. Y tiyaꞌ pa cuenta che re niyaꞌ yex chaka yoj xa yeꞌqꞌuis. 
12 Roma jecꞌo nicꞌaj chic rusamajelaꞌ re Dios can cꞌo cosas niquicꞌul chiꞌikꞌaꞌ, 
cꞌalapaꞌ yoj che man-ta rucꞌamon nakacꞌul * chukaꞌ jun cosa chiꞌikꞌaꞌ yex.

Pero man roma-ta reꞌ, yoj man kabin-ta * chiva che kojitoꞌ, roma man 
nakajo-ta che re utzulaj ruchꞌabal re Jesucristo che man chic nibiyin-ta 
rutzijosic. Roma xe-ta quireꞌ kabanon chiva, qꞌuiy-ta tzij re yeꞌbilox chakij. 
Y mareꞌ yoj kacochꞌon ronojel reꞌ. 13 Pero xe-ta xkacꞌutuj-ta chiva, otz-
ta chukaꞌ, roma quireꞌ xquiban re xeꞌsamaj pa rachoch re Dios re cꞌo pa 
tenemit Jerusalén. Re xeꞌsamaj chireꞌ, xeꞌvaꞌ roma re andex xquicꞌuala-apo 
re vinak pa rachoch re Dios. Y quireꞌ chukaꞌ tak re vinak xquicꞌuaj-apo 
jun chicop o jun chic cosa chin che re sacerdotes xquisuj chach re Dios pa 
rueꞌ re altar, re sacerdotes reꞌ can cꞌo-va baꞌ xquicꞌam can chin niquitaj, * y 
yex jabal itaman che quireꞌ xquiban. 14 Y quireꞌ chukaꞌ ruchalaben can re 
Ajaf, che re yeꞌtzijon re utzulaj chꞌabal chin re Dios re nibex evangelio cha, 
queꞌtzuk coma re hermanos y tiyaꞌ chique * ronojel re nicꞌatzin. 15 Jacꞌa yen 

man jun andex re ncꞌutun-ta chiva, y chukaꞌ man nimbij-ta ronojel reꞌ chin 
quinivilij. Chua yen más otz che yincom que chach nincꞌutuj-ta jun cosa 
chiva. Roma yen camas yinquiꞌcot che man jun cosa ncꞌutun-ta chiva, y 
man ninjo-ta che cꞌo-ta jun re nilisan * re rayibal reꞌ viqꞌuin.

16 Roma xe-ta yen ncꞌutun-ta rajal re samaj nbanon chiꞌicojol, man-ta 
yinquiꞌcot pa vánma. Xa can xe-ta re samaj re bin chua roma re Dios, xa 
can xe-ta-oc reꞌ re nimban. Pero yen can cꞌo-va baꞌ más re nimban, y reꞌ ja 
re man jun cosa ncꞌutun chiva chin yinitoꞌ. Can yintajin cꞌa chutzijosic re 
utzulaj chꞌabal chin re Dios re nibex evangelio cha. Y cꞌayef nuban chua yen 
vo xa man nimban-ta re samaj reꞌ. 17 Xe-ta ja yen re xincanon re nusamaj 
reꞌ, can cꞌo-ta vajal nincꞌutuj chiva, roma re samaj nimban iviqꞌuin, pero 
re samaj reꞌ can ja-va re Dios xyiꞌo chua. * 18 Pero chukaꞌ yen can cꞌo-va jun 
cosa ninchꞌac roma nimban re samaj reꞌ. Re ninchꞌac yen ja che re vánma 
camas niquiꞌcot roma manak vajal nincꞌutuj chin nintzijoj * re utzulaj 
ruchꞌabal re Jesucristo, y yen can rucꞌamon-va xe-ta xincꞌutuj-ta vajal chiva.

19 Yen man yincꞌo-ta chuxeꞌ * rutzij jun vinak chin che ja-ta rejaꞌ re nibin 
chua re andex nimban riqꞌuin re samaj. Pa vánma yen xalax-va-pa che 
can rucꞌamon nimban re andex re nika chiquivach conojel vinak y can 
jecꞌo-ta más re yeꞌniman chin re Jesucristo. 20 Tak yincꞌueꞌ chiquicojol re 
nuvinak israelitas, yen ninaꞌ che can yin israelita, roma re ninrayij yen ja 
che re israelitas niquinimaj-ta re Jesucristo. Roma rejeꞌ can chuxeꞌ re ley 
chin re Moisés jecꞌo-va, y yen man yincꞌo-ta chic chuxeꞌ re ley reꞌ. Pero 
tak yincꞌueꞌ chiquicojol rejeꞌ, nimban * re niquijoꞌ rejeꞌ, roma ninjoꞌ che 
niquinimaj-ta re Jesucristo. 21 Y tak yincꞌueꞌ chiquicojol re vinak re man 
je israelitas-ta, re man jecꞌo-ta chuxeꞌ re ley chin re Moisés, yen can ninaꞌ 
che man yin israelita-ta. Quireꞌ nimban roma ninjoꞌ chukaꞌ che re man je 
israelitas-ta niquinimaj-ta re Jesucristo. * Pero chukaꞌ man nimbij-ta che 
yen can nimistaj can re ru-ley re Dios tak yincꞌueꞌ chiquicojol re vinak 
qui tak reꞌ, man quire-ta, can nimban * re nubij re ley re xucꞌam-pa re 
Jesucristo. 22 Can quire-va nimban quiqꞌuin conojel, can nintaj nukꞌij che je 
qꞌuiy-ta re yeꞌcolotaj voma yen. Y tak yincꞌueꞌ chiquicojol re hermanos re 
can cꞌamaje-na kas takꞌax otz pa quiveꞌ re andex che banabal re can xajan 
che yeꞌban, y andex che banabal re man xajan-ta che yeꞌban, yen can man 
nimban-ta * re banabal re can xajan chiquivach rejeꞌ, roma vo xa xtimban, 
qꞌuibaꞌ jareꞌ xtibano chique che yeꞌtzak. 23 Yen nimban ronojel reꞌ roma 
ninjoꞌ che je qꞌuiy-ta yeꞌniman re utzulaj chꞌabal chin re Dios, re nibex 
evangelio cha. Man ninjo-ta che nayon yen yincꞌulu re utzil re yeꞌrucꞌam-
pa re utzulaj chꞌabal reꞌ. Yen ninjoꞌ che konojel-ta yojcꞌulu re utzil reꞌ.

24 Yex jabal itaman che tak cꞌo jun carrera niban, can conojel cꞌa niquitaj 
quikꞌij * chin yeꞌchꞌacon-ta, pero xaxe jun re nichꞌaco re premio. Y quireꞌ 
chukaꞌ rucꞌamon che nibanataj chakacojol yoj re yoj rajcꞌual chic re Dios, 
takatijaꞌ kakꞌij chin che nakachꞌac re premio re xtuyaꞌ re Dios chaka. 
25 Conojel re niquijoꞌ yeꞌoc pa jun atzꞌanen can jabal niquichajij-quiꞌ, mareꞌ 
man niquiban-ta re man otz-ta nuban cha re qui-cuerpo. Y can tiyaꞌ pa 
cuenta che re niquichꞌac rejeꞌ, xa niqꞌuis. Jacꞌa re nakachꞌac yoj man niqꞌuis-
ta. * Mareꞌ yoj camas-va rucꞌamon che nakachajij-kiꞌ. Queꞌkabanalaꞌ re otz 
nuban chaka, * pero re man otz-ta nuban chaka, man queꞌkabanalaꞌ. 26 Mareꞌ 
yen nintaj nukꞌij y choj yimbinak chupan re bey re cꞌa ancheꞌ rucꞌamon che 
yinapon-va y man yinsatz-ta. Yen man nimban-ta anchaꞌl niquiban re vinak 
tak niquichꞌay-quiꞌ, y tak re jun nuyaꞌ jun bic kꞌaꞌ cha re jun chic, xa man 
nutzꞌam-ta. Y yen man nimban-ta quireꞌ. 27 Yen man ninya-ta kꞌij che ja-ta 
re nu-cuerpo nichꞌaco vichin, y can nimban che ja yen re yin rajaf y tunimaj 
nutzij. Roma camas-ta cꞌayef nuban chua xe-ta yen man-ta ninchꞌac * re 
premio, roma ja yen re xintzijon re ruchꞌabal re Dios chique je qꞌuiy vinak.

Man takayaꞌ quikꞌij imágenes re xa vinak jeꞌbanayon-
ka, anchaꞌl xquiban re israelitas

10  1 Hermanos, yen ninjoꞌ che yex nitamaj re andex xquiban re kavinak 
yoj re yoj israelitas re xeꞌcꞌueꞌ ajuer can. Rejeꞌ can cꞌo-va re Dios 

quiqꞌuin roma can xutak-pa jun nube re xcꞌuan quibey. * Re Dios xuban 
chukaꞌ che re Mar Rojo xujach-riꞌ, chin quireꞌ cꞌo modo xeꞌkꞌax. * 2 Tak re 
kavinak ecꞌuan quibey roma re nube y xeꞌkꞌax chupan re Mar Rojo, chij re 
Moisés jeꞌtzakatal-va roma re Dios ja re Moisés xucusaj chin xuban mandar 
pa quiveꞌ re kavinak xeꞌcꞌueꞌ ajuer can. Roma quireꞌ xeꞌbanataj quiqꞌuin re 
kavinak ajuer, yoj yojtiquir nakabij che jareꞌ tak rejeꞌ xeꞌban bautizar. Y chukaꞌ 
yojtiquir nakabij che pa rubeꞌ re Moisés xeꞌban-va bautizar, roma re kavinak 
yoj re yoj israelitas re xeꞌcꞌueꞌ ajuer can, riqꞌuin re Moisés quibanon-va confiar-
quiꞌ, mareꞌ jeꞌtzakatal chij. 3 Rejeꞌ can xquitaj re vay re xka-pa chilaꞌ chicaj 
riqꞌuin re Dios. * 4 Y chukaꞌ xquikum re yaꞌ re xuya-pa re Dios chique. Re yaꞌ 
reꞌ xel-pa chupan jun aboj. * Y re aboj reꞌ ja re Cristo, y re Cristo can binak-va 
quiqꞌuin. 5 Re kavinak xeꞌcꞌueꞌ ajuer can, xquitzꞌat ronojel re xuban re Dios 
quiqꞌuin, pero man riqꞌuin reꞌ cama-va xquinimaj-ta, roma xa bama conojel re 
man xeꞌniman-ta rutzij, y mareꞌ xeꞌcom * chupan re lugar ancheꞌ manak vinak 
re nibex desierto cha, roma re Dios can man otz-ta xeꞌrutzꞌat re vinak reꞌ roma 
man xquinimaj-ta rutzij. Rejeꞌ man xeꞌoc-ta chupan re lugar rubiniꞌan Canaán.

6 Mareꞌ man takaban anchaꞌl re xquiban rejeꞌ. Roma rejeꞌ camas xquirayij 
re andex re jecꞌo can chilaꞌ pan Egipto. Yoj man takaban quireꞌ. Man takacꞌuaj 
re bey re xquicꞌuaj rejeꞌ. 7 Rejeꞌ can xquiya-va chukaꞌ quikꞌij re imágenes re xa 
vinak jeꞌbanayon-ka, y chupan re ruchꞌabal re Dios re tzꞌiban can, nunataj che 
rejeꞌ xquiban namakꞌij tak cꞌa baꞌ tiquiban-va jun imagen: Re vinak xeꞌtzꞌuyeꞌ 
chin xeꞌva-xeꞌuqꞌuiaꞌ, y tak xeꞌcꞌachoj-yan che vaꞌin, xeꞌyacataj-a chin xquitzꞌam 
atzꞌanen y xeꞌxajoꞌ. * Quireꞌ nubij re tzꞌiban can. Yoj man takaban re andex 
xquiban rejeꞌ. Man takayaꞌ quikꞌij re imágenes re xa vinak jeꞌbanayon-ka. 8 Jecꞌo 
achiꞌaꞌ re xeꞌmacun quiqꞌuin ixokiꞌ, * y mareꞌ xa pa jun kꞌij xeꞌcom je veintitres mil 
vinak. Yoj man takaban anchaꞌl xquiban rejeꞌ. 9 Jecꞌo chukaꞌ chique rejeꞌ xquiban 
re man otz-ta, roma can xquitojtobej re Ajaf vo xa can katzij che nuya-pa re 
castigo pa quiveꞌ. Y rejeꞌ ja re cumatz * xeꞌquimisan quichin. Y yoj man takaban 
anchaꞌl re xquiban rejeꞌ. 10 Jecꞌo nicꞌaj chic re xeꞌxibixot chij re Dios, mareꞌ tak 
xtak-pa * jun ángel chin xeꞌruquimisaj. Pero yoj man takaban quireꞌ.

11 Ronojel re xquicꞌalvachij rejeꞌ, can nuban chaka che yojnojin y cꞌo qꞌuiy 
cosa chukaꞌ nubij chaka. Reꞌ jeꞌtzꞌiban can * chin che yoj re yojcꞌo chupan re 
ruqꞌuisibal tak tiempo chin re ruchꞌulef, man takacꞌalvachij chukaꞌ quireꞌ. * 
12 Mareꞌ vo xa cꞌo jun hermano re nunojij che can rubanon confiar-riꞌ riqꞌuin 
re Dios y mareꞌ man nitzak-ta, xa can nicꞌatzin che tuchajij-riꞌ jabal chin 
che man titzak. 13 Y tak yoj yojtojtobex pa kacꞌaslen, man takabij che xaxe 
yoj re yojcꞌalvachin quireꞌ, roma conojel quireꞌ niquiban pasar. Yoj xaxe 
cꞌa takabanaꞌ confiar-kiꞌ riqꞌuin re Dios che man yojruya-ta can, * y can 
kataman che quireꞌ xtuban kaqꞌuin. Roma tak rejaꞌ nutzꞌat che man chic 
yojtiquir-ta y camanak chic kachukꞌaꞌ chin nakacochꞌ re tijoj-pokonal, rejaꞌ 
can nulisaj ruchukꞌaꞌ re tijoj-pokonal reꞌ. Y tak re Dios nuyaꞌ kꞌij che quireꞌ 
nakaban pasar, can nuban chukaꞌ chaka che yojtiquir yojakꞌax * chupan 
ronojel.

14 Mareꞌ yex hermanos re camas yixinjoꞌ, can ticꞌueꞌ chiꞌcꞌoꞌx re nuban re Dios. 
Xa can tijechꞌaj-iviꞌ quiqꞌuin re yeꞌbano banabal re man je otz-ta. Man quixoc 
quichibil re vinak re niquiyaꞌ quikꞌij imágenes re xa vinak jeꞌbanayon-ka. 15 Tinojij-
na-paꞌ jabal. Yex cꞌo naꞌoj iviqꞌuin * chin che otz yixnojin, y cꞌareꞌ cꞌa tibij chua che 
vo xa katzij o xa man katzij-ta re xtimbij chiva vocame, chin nincꞌut chivach che 
can man otz-ta che yex yixoc quichibil re vinak re niquiyaꞌ quikꞌij imágenes re xa 
vinak jeꞌbanayon-ka. 16 Tak nakanataj re rucamic re Jesucristo riqꞌuin re ruyiꞌal-
uva, nakatioxij cha re Dios, roma tak nakakum re ruyiꞌal-uva reꞌ can cꞌo bendición 
nucꞌam-pa chaka, re ruqꞌuiqꞌuel re Jesucristo can junan kavach nuban chaka. 
Y quireꞌ chukaꞌ tak nakapar y nakataj re xcana-vay, xa jun nakaban * riqꞌuin re 

Jesucristo. 17 Y xaxe jun xcana-vay, pero numol kachiꞌ konojel astapaꞌ camas yoj 
qꞌuiy. Junan kavach nuban chaka. *

18 Titzꞌeta-na-paꞌ re andex xquiban re kavinak yoj re yoj israelitas. Tak rejeꞌ 
xquicꞌuaj-apo jun chicop pa rachoch re Dios chin che re sacerdotes xquisuj cha 
re Dios pa rueꞌ re altar, * rejeꞌ can bin chique che otz niquicꞌam can baꞌ riqꞌuin 
chin niquitaj. Y tak xquitaj, can xkꞌalajin che rejeꞌ junan quivach xquiban 
riqꞌuin re Dios. Y vo xa quireꞌ xquiban rejeꞌ, can ndel che tzij che tak yex 
nitaj re tiꞌij sujun chiquivach re imágenes, can junan ivach niban quiqꞌuin re 
imágenes. 19 Qꞌuibaꞌ yex ninojij che re ximbij can ndel che tzij che jun imagen 
can cꞌo rucꞌaslen, man quire-ta. Roma jun imagen xa vinak banayon-ka, mareꞌ 
man jun cosa nitiquir nuban cha re tiꞌij re nisuj chach. * 20 Y yen man nimbij-
ta che re yeꞌsuju tiꞌij chiquivach re imágenes che man jun cosa nuban chique. 
Can cꞌo-va re man otz-ta nuban chique. Re vinak re man quitaman-ta rach 
re Dios, man chach-ta re Dios niquisuj-va re tiꞌij reꞌ, xa chiquivach re itzel tak 
espíritu * niquisuj-va tak niquisuj chiquivach re imágenes. Y yen man ninjo-
ta che yex junan ivach niban quiqꞌuin re itzel tak espíritu. 21 Roma yex can 
nikum re ruyiꞌal-uva chin ninataj re rucamic re Ajaf. Y vo xa quireꞌ niban, 
man otz-ta che yex nikum chukaꞌ jun cosa re sujun chiquivach re itzel tak 
espíritu. Yex nitaj re xcana-vay chin ninataj re rucamic re Ajaf, y vo xa quireꞌ 
niban, man otz-ta nitaj chukaꞌ jun cosa chin niyaꞌ quikꞌij * re itzel tak espíritu. 
22 Man otz-ta che yex yixoc quichibil re vinak re niquiyaꞌ quikꞌij re imágenes 
re xa vinak jeꞌbanayon-ka, chin che man tipa ruyoval re Ajaf. Yex man tinaꞌ 
che cꞌo más ikꞌij que chach rejaꞌ, xa tixibij-iviꞌ niban quireꞌ. *

Yojtiquir nakaban ronojel re nakajoꞌ, pero takanojij 
jabal vo xa cꞌo otz nucꞌam-pa chique re hermanos

23 Jecꞌo chiva yex re yeꞌbin che yoj can yoj libre y otz nakaban 
xabanchique cosa nakajoꞌ nakaban. Pero yen nimbij che man ronojel-ta 
cosa re yeꞌkaban cꞌo otz nucꞌam-pa chaka. * Y man ronojel-ta re nakaban, 
nuban chique re hermanos che más-ta niqꞌuiy re quicꞌaslen riqꞌuin re 
Dios. 24 Man takaban xaxe re nika chakavach yoj, * xa can takabanaꞌ re 
nika chiquivach re vinak y cꞌo otz nucꞌam-pa chique rejeꞌ.

25 Re tiꞌij re nicꞌayex pa tak qꞌuiybal, yex otz nilokꞌ y nitaj. Manak tukꞌaj 
che yex nicꞌutuj * anchaꞌl nubij re ivánma chiva, vo xa sujun o man sujun-ta 
chiquivach imágenes re xa vinak jeꞌbanayon-ka. 26 Roma ronojel cosa riqꞌuin 
re Ajaf Dios jeꞌpitinak-va. Richin rejaꞌ re ruchꞌulef y ronojel re yeꞌqꞌuiy chach. *

27 Vo xa cꞌo jun vinak re man runiman-ta re Dios, y rejaꞌ yixruban 
invitar chin jun vaꞌin, otz yixba, pero vo xa yex nijoꞌ. Y titijaꞌ * re yeꞌruyaꞌ 

chivach, y manak tukꞌaj nicꞌutuj vo xa sujun o man sujun-ta chiquivach 
imágenes anchaꞌl nubij re ivánma chiva. 28 Pero xe-ta cꞌo jun nibin chiva: 
Re tiꞌij reꞌ man otz-ta nitij roma xa sujun chiquivach imágenes, yex man 
titaj re tiꞌij reꞌ, roma yex vo xa can nitaj chach re vinak nibin quireꞌ chiva, 
can xtiban cha che ju-va nunaꞌ ránma. Y qꞌuibaꞌ nitzak roma quireꞌ niban 
chach. Mareꞌ man titaj re tiꞌij reꞌ * chach, astapaꞌ yex itaman che ronojel 
riqꞌuin re Ajaf Dios pitinak-va y richin chukaꞌ rejaꞌ re ruchꞌulef y ronojel 
re yeꞌqꞌuiy chach. * 29 Y tak nimbij chiva che man titaj, man roma-ta che 
re ivánma yex ju-va nunaꞌ, o ja-ta yex re yixtzak, man quire-ta. Xa roma 
re ránma re jun chic, qꞌuibaꞌ ju-va nunaꞌ y hasta cꞌo modo rejaꞌ nitzak.

Pero qꞌuibaꞌ jecꞌo chiva yex re yeꞌnojin y niquibij-ka pa tak cánma: Yen 
nimbij che man rucꞌamon-ta che jun chic vinak nibano mandar pa nueꞌ 
roma nubij chua che man tintaj re tiꞌij * reꞌ, xaxe roma rejaꞌ rutaman che re 
tiꞌij reꞌ sujun chic chiquivach imágenes. 30 Y vo xa yen nintaj re tiꞌij reꞌ * y 
can nintioxij cha re Dios, man otz-ta che cꞌo tzij yeꞌbex chuij. 31 Mareꞌ yen 
nimbij chiva che can riqꞌuin ronojel ivánma tiyaꞌ rukꞌij re Dios. Tak yixva-
yixuqꞌuiaꞌ o xabanchique chic jun cosa niban, can-ta itzij yex * nucꞌul rukꞌij 
re Dios. 32 Y man tiban chique re vinak che niquimalij quicꞌoꞌx y yeꞌtzak, * xa 
can tichajij-iviꞌ che man tiban quireꞌ. Man jun anchok cha tiban-va quireꞌ, ni 
xe-ta chique re vinak israelitas, ni xe-ta chique re vinak re man je israelitas-
ta, y ni xe-ta chique chukaꞌ re je rajcꞌual chic re Dios. 33 Xa can tibanaꞌ 
anchaꞌl nimban yen. Yen man nimban-ta xaxe re nika chinoch yen. Xa 
can nojel tiempo nintaj nukꞌij chin che nimban re otz chiquivach conojel. * 
Camas je qꞌuiy vinak re yeꞌnjoꞌ yeꞌntoꞌ y yeꞌcolotaj-ta * chach re quimac.

11   1 Can tibanaꞌ anchaꞌl nimban yen, * roma yen can nimban-va 
anchaꞌl xuban re Jesucristo.

Re Pablo cꞌo cosas re nuchalabej chique re achiꞌaꞌ 
y re ixokiꞌ re quiniman re Jesucristo

2 Hermanos, yen yinquiꞌcot che can otz-va yixbinak chupan ronojel 
re icꞌaslen roma cꞌa neꞌka chiꞌcꞌoꞌx re nbin can chiva, * can jabal xicꞌul re 
enseñanzas re xinyalaꞌ chiva. * 3 Y chukaꞌ yen ninjoꞌ che yex nitamaj che ja re 
Jesucristo * re cꞌo pa quiveꞌ re achiꞌaꞌ, y re achiꞌaꞌ jecꞌo pa quiveꞌ re quixiylal. Y 
re Dios * jareꞌ cꞌo pa rueꞌ re Jesucristo. 4 Tak yoj re yoj achiꞌaꞌ nakaban orar, y 
tak cꞌo jun cosa re nakatzijoj re rubin re Dios chaka, * man otz-ta che nakayaꞌ 
jun cosa chin nakacuch pa kajalom. Roma vo xa cꞌo andex xtakacuch pa 
kajalom, can ndel che tzij che manak rukꞌij re paꞌal pa kaveꞌ. 5 Jacꞌa re ixokiꞌ * 

tak niquiban orar, o tak niquitzijoj re rubin re Dios chique, tiquicuchuꞌ jun 
tziak pa quijalom. Roma vo xa manak tziak niquicuch pa quijalom, rejeꞌ can 
niquiban che manak rukꞌij re paꞌal pa quiveꞌ. Y chukaꞌ vo xa man niquicuch-
ta tziak pa quijalom, can anchaꞌl che can quijucꞌun-a ronojel re rusumal tak 
quiveꞌ. 6 Y vo xa jecꞌo ixokiꞌ re man niquijo-ta niquicuch tziak pa quijalom, 
tiquisocaj-a re quiveꞌ, o tiquijucꞌu-a pa quijalom. * Pero vo xa yeꞌqꞌuex 
niquisocaj-a o niquijucꞌ-a pa quijalom, pues tiquicuchuꞌ cꞌa tziak pa quijalom. 
7 Yoj re yoj achiꞌaꞌ man otz-ta che nakacuch tziak pa kajalom, roma ja re 
Dios * re banayon kachin y can yoj anchaꞌl rejaꞌ, koma yoj tak nikꞌalajin rukꞌij 
re Dios, y xa roma re ixok tak nikꞌalajin rukꞌij re ruchijil. 8 Roma re nabey 
ache, can ja-va re Dios xbano richin, * y man riqꞌuin-ta jun ixok xpo-va. Jacꞌa 
tak xban re nabey ixok, re Dios xucusaj jun rubakil re ache. 9 Re Dios xuban 
re ixok roma xutzꞌat che ndoc * cha re ache, y mana-ta re ache xuban roma 
ndoc cha re ixok. 10 Mareꞌ re ixokiꞌ can tiquicuchuꞌ tziak pa quijalom, chin 
che niquicꞌut che can niquinimaj-va quitzij re quichijlal. Re ixokiꞌ can otz 
che niquiban quireꞌ, roma re ángeles can otz niquitzꞌat * che quireꞌ niquiban. 
11 Pero chach re Ajaf Dios man jun re cꞌo más rukꞌij, * vo xa ache o vo xa 
ixok, xa can yoj junan chach rejaꞌ. Re ixok can ndoc-va cha re ache y quireꞌ 
chukaꞌ re ache ndoc cha re ixok. 12 Y can katzij-va che re ixok xban riqꞌuin jun 
rubakil re ache, pero chukaꞌ re ache can riqꞌuin re ixok nalax-va, can man jun 
re cꞌo-ta más rukꞌij. Roma ja re Dios re banayon quichin conojel vinak. *

13 Y can itaman che chivach yex man otz-ta tak jun ixok man nucuch-ta 
tziak pa rujalom tak nichꞌo riqꞌuin re Dios pan oración. 14 Yex can itaman 
che jun ache cama-va otz-ta che nuyaꞌ kꞌij cha re rusumal tak rueꞌ che 
yeꞌchovomar rakan, roma vo xa nuban quireꞌ can jun qꞌuixbibal. 15 Pero 
jun ixok can otz-va che nuyaꞌ kꞌij che yeꞌchovomar rakan re rusumal 
tak rueꞌ. Roma re rusumal-rueꞌ can yiꞌon-va-pa cha chin che nutzꞌapij re 
rujalom. 16 Y qꞌuibaꞌ jecꞌo hermanos re jun-va niquinojij, * pero yen nimbij 
chique rejeꞌ che re enseñanzas re cꞌaja-oc ximbij-a chiva, can katzij-va. 
Yen y re nicꞌaj chic vichibil quireꞌ nakabij, y quireꞌ chukaꞌ niquibij conojel 
re hermanos re niquimol-quiꞌ pa rubeꞌ re Dios xabanchique lugar.

Re hermanos re jecꞌo pa tenemit Corinto xa man junan-
ta quivach tak niquiban re namalaj vaꞌin

17 Y re ninjoꞌ nimbij chiva vocame, qꞌuibaꞌ yixpokonataj tak xticꞌaxaj, roma 
man otz-ta re yixtajin chubanic. Yex tak nimol-iviꞌ pa rubeꞌ re Dios, can man 
jun otz nucꞌam-pa chiva, xa rion re man otz-ta niban mareꞌ can cꞌayef nuban 
re icꞌaslen. 18 Re nabey ninjoꞌ nimbij chiva, ja re jeꞌncꞌaxalon chivij tak yex 

nimol-iviꞌ pa rubeꞌ re Dios, che xa man junan-ta ivach ibanon. * Xa ijachalon-
iviꞌ riqꞌuin re inaꞌoj. Y yen nimbij che cꞌo nicꞌaj katzij y cꞌo nicꞌaj man katzij-ta. 
19 Pero chivach yex qꞌuibaꞌ can otz re yixtajin chubanic, can otz che ijachalon-
iviꞌ * chin yeꞌkꞌalajin re hermanos re can katzij quiniman re Jesucristo, y chukaꞌ 
yeꞌkꞌalajin re chak niquibij che je hermanos. 20 Y tak yex nibij che nimol-iviꞌ 
chin che ninataj re rucamic re Ajaf Jesucristo, can niban-va re namalaj vaꞌin, 
pero yex xa man quire-ta ndel-va chivach. 21 Roma tak nimol-iviꞌ chin niban 
re namalaj vaꞌin reꞌ, jecꞌo hermanos re xa chaꞌnin niquitaj-ka re quicꞌuan-apo 
y can man niquiya-ta baꞌ chique re hermanos re camas je mebaꞌ. * Y jecꞌo re 
man jun cosa niquitaj, y jecꞌo re can nakꞌax rueꞌ niquitaj. Y jecꞌo re man jutzꞌuj 
ruyiꞌal-uva niquikum, y jecꞌo nicꞌaj chic hasta yeꞌkꞌabar-a. 22 Anchaꞌl xa manak 
ivachoch ancheꞌ yixva-yixuqꞌuia-va * roma niban chique re nicꞌaj chic hermanos 
chin re iglesia * che camanak quikꞌij, y can niyaꞌ quiqꞌuex re hermanos re camas 
je mebaꞌ. * Roma riqꞌuin re ibanabal quireꞌ, yen can man xtinya-ta ikꞌij. Roma 
yen ninojij y nimbij chiva che can man otz-ta re yixtajin chubanic.

Tak re Jesús xuyaꞌ re xcana-vay y re ruyiꞌal-uva chique re ru-discípulos
23 Yen man quire-ta re enseñanzas re jeꞌncꞌutun chivach. Re enseñanzas 

re jeꞌncꞌutun yen chivach, can ja-va re Ajaf re xyiꞌo chua. * Y re enseñanzas 
reꞌ nubij quireꞌ: Tak re Ajaf Jesús nijach-yan pa quikꞌaꞌ re vinak, chupan re 
akꞌaꞌ reꞌ rejaꞌ xuliꞌej pa rukꞌaꞌ jun xcana-vay. 24 Y tak rejaꞌ rutioxin chic cha 
re Dios, xupar re xcana-vay, y xubij chique re ru-discípulos: Ticꞌamaꞌ cꞌa 
can y titijaꞌ re xcana-vay reꞌ, roma jareꞌ re nu-cuerpo re xtapon pa camic 
chin yixcolotaj chach re imac. Can titijaꞌ chin che yininataj. 25 Y tak xeꞌva-
yan, re Jesús xucꞌam-apo chukaꞌ re vaso re cꞌo ruyiꞌal-uva chupan, y xubij: 
Re ruyiꞌal-uva reꞌ, jareꞌ re nuqꞌuiqꞌuel re xtibiyin tak xquincom. Riqꞌuin 
re nuqꞌuiqꞌuel reꞌ, can jareꞌ xcꞌachoj * re cꞌacꞌa trato re rujovam-pa re Dios 
che nuban quiqꞌuin re vinak. Tikumuꞌ re ruyiꞌal-uva, chin che yininataj, y 
ronojel bey tak quireꞌ niban, can tibanaꞌ cꞌa chin che yex yininataj, xchaꞌ 
re Jesús chique re ru-discípulos. 26 Mareꞌ, tak yoj nakataj re xcana-vay 
y nakakum re ruyiꞌal-uva, can ja-va re rucamic re Ajaf nakasekresaj, y 
quireꞌ xtakaban-apo, cꞌa jampaꞌ xtapon re kꞌij tak xtipa chic jun bey rejaꞌ. *

Tak nakanataj re rucamic re Ajaf Jesucristo can 
cꞌo-va jun rubanic re cꞌutun chakavach

27 Mareꞌ vo xa man nakaya-ta rukꞌij re Ajaf tak nakataj re xcana-vay y 
re ruyiꞌal-uva chin nakanataj rejaꞌ, yojmacun. * Can chij cꞌa re ru-cuerpo 
y re ruqꞌuiqꞌuel rejaꞌ yojmacun-va. 28 Nabey, takatzꞌeta-ka-kiꞌ vo xa otz re 

kacꞌaslen * chach re Dios, y cꞌareꞌ cꞌa takatijaꞌ re xcana-vay y takakumuꞌ re 
ruyiꞌal-uva. 29 Roma vo xa man chin-ta che nakanataj re rucamic re Ajaf 
Jesucristo tak nakataj re xcana-vay y nakakum re ruyiꞌal-uva, can nika 
re castigo pa kaveꞌ. 30 Y mareꞌ je qꞌuiy chiva yex re manak quichukꞌaꞌ, 
je yavaꞌiꞌ y hasta jecꞌo xeꞌcom-yan-a. 31 Xe-ta yoj nakatzꞌat re kabanabal 
y nakataj kakꞌij chin che más otz re cꞌaslen nakacꞌuaj chach * re Dios, 
manak-ta castigo nuyaꞌ pa kaveꞌ. 32 Pero qꞌuiy bey re Ajaf Dios tiene que 
yojruban castigar, roma rejaꞌ can nuban chaka che nakanaꞌ ruquiꞌil * jun 
tijoj-pokonal, chin che man-ta nika re namalaj castigo pa kaveꞌ, anchaꞌl re 
xtika pa quiveꞌ re vinak re man quiniman-ta re Dios.

33 Mareꞌ hermanos, tak nimol-iviꞌ chin niban re namalaj vaꞌin chin 
ninataj re rucamic re Ajaf Jesucristo, can tiyabej-iviꞌ chin tak yixvaꞌ. 
34 Pero vo xa camas nichꞌumun ipan, más otz che can ja pa tak ivachoch 
yixva-va-pa. Yen nimbij-a ronojel reꞌ chiva roma man ninjo-ta che yex 
niban cosas re man otz-ta tak nimol-iviꞌ y mareꞌ tak nika re castigo pan 
iveꞌ. Y cꞌo nicꞌaj chic enseñanzas re anchaꞌl reꞌ re ninjoꞌ nincꞌut chivach, 
pero cꞌaja tak xquinapon iviqꞌuin, cꞌajareꞌ tak xtincꞌut chivach.

Can man junan-ta rach samaj nuyaꞌ re Espíritu Santo chaka

12  1 Hermanos, vocame ninjoꞌ yinchꞌo baꞌ chij re andex ruyiꞌon re 
Espíritu Santo * chaka konojel yoj re kaniman chic re Jesucristo. 

Y yen ninjoꞌ che yex nitamaj can jabal chij reꞌ.
2 Yen nimbij che yex cꞌa neꞌka chiꞌcꞌoꞌx re andex che cꞌaslen xicꞌuaj, tak 

cꞌamaje-na tinimaj re Dios cheꞌ. * Yex can otz xiban xinaꞌ tak xiyaꞌ quikꞌij 
imágenes re xa vinak jeꞌbanayon-ka. Y man jun chique re imágenes reꞌ 
cꞌo-ta jun cosa xuban pan i-cuenta o cꞌo-ta jun tzij xubij-pa chiva. Xa can 
otz chiva che xabancheꞌ xixcꞌuax-va y xa chin satzabal ivichin. 3 Mareꞌ 
can nicꞌatzin che yen nincꞌut re utzulaj enseñanza reꞌ chivach. Yen ninjoꞌ 
che yex nitamaj che re vinak re ecꞌuan * roma re ru-Espíritu re Dios, man 
nitiquir-ta nuyokꞌ re Jesús. Y quireꞌ chukaꞌ re vinak re man ecꞌuan-ta 
roma re Espíritu Santo, man nitiquir-ta nubij che re Jesús jareꞌ re Ajaf.

4 Y re ru-Espíritu re Dios nuban chaka che cꞌo jun samaj re yojtiquir nakaban. 
Can man junan-ta kasamaj nuyaꞌ cada jun, * pero re niyiꞌo re samaj, xaxe jun, y 
reꞌ ja re Espíritu Santo. 5 Cama-va junan-ta rach samaj yiꞌon chaka, * pero xaxe jun 
Rajaf re samaj reꞌ, y reꞌ ja re Ajaf. 6 Cama-va junan-ta rach samaj yiꞌon chaka, pero 
xaxe jun re niyiꞌo kachukꞌaꞌ * chubanic re samaj, y reꞌ ja re Dios. 7 Y riqꞌuin re samaj 
re yiꞌon chaka cada jun, nikꞌalajin che cꞌo re Espíritu Santo kaqꞌuin. * Y re samaj reꞌ 
yiꞌon chaka, chin che cꞌo otz nucꞌam-pa chaka konojel yoj re yoj hermanos. 8 Re 

Espíritu Santo nuban * chique nicꞌaj hermanos che yeꞌtiquir niquisekresaj re runaꞌoj 
re Dios. Y chique nicꞌaj chic niban chique chin che yeꞌtiquir niquiyaꞌ jun enseñanza 
re nicꞌut chiquivach roma re Espíritu Santo. 9 Re Espíritu Santo nuban chukaꞌ 
chique nicꞌaj chic hermanos che qꞌuiy cosa yeꞌtiquir niquiban roma can quibanon 
confiar-quiꞌ riqꞌuin re Dios, * y chique nicꞌaj chic nuban che yeꞌtiquir yeꞌquicꞌachojsaj 
yavaꞌiꞌ. 10 Nicꞌaj chic hermanos banon chique roma re Espíritu Santo che yeꞌtiquir 
niquiban milagros. * Jecꞌo chukaꞌ hermanos re banon chique che yeꞌtiquir niquitzijoj 
re nibex chique roma re Dios. * Y re Espíritu Santo nuban chukaꞌ chique nicꞌaj chic 
hermanos che chaꞌnin niquitzꞌat re nubij o nuban jun chic vinak, vo xa riqꞌuin re 
Dios pitinak-va * o vo xa riqꞌuin jun itzel espíritu pitinak-va. Y chique nicꞌaj chic 
re Espíritu Santo nuban che yeꞌtiquir yeꞌchꞌo pa tak nicꞌaj chic chꞌabal re man 
jeꞌquitamalon-ta. * Y chique nicꞌaj rubanon che yeꞌtiquir yeꞌquisekresaj re yeꞌquibij 
re hermanos pa tak nicꞌaj chic chꞌabal re man jeꞌquitamalon-ta. 11 Y ronojel reꞌ xaxe 
jun re nibano, y re nibano re samaj reꞌ ja re Espíritu Santo. Rejaꞌ cꞌo jun samaj re 
nuyaꞌ chaka cada jun re can yojtiquir nakaban, y man xabanchique-ta samaj nuyaꞌ 
chaka, xa can ja re andex nrajoꞌ rejaꞌ jareꞌ re nuyaꞌ chaka. *

12 Can anchaꞌl rubanon re ka-cuerpo, cꞌo rukꞌaꞌ, cꞌo rakan, cꞌo 
nakꞌarach, pero xaxe jun quibanon conojel. Y quireꞌ chukaꞌ riqꞌuin re 
Jesucristo. * 13 Roma tak xojban bautizar, xojoc ru-cuerpo rejaꞌ. Y xaxe 
jun re nitiquir nibano quireꞌ, y reꞌ ja re Espíritu Santo. Xa jun cꞌa xuban 
chaka. Y quireꞌ xkaban konojel, re je israelitas y re man je israelitas-
ta. Re hermanos re man je libres-ta re nibex esclavos chique roma jecꞌo 
chuxeꞌ rutzij jun patrón, xeꞌban chukaꞌ bautizar y xeꞌoc ru-cuerpo re 
Jesucristo. Y quireꞌ chukaꞌ re hermanos re je libres, re man jecꞌo-ta chuxeꞌ 
rutzij jun patrón. Can konojel xoc re Espíritu Santo pa tak kacꞌaslen. *

14 Re ka-cuerpo can cꞌo qꞌuiy cosas rucꞌuan roma cꞌo rukꞌaꞌ, cꞌo rakan, 
cꞌo nakꞌarach. Y man xe-ta jun. Quireꞌ chukaꞌ yoj re kaniman chic re Dios 
can yoj qꞌuiy, pero cada jun cꞌo jun kasamaj y man junan-ta rach samaj re 
nakaban. 15 Nipa-ta re akanaj y nubij-ta: Re quisamaj re kꞌaꞌaj camas otz, 
jacꞌa re nusamaj yen man can-ta otz, y mareꞌ ninaꞌ che can anchaꞌl che xa 
man yin parte-ta chin re cuerpo. Astapaꞌ quireꞌ nubij, pero reꞌ man ndel-
ta che tzij che man parte-ta chin re ka-cuerpo. 16 O nubij-ta jun chique re 
kaxquin: Re quisamaj re kanakꞌavach camas otz, jacꞌa re nusamaj yen man 
can-ta otz. Y mareꞌ ninaꞌ che can anchaꞌl che xa man yin parte-ta chin re 
cuerpo. Astapaꞌ quireꞌ nubij, pero reꞌ man ndel-ta che tzij che man parte-ta 
chin re ka-cuerpo. 17 Re ka-cuerpo can man otz-ta vo xaxe nakꞌarach cꞌo y 
manak ruxquin, roma xe-ta quireꞌ kabanon, man-ta nakacꞌaxaj. Y chukaꞌ 
re ka-cuerpo man otz-ta che xaxe ruxquin cꞌo y manak rutzaꞌn, roma xe-

ta quireꞌ kabanon, man-ta nakasak ruxlaꞌ jun cosa. 18 Pero re Dios xuyaꞌ 
ronojel re ndoc cha re ka-cuerpo, xuyaꞌ rukꞌa-rakan, y xuyaꞌ nakꞌarach, 
can xuyaꞌ ronojel cha, rejaꞌ xutzꞌat che can ronojel reꞌ yeꞌoc. 19 Xe-ta re Dios 
man-ta xuyaꞌ ronojel reꞌ, man-ta tzꞌakat re ka-cuerpo roma ronojel reꞌ can 
yeꞌoc cha re ka-cuerpo. 20 Re Dios can otz xuban cha re ka-cuerpo roma can 
jeꞌrucꞌuan ronojel re yeꞌoc cha. Y xe jun ka-cuerpo cꞌo, y man caꞌe-oxe-ta.

21 Mareꞌ re kanakꞌavach man nitiquir-ta nubij cha re kakꞌaꞌ: Rat man 
jun yatoc-va chua. Y quireꞌ chukaꞌ re kajalom man nitiquir-ta nubij cha re 
kakan: Rat man jun yatoc-va chua. 22 Roma can conojel cꞌo yeꞌoc-va, che 
cocoj che nimaꞌk. Y re camanak rajkalen chakavach yoj y mareꞌ nakabij 
che otz nilisas-a, pero tak elisan chic-a cꞌareꞌ nakanaꞌ che camas ndoc-va. 
Y cꞌareꞌ cꞌa nakayaꞌ cuenta cha che camas rajkalen. 23 Y re nakaban yoj 
cha re ka-cuerpo ja re manak más quijkalen xa jareꞌ re más yeꞌkavak. Y 
chakavach yoj can cꞌo quikꞌij, mareꞌ jabal yeꞌkavak, y xa jareꞌ re manak 
quikꞌij. 24 Pero re más je jabojoj-oc cha re ka-cuerpo, man nicꞌatzin-ta che 
yeꞌkavak. Re Dios can otz xuban cha ronojel. Roma hasta re man can-
ta cꞌo yeꞌoc-va cha re ka-cuerpo, rejaꞌ xuban chique che can cꞌo quikꞌij. 
25 Re Dios quireꞌ xuban chique conojel, chin che can junan quivach nojel 
tiempo. 26 Mareꞌ vo xa cꞌo jun re nikꞌaxo, can conojel niquinaꞌ re rukꞌaxon, 
y vo xa cꞌo jun re niyaꞌ más rukꞌij, can yeꞌquiꞌcot conojel. *

27 Re cꞌa ba-oc timbij-va-ka chiva man can-ta chij re ka-cuerpo nichꞌo-va, 
xa chakij yoj re kaniman chic re Jesucristo re yoj-aconak ru-cuerpo. * Roma 
can anchaꞌl rubanon re ka-cuerpo, cꞌo rukꞌa-rakan, cꞌo nakꞌarach, pero cada 
jun cꞌo quisamaj y man junan-ta samaj niquiban conojel. Quireꞌ chukaꞌ yoj 
re kaniman re Jesucristo, camas yoj qꞌuiy y man junan-ta kasamaj. 28 Quireꞌ 
rubanon re Dios chaka konojel yoj re kaniman re Jesucristo, re nibex iglesia 
chaka. Cada jun ruyiꞌon kasamaj. Nabey ja re apóstoles. Re rucaꞌn ja re 
hermanos re yeꞌtzijon re nibex chique roma re Dios. Re rox ja re yeꞌquitijoj 
re hermanos. Y cꞌareꞌ jecꞌo re hermanos re yeꞌtiquir niquiban milagros. 
Jecꞌo yeꞌtiquir yeꞌquicꞌachojsaj re yeꞌyavaj. Jecꞌo re yeꞌbano utzil chique re 
hermanos camas je mebaꞌ, re hermanos yeꞌyavaj y niquiban nicꞌaj chic rach 
utzil. Jecꞌo re yeꞌtiquir yeꞌquiban dirigir re hermanos. Jecꞌo re yeꞌtiquir 
yeꞌchꞌo pa tak nicꞌaj chic chꞌabal re man jeꞌquitamalon-ta. Re Dios can cada 
jun * ruyalon kasamaj. 29 Can man junan-ta re samaj yiꞌon chaka, roma man 
konojel-ta yoj apóstoles. Man konojel-ta cꞌo nubij re Dios chaka chin che 
nakatzijoj. Man konojel-ta yojtiquir yeꞌkatijoj re hermanos. Man konojel-ta 
yojtiquir nakaban milagros. 30 Man konojel-ta yojtiquir yeꞌkacꞌachojsaj re 
yeꞌyavaj. Man konojel-ta yojtiquir yojchꞌo pa tak nicꞌaj chic chꞌabal re man 

jeꞌkatamalon-ta. Man konojel-ta re yojtiquir yeꞌkasekresaj re yeꞌquibij re 
hermanos tak yeꞌchꞌo pa tak nicꞌaj chic chꞌabal re man jeꞌquitamalon-ta. 
Can man junan-ta re samaj yiꞌon chaka cada jun. 31 Pero chukaꞌ can otz-va 
che yoj nakarayij jun samaj re más cꞌo rajkalen. Mareꞌ nimbij chiva che can 
takatijaꞌ kakꞌij che kaqꞌuin-ta yoj cꞌo-va jun samaj camas rajkalen. Y yen 
chukaꞌ ninjoꞌ nincꞌut jun chic chivach y reꞌ cꞌo más rajkalen que chiquivach 
conojel samaj re nuyaꞌ re Espíritu Santo, y reꞌ ja re amor. *

Re amor jareꞌ re cꞌo más rajkalen

13  1 Xe-ta yen yinchꞌo qꞌuiy rach chꞌabal vovaꞌ chach re ruchꞌulef, 
o vo xa yinchꞌo-ta anchaꞌl yeꞌchꞌo re ángeles, y vo xa manak 

amor viqꞌuin, * man jun yinoc-va. Xa yin junan riqꞌuin jun chꞌichꞌ re 
camas tzinel o sea jun kꞌajom re camas nikꞌajan. 2 Y re amor jareꞌ re cꞌo 
más rajkalen, roma vo xa yen manak amor viqꞌuin, man jun yinoc-va. 
Y astapaꞌ nintzijoj-ta re nibex chua roma re Dios. O nakꞌax-ta chinoch 
ronojel re nunojij re Dios pan eval. O nakꞌax-ta chinoch ronojel naꞌoj 
chin re Dios. O roma can nimban confiar-viꞌ * riqꞌuin re Dios mareꞌ can 
yintiquir nimban chique re momaꞌ tak lomas che queꞌel-a re ancheꞌ jecꞌo-
va. Y astapaꞌ can yintiquir nimban ronojel reꞌ, pero vo xa manak amor 
viqꞌuin, man jun yinoc-va. 3 Y xe-ta ninjach ronojel cosa re cꞌo viqꞌuin 
chin che yeꞌvaꞌ re vinak re camas je mebaꞌ, * o yen-ta mismo ninjach-viꞌ 
chin che yimparox pa kꞌakꞌ, pero re vánma camanak-va amor riqꞌuin, can 
man jun ndoc-va astapaꞌ can xtimban ronojel re ximbij-yan-ka.

4 Vo xa can cꞌo amor kaqꞌuin, can nuban chaka che yojcochꞌon. * Nuban 
chaka che otz kanaꞌoj quiqꞌuin conojel. Re amor nuban chaka che man 
itzel-ta nakatzꞌat jun chic vinak roma otz cꞌo, y nuban chaka che man 
nakana-ta che cꞌo kakꞌij. 5 Re amor nuban chaka che pokan nakanaꞌ jun 
vinak, y chukaꞌ can nuban chaka che man xe-ta re cꞌo otz nucꞌam-pa 
chaka yoj * re nakanojij che nakaban, pa ruqꞌuixel che quireꞌ nakaban xa 
nakanojij che cꞌo otz nucꞌam-pa chique re nicꞌaj chic vinak. Y chukaꞌ man 
nipa-ta kayoval, * man yojniman-ta cha re nibex o niban chaka. 6 Re amor 
nuban chaka che yojquiꞌcot tak rion cosas otz yeꞌbanataj, * y tak rion cosas 
re man otz-ta yeꞌbanataj, re kánma man niquiꞌcot-ta. 7 Re amor nuban 
chaka che nakatamaj nakacochꞌ ronojel, nuban chaka che man chaꞌnin-
ta nakanimaj jun vinak tak cꞌo andex re man otz-ta rutzꞌamon rubanic. 
Chukaꞌ nuban chaka che can nakaban confiar-kiꞌ che re vinak re man 
can-ta otz quicꞌaslen, can otz xtoꞌrbanaꞌ re quicꞌaslen. Vo xa can katzij che 
yoj cꞌo amor kaqꞌuin, can ronojel kataman nakakꞌasaj. *

8 Re amor cama-va jun bey xtiqꞌuis, jacꞌa re samaj re niquiban re 
hermanos che niquitzijoj re nibex chique roma re Dios, * can xtapon-va 
re kꞌij tak man chic xtiquiban-ta. Y quireꞌ chukaꞌ re hermanos re yeꞌchꞌo 
pa tak nicꞌaj chic chꞌabal re man jeꞌquitamalon-ta, xtapon re kꞌij tak 
man chic xtiquiban-ta quireꞌ. Y quireꞌ chukaꞌ xtapon re kꞌij tak re naꞌoj 
re cꞌo kaqꞌuin vocame xa man chic xticꞌatzin-ta. 9 Re naꞌoj re cꞌo kaqꞌuin 
vocame xa ba-oc * kataman cha, y xa ba-oc re nubij re Dios chaka chin 
nakatzijoj chique re vinak, man ronojel-ta. 10 Pero tak can tzꞌakat chic re 
naꞌoj cꞌo kaqꞌuin, man chic xqueꞌcꞌatzin-ta re jeꞌkatamalon vovaꞌ * chach re 
ruchꞌulef, ronojel reꞌ xa xqueꞌcanaj can.

11 Anchaꞌl yen, tak xinqꞌuiy, ximban anchaꞌl niquiban conojel acꞌolaꞌ. 
Xinchꞌo anchaꞌl yeꞌchꞌo re acꞌolaꞌ, re nunaꞌoj can anchaꞌl-va re quinaꞌoj 
re acꞌolaꞌ. Jacꞌa tak xinoc ache, man chic ximban-ta anchaꞌl niquiban re 
acꞌolaꞌ. Xeꞌcanaj can re tzij re yeꞌquichꞌabej re acꞌolaꞌ, re naꞌoj re man je 
tzꞌakat-ta. 12 Y quireꞌ nakaban konojel yoj re kaniman chic re Jesucristo. 
Re vovaꞌ chach re ruchꞌulef man je tzꞌakat-ta * re naꞌoj re jecꞌo kaqꞌuin. 
Can junan riqꞌuin tak yojtzuꞌun pa jun espejo * kꞌokoꞌm titzuꞌun, y man 
can-ta nikꞌalajin re andex nakatzꞌat. Pero xtapon re kꞌij tak man chic 
xtakaban-ta quireꞌ, y can kꞌalaj-va re nakatzꞌat. * Chupan re kꞌij reꞌ can 
xtakꞌax-va pa kaveꞌ ronojel. Y xtakatamaj jabal rach re Dios, can anchaꞌl 
rejaꞌ can jabal rutaman kavach vocame. * 13 Re más rajkalen chach ronojel, 
ja re amor. Y re amor man jun bey xtiqꞌuis. Y quireꞌ chukaꞌ re naban 
confiar-aviꞌ riqꞌuin re Dios, man xtiqꞌuis-ta. Y quireꞌ chukaꞌ re nayabej-
apo re utzil re xtuyaꞌ re Dios chaka. Pero che oxeꞌ reꞌ, xaxe cꞌa jun re cꞌo 
más rajkalen, y reꞌ ja re amor.

Re Pablo nucꞌut más chij re samaj nuyaꞌ re Espíritu Santo

14  1 Can takatijaꞌ kakꞌij che yojovan. * Y takarayij chukaꞌ riqꞌuin 
ronojel kánma re samaj re yeꞌruyaꞌ re Espíritu Santo chaka chin 

yojtiquir nakaban. Y camas-ta otz che yoj nakarayij che re Espíritu Santo 
nuban-ta chaka che can yojtiquir nakatzijoj * re nibex chaka roma re Dios. 
2-3 Quireꞌ nimbij chiva, roma re hermanos re yeꞌtiquir niquitzijoj re nibex 
chique roma re Dios, rejeꞌ can niquiban chique re vinak che jabal nakꞌax 
pa quiveꞌ tak yeꞌtzijon quiqꞌuin. Y can niquiban chique re hermanos che 
yeꞌqꞌuiy riqꞌuin re quicꞌaslen, roma can jabal nakꞌax pa quiveꞌ re niquibij 
chique, niquiyaꞌ chukaꞌ quinaꞌoj y can yeꞌquipaxabaj, y niquibij chique 
che man jun bey tiquimalij quicꞌoꞌx xa roma yeꞌbison o roma cꞌo kꞌaxomal 

pa tak quicꞌaslen. Jacꞌa re hermanos re yeꞌtiquir yeꞌchꞌo pa tak nicꞌaj chic 
chꞌabal * re nuyaꞌ re Espíritu Santo chique, riqꞌuin re Dios yeꞌchꞌo-va y 
man quiqꞌuin-ta re vinak. Roma man jun tzij re niquibij rejeꞌ re xtakꞌax-
ta pa quiveꞌ re yeꞌcꞌaxan-apo quichin. 4 Re hermanos re yeꞌtiquir yeꞌchꞌo 
pa tak nicꞌaj chic chꞌabal re nuyaꞌ re Espíritu Santo chique, xaxe rejeꞌ re 
yeꞌqꞌuiy riqꞌuin re quicꞌaslen. Jacꞌa re hermanos re yeꞌtiquir niquitzijoj re 
nibex chique roma re Dios, can niquiban chique re hermanos re niquimol-
quiꞌ pa rubeꞌ re Dios * che yeꞌqꞌuiy riqꞌuin re quicꞌaslen.

5 Re ninrayij yen, ja-ta chiyixnojel yixtiquir yixchꞌo pa tak nicꞌaj chic 
chꞌabal, pero re más ninjoꞌ chiva ja-ta che re Espíritu Santo nuban chiva 
che yixtiquir nitzijoj chiquivach re vinak re nibex chiva roma re Dios. 
Re hermanos re yeꞌtiquir yeꞌchꞌo pa tak nicꞌaj chic chꞌabal cꞌo quijkalen. 
Jacꞌa re hermanos re yeꞌtiquir niquitzijoj re nibex chique roma re Dios, 
cꞌo más quijkalen. Pero vo xa re xubij re hermano pa jun chic chꞌabal 
chaꞌnin nisekresas andex ndel-va che tzij, * otz chukaꞌ roma can nicꞌatzin 
che re hermanos re niquimol-quiꞌ pa rubeꞌ re Dios can yeꞌqꞌuiy riqꞌuin 
re quicꞌaslen. 6 Roma xe-ta yen yinapon chilaꞌ iviqꞌuin yex hermanos 
y pa jun chic chꞌabal yineꞌchꞌo chivach, man jun andex otz nucꞌam-pa 
chiva, roma man nakꞌax-ta pan iveꞌ. Pero vo xa can pan ichꞌabal yineꞌchꞌo 
chivach y neꞌntzijoj-ta re nibex chua roma re Dios, can cꞌo-va jun cosa otz 
re nucꞌam-pa chiva. * Y chukaꞌ vo xa can yixintijoj, yex cꞌo cosas nitamaj, 
o vo xa nintzijoj-ta chivach re xbex chua roma re Dios, o nincꞌut-ta jun 
enseñanza chivach, ronojel reꞌ can cꞌo ndoc-va chiva.

7 Anchaꞌl re tzij re yeꞌbex pa tak nicꞌaj chic chꞌabal re xa man 
yeꞌsekresas-ta re andex ndel-va che tzij, xa junan riqꞌuin jun xul o jun 
arpa tak nikꞌojmax roma jun vinak re man rutaman-ta nikꞌojman, can 
man kꞌalaj-ta andex che bix re nukꞌojmaj. Roma xaxe tal choj quireꞌ 
nikꞌajan y man kꞌalaj-ta andex che bix re nuban. 8 Y re nixipun trompeta 
chin yeꞌrayoj re soldados che yeꞌba pa guerra y vo xa man rutaman-ta 
nuxipuj re trompeta, re soldados man xtiquimol-ta-quiꞌ. 9 Y vo xa yex 
man yixchꞌo-ta pa quichꞌabal re vinak jecꞌo iviqꞌuin, can man xtakꞌax-ta 
pa quiveꞌ re nibij chiquivach, roma xaxe tal choj quireꞌ * xquixchꞌo. 10 Y 
camas qꞌuiy rach chꞌabal re yeꞌcusas vovaꞌ chach re ruchꞌulef, y ronojel 
chꞌabal can cꞌo-va ndel che tzij, pero xaxe chiquivach re vinak re yeꞌcusan 
richin. 11 Mareꞌ vo xa yen man ntaman-ta re ruchꞌabal jun vinak, y rejaꞌ 
nrajoꞌ nichꞌo viqꞌuin y yen xa man nakꞌax-ta chinoch re nubij chua, chach 
rejaꞌ yen xa can yin juley-va che vinak, roma man nakꞌax-ta chinoch re 
nubij chua. Y quireꞌ chukaꞌ rejaꞌ chinoch yen, che rejaꞌ can juley-va che 
vinak. 12 Y vo xa yex camas yeꞌrayij re yeꞌruyaꞌ re Espíritu Santo, otz, 

xaxe lo que ninjoꞌ nimbij chiva, che man xaxe chiva yex queꞌcꞌatzin-va-
ka, * xa can tirayij che re yeꞌruyaꞌ re Espíritu Santo yeꞌcꞌatzin-ta chukaꞌ 
chique re hermanos re niquimol-quiꞌ pa rubeꞌ re Dios. Nucꞌam-ta-pa jun 
qꞌuiyinen otz pa tak quicꞌaslen.

13 Mareꞌ vo xa jun hermano nitiquir nichꞌo pa jun chic chꞌabal re man 
rutaman-ta, tucꞌutuj cha re Dios che can-ta nitiquir chukaꞌ nusekresaj 
re andex ndel-va che tzij. * 14 Roma vo xa yen nimban orar pa jun chic 
chꞌabal re xa man ntaman-ta, re vánma can katzij che nuban orar, pero 
cha re nu-pensamiento man jun cosa otz nucꞌam-pa. 15 Y vo xa quireꞌ, 
¿anchique como nimban yen? Re ninojin che nimban yen tak nimban 
orar, ja che re vánma tunaꞌ y quireꞌ chukaꞌ re nu-pensamiento. Y quireꞌ 
chukaꞌ ninojin che nimban tak yimbixan, * che re vánma can tunaꞌ y 
quireꞌ chukaꞌ re nu-pensamiento. 16 Roma vo xaxe re kánma nakaban 
cha che can nunaꞌ tak yojtioxin * pa jun chic chꞌabal, man xtakꞌax-ta pa 
quiveꞌ re yeꞌcꞌaxan kachin. Y vo xa jecꞌo re xaxe-oc tal quireꞌ jecꞌo-apo 
chireꞌ, can man xtakꞌax-ta chukaꞌ pa quiveꞌ re nakabij y man xkojtiquir-ta 
xkojtioxin junan quiqꞌuin. Roma man xkꞌax-ta pa quiveꞌ re xeꞌkabilaꞌ pa 
tak nicꞌaj chic chꞌabal chiquivach. 17 Tak yoj yojtioxin cha re Dios pa jun 
chic chꞌabal, astapaꞌ camas otz rubixic nakaban cha, pero re yeꞌcꞌaxan 
kachin man jun cosa nakꞌax pa quiveꞌ chin che yeꞌqꞌuiy-ta riqꞌuin re 
quicꞌaslen. 18 Yen camas nintioxij cha re Dios roma re Espíritu Santo 
ruyiꞌon kꞌij chua che yen camas-va yinchꞌo pa tak nicꞌaj chic chꞌabal 
re man jeꞌntaman-ta, más que chivach chiyixnojel yex. 19 Pero tak yen 
yinapon chiquicojol re hermanos re niquimol-quiꞌ pa rubeꞌ re Dios, yen 
nintzꞌat che más otz che yen yinchꞌo pa jun chꞌabal re can jabal nakꞌax 
pa quiveꞌ conojel. Roma xe quireꞌ qꞌuiy cosa niquitamaj re hermanos. 
Y astapaꞌ man yinyaloj-ta yinchꞌo chiquivach, pero rejeꞌ can cꞌo-va 
niquitamaj, astapaꞌ xe caꞌe-oxeꞌ chꞌabal nimbij chiquivach. Que chach 
nimbij-ta lajuj mil chꞌabal chiquivach re hermanos y xa man nakꞌax-ta 
pa quiveꞌ roma xa jun-va chic che chꞌabal re yinchꞌo-va chiquivach. Tak 
quireꞌ nakaban can man jun ndoc-va, roma xa man jun cosa niquitamaj re 
hermanos.

20 Hermanos, man quixnojin anchaꞌl yeꞌnojin re acꞌolaꞌ, xa quixnojin 
anchaꞌl yeꞌnojin re je nimaꞌk tak vinak. Otz che yixoc anchaꞌl acꞌolaꞌ, * 
pero ja riqꞌuin re ibanabal, * roma re acꞌolaꞌ manak quimac. 21 Chupan 
re ley chin re Ajaf Dios re tzꞌiban can, nubij: Yen xqueꞌncusaj re juley 
tak vinak re xa pa jun chic chꞌabal yeꞌchꞌo-va, * chin xquinchꞌo quiqꞌuin 
re vinak israelitas. Pero man riqꞌuin reꞌ, rejeꞌ cama-va xtiquicꞌaxaj-ta re 

nimbij chique. Quireꞌ nubij re Ajaf. 22 Y riqꞌuin reꞌ, nakatzꞌat che re Dios 
can nuban chaka che yojtiquir yojchꞌo pa tak nicꞌaj chic chꞌabal, chin che 
ndoc como jun señal chiquivach re vinak re man quiniman-ta re Dios, 
pero chakavach yoj re kaniman chic re Dios man jun señal-ta. Pero tak 
yoj nakatzijoj re nibex chaka roma re Dios, reꞌ can cꞌo otz nucꞌam-pa 
chique re quiniman chic re Dios. Pero re man quiniman-ta re Dios man 
jun otz nucꞌam-pa chique. 23 Xe-ta yex imalon-iviꞌ y yixchꞌo-ta pa tak 
nicꞌaj chic chꞌabal re man itaman-ta y yeꞌbapon-ta re hermanos iviqꞌuin, 
re man qꞌuiy-ta quitaman chij re ruchꞌabal re Dios, o yeꞌbapon-ta re cama-
va quiniman-ta re Dios, rejeꞌ xtiquibij chiva che cꞌo ruyabil ijalom, * roma 
man jun chꞌabal re nibij yex re nakꞌax-ta pa quiveꞌ. 24 Roma xe-ta can 
pan ichꞌabal yex mismo yixchꞌo-va tak nimol-iviꞌ, y napon-ta jun vinak re 
man runiman-ta re ruchꞌabal re Jesucristo o napon-ta jun hermano re xa 
man can-ta qꞌuiy rutaman chij re ruchꞌabal re Dios, rejaꞌ yixrucꞌaxaj tak 
nitzijoj re xbex chiva roma re Dios, y mareꞌ rejaꞌ nunaꞌ che can aj-mac-va 
y nunaꞌ chukaꞌ che can chiyixnojel yixbin cha che rejaꞌ jun aj-mac. 25 Y 
reꞌ can nuban cha re ránma che ronojel re yeꞌbex cha can katzij-va. Cꞌareꞌ 
cꞌa yeꞌel-pa pa sakil re jecꞌo pa ránma. Mareꞌ rejaꞌ xa can jareꞌ xtixuqueꞌ y 
nuyaꞌ rukꞌij re Dios, y xtubij che can katzij-va che re Dios cꞌo chiꞌicojol. *

26 Hermanos, ¿andex como re más rucꞌamon che niban? Re más 
rucꞌamon che niban yex tak nimol-iviꞌ, ja-ta che ronojel re niban nicꞌatzin-
ta che re hermanos más-ta yeꞌqꞌuiy riqꞌuin re quicꞌaslen. Roma jecꞌo 
chiva yex re yeꞌbixan, jecꞌo re can yeꞌquitijoj re vinak cha re ruchꞌabal 
re Dios, jecꞌo re yeꞌtzijon re nibex chique roma re Dios, jecꞌo re yeꞌchꞌo 
pa tak nicꞌaj chic chꞌabal re man jeꞌquitamalon-ta, jecꞌo re yeꞌsekresan 
re yeꞌquibij re hermanos tak yeꞌchꞌo pa tak nicꞌaj chic chꞌabal re man 
jeꞌquitamalon-ta. * Can-ta ronojel reꞌ ndoc che yeꞌqꞌuiy más * riqꞌuin re 
quicꞌaslen re hermanos re niquimol-quiꞌ pa rubeꞌ re Dios. 27 Re hermanos 
re banon chique roma re Espíritu Santo che yeꞌtiquir yeꞌchꞌo pa tak 
nicꞌaj chic chꞌabal re man jeꞌquitamalon-ta, can xe-ta je caꞌeꞌ hermanos 
yeꞌchꞌo tak nimol-iviꞌ. Y otz chukaꞌ che yeꞌchꞌo je oxeꞌ. Pero man otz-ta 
che yeꞌchꞌo je qꞌuiy. Y chukaꞌ nicꞌatzin che cada jun yeꞌchꞌo, y cꞌo-ta jun 
hermano re nisekresan re andex xquibij pa tak nicꞌaj chic chꞌabal, chin 
quireꞌ re nicꞌaj chic hermanos cꞌo-ta cosas niquitamaj. 28 Pero vo xa man 
jun hermano cꞌo re nitiquir nisekresan re andex niquibij re hermanos pa 
tak nicꞌaj chic chꞌabal, más otz che man queꞌchꞌo pa tak nicꞌaj chic chꞌabal 
chiquivach re hermanos re quimalon-quiꞌ chireꞌ. Xaxe chiquivach-ka rejeꞌ 
mismo queꞌchꞌo-va-ka y chukaꞌ can yeꞌchꞌo riqꞌuin re Dios. 29 Re hermanos 
re yeꞌbin che can banon chique che yeꞌtiquir niquitzijoj re nibex chique 

roma re Dios, queꞌchꞌo je caꞌeꞌ o je oxeꞌ. * Y re nicꞌaj chic xe tiquinojij vo xa 
riqꞌuin re Dios pitinak-va re niquitzijoj. 30 O cꞌo-ta jun hermano re ntajin 
chutzijosic chiquivach re hermanos re bin cha roma re Dios, y chupan 
re mismo rato reꞌ tak nichꞌo rejaꞌ, y can jareꞌ tak re Dios cꞌo-ta jun cosa 
re nubij cha jun chic hermano re tzꞌuyul-apo chireꞌ ancheꞌ quimalon-
va-quiꞌ, entonces ja chic cꞌa rejaꞌ re nichꞌo chiquivach, y re jun chic re 
nichꞌo chiquivach nabey xa teꞌtzꞌuyeꞌ, chin nuyaꞌ kꞌij cha re jun chic reꞌ 
chin nutzijoj chiquivach re hermanos re andex xbex cha roma re Dios, * 
31 chin quireꞌ cꞌo modo yeꞌchꞌo conojel re hermanos re yeꞌtiquir niquitzijoj 
re xbex chique * roma re Dios. Pero nicꞌatzin che nabey nichꞌo jun, cꞌareꞌ 
nichꞌo chic jun, can tiquiyabej-quiꞌ chin yeꞌchꞌo. Y re nicꞌaj chic hermanos 
can cꞌo cosas niquitamaj chij re ndoc chique chupan re quicꞌaslen. 
32 Roma re hermanos re yeꞌtiquir niquitzijoj re xbex chique roma re Dios, 
can yeꞌtiquir niquiyabej-quiꞌ. Roma re Espíritu Santo * man nuban-ta 
chique che can tiquitzijoj-yan re xbex chique roma re Dios. 33 Roma re 
Dios man nika-ta chach che yoj nakaban jun cosa re man pa rubiyal-ta. 
Rejaꞌ nrajoꞌ che yoj nakacꞌut che re kánma otz nunaꞌ, roma kaniman chic 
re Jesucristo.

Yex can nicꞌatzin che niban anchaꞌl niquiban re je rajcꞌual chic re Dios, 
re niquimol-quiꞌ pa tak nicꞌaj chic tenemit. * 34 Tak nimol-iviꞌ pa rubeꞌ re 
Dios, re ixokiꞌ can rucꞌamon che niquiban re nubij re ley chin re Dios, can 
tiquinimaj tzij y man queꞌchꞌo-apo. * Roma can ja re achiꞌaꞌ yeꞌchꞌo. 35 Re 
ixokiꞌ man rucꞌamon-ta che yeꞌchꞌo-apo tak quimalon-quiꞌ re hermanos. 
Mareꞌ vo xa cꞌo jun tzij re xa man nakꞌax-ta pa quiveꞌ, tiquicꞌutuj chique 
re quichijlal tak yeꞌbapon pa tak cachoch.

36 Yex re yix aj-Corinto, man otz-ta re ninojij. Roma yex niban che can 
anchaꞌl che iviqꞌuin yex pitinak-va re ruchꞌabal re Dios y mareꞌ ja yex 
re yixbin re andex niban. Y tiyaꞌ pa cuenta che man xe-ta yex re icꞌulun 
re ruchꞌabal re Dios, sino que can je qꞌuiy re quicꞌulun chic re ruchꞌabal 
re Dios, * y rejeꞌ man niquiban-ta anchaꞌl re niban yex. 37 Re cꞌa ba-oc 
timbij-va-ka chiva can ruchꞌabal-va re Ajaf Dios. O cꞌo-ta jun hermano 
nibin che rejaꞌ can nitiquir nutzijoj re nibex cha roma re Dios, can chaꞌnin 
xtubij che man xe-ta re nubij rejaꞌ riqꞌuin re Dios pitinak-va, xa can quireꞌ 
chukaꞌ xtubij chij re ximbij yen chiva che can riqꞌuin re Dios pitinak-va. O 
sea cꞌo-ta chic chukaꞌ jun hermano re nibin che rejaꞌ can ecꞌuan-va roma 
re Espíritu Santo, xa can quireꞌ chukaꞌ xtubij chij re ximbij yen chiva, 
rejaꞌ can xtubij cꞌa che re chꞌabal re ximbij yen chiva, can riqꞌuin-va re 

Ajaf Dios pitinak-va. * 38 Y vo xa jecꞌo hermanos re can man niquijo-ta 
niquinimaj che can katzij-va re nimbij, man cꞌa tiquinimaj.

39 Mareꞌ hermanos, can riqꞌuin ronojel ivánma tirayij * che re Espíritu 
Santo nuban-ta chiva che yixtiquir nitzijoj re nibex chiva roma re Dios. 
Pero chukaꞌ re hermanos re can yeꞌtiquir yeꞌcho pa tak nicꞌaj chic chꞌabal 
re man jeꞌquitamalon-ta, man tibij chique che man queꞌchꞌo * pa tak 
nicꞌaj chic chꞌabal re man jeꞌquitamalon-ta. 40 Y can pa rubiyal queꞌibanaꞌ 
ronojel reꞌ.

Re Jesucristo can katzij-va che xcꞌastaj

15  1 Hermanos, tak xincꞌueꞌ chiꞌicojol, xintzijoj chiva re utzulaj 
chꞌabal chin re Dios, re nibex evangelio cha. Y yex can xicꞌul-

va, y can ibanon confiar-iviꞌ riqꞌuin, * 2 y mareꞌ xixcolotaj chach re imac, 
pero yex can nicꞌatzin che man tiyaꞌ can, vo xa can katzij xinimaj * riqꞌuin 
ronojel ivánma.

3 Re chꞌabal re xincꞌul yen, can ja chukaꞌ chꞌabal reꞌ re xintzijoj chiva yex. 
Y re xintzijoj nabey chivach, ja che re Jesucristo xcom roma re kamac, * 
can anchaꞌl nubij chupan re ruchꞌabal re Dios re tzꞌiban can, che can quireꞌ 
xtibanataj, 4 re Jesucristo xmuk y pa rox kꞌij xcꞌastaj-a * re ru-cuerpo, anchaꞌl 
nubij chupan re ruchꞌabal re Dios re tzꞌiban can, che quireꞌ nibanataj. 5 Y 
tak re Jesucristo xcꞌastaj-yan-a, xucꞌut-riꞌ * chach re Pedro, y cꞌareꞌ xucꞌut 
chic-riꞌ chiquivach che je doce apóstoles. 6 Cꞌareꞌ xucꞌut chic-riꞌ chiquivach 
más je voꞌoꞌ ciento hermanos, tak quimalon-quiꞌ. Je qꞌuiy cꞌa chique rejeꞌ 
re cꞌa je cꞌas y can jecꞌo chakacojol vocame. Pero jecꞌo re xeꞌcom-yan-a. * 
7 Cꞌareꞌ xucꞌut-riꞌ chach re Jacobo. Y cꞌaja tak rucꞌutun chic-riꞌ chach re 
hermano reꞌ, cꞌareꞌ cꞌa xucꞌut-riꞌ chiquivach * conojel re ru-apóstoles.

8 Y cꞌa pa ruqꞌuisibal xucꞌut-riꞌ chinoch yen. * Astapaꞌ yen camas itzel 
tak cosas ximban, pero re Jesucristo can xujal re nucꞌaslen. 9 Yen can 
nina-va cꞌa che xa man rucꞌamon-ta che nibex apóstol chua. Can man 
yin junan-ta quiqꞌuin re nicꞌaj chic apóstoles, roma yen camas qꞌuiy 
etzelal ximban chique re can je rajcꞌual-va re Dios. * 10 Pero matiox cha re 
Dios che xuyaꞌ rukꞌa-rakan pa nueꞌ, * chin che xuban chua che xjalataj re 
nucꞌaslen. Re utzil reꞌ can xuban chua che camas xinsamaj. Yen cꞌo más 
samaj ximban que chiquivach re nicꞌaj chic apóstoles. * Pero man nimbij-
ta che ja yen re ximbano re samaj, man quire-ta, xa can jacꞌa re Dios re 
xbano * re samaj reꞌ. 11 Pero xabanchique re nitzijon re ruchꞌabal re Dios, 

vo xa ja re nicꞌaj chic apóstoles o vo xa ja yen, reꞌ man jun nuban. Roma 
xa can junan re nakatzijoj quiqꞌuin, y otz che yex xinimaj re chꞌabal reꞌ.

12 Y vo xa re ruchꞌabal re Dios re nakatzijoj nubij che re ru-cuerpo re 
Jesucristo xcꞌastaj-a chiquicojol re qui-cuerpo re anamaꞌiꞌ, ¿anchique 
roma jecꞌo hermanos chiꞌicojol re yeꞌbin che re qui-cuerpo re anamaꞌiꞌ 
man xqueꞌcꞌastaj-ta-a? * 13 Re niquibij re jecꞌo chiꞌicojol can cꞌayef. 
Roma vo xa re ru-cuerpo jun ánma man nicꞌastaj-ta, entonces chukaꞌ 
re Jesucristo xa man xcꞌastaj-ta * re ru-cuerpo. 14 Y vo xa re Jesucristo 
man-ta xcꞌastaj, camas-ta cꞌayef kabanon. Roma tak yoj nakatzijoj re 
ruchꞌabal re Dios nakabij che re Jesucristo xcꞌastaj, y yex can xinimaj 
chukaꞌ re chꞌabal reꞌ. Y vo xa man-ta xcꞌastaj, can man jun ndoc-va re 
nakatzijoj y man jun chukaꞌ nicꞌatzin-va che yex xinimaj. 15 Y riqꞌuin reꞌ 
can jabal nikꞌalajin che yoj xa man katzij-ta re xkabij chij re Dios, tak 
xkabij chiva che rejaꞌ xucꞌasoj re Jesucristo. Pero man quire-ta. Roma 
xe-ta re qui-cuerpo re anamaꞌiꞌ man-ta yeꞌcꞌastaj, re Jesucristo man-ta 
chukaꞌ xcꞌastaj * re ru-cuerpo. 16 Re yeꞌbin che re qui-cuerpo re anamaꞌiꞌ 
can man xqueꞌcꞌastaj-ta, camas cꞌayef re niquibij, entonces re ru-cuerpo 
re Jesucristo xa can man xcꞌastaj-ta. 17 Y vo xa re ru-cuerpo re Jesucristo 
xa man xcꞌastaj-ta, * xa man jun ndoc-va che yex xinimaj. Xa cꞌa yixcꞌo-ta 
chupan re imac. 18 Y xe-ta can katzij che quireꞌ, re anamaꞌiꞌ re xquinimaj-a 
re Jesucristo, cꞌa pa kꞌakꞌ-ta xeꞌbeka-va. 19 Xe-ta can katzij che quireꞌ, 
camas-ta cꞌayef chukaꞌ, roma xaxe tak yojcꞌaseꞌ chach re ruchꞌulef 
kayaben che re Jesucristo cꞌo cosas re xtuyaꞌ chaka. Xe-ta can katzij 
che quireꞌ, camas-ta otz che ja yoj re nijoyovax kavach que chiquivach 
conojel vinak, roma yoj can kabanon-apo confiar-kiꞌ riqꞌuin re Jesucristo 
y nakabij che can cꞌo cosas re xtakacꞌul riqꞌuin y xa manak.

20 Pero ronojel reꞌ xa man katzij-ta. Roma re Jesucristo can xcꞌastaj-va-a 
re ru-cuerpo chiquicojol re qui-cuerpo re anamaꞌiꞌ. * Jacꞌa rejaꞌ re nabey re 
xcꞌastaj-a, y mareꞌ can xticꞌastaj-va re qui-cuerpo conojel re anamaꞌiꞌ re 
xquinimaj-a rejaꞌ. 21 Xa roma jun ache tak xoc re mac chach re ruchꞌulef, 
y konojel xka re camic pa kaveꞌ. * Y xa roma chic jun ache che re anamaꞌiꞌ 
xticꞌastaj-a * re qui-cuerpo. 22 Nimbij quireꞌ roma ja riqꞌuin re Adán xkavel-
va re camic konojel. Y riqꞌuin re Jesucristo xtakavel-va re cꞌaslen. * 23 Y 
jacꞌa re Jesucristo re nabey xcꞌastaj-a re ru-cuerpo. Y tak xtipa chic jun 
bey, yoj re yoj richin chic rejaꞌ xticꞌastaj-a chukaꞌ * re ka-cuerpo. 24 Y cꞌareꞌ 
tak xtapon re ruqꞌuisibal kꞌij chin re ruchꞌulef. Re Jesucristo xtichꞌacon 
chiquij conojel itzel tak espíritu, re autoridades, y re cꞌo poder pa quikꞌaꞌ. 
Y tak chꞌaconak chic chiquij conojel, xtuyaꞌ re ru-gobierno cha re Dios re 

Rutotaꞌ. * 25 Vocame ja re Jesucristo re nibano gobernar. Y nicꞌatzin che 
ja rejaꞌ re nicꞌueꞌ pa quiveꞌ conojel, y cꞌaja tak xtichꞌacon chiquij conojel 
re yeꞌtzelan richin, y can xtuban chique che xqueꞌka pa rukꞌaꞌ. * 26 Y re 
ruqꞌuisibal re xtuchꞌac ja re camic. * 27 Anchaꞌl nubij chupan re ruchꞌabal 
re Dios, che ronojel xyaꞌ pa rukꞌaꞌ re Jesucristo. * Y can kataman che ja 
re Dios xyiꞌo ronojel pa rukꞌaꞌ, y can nikꞌalajin che re Dios man xoc-ta 
pa rukꞌaꞌ re Jesucristo roma xa ja rejaꞌ re xyiꞌo ronojel pa rukꞌaꞌ. 28 Can 
ronojel-va xqueꞌoc pa rukꞌaꞌ re Jesucristo re Rucꞌajol * re Dios. Roma ja re 
Dios re xjacho ronojel pa rukꞌaꞌ re Jesucristo. Y cꞌareꞌ re Jesucristo mismo 
xtujach-riꞌ pa rukꞌaꞌ re Dios. Y riqꞌuin reꞌ, can nikꞌalajin che ja re Dios re 
nicꞌueꞌ pa rueꞌ ronojel. *

29 Y re yeꞌbin che re qui-cuerpo re anamaꞌiꞌ man xqueꞌcꞌastaj-ta, cꞌayef 
re niquibij roma xe-ta can katzij che quireꞌ, je manak-ta hermanos re 
niquijoꞌ che yeꞌban bautizar pa quiqꞌuixel re hermanos re je quiminak 
chic-a, roma man chic xqueꞌcꞌastaj-ta. Y chukaꞌ manak nicꞌatzin-va che 
jecꞌo chic nicꞌaj niquiban bautizar-quiꞌ.

30 Y vo xa re qui-cuerpo re anamaꞌiꞌ man yeꞌcꞌastaj-ta, man jun ndoc-
va che yoj can nojel tiempo nakataj kakꞌij chutzijosic re ruchꞌabal re 
Jesucristo, * astapaꞌ can xkojcom rutzij reꞌ. 31 Can katzij-va che kꞌij-kꞌij xa 
bama ninvel nucamic. Vo xa yen nimbij-a chiva vocame che re vánma 
niquiꞌcot ivoma yex che xinimaj re Kajaf Jesucristo, yex itaman che can 
katzij-va y man nintzꞌuc-ta-a chivach. Y can quireꞌ chukaꞌ re nimbij chiva 
che kꞌij-kꞌij bama ninvel nucamic, * reꞌ can katzij-va. 32 Xe-ta man jun 
re nicꞌastaj-a chin nicꞌue-a rucꞌaslen, cꞌayef-ta. Roma ronojel-ta re tijoj-
pokonal re yeꞌnkꞌasaj yen, man-ta jun ndoc-va. Roma man jun cosa otz 
nucꞌam-pa chua re yeꞌnkꞌasalaꞌ vovaꞌ pan Efeso. Re vinak can xeꞌyacataj 
chuij. * Y can je anchaꞌl itzel tak chicop tak xeꞌyacataj chuij. Mareꞌ yen 
nimbij che xa más-ta otz nakaban anchaꞌl niquibij re vinak: Xaxe kojvaꞌ y 
kojuqꞌuiaꞌ, roma xa chuaꞌk-cabij xkojcom-a. *

33 Pero man quixsatz riqꞌuin re naꞌoj qui tak reꞌ. Man quixoc quichibil 
re xa man jun otz niquinojij. Roma vo xa can xquixoc quichibil, yex 
chukaꞌ can xtiyojtaj * inaꞌoj y xqueꞌibanalaꞌ re man jeꞌrucꞌamon-ta che 
yeꞌban. 34 Quixnojin jabal * y man chic quixmacun. * Quireꞌ nimbij 
chiva roma chiꞌicojol yex jecꞌo re man niquinimaj-ta che re anamaꞌiꞌ 
xqueꞌcꞌastaj-a, roma rejeꞌ cama-va nakꞌax-ta re runaꞌoj re Dios pa quiveꞌ. 
Yen quireꞌ ximbij chiva chin che yex yixqꞌuex, roma chiꞌicojol yex jecꞌo-va 
re quireꞌ yeꞌnojin. *

35 Pero qꞌuibaꞌ can jecꞌo-va re yeꞌbin: Vo xa re anamaꞌiꞌ xqueꞌcꞌastaj 
chic-a, ¿andex como xtiquiban? ¿Anchique como che clase re qui-cuerpo? 
36 Re vinak re yeꞌnojin quireꞌ xa je nacanak. Xa can man baꞌ niquinojij. 
Roma takaya-na-paꞌ pa cuenta tak jun semilla ticon chic can pan ulef, 
re rij re semilla xa nikꞌay-ka, * y cꞌareꞌ tak nitzꞌuc-pa re chꞌet ticoꞌn. Y ja 
quireꞌ yoj. 37 Y chukaꞌ tak nakatic-ka re semilla, man semilla-ta re ndel-pa 
nabey, man quire-ta, re noꞌrya-pa re semilla reꞌ jun ticoꞌn re cꞌo rakan, cꞌo 
ruxak. Y can quire-va ronojel semilla re yeꞌtic-ka, vo xa trigo o sea jun 
chic clase semilla. 38 Ja re Dios re nibano che tak nakatic-ka jun semilla 
chin trigo pan ulef, trigo ndel-pa. Y tak nakaban avex, avan re ndel-pa. 
Y quireꞌ chukaꞌ re nicꞌaj chic semillas, tak yeꞌkatic-ka pan ulef, kataman 
andex che clase ticoꞌn re yeꞌbeꞌel-pa, roma ja re Dios re banayon can che 
quireꞌ * nibanataj. 39 Y qꞌuiy chukaꞌ clase cuerpos jecꞌo. Re ka-cuerpo yoj 
re yoj vinak man junan-ta riqꞌuin re qui-cuerpo re chicop, y re qui-cuerpo 
re chꞌutak chicop cꞌo quixicꞌ re yeꞌba pa cakꞌikꞌ man junan-ta riqꞌuin re 
qui-cuerpo re car y re nicꞌaj chic chicop. 40 Y quireꞌ chukaꞌ yoj re yojcꞌo 
vovaꞌ chach re ruchꞌulef, man junan-ta ka-cuerpo quiqꞌuin re jecꞌo chilaꞌ 
chicaj. Roma re rukꞌij re ka-cuerpo yoj man junan-ta rukꞌij riqꞌuin re qui-
cuerpo re jecꞌo chilaꞌ chicaj. 41 Y quireꞌ chukaꞌ re kꞌij y re icꞌ, man junan-ta 
re quisakil, y rejeꞌ man junan-ta chukaꞌ re quisakil riqꞌuin re quisakil re 
chꞌumil. Chukaꞌ re chꞌumil can man junan-ta quisakil cada jun, xa can 
man junan-ta rusakil jun chꞌumil riqꞌuin jun chic chꞌumil. 42 Y quireꞌ 
re cuerpo re xtiquicꞌuaj re anamaꞌiꞌ tak xqueꞌcꞌastaj-a, * can man junan-
ta chic riqꞌuin re xquicꞌuaj vovaꞌ chach re ruchꞌulef. Roma re cuerpo re 
xtiquicꞌuaj chilaꞌ chicaj man niqꞌuis-ta, man anchaꞌl-ta chic re xquicꞌuaj 
vovaꞌ. 43 Roma re qui-cuerpo re xquicꞌuaj vovaꞌ chach re ruchꞌulef manak 
rukꞌij, jacꞌa re qui-cuerpo re xtiquicꞌuaj tak xqueꞌcꞌastaj-a, can cꞌo-va 
rukꞌij. Jacꞌa re qui-cuerpo re xquicꞌuaj vovaꞌ, manak ru-poder, pero re 
qui-cuerpo re xtiquicꞌuaj tak xqueꞌcꞌastaj-a, can xticꞌueꞌ ru-poder. * 44 Re 
cuerpo re kacꞌuan vocame xaxe chach re ruchꞌulef ndoc-va chaka, pero 
chin che yojba chilaꞌ chicaj, can nicꞌatzin jun cuerpo chin chilaꞌ chicaj. Re 
cuerpo quiminak chic y neꞌmuk can, jun cuerpo re cꞌa chin re ruchꞌulef, 
pero re nicꞌastaj-a, chin chic chilaꞌ chicaj.

45 Y ja quireꞌ nubij chupan re ruchꞌabal re Dios re tzꞌiban can, che re 
nabey Adán tak xban roma re Dios, re Dios nabey xuban re ru-cuerpo, 
cꞌareꞌ xuyaꞌ rucꞌaslen. * Re Adán reꞌ xucꞌul rucꞌaslen riqꞌuin re Dios. Quireꞌ 
nubij re tzꞌiban can chupan re ruchꞌabal re Dios. Jacꞌa re jun chic Adán, * 
ja re Jesucristo mismo, y cꞌo más rajkalen roma ja rejaꞌ re Adán re chin 

chilaꞌ chicaj. Y man xe-ta cꞌo rucꞌaslen, xa can nuyaꞌ chukaꞌ cꞌaslen re 
man niqꞌuis-ta. * 46 Pero nabey nicꞌueꞌ re ka-cuerpo chin re ruchꞌulef, cꞌareꞌ 
nicꞌueꞌ re ka-cuerpo chin chilaꞌ chicaj. Y mana-ta re ka-cuerpo chin chilaꞌ 
chicaj re nicꞌueꞌ nabey. 47 Re nabey ache, can chin-va re ruchꞌulef, roma 
riqꞌuin ulef xban-va. * Jacꞌa re jun chic ache, can chin-va chilaꞌ chicaj. Y 
reꞌ ja re Jesucristo re Ajaf. * 48 Yoj re cꞌa yojcꞌo vovaꞌ chach re ruchꞌulef, 
yoj junan riqꞌuin re nabey ache re xban riqꞌuin ulef. Jacꞌa re jecꞌo chic 
chilaꞌ chicaj, * can je anchaꞌl re Jun re can chin-va chilaꞌ chicaj. 49 Vocame, 
yoj xa junan ka-cuerpo riqꞌuin re nabey ache re xban riqꞌuin ulef, * pero 
xtapon re kꞌij tak xkojoc * anchaꞌl re Jun re can chin-va chilaꞌ chicaj.

50 Y vocame hermanos, yen ninjoꞌ che yex nitamaj che re ka-cuerpo 
re kacꞌuan vocame chach re ruchꞌulef man nitiquir-ta nicꞌueꞌ riqꞌuin re 
Dios chilaꞌ chicaj, re ancheꞌ ja rejaꞌ re nibano gobernar. Re ka-cuerpo 
cama-va nitiquir-ta nicꞌueꞌ chireꞌ, roma xa niqꞌuis, y ru-gobierno re Dios 
man niqꞌuis-ta. * 51 Hermanos, vocame ninjoꞌ nimbij jun tzij chiva, re 
cꞌa baꞌ tisekresas-va roma re Dios. Tak xtipa chic jun bey re Jesucristo, 
man konojel-ta yoj re yoj rajcꞌual re Dios re yoj quiminak-ta chic, pero 
konojel xtijalataj-a re ka-cuerpo, vo xa yoj quiminak chic-a o vo xa cꞌa 
yoj cꞌas chach re ruchꞌulef, can konojel xtijalataj re ka-cuerpo. * 52 Chupan 
re ruqꞌuisibal kꞌij tak xtikꞌajam-pa re trompeta * jareꞌ tak xtijalataj re 
ka-cuerpo, pa jun chꞌet rato tak xkojalataj-a, can anchaꞌl tak niyupe-
ka re anakꞌavach, y jareꞌ tak xticꞌastaj-a re qui-cuerpo re anamaꞌiꞌ re 
xquinimaj-a re Dios, pero riqꞌuin chic re qui-cuerpo re man niqꞌuis-ta, 
tak xqueꞌcꞌastaj-a. Y re je rajcꞌual re Dios re cꞌa je cꞌas vovaꞌ chach re 
ruchꞌulef, can xtijalataj-a chukaꞌ re qui-cuerpo. 53 Re cuerpo re kacꞌuan 
vocame, xa nikꞌay y nichuver, y mareꞌ nicꞌatzin che nijalataj. Nicꞌatzin che 
nakacꞌuaj jun cuerpo re man nikꞌay-ta y man nichuver-ta. Y quireꞌ chukaꞌ 
re cuerpo re kacꞌuan vocame xa nicom, y nicꞌatzin che nijalataj, chin che 
nakacꞌuaj jun cuerpo re man nicom-ta. * 54 Y jacꞌa tak xtibanataj ronojel 
reꞌ, tak re ka-cuerpo xtijalataj, y tak man chic xtikꞌay-ta y man chic 
xtichuver-ta, y chukaꞌ man chic xticom-ta, cꞌajareꞌ tak xtoꞌrbanaꞌ cumplir 
re tzꞌiban can chupan re ruchꞌabal re Dios, tak nubij: Re camic xchꞌacataj 
y manak chic ru-poder. * 55 Y mareꞌ re camic man chic xtichꞌacon-ta, * 
y chukaꞌ manak chic ánma re xqueꞌmuk-ta. Quireꞌ nubij chupan re 
ruchꞌabal re Dios re tzꞌiban can. 56 Xa roma re mac mareꞌ yojcom. Y roma 
yoj can yojcꞌo-va pa rukꞌaꞌ re mac, mareꞌ cꞌo castigo nuyaꞌ re ley chin 

re Dios * pa kaveꞌ. 57 Pero matiox cha re Dios che rejaꞌ xutak-pa re Kajaf 
Jesucristo chakacolic, y mareꞌ tak yojchꞌacon * chij re mac y chij re camic.

58 Y mareꞌ hermanos, roma can yojchꞌacon chij ronojel reꞌ, mareꞌ yen 
nimbij chiva che can tibanaꞌ confiar-iviꞌ riqꞌuin re Dios, y man tiyaꞌ can. 
Can nojel tiempo tibanaꞌ re rusamaj re Ajaf, y otz tibanaꞌ cha. Y teꞌka 
chiꞌcꞌoꞌx che ronojel re niban roma re Ajaf, can cꞌo-va rajal-ruqꞌuixel * 
xtuyaꞌ chiva.

Re ofrendas re nimol-a quichin re hermanos re jecꞌo pa tenemit Jerusalén

16  1 Y vocame ninjoꞌ yinchꞌo baꞌ chij re mero * re ntajin rumolic 
quichin re je rajcꞌual chic re Dios re jecꞌo pa Jerusalén. Y can 

anchaꞌl re nbin chique re nicꞌaj chic iglesias re jecꞌo pa tak tenemit 
re jecꞌo pa ru-cuenta re Galacia, can quireꞌ chukaꞌ ninjoꞌ che tibanaꞌ 
yex. 2 Re nabey kꞌij chin jun semana * ninjoꞌ che yex nijechꞌaj-ta can re 
nijoꞌ niya-a. * Re hermanos re xquichꞌac qꞌuiy, niquijechꞌaj-ta can baꞌ 
más, y re hermanos re man can-ta qꞌuiy xquichꞌac, niquijechꞌaj-ta can 
re jenipaꞌ yeꞌtiquir niquiyaꞌ. Can quireꞌ tibanaꞌ ronojel semana, chin 
che cꞌo chic ronojel tak xquinapon yen, y man cꞌaja-ta tak xquinapon 
cꞌajareꞌ tak xtitzꞌam rumolic. 3 Y tak xquinapon, ja yex re xquixbin 
jucoꞌx re xqueꞌcꞌuan-a re ofrendas * malon chique re hermanos re jecꞌo pa 
Jerusalén. Tiya-a jaꞌjun cartas chique re hermanos chin che nikꞌalajin che 
ja rejeꞌ re xeꞌicha-a roma can cꞌo i-confianza quiqꞌuin. Y jacꞌa hermanos 
reꞌ re xqueꞌntak-a yen. 4 Y vo xa can qꞌuiy baꞌ re ofrenda xtimolotaj cꞌo 
modo yimba yen, y ja rejeꞌ re xqueꞌoc-a vichibil.

Re Pablo nrajoꞌ niba pa tenemit Corinto
5 Hermanos, re yixcꞌo pa Corinto, yen ninjoꞌ yinapon iviqꞌuin. Pero 

nabey ninjoꞌ yinakꞌax pa Macedonia * y cꞌajareꞌ tak xquinapon iviqꞌuin 
yex. 6 Yen ninojin che tak xquinapon iviqꞌuin, ninjoꞌ che yinyaloj-a baꞌ. O 
qꞌuibaꞌ xa can xtinkꞌasaj chukaꞌ re tiempo chin tef chireꞌ. Y tak xquinel-a 
chireꞌ iviqꞌuin, re vocame can cꞌamaje-na kas yintiquir-ta nimbij re ancheꞌ 
xquimbo-va. Yen cꞌamaje-na tinojij. Xaxe re ninjoꞌ ja che yex yinito-ta-a 
riqꞌuin re ndoc chua chupan re nubey re cꞌa ancheꞌ xquimbo-va. * 7 Re 
vocame, can cꞌamaje-na tikꞌalajin chinoch jenipaꞌ xquinapon iviqꞌuin, roma 
man ninjo-ta che xaxe-ta-oc jun o caꞌeꞌ kꞌij re yincꞌueꞌ iviqꞌuin. Re ninjoꞌ 
yen ja che yinyaloj-ta baꞌ iviqꞌuin, vo xa ja quireꞌ nrajoꞌ re Ajaf. 8 Y chukaꞌ 
yen xa can cꞌa yinyaloj-na chic baꞌ vovaꞌ pan Efeso. * Takꞌax-na can re 

kanamakꞌij yoj re yoj israelitas rubiniꞌan Pentecostés, cꞌajareꞌ tak xquimba. 
9 Roma re samaj re ntzꞌamon vovaꞌ, can cꞌamaje-na tinqꞌuis. Re ruchꞌabal 
re Dios re nintzijoj je qꞌuiy cꞌa re yeꞌtzelan richin, * pero re Dios rujakon jun 
namalaj puerta * chinoch vovaꞌ, y can qꞌuiy cosas otz rucꞌamom-pa.

10 Y vo xa re hermano Timoteo xtapon iviqꞌuin chilaꞌ, can jabal * 
cꞌa rucꞌulic tibanaꞌ. Rejaꞌ can nuban-va re rusamaj re Ajaf, anchaꞌl 
nimban yen. Mareꞌ can otz inaꞌoj tibanaꞌ riqꞌuin, chin che otz-ta nunaꞌ 
chiꞌicojol. Can tiyaꞌ ruchukꞌaꞌ, chin che man-ta nupokonaj nuban re 
rusamaj re Ajaf chireꞌ chiꞌicojol. 11 Man-ta xtiban cha che camanak 
rukꞌij. * Y tak xtel-pa chilaꞌ iviqꞌuin, can-ta xtiya-pa re ndoc cha chin re 
rubey y can-ta niquiꞌcot tak xtitzolaj-pa, roma yen can xtinyabej-apo 
quiqꞌuin re hermanos re jecꞌo vovaꞌ pan Efeso.

12 Pero chij re hermano Apolos, * vocame nintzꞌat yen che can anchaꞌl 
xa camas cꞌayef nuban chach che niba iviqꞌuin. Re ninjoꞌ yen ja-ta che 
rejaꞌ niba, roma can jecꞌo chukaꞌ nicꞌaj chic hermanos re niquijoꞌ yeꞌba 
cꞌa chilaꞌ iviqꞌuin, y camas xincꞌutuj utzil cha re hermano Apolos che 
niba-ta, pero rejaꞌ xubij che can man nitiquir-ta niba, xa cꞌa jun bey 
chic-na, xchaꞌ.

Ja ruqꞌuisibal parte cha re carta reꞌ
13 Hermanos, tichajij re icꞌaslen y chukaꞌ can tibanaꞌ confiar-iviꞌ riqꞌuin 

re Dios. * Yex man quixtzolaj chivij, xa can tibanaꞌ anchaꞌl niquiban re 
achiꞌaꞌ pa tak ayoval, pero yex ticusaj re poder re ruyiꞌon re Dios chiva. 
14 Y ronojel cosa re niban, can tibanaꞌ chin che cꞌo otz nucꞌam-pa chique 
re hermanos roma nijo-iviꞌ quiqꞌuin. *

15 Hermanos, yex itaman che ja re hermano Estéfanas * y re ru-familia 
xeꞌniman nabey re Jesucristo chireꞌ pan Acaya, * y rejeꞌ can riqꞌuin 
ronojel cánma yeꞌquitoꞌ re je rajcꞌual chic re Dios. Roma ja samaj reꞌ 
re xquichaꞌ che niquiban. 16 Y nimbij chiva che tinimaj quitzij rejeꞌ, 
y chukaꞌ che tinimaj quitzij conojel re hermanos re je anchaꞌl rejeꞌ, 
re yeꞌtaꞌon y niquiban re rusamaj re Dios. * 17 Yen camas yinquiꞌcot 
quiqꞌuin re je oxeꞌ hermanos re xeꞌitak-pa viqꞌuin, re Estéfanas, re 
Fortunato y re Acaico. Nabey camas-va xiximbisoj, camas xinjoꞌ che 
yixcꞌo-ta-pa viqꞌuin chiyixnojel, pero roma xeꞌpa rejeꞌ, mareꞌ vocame 
camas niquiꞌcot * re vánma. 18 Roma can xquiban cha re vánma che 
otz nunaꞌ y yex chukaꞌ can quireꞌ xinaꞌ. Rejeꞌ can jabal-va quichaꞌic 
ibanom-pa, roma can ronojel re ibim-pa chique, can jareꞌ xbequibanaꞌ. 

Can quixtioxin roma jecꞌo hermanos re can niquiban * ronojel re nibex 
chique.

19 Re hermanos re jecꞌo pa tak tenemit re jecꞌo pa ru-cuenta re Asia, * 
re niquimol-quiꞌ pa rubeꞌ re Dios, niquitak-a ruxnokil-ivach. Y quireꞌ 
chukaꞌ re hermanos Aquila y Priscila y chibil chukaꞌ re hermanos re 
niquimol-quiꞌ pa cachoch * rejeꞌ, niquitak-a ruxnokil-ivach pa rubeꞌ re 
Ajaf, rejeꞌ quireꞌ niquiban roma camas yixquijoꞌ. 20 Conojel re hermanos 
niquitak-a ruxnokil-ivach. Y chukaꞌ nimbij chiva che cada jun chivach-ka 
yex tiyalaꞌ ruxnokil-ivach chin quireꞌ can nicꞌut che nijo-iviꞌ, y chukaꞌ can 
tikꞌetela-iviꞌ. *

21 Yen Pablo nintak-a ruxnokil-ivach. Y titzꞌetaꞌ re ruqꞌuisibal parte cha 
re carta reꞌ, can ja yen mismo re xintzꞌiban-a. *

22 Y vo xa cꞌo jun hermano re can man nucꞌut-ta riqꞌuin re rucꞌaslen che 
nrajoꞌ re Ajaf Jesucristo, can tika re castigo pa rueꞌ. * Re Ajaf xa nipa-yan.

23 Y can-ta qꞌuiy utzil xticꞌul chiyixnojel * riqꞌuin re Ajaf Jesucristo.
24 Yen camas-va yixinjoꞌ chiyixnojel yex, roma xa can konojel yoj richin 

chic re Jesucristo. Amén. 

Re nabey tak tzij chir re carta reꞌ

1  1 Yen Pablo, yin ru-apóstol re Jesucristo roma jareꞌ re nurayij re 
Dios. Yen y chibil chukaꞌ re hermano Timoteo, nimban-a re carta 

reꞌ chiva yex hermanos * re nimol-iviꞌ pa rubeꞌ re Dios chireꞌ pa tenemit 
Corinto. Pero re carta reꞌ man xaxe-ta ivichin yex, xa can quichin chukaꞌ 
conojel re je rajcꞌual chic re Dios, re jecꞌo pa tak nicꞌaj chic tenemit 
chupan re mismo lugar rubiniꞌan Acaya. 2 Y can-ta qꞌuiy utzil xticꞌul 
chiyixnojel * riqꞌuin re Kartaꞌ Dios y re Ajaf Jesucristo. Y chukaꞌ re ivánma 
can-ta otz nunaꞌ roma iniman chic.

Re tijoj-pokonal re xeꞌrukꞌasaj re Pablo
3 Takayaꞌ rukꞌij re Dios re Rutotaꞌ re Kajaf Jesucristo. * Rejaꞌ jun Tataꞌaj re 

can nujoyovaj * kavach y chukaꞌ jun Dios re can nucukubaꞌ kacꞌoꞌx. * 4 Y ja 
rejaꞌ re nicukuban kacꞌoꞌx * tak yoj yojcꞌueꞌ pa tijoj-pokonal, chin quireꞌ tak 
yoj nakatzꞌat che jecꞌo hermanos jecꞌo pa tak tijoj-pokonal, can yojtiquir 
chukaꞌ nakacukubaꞌ quicꞌoꞌx, can anchaꞌl xuban re Dios kaqꞌuin yoj. 5 Y 
yoj camas tijoj-pokonal nakakꞌasaj, can anchaꞌl re tijoj-pokonal xukꞌasaj 
re Jesucristo. * Pero tak más tijoj-pokonal nakakꞌasaj rutzij re Jesucristo, 
re Jesucristo más nucukubaꞌ kacꞌoꞌx chupan re tijoj-pokonal re nakakꞌasaj. 
6 Y tak yoj nakakꞌasaj tijoj-pokonal * Gusamaj re Jesucristo, chin che yex 
nicukubax icꞌoꞌx y yixrucol chach re imac. Y tak re Dios nucukubaꞌ kacꞌoꞌx 

Re rucaꞌn carta re xutak-a 
re apóstol San Pablo chique 

re hermanos re jecꞌo 
chupan re tenemit Corinto

yoj, chin che yex nicukubaꞌ chukaꞌ icꞌoꞌx y yixcolotaj chach re imac. Y 
riqꞌuin reꞌ can nuban chiva che yixtiquir nicochꞌ nikꞌasaj re tijoj-pokonal 
re anchaꞌl yojtajin chukꞌasasic yoj. 7 Yoj can cꞌo ka-esperanza che man 
xtiya-ta can re Dios. Roma kataman che tak yoj nakakꞌasaj tijoj-pokonal pa 
rusamaj re Jesucristo, chukaꞌ yex can nikꞌasaj re tijoj-pokonal reꞌ, * y chukaꞌ 
kataman che tak yoj nicukubax kacꞌoꞌx, yex chukaꞌ nicukubax icꞌoꞌx.

8 Hermanos, yex can nicꞌatzin che nitamaj re andex che tijoj-
pokonal re xkakꞌasaj yoj tak xojcꞌueꞌ chilaꞌ pan Asia. Re kachukꞌaꞌ 
man chic nitiquir-ta riqꞌuin re tijoj-pokonal re xkakꞌasaj pa quikꞌaꞌ 
re vinak. Can xkanojij che man chic yojcꞌase-ta, xa can xe chic re 
kacamic kayaben. * 9 Yoj xkanojij che can chin-va che yojcom pa 
quikꞌaꞌ re vinak, pero reꞌ xaxe chin che xkatamaj che man takaban 
confiar-kiꞌ riqꞌuin re kachukꞌaꞌ yoj mismo, y can xe-va riqꞌuin re Dios 
takabana-va confiar-kiꞌ, * roma rejaꞌ cꞌo ru-poder, y can yeꞌrucꞌasoj * 
re anamaꞌiꞌ. * 10 Y jacꞌa rejaꞌ re xbano chaka che man xojcom-ta 
pa quikꞌaꞌ re vinak y cꞌa quireꞌ ntajin chubanic kaqꞌuin vocame, 
y can kataman che can quireꞌ xtuban kaqꞌuin chupan re tiempo-
apo, y chukaꞌ quireꞌ xtuban chin yojrucol * chach re camic, * anchaꞌl 
re anchok chach yojrucolon-va-pa nabey. 11 Quireꞌ xtuban re Dios 
kaqꞌuin vo xa yex can xtiban orar * chakij chin xkojitoꞌ. Y vo xa 
jecꞌo más je qꞌuiy hermanos chiva yex re yeꞌbano orar chakij, camas 
chukaꞌ je qꞌuiy re yeꞌtioxin * cha re Dios tak niquitzꞌat che re Dios 
nuya-pa re ru-bendición chaka.

Re anchique roma tak re Pablo man aponak-ta chic pa tenemit Corinto
12 Re kánma yoj vocame camas niquiꞌcot, roma kataman che re 

cosas re yeꞌkaban, can riqꞌuin ronojel kánma yeꞌkaban, y can quireꞌ 
chukaꞌ nikꞌalajin chach re Dios. Y ja rejaꞌ re nitaꞌo kachin chin 
nuyaꞌ poder chaka che chꞌajchꞌoj re kacꞌaslen chach. * Man kanaꞌoj-
ta yoj nakacusaj. * Xa ja re utzil re kacꞌulun riqꞌuin re Dios, jareꞌ 
re nakacusaj. Y ja quireꞌ re kacꞌaslen kacꞌutun chiquivach re vinak 
re jecꞌo chach re ruchꞌulef, pero yex hermanos itzꞌeton baꞌ más re 
rubanic re kacꞌaslen kacꞌuan. 13 Mareꞌ man tinojij jun chic cosa chij 
re cartas re yeꞌntak-a chiva, roma yen can kꞌalaj re andex nintzꞌibaj-a 
chiva, y chukaꞌ can anchaꞌl re xitzꞌat-yan y can itaman chic jabal. Re 
ninrayij yen chiva, ja che can nakꞌax-ta pan iveꞌ ronojel. 14 Roma jecꞌo 
chiva yex re xkꞌax-yan baꞌ pa quiveꞌ re andex rubanic re kacꞌaslen, 

mareꞌ yeꞌquiꞌcot koma yoj, * anchaꞌl yojquiꞌcot yoj ivoma yex re vocame 
y xkojquiꞌcot * chupan re kꞌij tak re Ajaf Jesús xtipa chakacꞌamic.

15 Y yen ntaman che yex yixquiꞌcot viqꞌuin, y mareꞌ yen xinjoꞌ che 
nabey yinakꞌax iviqꞌuin, * chin che tak yintzolaj-pa yinakꞌax chic jun 
bey iviqꞌuin, chin quireꞌ caꞌe-ta cꞌa bey nicꞌul re utzil re pitinak riqꞌuin 
re Dios. 16 Yen can ninojin-va che yinakꞌax iviqꞌuin pa tenemit Corinto, 
chin che yimba pa Macedonia, * y tak yintzolaj-pa pa Macedonia, iviqꞌuin 
chic yex yineꞌcꞌue-va, y ja-ta yex re yixtaꞌo-a vichin riqꞌuin re ndoc chua 
chupan re nubey chin yintzolaj pa Judea. Pero xa man quire-ta xbanataj, 
xa man xinapon-ta chilaꞌ iviqꞌuin. 17 Tak yen xinojij quireꞌ can riqꞌuin 
ronojel vánma. Yen can man yin junan-ta quiqꞌuin re nicꞌaj chic vinak, 
che xaxe riqꞌuin re quichiꞌ niquibij, y re cánma man quire-ta nubij. 18 Ja 
re Dios re testigo chakij yoj, che yoj man xkabij-ta chiva che jaꞌ, y al 
mismo tiempo xkabij-ta che manak. 19 Re hermano Silvano, re hermano 
Timoteo * y yen, re xojtzijon re Jesucristo chiva, can man nakajal-ta re 
kachꞌabal. Yoj can yoj anchaꞌl-va re Jesucristo re Rucꞌajol re Dios, * rejaꞌ 
can man nujal-ta re ruchꞌabal tak nubij jun cosa, riqꞌuin rejaꞌ can xe-va 
re katzij cꞌo. Y tak nubij jun cosa can katzij-va, y tak nubij che manak, 
manak. * 20 Roma can ronojel re rusujun re Dios, can riqꞌuin re Jesucristo 
nilitaj-va y nibanataj-va, roma re Dios can chin-va reꞌ tak ruchaꞌon y can 
katzij che riqꞌuin rejaꞌ nilitaj-va. Yoj pa rubeꞌ re Jesucristo nakabij-va che 
can quire-va. Y yoj ja quireꞌ nakabij tak nakayaꞌ rukꞌij * re Dios. 21 Y ja re 
Dios re banayon chaka che cof yojpaꞌal riqꞌuin re Jesucristo, y ja chukaꞌ 
rejaꞌ re xojchaꞌo chin che nakaban re rusamaj. Quireꞌ re rubanon iviqꞌuin 
yex y quireꞌ chukaꞌ re rubanon kaqꞌuin yoj. * 22 Chukaꞌ re Dios can ruyiꞌon-
va ka-seña, ruyiꞌon re Espíritu Santo * pa tak kánma, y jareꞌ re seña * che 
can katzij-va che cꞌo más utzil xtakacꞌul * riqꞌuin re Dios chilaꞌ chicaj.

23 Y chach re Dios nimbij chiva re anchique roma tak man yin-
aponak-ta * iviqꞌuin. Xa roma camas ninjoyovaj ivach, mareꞌ tak man 
yinaponak-ta, roma yen man ninjo-ta neꞌmbanaꞌ rubiyal re cosas man 
otz-ta cꞌo chiꞌicojol. 24 Pero man tinojij che ja yoj re yojbano mandar pan 
iveꞌ re andex otz che ninimaj. * Roma yex can iniman * chic re Jesucristo y 
cof chic yixpaꞌal riqꞌuin. Re katzꞌamon rubanic yoj xaxe chin che yixkatoꞌ, 
chin che re ivánma más-ta niquiꞌcot.

2  1 Y jacꞌa reꞌ xinojij-ka yen, mareꞌ can ximbij-ka pa vánma che man chic 
xquimba-ta chilaꞌ iviqꞌuin vo xa yixbison tak yineꞌcꞌueꞌ iviqꞌuin. Más-ta 

otz che ja tak ibanon chic rubiyal * re cosas man otz-ta cꞌo chiꞌicojol, cꞌareꞌ 

xquinapon. 2 Roma vo xa yinapon iviqꞌuin, y riqꞌuin re chꞌabal re nincꞌuaj-a 
chiva ninyaꞌ bis pa * tak ivánma, manak anchique xqueꞌbano chua yen che 
yinquiꞌcot, roma xa can xe-va ivoma yex tak yinquiꞌcot. Pero roma xa pa 
bis yixinya-va, can man yixtiquir-ta niban chua che yinquiꞌcot. 3 Y can 
quireꞌ chukaꞌ re tzij re xintzꞌibaj-yan-a chiva chupan re jun carta re xintak-a 
iviqꞌuin, chin che tak yen yinapon iviqꞌuin man-ta niyaꞌ bis pa vánma, roma 
can rucꞌamon che yex niban cha re vánma che niquiꞌcot. Y can-ta ibanon 
chic rubiyal ronojel tak yen xquinapon iviqꞌuin. Yen can ntaman * che quireꞌ 
niban, roma yex niquiꞌcot re ivánma tak nitzꞌat che re vánma niquiꞌcot, roma 
junan kavach kabanon. 4 Xa roma camas tijoj-pokonal y kꞌaxomal xinkꞌasaj 
itzij yex, mareꞌ xintak-a re carta reꞌ chiva y can riqꞌuin okꞌej ximban-a, roma 
camas xinojij re andex icꞌalvachin. Re xintak-a rubixic chiva man chin-ta che 
yixinyaꞌ pa bis, * xa chin che yex titamaj y titzꞌetaꞌ che yen camas yixinjoꞌ.

Re Pablo nubij chique re hermanos aj-Corinto che 
ticuy rumac re hermano re xtzak pa mac

5 Pero re jun re xiyiꞌo pa bis, man xe-ta chua yen xuban-va quireꞌ, xa can 
quireꞌ chukaꞌ baꞌ xuban chiva yex. Y nimbij che xa baꞌ, roma man ninjo-ta 
che ninya-a más rueꞌ re xbanataj. * 6 Y re xbano quireꞌ chaka, man chic jun 
tzij tibij cha, roma xa xucꞌul-yan re rucꞌamon che nucꞌul. Can xucꞌul-yan 
ronojel re xquibij * re hermanos che nika pa rueꞌ. 7 Y mareꞌ man tibij más tzij 
cha chin nipaxabaj, xa ticuyuꞌ rumac y ticukubaꞌ rucꞌoꞌx. Yex itaman che 
vocame jareꞌ re más rucꞌamon che niban riqꞌuin, chin quireꞌ * re hermano reꞌ 
man ticom roma bis. 8 Mareꞌ can nincꞌutuj utzil chiva yex hermanos, che can 
ticꞌutuꞌ chach che yex can nijo-va. 9 Y ja mismo chij reꞌ re xintzꞌibaj-yan-a 
chiva chin nikꞌalajin vo xa can ninimaj nutzij, * yen can xinjoꞌ xintamaj vo xa 
yex can niban ronojel re nimbij chiva. 10 Re hermano re xticuy rumac yex, 
yen chukaꞌ xtincuy rumac rejaꞌ. Roma chinoch yen xa can xcuyutaj-yan re 
rumac, chin quireꞌ cꞌo otz nucꞌam-pa chiva. Y re mac re xincuy yen man xe-
ta chinoch-ka yen, xa can chach chukaꞌ re Cristo. 11 Chin quireꞌ man takayaꞌ 
kꞌij cha re Satanás * che nichꞌacon chakij. Roma jabal kataman che rejaꞌ 
camas listo chin nuban chaka che yojtzak pa rukꞌaꞌ y yojruchꞌac.

Re Pablo cꞌayef xunaꞌ tak cꞌo pa tenemit Troas
12 Y jacꞌa tak yen xinapon chilaꞌ pa tenemit Troas, * can xinapon-va chin 

che neꞌntzijoj re utzulaj chꞌabal chin re Jesucristo re nibex evangelio cha. Y 
re chireꞌ, re Ajaf Jesucristo xujak jun puerta chinoch, roma can xuya-va kꞌij 
chua chin che nintzijoj re utzulaj chꞌabal chin rejaꞌ. 13 Pero chaꞌnin xinyaꞌ 

can re tenemit Troas y ximpa pa Macedonia. Roma ja pa Troas re tiene que 
nakacꞌul-va-kiꞌ riqꞌuin re hermano Tito, * pero xa man quire-ta xbanataj. Y 
yen can ninjo-yan nintamaj andex ibanon yex chilaꞌ pa tenemit Corinto. 
Jareꞌ re xbano cha re vánma che can chaꞌnin xeꞌnyaꞌ can re hermanos re 
jecꞌo pa tenemit Troas, roma xa man xapon-ta re hermano Tito chireꞌ.

Re jun quibanon riqꞌuin re Jesucristo can yeꞌchꞌacon-va
14 Yen camas yintioxin cha re Dios, * che rejaꞌ can nuban chaka che can 

nojel tiempo yojchꞌacon roma xa jun kabanon riqꞌuin re Cristo Jesús. 
Y re Dios can yojrucusaj chukaꞌ chin nakatzijoj re ruchꞌabal ronojel 
lugar, chin quireꞌ je qꞌuiy-ta re yeꞌniman richin y niquitamaj rach. Y 
re chꞌabal reꞌ can napon-va rutzijol quiqꞌuin re vinak, can anchaꞌl tak 
napon re ruxlaꞌ jun jubulaj akꞌom. 15 Y quireꞌ chukaꞌ yoj re yojtzijon 
chin re ruchꞌabal re Jesucristo, can yoj anchaꞌl ruxlaꞌ jun jubulaj akꞌom, 
can quireꞌ chukaꞌ re kuxlaꞌ napon riqꞌuin re Dios roma cꞌo re Jesucristo 
kaqꞌuin. Re ruxlaꞌ re jubulaj akꞌom reꞌ can napon-va quiqꞌuin re vinak, 
quiqꞌuin re xqueꞌcolotaj y quiqꞌuin chukaꞌ re man xqueꞌcolotaj-ta * chach 
re infierno. 16 Re vinak re man niquijo-ta nakatzijoj re ruchꞌabal re 
Jesucristo chique man xqueꞌcolotaj-ta, y ja re ruchꞌabal re Jesucristo re 
nakatzijoj chique xticꞌuan quichin pa camic. Jacꞌa chique re yeꞌcolotaj, re 
chꞌabal re nakatzijoj chique xa ja re cꞌaslen re man niqꞌuis-ta * nucꞌam-pa 
chique. Roma man chak xabanchique-ta vinak rucꞌamon nuban re samaj * 
chin nibiyin rutzijol re ruchꞌabal re Dios. 17 Yoj can riqꞌuin ronojel kánma 
nakatzijoj re ruchꞌabal re Dios, man nakaban-ta anchaꞌl niquiban re nicꞌaj 
chic, roma rejeꞌ xa yeꞌchꞌacon chij re ruchꞌabal re Dios, * roma niquijal 
rubixic. Yoj can yoj rusamajela-va re Dios re yojrutakon chubanic re 
rusamaj, roma jun kabanon riqꞌuin re Jesucristo chubanic re samaj reꞌ, y 
chukaꞌ can chach re Dios tak nakaban re samaj.

Re Pablo ja re cꞌacꞌa trato re nusamajij

3  1 Re tzij re xeꞌmbij chiva, man yojtajin-ta chubixic chiva che ja yoj re 
tiene que yojicꞌul. Yoj man nicꞌatzin-ta nakaban anchaꞌl niquiban re 

nicꞌaj chic re niquijal rubixic re ruchꞌabal re Dios. Roma rejeꞌ jeꞌquicꞌualon-
apo cartas re ancheꞌ nubij-va che otz quicꞌulic * tibanaꞌ. Y chukaꞌ niquicꞌutuj 
chic-a cartas chiva, che chupan re cartas reꞌ nubij che queꞌcꞌul coma re 
hermanos re jecꞌo pa tak nicꞌaj chic tenemit. Jacꞌa yoj man nicꞌatzin-ta che 
quireꞌ nakaban. 2 Roma re vinak niquitzꞌat che yex xjalataj re icꞌaslen roma 
re samaj re xkaban chiꞌicojol. Niquitzꞌat che otz re icꞌaslen y jareꞌ re nibin 

che otz kacꞌulic tiban. * Y reꞌ pa tak kánma yoj tzꞌiban-va y man chach-ta 
vuj. 3 Re ka-carta yoj, can ja-va re Jesucristo re banayom-pa, y re carta reꞌ 
ja yex. Re ka-carta re nakajach-apo man xabanchique-ta che carta. Man 
riqꞌuin-ta tinta tzꞌiban-va. Re ka-carta yoj can riqꞌuin re ru-Espíritu re cꞌaslic 
Dios tzꞌiban-va. Man chach-ta tzꞌalam tak aboj * tzꞌiban-va. Xa can chupan re 
ivánma * tzꞌiban-va, chin che can ninaꞌ re nubij re Espíritu chin re Dios.

4 Y yoj can kataman che can quire-va, y chukaꞌ re Dios can rutaman 
che quireꞌ. Re Jesucristo can nuya-va kachukꞌaꞌ chin nakaban re samaj. * 
5 Pero kayon yoj man jun cosa yojtiquir nakaban, mareꞌ manak modo 
nakabij che kayon yoj can yojtiquir nakaban re samaj. Roma can xe-va 
re Dios re niyiꞌo kachukꞌaꞌ * chin yojtiquir nakaban re samaj. 6 Ja rejaꞌ re 
xbano chaka che xojtiquir xojoc rusamajelaꞌ chin nakasamajij re cꞌacꞌa 
trato, * y xuban chaka che yojtiquir nakaban re samaj reꞌ. Man chin-ta * 
nakasamajij re trato re tzꞌiban can chach tzꞌalam tak aboj, xa ja re cꞌacꞌa 
trato re tzꞌiban cha re Espíritu Santo * jareꞌ re nakasamajij. Roma re trato 
re tzꞌiban chach tzꞌalam tak aboj, nucꞌut chakavach che nika re camic pa 
kaveꞌ * roma yoj aj-maquiꞌ. * Pero re cꞌacꞌa trato re tzꞌiban cha re Espíritu 
Santo, can nuya-va cꞌaslen * re man niqꞌuis-ta.

7 Re trato re tzꞌiban chach tzꞌalam tak aboj, nucꞌut chakavach che nika 
re camic pa kaveꞌ. Pero man ndel-ta che tzij che re trato reꞌ man jun rukꞌij, 
roma re trato reꞌ can cꞌo-va rukꞌij. Can xkꞌalajin re rukꞌij y re rusakil re Dios 
tak xban re trato reꞌ, roma re sakil re xtzꞌet can nuchup pan avach. Y re sakil 
reꞌ riqꞌuin re Moisés xkꞌalajin-va, mareꞌ re vinak israelitas can man xeꞌtiquir-
ta xquitzuꞌ rupalaj re Moisés, roma re sakil can nuchup * pan avach, astapaꞌ 
re sakil reꞌ can xqꞌuis-va. 8 Mareꞌ vo xa re nabey trato re xa chach tzꞌalam 
tak aboj tzꞌiban-va, can cꞌo-va rukꞌij, cꞌalapaꞌ re cꞌacꞌa trato che man-ta cꞌo 
más rukꞌij che xa rutzij reꞌ tak xya-pa re Espíritu Santo * chaka. 9 Roma vo 
xa cꞌo rukꞌij re nabey trato re nubij che yoj can cꞌo-va kamac y mareꞌ tak 
nika re castigo pa kaveꞌ, cꞌalapaꞌ re cꞌacꞌa trato che man-ta cꞌo más rukꞌij 
que chach re nabey, roma re cꞌacꞌa trato nuban chaka che man jun kamac * 
ndel chach re Dios. 10 Re nabey trato can cꞌo-va rukꞌij, * pero re rukꞌij re cꞌacꞌa 
trato camas-va nem que chach re nabey. Y mareꞌ, tak yeꞌkajonomaj bama 
cꞌo modo nakabij che re nabey trato manak rukꞌij. 11 Roma vo xa can xcꞌueꞌ 
rukꞌij re nabey trato re man xcusas-ta chin nojel tiempo, re cꞌacꞌa trato can 
cꞌo-va cꞌa más rukꞌij roma jareꞌ re xticusas chin nojel tiempo.

12 Mareꞌ yoj can cꞌo ka-esperanza riqꞌuin re cꞌacꞌa trato, y mareꞌ can 
riqꞌuin ronojel kánma nakatzijoj chique re vinak. 13 Tak nakatzijoj chique re 

vinak, man nicꞌatzin-ta chic che nakaban anchaꞌl xuban re Moisés. Rejaꞌ can 
xutzꞌapij rupalaj cha jun tziak, * chin che re israelitas man tiquitzꞌat rukꞌij y re 
rusakil, re xaxe chin jun tiempo yiꞌom-pa y cꞌareꞌ xa niqꞌuis-a. * 14 Pero chukaꞌ 
re vinak xa xtzꞌapetaj quivach, mareꞌ man yeꞌnojin-ta jabal, roma man can-ta 
nakꞌax pa quiveꞌ. Y cꞌa quireꞌ quibanon vocame. Tak niban leer re nabey trato 
chiquivach, man nakꞌax-ta otz pa quiveꞌ, roma can cꞌa tzꞌapal quivach. * Y xe 
re Jesucristo re nijako quivach. 15 Y rejeꞌ can cꞌa quireꞌ quibanon vocame. Tak 
niban leer re libros re jeꞌrutzꞌiban can re Moisés chiquivach, man nika-ta pa 
tak cánma, xa can cꞌa tzꞌapal rij re cánma. 16 Pero tak xtitzolaj-pa quicꞌoꞌx 
riqꞌuin re Ajaf Jesucristo, jareꞌ tak xtilisas-a re tzꞌapiyon * rij re cánma. * 
17 Roma tak niquicꞌul re Ajaf Jesucristo, ja re ru-Espíritu * rejaꞌ re niquicꞌul 
roma xa jun quibanon riqꞌuin. Y re ancheꞌ nicꞌue-va re ru-Espíritu rejaꞌ, can je 
libres * chach ronojel re man otz-ta. 18 Y mareꞌ tak konojel yoj re kaniman chic 
re Jesucristo, man tzꞌapal-ta chic kavach, xa can nakatzꞌat-va rukꞌij-rusakil re 
Ajaf. Can choj nakatzꞌat-apo anchaꞌl tak nakatzꞌat-kiꞌ pa jun espejo. Y yoj can 
cꞌo-va rukꞌij-rusakil re Ajaf kaqꞌuin. Y re rukꞌij-rusakil * re Ajaf, can binak-rach 
cꞌo kaqꞌuin, hasta cꞌa xtakakꞌe-na re andex rubanic rejaꞌ. Y ja re ru-Espíritu re 
Ajaf re nibano chaka che yoj yojtiquir nakakꞌeꞌ re andex rubanic rejaꞌ.

4  1 Mareꞌ yoj man jun bey nakabij-ta che man chic nakaban-ta re 
rusamaj re Dios, roma re samaj reꞌ ja rejaꞌ re xyiꞌo chaka. Y xa 

roma rejaꞌ camas nujoyovaj kavach y camas yojrajoꞌ, mareꞌ yojrucusan 
chupan re samaj * reꞌ. 2 Yoj can man nakaban-ta anchaꞌl niquiban re nicꞌaj 
chic re niquibij che niquitzijoj re ruchꞌabal re Dios, y xa man katzij-ta. 
Yoj xa kayiꞌon chic can rubanic re banabal re man pa sakil-ta yeꞌban-va 
y xa camas niyiꞌo qꞌuex. Man chic yeꞌkakꞌol-ta re vinak, man nakajal-ta 
chukaꞌ rubixic re ruchꞌabal re Dios * re nakabij chique re vinak. Yoj can 
ja-va re katzij chꞌabal re nakatzijoj chiquivach re vinak, y re Dios can 
nutzꞌat che quireꞌ nakaban. Y roma re quireꞌ nakaban, can nuban chaka 
che xabancheꞌ yojcꞌul-va. 3 Pero jecꞌo re xa man nakꞌax-ta pa quiveꞌ * re 
utzulaj chꞌabal chin re Dios re nakatzijoj chique, pero reꞌ xaxe chiquivach 
re vinak re yeꞌbeka chupan re camic chin nojel tiempo. 4 Re nibano quireꞌ 
chique re vinak reꞌ ja re Satanás, * re aconak rujoval re ruchꞌulef, can moy 
nuban chique chin che man nakꞌax-ta pa quiveꞌ. * Quireꞌ nuban chique re 
vinak re man quiniman-ta re Jesucristo, chin che man niquitzꞌat-ta re 
sakil chin re utzulaj ruchꞌabal re Dios, re nisekresan rukꞌij re Jesucristo. Y 
re Jesucristo can xusekresaj-va re Dios chakavach, roma rejaꞌ can Dios-va. 
5 Y yoj ja re Jesucristo re nakatzijoj y mana-ta jun chaka yoj re nakatzijoj 

chiva. Can nakatzijoj che re Jesucristo jareꞌ re Ajaf. Jacꞌa yoj xa yoj 
samajelaꞌ ivichin yex, * yoj quireꞌ nakaban xaxe roma re Jesucristo. 6 Pa 
nabey re Dios xubij che ticꞌueꞌ re sakil, * y re sakil reꞌ can xcꞌue-va, roma 
tak rubanon can rion kꞌokoꞌm cꞌo, y ja mismo Dios reꞌ re niyiꞌo re rusakil * 
pa tak kánma, chin che riqꞌuin re rusakil re ruyiꞌon pa tak kánma, re 
vinak niquitamaj che riqꞌuin re Jesucristo niquitzꞌat-va re rukꞌij re Dios.

Nojel tiempo kabanon confiar-kiꞌ riqꞌuin re Jesucristo
7 Re sakil y re poder re ruyiꞌom-pa re Dios chaka, jun namalaj biyomal, pero 

re ancheꞌ kayacon-va-ka manak can-ta rajkalen. Xa can junan riqꞌuin jun lak re 
banon che barro, * chin che tikꞌalajin che re poder re cꞌo kaqꞌuin, riqꞌuin re Dios 
pitinak-va y xa man kaqꞌuin-ta yoj, roma re poder * reꞌ can jun namalaj poder. 
8 Roma yoj, nojel tiempo qꞌuiy cosas nakacꞌalvachij, * pero can yojtiquirnak che 
yojchꞌaconak y yojkꞌaxnak chach. Can man nakavel-ta andex nakaban roma re 
yeꞌkacꞌalvachij, pero man satzanak-ta kacꞌoꞌx. 9 Xabancheꞌ yojapon-va, re vinak 
man otz-ta yojquitzꞌat, pero reꞌ xa ja re vinak, roma re Dios can cꞌo-va kaqꞌuin. 
Y cꞌo bey can yojka-va chukaꞌ pa quikꞌaꞌ, pero man jeꞌtiquirnak-ta chakij chin 
che yojquiquimisan-ta. * 10 Yoj can yojpaꞌal-va chach re camic rutzij re Jesucristo. 
Xabancheꞌ yojbo-va, can nakacꞌalvachij-va anchaꞌl re xucꞌalvachij re Jesucristo, * 
chin quireꞌ chukaꞌ yoj can nakacꞌul kacꞌaslen anchaꞌl re rucꞌaslen rejaꞌ. 11 Roma 
yoj re cꞌa yoj cꞌas, can nojel tiempo yojpaꞌal chach re camic * rutzij re Jesucristo. 
Chin quireꞌ re rucꞌaslen re Jesucristo nikꞌalajin-ta chukaꞌ pa tak kacꞌaslen, 
astapaꞌ yoj xa yoj vinak y re ka-cuerpo xa nicom. 12 Yoj can nakatzꞌetelaꞌ rach 
kacamic rutzij nakatzijoj re ruchꞌabal re Dios. Y mareꞌ yex xivel-yan re icꞌaslen.

13 Y roma kaniman re Dios, nakatzijoj re anchique kaniman. Nakaban 
anchaꞌl re tzꞌiban can chupan re ruchꞌabal re Dios tak nubij: Yen niniman 
re Dios, mareꞌ ninyaꞌ rutzijol. * Quireꞌ nubij re ruchꞌabal re Dios re tzꞌiban 
can. Y quireꞌ chukaꞌ yoj can kaniman y mareꞌ nakatzijoj re anchique re 
kaniman. 14 Quireꞌ nakaban roma kataman anchique xcꞌason-a re ru-
cuerpo re Ajaf Jesús chiquicojol re anamaꞌiꞌ, y chukaꞌ kataman che ja rejaꞌ 
re xticꞌason-a * re ka-cuerpo yoj. Roma yoj xa jun kabanon riqꞌuin re Ajaf 
Jesús. Y yoj nakacꞌuaj-a-kiꞌ iviqꞌuin chin che xkojrucꞌuaj chilaꞌ chicaj. * 15 Y 
roma nakajoꞌ che yex nivel re utzil reꞌ, xa mareꞌ tak yoj kacochꞌon tijoj-
pokonal, * chin quireꞌ can je qꞌuiy-ta re yeꞌcꞌulu re utzil re nuyaꞌ re Dios 
y yeꞌcolotaj-ta. * Y riqꞌuin reꞌ camas-ta je qꞌuiy re yeꞌtioxin * cha re Dios y 
niquiyaꞌ rukꞌij.

16 Jareꞌ re nibano chaka che man nakamalij-ta kacꞌoꞌx, chubanic re 
samaj * astapaꞌ cꞌo tijoj-pokonal. Re ka-cuerpo yoj camas nunaꞌ, roma 
nojel kꞌij re yeꞌkꞌax, xa más niqꞌuis-ka ruchukꞌaꞌ. Jacꞌa re espíritu * kachin 
yoj, man quire-ta. Roma re espíritu re cꞌo kaqꞌuin yoj, man niqꞌuis-ta 
ruchukꞌaꞌ, xa kꞌij-kꞌij nicꞌue-a más ruchukꞌaꞌ. 17 Roma re baꞌ tijoj-pokonal * 
re nakakꞌasaj vovaꞌ chach re ruchꞌulef man neyaloj-ta, y can otz che 
quireꞌ nakakꞌasaj roma nuban chaka che nicꞌueꞌ kakꞌij. Y re kakꞌij re 
xticꞌueꞌ, más nem y man jun bey xtiqꞌuis. * 18 Yoj man binak-ta kánma chij 
re yeꞌkatzꞌetelaꞌ chach re ruchꞌulef, yoj binak kánma chij re cosas re man 
yeꞌtzꞌet-ta. * Roma re cosas re yeꞌkatzꞌat, ronojel reꞌ xa yeꞌqꞌuis. Jacꞌa re 
cosas re man yeꞌtzꞌet-ta, reꞌ can nojel tiempo jecꞌo y man yeꞌqꞌuis-ta.

5  1 Re ka-cuerpo * jareꞌ re rachoch re kánma vovaꞌ chuchꞌulef, astapaꞌ re 
ka-cuerpo reꞌ xa niqꞌuis, * pero kataman che re kánma can xtucꞌul chic jun 

rachoch riqꞌuin re Dios. Y re jay reꞌ ja re Dios banayon, * y man vinak-ta banayon, 
y chukaꞌ man niqꞌuis-ta y chilaꞌ chicaj cꞌo-va. 2 Y como re ka-cuerpo jareꞌ re 
rachoch re kánma, re kánma camas nikꞌaxo * roma re tijoj-pokonal nukꞌasaj. 
Mareꞌ camas nakarayij che re kánma ndoc-yan-ta chupan re jun chic rachoch re 
cꞌo chilaꞌ chicaj, 3 roma re kánma can xticꞌueꞌ rutziak, y man xtichꞌane-ta. * 4 Yoj 
camas nikꞌaxo re kánma roma re tijoj-pokonal nukꞌasaj re ka-cuerpo re aconak 
rachoch re kánma. Nikꞌaxo y nakakꞌasaj tijoj-pokonal roma re ka-cuerpo, pero 
man roma-ta reꞌ nakajoꞌ che re kánma can-ta ndel-yan-a chupan re ka-cuerpo. Re 
nakarayij, ja che nipa-yan-ta re jun chic cꞌacꞌa rachoch re kánma y noꞌrcuchu-ta-ka 
rij re nabey rachoch, chin quireꞌ re rachoch re kánma, re xa niqꞌuis, nicꞌue-yan-ta 
chupan re jun chic rachoch re xa man niqꞌuis-ta, y yoj can xticꞌueꞌ kacꞌaslen chin 
jumul. * 5 Re Dios nrajoꞌ che nicꞌueꞌ kacꞌaslen re man niqꞌuis-ta y rubanon chaka 
che riqꞌuin ronojel kánma kayaben-apo. Y chukaꞌ ruyiꞌon re Espíritu Santo * chaka 
chin jun seña che can katzij-va che neꞌkelaꞌ re cꞌaslen re man niqꞌuis-ta. *

6 Mareꞌ yoj can nojel tiempo kayaben-apo jampaꞌ xtakacꞌul re jun cꞌacꞌa 
rachoch re kánma. Roma kataman che tak cꞌa yojcꞌo chupan re ka-cuerpo 
vovaꞌ chach re ruchꞌulef, y cꞌamaje-na kojcꞌueꞌ chupan re can katzij kachoch, 
can cꞌamaje-na kas kojcꞌueꞌ riqꞌuin re Ajaf Jesús. 7 Vocame man nakatzꞌat-ta 
rach, * yoj xa roma kaniman * rejaꞌ mareꞌ katzꞌamon bey. * 8 Yoj can niquiꞌcot 
re kánma y camas nakarayij che man-ta chic yojcꞌo chupan re ka-cuerpo re 
kacꞌuan vocame, y can-ta riqꞌuin chic re Ajaf yojcꞌo-va. * 9 Mareꞌ can nakataj 
kakꞌij che nakaban re nika chach re Dios chin che otz yojrutzꞌat. Nakajoꞌ 
che yojka chach re Dios, tak cꞌa kacꞌuan re ka-cuerpo y chukaꞌ tak man chic 

kacꞌuan-ta. 10 Roma konojel yoj tiene que yojapon re ancheꞌ nuban-va juzgar * 
re Cristo, chin quireꞌ, cada vinak nucꞌul según re andex * xuban vovaꞌ chach 
re ruchꞌulef tak cꞌa cꞌas, vo xa otz o man otz-ta re xeꞌrubanalaꞌ.

Re Pablo can riqꞌuin ronojel ránma nuban re rusamaj re Dios
11 Yoj kataman che can xkojapon chach re Jesucristo, mareꞌ nakaxibij-

kiꞌ * nakaban mac, y yojsamaj chin che jecꞌo-ta más re yeꞌniman richin. 
Re Dios can rutaman-va yoj anchique yoj y rutaman che can riqꞌuin 
ronojel kánma nakaban re samaj. Y ninyabej che quire-ta nikꞌalajin chukaꞌ 
chivach yex, y quire-ta chukaꞌ ninaꞌ yex pa tak ivánma, che yoj can riqꞌuin 
ronojel kánma * yojsamaj. 12 Man tinojij che yojtajin chic jun bey chubixic 
quireꞌ chiva xaxe chin che yojicꞌul-ta, * man quire-ta. Re nakajoꞌ yoj ja che 
nakayaꞌ kꞌij chiva che camas yixquiꞌcot katzij yoj, * roma can riqꞌuin ronojel 
kánma nakaban re samaj. Chin quireꞌ yex jareꞌ re nibij chique re vinak 
tak niquibij chiva che je rusamajelaꞌ re Dios, pero xa man katzij-ta. Rejeꞌ 
can niquicꞌut che je otz tak vinak, pero re pa tak cánma xa man quire-ta. 
13 Roma re yeꞌnojin che yoj xa yoj locos, * yen nimbij chique che vo xa katzij 
che quireꞌ, pero reꞌ rutzij rusamaj re Dios re nakaban chin che nucꞌul-ta 
rukꞌij re Dios. Y vo xa jecꞌo yeꞌnojin che yoj man yoj locos-ta, can otz re 
niquinojij roma yoj xa can pa rubiyal nakaban re rusamaj re Dios chin 
che cꞌo otz xtucꞌam-pa chiva yex. 14 Y roma camas yojrajoꞌ re Jesucristo, 
jareꞌ re nibano chaka yoj che quireꞌ nakaban, roma re Jesucristo camas-va 
yojrajoꞌ y rejaꞌ xcom koma konojel. Y mareꞌ can chaꞌnin chukaꞌ nakanojij-
ka che yoj can xojcom-va riqꞌuin rejaꞌ, roma pa kaqꞌuixel yoj xcom-va. 15 Y 
rejaꞌ koma konojel tak xcom, * chin che yoj man chic takacꞌuaj jun cꞌaslen 
re anchaꞌl nakajoꞌ yoj. Xaxe cꞌa takanojij re anchique xcom pa kaqꞌuixel y 
chukaꞌ xcꞌastaj-pa koma yoj. 16 Mareꞌ tak vocame y re tiempo re xtiba-apo, 
yoj man jun chic cosa xtakaban juzgar, anchaꞌl rubanon can tak cꞌamaje-na 
tijalataj re kacꞌaslen * cheꞌ, tak xaxe nakatzuꞌ re andex titzuꞌun jun vinak. 
Xa can quire-va chukaꞌ xkaban cha re Jesucristo, y xkanojij che rejaꞌ 
anchaꞌl xabanchique vinak. Pero vocame man chic quire-ta nakanojij chij. 
Vocame can kataman chic anchique rejaꞌ. 17 Mareꞌ xabanchique vinak re 
runiman chic re Jesucristo, can xban cha che jun cꞌacꞌa * vinak. Ronojel re 
itzel tak banabal xeꞌrubanalaꞌ nabey tak cꞌamaje-na tunimaj, can xeꞌcanaj-
va can, y xutzꞌam-a jun cꞌacꞌa cꞌaslen y cꞌacꞌa tak banabal re can je otz-va.

18 Y ronojel reꞌ, riqꞌuin re Dios xalax-va-pa. Re nurayij re Dios ja che 
yoj junan-ta kavach riqꞌuin. Rejaꞌ xucusaj re Jesucristo chin che re vinak 

junan quivach niquiban riqꞌuin re Dios. * Y re samaj re ruyiꞌon re Dios 
chaka yoj jareꞌ re nakatzijoj chique re vinak re andex rubanic tak junan 
quivach niquiban riqꞌuin re Dios. 19 Re Dios xa jun quibanon riqꞌuin re 
Jesucristo, xa jun chukaꞌ quibanon riqꞌuin cho cruz, mareꞌ tak yeꞌtiquir 
re vinak che junan quivach niquiban riqꞌuin re Dios. Y chaka yoj xubij-
va che can nakatzijoj chique re vinak re anchique forma che junan-ta 
quivach niquiban riqꞌuin re Dios. Re Dios nrajoꞌ che re vinak manak-ta 
quimac * ndel chach. 20 Yoj can yojchaꞌon-va roma re Jesucristo y yojrutak 
chin che pa rubeꞌ rejaꞌ yojchꞌo-va. * Pa rubeꞌ re Jesucristo nakabij chiva 
che can tibanaꞌ che junan-ta ivach riqꞌuin re Dios. Y tak quireꞌ nakabij 
chiva, can ja-va re Dios re nichꞌo iviqꞌuin. 21 Quireꞌ nakabij, roma re 
Jesucristo can xban-va cha che ja rejaꞌ re xcꞌuan re kamac konojel yoj, y 
rejaꞌ man jun bey xmacun. * Quireꞌ xban cha chin che konojel yoj niban 
chaka roma rejaꞌ, che manak kamac ndel chach re Dios. *

6  1 Yoj re can junan yojsamaj * riqꞌuin re Dios chubanic re samaj 
chiꞌicojol yex, can nakabij-va chukaꞌ chiva che tibanaꞌ utzil man 

tiban che xa man jun rajkalen re utzil pitinak riqꞌuin re Dios * re ruyiꞌon 
chic-pa chiva. 2 Y chij cꞌa reꞌ nichꞌo-va re Dios tak nubij:

Yen can xatincꞌaxaj-va tak xapon re kꞌij chin nimban utzil.
Yen chukaꞌ xatinto-pa chupan re kꞌij chin yacolotaj * chach re amac.
Quireꞌ nubij re tzꞌiban can.

Y ja xbeka re kꞌij chin re utzil reꞌ, jacꞌa kꞌij reꞌ chin cꞌo modo yojcolotaj 
chach re kamac.

3 Y chin che man takaban cha jun vinak che nitzak o man nunimaj-ta re Dios, 
yoj can nakataj-va kakꞌij che man jun cosa itzel titzꞌet chakij, man nakajo-ta che 
katzij yoj nitzak. Yoj man nakajo-ta che quireꞌ nibanataj, chin man tiyokꞌ re samaj 
re yojtajin chubanic. * 4 Yoj can nakacꞌut-va-kiꞌ che yoj rusamajelaꞌ * re Dios, y jareꞌ 
re nibin che can otz-va yojcꞌul re ancheꞌ yojapon-va. Can nikꞌalajin-va che yoj 
rusamajelaꞌ re Dios roma camas yojcochꞌon, tak nakakꞌasaj tijoj-pokonal, kataman 
yojakꞌax riqꞌuin re kacꞌaslen tak cꞌo cosas nuban falta chaka, y chukaꞌ kataman 
yojakꞌax tak yojbison. 5 Kacꞌulun chꞌayec, yojyiꞌon pa tak cárceles, * quimalon-quiꞌ 
vinak chakij roma quiyoval chaka, camas yojcosnak roma can nakachꞌac kavay y 
chin chukaꞌ nakaban rusamaj re Dios, kacochꞌon varan, kacochꞌon ruchꞌumunic 
kapan. 6 Y chukaꞌ kacꞌuan jun cꞌaslen chꞌajchꞌoj, kataman re ruchꞌabal re Dios, 
camas yojcochꞌon, y camas otz kanaꞌoj quiqꞌuin re vinak, y can katzij-va che 
yeꞌkajoꞌ re vinak y chukaꞌ cꞌo re Espíritu Santo kaqꞌuin. 7 Kaqꞌuin yoj cꞌo-va re 
katzij chꞌabal chin re Dios, y cꞌo chukaꞌ re ru-poder re Dios * kaqꞌuin. Can ja-va cꞌa 

re kacꞌaslen choj nakacusaj chin nakato-kiꞌ chiquivach re vinak re yeꞌyacataj-pa 
chakij, y ja chukaꞌ reꞌ re nakacusaj chin che re vinak cꞌo modo niquinimaj. 8 Jecꞌo 
vinak re yeꞌyiꞌo kakꞌij, y chukaꞌ jecꞌo re man jun kakꞌij chiquivach. Jecꞌo re jabal 
yeꞌchꞌo chakij, y jecꞌo chukaꞌ re itzel yeꞌchꞌo chakij. Y jecꞌo chukaꞌ yeꞌbin chakij 
che yoj yeꞌkakꞌol vinak, y jecꞌo yeꞌbin che yoj ja re katzij nakabij chique. 9 Jecꞌo re 
niquiban chaka anchaꞌl che xa man quitaman-ta kavach, y jecꞌo chukaꞌ re jabal 
quitaman kavach. * Can tzakatal re camic * chakij, pero xa cꞌa yoj cꞌas-na. * Qꞌuiy 
tijoj-pokonal nuyaꞌ re Dios chaka, pero man chin-ta che yojcom. 10 Y astapaꞌ 
yojbison, pero chukaꞌ can yojquiꞌcot. * Yoj mebaꞌ, pero can yojtiquir yeꞌkatoꞌ re 
nicꞌaj chic vinak, chin che yeꞌbiyomar. Y astapaꞌ man jun cosa cꞌo kaqꞌuin, * pero 
yojtiquir nakabij che ronojel cꞌo kaqꞌuin. Y ronojel cꞌa reꞌ can nucꞌut che yoj can yoj 
rusamajela-va re Dios.

11 Yoj can man jun tzij re nakavovaj chivach, xa can ronojel nakabij chiva 
yex hermanos re yixcꞌo chireꞌ pa tenemit Corinto. Can ronojel re xkabij-
yan-ka chiva, can katzij-va. Y can ronojel re kánma kayiꞌon chiva. 12 Yoj 
can kajakon re kánma chivach yex chin yixkacꞌulun, jacꞌa yex xa camas 
ba-oc ijakon re ivánma * chin che yoj-icꞌulun-ta. 13 Vocame yintzijon iviqꞌuin 
anchaꞌl nuban jun tataꞌaj quiqꞌuin re rajcꞌual. * Nimbij chiva che más kojijoꞌ 
yoj roma yoj can yixkajo-va. Can tibanaꞌ cꞌa anchaꞌl re nakaban yoj iviqꞌuin.

Yoj re kaniman re Jesucristo yoj rachoch re cꞌaslic Dios
14 Yex man cꞌa ticꞌuaj-iviꞌ quiqꞌuin re vinak re man quiniman-ta re 

Jesucristo, roma man chic junan-ta re icꞌaslen quiqꞌuin. * Roma jun cꞌaslen 
choj manak modo nucꞌuaj-riꞌ riqꞌuin jun itzel cꞌaslen. Anchaꞌl re sakil 
manak modo nucꞌuaj-riꞌ riqꞌuin re kꞌokoꞌm. 15 Anchaꞌl chukaꞌ re Jesucristo 
man junan-ta quivach riqꞌuin re Satanás. Jun vinak re runiman re 
Jesucristo man junan-ta riqꞌuin jun vinak re man runiman-ta. 16 Y quireꞌ 
chukaꞌ re rachoch re Dios man junan-ta quivach quiqꞌuin re imágenes. 
Roma yex can yix rachoch-va re cꞌaslic Dios. Y ja re mismo Dios biyon can:

Che re cánma rejeꞌ xtoc vachoch yen,
y yen xquinoc qui-Dios, *
y rejeꞌ xqueꞌoc nutenemit.

17 Y mareꞌ re Ajaf Dios can nichꞌo-va chukaꞌ chiva, y nubij:
Quixel-pa chiquicojol re man yinquiniman-ta.
Tijechꞌaj-a-iviꞌ quiqꞌuin, y man tinim-iviꞌ chupan re quimac rejeꞌ, *
chin che yen yixincꞌul,

 18 y xquinoc Tataꞌaj ivichin yex
y yex xquixoc numiꞌal-vajcꞌual. *
Ja quireꞌ nubij re Ajaf Dios re cꞌo ronojel poder pa rukꞌaꞌ.

7  1 Re chꞌabal re ximbij-yan-ka chiva, can ja re Dios biyon can. Mareꞌ 
yex hermanos re camas yixinjoꞌ, nimbij chiva che takachꞌojersaj * 

re kacꞌaslen. Can takachajij re ka-cuerpo y re kánma chach ronojel re xa 
man chꞌajchꞌoj-ta. Takaxibij-kiꞌ chach re Dios y man chic takacꞌuaj re itzel 
cꞌaslen. Xa ja re cꞌaslen otz jareꞌ re takacꞌuaj, re can chꞌajchꞌoj.

Re Pablo camas niquiꞌcot roma re hermanos aj pa tenemit 
Corinto xtzolaj-pa quicꞌoꞌx, mareꞌ camas yeꞌrajoꞌ

2 Hermanos, nincꞌutuj utzil chiva che tijakaꞌ re ivánma chakavach chin 
más yojijoꞌ yoj, chin che can chupan re ivánma yojcꞌue-va. Yoj man jun itzel 
cosa kabanon chiva. Yoj man jun re kayajon-ta runaꞌoj, y chukaꞌ man jun re 
kakꞌalon-ta. * 3 Pero tak yen ximbij-ka re chꞌabal reꞌ chiva, man ximbij-ta che 
yex cꞌo imac. Roma yen ximbij-yan-ka che yex can yixcꞌo-va pa tak kánma, 
y man jun xtitiquir xtilisan-a re amor reꞌ kaqꞌuin, * re camic man nitiquir-ta 
y ni xe-ta re cosas re nakacꞌalvachij. 4 Y yen nimbij chiva ronojel re ninaꞌ pa 
vánma ivoma yex, y mareꞌ vocame nimbij chiva che yen camas niquiꞌcot re 
vánma chivij yex hermanos. * Y itzij yex re vánma can man nibison-ta chic, 
y jareꞌ re nibano chua che camas yinquiꞌcot chupan ronojel tijoj-pokonal. *

5 Yoj can cꞌo-va tijoj-pokonal nakakꞌasaj, y jareꞌ chukaꞌ re xeꞌkakꞌasaj 
tak xojeka vovaꞌ pa Macedonia. * Xa can man yojxulan-ta baꞌ pa rukꞌaꞌ re 
tijoj-pokonal, can quireꞌ nakacꞌalvachij * riqꞌuin ronojel, y re kaqꞌuin-ka 
yoj, re kánma nikꞌaxo y nutaj pokan roma man jun kataman andex ibanon 
yex, y cꞌo chukaꞌ tijoj-pokonal nakakꞌasaj pa quikꞌaꞌ * re man quiniman-
ta re Jesucristo. 6 Pero re Dios can nucukubaꞌ quicꞌoꞌx * re camanak 
quikꞌij banon chique y mareꞌ re Dios can xucukubaꞌ kacꞌoꞌx, che xbeka 
re hermano Tito kaqꞌuin. 7 Re hermano Tito xboꞌrcukubaꞌ kacꞌoꞌx, man 
xe-ta roma xbeka kaqꞌuin y xkatzꞌat rach, man quire-ta, rejaꞌ xboꞌrcukubaꞌ 
kacꞌoꞌx vovaꞌ roma yex can xicukuba-va-pa rucꞌoꞌx chilaꞌ iviqꞌuin. Xboꞌryaꞌ 
rutzijol chaka che yex can yojijo-va, che vocame yex xa yixbison roma 
man chaꞌnin-ta xiban rubiyal re xbanataj chiꞌicojol. Y chukaꞌ xboꞌrtzijoj 
chaka che yex camas nitaj ikꞌij chin niban re ninjoꞌ yen che niban. Ronojel 
re xyaꞌ rutzijol chua, can xuban chua che camas xquiꞌcot re vánma.

8 Vocame, yen can man nina-ta chic che cꞌayef ximban roma re carta re 
xintak-a chiva, roma tak xintak-a re carta reꞌ chiva, can xuban-va chua che 
cꞌayef xinaꞌ y camas xinojij che man-ta quireꞌ rubanic ximban-a cha, roma can 

xixinyaꞌ pa bis. * Vocame, can man cꞌayef-ta chic ninaꞌ, roma xa ba-oc tiempo 
re xixruyaꞌ pa bis re carta reꞌ. 9 Vocame can yinquiꞌcot, pero man roma-ta re 
carta re xintak iviqꞌuin y xixruyaꞌ pa bis, man quire-ta, yinquiꞌcot roma re bis 
xuban jun samaj iviqꞌuin, y re samaj reꞌ can xuban chiva che xjalataj icꞌaslen. * 
Can ja-va cꞌa quireꞌ xrajoꞌ re Dios chin che xixcꞌueꞌ pa bis, roma man-ta 
xixcꞌueꞌ pa bis, cꞌayef-ta xuban chiva, roma man-ta xjalataj re icꞌaslen, y xe-ta 
yex man-ta xjalataj re icꞌaslen, katzij-ta yoj, roma man jun tzij xkabij chiva. 
10 Roma tak ja re Dios re nirayin che nipa bis kaqꞌuin, re bis reꞌ can nuban 
cha xabanchique vinak che nijalataj rucꞌaslen, y riqꞌuin reꞌ nicolotaj * chach 
re rumac. Y re xtibano quireꞌ man jun bey cꞌa xtitzolaj chij, roma ronojel 
cosa rion otz nucꞌam-pa cha chupan re rucꞌaslen. Jacꞌa re bis re cꞌo quiqꞌuin 
re vinak re man niquijo-ta niquinimaj re Dios, xa man nuban-ta chique che 
nijalataj quicꞌaslen * y xa chupan re camic chin jumul yeꞌrucꞌuaj-va. 11 Xaxe 
titzuꞌ * andex che samaj xuban pa tak icꞌaslen re bis re xuyaꞌ re Dios chiva yex. 
Roma chaꞌnin xiban rubiyal ronojel. Can chaꞌnin xibij-pa chua che xa mana-ta 
yex re cꞌo imac. Can man xka-ta chivach re rumac rubanon re jun re kejnak pa 
mac. Can xixibij-iviꞌ roma xkꞌax pan iveꞌ re andex banatajnak chiꞌicojol. Can 
yojijo-va. Can nitaj ikꞌij chin nibanalaꞌ re nurayij re Dios, y can jareꞌ chukaꞌ 
xilisaj-a re xmacun chiꞌicojol. Ronojel pa sakil xiban-va rubiyal y xkꞌalajin che 
man jun imac. 12 Tak yen ximban-a re carta y xintak-a chiva, man xe-ta roma 
re jun re xbano re mac. Y chukaꞌ man xe-ta roma re jun re anchok cha xban-va 
re mac. Man xe-ta coma rejeꞌ. Xa can chin che yex niyaꞌ pa cuenta y nitamaj 
che yoj camas nakajoꞌ yixkatoꞌ, chin che man-ta quireꞌ nibanataj * chiꞌicojol. * 
Re Dios can nutzꞌat-va-pa che quireꞌ re karayin.

13 Y roma xiban-yan rubiyal ronojel mareꞌ yojquiꞌcot, * roma jareꞌ re karayin 
yoj. Pero más xojquiꞌcot * tak xkatzꞌat re hermano Tito che camas niquiꞌcot 
ránma xbeka tak tzolojnak-pa chilaꞌ iviqꞌuin. Yex xa can xiya-pa ruchukꞌaꞌ re 
ránma. 14 Vocame can man yinqꞌuex-ta * chic chach re Tito, roma tak cꞌamaje-
na tiba iviqꞌuin, yen xintzijoj * cha che yex camas yix otz. * Yen nojel tiempo 
ja re katzij re nbin chiva, y vocame can katzij-va chukaꞌ re ximbij-a cha re 
Tito chivij yex, y man chak ximbij-ta quireꞌ chivij, sino que can katzij-va che 
yix quireꞌ. 15 Mareꞌ vocame re hermano Tito camas yixrajoꞌ, más que chach 
tak cꞌamaje-na tapon iviqꞌuin, * roma rejaꞌ neꞌka chucꞌoꞌx che yex can riqꞌuin 
ximbireꞌ * xicꞌul. Can iyaben cꞌa re andex che chꞌabal re jeꞌrucꞌuan-a rejaꞌ 
chiva. Y chukaꞌ can neꞌka-va cꞌa chucꞌoꞌx che yex camas yixniman tzij. * 16 Yen 
camas yinquiꞌcot, roma ntaman che yex can ninimaj tzij. *

  2 CORINTIOS 7

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



496

 

* 8.1 Hch. 16:12. * 8.2 Stg. 2:5. * 8.2 Lc. 21:1-4; Ap. 2:9. * 8.4 Hch. 11:29. 
* 8.4 Hch. 24:17. * 8.5 Fil. 4:18. * 8.5 Mt. 25:40; He. 13:16. * 8.6 2 Co. 12:18. 
* 8.7 1 Co. 12:13. * 8.7 1 Co. 1:5. * 8.7 2 Co. 9:8. * 8.8 1 Co. 7:6. * 8.9 Fil. 2:6, 7. 
* 8.9 Lc. 9:58. 

Re hermanos re jecꞌo pa tenemit Corinto, otz che niquiyaꞌ re 
qui-ofrenda anchaꞌl re xquiyaꞌ re hermanos aj-Macedonia

8  1 Hermanos, nakajoꞌ chukaꞌ nakayaꞌ rutzijol chiva chij re samaj re xuban 
re Dios pa tak cánma re jenipaꞌ iglesias re jecꞌo vovaꞌ pa Macedonia. * 

Can nem re utzil xuban re Dios pa tak cánma. 2 Roma rejeꞌ cꞌo jun namalaj 
ofrenda xquimol chin niquitak-a chique re hermanos re cꞌo qui-necesidad 
chilaꞌ pa Jerusalén. Xquimol re ofrenda reꞌ astapaꞌ quitzꞌamon rukꞌasasic qꞌuiy 
tijoj-pokonal, y re tijoj-pokonal reꞌ xaxe chin che yeꞌtojtobex. Pero re Dios 
xuban chique che camas yeꞌquiꞌcot pa tak cánma. Re hermanos reꞌ camas je 
mebaꞌ, * pero niquijoyovaj quivach re hermanos re cꞌo qui-necesidad, mareꞌ 
xquimol re ofrenda anchaꞌl xa camas je biyomaꞌ. * 3 Can katzij nimbij chiva, 
che rejeꞌ xquiyaꞌ re jenipaꞌ yeꞌtiquir niquiyaꞌ, hasta xquiyaꞌ más cha re jenipaꞌ 
yeꞌtiquir niquiyaꞌ. Y can quiqꞌuin-va rejeꞌ xalax-va che xquiban quireꞌ. 4 Roma 
mana-ta yoj re xojcꞌutun chique, xa can jacꞌa rejeꞌ re xeꞌcꞌutun utzil chaka, 
che can takayaꞌ kꞌij chique che chukaꞌ rejeꞌ niquiyaꞌ * re qui-ofrenda chin 
nakacꞌuaj-a * chique re je rajcꞌual chic re Dios re jecꞌo pa tenemit Jerusalén. 
5 Yoj man jun bey cꞌa xkanojij che quire-ta niquiban, roma man xe-ta re qui-
ofrenda xquiyaꞌ * chin niquitak-a chique re hermanos * re jecꞌo pa Jerusalén, xa 
can ja chukaꞌ rejeꞌ mismo re xquijach-quiꞌ pa rukꞌaꞌ re Ajaf chin niquiban re 
nrajoꞌ rejaꞌ, y jareꞌ re más rajkalen. Cꞌareꞌ xquijach-quiꞌ chin yojquitoꞌ chubanic 
re samaj re katzꞌamon rubanic yoj. Y can ja re Dios re xbano quireꞌ chique. 6 Y 
mareꞌ yoj nakachalabej cha re hermano Tito * che titzolaj iviqꞌuin pa tenemit 
Corinto, y re mero re xutzꞌam can rumolic chiꞌicojol, can toꞌrqꞌuisaꞌ rumolic, 
roma re jun samaj reꞌ camas rajkalen, roma jun samaj chin utzil. 7 Yex camas 
ibanon confiar-iviꞌ riqꞌuin re Ajaf Jesucristo, * can cꞌo-va más naꞌoj iviqꞌuin, y 
can jabal rubixic niban * tak nitzijoj re naꞌoj cꞌo iviqꞌuin, can riqꞌuin ronojel 
ivánma niban re utzulaj tak banabal, y camas yojijoꞌ yoj. Mareꞌ yen ninrayij 
che can-ta quireꞌ chukaꞌ niban riqꞌuin re utzil re niban yex, chin che niyaꞌ re 
jenipaꞌ yixtiquir niyaꞌ chique * re hermanos re jecꞌo pa Jerusalén.

8 Yen man nimbij-ta chiva che can quireꞌ tibanaꞌ. * Re ninjoꞌ chiva ja-ta 
che yex niban anchaꞌl re niquiban re hermanos aj-Macedonia. Rejeꞌ can 
pa cánma xalax-va-pa chin xquimol re mero. Yex can ticꞌutuꞌ chukaꞌ 
che katzij yixjovan. 9 Can itaman chic cꞌa che re Ajaf Jesucristo camas 
yojrajoꞌ, mareꞌ katzij yoj tak xpa vovaꞌ chach re ruchꞌulef. Xuyaꞌ can 
re rubiyomal chilaꞌ chicaj. Xoc jun vinak * re man jun cosa cꞌo riqꞌuin. * 
Rejaꞌ xuban quireꞌ chin che yoj nakavel-ta re katzij biyomal.

10 Y vocame ninjoꞌ ninataj chiva y reꞌ can otz xtuban chiva. Re ninjoꞌ 
ninataj ja che can jonabir * can tak xalax pan ivánma * chin xitzꞌam rumolic 
re mero quichin re hermanos * re jecꞌo pa Jerusalén. 11 Vocame tiqꞌuisaꞌ 
cꞌa rumolic, anchaꞌl tak xitzꞌuc-pa nabey, y can-ta yixquiꞌcot tak xtiqꞌuis 
rumolic. Yen man nimbij-ta che tiene que qꞌuiy niyaꞌ, man quire-ta, xa can 
xe cꞌa re jenipaꞌ re can rucꞌamon che niyaꞌ, xaxe reꞌ tiyaꞌ. 12 Roma vo xa 
pan ivánma xalax-va-pa che niban * quireꞌ, re Dios can nucꞌul-va chivach 
re jenipaꞌ rucꞌamon che niyaꞌ, * roma rejaꞌ nrajoꞌ che niyaꞌ re rucꞌamon che 
niyaꞌ, * rejaꞌ man nrajo-ta che niyaꞌ re manak iviqꞌuin.

13 Y re nimbij chiva, man chin-ta che yex yixcꞌueꞌ can pa mambaꞌel y 
re yeꞌcꞌulu re i-ofrenda can otz yeꞌcꞌueꞌ, man quire-ta. 14 Yen quireꞌ nimbij 
chiva xaxe chin che junan-ta ivach nuban quiqꞌuin re niquikꞌasaj tijoj-
pokonal. * Roma vocame yex cꞌo re cꞌo iviqꞌuin, y mareꞌ rucꞌamon chin 
yeꞌtoꞌ re hermanos re jecꞌo pa Jerusalén. Roma man jun atamayon andex 
nicꞌalvachij re chakavach-apo, y qꞌuibaꞌ re chakavach-apo nicꞌatzin che 
ja yex re yixtoꞌ, y xa ja chic cꞌa rejeꞌ re xqueꞌtaꞌo ivichin. 15 Y chiꞌicojol 
yex xtibanataj re anchaꞌl nubij chupan re ruchꞌabal re Dios re tzꞌiban can 
chij re maná re xka-pa chilaꞌ chicaj, chin xquitaj conojel vinak israelitas, 
y nubij quireꞌ: Re xumol can qꞌuiy, manak xuban sobra riqꞌuin. Re ba-oc 
xumol can, can man xuban-ta falta cha. * Quireꞌ nubij re tzꞌiban can.

16 Y yen camas cꞌa nintioxij cha re Dios, roma rejaꞌ can xuya-va pa 
ránma re hermano Tito chin che camas yixeꞌka chucꞌoꞌx, anchaꞌl nimban 
yen iviqꞌuin. 17 Can pa ránma cꞌa rejaꞌ xalax-va-pa che niba chilaꞌ iviqꞌuin. 
Quireꞌ xunojij roma camas yixeꞌka chucꞌoꞌx y man xe-ta roma che xkabij 
cha che niba chilaꞌ iviqꞌuin chin noꞌrqꞌuisaꞌ can rubanic re samaj re 
rutzꞌamon can chiꞌicojol. *

18 Y chin che cꞌo jun ndoc-a ruchibil re hermano Tito, nakatak-a jun 
hermano * chij. Re hermano reꞌ can jabal taman rach coma conojel iglesias, 
roma camas samajenak chutzijosic re utzulaj chꞌabal chin re Dios. 19 Y 
chukaꞌ rejaꞌ can chaꞌon-a coma re iglesias, chin ndoc-a kachibil po bey tak 
xtakacꞌuaj re ofrenda * re nitak-a chique re hermanos re jecꞌo pa tenemit 
Jerusalén. * Re ofrenda reꞌ jachon pa kakꞌaꞌ yoj chin nakajachaꞌ chiquivach 
re hermanos re niquikꞌasaj tijoj-pokonal, y riqꞌuin-ta re nakaban, re Ajaf 
Jesucristo nucꞌul-ta rukꞌij. * Y re ofrenda re niya-a, can kꞌalaj-ta che riqꞌuin 
ronojel ivánma niya-a. 20 Yoj kachajin-kiꞌ roma man nakajo-ta che yeꞌpa tzij 
chakij, mareꞌ man kayon-ta yoj re yojmolo y yojacho chin re ofrenda, roma 
re ofrenda can qꞌuiy baꞌ. * 21 Roma yoj man nakajo-ta che xaxe-ta chach re 

Ajaf Dios nikꞌalajin-va ronojel re nakaban, * xa can nakajoꞌ chukaꞌ che quireꞌ 
tikꞌalajin chiquivach re vinak, * che can pa sakil-va nakaban ronojel.

22 Y chiquij re je caꞌeꞌ hermanos re yeꞌba chilaꞌ iviqꞌuin, nakatak chic-a 
jun hermano re can kataman-va che can nutaj rukꞌij chubanic xabanchique 
samaj chin re Dios. Y vocame camas nurayij chin napon chilaꞌ iviqꞌuin 
roma re otz tak cosas rucꞌaxan chivij, y mareꞌ rejaꞌ can niquiꞌcot noꞌrbanaꞌ 
re samaj iviqꞌuin. 23 Re hermanos re xqueꞌbapon iviqꞌuin, can che je oxeꞌ 
camas je otz. Roma re hermano Tito can vichibil-va, * y yinrutoꞌ chubanic 
re samaj chiꞌicojol yex. Y re je caꞌeꞌ chic re xqueꞌoc-a ruchibil re Tito xa ja 
re iglesias re jeꞌtakayom-pa quichin. Rejeꞌ can jun utzulaj cꞌaslen quicꞌuan, 
mareꞌ re Jesucristo can nucꞌul-va rukꞌij. 24 Mareꞌ nimbij chiva che tak 
xqueꞌbeka iviqꞌuin re hermanos re jeꞌtakon-a, can jabal quicꞌulic tibanaꞌ. Y 
napon-ta rutzijol quiqꞌuin re nicꞌaj chic iglesias che camas yixjovan. * Can 
anchaꞌl-ta re itzijol re kalisan yoj, * che camas yix otz. *

9  1 Manak tukꞌaj che yen cꞌo más cosas nintzꞌibaj-a chiva chin niyaꞌ 
re ofrenda * chique re je rajcꞌual chic re Dios * re jecꞌo pa tenemit 

Jerusalén. * 2 Roma ntaman che can irayin-va che niyaꞌ re ofrenda reꞌ. y 
jareꞌ re nintzijoj * yen chique re hermanos vovaꞌ pa Macedonia, che yex 
hermanos re yixcꞌo chilaꞌ pan Acaya can jonabir * can iyaben che niyaꞌ re 
ofrenda re nicꞌatzin chique re hermanos re jecꞌo pa tenemit Jerusalén. * 
Y roma yex can riqꞌuin ronojel ivánma xiban quireꞌ, mareꞌ camas je 
qꞌuiy hermanos re jecꞌo pa Macedonia xquirayij chukaꞌ che yeꞌtaꞌon. 3 Y 
yeꞌntak cꞌa-a re je oxeꞌ hermanos chilaꞌ iviqꞌuin, chin che ronojel re otz 
ntzijon chivij can-ta quireꞌ xtibanataj, y can-ta imalon * chic re ofrenda, 
roma yen can ntzijon chivij che yex can niyaꞌ re jun ofrenda reꞌ chique 
re hermanos, 4 roma riqꞌuin baꞌ jecꞌo hermanos aj-vovaꞌ pa Macedonia 
re yeꞌba chuij * cꞌa chilaꞌ iviqꞌuin, y yex xa man ibanon-ta preparar re 
ofrenda tak yojapon, xa xtiyaꞌ iqꞌuex y xtiyaꞌ chukaꞌ kaqꞌuex yoj roma 
kabin che can ibanon chic listo. * 5 Mareꞌ can xinojij-va y ximbij chique 
re je oxeꞌ hermanos che nabey cꞌa queꞌba rejeꞌ iviqꞌuin y teꞌquiqꞌuisaꞌ 
rumolic re ofrenda re xalax pan ivánma che nijoꞌ niyaꞌ, chin quireꞌ re 
ofrenda re niyaꞌ man tikꞌalajin che can ja yoj xojbin chiva che niyaꞌ, roma 
man quire-ta, xa can nikꞌalajin-ta jabal che iviqꞌuin yex alaxnak-va-pa. *

6 Y yen ninjoꞌ nimbij jun ejemplo chiva: Tak yex niban jun ticoꞌn, vo xa 
ba-oc nitic, ba-oc cosecha nilisaj, pero vo xa yex qꞌuiy nitic, qꞌuiy cosecha 
nilisaj. * 7 Cada jun chiva yex tiyaꞌ re jenipaꞌ yixtiquir niyaꞌ, anchaꞌl nubij 

re ivánma chiva. * Man cꞌa tiyaꞌ riqꞌuin bis, y man tiyaꞌ chukaꞌ xaxe roma 
xcꞌutux chiva. Man tiban quireꞌ. Xa can tiquiꞌcot re ivánma tak niyaꞌ re 
ofrenda, * roma re Dios can yeꞌrajoꞌ re yeꞌbano quireꞌ. 8 Y camas qꞌuiy utzil 
xticꞌul re pitinak riqꞌuin re Dios, roma pa rukꞌaꞌ rejaꞌ cꞌo-va ronojel poder. 
Ronojel rach utzil xtuya-pa chiva, * chin che nojel tiempo cꞌo re nicusaj y 
cꞌo chukaꞌ chin yeꞌtoꞌ re nicꞌaj chic * vinak y chukaꞌ chin yeꞌbanalaꞌ ronojel 
rach utzil. 9 Can anchaꞌl-va re tzꞌiban can chupan re ruchꞌabal re Dios y 
nubij quireꞌ:

Xujach chiquivach re vinak camas je mebaꞌ.
Re nibano re utzil reꞌ, can chin nojel tiempo * quireꞌ nuban.
Quireꞌ nubij re tzꞌiban can.

10 Re Dios can nuya-va re semilla * cha re ache, chin quireꞌ cꞌo ru-semilla 
chin nutic-ka, y tak re Dios nuban bendecir re ticoꞌn roma nivachim-pa, 
jareꞌ re ndoc ruay. * Y quireꞌ chukaꞌ xtuban re Dios chiva yex, can xtuyaꞌ 
ru-bendición y xtuban cha che niqꞌuier iviqꞌuin, che riqꞌuin reꞌ más 
qꞌuiy-ta utzulaj tak banabal re xtiban. * 11 Roma riqꞌuin re xtuyaꞌ re Dios 
chiva, can cꞌo-va qꞌuiy nicꞌueꞌ iviqꞌuin, anchaꞌl jun biyom, y nojel tiempo 
yixtiquir niban utzil anchaꞌl re nrajoꞌ re ivánma. Y tak yoj xtakajachaꞌ 
re ofrenda pa quikꞌaꞌ re hermanos re jecꞌo pa Jerusalén, camas cꞌa 
xqueꞌtioxin cha re Dios. * 12 Roma re samaj re xtuban tak yex xtiyaꞌ re 
ofrenda chique re je rajcꞌual chic re Dios, man xaxe-ta xqueꞌrutoꞌ chupan 
re tijoj-pokonal re yeꞌtajin chukꞌasasic, * chukaꞌ rejeꞌ camas xqueꞌtioxin 
cha re Dios. 13 Y roma re ofrenda re xtiyaꞌ yex chique re hermanos, re 
hermanos camas xtiquiyaꞌ rukꞌij * re Dios, roma can xtiquitzꞌat-va che 
katzij niban re nubij re utzulaj ruchꞌabal re Jesucristo re nibex evangelio 
cha. Chukaꞌ rejeꞌ xtiquiyaꞌ rukꞌij re Dios roma xalax-pa pan ivánma 
che yeꞌtoꞌ riqꞌuin re qui-necesidad y roma chukaꞌ can quireꞌ niban yex 
quiqꞌuin conojel re hermanos. * 14 Rejeꞌ camas xtiquiban orar pan iveꞌ roma 
camas yixquijoꞌ, roma re namalaj utzil niban quiqꞌuin can ja re Dios xyiꞌo 
pan ivánma. * 15 Matiox cꞌa cha re Dios roma re xusipaj chaka, y re xusipaj 
re Dios chaka man nakavel-ta andex rubixic nakaban, roma camas nem. *

Re Pablo nubij che cꞌo autoridad yiꞌon pa rukꞌaꞌ roma re Dios

10  1 Yen Pablo can je qꞌuiy cꞌa re yeꞌtzijon chuij y niquibij: Tak re 
Pablo cꞌo kaqꞌuin, can nuban che manak rukꞌij y camas chꞌaꞌl, * jacꞌa 

tak naj cꞌo-va, xa man quire-ta chic nuban kaqꞌuin. Rejaꞌ xa can man rueꞌ 
yeꞌrutzꞌibaj-pa re tzij chaka, yeꞌchaꞌ. Pero xa man quire-ta re nimban yen. 

Roma tak yen cꞌo jun cosa nimbij chiva che niban, * can nimban che manak 
nukꞌij y riqꞌuin chꞌoꞌl vánma nincꞌutuj, can anchaꞌl xuban re Jesucristo. * 
2 Re ninjoꞌ yen ja che ibanon-ta chic rubiyal ronojel, roma vo xa cꞌamaje-
na tiban rubiyal tak yen xquinapon iviqꞌuin, * ja yen re xquimbano rubiyal 
ronojel. Y yen man ninjo-ta nincusaj re autoridad cꞌo pa nukꞌaꞌ. Anchaꞌl re 
ninojin che nimban chique re yeꞌbin chuij che xa ja re ninrayij yen jareꞌ 
re nimban, y mana-ta re nurayij re Ajaf. 3 Y can katzij-va che xa yoj vinak, 
pero yoj man nakaban-ta anchaꞌl nuban xabanchique vinak, che xa ja re 
runaꞌoj rejaꞌ nucusaj. Yoj man quire-ta nakaban tak nakaban ayoval riqꞌuin 
re etzelal. 4 Yoj ja re ru-poder re Dios re nakacusaj chin nakaban ayoval 
riqꞌuin re etzelal. Roma re ru-poder re Dios nitiquir nuchꞌac re itzel, * astapaꞌ 
re itzel can nunaꞌ che ja rejaꞌ re nichꞌacon, pero can nichꞌacataj-va. 5 Yoj can 
yeꞌkachꞌac-va cꞌa re vinak re niquinaꞌ che cꞌo quinaꞌoj y yeꞌkachꞌac chukaꞌ 
conojel re can cꞌo-va quikꞌij niquinaꞌ y man niquijo-ta niquitamaj rach re 
Dios. Yoj can yeꞌkatzꞌam-va cꞌa re vinak re cꞌo naꞌoj qui tak reꞌ quiqꞌuin, y 
yeꞌkayaꞌ pa rukꞌaꞌ re Jesucristo chin niquinimaj-ta rutzij y niquiban-ta re 
rucꞌamon che niquiban. 6 Re vocame jecꞌo re man yeꞌniman-ta tzij chiꞌicojol, 
pero tak rejeꞌ can xtiquinimaj tzij * y xtiquiban re andex nubij re ruchꞌabal re 
Dios chique, cꞌajareꞌ tak man xtakapokonaj-ta xtakayaꞌ jun castigo pa quiveꞌ * 
re nicꞌaj chic re cama-va niquijo-ta che nika quikꞌij chin niquinimaj tzij.

7 Yex, xaxe re nitzꞌat chij jun vinak re nibij, * pero man itaman-ta re 
anchique cosa cꞌo pa ránma. Y vo xa cꞌo jun ninojin che rejaꞌ can richin-va 
re Jesucristo, can quireꞌ chukaꞌ tunojij-ka chakij yoj, che yoj can yoj richin-
va chukaꞌ re Jesucristo. * 8 Yoj can yoj rusamajela-va re Ajaf Jesucristo roma 
can ruyiꞌon-va autoridad pa kakꞌaꞌ. Y chukaꞌ nimbij chiva che cꞌa cꞌo más 
autoridad re yiꞌon pa kakꞌaꞌ, chin nakacusaj chivij chin che yixqꞌuiy riqꞌuin 
re icꞌaslen * y man chin-ta che yixkaqꞌuis. Yoj man yojqꞌuex-ta nakabij quireꞌ 
chiva, roma can katzij-va che cꞌo más autoridad yiꞌon pa kakꞌaꞌ. 9 Yen man 
ninjo-ta che nakꞌax pan iveꞌ che re cartas re yeꞌntak-a iviqꞌuin xaxe chin che 
yixinxibij, man quire-ta. 10 Roma jecꞌo chiva yex re yeꞌtzijon che tak yen cꞌo 
cartas yeꞌntak-a chiva, rion tzij camas cof y je pokan re yeꞌntzꞌibaj-a chiva. 
Y jacꞌa tak yinapon iviqꞌuin * xa man jun ruchukꞌaꞌ re nuchꞌabal, * y chukaꞌ 
man jun rajkalen. 11 Pero re yeꞌtzijon quireꞌ xaxe ninjoꞌ nimbij chique che 
can anchaꞌl rubixic re tzij re nbin-a chupan re cartas re jeꞌntakon-a, can 
quireꞌ chukaꞌ xteꞌmbanaꞌ tak xquinapon chilaꞌ. Roma man xe-ta tak man 
yincꞌo-ta-apo iviqꞌuin yintiquir nimban quireꞌ chupan re cartas. Yen y re je 
vichibil can xtakaban-va re rucꞌamon che nakaban iviqꞌuin.

12 Yoj man nakaban-ta anchaꞌl niquiban rejeꞌ. Roma rejeꞌ xa quion niquiya-ka 
quikꞌij. * Rejeꞌ can man otz-ta re niquiban, roma xa quinaꞌoj rejeꞌ nibin quireꞌ 
chique. Chiquivach-ka rejeꞌ, ja rejeꞌ re más je otz, * mareꞌ manak modo che 
yeꞌoc kachibil roma man yoj junan-ta quiqꞌuin. 13 Yoj can man xtakaban-ta cꞌa 
anchaꞌl niquiban rejeꞌ, roma rejeꞌ cꞌacꞌanaj jeꞌbinak-va, xaxe chin che nibex 
chique che camas quikꞌij. Re kasamaj yoj xaxe napon re ancheꞌ nrajo-va re 
Dios y man nakamoj-ta quisamaj re nicꞌaj chic samajelaꞌ. Re samaj re ruyiꞌon 
re Dios chua yen y re je vichibil chin che nakaban, chukaꞌ napon cꞌa iviqꞌuin 
yex. * 14 Yoj man cꞌa yojbinak-ta naj roma yoj can xyaꞌ kꞌij chaka che yojsamaj 
chiꞌicojol yex. Jacꞌa yoj re xojapon nabey iviqꞌuin, y xojapon cꞌa chilaꞌ iviqꞌuin, 
roma kacꞌuan-apo re utzulaj chꞌabal chin re Jesucristo * re nibex evangelio cha. 
15 Y man jun cꞌa ndoc-va che yoj nakaya-ka kakꞌij roma re samaj banon coma 
re nicꞌaj chic samajelaꞌ. Re kayaben yoj ja-ta che yixqꞌuiy riqꞌuin re icꞌaslen y 
can-ta ibanon confiar-iviꞌ riqꞌuin re Dios. Chin quireꞌ yoj cꞌo modo nakatzijoj re 
ruchꞌabal re Dios nicꞌaj chic lugares * re ancheꞌ nrajoꞌ re Dios che nakatzijoj-va. 
16 Y mareꞌ yoj can xtakatzijoj re utzulaj chꞌabal chin re Dios re nibex evangelio 
cha, más cꞌa quila cha re itenemit yex. Y riqꞌuin reꞌ yoj man yojapon-ta ancheꞌ 
jecꞌo chic samajelaꞌ yeꞌsamaj y cꞌo chic samaj quibanon. Yoj man rucꞌamon-ta 
che nakaya-ka kakꞌij roma re samaj banon coma re nicꞌaj chic samajelaꞌ.

17 Y vo xa cꞌo jun re nibin che camas nimaꞌk tak samaj re jeꞌrubanalon, 
más-ta otz che man yeꞌrubila-ta quireꞌ, xa más otz tubij che ja re Ajaf 
banayon ronojel. * 18 Roma re vinak re nubij che cꞌo rukꞌij, man ndel-ta che 
tzij che can quireꞌ chach re Dios. Cꞌaja-na re Dios xtibin, vo xa can quireꞌ 
o xa man quire-ta. *

11  1 Yen nincꞌutuj utzil chiva che can quinicochꞌoꞌ baꞌ, roma re tzij re 
xqueꞌmbilaꞌ * chiva can anchaꞌl tichꞌo jun vinak re cꞌo ruchꞌujil rueꞌ. 

Pero jareꞌ re nurayij re vánma che nimbij, mareꞌ can xincꞌutuj utzil chiva 
pa nabey che quinicochꞌoꞌ baꞌ. 2 Roma yen can nbanon cuenta re andex che 
cꞌaslen icꞌuan. Y re yiximban cuenta riqꞌuin re icꞌaslen, can man viqꞌuin-
ta yen alaxnak-va-pa, xa riqꞌuin re Dios pitinak-va. Roma yex xinimaj re 
Jesucristo * tak yen xintzijoj re ruchꞌabal chiva, vocame can yix anchaꞌl 
cꞌa jun xtan re man jun bey runimon-ta-riꞌ riqꞌuin ache y nicꞌule-yan. Can 
man jun cosa rubanon-ta tak nijach-a pa cꞌulubic. * Quireꞌ chukaꞌ ninjoꞌ 
yen riqꞌuin re icꞌaslen tak xquixba chilaꞌ riqꞌuin re Jesucristo. 3 Pero yen 
camas ninojij y nxibin-viꞌ, roma qꞌuibaꞌ nibanataj anchaꞌl xbanataj riqꞌuin 
re Eva ajuer can. Rejaꞌ can xkꞌol-va roma re cumatz, roma re cumatz camas 
listo chubanic re etzelal. * Y quireꞌ chukaꞌ yex, xa riqꞌuin jun niyiꞌo inaꞌoj, 
nijalataj re ninojij y reꞌ nuban chiva che yex niyaꞌ can re Jesucristo y man 

chic niban-ta confiar-iviꞌ * riqꞌuin. 4 Roma yex anchaꞌl xa camas yixquiꞌcot 
riqꞌuin jun re napon iviqꞌuin y xa mana-ta re Jesús xkatzijoj yoj chiva 
re nutzijoj chiva. * Y chukaꞌ camas yixquiꞌcot tak nusuj jun chic espíritu 
chiva y xa mana-ta reꞌ re xicꞌul nabey. Y chukaꞌ camas yixquiꞌcot tak nubij 
chiva che cꞌo chic jun chꞌabal chin yacolotaj * re man junan-ta riqꞌuin re 
katzijon yoj chiva. 5 Vo xa yixquiꞌcot riqꞌuin jun vinak re quireꞌ nibano, 
xa más-ta otz che ja-ta viqꞌuin yen quireꞌ niban-va. Roma yen can cꞌo-va 
más vajkalen y cꞌo más poder pa nukꞌaꞌ que chiquivach rejeꞌ, astapaꞌ rejeꞌ 
niquibij che je namalaj tak apóstoles, pero xa man je katzij-ta apóstoles. * 
6 Y astapaꞌ can man jun rajkalen re nuchꞌabal, * pero can ntaman re yintajin 
chubixic. Y reꞌ can itaman-va chukaꞌ yex che quireꞌ, roma xabanchique y 
xabancheꞌ kabanon-va quireꞌ, can kabin-va re ruchꞌabal re Dios. *

7 Y yen man xajan-ta ximban tak manak vajal xincꞌutuj chiva tak xinapon 
iviqꞌuin, chin xintzijoj re utzulaj chꞌabal chin re Dios chiva, re nibex evangelio 
cha. * ¿Chivach yex xajan como che xinoc isamajel chin che yex cꞌo ikꞌij vocame? 
8 Tak yen ximban re rusamaj re Dios chilaꞌ iviqꞌuin, re vajal xa ja quiqꞌuin re 
nicꞌaj chic iglesias re jecꞌo nicꞌaj chic tenemit xel-va-pa. 9 Y tak yen xincꞌueꞌ chilaꞌ 
iviqꞌuin, cꞌo bey can cꞌayef xinaꞌ, pero man jun chiva yex re xinya-ta pa cꞌayef 
y xincꞌutuj-ta cha andex re nicꞌatzin chua, * xa ja re hermanos aj-Macedonia re 
xeꞌbapon viqꞌuin chilaꞌ, ja rejeꞌ re xeꞌtaꞌo can vichin riqꞌuin re nicꞌatzin chua. Can 
riqꞌuin ronojel cosa xintaj nukꞌij che man jun chiva yex xinyaꞌ pa cꞌayef. Y cꞌa 
quireꞌ ninojij nimban. 10 Y re xtimbij chiva can katzij-va, roma cꞌo re Jesucristo 
viqꞌuin. Yex re yixcꞌo chupan re lugar rubiniꞌan Acaya, can man jun re xtibano-
ta chua che xtincꞌul-ta jun ayuda ivichin yex, roma chua yen camas yinquiꞌcot 
nimban re rusamaj re Dios y yintiquir nintzuk-viꞌ nayon. 11 Quireꞌ nimban roma 
yixinjoꞌ, y re Dios rutaman che can katzij-va yixinjoꞌ. *

12 Y re nbanom-pa che nayon yen nintzuk-viꞌ, can cꞌa quireꞌ xtimban, roma 
ninjoꞌ che riqꞌuin re man nincꞌul-ta jun ayuda * ivichin yex, yintiquir nimban 
chique re yeꞌbin che je rusamajelaꞌ re Dios, pero xa man katzij-ta. Chin quireꞌ 
man yeꞌtiquir-ta niquibij che can je junan kaqꞌuin yoj. 13 Roma rejeꞌ can je katzij 
apóstoles niquinaꞌ, pero xa je tzꞌucuy tak tzij, re quisamaj xa ja re yeꞌquikꞌol * vinak. 
Can niquicꞌut che je apóstoles chin re Jesucristo, pero xa man katzij-ta che quireꞌ. 
14 Y re quireꞌ yeꞌbano, man cꞌaja-ta rejeꞌ re nabey quireꞌ xqueꞌbano, roma quireꞌ 
chukaꞌ nuban re Satanás, * rejaꞌ can nuban che jun utzulaj ángel * chin sakil, pero 
man quire-ta. 15 Mareꞌ yen ximbij chiva pa nabey che man cꞌaja-ta rejeꞌ re nabey 
quireꞌ xqueꞌbano, roma re itzel xa caꞌeꞌ rupalaj y quireꞌ chukaꞌ re yeꞌsamaj riqꞌuin, 

roma niquiban che je anchaꞌl je rusamajelaꞌ re Dios re choj quicꞌaslen. Pero re pa 
ruqꞌuisibal kꞌij, jareꞌ tak xtiquicꞌul re castigo can anchaꞌl rajkalen re quimac. *

Re Pablo nutzijoj re cosas cꞌayef re jeꞌrucꞌalvachin pa rusamaj re Dios
16 Y yen nimbij chic jun bey chiva che man jun chiva yex tunojij che yen 

cꞌo ruchꞌujil nueꞌ roma re tzij qui tak reꞌ yeꞌmbilaꞌ chiva. Y vo xa quireꞌ ninojij 
chuij, tiyaꞌ cꞌa kꞌij chua chin quinchꞌo-na anchaꞌl nichꞌo jun vinak re cꞌo 
ruchꞌujil rueꞌ, chin quireꞌ yintiquir ninyaꞌ baꞌ nukꞌij * yen mismo. 17 Re Ajaf can 
man jun bey xuban anchaꞌl re nimban yen, roma xa ja yen mismo re xquinyiꞌo-
ka nukꞌij, * roma re tzij re yeꞌmbij xa can anchaꞌl tichꞌo jun vinak re cꞌo ruchꞌujil 
rueꞌ re bin che man bin yeꞌrubilaꞌ. 18 Pero xa quitzij re vinak re niquiban che 
camas quikꞌij, y chukaꞌ niquiban che camas quitaman, mareꞌ yen chukaꞌ quireꞌ 
nimban. 19 Y chukaꞌ can yinchꞌo anchaꞌl nichꞌo jun vinak re cꞌo ruchꞌujil rueꞌ, 
roma ntaman che yex camas inaꞌoj ninaꞌ, mareꞌ can yeꞌka chivach y camas otz 
quicꞌulic niban chique re vinak re yeꞌchꞌo anchaꞌl cꞌo ruchꞌujil quiveꞌ. * 20 Yex 
can jabal cꞌa inaꞌon y jabal chukaꞌ nitzꞌat che cꞌo jun vinak nibano mandar 
pan iveꞌ y nuban chiva che anchaꞌl yixlakꞌon tak samajelaꞌ re nibex esclavos 
chique. Can otz chukaꞌ ninaꞌ che cꞌo jun re ntajin chuqꞌuisic ivichin, che cꞌo jun 
re nilisan-a re cosas cꞌo iviqꞌuin, che cꞌo jun re nuban chiva che jumul manak 
ikꞌij chach y hasta cꞌo re yeꞌquiyalaꞌ kꞌaꞌ chiꞌipalaj, y yex can jabal cꞌa ninaꞌ cha 
ronojel reꞌ. 21 Yoj man xojtiquir-ta xkaban quireꞌ chiva, astapaꞌ yen yinqꞌuex 
nimbij quireꞌ chiva, pero can ja-va quireꞌ, roma yoj can man xkaban-ta anchaꞌl 
niquiban re man je katzij-ta apóstoles chiva.

Pero vo xa rejeꞌ can cꞌo quichukꞌaꞌ niquinaꞌ, mareꞌ man niquixibij-ta-quiꞌ 
yeꞌquibilaꞌ tzij chin niquiyaꞌ quikꞌij, yen chukaꞌ yintiquir nimban re niquiban 
rejeꞌ. * Re tzij re xqueꞌmbij chiva, can anchaꞌl che cꞌo ruchꞌujil nueꞌ tak xqueꞌmbij. 
22 Re man je katzij-ta apóstoles niquibilaꞌ che je hebreos, pero man xe-ta rejeꞌ, yen 
chukaꞌ yin hebreo. Niquibij che je israelitas, yen chukaꞌ. Niquibij che je rey-rumam 
can re Abraham, quireꞌ * chukaꞌ yen. 23 Niquibij che je rusamajelaꞌ re Jesucristo, 
yen más que chiquivach rejeꞌ. Pero vocame yinchꞌo anchaꞌl nichꞌo jun re cꞌo 
ruchꞌujil rueꞌ, re bin che man bin yeꞌrubilaꞌ, roma vocame nimbij che yen, yin jun 
samajel más otz que chiquivach rejeꞌ, cꞌo más samaj nbanon * que chiquivach rejeꞌ. 
Yen yinchꞌayon más que chiquivach rejeꞌ. Yen qꞌuiy bey yin-aconak pa tak cárcel 
que chiquivach rejeꞌ. Hasta qꞌuiy bey xinapon chach re camic. * 24 Re nuvinak 
israelitas voꞌoꞌ bey yinquichꞌayon che tzꞌum, cꞌo chꞌichꞌ chutzaꞌn, y cada bey tak 
yinquichꞌayon, treinta y nueve * rap niquiyaꞌ chua. 25 Oxeꞌ bey yinchꞌayon che cheꞌ. * 
Jun bey xinquiqꞌuiak che aboj. * Oxeꞌ bey binak can re barco chuxeꞌ yaꞌ re ancheꞌ 

  2 CORINTIOS 11

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



504

 

* 11.25 Hch. 27:41. * 11.26 Hch. 9:23; 17:5; 21:31. * 11.26 Hch. 13:50; 14:5; 19:23. 
* 11.27 1 Co. 4:11. * 11.28 Hch. 20:18; Ro. 1:14. * 11.29 1 Co. 9:22. 
* 11.30 2 Co. 12:5, 9, 10. * 11.31 Ro. 9:5. * 11.32 Hch. 9:24, 25. 
* 12.1 Hch. 26:19; 2 Co. 12:7; Ga. 1:12. * 12.2 Ga. 1:22. * 12.2 Jn. 6:56; 15:4. 
* 12.2 Ro. 16:7; 2 Co. 5:17; 13:5. 

yimbinak-va. * Jun bey xincꞌueꞌ jun kꞌij y jun akꞌaꞌ pa rue-mar, cꞌacꞌanaj cꞌa yincꞌo-
va cha re ruchꞌulef tak xincꞌalvachij quireꞌ. 26 Qꞌuiy cosas jeꞌncꞌalvachin pa tak bey 
rutzij re rusamaj re Dios. Cꞌayef xubanalaꞌ chua tak xeꞌnkꞌasaj re rakan tak yaꞌ. Pa 
quikꞌaꞌ elekꞌomaꞌ, pa quikꞌaꞌ re nuvinak israelitas * re yeꞌtzelan vichin y chukaꞌ pa 
quikꞌaꞌ re nicꞌaj chic vinak re man je nuvinak-ta, * re cosas re jeꞌncꞌalvachin pa tak 
tenemit, re jeꞌncꞌalvachin pa tak lugares re ancheꞌ manak vinak re nibex desierto 
cha, re jeꞌncꞌalvachin pa rue-mar, y chukaꞌ re jeꞌncꞌalvachin pa quikꞌaꞌ re man je 
katzij-ta hermanos. 27 Yen camas yinsamajenak y chukaꞌ jeꞌnkꞌasalon namalaj tak 
cosic, ncochꞌon varan, ntijon viyjal y chakeꞌj-cheꞌ, qꞌuiy bey nkꞌaton nupan chin 
man yinva-ta, ncochꞌon tef y hasta manak can-ta nutziak. *

28 Y man xe-ta anchaꞌl re cosas qui tak reꞌ re numol-riꞌ chuij, roma 
can ninaꞌ chukaꞌ ralal re samaj re nika chuij kꞌij-kꞌij, re nimban coma 
ronojel re iglesias * re jecꞌo pa nukꞌaꞌ roma can yeꞌnataj. 29 Roma tak cꞌo 
jun hermano re manak ruchukꞌaꞌ y niyavaj nunaꞌ, yen can ninaꞌ re andex 
nunaꞌ rejaꞌ. Y tak cꞌo chukaꞌ jun hermano nitzak * rutzij chic jun, yen can 
ninyaꞌ pa cuenta re rubanon, roma re vánma can anchique-la nunaꞌ tak 
quireꞌ nibanataj. 30 Ronojel re cꞌa baꞌ timbij-va-ka nucꞌut che nayon manak 
vuchukꞌaꞌ, pero tak nicꞌatzin che ninyaꞌ nukꞌij jareꞌ re nintzijoj chin che 
ninyaꞌ nukꞌij. * 31 Re Dios, re Rutotaꞌ re Kajaf Jesucristo, re cꞌo rukꞌij chin 
nojel tiempo, * rutaman che katzij re nimbij y man nintzꞌuc-ta tzij. 32 Re pa 
tenemit rubiniꞌan Damasco cꞌo jun cosa re xincꞌalvachij: Ja yen re yinquijoꞌ 
yinquitzꞌam, mareꞌ re gobernador chin re Rey Aretas xubij che quintzꞌam 
tak xquinquitzꞌat, mareꞌ can jabal xchajex re tenemit, chin che yen manak 
modo yinumaj-a. * 33 Y xincolotaj-a pa quikꞌaꞌ, roma xinkasas-ka chach 
re tzꞌak re sutiyon rij re tenemit. Chupan cꞌa jun chacach xinquiya-va re 
xeꞌtaꞌo vichin, y cꞌareꞌ xinquikasaj-ka pa jun ventana re cꞌo chach re tzꞌak.

Re Pablo nutzijoj che xapon-yan cꞌa chilaꞌ chicaj

12  1 Y can katzij-va che man rucꞌamon-ta che yen mismo ninya-ka 
nukꞌij. Pero vocame xaxe yinchꞌo baꞌ chij re nucꞌut re Ajaf chach 

re niniman richin, roma can cꞌo re nucꞌut chach pan anchaꞌl achicꞌ y 
chukaꞌ cꞌo yeꞌrusekresaj chach. * 2 Pa catorce junaꞌ can, cꞌo jun ache re 
ntaman rach * re xba chilaꞌ chicaj y xtzolaj chic-pa. Re ache reꞌ xcꞌuax-a cꞌa 
chilaꞌ chicaj y cꞌaja re pa rox caj re xcꞌuax-va-a, re ancheꞌ cꞌo-va re Dios. * 
Yen ntaman rach re ache reꞌ, che runiman chic re Jesucristo, * xa jacꞌa re 
man ntaman-ta yen ja re andex rubanic tak xcꞌuax-a, vo xa can riqꞌuin re 

ru-cuerpo o xaxe re ránma. Reꞌ xaxe cꞌa re Dios atamayon andex rubanic 
tak xcꞌuax-a chilaꞌ chicaj. 3 Yen ntaman che re ache reꞌ xcꞌuax-a chilaꞌ 
chicaj, pero xaxe cꞌa re Dios atamayon tak xcꞌuax-a, vo xa can riqꞌuin re 
ru-cuerpo, o man quire-ta. 4 Re ntaman yen ja che rejaꞌ xcꞌuax-a chupan re 
lugar ancheꞌ camas otz y re lugar reꞌ rubiniꞌan paraíso. * Tak rejaꞌ cꞌo chic 
chilaꞌ, xeꞌrucꞌaxaj chꞌabal re man yojtiquir-ta nakabij chupan re kachꞌabal 
yoj re yojcꞌo vovaꞌ chuchꞌulef y man jun vinak yiꞌon-ta kꞌij cha che nubij. 
5 Chinoch yen re ache re xcꞌuax chilaꞌ chicaj cꞌo rukꞌij, y mareꞌ can otz-
va che nimbij che cꞌo rukꞌij. Jacꞌa yen man jun bey xtinya-ta nukꞌij. Pero 
xe-ta ninjoꞌ ninyaꞌ nukꞌij, nintzijoj-ta re cosas cꞌayef jeꞌnkꞌasan y ronojel 
reꞌ nucꞌut che nayon manak vuchukꞌaꞌ. * 6 Pero man riqꞌuin reꞌ, xe-ta yen 
ninjoꞌ ninyaꞌ nukꞌij, * man ndel-ta che tzij che yen yin chꞌoꞌj y man ndel-ta 
che tzij che man jun cosa ntaman. Roma yen xa ja-ta re katzij re nimbij, 
roma re xcꞌuax chilaꞌ chicaj, ja yen. Pero yen man ninya-ta nukꞌij riqꞌuin 
reꞌ, chin quireꞌ man jun vinak tibano chua che yen yin jun namalaj ache, 
roma re vinak xa man xe-ta chic re niquitzꞌat o niquicꞌaxaj chavij re 
niquitzuꞌ, xa can niquiyaꞌ rueꞌ chin niquiyaꞌ akꞌij.

7 Y yen camas je nimaꞌk tak cosas re rusekresan re Ajaf chinoch. Y chin 
che man nina-ta-ka che camas nukꞌij, roma re cosas jeꞌsekresan chinoch, 
xyaꞌ jun kꞌaxomal chua re anchaꞌl tijuꞌ jun qꞌuix. * Re Ajaf can xuya-va kꞌij 
cha re Satanás * che xuyaꞌ re kꞌaxomal reꞌ chua chin che nintaj pokan. Can 
nojel tiempo cꞌo ruquiy. Y quireꞌ xban chua chin che yen man nina-ta-ka 
che camas nukꞌij. 8 Mareꞌ oxeꞌ bey ncꞌutun utzil cha re Ajaf * che nulisaj-
ta-a re kꞌaxomal reꞌ, roma camas nintaj pokan. 9 Pero re Ajaf xubij chua: 
Rat xaxe caquiꞌcot roma can yatinjoꞌ y man jun chic andex re xticꞌatzin-ta 
chava. * Roma tak yatajin chukꞌasasic jun tijoj-pokonal * y nanaꞌ rat che 
manak chic avuchukꞌaꞌ, yen can xquincꞌueꞌ aviqꞌuin y ninyaꞌ re echukꞌaꞌ * re 
ndoc chava, xchaꞌ re Ajaf chua. Mareꞌ camas yinquiꞌcot roma ronojel cosas 
cꞌayef jeꞌnkꞌasan nucꞌut che nayon manak vuchukꞌaꞌ. Y riqꞌuin reꞌ nika-
va-pa re ru-poder re Jesucristo pa nueꞌ chin yinrutoꞌ. 10 Camas yinquiꞌcot 
tak yen nintaj pokan rutzij re Jesucristo y reꞌ nucꞌut che nayon manak 
vuchukꞌaꞌ. Yinquiꞌcot tak cꞌo yeꞌchꞌolin vichin y camanak nukꞌij niquiban 
chua. Yinquiꞌcot tak yeꞌnkꞌasaj necesidades, yinquiꞌcot tak itzel yintzꞌet 
coma re vinak y chukaꞌ yinquiꞌcot roma re tijoj-pokonal ninkꞌasaj. * Roma 
tak yen ninaꞌ che manak chic vuchukꞌaꞌ, jareꞌ tak nipa vuchukꞌaꞌ. *

11 Yen ninaꞌ che ximban anchaꞌl jun vinak re man jun rutaman, roma xinya-ka 
nukꞌij * yen mismo. Pero xa itzij yex tak ximban quireꞌ, roma re más rucꞌamon 

che ja-ta yex xixbin che cꞌo nukꞌij. Can katzij-va che yen ninaꞌ che xa man jun 
nukꞌij, pero chukaꞌ cꞌo más nukꞌij que chiquivach re niquibij che je namalaj tak 
apóstoles, * pero xa man je katzij-ta. 12 Yen can yin jun apóstol-va, roma tak 
ximban re samaj chiꞌicojol, xincochꞌ ronojel, xincꞌut cꞌa-viꞌ che can yin apóstol-va. * 
Can cꞌo-va cꞌa cosas re xeꞌmban chin che xkꞌalajin chivach che can cꞌo-va re Dios 
viqꞌuin. * Yex can xitamaj-va che yin rusamajel re Dios roma qꞌuiy milagros re 
xitzꞌat che xeꞌmbanalaꞌ. 13 Y can anchaꞌl re samaj ximban chiquicojol re nicꞌaj chic 
iglesias, can quireꞌ chukaꞌ ximban chiꞌicojol yex. ¿Anchique roma tak yex xinaꞌ 
che más ba-oc ikꞌij que chiquivach re iglesias re jecꞌo pa tak nicꞌaj chic tenemit? 
¿Qꞌuibaꞌ roma man jun molestia ximban chiva? ¿Qꞌuibaꞌ roma man ncꞌutun-ta * 
nuay chiva y ronojel re yeꞌoc chua? Vo xa rutzij reꞌ, ticuyuꞌ baꞌ numac.

Re Pablo nubij che xtiba chic jun bey chiquitzꞌetic re hermanos aj-Corinto
14 Y vocame yen can ninojin che yinapon chic jun bey iviqꞌuin, roma 

ja rox bey * riqꞌuin reꞌ. Pero riqꞌuin re yimba chic jun bey iviqꞌuin, man 
tinojij che yen cꞌo cosas neꞌncꞌutuj chiva. Man quire-ta. Yen mana-ta re 
cosas re jecꞌo iviqꞌuin, ja-ta reꞌ re ninjoꞌ, * xa ja yex re yixinjoꞌ. Roma yex 
itaman re nibanataj vovaꞌ chuchꞌulef: Xa ja re tataꞌaj re nimola re biyomal 
chin che nuyaꞌ can chique re rajcꞌual, y mana-ta re rajcꞌual re yeꞌmola 
re biyomal chin che niquiyaꞌ cha re quirtaꞌ. * 15 Mareꞌ camas yinquiꞌcot 
nincusaj re cꞌo viqꞌuin y hasta yen yinqꞌuis-ka itzij yex roma camas 
yixinjoꞌ. Astapaꞌ yex man can-ta yinijoꞌ anchaꞌl yixinjoꞌ yen. *

16 Yex itaman che yen man jun andex xincꞌutuj chiva * chin xinitoꞌ riqꞌuin 
re ndoc chua, pero jecꞌo nicꞌaj chiꞌicojol niquibij che yen can yin listo 
chubanic quireꞌ, y mareꞌ niquibij che jabal yixinkꞌalon y can yixkejnak pa 
nukꞌaꞌ, chin cꞌo mero ninlisaj chiꞌikꞌaꞌ y man niya-ta cuenta cha. 17 Pero 
yex jabal itaman che man quire-ta. Roma man jun chique re hermanos re 
xintak-a iviqꞌuin re xixrukꞌol * chin cꞌo mero xulisaj chiꞌikꞌaꞌ. 18 Roma chin 
che re hermano Tito * xba iviqꞌuin, tiene que xincꞌutuj utzil cha, y tak xba 
xintak chic-a jun hermano chij. Re hermano Tito man xixrukꞌol-ta, yex 
can xitzꞌat che re hermano Tito ja re Espíritu Santo acꞌayon richin. Y can 
anchaꞌl cꞌa ecꞌuan rejaꞌ roma re Espíritu Santo, can quireꞌ chukaꞌ yineꞌcꞌuan 
yen roma re Espíritu Santo. Y mareꞌ yen nimbij che junan kavach riqꞌuin.

19 Qꞌuibaꞌ yex ninojij che riqꞌuin re xkabij-ka chiva nakajoꞌ che man 
jun kamac ndel chivach. Man quire-ta. Re Dios testigo chakij che yoj 
yojchꞌo quireꞌ iviqꞌuin, roma xa jun kabanon riqꞌuin re Jesucristo. Xa can 
chin-va che yixkatoꞌ tak yojchꞌo quireꞌ iviqꞌuin. Xaxe chin che yixkatoꞌ 
chiyixnojel yex re camas yixkajoꞌ, chin quireꞌ can yixqꞌuiy-ta riqꞌuin re 

icꞌaslen. 20 Roma yen ninaꞌ che tak xquinapon iviqꞌuin, anchaꞌl che man 
otz-ta binak re icꞌaslen * re anchaꞌl ninjoꞌ yen che binak-ta. Y mareꞌ yen 
xteꞌmbanaꞌ rubiyal, y mana-ta chic re nirayij yex re neꞌmbanaꞌ iviqꞌuin. 
Yen ninaꞌ anchaꞌl che xa cꞌo ayoval chiꞌicojol, itzel ninaꞌ yex chique re 
nicꞌaj chic roma otz jecꞌo, chukaꞌ jecꞌo re niquibanalaꞌ quiyoval, ijachalon-
iviꞌ riqꞌuin re inaꞌoj, cꞌo itzel tak tzij yeꞌbilaꞌ chiquij re hermanos, 
yixchꞌo chiquij, man jun quikꞌij niban chique, y jecꞌo chukaꞌ banabal re 
man pa rubiyal-ta yeꞌban, xa ja chic reꞌ re xqueꞌmbanalaꞌ rubiyal. 21 Re 
nimpokonaj yen chupan re jun chic bey tak yinapon iviqꞌuin, ja re andex 
ibanon tak yinapon, roma qꞌuibaꞌ xteꞌnvilaꞌ che cꞌa je qꞌuiy hermanos re 
cꞌa jecꞌo pa mac y man quiyiꞌon-ta can rubanic re itzel tak banabal reꞌ. 
Qꞌuibaꞌ re achiꞌaꞌ y re ixokiꞌ cꞌa niquicanola-quiꞌ chin yeꞌmacun, * can man 
niquimistaj-ta rubanic re itzel tak banabal reꞌ, y man yeꞌqꞌuex-ta chukaꞌ 
chubanic. Roma vo xa jecꞌo chiva yex re cꞌa niquiban banabal qui tak reꞌ, 
can nuban chua che yinokꞌ. * Y re Dios can xtuban chua che manak nukꞌij.

13  1 Y jareꞌ re rox bey re xquinapon iviqꞌuin. * Y tak yincꞌo chic chilaꞌ 
iviqꞌuin, vo xa can jecꞌo re jeꞌkejnak pa mac, xa riqꞌuin je caꞌeꞌ o je 

oxeꞌ re xeꞌtzꞌeto richin y niquibij * che can katzij-va che cꞌo quimac quibanon, 
riqꞌuin reꞌ xtakatzꞌat andex rucꞌamon che nakaban quiqꞌuin cada jun. 2 Roma 
tak xincꞌueꞌ chilaꞌ iviqꞌuin re rucaꞌn bey, can ximbij can chique che vo xa cꞌa 
que-na * reꞌ niquiban tak xquimpa chic jun bey, can man xtincuy-ta quimac, 
xa xqueꞌba chach re castigo re xtakayaꞌ pa quiveꞌ, * y vocame jareꞌ nimbij 
chic-a jun bey chique. Y can quireꞌ chukaꞌ nimbij chiva chiyixnojel yex 
hermanos aj-Corinto. Y re nimbij-a chiva vocame, anchaꞌl xa can yincꞌo-apo 
iviqꞌuin. 3 Yex can nijoꞌ nitamaj vo xa katzij cꞌo re Jesucristo * viqꞌuin y vo xa 
kas ja rejaꞌ re nibin re chꞌabal chua re yeꞌmbij chiva. Vocame jacꞌa re cꞌo reꞌ. 
Re Jesucristo can xtikꞌalajin-va chivach yex nutzij yen. * Can xtitzꞌat-va che 
rejaꞌ cꞌo ru-poder, riqꞌuin re castigo re xtika pa quiveꞌ re jeꞌkejnak pa mac. 
4 Roma astapaꞌ re Jesucristo qꞌuisnak chic ruchukꞌaꞌ re ru-cuerpo tak xcom 
cho cruz, * pero vocame cꞌo ru-poder y cꞌas roma re namalaj ru-poder re Dios. 
Y quireꞌ chukaꞌ yoj, xa camanak-va kachukꞌaꞌ, can yoj anchaꞌl-va re Jesucristo 
tak xcom cho cruz. Pero chukaꞌ vocame cꞌo kacꞌaslen anchaꞌl re rucꞌaslen re 
Jesucristo, * xa jun cꞌa kabanon riqꞌuin rejaꞌ y cꞌo re ru-poder re Dios * kaqꞌuin. 
Y roma quireꞌ kabanon riqꞌuin re Jesucristo, can man jun chic cosa re xtoc-ta 
chaka tak xkojapon iviqꞌuin y xtakaban re andex rucꞌamon che nakaban.

5 Vocame titzu-ka-iviꞌ * yex mismo, vo xa can katzij che ibanon confiar-
iviꞌ riqꞌuin re Jesucristo. Y yex can itaman che re Jesucristo cꞌo pa tak 

ivánma. * Yen nimbij che vo xa man iniman-ta, man cꞌo-ta re Jesucristo pa 
tak ivánma, * ndel che tzij che xa chak nibij che iniman. 6 Y yen ntaman 
che riqꞌuin re nitzu-ka-iviꞌ yex mismo, xtitamaj che yoj can yoj richin-va 
re Jesucristo, y rejaꞌ cꞌo kaqꞌuin. 7 Yoj can nakaban orar pan iveꞌ chin che 
re Dios yixrutoꞌ che man jun etzelal niban, pero man takꞌax pan iveꞌ che 
re nakaban orar pan iveꞌ xaxe chin che nikꞌalajin chivach che yoj can yoj 
richin-va re Jesucristo y cꞌo autoridad pa kakꞌaꞌ. Re nakajoꞌ yoj chiva ja-ta 
che yex niban re otz tak banabal, astapaꞌ man xtikꞌalajin-ta chivach che yoj * 
can cꞌo autoridad ruyiꞌon re Dios pa kakꞌaꞌ. 8 Re autoridad yiꞌon chua yen y 
re yiꞌon chique re vichibil chupan re samaj, man chin-ta che nakacusaj chin 
nakakꞌat re katzij chꞌabal, man quire-ta, xa chin che nakatoꞌ re katzij chꞌabal. 
9 Y mareꞌ yoj can nojel tiempo camas yojquiꞌcot tak yex otz yixbinak riqꞌuin 
re Jesucristo y xa can man nicꞌatzin-ta che nakacusaj re poder re yiꞌon pa 
kakꞌaꞌ. Y yoj man xe-ta yojquiꞌcot roma otz re icꞌaslen y cꞌo ivuchukꞌaꞌ, * yoj 
xa can nakacꞌutuj cha re Dios pa tak ka-oración chivij yex che nuban-ta 
chiva che can tzꞌakat-ta * re icꞌaslen chach * re Jesucristo. 10 Y yen nintzꞌibaj-a 
re carta reꞌ chiva, tak cꞌamaje-na yinapon iviqꞌuin, chin che tak xquinapon 
iviqꞌuin * man neꞌmbana-ta re rucꞌamon che neꞌmbanaꞌ chiva. Can qꞌuiy cꞌa 
cosas nbin-a chupan. Roma re autoridad re ruyiꞌon re Ajaf Jesucristo chua, 
can chin-va che yixintoꞌ che niqꞌuiy re icꞌaslen, y man chin-ta che yixinqꞌuis.

Ja ruqꞌuisibal tak chꞌabal cha re carta reꞌ
11 Hermanos, pa ruqꞌuisibal ninjoꞌ nimbij-a chiva che can quixquiꞌcot 

nojel tiempo pa tak ivánma, titijaꞌ ikꞌij che re icꞌaslen tzꞌakat-ta chach 
re Jesucristo, titola-iviꞌ, ticukubalaꞌ icꞌoꞌx chivach-ka yex mismo, junan 
ivach tibanaꞌ, * y manak-ta ayoval chiꞌicojol. Chin quireꞌ re Dios can 
xticꞌueꞌ iviqꞌuin, y xaxe rejaꞌ re nibano che yeꞌjoꞌ * re vinak y riqꞌuin rejaꞌ 
nipo-va che manak ayoval chiꞌicojol. * 12 Y chukaꞌ nimbij chiva che cada 
jun chivach-ka yex tiyalaꞌ ruxnokil-ivach chin quireꞌ can nicꞌut che nijo-
iviꞌ, y chukaꞌ can tikꞌetela-iviꞌ. * 13 Conojel cꞌa re je rajcꞌual chic re Dios re 
jecꞌo vovaꞌ, niquitak-a ruxnokil-ivach.

14 Yex re yix rajcꞌual chic re Dios, can-ta qꞌuiy utzil xticꞌul chiyixnojel 
riqꞌuin * re Ajaf Jesucristo, y chukaꞌ can-ta itaman che re Dios camas yixrajoꞌ. Y 
chukaꞌ roma cꞌo re Espíritu Santo iviqꞌuin, mareꞌ can-ta junan ivach. * Amén. 

Re nabey tak tzij chin re carta reꞌ

1  1 Yen Pablo, ru-apóstol re Jesucristo. Man vinak-ta xeꞌchaꞌo vichin 
chin quireꞌ xinoc apóstol. Y man vinak-ta chukaꞌ re jeꞌtakayom-pa 

vichin. Re takayom-pa vichin ja re Ajaf Jesucristo y re Kartaꞌ Dios, * re 
Dios re xbano cha re Jesucristo che xcꞌastaj-pa re ru-cuerpo chiquicojol 
re anamaꞌiꞌ. * 2 Yex hermanos, re nimol-iviꞌ pa rubeꞌ re Dios chupan re 
lugar rubiniꞌan Galacia, ticꞌuluꞌ cꞌa re ruxnokil-ivach re nintak-a yen, y 
re niquitak-a re hermanos re jecꞌo viqꞌuin. * 3 Y can-ta qꞌuiy utzil xticꞌul 
chiyixnojel riqꞌuin re Kartaꞌ Dios y re Kajaf Jesucristo. Y chukaꞌ re 
ivánma can-ta otz nunaꞌ roma iniman chic. * 4 Roma re Jesucristo xujach-
riꞌ chin xquimisas * roma re kamac, chin quireꞌ xojrulisaj-pa chupan re 
etzelal re cꞌo vovaꞌ chach re ruchꞌulef. Ronojel reꞌ xuban re Jesucristo 
koma yoj, roma can ja-va reꞌ re nrajoꞌ re Kartaꞌ Dios che xbanataj. 5 Re 
Kartaꞌ Dios can cꞌo-va rukꞌij nojel tiempo. Amén.

Xaxe jun rubanic re utzulaj chꞌabal chin re Dios
6 Yen can anchique-la xinaꞌ tak xincꞌaxaj che yex nijoꞌ niya-yan can re Dios 

y re utzulaj ruchꞌabal re Dios re nibex evangelio cha. Yex xa jun-va chic che 
enseñanza nijoꞌ nitzekelbej y naj yixcꞌue-va can cha re Dios re xvayon ivichin * 
chin xicꞌul utzil riqꞌuin re Jesucristo. 7 Re jun chic enseñanza re man riqꞌuin-ta 
re Dios pitinak-va nujal inaꞌoj, roma re vinak re jeꞌacꞌayon chin re enseñanza 
reꞌ niquijoꞌ niquijal rubixic re utzulaj ruchꞌabal re Dios re nibex evangelio 

Re carta re xutak-a re 
apóstol San Pablo chique re 
hermanos re jecꞌo chupan 
re lugar rubiniꞌan Galacia

cha, re nichꞌo chij re Jesucristo. * 8 Y re utzulaj chꞌabal chin re Dios xa can xe 
jun rubanic. Y jareꞌ re katzijon can chiva. Jacꞌa vo xa cꞌo jun nujal rubixic 
re utzulaj chꞌabal chin re Dios, y reꞌ astapaꞌ can jun ángel * re pitinak chilaꞌ 
chicaj o ja yoj mismo, can xtika-va re castigo pa rueꞌ. 9 Can anchaꞌl re kabin 
can chiva, vocame nimbij chic jun bey chiva: Vo xa cꞌo jun nitzijon jun chic 
enseñanza chiva re xa man junan-ta * riqꞌuin re utzulaj chꞌabal chin re Dios re 
icꞌulun, re nitzijon re enseñanza reꞌ chiva, can xtika-va re castigo pa rueꞌ.

10 Ximbij quireꞌ chiva, man roma-ta che otz yintzꞌet coma re vinak. 
Yen xa nimban che otz yintzꞌet roma re Dios, * can man nimban-ta chin 
che otz yinquitzꞌat re vinak. Xe-ta cꞌa quire-ta nimban, man-ta xinoc 
rusamajel re Jesucristo.

Re Dios xuban cha re Pablo che xoc apóstol
11 Hermanos, titamaj che re utzulaj chꞌabal chin re Dios re xintzijoj chiva, 

man runaꞌoj-ta jun ache. 12 Man riqꞌuin-ta jun vinak xincꞌul-va-pa, y man xtzijos-
ta chukaꞌ chua roma jun vinak. Can ja re Jesucristo re xsekresan chinoch.

13 Y yex icꞌaxan re andex xeꞌmbanalaꞌ rubanon can, tak cꞌa ntzekelben re 
niquinimaj re nuvinak israelitas. Riqꞌuin ronojel voyoval xintzꞌam quicanoxic * 
re quiniman re Dios. Y xinjoꞌ che xeꞌqꞌuis-ta. 14 Can xincꞌusaj-va nucꞌoꞌx chupan 
re niquinimaj re nuvinak, * más que chiquivach re nicꞌaj chic vichibil re junan 
xojqꞌuiy-pa quiqꞌuin. Rejeꞌ man can-ta xquiban anchaꞌl xeꞌmban yen. Roma 
yen can xeꞌmban re quibin can re kavinak xeꞌcꞌueꞌ ajuer can. 15 Pero re Dios 
xinruchaꞌ ja tak cꞌamaje-na quinalax chach re ruchꞌulef. * Pero xa cꞌa ba-oc 
tiempo can tak xinrayoj roma rejaꞌ camas yinrajoꞌ. 16 Y can ja-va reꞌ rurayin re 
Dios chin nusekresaj chinoch re Jesucristo re Rucꞌajol, roma rejaꞌ can runojin-
va che neꞌntzijoj re Jesucristo chique re man je nuvinak-ta. * Y tak re Dios 
rusekresan chic re Jesucristo chinoch, man ximba-ta riqꞌuin jun chic vinak 
chin quireꞌ xintamaj-ta más. 17 Y man ximba-ta chukaꞌ quiqꞌuin re apóstoles re 
jecꞌo pa tenemit Jerusalén. Astapaꞌ rejeꞌ qꞌuiy chic tiempo queꞌoc-va apóstoles. 
Pero yen tak xinyaꞌ can re tenemit Damasco, xa pa nación Arabia ximbo-va. Y 
tak xintzolaj-pa pan Arabia, pa tenemit Damasco xincꞌue-va.

18 Y tak kꞌaxnak chic oxeꞌ junaꞌ, cꞌareꞌ tak ximba pa tenemit Jerusalén. 
Y xincꞌue-pa caꞌeꞌ semanas chireꞌ riqꞌuin re apóstol Pedro. 19 Y chupan 
re caꞌeꞌ semanas reꞌ xe chic jun apóstol re xintamaj rach, xaxe re Jacobo 
re ruchꞌalal re Ajaf Jesucristo. * 20 Y chach re Dios nimbij chiva che can 
katzij-va re nintzꞌibaj-a, y reꞌ man tzꞌucuj-tzij-ta.

21 Y cꞌareꞌ xinecꞌueꞌ pa tak lugar chin re Siria y pa Cilicia. 22 Man jun 
bey can-ta xincꞌueꞌ pa tak lugar chin re Judea, y mareꞌ re hermanos re 

niquimol-quiꞌ pa rubeꞌ re Jesucristo, cama-va quitaman-ta noch. 23 Xaxe 
quicꞌaxan chuij, che yen Pablo man jun chic itzel cosa nimban chique re 
quiniman re Jesucristo, re anchaꞌl ximban chique rubanon can. Y vocame 
xa nimbij chique re vinak che tiquinimaj re Jesucristo. Vocame man chic 
nimban-ta che yeꞌqꞌuis re quiniman re Jesucristo anchaꞌl rubanon can. 
Jareꞌ re quicꞌaxan rejeꞌ chuij. 24 Y re hermanos reꞌ, xquiyaꞌ cꞌa rukꞌij re 
Dios roma xquicꞌaxaj che xjalataj-yan re nucꞌaslen.

2  1 Y tak kꞌaxnak chic catorce junaꞌ, yen ximba chic jun bey pa tenemit 
Jerusalén, vichibil-a re hermano Bernabé. * Y kacꞌuan-a chukaꞌ re 

hermano Tito. 2 Y yen ximba, roma can ja re Dios re xsekresan chinoch. 
Y xaxe yen y re hermanos re cꞌo quikꞌij xkamol-kiꞌ chireꞌ. Y ximbij chique 
re andex rubanic re utzulaj chꞌabal chin re Dios re nibex evangelio cha re 
nintzijoj chique re vinak re man je israelitas-ta. Chin quireꞌ tiquibij, vo xa 
cꞌo ndoc-va re nusamaj o xa man jun ndoc-va. 3 Pero re nusamaj can xka-
va chiquivach. Mareꞌ hasta re hermano Tito re binak chuij, man xban-ta 
re circuncisión cha. Man roma-ta che rejaꞌ man israelita-ta. 4 Re Tito can 
man xban-ta re circuncisión cha, astapaꞌ jecꞌo re man je katzij-ta hermanos 
re xeꞌjovan che xban-ta cha. Rejeꞌ quinimon-apo-quiꞌ chakacojol xaxe chin 
niquinachaj re andex rubanic re kacꞌaslen riqꞌuin re Cristo Jesús, vo xa cꞌa 
nakaban ronojel re nubij chupan re ley re rutzꞌiban can re Moisés, * o man 
chic nakaban-ta. Rejeꞌ xquijoꞌ che xojcꞌue-ta chic chuxeꞌ re ley chin re Moisés. 
5 Jacꞌa yoj can ni xe-ta chic xubij kánma che xeꞌkanimaj-ta, roma yoj nakajoꞌ 
che ja-ta re katzij chꞌabal chin re Dios re nibex evangelio cha, nicꞌueꞌ iviqꞌuin.

6 Y re hermanos re cꞌo quikꞌij y cꞌo chukaꞌ naꞌoj quiqꞌuin, man jun chique 
rejeꞌ cꞌo-ta chic jun cosa más re xquitzꞌaktisaj-ta-pa riqꞌuin re ruchꞌabal re Dios 
re nincꞌut yen. Y yen, mana-ta re cꞌo quikꞌij o manak quikꞌij xintzꞌat. Roma 
re Dios mana-ta re andex titzuꞌun jun vinak re nutzꞌat. 7 Pa ruqꞌuixel che re 
hermanos xinquitijoj-ta más chij re ruchꞌabal re Dios, xa jareꞌ tak xquinabej 
che chua yen bin-va roma re Dios chin nintzijoj re utzulaj chꞌabal chin re 
Dios chique re vinak re man je israelitas-ta, * re man banon-ta re circuncisión 
chique. Can anchaꞌl tak xbex cha re Pedro che tutzijoj re utzulaj chꞌabal chin 
re Dios chique re kavinak israelitas re banon re circuncisión chique. 8 Y can 
ja re Dios nitaꞌo chin re Pedro chupan re samaj re xyaꞌ cha como apóstol 
chiquicojol re kavinak israelitas re banon re circuncisión chique. Y quireꞌ 
chukaꞌ yen, ja mismo Dios reꞌ re nitaꞌo vichin chin yinsamaj chiquicojol re 
vinak re man je israelitas-ta re man banon-ta re circuncisión chique.

9 Mareꞌ tak re Jacobo, re Pedro y re Juan, re je principal re jecꞌo 
chiquicojol re hermanos israelitas, xquitzꞌam chakakꞌaꞌ riqꞌuin re Bernabé, 
roma xquinabej re andex che samaj re bim-pa chua yen, re Dios can 
ruyiꞌon-va-pa re utzil chua. * Y xquitzꞌam chakakꞌaꞌ chin quireꞌ nikꞌalajin 

che kachibil-kiꞌ chupan re samaj. Xaxe cꞌa yoj re yojsamaj chiquicojol re 
vinak re man je israelitas-ta, y rejeꞌ chin yeꞌbesamaj chiquicojol re kavinak 
israelitas re banon re circuncisión chique. 10 Xaxe xquibij chaka che 
queꞌbeka chakacꞌoꞌx re camas je mebaꞌ. * Y jareꞌ re nintaj nukꞌij nimban. *

Tak re Pablo xubij cha re Pedro che man otz-ta re ntajin chubanic
11 Y tak re Pedro xcꞌueꞌ pa tenemit Antioquía, ximbij cha che man otz-ta re 

ntajin chubanic. 12 Roma nabey, can niva-va quiqꞌuin re hermanos re man je 
israelitas-ta. Jacꞌa tak re achiꞌaꞌ re jeꞌrutakom-pa re Jacobo xeꞌbapon riqꞌuin, jareꞌ 
tak re Pedro ju-va baꞌ xunaꞌ, roma rutaman che chiquivach rejeꞌ man otz-ta che 
rejaꞌ nivaꞌ quiqꞌuin re vinak re man banon-ta re circuncisión chique, roma ja rejeꞌ 
re yeꞌbin che tiban re circuncisión chique re hermanos, astapaꞌ man je israelitas-
ta. Mareꞌ man chic xbeva-ta quiqꞌuin re hermanos re man je israelitas-ta. 13 Y re 
hermanos re can je israelitas-va re jecꞌo chireꞌ pan Antioquía, xquitzꞌam rubanic 
anchaꞌl nuban re Pedro che man chic xeꞌbapon-ta quiqꞌuin re hermanos re man 
je israelitas-ta. Can xkꞌalajin che caꞌeꞌ quipalaj, roma nabey xa can jeꞌbinak-va 
quiqꞌuin. Y hasta re Bernabé xuban anchaꞌl re xquiban rejeꞌ. 14 Y roma re niquiban 
xa man anchaꞌl-ta nubij chupan re utzulaj chꞌabal chin re Dios, chiquivach cꞌa 
conojel ximbij cha * re Pedro: Re naban che man yava-ta chic quiqꞌuin re hermanos 
man je israelitas-ta, ndel che tzij che naban chique che tiene que niquiban re nubij 
chupan re ka-ley yoj re yoj israelitas. ¿Anchique roma xaban quireꞌ? Man quire-ta 
xaban nabey, roma nabey xavaꞌ quiqꞌuin re hermanos man je israelitas-ta, astapaꞌ 
rat yat israelita. Y xkꞌalajin che man chic naban-ta re nubij chupan re ka-ley.

15 Yoj re can yoj israelitas pa kalaxic, nakabij che man yoj aj-maqui-ta anchaꞌl 
re vinak re man je israelitas-ta. 16 Pero kataman che can man jun chaka yoj 
rubanon-ta cumplir ronojel re nubij re ley chin re Moisés, y mareꞌ kataman 
che mana-ta re ley re nibano chaka che man jun kamac ndel chach re Dios. 
Roma re nicꞌatzin ja che nakanimaj re Jesucristo chin che man jun kamac * 
ndel. Mareꞌ man xe-ta re man je israelitas-ta re quiniman re Jesucristo, xa can 
quireꞌ chukaꞌ yoj re yoj israelitas, kaniman chin che man jun kamac ndel chach 
re Dios. Man chic kabanon-ta confiar-kiꞌ riqꞌuin re nubij chupan re ley, roma 
mana-ta re ley re nibano chaka che man jun kamac * ndel chach re Dios.

17 Xkanimaj re Jesucristo roma xkajoꞌ che man jun kamac * ndel chach re 
Dios. Y roma xkanimaj, can xkꞌalajin che yoj can yoj aj-maqui-va. Y man 
yojtiquir-ta nakabij che cꞌaja re Jesucristo xbebano-ka aj-maquiꞌ chaka. 18 Xe-
ta neꞌntzꞌamaꞌ chic-pa ruyiꞌic rukꞌij re ley chin re Moisés re nyiꞌon chic can, 
can nikꞌalajin che cꞌo numac. 19 Y roma xkꞌax chinoch che re ley man nitiquir-
ta yinrucol chach re numac, * mareꞌ man chic ximban-ta confiar-viꞌ riqꞌuin, * 

chin quireꞌ xinvel re cꞌaslen * re cꞌo riqꞌuin re Dios. 20 Y tak re Jesucristo 
xcom cho cruz, yen anchaꞌl xa xincom riqꞌuin rejaꞌ. * Y mareꞌ re nucꞌaslen 
re cꞌo vocame, man vichin-ta yen, xa richin re Jesucristo, roma rejaꞌ cꞌo pa 
vánma. Y ronojel re nimban-a chach re ruchꞌulef, xtimban roma can riqꞌuin 
re Jesucristo re Rucꞌajol re Dios nbanon-va confiar-viꞌ, roma rejaꞌ xinrajoꞌ y 
xuyaꞌ chuka-riꞌ chin xquimisas voma yen. 21 Y riqꞌuin re chꞌabal re yeꞌmbij, 
man chin-ta nintzelaj re utzil re nuyaꞌ re Dios. Pero xe-ta roma re ley man jun 
kamac ndel chach re Dios, * manak-ta ndoc-va che xcom re Jesucristo.

Re ley man nitiquir-ta yojrucol xa can xe-va re Jesucristo

3  1 Hermanos aj-Galacia, ¿anchique roma man ninojij-ta jabal? ¿Y anchique 
roma yixkꞌolotajnak y man ninimaj-ta re katzij chꞌabal? * Y xa kabin chic 

chiva che re Jesucristo xcom cho cruz koma yoj. 2 Y ninjoꞌ nimbij chiva che 
mana-ta re nubij re ley chin re Moisés re xinimaj chin che yex xicꞌul re Espíritu 
Santo, * xa roma xinimaj re Jesucristo re xkatzijoj chiva, mareꞌ xicꞌul re Espíritu 
Santo. 3 ¿Anchique roma can man ninojij-ta jabal? Roma ja re Espíritu Santo 
xicꞌul tak xinimaj re Jesucristo. Pero vocame, yex man nijo-ta chic che xaxe 
re Espíritu Santo nicꞌuan ivichin, xa nijoꞌ niban re nubij re ley chin re Moisés, 
y vo xa quireꞌ niban can man otz-ta, 4 ndel che tzij che can man jun xoc-va re 
tijoj-pokonal re xikꞌasaj tak xinimaj re Jesucristo. Y jareꞌ re man ninjo-ta che 
nibanataj iviqꞌuin. 5 Re Dios ruyiꞌon re Espíritu Santo chiva y nubanalaꞌ milagros 
chiꞌicojol. ¿Anchique roma nuban quireꞌ? Xa roma xinimaj re Jesucristo re 
xkatzijoj chiva y man roma-ta che xinimaj y xiban re nubij re ru-ley re Moisés.

Re trato re xuban re Dios riqꞌuin re Abraham
6 Anchaꞌl xuban re Abraham ajuer can. Rejaꞌ can xunimaj-va re Dios, y 

mareꞌ re Dios xuban cha che man jun rumac xel chach. 7 Titamaj chukaꞌ 
che conojel re yeꞌniman chin re Dios, can je anchaꞌl re Abraham. 8 Y 
chupan re ruchꞌabal re Dios re tzꞌiban ajuer can, nikꞌalajin che re Dios can 
xtuban-va chique re vinak re man je israelitas-ta, che man jun quimac 
xtel chach rejaꞌ, vo xa niquinimaj. Y re utzulaj chꞌabal chin re Dios, cha 
re Abraham xtzijos-va. Y xbex cha: Avoma rat, re vinak chin re ruchꞌulef 
can xtiquicꞌul-va re bendición, * xchaꞌ re Dios cha re Abraham. 9 Y anchaꞌl 
re Abraham can xucꞌul re bendición roma xunimaj, quireꞌ chukaꞌ conojel 
re vinak yeꞌniman chin re Dios, can niquicꞌul re bendición reꞌ.

10 Pero vo xa niquijoꞌ niquicol-quiꞌ chach re mac roma re ley chin re 
Moisés, y xa man yeꞌtiquir-ta niquiban ronojel re nubij re ley reꞌ, xa 
can xtika-va re castigo chin re Dios pa quiveꞌ. Anchaꞌl nubij chupan 
re ruchꞌabal re Dios re tzꞌiban can: Xabanchique vinak man nuban-ta 

cumplir ronojel re nubij chupan re ley, nika re castigo pa rueꞌ. * Quireꞌ 
nubij chupan re tzꞌiban can. 11 Can kꞌalaj che re ley man nitiquir-ta nuban 
cha jun vinak che man jun rumac ndel chach re Dios. Roma chupan re 
ruchꞌabal re Dios re tzꞌiban can nubij: Re vinak re choj chic quicꞌaslen, 
can xticꞌueꞌ quicꞌaslen re man niqꞌuis-ta, roma quibanon confiar-quiꞌ 
riqꞌuin re Dios. * Quireꞌ nubij re tzꞌiban can. 12 Re rucꞌuaxic re ley chin 
re Moisés man junan-ta riqꞌuin tak nanimaj re Dios. Roma re ley chin 
re Moisés man xe-ta nanimaj, xa can tiene que naban cumplir ronojel re 
nubij. Roma re ley nubij: Re nibano ronojel re nubij re ley reꞌ, can xtuvel-
va rucꞌaslen * re man niqꞌuis-ta. Ja quireꞌ nubij re tzꞌiban can chij re ley.

13 Y re anchique re man nitiquir-ta nuban cumplir ronojel re nubij re ley, 
can katzij-va nika re castigo chin re Dios pa rueꞌ. Pero re xuban re Cristo 
kaqꞌuin, ja che xojrucol chach re castigo reꞌ tak xcom cho cruz, roma pa rueꞌ 
rejaꞌ xka-va re castigo, re xa pa kave-ta yoj rucꞌamon che xka-ta-va. Can kꞌalaj 
che xka re castigo pa rueꞌ, roma re ruchꞌabal re Dios re tzꞌiban can ajuer, 
nubij: Xabanchique vinak re nitzekebas chach jun cheꞌ, nikꞌalajin che kejnak 
re castigo pa rueꞌ. * Quireꞌ nubij re tzꞌiban can. 14 Pero re Cristo Jesús xcom 
koma konojel yoj re yoj vinak, chin quireꞌ hasta re vinak re man je israelitas-
ta * niquicꞌul chukaꞌ re bendición re xubij re Dios ajuer can cha re Abraham. Y 
re Jesucristo xcom chukaꞌ chin quireꞌ konojel re yojniman richin, xticꞌueꞌ re 
Espíritu Santo kaqꞌuin, roma can quireꞌ chukaꞌ rubin can re Dios. *

15 Y ticꞌaxaj-na-paꞌ hermanos. Xaxe-na cꞌa chakacojol-ka yoj, tak cꞌo jun 
trato niban, y tak cꞌachojnak chic can, man jun nitiquir niyojo re trato 
reꞌ. Y chukaꞌ man jun nitiquir nitzꞌaktisan chic baꞌ cha. 16 Tak re Dios 
xuban re trato riqꞌuin re Abraham ajuer can, xusuj re bendición cha rejaꞌ 
y cha re rey-rumam re xticꞌueꞌ. Re Dios man xchꞌo-ta chiquij conojel re 
rey-rumam re Abraham re xqueꞌcꞌueꞌ. Xaxe chij jun xchꞌo-va. Y reꞌ ja re 
Cristo. 17 Y ninjoꞌ ninchojmersaj chivach re rubanic ronojel reꞌ. Nabey, 
re Dios rubanon jun trato riqꞌuin re Abraham. Y tak kꞌaxnak chic cuatro 
cientos treinta junaꞌ * ticꞌachoj-va can re trato reꞌ, jareꞌ tak re Dios xuyaꞌ 
re ley cha re Moisés. Pero re Dios can rubanon-va re trato reꞌ riqꞌuin re 
Abraham nabey, y re ley re xuyaꞌ re Dios cha re Moisés man xuyoj-ta re 
trato re banon nabey. Ni xe-ta re ley man xtiquir-ta chukaꞌ xuban cha re 
Dios che man-ta xuyaꞌ re bendición re rusujun can cha re Abraham. Y re 
bendición reꞌ ja re Cristo. 18 Xe-ta roma re ley chin re Moisés nakacꞌul-ta 
re bendición, manak-ta nicꞌatzin-va re xusuj re Dios * cha re Abraham. 
Pero xa man quire-ta. Re Abraham can xunimaj-va re xusuj re Dios cha, 
pero man roma-ta re ley xucꞌul re bendición re sujun cha roma re Dios.

Re xoc-va re ley
19 ¿Y andex como ndoc-va re ley chin re Moisés? Re Dios xuyaꞌ re ley reꞌ 

chin che nicusas y yeꞌkꞌalajin re mac, * roma cꞌamaje-na teꞌka re rusujun 
re Dios, pero tak xteꞌka re rey-rumam re Abraham re sujun cha roma re 
Dios, man chic nicusas-ta re ley. Y tak re Dios xuyaꞌ re ley, nabey xuyaꞌ 
chique re ángeles, y re ángeles reꞌ * xquiyaꞌ cha re Moisés. Y pa ruqꞌuisibal 
re Moisés xuyaꞌ chique re vinak. 20 Y tak cꞌo jun re nikꞌasan tzij, can kꞌalaj 
che can cꞌo-va re nibin re tzij cha, y can cꞌo chic jun re nicꞌulu re tzij reꞌ. 
Pero re Dios rion tak xusuj re bendición cha re Abraham.

21 Yoj man yojtiquir-ta nakabij che re Dios xuyaꞌ re ley chin che xuyoj-
ta re rusujun can cha re Abraham. Pero xe-ta re ley xtiquir-ta xuyaꞌ 
cꞌaslen, ja-ta ley reꞌ re nibano chaka che man jun kamac ndel chach re 
Dios. 22 Pero re ruchꞌabal re Dios re tzꞌiban can nubij chaka, che konojel 
re yoj vinak can yoj aj-maqui-va. * Quireꞌ nubij chin nakatamaj che 
tiene que nakanimaj re Jesucristo, y nakacꞌul re rusujun can re Dios. Y 
nakacꞌul xaxe roma nakaban confiar-kiꞌ riqꞌuin re Jesucristo.

23 Y tak cꞌamaje-na tipa re Jesucristo, can anchaꞌl pa jun cárcel xojcꞌue-va, 
roma xojcꞌueꞌ pa rukꞌaꞌ re ley chin re Moisés. Y tak xpa re Jesucristo, jareꞌ tak 
xojrulisaj pa rukꞌaꞌ re ley. Roma xsekresas chakavach che tiene que nakaban 
confiar-kiꞌ riqꞌuin. 24 Re ley can xojruchajij-va chin man kojmacun, y xojrucꞌuaj 
riqꞌuin re Jesucristo chin xkanimaj, chin quireꞌ man jun kamac xel chach re 
Dios. 25 Jacꞌa vocame re ley reꞌ man nicꞌatzin-ta chic chin yojruchajij. Roma 
vocame xpa-yan re Jesucristo, y ja rejaꞌ re nakanimaj y chukaꞌ yojruchajij.

26 Y konojel yoj re kaniman chic re Jesucristo, yoj rajcꞌual chic re Dios. * 27 Yoj 
re xojban bautizar pa rubeꞌ re Jesucristo tak xkanimaj, xa jun xkaban riqꞌuin 
rejaꞌ. * Can nikꞌalajin-va re Jesucristo pa tak kacꞌaslen, roma can anchaꞌl xa xujal 
re katziak. 28 Konojel re kaniman re Cristo Jesús, junan chic kavach. Junan 
kavach vo xa israelita, o man israelita-ta, * vo xa yat jun lakꞌon samajel, o vo xa 
yat libre, vo xa ache o ixok. Junan cꞌa kavach konojel, * roma xa jun kabanon chic 
riqꞌuin re Cristo Jesús. 29 Y roma yoj richin chic re Jesucristo, xojoc rey-rumam re 
Abraham. Y mareꞌ nakacꞌul re utzil re xusuj re Dios * cha re Abraham ajuer can.

4   1 Y ninjoꞌ chukaꞌ nimbij baꞌ más chiva chij re rubanic ronojel reꞌ. Cꞌo-ta 
jun acꞌual re cꞌo ru-herencia niyaꞌ can cha roma re rutotaꞌ. Pero tak re 

acꞌual cꞌa coꞌol-oc, can cꞌamaje-na nucꞌul re ru-herencia. Astapaꞌ can ja rejaꞌ 
rajaf ronojel, xa je junan riqꞌuin jun ru-mozo re rutotaꞌ, roma cꞌamaje-na ticꞌueꞌ 
re herencia pa rukꞌaꞌ. 2 Re acꞌual reꞌ jeꞌcanon re yeꞌchajin y yeꞌyukꞌun richin. Y 
re acꞌual can nunimaj y nuban re nibex cha coma re yeꞌchajin richin, cꞌaja tak 
napon re kꞌij re bin roma re rutotaꞌ che nucꞌul re herencia. 3 Y quireꞌ chukaꞌ 

kabanon ajuer can, yoj anchaꞌl re acꞌual re cꞌamaje-na tiyaꞌ re ru-herencia. 
Xojcꞌueꞌ chuxeꞌ re qui-leyes y re qui-costumbres re kavinak xeꞌcꞌueꞌ ajuer 
can, re xkanojij yoj che nitiquir yojrucol chach re mac. 4 Y tak xbeka re kꞌij re 
chaꞌon roma re Dios, re Dios xutak-pa re Rucꞌajol. Y riqꞌuin jun ixok xbalax-va-
ka. * Y roma chakacojol yoj re yoj israelitas xalax-va re Rucꞌajol re Dios, tiene 
que xunimaj y xuban re nubij re ley chin re Moisés. * 5 Y rejaꞌ xpa chin xojrucol 
yoj re yojcꞌo chuxeꞌ re ley, * y chin chukaꞌ xuban che yojoc rajcꞌual re Dios.

6 Y roma yoj rajcꞌual chic re Dios, re Dios xutak-pa re Espíritu Santo 
chin re Rucꞌajol chin nicꞌueꞌ pa tak kánma. Y re Espíritu Santo re cꞌo pa 
tak kánma, Nataꞌ nichaꞌ cha re Dios. * 7 Riqꞌuin reꞌ nikꞌalajin che can yoj 
rajcꞌual-va re Dios, roma xkanimaj re Jesucristo. Man chic yojcꞌo-ta chuxeꞌ 
re ley. Y roma yoj rajcꞌual chic re Dios, * nakacꞌul re utzil re rusujun chaka.

Re Pablo can nikꞌaxo re ránma roma re niquijoꞌ re hermanos aj-Galacia
8 Rubanon can, tak cꞌamaje-na titamaj rach re Dios, yex xa ja re nicꞌaj 

chic dios re man je katzij-ta dios camas xiyaꞌ quikꞌij y xiban re quisamaj. * 
9 Jacꞌa vocame, can itaman chic rach re katzij Dios. O re más otz rubixic, 
ja che re Dios rutaman chic ivach yex. * ¿Anchique roma tak yex nijoꞌ 
niyaꞌ can re Dios y nijoꞌ nitzekelbej re qui-leyes y re qui-costumbres re 
kavinak xeꞌcꞌueꞌ ajuer can? Xa man nitiquir-ta yixrucol chach re imac. 
10 Jecꞌo kꞌij, icꞌ, junaꞌ y nicꞌaj chic namakꞌij re yeꞌchajij. * 11 Yen ninaꞌ che re 
samaj ximban iviqꞌuin, anchaꞌl xa man jun xoc-va.

12 Hermanos, yen nincꞌutuj utzil chiva che tibanaꞌ anchaꞌl yen, astapaꞌ yin 
israelita man chic nimban-ta ronojel reꞌ. Vocame yin libre chic chach re ley 
chin re Moisés, anchaꞌl ibanom-pa yex. Tak xincꞌueꞌ iviqꞌuin, yex camas otz 
xiban viqꞌuin y xinimaj ronojel re ximbij chiva. 13 Y yex itaman, tak xincꞌueꞌ 
iviqꞌuin nabey, xa roma yinyavaj y jareꞌ tak xintzijoj chiva re utzulaj chꞌabal 
chin re Dios re nibex evangelio cha. 14 Y camas tijoj-pokonal xinkꞌasaj 
roma re nuyabil. Astapaꞌ yen yinyavaj, yex can otz xinitzꞌat. Y camas otz 
nucꞌulic xiban. Anchaꞌl xa jun ángel chin re Dios, o anchaꞌl xa can ja yen re 
Cristo Jesús, re xiban chua tak xinicꞌul. * 15 Y voma yen yex camas xquiꞌcot 
re ivánma. Can xkꞌalajin che camas xinijoꞌ. Y yen ntaman che xe-ta can 
cꞌo modo xincusaj re inakꞌavach, xilisaj-ta-a chin xiya-ta chua. Y vocame 
¿ancheꞌ cꞌa xbo-va ronojel reꞌ re xiban viqꞌuin tak xincꞌueꞌ iviqꞌuin? 16 Y che 
yen man otz-ta yixintzꞌat roma ximbij re katzij chꞌabal chiva.

17 Y jecꞌo achiꞌaꞌ chiꞌicojol re qꞌuiy utzil niquiban chiva, pero quireꞌ 
niquiban iviqꞌuin roma niquijoꞌ che yeꞌtzekelbej y niya-ta can re Jesucristo, 
re katzijon can yoj chiva. Y can xe-ta rejeꞌ yeꞌtzekelbej niquijoꞌ. 18 Y vo xa cꞌo 
jun re nibano utzil chiva roma nrajoꞌ che otz yixcꞌueꞌ, camas-ta otz, y nojel 

tiempo quireꞌ tubanaꞌ y man-ta xaxe tak yincꞌo iviqꞌuin quireꞌ nuban. 19 Yex 
re can yix anchaꞌl chꞌutak vajcꞌual * nbanon chiva, camas kꞌaxomal ninaꞌ pa 
vánma ivoma yex. Y re kꞌaxomal re niyaꞌ pa vánma, camas nem, can anchaꞌl 
re kꞌaxomal re nukꞌasaj jun ixok tak nralaj jun acꞌual. Y re kꞌaxomal reꞌ 
xtiqꞌuis-a, cꞌaja tak kas jumul xtiban confiar-iviꞌ riqꞌuin re Cristo Jesús. 20 Y 
yen camas ninjoꞌ che yincꞌo-ta-apo iviqꞌuin vocame, chin quireꞌ can yintzijon 
iviqꞌuin chin che otz nakꞌax pan iveꞌ, que chach xe nintzꞌibaj-a re carta reꞌ 
chiva. Pero can man ninvel-ta andex nimban iviqꞌuin.

Re ejemplo chiquij je caꞌeꞌ ixokiꞌ re quibiniꞌan Agar y Sara
21 Y yex re nijoꞌ ninimaj y niban re nubij re ley chin re Moisés, tibij cꞌa 

chua: ¿Anchique cꞌa roma tak man kꞌaxnak-ta pan iveꞌ ronojel re nubij re ley? 
22 Roma re Moisés rutzꞌiban can che re Abraham xeꞌcꞌueꞌ je caꞌeꞌ rucꞌajol. Re 
jun rucꞌajol xalax riqꞌuin re raj-icꞌ * re lakꞌon chin samaj. Y re jun chic rucꞌajol, 
xalax riqꞌuin re ruxayil, * re ixok reꞌ can libre-va. 23 Re rucꞌajol re Abraham 
re xalax riqꞌuin re lakꞌon aj-icꞌ, xalax anchaꞌl yaꞌlax conojel acꞌolaꞌ. Jacꞌa re 
jun chic rucꞌajol re Abraham re xalax riqꞌuin re ixok libre, xalax roma can ja 
re Dios re xsuju cha re Abraham. * 24 Re tzij reꞌ jun ejemplo. Roma re je caꞌeꞌ 
ixokiꞌ, anchaꞌl caꞌeꞌ tratos re xeꞌbanataj. Re xuban re ixok Agar, re raj-icꞌ re 
Abraham, ja anchaꞌl re trato re xban pa rueꞌ re namalaj loma rubiniꞌan Sinaí. 
Y conojel re xeꞌoc chupan re trato reꞌ, jareꞌ re xquinimaj y xquiban re nubij 
re ley chin re Moisés. Pero man je libre-ta, xa anchaꞌl je lakꞌon tak samajelaꞌ. 
25 Re xuban re ixok Agar, can anchaꞌl re trato re xban pa rueꞌ re loma 
rubiniꞌan Sinaí, re pa nación rubiniꞌan Arabia. Re Agar can man libre-ta. Y re 
nuvinak israelitas re aj-Jerusalén, re can jecꞌo-va chuxeꞌ re ley chin re Moisés, 
rejeꞌ chukaꞌ man je libre-ta. Xa can je anchaꞌl re ixok Agar re aj-icꞌ lakꞌon. 
26 Pero re vinak chin re jun chic tenemit Jerusalén re cꞌo chilaꞌ chicaj, * can je 
libre-va. Y yoj re kaniman chic re Jesucristo yoj richin re jun tenemit reꞌ. 27 Y 
chij re tenemit reꞌ nichꞌo-va re ruchꞌabal re Dios re tzꞌiban can, tak nubij:

Rat ixok re man yatalan-ta, man cabison roma man jun aval.
Xa can casiqꞌuin roma camas ya quiꞌcot, astapaꞌ man jun bey 

alaxnak jun aval.
Y astapaꞌ rat xayaꞌ can roma re avchijil, yen xtimban chava che más 

je qꞌuiy aval xqueꞌcꞌueꞌ,
que chach re xqueꞌcꞌueꞌ riqꞌuin re ixok re can cꞌo-va re ruchijil riqꞌuin. *

28 Hermanos, re Dios can riqꞌuin cꞌa ronojel re utzulaj runaꞌoj xusuj chaka 
che yojoc rajcꞌual. Can anchaꞌl re xbanataj riqꞌuin re Isaac. Roma re Isaac 
jareꞌ re rajcꞌual re Abraham re sujum-pa cha roma re utzulaj runaꞌoj re Dios. 
29 Re ral re Agar man sujun-ta-pa roma re Dios, xa xalax anchaꞌl yaꞌlax conojel 

acꞌolaꞌ. Y re ral re Agar itzel xutzꞌat re Isaac. * Y can quireꞌ chukaꞌ nibanataj 
vocame. Yoj re can yoj rajcꞌual chic re Dios roma cꞌo re Espíritu Santo kaqꞌuin, 
yojtzelas coma re vinak re manak re Espíritu Santo quiqꞌuin. 30 Y re ruchꞌabal 
re Dios re tzꞌiban can, nubij che tilisas-a re aj-icꞌ lakꞌon, y chibil re ral. Roma re 
ral re aj-icꞌ reꞌ, man jun ru-herencia cha re rubiyomal re tataꞌaj. Xa can xe-va 
re ral re ixok libre re cꞌo derecho cha re herencia. * Quireꞌ nubij re tzꞌiban can. 
31 Hermanos, yoj re kaniman chic re Jesucristo, yoj anchaꞌl re ral re ixok libre 
roma can yoj libre chic. Man chic cꞌa yoj anchaꞌl-ta re ral re aj-icꞌ lakꞌon.

Nojel tiempo tibanaꞌ confiar-iviꞌ riqꞌuin re Jesucristo

5  1 Can rurayibal-va re Jesucristo che yoj yojoc libre. Mareꞌ tak xojrucol 
chach re ley chin re Moisés. Y mareꞌ tibanaꞌ confiar-iviꞌ nojel tiempo 

riqꞌuin re Cristo. Y man tiyaꞌ can chin nitzekelbej nicꞌaj chic costumbres. 
Roma vo xa quireꞌ niban, yixcꞌueꞌ chuxeꞌ rutzij re ley chin re Moisés.

2 Y ticꞌaxaj-na-paꞌ. Yen Pablo nimbij chiva: Vo xa xtiyaꞌ kꞌij che niban re 
circuncisión chiva roma ninojij che riqꞌuin reꞌ yixcolotaj chach re imac, * 
ndel che tzij che re xuban re Jesucristo koma yoj, can man jun cꞌa rajkalen 
chivach. 3 Y nimbij chic jun bey chique re achiꞌaꞌ re niquiyaꞌ kꞌij che niban re 
circuncisión chique: Vo xa can niquiyaꞌ kꞌij chin niban re circuncisión chique, 
tiene que niquiban ronojel re nubij chupan re ley chin re Moisés, * chin quireꞌ 
yeꞌcolotaj chach re quimac. 4 Y yex re nijoꞌ niban re nubij re ley y ninojij che 
xa rutzij reꞌ man jun imac ndel chach re Dios, * xa ijechꞌan-a-iviꞌ riqꞌuin re 
Jesucristo, y quireꞌ chukaꞌ ibanon riqꞌuin re utzil pitinak riqꞌuin re Kartaꞌ 
Dios. 5 Pero yoj kayaben che man jun kamac ndel chach re Dios, roma ja re 
Jesucristo re kaniman y roma chukaꞌ cꞌo re Espíritu Santo pa tak kánma. 
6 Yoj re can yoj richin chic re Cristo Jesús, man jun nuban vo xa niban o 
man niban-ta re circuncisión chaka. * Re nicꞌatzin ja re kaniman y kabanon 
confiar-kiꞌ riqꞌuin re Cristo Jesús, y jareꞌ chukaꞌ re nibano chaka che yojovan.

7 Nabey, can choj-va yixbinak. Jacꞌa vocame, ¿anchique xbano chiva che man 
nijo-ta chic ninimaj re nubij re katzij chꞌabal? * 8 Roma re Dios xixrayoj * chin 
xinimaj. Pero re nibex chiva vocame, kꞌalaj che man riqꞌuin-ta re Dios pitinak-
va. 9 Y can anchaꞌl cꞌa nuban re levadura chupan re harina, astapaꞌ ba-oc nika 
chupan, can nisipoj ronojel. * Can quireꞌ chukaꞌ nuban re niquicꞌut re achiꞌaꞌ re xa 
nujal inaꞌoj, xa riqꞌuin jun re nibano quireꞌ chiꞌicojol, je qꞌuiy re yeꞌkꞌolotaj roma. 
10 Y yen can nbanon confiar-viꞌ riqꞌuin re Ajaf Jesucristo, che yex can xe-va re 
katzij chꞌabal re xtinimaj. Y re vinak re yeꞌyojo re ruchꞌabal re Dios chivach roma 
re niquicꞌut, * can xtika-va re castigo pa quiveꞌ. Y xabanchique che vinak reꞌ.

11 Y yen, hermanos, xe-ta cꞌa nintzijoj che re circuncisión otz, re nuvinak 
israelitas man-ta itzel yinquitzꞌat, y man-ta itzel chukaꞌ niquicꞌaxaj tak 

nintzijoj che re Jesucristo xcom cho cruz. 12 Camas cꞌa ninrayij che yeꞌel-ta-a 
re vinak reꞌ chiꞌicojol re niquiyoj re ruchꞌabal re Dios chivach. *

13 Roma yex hermanos, can ja re Dios re xixvayon, chin xixrucol-pa chuxeꞌ 
re ley. * Mareꞌ vocame can yix libres chic. Can yix libre-va chin nijo-iviꞌ y 
nitola-iviꞌ. Pero man tinojij che xa roma yix libres chic, mareꞌ can nijoꞌ niban 
xabanchique banabal re nirayij. * 14 Roma chupan re ley chin re Moisés re 
tzꞌiban can nubij: Can anchaꞌl najo-ka-aviꞌ rat, quireꞌ chukaꞌ caꞌjoꞌ re nicꞌaj 
chic vinak. * Y xa riqꞌuin naban reꞌ, can xaban ronojel re nubij chupan re ley 
reꞌ. 15 Man ticꞌux y man tibekꞌ-iviꞌ, roma vo xa quireꞌ xtiban, xtitzꞌat-na-paꞌ 
che xquixqꞌuis-a chupan re ruchꞌabal re Dios, roma xtijachala-a-iviꞌ.

Tibanaꞌ re nurayij re Espíritu Santo y mana-ta re nurayij re i-cuerpo
16 Nimbij chukaꞌ chiva: Tiyaꞌ kꞌij che ja re Espíritu Santo nicꞌuan ivichin, 

y man tiban re nirayij yex. * 17 Roma vo xa ja re nirayij yex jareꞌ re niban, reꞌ 
man nika-ta chach re Espíritu Santo. Y re nuban re Espíritu Santo man nika-
ta chiquivach re itzel tak rayibal. Can man jun bey xtiquicꞌuaj-ta-quiꞌ. Mareꞌ 
tak yex nijoꞌ niban re nrajoꞌ re Espíritu Santo, re itzel tak rayibal man niquijo-
ta, * y tak yex nijoꞌ niban re itzel tak rayibal, re Espíritu Santo man nrajo-ta. 
18 Pero vo xa can niyaꞌ kꞌij cha re Espíritu Santo che ja rejaꞌ re nicꞌuan ivichin 
chupan re icꞌaslen, can man yixcꞌo-ta chuxeꞌ re ley chin re Moisés.

19 Y chaꞌnin cꞌa nikꞌalajin re vinak re nuban re nurayij rejaꞌ, * roma re 
rubanabal re yeꞌruban ja anchaꞌl reꞌ: Re jeꞌcꞌulan y re man jeꞌcꞌulan-ta 
niquicanola-quiꞌ chin yeꞌmacun. Camas itzel tak banabal yeꞌquibanalaꞌ 
roma manak quiqꞌuex. 20 Re niquiyalaꞌ quikꞌij imágenes re xa vinak 
jeꞌbanayon-ka. Re niquiban itz. Re itzel niquitzꞌat-quiꞌ. Re yeꞌbano ayoval. 
Re itzel niquinaꞌ chique re nicꞌaj chic roma otz jecꞌo. Re vinak re chaꞌnin 
nipa quiyoval. Re niquiban jun cosa o utzil chique re vinak roma cꞌo 
cosas niquitzꞌat-apo quiqꞌuin. Re niquijachala-quiꞌ roma man junan-ta 
re niquinojelaꞌ. Re nika chiquivach re enseñanzas re xa man je katzij-ta. 
21 Itzel yeꞌquitzꞌat re nicꞌaj chic roma cꞌo cosas quiqꞌuin. Re yeꞌquimisan. 
Re yeꞌkꞌabar. Re yeꞌbano namakꞌij re man jun rajkalen. Y re yeꞌquibanalaꞌ 
chukaꞌ nicꞌaj chic quivach etzelal anchaꞌl reꞌ. Y ximbij-yan jun bey chiva, 
y nincamaluj chic rubixic chiva, re vinak re yeꞌbano ronojel re cꞌa baꞌ 
timbij-va-ka, man xqueꞌoc-ta pa rukꞌaꞌ re Dios chupan re ruqꞌuisibal kꞌij. *

22 Y vo xa can niyaꞌ kꞌij che ja re Espíritu Santo nicꞌuan ivichin chupan 
re icꞌaslen, re icꞌaslen xtivachin * jabal. Xquixjovan, xquixquiꞌcot y chukaꞌ 
re ivánma can otz xtunaꞌ, xquixcochꞌon, otz inaꞌoj, xtibanalaꞌ utzil chique 
xabanchique vinak, xtiban más confiar-iviꞌ, 23 xquixoc jun vinak chꞌoꞌl 

ránma, man xtiya-ta kꞌij cha re mac. Y vo xa nicꞌuaj jun cꞌaslen quireꞌ, 
re ley man jun xtitiquir xtuban chiva. * 24 Y konojel re yoj richin chic re 
Jesucristo, anchaꞌl xojbajex riqꞌuin rejaꞌ cho cruz, chin quireꞌ xeꞌkayaꞌ 
can re itzel tak rayibal. * 25 Can jacꞌa re Espíritu Santo re yaꞌyon re cꞌacꞌa 
kacꞌaslen. Mareꞌ takayaꞌ kꞌij che ja rejaꞌ re nicꞌuan richin re kacꞌaslen.

26 Man cꞌa takanaꞌ che cꞌo kakꞌij, * chin quireꞌ man queꞌyacataj-pa 
xabanchique vinak chakij. Chukaꞌ man itzel queꞌkatzꞌat roma otz jecꞌo.

6  1 Hermanos, yex re icꞌuan jun cꞌaslen anchaꞌl re nrajoꞌ re Espíritu 
Santo, nimbij chiva: Vo xa cꞌo jun hermano re nika pa mac, can 

riqꞌuin jun ivánma chꞌoꞌl teꞌiyaca-pa, * chin quireꞌ nitzolaj-pa rucꞌoꞌx 
riqꞌuin re Dios. Y yex tichajij cꞌa-iviꞌ chin man quixka chukaꞌ pa mac. 2 Y 
vo xa cꞌo andex nakacꞌalvachij pa kacꞌaslen, y nakanaꞌ che anchaꞌl jun 
ejkaꞌn re nika chakij, can takatolaꞌ cꞌa-kiꞌ chucꞌuaxic. Y riqꞌuin re quireꞌ 
nakaban, can nakaban-va re nubij re ley chin re Jesucristo.

3 Pero vo xa cꞌo jun re nunojij che cꞌo rukꞌij y xa manak rukꞌij, xa rion 
rejaꞌ nukꞌol-ka-riꞌ. * 4 Cada jun takatzꞌeta-ka * re kabanabal, kꞌalaj reꞌ vo 
xa otz o man otz-ta. Y vo xa re kabanabal otz, rucꞌamon che niquiꞌcot re 
kánma. Y man takatzꞌat re rubanabal jun chic hermano. 5 Roma cada jun 
tiene que nakacꞌuaj re kejkaꞌn. *

6 Y yex re yixtijox cha re ruchꞌabal re Dios, queꞌitoꞌ re yeꞌtijon ivichin 
riqꞌuin ronojel re nicꞌatzin chique * cha re quicꞌaslen.

7 Man tikꞌol-iviꞌ yex mismo * tak nibij che yixtiquir nikꞌol re Dios, roma 
rejaꞌ man jun nitiquir nikꞌolo richin. * Can anchaꞌl tak niban-ka jun ticoꞌn, 
can quireꞌ chukaꞌ niban cosechar. Ronojel re cosa niban cꞌo rajal-ruqꞌuixel 
nicꞌul. * 8 Mareꞌ, vo xa ja re nakarayij jareꞌ re xqueꞌkabanalaꞌ, jareꞌ re 
xqueꞌqꞌuiso richin re kacꞌaslen. Pero vo xa nakacꞌuaj re cꞌaslen re nrajoꞌ re 
Espíritu Santo, xtucꞌam-pa chukaꞌ re cꞌaslen re man jun bey xtiqꞌuis. 9 Y 
man cꞌa kojcos chubanic re otz, * roma xtapon re kꞌij tak xtakacꞌul rajal-
ruqꞌuixel, vo xa man xtakaya-ta can rubanic re otz. 10 Y mareꞌ, tak nakatzꞌat 
xabanchique vinak re cꞌo ru-necesidad, can takatoꞌ. Y más nicꞌatzin che 
yeꞌkatoꞌ re je rajcꞌual chic re Dios re junan kaniman re Jesucristo quiqꞌuin.

Ja ruqꞌuisibal tak chꞌabal cha re carta reꞌ
11 Y titzꞌetaꞌ, can riqꞌuin re nukꞌaꞌ y nimaꞌk tak letras yintzꞌiban-a chiva. * 

12 Y re yeꞌbano che tiban re circuncisión chiva, niquiban quireꞌ xe chin 
queꞌtzꞌet y queꞌnimax che can niquiban-va cumplir re nubij re ley chin re 
Moisés. Y man niquijo-ta niquitzijoj che re yacolotaj chach re amac can xe 
roma re rucamic re Jesucristo re xuban cho cruz, * roma rejeꞌ man niquijo-ta 

che yeꞌtzelas coma re vinak. 13 Y re yeꞌbin quireꞌ chiva, astapaꞌ can banon-
va re circuncisión chique, cama-va niquiban-ta cumplir ronojel re nubij 
chupan re ley chin re Moisés. Rejeꞌ niquijoꞌ che yex niban re circuncisión 
chiva, xaxe chin che yex can ninimaj-va quitzij y titzꞌet che cꞌo quikꞌij. 
14 Jacꞌa yen, cama-va nimban-ta anchaꞌl re niquiban rejeꞌ, roma yen man 
nincanoj-ta nukꞌij. Yen xa can xe-va re Kajaf Jesucristo re xcom cho cruz, 
jareꞌ re ninyaꞌ rukꞌij, y jacꞌa chukaꞌ rejaꞌ re banayon chua che ronojel andex 
chin re ruchꞌulef xeꞌcom-yan. Y yen chukaꞌ, chach ronojel andex chin re 
ruchꞌulef, xincom-yan roma man chic yeꞌnrayij-ta. 15 Y yoj re jun kabanon 
riqꞌuin re Cristo Jesús, man jun cꞌa nuban vo xa banon o man banon-ta re 
circuncisión chaka. Re nicꞌatzin y can cꞌo-va rajkalen, ja re cꞌacꞌa kacꞌaslen. * 
16 Yex re icꞌuan y niban re nubij re chꞌabal re cꞌa nimbij-ka chiva, re ivánma 
can-ta otz nunaꞌ roma iniman chic. Y can xtijoyovax chukaꞌ ivach roma re 
Dios, yex re yix katzij israelitas, * roma can yix rutenemit-va re Dios.

17 Y re tiempo re yojcꞌo-va y re xtiba-apo, man jun chic vinak tichꞌo chuij 
roma re nincꞌut. Roma yen can jecꞌo señas jeꞌncꞌuan roma re tijoj-pokonal re 
xinkꞌasaj, * y ronojel reꞌ roma can yin jun chique re je rusamajelaꞌ re Ajaf Jesús.

18 Hermanos, can-ta qꞌuiy utzil xticꞌul chiyixnojel riqꞌuin re Kajaf 
Jesucristo. Amén. * 

Re nabey tak tzij chin re carta reꞌ

1  1 Yen Pablo, ru-apóstol re Jesucristo roma ja quireꞌ re nurayij re Dios. 
Y nintak-a re carta reꞌ chiva yex re yix rajcꞌual chic re Dios re yixcꞌo 

pa tenemit Efeso, yex re can ibanon confiar-iviꞌ * riqꞌuin re Jesucristo. 
2 Y can-ta qꞌuiy utzil xticꞌul chiyixnojel riqꞌuin re Kartaꞌ Dios y re Ajaf 
Jesucristo. Y chukaꞌ re ivánma can-ta otz nunaꞌ roma iniman chic. *

Roma jun kabanon riqꞌuin re Jesucristo re 
Dios camas qꞌuiy utzil nuban chaka

3 Takayaꞌ rukꞌij re Dios, * re Rutotaꞌ re Kajaf Jesucristo. Y roma jun kabanon 
riqꞌuin re Jesucristo, re Dios qꞌuiy utzil rubanon cha re kánma roma re Espíritu 
Santo, y re utzil reꞌ chilaꞌ chicaj pitinak-va. 4 Jareꞌ re nuyaꞌ chaka roma xojruchaꞌ, 
tak cꞌamaje-na ticꞌueꞌ re ruchꞌulef jareꞌ tak xunojij-yan che yojruchaꞌ. * Re Dios 
xojruchaꞌ roma re Jesucristo xteꞌcom pa ka-cuenta. Quireꞌ xuban re Dios roma 
nrajoꞌ che yoj yojchꞌajchꞌoj-ta chach rejaꞌ. * Y manak-ta etzelal pa tak kacꞌaslen. 
5 Roma re Dios camas yojrajoꞌ mareꞌ tak xojruchaꞌ chin xojoc rajcꞌual. * Can 
ja-va reꞌ re nrajoꞌ, * che re Jesucristo nuban chaka che yojoc rajcꞌual rejaꞌ. 6 Re 
Dios camas nrajoꞌ re Rucꞌajol, y roma yoj can jun kabanon riqꞌuin re Rucꞌajol, 
mareꞌ tak kacꞌulun re namalaj utzil riqꞌuin re Dios. * Y xojruchaꞌ roma nrajoꞌ 
che nakayaꞌ rukꞌij * roma re utzil kacꞌulun riqꞌuin. 7 Re Rucꞌajol xcom koma yoj 
y xbiyin ruqꞌuiqꞌuel chin xutoj y xucuy kamac. * Can jabal kꞌalaj che re Dios 

Re carta re xutak-a re 
apóstol San Pablo chique 

re hermanos re jecꞌo 
chupan re tenemit Efeso

camas yojrajoꞌ, roma xutak-pa re Rucꞌajol chakacolic. 8 Y chukaꞌ re Dios can 
nucꞌut chakavach che camas yojrajoꞌ, y mareꞌ nuyaꞌ qꞌuiy kanaꞌoj * y chukaꞌ 
nuban chaka che nakꞌax qꞌuiy cosas pa kaveꞌ. 9 Can jabal xusekresaj chakavach 
re man jun bey can-ta jabal sekresan can, * y reꞌ can pa ránma re Dios xpo-va. 
Y can ja-va reꞌ re runojin re Dios che nuban. * 10 Re Dios runojim-pa che chupan 
re ruqꞌuisibal tiempo chin re ruchꞌulef xtuyaꞌ ronojel pa rukꞌaꞌ re Jesucristo * 
re Rucꞌajol. Ronojel re cꞌo chilaꞌ chicaj y ronojel re cꞌo vovaꞌ chach re ruchꞌulef 
xqueꞌruyaꞌ pa rukꞌaꞌ. Y xa jun xtiquiban pa rukꞌaꞌ.

11 Xa roma re Jesucristo tak cꞌo ka-herencia * yoj re yojchaꞌon roma re 
Dios. Xojruchaꞌ roma jareꞌ re runojin che nuban kaqꞌuin. Can ronojel re 
runojin che nuban, can nuban-va, anchaꞌl re rurayim-pa ajuer. * 12 Xojruchaꞌ * 
roma nrajoꞌ che koma yoj rejaꞌ can xtucꞌul rukꞌij. Quireꞌ nrajoꞌ chaka yoj re 
yoj israelitas re can nabey kabanom-pa confiar-kiꞌ riqꞌuin re Cristo. 13 Y yex 
chukaꞌ xicꞌaxaj re ruchꞌabal re Dios. Can katzij-va re chꞌabal xicꞌaxaj, y ja 
utzulaj chꞌabal reꞌ re xcola ivichin chach re imac. Yex xinimaj re Jesucristo, 
y re Dios xuyaꞌ re Espíritu Santo chiva, * roma quireꞌ rubim-pa. Y re Espíritu 
Santo cꞌo iviqꞌuin jun seña che yex yix richin chic re Dios. 14 Y roma re 
Espíritu Santo cꞌo kaqꞌuin, * can kabanon confiar-kiꞌ che cꞌo más ka-herencia 
chilaꞌ chicaj. Re Espíritu Santo can xticꞌue-va kaqꞌuin cꞌaja tak xkojcolotaj-a 
chach re mac, yoj re yoj richin chic re Dios. Y nicꞌueꞌ kaqꞌuin chin che koma 
yoj re Dios camas xtucꞌul rukꞌij roma camas ru-poder.

Re Pablo nucꞌutuj cha re Dios che nuya-ta 
quinaꞌoj re hermanos jecꞌo pan Efeso

15 Yen ncꞌaxan che yex can ibanon confiar-iviꞌ riqꞌuin re Ajaf Jesús. Y 
chukaꞌ ncꞌaxan che camas yeꞌjoꞌ conojel re je rajcꞌual chic re Dios. * 16 Y 
mareꞌ ivoma yex nojel tiempo yintioxin * cha re Dios roma quireꞌ niban, y 
chukaꞌ roma camas qꞌuiy utzil icꞌulun riqꞌuin re Dios, y tak nimban orar can 
yixinataj pa tak nu-oración. 17 Nincꞌutuj cha re Kartaꞌ Dios re camas rukꞌij 
che re Espíritu Santo can-ta xtuyaꞌ qꞌuiy naꞌoj chiva. * Re Espíritu Santo qꞌuiy-
ta xtusekresaj chivach roma itaman rach re Dios. Jareꞌ re nincꞌutuj cha re 
Dios, re ru-Dios re Kajaf Jesucristo. 18 Nincꞌutuj cha re Dios che tusekresaj 
más re inaꞌoj. Quireꞌ nincꞌutuj roma ninjoꞌ che nakꞌax-ta pan iveꞌ re utzil 
kayaben. Y can ja re Dios re xojvayon, chin che nakayabej re utzil reꞌ. 
Nincꞌutuj roma ninjoꞌ che nakꞌax pan iveꞌ che re ka-herencia * chilaꞌ chicaj 
camas otz y camas jabal. Y re herencia reꞌ can kachin-va konojel yoj re yoj 
rajcꞌual chic re Dios. 19 Y nimbij chic jun bey chiva che yen nincꞌutuj cha re 

Dios, ja che tusekresaj más re inaꞌoj, quireꞌ nimban roma ninjoꞌ che xtakꞌax-
ta pan iveꞌ che camas nem re ru-poder * re Dios cꞌo kaqꞌuin yoj re kaniman 
rejaꞌ. Re ru-poder re cꞌo kaqꞌuin yoj, junan riqꞌuin re poder re xucusaj 20 tak 
xucꞌasoj * re Jesucristo chiquicojol re anamaꞌiꞌ y xuban cha che xbetzꞌuyeꞌ pa 
rajquikꞌaꞌ * chilaꞌ chicaj. 21 Re Jesucristo xban cha che ja rejaꞌ re más nem que 
chiquivach re ángeles. * Más nem que chiquivach re autoridades, y re nicꞌaj 
chic re cꞌo poder pa quikꞌaꞌ y re camas quikꞌij. * Rejaꞌ más nem chiquivach 
conojel, * man xe-ta chupan re tiempo reꞌ, xa can quireꞌ chukaꞌ chupan re 
tiempo pitinak. 22 Re Dios xuyaꞌ ronojel pa rukꞌaꞌ re Jesucristo, * y chukaꞌ can 
ja re Dios xbano cha che cꞌo pa kaveꞌ konojel yoj re kaniman rejaꞌ, re nibex 
iglesia chaka. 23 Can ja-va yoj re yoj-aconak ru-cuerpo rejaꞌ. Can jun chic 
kabanon riqꞌuin, * xaxe re quireꞌ tzꞌakat kabanon. Rejaꞌ can ronojel lugar cꞌo-
va, y runojsan ronojel andex cꞌo chilaꞌ chicaj y vovaꞌ chach re ruchꞌulef.

Xojcolotaj chupan re kamac roma re Dios camas yojrajoꞌ

2  1 Re Dios xuyaꞌ icꞌaslen. * Y tak rubanon can, xa yix quiminak chupan 
re imac y chupan re itzel tak ibanabal. 2 Can man otz-ta re cꞌaslen 

xicꞌuaj. Re icꞌaslen junan rubanic riqꞌuin re quicꞌaslen re nicꞌaj chic vinak, 
roma xitzekelbej re banabal chin re ruchꞌulef. * Xitzekelbej re itzel, re cajaf 
re itzel tak espíritu re jecꞌo pa cakꞌikꞌ. Ja espíritu reꞌ re nisamaj pa tak 
cánma re vinak re can man niquinimaj-ta rutzij re Dios. 3 Tak rubanon 
can, konojel yoj quireꞌ chukaꞌ xkaban. Xojcꞌuax roma re itzel tak karayibal. 
Xa can xe re etzelal re xeꞌkanojelaꞌ y xeꞌkarayilaꞌ, * jareꞌ re xeꞌkaban. Can 
xkavayoj-va re castigo pa kaveꞌ, roma yoj can pa kalaxic che man jun cosa 
otz xkaban, * can anchaꞌl re nicꞌaj chic vinak. 4 Jacꞌa re Dios camas xojrajoꞌ y 
camas xujoyovaj kavach. 5 Xojrajoꞌ tak cꞌa yoj quiminak chupan re kamac, y 
roma ruyiꞌon rucꞌaslen re Jesucristo, quireꞌ chukaꞌ xuban kaqꞌuin yoj, xuyaꞌ 
kacꞌaslen. Xojcolotaj-pa chupan re kamac roma camas yojrajoꞌ. * 6 Y roma 
re Dios xucꞌasoj re Jesucristo chiquicojol re anamaꞌiꞌ, quireꞌ chukaꞌ xuban 
kaqꞌuin yoj, xojrucꞌasoj. Y xuban chaka che xojtzꞌuyeꞌ chilaꞌ chicaj * riqꞌuin 
re Jesucristo. 7 Quireꞌ xuban chaka roma nrajoꞌ nucꞌut che camas yojrajoꞌ. Y 
camas otz nuban kaqꞌuin yoj re kaniman re Jesucristo. Re Dios nrajoꞌ nucꞌut 
chiquivach conojel chupan re tiempo pitinak che camas otz runaꞌoj y camas 
nijovan. 8 Tak xkanimaj * re Dios xojrucol roma camas yojrajoꞌ. Roma yoj 
man yojtiquir-ta nakacol-kiꞌ kayon, xa can xe cꞌa re Dios re nitiquir nicola 
kachin, y re xuban re Dios kaqꞌuin man xkalokꞌ-ta. 9 Man xojsamaj-ta che 
xojcolotaj. Chin quireꞌ man jun xtitiquir xtibin che yen xintiquir xincol-

ka-viꞌ nayon. Can man jun xtitiquir xtibin quireꞌ. * 10 Roma xaxe re Dios re 
niyiꞌo jun cꞌacꞌa kacꞌaslen roma xkanimaj re Jesucristo. * Y jareꞌ nuyaꞌ chin 
che nakacꞌuaj jun cꞌaslen otz, jareꞌ re runojim-pa pa kaveꞌ che nakaban.

Yoj re kaniman re Jesucristo, junan chic kavach riqꞌuin 
re Dios, vo xa yoj israelitas o man yoj israelitas-ta

11 Y mareꞌ yex re man yix israelitas-ta, man timistaj tak rubanon can, 
ja re itzel tak rayibal xcꞌuan ivichin, roma xbex chiva coma re nuvinak 
israelitas, che xa man yix anchaꞌl-ta rejeꞌ re can banon re circuncisión 
chique. * Y re circuncisión reꞌ xa ja cha re qui-cuerpo niban-va y xa 
vinak re nibano chique. 12 Man timistaj che chupan re tiempo can reꞌ 
tak cꞌamaje-na tinimaj re Jesucristo, yex man itaman-ta anchique reꞌ re 
Cristo, xa cꞌacꞌanaj * cꞌa yixcꞌo-va chin che yixoc-ta rutenemit re Dios. 
Cꞌamaje-na toc ivichin yex re utzil re rusujun re Dios chupan re trato re 
xuban quiqꞌuin re kavinak yoj re yoj israelitas re xeꞌcꞌueꞌ ajuer can. * Man 
jun utzil iyaben re yixcꞌo chach re ruchꞌulef, y manak chukaꞌ Dios iviqꞌuin. 
13 Tak rubanon can, cꞌacꞌanaj cꞌa yixcꞌo-va cha re Dios. Jacꞌa vocame 
iniman chic re Jesucristo, * y mareꞌ xixjelon-yan-apo riqꞌuin re Dios. 
Xixtiquir xixjelon-apo riqꞌuin, roma re Jesucristo koma konojel tak xcom 
y xbiyin ruqꞌuiqꞌuel cho cruz. 14 Y yoj re kaniman re Jesucristo, junan chic 
kavach riqꞌuin re Dios. * Rejaꞌ xuban chaka che xa jun xkaban iviqꞌuin yex 
re man yix israelitas-ta, roma xulisaj re etzelal re cꞌo chakacojol. 15 Quireꞌ 
xuban tak xcom cho cruz. * Y xa roma reꞌ xuban cha re ka-ley yoj re yoj 
israelitas che manak chic rajkalen. Quireꞌ xuban cha ronojel re nubij re 
ka-ley. Y quireꞌ xuban chin che yoj re yoj israelitas man jun chic kacojol 
iviqꞌuin yex re man yix israelitas-ta, xa junan chic kavach. Xojalataj-yan, 
roma kacꞌuan chic jun cꞌaslen cꞌacꞌa * y ronojel reꞌ roma jun chic kabanon 
riqꞌuin re Jesucristo. 16 Rejaꞌ xuban chaka che junan kavach xkaban yoj 
re yoj israelitas iviqꞌuin yex re man yix israelitas-ta. Roma tak xcom cho 
cruz xuban chaka che konojel junan kavach xkaban riqꞌuin re Dios. Roma 
re Jesucristo xcom mareꞌ vocame manak chic etzelal chakacojol. *

17 Tak xpa re Jesucristo vovaꞌ chach re ruchꞌulef xubij chique re vinak re 
andex niquiban chin junan quivach riqꞌuin re Dios. Xubij chiva yex re man 
yix israelitas-ta re cꞌacꞌanaj yixcꞌo-va cha re Dios, * y xubij chukaꞌ chaka yoj 
re yoj israelitas re can nakaj yojcꞌo-va cha re Dios. 18 Re Jesucristo xcom cho 
cruz koma yoj, mareꞌ konojel yojtiquir yojelon-apo riqꞌuin re Kartaꞌ * Dios, 
vo xa yoj israelitas o man yoj israelitas-ta. * Y ja re Espíritu Santo re nitaꞌo 

kachin che junan kavach yojelon-apo riqꞌuin re Dios. 19 Mareꞌ yex man yix 
anchaꞌl-ta chic re vinak naj queꞌpo-va o yix anchaꞌl-ta re juley chic vinak, * 
man chic quire-ta. Xa can yix junan chic quiqꞌuin re je rutenemit chic re 
Dios y je rajcꞌual chic chukaꞌ rejaꞌ. * 20 Can yix junan riqꞌuin jun jay, y re jay 
reꞌ cꞌo ru-cimiento chupan re ruchꞌabal re Dios re nitzijos coma re apóstoles, 
y coma chukaꞌ re rusamajelaꞌ re Dios re xeꞌcꞌueꞌ ajuer can, re xbex profetas 
chique. * Y jacꞌa re Jesucristo re tzꞌamayon re jay reꞌ, can anchaꞌl nuban re 
aboj * re nicusas cha jun jay chin che man nitzak-ta. 21 Re Jesucristo nuban 
chaka che junan kavach konojel chin che yojcusas cha re jay reꞌ. Y nuban 
cha re jay reꞌ che ndoc jun utzulaj rachoch re Ajaf. * 22 Re Jesucristo can 
quireꞌ chukaꞌ nuban iviqꞌuin yex, roma iniman chic. Yixrucusaj * chukaꞌ cha 
re rachoch re Dios, roma cꞌo chic re Espíritu Santo pa tak ivánma.

Re samaj re yiꞌon cha re Pablo, ja re nutzijoj re utzulaj 
chꞌabal chin re Dios chique re man je israelitas-ta

3  1 Yen Pablo, jun rusamajel re Jesucristo. Vocame yincꞌo pa cárcel * roma 
xintzijoj re ruchꞌabal chiva yex re man yix israelitas-ta. 2 Y yen nimbij 

che yex icꞌaxan che ja re Dios yaꞌyon re samaj reꞌ chua, chin che nintzijoj 
chiva * re utzil re pitinak riqꞌuin rejaꞌ. 3 Roma pa qui-tiempo re kavinak xeꞌcꞌueꞌ 
ajuer can, man can-ta otz jeꞌsekresan can re runojin re Dios pan iveꞌ. Jacꞌa 
vocame re Dios rusekresan chic * y xusekresaj chukaꞌ chinoch yen, y jareꞌ re 
ximbij-yan-a baꞌ chiva chupan re carta reꞌ. 4 Y tak yex xtiban leer re carta reꞌ, 
xtitamaj re rusekresan re Dios * chinoch yen chij re Jesucristo. 5 Y reꞌ man 
can-ta jabal sekresan can chiquivach re vinak. Xa can cꞌaja vocame xsekresas 
chiquivach re apóstoles chin re Jesucristo y chiquivach re profetas re yeꞌtzijon 
re nibex chique roma re Dios. Y re Dios can ja re Espíritu Santo xucusaj 
chin xusekresaj re man can-ta jabal jeꞌsekresam-pa. 6 Xa can cꞌaja vocame 
xusekresaj che yex re man yix israelitas-ta junan re i-herencia kaqꞌuin yoj re 
yoj israelitas. * Y junan chic kavach iviqꞌuin, roma chaka konojel xya-va re 
rusujum-pa re Dios ajuer can. Y ronojel reꞌ roma re Jesucristo y roma chukaꞌ 
kaniman re utzulaj chꞌabal chin re Dios, re nibex evangelio cha.

7 Y xa roma re Dios camas yinrajoꞌ, mareꞌ tak xinruyaꞌ chupan re rusamaj 
chin nintzijoj re utzulaj chꞌabal * chin rejaꞌ. Re Dios can riqꞌuin ru-poder tak 
xuyaꞌ re samaj reꞌ chua. 8 Xa jacꞌa yen re más yin aj-mac y manak nukꞌij que 
chiquivach conojel re je rajcꞌual chic re Dios. Pero man riqꞌuin reꞌ re Dios 
can xuban chua che qꞌuiy utzil xincꞌul riqꞌuin rejaꞌ, * y xinruyaꞌ chupan re 

rusamaj chin nintzijoj chiva yex re man yix israelitas-ta, che re Jesucristo 
camas qꞌuiy utzil rubanon pa ka-cuenta. Y man yojtiquir-ta nakꞌax pa kaveꞌ 
jabal ronojel re utzil re rubanon pa ka-cuenta roma camas qꞌuiy y camas nem. 
9 Can xinruyaꞌ chupan re rusamaj chin nintzijoj chiquivach re vinak, re andex 
runojim-pa re Dios che nuban. Tak re Dios cꞌamaje-na tuban re ruchꞌulef y 
ronojel re yeꞌkatzꞌat re jecꞌo vocame, * can jareꞌ tak xunojij re andex nuban. 
Re Dios camas cꞌa qꞌuiy tiempo tunojij-va-pa re andex nuban, pero xa cꞌa baꞌ 
cꞌa tiempo tusekresaj-va. * 10 Re Dios nrajoꞌ che re ángeles re jecꞌo chilaꞌ chicaj 
niquitzꞌat * re utzil re nuban kaqꞌuin yoj re kaniman chic re Jesucristo, re nibex 
iglesia chaka. Y chin quireꞌ tiquitamaj re ángeles che re Dios camas runaꞌoj y 
can man jun anchaꞌl-ta rejaꞌ. 11 Re Dios can runojin-va-pa * che quireꞌ nibanataj, 
y che titamax re utzil re nucꞌam-pa re Kajaf Jesucristo. 12 Y yoj roma kaniman 
chic re Jesucristo, man nakaxibij-ta-kiꞌ yojelon-apo * riqꞌuin re Dios. Can cꞌo ka-
confianza * yojelon-apo riqꞌuin. 13 Mareꞌ yen ninchalabej chiva che man timalij 
icꞌoꞌx y man tipa bis pa tak ivánma, roma cꞌo qꞌuiy cosas ninojij tak yinitzꞌat 
che ivoma yex yen ninkꞌasaj tijoj-pokonal. * Xa quixquiꞌcot roma can nikꞌalajin 
che yex can cꞌo-va ikꞌij.

Re Pablo nuban chic orar jun bey pa quiveꞌ 
re hermanos re jecꞌo pan Efeso

14 Mareꞌ tak yen yinxuqueꞌ * chach re Dios re Rutotaꞌ re Kajaf Jesucristo. 
15 Y conojel re xquinimaj-a re Dios, re jecꞌo chic chilaꞌ chicaj y chukaꞌ re 
kaniman chic re Dios re cꞌa yojcꞌo vovaꞌ chach re ruchꞌulef, can kacꞌuan re 
rubeꞌ rejaꞌ roma yoj can yoj rajcꞌual chic. 16 Re Dios can ronojel rach utzil 
cꞌo riqꞌuin, * y xe-va rejaꞌ re cꞌo más rukꞌij. * Y mareꞌ nincꞌutuj utzil cha pan 
iveꞌ yex, che re Espíritu Santo tuyaꞌ más poder pa tak ivánma. 17 Nincꞌutuj 
chukaꞌ cha che xtuban-ta chiva che can niban confiar-iviꞌ riqꞌuin, chin 
che can ronojel tiempo nicꞌueꞌ re Jesucristo pa tak ivánma. Y can-ta nojel 
tiempo yixjovan, * y roma camas nijo-iviꞌ can yix anchaꞌl jun cheꞌ re can 
jabal binak ruxeꞌ pan ulef y man jun xtisilon ivichin roma camas yixjovan. 
18 Y mareꞌ can-ta xtakꞌax pan iveꞌ quiqꞌuin conojel re je rajcꞌual chic re 
Dios, re anchique forma yojrujovan-va re Jesucristo, jenipaꞌ rach, jenipaꞌ 
rakan, jenipaꞌ rujotolen y jenipaꞌ rupan. 19 Nincꞌutuj cha re Dios pan iveꞌ, 
che can-ta xtitamaj más chij re anchique forma yojrujovan-va re Jesucristo, 
y man can-ta xtakꞌax otz pa kaveꞌ re anchique forma yojrujovan-va, roma 
camas yojrajoꞌ, camas-va chach re nakanojij yoj. Quireꞌ nincꞌutuj cha re 
Dios roma ninjoꞌ che can-ta nojnak ivánma riqꞌuin rejaꞌ.

20 Takayaꞌ rukꞌij re Dios, * roma rejaꞌ can cꞌo ronojel poder riqꞌuin y nisamaj 
pa tak kánma. Yoj can qꞌuiy utzil nakacꞌutuj cha, pero rejaꞌ man xe-ta reꞌ 
nitiquir nuban, xa can cꞌo más re nitiquir nuban. Can man yojtiquir-ta 
nakanojij ronojel re nitiquir nuban rejaꞌ. 21 Y koma yoj re kaniman re Jesucristo 
re nibex iglesia chaka, rejaꞌ nucꞌul-ta rukꞌij chin nojel tiempo. * Amén.

Junan kavach xa roma re Jesucristo

4  1 Yen yincꞌo pa cárcel roma nintzijoj rubeꞌ re Ajaf. Y nimbij chiva 
che ja re Dios re xvayon kachin chin xojoc rajcꞌual, mareꞌ nicꞌatzin 

nakacꞌuaj jun cꞌaslen choj y otz chach re Dios. * 2 Takabanaꞌ che manak 
kakꞌij. Y takabanaꞌ che chꞌoꞌl kánma. Kojcochꞌon. Y takajo-kiꞌ. Y vo xa 
can katzij yojovan, * can yojcochꞌon-va. 3 Can takatijaꞌ kakꞌij che can-ta 
nojel tiempo junan kavach y manak-ta ayoval * chakacojol. Y ja re Espíritu 
Santo re nibano che junan kavach. 4 Xa jun kabanon * y xa jun re Espíritu 
Santo re cꞌo pa tak kánma. Y konojel kayaben che junan xtakabanaꞌ chilaꞌ 
chicaj riqꞌuin re Dios, roma ja rejaꞌ re xvayon kachin. 5 Xa jun re kaniman 
konojel. Xa jun re Kajaf, * y xa jun chukaꞌ bautismo banon chaka konojel. 
6 Xaxe jun Dios cꞌo. Y ja rejaꞌ re Kartaꞌ konojel yoj y can cꞌo pa tak kánma. 
Y chukaꞌ cꞌo pa kaveꞌ konojel, y yojrucusaj chin nakaban re rusamaj.

7 Re Jesucristo cꞌo jun samaj ruyiꞌon chaka cada jun che yojtiquir 
nakaban, * y re samaj reꞌ can ja rejaꞌ re nibin andex che samaj reꞌ. 8 Mareꞌ, 
chupan re ruchꞌabal re Dios nubij chij re Jesucristo:

Tak xtzolaj-a chilaꞌ chicaj, xchꞌacon-yan can chij re itzel y xeꞌrulisaj-a 
re jecꞌo pa rukꞌaꞌ.

Y xuban chique re vinak re quiniman re Dios che yeꞌtiquir niquiban 
qꞌuiy rach samaj.

Quireꞌ nubij re ruchꞌabal re Dios.
9 Y roma nubij che xba chilaꞌ chicaj, nikꞌalajin che xpa chach re ruchꞌulef. 10 Xpa 

chach re ruchꞌulef y xtzolaj chic-a chilaꞌ chicaj, * chin che rejaꞌ nicꞌueꞌ ronojel lugar 
y nicꞌueꞌ pa quiveꞌ conojel re jecꞌo chilaꞌ chicaj, y pa quiveꞌ conojel re jecꞌo vovaꞌ 
chach re ruchꞌulef. 11 Yoj re kaniman chic rejaꞌ can qꞌuiy rach samaj xuyaꞌ chaka 
che yojtiquir nakaban. Y cꞌo jaꞌjun chaka yoj xuban chique che xeꞌoc apóstoles, 
jecꞌo re xeꞌbin re xbex chique roma re Dios, jecꞌo re xeꞌtzijon re utzulaj chꞌabal 
chin re Dios chique re vinak man quiniman-ta, jecꞌo xeꞌoc pastores quichin re 
hermanos y chukaꞌ xeꞌquitijoj. * 12 Xuyaꞌ kasamaj konojel roma nrajoꞌ che can 
tzꞌakat-ta re kacꞌaslen yoj re yoj rajcꞌual chic re Dios, chin che nakaban re rusamaj 
re Dios y chin chukaꞌ nakacukubalaꞌ kacꞌoꞌx. Y reꞌ xtuban-ta chaka konojel re 
can yoj ru-cuerpo chic re Jesucristo, che re kacꞌaslen niqꞌuiy-ta. * 13 Y can-ta quireꞌ 

EFESIOS 3 ,  4  

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



529

 

* 4.13 Col. 2:2. * 4.14 Mt. 11:7. * 4.15 2 Co. 4:2. * 4.16 Col. 2:19. * 4.17 Ef. 2:2. 
* 4.18 Is. 44:18; Hch. 17:30. * 4.18 Ro. 1:21. * 4.18 1 Ts. 4:5. 
* 4.19 Ro. 1:24; 1 Ti. 4:2. * 4.21 Ef. 1:13. * 4.22 Ro. 6:6; Ga. 1:13; Ef. 4:17; Col. 3:8. 
* 4.23 Ro. 12:2. * 4.24 Ef. 2:15. * 4.25 Ro. 12:5; Ef. 4:15. * 4.26 Sal. 4:4. 
* 4.27 Hch. 5:3; Ef. 6:11; Stg. 4:7. 

xtakaban-apo, che konojel junan-ta kavach xtakaban * roma kaniman y kataman 
chic rach re Rucꞌajol re Dios, y can-ta quireꞌ xtakaban cꞌa jampaꞌ xtakavilaꞌ jun 
cꞌaslen re can tzꞌakat-va, anchaꞌl re rucꞌaslen re Jesucristo. 14 Y tak tzꞌakat chic re 
kacꞌaslen, man chic xtakaban-ta anchaꞌl niquiban re acꞌolaꞌ che yeꞌba quila, yeꞌba 
quila, * y man cꞌayef-ta chin che yeꞌkꞌolotaj. Yoj man chic xtakaban-ta quireꞌ, chin 
nakayaꞌ kꞌij che yojcꞌuax coma re enseñanzas re man katzij-ta, y yojtzak-ta pa 
quikꞌaꞌ re camas je listo chubanic chin yojquikꞌol. 15 Xa nicꞌatzin che ja re katzij 
chꞌabal * nakatzekelbej y yojovan, y chin quireꞌ yojqꞌuiy-ta y nakavel-ta jun cꞌaslen 
re can tzꞌakat-va, anchaꞌl re rucꞌaslen re Jesucristo. Y ja rejaꞌ re cꞌo pa kaveꞌ konojel 
re kaniman chic rejaꞌ. 16 Roma re Jesucristo cꞌo kaqꞌuin, mareꞌ tak cꞌo ka-poder. 
Xa can anchaꞌl nuban re ru-cuerpo re vinak, tak ronojel otz y jabal cꞌo, can cꞌo 
ruchukꞌaꞌ. Can quireꞌ chukaꞌ yoj re jun kabanon riqꞌuin re Jesucristo. Tak junan 
kavach konojel * y nakaban re samaj re yiꞌon chaka cada jun, can yojqꞌuiy-va 
riqꞌuin re kacꞌaslen. Quireꞌ nibanataj tak yoj yojovan.

Xkaya-yan can re cꞌaslen man otz-ta, vocame kacꞌuan jun cꞌaslen cꞌacꞌa
17 Tak rubanon can, yex xicꞌuaj * jun cꞌaslen anchaꞌl re quicꞌaslen re nicꞌaj 

chic vinak re man je israelitas-ta, rejeꞌ xa rion cosas re man jun ndoc-va re 
niquinojij, y jareꞌ yeꞌquibanalaꞌ. Y pa rubeꞌ re Ajaf nimbij y ninchalabej chiva 
che man chic tirayij tiban quireꞌ. 18 Rejeꞌ pa kꞌokoꞌm cꞌo-va re quicꞌaslen 
roma man jun cosa otz quitaman, * y covernak re cánma pa mac. * Mareꞌ man 
yeꞌtiquir-ta niquicꞌul re cꞌaslen nipa riqꞌuin re Dios. * 19 Y man chic niquina-ta 
che je aj-maquiꞌ, y mareꞌ tak can riqꞌuin ronojel cánma niquiban re etzelal re 
camas yeꞌyiꞌo qꞌuex. * Can nicꞌuxun re cánma chubanic ronojel rach etzelal. 20 Y 
yex itaman che re Jesucristo nubij che man ticꞌuaj jun cꞌaslen quireꞌ, 21 roma 
yixtijon riqꞌuin re enseñanza chin rejaꞌ. Can icꞌulun-va re ru-enseñanza, re can 
katzij-va. * 22 Mareꞌ tiyaꞌ can re itzel cꞌaslen re xicꞌuaj, * tak cꞌamaje-na tijalataj 
re icꞌaslen cheꞌ, tak xa cꞌa yixkꞌolotajnak pa rukꞌaꞌ ronojel re nurayij re ivánma. 
Tiyaꞌ can re cꞌaslen reꞌ. 23 Y nijalataj-ta re ivánma y re inaꞌoj. * 24 Ticꞌuaj re cꞌacꞌa * 
cꞌaslen re ruyiꞌon re Dios chiva, jun cꞌaslen re anchaꞌl chin re Dios, re can katzij-
va che choj y chꞌajchꞌoj.

25 Mareꞌ tiyaꞌ can re tzꞌucuj tak tzij, y xaxe re katzij ticusaj tak yixchꞌo. 
Yoj can junan chic kavach roma re Jesucristo. *

26 Tak cꞌo nibano chiva che nipa iyoval, man quixmacun. * Y man tiyaꞌ 
kꞌij cha re ayoval reꞌ che can jun kꞌij nicꞌueꞌ iviqꞌuin. Xa nicꞌatzin che 
chaꞌnin niban rubiyal. 27 Man tiyaꞌ kꞌij che yixtzak pa rukꞌaꞌ re itzel. *

28 Vo xa cꞌo jun hermano chic re cꞌa nilekꞌan, tuyaꞌ can re banabal reꞌ. 
Vocame nicꞌatzin che nucusaj rukꞌaꞌ chin nisamaj, * roma vo xa quireꞌ 
nuban camas otz, y riqꞌuin reꞌ nitiquir chukaꞌ yeꞌrutoꞌ re camas je mebaꞌ. *

29 Man tibilaꞌ itzel tak tzij. Xa can xe cꞌa re otz tak tzij * tibilaꞌ, chin quireꞌ 
ronojel re yeꞌbilaꞌ, can nicꞌatzin che nuban chique re yeꞌcꞌaxan che niqꞌuiy re 
quicꞌaslen y cꞌo otz nucꞌam-pa chique. 30 Man tiyaꞌ pa bis * re Espíritu Santo 
chin re Dios roma rejaꞌ cꞌo pa tak kánma. Ja rejaꞌ re seña che can xkojcolotaj-
va jumul chach re mac chupan re kꞌij tak xtipa re Jesucristo chakacꞌamic.

31 Takayaꞌ can rubanic ronojel etzelal. Man itzel takanaꞌ cha jun chic 
vinak. Man ticꞌueꞌ ayoval * pa tak kánma, y man queꞌkabanalaꞌ re man otz-
ta roma cꞌo kayoval. Man chak jun pa kachiꞌ kojchꞌo roma kayoval. Man 
takabij itzel tak tzij chique re vinak. 32 Xa can nojel tiempo takabanalaꞌ re 
otz quiqꞌuin conojel, xa tujoyovala-riꞌ kavach. Takacuyulaꞌ quimac conojel, * 
can anchaꞌl xuban re Dios chaka yoj che xucuy kamac roma re Jesucristo.

Re rucꞌamon che niquiban re je rajcꞌual chic re Dios

5  1 Y yoj re yoj rajcꞌual chic re Dios, re Dios camas yojrajoꞌ, mareꞌ 
takabanaꞌ * anchaꞌl nuban rejaꞌ. 2 Can kojovan, * anchaꞌl chukaꞌ xojrajoꞌ 

re Jesucristo, rejaꞌ man xupokonaj-ta xuya-riꞌ chin xquimisas koma yoj, chin 
che xusuj-riꞌ cha re Dios, anchaꞌl xban chique re chicop * y re nicꞌaj chic cosas 
re xeꞌsuj cha re Dios. Y re Dios camas xka chach che re Jesucristo xusuj-riꞌ.

3 Yex can tibanaꞌ anchaꞌl xuban re Jesucristo, quixjovan y man tiban 
re nirayij yex. Che achiꞌaꞌ y che ixokiꞌ man ticanola-iviꞌ chin yixmacun. * 
Y man tiban nicꞌaj chic etzelal quireꞌ. Man tirayij che ronojel-ta cosas 
iviqꞌuin-ta yex cꞌo-va, roma can yix rajcꞌual chic re Dios. Y can ni xe-ta 
rucꞌamon che yeꞌtzijoj re tzij qui tak reꞌ. 4 Man tibilaꞌ tzij xaxe roma nirayij 
yixtzijon y xa man je otz-ta che yeꞌtzijoj. Tak nibij jun tzij can tinojij 
jabal vo xa otz o xa man otz-ta. Man tibilaꞌ tzij re man jun yeꞌoc-va. Man 
tiban quireꞌ roma man otz-ta. * Re otz che niban ja che quixtioxin cha re 
Dios. 5 Y yex itaman chic che re achiꞌaꞌ y re ixokiꞌ re niquicanola-quiꞌ chin 
yeꞌmacun, man xquebapon-ta * chilaꞌ chicaj re ancheꞌ can ja-va re Dios 
y re Jesucristo re yeꞌbano gobernar. Quireꞌ chukaꞌ re yeꞌbano nicꞌaj chic 
etzelal y re vinak re yeꞌrayin che quiqꞌuin-ta rejeꞌ cꞌo-va ronojel cosas, 
man xquebapon-ta chilaꞌ chicaj. Can je junan quiqꞌuin re vinak re niquiyaꞌ 
quikꞌij imágenes re xa vinak jeꞌbanayon-ka. 6 Y jecꞌo yeꞌbin che re banabal 
qui tak reꞌ man xajan-ta che yeꞌban. Pero yex man quixkꞌolotaj * pa quikꞌaꞌ 
re yeꞌbin quireꞌ. Roma re yeꞌbano re itzel tak banabal y man niquinimaj-ta 

rutzij re Dios, can katzij-va che xtika re ruyoval re Dios pa quiveꞌ. 7 Mareꞌ 
yex man quixoc quichibil re yeꞌbano quireꞌ.

8 Tak rubanon can, re icꞌaslen cꞌo pa kꞌokoꞌm. Jacꞌa vocame sekresan 
chic re icꞌaslen roma re Ajaf. Otz ticꞌuaj re icꞌaslen, roma cꞌo chic re sakil 
iviqꞌuin. * 9 Re rusakil re Espíritu Santo * can nuban-va chiva che niban re 
otz, re choj y chin che can xe re katzij chꞌabal titzekelbej. 10 Can ticꞌuaj 
jun cꞌaslen quireꞌ y xtitamaj che ja cꞌaslen reꞌ re nika chach re Ajaf. * 
11 Man quixoc quichibil * re yeꞌbano banabal chin re kꞌokoꞌm, roma re 
banabal qui tak reꞌ xa man jun otz niquicꞌam-pa. Pa ruqꞌuixel che yex 
yixoc quichibil re quireꞌ quibanabal, xa tibij chique che re quibanabal 
rejeꞌ, man otz-ta. 12 Roma re banabal re yeꞌquibanalaꞌ pa tak eval, hasta 
xaxe chin nanataj niqꞌuixbisan. * 13 Y jacꞌa tak nikꞌalajim-pa * re itzel tak 
banabal roma re sakil, re je banoy richin re etzelal, nakꞌax pa quiveꞌ che 
can man otz-ta quibanon y chukaꞌ neꞌkꞌalajim-pa che re quicꞌaslen man 
otz-ta. 14 Mareꞌ cꞌo jun tzij nubij quireꞌ:

Rat re yavar, tunaꞌ avach, *
man cacꞌueꞌ can anchaꞌl jun quiminak. *
Man cacꞌueꞌ can pa kꞌokoꞌm, xa tayaꞌ kꞌij cha re Cristo chin 

yatrusekresaj.
Quireꞌ nubij re tzij reꞌ.

15 Tichajij re icꞌaslen. Man tiban anchaꞌl niquiban re vinak re xa je 
nacanak riqꞌuin re niquinojij. Jacꞌa yex can tinojij jabal re andex niban. * 
16 Man tiyaꞌ kꞌij che choj quireꞌ nakꞌax re tiempo, xa can titijaꞌ ikꞌij nicꞌuaj 
jun cꞌaslen otz chach re Dios chin niban re rusamaj rejaꞌ, roma re kꞌij yojcꞌo-
va xa man je otz-ta. 17 Mareꞌ man tiban anchaꞌl niquiban re je nacanak 
tak vinak. Xa can nicꞌatzin che nakꞌax-ta pan iveꞌ * re nurayij * re Ajaf. 
18 Man quixkꞌabar, * roma jareꞌ re nibano chiva che niban más re etzelal. Pa 
ruqꞌuixel che quireꞌ niban, xa tiyaꞌ kꞌij cha re Espíritu Santo che nunojsaj 
re ivánma. 19 Can ticꞌutuꞌ che yixquiꞌcot tak nimol-iviꞌ, queꞌibixaj * salmos, 
himnos y nicꞌaj chic bix re yaꞌlax-pa pan ivánma roma can cꞌo re Espíritu 
Santo iviqꞌuin. Can queꞌcꞌueꞌ ronojel re bix pa tak ivánma y tiyaꞌ rukꞌij re 
Ajaf. 20 Can nojel tiempo quixtioxin * cha re Kartaꞌ Dios. Titioxij ronojel pa 
rubeꞌ re Kajaf Jesucristo.

Re otz che nakaban pa tak kachoch yoj re kaniman chic re Jesucristo
21 Roma yex can niban respetar re Dios, mareꞌ quireꞌ chukaꞌ tibanaꞌ 

chivach-ka yex, roma re Dios can yixrutzu-pa.

22 Yex ixokiꞌ, can otz-va che yeꞌnimaj re ivchijlal, * roma itaman che re 
Ajaf jareꞌ re nrajoꞌ che niban. 23 Roma ja re ivchijlal re jecꞌo pan iveꞌ, can 
anchaꞌl re Jesucristo * re cꞌo pa kaveꞌ konojel re kaniman rejaꞌ re nibex 
iglesia chaka. Jacꞌa rejaꞌ re nicola kachin yoj re yoj ru-cuerpo rejaꞌ. 24 Yoj 
re nibex iglesia chaka, jacꞌa re Jesucristo re nakanimaj rutzij. Y quireꞌ 
otz che niban yex ixokiꞌ, che tinimaj tzij. Y chukaꞌ tinimaj quitzij re 
ivchijlal, roma iniman chic re Jesucristo.

25 Y yex achiꞌaꞌ, can otz-va che yeꞌjoꞌ * re ivxiylal, anchaꞌl re Jesucristo 
camas xojrajoꞌ yoj re nibex iglesia chaka y man xupokonaj-ta xuya-riꞌ 
chin xquimisas koma yoj. 26 Quireꞌ xuban re Jesucristo chin che xulisaj re 
etzelal pa tak kánma. Rejaꞌ can xojruchꞌojersaj-va. * Y chin che xuchꞌojersaj 
re kacꞌaslen, yoj xkanimaj re ruchꞌabal re Dios y xojban bautizar. 27 Quireꞌ 
xuban roma can nurayij-va che yoj re nibex iglesia chaka can-ta jabal kꞌalaj 
che can yojrepekꞌoj tak xkojrucꞌul chilaꞌ chicaj. Roma rejaꞌ man nrajo-ta che 
cꞌo-ta tzꞌil pa tak kacꞌaslen. Xa nrajoꞌ che can yoj chꞌajchꞌoj yojapon riqꞌuin. * 
Anchaꞌl jun tziak chꞌajchꞌoj re jabal rubanic banon, y man yochoyic-ta. 
28 Y can anchaꞌl nuban re Jesucristo che camas nijovan, quireꞌ chukaꞌ 
nicꞌatzin che niban yex achiꞌaꞌ quiqꞌuin re ivxiylal. Can queꞌijoꞌ. Roma 
xa jun ibanon. Ja re ivxiylal jareꞌ re cuerpo y ja yex re jolomaj. Mareꞌ re 
camas nrajoꞌ ruxayil, can ndel che tzij che camas nrajo-ka-riꞌ rejaꞌ mismo. 
29 Roma man jun nibano che nutzelaj-ta-ka-riꞌ rejaꞌ mismo. Man jun quireꞌ 
nibano. Konojel jabal nakatzuk y nakavilij re ka-cuerpo. Y quireꞌ cꞌa tibanaꞌ 
quiqꞌuin re ivxiylal. Anchaꞌl nuban re Jesucristo kaqꞌuin yoj re nibex iglesia 
chaka. 30 Yoj xa jun cꞌa kabanon riqꞌuin rejaꞌ, * roma ja yoj re yoj ru-cuerpo. 
Y can yoj ruchꞌacul y rubakil rejaꞌ. 31 Y quireꞌ chukaꞌ re ache riqꞌuin re 
ruxayil. Anchaꞌl nubij chupan re ruchꞌabal re Dios re tzꞌiban can: Mareꞌ 
re ache man chic quiqꞌuin-ta rute-rutotaꞌ xticꞌue-va, xa riqꞌuin re ruxayil 
xticꞌue-va. Y che je caꞌeꞌ, xa jun cꞌa xtiquiban. * Quireꞌ nubij re tzꞌiban can. 
32 Mareꞌ re xusekresaj re Dios chakavach, camas nem rajkalen. Y riqꞌuin 
re xusekresaj re Dios, yen ninjoꞌ nincꞌut chivach che yoj re kaniman chic 
re Jesucristo y nibex iglesia chaka, can jun cꞌa kabanon riqꞌuin rejaꞌ. 33 Y 
nimbij chic jun bey chiva che cada jun tirajoꞌ re ruxayil, * can anchaꞌl nrajo-
ka-riꞌ rejaꞌ mismo. Y re ixok tubanaꞌ cha re ruchijil che can cꞌo rukꞌij. *

6  1 Y yex acꞌolaꞌ, * tinimaj quitzij re ite-irtaꞌ, roma quireꞌ otz che niban. 
Y vo xa quireꞌ niban, can ninimaj chukaꞌ rutzij re Ajaf. 2 Anchaꞌl nubij 

chupan re ruchꞌabal re Dios, che tayaꞌ quikꞌij re ate-artaꞌ. * Y vo xa quireꞌ 
naban, can cꞌo qꞌuiy cosas otz xtacꞌul. Roma re nayaꞌ quikꞌij re ate-artaꞌ, 

reꞌ jun mandamiento camas rajkalen. 3 Y re nubij re jun mandamiento reꞌ 
ja che tayaꞌ quikꞌij re ate-artaꞌ chin che otz yacꞌueꞌ y qꞌuiy junaꞌ xcacꞌase-a 
chach re ruchꞌulef. Quireꞌ nubij re ruchꞌabal re Dios re tzꞌiban can.

4 Y yex teꞌej-tataꞌaj, * man takꞌax rueꞌ re niban chique re ivajcꞌual. 
Man otz-ta vo xa can nakꞌax rueꞌ niban chique, y mareꞌ re ivajcꞌual nipa 
quiyoval chiva. Xa can queꞌiqꞌuiytisaj riqꞌuin re nubij re ruchꞌabal re Ajaf, 
y tak nicꞌatzin che yeꞌban corregir, queꞌibanaꞌ corregir.

5 Y yex re yix mozos, * tinimaj quitzij re i-patrón. Riqꞌuin ronojel ivánma 
tibanaꞌ re niquijoꞌ che niban y tixibij-iviꞌ chukaꞌ chiquivach, xa can 
anchaꞌl che ja re rusamaj re Jesucristo re niban. 6 Man tiban che camas 
yixsamaj xaxe tak jecꞌo-apo re i-patrón iviqꞌuin, xaxe chin quixnimax che 
yix otz tak mozos. Yex yix rusamajelaꞌ re Jesucristo, y mareꞌ nicꞌatzin che 
riqꞌuin ronojel ivánma tibanaꞌ rusamaj re i-patrón, roma jareꞌ re nurayij 
re Dios. 7 Can riqꞌuin cꞌa ronojel ivánma tibanaꞌ rusamaj re i-patrón. 
Anchaꞌl xa can ja re rusamaj * re Ajaf Jesucristo re yixtajin chubanic, can 
tibanaꞌ che can anchaꞌl che man richin-ta re i-patrón. 8 Yex can itaman cꞌa 
che re Ajaf can che jaꞌjun che jaꞌjun cꞌa xtuyaꞌ rajal-ruqꞌuixel * chiva roma 
ja re otz niban. Y man jun rubanon, vo xa yix esclavos o yix libres, xa can 
xe cꞌa re otz tibanaꞌ y can xticꞌul rajal-ruqꞌuixel.

9 Y quireꞌ chukaꞌ yex re yix patrón, * otz inaꞌoj tibanaꞌ quiqꞌuin re 
i-mozos y man queꞌichꞌolij y man queꞌichꞌay y man tibilaꞌ itzel tak tzij 
chique chin niquixibij-quiꞌ. * Man timistaj che cꞌo jun i-Patrón chilaꞌ 
chicaj, y rejaꞌ can qui-Patrón chukaꞌ rejeꞌ. Y rejaꞌ junan nuban chique 
conojel, * vo xa patrón, o vo xa mozo.

Can takacusaj re ruyiꞌon re Dios chaka chin 
che nakacol-kiꞌ chach re itzel

10 Y pa ruqꞌuisibal ninjoꞌ nimbij-a chiva hermanos, che can takacusaj 
re ru-poder * re Ajaf, roma riqꞌuin rejaꞌ camas poder cꞌo. 11 Can takabanaꞌ 
anchaꞌl nuban jun soldado. Rejaꞌ chin nucol-riꞌ chach re enemigo, cꞌo armas 
yeꞌrucusaj. Y yoj chin che nakacol-kiꞌ chach re itzel, takacusaj ronojel re 
ruyiꞌon re Dios chaka chin nakacol-kiꞌ. * Y takabanaꞌ quireꞌ chin che man 
yojtzak-ta pa rukꞌaꞌ re itzel, roma rejaꞌ camas listo chubanic re etzelal. 12 Yoj 
man quiqꞌuin-ta vinak nakaban-va ayoval, xa quiqꞌuin re itzel tak espíritu, * 
quiqꞌuin espíritu re cꞌo poder pa quikꞌaꞌ, quiqꞌuin re espíritu re jeꞌacꞌayon 
quichin re vinak re man quiniman-ta re Dios y cꞌo pa kꞌokoꞌm re quicꞌaslen, 
quiqꞌuin re itzel tak espíritu re jecꞌo pa cakꞌikꞌ. Can quiqꞌuin cꞌa rejeꞌ nakaban-
va ayoval. 13 Mareꞌ ximbij che takacusaj ronojel re ruyiꞌon re Dios chaka 

chin nakacol-kiꞌ, chin quireꞌ can yojtiquir nakacochꞌ tak nipa re itzel chakij. 
Y astapaꞌ qꞌuiy tijoj-pokonal nakakꞌasaj, man yojtzak-ta pa rukꞌaꞌ, xa choj 
kojpaꞌeꞌ can. 14 Y chin che man kojtzak pa rukꞌaꞌ re itzel, takabanaꞌ anchaꞌl 
nuban jun soldado. Rejaꞌ nuxim jun cinturón xe-rupan chin niba pan ayoval. 
Y yoj chin nakaban ayoval riqꞌuin re itzel, ja re katzij chꞌabal takacusaj. Jun 
soldado nuyaꞌ chukaꞌ jun chꞌichꞌ chucꞌoꞌx chin nucol-riꞌ chach re enemigo. Y 
yoj chin nakacol-kiꞌ chach re itzel, ja re cꞌaslen choj takacusaj. * 15 Jun soldado 
can nucusaj-a chukaꞌ ruxajab chin nutoꞌ rakan * tak niba pan ayoval. Y yoj 
jacꞌa re utzulaj chꞌabal chin re Dios re nibex evangelio cha, takacusaj chin 
nakacol-kiꞌ. Y jacꞌa chꞌabal reꞌ re nibano cha re kánma che otz nunaꞌ roma 
kaniman chic re Jesucristo. 16 Y chukaꞌ jun soldado can nicꞌatzin re chꞌichꞌ 
cha re anchok chij nucol-va-riꞌ chach re chꞌab cꞌo kꞌakꞌ quicꞌuan. Y yoj chin 
nakakꞌat re itzel ronojel bey tak camas nuban chakij chin che yoj yojmacun-
ta, nicꞌatzin che can nakaban confiar-kiꞌ riqꞌuin re Dios. Y riqꞌuin reꞌ man jun 
cosa xtitiquir xtuban chaka. 17 Re soldado nuyaꞌ chukaꞌ jun casco pa rujalom 
chin nucol re rujalom chach re enemigo. Y yoj chin che nakaban defender-kiꞌ 
chach re itzel, can takacusaj re ka-salvación. Re soldado nucꞌuaj ru-espada * 
chin nuquimisaj re enemigo. Y yoj chin che quireꞌ nakaban cha re itzel, 
takacusaj re nuyaꞌ pa kakꞌaꞌ re Espíritu Santo. Y re nuyaꞌ pa kakꞌaꞌ re Espíritu 
Santo ja re ruchꞌabal re Dios. 18 Y can takabanaꞌ orar * nojel tiempo. Y tak 
yoj nakaban orar, takayaꞌ kꞌij cha re Espíritu Santo che nuyaꞌ pa tak kánma 
andex re nakatioxij y nakacꞌutuj cha re Dios. Takacꞌutuj cha re Dios ronojel re 
ndoc chaka, y can ronojel rach oración takabanaꞌ. Man takamalij re oración, 
xa can takatijaꞌ kakꞌij chin nakaban orar nojel tiempo. Y can riqꞌuin ronojel 
kánma takacꞌutuj cha re Dios pa quiveꞌ conojel re je rajcꞌual chic re Dios. 
19 Y nimbij chukaꞌ chiva yex che tibanaꞌ orar pa nueꞌ yen, chin che re Dios 
yinruto-ta chin nintzijoj re utzulaj chꞌabal chin re Dios re nibex evangelio 
cha, y man-ta ninxibij-viꞌ tak nintzijoj. * Vocame re Dios can xusekresaj-yan 
jabal re ruchꞌabal chakavach. 20 Re Dios xinruchaꞌ chin nintzijoj re ruchꞌabal. 
Can jacꞌa reꞌ re nusamaj, astapaꞌ vocame yen yinquiximon che cadena. * 
Ticꞌutuj cha re Dios che yen man-ta ninxibij-viꞌ * nintzijoj re chꞌabal reꞌ, roma 
can nicꞌatzin che man ninxibij-ta-viꞌ nintzijoj.

Ja ruqꞌuisibal tak chꞌabal cha re carta reꞌ
21 Y chin che yex nitamaj chukaꞌ re andex nbanon, nintak-a re hermano 

Tíquico * iviqꞌuin. Rejaꞌ jun hermano re camas ninjoꞌ y can nojel tiempo 
nuban re rusamaj re Ajaf. Rejaꞌ xtoꞌrbij cꞌa ronojel chiva. 22 Mareꞌ 
nintak-a, chin che titamaj andex kabanon yoj vovaꞌ, y chin chukaꞌ che 
xtucukubaꞌ más icꞌoꞌx.

23 Y can-ta chiyixnojel yex hermanos, re ivánma otz nunaꞌ roma iniman 
chic re Kartaꞌ Dios y re Ajaf Jesucristo. Xtiban-ta chiva roma re Dios y re 
Jesucristo che xtiban más confiar-iviꞌ riqꞌuin, y che más xquixjovan. 24 Y 
can-ta qꞌuiy utzil xticꞌul * chiyixnojel riqꞌuin re Dios, y roma can riqꞌuin 
ronojel ivánma ijovan * re Kajaf Jesucristo. Amén. 

Re nabey tak tzij chin re carta reꞌ

1  1 Yen Pablo y chibil re hermano Timoteo, * yoj re yoj rusamajelaꞌ 
re Jesucristo, nakatak-a re carta reꞌ chiva yex re yix rajcꞌual chic 

re Dios re yixcꞌo pa tenemit Filipos, * yex re jun ibanon riqꞌuin re Cristo 
Jesús, * y chibil chukaꞌ chiva yex re yix-acꞌayon quichin re hermanos, y 
chiva yex re yix diáconos, re carta reꞌ nakatak-a chiva chiyixnojel yex re 
yixcꞌo chupan re tenemit Filipos. 2 Y can-ta qꞌuiy utzil xticꞌul chiyixnojel 
riqꞌuin re Kartaꞌ Dios y re Ajaf Jesucristo, y chukaꞌ re ivánma can-ta otz 
nunaꞌ roma iniman chic. *

Re Pablo nuban orar pa quiveꞌ re hermanos re jecꞌo pa Filipos
3 Ronojel bey tak yixeꞌka chinucꞌoꞌx, can nintioxij * cha re Dios. 4 Nojel 

tiempo tak nimban orar, yixinataj, y yinquiꞌcot ivoma yex. 5 Roma neꞌka 
chinucꞌoꞌx che yex camas yixtaꞌon chin nitzijos re utzulaj chꞌabal chin re 
Dios * re nibex evangelio cha. Y can ja re nabey kꞌij tak xinimaj re Jesucristo, 
ja kꞌij reꞌ tak itzꞌamom-pa che yixtaꞌon y can cꞌa quireꞌ yixtajin chubanic 
vocame. 6 Re Dios rutzꞌamon jun utzulaj samaj pa tak ivánma. Y yen ntaman 
che can xtuqꞌuis-va pa rueꞌ y man xtuya-ta can rubanic re samaj reꞌ. Can 
quire-va xtuban-apo cꞌaja tak xtapon re kꞌij chin re Jesucristo. * 7 Re Dios 
can nisamaj pa tak ivánma, roma can ibanon utzil chua vovaꞌ pa cárcel, * 
yinitaꞌon chutzijosic re utzulaj chꞌabal chin re Dios re nibex evangelio cha 
y chukaꞌ yinitaꞌon chubixic che re chꞌabal reꞌ can katzij-va. Y can qꞌuiy utzil 

Re carta re xutak-a re 
apóstol San Pablo chique 

re hermanos re jecꞌo 
chupan re tenemit Filipos

kacꞌulun riqꞌuin re Dios, y mareꞌ can yixincꞌuan pa vánma. 8 Re Dios can 
rutaman che camas yixinjoꞌ * chiyixnojel. Can anchaꞌl nijovan re Jesucristo, 
quireꞌ nimban yen iviqꞌuin. 9 Can nincꞌutuj cha re Dios che can-ta xtuban cha 
re ivánma che más nijovan, y chukaꞌ xticꞌue-ta más naꞌoj iviqꞌuin. * 10 Jareꞌ re 
nincꞌutuj cha re Dios, roma ninjoꞌ che nakꞌax pan iveꞌ andex re cꞌo quijkalen. 
Chin quireꞌ yex can-ta nojel tiempo nicꞌuaj jun cꞌaslen chꞌajchꞌoj * y manak-ta 
itzel tak andex nilitaj pan icꞌaslen tak xteꞌka re kꞌij chin re Jesucristo. 11 Y 
re Jesucristo can xquixrutoꞌ chin che re icꞌaslen can choj xticꞌuaj y nivachin 
jabal. * Y quireꞌ re Dios can xtucꞌul * rukꞌij y xtinimersas rubeꞌ.

Re nurayij re Pablo ja che nitzijos re ruchꞌabal re Dios
12 Hermanos, yen ninjoꞌ che yex nitamaj che riqꞌuin re ncꞌalvachin, 

man tanal-ta rutzijosic re utzulaj chꞌabal chin re Dios. Pa ruqꞌuixel che 
quireꞌ, xa jecꞌo más vinak re yeꞌcꞌaxan. 13 Conojel re soldados re jecꞌo pa 
palacio y chukaꞌ conojel re vinak re jecꞌo chupan re tenemit, quicꞌaxan 
y quitaman chic che yincꞌo preso roma nintzijoj rubeꞌ re Jesucristo. 
14 Y bama conojel re hermanos xquiyaꞌ más quichukꞌaꞌ che niquitzijoj re 
ruchꞌabal re Dios chique re vinak. Roma re hermanos reꞌ xquitzꞌat che re 
Dios cꞌo viqꞌuin y can man ninxibij-ta-viꞌ chin nintzijoj re ruchꞌabal vovaꞌ 
re ancheꞌ yincꞌo-va preso. Mareꞌ rejeꞌ man chic niquixibij-ta-quiꞌ y más 
xquiban confiar-quiꞌ riqꞌuin re Ajaf.

15 Chiquicojol rejeꞌ jecꞌo re itzel niquinaꞌ chua roma re nusamaj ruyiꞌon re 
Dios, y niquitzijoj rubeꞌ re Jesucristo xaxe chin niquijoꞌ niquicꞌut * che rejeꞌ 
chukaꞌ yeꞌtiquir niquiban re samaj. Pero can jecꞌo-va chukaꞌ riqꞌuin ronojel 
cánma niquiban re samaj. 16 Re itzel niquinaꞌ chua, niquitzijoj chukaꞌ rubeꞌ 
re Jesucristo, pero xaxe chin niquijoꞌ niquicꞌut che rejeꞌ chukaꞌ yeꞌtiquir 
niquiban re samaj, xa can man riqꞌuin-ta ronojel cánma niquiban. Xa niquijoꞌ 
che yen más-ta nikꞌaxo re vánma vovaꞌ ancheꞌ yincꞌo-va preso. 17 Jacꞌa re 
nicꞌaj chic re riqꞌuin ronojel cánma niquiban re samaj, can yinquito-va, roma 
quitaman che re Dios yinruyiꞌon vovaꞌ chin ninsekresaj che re utzulaj chꞌabal 
chin re Dios can katzij-va. 18 Re más nicꞌatzin chua yen, ja che nitzijos rubeꞌ 
re Cristo Jesús, y man nicꞌatzin-ta che nintamaj vo xa riqꞌuin ronojel cánma 
niquitzijoj o man quire-ta. Pero tak ja re rubeꞌ re Jesucristo re nitzijos, camas 
yinquiꞌcot pa vánma. Y re yinquiꞌcot pa vánma, man jun nitiquir nilisan-a.

19 Y yen nimbij che ronojel reꞌ cꞌo otz xtucꞌam-pa chua. Y chukaꞌ can xquinel-a 
re ancheꞌ yincꞌo-va preso. Ntaman che yex niban orar chuij, * y chukaꞌ yinrutoꞌ 
re Espíritu Santo * re yiꞌon chaka tak xkanimaj re Jesucristo. 20 Can ninrayij-va 
che ninyaꞌ rukꞌij re Jesucristo, anchaꞌl re nbanom-pa. Man-ta yinqꞌuex, * y man-

ta ninxibij-viꞌ. Can ninya-ta rukꞌij re Cristo Jesús riqꞌuin re nucꞌaslen o riqꞌuin 
re nucamic. Jareꞌ re ninrayij yen. 21 Roma chua yen, vo xa cꞌa yincꞌaseꞌ chach 
re ruchꞌulef, can ja re Cristo Jesús re nucꞌaslen. * Y xe-ta yincom-a, jareꞌ re nu-
ganancia. 22 Vo xa xquincꞌaseꞌ más chach re ruchꞌulef, re samaj re xtimban, can 
nuban che niqꞌuiy más re samaj chin re Dios. Y mareꞌ, yen man yintiquir-ta nimbij 
vo xa ninjoꞌ yincꞌaseꞌ más chach re ruchꞌulef o vo xa ninjoꞌ yincom, roma che caꞌeꞌ 
reꞌ otz nuban chua yen. 23 Can man ninvel-ta andex nimban, * roma can che caꞌeꞌ 
otz nuban chua. Can ninrayij che yincom roma yineꞌcꞌueꞌ * riqꞌuin re Cristo Jesús, 
y chireꞌ más otz xteꞌmbanaꞌ. 24 Pero chukaꞌ ntaman che más nicꞌatzin chiva yex 
che cꞌa yincꞌueꞌ chach re ruchꞌulef. 25 Y mareꞌ ntaman che cꞌamaje-na xquinel-a 
chach re ruchꞌulef, xa cꞌa yincꞌueꞌ iviqꞌuin, chin xquixqꞌuiy y xquixquiꞌcot riqꞌuin 
re icꞌaslen chiyixnojel yex re ibanon confiar-iviꞌ riqꞌuin re Dios. 26 Y quireꞌ, tak 
xquinitzꞌat che xquinapon chic jun bey iviqꞌuin, can xtiya-va rukꞌij re Cristo Jesús.

27 Y xabandex re xtincꞌalvachij, re rucꞌamon che niban yex ja re ticꞌuaj 
jun cꞌaslen otz * roma iniman chic re utzulaj ruchꞌabal re Jesucristo. Vo xa 
xquinapon iviqꞌuin, o vo xa man xquinapon-ta, xtincꞌaxaj-ta chivij, che can-ta 
ibanon confiar-iviꞌ * riqꞌuin re Jesucristo, che xa jun-ta ivach ibanon, y che man-
ta iyiꞌon kꞌij cha re enseñanza re man katzij-ta. Can-ta itaꞌon-iviꞌ chin itzekelben 
re utzulaj chꞌabal chin re Dios re iniman. 28 Y man tixibij-iviꞌ * chiquivach re 
yeꞌtzelan ivichin. Y vo xa quireꞌ xtiban, xtikꞌalajin che re yeꞌtzelan ivichin pa 
kꞌakꞌ xqueꞌbeka-va. Y xtikꞌalajin che yex xixcolotaj-yan. Y ronojel reꞌ, ja re Dios 
re xtibano. 29 Yex man xe-ta yiꞌon kꞌij chiva chin ninimaj re Jesucristo, xa can 
yiꞌon chukaꞌ kꞌij chiva chin che nikꞌasaj tijoj-pokonal * rutzij rejaꞌ. 30 Can junan 
cꞌa ibanon viqꞌuin yen. Yex xitzꞌat tak xincꞌueꞌ iviqꞌuin, qꞌuiy tijoj-pokonal 
xinkꞌasaj rutzij re Jesucristo. Y vocame titamaj che cꞌa cꞌo tijoj-pokonal 
ninkꞌasaj. *

Tibanaꞌ che manak ikꞌij anchaꞌl xuban re Jesucristo, 
astapaꞌ rejaꞌ cꞌo rukꞌij y ru-poder

2  1 Y yen can ntaman che re Jesucristo can rucukuban icꞌoꞌx, yixquiꞌcot 
roma rejaꞌ yixrajoꞌ, y re ru-Espíritu cꞌo iviqꞌuin, * nijo-iviꞌ, nijoyovaj 

ivach yex mismo, 2 mareꞌ nimbij chiva che junan ivach tibanaꞌ, * y nojel 
tiempo quixjovan. Y ronojel re niban junan tibanaꞌ y riqꞌuin ronojel 
ivánma tibanaꞌ. Vo xa quireꞌ xtiban, más xquinquiꞌcot * ivoma yex. 3 Ronojel 
re niban, man chin-ta che cꞌo ikꞌij ninaꞌ * o chin-ta che cꞌo jun andex nijoꞌ. 
Xa tibanaꞌ che manak ikꞌij, * xa tiyaꞌ quikꞌij re nicꞌaj chic. * 4 Man xe-ta re 
ndoc chiva yex re tinojij, xa tinojij re ndoc chique re nicꞌaj chic.

5 Tibanaꞌ * anchaꞌl xuban re Cristo Jesús. 6 Rejaꞌ can Dios-va, * pero man roma-
ta reꞌ xcꞌue-ta can chilaꞌ chicaj riqꞌuin re Dios. Rejaꞌ xuyaꞌ can ronojel reꞌ. 7 Man 
xupokonaj-ta xuyaꞌ can re rukꞌij, y xbalax-ka chach re ruchꞌulef, xoc anchaꞌl yoj 
re yoj vinak, * y xsamaj anchaꞌl jun samajel. * 8 Rejaꞌ xoc vinak anchaꞌl yoj y man 
xuban-ta che cꞌo rukꞌij. Can xunimaj y xuban ronojel re xubij re Dios cha, y rejaꞌ 
quireꞌ xuban cꞌa jampaꞌ xapon chach re camic, re camic xukꞌasabej cho cruz. * 9 Y 
mareꞌ re Dios rubanon cha che cꞌo rukꞌij y ru-poder chilaꞌ chicaj. * Y man jun chic 
re cꞌo-ta más rukꞌij y ru-poder que chach rejaꞌ. * 10 Re Dios can nrajoꞌ che conojel 
queꞌxuqueꞌ * tak niquicꞌaxaj re rubeꞌ re Jesús. Re jecꞌo chilaꞌ chicaj, re jecꞌo chach 
re ruchꞌulef, * y chukaꞌ re je quiminak chic-a. 11 Y conojel tiquibij che re Jesucristo 
jareꞌ re Ajaf. * Y riqꞌuin re quireꞌ xtiquibij, xtiquiyaꞌ rukꞌij re Kartaꞌ Dios.

Yoj re kaniman chic re Dios, yoj-aconak sakil chach re ruchꞌulef
12 Mareꞌ, yex re camas yixinjoꞌ, nimbij chiva che nojel tiempo tinimaj rutzij 

re Dios * anchaꞌl ibanom-pa. Tak xincꞌueꞌ iviqꞌuin, quireꞌ xiban. Y quireꞌ chukaꞌ 
tibanaꞌ vocame, astapaꞌ man yincꞌo-ta iviqꞌuin. Can nojel tiempo titijaꞌ ikꞌij niban 
quireꞌ, chin che katzij yixcolotaj jumul chach re imac. Can tixibij-iviꞌ yixmacun 
chach re Dios. 13 Re Dios nisamaj pa tak ivánma, y nuban chiva che nirayij * 
niban re nika chach rejaꞌ. Y chukaꞌ nuyaꞌ ivuchukꞌaꞌ * chin yixtiquir niban.

14 Y ronojel re niban, can riqꞌuin ronojel ivánma tibanaꞌ, y chukaꞌ man tisujuj-
iviꞌ, y man tiban ayoval. 15 Can tikꞌalajin che re icꞌaslen can otz-va y man-ta jun 
itzel andex nilitaj chivij. * Tikꞌalajin che yix rajcꞌual re Dios y che man jun itzel cosa 
cꞌo pan icꞌaslen, astapaꞌ yixcꞌo chach re ruchꞌulef chiquicojol vinak re man choj-ta 
quicꞌaslen re jeꞌsatzanak riqꞌuin re niquinojij. Ja yex re yixyiꞌo sakil * pa quicꞌaslen 
re vinak reꞌ. 16 Y nitzijoj re chꞌabal chin cꞌaslen chique. Y yen ninjoꞌ che ivoma yex, 
re vánma xtiquiꞌcot-ta chupan re kꞌij tak xtipa chic re Jesucristo, roma xtikꞌalajin 
che cꞌo xcꞌatzin-va re samaj ximban iviqꞌuin. 17 Can ninkꞌasaj tijoj-pokonal roma 
re ruchꞌabal re Dios re nintzijoj, y yex can xijach re icꞌaslen cha re Dios roma re 
samaj reꞌ y mareꞌ yen camas yinquiꞌcot. Y astapaꞌ yinquimisas * roma re samaj 
nimban, can jabal yinquiꞌcot iviqꞌuin roma yex can xinimaj re xintzijoj chiva. 18 Y 
quireꞌ chukaꞌ yex, tiquiꞌcot re ivánma viqꞌuin.

Re Pablo nrajoꞌ yeꞌrutak re Timoteo y re Epafrodito pa Filipos
19 Vo xa jareꞌ nrajoꞌ re Ajaf Jesús, re hermano Timoteo * xtapon-

yan iviqꞌuin. Xtintak-a chin yixeꞌrutzꞌetaꞌ andex ibanon y cꞌareꞌ nubij 
chua chin quireꞌ can xquinquiꞌcot. 20 Y man jun chic re cꞌo viqꞌuin 
vovaꞌ re can junan-ta nakanojij riqꞌuin anchaꞌl re Timoteo, y katzij-

ta nuban preocupar-riꞌ chivij. 21 Re nicꞌaj chic re jecꞌo viqꞌuin, xaxe re 
nika * chiquivach rejeꞌ xaxe chij reꞌ niquiban-va preocupar-quiꞌ, y man 
niquinojij-ta andex re nicꞌatzin chin niquiban pa rusamaj re Cristo Jesús. 
22 Jacꞌa re hermano Timoteo nucꞌut che camas otz. Y yex chukaꞌ itaman 
che quireꞌ. Itaman che rejaꞌ aconak anchaꞌl vajcꞌual, * y samajenak viqꞌuin 
chin katzijon re utzulaj chꞌabal chin re Dios re nibex evangelio cha. 23 Y 
yen xaxe chic nyaben jampaꞌ xtiban rubiyal pa palacio, vo xa xquinel-a 
libre o vo xa cꞌo jun andex quinojin niquiban chua. Y tak xkꞌalajin-yan 
ronojel reꞌ, nintak-a re Timoteo iviqꞌuin, quireꞌ re ninojin yen. 24 Y can 
nbanon confiar-viꞌ riqꞌuin re Ajaf, che xtuban chua yen che chaꞌnin 
xquintiquir xquinapon iviqꞌuin.

25 Man riqꞌuin reꞌ, yen xinojij che re hermano Epafrodito * nitzolaj-yan 
iviqꞌuin. Rejaꞌ xitak-pa viqꞌuin chin xubanalaꞌ utzil chua. * Can kachibil-va-
kiꞌ riqꞌuin chin katijon kakꞌij pa rusamaj re Dios. 26 Re Epafrodito camas 
nrajoꞌ yixrutzꞌat-yan, roma rutaman che yex xicꞌaxaj che xyavaj. 27 Y 
katzij che rejaꞌ camas xyavaj y bama xcom. Jacꞌa re Dios xujoyovaj rach 
y xujoyovaj chukaꞌ noch yen. Roma xe-ta xcom re Epafrodito, cꞌo-ta chic 
jun bis más xpa viqꞌuin, roma camas qꞌuiy kꞌaxomal jecꞌo chic pa vánma. 
28 Mareꞌ can xinojij che nitzolaj-yan iviqꞌuin, chin niquiꞌcot re ivánma 
tak xtitzꞌat. Y tak cꞌo chic iviqꞌuin, ya manak chic nu-pena. 29 Can ticꞌuluꞌ 
riqꞌuin ronojel ivánma, roma quireꞌ re rucꞌamon che niban cha, roma can 
runiman chukaꞌ re Ajaf. Can tiyaꞌ * quikꞌij re hermanos re je anchaꞌl chukaꞌ 
rejaꞌ. 30 Re hermano Epafrodito bama xcom roma re rusamaj re Cristo. Yex 
xitak-pa chin xubanalaꞌ utzil chua, * y rejaꞌ bama xcom chubanic re samaj.

Xaxe roma re Jesucristo tak jun vinak man jun rumac ndel chach re Dios

3  1 Hermanos, nimbij-a chukaꞌ chiva che tiquiꞌcot * re ivánma riqꞌuin 
re Ajaf. Y chua yen man samaj-ta chin nincamaluj-a rubixic re 

ximbij-yan jun bey chiva, roma can nicꞌatzin chiva. 2 Can tibanaꞌ tichajij-
iviꞌ chiquivach re vinak re niquiban anchaꞌl je tzꞌeꞌ, * vinak re niquibij 
che je rusamajelaꞌ re Dios y xa ja re itzel tak banabal re niquiban, rejeꞌ 
niquibij chin che nicolotaj jun vinak chach re mac, nicꞌatzin che niban 
re circuncisión * cha. 3 Pero yoj kataman che manak tukꞌaj niban re 
circuncisión chaka chin yojcolotaj chach re kamac. Yoj man rutzij-ta re 
circuncisión y nicꞌaj chic cosas qui tak reꞌ yojcolotaj chach re kamac. 
Yoj xa yojquiꞌcot roma xkanimaj-yan re Cristo Jesús. Y chukaꞌ cꞌo chic re 
Espíritu Santo * pa tak kánma, re yojrutoꞌ chuyiꞌic rukꞌij re Dios. Y mareꞌ 

chach re Dios ja yoj re banon re katzij circuncisión chaka. * 4 Pero man 
roma-ta che cꞌo cosas otz kabanalon pa kacꞌaslen, mareꞌ yojcolotaj chach 
re kamac, xe-ta xa ja quireꞌ yen yincolotaj-ta chukaꞌ. Roma re nucꞌaslen 
yen más otz que chach re quicꞌaslen re nicꞌaj chic re yeꞌbin che yeꞌcolotaj 
roma otz re quicꞌaslen. 5 Roma yen jun semana quinalax-va tak xban re 
circuncisión chua. Yen chukaꞌ yin israelita rey-rumam can re Benjamín. 
Yen y re nte-nataꞌ yoj hebreos roma yoj rey-rumam can re Abraham. 
Xinoc jun fariseo, * y re ndoc fariseo jareꞌ re más nutaj rukꞌij nuban re 
nubij re ley chin re Moisés. 6 Can riqꞌuin ronojel vánma xintzekelbej re 
niquinimaj re nuvinak israelitas, roma can riqꞌuin ronojel itzel nunaꞌoj 
ximban chique re quiniman re Jesucristo che xquitaj pokan, * roma xinojij 
che quireꞌ nrajoꞌ re Dios che nimban. Xinojij che choj re nucꞌaslen, roma 
can xintaj nukꞌij xeꞌmban re nubij re ley chin re Moisés. 7 Roma chinoch 
yen camas rajkalen re quireꞌ nimban. Pero xapon re kꞌij tak xkꞌax pa 
nueꞌ che riqꞌuin re quireꞌ nimban, man yintiquir-ta yincolotaj chach 
re numac y mareꞌ xinyaꞌ can, chin xinimaj re Cristo Jesús. 8 Ronojel re 
xeꞌmban y re xeꞌnimaj xeꞌnyaꞌ can, roma man ximban-ta chic confiar-viꞌ 
quiqꞌuin. Xa can man jun chic cꞌa quijkalen chinoch yen, roma xintamaj 
rach re Vajaf Cristo Jesús. * Roma re Cristo Jesús xinyaꞌ can ronojel. 
Xeꞌntorij can anchaꞌl niban cha re kꞌayis. Quireꞌ ximban roma ninjoꞌ che 
re Jesucristo can ndoc-va vichin. 9 Quireꞌ ximban roma can ninjoꞌ che jun 
nimban riqꞌuin rejaꞌ. Ninjoꞌ che manak-ta numac ndel chach re Dios. Man 
nimban-ta chic confiar-viꞌ riqꞌuin re ley chin re Moisés. Ntaman che man 
yintiquir-ta nimban cumplir ronojel re nubij chupan re ley reꞌ. Vocame 
xinimaj re Jesucristo, y mareꞌ re Dios xuban chua che man jun numac * 
ndel chach rejaꞌ. Y quireꞌ nuban chique conojel re yeꞌniman re Cristo 
Jesús. 10 Can ninjo-va nintamaj jabal rach re Jesucristo y nisamaj-ta re 
ru-poder re Dios pa nucꞌaslen yen, can anchaꞌl re poder tak xucꞌasoj re 
Jesucristo chiquicojol re anamaꞌiꞌ. Ninjoꞌ nintaj pokan rutzij re Dios, can 
anchaꞌl re tijoj-pokonal xukꞌasaj re Jesucristo. * Ninjoꞌ nincꞌut che yen can 
anchaꞌl xa xincom riqꞌuin re Jesucristo cho cruz. Y jareꞌ ninjoꞌ nimban. 
11 Can nintaj nukꞌij, roma tak xquincom ninjoꞌ yincꞌastaj-a * chiquicojol re 
anamaꞌiꞌ y yineꞌcꞌueꞌ chilaꞌ chicaj riqꞌuin re Dios.

12 Yen man nimbij-ta che can vilon chic ronojel re cꞌo riqꞌuin re 
Jesucristo. Man nimbij-ta chukaꞌ che can-ta tzꞌakat chic re nucꞌaslen. Xa 
cꞌaja nintaj nukꞌij * chin yeꞌoc vichin ronojel re jecꞌo riqꞌuin re Cristo Jesús, 
jareꞌ re xrajoꞌ chua tak yen xinoc richin rejaꞌ. * 13 Hermanos, man nimbij-ta 
che je vichin chic ronojel re jecꞌo riqꞌuin re Jesucristo, pero nintaj nukꞌij chij 

ronojel reꞌ. * Xaxe chic reꞌ ninojij y man nicꞌatzin-ta chic ninataj re xeꞌkꞌax-
yan. 14 Can nintaj-apo nukꞌij chij re jecꞌo-apo chinoch, roma ninjoꞌ che can 
ndoc vichin re utzulaj premio. * Re Dios xinrayoj chin yimba chilaꞌ chicaj, * y 
nincꞌul re utzulaj premio, roma xa jun nbanon riqꞌuin re Cristo Jesús.

15 Ronojel re ximbij chiva, quire-ta re nakanojij konojel re kabanon 
chic confiar-kiꞌ * riqꞌuin re Dios. Pero tak cꞌo andex re man pa rubiyal-ta 
nakanojij, re Dios xtusekresaj chakavach. * 16 Pero ja-ta ronojel re kataman 
chic che nika chach re Dios, jareꞌ re takabanaꞌ. Y can junan-ta re bey re 
nakacꞌuaj konojel.

17 Hermanos, tibanaꞌ * re anchaꞌl nitzꞌat viqꞌuin yen, y tibanaꞌ re nitzꞌat 
quiqꞌuin re nicꞌaj chic, re can niquiban chukaꞌ re anchaꞌl nimban yen 
y re je vichibil. 18 Roma je qꞌuiy re yeꞌtzelan * chin re Jesucristo y man 
niquinimaj-ta che xaxe roma rejaꞌ xcom cho cruz cꞌo modo yojcolotaj chach 
re kamac. Jareꞌ re jeꞌmbin-a chiva qꞌuiy bey, y vocame can riqꞌuin okꞌej 
yeꞌnataj chic-a chiva. 19 Y pa ruqꞌuisibal, rejeꞌ pa kꞌakꞌ * cꞌa xqueꞌbeka-va, 
roma chukaꞌ xaxe re andex niquitaj, xaxe reꞌ re camas niquinojij. Camas 
itzel re quicꞌaslen quicꞌuan y man yeꞌqꞌuex-ta. Chiquivach rejeꞌ camas otz 
re niquiban. Can binak * cánma chij re andex chin re ruchꞌulef. 20 Jacꞌa 
yoj can yoj richin chic chilaꞌ chicaj. * Y chilaꞌ cꞌo-va re Ajaf Jesucristo re 
xticola kachin jumul chach re mac, y xaxe chic kayaben re kꞌij tak xtipa * 
chakacꞌamic. 21 Re ka-cuerpo re kacꞌuan vocame cꞌayef rubanon, pero rejaꞌ 
xtujal-a * y xtuyaꞌ chic jun ka-cuerpo cꞌacꞌa y xkojoc anchaꞌl rejaꞌ re camas 
rukꞌij. Quireꞌ xtuban kaqꞌuin roma camas nem re poder * cꞌo riqꞌuin, y ja 
poder reꞌ re nucusaj che pa rukꞌaꞌ rejaꞌ nicꞌue-va ronojel.

Can tiquiꞌcot re ivánma nojel tiempo riqꞌuin re Ajaf

4  1 Mareꞌ hermanos, can cof quixcꞌueꞌ riqꞌuin re Ajaf Jesucristo. Yen 
camas yixinjoꞌ y ninrayij chukaꞌ che nakatzꞌat-ta chic-kiꞌ jun bey. 

Ivoma yex camas yinquiꞌcot, * roma riqꞌuin re icꞌaslen nikꞌalajin che cꞌo 
xuban re samaj re ximban chiꞌicojol, can jacꞌa yex re rajal-ruqꞌuixel re 
nusamaj.

2 Nincꞌutuj utzil chique re hermanas Evodia y re Síntique che junan 
quivach tiquibanaꞌ, * roma quiniman chic re Ajaf. 3 Y rat samajel junan 
viqꞌuin yen, re yatcꞌo chupan re samaj chin re Dios, nincꞌutuj utzil chava 
chin caꞌtoꞌ re je caꞌeꞌ hermanas reꞌ, chin junan quivach niquiban, roma 
quitijon quikꞌij chukaꞌ chupan re rusamaj re Dios, can xeꞌoc-va vichibil 

chin chutzijosic re utzulaj chꞌabal chin re Dios. Junan xeꞌsamaj viqꞌuin * 
y chibil re hermano Clemente y nicꞌaj chic hermanos. Cꞌo chic re quibeꞌ 
chilaꞌ chicaj, tzꞌiban * chic chupan re libro chin cꞌaslen.

4 Nojel tiempo tiquiꞌcot * re ivánma riqꞌuin re Kajaf, can nojel tiempo 
tiquiꞌcot re ivánma, 5 y otz inaꞌoj tibanaꞌ quiqꞌuin conojel vinak. Can 
titzꞌet che quireꞌ niban, roma quireꞌ nrajoꞌ re Ajaf chaka. Y rejaꞌ xa can 
nakaj chic cꞌo-va che nipa. *

6 Man tibaꞌ ivánma chij xabanchique cosa, xa tiyaꞌ * pa rukꞌaꞌ re Dios 
y ticꞌutuj cha re ndoc chiva y chukaꞌ man timistaj yixtioxin. 7 Vo xa 
quireꞌ xtiban, re Dios xtuban cha re ivánma che otz xtunaꞌ. * Vo xa 
quireꞌ xtunaꞌ re ivánma, can xquixrutoꞌ chin che man xquixmacun-ta y 
chin che man niya-ta pa cuenta re andex re man pa rubiyal-ta yeꞌnojij. 
Quireꞌ xtuban chiva roma jun ibanon riqꞌuin re Cristo Jesús. Y tak re 
ivánma camas otz cꞌo, can man xtakꞌax-ta pan iveꞌ re andex che samaj 
nuban roma camas nem.

Re rucꞌamon che nakanojij y nakaban
8 Hermanos, pa ruqꞌuisibal ninjoꞌ nimbij-a chiva, re rucꞌamon che 

ninojij y niban, ja re katzij, re otz chin che yeꞌban respetar y cꞌo 
rukꞌij, re choj, re chꞌajchꞌoj, re jabal chꞌoꞌl, y re otz nitzꞌet. Ronojel 
re can je otz-va, y ronojel re can otz che niyaꞌ rukꞌij, jareꞌ tinojij y 
tibanaꞌ.

9 Y re xitamaj, re xicꞌul, re xicꞌaxaj y re xitzꞌat viqꞌuin, * jareꞌ re 
tibanaꞌ. Y re Dios re nibano chiva che re ivánma otz nunaꞌ, * can 
xticꞌue-va iviqꞌuin.

Re ofrenda re xquitak-a re hermanos aj-Filipos cha re Pablo
10 Camas niquiꞌcot vánma y nintioxij cha re Ajaf ivoma yex. Cꞌo-yan 

chic baꞌ tiempo, man jun andex itakom-pa chua chin yinitoꞌ, xa cꞌaja 
xininataj chic-pa. * Y reꞌ man roma-ta che xinimistaj-yan, xa roma man 
yixtiquirnak-ta. 11 Y reꞌ man nimbij-ta roma cꞌo nu-necesidad. Roma 
yen xa xucꞌuluj-yan chua vo xa cꞌo nincusaj o vo xa manak nincusaj. * 
12 Vo xa manak nincusaj, ntaman yinakꞌax y ntaman yinakꞌax vo xa cꞌo 
qꞌuiy viqꞌuin chin nincusaj. Xucꞌuluj-yan voma y yinquiꞌcot riqꞌuin re 
andex ninvel, vo xa ninvel qꞌuiy nuay o vo xa manak, vo xa cꞌo qꞌuiy 
viqꞌuin o xa cꞌa cꞌo ninjoꞌ. * 13 Can ja re Jesucristo * niyiꞌo vuchukꞌaꞌ chin 

yintiquir nimban ronojel. 14 Man riqꞌuin reꞌ re ximbij, yex can otz-va re 
xiban che xijoyovaj-pa noch * roma cꞌayef nbanon.

15 Yen ninojij che yex re yixcꞌo pa tenemit Filipos cꞌa neꞌka chiꞌcꞌoꞌx 
tak yen xintzꞌuc-pa rutzijosic re utzulaj chꞌabal chin re Dios chiva. Y tak 
xinel-a chireꞌ iviqꞌuin pa Macedonia, yex xitak-a ofrenda chua. Y re nicꞌaj 
chic hermanos re jecꞌo pa nicꞌaj chic tenemit man xinquinataj-ta. 16 Can 
cꞌa yincꞌo pa tenemit Tesalónica tak jareꞌ xintzꞌam rucꞌulic ofrenda ivichin 
yex. Man xe-ta jun bey xincꞌul tak xincꞌueꞌ chireꞌ. 17 Y roma xininataj-pa, 
can niquiꞌcot-va re vánma, pero man roma-ta re xitak-pa chua. Re vánma 
niquiꞌcot roma ntaman che re ofrenda reꞌ cꞌo rajal-ruqꞌuixel nucꞌam-pa 
chiva yex. * 18 Vocame ronojel chic cꞌo viqꞌuin, riqꞌuin re xitak-pa chij re 
hermano Epafrodito chin che xuyaꞌ chua. * Can man jun chic xtinjoꞌ, roma 
qꞌuiy xincꞌul. Re ofrenda reꞌ can nika-va chach re Dios, * y yojtiquir nakabij 
che can cha re Dios xiya-va, y rejaꞌ xucꞌul. 19 Re ka-Dios re cꞌo rukꞌij y 
camas rubiyomal, xtuyaꞌ * cꞌa ronojel re xtoc chiva roma jun ibanon riqꞌuin 
re Cristo Jesús. 20 Re Kartaꞌ Dios can cꞌo rukꞌij chin nojel tiempo. * Amén.

Ja ruqꞌuisibal tak chꞌabal cha re carta reꞌ
21 Y tiyaꞌ ruxnokil-quivach conojel re je rajcꞌual chic re Dios re jun 

quibanon chukaꞌ riqꞌuin re Jesucristo. Y chukaꞌ re hermanos re jecꞌo 
viqꞌuin niquitak-a ruxnokil-ivach. * 22 Quireꞌ chukaꞌ re je rajcꞌual chic 
re Dios re je rusamajelaꞌ re César niquitak-a ruxnokil-ivach. * Y chukaꞌ 
conojel re je rajcꞌual chic re Dios re jecꞌo vovaꞌ pa Roma.

23 Y can-ta qꞌuiy utzil xticꞌul chiyixnojel riqꞌuin re Kajaf Jesucristo. * Amén. 

Re nabey tak tzij chin re carta reꞌ

1  1 Yen Pablo, ru-apóstol re Jesucristo roma jareꞌ re nurayij re Dios. * 
Yen y re hermano Timoteo, * 2 nakatak-a re carta reꞌ chiva yex re yix 

rajcꞌual chic re Dios re yixcꞌo pa tenemit Colosas, re can ibanon confiar-
iviꞌ y xa jun ibanon riqꞌuin re Jesucristo. Y can-ta qꞌuiy utzil xticꞌul 
chiyixnojel riqꞌuin re Kartaꞌ Dios y re Ajaf Jesucristo y chukaꞌ re ivánma 
can-ta otz nunaꞌ roma iniman chic.

Re Pablo can nojel tiempo nuban orar pa quiveꞌ 
re hermanos re jecꞌo pa tenemit Colosas

3 Nojel tiempo nakaban orar pan iveꞌ yex, y nakatioxij * cha re Dios re 
Rutotaꞌ re Kajaf Jesucristo. 4 Nakatioxij roma kacꞌaxan che can ibanon 
confiar-iviꞌ riqꞌuin re Jesucristo y yeꞌjoꞌ * conojel re je rajcꞌual chic re Dios. 
5 Quireꞌ niban yex, roma iyaben re herencia re cꞌo chilaꞌ chicaj. * Y yex 
xitamaj che cꞌo i-herencia ja tak xicꞌaxaj re utzulaj chꞌabal chin re Dios. 
Y can katzij-va re chꞌabal xinimaj. 6 Y tak xicꞌaxaj re chꞌabal reꞌ y katzij 
xkꞌax pan iveꞌ che re Dios camas utzil nuban chaka, * can yix qꞌuiy re 
xixniman. Y re chꞌabal reꞌ can aponak rutzijol pa tak ronojel tenemit. Can 
je qꞌuiy vinak re yeꞌniman y nivachin re quicꞌaslen, * anchaꞌl yex. 7 Y riqꞌuin 
re hermano * Epafras xicꞌaxaj-va re ruchꞌabal re Dios. Rejaꞌ jun samajel 
kachibil yoj, y camas nakajoꞌ. Rejaꞌ can jabal-va nisamaj pa rusamaj re 

Re carta re xutak-a re 
apóstol San Pablo chique 

re hermanos re jecꞌo 
chupan re tenemit Colosas

Jesucristo chireꞌ chiꞌicojol yex. 8 Y tak rejaꞌ xpa kaqꞌuin, xutzijoj chaka che 
yex camas yixjovan, * roma cꞌo re Espíritu Santo pa tak ivánma.

9 Y roma re xboꞌrtzijoj re hermano Epafras chaka chupan re kꞌij tak 
xbeka kaqꞌuin, can jareꞌ tak nojel tiempo kabanom-pa orar pan iveꞌ. 
Nakacꞌutuj cha re Dios che xtuban-ta chiva che can-ta jabal xtitamaj * 
re nurayij re Dios, * y re Espíritu Santo xtuya-ta chukaꞌ ronojel naꞌoj 
chiva. 10 Quireꞌ nakacꞌutuj cha re Dios, roma nakajoꞌ che yex can nojel 
tiempo ticꞌuaj jun cꞌaslen otz, * re otz che nicꞌuaj roma iniman chic re 
Ajaf Jesucristo. Che yex can-ta nojel tiempo nicꞌuaj jun cꞌaslen re nika 
chach rejaꞌ. * Y can-ta nivachin re icꞌaslen. * Niban-ta ronojel re utzulaj 
tak banabal, y nitamaj-ta más chij re Dios. 11 Nakajoꞌ che re Dios nuya-
ta más poder chiva, roma rejaꞌ camas rukꞌij y nem re ru-poder. Re 
poder reꞌ xticꞌatzin chiva chin che yixquiꞌcot * y yixcochꞌon nojel tiempo. 
12 Nakajoꞌ che can quixtioxin cha re Kartaꞌ Dios, * roma rejaꞌ can xuban 
chaka che cꞌo ka-herencia * chilaꞌ chicaj. Konojel xticꞌueꞌ ka-herencia yoj 
re yoj rajcꞌual chic re Dios, re yojcꞌo chic pa sakil. 13 Re Kartaꞌ Dios can 
xojrucol-yan chukaꞌ pa rukꞌaꞌ re rujoval re kꞌokoꞌm * y xojruyaꞌ pa rukꞌaꞌ 
re Rucꞌajol. Re Kartaꞌ Dios camas nrajoꞌ re Rucꞌajol. 14 Re Rucꞌajol re Dios 
xcom koma yoj y xbiyin ruqꞌuiqꞌuel, y mareꞌ yoj yojcolotajnak chic y 
xcuyutaj-yan re kamac.

Junan chic kavach riqꞌuin re Dios roma re Jesucristo xcom koma yoj
15-16 Re Dios man nitzꞌet-ta, pero xa roma re Rucꞌajol tak yoj yojtiquir 

nakatzꞌat, * roma re Rucꞌajol can Dios-va. Y re Dios can xuban cha re 
Rucꞌajol che ja rejaꞌ xbano ronojel cosas. Y mareꞌ can jacꞌa re Rucꞌajol 
re nabey y más nem * que chiquivach ronojel re xeꞌruban, ronojel re cꞌo 
chilaꞌ chicaj y re jecꞌo vovaꞌ chach re ruchꞌulef. Ronojel reꞌ can roma re 
Rucꞌajol tak jecꞌo. * Re yeꞌtzꞌet y re man yeꞌtzꞌet-ta, astapaꞌ je ángeles, y 
re je autoridades, re camas quikꞌij y re cꞌo poder pa quikꞌaꞌ, ronojel can 
ja re Rucꞌajol xbano quichin y chin che niquiyaꞌ rukꞌij. 17 Re Rucꞌajol re 
Dios can cꞌo-va tak cꞌamaje-na ticꞌueꞌ re rocaj y re ruchꞌulef, * y ja rejaꞌ 
re acꞌayon chin ronojel. 18 Y ja rejaꞌ re cꞌo pa kaveꞌ yoj re kaniman, re 
nibex iglesia chaka y yoj-aconak ru-cuerpo. Ja rejaꞌ re nabey * xcꞌastaj-a 
chiquicojol re anamaꞌiꞌ, y mareꞌ nuyaꞌ cꞌaslen. Y mareꞌ ja rejaꞌ re nabey 
que chiquivach ronojel. 19 Can ja-va reꞌ re nurayij re Dios, che re Rucꞌajol 
junan riqꞌuin rejaꞌ. Re Rucꞌajol, can Dios-va. * 20 Y tak re Rucꞌajol xcom 
cho cruz y xbiyin re ruqꞌuiqꞌuel, rejaꞌ xujak re bey chiquivach conojel, 

chiquivach re jecꞌo chach re ruchꞌulef y chiquivach chukaꞌ re jecꞌo chicaj. 
Can ja-va reꞌ re nurayij re Dios, che conojel junan-ta quivach * riqꞌuin 
re Dios, y ndel-ta re etzelal re cꞌo chiquicojol roma re samaj xuban re 
Rucꞌajol tak xcom.

21 Tak rubanon can yex man junan-ta ivach riqꞌuin re Dios. Roma can 
rion itzel tak naꞌoj y itzel tak banabal re xeꞌcꞌueꞌ iviqꞌuin, xkꞌalajin che 
can nitzelaj-va re Dios. Jacꞌa vocame yex junan chic ivach riqꞌuin re Dios, 
roma can xicanoj-va re bey re xujak chivach. 22 Jareꞌ re samaj xuban re 
Rucꞌajol re Dios tak xpa chach re ruchꞌulef. Can xoc-va vinak anchaꞌl yoj 
y xcom cho cruz. * Chin che yex chꞌajchꞌoj icꞌaslen, manak imac y man jun 
cosa re man otz-ta nitzꞌetetaj chivij tak yixruyaꞌ chach re Dios. 23 Pero 
nicꞌatzin che can niban confiar-iviꞌ riqꞌuin re Dios y man jun bey tinojij 
che niyaꞌ can. Can man jun cꞌa tisilon ivichin. Nicꞌatzin che can riqꞌuin 
ronojel ivánma niyabej-apo re herencia re nubij chupan re utzulaj chꞌabal 
chin re Dios re nibex evangelio cha. Yex can jabal itaman re chꞌabal reꞌ, 
y ja chukaꞌ reꞌ re aponak chic quiqꞌuin re nicꞌaj chic vinak re jecꞌo chach 
re ruchꞌulef. Y chin che nitzijos re utzulaj chꞌabal reꞌ, re Dios xuban chua 
yen Pablo che xinoc rusamajel. *

Re samaj xuyaꞌ re Dios cha re Pablo
24 Itzij yex yen nintaj pokan, pero man yimbison-ta, xa yinquiꞌcot. 

Roma yen can cꞌa cꞌo qꞌuiy tijoj-pokonal nrajoꞌ che yintiquir nintzꞌaktisaj 
anchaꞌl re xukꞌasaj re Jesucristo. * Y yen roma re ru-iglesia re Jesucristo 
mareꞌ can ninkꞌasaj tijoj-pokonal. Y re iglesia ja yoj re kaniman chic re 
Jesucristo y yoj ru-cuerpo chukaꞌ rejaꞌ. 25 Y yen xinoc samajel chin re 
iglesia reꞌ, y re samaj xuyaꞌ re Dios chua chin nimban, ja chiquicojol 
re man je israelitas-ta anchaꞌl yex. Y rejaꞌ nrajoꞌ che can-ta tzꞌakat 
re ruchꞌabal re nintzijoj chivach. 26 Re ruchꞌabal re Dios man can-ta 
sekresam-pa jabal chique re vinak, chupan re tiempo re xeꞌkꞌax-yan. 
Xa cꞌaja vocame xsekresas jabal chakavach yoj re yoj rajcꞌual chic re 
Dios. * 27 Re Dios can nrajo-va nucꞌut chakavach yoj re yoj israelitas, che 
rejaꞌ camas otz chukaꞌ runojin pan iveꞌ yex re man yix israelitas-ta. Xa 
cꞌa baꞌ tusekresaj-va che re Jesucristo can nicꞌueꞌ chukaꞌ pa tak ivánma 
yex. Y roma cꞌo chic re Jesucristo pa tak ivánma, can iyaben re kꞌij tak 
xquixecꞌueꞌ * riqꞌuin rejaꞌ re camas rukꞌij, y jabal xteꞌbanaꞌ riqꞌuin.

28 Yoj ja re Jesucristo re nakasekresaj, y nakabij chique conojel che 
tiquiyaꞌ can rubanic re mac, y ja re naꞌoj re pitinak riqꞌuin re Dios jareꞌ re 
nakacusaj chin yeꞌkatijoj conojel. Quireꞌ nakaban roma nakajoꞌ che can-ta 
tzꞌakat re quicꞌaslen conojel re niquinimaj re Jesucristo. 29 Yen can nintaj 

  COLOSENSES 1

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



548

 

* 2.1 Col. 4:13; Ap. 1:11. * 2.2 2 Co. 16. * 2.3 1 Co. 2:6, 7; Ef. 18. * 2.7 Ef. 3:17. 
* 2.8 Cnt. 2:15; Jer. 29:8; Ro. 16:17; Ga. 4:3, 9; Ef. 5:6; He. 13:9. 
* 2.9 Is. 7:14; 9:6; Jn. 1:14; Ro. 9:5. * 2.10 1 P. 3:22. * 2.11 Jer. 4:4. 

nukꞌij che can-ta tzꞌakat re quicꞌaslen conojel. Nincusaj ronojel poder re 
ruyiꞌon re Jesucristo chua. Re poder re ruyiꞌon re Jesucristo chua jareꞌ re 
niyiꞌo vuchukꞌaꞌ chubanic re samaj. Y re poder reꞌ camas nem.

2  1 Ronojel reꞌ nimbij chiva roma ninjoꞌ che yex nitamaj che can 
yixcꞌo-va pa vánma y camas nimban orar pan iveꞌ. Y quireꞌ chukaꞌ 

nimban pa quiveꞌ re hermanos re jecꞌo pa tenemit Laodicea * y pa quiveꞌ 
conojel re hermanos re man jun bey quitzꞌeton-ta noch. 2 Ninjoꞌ che 
can-ta ibanon confiar-iviꞌ * chiyixnojel y che junan-ta ivach roma nijo-
iviꞌ. Ninjoꞌ che can-ta tzꞌakat re naꞌoj nicꞌueꞌ iviqꞌuin, chin titamaj re cꞌa 
baꞌ tusekresaj-va re Kartaꞌ Dios chij re Jesucristo. 3 Riqꞌuin re Jesucristo 
nilitaj-va ronojel re utzulaj tak naꞌoj. * 4 Y ronojel reꞌ ximbij chiva roma 
yen ninjoꞌ che man quixkꞌolotaj pa quikꞌaꞌ re yeꞌbin utzulaj tak tzij xaxe 
chin yixtzak pa quikꞌaꞌ. 5 Y astapaꞌ man yincꞌo-ta-apo iviqꞌuin, pero can 
tinaꞌ che yimpaꞌal-apo pan inicꞌajal, re vánma yen can cꞌo-va-apo iviqꞌuin. 
Camas yinquiꞌcot roma ntaman che camas otz yixbinak y can ibanon 
confiar-iviꞌ riqꞌuin re Jesucristo.

6 Roma iniman chic re Ajaf Jesucristo, mareꞌ nicꞌatzin che nicꞌuaj jun 
cꞌaslen otz, re can rucꞌamon che nicꞌuaj roma jun ibanon riqꞌuin rejaꞌ. 
7 Can-ta yix tiquil riqꞌuin re Jesucristo, * anchaꞌl niban cha jun jay tak 
nipobax pa rueꞌ re ru-cimiento. Y re enseñanzas re xcꞌut chivach y can 
xinimaj, can tibanaꞌ confiar-iviꞌ riqꞌuin. Y can-ta nojel tiempo chukaꞌ 
nitioxin re ivánma.

Chupan re cꞌacꞌa kacꞌaslen can ja re Jesucristo re takatzuꞌ
8 Can tichajij-iviꞌ chin che man quixkꞌolotaj * pa quikꞌaꞌ vinak re xa jun-

va chic che enseñanzas quicꞌuan, enseñanzas re can jabal yeꞌkꞌalajin, pero 
xa quiqꞌuin vinak jeꞌpitinak-va y xa man jun ndoc-va chaka, enseñanzas 
re xa je richin re ruchꞌulef y man je tzꞌakat-ta, enseñanzas re xa man 
riqꞌuin-ta re Jesucristo jeꞌpitinak-va. Re enseñanzas qui tak reꞌ man je 
katzij-ta, mareꞌ can takachajij-kiꞌ chin che man kojkꞌolotaj.

9 Roma re Jesucristo can Dios-va. Y can xkꞌalajin tak xoc vinak y xcꞌueꞌ 
vovaꞌ chach re ruchꞌulef. * 10 Yex can cꞌo chic re Jesucristo pa tak ivánma. 
Y mareꞌ can ivilon chic ronojel re ndoc cha re icꞌaslen. Y pa rukꞌaꞌ rejaꞌ 
jecꞌo-va re ángeles * y re cꞌo poder pa quikꞌaꞌ. Ja re Jesucristo re otz che 
nakayaꞌ rukꞌij. 11 Yex re cꞌo re Jesucristo pa tak ivánma, can banon chic 
re circuncisión chiva, pero re circuncisión reꞌ man junan-ta riqꞌuin re 
niquiban-ka re vinak. Re circuncisión re xuban re Jesucristo chiva ja 
che xulisaj re itzel tak rayibal re jecꞌo pa tak ivánma, * re nibano chiva 

che yixmacun. 12 Tak xixban bautizar, * jareꞌ tak can anchaꞌl che xixmuk 
junan riqꞌuin re Jesucristo, y chukaꞌ can anchaꞌl che xixcꞌastaj junan 
riqꞌuin rejaꞌ. Can xiban confiar-iviꞌ riqꞌuin re Dios, roma itaman che ja 
rejaꞌ re xcꞌason chin re Jesucristo chiquicojol re anamaꞌiꞌ. Mareꞌ can 
xivel-va re icꞌaslen riqꞌuin. 13 Y tak rubanon can, xa can yix quiminak 
chupan re imac, * y xiban ronojel re xirayij. Roma can man banon-ta 
re circuncisión chiva roma re Jesucristo. Jacꞌa vocame xcuyutaj-yan re 
imac y riqꞌuin reꞌ re Dios xuban chiva che junan xixcꞌastaj riqꞌuin re 
Jesucristo. 14 Tak rubanon can, konojel yoj can yojpaꞌal chach re castigo, 
roma man xojtiquir-ta xkaban ronojel re nubij chupan re ley chin re Dios. 
Can quire-va nubij re ley chakij. Jacꞌa re Dios xojcola chach re castigo reꞌ. 
Quireꞌ xuban roma re Jesucristo xbajex cho cruz koma yoj. * 15 Y riqꞌuin 
reꞌ xkꞌalajin che re Jesucristo cꞌo más ru-poder que chiquivach re ángeles 
y re nicꞌaj chic re can cꞌo chukaꞌ poder pa quikꞌaꞌ. Y xkꞌalajin che xukasaj 
quikꞌij. Rejeꞌ can xeꞌcꞌueꞌ pa rukꞌaꞌ y xeꞌoc chuxeꞌ rutzij re Jesucristo. *

Man tinojij re cꞌo vovaꞌ chuchꞌulef, xa tinojij re cꞌo chilaꞌ chicaj
16 Yex xixcolotaj roma re Jesucristo, mareꞌ man jun tichꞌo itzel chivij 

yex, roma re nitaj * o roma re nikum. Man jun tichꞌo itzel chivij roma 
man nichajij-ta re kꞌij tak nalax re icꞌ, y re kꞌij chin uxlanen y nicꞌaj chic 
namakꞌij. 17 Y ronojel reꞌ can xeꞌoc-va, roma riqꞌuin reꞌ xkatamaj andex 
rubanic re Cristo. Y ronojel re cosas reꞌ can je rumuchꞌuchꞌil-va re Cristo 
re xeꞌcꞌueꞌ kaqꞌuin. Jacꞌa vocame, can ja chic re Jesucristo re cꞌo kaqꞌuin 
y man chic ndoc-ta re rumuchꞌuchꞌil. 18 Yex can cꞌo chic re i-premio 
chilaꞌ chicaj, pero man quixkꞌolotaj pa quikꞌaꞌ vinak re yeꞌbin che conojel 
vinak can tiquibanaꞌ che manak quikꞌij y tiquiyaꞌ quikꞌij re ángeles. Re 
vinak yeꞌbin quireꞌ, niquibij che qꞌuiy cosas quitaman chiquij re man 
jeꞌquitzꞌetelon-ta, pero xa man quire-ta. Rejeꞌ astapaꞌ man can-ta qꞌuiy 
andex jeꞌquitamalon, pero can niquinaꞌ che camas qꞌuiy quitaman. Quireꞌ 
niquinaꞌ rejeꞌ roma re itzel tak rayibal cꞌo quiqꞌuin. 19 Y quireꞌ niquiban 
roma man quicꞌuan-ta-quiꞌ riqꞌuin re Jesucristo y chukaꞌ man jecꞌo-ta-apo 
riqꞌuin. Roma ja re Jesucristo re cꞌo pa kaveꞌ konojel re kaniman chic 
rejaꞌ. * Ja rejaꞌ nibano chaka che yojqꞌuiy yoj re yoj-aconak ru-cuerpo. 
Nuban chaka konojel che junan kavach. Nuban chaka che yojqꞌuiy, can 
anchaꞌl nrajoꞌ re Dios che nakaban. Xa can anchaꞌl-va re ru-cuerpo jun 
vinak, jabal quicꞌuan-quiꞌ y quitzꞌamalon-quiꞌ roma re ebachꞌ.

20 Yex can anchaꞌl che xixcom-yan riqꞌuin re Jesucristo roma rejaꞌ xcom, 
y mareꞌ yex xixcom-yan chach re enseñanzas re je richin re ruchꞌulef * 
re man je tzꞌakat-ta. * Vo xa quireꞌ ibanon, ¿anchique roma tak ninimaj 

re enseñanzas reꞌ? ¿Anchique roma tak yex niban re niquibij re vinak re 
xa mana-ta re katzij enseñanzas quicꞌuan? 21 Anchaꞌl niquibij chiva che 
man ticꞌam laꞌ, man titaj reꞌ, * y man titzꞌam la jun chic laꞌ, yeꞌchaꞌ chiva. 
22 Ronojel re tzij quireꞌ xa enseñanzas quichin re vinak. Roma chij re 
cosas re yeꞌtij kataman che can ja-va re Dios yaꞌyon can chin yeꞌtij. Can 
chin che yeꞌqꞌuis tak jecꞌo. Man xajan-ta natzꞌam, nacꞌam o nataj. 23 Re 
jeꞌacꞌayon re enseñanzas reꞌ nikꞌalajin che cꞌo naꞌoj quiqꞌuin y xa man 
quire-ta, xa man jun quitaman. Niquibij che nicꞌatzin nakayaꞌ quikꞌij 
re ángeles * y nicꞌaj chic. Niquibij che can takabanaꞌ che manak kakꞌij y 
takabanaꞌ cha re ka-cuerpo che nuban sufrir. Pero ronojel reꞌ man jun otz 
nucꞌam-pa chaka, roma man nuya-ta kachukꞌaꞌ chin che nakaya-ta can 
rubanic re itzel tak karayibal.

3   1 Mareꞌ, vo xa yex can xixcꞌastaj junan riqꞌuin re Jesucristo, * can 
nojel tiempo tinojij re cosas re jecꞌo chilaꞌ chicaj, re ancheꞌ cꞌo-va 

re Jesucristo, tzꞌuyul pa rajquikꞌoꞌ re Dios. 2 Can ja re jecꞌo chilaꞌ chicaj 
re tinojij y mana-ta re jecꞌo vovaꞌ chach re ruchꞌulef. 3 Quireꞌ nimbij 
chiva roma can anchaꞌl che xixcom-yan * chach re cꞌaslen xicꞌuaj ajuer, 
y cꞌo chic icꞌaslen riqꞌuin re Jesucristo. Can kꞌalaj che quireꞌ, roma jun 
ibanon riqꞌuin re Jesucristo, y chukaꞌ jun ibanon riqꞌuin re Dios roma re 
Jesucristo. 4 Xa roma re Jesucristo tak cꞌo kacꞌaslen. Y reꞌ xteꞌkꞌalajin tak 
xtipa * chic jun bey, tak junan xkojeꞌcꞌueꞌ riqꞌuin chilaꞌ chicaj. Rejaꞌ can 
cꞌo-va rukꞌij y xticꞌueꞌ kakꞌij chukaꞌ yoj.

Xeꞌcanaj-yan can re itzel tak rayibal
5 Mareꞌ yex man chic tirayij niban re itzel tak rayibal * re xa je richin re 

ruchꞌulef, xa can tiquimisaj re itzel tak rayibal reꞌ. * Re achiꞌaꞌ y re ixokiꞌ 
man tiquicanola-quiꞌ chin yeꞌmacun. Can man titzꞌilbisaj-iviꞌ pa mac. 
Man tiyaꞌ kꞌij cha re itzel tak rayibal. Xa tiyaꞌ can re rayibal reꞌ. Man 
chic tirayij che can-ta iviqꞌuin yex cꞌo-va ronojel cosas. Roma re yeꞌbano 
quireꞌ can je junan quiqꞌuin re niquiyaꞌ quikꞌij imágenes re xa vinak 
jeꞌbanayon-ka. 6 Y ja etzelal qui tak reꞌ re yeꞌquibanalaꞌ re vinak re man 
niquinimaj-ta rutzij re Dios, y mareꞌ re Dios nuyaꞌ re castigo pa quiveꞌ. * 
7 Tak rubanon can, yex can quire-va re banabal xeꞌibanalaꞌ tak icꞌuan re 
itzel cꞌaslen. 8 Jacꞌa vocame xcanaj-yan can * ronojel reꞌ. Chukaꞌ man chic 
ticꞌueꞌ ayoval pa tak ivánma, y man queꞌibanalaꞌ re man rucꞌamon-ta 
roma iyoval. Man chic tirayij niban cosas re man otz-ta chique re vinak, 
y man chic tibij itzel tak tzij chiquij. Man chic tibij tzij re man je otz-ta. 
9 Man chic titzꞌuculaꞌ tzij. * Xa xiya-yan can re itzel cꞌaslen xicꞌuaj ajuer. 

10 Vocame jun cꞌacꞌa cꞌaslen icꞌuan. Can ja re Dios xyiꞌo re cꞌacꞌa cꞌaslen 
reꞌ chiva. * Y rejaꞌ nuban cha re cꞌacꞌa icꞌaslen che niqꞌuiy y yixoc anchaꞌl 
rejaꞌ. Quireꞌ nuban chiva roma nrajoꞌ che can jabal nitamaj rach rejaꞌ. 11 Y 
roma cꞌo re cꞌacꞌa kacꞌaslen, man jun nuban chaka vo xa yoj israelitas o 
man yoj israelitas-ta. Man jun nuban vo xa banon re circuncisión chaka 
o xa man banon-ta. Man jun nuban chaka vo xa cꞌo baꞌ kakꞌij o xa manak 
kakꞌij. Man jun nuban chaka vo xa yojximon pa samaj o xa yoj libre. Re 
nicꞌatzin ja che cꞌo re Jesucristo pa tak kánma. *

12 Re Dios camas yojrajoꞌ, xojruchaꞌ * y xuchꞌojersaj re kacꞌaslen. Mareꞌ 
nicꞌatzin che can nojel tiempo re kánma nijoyovan. * Nicꞌatzin che otz 
kanaꞌoj quiqꞌuin conojel, y man takaban che cꞌo kakꞌij, chꞌoꞌl-ta re kánma 
y yojcochꞌon-ta. * 13 Tak cꞌo jun vinak cꞌo cosas re man otz-ta nuban chaka, 
takacochꞌoꞌ y takacuyuꞌ rumac. * Can anchaꞌl xuban re Jesucristo xucuy 
re kamac yoj, quireꞌ chukaꞌ nicꞌatzin che nakaban quiqꞌuin re nicꞌaj chic. 
Takacochꞌola-kiꞌ y takacuyula-kiꞌ. 14 Y re más nicꞌatzin ja che nakajo-
kiꞌ. Roma vo xa yojovan, * can nuban chaka che junan kavach quiqꞌuin 
conojel. 15 Y can nicꞌatzin che re kánma can-ta otz nunaꞌ roma * kaniman 
chic re Dios, y ja-ta reꞌ re nicꞌuan kachin. Can roma-va reꞌ tak xojrayoj re 
Dios, che man-ta jun ayoval chakacojol, can-ta junan kavach * quiqꞌuin 
conojel re quiniman chic re Dios. Nicꞌatzin chukaꞌ che re kánma nitioxin 
cha re Dios roma re rubanon kaqꞌuin.

16 Can nicꞌatzin chukaꞌ che re kánma nojnak riqꞌuin re ruchꞌabal re 
Jesucristo. Y ja re naꞌoj re pitinak riqꞌuin re Dios jareꞌ re takacusaj chin 
yeꞌkatijoj * re kachibil, y rejeꞌ ja chukaꞌ naꞌoj reꞌ tiquicusaj chin yojquitijoj 
yoj, y cada jun chaka yoj takacukubulaꞌ kacꞌoꞌx chakavach-ka yoj. Y 
takabixaj rubeꞌ re Ajaf roma re kánma nrajoꞌ nitioxin. * Queꞌkabixaj 
salmos, * himnos y nicꞌaj chic bix re yaꞌlax pa tak kánma roma cꞌo re 
Espíritu Santo kaqꞌuin. 17 Ronojel re nakaban, * takabanaꞌ pa rubeꞌ re Ajaf 
Jesús. Y ronojel re nakabij, takabij pa rubeꞌ rejaꞌ. Y nojel tiempo kojtioxin 
cha re Kartaꞌ Dios. Xaxe roma re Jesús tak yojtiquir yojtioxin cha re 
Dios. *

Re banabal otz che nuban jun rajcꞌual chic re Dios
18 Yex ixokiꞌ, * tinimaj quitzij re ivchijlal, roma ja quireꞌ otz che niban 

roma iniman chic re Ajaf. 19 Y yex achiꞌaꞌ, * queꞌijoꞌ re ivxiylal, y man 
tibanalaꞌ ayoval quiqꞌuin, xa can otz inaꞌoj tibanaꞌ quiqꞌuin. 20 Yex acꞌolaꞌ, * 

nojel tiempo tinimaj quitzij re ite-irtaꞌ, roma jareꞌ re nika chach re Ajaf 
che niban. 21 Y yex teꞌej-tataꞌaj, * man tiyac quiyoval re ivajcꞌual. Y vo xa 
can nakꞌax rueꞌ niban chique man otz-ta, mareꞌ nisatz quicꞌoꞌx y man 
niquivel-ta andex niquiban. 22 Yex re yix mozos, * can nojel tiempo tinimaj 
quitzij re i-patrón. Man tiban che xaxe tak jecꞌo-apo re i-patrón iviqꞌuin 
jareꞌ tak camas yixsamaj, xaxe chin che quixnimax y nibex chiva che 
yix utzulaj tak mozos. Nicꞌatzin che riqꞌuin ronojel ivánma tibanaꞌ re 
quisamaj, roma re Dios can yixrutzꞌat-pa chilaꞌ chicaj. 23 Xabanchique 
cosa re yixtajin chubanic, can riqꞌuin ronojel ivánma tibanaꞌ. * Can anchaꞌl 
che ja re rusamaj re Ajaf Jesucristo re yixtajin chubanic, can tibanaꞌ che 
can anchaꞌl che xa man richin-ta jun vinak re samaj niban. 24 Y re Ajaf 
Jesucristo xtuyaꞌ * re herencia chiva roma ja rejaꞌ re nisamajij. Y ja rejaꞌ re 
katzij i-Patrón, mareꞌ can xticꞌul rajal-ruqꞌuixel riqꞌuin rejaꞌ chilaꞌ chicaj, 
y reꞌ ja re herencia re rusujun chiva. 25 Jacꞌa re yeꞌbano etzelal, can 
xtiquicꞌul rajal roma re etzelal niquiban. Roma re Dios mana-ta re vinak 
re cꞌo o manak rukꞌij re nutzꞌat, * re nutzꞌat rejaꞌ ja re kabanabal.

4   1 Yex re yix patrón, * can xe re otz y re choj tibanaꞌ quiqꞌuin re i-mozos, 
roma teꞌka chiꞌcꞌoꞌx che yex chukaꞌ cꞌo jun i-Patrón chilaꞌ chicaj.

2 Can nojel tiempo tibanaꞌ orar, * y cꞌas-ta re inaꞌoj tak niban orar. Can nojel 
tiempo quixtioxin. 3 Y tibanaꞌ chukaꞌ orar pa kaveꞌ yoj * che re Dios nujak-ta 
jun puerta * más chakavach chin che nakatzijoj re cꞌa baꞌ tusekresaj-va, * che 
xa roma re Jesucristo tak yojcolotaj chach re kamac. Y xa roma reꞌ nintzijoj 
tak yincꞌo preso. * 4 Ticꞌutuj cha re Dios che can-ta otz rubixic nimban tak 
xtintzijoj re rusekresan re Dios, can anchaꞌl-ta re nrajoꞌ rejaꞌ jareꞌ re nimbij.

5 Y yex titamaj andex niban tak yixcꞌueꞌ chiquicojol re vinak re man 
quiniman-ta re Jesucristo. * Can-ta ja re otz niban y nibij chique re vinak. 
Man tiyaꞌ kꞌij che choj quireꞌ nakꞌax re tiempo. * 6 Can-ta ronojel re tzij nibij 
cꞌo nrajkalej. Can-ta anchaꞌl che cꞌo atzꞌam riqꞌuin re ichꞌabal chin che can 
nika chiquivach * re man quiniman-ta re Dios. Tibanaꞌ quireꞌ, chin che can xe-
ta re tzij re rucꞌamon nibij chique conojel re cꞌo preguntas niquiban chiva. *

Ja ruqꞌuisibal tak chꞌabal cha re carta re
7 Re hermano Tíquico xtoꞌrtzijoj chiva re andex nbanon. * Rejaꞌ jun 

hermano re camas ninjoꞌ y can nojel tiempo nuban re rusamaj re Ajaf. 
Can jun vichibil chupan re samaj. 8 Y ja rejaꞌ re nintak-a chilaꞌ iviqꞌuin 
chin nutamaj andex ibanon y chin noꞌrcukubaꞌ icꞌoꞌx. 9 Y nintak-a 

chukaꞌ re hermano Onésimo * chij, re elinak-pa chilaꞌ iviqꞌuin yex. Re 
Onésimo can rubanon confiar-riꞌ riqꞌuin re Dios, y camas ninjoꞌ. Re je 
caꞌeꞌ hermanos reꞌ xteꞌquitzijoj chiva ronojel re banatajnak vovaꞌ.

10 Re hermano Aristarco, * re cꞌo viqꞌuin vovaꞌ ancheꞌ yincꞌo-va preso, 
nutak-a ruxnokil-ivach. Y quireꞌ chukaꞌ re hermano Marcos, * re ru-
sobrino re hermano Bernabé. Y ximbij-yan chiva, vo xa xtapon chilaꞌ 
iviqꞌuin can otz rucꞌulic tibanaꞌ. 11 Chukaꞌ nutak-a ruxnokil-ivach re 
hermano Jesús, re nibex chukaꞌ Justo cha. Re je oxeꞌ hermanos reꞌ je 
nuvinak israelitas y banon re circuncisión chique. * Junan yojsamaj 
quiqꞌuin chin che je qꞌuiy-ta re yeꞌniman chin re Ajaf Jesús y yeꞌoc-ta 
pa rukꞌaꞌ re Dios. Man jun chic chique re nuvinak re nisamaj-ta viqꞌuin, 
xaxe rejeꞌ, y camas niquicukubaꞌ nucꞌoꞌx. 12 Re hermano Epafras * nutak-a 
ruxnokil-ivach. Y yex jabal itaman rach rejaꞌ roma chilaꞌ iviqꞌuin yex 
pitinak-va, y jun utzulaj rusamajel re Jesucristo. Rejaꞌ can riqꞌuin ronojel 
ránma nuban orar pan iveꞌ. Can nojel tiempo nucꞌutuj cha re Dios che yex 
can-ta xtiban confiar-iviꞌ riqꞌuin re Dios, * che can-ta tzꞌakat re icꞌaslen 
y can-ta xtiban ronojel re nrajoꞌ re Dios che niban. 13 Yen nintzꞌat che re 
hermano Epafras camas yixrunataj, roma can nojel tiempo nuban orar 
pan iveꞌ, y pa quiveꞌ chukaꞌ re hermanos re jecꞌo pa tenemit Laodicea * 
y re jecꞌo pa tenemit Hierápolis. 14 Y chukaꞌ re hermano Lucas nutak-a 
ruxnokil-ivach. Rejaꞌ jun doctor y yen camas ninjoꞌ. Re hermano Demas 
nutak-a chukaꞌ ruxnokil-ivach. *

15 Y yex re yixcꞌo pa tenemit Colosas, tibanaꞌ utzil tiyaꞌ ruxnokil-
quivach re hermanos re jecꞌo pa tenemit Laodicea. Y tiyaꞌ ruxnokil-rach 
re hermano Ninfas y conojel re hermanos re niquimol-quiꞌ * pa rachoch 
rejaꞌ chin niquiyaꞌ rukꞌij re Dios. 16 Y tak xban-yan leer re carta reꞌ chivach 
yex re yixcꞌo pa tenemit Colosas, tibanaꞌ utzil titaka-a chique re hermanos 
re jecꞌo pa tenemit Laodicea, chin chukaꞌ niban leer chiquivach rejeꞌ. Y 
quireꞌ chukaꞌ re jun carta re xintak-a chique re jecꞌo pa tenemit Laodicea, 
ninjoꞌ che chukaꞌ rejeꞌ niquitak-pa chiva yex hermanos re yixcꞌo pa tenemit 
Colosas chin che niban leer chukaꞌ chivach yex. * 17 Y tibanaꞌ utzil tibij cha 
re hermano Arquipo * che yen camas yinquiꞌcot riqꞌuin, roma rejaꞌ nuban re 
samaj * re yiꞌon cha roma re Ajaf, y man tutanabaꞌ rubanic re samaj reꞌ.

18 Yen Pablo nintak-a ruxnokil-ivach. Y titzꞌetaꞌ re ruqꞌuisibal parte cha 
re carta reꞌ, can riqꞌuin nukꞌaꞌ yen ximban-va-a. Y man timistaj che yincꞌo 
preso. * Y can-ta qꞌuiy utzil xticꞌul chiyixnojel riqꞌuin re Dios. Amén. 

Re nabey tak tzij chin re cartaꞌ reꞌ

1  1 Yen Pablo je vichibil re hermano Silvano y re hermano Timoteo, * 
nakatak-a re carta reꞌ chiva yex hermanos re yixcꞌo pa tenemit Tesalónica, * 

re nimol-iviꞌ pa rubeꞌ re Dios. Yex re jun ibanon riqꞌuin re Kartaꞌ Dios y re Ajaf 
Jesucristo. Y can-ta qꞌuiy utzil xticꞌul chiyixnojel * riqꞌuin re Kartaꞌ Dios y re Ajaf 
Jesucristo. Y chukaꞌ re ivánma can-ta otz nunaꞌ roma iniman chic.

Re utzulaj cꞌaslen quicꞌuan re hermanos re jecꞌo pa Tesalónica
2 Yoj nojel tiempo yixkanataj pa ka-oración. Can nojel tiempo nakatioxij 

cha re Kartaꞌ Dios ivoma * yex. 3 Roma nojel tiempo neꞌka chakacꞌoꞌx re 
samaj niban yex, roma ibanon confiar-iviꞌ riqꞌuin re Jesucristo. Neꞌka 
chakacꞌoꞌx che camas yixsamaj roma nijoꞌ re Jesucristo. Y can iyaben-
apo * re kꞌij tak xtipa chic re Kajaf Jesucristo. 4 Hermanos, yoj kataman 
che re Dios yixrajoꞌ, y kataman chukaꞌ che re Dios xixruchaꞌ * chin xixoc 
richin rejaꞌ. 5 Roma tak xkatzijoj chiva re utzulaj chꞌabal chin re Dios re 
nibex evangelio cha, man kayon-ta yoj re xojtzijon. Xa can ja re Espíritu 
Santo * re xojtaꞌo chutzijosic. Y ja re Espíritu Santo chukaꞌ xsilon ivánma. 
Y xkꞌalajin che re xkatzijoj chiva, can ruchꞌabal-va re Dios. Y chukaꞌ 
xitzꞌat re cꞌaslen xkacꞌuaj. Roma xkajoꞌ che xinimaj re utzulaj chꞌabal chin 
re Dios. Y mareꞌ can xkachajij-kiꞌ, chin otz re cꞌaslen xkacꞌuaj chivach. *

6 Y yex jareꞌ re xitzekelbej, y chukaꞌ can xitzekelbej re Ajaf. Roma 
tak xinimaj re ruchꞌabal re Dios, camas xixtzelas coma re vinak re man 

Re nabey carta re xutak-a re 
apóstol San Pablo chique re 
hermanos re jecꞌo chupan 

re tenemit Tesalónica
 

 

* 1.1 1 Ts. 3:6. * 1.1 Hch. 17:1-9. * 1.1 Ro. 1:7; 2 Ts. 1:1, 2. * 1.2 Ro. 1:8, 9; Fil. 1:3, 4. 
* 1.3 Ro. 2:7. * 1.4 Col. 3:12. * 1.5 1 Co. 2:4. * 1.5 1 Ts. 2:10. 

quiniman-ta re ruchꞌabal re Dios. * Y astapaꞌ can qꞌuiy tijoj-pokonal 
xikꞌasaj, pero man xixbison-ta. Roma ja re Espíritu Santo re xbano chiva 
che xixquiꞌcot pa tak ivánma. 7 Y can chaꞌnin xtamax che riqꞌuin ronojel 
ivánma iniman re Jesucristo. Y re quiniman chukaꞌ re Jesucristo re jecꞌo 
nicꞌaj chic tenemit chireꞌ pa Macedonia, y chukaꞌ re jecꞌo pa tak tenemit 
chin re Acaya, quicꞌaxan che yex can riqꞌuin ronojel ivánma iniman re 
Jesucristo. Y roma quireꞌ xquicꞌaxaj che yex can riqꞌuin ronojel ivánma 
iniman, jareꞌ re nibano chique che quireꞌ chukaꞌ nicꞌatzin che niquiban 
rejeꞌ. 8 Y man xe-ta chireꞌ pa Macedonia y re Acaya cꞌaxan che riqꞌuin 
ronojel ivánma iniman re Dios. Xa can che jun ruchꞌulef nitzijos-va. Y 
roma quireꞌ nitzijos chivij, xba rutzijol re ruchꞌabal re Ajaf Dios. Y mana-
ta yoj re yojtzijon chivij. 9 Xa ja re nicꞌaj chic vinak re yeꞌtzijon che tak 
xojapon iviqꞌuin, xojicꞌul jabal. Niquitzojolaꞌ chukaꞌ che xinimaj re cꞌaslic 
Dios, y man xiya-ta chic quikꞌij re imágenes re xa vinak jeꞌbanayon-
ka. Yex xa can xitzꞌam rubanic re nrajoꞌ re katzij Dios. 10 Y chukaꞌ 
niquitzojolaꞌ che iyaben re kꞌij tak re Jesucristo re Rucꞌajol re Dios, xtipa 
chic jun bey. * Yex itaman che rejaꞌ xcꞌastaj-pa chiquicojol re anamaꞌiꞌ 
roma re ru-poder re Dios. Y vocame cꞌo chilaꞌ chicaj. Y chukaꞌ itaman che 
ja rejaꞌ re xkojcola chach re castigo re xtipa.

Re rusamaj re Pablo quiqꞌuin re hermanos re jecꞌo pa Tesalónica

2  1 Hermanos, yex itaman che camas xrajkalej che xojapon iviqꞌuin, * y 
xkabij re ruchꞌabal re Dios chiva. 2 Y chukaꞌ itaman che tak cꞌamaje-na 

kojapon chilaꞌ iviqꞌuin yex, yoj xa can xkataj-yan pokan y qꞌuiy-yan cosas 
xban chaka chireꞌ pa Filipos, * pero re xkacꞌalvachij chireꞌ man xuban-ta 
chaka che xkaxibij-kiꞌ che xojapon chilaꞌ iviqꞌuin yex, * chin che xkabij 
chiva re utzulaj chꞌabal chin re Dios re nibex evangelio cha. Y astapaꞌ 
camas chukaꞌ xojtzelas pan itenemit yex. Re Dios can xuban chaka che man 
xkaxibij-ta-kiꞌ. 3 Y re ruchꞌabal re Dios, can pa rubiyal-va xkabilaꞌ chiva. Y 
man xixkakꞌol-ta. Y man xkabila-ta chukaꞌ re ruchꞌabal re Dios chiva, roma 
cꞌo-ta jun cosa re nakajo-apo chiva. 4 Xkabilaꞌ re utzulaj chꞌabal chin re Dios 
chiva, roma ja re Dios re xyiꞌo re samaj reꞌ chaka. * Quireꞌ xuban roma rejaꞌ 
rutaman che nakajoꞌ nakaban re nika chach rejaꞌ. Y roma ja rejaꞌ re xyiꞌo 
re samaj reꞌ chaka, yoj riqꞌuin ronojel kánma nakaban re samaj reꞌ. Roma 
nakajoꞌ nakaban re nika chach rejaꞌ, astapaꞌ man nika-ta chiquivach re 
vinak. Roma ja re Dios atamayon andex rubanon re kánma, * vo xa otz o xa 
man otz-ta. 5 Y re Dios rutaman tak xkabij re ruchꞌabal chiva, man chin-ta 
xkachꞌac mero. Y yex chukaꞌ itaman che man xkacanoj-ta tzij re camas-ta 

xka chivach chin quireꞌ xixkakꞌol-ta. 6 Y astapaꞌ yex xiya-ta kakꞌij can-ta 
otz-va, roma can yoj apóstoles-va * richin re Jesucristo. Pero man xkabij-ta 
chiva yex y re nicꞌaj chic vinak che quire-ta xiban chaka. 7 Yoj xa camas 
xixkajoꞌ, anchaꞌl nuban jun teꞌej quiqꞌuin re chꞌutak ral, can nicꞌueꞌ quiqꞌuin, 
yeꞌrajoꞌ y jabal chukaꞌ yeꞌruvilij. 8 Y quireꞌ chukaꞌ xkaban chiva yex. Camas 
xixkajoꞌ. Mareꞌ xkabilaꞌ chiva re utzulaj chꞌabal chin re Dios. Y man xe-ta 
reꞌ. Roma vo xe-ta xcꞌatzin che xkayaꞌ re kacꞌaslen pan i-cuenta, xkaya-ta 
chin che yixkatoꞌ. Roma camas xixkajoꞌ. 9 Hermanos, jabal itaman che man 
jun bey xkacꞌutuj kavay * chiva. Yoj xojsamaj che pakꞌij che chakꞌaꞌ chin 
xkachꞌac kavay. Roma man xkajo-ta xixkayaꞌ pa cꞌayef, tak xojcꞌueꞌ iviqꞌuin 
chubixic re utzulaj chꞌabal chin re Dios.

10 Re Dios can rutaman-va y yex chukaꞌ can yixtiquir nibij che tak yoj 
xojcꞌueꞌ iviqꞌuin, re kacꞌaslen can otz-va chach re Dios. Can choj-va re 
cꞌaslen xkacꞌuaj chivach yex re iniman chukaꞌ re Jesucristo. Can man jun 
re man-ta otz xeꞌlitaj pa kacꞌaslen. 11 Yex itaman che xkaban chiva anchaꞌl 
nuban jun tataꞌaj chique re rajcꞌual. Xkacukubaꞌ icꞌoꞌx chiyixnojel. Y 
xkabij chukaꞌ chiva che man tiyaꞌ can re Dios. 12 Xkabij chukaꞌ chiva che 
choj ticꞌuaj re icꞌaslen, roma ja quireꞌ rucꞌamon nakaban yoj, re yoj richin 
chic re Dios. Roma re Dios xojrayoj * chin che yojoc pa rukꞌaꞌ, y yojeꞌcꞌueꞌ 
riqꞌuin chilaꞌ chicaj y xtuyaꞌ kakꞌij.

13 Ivoma yex hermanos yoj can nojel tiempo nakatioxij cha re Dios. Roma 
tak xkatzijoj re ruchꞌabal re Dios chiva, can xicꞌul-va. Y man xibij-ta-ka che 
xa ruchꞌabal vinak. Xa xibij che can ruchꞌabal-va re Dios. Y can katzij-va 
che quireꞌ, y nuban chiva yex re iniman re Jesucristo che nujal re icꞌaslen. 
14 Hermanos, tak yex xixyaꞌ * pa tijoj-pokonal coma re ivinak, roma iniman 
re Cristo Jesús, junan xban chiva anchaꞌl xban chique re nuvinak israelitas 
re quiniman re Cristo Jesús, re niquimol-quiꞌ pa rubeꞌ re Dios pa tak tenemit 
chin re Judea. Roma rejeꞌ chukaꞌ xeꞌyaꞌ pa tijoj-pokonal coma re quivinak, 
roma quiniman chic re Cristo Jesús. 15 Y re quivinak rejeꞌ jareꞌ re xeꞌbin che 
tiquimisas re Ajaf Jesucristo. Y ja chukaꞌ rejeꞌ re xeꞌkotam-pa kachin yoj. Y 
chukaꞌ re israelitas re xeꞌcꞌueꞌ ajuer can, je qꞌuiy re rusamajelaꞌ re Dios * re 
xbex profetas chique xeꞌquiquimisalaꞌ. Re israelitas re xeꞌcꞌueꞌ ajuer can, y 
re jecꞌo chupan re tiempo reꞌ, can je junan. Man niquiban-ta re nika chach 
re Dios, y yeꞌquitzelaj re vinak. 16 Roma tak yoj xkatzijoj re ruchꞌabal re Dios 
chique re vinak re man je israelitas-ta, rejeꞌ camas itzel xquinaꞌ. * Yoj xkatzijoj 
re ruchꞌabal re Dios chique re vinak man je israelitas-ta, roma xkajoꞌ che rejeꞌ 
chukaꞌ yeꞌcolotaj-ta-pa chupan re quimac. Pero re israelitas re man quiniman-
ta re Jesucristo, man xquijo-ta che xojba quiqꞌuin re man je israelitas-ta. 
Qꞌuiy quimac re israelitas. Y mareꞌ re Dios ruyiꞌon chic re castigo pa quiveꞌ.

1 TESALONICENSES 2  

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



557

 

* 2.17 Col. 2:5. * 2.19 Fil. 4:1. * 3.2 1 Co. 16:10. * 3.3 Jn. 16:33; Hch. 20:23, 24. 
* 3.4 1 Ts. 2:14. * 3.5 Col. 11:3. * 3.5 Fil. 2:16. * 3.8 Fil. 4:1. 

Re Pablo nrajoꞌ niba chic jun bey chiquitzꞌetic 
re hermanos re jecꞌo pa Tesalónica

17 Hermanos, yoj camas yixkabisoj, roma cꞌo-yan chic baꞌ tiempo kojel-
va-pa iviqꞌuin. Pero astapaꞌ man yojcꞌo-ta-apo iviqꞌuin, * nojel tiempo 
yixkanataj, y camas karayin che yoj, yoj-aponak-ta iviqꞌuin. 18 Y yoj can 
xkataj kakꞌij che xojba-ta. Y yen hasta caꞌe-oxeꞌ bey ximbij che xojba-ta, 
pero re Satanás xojrukꞌat. 19 Yoj can nakajo-va yojapon iviqꞌuin, roma 
niquiꞌcot kánma che yex iniman re Jesucristo riqꞌuin ronojel ivánma. 
Y mareꞌ yojquiꞌcot kayaben re kꞌij tak xtipa re Kajaf Jesucristo. Roma 
chupan re kꞌij reꞌ xtiquiꞌcot ránma re Jesucristo kaqꞌuin yoj ivoma yex, 
che cꞌo xrajkalej roma xkatzijoj re ruchꞌabal re Dios chiva. * 20 Y chukaꞌ 
can ivoma yex tak yoj cꞌo kakꞌij y yojquiꞌcot pa tak kánma.

3   1 Hermanos, roma camas xixkajoꞌ, xapon re kꞌij tak man chic xkacochꞌ-
ta che man kataman-ta re andex ibanon. Y mareꞌ xkabij che otz 

yojcanaj can kayon pa tenemit Atenas. 2 Y xkatak-a re hermano Timoteo 
chin xixboꞌrtzꞌetaꞌ. Roma rejaꞌ jun rusamajel chukaꞌ re Dios. * Rejaꞌ nutzijoj re 
utzulaj chꞌabal chin re Jesucristo. Y xkatak-a rejaꞌ chin noꞌryaꞌ más ivuchukꞌaꞌ 
y nuban chukaꞌ chiva che más niban confiar-iviꞌ riqꞌuin re Jesucristo. 
3 Y man-ta nisatz icꞌoꞌx chupan re tijoj-pokonal, * y man-ta niyaꞌ can re 
Jesucristo. Roma yex itaman che yoj re kaniman chic re Jesucristo, can 
cꞌo tijoj-pokonal pa tak kacꞌaslen. 4 Teꞌka chiꞌcꞌoꞌx che tak xojcꞌueꞌ iviqꞌuin, 
xkabij chiva che nipa tijoj-pokonal pa kacꞌaslen. Y jabal itaman che anchaꞌl 
re xkabij can chiva, can quire-va ntajin rubanic. * 5 Y roma man xincochꞌ-ta 
chic che man ntaman-ta re andex ibanon, mareꞌ xintak-a re Timoteo iviqꞌuin, 
chin xboꞌrtamaj-pa re andex ibanon, vo xa cꞌa ibanon confiar-iviꞌ riqꞌuin re 
Jesucristo. Roma ximbij che riqꞌuin baꞌ re itzel xuban chiva che xiyaꞌ can re 
Jesucristo, * y xa man jun xrajkalej re samaj * re xkaban chiꞌicojol.

6 Pero vocame niquiꞌcot re kánma roma xkacꞌaxaj-yan re andex ibanon. 
Roma xtzolaj-yam-pa re Timoteo. Rejaꞌ xubij chaka che can ibanon 
confiar-iviꞌ riqꞌuin re Jesucristo, y che camas yixjovan. Chukaꞌ xboꞌrbij 
chaka che cꞌa yojeꞌka chiꞌcꞌoꞌx. Y xboꞌrbij chukaꞌ che man xe-ta yoj re 
nakajoꞌ yixkatzꞌat. Xa can ja chukaꞌ quireꞌ nirayij yex. 7 Y mareꞌ hermanos, 
camas yojquiꞌcot pa tak kánma roma xkacꞌaxaj che man iyiꞌon-ta can 
re Jesucristo. Jareꞌ re xbano chaka yoj che camas xojquiꞌcot. Astapaꞌ 
yojtajin chukꞌasasic kꞌaxomal, y astapaꞌ camas tijoj-pokonal nakataj, pero 
re kánma niquiꞌcot roma quireꞌ xkacꞌaxaj. 8 Roma yex can katzij ibanon 
confiar-iviꞌ riqꞌuin re Ajaf Jesucristo, can anchaꞌl che xojalax xkanaꞌ 
yoj tak xkacꞌaxaj * quireꞌ. 9 Y roma yex niban cha re kánma che camas 

niquiꞌcot, yoj man nakavel-ta andex nakaban chin nakatioxij cha re Dios 
ivoma yex. * Camas-va yojquiꞌcot pa tak kánma y re ka-Dios can jabal-va 
nutzꞌat re nakanaꞌ. 10 Y chukaꞌ che pakꞌij che chakꞌaꞌ nakacꞌutuj cha re 
Dios, che xkojtiquir-ta xkojapon iviqꞌuin. * Chin quireꞌ xtakacꞌut-ta más re 
ruchꞌabal re Dios chivach chin niban más confiar-iviꞌ riqꞌuin re Dios.

11 Mareꞌ nakajoꞌ che xtiban-ta chaka roma re Kartaꞌ Dios y re Kajaf 
Jesucristo che xkojtiquir-ta xkojapon iviqꞌuin. 12 Hermanos, yoj camas 
yixkajoꞌ. Y ja chukaꞌ quireꞌ nakajoꞌ che tibanaꞌ chiꞌicojol-ka yex, y che queꞌijoꞌ 
chukaꞌ conojel re nicꞌaj chic vinak re man quiniman-ta re Jesucristo. Y 
nakajoꞌ che re Ajaf xtuban-ta chiva che más-ta yixjovan, * 13 chin quireꞌ can-ta 
ibanon confiar-iviꞌ riqꞌuin re Jesucristo, che chꞌajchꞌoj-ta re icꞌaslen chach re 
Kartaꞌ Dios nojel tiempo, chin quireꞌ man jun mac yixtajin chubanic tak xtipa 
chic jun bey re Kajaf Jesucristo, je ruchibil-pa conojel re xeꞌniman-a richin. *

Ja re utzulaj cꞌaslen jareꞌ re nika chach re Dios

4  1 Hermanos, tak xojcꞌueꞌ iviqꞌuin, xkabij chiva re andex re nika 
chach re Dios che niban. Y vocame nakacꞌutuj utzil chiva che man 

quixtaneꞌ chubanic. Y chukaꞌ nakabij chiva che ja re nika chach re Dios 
jareꞌ re tibanaꞌ más, roma quireꞌ nrajoꞌ re Ajaf Jesús. *

2 Yex jabal itaman andex re xkabij chiva, che tiene que niban. Y yoj xkabij 
quireꞌ chiva, roma can quireꞌ bin can roma re Ajaf Jesucristo. 3 Hermanos, 
re Dios nrajoꞌ che yex nijechꞌaj-a-iviꞌ chach ronojel re man otz-ta, yex 
achiꞌaꞌ man queꞌicanolaꞌ ixokiꞌ chin yixmacun, y yex ixokiꞌ man queꞌicanolaꞌ 
achiꞌaꞌ chin yixmacun, * che can-ta chꞌajchꞌoj re icꞌaslen. * 4 Yex achiꞌaꞌ, can 
che jaꞌjun titamaj che man rucꞌamon-ta yixcꞌueꞌ quiqꞌuin ixokiꞌ re man 
je ivxiylal-ta, roma mac re jun banabal quireꞌ. Re Dios nrajoꞌ che xaxe 
quiqꞌuin re ivxiylal quixcꞌue-va. Chin quireꞌ re vinak niquitzꞌat che icꞌuan * 
jun cꞌaslen chꞌajchꞌoj. 5 Pero man tiban anchaꞌl niquiban re vinak re man 
quitaman-ta rach re Dios. Roma rejeꞌ xaxe re niquirayij, jareꞌ re niquiban. * 
Mareꞌ man otz-ta re quicꞌaslen. Pero yoj man takaban anchaꞌl niquiban 
rejeꞌ. 6 Man takakꞌol jun chique re hermanos xaxe chin che yojcꞌueꞌ riqꞌuin 
re ruxayil. Roma vo xa nakaban jun mac quireꞌ, re Ajaf xtuyaꞌ re castigo 
pa kaveꞌ. Quireꞌ xkabij chiva tak xojcꞌueꞌ iviqꞌuin: Che vo xa yojmacun, can 
xtipo-va re castigo pa kaveꞌ. 7 Re Dios man xojrayoj-ta chin che nakacꞌuaj 
jun cꞌaslen man chꞌajchꞌoj-ta. Rejaꞌ xojrayoj chin che nakacꞌuaj jun cꞌaslen 
chꞌajchꞌoj. 8 Y vo xa cꞌo jun chiꞌicojol re xa man nrajo-ta nucꞌaxaj ronojel re 
xkabij-yan-ka chiva, y xa cꞌa nika chach nucꞌuaj jun itzel cꞌaslen, mana-ta 
yoj o jun-ta chic vinak re nutzelaj re ruchꞌabal. Xa ja re ruchꞌabal re Dios re 
man nrajo-ta nucꞌaxaj. Y ja Dios reꞌ re yaꞌyom-pa re Espíritu Santo chaka.

9 Y re Dios rucꞌutun chic chivach che nijo-iviꞌ. Y mareꞌ man 
nicꞌatzin-ta che ninataj chic jun bey chiva, che tijo-iviꞌ. * 10 Roma can 
nikꞌalajin-va jabal che yex camas yeꞌjoꞌ conojel re hermanos re jecꞌo 
ronojel lugar chireꞌ pa Macedonia. Pero chukaꞌ nakabij chiva che 
nojel tiempo más quixjovan. 11 Y chukaꞌ man quixchꞌujlan. Xa tibanaꞌ 
preocupar-iviꞌ chij re ndoc chiva yex. Nojel tiempo quixsamaj * chin 
nichꞌac ivay, anchaꞌl xkabij chiva tak xojcꞌueꞌ iviqꞌuin. 12 Chin che 
re icꞌaslen can-ta choj nicꞌuaj chiquivach re vinak re cꞌamaje-na 
tiquinimaj re Jesucristo, y chin chukaꞌ che nivilij-ka-iviꞌ yex y man-
ta nitzꞌat-apo jun chic vinak, vo xa cꞌo andex nuya-pa chiva.

Tak re Jesucristo xtipa chic jun bey
13 Hermanos, yoj nakajoꞌ che yex nitamaj re andex xtiban chique 

re vinak re xeꞌcom-yan y xquinimaj-a re Dios. Y reꞌ nakabij chiva 
chin man quixbison * tak nicom jun hermano chivach, anchaꞌl 
niquiban re vinak re man quiniman-ta re Dios, roma rejeꞌ manak 
qui-esperanza che riqꞌuin re Dios cꞌo-va re xcom-a chiquivach. 
14 Roma yoj can nakanimaj-va che re Jesucristo xcom y xcꞌastaj-a. 
Y mareꞌ chukaꞌ yoj can nakanimaj-va che re Dios quireꞌ xtuban 
quiqꞌuin re je quiminak chic-a, re xquinimaj-a re Jesucristo tak 
xeꞌcꞌaseꞌ chach re ruchꞌulef. Re Dios can xqueꞌrucꞌasoj-va-a.

15 Y reꞌ nakabij chiva roma quireꞌ rubin can re Ajaf, che konojel 
re kaniman rejaꞌ, vo xa cꞌa yoj cꞌas o yoj quiminak chic-a, junan 
xtiban chaka, * tak rejaꞌ xtipa chic jun bey. Vo xa cꞌa yoj cꞌas man 
xkojnabayaj-ta-a chiquivach re je quiminak chic-a. 16 Roma re Ajaf 
xtika-pa chilaꞌ chicaj * y xtichꞌo-pa, anchaꞌl nichꞌo jun Rey re can 
ninimax-va y can niban re nubij, y xtichꞌo-pa anchaꞌl nichꞌo jun 
namalaj ángel. Y xtikꞌajam-pa chukaꞌ ru-trompeta re Dios. Y jareꞌ tak 
xqueꞌcꞌastaj-a re anamaꞌiꞌ re xquinimaj-a re Jesucristo. 17 Y chukaꞌ 
re cꞌa yoj cꞌas-na can, jareꞌ tak xkojcꞌuax-a junan quiqꞌuin rejeꞌ pa 
tak nubes chicaj, chin xtakacꞌuluꞌ re Ajaf. Y xkojeꞌcꞌueꞌ riqꞌuin rejaꞌ * 
jumul. 18 Riqꞌuin re chꞌabal reꞌ ticukubaꞌ icꞌoꞌx chivach-ka yex.

5   1 Hermanos, man nicꞌatzin-ta nimbij chiva re anchique tiempo y anchique 
kꞌij xtipa re Jesucristo. 2 Roma yex jabal itaman chic che re kꞌij tak xtipa 

re Ajaf, man jun atamayon. * Roma rejaꞌ tak xtipa, xtuban anchaꞌl nuban jun 
elekꞌom * tak ndoc pa jun jay chakꞌaꞌ. 3 Y jacꞌa tak re nicꞌaj chic vinak xtiquibij che 
vocame camas jabal kabanon roma manak ayoval, can otz yojcꞌo, xa jareꞌ tak 
xteꞌka re castigo pa quiveꞌ. Xa xtiquicꞌalvachij anchaꞌl re nucꞌalvachij jun ixok tak 

  1 TESALONICENSES 4 ,  5

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



560

 

* 5.4 Ro. 13:12, 13. * 5.5 Ef. 5:8. * 5.6 1 P. 5:8. * 5.7 Ro. 13:13. 
* 5.8 Is. 59:17; Ef. 6:17. * 5.9 Ro. 9:22. * 5.13 Mr. 9:50. * 5.14 Ro. 15:1. 
* 5.14 1 Co. 13:4; Ga. 5:22. 

baꞌ chic man talan. Tak neꞌcꞌulun re kꞌaxomal reꞌ, man jun xtitiquir xtiyiꞌo rutzijol 
cha. Y quireꞌ xtiquicꞌalvachij re vinak reꞌ, man xqueꞌtiquir-ta xtiquicol-quiꞌ. 4 Pero 
yex hermanos, man xticꞌalvachij-ta quireꞌ. Roma yex can iyaben re kꞌij tak xtipa 
chic re Jesucristo. Y mareꞌ tak xteꞌka rejaꞌ iviqꞌuin, man xteꞌka-ta anchaꞌl nuban 
jun elekꞌom, roma can iyaben-apo, y man yixcꞌo-ta chic pa kꞌokoꞌm. * 5 Roma 
konojel re kaniman re Jesucristo man yoj richin-ta chic re kꞌokoꞌm, xa yoj 
richin chic re sakil. * 6 Mareꞌ man takaban anchaꞌl niquiban re nicꞌaj chic vinak 
re man jecꞌo-ta pa sakil. Roma rejeꞌ can man niquina-ta re andex yeꞌquibanalaꞌ. 
Xa anchaꞌl yeꞌvar. Pero yoj can kojcꞌaseꞌ y can takanaꞌ re andex yeꞌkabanalaꞌ. * 
Man cꞌa takaban anchaꞌl niquiban re jecꞌo pa kꞌokoꞌm. 7 Roma re kꞌokoꞌm xa 
chin varan, y chin chukaꞌ re kꞌabaric. * 8 Pero yoj re cꞌo chic re sakil kaqꞌuin, 
roma kaniman re Jesucristo, can takanaꞌ re andex yeꞌkabanalaꞌ. Can takabanaꞌ 
confiar-kiꞌ riqꞌuin re Jesucristo, y man itzel takatzꞌat-kiꞌ, xa takajo-kiꞌ, chin man 
nakaya-ta kꞌij cha re itzel chin yojruchꞌac. Anchaꞌl nuban jun soldado, nuyaꞌ jun 
chꞌichꞌ chucꞌoꞌx chin nucol-riꞌ chach re enemigo. Y can nojel tiempo takayabej 
re kꞌij chin tak xkojcolotaj-a jumul chach re mac, chin man nakaya-ta kꞌij cha 
re itzel chin che yojruchꞌac. Yoj xa takabanaꞌ anchaꞌl nuban re soldado cha re 
rujalom chin man niquiu-ta roma re enemigo. * 9 Takachajij-kiꞌ, man takayaꞌ kꞌij 
cha re itzel chin yojruchꞌac, roma re Dios man nrajo-ta che nipa re castigo pa 
kaveꞌ. * Rejaꞌ can nrajoꞌ che nakanimaj re Kajaf Jesucristo chin yojcolotaj jumul 
chach re mac, 10 roma itaman che re Jesucristo xcom koma yoj. Rejaꞌ xcom chin 
xuyaꞌ kacꞌaslen. Chin quireꞌ vo xa cꞌa yoj cꞌas vovaꞌ chach re ruchꞌulef, nakacꞌul re 
cꞌacꞌa kacꞌaslen riqꞌuin rejaꞌ. Y vo xa yoj quiminak chic-a, xtuyaꞌ chukaꞌ re cꞌacꞌa 
kacꞌaslen riqꞌuin rejaꞌ. 11 Mareꞌ ticukubaꞌ icꞌoꞌx chivach-ka yex. Y chukaꞌ titola-iviꞌ 
chin che yixqꞌuiy riqꞌuin re icꞌaslen, can anchaꞌl re ibanom-pa.

Re nuchalabej re Pablo chique re hermanos re jecꞌo pa Tesalónica
12 Hermanos, nakacꞌutuj utzil chiva che tiyalaꞌ quikꞌij re achiꞌaꞌ re 

yeꞌsamaj chiꞌicojol pa rusamaj re Dios. Tiyalaꞌ quikꞌij roma ja rejeꞌ re 
jeꞌacꞌayon ivichin. Jareꞌ re samaj yiꞌon chique roma re Ajaf Dios. Y chukaꞌ 
chin yixquipaxabaj. 13 Mareꞌ tiyalaꞌ quikꞌij y camas queꞌijoꞌ, roma re samaj 
re niquiban. Y chukaꞌ otz ticꞌuaj-iviꞌ y manak-ta ayoval chiꞌicojol. *

14 Hermanos, chukaꞌ nakabij chiva che queꞌipaxabaj re hermanos re 
man niquijo-ta yeꞌsamaj. Tibij chique che queꞌsamaj. Y re hermanos re 
xa caꞌeꞌ cánma rubanon, can queꞌitoꞌ chin che niquiban confiar-quiꞌ. 
Y re cꞌamaje-na kas ticꞌueꞌ quichukꞌaꞌ chupan re quicꞌaslen riqꞌuin re 
Jesucristo, * man queꞌiyaꞌ can. Xa queꞌitolaꞌ. Y chukaꞌ queꞌicochꞌolaꞌ 
conojel. *

1 TESALONICENSES 5  

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



561

 

* 5.15 Lv. 19:18; Pr. 20:22. * 5.15 Ga. 6:10. * 5.16 Ro. 12:12; Fil. 3:1. * 5.17 Lc. 18:1. 
* 5.18 Ef. 5:20; Col. 4:2. * 5.19 Ef. 4:30. * 5.20 1 Co. 14:1. * 5.21 1 Jn. 4:1. 
* 5.23 Fil. 4:9. * 5.23 1 Co. 1:8. * 5.24 1 Co. 10:13. * 5.25 2 Ts. 3:1. 
* 5.26 Ro. 16:16. 

15 Y vo xa cꞌo re xqueꞌbano itzel tak cosas chiva, man tiban ruqꞌuixel 
chique, * xa titijaꞌ ikꞌij niban re otz chique. Titijaꞌ ikꞌij niban re otz chique 
conojel re vinak re quiniman chic re Jesucristo, * y chukaꞌ chique re vinak 
re man quiniman-ta.

16 Nojel tiempo tiquiꞌcot re ivánma. * 17 Nojel tiempo tibanaꞌ orar. * 
18 Nojel tiempo titioxij * cha re Dios. Titioxij tak otz yixcꞌo, y titioxij chukaꞌ 
tak yixcꞌo pa tijoj-pokonal. Roma quireꞌ nrajoꞌ re Dios che niban yex re 
iniman chic re Cristo Jesús.

19 Man tikꞌat re rusamaj re Espíritu Santo. * 20 Y tak cꞌo jun hermano 
nubij che cꞌo cosas re nusekresaj re Dios chach, * man itzel titzꞌat. 21 Xa 
ticꞌaxaj re nubij, chin quireꞌ yex ninabej vo xa katzij o man katzij-ta. * Y 
vo xa katzij, titzekelbej. 22 Ronojel re man katzij-ta, man titzekelbej.

23 Yex itaman che ja re Dios re nibano cha re ivánma che otz nunaꞌ. * 
Y ninjoꞌ che rejaꞌ xtuban-ta chiva che can-ta nojel tiempo nicꞌuaj jun 
cꞌaslen chꞌajchꞌoj chach rejaꞌ. Chukaꞌ ninjoꞌ che xtuchajij-ta re i-espíritu, 
re ivánma y re i-cuerpo, chin quireꞌ man jun itzel cosa nilitaj chivij tak 
xtipa chic jun bey re Kajaf Jesucristo. * 24 Y re Dios can xtuban-va chiva 
anchaꞌl re ninrayij yen. Roma rejaꞌ man jun bey xquixruya-ta can. * Y 
chukaꞌ roma ja rejaꞌ re xvayon ivichin chin xixrucol chupan re imac.

Ja ruqꞌuisibal tak chꞌabal cha re carta reꞌ
25 Hermanos, tibanaꞌ orar chakij. *
26 Y tiyaꞌ ruxnokil-quivach conojel re hermanos, y queꞌikꞌetelaꞌ, * che 

nikꞌalajin che camas yeꞌjoꞌ.
27 Y pa rubeꞌ re Ajaf nimbij chiva, che tibanaꞌ leer re carta reꞌ 

chiquivach conojel re hermanos.
28 Can-ta qꞌuiy utzil xticꞌul chiyixnojel riqꞌuin re Kajaf Jesucristo. Amén. 

Re nabey tak tzij chin re carta reꞌ

1  1 Yen Pablo je vichibil re hermano Silvano y re hermano Timoteo, * 
nakatak-a re carta reꞌ chiva yex hermanos re yixcꞌo pa tenemit 

Tesalónica, re nimol-iviꞌ pa rubeꞌ re Kartaꞌ Dios. Yex re jun ibanon 
riqꞌuin re Kartaꞌ Dios y re Ajaf Jesucristo. * 2 Y can-ta qꞌuiy utzil xticꞌul 
chiyixnojel riqꞌuin re Kartaꞌ Dios y re Ajaf Jesucristo. Y chukaꞌ re ivánma 
can-ta otz nunaꞌ roma iniman chic.

Re Dios xqueꞌruban juzgar re vinak aj-maquiꞌ tak xtipa re Jesucristo
3 Hermanos, nojel tiempo nakatioxij cha re Dios ivoma yex. Y rucꞌamon 

che nakatioxij, roma kꞌij-kꞌij más ibanom-pa confiar-iviꞌ riqꞌuin re Dios, * 
y roma kꞌij-kꞌij más nijo-iviꞌ. 4 Y tak yoj yojapon quiqꞌuin re nicꞌaj chic 
hermanos re niquimol-quiꞌ pa rubeꞌ re Dios, nakatzijoj * chique che camas 
yojquiꞌcot iviqꞌuin yex, roma camas qꞌuiy tijoj-pokonal ikꞌasan * y ronojel 
icochꞌon y cꞌa ibanon confiar-iviꞌ riqꞌuin re Dios. 5 Roma re Dios can choj-
va nuban juzgar. * Y mareꞌ ruyiꞌon ivuchukꞌaꞌ chin che yex icochꞌon * re 
tijoj-pokonal, chin quireꞌ rucꞌamon * che yixoc pa rukꞌaꞌ re Dios. Xa roma 
reꞌ tak yex nikꞌasaj tijoj-pokonal vocame.

6 Y re Dios otz rubiyal nuban. Roma can xtuyaꞌ chukaꞌ tijoj-pokonal 
pa quiveꞌ re vinak re yeꞌbano chiva che nitaj pokan. Can xtuban chukaꞌ 

Re rucaꞌn carta re xutak-a 
re apóstol San Pablo 
chique re hermanos 
re jecꞌo chupan re 
tenemit Tesalónica

chique rejeꞌ che niquitaj pokan. * 7 Y xtuban cha re ivánma che xtixulan * 
roma nitaj pokan. Y chukaꞌ xtuban quireꞌ chaka yoj, chupan re kꞌij tak 
xteꞌcꞌulum-pa chilaꞌ chicaj re Ajaf Jesús. Tak xteꞌcꞌulum-pa je ruchibil-
pa re ángeles yiꞌon chic-pa poder chique, 8 y pa jun rurep-kꞌakꞌ * xtuyaꞌ 
re castigo pa quiveꞌ re man xquinimaj-ta-a re Dios y man xquinimaj-
ta-a re utzulaj chꞌabal chin re Kajaf Jesucristo. 9 Re castigo re xtiyaꞌ pa 
quiveꞌ camas rupokonal y chin nojel tiempo. Y man cꞌa xqueꞌcꞌue-ta-apo 
riqꞌuin * re Ajaf re cꞌo rukꞌij y ru-poder. Xa xqueꞌlisas-a chireꞌ. 10 Ronojel 
reꞌ xtibanataj chupan re kꞌij tak xtipa re Ajaf. Rejaꞌ xtipa roma nrajoꞌ che 
konojel yoj re yoj richin chic rejaꞌ xtakayaꞌ rukꞌij, * y roma chukaꞌ nrajoꞌ 
che yoj re kaniman, camas xkojquiꞌcot tak xtakatzꞌat ronojel re titzuꞌun y 
chukaꞌ ivoma yex re xinimaj re ruchꞌabal re Dios re xkabij chiva.

11 Mareꞌ nojel tiempo nakaban orar chivij yex, che re ka-Dios xtuban-
ta chiva che yixtiquir-ta nicꞌuaj jun utzulaj cꞌaslen. Roma jareꞌ re 
rucꞌamon che nakacꞌuaj konojel re xojvayox roma re Dios chin xojoc 
richin rejaꞌ. Chukaꞌ nakacꞌutuj cha re Dios che riqꞌuin re ru-poder xtuban 
chiva che yixtiquir-ta xtiban ronojel re otz nirayij, y che xquixtiquir-ta 
xtiqꞌuis ronojel re samaj re itzꞌamon roma ibanon confiar-iviꞌ * riqꞌuin re 
Jesucristo. 12 Quireꞌ nakacꞌutuj cha re Dios, roma nakajoꞌ che riqꞌuin-ta re 
utzulaj cꞌaslen re nicꞌuaj yex, xtucꞌul-ta rukꞌij re Kajaf Jesucristo, y rejaꞌ 
xtuyaꞌ chukaꞌ ikꞌij yex, * xa roma re utzil re pitinak riqꞌuin re ka-Dios y re 
Ajaf Jesucristo.

Re ache re ecꞌuan roma re etzelal

2  1 Hermanos, vocame cꞌo jun cosa nakajoꞌ nakabij chiva chij re kꞌij 
tak xtipa chic jun bey re Kajaf Jesucristo chin noꞌrmola-ka kachiꞌ. * 

2 Kacꞌaxan che xtzijos chiva che re kꞌij chin nipa re Ajaf ja xbeka-yan. Pero 
xa tzꞌucuj-tzij. Y man kataman-ta chukaꞌ anchique re xtzꞌucu quireꞌ chivach. 
Riqꞌuin baꞌ xa jun ache re xkꞌolo ivichin che ja re Espíritu Santo xbin quireꞌ 
cha. O xa choj quireꞌ xicꞌaxaj. O vo xa cꞌo jun carta re icꞌulun pa kabeꞌ yoj 
cꞌo-va-a. Man tinimaj * y man tisatz icꞌoꞌx. 3 Man cꞌa quixkꞌolotaj pa quikꞌaꞌ 
xabanchique vinak re yeꞌbin che re Jesucristo xbeka-yan. Roma tak nipa-
yan re Jesucristo, camas je qꞌuiy re xqueꞌyiꞌo can richin re Dios. Y xteꞌka 
chukaꞌ jun ache re ecꞌuan roma re etzelal, * roma can xe-va reꞌ re nika chach 
nuban. Pero rejaꞌ can xtapon-va rukꞌij tak xteꞌka re namalaj castigo pa rueꞌ. 
4 Pero tak cꞌamaje-na tika re namalaj castigo pa rueꞌ re itzel ache reꞌ, rejaꞌ 
xteꞌtzꞌuyeꞌ pa rachoch re Dios, y xtubij: Ja yen re Dios, y man jun chic dios 

cꞌo. Xe yen, * xtichaꞌ re itzel ache reꞌ. Y man xtuya-ta kꞌij chique re vinak che 
xtiquiya-ta rukꞌij re katzij Dios y ni xe-ta re man je katzij-ta dios.

5 Yex can neꞌka chiꞌcꞌoꞌx che tak xincꞌueꞌ iviqꞌuin, can ximbij ronojel reꞌ chiva. 
6 Y mareꞌ itaman re anchique banayon cha che cꞌamaje-na tibanataj ronojel reꞌ. 
Pero tak xtapon re kꞌij, can xteꞌcꞌulun-va-pa re itzel ache reꞌ. 7 Can katzij-va che 
qꞌuiy chic etzelal ntajin vocame. Y re etzelal reꞌ man can-ta nikꞌalajin roma cꞌo 
jun re kꞌatayon richin. Pero tak re jun re kꞌatayon richin elisan chic-a, * 8 jareꞌ 
tak xteꞌcꞌulum-pa re ache re can ecꞌuan-va roma re etzelal. Pero tak xtipa chic 
jun bey re Ajaf Jesús, can riqꞌuin re ruchiꞌ xtuquimisaj-va re itzel ache reꞌ tak 
xtuxipuj-a. * Y chukaꞌ riqꞌuin re rusakil xtuqꞌuis. 9 Pero tak xteꞌcꞌulum-pa re 
itzel ache reꞌ, can cꞌo-va ru-poder re Satanás * riqꞌuin, mareꞌ camas qꞌuiy cosas 
xqueꞌrubanalaꞌ, y chukaꞌ xqueꞌrubanalaꞌ milagros chin che xtinimax. Y re 
xqueꞌrubanalaꞌ xaxe chin che xqueꞌrukꞌol * re vinak. 10 Y mareꞌ je qꞌuiy vinak 
can xqueꞌkꞌolotaj-va pa rukꞌaꞌ. Re xqueꞌkꞌolotaj ja re vinak re man xtiquijo-ta re 
katzij chꞌabal chin xqueꞌcolotaj chupan re quimac, y mareꞌ xa pa kꞌakꞌ * xqueꞌbo-
va. 11 Mareꞌ re Dios xtuyaꞌ kꞌij che xqueꞌkꞌolotaj * y che xtiquinimaj re man 
katzij-ta chꞌabal. 12 Chin quireꞌ xtika re castigo pa quiveꞌ, roma man xquinimaj-
ta re katzij chꞌabal, xa camas xka chiquivach xquiban * re etzelal.

Re hermanos re jecꞌo pa Tesalónica jeꞌchaꞌon roma 
re Dios chin che xeꞌcolotaj chach re quimac

13 Jacꞌa yex hermanos, re Ajaf yixrajoꞌ. Mareꞌ can nojel tiempo 
nakatioxij cha re Dios ivoma yex, roma can cꞌamaje-na ticꞌueꞌ re 
ruchꞌulef, jareꞌ tak xixrucha-yan * re Dios chin yixcolotaj chach re imac. 
Y xixcolotaj roma xiban confiar-iviꞌ * riqꞌuin re katzij chꞌabal, y chukaꞌ 
roma re Espíritu Santo xuchꞌojersaj * re icꞌaslen. 14 Re Dios xixrayoj chin 
xixcolotaj. Y ja tak yoj xkatzijoj re utzulaj chꞌabal chin re Dios chiva re 
nibex evangelio cha, jareꞌ tak xixcolotaj. Re Dios can nrajoꞌ che yixeꞌcꞌueꞌ 
riqꞌuin re Kajaf Jesucristo re cꞌo rukꞌij y chukaꞌ yex xticꞌueꞌ ikꞌij. *

15 Mareꞌ hermanos, man timistaj re xkacꞌut * chivach tak xojcꞌueꞌ 
iviqꞌuin. Y man timistaj chukaꞌ re xkabij chupan re carta re xkatak 
iviqꞌuin. Xa can titzekelbej re Ajaf. 16 Camas yojrajoꞌ re Kartaꞌ Dios y re 
Kajaf Jesucristo, * y nojel tiempo nucukubaꞌ kacꞌoꞌx tak nakacꞌalvachij 
xabanchique cosa. Roma camas qꞌuiy utzil rubanon kaqꞌuin, mareꞌ tak 
kayaben re kꞌij tak xkojba chilaꞌ chicaj. 17 Rejaꞌ xtucukuba-ta * icꞌoꞌx yex y 
xtuya-ta ivuchukꞌaꞌ * chin quireꞌ can rion-ta re otz xtiban y xtibij.

Re Pablo nubij che tibanaꞌ orar pa kaveꞌ

3  1 Hermanos, tibanaꞌ orar * pa kaveꞌ y ticꞌutuj cha re Dios che chaꞌnin-ta 
xtibiyin rutzijosic re ruchꞌabal re Ajaf, y can-ta ninimax anchaꞌl xinimaj 

yex. 2 Ticꞌutuj chukaꞌ cha re Dios che man kojka pa quikꞌaꞌ itzel tak achiꞌaꞌ, re 
man quiniman-ta * re Jesucristo. 3 Re Ajaf man jun bey xquixruya-ta can, * xa can 
xtuyaꞌ ivuchukꞌaꞌ y xquixruchajij chach re etzelal. 4 Y yoj can cꞌo ka-confianza 
riqꞌuin re Ajaf che yex yixtajin chic chubanic re xkabij chiva chin niban orar pa 
kaveꞌ. Y chukaꞌ can cꞌo ka-confianza che yex can man xtiya-ta can re jun utzulaj 
samaj reꞌ. 5 Re Ajaf xtuban-ta chiva che yex can-ta ninaꞌ pa tak ivánma che 
yixrajoꞌ * re Dios, y che yixcochꞌon-ta anchaꞌl xcochꞌon re Jesucristo. *

Can nojel tiempo kojsamaj
6 Hermanos, nakabij chiva pa rubeꞌ re Kajaf Jesucristo che vo xa cꞌo jun 

chiꞌicojol re man nrajo-ta nisamaj chin nuchꞌac ruay y can man nuban-ta re 
xkabij chiva, tijechꞌaj-a-iviꞌ * riqꞌuin. 7 Roma yex itaman che tak xojcꞌueꞌ * iviqꞌuin, 
can man xojkꞌoran-ta. Y anchaꞌl xkaban yoj, can quireꞌ chukaꞌ tibanaꞌ yex. 8 Man 
xkacꞌutuj-ta kavay chiva chin xisipaj-ta chaka. Ronojel re xkacꞌutuj chiva can 
xkatoj. Y can che pakꞌij che chakꞌaꞌ xojsamaj, * roma man xkajo-ta xkalisaj re 
ivay yex. Y riqꞌuin reꞌ man xixkaya-ta pa cꞌayef. 9 Roma xe-ta xkacꞌutuj kavay 
chiva, rucꞌamon-ta * chukaꞌ, roma can xkaban-va re rusamaj re Dios chiꞌicojol. 
Pero man xkacꞌutuj-ta. Xa xojsamaj chin xkachꞌac kavay, chin quireꞌ xkacꞌut 
chivach che can quireꞌ chukaꞌ tibanaꞌ * yex. 10 Y tak xojcꞌueꞌ iviqꞌuin, xkabij chiva 
che vo xa cꞌo jun re man nrajo-ta nisamaj, * chukaꞌ man tivaꞌ, xojchaꞌ chiva. 11 Y 
vocame kacꞌaxan che re chiꞌicojol jecꞌo re yeꞌkꞌoran * y man niquijo-ta yeꞌsamaj, 
y niquinimila-quiꞌ re ancheꞌ man rucꞌamon-ta. 12 Chique rejeꞌ nakabij, y re 
Kajaf Jesucristo chukaꞌ nubij chique che man queꞌchꞌujlan, xa queꞌsamaj * chin 
niquichꞌac quivay.

13 Hermanos, man quixcos chubanic re otz. 14 Vo xa cꞌo jun re man nrajo-
ta nuban re xkabij-yan-ka chupan re carta reꞌ, titamaj rach anchique reꞌ, 
y chukaꞌ tijechꞌaj-a-iviꞌ * riqꞌuin rejaꞌ, chin quireꞌ rion rejaꞌ nuyaꞌ ruqꞌuex. 
15 Pero man titzelaj. Xa tipaxabaj, * anchaꞌl niban cha jun ivchꞌalal.

Ja ruqꞌuisibal tak chꞌabal cha re carta reꞌ
16 Hermanos, ja re Ajaf re nibano cha re kánma che otz nunaꞌ. Rejaꞌ 

can-ta xtuban cha re ivánma yex che otz nunaꞌ roma iniman chic, y 

can-ta xticꞌueꞌ reꞌ iviqꞌuin nojel tiempo, vo xa otz yixcꞌo o vo xa yixcꞌo pa 
tijoj-pokonal. Y ja-ta cꞌa re Ajaf xticꞌueꞌ iviqꞌuin chiyixnojel. *

17 Y re ruqꞌuisibal parte cha re carta reꞌ y re ruxnokil-ivach nintak-a, 
can riqꞌuin nukꞌaꞌ * yen Pablo ntzꞌiban-va-a. Y titamaj che can katzij ja yen 
re yintako-a re carta reꞌ chiva, roma can quire-va yintzꞌiban, y chukaꞌ 
can quire-va yeꞌmban firmar re cartas re yeꞌntakalaꞌ yen. 18 Y can-ta qꞌuiy 
utzil xticꞌul chiyixnojel riqꞌuin re Kajaf Jesucristo. Amén. 

Re nabey tak tzij chin re carta reꞌ

1  1 Yen Pablo, jun ru-apóstol re Jesucristo. * Quireꞌ xubij re Dios re 
yojcola chach re kamac y quireꞌ chukaꞌ xubij re Kajaf Jesucristo 

che xinoc apóstol. Y xa roma re Kajaf Jesucristo, tak kayaben re kꞌij tak 
xkojba chilaꞌ chicaj riqꞌuin rejaꞌ. * 2 Yen nintak-a re carta reꞌ chava rat 
Timoteo. * Can yat anchaꞌl nucꞌajol roma can animan-va re Jesucristo. Y 
can-ta qꞌuiy utzil xtacꞌul y can nijoyovax-ta avach roma re Kartaꞌ Dios y re 
Kajaf Jesucristo, y chukaꞌ re avánma can-ta otz nunaꞌ roma animan chic.

Re enseñanzas re man je katzij-ta
3 Y anchaꞌl re ximbij can chava tak yen ximpa vovaꞌ pa Macedonia, quireꞌ 

chukaꞌ nimbij chava vocame, che cacꞌueꞌ pa tenemit Efeso, * roma chireꞌ jecꞌo 
re man junan-ta niquicꞌut * chij re ruchꞌabal re Dios. Y nicꞌatzin che nabij 
chique che man tiquicꞌut re enseñanzas re man je katzij-ta. 4 Chukaꞌ nicꞌatzin 
che nabij chique che man tiquiyaꞌ pa cuenta re tzij nibex chiquij re quibeꞌ re 
vinak re xeꞌcꞌueꞌ ajuer can y re nicꞌaj chic tzij re xa choj quireꞌ jeꞌtzꞌuculun-ka. 
Tzij qui tak reꞌ can nojel tiempo jecꞌo y man jun bey xqueꞌqꞌuis-ta che yeꞌtzijos, 
pero chaka yoj man jun otz nucꞌam-pa. * Y man yojquito-ta chubanic re rubin 
can re Dios. Roma rejaꞌ rubin can che takabanaꞌ confiar-kiꞌ riqꞌuin rejaꞌ.

5 Chukaꞌ re Dios nrajoꞌ che yoj yojovan y chukaꞌ che re kánma chꞌachꞌoj-ta. * 
Rejaꞌ nrajoꞌ che nakanaꞌ che re kánma niquiꞌcot roma re cꞌaslen otz kacꞌuan 
chach rejaꞌ. Y chukaꞌ nrajoꞌ che katzij takabanaꞌ confiar-kiꞌ riqꞌuin rejaꞌ. Y 
riqꞌuin ronojel reꞌ nakatamaj yojovan. * 6 Roma jecꞌo nicꞌaj vinak man niquiban-

Re nabey carta re 
xutak-a re apóstol San 
Pablo cha re Timoteo

ta chic ronojel reꞌ. Xaxe chic tzij re man jun quijkalen re yeꞌquibilaꞌ. 7 Rejeꞌ 
niquijoꞌ yeꞌquitijoj re vinak cha re ru-ley re Dios re rutzꞌiban can re Moisés. 
Y niquibij che camas niquicꞌut chij re ley. Pero xa man nakꞌax-ta pa quiveꞌ re 
nubij re ley reꞌ. Y chukaꞌ man quitaman-ta re andex yeꞌquibilaꞌ chij re ley.

8 Yoj kataman che re ley reꞌ can otz-va. * Pero nicꞌatzin che nicusas pa rubiyal. 
9 Y kataman chukaꞌ che re ley man cꞌo-ta pa quiveꞌ re vinak choj quicꞌaslen. Re 
ley cꞌo pa quiveꞌ re vinak re man niquiban-ta re nubij re ley, * y chukaꞌ pa quiveꞌ 
re man yeꞌniman-ta tzij, re man otz-ta quicꞌaslen chach re Dios, re aj-maquiꞌ, 
re cꞌo etzelal pa tak cánma, xa niquitzꞌabej rubeꞌ re Dios, re yeꞌquiquimisalaꞌ 
quite-quirtaꞌ, re yeꞌquiquimisalaꞌ xabanchique vinak. * 10 Chukaꞌ re ley cꞌo pa 
quiveꞌ re achiꞌaꞌ y re ixokiꞌ re niquicanola-quiꞌ chin yeꞌmacun, * y pa quiveꞌ re 
achiꞌaꞌ re man chic yeꞌquijo-ta ixokiꞌ, y xa quiqꞌuin chic achiꞌaꞌ niquijoꞌ yeꞌcꞌue-
va. * Cꞌo chukaꞌ pa quiveꞌ re yeꞌlekꞌan vinak, * pa quiveꞌ re yeꞌbin chꞌabal re 
man katzij-ta, pa quiveꞌ re yeꞌcusan rubeꞌ re Dios xaxe che tibex chiquij che 
can katzij re niquibij y xa man katzij-ta. * Y chukaꞌ re ley cꞌo pa quiveꞌ re vinak 
re yeꞌtzelan * chin re utzulaj enseñanza. 11 Quireꞌ nubij re utzulaj chꞌabal chin 
re Dios re nibex evangelio cha. Re Dios re nakayaꞌ rukꞌij. Y re ruchꞌabal rejaꞌ 
camas otz. Y jacꞌa chꞌabal reꞌ re chalaben chua yen roma re Dios che nintzijoj. *

Re Pablo camas nutioxij roma re Dios xujoyovaj rach
12 Ja re Kajaf Jesucristo re yaꞌyon vuchukꞌaꞌ che nimban re samaj reꞌ. Y 

yen nintioxij cha rejaꞌ roma xutzꞌat che can nbanon confiar-viꞌ riqꞌuin y 
mareꞌ xinruchaꞌ chin xinoc rusamajel. * 13 Xuyaꞌ nusamaj, astapaꞌ xinchꞌo 
itzel chij, y astapaꞌ chukaꞌ xeꞌnyaꞌ pa tijoj-pokonal re vinak re quiniman 
rejaꞌ, * y camas re etzelal re xeꞌmbanalaꞌ chique. Pero re Ajaf xujoyovaj 
noch, * roma yen re tiempo reꞌ man ntaman-ta re ntzꞌamon rubanic 
roma cꞌamaje-na tinimaj re Jesucristo. 14 Pero re Kajaf Dios camas qꞌuiy 
utzil * xuban viqꞌuin. Roma xuban chua che ximban confiar-viꞌ riqꞌuin re 
Jesucristo y xuban cha re vánma che xjovan.

15 Y re nimbij chava vocame, can katzij-va, y rucꞌamon che ninimax 
coma conojel: Che re Jesucristo xpa chach re ruchꞌulef chin xojrucol yoj 
re yoj aj-maquiꞌ, * y ja yen re nabey y más cꞌo numac que chach re quimac 
conojel re nicꞌaj chic aj-maquiꞌ. 16 Pero astapaꞌ camas qꞌuiy re numac yen, 
re Jesucristo xujoyovaj noch y xucuy numac. Chin xucꞌut chiquivach re 
vinak che camas nicochꞌon. Xucuy numac yen chin nucꞌut chiquivach re 
vinak re xqueꞌniman richin, che xabanchique re quimac, can xqueꞌrucuy 
chin niquivel re cꞌaslen re man niqꞌuis-ta. 17 Mareꞌ nakayaꞌ rukꞌij re Dios 

chin nojel tiempo. Ja rejaꞌ re Rey * re paꞌal pa kaveꞌ chin nojel tiempo. 
Rejaꞌ man jun bey xticom. Rejaꞌ man nitzꞌet-ta. Xaxe rejaꞌ re Dios y 
rutaman ronojel. Y ja-ta cꞌa re Dios xtiyaꞌ rukꞌij chin nojel tiempo. * Amén.

18 Y rat Timoteo yat anchaꞌl nucꞌajol, nimbij chava che man tamistaj re 
bin can coma re hermanos che xatoc jun rusamajel re Dios. * Y reꞌ ja re 
Dios re xbin chique rejeꞌ. Man cꞌa tamistaj, xa can tatijaꞌ akꞌij naban re 
samaj re bin can chava che naban, can anchaꞌl nuban jun utzulaj soldado. 
19 Can tabanaꞌ confiar-aviꞌ riqꞌuin re Dios, * y tanaꞌ pan avánma re andex 
rucꞌamon che naban. Roma jecꞌo hermanos man quire-ta xquiban, y mareꞌ 
xsatz-a quicꞌoꞌx. * 20 Quireꞌ chukaꞌ xquiban re Himeneo * y re Alejandro. * 
Y mareꞌ xeꞌnjach-a pa rukꞌaꞌ re Satanás, chin quireꞌ tiquitamaj che man 
queꞌchꞌo itzel chij re Dios.

Re oración camas rajkalen

2  1 Vocame nimbij chava che can nojel tiempo takacꞌutuj cha re Dios 
re ndoc chaka, can nojel tiempo kojchꞌo riqꞌuin re Dios por medio re 

ka-oración, nojel tiempo kojchꞌo riqꞌuin re Dios pa quiveꞌ re nicꞌaj chic y 
quireꞌ chukaꞌ nojel tiempo kojtioxin cha. * Quireꞌ cꞌa takabanaꞌ pa quiveꞌ 
conojel re vinak. 2 Takacꞌutuj cha re Dios pa ka-oración che queꞌrutoꞌ re 
reyes. Takacꞌutuj cha che queꞌrutoꞌ chukaꞌ re nicꞌaj chic yeꞌbano gobernar, * 
chin quireꞌ otz yojcꞌueꞌ konojel, y man-ta cꞌo kꞌaxomal xtakakꞌasaj. Y 
chukaꞌ xtakacꞌuaj-ta jun cꞌaslen otz chach re Dios y chiquivach re vinak. 
3 Can otz-va che nakaban orar pa quiveꞌ conojel, roma quireꞌ nrajoꞌ re Dios * 
re nicola kachin chach re kamac. 4 Roma rejaꞌ nrajoꞌ che can-ta conojel 
vinak niquitamaj-ta re katzij chꞌabal y yeꞌcolotaj-ta-pa chupan re quimac. * 
5 Roma xaxe rejaꞌ re Dios. * Y chukaꞌ xaxe Jun cꞌo, re nitiquir nibano cha re 
vinak che napon riqꞌuin re Dios. Re nibano re samaj reꞌ ja re Jesucristo re 
xoc vinak anchaꞌl yoj. 6 Y rejaꞌ man xupokonaj-ta xuya-riꞌ che xquimisas 
chin xutoj re kamac konojel yoj re yoj vinak. * Y reꞌ xtzꞌam rutzijosic tak 
xapon re tiempo re nojim-pa roma re Dios. 7 Y yen xinruchaꞌ * re Dios chin 
xinoc jun apóstol y chin xintzꞌam rutzijosic re katzij ruchꞌabal rejaꞌ chique 
re vinak re man je israelitas-ta. Y can katzij-va. Roma re Jesucristo can 
nutzꞌat-pa re vánma che man nintzꞌuc-ta. Y ximba chutzijosic chique re 
vinak re man je israelitas-ta che niquinimaj re Jesucristo.

8 Y ninjoꞌ che re achiꞌaꞌ tiquibanaꞌ orar xabanchique lugar niquimol-va-quiꞌ pa 
rubeꞌ re Dios. Y tak niquiban orar y niquitzekej quikꞌaꞌ chicaj, can-ta chꞌajchꞌoj * 
re quicꞌaslen, y man-ta jun ayoval re nikꞌato re qui-oración. 9 Y quireꞌ chukaꞌ 

  1 TIMOTEO 1 ,  2

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



570

 

* 2.9 Tit. 2:3; 1 P. 3:3. * 2.10 1 P. 3:4. * 2.12 1 Co. 14:34. * 2.13 Gn. 1:27. 
* 2.14 2 Co. 11:3. * 3.1 Hch. 20:28; Fil. 1:1; Tit. 1:7. * 3.2 Tit. 1:6-8. * 3.4 Tit. 1:6. 
* 3.6 2 P. 2:4. 

re ixokiꞌ, * queꞌquicusaj re quitziak re otz che niquicusaj. Niquinojij-ta jabal re 
andex yeꞌquiban y ja-ta re más otz jareꞌ re niquiban. Man-ta niquibanalaꞌ rubiyal 
quiveꞌ xaxe chin che camas jabal-oc queꞌtzꞌet coma re vinak. Tak niquivak-quiꞌ, 
man queꞌquicusalaꞌ cosas re jeꞌbanon cha kꞌanapuak, o yeꞌquicusala-ta chukaꞌ 
re chꞌutak aboj re nibex perlas chique, y chukaꞌ man queꞌquicusalaꞌ utzulaj tak 
tziak re camas caro rajal xaxe che camas jabal-oc queꞌtzꞌet coma re vinak. 10 Re 
más otz che niquiban re ixokiꞌ re quiniman chic re Dios, ja re tiquivekaꞌ jabal re 
cánma * riqꞌuin jun utzulaj cꞌaslen. 11 Y chukaꞌ nimbij chique che tak niquimol-
quiꞌ chin niquicꞌaxaj re ruchꞌabal re Dios, man queꞌchꞌo-apo. Xaxe tiquicꞌaxaj 
re nibex, y chukaꞌ tiquinimaj. 12 Y man ninya-ta kꞌij che re ixokiꞌ cꞌo más quikꞌij 
niquiban chiquivach re achiꞌaꞌ, y ni xe-ta chin yeꞌquitijoj, y can ni xe-ta chukaꞌ 
yeꞌchꞌo-apo tak re hermanos niquimol-quiꞌ pa rubeꞌ re Dios. * 13 Roma tak re Dios 
xuban re vinak, nabey xuban re ache re xubiniꞌaj Adán, * y cꞌareꞌ xuban re ixok 
re xubiniꞌaj Eva. Mareꞌ man otz-ta che re ixok nakꞌax rutzij pa rueꞌ re ache. 14 Y 
chukaꞌ man otz-ta che ja re ixok re nakꞌax rutzij pa rueꞌ re ache roma mana-ta 
re Adán re xkꞌolotaj, xa ja re Eva * re xkꞌolotaj pa rukꞌaꞌ re mac. 15 Y re Dios can 
yeꞌrutoꞌ re ixokiꞌ chach re quikꞌaxomal tak yaꞌlan, pero can nicꞌatzin che re ixokiꞌ 
niquiban confiar-quiꞌ riqꞌuin rejaꞌ, y re cánma camas-ta nijovan, y niquicꞌuaj-ta 
jun cꞌaslen chꞌajchꞌoj, y can xe-ta re otz niquiban.

Re rubanic re quicꞌaslen re yeꞌoc ecꞌuay quichin re hermanos

3  1 Hermano, can katzij nimbij chava vocame: Vo xa cꞌo jun hermano re 
nurayij che ndoc ecꞌuay * quichin re hermanos, can otz-va re samaj nurayij. 

2 Pero jun ecꞌuay quichin re hermanos can-ta rucꞌuan jun cꞌaslen otz, * y riqꞌuin 
reꞌ man jun vinak xtichꞌo itzel chij. Y re jun ache reꞌ xaxe jun ruxayil, nunaꞌ 
jabal re yeꞌrubanalaꞌ, can jabal nuchajij-riꞌ che man nimacun-ta, y jun ache re 
can otz che nakayaꞌ rukꞌij, jun ache re can otz yeꞌrucꞌul-apo re hermanos re 
yeꞌbapon charachoch re jun chic-va tenemit yeꞌpo-va, jun ache re jabal nitiquir 
nucꞌut re ruchꞌabal re Dios, 3 jun ache re man nikꞌabar-ta y chukaꞌ man nuban-ta 
ayoval, jun ache re man nrajo-ta mero re man otz-ta ruchꞌaquic, y nicꞌatzin che 
otz runaꞌoj quiqꞌuin conojel vinak, y man niba-ta ránma chij re mero. 4 Y chukaꞌ 
jabal-ta quicꞌuaxic rubanon chique re jecꞌo pa rachoch. Vo xa jecꞌo rajcꞌual, 
jabal-ta rucꞌutun chiquivach che niquinimaj rutzij * y chukaꞌ niquiya-ta rukꞌij. 
5 Roma vo xa jun ache man rutaman-ta yeꞌrucꞌuaj otz re rajcꞌual pa rachoch, 
can man xtitiquir-ta chukaꞌ xqueꞌrucꞌuaj otz re hermanos pa rachoch re Dios. 
6 Y vo xa jun hermano xa cꞌa ba-oc tunimaj-va re Dios, man otz-ta che rejaꞌ ndoc 
ecꞌuay quichin re hermanos. Roma vo xa ndoc ecꞌuay quichin, qꞌuibaꞌ rejaꞌ nunaꞌ 
che camas rukꞌij, y riqꞌuin reꞌ xtucꞌalvachij * anchaꞌl xucꞌalvachij re itzel, y xtika 

re namalaj castigo pa rueꞌ. 7 Y chukaꞌ jun ecꞌuay quichin re hermanos nicꞌatzin 
che otz nitzꞌet re rucꞌaslen * coma re vinak re man quiniman-ta re Jesucristo, che 
nojel otz nilitaj chij, chin quireꞌ man nitzak-ta pa rukꞌaꞌ re itzel.

Re rubanic re quicꞌaslen re yeꞌoc diáconos
8 Y quireꞌ chukaꞌ re diáconos * nicꞌatzin che niquicꞌuaj jun cꞌaslen otz 

chiquivach re vinak. Y chukaꞌ nicꞌatzin che choj yeꞌchꞌo, mana-ta re 
yeꞌkꞌabar, y mana-ta chukaꞌ re man otz-ta ruchꞌaquic niquiban cha re qui-
mero. 9 Y nicꞌatzin che can ticꞌueꞌ chiquicꞌoꞌx re cꞌa baꞌ tucꞌut-va re Dios 
chakavach, y re xucꞌut re Dios chakavach can kabanon confiar-kiꞌ riqꞌuin, 
y chukaꞌ re diáconos can-ta chꞌajchꞌoj * re cánma. 10 Y chukaꞌ man otz-ta che 
xe tal choj yeꞌoc can diáconos. Nabey nitzꞌet-na vo xa otz re quicꞌaslen. Y vo 
xa manak cosas re man otz-ta nilitaj chiquij, * queꞌoc cꞌa chupan re samaj reꞌ. 
11 Y quireꞌ chukaꞌ re ixokiꞌ nicꞌatzin che niquicꞌuaj jun cꞌaslen otz chiquivach 
re vinak. Y chukaꞌ man-ta niquicamaluj tzij. * Ixokiꞌ choj quicꞌaslen, re can 
niquinojij jabal re niquiban, y can niquiban-ta re samaj re nibex chique che 
tiquibanaꞌ. 12 Y jun diácono can nicꞌatzin che xaxe jun ruxayil. Y chukaꞌ 
nicꞌatzin che jabal-ta quicꞌuaxic rubanon chique re rajcꞌual y re jecꞌo pa 
rachoch. 13 Roma re diácono, vo xa otz nuban cha re rusamaj, xtiba pa jotal, 
xtinimar rukꞌij, y chukaꞌ can riqꞌuin más confianza nutzijoj chique re nicꞌaj 
chic vinak che tiquinimaj re Cristo Jesús chin yeꞌcolotaj chupan re quimac.

Vocame re Dios xucꞌut-yan chakavach re 
andex rubanic re cꞌaslen nika chach

14 Y vocame nintak-a rubixic chava rat Timoteo che ninjoꞌ yinapon 
chaꞌnin aviqꞌuin. Pero nintak-a re carta reꞌ chava, 15 roma man ntaman-
ta vo xa xquintiquir xquinapon chaꞌnin. Y ninjoꞌ che natamaj andex che 
cꞌaslen re tiene que niquicꞌuaj re je rajcꞌual chic re Dios, re nibex iglesia 
chin re cꞌaslic Dios chique, re rakan y re temebal richin re katzij chꞌabal. 
16 Y can katzij-va che camas nem rajkalen re rucꞌutun chic can re Dios 
chakavach vocame, y tak rubanon can xa man rucꞌutun-ta. Vocame can 
xucꞌut-yan chakavach andex rubanic re cꞌaslen re nika chach rejaꞌ. Roma 
chupan re ruchꞌabal re Dios re tzꞌiban can, nubij:

Che re Dios xcꞌueꞌ vovaꞌ chach re ruchꞌulef, xoc vinak anchaꞌl yoj. *
Y ja re Espíritu Santo * re xcꞌutu chakavach che can choj-va rucꞌaslen.
Chukaꞌ xtzꞌet coma re ángeles. *
Xtzijos chach ronojel ruchꞌulef,
y je qꞌuiy xeꞌniman richin.
Y tak xel-a chach re ruchꞌulef, xcꞌul chilaꞌ chicaj y xcꞌueꞌ chic rukꞌij.

Chupan re ruqꞌuisibal tak tiempos je qꞌuiy 
xtiquiyaꞌ can re ruchꞌabal re Dios

4  1 Y can jabal kꞌalaj nubij re Espíritu Santo, che chupan re ruqꞌuisibal 
tak tiempos jecꞌo vinak re xtiquiyaꞌ can re ruchꞌabal re Dios y man 

xtiquinimaj-ta * chic. Xa ja chic re enseñanzas re niquicꞌut re itzel tak 
espíritu re xtiquitzekelbej. Y riqꞌuin reꞌ xqueꞌkꞌolotaj. 2 Xtiquicꞌaxaj re 
enseñanzas re niquicꞌut re vinak re xa caꞌeꞌ quipalaj y man katzij-ta re 
niquibij. Vinak re man jun kꞌaxomal niquinaꞌ pa cánma tak niquiban re 
etzelal. * 3 Y niquibij che re ache man otz-ta nicꞌueꞌ ruxayil y re ixok man 
otz-ta chukaꞌ nicꞌueꞌ ruchijil. Y niquibij chukaꞌ che jecꞌo cosas re man 
otz-ta yeꞌtij. Pero re Dios jareꞌ re banayon can re cosas chin yeꞌtij, * y can 
nakatioxij cha rejaꞌ. Roma jareꞌ nrajoꞌ chaka yoj re kataman re katzij 
ruchꞌabal y kaniman. 4 Roma ronojel re rubanon re Dios can otz-va. * Y 
mareꞌ man takabij che man otz-ta nakataj. Pero nicꞌatzin che nakatioxij cha 
re Dios. 5 Roma re ruchꞌabal re Dios y re oración nuban che otz yeꞌkataj.

Jun utzulaj samajel chin re Jesucristo
6 Y rat Timoteo, vo xa xcaꞌtijoj re hermanos cha re ximbij-yan-ka chava 

chupan re carta reꞌ, yat jun utzulaj samajel chin re Jesucristo. Y roma 
can abanon confiar-aviꞌ * riqꞌuin re Jesucristo y naban re nubij re utzulaj 
enseñanza, xtiqꞌuiy más re acꞌaslen. 7 Y man caꞌyaꞌ pa cuenta * tzij re xa man 
riqꞌuin-ta re Dios jeꞌpitinak-va, re xa vinak jeꞌtzꞌucuyum-pa, * re tzij xa quichin 
re man jun quinaꞌoj. Rat xa tatijaꞌ akꞌij che nacꞌuaj jun cꞌaslen otz chach 
re Dios. 8 Y vo xa yatiquir naban jun atzꞌanen, otz chukaꞌ chin nicꞌueꞌ más 
avuchukꞌaꞌ. Pero más nicꞌatzin che nacꞌuaj jun cꞌaslen otz chach re Dios. Roma 
cꞌo otz nucꞌam-pa * chava chupan re acꞌaslen vovaꞌ chach re ruchꞌulef y chukaꞌ 
tak xcacꞌueꞌ chilaꞌ chicaj riqꞌuin re Dios. 9 Reꞌ can katzij-va, y otz che ninimax 
coma conojel. * 10 Mareꞌ nakaban re rusamaj re Dios y nakataj tijoj-pokonal. 
Can kayiꞌon-apo ka-esperanza riqꞌuin re cꞌaslic Dios. * Y rejaꞌ can nrajoꞌ che 
yeꞌcolotaj-ta conojel chach re quimac. Pero re yeꞌniman richin can yeꞌrucol-va.

11 Y rat Timoteo, caꞌtijoj re hermanos cha ronojel reꞌ y tabij chique che 
jareꞌ re tiquibanaꞌ. 12 Man-ta jun re niyacataj-pa chavij y nuban-ta che xa 
man jun avajkalen * roma cꞌa yat cꞌajol. Rat xa can nojel tiempo tacꞌutuꞌ jun 
cꞌaslen otz chiquivach re hermanos. Tacꞌutuꞌ riqꞌuin re abanabal, riqꞌuin 
re achꞌabal, riqꞌuin re yajovan, y re acꞌaslen can ecꞌuan roma re Espíritu 
Santo, che can ayiꞌon avánma cha re Dios, y chukaꞌ jun cꞌaslen chꞌajchꞌoj. 

1 TIMOTEO 4  

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



573

 

* 4.13 1 Ti. 5:17. * 4.14 2 Ti. 1:6. * 4.14 1 Ti. 1:18. * 4.16 Ez. 33:9. * 5.1 Lv. 19:32. 
* 5.4 15:4. * 5.5 Lc. 2:37. * 5.6 Ap. 3:1. * 5.8 2 Ti. 3:5. * 5.8 1 Co. 6:6. 
* 5.9 1 Ti. 5:3. * 5.10 Hch. 16:15; He. 13:2; 1 P. 4:9. 
* 5.10 Gn. 18:4; 19:2; Lc. 7:38; Jn. 13:5. 

Chin quireꞌ ja chukaꞌ reꞌ re niquitzekelbej re hermanos. 13 Y yen ninjoꞌ che 
rat tabanaꞌ leer re ruchꞌabal re Dios chiquivach re hermanos tak niquimol-
quiꞌ. Ninjoꞌ chukaꞌ che caꞌpaxabaj, tacukubaꞌ quicꞌoꞌx, y caꞌtijoj. * Quireꞌ 
tabanaꞌ, mientras que yinapon yen. 14 Roma re samaj reꞌ ja re Dios re xbano 
chava che yatiquir naban. * Y xacꞌul ja tak re ecꞌuay quichin re hermanos 
xquiyaꞌ quikꞌaꞌ pan aveꞌ y xquibij che xatoc jun rusamajel re Dios. Y reꞌ can 
bin chique rejeꞌ roma re Dios. * Man cꞌa tamistaj re ruyiꞌon re Dios chava.

15 Xa can riqꞌuin ronojel avánma tabanaꞌ re samaj reꞌ. Y riqꞌuin reꞌ 
yatzꞌet coma conojel che yatoc jun utzulaj samajel chin re Dios. 16 Tachajij 
jabal re acꞌaslen y quireꞌ chukaꞌ tabanaꞌ riqꞌuin re enseñanza re nacꞌut 
chiquivach re hermanos. Y man tayaꞌ can, chin quireꞌ xtacol-aviꞌ rat * y 
xcaꞌcol chukaꞌ re yaꞌtijoj.

Re otz che naban quiqꞌuin re hermanos

5  1 Vo xa cꞌo jun hermano reꞌj * chic re nimacun, man cachꞌolin cha. Xa 
riqꞌuin utzulaj tak tzij cachꞌo cha. Anchaꞌl xa can artaꞌ naban cha. 

Y chukaꞌ quireꞌ tabanaꞌ quiqꞌuin re cꞌajolaꞌ, tabanaꞌ chique anchaꞌl che je 
achakꞌ. 2 Y chukaꞌ re je rejetaꞌk tak ixokiꞌ, tabanaꞌ chique je anchaꞌl ateꞌ. Y 
re kꞌapojiꞌ, tabanaꞌ chique anchaꞌl che je avanaꞌ, y man camacun quiqꞌuin.

3 Y vo xa jecꞌo malcaꞌn tak ixokiꞌ re can quion-oc y can man jun nivilin quichin, 
caꞌtoꞌ. 4 Pero vo xa cꞌo malcaꞌn tak ixokiꞌ jecꞌo cal o jecꞌo quiy, ja re cal o re quiy 
re queꞌvilin quichin. Roma re cal y re quiy nicꞌatzin che niquitamaj, che nabey 
pa cachoch tiquicꞌutuꞌ jun cꞌaslen re nika chach re Dios. Tiquiyaꞌ rajal-ruqꞌuixel 
chique re quite-quirtaꞌ, * roma re quireꞌ naban nika chach re Dios. 5 Re malcaꞌn 
tak ixokiꞌ re quion-oc y man jun nivilin quichin, rejeꞌ can quibanon confiar-quiꞌ 
riqꞌuin re Dios y che pakꞌij che chakꞌaꞌ niquiban orar. * 6 Pero re malcaꞌn tak ixokiꞌ 
re xaxe re itzel tak rayibal chin re ruchꞌulef niquinojij, xa je quiminak * chach 
re Dios. 7 Tabij chique re hermanos che tiquinimaj ronojel reꞌ, y tak xtiquicꞌuaj 
jun utzulaj cꞌaslen, man jun cꞌa mac re xtilitaj chiquij. 8 Y nicꞌatzin che conojel 
yeꞌquitoꞌ re quichꞌalal, pero más nicꞌatzin che yeꞌquivilij re jecꞌo pa cachoch. Y vo 
xa cꞌo jun re xa man yeꞌruvilij-ta, nuban anchaꞌl xa man runiman-ta re Dios * y xa 
más itzel rucꞌaslen que chiquivach re vinak re man quiniman-ta * re Jesucristo.

9 Jecꞌo malcaꞌn tak ixokiꞌ re nicꞌatzin che yeꞌvilix coma re hermanos, * y reꞌ ja 
re ixokiꞌ re cꞌo más sesenta quijunaꞌ y can xe-ta jaꞌjun quichijlal xcꞌueꞌ. 10 Y vo xa 
itaman che can je otz tak ixokiꞌ, vo xa jeꞌquivilin otz re cal, vo xa otz quicꞌulic 
quibanon re niquijoꞌ qui-posada, * vo xa quichꞌajlon cakan * re je rajcꞌual chic re 
Dios, vo xa jeꞌquitaꞌon re niquitaj pokan, vo xa ronojel rach utzil jeꞌquibanalon.

11 Pero re malcaꞌn tak ixokiꞌ re cꞌa baꞌ quijunaꞌ, otz che yeꞌcꞌuleꞌ chic jun 
bey y man queꞌvilix coma re hermanos. Roma rejeꞌ yeꞌtiquir niquibij che 
man xqueꞌcꞌule-ta chic y niquijach-quiꞌ chubanic re rusamaj re Jesucristo. 
Pero cꞌa baꞌ tiquibij quireꞌ, niquirayij yeꞌcꞌuleꞌ chic jun bey. 12 Y roma 
man niquiban-ta cumplir re niquibij, * ndel quimac. 13 Y chukaꞌ vo xa man 
yeꞌcꞌule-ta, yeꞌrutzꞌam kꞌoral, yeꞌba chiꞌ tak jay. Y chukaꞌ man xe-ta chic 
yeꞌkꞌoran, xa niquitzꞌam camalun tak tzij, niquinimila-quiꞌ re ancheꞌ man 
rucꞌamon-ta, * y chukaꞌ niquibilaꞌ tzij re man jeꞌrucꞌamon-ta che niquibij. 
14 Mareꞌ nimbij chique re malcaꞌn tak ixokiꞌ re cꞌa baꞌ quijunaꞌ che 
queꞌcꞌuleꞌ * chic jun bey, che queꞌcꞌueꞌ cal. Can-ta kꞌalaj che ja rejeꞌ re je 
teꞌej pa tak cachoch. Chin che re vinak re yeꞌtzelan kachin man yeꞌtiquir-
ta yeꞌchꞌo itzel tak tzij chakij. * 15 Roma jecꞌo malcaꞌn tak ixokiꞌ re quiyiꞌon 
chic can re utzulaj cꞌaslen y xa ja re Satanás quitzekelben.

16 Pero vo xa cꞌo jun hermano ache o ixok re jecꞌo malcaꞌn tak ixokiꞌ 
ruchꞌalal, ja rejeꞌ re tiene que yeꞌvilin quichin, * y mana-ta re hermanos 
re niquimol-quiꞌ pa rubeꞌ re Dios. Y riqꞌuin reꞌ re hermanos reꞌ yeꞌtiquir 
yeꞌquitoꞌ re malcaꞌn tak ixokiꞌ re can quion y man jun nivilin quichin.

17 Y re ecꞌuay quichin re hermanos re niquimol-quiꞌ pa rubeꞌ re Dios, y 
jabal jeꞌqui chajin * re hermanos, rucꞌamon che caꞌe-ta bey más nem re utzil 
re niban chique * coma re hermanos. Y chiquicojol re je ecꞌuay quichin re 
hermanos, jecꞌo re yeꞌtzijon y yeꞌcꞌutu re ruchꞌabal re Dios, * ja rejeꞌ re más 
tiban utzil chique. 18 Roma quireꞌ ndel che tzij re nubij chupan re ruchꞌabal 
re Dios re tzꞌiban can, che re buey tak nuxakꞌ rueꞌ re trigo, rucꞌamon che 
niyaꞌ kꞌij cha che nivaꞌ. * Man tixim xeꞌray. Y chukaꞌ nubij: Re samajel tiene 
que nitoj roma re samaj nuban. * Quireꞌ nubij re tzꞌiban can.

19 Y chukaꞌ nimbij chava: Vo xa cꞌo jun ecꞌuay quichin re hermanos nisujus 
chavach che cꞌo rumac xuban, y xa jun-oc nisujun chij, man tanimaj. Nicꞌatzin 
che jecꞌo je caꞌeꞌ o je oxeꞌ re yeꞌsujun chij chin nanimaj. * 20 Pero vo xa cꞌo jun 
ecꞌuay quichin re hermanos nimacun y man nuya-ta can rubanic re mac, tabij 
cha che man otz-ta re ntajin chubanic. * Y can chiquivach re hermanos nabij-
va cha. Chin quireꞌ re hermanos niquixibij-quiꞌ yeꞌmacun. * 21 Y chach re Dios 
y chach re Ajaf Jesucristo y chiquivach re ángeles re jeꞌchaꞌon roma re Dios, 
nimbij chava rat Timoteo, che tabanaꞌ quireꞌ quiqꞌuin conojel re yeꞌmacun y 
man jun otz y man jun itzel tatzꞌat. 22 Man tayaꞌ kꞌij cha jun hermano che ndoc 
chupan re rusamaj re Dios, vo xa man ataman-ta andex che cꞌaslen rucꞌuan. 
Roma vo xa neꞌkꞌalajim-pa che man otz-ta rucꞌaslen rucꞌuan, rat yakalen * re 
rumac rejaꞌ. Y rat chukaꞌ tachajij-aviꞌ chin quireꞌ man tatzꞌilbisaj re acꞌaslen.

23 Y rat nojel tiempo yayavaj. Mareꞌ man can-ta otz rion rax-yaꞌ re 
nakum. Xa takumuꞌ chukaꞌ baꞌ ruyiꞌal-uva chin re kꞌaxon-apan.

24 Jecꞌo vinak re can nitzꞌet re quimac tak cꞌamaje-na queꞌban juzgar, * y 
jecꞌo re man can-ta chaꞌnin nitzꞌet re quimac. 25 Y quireꞌ chukaꞌ re vinak 
re otz quicꞌaslen quicꞌuan. Jecꞌo re can chaꞌnin nitzꞌet che re quicꞌaslen 
otz, y jecꞌo nicꞌaj chic astapaꞌ otz re quicꞌaslen, pero cꞌa churunaj nitzꞌet. 
Pero can nikꞌalajin-va. *

6   1 Conojel re hermanos re cꞌo qui-patrón, * tiquinimaj quitzij, chin 
quireꞌ man queꞌchꞌo itzel chij rubeꞌ re Dios * y re ruchꞌabal. 2 Y vo 

xa re qui-patrón runiman chic re Dios, * man tiquibij che man niquiya-
ta rukꞌij, xaxe roma je hermanos chic. Xa can tiquiyaꞌ rukꞌij y más otz 
tiquisamajij, roma rejaꞌ runiman chic re Dios y je hermanos chic. Y 
rat Timoteo, nimbij chava che caꞌtijoj y tabij chique re hermanos che 
tiquibanaꞌ ronojel reꞌ.

Nicꞌatzin che nakacꞌuaj jun cꞌaslen otz chach re 
Dios y yojquiꞌcot-ta chij re cꞌo kaqꞌuin

3 Y vo xa cꞌo jun re jun-va chic che enseñanzas nucꞌut chiquivach re 
hermanos, y re enseñanzas re nucꞌut man junan-ta riqꞌuin re utzulaj 
enseñanza chin re Kajaf Jesucristo, y man junan-ta riqꞌuin re enseñanza re 
nucꞌam-pa re cꞌaslen otz chach re Dios, * 4 re ache reꞌ can kꞌalaj che camas 
rukꞌij nunaꞌ. Re ache quireꞌ nibano man jun rutaman. * Xa camas nika chach 
re tzij re man jun otz niquicꞌam-pa cha. Y tzij qui tak reꞌ xa nuban cha che 
nicꞌuxcꞌut rupan cha jun chic vinak, roma otz cꞌo. Y nucꞌam-pa ayoval cha 
riqꞌuin re naꞌoj man junan-ta. Y nuban che nubilaꞌ itzel tak tzij chique nicꞌaj 
chic hermanos. Y chukaꞌ nuban cha che nubilaꞌ chique re hermanos che 
man otz-ta jecꞌo riqꞌuin re Dios. 5 Y nuban cha che nojel tiempo cꞌo ayoval 
chiquicojol. Y rejaꞌ xa satzanak runaꞌoj * roma re etzelal, y man rutaman-
ta re katzij ruchꞌabal re Dios. Xa nunojij nunimaj, xaxe che ndoc biyom. 
Tajichꞌaj-a-aviꞌ quiqꞌuin re yeꞌbano quireꞌ. 6 Y katzij, vo xa acꞌuan jun cꞌaslen 
otz chach re Dios, can jun biyomal, * xaxe vo xa yaquiꞌcot pan avánma roma 
re abiyomal o roma man jun cosa cꞌo aviqꞌuin. 7 Roma tak xojalax, man 
jun cosa kacꞌamom-pa. Y riqꞌuin reꞌ can kꞌalaj che tak xkojcom, man jun 
cosa chukaꞌ xtakacꞌuaj-a. * 8 Kojquiꞌcot riqꞌuin re kavay y re katziak. * Man-ta 
chic jun cosa re nakarayij. 9 Pero re vinak re niquirayij yeꞌoc biyomaꞌ, * man 
cꞌayef-ta che yeꞌtzak pa mac. Roma camas niquirayij re biyomal, yeꞌtzak pa 
trampa, anchaꞌl nuban jun chicop. Re yeꞌbano quireꞌ xa je nacanak riqꞌuin 
re niquirayij, y re niquirayij xa nucꞌam-pa tijoj-pokonal chique. Y vo xa man 

xtiquiya-ta can re quirayibal, can xqueꞌruqꞌuis-va re quirayibal, y yeꞌrucꞌuaj 
pa camic chin jumul. 10 Roma ja re niba avánma chij re mero, * chireꞌ nipo-va 
ronojel rach etzelal. Hasta jecꞌo hermanos xquiyaꞌ can re Dios roma can xba 
cánma chij re mero, y re mero reꞌ cꞌo qꞌuiy tijoj-pokonal xucꞌam-pa chique.

Re quiniman re Dios can tiquitaj quikꞌij niquiban re nrajoꞌ re Dios
11 Pero rat Timoteo yat rusamajel re Dios, * man taban quireꞌ. Xa can 

tatijaꞌ akꞌij nacꞌuaj jun cꞌaslen choj. Nojel tiempo tabanaꞌ re nika chach 
re Dios. Can tabanaꞌ confiar-aviꞌ riqꞌuin re Dios. Cajovan. Cacochꞌon. Y 
tabanaꞌ che yat chꞌaꞌl quiqꞌuin conojel. 12 Can riqꞌuin ronojel avánma tatijaꞌ 
akꞌij * che nacꞌuaj jun cꞌaslen anchaꞌl nrajoꞌ re Dios. Quireꞌ nicꞌatzin che 
naban roma animan rejaꞌ. Man tayaꞌ can re utzulaj cꞌaslen, re cꞌaslen re 
man jun bey xtiqꞌuis. Y ja cꞌaslen reꞌ re xacꞌul riqꞌuin re Dios tak xatayox 
roma rejaꞌ. Jareꞌ xacꞌul tak xabij che xanimaj. Y chiquivach je qꞌuiy 
xabij-va. 13 Y cꞌo chic jun cosa ninjoꞌ nimbij. Y can chach re Dios * nimbij 
chava, re Dios re niyiꞌo quicꞌaslen ronojel re yeꞌkatzꞌat. Y chukaꞌ chach 
re Jesucristo nimbij, re Jesucristo xucꞌut chach re gobernador xubiniꞌaj 
Poncio Pilato che can rubanon confiar-riꞌ riqꞌuin re Dios. Y nimbij chava, 
14 che tabanaꞌ ronojel re nubij re Dios y man tajal rubixic. Tacꞌuaj jun 
cꞌaslen otz chin quireꞌ man-ta jun cosa re man otz-ta nilitaj chavij. Y quireꞌ 
tabana-apo cꞌa jampaꞌ xtipa re Kajaf Jesucristo. * 15 Y ja re Dios re xtitako-
pa re Jesucristo tak xtapon re kꞌij. Y ja Dios reꞌ re nakayaꞌ rukꞌij. * Can xe 
rejaꞌ re Dios. Y ja re nubij rejaꞌ re niban, roma ja rejaꞌ re namalaj Rey re cꞌo 
pa quiveꞌ conojel reyes. Y rejaꞌ chukaꞌ can nuban mandar pa quiveꞌ conojel 
re niquiban gobernar. * 16 Y can xe rejaꞌ re man nicom-ta. Rejaꞌ can pa sakil 
cꞌo-va, y man jun nitiquir ndoc riqꞌuin. Y man jun vinak tzꞌeteyon-ta * 
richin, y man jun chukaꞌ nitiquir nitzꞌeto. Rejaꞌ cꞌo pa kaveꞌ konojel chin 
nojel tiempo y chukaꞌ can chin nojel tiempo xtucꞌul rukꞌij. * Amén.

17 Y rat Timoteo, ninjoꞌ che nabij chique re hermanos re je biyomaꞌ, man 
tiquinaꞌ che camas quikꞌij. * Y tabij chukaꞌ chique che man tiquinojij che 
re biyomal ronojel otz nucꞌam-pa chique, roma re biyomal xa niqꞌuis. Xa 
can tiquibanaꞌ confiar-quiꞌ riqꞌuin re cꞌaslic Dios re niyiꞌo chaka ronojel 
re otz. Y rejaꞌ nrajoꞌ che niquiꞌcot re kánma roma camas qꞌuiy cosas re 
ruyiꞌon chaka. 18 Tabij chique re biyomaꞌ che queꞌquibanalaꞌ qꞌuiy utzil, y 
je biyoma-ta chubanic re otz chique re nicꞌaj chic. Che man tiquiqꞌuiqꞌuej 
niquiyaꞌ chique re nicꞌaj chic re man jun cosa cꞌo quiqꞌuin. Xa can 
queꞌquitoꞌ. 19 Riqꞌuin reꞌ niquimol-yan-apo ruchiꞌ re xtoc chique chin re 
tiempo-apo, chin quireꞌ rejeꞌ can xtiquicꞌul re cꞌaslen man niqꞌuis-ta.

Ja ruqꞌuisibal tak chꞌabal cha re carta reꞌ
20 Y rat Timoteo, tachajij re samaj yiꞌon chava. Man tayaꞌ pa cuenta re 

tzij re xa man riqꞌuin-ta re Dios jeꞌpitinak-va, re xa je richin re ruchꞌulef, 
y xa man jun otz niquicꞌam-pa chava. Chukaꞌ quireꞌ tabanaꞌ quiqꞌuin re 
vinak re yeꞌchꞌo chij re ruchꞌabal re Dios. Rejeꞌ niquibij che qꞌuiy cosas 
quitaman, * y xa man jun quitaman. 21 Y jecꞌo re xeꞌniman re tzij qui tak reꞌ. 
Y mareꞌ xquijechꞌaj-a-quiꞌ riqꞌuin re katzij ruchꞌabal re Dios re quiniman.

Y can-ta qꞌuiy utzil xtacꞌul rat Timoteo riqꞌuin re Dios. Amén. 

Re nabey tak tzij chin re carta reꞌ

1  1 Yen Pablo, ru-apóstol re Jesucristo roma jareꞌ re nurayij re Dios. Rejaꞌ 
xinruchaꞌ chin nintzijoj re nusuj chique re vinak. Y reꞌ ja re cꞌaslen * re 

nuyaꞌ chique re vinak re xa jun quibanon riqꞌuin re Cristo Jesús. 2 Y nintak-a 
re carta reꞌ chava rat Timoteo, re yat anchaꞌl nucꞌajol * y camas yatinjoꞌ. Y 
can-ta qꞌuiy utzil xtacꞌul y nijoyovax-ta avach roma re Kartaꞌ Dios y re Kajaf 
Jesucristo, y chukaꞌ re avánma can-ta otz nunaꞌ roma animan chic.

Takatzijoj re Jesucristo
3 Yen nojel tiempo nimban orar pan aveꞌ, che pakꞌij che chakꞌaꞌ. Y chukaꞌ 

nintioxij cha re Dios avoma rat. Yen nintioxij cha re Dios, re Dios re nimban 
rusamaj riqꞌuin jun vánma otz, * anchaꞌl xquiban re kavinak yoj re yoj israelitas 
re xeꞌcꞌueꞌ ajuer can. 4 Y nimbij chukaꞌ chava rat Timoteo che camas yateꞌka 
chinucꞌoꞌx che xatokꞌ chuij tak xinel-pa aviqꞌuin. Y ninjoꞌ yinapon chic jun bey 
aviqꞌuin chin quireꞌ niquiꞌcot chic jun bey re vánma. 5 Y chukaꞌ yateꞌka chinucꞌoꞌx 
che can abanon-va confiar-aviꞌ riqꞌuin re Dios, anchaꞌl re xquiban re avateꞌt Loida 
y re ateꞌ * Eunice. Rejeꞌ can quibanon confiar-quiꞌ riqꞌuin re Dios. Y yen ntaman 
che rat chukaꞌ can abanon confiar-aviꞌ riqꞌuin re Dios. Pero ja re avateꞌt y re ateꞌ 
xquiban confiar-quiꞌ nabey.

6 Y mareꞌ nimbij chava che tayaꞌ avánma chubanic re samaj re yiꞌon chava 
roma re Dios. Roma ja re Dios re xbano chava che yatiquir naban re samaj reꞌ, * y 
jareꞌ re xacꞌul tak xinyaꞌ re nukꞌaꞌ pan aveꞌ. 7 Y re Espíritu re ruyiꞌon re Dios chaka 
yoj re kaniman chic rejaꞌ, man nuban-ta chaka che nakaxibij-kiꞌ. * Xa can nuyaꞌ 
kachukꞌaꞌ, * y nuban chaka che yojovan y man nakaya-ta kꞌij cha re mac. 8 Man 

Re rucaꞌn carta re 
xutak-a re apóstol San 
Pablo cha re Timoteo

caqꞌuex natzijoj re ruchꞌabal re Kajaf. * Y man caqꞌuex chukaꞌ nabij che ataman 
noch yen, roma yincꞌo pa cárcel roma nintzijoj rubeꞌ rejaꞌ. Y man tapokonaj 
nakꞌasaj tijoj-pokonal roma natzijoj re utzulaj chꞌabal chin re Dios re nibex 
evangelio cha. Xa can tacochꞌoꞌ ronojel, riqꞌuin re poder re yiꞌon chava roma re 
Dios. 9 Re Dios xojrucol chupan re kamac, y xojrayoj chin nakacꞌuaj jun utzulaj 
cꞌaslen. * Y ronojel re xuban man roma-ta che yoj cꞌo cosas otz jeꞌkabanalon. * Xa 
roma camas xojrajoꞌ, y roma chukaꞌ quireꞌ runojin chakij. * Ajuer tak cꞌamaje-na 
ticꞌueꞌ re ruchꞌulef, re Dios xunojij-yan che nutak-pa re Jesucristo chin nuyaꞌ 
re utzil chaka. * 10 Y vocame xbeka-yan re Jesucristo re nicola kachin chach re 
kamac. Rejaꞌ xulisaj re ru-poder re camic. * Rejaꞌ xusekresaj chakavach re utzulaj 
chꞌabal chin re Dios, y riqꞌuin reꞌ xusekresaj chakavach re cꞌaslen re man niqꞌuis-
ta, y xojrulisaj chukaꞌ pa rukꞌaꞌ re camic chin jumul.

11 Re Dios xinruchaꞌ yen chin xinoc apóstol y chin ninyaꞌ rutzijol re 
utzulaj chꞌabal reꞌ chique re vinak re man je israelitas-ta, * y chukaꞌ chin 
yeꞌntijoj. 12 Y mareꞌ ninkꞌasaj re tijoj-pokonal reꞌ. * Pero man yinqꞌuex-
ta. Roma can ntaman-va re anchique niniman y can nbanon confiar-viꞌ 
riqꞌuin, che nuchajij re vánma re njachon pa rukꞌaꞌ. Y ntaman che can 
quireꞌ xtuban viqꞌuin, cꞌaja tak xtapon re kꞌij tak xtipa chic jun bey rejaꞌ.

13 Y rat Timoteo, nimbij chava che can anchaꞌl re otz tak enseñanzas 
re ncꞌutun chavach, can quireꞌ chukaꞌ tacꞌutuꞌ chiquivach re nicꞌaj chic. * 
Y chukaꞌ nimbij chava che can tabanaꞌ confiar-aviꞌ riqꞌuin re Jesucristo y 
cajovan, y xcatiquir xtaban quireꞌ roma xa jun abanon riqꞌuin rejaꞌ. 14 Xa 
tachajij re samaj yiꞌon chava roma re Dios. Y ja re Espíritu Santo re cꞌo pa 
tak kánma * re xtitaꞌo avichin.

15 Rat ataman che bama conojel re hermanos re jecꞌo pa tak tenemit 
chin re Asia, yinquiyiꞌon chic can. Anchaꞌl re Figelo y re Hermógenes. 
16 Pero re hermano Onesíforo man quire-ta xuban. Ja-ta cꞌa re Ajaf 
xtijoyovan quivach re jecꞌo pa rachoch, roma rejaꞌ man xqꞌuex-ta chin 
xinoꞌrtzꞌetaꞌ vovaꞌ re ancheꞌ yincꞌo-va preso, y qꞌuiy bey xubanalaꞌ utzil 
chua. 17 Y tak re hermano Onesíforo xbeka vovaꞌ pa tenemit Roma, 
xinrucanoj y cꞌa churunaj xinruvel. 18 Y rat jabal ataman chukaꞌ che rejaꞌ 
camas xojrutoꞌ tak xojcꞌueꞌ aviqꞌuin pa tenemit Efeso. Y re Ajaf can-ta 
xtujoyovaj rach * chupan re kꞌij tak xtipa chic jun bey re Jesucristo.

Jun utzulaj samajel chin re Jesucristo

2  1 Nimbij chava rat Timoteo re yat anchaꞌl nucꞌajol: Can ticꞌueꞌ cꞌa 
avuchukꞌaꞌ * riqꞌuin re utzil re nacꞌul, roma jun abanon riqꞌuin re Cristo 

Jesús. 2 Re enseñanza re xincꞌut chavach chiquivach je qꞌuiy hermanos, can ja 

chukaꞌ reꞌ tacꞌutuꞌ chiquivach re nicꞌaj chic achiꞌaꞌ re can yeꞌtiquir niquicꞌut jabal, 
y chukaꞌ can cꞌo a-confianza quiqꞌuin che can xtiquiban-va re rusamaj re Dios.

3 Y man tapokonaj nataj pokan roma naban re samaj re nrajoꞌ re Jesucristo. Xa 
tacochꞌoꞌ ronojel, * anchaꞌl nuban jun utzulaj soldado. * 4 Y man camas tanojij re cosas 
chin re ruchꞌulef. Xa tabanaꞌ anchaꞌl nuban jun soldado tak cꞌo pa cuartel, man jun 
cosa chin re charachoch nunojij, roma tiene que nicꞌueꞌ chireꞌ chin nuban re andex 
bin cha roma re acꞌayon richin. 5 Y rat pa rubiyal tabanaꞌ re rusamaj re Dios. Can 
anchaꞌl nuban jun re natzꞌan, * vo xa man choj-ta natzꞌan, man nichꞌacon-ta. 6 Can 
riqꞌuin ronojel avánma tabanaꞌ re rusamaj re Dios. Anchaꞌl nuban jun re nisamaj pa 
kꞌayis, rejaꞌ yeꞌrubanalaꞌ ticoꞌn, roma rutaman che chireꞌ nipo-va re ruay. 7 Tanojij 
cꞌa jabal ronojel reꞌ, y re Ajaf xtuban chava che xtakꞌax pan aveꞌ jabal.

8 Nojel tiempo teꞌka chaꞌcꞌoꞌx che re Jesucristo xcom y xcꞌastaj-pa. Rejaꞌ 
rey-rumam can re Rey David * re xcꞌueꞌ ajuer can. Y jareꞌ nimbij tak nintzijoj 
re utzulaj chꞌabal chin re Dios re nibex evangelio cha. 9 Y roma nintzijoj 
re utzulaj chꞌabal chin re Dios, nintaj pokan. Yen yinximon pa cárcel y 
xban chua anchaꞌl jun itzel ache. Pero re ruchꞌabal re Dios man ximil-ta. * 
10 Y coma re vinak re jeꞌchaꞌon roma re Dios che yeꞌcolotaj, mareꞌ tak yen 
nincochꞌ ronojel tijoj-pokonal. * Chin quireꞌ yeꞌcolotaj chach re quimac roma 
re Jesucristo. Rejeꞌ xqueꞌba chilaꞌ chicaj y xticꞌueꞌ quikꞌij chin jumul.

11 Can katzij-va re nimbij chava:
Che yoj re kaniman re Jesucristo yoj quiminak chic riqꞌuin rejaꞌ, y 

mareꞌ tak xkavel-yan kacꞌaslen, roma rejaꞌ cꞌo rucꞌaslen. *
 12 Vo xa xtakacochꞌ re tijoj-pokonal roma kaniman rejaꞌ, xtapon re kꞌij 

tak junan xtakaban gobernar riqꞌuin rejaꞌ.
Y vo xa xtakapokonaj xtakabij che yoj richin rejaꞌ, chukaꞌ rejaꞌ xtubij 

che man yoj richin-ta. *
 13 Y yoj astapaꞌ nakajalalaꞌ re tzij yeꞌkabilaꞌ, pero rejaꞌ man quire-ta 

nuban. Rejaꞌ can nuban-va re nubij.
Roma rejaꞌ can man nujal-ta re rutzij. *

Tatijaꞌ akꞌij chin yatoc jun utzulaj samajel chach re Dios
14 Mareꞌ tanataj ronojel reꞌ chique re hermanos. Y tabij chique chukaꞌ pa rubeꞌ 

re Ajaf Dios che man tiquitzꞌam-quiꞌ che tzij chij re enseñanzas re xa man jun 
quijkalen, roma xa man jun cosa otz nucꞌam-pa chique. * Y re yeꞌcꞌaxan xa nuyoj 
quinaꞌoj. 15 Can tatijaꞌ akꞌij chin che yatoc jun utzulaj samajel chach re Dios, y 
man jun anchique roma yaqꞌuex, roma pa rubiyal natzijoj re katzij ruchꞌabal re 
Dios. 16 Y man caꞌyaꞌ pa cuenta tzij re man riqꞌuin-ta re Dios jeꞌpitinak-va, re xa 
je richin re ruchꞌulef y man jun otz niquicꞌam-pa chava. * Roma re vinak re nika 

chiquivach re tzij qui tak reꞌ, xa más niquinim-quiꞌ chupan re itzel tak banabal. 
17 Y riqꞌuin re yeꞌquicꞌut, nucꞌux re cánma re vinak, can anchaꞌl nuban re itzel 
yabil rubiniꞌan cáncer. Quireꞌ xquicꞌalvachij re Himeneo y re Fileto. 18 Rejeꞌ 
xquijechꞌaj-yan can-quiꞌ riqꞌuin re katzij chꞌabal, roma niquibij che xeꞌcꞌastaj-
yan-a re anamaꞌiꞌ, y xa man quire-ta. Y quitzij rejeꞌ jecꞌo re man chic niquiban-ta 
confiar-quiꞌ riqꞌuin re Dios. 19 Jacꞌa yoj re kabanon confiar-kiꞌ riqꞌuin re Dios, rejaꞌ 
rubanon chaka anchaꞌl jun jay re otz ru-cimiento. Y pa rueꞌ re cimiento reꞌ tzꞌiban 
can che re Ajaf rutaman quivach * re je richin chic rejaꞌ. Y chukaꞌ tzꞌiban chireꞌ, 
che conojel re quiniman re Ajaf, tiquiyaꞌ can ronojel re etzelal chin re ruchꞌulef.

20 Chupan jun nema-jay qꞌuiy cosas jecꞌo. Jecꞌo cosas re jeꞌbanalon 
cha kꞌanapuak, jecꞌo cosas re jeꞌbanalon cha sakapuak, jecꞌo re 
jeꞌbanalon cha cheꞌ y jecꞌo re jeꞌbanalon cha ulef. Jecꞌo re más otz y 
cꞌaja tak yeꞌoc cꞌajareꞌ yeꞌbelisas-pa chin yeꞌcusas, y cꞌo re nojel tiempo 
yeꞌcusas. 21 Y vo xa yoj xtakayaꞌ can ronojel re etzelal, chꞌajchꞌoj re 
kacꞌaslen y yojoc anchaꞌl re cosas re cꞌaja tak ndoc, cꞌajareꞌ neꞌlisas-pa, 
y yojoc cha chin nakaban ronojel rach utzulaj samaj.

22 Y roma re cꞌa je cꞌajolaꞌ y re cꞌa je kꞌapojiꞌ qꞌuiy itzel tak rayibal cꞌo 
quiqꞌuin, tajichꞌaj-a-aviꞌ chach re quibanabal qui tak reꞌ. Xa tacꞌuaj re cꞌaslen 
choj. Can tabanaꞌ confiar-aviꞌ riqꞌuin re Dios. Cajovan. * Y tabanaꞌ che junan 
avach quiqꞌuin re nicꞌaj chic re chꞌajchꞌoj cánma yeꞌchꞌo riqꞌuin re Ajaf. 23 Man 
cꞌa tayaꞌ pa cuenta re tzij re man jun rajkalen, y man jun otz nucꞌam-pa 
chava, * roma ja tzij quireꞌ re yeꞌcꞌamo-pa ayoval. 24 Roma jun rusamajel re Ajaf 
Dios * anchaꞌl rat, man rucꞌamon-ta che naban ayoval. Nicꞌatzin che otz naban 
quiqꞌuin conojel. Y nicꞌatzin chukaꞌ che yaꞌtijoj otz re hermanos, y chukaꞌ che 
yacochꞌon. 25 Y riqꞌuin jun avánma chꞌoꞌl tabij chique re vinak re man junan-ta 
niquinojij chij re ruchꞌabal re Dios, che tiquijalaꞌ re niquinojij. Riqꞌuin baꞌ re 
Dios xtuban chique re vinak reꞌ, che can xtiquitamaj-va re katzij ruchꞌabal y 
xtijalataj quicꞌaslen chach. 26 Y riqꞌuin reꞌ xqueꞌcolotaj pa rukꞌaꞌ re itzel. Roma 
vocame can jecꞌo-va pa rukꞌaꞌ, y rejaꞌ xabanchique nrajoꞌ nuban chique.

Re xtiquiban re vinak chupan re ruqꞌuisibal tak kꞌij chin re ruchꞌulef

3  1 Chukaꞌ nimbij chava che man tamistaj che chupan re ruqꞌuisibal tak kꞌij 
chin re ruchꞌulef xtoꞌrbanaꞌ más cꞌayef chique re vinak. * 2 Roma chupan re 

tiempo reꞌ je qꞌuiy chique re vinak xa quion rejeꞌ xtiquijo-ka-quiꞌ y man xqueꞌbeka-
ta chiquicꞌoꞌx re nicꞌaj chic vinak. Can xtiba cánma chij re mero. Xa camas quikꞌij 
xtiquinaꞌ. Y can quion rejeꞌ xtiquiya-ka quikꞌij. Y camas xqueꞌquiyokꞌ re nicꞌaj chic 
vinak. Man xtiquinimaj-ta quitzij re quite-quirtaꞌ. * Man xqueꞌtioxin-ta. Qꞌuiy etzelal 
xticꞌueꞌ pa tak quicꞌaslen. 3 Rejeꞌ man xtiquijoyovaj-ta quivach re nicꞌaj chic vinak, y 
chukaꞌ man xtiquicuy-ta quimac. Xa itzel chukaꞌ xqueꞌchꞌo chiquij. Roma camas re 

etzelal cꞌo pa tak cánma, y can xtakꞌax rueꞌ re etzelal re xtiquiban chique re vinak. 
Can xtiquitzelaj-va re otz. 4 Y re mismo quichibil-quiꞌ xtiquisujula-ka-quiꞌ. Y can 
man baꞌ xtiquinojij che man jun cosa otz nucꞌam-pa chique re niquiban. Xa camas 
quikꞌij xtiquinaꞌ. Más xtiquijoꞌ niquiban re cosas chin re ruchꞌulef re nibano chique 
che yeꞌquiꞌcot, que chach re cosas chin re Dios. 5 Rejeꞌ xtiquibij che quiniman chic 
re Dios, * pero xa man xtiquiya-ta kꞌij cha re Dios che nujal re quicꞌaslen.

Man cꞌa queꞌoc avchibil re vinak quireꞌ yeꞌbano. 6 Roma chiquicojol rejeꞌ 
yeꞌpo-va re yeꞌba chiꞌ tak jay y mana-ta rubixic niquiban cha re ruchꞌabal 
re Dios. Y ja re ixokiꞌ re je nacanak re yeꞌka pa quikꞌaꞌ. Ixokiꞌ re niquinaꞌ che 
camas quimac y can niquiban ronojel re niquirayij. 7 Rejeꞌ can nojel tiempo 
niquitijoj-quiꞌ riqꞌuin cꞌacꞌa tak naꞌoj, y man jun bey xtiquitamaj-ta re katzij 
chꞌabal. * 8 Y can anchaꞌl xquiban re je caꞌeꞌ aj-itz * re xquibiniꞌaj Janes y Jambres 
re xeꞌcꞌueꞌ ajuer can, y xquitzelaj re xubij re Moisés, can quire-va chukaꞌ 
niquiban re achiꞌaꞌ re yeꞌba pa tak cachoch re ixokiꞌ, niquitzelaj re katzij 
chꞌabal. Xa can jalatajnak quinaꞌoj roma re etzelal. * Niquibij che quiniman chic 
re Dios, y xa man katzij-ta. 9 Pero chukaꞌ man can-ta xqueꞌnimax, roma chaꞌnin 
xtiquinabej conojel vinak che rejeꞌ xa je nacanak roma man jun andex otz 
niquinojij, can anchaꞌl xbanataj quiqꞌuin re je caꞌeꞌ aj-itz re xquibiniꞌaj Janes y 
re Jambres re xeꞌcꞌueꞌ ajuer can, che rejeꞌ can jabal xkꞌalajin * che xa je nacanak.

Re Pablo nutzijoj cha re Timoteo che re samaj 
reꞌ can cꞌo-va tijoj-pokonal nucꞌam-pa

10 Jacꞌa rat Timoteo, atzekelben re enseñanza re ncꞌutun chavach. * Ataman 
che otz re nucꞌaslen. Ataman che nimban ronojel re chalaben chua roma re 
Dios. Ataman che can nbanon confiar-viꞌ * riqꞌuin re Dios, che yincochꞌon, y 
che yinjovan. 11 Xintzelas, * y cꞌa yintajin chukꞌasasic tijoj-pokonal. Ronojel reꞌ 
ncochꞌom-pa. Y chukaꞌ ataman ronojel re xban chua chupan re oxeꞌ tenemit, re 
Antioquía, re Iconio y re Listra. Chireꞌ camas tijoj-pokonal xintaj. Pero chupan 
ronojel reꞌ re Ajaf can xinrucol-va. * 12 Y can katzij-va, conojel re jun quibanon 
riqꞌuin re Cristo Jesús y niquijoꞌ niquicꞌuaj jun cꞌaslen otz chach re Dios, 
can xtiquitaj pokan * pa quikꞌaꞌ re nicꞌaj chic. 13 Jacꞌa re vinak re camas itzel 
quicꞌaslen quicꞌuan y re vinak camas yeꞌkꞌolon, can kꞌij-kꞌij más xtiquinim-quiꞌ 
chupan re etzelal. Xqueꞌquikꞌol re vinak, y xqueꞌkꞌolotaj chukaꞌ rejeꞌ.

14 Jacꞌa rat Timoteo, man tayaꞌ can * re utzulaj tak enseñanzas re ataman y 
abanon confiar-aviꞌ riqꞌuin. Rat jabal ataman re anchok riqꞌuin xatamaj-va re 
enseñanzas reꞌ. 15 Y cꞌa yat coꞌol cheꞌ, tak xatamaj re tzꞌiban can chupan re lokꞌolaj 
ruchꞌabal re Dios. * Y re chꞌabal reꞌ xucꞌut chavach che xanimaj re Cristo Jesús 

chin xacolotaj chach re amac. 16 Ronojel re tzꞌiban can, ja re Dios biyom-pa. * Y 
mareꞌ otz che nakacusaj chin nakacꞌut jun enseñanza chiquivach re quiniman 
chic re Dios y re man quiniman-ta. Otz nakacusaj chin che nikꞌalajin andex che 
enseñanzas re xa quiqꞌuin achiꞌaꞌ jeꞌpitinak-va. Otz nakacusaj chin nakatzijoj 
cha jun chic che tujalaꞌ re rucꞌaslen. Y otz chukaꞌ nakacusaj chin nakabij andex 
rubanic jun cꞌaslen choj. 17 Roma yoj re yoj rusamajelaꞌ * re Dios ja re ruchꞌabal re 
nibano chaka che yoj tzꞌakat, y can yojtiquir nakaban ronojel re utzulaj samaj. *

Rat Timoteo nojel tiempo tatzijoj re ruchꞌabal re Dios

4  1-2 Y chach re Dios * y re Ajaf Jesucristo nimbij chava rat Timoteo che tatzijoj 
re ruchꞌabal re Dios nojel tiempo, chique re niquijoꞌ niquicꞌaxaj y chukaꞌ 

chique re man niquijo-ta. Tabij chique * re vinak re quitzekelben jun enseñanza 
re man katzij-ta, che tiquiyaꞌ can. Tabij chique re quicꞌuan jun itzel cꞌaslen, che 
tiquijalaꞌ quicꞌaslen. Y chique conojel tabij che nojel tiempo tiquibanaꞌ re otz. Y 
riqꞌuin ronojel avánma caꞌtijoj conojel, y re avánma camas ticochꞌon. Y ronojel reꞌ 
nimbij chava roma re Jesucristo xtipa chic jun bey, y can xtikꞌalajin che rejaꞌ can 
Rey-va, y xtoꞌrbanaꞌ juzgar pa quiveꞌ re cꞌa je cꞌas y pa quiveꞌ chukaꞌ re je quiminak 
chic-a. 3 Roma xteꞌka re kꞌij tak re vinak man chic xtiquijo-ta xtiquicꞌaxaj re otz 
tak enseñanzas. * Xa can xtiba cánma chij re enseñanzas re man je katzij-ta, y 
xqueꞌquicanolaꞌ re anchique yeꞌtijon quichin cha re enseñanzas re yeꞌquirayij rejeꞌ. 
4 Xa man chic xtiquicꞌaxaj-ta re ruchꞌabal re Dios, xe chic re enseñanzas re xa man 
jun quijkalen * xqueꞌquicꞌaxalaꞌ. 5 Jacꞌa rat tanojij jabal ronojel re naban. Tacochꞌoꞌ 
re tijoj-pokonal re nipa chavij. Man cataneꞌ chutzijosic re utzulaj chꞌabal chin re 
Dios * re nibex evangelio cha. Tabanaꞌ ronojel re samaj re yiꞌon chava roma re Dios.

6 Roma yen xa can xe chic nyaben re kꞌij che yinquimisas, * re kꞌij chin 
yimba * y ninyaꞌ can re ruchꞌulef. Xa can napon-yan re kꞌij chin yinquimisas. 
7 Camas ntijon nukꞌij chubanic re nurayij re Dios, y nbanon ronojel re samaj 
re yiꞌon chua roma re Dios. * Man nyiꞌon-ta can re otz chꞌabal re kaniman. * 
8 Y cꞌo jun premio * re xtiquicꞌul conojel re quicꞌuan jun cꞌaslen choj. Y 
ntaman che yen chukaꞌ xtincꞌul re jun premio reꞌ. Ja re Ajaf re utzulaj ka-
Juez re xtiyiꞌo re premio reꞌ chupan re kꞌij tak xtipa chic jun bey. Y man 
xe-ta chua yen xtuya-va re premio reꞌ. Xa can xtuyaꞌ chukaꞌ chique conojel 
re binak cánma chuyabexic * re kꞌij tak xtipa chic jun bey rejaꞌ.

Re nurayij re Pablo
9 Rat Timoteo, can tatijaꞌ akꞌij yapa viqꞌuin chaꞌnin, chin yinatzꞌetaꞌ. 10 Roma 

re Demas * xa xba pa tenemit Tesalónica. Xa xinrumalij can, roma rejaꞌ xa xba 

ránma * chij re nusuj re ruchꞌulef. Re hermano Crescente binak pa tak tenemit 
re jecꞌo pa Galacia. Y re hermano Tito chukaꞌ binak pa tak tenemit re jecꞌo pa 
Dalmacia. 11 Vocame xa can xe re hermano Lucas re cꞌo can viqꞌuin. Tacꞌama-
pa re hermano Marcos * tak xcapa, roma rejaꞌ ndoc chua chin yinrutoꞌ. 12 Re 
hermano Tíquico * xintak-a pa tenemit Efeso. 13 Tak xcapa, tacꞌama-pa re nukꞌuꞌ 
re xinyaꞌ can riqꞌuin re hermano Carpo pa tenemit Troas. Y caꞌcꞌama-pa re nu-
libros. Pero re más ninjoꞌ che nacꞌam-pa ja re jeꞌbanon riqꞌuin tzꞌum.

14 Re Alejandro * re herrero, qꞌuiy cꞌa etzelal * jeꞌrubanalon chua. Y jacꞌa re 
Ajaf xtiyiꞌo rajal * cha, can anchaꞌl re rubanabal. 15 Mareꞌ rat, can tachajij-
aviꞌ chach, roma rejaꞌ camas nutzelaj re ruchꞌabal re Dios re nakatzijoj yoj.

16 Tak xincꞌuax chiquivach re autoridades nabey, man jun xtaꞌo vichin. 
Pero man ninjo-ta * che re Dios xtuya-ta ruqꞌuixel chique re man xinquito-ta 
y xinquiyaꞌ can nayon. 17 Pero re Ajaf xa can xinruto-va. * Xuyaꞌ vuchukꞌaꞌ y 
xinrucol-pa chach re camic. Y mareꞌ xintiquir xinqꞌuis ronojel re samaj re yiꞌon 
chua roma re Dios. Samaj chin nitzijos re ruchꞌabal re Dios chique conojel 
vinak re man je israelitas-ta. 18 Y yen ntaman che re Ajaf xticola vichin chupan 
ronojel etzelal. Ntaman che xquinruchajij * chin xquinrucꞌuaj chilaꞌ chicaj 
ancheꞌ nuban-va gobernar. Rejaꞌ can-ta xtucꞌul rukꞌij chin nojel tiempo. Amén.

Ja ruqꞌuisibal tak chꞌabal cha re carta reꞌ
19 Tayaꞌ ruxnokil-quivach re hermanos Prisca y Aquila, * y chukaꞌ 

conojel re jecꞌo pa rachoch re hermano Onesíforo. * 20 Re hermano Erasto * 
xcꞌueꞌ can pa tenemit Corinto, y re hermano Trófimo * xinyaꞌ can pa 
tenemit Mileto roma niyavaj. 21 Y rat Timoteo, * can tatijaꞌ akꞌij che yapa 
viqꞌuin tak cꞌamaje-na tapon re tiempo chin tef. Re hermano Eubulo 
nutak-a ruxnokil-avach. Y chukaꞌ re hermanos Pudente, re Lino, re 
Claudia, y conojel re hermanos jecꞌo vovaꞌ niquitak-a ruxnokil-avach.

22 Y can ja-ta re Ajaf Jesucristo re xticꞌueꞌ pan avánma rat. Y can-ta 
qꞌuiy utzil xticꞌul chiyixnojel * riqꞌuin re Dios. Amén. 

Re nabey tak chꞌabal chin re carta reꞌ

1  1 Yen Pablo, jun rusamajel re Dios y jun ru-apóstol re Jesucristo. 
Rejaꞌ xinrutak quiqꞌuin re jeꞌchaꞌon chic roma re Dios, chin che más 

tiquibanaꞌ confiar-quiꞌ riqꞌuin. Y xinrutak quiqꞌuin chukaꞌ chin niquitamaj 
jabal re katzij chꞌabal chin rejaꞌ, * re yarucꞌuaj chupan re utzulaj cꞌaslen re 
nrajoꞌ re Dios. * 2 Y riqꞌuin reꞌ can quiyaben re utzulaj cꞌaslen re man jun 
bey xtiqꞌuis. Y ja cꞌaslen reꞌ re sujun roma re Dios, tak cꞌamaje-na ticꞌueꞌ re 
ruchꞌulef. * Y can nuya-va, roma re Dios can nuban-va re rubin. 3 Y xapon re 
kꞌij tak re Dios re yojcola chach re kamac, xusekresaj re ruchꞌabal y xuyaꞌ 
kꞌij chua chin nintzijoj. * Y camas xuchalabej chua che nimban re samaj reꞌ. 
4 Mareꞌ nintak-a re carta reꞌ chava rat Tito * re yat anchaꞌl nucꞌajol, roma 
animan chukaꞌ re Jesucristo. Y can-ta qꞌuiy utzil xtacꞌul y nijoyovax-ta 
avach roma re Kartaꞌ Dios y re Kajaf Jesucristo re nicola kachin chach re 
kamac, y chukaꞌ re avánma can-ta otz nunaꞌ roma animan chic.

Re rusamaj re Tito chireꞌ pa Creta
5 Y xatinyaꞌ cꞌa can chupan re nación rubiniꞌan Creta re chucojol yaꞌ cꞌo-va, roma 

xinjoꞌ che nachojmersaj re nicꞌatzin che nichojmersas. Y chukaꞌ ximbij chava: 
Ronojel tenemit re ancheꞌ jecꞌo-va hermanos, caꞌchaꞌ jaꞌjun achiꞌaꞌ chiquicojol, 
chin ja rejeꞌ re yeꞌcꞌuan quichin. * 6 Y jun re nicꞌuan * quichin re hermanos nicꞌatzin 
che rucꞌuan-ta jun cꞌaslen otz, chin quireꞌ man jun cosa re man otz-ta nilitaj chij. 
Y chukaꞌ nicꞌatzin che jun re nicꞌuan quichin re hermanos xaxe jun ruxayil y re 
rajcꞌual quiniman-ta chic re Jesucristo. Pero vo xa re rajcꞌual quicꞌuan jun itzel 
cꞌaslen y man yeꞌniman-ta tzij, man rucꞌamon-ta che re tataꞌaj reꞌ ndoc can ecꞌuay 

Re carta re xutak-a 
re apóstol San Pablo 

cha re Tito

quichin re hermanos. 7 Roma re nicꞌuan quichin re hermanos can ndoc rusamajel 
re Dios, * y mareꞌ can nicꞌatzin che niquicꞌuaj jun cꞌaslen choj chin quireꞌ man jun 
cosa re man otz-ta nilitaj chij. Chukaꞌ man tunaꞌ che cꞌo rukꞌij, man chaꞌnin tipa 
ruyoval, chukaꞌ man tikꞌabar, * man tuban ayoval, man tuban re man otz-ta chin 
nuchꞌac ru-mero. 8 Y nicꞌatzin chukaꞌ che can jabal yeꞌrucꞌul-apo re hermanos 
pa rachoch, re nicꞌatzin che yeꞌcꞌul. Nicꞌatzin che binak ránma chubanic re otz. 
Y nicꞌatzin che nunojij jabal re nuban. Nicꞌatzin che rucꞌuan jun cꞌaslen choj, jun 
cꞌaslen otz chach re Dios, y man tuyaꞌ kꞌij cha re mac. 9 Y nicꞌatzin che re nicꞌuan 
quichin re hermanos can rubanon confiar-riꞌ riqꞌuin re ruchꞌabal re Dios re xtzijos 
cha, roma re ruchꞌabal re Dios can katzij-va. Y riqꞌuin reꞌ re nicꞌuan quichin re 
hermanos nitiquir nucꞌut chiquivach re hermanos re utzulaj enseñanza * re cꞌutun 
chach rejaꞌ, chin quireꞌ re hermanos más niquiban confiar-quiꞌ riqꞌuin re Dios. Re 
nicꞌuan quichin re hermanos nitiquir chukaꞌ nubij chique re vinak re quitzekelben 
re jeꞌcꞌutulun chiquivach y xa man je katzij-ta, che tiquiyaꞌ can rubanic.

10 Roma je qꞌuiy re man yeꞌniman-ta tzij. Y chiquicojol rejeꞌ jecꞌo-va re 
yeꞌbin che tiene que niban re circuncisión * chique chin yeꞌcolotaj chach re 
quimac. Ja tzij qui tak reꞌ, re xa man jun quijkalen. Y yeꞌquikꞌol re vinak. 
11 Y jareꞌ re rucꞌamon che nakatzꞌapij xeꞌcay roma je qꞌuiy yeꞌkꞌolotaj 
pa quikꞌaꞌ. Y hasta cꞌo bey can conojel re jecꞌo pa jun jay yeꞌkꞌolotaj pa 
quikꞌaꞌ roma re niquicꞌut chiquivach. Y man xe-ta reꞌ re niquiban. Xa can 
niquicꞌutuj chukaꞌ rajal re qui-enseñanzas re niquicꞌut.

12 Xcꞌueꞌ cꞌa jun quivinak re aj-chireꞌ ajuer can, re cꞌo naꞌoj riqꞌuin, y rejaꞌ 
xubij can re andex rubanic re quicꞌaslen re ruvinak. Re ache reꞌ quireꞌ xubij 
can: Re nuvinak aj-Creta man jun bey niquibij-ta re katzij, xaxe niquitzꞌuc 
tzij, je anchaꞌl itzel tak chicop re yeꞌcꞌuxun. Camas yeꞌvaꞌ y man niquijo-ta 
yeꞌsamaj. Quireꞌ xubij re jun ache reꞌ. 13 Y can katzij-va re xubij can. Mareꞌ 
nimbij chava rat Tito, che tabij chique re vinak reꞌ, che tiquiyaꞌ * can rubanic 
re man otz-ta y tiquinimaj re katzij chꞌabal chin re Dios. 14 Chukaꞌ tabij 
chique che man chic tiquicꞌaxaj re yeꞌcꞌut chiquivach re xa man jun rajkalen, 
anchaꞌl re niquibij re nuvinak israelitas che tiene que niban re circuncisión 
chique chin yeꞌcolotaj chach re quimac. Y chukaꞌ man tiquinimaj quitzij re 
nicꞌaj chic vinak * re xa niquitzelaj re katzij chꞌabal chin re Dios.

15 Re vinak re chꞌajchꞌoj re quicꞌaslen, chꞌajchꞌoj niquitzꞌat ronojel re otz. Jacꞌa 
re vinak re man chꞌajchꞌoj-ta re quicꞌaslen y man quiniman-ta re Dios, ronojel 
re otz, itzel niquitzꞌat, roma xa jalatajnak quinaꞌoj y man niquina-ta-ka-quiꞌ che 
man otz-ta re quicꞌaslen chach re Dios. * 16 Niquibij che quitaman rach re Dios, 
pero nikꞌalajin che man katzij-ta, roma rion re man otz-ta niquiban, * mareꞌ 
man otz-ta yeꞌtzꞌet, man niquinimaj-ta tzij, y man jun otz yeꞌtiquir niquiban.

Otz rucꞌutic tabanaꞌ cha re ruchꞌabal re Dios

2  1 Jacꞌa rat Tito can otz rucꞌutic tabanaꞌ cha re utzulaj enseñanza * 
chiquivach re hermanos. 2 Re rejetaꞌk tak achiꞌaꞌ can-ta niquinaꞌ jabal re 

yeꞌquiban, conojel-ta yeꞌyiꞌo quikꞌij, man-ta niquiyaꞌ kꞌij cha re mac, tiquibanaꞌ 
confiar-quiꞌ riqꞌuin re otz tak enseñanzas, queꞌjovan, * y queꞌcochꞌon chukaꞌ. 
3 Quireꞌ chukaꞌ re rejetaꞌk tak ixokiꞌ, * yeꞌkꞌalajin-ta jabal chiquivach re vinak 
che can cꞌo-va quikꞌij, man-ta yeꞌcamalun tzij chiquij vinak, man-ta yeꞌkꞌabar, 
y niquicꞌut-ta jun utzulaj cꞌaslen chiquivach re nicꞌaj chic. 4 Y chukaꞌ tiquicꞌutuꞌ 
chiquivach re kꞌapojiꞌ tak ixokiꞌ, che queꞌquijoꞌ re quichijlal y re cal, * 5 che man 
tiquiyaꞌ kꞌij cha re mac, tiquicꞌuaj jun cꞌaslen chꞌajchꞌoj, can-ta je samajel pa tak 
cachoch, otz tiquibanaꞌ quiqꞌuin conojel re vinak, queꞌquinimaj re quichijlal, * 
chin che man tiyokꞌ re ruchꞌabal re Dios.

6 Tabij chukaꞌ chique re achiꞌaꞌ re cꞌa je cꞌajolaꞌ, che man tiquiyaꞌ kꞌij cha 
re mac. 7 Y chukaꞌ rat nicꞌatzin che nojel tiempo tacꞌuaj jun cꞌaslen otz chin 
quireꞌ nacꞌut chiquivach andex che cꞌaslen re niquicꞌuaj rejeꞌ. Y tak yaꞌtijoj 
cha re ruchꞌabal re Dios, can ja anchaꞌl rubanon, can ja quireꞌ re tacꞌutuꞌ. 
Y chukaꞌ tayaꞌ rukꞌij re ruchꞌabal re Dios. 8 Can tachajij-aviꞌ jabal riqꞌuin 
re nabij tak yatijon, * ronojel can ja rubixic tabanaꞌ cha, chin che man jun 
cosa nibex chij. Y re yeꞌtzelan chin re ruchꞌabal re Dios can xqueꞌqꞌuixbitaj, 
roma man niquivel-ta andex niquibij chivij yex re yix hermanos.

9 Y re hermanos re cꞌo qui-patrón, * tabij chique che tiquinimaj quitzij, 
y man queꞌchꞌolin cha re qui-patrón. Xa jabal tiquibanaꞌ cha ronojel 
samaj re nibex chique. 10 Y man queꞌlakꞌ quiqꞌuin re qui-patrón. Y can 
otz tiquibanaꞌ cha ronojel, chin otz yeꞌtzꞌet coma conojel re vinak, y re 
vinak reꞌ xtiquiyaꞌ rukꞌij * re ruchꞌabal re Dios re nicola kachin chach re 
kamac.

11 Roma re Dios xutak-pa re Jesucristo vovaꞌ chach re ruchꞌulef. * Y jareꞌ re 
xbano chaka che konojel xojcolotaj chach re kamac yoj re yoj vinak, roma re 
Dios camas utzil cꞌo riqꞌuin. 12 Y chukaꞌ nucꞌut chakavach che takayaꞌ can ronojel 
re man nika-ta chach re Dios y ronojel re itzel tak rayibal chin re ruchꞌulef. Re 
cꞌa yojcꞌo vovaꞌ chach re ruchꞌulef, man takayaꞌ kꞌij cha re mac, xa takacꞌuaj 
jun cꞌaslen choj, * jun cꞌaslen re nika chach re Dios. 13 Roma kayaben re kꞌij tak 
xtipa chic jun bey re Jesucristo. * Y can yojquiꞌcot kayaben re kꞌij reꞌ. Y jareꞌ tak 
xtikꞌalajin rukꞌij re namalaj ka-Dios y re Jesucristo re xcola kachin chach re 
kamac. 14 Rejaꞌ man xupokonaj-ta chin xquimisas pa kaqꞌuixel, chin che xojrucol * 
chach ronojel rach mac y chin chukaꞌ xuchꞌojersaj re kacꞌaslen. * Quireꞌ xuban 

chin che re xojniman richin xojoc chin rejaꞌ. * Y rejaꞌ nrajoꞌ che niba kánma 
chubanic re otz.

15 Caꞌtijoj re nicꞌaj chic cha ronojel reꞌ. Tabij chique re otz quicꞌaslen 
quicꞌuan, che man tiquiyaꞌ can. Y re itzel quicꞌaslen, tabij chique che 
tiquiyaꞌ can re itzel cꞌaslen reꞌ. Man taxibij-aviꞌ naban quireꞌ, roma ja re 
Dios yaꞌyon re samaj reꞌ chava. Y rejeꞌ can yatquinimaj. *

Re rucꞌamon che niquiban re quiniman chic re Dios

3  1 Rat can tabij chique re hermanos che tiquinimaj quitzij re 
autoridades. * Can tiquibanaꞌ re nibex chique, y riqꞌuin ronojel 

cánma tiquibanaꞌ ronojel otz rach samaj. 2 Y tabij chukaꞌ chique che man 
queꞌchꞌo itzel chij jun chic vinak, * y che man tiquiban ayoval. * Xa otz 
tiquibanaꞌ quiqꞌuin conojel, y man tiquinaꞌ che camas quikꞌij.

3 Roma tak rubanon can, * yoj chukaꞌ yoj nacanak riqꞌuin re kanaꞌoj. Man 
xkanimaj-ta re xbex chaka. Can yojsatzanak cheꞌ. Man xojtiquir-ta xkakꞌel-
kiꞌ chach re mac. Xa can xkaban ronojel re itzel tak banabal re xkarayij, y 
xba kánma riqꞌuin re cosas re yeꞌban chach re ruchꞌulef. Can man otz-
ta re kacꞌaslen xkacꞌuaj. Itzel xeꞌkatzꞌat re nicꞌaj chic roma otz jecꞌo. Y 
re kachibil-kiꞌ quiqꞌuin xa xkatzelaj-kiꞌ, y roma man otz-ta re kacꞌaslen, 
chukaꞌ re vinak can xojquitzelaj. 4 Pero re Dios chin che xojrucol chach 
re kamac, rejaꞌ xutak-pa re Jesucristo y riqꞌuin reꞌ xucꞌut chakavach che 
camas qꞌuiy utzil cꞌo riqꞌuin, y xkatamaj che rejaꞌ conojel vinak yeꞌrajoꞌ. * 
5 Rejaꞌ xojrucol-pa chupan re kamac, pero man roma-ta che camas choj 
re kacꞌaslen kacꞌuan. * Man quire-ta. Xa roma xujoyovaj kavach, y roma 
xuchꞌojersaj re kacꞌaslen. Jun cꞌacꞌa cꞌaslen xuyaꞌ chaka. Re Espíritu Santo * 
xoc pa tak kánma. Y riqꞌuin reꞌ xjalataj re kacꞌaslen. 6 Re Dios xuyaꞌ re 
Espíritu Santo chaka, * roma re Jesucristo re xcola kachin chach re kamac. 
Y re Espíritu Santo qꞌuiy utzil * nuban chaka. 7 Y riqꞌuin reꞌ man jun kamac 
ndel chach re Dios, * y reꞌ xa roma camas utzil cꞌo riqꞌuin re Dios. Y chukaꞌ 
xtakacꞌul re utzulaj cꞌaslen re man xtiqꞌuis-ta. * Y yoj kayaben re cꞌaslen reꞌ.

8 Ronojel reꞌ can katzij-va, * can otz-va, y can ndoc-va cha re quicꞌaslen 
conojel vinak. Mareꞌ ninjoꞌ che man tatanabaꞌ quitijoxic re quiniman chic re 
Dios cha ronojel reꞌ, chin quireꞌ can tiquitijaꞌ quikꞌij niquiban re otz. 9 Pero 
re tzij manak quijkalen, anchaꞌl re tzij nibex y yeꞌban chiquij quibeꞌ re vinak 
re xeꞌcꞌueꞌ ajuer can, * man caꞌcꞌaxaj. Y chukaꞌ re ayoval yeꞌquiban re vinak 
re xa man junan-ta niquinojij chij re nubij re ley chin re Moisés, chukaꞌ man 
caꞌcꞌaxaj, roma ronojel re tzij qui tak reꞌ xa man jun otz nucꞌam-pa chava. *

10 Y vo xa cꞌo jun nuyaꞌ jun enseñanza man katzij-ta, y xa roma reꞌ re 
hermanos niquijechꞌaj-a-quiꞌ, tapaxabaj re nibano quireꞌ y tabij cha che 
man tuban quireꞌ. Y vo xa abin chic jun bey cha y man yatrunimaj-ta, tabij 
chic jun bey cha. Y vo xa can man niniman-ta, man chic tacꞌam rach. * 
11 Roma re nibano quireꞌ, can kꞌalaj * che xa satzanak riqꞌuin re nunojij, can 
man otz-ta rucꞌaslen rucꞌuan, y rion rejaꞌ nrayoj castigo pa rueꞌ.

Re nurayij re Pablo
12 Y yen xtintak-a re hermano Artemas aviqꞌuin o re hermano Tíquico. * 

Y tak xtapon aviqꞌuin jun chique rejeꞌ, can tatijaꞌ akꞌij yaba pa tenemit 
Nicópolis. Roma yen ninojin che yincꞌueꞌ chireꞌ pa Nicópolis chupan 
re tiempo chin tef. 13 Y re hermano Zenas re licenciado y re hermano 
Apolos, * tayaꞌ ronojel re ndoc chique chin quireꞌ niquiban seguir re 
quibey y man-ta jun cosa re xtuban falta chique. 14 Y re hermanos 
tiquitamaj niquiban re otz. Queꞌquitoꞌ conojel re nicꞌatzin che yeꞌtoꞌ, * chin 
che nivachin-ta * jabal re quicꞌaslen.

Ja ruqꞌuisibal tak chꞌabal cha re carta reꞌ
15 Conojel re hermanos re jecꞌo viqꞌuin niquitak-a ruxnokil-avach. Y 

tayaꞌ chukaꞌ ruxnokil-quivach re junan kavach quiqꞌuin roma kaniman re 
Jesucristo. Y can-ta qꞌuiy utzil xticꞌul chiyixnojel riqꞌuin re Dios. Amén. 

Re nabey tak tzij chin re carta reꞌ
1 Yen Pablo, yincꞌo preso roma nintzijoj re ruchꞌabal re Jesucristo. * Y 

vichibil re hermano Timoteo tak nakatak-a re carta reꞌ chava rat Filemón. 
Y camas yatkajoꞌ roma kachibil-kiꞌ * chupan re samaj. 2 Nakatak-a 
ruxnokil-rach re hermana Apia. Y chukaꞌ nakatak-a ruxnokil-rach re 
hermano Arquipo * kachibil chupan re samaj, y chukaꞌ chique re quiniman 
chic re Jesucristo re niquimol-quiꞌ * pan avachoch. 3 Y can-ta qꞌuiy utzil 
xticꞌul chiyixnojel riqꞌuin re Kartaꞌ Dios y re Ajaf Jesucristo. Y chukaꞌ re 
ivánma can-ta otz nunaꞌ roma iniman chic. *

Re Filemón can rubanon confiar-riꞌ riqꞌuin re 
Jesucristo y chukaꞌ can yeꞌrajoꞌ re hermanos

4 Yen Pablo can nojel tiempo nimban orar pan aveꞌ rat. Y chukaꞌ nojel 
tiempo nintioxij * cha re nu-Dios avoma rat Filemón, 5 roma yen can 
ncꞌaxan-va che rat can yajovan * y can abanon confiar-aviꞌ riqꞌuin re Ajaf 
Jesús y quireꞌ chukaꞌ naban quiqꞌuin re je rajcꞌual chic re Dios. 6 Yen 
nincꞌutuj cha re Dios, * roma rat abanon confiar-aviꞌ riqꞌuin rejaꞌ, xa roma 
quireꞌ abanon xtitzꞌet-ta coma re hermanos che camas qꞌuiy utzil kacꞌulun 
konojel re kaniman chic re Cristo Jesús pa tak kánma. Can-ta nibanataj 
jun utzulaj samaj roma abanon confiar-aviꞌ riqꞌuin re Dios. 7 Hermano 
Filemón, ncꞌaxan che camas yaꞌjoꞌ re je rajcꞌual chic re Dios. Xa roma 
camas yaꞌjoꞌ, jareꞌ re nibano chique rejeꞌ che camas yeꞌquiꞌcot pa tak 
cánma. Y mareꞌ yen chukaꞌ camas yinquiꞌcot pa vánma. * Can acukuban-va 
nucꞌoꞌx.

Re carta re xutak-a 
re apóstol San Pablo 

cha re Filemón

Re Pablo nucꞌutuj jun utzil cha re Filemón
8 Mareꞌ yen, astapaꞌ can cꞌo autoridad yiꞌon pa nukꞌaꞌ * roma re 

Jesucristo, pero man nincusaj-ta chin che nimbij chava re andex rucꞌamon 
che naban viqꞌuin. 9 Yen ntaman che rat camas yajovan, mareꞌ nincꞌutuj 
jun utzil chava. Rat ataman che yen xa yin reꞌj chic, y can ataman chukaꞌ 
che vocame yincꞌo preso * roma nintzijoj re ruchꞌabal re Jesucristo. 10 Yen 
nincꞌutuj jun utzil chava roma re Onésimo. * Roma astapaꞌ yen yincꞌo 
preso, rejaꞌ xunimaj re Jesucristo, y mareꞌ xoc anchaꞌl vajcꞌual. *

11 Y tak rubanon can, rejaꞌ man jun xoc-va chava rat, roma xatruyaꞌ can. 
Jacꞌa vocame camas ndoc chua yen, y xtoc chukaꞌ chava rat. 12 Y nintak-a 
aviqꞌuin. Y nincꞌutuj jun utzil chava che jabal rucꞌulic tabanaꞌ, y chukaꞌ 
tabanaꞌ cha, che can anchaꞌl che ja yen re yinapon aviqꞌuin. 13 Yen ninjoꞌ che 
re Onésimo nicꞌue-ta viqꞌuin * chin yinruvilij * vovaꞌ re ancheꞌ yincꞌo-va preso, 
pan aqꞌuixel rat, roma rat man yatiquir-ta yacꞌueꞌ viqꞌuin. Rat can ataman 
cꞌa che yincꞌo preso roma nintzijoj re utzulaj chꞌabal chin re Dios re nibex 
evangelio cha. 14 Pero man ninjo-ta nimbij cha che can ticꞌueꞌ vovaꞌ viqꞌuin, 
roma rejaꞌ asamajel rat. Y cꞌaja-na rat xcabin vo xa nicꞌueꞌ can vovaꞌ viqꞌuin 
o manak. Roma cꞌaja-na pan avánma rat xtalax-va-pa, * y man roma-ta che ja 
yen yincꞌutun chava. 15 Y qꞌuibaꞌ re Onésimo tak xel-pa aviqꞌuin jun caꞌe-oxeꞌ 
kꞌij, man rion-ta cosas re man otz-ta xucꞌam-pa * chava, roma vocame xtitzolaj 
chic jun bey aviqꞌuin, chin nojel tiempo. 16 Tak xel-pa aviqꞌuin, cꞌamaje-na toc 
hermano cheꞌ, xa cꞌa choj jun a-mozo. Jacꞌa vocame can hermano * chic. Yen 
camas ninjoꞌ rejaꞌ, jacꞌa rat can xtajoꞌ cꞌa más, man xe-ta roma rejaꞌ a-mozo, * 
man chic quire-ta, rat can xtajoꞌ chukaꞌ roma can runiman chic re Ajaf.

17 Vo xa junan kavach aviqꞌuin, * tacꞌuluꞌ cꞌa jabal re Onésimo, can 
anchaꞌl che ja yen re yinacꞌul. 18 Y vo xa cꞌo jun cosa re man otz-ta 
rubanon can chava, o vo xa cꞌo rucꞌas aviqꞌuin, tabij chua, y yen xtintoj 
chava. 19 Roma yen Pablo can nintzꞌibaj-a chava che can xtintoj-va 
re rucꞌas, astapaꞌ ntaman che rat cꞌo jun namalaj acꞌas viqꞌuin, roma 
xintzijoj re ruchꞌabal re Dios chava. 20 Y rat animan chic re Ajaf. Mareꞌ 
ninjoꞌ che naban-ta re jun utzil re xincꞌutuj-yan chava, che otz tacꞌuluꞌ re 
Onésimo. Y riqꞌuin reꞌ xquinquiꞌcot pa vánma, * roma vo xa xtaban quireꞌ, 
can nikꞌalajin che jabal atzekelben re Jesucristo.

21 Yen xintzꞌibaj re carta reꞌ chava roma can nbanon confiar-viꞌ aviqꞌuin 
che can xtaban re xincꞌutuj chava. * Y man xe-ta re utzil reꞌ xtaban, xa 
can ntaman che xtaban más. 22 Y chukaꞌ cꞌo jun chic cosa ninjoꞌ nincꞌutuj 

chava, che tacanoj-apo jun vachoch, chin che tak xquinel-a libre yinapon 
chilaꞌ aviqꞌuin. Roma yen can nyaben chic che re Dios can xtuban quireꞌ, 
anchaꞌl re icꞌutun cha pan i-oración. *

Ja ruqꞌuisibal tak chꞌabal cha re carta reꞌ
23 Re hermano Epafras * re cꞌo viqꞌuin vovaꞌ ancheꞌ yincꞌo-va preso roma 

nutzijoj ruchꞌabal re Jesucristo, nutak-a ruxnokil-avach. 24 Y quireꞌ chukaꞌ 
re hermano Marcos, * re Aristarco, * re Demas * y re Lucas * re je vichibil pa 
samaj niquitak-a chukaꞌ ruxnokil-avach.

25 Y can-ta qꞌuiy utzil xticꞌul chiyixnojel riqꞌuin re Kajaf Jesucristo. Amén. * 

Re Dios xucusaj re Rucꞌajol Jesucristo chin xusekresaj re ruchꞌabal

1  1 Ajuer can tiempo, qꞌuiy bey xchꞌo re Dios quiqꞌuin re kavinak xeꞌcꞌueꞌ 
ajuer can. Y tak xchꞌo quiqꞌuin, xeꞌrucusaj re rusamajelaꞌ re xbex 

profetas chique. Y chin xusekresaj re ruchꞌabal chique re rusamajelaꞌ reꞌ, 
qꞌuiy formas xucusaj. * 2 Jacꞌa chupan re ka-tiempo * yoj, re Dios can ja re 
Rucꞌajol Jesucristo xucusaj chin xusekresaj re ruchꞌabal chakavach. Re 
Dios pa rukꞌaꞌ re Rucꞌajol xujach-va ronojel chin che ja rejaꞌ re xoc Rajaf. * Y 
chukaꞌ pa rukꞌaꞌ rejaꞌ xuya-va chin xuban ronojel cosas. 3 Riqꞌuin re Jesucristo 
nikꞌalajin re rukꞌij y ru-poder re Dios. Roma re Jesucristo je junan riqꞌuin 
re Dios. Y ja re Jesucristo re acꞌayon chin ronojel, y ja riqꞌuin ru-poder re 
ruchꞌabal re tzꞌamayon ronojel re cꞌo. Rejaꞌ xcom chin che xuchꞌaj re kamac, y 
xcꞌastaj, cꞌareꞌ xbetzꞌuyeꞌ * chilaꞌ chicaj pa rajquikꞌaꞌ re namalaj Dios.

Re Rucꞌajol re Dios cꞌo más rukꞌij que chiquivach re ángeles
4 Ja re Jesucristo re cꞌo más rukꞌij que chiquivach re ángeles. Y roma re 

samaj xuban, re Dios xuyaꞌ más rukꞌij. Y chukaꞌ re rubeꞌ * camas-va rajkalen 
que chach re beꞌaj ángel, 5 roma re Dios man jun bey rubin cha jun ángel:

Ja rat re yat Nucꞌajol, * y mareꞌ
ninyaꞌ acꞌaslen.

Y chukaꞌ man jun bey rubin chij jun ángel:
Ja rejaꞌ re Nucꞌajol
y ja yen re Rutotaꞌ. *

6 Y tak re Dios xutak-pa re Rucꞌajol chach re ruchꞌulef, can xkꞌalajin-va 
che cꞌo rukꞌij, roma xubij chique conojel re ru-ángeles:

Re carta re tzꞌiban can 
chique re hermanos re 
nibex Hebreos chique

 

 

* 1.1 Nm. 12:6. * 1.2 Ga. 4:4. * 1.2 Sal. 2:8. * 1.3 Sal. 110:1. * 1.4 Fil. 2:9. 

Tiyaꞌ rukꞌij * re Nucꞌajol.
7 Y chiquij re ángeles xaxe nubij:

Re nu-ángeles camas yeꞌbiyin chubanic re nusamaj, *
roma nimban chique che je anchaꞌl cakꞌikꞌ y je anchaꞌl relámpago.

8 Jacꞌa cha re Rucꞌajol nubij:
Rat yat Dios, can xtaban gobernar chin nojel tiempo,
y choj naban gobernar. *

 9 Can ajovan re choj y can atzelan re etzelal.
Y mareꞌ yen re a-Dios nbanon chava che yaquiꞌcot * pan avánma.
Yen nbanon chava che más yaquiꞌcot que chiquivach re nicꞌaj chic, re 

nbanon chukaꞌ chique che yeꞌquiꞌcot.
10 Y chukaꞌ re Dios xubij cha re Rucꞌajol:

Ajaf, rat xabano re ruchꞌulef,
y chukaꞌ re rocaj riqꞌuin re akꞌaꞌ xaban-va. *

 11 Re ruchꞌulef y re rocaj xqueꞌqꞌuis.
Pero rat man jun bey xcaqꞌuis.
Re ruchꞌulef y re rocaj xa can xqueꞌtziakor,
anchaꞌl nitziakor jun tziak,

 12 can xtabotz cꞌa-a ruchiꞌ y xcaꞌjal-a,
anchaꞌl tijal jun tziak re man otz-ta chic.
Jacꞌa rat man jun bey xcajalataj.
Man jun bey xtiqꞌuis re acꞌaslen.

13 Y chukaꞌ re Dios man jun bey xubij cha jun ángel:
Catzꞌuyeꞌ pa vajquikꞌaꞌ, *
y xqueꞌnyaꞌ pan akꞌaꞌ re yeꞌtzelan avichin. *

14 Re ángeles * xa je espíritu y je rusamajelaꞌ re Dios. Y ja rejeꞌ re yeꞌtak 
roma re Dios chin yeꞌquitoꞌ re xqueꞌcolotaj chach re quimac.

Can takachajij cuenta re ka-salvación

2  1 Re Rucꞌajol re Dios cꞌo más rukꞌij * que chiquivach re ángeles. Mareꞌ can 
takatijaꞌ kakꞌij chin nakatzekelbej re ruchꞌabal re kacꞌaxan, chin che man 

takayaꞌ can. 2 Y astapaꞌ ja re ángeles re xeꞌrucusaj re Dios chin xuyaꞌ re ley, * re 
vinak re man xquiban-ta re nubij re ley, can cada jun xka re castigo pa rueꞌ. Y 
jareꞌ re xoc rajal re quimac. 3 Y mareꞌ, vo xa yoj man xtakachajij-ta re namalaj 
ka-salvación, * man jun chic anchique xkojcola chach re castigo. Roma re forma 
chin che nakacol-kiꞌ, ja re Kajaf Jesús xtzijon nabey. Y re anchok chique xtzijos-

va, ja rejeꞌ re xeꞌtzijon chaka yoj. 4 Re Dios can xucꞌut chakavach che katzij re 
xquitzijoj rejeꞌ chaka, roma xuban chique che xeꞌtiquir xquibanalaꞌ milagros y 
riqꞌuin reꞌ can xkꞌalajin re ru-poder re Dios. Y xeꞌtiquir xquibanalaꞌ nicꞌaj chic 
rach samaj riqꞌuin re ru-poder re Espíritu Santo. * Y quireꞌ chukaꞌ nuban chaka 
yoj, chin che yojtiquir nakaban re samaj re nrajoꞌ rejaꞌ che nakaban.

Re Jesucristo xoc vinak anchaꞌl yoj chin xojrucol
5 Re Dios man rubin-ta che re tiempo chakavach-apo pa quikꞌaꞌ re ángeles 

nuya-va re ruchꞌulef chin che niquiban gobernar. Roma re xtibano gobernar 
ja re Rucꞌajol, roma pa rukꞌaꞌ rejaꞌ xuya-va ronojel reꞌ * y jareꞌ re nakatzijoj yoj 
vocame. 6 Chupan re ruchꞌabal re Dios re tzꞌiban can, cꞌo cꞌa jun re biyon can:

Ajaf Dios, jun vinak camanak-va rajkalen, pero rat can neꞌka chaꞌcꞌoꞌx,
jun vinak camanak-va rukꞌij, pero rat can nanataj-pa. *

 7 Y ba-oc tiempo naban cha che manak más rukꞌij que chiquivach re ángeles.
Pero can cꞌo-va rukꞌij y ru-poder, roma can abanon cha che cꞌo pa 

rueꞌ ronojel re abanon.
 8 Ronojel re abanon ayiꞌon pa rukꞌaꞌ,

y chukaꞌ xaban cha che xpaꞌeꞌ pa rueꞌ ronojel.
Quireꞌ nubij chupan re tzꞌiban can.

Y reꞌ ndel che tzij che can ronojel cꞌo pa rukꞌaꞌ, * pero reꞌ cꞌamaje-na 
takatzꞌat. 9 Y kataman chukaꞌ che re Jesús can xkasas rukꞌij chiquivach 
re ángeles. Pero xa ba-oc tiempo re quireꞌ xban cha, y vocame yiꞌon chic 
rukꞌij * y ru-poder, roma can xukꞌasaj tijoj-pokonal y xcom. * Re Dios xrajoꞌ 
xuyaꞌ re utzil pa kaveꞌ, mareꞌ can xrajoꞌ che re Jesús xcom koma konojel.

10 Jacꞌa re Dios re xbano ronojel cosas. Y ronojel re xuban yeꞌoc chin che niquiyaꞌ 
rukꞌij. * Y re Dios nrajoꞌ che conojel re je rajcꞌual yeꞌba-ta chilaꞌ chicaj riqꞌuin rejaꞌ 
y nicꞌue-ta quikꞌij. Y mareꞌ re Dios xuyaꞌ kꞌij che re Jun re nicola kachin chach re 
kamac, can xukꞌasaj-va tijoj-pokonal. * Y roma quireꞌ xuban re Jesucristo, mareꞌ can 
katzij nitiquir yojrucol chach re kamac. 11 Y re Jesús re nichꞌojersan re kacꞌaslen, 
Rucꞌajol re Dios. Y yoj chukaꞌ re chꞌajchꞌoj chic re kacꞌaslen yoj rajcꞌual re Dios. * 
Mareꞌ re Jesús man niqꞌuex-ta nubij vachꞌalal * chaka, 12 anchaꞌl nubij chupan re 
ruchꞌabal re Dios re tzꞌiban can, re nichꞌo chij re Jesucristo:

Kajaf Dios, yen xtintzijoj re abeꞌ chique re vachꞌalal.
Xtimbixaj re abeꞌ quiqꞌuin re niquimol-quiꞌ chin niquiyaꞌ akꞌij. *

13 Chupan chukaꞌ re ruchꞌabal re Dios re tzꞌiban can, nubij chij re 
Jesucristo:

Yen can nbanon confiar-viꞌ riqꞌuin re Dios. *
Y chukaꞌ nubij:

Vovaꞌ yincꞌo-va, je vichibil re je rajcꞌual re Dios re jeꞌruyiꞌon 
chua. *

Quireꞌ nubij re tzꞌiban can chupan re ruchꞌabal re Dios.
14 Yoj re yoj rajcꞌual chic re Dios xa yoj vinak, y mareꞌ re Jesús xoc 

chukaꞌ anchaꞌl yoj re yoj vinak. Rejaꞌ xcom chin xchꞌacon * chij re rujoval 
re camic. Y re rujoval re camic ja re itzel. 15 Re Jesucristo xcom chin 
yeꞌrucol conojel re vinak re niquixibij-quiꞌ chach re camic. * Y roma 
niquixibij-quiꞌ chach re camic, can jecꞌo-va pa rukꞌaꞌ re ximbireꞌ * re 
jenipaꞌ tiempo yeꞌcꞌase-a chach re ruchꞌulef. 16 Y can katzij-va che re 
Jesucristo man xpa-ta chiquicolic re ángeles. Rejaꞌ xpa chakacolic yoj 
re yoj rey-rumam can re Abraham. 17 Mareꞌ xoc vinak anchaꞌl yoj, y can 
rucꞌamon-va che xoc Namalaj Sacerdote re nujoyovaj kavach, * y nojel 
tiempo nuban re samaj reꞌ riqꞌuin re Dios y mareꞌ nicuyutaj re kamac yoj 
re yoj vinak. 18 Y rejaꞌ qꞌuiy tijoj-pokonal xukꞌasaj y chukaꞌ xtojtobex chin 
che xmacun-ta, * pero man xchꞌacataj-ta. Mareꞌ rejaꞌ can nitiquir yojrutoꞌ 
tak yoj yojtojtobex che yoj yojmacun-ta.

Re Jesús cꞌo más rukꞌij que chach re Moisés

3  1 Mareꞌ hermanos, yex re chꞌajchꞌoj icꞌaslen y yixvayon junan 
kaqꞌuin yoj roma re Dios chin nicꞌueꞌ kacꞌaslen chilaꞌ chicaj, can 

ja re Jesucristo titzuꞌ roma ja rejaꞌ re kaniman, y nakabij che ja re Dios 
xtako-pa richin, * y ja chukaꞌ rejaꞌ re Kanamalaj Sacerdote. 2 Re Jesucristo 
can xuban-va re samaj re xuya-pa re Dios cha, anchaꞌl xuban re Moisés, * 
roma re Moisés can man xeꞌrumalij-ta can re rajcꞌual re Dios, 3 pero ja re 
Jesús re cꞌo más rukꞌij * que chach re Moisés, roma re Jesús can anchaꞌl 
jun ache banoy-jay. Y can kataman-va che ja re banoy-jay re cꞌo más 
rukꞌij que chach re jay re nuban. 4 Ronojel jay can cꞌo yeꞌbano richin, jacꞌa 
ronojel cosas re jecꞌo ja re Dios banayon quichin. * 5 Re Moisés xoc jun 
utzulaj rusamajel re Dios, y man xeꞌrumalij-ta can re je rajcꞌual re Dios. 
Re Moisés xeꞌrusekresaj-yan * re cꞌamaje-na queꞌbanataj chupan re tiempo 
reꞌ. 6 Re Jesucristo man xeꞌrumalij-ta can chukaꞌ re je rajcꞌual re Dios. Pero 
rejaꞌ man choj-ta-oc rusamajel re Dios, anchaꞌl re Moisés. Re Jesucristo 
can Rucꞌajol-va re Dios, y yoj chukaꞌ yoj rajcꞌual chic re Dios. Pero vo xa 
can nakaban confiar-kiꞌ riqꞌuin, * y can yojquiꞌcot nakayabej-apo re kꞌij tak 
xtuyaꞌ ronojel re rusujun chaka.

Takanimaj rutzij re Dios
7 Roma chupan re ruchꞌabal re Dios re tzꞌiban can, re Espíritu Santo * 

nubij:
Vo xa xticꞌaxaj re ruchꞌabal re Dios vocame,

 8 man ticoversaj * re ivánma anchaꞌl xquiban re ivinak xeꞌcꞌueꞌ ajuer 
can, tak xeꞌyacataj chij re Dios chireꞌ chupan re lugar re ancheꞌ 
manak vinak re nibex desierto cha.

Xquijoꞌ xquitzꞌat * vo xa can katzij che nika re castigo pa quiveꞌ.
 9 Y mareꞌ tak re Dios xubij: Cuarenta junaꞌ xquitzꞌat re milagros re 

xeꞌmbanalaꞌ quiqꞌuin.
Pero man riqꞌuin reꞌ rejeꞌ can xinquitojtobej-va, vo xa can katzij 

nimban re ximbij, che xtinyaꞌ re castigo pa quiveꞌ.
 10 Mareꞌ xpa voyoval chique re xeꞌbano quireꞌ.

Y yen ximbij: Rejeꞌ can nojel tiempo niquinojij re cosas man 
otz-ta.

Y can niquiban che man quitaman-ta re utzulaj tak bey re ncꞌutun 
chiquivach.

 11 Y roma xpa voyoval chique, mareꞌ ximban jurar y ximbij:
Can katzij nimbij che man jun bey xqueꞌoc-ta chupan re uxlanen 

re ninyaꞌ.
Quireꞌ xubij re Dios.

12 Hermanos, cada jun tuchajij re rucꞌaslen, chin che nojel tiempo 
niban confiar-iviꞌ riqꞌuin re Dios y man-ta cꞌo itzel tak cosas pa tak 
ivánma, chin quireꞌ man-ta xtiyaꞌ can re cꞌaslic Dios. 13 Nicꞌatzin che 
nojel tiempo niban corregir-iviꞌ yex y re nicꞌaj chic hermanos, * tak cꞌa 
cꞌo icꞌaslen. Tibanaꞌ quireꞌ, chin che man jun chiva yex tikꞌolotaj pa 
rukꞌaꞌ re mac, y nucoversaj re ránma, chin man nunimaj-ta rutzij re 
Dios. 14 Yoj junan kavach riqꞌuin re Jesucristo, pero tiene que nakaban 
confiar-kiꞌ riqꞌuin nojel tiempo y man takayaꞌ can. *

15 Roma chupan re ruchꞌabal re Dios nubij:
Vo xa xticꞌaxaj re ruchꞌabal re Dios vocame, *
man ticoversaj re ivánma anchaꞌl xquiban re ivinak xeꞌcꞌueꞌ ajuer 

can, tak xeꞌyacataj chij re Dios.
16 Roma ja rejeꞌ re xeꞌcꞌaxan y xquinimaj tak re Dios xchꞌo chique, cꞌareꞌ 
xeꞌyacataj chij re Dios. * Y re vinak quireꞌ xeꞌbano, ja re xeꞌrulisaj-pa 
re Moisés pan Egipto chin xeꞌrucol-pa. 17 Y ja chique re vinak reꞌ xpo-
va ruyoval re Dios cuarenta junaꞌ, roma rejeꞌ can xeꞌmacun chach re 

Dios chupan re lugar re ancheꞌ manak vinak re nibex desierto cha, y ja 
chireꞌ xeꞌcom-va. * 18 Mareꞌ re Dios can xuban jurar chique che cama-va 
xqueꞌoc-ta chupan re uxlanen re nuyaꞌ rejaꞌ. Roma re vinak reꞌ cama-va 
xquinimaj-ta rutzij. 19 Y riqꞌuin reꞌ, yoj yojtiquir nakatamaj che rejeꞌ man 
xeꞌtiquir-ta xeꞌoc chupan re uxlanen reꞌ * roma man xquinimaj-ta re Dios.

4  1 Mareꞌ can takaxibij-kiꞌ chin man takaban * anchaꞌl xquiban re vinak 
reꞌ, roma xa man xkojoc-ta chupan re uxlanen re rubin can re Dios 

che nuyaꞌ, y rejaꞌ xa can cꞌa rutzꞌamon rusujic chaka chin che yoj yojoc-ta 
chupan re uxlanen reꞌ. 2 Roma re utzulaj chꞌabal chin re Dios tzijon chaka 
yoj, can anchaꞌl xtzijos chique re kavinak xeꞌcꞌueꞌ ajuer can. Pero chique 
rejeꞌ man jun xoc-va re utzulaj chꞌabal chin re Dios, roma rejeꞌ man 
xquinimaj-ta. * 3 Y re Dios xubij chiquij re man xeꞌniman-ta richin:

Yen ximban jurar roma re voyoval y ximbij:
Can katzij nimbij che man jun bey xqueꞌoc-ta chupan re uxlanen re 

ninyaꞌ. *
Quireꞌ xubij re Dios.

Riqꞌuin reꞌ can nikꞌalajin che yoj re kaniman re Dios yojoc chupan re 
uxlanen re nuyaꞌ rejaꞌ, y re uxlanen reꞌ xtiquir-pa ja tak re Dios xuqꞌuis 
rubanic re ruchꞌulef. 4 Y reꞌ kataman roma chupan re ruchꞌabal re Dios re 
tzꞌiban can, nubij:

Re Dios xuxlan * chupan re ruvuk kꞌij,
tak xuqꞌuis rubanic ronojel re ruchꞌulef y re rocaj.

5 Y chukaꞌ re Dios nubij chupan re ruchꞌabal re tzꞌiban can, tak xubij 
chiquij re kavinak xeꞌcꞌueꞌ ajuer can re man xeꞌniman-ta richin:

Cama-va xqueꞌoc-ta chupan re uxlanen re ninyaꞌ yen.
6 Roma re kavinak xeꞌcꞌueꞌ ajuer can, xquicꞌaxaj re utzulaj chꞌabal chin 
re Dios, pero rejeꞌ man xquiban-ta re xquicꞌaxaj, y mareꞌ man xeꞌoc-ta 
chupan re uxlanen * re nuyaꞌ re Dios. Jacꞌa yoj can yiꞌon kꞌij chaka che 
yojtiquir yojoc chupan re uxlanen reꞌ. 7 Y tak kꞌaxnak chic qꞌuiy tiempo, re 
Dios xusuj chic jun bey re uxlanen reꞌ chique re vinak. Y ja re Rey David 
re xucusaj y xuyaꞌ pa ránma re chꞌabal re nbin chic-ka, y ja quireꞌ nubij:

Vo xa xticꞌaxaj re ruchꞌabal re Dios vocame, *
man ticoversaj re ivánma.
Quireꞌ re chꞌabal re xuyaꞌ re Dios pa ránma re David.

8 Y re uxlanen re kabim-pa mana-ta reꞌ re lugar re ancheꞌ xeꞌbapon-va re 
kavinak xeꞌcꞌueꞌ ajuer can, tak jeꞌcꞌamom-pa roma re Josué. * Roma xa ja 
chic re je quiy-quimam can rejeꞌ re jecꞌo chupan re lugar reꞌ, tak re Dios 
xusuj chic jun bey re uxlanen chique. 9 Y mareꞌ kataman che cꞌa cꞌo chic 

jun uxlanen quichin re je rutenemit re Dios. * 10 Y tak xojoc-yan chupan 
re uxlanen re nuyaꞌ re Dios, cꞌajareꞌ xtiqꞌuis can re kasamaj y yojeꞌxulan 
anchaꞌl xuban re Dios, tak xuqꞌuis rubanic re ruchꞌulef y re rocaj, rejaꞌ 
can xuxlan. 11 Can takatijaꞌ kakꞌij chin yojoc chupan re uxlanen reꞌ y man 
takaban anchaꞌl xquiban re kavinak xeꞌcꞌueꞌ ajuer can, rejeꞌ man xquinimaj-
ta re xubij re Dios chique, y mareꞌ man xeꞌoc-ta * chupan re uxlanen reꞌ.

12 Roma re ruchꞌabal re Dios can cꞌo-va rucꞌaslen, y cꞌo ru-poder * y más 
es rutzaꞌn que chach xabanchique clase espada * re banon ray che caꞌeꞌ 
lado. Roma man cꞌayef-ta chach chin ndoc chupan re avánma, * chupan re 
a-pensamiento, chupan re abakil y chupan re ebachꞌ re tzꞌamayon richin 
ronojel re abakil, y chukaꞌ rutaman andex re nakanojij. 13 Man jun vinak re 
nitiquir nuvovaj-riꞌ chach re Dios. Y man jun cosa re man-ta kꞌalaj chach rejaꞌ, 
rejaꞌ can ronojel-va nutzꞌat. Y yoj tiene que xtakajach cuenta chach rejaꞌ.

Re Jesucristo re Rucꞌajol re Dios jareꞌ re Kanamalaj Sacerdote
14 Hermanos, yoj cꞌo jun Kanamalaj Sacerdote * re aponak chilaꞌ chicaj 

ancheꞌ cꞌo-va re Dios, y reꞌ ja re Jesús re Rucꞌajol re Dios. Mareꞌ man takayaꞌ 
can rubixic che kaniman chic rejaꞌ. 15 Re Kanamalaj Sacerdote nujoyovaj 
kavach roma rutaman che manak kachukꞌaꞌ. Y rejaꞌ jabal rutaman, * roma 
tak xcꞌueꞌ vovaꞌ chach re ruchꞌulef, can xtojtobex chin che xmacun-ta. 
Xa can ronojel re niban chaka yoj, * quireꞌ xban cha rejaꞌ, xaxe rejaꞌ man 
xmacun-ta. * 16 Man takaxibij-kiꞌ yojelon-apo riqꞌuin re Dios, * roma cꞌo re 
Kanamalaj Sacerdote re nijoyovan kavach. Y vo xa yojelon-apo riqꞌuin re 
Dios, rejaꞌ chukaꞌ xtujoyovaj kavach y xtuya-pa re utzil pa kaveꞌ. Y tak cꞌo 
jun cosa xtakacꞌalvachij, can jareꞌ cꞌo-pa rejaꞌ kaqꞌuin chin yojrutoꞌ.

5  1 Y conojel re yeꞌoc namalaj tak sacerdotes, chiquicojol re achiꞌaꞌ 
yeꞌcha-va. Re quisamaj rejeꞌ ja re yeꞌchꞌo riqꞌuin re Dios pa qui-

cuenta re vinak. Yeꞌquisuj chicop jeꞌquimisan cha re Dios * re niquiyaꞌ re 
vinak roma re quimac. Y chukaꞌ niquiyaꞌ re ofrenda cha re Dios re niquiyaꞌ 
re vinak. 2 Re namalaj tak sacerdotes reꞌ xa je vinak, y mareꞌ quitaman 
niquijoyovaj * quivach re vinak re man quitaman-ta andex nika chach re 
Dios chin niquiban y jeꞌsatzanak riqꞌuin re quinaꞌoj, 3 y re namalaj tak 
sacerdotes xa je vinak, mareꞌ re chicop re yeꞌquisuj cha re Dios, man xe-ta 
roma re quimac re vinak, xa can roma chukaꞌ re quimac rejeꞌ. *

4 Man jun vinak rion-ta xtibano-ka che ndoc namalaj sacerdote y nicꞌue-ta-
ka rukꞌij, roma jun vinak re ndoc namalaj sacerdote can ja re Dios re nichaꞌo 
richin, * anchaꞌl xban cha re Aarón, rejaꞌ ja re Dios xchaꞌo richin. 5-6 Quireꞌ chukaꞌ 

re Jesucristo, man runaꞌoj-ta rejaꞌ xucusaj chin che xoc Namalaj Sacerdote y 
xcꞌue-ta-ka rukꞌij, * xa cꞌaja-na re Dios xchaꞌo richin. Roma re Dios xubij cha:

Ja rat re Sacerdote * chin nojel tiempo,
can anchaꞌl re ache rubiniꞌan Melquisedec re xcꞌueꞌ ajuer can.

Y re Dios xubij chukaꞌ cha re Jesucristo:
Ja rat re yat Nucꞌajol. *
Mareꞌ ninyaꞌ acꞌaslen.

7 Y jun kꞌij, tak re Jesucristo cꞌa cꞌo vovaꞌ chach re ruchꞌulef y tak xapon 
chach re tijoj-pokonal, xuban orar * y xucꞌutuj cha re Dios che tutoꞌ. Roma can 
rutaman che re Dios nitiquir nutoꞌ chin nukꞌasaj re camic. Y can cof xchꞌo 
tak xuban orar, y chukaꞌ xokꞌ. Y re Dios can xucꞌaxaj-va re xubij re Jesucristo 
cha, roma re Jesucristo can ruyiꞌon-va rukꞌij re Dios re Rutotaꞌ. 8 Y astapaꞌ re 
Jesucristo can Rucꞌajol-va re Dios, man xupokonaj-ta xukꞌasaj tijoj-pokonal, y 
riqꞌuin reꞌ xkꞌalajin che can nunimaj-va * rutzij re Dios. 9 Y roma can nunimaj-
va rutzij re Dios, rejaꞌ can nitiquir-va yojrucol chach re mac * y can xkojrucol 
chin nojel tiempo vo xa yoj nakanimaj rutzij. 10 Re Dios can xuban-va cha che 
xoc Namalaj Sacerdote, * can anchaꞌl re Melquisedec re xcꞌueꞌ ajuer can.

Man takayaꞌ can re Jesucristo
11 Nakajoꞌ nakabij más chiva chij re rusamaj re Jesucristo re Namalaj 

Sacerdote anchaꞌl re Melquisedec, pero can cꞌayef nuban chakavach, roma 
yex xa man yixqꞌuiynak-ta chupan re ruchꞌabal re Dios y man nakꞌax-
ta pan iveꞌ. * 12 Y can-ta rucꞌamon che ja-ta chic yex re yixtijon quichin 
re nicꞌaj chic vinak riqꞌuin re ruchꞌabal re Dios, roma qꞌuiy-yan tiempo 
titzijos-va chiva. Pero yex xa cꞌa itijoxic nijoꞌ chupan re ruchꞌabal re Dios. 
Xa cꞌa nicꞌatzin che yixtijox chic jun bey, cha re enseñanza re xitamaj jun 
bey can * chij re ruchꞌabal re Dios tak xinimaj. Cꞌa yix anchaꞌl jun acꞌual * re 
cꞌaja nalax re xaxe tzꞌumaj nutaj, roma cꞌamaje-na nitiquir nutaj vay. 13 Jun 
acꞌual re cꞌa nitzꞌuman, cꞌamaje-na nakꞌax pa rueꞌ re nubij re ruchꞌabal 
re Dios. * Man rutaman-ta andex re choj y andex re man choj-ta. * Mareꞌ 
nimbij chiva che yex yix anchaꞌl jun acꞌual. 14 Jacꞌa re nakꞌax chic otz pa 
quiveꞌ re ruchꞌabal re Dios, can je anchaꞌl re vinak re can yeꞌtiquir chic 
niquitaj vay. Rejeꞌ xquitijoj-yan-quiꞌ chin xquitamaj re otz y re man otz-ta. *

6   1 Nicꞌatzin che tzꞌakat-ta nojel re kataman chij re enseñanza chin re 
Jesucristo. Roma re xeꞌcꞌut chakavach pa nabey kataman chic. Y re 

xkatamaj, xoc chin xjalataj re kacꞌaslen chach re Dios y chin che xkayaꞌ 
can re mac * re nicꞌamo-pa re camic chin jumul, roma xkanimaj rejaꞌ. 

2 Xkatamaj-yan andex ndel-va che tzij re bautismo, * y chukaꞌ xkatamaj-yan 
andex nicꞌatzin-va tak re yeꞌcꞌuan quichin re hermanos niquiyaꞌ quikꞌaꞌ 
pa kaveꞌ * y xkatamaj-yan re kꞌij tak conojel re anamaꞌiꞌ xqueꞌcꞌastaj-pa y 
xkatamaj-yan chukaꞌ chij re castigo chin nojel tiempo re xtuyaꞌ re Dios pa 
quiveꞌ re vinak re man quiniman-ta. Pero nicꞌatzin chukaꞌ che nakatamaj 
más chij re Cristo, chin che tzꞌakat re naꞌoj nicꞌueꞌ kaqꞌuin. 3 Y can 
xtakatamaj-va ronojel reꞌ chij re Cristo, roma re Dios can yojrutoꞌ.

4 Yoj sekresan chic re kacꞌaslen, kacꞌulun chic re utzil re pitinak chilaꞌ 
chicaj y cꞌo chic re Espíritu Santo kaqꞌuin, * 5 y kataman chic che camas 
otz re ruchꞌabal re Dios, y chukaꞌ kanaꞌon chic baꞌ re poder vocame y re 
xqueꞌruban chupan re jun cꞌacꞌa tiempo pitinak. * 6 Y vo xa nakayaꞌ can re 
Jesucristo y man nakajo-ta chic, * cꞌayef chin che cꞌo-ta jun re nibano chaka 
che nitzolaj-pa kacꞌoꞌx riqꞌuin re Dios. Roma xa nakatzꞌam chic jun bey 
ruquimisasic * re Rucꞌajol re Dios cho cruz, y nakayaꞌ ruqꞌuex chiquivach 
re vinak. 7 Yoj re yoj vinak can yoj anchaꞌl jun ulef tak qꞌuiy job rutijon, 
roma re ulef tak qꞌuiy job rutijon ndel-pa re ticoꞌn chach, y re xeꞌtico richin 
camas niquiꞌcot cánma y man niquimalij-ta can, roma re ulef reꞌ nuya-pa 
re nicꞌatzin chique, * ndel che tzij che re ulef reꞌ can nucꞌul re ru-bendición 
re Dios. 8 Pero vo xa man xtivachin-ta re kacꞌaslen, cꞌayef xtuban chaka, 
can anchaꞌl re ulef re can xe itzel tak kꞌayis y qꞌuix yeꞌruyaꞌ. * Jun ulef quireꞌ 
man jun ndoc-va, man otz-ta nitzꞌet, xa xtiparox rach y xtimalex can.

9 Y yex hermanos, re camas yixkajoꞌ, astapaꞌ cꞌo tzij re xkabij-yan-ka chiva, 
anchaꞌl tak xojchꞌo chij re itzel ulef, pero yoj nakanojij che yex man xtiban-ta 
quireꞌ, xa can kataman che re icꞌaslen nivachin * chach re Dios y riqꞌuin reꞌ 
nikꞌalajin che yixcolotajnak chic chach re imac. 10 Re Dios can choj-va, y mareꞌ 
man xtumistaj-ta re samaj re ibanom-pa. * Re Dios rutaman che yex nijoꞌ rejaꞌ. 
Y yex can nicꞌut che can yixjovan, roma jeꞌitaꞌom-pa re je rajcꞌual chic re Dios, 
y cꞌa quireꞌ yixtajin chubanic. 11 Y can nakarayij che can anchaꞌl-ta yixjovan 
vocame, quire-ta xtiban nojel tiempo, cꞌa chupan re ruqꞌuisibal kꞌij chin re 
icꞌaslen, chin quireꞌ can xticꞌul-va ronojel re rusujun re Dios chiva, re can 
riqꞌuin ronojel ivánma iyaben-apo. * 12 Nicꞌatzin che yex niban quireꞌ chin man 
tipa ikꞌoral. Xa can tibanaꞌ anchaꞌl niquiban re nicꞌaj chic re quiniman re Dios 
y yeꞌcochꞌon, * mareꞌ can cꞌo re qui-herencia re jeꞌrubin re Dios che yeꞌruyaꞌ.

13 Re yeꞌrusuj re Dios can yeꞌruya-va. Roma ajuer can tak re Dios xubij cha 
re Abraham che xtuyaꞌ re ru-bendición cha, can pa rubeꞌ rejaꞌ mismo xuban-
va jurar che katzij xtuyaꞌ re xusuj cha. Y pa rubeꞌ rejaꞌ xuban-va jurar, * roma 
man jun re más nem rukꞌij y ru-poder que chach rejaꞌ. 14 Y re Dios xubij cha re 

Abraham: Can katzij nimbij chava che xtinyaꞌ re nu-bendición pan aveꞌ y camas 
cꞌa avey-amam xqueꞌcꞌueꞌ, * xchaꞌ re Dios cha re Abraham. 15 Y re Abraham 
can xucochꞌ qꞌuiy tiempo chin xuyabej re rusujun re Dios cha y can xucꞌul-va. 
16 Re vinak jacꞌa re rubeꞌ re Dios niquicusaj chin niquiban jurar, roma rejaꞌ cꞌo 
más rukꞌij * y riqꞌuin reꞌ can yeꞌnimax chin che man jun chic cosa tibex chique. 
17 Mareꞌ re Dios xuban jurar cha re Abraham che nuyaꞌ re ru-bendición cha, y 
riqꞌuin reꞌ nucꞌut chiquivach conojel vinak re xqueꞌcꞌulu re bendición reꞌ, * che rejaꞌ 
can man nujal-ta re andex runojin * che nuban. Y can nuban-va re nubij. 18 Re Dios 
can katzij-va re nubij y man jun bey man-ta nuban re nubij, y chukaꞌ tak nuban 
jurar can nuban y man nutzꞌuc-ta tzij. Y chin che más nikꞌalajin chakavach yoj re 
xojcolotaj-yan chach re kamac, che can katzij-va re nubij, rejaꞌ xuban jurar, chin 
quireꞌ can riqꞌuin ronojel kánma nakayabej-apo re kꞌij tak xkojba chilaꞌ chicaj 
riqꞌuin. Y can kataman * che xtakacꞌul ronojel re rubin che nuyaꞌ chaka, 19 roma 
can yojyukul riqꞌuin re Dios, can anchaꞌl banon cha jun barco, yukuban riqꞌuin 
jun coloꞌ chach jun chꞌichꞌ re camas al. Y re coloꞌ re anchok cha yojyukul-va yoj, 
napon cꞌa chilaꞌ chicaj. * Jun coloꞌ re camas nem rupan, y man nirokchꞌitaj-ta. 
Mareꞌ can kataman che xkojba chilaꞌ chicaj. 20 Roma re Jesucristo cꞌo chic chilaꞌ 
chicaj riqꞌuin re Dios, * y ja rejaꞌ re nichꞌo pa kaveꞌ cha re Dios, roma ja rejaꞌ re 
Namalaj Sacerdote * chin nojel tiempo, anchaꞌl re Melquisedec. Re Jesucristo 
xnabayaj-yan-a chin che yoj yojtiquir chukaꞌ yojapon riqꞌuin re Dios.

Ja re Jesucristo re Kanamalaj Sacerdote

7  1 Re jun ache re rubiniꞌan Melquisedec, jareꞌ re Rey chin re tenemit 
Salem, y chukaꞌ ru-sacerdote re namalaj Dios. * Re Melquisedec xba 

chucꞌulic re kamomaꞌ Abraham tak tzolojnak-pa pan ayoval, y reꞌ ja tak 
jeꞌruchꞌacon chic can re reyes cheꞌ re anchok quiqꞌuin xuban-va ayoval, y 
mareꞌ re Melquisedec can xuban-va bendecir re Abraham. 2 Y re Abraham 
xuban lajuj partes cha ronojel cosa re xulisaj-pa chiquikꞌaꞌ re reyes re 
xeꞌruchꞌac, y cha re lajuj partes reꞌ, jun parte xuyaꞌ cha re Melquisedec. Y re 
beꞌaj Melquisedec ndel che tzij che jun Rey re can choj-va re rucꞌaslen. Y roma 
re Melquisedec Rey chin re tenemit Salem, ndel che tzij che Rey de paz, roma 
re beꞌaj Salem ndel che tzij paz. 3 Re Melquisedec man kꞌalaj-ta vo xa xeꞌcꞌueꞌ 
rute-rutotaꞌ, man kꞌalaj-ta chukaꞌ vo xa xeꞌcꞌueꞌ rateꞌt-rumomaꞌ. Chukaꞌ man 
kꞌalaj-ta vo xa xalax y chukaꞌ man kꞌalaj-ta vo xa xcom. Mareꞌ tak nikꞌalajin 
che rejaꞌ can nojel tiempo * sacerdote, anchaꞌl re Rucꞌajol re Dios.

4 Ronojel cosas re xulisaj-pa re kamomaꞌ Abraham chiquikꞌaꞌ re reyes, 
xuban lajuj partes cha, y jun parte xuyaꞌ cha re Melquisedec. Jareꞌ re diezmo 

re xuyaꞌ re Abraham cha re Melquisedec. Y roma quireꞌ xuban re Abraham 
riqꞌuin re Melquisedec, nikꞌalajin che re Melquisedec camas nem rukꞌij, astapaꞌ 
re kamomaꞌ Abraham can cꞌo-va rukꞌij, rejaꞌ can xuya-va re diezmo cha, * 
5 roma re ley chin re Moisés nubij che re je rey-rumam can re Leví re yeꞌoc 
sacerdotes, tiene que niyaꞌ re diezmo chique coma re quivinak, * y re vinak re 
yeꞌyiꞌo re diezmo ja re rey-rumam can re Abraham, 6 pero re ache rubiniꞌan 
Melquisedec, astapaꞌ man rey-rumam-ta can re Leví, can xucꞌul re diezmo 
chukꞌaꞌ re Abraham. Xuban bendecir chukaꞌ re Abraham. Y re Abraham 
cꞌo rukꞌij, roma cꞌo cosas rusujun re Dios cha. * 7 Re Melquisedec camas-va 
rukꞌij. Roma kataman che re niyiꞌo re bendición, más nem rukꞌij que chach re 
nicꞌulu re bendición. 8 Re je rey-rumam can re Leví re anchok chique niya-va 
re diezmo, xa je vinak y xa yeꞌcom-a chach ruchꞌulef. Jacꞌa re Melquisedec 
re xyaꞌ re diezmo cha roma re Abraham, nibex che rejaꞌ can cꞌo-va rucꞌaslen 
chin nojel tiempo. * 9 Y mareꞌ can yojtiquir nakabij che tak re Abraham xuyaꞌ 
re ru-diezmo cha re Melquisedec, xuya-yan can pa qui-cuenta re sacerdotes re 
je rey-rumam re Leví. Astapaꞌ rejeꞌ niyaꞌ re diezmo chique anchaꞌl nubij re ley. 
10 Y yojtiquir chukaꞌ nakabij che re sacerdotes reꞌ, astapaꞌ can cꞌamaje-na caꞌlax 
tak re Melquisedec xba chucꞌulic re Abraham, can jareꞌ tak xquitoj-yan re qui-
diezmo cha re Melquisedec riqꞌuin re quimomaꞌ Abraham.

11 Re ley chin re Moisés xjach pa quikꞌaꞌ re kavinak xeꞌcꞌueꞌ ajuer can, 
chupan re qui-tiempo re sacerdotes re je rey-rumam can re Leví. Pero re 
sacerdotes reꞌ man xeꞌtiquir-ta xquiban chique re kavinak reꞌ che man jun 
quimac xel chach re Dios, * y mareꞌ xcꞌatzin che xpa jun chic Sacerdote 
anchaꞌl re Melquisedec, y man anchaꞌl-ta re Aarón y ni xe-ta anchaꞌl re nicꞌaj 
chic sacerdotes re je rey-rumam can re Leví. 12 Can xjalataj re nubij chupan 
re ley, roma tak xpa re jun chic Sacerdote, man junan-ta quiqꞌuin re nicꞌaj 
chic sacerdotes. 13 Roma re jun Sacerdote reꞌ man rey-rumam-ta can re Leví. 
Rejaꞌ rey-rumam can jun chic ache. Y re je rey-rumam can re ache reꞌ man 
chin-ta che yeꞌoc sacerdotes. 14 Re jun chic Sacerdote ja re Kajaf Jesucristo, 
y kataman che rejaꞌ rey-rumam can re ache rubiniꞌan Judá. * Y re ley chin re 
Moisés man nubij-ta che yeꞌoc sacerdotes re je rey-rumam can re Judá.

15 Re cꞌacꞌa Sacerdote re xbeka, xa anchaꞌl re sacerdote rubiniꞌan 
Melquisedec. Mareꞌ can xkꞌalajin che re jun Sacerdote reꞌ, man junan-ta 
quiqꞌuin re sacerdotes re je rey-rumam can re Leví. 16 Re ley nubij che can 
xe re je rey-rumam can re Leví jareꞌ re yeꞌoc sacerdotes, y re Jesucristo xa 
man rey-rumam-ta can re Leví. Pero rejaꞌ can xtiquir xoc Sacerdote, roma 
re rucꞌaslen man jun bey xtiqꞌuis. Can kꞌalaj che cꞌo ru-poder. 17 Anchaꞌl 
xubij re Dios cha re Jesucristo:

Ja rat re Sacerdote chin nojel tiempo, *
can anchaꞌl re Melquisedec re xcꞌueꞌ ajuer can.

18 Y xyaꞌ can rubanic re nubij chupan re ley, roma manak ru-poder y man 
xtiquir-ta xeꞌrucol re vinak chupan re quimac. * 19 Roma re ley xa man xtiquir-
ta xuban chique re vinak che man jun quimac xel chach re Dios, * pero vocame 
cꞌo chic Jun más otz pa ru-lugar re ley reꞌ. Riqꞌuin re Jun reꞌ kabanon-va 
confiar-kiꞌ. * Y xaxe roma re Jun reꞌ, yoj yojtiquir yojelon-apo riqꞌuin re Dios.

20 Re Dios xuban jurar chin xkꞌalajin che katzij che re Jesús xoc 
Sacerdote. 21 Jacꞌa re je rey-rumam can re Leví, tak xeꞌoc sacerdotes, re 
Dios man jun juramento xuban. Pero tak re Jesús xoc Sacerdote, jareꞌ tak 
re Dios xuban jurar. Anchaꞌl nubij chupan re ruchꞌabal re tzꞌiban can:

Re Ajaf Dios xuban jurar y man xtujal-ta re nunojij. *
Chukaꞌ xubij: Ja rat re Sacerdote chin nojel tiempo,
can anchaꞌl re Melquisedec re xcꞌueꞌ ajuer can.
Quireꞌ xubij re Dios cha re Jesús.

22 Mareꞌ ja re Jesús xpaꞌeꞌ can chach re trato re xuban re Dios kaqꞌuin. Y 
re trato reꞌ más otz * que chach re xban nabey quiqꞌuin re kavinak xeꞌcꞌueꞌ 
ajuer can.

23 Re sacerdotes re je rey-rumam can re Leví je qꞌuiy, roma re sacerdotes reꞌ 
xa yeꞌcom. Y tak nicom-a jun chique re sacerdotes, can ndoc chic can jun pa 
ruqꞌuixel. 24 Y ja re Jesús re Sacerdote chin nojel tiempo. * Rejaꞌ man jun bey 
xticom. 25 Y mareꞌ rejaꞌ can nitiquir yeꞌrucol chin nojel tiempo re yeꞌniman 
richin, chin che cꞌo modo yeꞌjelon-apo riqꞌuin re Dios. Roma rejaꞌ can nojel 
tiempo Sacerdote, mareꞌ binak-rach nichꞌo pa qui-cuenta re * vinak cha re Dios.

26 Y ja re Jesús re rucꞌamon che xoc Kanamalaj Sacerdote, roma re rucꞌaslen can 
lokꞌolaj-va. * Man jun bey xmacun-ta, * man jun itzel cosa xlitaj pa rucꞌaslen, man 
junan-ta quiqꞌuin re vinak re yeꞌmacun, y yiꞌon rukꞌij chilaꞌ chicaj. * 27 Rejaꞌ man 
anchaꞌl-ta re namalaj tak sacerdotes re je rey-rumam can re Leví. Rejeꞌ ronojel kꞌij 
yeꞌquiquimisaj chicop y yeꞌquisuj cha re Dios. * Quireꞌ niquiban chin che nicuyutaj 
quimac rejeꞌ y chukaꞌ quimac re quivinak. Jacꞌa re Jesús man nicꞌatzin-ta che qꞌuiy 
bey xuban quireꞌ cha re Dios. * Rejaꞌ xa jun bey quireꞌ xuban, y tak rejaꞌ xuban 
quireꞌ, ja re ru-cuerpo re xcom cho cruz. 28 Re Jesús man anchaꞌl-ta-oc re namalaj 
tak sacerdotes re je rey-rumam can re Leví. Roma rejeꞌ xa je vinak y manak qui-
poder. Astapaꞌ can je quireꞌ, re ley chin re Moisés can xuban-va chique che xeꞌoc 
namalaj tak sacerdotes. * Jacꞌa re Jesús can Rucꞌajol-va re Dios. Y astapaꞌ cꞌo chic re 
ley chireꞌ, re Dios can xuban jurar che re Jesús ndoc Namalaj Sacerdote. Y re Jesús 
aconak ka-Sacerdote chin nojel tiempo, y rejaꞌ can choj riqꞌuin * ronojel.

Re ru-trato re Dios vocame, ja re Jesucristo re nibano rubiyal chakavach

8  1 Re forma re nakabij y re más rajkalen, ja che vocame cꞌo jun Kanamalaj 
Sacerdote re camas rukꞌij, y chukaꞌ re ka-Sacerdote reꞌ tzꞌuyul chilaꞌ 

chicaj pa rajquikꞌaꞌ re namalaj Dios, * 2 y aconak Sacerdote chilaꞌ chicaj ancheꞌ 
cꞌo-va re Dios, chireꞌ chupan re katzij rachoch re Dios, re banon roma re Dios 
re man anchaꞌl-ta niban coma re vinak. * 3 Vovaꞌ chach re ruchꞌulef re namalaj 
tak sacerdotes yeꞌquisuj re chicop jeꞌquimisan y yeꞌquisuj chukaꞌ re ofrendas 
cha re Dios. * Ja samaj reꞌ re yiꞌon chique chin niquiban. Y mareꞌ re Jesús can 
xcꞌatzin chukaꞌ che cꞌo xusuj * cha re Dios roma rejaꞌ jun Namalaj Sacerdote. 
4 Y xe-ta re Jesús cꞌo-ta chach re ruchꞌulef, man-ta nitiquir nuban re samaj 
re nuban jun sacerdote vovaꞌ chach re ruchꞌulef, roma re ley chin re Moisés 
nubij che can xe-va re je rey-rumam can re ache xubiniꞌaj Leví jareꞌ re yeꞌoc 
sacerdotes y ja rejeꞌ re yeꞌsuju re chicop jeꞌquimisan y chukaꞌ re ofrendas cha 
re Dios. 5 Re jay re ancheꞌ yeꞌsamaj-va re sacerdotes reꞌ y ronojel re cosas cꞌo 
chupan, xa je rumuchꞌuchꞌil re rachoch re Dios re cꞌo chilaꞌ chicaj. * Y mareꞌ, 
tak nitzꞌam-yan rubanic re rachoch re Dios, re Dios xubij cha re Moisés: 
Tacꞌaxaj jabal y nicꞌatzin che tiban ronojel, * anchaꞌl re xincꞌut chavach pa rueꞌ 
re loma rubiniꞌan Sinaí. 6 Y riqꞌuin ronojel reꞌ can nakatzꞌat-va che re rusamaj 
re Jesús más nem rukꞌij que chach re samaj re niquiban re sacerdotes chupan 
re rachoch re Dios vovaꞌ chach re ruchꞌulef. Roma re cꞌacꞌa trato re xuban re 
Dios quiqꞌuin re vinak, * jareꞌ re nusamajij re Jesús, y camas-va otz yeꞌrusuj.

7 Y xe-ta re nabey trato otz-ta xel, man-ta xban jun chic. * 8 Pero xa roma 
re kavinak xeꞌcꞌueꞌ ajuer can man xquiban-ta ronojel re xubij chupan re 
nabey trato, mareꞌ tak re Ajaf man xka-ta chach, y xubij:

Xtapon re kꞌij tak xtimban jun cꞌacꞌa trato
quiqꞌuin re aj-Israel y re aj-Judá. *

 9 Y re cꞌacꞌa trato re xtimban quiqꞌuin,
man junan-ta riqꞌuin re trato re ximban quiqꞌuin
re quivinak xeꞌcꞌueꞌ ajuer can,
tak xeꞌncꞌuaj y xeꞌncol-pa chupan re nación Egipto,
roma rejeꞌ xa man xquiban-ta chic re trato reꞌ,
mareꞌ yen xeꞌnmalij, xchaꞌ re Ajaf.

 10 Xa roma re quireꞌ xquiban, mareꞌ vocame jun chic-va rubanic re 
trato re xtimban.

Re xtimban vocame, ja che can xtintzꞌibaj re nu-ley pa tak cánma,
y chukaꞌ can xtinyaꞌ pa quijalom.
Xquinoc qui-Dios,

y rejeꞌ xqueꞌoc nutenemit.
Jareꞌ re jun chic trato re xtimban quiqꞌuin. *

 11 Y re kꞌij reꞌ man chic xticꞌatzin-ta che xqueꞌtijox * re quivinak, ni xe-ta 
re quichꞌalal chin che niquibij-ta chique: Titamaj cꞌa rach re Ajaf.

Roma chupan re tiempo reꞌ can conojel chic jeꞌatamayon noch.
Can che cocoj y che nimaꞌk quitaman chic noch.

 12 Quireꞌ xtimban, roma xtinjoyovaj quivach y xtincuy re quibanabal re 
man je otz-ta.

Man xteꞌka-ta chic chinucꞌoꞌx re quimac y re itzel tak quibanabal.
Quireꞌ xubij re Dios.

13 Y tak re Dios xunataj re cꞌacꞌa trato, ndel che tzij che re nabey trato xa 
manak chic rajkalen. * Y jun cosa re manak chic rajkalen, y man nicꞌatzin-
ta chic, xa napon-yan cꞌa re kꞌij che niqꞌuis.

9  1 Re nabey trato re xuban re Dios quiqꞌuin re kavinak xeꞌcꞌueꞌ ajuer can, 
xubij re andex rubanic niquiban chin niquiyaꞌ rukꞌij re Dios, y ancheꞌ 

niquiban-va quireꞌ ja chupan re rachoch re Dios re xcꞌueꞌ quiqꞌuin, y re jun 
jay reꞌ xa vovaꞌ chach re ruchꞌulef * xban-va. 2 Y re jay reꞌ ja quireꞌ rubanic: * 
Chupan re nabey parte cꞌo jun candelero y jun mesa. Y chach re mesa reꞌ 
jecꞌo-va re lokꞌolaj tak xcana-vay, * y re nabey parte reꞌ nibex Santo cha. 3 Y 
chij can re rucaꞌn utzulaj tziak re anchok cha tason-va rupan re jay reꞌ, chireꞌ 
cꞌo-va re rucaꞌn parte re nibex Santísimo cha. Quireꞌ nibex cha roma más 
santo que chach re nabey parte. 4 Y chupan re rucaꞌn parte reꞌ cꞌo jun altar 
re banon cha kꞌanapuak y chireꞌ niparox-va re pom. Cꞌo chukaꞌ re cofre chin 
re ru-trato re Dios. Y ronojel rij re cofre reꞌ de oro, y can quireꞌ chukaꞌ re 
rupan. Chupan re cofre cꞌo jun lak re banon cha kꞌanapuak, y chupan re lak 
reꞌ cꞌo baꞌ maná, * re vay re xka-pa chilaꞌ chicaj re xquitaj re kavinak xeꞌcꞌueꞌ 
ajuer can tak xeꞌcꞌueꞌ pa desierto. Chupan re cofre cꞌo chukaꞌ re ru-vara re 
Aarón, * re xjotayim-pa. Y chukaꞌ cꞌo re tzꞌalam tak aboj * re ancheꞌ xtzꞌibas-
va can re mandamientos. 5 Xeꞌban re je caꞌeꞌ querubín quiricꞌon quixicꞌ pa 
rueꞌ re cofre, * y reꞌ xeꞌoc chique re kavinak xeꞌcꞌueꞌ ajuer can chin che neꞌka 
chiquicꞌoꞌx che re Dios can xcꞌue-va chireꞌ roma cꞌo rukꞌij y ru-poder. Y re 
tzꞌapebal-rueꞌ re cofre xucꞌut chiquivach re kavinak xeꞌcꞌueꞌ ajuer can che 
can cꞌo-va cuyubal-mac. Pero vocame man xtakabij-ta más chij ronojel reꞌ.

6 Y jacꞌa quireꞌ xban cha re rachoch re Dios, che re sacerdotes nojel tiempo 
yeꞌoc chupan re nabey parte chin niquiban re rusamaj re Dios y chin niquiyaꞌ 
rukꞌij. * 7 Jacꞌa chupan re rucaꞌn parte, can xe-va re namalaj sacerdote re cꞌo 
modo ndoc-apo, y can xe-va jun kꞌij ndoc chupan * jun junaꞌ. Y tak ndoc-apo, 

nucꞌuaj quiqꞌuiqꞌuel re chicop re yeꞌquimisas y nusuj cha re Dios roma re 
rumac rejaꞌ mismo y roma chukaꞌ re quimac re vinak. 8 Tak cꞌa nicusas-na 
re jun rachoch re Dios reꞌ, man xabanchique-ta vinak nitiquir ndoc-apo 
chupan re lugar Santísimo. Y riqꞌuin reꞌ re Espíritu Santo nucꞌut chakavach 
che chupan re tiempo tak xbanataj quireꞌ, cꞌamaje-na tikꞌalajin re andex 
rubanic niban chin nivil re bey chin yeꞌbapon * re vinak cꞌa riqꞌuin re Dios. 
9 Y ronojel reꞌ cꞌo qꞌuiy cosas nubij chaka chupan re tiempo vocame. Re 
chicop y re ofrendas re xeꞌquisuj re sacerdotes cha re Dios re tiempo reꞌ, man 
xeꞌtiquir-ta xquiban chique re vinak re xeꞌyiꞌo ronojel reꞌ, che choj-ta xuban 
re cánma chach re Dios. * 10 Roma chupan re nabey trato, xaxe xchꞌo chij re 
andex niquitaj, * re andex niquikum, y re andex rubanic chin niquijoskꞌij-quiꞌ. * 
Y ronojel reꞌ xbex chique re kavinak xeꞌcꞌueꞌ ajuer can che tiquibanaꞌ. Y reꞌ 
xtiqꞌuis rubanic cꞌaja tak re Cristo xteꞌka vovaꞌ chach re ruchꞌulef roma niban 
chic jun cꞌacꞌa trato. Roma re nabey trato xa más chij re cuerpo xchꞌo-va.

11 Re Cristo can xpa-yan y xoc jun Namalaj Sacerdote chin re cꞌacꞌa trato 
re xban kaqꞌuin re rucꞌamom-pa utzil chaka. * Re rachoch re Dios re ancheꞌ 
xoc-va re Jesucristo más nem y más jabal. * Roma re jay reꞌ man vinak-ta 
jeꞌbanayon richin, mareꞌ kꞌalaj che man vova-ta chach re ruchꞌulef cꞌo-
va. 12 Re Jesucristo can xe-va re jun bey xoc chupan re lugar rubiniꞌan 
Santísimo re cꞌo chilaꞌ chicaj. Tak rejaꞌ xoc chupan re lugar reꞌ, man 
xusuj-ta quiqꞌuiqꞌuel achijaꞌ tak cabras, y ni xe-ta quiqꞌuiqꞌuel alajiꞌ tak 
vacx, xa can ja rejaꞌ mismo re xusuj re ruqꞌuiqꞌuel * cha re Dios chin che 
xcuyutaj re kamac, * y riqꞌuin reꞌ xuban chaka che jumul xojcolotaj chach 
re mac. 13 Chupan can re nabey trato, tak cꞌo jun vinak re man chꞌajchꞌoj-
ta rubanon re ru-cuerpo chach re Dios, re vinak reꞌ chin che nichꞌojchꞌojer 
chach re Dios, tiene que niquimisas jun toro o jun achij cabra o niparox 
jun novilla, y re ruchajil re novilla y re ruqꞌuiqꞌuel re toro, y re ruqꞌuiqꞌuel 
re cabra nichicax * chij re vinak re man chꞌajchꞌoj-ta ru-cuerpo chach re 
Dios. 14 Vo xa re quiqꞌuiqꞌuel y re quichajil re chicop xtiquir xujoskꞌij re 
qui-cuerpo re vinak reꞌ, cꞌalapaꞌ ruqꞌuiqꞌuel re Jesucristo * man-ta xtitiquir. 
Rejaꞌ can nitiquir nuchꞌojersaj re kánma chach re mac re yojcꞌuan-a pa 
camic, y nuban chaka che yojtiquir nakaban re rusamaj re cꞌaslic Dios. Re 
rucꞌaslen rejaꞌ chꞌajchꞌoj y man jun mac xuban, y re ru-poder re Espíritu 
Santo chin nojel tiempo jareꞌ re xbano cha re Jesucristo che xusuj-riꞌ cha 
re Dios * chin xquimisas pa ru-cuenta re kamac.

15 Y mareꞌ can ja-va re Jesucristo re nisamajin re cꞌacꞌa trato re xuban re 
Dios kaqꞌuin yoj. Y mareꞌ re jeꞌvayon * roma re Dios chin yeꞌoc riqꞌuin rejaꞌ, 

cꞌo qui-herencia chilaꞌ chicaj, roma ja quireꞌ rubin, y re herencia reꞌ chin 
nojel tiempo. Yoj re yojcꞌo chupan re tiempo reꞌ, cꞌo ka-herencia chilaꞌ chicaj, 
y quireꞌ chukaꞌ re kavinak re xeꞌcꞌueꞌ chupan re tiempo chin re nabey trato. 
Re Jesucristo xcom chukaꞌ pa qui-cuenta rejeꞌ, chin che xeꞌcolotaj chach 
re quimac. * 16 Can xcꞌatzin che xcom re Jesucristo. Anchaꞌl nibanataj vovaꞌ 
chuchꞌulef, tak jun tataꞌaj nuban jun vuj y chupan re vuj nubij che tak rejaꞌ 
xticom, re herencia ndoc quichin re rajcꞌual. Pero kataman che re herencia 
man nijach-ta chique tak cꞌa cꞌas re tataꞌaj, tiene que niquiyabej-na che nicom. 
17 Y cꞌaja tak quiminak chic re tataꞌaj, cꞌajareꞌ cꞌo modo nijach re herencia 
re ruyiꞌon can. Pero tak cꞌa cꞌas re tataꞌaj, re vuj banon man jun rajkalen. 
18 Y quireꞌ chukaꞌ xban quiqꞌuin re kavinak xeꞌcꞌueꞌ ajuer can. Roma nabey 
xeꞌquiquimisaj re chicop y xbiyin quiqꞌuiqꞌuel. * Y ja chireꞌ tak xtiquir-pa re 
nabey trato. 19 Roma tak re Moisés rubin chic chique re vinak ronojel re nubij 
chupan re ley re tiene que niquiban, * xboꞌrcꞌama-pa re quiqꞌuiqꞌuel re alajiꞌ tak 
vacx y achijaꞌ tak cabras, baꞌ yaꞌ, baꞌ rusumal oveja re banon pintar che quiak 
y baꞌ kꞌayis rubiniꞌan hisopo, y cꞌareꞌ xuchicaj baꞌ quicꞌ xalon riqꞌuin yaꞌ chij 
re vuj chin re ley y chukaꞌ * xuchicaj pa quiveꞌ conojel re vinak, 20 y re Moisés 
nubij chique re vinak: Riqꞌuin re quicꞌ reꞌ, ndel che tzij che ja xtzꞌucutaj-a re 
trato * re xubij re Dios che nakaban, xchaꞌ re Moisés chique re vinak. 21 Y re 
Moisés xuchicaj chukaꞌ re quicꞌ chij re rachoch re Dios y chij ronojel re cosas 
re xqueꞌoc pa rusamaj re Dios. * 22 Y chupan re ru-tiempo re ley bama ronojel 
xeꞌchꞌojersas che quicꞌ, y vo xa manak quicꞌ * nibiyin, man nicuyutaj-ta re mac.

Re ruqꞌuiqꞌuel re Jesucristo re xbiyin tak xquimisas, camas rajkalen
23 Anchaꞌl xkabij-yan-ka, re rachoch re Dios re xquiban re kavinak xeꞌcꞌueꞌ 

ajuer can, can anchaꞌl-va re rachoch re Dios re cꞌo chilaꞌ chicaj. * Y re rachoch re 
Dios re xquiban vovaꞌ chach re ruchꞌulef y ronojel re cosas re jecꞌo chupan, cꞌa 
xeꞌchꞌojersas-na riqꞌuin re quiqꞌuiqꞌuel re chicop, cꞌajareꞌ xeꞌcusas cha re rusamaj 
re Dios. Pero como re rachoch re Dios re cꞌo chilaꞌ chicaj más nem rukꞌij, nicꞌatzin 
ruqꞌuiqꞌuel Jun re más rajkalen que chach re quiqꞌuiqꞌuel re chicop. 24 Mareꞌ re 
Jesucristo man xoc-ta chupan re rachoch re Dios re banon coma re vinak vovaꞌ 
chuchꞌulef chin xusuj-ta ruqꞌuiqꞌuel pa kaqꞌuixel yoj, roma re rubanic re jay re 
banon coma re vinak, xa anchaꞌl re rachoch re Dios re cꞌo chilaꞌ chicaj. Mareꞌ rejaꞌ 
cꞌa chilaꞌ chicaj xbeꞌoc-va chin nichꞌo riqꞌuin re Dios pa kaveꞌ yoj. * 25 Re Jesucristo 
man nuban-ta anchaꞌl xuban re namalaj sacerdote vovaꞌ chach re ruchꞌulef. Roma 
re sacerdote ronojel junaꞌ ndoc chupan re lugar rubiniꞌan Santísimo chin nusuj 
quicꞌ, * pero mana-ta re ruqꞌuiqꞌuel rejaꞌ re nusuj. Jacꞌa re Jesucristo xa jun bey 

xuban quireꞌ y re quicꞌ re xucusaj can ja re ruqꞌuiqꞌuel rejaꞌ. 26 Roma xe-ta qꞌuiy bey 
xusuj-riꞌ, qꞌuiy-ta bey xutaj pokan y qꞌuiy-ta bey xcom, y can-ta quireꞌ rubanom-pa 
tak xban re ruchꞌulef, y chukaꞌ cꞌa quire-ta nuban chupan re tiempo reꞌ. Pero man 
quire-ta xuban. Rejaꞌ xa jun bey xusuj-riꞌ chin xcom * chin che ndel-a re kamac. Y 
tak rejaꞌ xuban quireꞌ, xa cꞌaja chupan re ruqꞌuisibal tiempo. * 27 Yoj re yoj vinak 
banon chaka che xaxe jun bey yojcom, y cꞌareꞌ nipa re juicio. 28 Y quireꞌ chukaꞌ 
re Jesucristo, rejaꞌ xaxe jun bey xcom chin che ja rejaꞌ re xkalen re kamac. * Y can 
xtapon-va re kꞌij tak rejaꞌ xtipa chic jun bey. Pero man chin-ta che neꞌcom chic-ka 
jun bey roma re kamac, xa chin che jumul yojeꞌrucola-ka yoj re kayaben-apo.

10  1 Re ley re ruyiꞌon can re Dios cha re Moisés, mana-ta reꞌ re utzil 
re camas otz re sujun roma re Dios. Roma re ley chin re Moisés 

xa rumuchꞌuchꞌil re utzil re rusujun re Dios. Y mareꞌ re chicop re xeꞌsuj 
cha re Dios ronojel junaꞌ, man xeꞌtiquir-ta xquiban chique re vinak che 
jumul xel re quimac tak rejeꞌ xeꞌjelon-apo riqꞌuin re Dios. 2 Xe-ta can 
xchꞌojchꞌojer re cánma coma re chicop re xeꞌquisuj, man-ta yeꞌquisuj chic 
jun bey, roma can-ta niquinaꞌ che man jun chic quimac chach re Dios. 
3 Pero xa ronojel junaꞌ yeꞌquisuj, y riqꞌuin reꞌ neꞌka chiquicꞌoꞌx che re mac 
man elinak-ta-a quiqꞌuin. * 4 Roma re quiqꞌuiqꞌuel re toros y re achijaꞌ tak 
cabras man yeꞌtiquir-ta niquilisaj re quimac. *

5 Mareꞌ tak re Cristo xpa vovaꞌ chach re ruchꞌulef, xubij cha re Dios:
Rat man chic najo-ta che yeꞌsuj re chicop y re ofrendas chavach, *
mareꞌ tak xinatak-pa yen, chin che ja yen re ninsuj-viꞌ.
Y rat xayaꞌ nu-cuerpo anchaꞌl chin re vinak.

 6 Re chicop re yeꞌparox chavach can man chic yaquiꞌcot-ta riqꞌuin,
quireꞌ chukaꞌ re chicop re yeꞌsuj chava roma re quimac re vinak.

 7 Mareꞌ ximbij: Ajaf Dios, yen ximpa chin nimban re najoꞌ rat,
can anchaꞌl nubij chupan re ruchꞌabal re Dios re tzꞌiban can chuij 

chupan re vuj baton ruchiꞌ.
Quireꞌ xubij re Jesucristo.

8 Anchaꞌl xkabij-yan-ka, che re Cristo xubij cha re Dios: Rat can man chic najo-ta 
che yeꞌsuj re chicop y re ofrendas chavach, can man chic yaquiꞌcot-ta riqꞌuin re 
chicop re yeꞌparox chavach. Y quireꞌ chukaꞌ re chicop re yeꞌsuj chava roma re 
quimac re vinak. Quireꞌ xubij re Jesucristo. Y re chicop re yeꞌsuj cha re Dios can 
ja quireꞌ nubij chupan re ley re yiꞌon cha re Moisés. 9 Y xubij chukaꞌ re Jesucristo: 
Ajaf Dios, yen ximpa chin nimban re najoꞌ rat. Y roma xpa re Jesucristo, mareꞌ 
xqꞌuis re nabey trato. Y pa ruqꞌuixel re nabey trato, xcꞌueꞌ can re jun cꞌacꞌa trato. 
10 Re nrajoꞌ re Dios ja che xcom * re Jesucristo cho cruz, xujach re rucꞌaslen koma 
yoj chin che nichꞌojchꞌojer re kánma. * Y xa jun bey xuban quireꞌ.

11 Re sacerdotes kꞌij-kꞌij yeꞌquisuj chicop cha re Dios, * roma re quimac 
re vinak. Pero re niquiban man nitiquir-ta nulisaj-a re quimac re vinak. 
12 Jacꞌa re Jesucristo xa jun bey xusuj-riꞌ chin xcom, y jareꞌ tak jumul 
xcuyutaj re kamac. Y cꞌareꞌ xbetzꞌuyeꞌ pa rajquikꞌaꞌ re Dios chilaꞌ chicaj. * 
13 Y chilaꞌ cꞌo-va, ruyaben re kꞌij chin yeꞌjach pa rukꞌaꞌ * conojel re yeꞌtzelan 
richin. 14 Y man chic xticom-ta, rejaꞌ xaxe jun bey xcom, y riqꞌuin reꞌ xuban 
chaka che jumul manak kamac ndel chach re Dios. Quireꞌ xuban chaka yoj 
re xkanimaj chin nichꞌojchꞌojer re kánma. * 15 Quireꞌ nimbij yen y ja chukaꞌ 
quireꞌ nubij re Espíritu Santo chaka, * roma xubij:
 16 Che can xtapon-va re kꞌij tak xtimban jun cꞌacꞌa trato quiqꞌuin re vinak.

Can xtinyaꞌ re nu-ley pa tak cánma, *
y chukaꞌ can xtintzꞌibaj pa quijalom, nichaꞌ re Ajaf.

17 Y xubij chukaꞌ:
Xtincuy re quimac y man xteꞌka-ta chic chinucꞌoꞌx re itzel tak 

quibanabal.
Quireꞌ rubin re Dios y jareꞌ nubij re Espíritu Santo.

18 Y mareꞌ can nikꞌalajin che man jun chic ndoc-va che yeꞌkasuj chicop 
cha re Dios chin nicuyutaj re kamac. Re kamac xa xcuyutaj-yan.

19 Hermanos, re Jesús xcom y xbiyin ruqꞌuiqꞌuel katzij yoj, y mareꞌ man 
nakaxibij-ta-kiꞌ yojelon-apo riqꞌuin re Dios. * 20 Tak re Jesús xcom cho cruz, xujak 
jun cꞌacꞌa bey chakavach, y re bey reꞌ ja re bey chin cꞌaslen. Y tak rejaꞌ xcom, re 
utzulaj tziak re anchok cha tason-va rupan re rachoch re Dios xel caꞌeꞌ y riqꞌuin 
reꞌ xjakataj ruchiꞌ re lugar nibex Santísimo cha. Y reꞌ xusekresaj chakavach che 
vocame cꞌo modo yojoc-apo riqꞌuin re Dios y man jun nikꞌato kachin. 21 Y re Jesús 
jareꞌ re Namalaj Sacerdote re cꞌo pa kaveꞌ yoj re yoj rajcꞌual chic re Dios. * 22 Mareꞌ 
yoj re kaniman chic man-ta riqꞌuin caꞌeꞌ kánma yojelon-apo riqꞌuin re Dios, yoj 
can-ta riqꞌuin ronojel kánma yojelon-apo riqꞌuin. * Yojelon-ta-apo riqꞌuin re Dios, 
riqꞌuin jun kánma chꞌajchꞌoj re manak chic etzelal rucꞌuan, y can-ta chꞌajon chic re 
kacꞌaslen riqꞌuin re chꞌajchꞌoj yaꞌ. 23 Y yoj re yojbin chique re vinak che kayaben re 
namalaj utzil re xtuyaꞌ re Dios pa kaveꞌ, man cꞌa takayaꞌ can re anchique kayaben. 
Y man cꞌa takayabej riqꞌuin caꞌeꞌ kánma. Roma ja re Dios re xbin che xtuyaꞌ re 
namalaj utzil pa kaveꞌ, y rejaꞌ can xtuban-va * cumplir. 24 Y takacanoj andex rubanic 
nakaban cada jun chin nakatola-kiꞌ, chin nakatamaj yojovan más, y chukaꞌ chin 
che más-ta nakarayij nakaban re otz tak cosas. 25 Roma jecꞌo re man niquijo-ta chic 
yeꞌbapon iviqꞌuin tak nimol-iviꞌ pa rubeꞌ re Dios. Jacꞌa yex man tiban quireꞌ. Xa can 
nicꞌatzin che nimol-iviꞌ, * chin nicukubalaꞌ icꞌoꞌx chivach-ka yex mismo. Y jareꞌ re 
más nicꞌatzin roma itaman che napon-yan re kꞌij * tak xtipa chic jun bey re Ajaf.

Re runiman chic re Dios can cꞌayef nubau cha vo 
xa nunim chic-riꞌ jun bey chupan re mac

26 Roma re vinak re jeꞌatamayon chic re andex reꞌ re katzij chꞌabal y 
quicꞌulun chic pa tak cánma, y man riqꞌuin reꞌ rejeꞌ cꞌa yeꞌmacun y can man 
niquiya-ta can rubanic re mac, can man jun chic cꞌa re xticom-ta pa qui-cuenta 
chin yeꞌrucol chupan re quimac. * 27 Xaxe chic cꞌa niquiyabej tak re Dios xtuyaꞌ 
re namalaj castigo pa quiveꞌ, y re castigo reꞌ, ja chupan re kꞌakꞌ re ancheꞌ 
xqueꞌbeka-va * re yeꞌtzelan richin re Dios. 28 Anchaꞌl niban cha jun vinak tak 
cꞌo je caꞌeꞌ o je oxeꞌ xeꞌtzꞌeto richin che xmacun y niquibij che re jun vinak 
reꞌ man nunimaj-ta re ley chin re Moisés, can man nijoyovax-ta rach, xa can 
niquimisas-va. * 29 Y vo xa ja quireꞌ niban chique re vinak re man niquiban-ta 
re nubij re ley chin re Moisés, cꞌalapaꞌ chique re vinak re yeꞌkꞌayisan re Rucꞌajol 
re Dios y niquiban che manak rajkalen re ruqꞌuiqꞌuel, * che man-ta xtika jun 
namalaj castigo pa quiveꞌ, roma xa ja quicꞌ reꞌ re xchꞌojersan re quicꞌaslen. Y ja 
chukaꞌ re quicꞌ reꞌ re xbano che xcꞌachoj re cꞌacꞌa trato re xuban re Dios kaqꞌuin 
yoj re yoj vinak. Y re vinak reꞌ can niquikꞌayisaj chukaꞌ re Espíritu Santo * re 
niyiꞌo utzil pa kaveꞌ. 30 Y yoj kataman che re Ajaf rubin che pa rukꞌaꞌ rejaꞌ 
cꞌo-va re castigo, * y nuyaꞌ rajal chique re vinak re yeꞌmacun. Y chukaꞌ chupan 
re ruchꞌabal re Dios re tzꞌiban can, nubij: Re Ajaf xtuban juzgar pa quiveꞌ re je 
richin rejaꞌ. Quireꞌ nubij re tzꞌiban can. 31 Takaxibij-kiꞌ * chach re Dios. Roma vo 
xa yojka pa rukꞌaꞌ re cꞌaslic Dios, camas cꞌayef re xtuban chaka.

32 Teꞌka cꞌa chiꞌcꞌoꞌx tak cꞌa baꞌ tisekresas-va * re icꞌaslen cheꞌ. Camas tijoj-pokonal 
xikꞌasaj re tiempo reꞌ. Pero can xicochꞌ-va. 33 Jecꞌo chiva yex re xquicochꞌ ronojel 
re etzelal re xban y re xbex chique, y tak quireꞌ xban chiva, can chiquivach re 
vinak. Jecꞌo chiva yex re xquitaj chukaꞌ pokan rutzij re tijoj-pokonal re niquikꞌasaj 
re nicꞌaj chic. 34 Xijoyovaj quivach re vinak re jecꞌo pa cárcel, rejeꞌ jecꞌo pa cárcel 
rutzij rubeꞌ re Dios. Y tak xmoj ronojel cosas re cꞌo iviqꞌuin, xa xixquiꞌcot. * Roma 
itaman che chilaꞌ chicaj * cꞌo-va re ibiyomal, y re biyomal reꞌ más otz que chach re 
biyomal cꞌo vovaꞌ chach re ruchꞌulef y chukaꞌ man jun xtilisan chivach. 35 Mareꞌ 
can otz che ibanon confiar-iviꞌ riqꞌuin re Dios. Man cꞌa tiyaꞌ can. Roma can cꞌo-va 
jun namalaj rajal-ruqꞌuixel nuyaꞌ chiva. 36 Y can nicꞌatzin cꞌa che yixcochꞌon, * y 
roma yixcochꞌon, xa riqꞌuin reꞌ can niban re nurayij re Dios y xticꞌul * chukaꞌ re 
utzil re rusujun chiva. 37 Roma chupan re ruchꞌabal re Dios re tzꞌiban can, nubij:

Re Jun re bin che nipa, can xteꞌka-va, *
roma nakaj chic cꞌo-va che nipa.

 38 Re vinak re choj chic quicꞌaslen, can xticꞌueꞌ quicꞌaslen re man 
niqꞌuis-ta, roma quibanon confiar-quiꞌ riqꞌuin * re Dios.

Pero vo xa xqueꞌtzolaj chic jun bey re ancheꞌ jeꞌelinak-va-pa, re Dios 
man xtiquiꞌcot-ta ránma quiqꞌuin.

Quireꞌ nubij re Dios.
39 Jacꞌa yoj man yoj anchaꞌl-ta re yeꞌtzolaj chic jun bey re ancheꞌ jeꞌelinak-
va-pa, roma re quireꞌ yeꞌbano, pa castigo yeꞌbeka-va. Jacꞌa yoj, yoj junan 
quiqꞌuin re quiyiꞌon cánma cha re Dios chin yeꞌcolotaj.

Re Dios niquiꞌcot ránma quiqꞌuin re vinak re niquiban confiar-quiꞌ riqꞌuin

11  1 Vo xa can kabanon confiar-kiꞌ riqꞌuin re Dios, can kataman che 
xtakacꞌul re kayaben y can nuban chaka che nakanimaj qꞌuiy 

cosas re man nakatzꞌat-ta. * 2 Quireꞌ xquiban je qꞌuiy chique re kavinak 
xeꞌcꞌueꞌ ajuer can. Rejeꞌ can xquiban-a confiar-quiꞌ riqꞌuin re Dios, * y re 
Dios camas xka chach roma quireꞌ xquiban.

3 Y yoj chukaꞌ kabanon confiar-kiꞌ riqꞌuin re Dios, mareꞌ nakꞌax pa kaveꞌ 
che ja re Dios re xbano re * ruchꞌulef y ronojel re yeꞌkatzꞌat. Y tak xuban 
ronojel reꞌ, man xuban-ta riqꞌuin jun cosa re natzꞌat. Rejaꞌ xaxe xubij che 
queꞌcꞌueꞌ y can jareꞌ tak xeꞌcꞌueꞌ.

4 Re Abel can xuban confiar-riꞌ riqꞌuin re Dios, * y re xusuj cha re Dios, 
más rajkalen que chach re xusuj re runimal rubiniꞌan Caín. Y tzꞌiban can 
che re Abel man jun rumac xel chach re Dios, roma can xuban confiar-riꞌ 
riqꞌuin. Kataman chukaꞌ che man jun rumac xel chach re Dios, roma re 
Dios xucꞌul ronojel re xusuj re Abel cha. Y astapaꞌ re Abel xcom-yan, cꞌa 
nucꞌut chakavach che can xuban confiar-riꞌ riqꞌuin re Dios.

5 Re Enoc * chukaꞌ xuban confiar-riꞌ riqꞌuin re Dios. Y mareꞌ tzꞌiban can che 
xquiꞌcot ránma re Dios riqꞌuin, y man xcom-ta, roma cꞌas tak xcꞌuax-a chilaꞌ chicaj * 
roma re Dios. 6 Can nicꞌatzin-va che nakaban confiar-kiꞌ riqꞌuin re Dios. Roma 
vo xa man xtakaban-ta confiar-kiꞌ riqꞌuin re Dios, rejaꞌ man niquiꞌcot-ta ránma 
kaqꞌuin. * Y chin che yojelon-apo riqꞌuin re Dios, can nakanimaj che rejaꞌ can katzij-
va Dios, y can nakanimaj * chukaꞌ che cꞌo rajal-ruqꞌuixel nuyaꞌ chique re yeꞌcanon 
richin.

7 Re Noé xuban confiar-riꞌ riqꞌuin re Dios. Re Dios xubij cha che xtuban jun 
namalaj job pa rueꞌ re ruchꞌulef * re nibex diluvio cha. Y tak re Dios xubij quireꞌ 
cha, rejaꞌ can xunimaj-va astapaꞌ cꞌamaje-na tutzꞌat. Re Noé can xuban-va re xubij 
re Dios cha. Y xuban jun namalaj barco chin xeꞌrucol re jecꞌo pa rachoch. Y riqꞌuin 
re quireꞌ xuban re Noé, xbekꞌalajim-pa che re nicꞌaj chic vinak man otz-ta xquiban, 

roma man xquinimaj-ta re Dios. Y riqꞌuin ronojel re xuban re Noé, re Dios xuban 
cha che man jun rumac xel, * roma can xuban-va confiar-riꞌ riqꞌuin re Dios.

8 Re Abraham xuban chukaꞌ confiar-riꞌ riqꞌuin re Dios, mareꞌ tak xvayox 
roma re Dios chin che niba cꞌa pa jun chic lugar re xtusipaj cha, rejaꞌ xunimaj 
tzij y xba, astapaꞌ man rutaman-ta anchique che lugar xtapon-va. * 9 Rejaꞌ can 
rubanon-va confiar-riꞌ riqꞌuin re Dios, y mareꞌ xcꞌueꞌ chupan re lugar re sujun 
cha roma re Dios, astapaꞌ re lugar reꞌ xa pa quikꞌaꞌ nicꞌaj chic vinak cꞌo-va. Y 
mareꞌ re jay re ancheꞌ xcꞌue-va * re Abraham xa riqꞌuin tziak banon-va. Quireꞌ 
chukaꞌ xquiban re Isaac y re Jacob, roma chique rejeꞌ chukaꞌ sujun-va re lugar 
reꞌ. 10 Re Abraham xuban quireꞌ, roma ruyaben re jun chic tenemit * re más 
otz, re tenemit re man jun bey xtiqꞌuis y can ja re Dios banayon. *

11 Re Sara * re ruxayil re Abraham, can xuban chukaꞌ confiar-riꞌ riqꞌuin 
re Dios. Re Dios xubij che xticꞌueꞌ jun ral, y rejaꞌ can xunimaj che quireꞌ. 
Y astapaꞌ rejaꞌ reꞌj chic y cama-va nalan-ta, * pero can xcꞌue-va acꞌual 
riqꞌuin. 12 Y mareꞌ je qꞌuiy rey-rumam re Abraham re xeꞌcꞌueꞌ. Can anchaꞌl 
re chꞌumil jecꞌo chicaj, y can anchaꞌl chukaꞌ re sanayiꞌ re cꞌo chuchi-mar, 
roma man jun nitiquir nijelan quichin. Y camas-va je qꞌuiy rey-rumam 
can re Abraham, astapaꞌ rejaꞌ reꞌj chic tak xcꞌueꞌ re rajcꞌual. *

13 Conojel re vinak reꞌ can xquiban-a confiar-quiꞌ riqꞌuin re Dios. Tak 
rejeꞌ xeꞌcom, cꞌamaje-na tiquicꞌul re rusujun re Dios chique. Y roma can 
quibanon confiar-quiꞌ riqꞌuin re Dios, can anchaꞌl che xquitzꞌat-apo re sujun 
chique y xquinimaj-a che can katzij-va. Xaxe cꞌa xeꞌtiquir xquiban can 
quikꞌaꞌ chach re rusujun re Dios chique. Rejeꞌ can xquicꞌut cꞌa che man je 
richin-ta re ruchꞌulef y xa yeꞌkꞌax * chach. 14 Y riqꞌuin re xquibij, can kꞌalaj 
che quiyaben re katzij tenemit ancheꞌ yeꞌbecꞌue-va. * 15 Xe-ta ja re tenemit 
re ancheꞌ jeꞌelinak-va-pa ja-ta reꞌ re quiyaben, xeꞌtiquir-ta xeꞌtzolaj chic jun 
bey chireꞌ, pero man quire-ta. 16 Roma rejeꞌ quiyaben jun lugar más otz, y 
re lugar reꞌ ja chilaꞌ chicaj. * Y mareꞌ re Dios man niqꞌuex-ta nubij che ja rejaꞌ 
re qui-Dios, * roma rubanon chic-apo rubanic jun quitenemit.

17 Re Abraham xuban confiar-riꞌ riqꞌuin re Dios. Mareꞌ can xunimaj rutzij 
re Dios tak xbex cha che taquimisaj re acꞌajol Isaac chin nasuj chua. Re 
Dios quireꞌ xubij cha xaxe chin xutojtobej re Abraham vo xa can katzij 
rubanon confiar-riꞌ riqꞌuin. Y re Abraham can xusuj-va re Isaac cha re Dios, * 
astapaꞌ xe jun rucꞌajol cꞌo. Y re Dios rubin chij re Isaac che xa roma rejaꞌ 
xqueꞌcꞌueꞌ qꞌuiy rey-rumam re Abraham. 18 Re Dios xubij cha re Abraham: 
Re je avey-amam re xqueꞌpa roma re Isaac, ja rejeꞌ re xqueꞌcꞌulu re utzil re 
xtinyaꞌ. * 19 Re Abraham rutaman che vo xa nicom re Isaac, re Dios cꞌo ru-

poder chin nucꞌasoj. * Y yojtiquir nakabij che re Isaac can anchaꞌl che xcom y 
xcꞌastaj-pa.

20 Re Isaac can xuban chukaꞌ confiar-riꞌ riqꞌuin re Dios, y roma quireꞌ 
xuban, mareꞌ xtiquir xubij can chique re je caꞌeꞌ rucꞌajol re quibiniꞌan 
Jacob y Esaú re anchique che utzil jeꞌpitinak chiquivach-apo. * 21 Y re Jacob 
xuban chukaꞌ confiar-riꞌ riqꞌuin re Dios, y mareꞌ ja tak nicom-yan, xeꞌruban 
can bendecir re rumam, * re je rucꞌajol re José. Y can xuchiquilbej * re 
ruchꞌamaꞌy chin xuyaꞌ rukꞌij re Dios. 22 Re José chukaꞌ xuban confiar-riꞌ 
riqꞌuin re Dios. Y mareꞌ, ja tak nicom-yan, xunataj chique re je ruvinak 
israelitas che can xtapon-va re kꞌij tak re quiy-quimam xqueꞌel-a chupan re 
nación Egipto. * Y rejaꞌ can xuchalabej can chique re ancheꞌ xteꞌmuk-va. *

23 Re rute-rutotaꞌ re Moisés can xquiban chukaꞌ confiar-quiꞌ riqꞌuin re Dios. * 
Y mareꞌ man xquixibij-ta-quiꞌ chach re Rey Faraón re xlisan jun orden chin 
queꞌquimisas * chꞌutak alabo re yaꞌlax. Y tak xalax re Moisés, man xquiya-ta 
kꞌij che xquimisas, y oxeꞌ icꞌ * xquivovaj, roma re Moisés jun chꞌet acꞌual camas 
jabal-oc. * 24 Y re rumiꞌal re Rey Faraón anchaꞌl ral xuban cha re Moisés. * Y re 
Moisés can rubanon confiar-riꞌ riqꞌuin re Dios, y mareꞌ tak xoc-a ache xuyaꞌ 
can re rachoch re Rey. 25 Roma rejaꞌ runojin: Más otz * che junan nakataj pokan 
quiqꞌuin re nuvinak israelitas, re can yoj richin-va re Dios, que chach yincꞌueꞌ 
vovaꞌ pa rachoch re Rey, astapaꞌ camas yinquiꞌcot, pero reꞌ xa nakꞌax. * Can 
yimacun-va xe-ta vovaꞌ yincꞌue-va can, roma quiqꞌuin re nuvinak israelitas 
re más rucꞌamon che yincꞌue-va, xchaꞌ rejaꞌ. 26 Y re Moisés can man xkꞌax-ta 
rucꞌoꞌx chutijic tijoj-pokonal, * anchaꞌl re tijoj-pokonal re xutaj re Jesucristo. 
Quireꞌ xuban re Moisés, roma rejaꞌ rutaman che pa ruqꞌuisibal cꞌo jun 
rajal-ruqꞌuixel xtucꞌul, y jareꞌ re ruyaben rejaꞌ. Re Moisés rutaman che re tijoj-
pokonal xukꞌasaj camas-va rajkalen que chach re biyomal re xya-ta cha chireꞌ 
pan Egipto. 27 Y rejaꞌ can rubanon confiar-riꞌ riqꞌuin re Dios tak xel-pa pan 
Egipto. * Y xba, man roma-ta ruximbireꞌ, y astapaꞌ re Rey yacatajnak ruyoval 
chij. Re Moisés nojel tiempo xuban confiar-riꞌ riqꞌuin re Dios, can anchaꞌl che 
can nutzꞌat re Dios, astapaꞌ re Dios man nitzꞌet-ta.

28 Re Moisés roma xuban confiar-riꞌ riqꞌuin re Dios, mareꞌ xuban re 
xbex cha roma re Dios. Y ja quireꞌ xbex cha re Moisés, che tubij chique 
re vinak israelitas che queꞌquiquimisaj ovejas, y re quiqꞌuiqꞌuel re ndel 
tiquiyaꞌ chuchiꞌ re ruchiꞌ tak jay chin re cachoch, chin quireꞌ man 
yeꞌquimisas-ta re nabey tak acꞌolaꞌ re je alabo roma re ángel re xtipa 
chiquiquimisasic. Y quireꞌ xban chupan re nabey namakꞌij rubiniꞌan 

pascua. * 29 Y re israelitas roma xquiban confiar-quiꞌ riqꞌuin re Dios, man 
xeꞌrukꞌat-ta re Mar Rojo. Re vinak choj xeꞌkꞌax pa rucojol re yaꞌ, anchaꞌl 
xa chupan relic ulef yeꞌbiyin-va. * Jacꞌa re vinak aj-Egipto xquijoꞌ chukaꞌ 
xquiban anchaꞌl re israelitas, pero rejeꞌ xa xeꞌjikꞌ.

30 Tak re vinak israelitas xeꞌbapon chuchiꞌ re tenemit Jericó, re momaꞌ 
tzꞌak re rusutin rij re tenemit xtzak. * Re israelitas vukuꞌ kꞌij xquiyaꞌ vuelta 
chij, y chupan re ruvuk kꞌij tak xtzak re tzꞌak. Quireꞌ xbanataj roma re 
israelitas can xquiban confiar-quiꞌ riqꞌuin re Dios y can xquiban re anchaꞌl 
xubij re Dios chique. 31 Chupan re tenemit Jericó xcꞌueꞌ jun ixok rubiniꞌan 
Rahab, jun ixok re rucꞌuan jun itzel cꞌaslen. Pero rejaꞌ man xcom-ta tak 
xchꞌacataj re rutenemit pa quikꞌaꞌ re israelitas, roma can otz xeꞌrucꞌul re je 
caꞌeꞌ achiꞌaꞌ re jeꞌtakon-a che neꞌquitzꞌetaꞌ andex rubanic re tenemit * Jericó. 
Re ixok reꞌ can xuban confiar-riꞌ riqꞌuin re Dios. Jacꞌa re nicꞌaj chic vinak 
chin re tenemit reꞌ xeꞌcom conojel, roma man xquiban-ta anchaꞌl xuban re 
ixok rubiniꞌan Rahab. Re vinak reꞌ man xquinimaj-ta rutzij re Dios.

32 Y yen manak tiempo chinoch chin che yeꞌntzijoj-apo chiva re xquiban 
conojel re vinak re xeꞌcꞌueꞌ ajuer can, re can xquiban-a confiar-quiꞌ riqꞌuin 
re Dios, anchaꞌl xuban re Gedeón, * re Barac, * re Sansón, * re Jefté, * re David, * 
re Samuel * y re nicꞌaj chic rusamajelaꞌ re Dios re xeꞌcꞌueꞌ ajuer can, re xbex 
chukaꞌ profetas chique. 33 Rejeꞌ can xquiban confiar-quiꞌ riqꞌuin re Dios, 
mareꞌ can xeꞌquichꞌac nicꞌaj chic naciones. Can pa rubiyal xquiban gobernar. 
Xquicꞌul re xusuj re Dios chique. Xeꞌtiquir chiquij re chicop quibiniꞌan 
leones. * 34 Can xquiban-va confiar-quiꞌ riqꞌuin re Dios, mareꞌ man xeꞌcꞌat-ta 
tak xeꞌchꞌakex pa kꞌakꞌ. * Xeꞌcolotaj pa quikꞌaꞌ re xeꞌjovan xeꞌquimisan quichin 
cha espada. * Re Dios can xuyaꞌ quichukꞌaꞌ tak rejeꞌ xquinaꞌ che manak 
quichukꞌaꞌ. * Xeꞌquichꞌac nicꞌaj chic ejércitos re xeꞌbano ayoval quiqꞌuin y 
xeꞌquikotaj-a. * 35 Jecꞌo chukaꞌ ixokiꞌ re xquiban confiar-quiꞌ riqꞌuin re Dios, 
mareꞌ re Dios can xeꞌrucꞌasoj re qui-familia chiquicojol re anamaꞌiꞌ. *

Jecꞌo nicꞌaj chic vinak, roma quibanon confiar-quiꞌ riqꞌuin re Dios, mareꞌ 
can cꞌayef re castigos xban chique. Pero man xquipokonaj-ta re quicꞌaslen chin 
xeꞌbapon chach re camic, roma quitaman che xteꞌquivilaꞌ jun cꞌaslen más otz, 
tak xqueꞌcꞌastaj-a. 36 Jecꞌo nicꞌaj chic, roma quibanon confiar-quiꞌ riqꞌuin re 
Dios, qꞌuiy cosa xquicꞌalvachij, roma jecꞌo xeꞌchꞌay y camas chukaꞌ tzaꞌn xban 
chiquij, jecꞌo xeꞌxim cha cadena, y jecꞌo xeꞌtzꞌapes pa tak cárcel. 37 Jecꞌo nicꞌaj 
re xeꞌquimisas cha aboj, * y nicꞌaj chic xeꞌkupix che sierra. Jecꞌo xban chique che 
can-ta xquitzelaj can re Dios, pero man xquitzelaj-ta can. Jecꞌo xeꞌquimisas cha 

espada. Jecꞌo xeꞌkotax-a pa tak cachoch y xeꞌba chic jun lado, y re quitziak * xa 
ja re quitzꞌumal ovejas y re quitzꞌumal cabras. Camas je meba-oc. Xkꞌax-yan 
quicꞌoꞌx pa rukꞌaꞌ re tijoj-pokonal. Y camas etzelal xban chique. 38 Re vinak re 
man quiniman-ta re Dios, camas je mal tak vinak, y mareꞌ man xkꞌax-ta pa 
quiveꞌ che re vinak quibanon confiar-quiꞌ riqꞌuin re Dios cꞌo más quijkalen. Mareꞌ 
re quibanon confiar-quiꞌ riqꞌuin re Dios can xeꞌba quila xeꞌba quila, xeꞌba pa tak 
lugar re ancheꞌ manak vinak * re nibex desierto cha, xeꞌba pa tak cꞌachelaj, xeꞌba 
pa tak jul, * roma camas itzel yeꞌtzꞌet. 39 Conojel rejeꞌ can xquiban-va confiar-
quiꞌ riqꞌuin re Dios, * y mareꞌ can xquiꞌcot re Dios quiqꞌuin. Pero tak xeꞌcom, can 
cꞌamaje-na tiquicꞌul re rusujun re Dios chique. 40 Roma re Dios runojin che nuyaꞌ 
re utzil más otz chupan re ka-tiempo yoj. Mareꞌ junan cꞌa xtakacꞌul re utzil reꞌ 
quiqꞌuin re kavinak xeꞌcꞌueꞌ ajuer can, re can xquiban-a confiar-quiꞌ riqꞌuin re 
Dios. Y ja utzil reꞌ re nibano chaka che man jun kamac ndel chach re Dios.

Can xe-va re Jesús takatzuꞌ

12  1 Camas je qꞌuiy vinak re xquiban confiar-quiꞌ riqꞌuin re Dios. Y 
mareꞌ xquicꞌut chakavach che quireꞌ takabanaꞌ chukaꞌ yoj. Mareꞌ 

takayaꞌ can xabanchique cosa re nakanaꞌ che man otz-ta nuban cha re 
kacꞌaslen y chukaꞌ re mac re nuban chaka che yojtzak pa rukꞌaꞌ. Takacochꞌoꞌ 
ronojel, y riqꞌuin ronojel kánma takatijaꞌ kakꞌij * nakacꞌuaj re cꞌaslen re anchaꞌl 
nrajoꞌ re Dios re jenipaꞌ tiempo yojcꞌase-a chach re ruchꞌulef. 2 Can xe-va re 
Jesús takatzuꞌ * nojel tiempo. Roma ja rejaꞌ re xbano chaka che xkanimaj re 
Dios. Y rubanon chaka che kabanon confiar-kiꞌ riqꞌuin. Rejaꞌ man xupokonaj-
ta xcom cho cruz, * astapaꞌ re camic cho cruz camas niqꞌuixbisan. Rejaꞌ can 
xucochꞌ ronojel reꞌ roma rutaman che xteꞌtzꞌuyeꞌ * chilaꞌ chicaj pa rajquikꞌaꞌ re 
Dios re cꞌo ronojel autoridad pa rukꞌaꞌ, re ancheꞌ camas yaquiꞌcot.

3 Tinojij-na-paꞌ jabal andex xuban re Jesús tak camas xquiban re vinak 
aj-maquiꞌ cha, rejaꞌ xucochꞌ ronojel re xquiban * cha. Y riqꞌuin reꞌ nucꞌut 
chakavach che quireꞌ takabanaꞌ yoj. Takacochꞌoꞌ ronojel re niban chaka 
rutzij re Jesucristo. Man kojcos * y man takamalij kacꞌoꞌx. 4 Katijon kakꞌij 
chij re mac y mareꞌ can nakataj pokan, * pero re tijoj-pokonal reꞌ man 
can-ta yojrucꞌuan pa camic. 5 Can man takamistaj re nubij chupan re 
ruchꞌabal re Dios re tzꞌiban can. Re ruchꞌabal re Dios can yojrupaxabaj, 
anchaꞌl tak jun tataꞌaj nupaxabaj re rajcꞌual. Roma nubij:

Man itzel tanaꞌ cha re tijoj-pokonal * re nuyaꞌ re Ajaf Dios chava.
Man tamalij acꞌoꞌx tak re Ajaf nucꞌut chavach che mana-ta re 

yatajin chubanic.

 6 Roma re Ajaf ja re vinak re yeꞌrajoꞌ * jareꞌ re yeꞌruban corregir.
Re Ajaf can ja quireꞌ nuban quiqꞌuin conojel re je rajcꞌual chic.
Quireꞌ nubij re tzꞌiban can.

7 Takacochꞌoꞌ ronojel tijoj-pokonal re nuyaꞌ re Dios pa kacꞌaslen, 
roma rejaꞌ nuban anchaꞌl nuban jun tataꞌaj. * Roma jun tataꞌaj vovaꞌ 
chuchꞌulef can yeꞌruban corregir re rajcꞌual. 8 Y mareꞌ, vo xa re Dios 
man yojruban-ta corregir, * cꞌayef, roma nikꞌalajin che yoj anchaꞌl 
acꞌolaꞌ re manak quirtaꞌ yeꞌbano corregir quichin. Roma re Dios 
yeꞌruban corregir conojel re je rajcꞌual chic. 9 Tak yoj cꞌa yoj acꞌolaꞌ 
cheꞌ, re kate-kartaꞌ xojquiban corregir, y man xeꞌkatzelaj-ta roma quireꞌ 
xquiban chaka. Xa can xkaya-va quikꞌij. Y mareꞌ camas-va rucꞌamon 
che nakanimaj rutzij re Kartaꞌ Dios, * re anchok riqꞌuin pitinak-va re 
cꞌaslen chin jumul. 10 Re kate-kartaꞌ yojquiban corregir re baꞌ tiempo 
yojcꞌueꞌ chach re ruchꞌulef, y can ja re anchaꞌl xquijoꞌ rejeꞌ jareꞌ re 
xquiban chaka. Jacꞌa re Kartaꞌ Dios yojruban corregir chin che otz 
nuban re kacꞌaslen, chin che nakacꞌuaj-ta jun chꞌajchꞌoj * cꞌaslen anchaꞌl 
rejaꞌ, re can chꞌajchꞌoj-va. 11 Can katzij-va che tak yojcꞌueꞌ pa castigo, 
man yojquiꞌcot-ta, xa yojbison. Pero tak kꞌaxnak chic re castigo reꞌ, 
can cꞌo-va jun cosa nuban * pa kacꞌaslen, roma nuban más choj cha re 
kacꞌaslen y re kánma otz nunaꞌ tak yoj xkacochꞌ re castigo reꞌ.

Takabanaꞌ re nrajoꞌ re Dios
12 Mareꞌ man tinojij che re Dios man yixrajo-ta tak yixruban corregir, xa 

tibanaꞌ más confiar-iviꞌ riqꞌuin rejaꞌ, chin ticꞌueꞌ chic-a ivuchukꞌaꞌ, * 13 che 
man tiyaꞌ kꞌij che yeꞌsatz can re hermanos re man can-ta quibanon confiar-
quiꞌ riqꞌuin re Jesucristo y man can-ta quitaman yeꞌbiyin jabal. Xa cꞌa je 
anchaꞌl je cojos. Mareꞌ nicꞌatzin che yex choj nicꞌuaj re bey chin re icꞌaslen * 
chiquivach, chin rejeꞌ yixquitzꞌat y niquiban más confiar-quiꞌ riqꞌuin re Dios.

14 Titijaꞌ ikꞌij che man ticꞌueꞌ ayoval chiꞌicojol, * y che chꞌajchꞌoj-ta re icꞌaslen. * 
Roma vo xa man chꞌajchꞌoj-ta re icꞌaslen, man xquixtiquir-ta xtitzꞌat rach re 
Ajaf. 15 Titola-iviꞌ chin quireꞌ chiyixnojel nivel re utzil re nipa riqꞌuin re Dios. 
Man tiyaꞌ kꞌij che re mac ndoc iviqꞌuin, roma vo xa quireꞌ xtiban, can cꞌayef, 
roma xtiban chique re nicꞌaj chic che xqueꞌtzak chukaꞌ pa mac. 16 Re achiꞌaꞌ y re 
ixokiꞌ man tiquicanola-quiꞌ chin yeꞌmacun. Y man jun bey tiban cha re cosas re 
yeꞌpa riqꞌuin re Dios che manak quijkalen, anchaꞌl xuban re jun ache rubiniꞌan 
Esaú re xcꞌueꞌ ajuer can. Rejaꞌ can-ta cꞌo-va re bendición xucꞌul roma ja rejaꞌ 
re nemalaxel, pero re bendición reꞌ xa xlisas chach roma rejaꞌ jareꞌ re xuyaꞌ pa 
ruqꞌuixel re jun plato ruquil-vay re xyaꞌ cha, * mareꞌ re Esaú man xucꞌul-ta re 

bendición, roma rejaꞌ camanak-va rajkalen xuban cha. 17 Y can itaman che tak 
rejaꞌ xrajo-ta chic xucꞌul re ru-bendición re rutotaꞌ, xa xbex cha che manak chic 
richin rejaꞌ, y can xbeka-va chucꞌoꞌx che man otz-ta re xuban. Y astapaꞌ can 
xokꞌ tak xucꞌutuj * chic re bendición reꞌ, pero cama-va chic xucꞌul-ta.

18 Yoj re kaniman chic re Jesucristo, man chuxe-ta re loma rubiniꞌan 
Sinaí xojapon-va-apo * tak xojoc rajcꞌual re Dios. Man anchaꞌl-ta xquiban 
re kavinak xeꞌcꞌueꞌ ajuer can. Rejeꞌ xeꞌcꞌueꞌ chuxeꞌ re loma reꞌ y cꞌo cꞌa jun 
kꞌij tak xquitzꞌat che re rueꞌ re loma can nibacꞌo pa kꞌakꞌ. Y xquitzꞌat chukaꞌ 
che pa rueꞌ re loma camas kꞌokoꞌm y cakꞌikꞌ re camas ruchukꞌaꞌ y camas 
tempestad * chupan. 19 Y xquicꞌaxaj che xkꞌajan trompeta, y chukaꞌ xquicꞌaxaj 
tak xchꞌo-pa re Dios chique. Pero rejeꞌ xquicꞌutuj utzil che man chic tichꞌo-
pa chique. * 20 Y camas cꞌa xquixibij-quiꞌ, roma bin chique che re anchique 
xtijelon-apo cꞌa riqꞌuin re loma reꞌ xtiquimisas, * vinak o chicop. Niquimisas 
cha aboj o cha lanza. Quireꞌ re bin chique. 21 Y re xtzꞌetetaj pa rueꞌ re loma, 
can nuban che naxibij-aviꞌ. * Mareꞌ hasta re Moisés re acꞌayon quichin re 
kavinak xeꞌcꞌueꞌ ajuer can, xubij: Can yimbarbot roma nuximbireꞌ, xchaꞌ.

22 Jacꞌa yoj re kaniman chic re Jesucristo, chuxeꞌ re loma re 
rubiniꞌan Sion yoj-aponak-va-apo, yojcꞌo chic nakaj cha re tenemit 
chin re cꞌaslic Dios, re nibex Jerusalén cha y chilaꞌ chicaj cꞌo-va. * Y 
yojcꞌo chic-apo quiqꞌuin pa mil ángeles. 23 Yoj yojcꞌo chic-apo chukaꞌ 
quiqꞌuin re je rajcꞌual re Dios, re tzꞌiban quibeꞌ * chilaꞌ chicaj y nibex 
iglesia chique. * Yojcꞌo chic-apo riqꞌuin re Dios re xtoc Juez quichin 
conojel. Y yojcꞌo chic-apo chukaꞌ quiqꞌuin re man jun quimac xel 
chach re Dios re xeꞌcom-yan-a, roma can choj-va chic re quicꞌaslen. 
24 Yoj yojcꞌo chic-apo riqꞌuin re Jesús re nisamajin re cꞌacꞌa trato re 
xuban re Dios kaqꞌuin yoj re yoj vinak. Rejaꞌ xcom y re ruqꞌuiqꞌuel * 
re xbiyin xuchꞌojersaj re kánma, roma re ruqꞌuiqꞌuel rejaꞌ más 
rajkalen * que chach re quicꞌ re xusuj re Abel cha re Dios ajuer can.

25 Takachajij-kiꞌ che man takatzelaj re nubij re Dios chaka. Man takaban anchaꞌl 
xquiban re kavinak xeꞌcꞌueꞌ ajuer can. Rejeꞌ can xquitzelaj re xbex chique chach 
re ruchꞌulef chireꞌ pa rueꞌ re loma rubiniꞌan Sinaí, mareꞌ xka re castigo pa quiveꞌ. * 
Y vo xa yoj nakatzelaj re nibex-pa chilaꞌ chicaj chaka, más nem re castigo re xtika 
pa kaveꞌ. 26 Tak re Dios xchꞌo pa rueꞌ re loma rubiniꞌan Sinaí, re lugar xsilon. * Y 
vocame rejaꞌ nubij: Xtapon jun kꞌij tak man xe-ta chic re ruchꞌulef xtinsiloj, xa can 
xtinsiloj chukaꞌ re rocaj, * xchaꞌ rejaꞌ. 27 Y tak nubij che xa yeꞌsilon, reꞌ ndel che tzij 
che can xqueꞌjalataj * roma xa jeꞌbanon, xaxe chin che yeꞌkꞌalajin can ronojel re 

man jun bey xqueꞌjalataj. 28 Y mareꞌ takatioxij che kachin chic yoj re ru-gobierno 
re Dios re man jun bey xtijalataj. Y roma man jun bey xtijalataj re ru-gobierno, 
mareꞌ can takasamajij re rubeꞌ re Dios, can anchaꞌl re nika chach rejaꞌ. Y takayaꞌ 
chukaꞌ rukꞌij, roma teꞌka chakacꞌoꞌx che ja rejaꞌ re más nem. 29 Roma re ka-Dios 
can xqueꞌruqꞌuis ronojel re man je otz-ta, roma rejaꞌ can anchaꞌl kꞌakꞌ. *

Takabanaꞌ re nika chach re Dios

13  1 Hermanos, camas otz ibanom-pa che can nijo-iviꞌ, * y can 
quireꞌ tibanaꞌ nojel tiempo. 2 Y chukaꞌ nimbij chiva che tak 

jecꞌo hermanos yeꞌbapon cho tak ivachoch, man tipokonaj yeꞌcꞌul, * 
xa can otz quicꞌulic tibanaꞌ. Roma itaman che cꞌo bey hasta jecꞌo 
ángeles * re jeꞌaponak pa tak jay, y re xeꞌcꞌulu quichin re ángeles reꞌ 
man xquinabej-ta che je ángeles.

3 Y teꞌka chiꞌcꞌoꞌx re jecꞌo pa tak cárcel. * Can tibanaꞌ che anchaꞌl che 
ja yex * re yixtzꞌapal. Y chukaꞌ teꞌka chiꞌcꞌoꞌx re jeꞌyiꞌon pa tijoj-pokonal. 
Roma yex itaman re rukꞌaxon jun tijoj-pokonal.

4 Tiyaꞌ rukꞌij re cꞌulubic * re niban. Roma re ache re nicꞌueꞌ riqꞌuin re 
ruxayil, man nimacun-ta. Quireꞌ chukaꞌ re ixok re nicꞌueꞌ riqꞌuin re ruchijil, 
man nimacun-ta. Jacꞌa re ache re nicꞌueꞌ riqꞌuin jun ixok re man ruxayil-ta, 
nimacun. Y ja quireꞌ chukaꞌ re ixok re nicꞌueꞌ riqꞌuin jun ache y xa man ruchijil-
ta, nimacun. * Y re Dios can xtuyaꞌ re castigo pa quiveꞌ re quireꞌ yeꞌbano.

5 Man tiba ivánma chij re mero, xa can tiquiꞌcot re ivánma riqꞌuin re cꞌo 
iviqꞌuin. Roma re Dios rubin: Can nojel tiempo yincꞌo iviqꞌuin * y man jun 
bey xquixinya-ta can. * 6 Y mareꞌ can riqꞌuin ronojel ivánma yixtiquir nibij:

Yen ja re Ajaf re nitaꞌo vichin.
Mareꞌ man ninxibij-ta-viꞌ chiquivach re vinak re niquijoꞌ niquiban 

xabanchique cosas re man otz-ta chua. *
7 Can queꞌbeka chiꞌcꞌoꞌx re hermanos yeꞌcꞌuan ivichin, re can xquitzijoj 

chukaꞌ re ruchꞌabal re Dios chiva. Tinojij re quicꞌaslen roma rejeꞌ can 
xquiban confiar-quiꞌ riqꞌuin re Dios. Y tibanaꞌ re andex xquiban rejeꞌ.

8 Re Jesucristo can man nujal-ta-riꞌ. Can anchaꞌl re ivir, can quireꞌ 
chukaꞌ vocame, y can quireꞌ chukaꞌ re tiempo chakavach-apo. * 9 Man 
tiyaꞌ kꞌij che re enseñanzas re man je katzij-ta yeꞌcꞌuan ivichin. Más otz 
che yex nicꞌueꞌ ivuchukꞌaꞌ riqꞌuin re enseñanza re nichꞌo chij re utzil nipa 
riqꞌuin re Dios, * y mana-ta riqꞌuin re enseñanzas re nichꞌo chij re cosas 
chin yeꞌtij. Roma jecꞌo vinak re jeꞌcꞌuan roma re enseñanzas re nichꞌo chij 
re cosas chin yeꞌtij y xa man jun otz nucꞌam-pa cha re quicꞌaslen.

10 Man anchaꞌl-ta yoj re can kabanon confiar-kiꞌ riqꞌuin re Jesús. Rejaꞌ 
xcom koma yoj chin xucuy re kamac. Jacꞌa re cꞌa quibanon confiar-quiꞌ 
quiqꞌuin re chicop re yeꞌquisuj pa rueꞌ re altar chin re rachoch re Dios, can 
man xticuy-ta quimac roma re Jesús. Roma rejeꞌ xa cꞌa quibanon confiar-
quiꞌ riqꞌuin re chicop re yeꞌquisuj pa rueꞌ re altar. * 11 Re ley chin re Moisés 
nubij, che re namalaj sacerdote nucꞌuaj re quiqꞌuiqꞌuel re chicop y ndoc-
apo chupan re lugar Santísimo re cꞌo chupan re rachoch re Dios, y re quicꞌ 
reꞌ nucꞌuaj-apo rutzij re quimac conojel. Y re quichꞌacul re chicop yeꞌlisas-a 
cꞌa chuchiꞌ re tenemit y chireꞌ yeꞌparox-va. * 12 Y mareꞌ re Jesús can quireꞌ 
xban cha. Rejaꞌ can xcꞌuax-va-a * chuchiꞌ re tenemit, y ja chireꞌ xutaj-va 
pokan y xcom. Can xbiyin-va re ruqꞌuiqꞌuel koma yoj re yoj vinak, chin 
quireꞌ xchꞌojchꞌojer re kánma. 13 Mareꞌ man takapokonaj nakakꞌasaj tijoj-
pokonal, * anchaꞌl re tijoj-pokonal re xukꞌasaj re Jesús. Y man takapokonaj 
nakacꞌut che ja rejaꞌ re katzekelben y vocame xe chic riqꞌuin re Jesucristo 
kabanon-va confiar-kiꞌ. 14 Roma re tijoj-pokonal reꞌ can xkojcolotaj-a chach. 
Roma re katenemit vovaꞌ chach re ruchꞌulef, man xya-ta chaka chin nojel 
tiempo. Xa cꞌaja chilaꞌ chicaj xtiya-va re katenemit * chin nojel tiempo, y 
man jun chic tijoj-pokonal xtakakꞌasaj. 15 Y roma ja re Jesús xcom katzij 
yoj, mareꞌ manak chic tukꞌaj yeꞌkasuj chicop chach re Dios. Re nakaban 
vocame ja che nakayaꞌ rukꞌij. * Nojel tiempo takayaꞌ rukꞌij y takabij che 
ja rejaꞌ re kaniman. 16 Y man jun bey takayaꞌ can rubanic re otz y chukaꞌ 
can queꞌkatoꞌ re nicꞌatzin che yeꞌtoꞌ. * Roma jareꞌ re nika chach re Dios che 
nakaban, que chach yeꞌkasuj-ta chicop chach.

17 Can takanimaj cꞌa quitzij re hermanos re yeꞌcꞌuan kachin, * roma ja rejeꞌ 
re yeꞌchajin chin re kánma, y quitaman che tiene que neꞌquijachaꞌ cuentas 
chach re Dios. Takanimaj quitzij re hermanos reꞌ chin che rejeꞌ yeꞌquiꞌcot pa 
tak cánma. Roma vo xa nakaban chique che yeꞌbison, cꞌayef nuban chaka yoj.

18 Hermanos, tibanaꞌ cꞌa orar pa kaveꞌ. * Re kánma otz nunaꞌ xa roma 
can nakarayij nakaban re otz tak cosas nojel tiempo. 19 Y re más nincꞌutuj 
utzil chiva, ja re i-oración chuij, chin quireꞌ man-ta cꞌo jun cosa re nikꞌato 
vichin, chin che yinapon-yan-ta iviqꞌuin.

Ja ruqꞌuisibal tak chꞌabal cha re carta reꞌ
20 Ja re Dios re nibano cha re kánma che otz nunaꞌ roma kaniman chic, y 

ja mismo Dios reꞌ re xcꞌasom-pa chin re Kajaf Jesucristo re Namalaj Chajinel * 
quichin conojel re quiniman rejaꞌ. Roma riqꞌuin re ruqꞌuiqꞌuel xbiyin tak xcom 
xcꞌachoj re cꞌacꞌa trato chin nojel tiempo re xuban re Dios kaqꞌuin. * 21 Ja-ta Dios 

reꞌ re xtiyiꞌo ronojel utzil chiva, chin che xquixtiquir-ta xtiban re nurayij rejaꞌ. Y 
riqꞌuin re samaj re xuban re Jesucristo, re Dios xtuban-ta chukaꞌ chiva che yex 
can nijoꞌ niban re nurayij rejaꞌ. Y xtucꞌul-ta rukꞌij chin nojel tiempo. * Amén.

22 Hermanos, yen nincꞌutuj utzil chiva che can tiquiꞌcot re ivánma 
nicꞌul re chꞌabal re jeꞌmbin-a chiva chupan re carta reꞌ roma xaxe chin 
yiximpaxabaj. Roma man can-ta nem rubanic re carta re nintak-a chiva. 
23 Yen ninyaꞌ rutzijol chiva che re hermano Timoteo * xel-yan pa cárcel, y 
vo xa chaꞌnin xtipa, nincꞌuaj-a tak xquimba chiꞌitzꞌetic.

24 Tiyaꞌ ruxnokil-quivach conojel re hermanos re yeꞌcꞌuan * ivichin y re 
nicꞌaj chic hermanos. * Re hermanos aj-Italia niquitak-a ruxnokil-ivach.

25 Y can-ta qꞌuiy utzil xticꞌul chiyixnojel riqꞌuin re Dios. Amén. 

Re Santiago xutzꞌibaj-a jun carta chique re israelitas 
quiquiran-quiꞌ chach re ruchꞌulef

1  1 Yen Santiago, jun rusamajel re Dios y re Ajaf Jesucristo, nimban-a 
re carta reꞌ chiva yex re quiy-quimam can re je doce * rucꞌajol re 

Israel re xeꞌcꞌueꞌ ajuer can, re man yixcꞌo-ta chic chupan re ka-nación 
Israel, y xa pa tak nicꞌaj chic naciones yixcꞌo-va. Ticꞌuluꞌ cꞌa re ruxnokil-
ivach re nintak-a yen.

Re utzulaj naꞌoj riqꞌuin re Dios nipo-va
2 Hermanos, camas tiquiꞌcot re ivánma tak yixtojtobex riqꞌuin ronojel rach 

tijoj-pokonal. 3 Roma can itaman che tak yixcꞌueꞌ pa tijoj-pokonal, * chin 
che yixtzꞌet vo xa can ibanon confiar-iviꞌ riqꞌuin re Dios, re tijoj-pokonal reꞌ 
nuban che nitamaj nicꞌueꞌ i-paciencia * riqꞌuin ronojel re yeꞌbanataj chupan re 
icꞌaslen. 4 Y man jun bey tiqꞌuis re paciencia re cꞌo iviqꞌuin, roma vo xa yex 
cꞌo i-paciencia, niqꞌuiy re icꞌaslen, tzꞌakat * y man jun cosa xtirajoꞌ.

5 Y vo xa jecꞌo hermanos chiꞌicojol re niquijoꞌ che nicꞌueꞌ quinaꞌoj, 
tiquicꞌutuj * cha re Dios. Y rejaꞌ can man xtupokonaj-ta xtuya-pa qꞌuiy naꞌoj 
chique. Quireꞌ nuban quiqꞌuin conojel re yeꞌcꞌutun naꞌoj cha re Dios, y rejaꞌ 
can man xtucꞌosobej-ta re xtuyaꞌ chique. 6 Pero tak yex nicꞌutuj * inaꞌoj cha 
re Dios, tiene que niban confiar-iviꞌ * riqꞌuin rejaꞌ. Y man riqꞌuin caꞌeꞌ ivánma 
ticꞌutuj cha. Roma vo xa riqꞌuin caꞌeꞌ ivánma nicꞌutuj, yex niban anchaꞌl 
nuban re yaꞌ cꞌo pa mar, niba quila, niba quila pa rukꞌaꞌ re cakꞌikꞌ. 7 Y vo xa 
yex quireꞌ niban, man tinojij che re Ajaf Dios xtuya-pa chiva re nicꞌutuj cha. 
8 Roma vo xa caꞌeꞌ * ivánma tak nicꞌutuj jun cosa cha re Dios, nikꞌalajin che xa 
caꞌeꞌ chukaꞌ ivánma iviqꞌuin-ka yex mismo chupan ronojel re icꞌaslen.

Re carta re xutzꞌibaj 
can re Santiago

9 Y re hermanos re manak quikꞌij chach re ruchꞌulef, xa tiquiꞌcot 
cánma, roma chach re Dios can cꞌo-va quikꞌij, * roma quiniman chic rejaꞌ. 
10 Y quireꞌ chukaꞌ re hermanos je biyomaꞌ re cꞌo quikꞌij y vocame banon 
chique chach re ruchꞌulef che manak quikꞌij, can tiquiꞌcot re cánma, roma 
rejeꞌ chukaꞌ can quiniman chic re Jesucristo. Y chukaꞌ xa man yeꞌyaloj-
ta-a chach re ruchꞌulef, xa je anchaꞌl jun ruseꞌj kꞌayis * re chaꞌnin nitzak-a. 
11 Roma ja tak nipa rach re kꞌij, jareꞌ tak re kꞌayis nichakij-ka y niqꞌuis-
ka. * Xa nitzak-a re ruseꞌj y niqꞌuis, astapaꞌ camas jabal nitzuꞌun nabey. 
Can quireꞌ chukaꞌ jun biyom. Rejaꞌ xa chaꞌnin nicom-a y nuyaꞌ can ronojel 
re rubiyomal re rutzꞌamon rumolic.

Re anchique nibano chaka che yojmacun
12 Pero yoj re can kayiꞌon kánma cha re Dios, vo xa xtakacochꞌ re tijoj-

pokonal * re nipa chakij, jabal yojquiꞌcot. * Roma tak kacochꞌon chic ronojel, 
re Dios xtuyaꞌ re corona re rusujun * chaka, jareꞌ re utzulaj cꞌaslen re man 
xtiqꞌuis-ta. Ja corona reꞌ re rubin can re Dios che xtuyaꞌ chaka yoj re yojovan 
richin. 13 Pero vo xa cꞌo jun re nibano chava che yamacun, man tabij che ja re 
Dios re nibano chava quireꞌ. Roma re Dios can man nuban-ta cha jun vinak 
che nimacun, y chukaꞌ man jun nitiquir nibano cha re Dios che nimacun. 
14 Roma re yamacun xa aviqꞌuin rat nipo-va. Xa ja re itzel tak rayibal * re jecꞌo 
aviqꞌuin re yeꞌbano quireꞌ chava. 15 Y vo xa nayaꞌ kꞌij cha re itzel tak rayibal, 
chireꞌ nipo-va re mac. * Y pa ruqꞌuisibal nucꞌam-pa re camic. *

16 Hermanos re camas yixinjoꞌ, man cꞌa quixkꞌolotaj riqꞌuin ronojel reꞌ. 
17 Roma chilaꞌ chicaj riqꞌuin re Dios, ronojel otz nika-pa. Riqꞌuin rejaꞌ 
pitinak-va ronojel re sakil. Anchaꞌl re kꞌij, re icꞌ y re chꞌumil, re niquijalala-
quiꞌ ronojel tiempo. Y xa can xe cꞌa re Dios re man nujal-ta-riꞌ. * 18 Y riqꞌuin 
re nurayij rejaꞌ xuyaꞌ jun cꞌacꞌa * kacꞌaslen tak xkanimaj re katzij ruchꞌabal, 
y xojoc anchaꞌl re nabey * tak cosecha re yeꞌcꞌuax-apo cha re Dios.

Re Dios nrajoꞌ che nakaban re otz, yoj re kaniman chic rejaꞌ
19 Mareꞌ, hermanos re camas yixinjoꞌ, yen nimbij chiva che can riqꞌuin 

ronojel ivánma ticꞌaxaj re ruchꞌabal re Dios. * Can jabal tinojij re nubij. Y 
cꞌareꞌ nitzijoj. Y chukaꞌ nimbij chiva che man tipa iyoval chaꞌnin. * 20 Roma 
re ayoval xa man nucꞌam-ta-pa jun cꞌaslen choj anchaꞌl nrajoꞌ re Dios. 
21 Mareꞌ tiyaꞌ can ronojel re man chꞌajchꞌoj-ta y ronojel re etzelal. Y man 
tiban che cꞌo ikꞌij chach re Dios, y otz rucꞌuaxic tibanaꞌ cha re ruchꞌabal re 

cꞌo pa tak ivánma. Roma ja chꞌabal reꞌ re nicola * ivichin. 22 Y man xe cꞌa 
ticꞌaxaj re ruchꞌabal re Dios, xa can tibanaꞌ * chukaꞌ re nubij. Roma vo xaxe 
nicꞌaxaj re ruchꞌabal re Dios y man niban-ta re nubij, iyon yex nikꞌol-iviꞌ. 
23 Roma vo xa cꞌo jun re nucꞌaxaj re ruchꞌabal re Dios y man nuban-ta * re 
nubij, xa junan * riqꞌuin jun vinak re nutzu-riꞌ pan espejo, can nikꞌalajin-
va andex titzuꞌun. 24 Pero tak xa cꞌa baꞌ tutzuꞌ can riꞌ pan espejo, man 
chic neꞌka-ta chucꞌoꞌx re andex titzuꞌun. 25 Jacꞌa re nicꞌaxan re ruchꞌabal 
re Dios, y nunimaj y nuban * re nubij, can jabal cꞌa niquiꞌcot. Roma re 
ruchꞌabal re Dios can otz-va. Y nuban chaka che yoj libres chic roma 
yojtiquir nakaban re nrajoꞌ re Dios. 26 Vo xa cꞌo jun nibin che nuyaꞌ rukꞌij 
re Dios y xa man nuchajij-ta-riꞌ riqꞌuin re rakꞌ, * xa rion rejaꞌ nukꞌol-riꞌ. Y 
xa man jun otz nucꞌam-pa cha rejaꞌ, y nubij che can nuyaꞌ rukꞌij re Dios. 
27 Roma re can katzij nuyaꞌ rukꞌij re Dios, yeꞌrutolaꞌ re malcaniꞌ tak ixokiꞌ 
re quiyonin chic can y re acꞌolaꞌ re xa manak chic quite-quirtaꞌ, y chukaꞌ 
man nutzꞌilbisaj-ta * chic-riꞌ chupan re itzel tak banabal chin re ruchꞌulef. 
Chach re Dios re yeꞌbano quireꞌ, jareꞌ re can katzij niquiyaꞌ rukꞌij re Dios.

Man rucꞌamon-ta che nakatzuꞌ andex titzuꞌun jun vinak

2  1 Hermanos re iniman chic re Kajaf Jesucristo re camas rukꞌij, * yen 
nimbij chiva che man titzuꞌ * re andex titzuꞌun jun vinak. Xa takana-

ka-kiꞌ che yoj junan konojel. 2 ¿Andex como niban yex xe-ta cꞌo jun ache 
biyom napon iviqꞌuin tak imalon-iviꞌ pa rubeꞌ re Dios, y re ache biyom reꞌ 
rucusan-a napankꞌaꞌ re banon cha kꞌanapuak, y chukaꞌ jeꞌrucusalon-ta-a 
tziak camas caro cajal? ¿Y chukaꞌ ndoc-ta-apo jun ache re can nikꞌalajin 
che camas mebaꞌ y re rutziak camas chic je tziaꞌk? 3 Yex xa ja re ache 
biyom nitzuꞌ nabey y otz rucꞌulic niban, y otz ruchꞌacat niyaꞌ. Pero cha re 
ache camas mebaꞌ man niban-ta quireꞌ. Y pa ruqꞌuixel che quire-ta niban 
cha, xa nibij cha: Capaꞌeꞌ chireꞌ, o nibij chukaꞌ cha, che catzꞌuye-ka pan 
ulef. 4 Vo xa quireꞌ xtiban, can xtikꞌalajin che yex xa nitzuꞌ andex titzuꞌun 
jun vinak, y man nina-ta-ka-iviꞌ che xa yix junan chiyixnojel. Xa can niban 
che jun vinak más rajkalen que chach jun chic, y reꞌ can man otz-ta.

5 Hermanos re camas yixinjoꞌ, tinojij cꞌa rij jabal re xtintzꞌibaj-a chiva, che 
ja re vinak re camas je mebaꞌ * chach re ruchꞌulef re yeꞌruchaꞌ re Dios y ja 
chukaꞌ rejeꞌ re yeꞌruchaꞌ chin che niquinimaj * y niquivel re utzulaj biyomal, y 
jareꞌ xtoc qui-herencia roma jecꞌo pa rukꞌaꞌ re Dios. Can ja-va cꞌa reꞌ re nusuj 
chique re yeꞌniman y yeꞌjovan richin. 6 Pero yex xa man jun quikꞌij ibanon * 
chique re vinak camas je mebaꞌ, y xa ja re biyomaꞌ re iyiꞌon quikꞌij. Y teꞌka 

chiꞌcꞌoꞌx che can ja chukaꞌ rejeꞌ re yeꞌyiꞌo ivichin pa cꞌayef. Teꞌka chiꞌcꞌoꞌx 
che xa ja rejeꞌ re yixkararen-apo chiquivach re autoridades * y xa tzꞌucuj tak 
tzij niquiban chivij. 7 Y chukaꞌ can teꞌka chiꞌcꞌoꞌx che xa ja rejeꞌ re yeꞌyokꞌo * 
rubeꞌ re Jesucristo, re xnatax pan iveꞌ tak xixoc rajcꞌual re Dios. 8 Chupan cꞌa 
re ley re xuyaꞌ re Dios re ka-Rey, re tzꞌiban can ajuer, cꞌo re jun tzij re camas 
rajkalen, y nubij: Can anchaꞌl najo-ka-aviꞌ rat, * quireꞌ chukaꞌ caꞌjoꞌ re nicꞌaj 
chic vinak. Quireꞌ nubij chupan re ley. Y vo xa can niban reꞌ, camas otz. 
9 Pero vo xa xtitzuꞌ andex titzuꞌun jun vinak yixmacun, roma man niban-ta 
re nubij chupan re ley chin re Dios. 10 Roma vo xa yex nibij che niban ronojel 
re nubij re ley, y cꞌo jun tzij re man niban-ta cha re ley, nikꞌalajin che cama-
va ninimaj-ta re ley. Xa can yix aj-mac-va. * 11 Roma tak re Dios xuyaꞌ re ley, 
xubij: Yex achiꞌaꞌ re yixcꞌulan, man quixmacun riqꞌuin jun chic ixok. Y re 
mismo Dios xubij: Man quixquimisan. * Y vo xa rat man nacanoj-ta * jun chic 
ixok, pero xa naquimisaj jun vinak, nikꞌalajin che cama-va nanimaj-ta re ley 
re ruyiꞌon can re Dios. 12 Mareꞌ can tibanaꞌ y tibij anchaꞌl re nubij chupan 
re ley re xuyaꞌ re Jesucristo. Roma re ley reꞌ xuban chiva che yix libres chic 
chin yixtiquir niban re nrajoꞌ re Dios, * y ja chukaꞌ ley reꞌ re xtibano juzgar 
ivichin. 13 Roma vo xa man xtijoyovaj-ta quivach re nicꞌaj chic vinak, * re Dios 
man xtujoyovaj-ta chukaꞌ ivach yex chupan re kꞌij tak xtuban juzgar. Pero 
vo xa xtijoyovaj quivach re nicꞌaj chic vinak, xquixchꞌacon, roma re Dios can 
xtujoyovaj chukaꞌ ivach yex chupan re kꞌij tak xtuban juzgar.

Re runiman chic re ruchꞌabal re Dios, can ja 
re otz nuban chupan re rucꞌaslen

14 Hermanos, vo xa cꞌo jun nibin che runiman chic re Dios y xa man nuban-
ta re otz, xa man jun cꞌa ndoc-va nubij che runiman chic re Dios. Roma xa 
man xticolotaj-ta chach re rumac, xaxe riqꞌuin re nubij che runiman chic re 
Dios. 15 Anchaꞌl-ta jun hermano re manak rutziak y manak ruay. 16 Y rat xa 
nabij cha: Cabiyin. Man tanojij más re atziak y re avay. Xa tacusaj atziak y 
cavaꞌ jabal, yacha-a * cha. Pero man naya-ta-a re ndoc cha, xa man jun ndoc-va 
re xabij-a cha. 17 Y quireꞌ chukaꞌ vo xa nabij che animan chic re Dios, pero xa 
man naban-ta re otz, man jun ndoc-va re nabij che animan chic re Dios. Xa yat 
anchaꞌl jun quiminak. Man jun yatiquir naban. 18 Riqꞌuin baꞌ cꞌo jun re xtibin 
chua: Rat Santiago, nabij che man xe-ta nicꞌatzin che nanimaj re Dios, xa can 
nicꞌatzin che naban * chukaꞌ re otz. Pero yen, xtichaꞌ re jun chua, riqꞌuin re 
niniman chic re Dios, man jun chic nicꞌatzin che nimban. Pero yen Santiago 
nimbij cha re jun re nibin quireꞌ: Yen, riqꞌuin re nimban re otz, yintiquir 

nincꞌut chavach che katzij niniman re Dios. Pero rat ¿andex naban che nacꞌut 
chinoch che animan chic re Dios, vo xa man naban-ta re otz? 19 Rat nabij che 
nanimaj che can xe jun Dios cꞌo. Reꞌ camas otz. Pero man xe-ta reꞌ re nicꞌatzin. 
Roma re itzel tak espíritu chukaꞌ can niquinimaj * che can xe jun Dios cꞌo. 
Pero man yeꞌcolotaj-ta riqꞌuin re quireꞌ niquibij. Xa can yeꞌbarbot chach re 
Dios, roma quiximbireꞌ. 20 Camas yat nacanic riqꞌuin re anaꞌoj. Xtincꞌut-na-paꞌ 
chavach vocame, nabij che animan chic re Dios y xa man naban-ta re otz, * 
can man jun nicꞌatzin-va tak xabij che xanimaj. Xa yat anchaꞌl jun quiminak. 
Man jun yatiquir naban. 21 Re kamomaꞌ Abraham * re xcꞌueꞌ ajuer can, can 
xuban-va re xubij re Dios cha. Y man xupokonaj-ta xuyaꞌ re Isaac re rucꞌajol pa 
rueꞌ re altar chin nuyaꞌ cha re Dios. Y riqꞌuin reꞌ re Abraham man jun rumac 
xel chach re Dios, roma can xuban re xubij re Dios cha. 22 Re Abraham man 
xe-ta xunimaj re Dios, xa can xuban * re xubij re Dios cha. Y riqꞌuin reꞌ can 
xkꞌalajin che katzij xunimaj. 23 Y mareꞌ xbanataj re nubij chupan re ruchꞌabal 
re Dios re tzꞌiban can, che re Abraham xunimaj re Dios y man jun rumac xel 
chach. * Quireꞌ nubij chupan re tzꞌiban can. Y re Abraham xbex cha che junan 
quivach riqꞌuin re Dios. * 24 Y reꞌ nucꞌut chakavach che vo xa nakajoꞌ che man 
jun kamac ndel chach re Dios, tiene que nakaban re nrajoꞌ rejaꞌ, y man xe-ta 
nakabij che kaniman. 25 Y chukaꞌ re Rahab * re ixok re xcꞌueꞌ ajuer can, astapaꞌ 
rejaꞌ rucꞌuan jun itzel cꞌaslen, pero man jun rumac xel chach re Dios roma re 
xuban. Rejaꞌ xeꞌruvovaj re je caꞌeꞌ achiꞌaꞌ israelitas re jeꞌtakon-a roma re Josué, 
y re ixok reꞌ xeꞌrutak-a re je caꞌeꞌ achiꞌaꞌ pa jun chic bey chin man jun cosa 
tiquicꞌalvachij. 26 Mareꞌ yoj re kaniman chic re Dios, vo xa man nakaban-ta re 
otz, xa yoj quiminak y man jun ndoc-va nakabij che kaniman. Yoj anchaꞌl jun 
cuerpo re man cꞌo-ta chic re ránma chupan.

Tichajij-iviꞌ riqꞌuin re tzij re yeꞌbilaꞌ

3  1 Hermanos, man camas tirayij yixoc maestros * quichin re nicꞌaj 
chic hermanos. Roma yoj re yoj maestros, vo xa man yojtiquir-ta 

nakaban re jecꞌo chupan re yeꞌkacꞌut, más cꞌayef nuban chaka re kꞌij tak 
xkojban juzgar. 2 Konojel qꞌuiy bey mana-ta re yeꞌkabanalaꞌ. * Y vo xa 
cꞌo-ta jun re man jun bey nimacun * riqꞌuin re nubilaꞌ, re jun reꞌ can choj 
re rucꞌaslen. Roma vo xa nitiquir nuban che man nimacun-ta riqꞌuin re 
nubilaꞌ, can nitiquir chukaꞌ nuban quireꞌ riqꞌuin ronojel re ru-cuerpo. 
3 Roma riqꞌuin reꞌ, can nibanataj anchaꞌl nibanataj riqꞌuin re chꞌichꞌ re 
nakayaꞌ pa quichiꞌ re quiej chin yeꞌkapobaꞌ. Roma xaxe riqꞌuin re chꞌichꞌ 
reꞌ, re quiej yojquinimaj y yojquicꞌuaj xabanchique lugar nakajoꞌ yojbo-
va. 4 Anchaꞌl chukaꞌ re barcos re yeꞌbiyin pa rue-yaꞌ. Camas je nimaꞌk y 

jeꞌcꞌuan roma re cakꞌikꞌ camas ruchukꞌaꞌ. Pero xaxe riqꞌuin re qui-timón 
re yeꞌcꞌuan quichin re barcos yeꞌtiquir yeꞌquicꞌuaj xabanchique lugar 
niquijoꞌ yeꞌbo-va. 5 Anchaꞌl chukaꞌ jun chꞌet kꞌakꞌ, astapaꞌ camas coꞌol-oc 
nitiquir nuqꞌuis jun momaꞌ cꞌachelaj. Y quireꞌ chukaꞌ re avakꞌ. * Coꞌol-oc, 
pero riqꞌuin re tzij re nubij can nitiquir yeꞌrubanalaꞌ nimaꞌk tak cosas. 
6 Re kakꞌ yoj, anchaꞌl jun kꞌakꞌ, y jareꞌ chukaꞌ nibin ronojel rach itzel tak 
tzij. Re kakꞌ yiꞌom-pa chaka, xa jacꞌa reꞌ re nitzꞌilbisan * ronojel re ka-
cuerpo. Cꞌayef nuban cha re kacꞌaslen. Roma re kakꞌ xa nicusas roma re 
itzel. 7 Y yoj can yojtiquir yeꞌkaban amansar conojel quivach chicop, re 
chicop cajcaj cakan, re chicop cꞌo quixicꞌ, re cumatz y re chicop jecꞌo pa 
mar. Y jecꞌo vinak can yeꞌquitzꞌam ronojel quivach chicop. 8 Pero re kakꞌ 
man yojtiquir-ta chij. Xa can itzel-va, anchaꞌl jun cumatz re cꞌo veneno 
pa ruchiꞌ chin niquimisan. 9 Cꞌo bey nakayaꞌ rukꞌij re Ajaf Dios riqꞌuin re 
kakꞌ. Y cꞌo bey nakacusaj chin nakabij itzel tak tzij chique re vinak. Y vo 
xa quireꞌ nakaban, cꞌayef, roma tak re Dios xeꞌruban re vinak, can anchaꞌl 
rubanic rejaꞌ * quireꞌ xuban chique, mareꞌ man otz-ta che nakayokꞌ-kiꞌ. 
10 Riqꞌuin re kakꞌ nakabij re otz tak tzij, y re itzel tak tzij. Hermanos, 
man rucꞌamon-ta che quireꞌ nakaban. 11 Roma yex itaman che chupan jun 
alaxbal-yaꞌ, man xtel-ta-pa utzulaj yaꞌ y chukaꞌ man xtel-ta-pa cꞌayelaj yaꞌ. 
12 Y man xtel-ta-pa chukaꞌ utzulaj yaꞌ y ni xe-ta chukaꞌ yaꞌ tzay. Y quireꞌ 
chukaꞌ re higuera, man xtuya-ta aceituna. Y ni xe-ta re uva xtuya-ta higo.

Re naꞌoj re nipa riqꞌuin re Dios
13 Hermanos, camas-ta otz xe-ta chiꞌicojol jecꞌo re cꞌo naꞌoj * quiqꞌuin, pero 

can rucꞌamon che niquicꞌut chupan re quicꞌaslen y riqꞌuin jun quibanabal otz. 
Man tiquinaꞌ che cꞌo quikꞌij, xa tiquibanaꞌ che manak quikꞌij y can xtikꞌalajin 
che cꞌo quinaꞌoj. 14 Pero vo xa yex xa itzel ninaꞌ cha jun chic vinak roma rejaꞌ 
otz cꞌo, * y chukaꞌ nijoꞌ che can xe-ta yex re nicꞌueꞌ ikꞌij, vo xa quireꞌ niban, 
man tibij che cꞌo qꞌuiy naꞌoj iviqꞌuin. Roma riqꞌuin jun ibanabal quireꞌ can 
nikꞌalajin che xa man jun itaman, xa nitzꞌuc tzij. 15 Y vo xa yex nibij che cꞌo 
naꞌoj iviqꞌuin, titamaj che jun naꞌoj quireꞌ, mana-ta chilaꞌ chicaj riqꞌuin re Dios 
pitinak-va. Xa chin re ruchꞌulef, * xa quichin vinak, xa chin re itzel. 16 Roma 
vo xa yex itzel ninaꞌ cha jun chic vinak roma rejaꞌ otz cꞌo, y chukaꞌ nijoꞌ che 
can xe-ta yex re nicꞌueꞌ ikꞌij, nikꞌalajin che man xe-ta reꞌ re niban. Xa can yix 
tzꞌucuy-ayoval, * y yix banoy ronojel rach etzelal. 17 Pero vo xa ja re otz naꞌoj re 
pitinak * chilaꞌ chicaj riqꞌuin re Dios re cꞌo iviqꞌuin, nuban chiva che nicꞌuaj jun 
cꞌaslen chꞌajchꞌoj, man niban-ta ayoval, niban re otz quiqꞌuin conojel, nicꞌaxaj 
jabal re andex niquijoꞌ re vinak chiva, y can nijoyovaj quivach conojel. Can 

  SANTIAGO 3

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



628

 

* 3.17 1 P. 1:22. * 3.18 Mt. 5:9. * 4.1 1 P. 2:11. * 4.2 Sal. 10:4. * 4.4 1 Jn. 2:15. 
* 4.6 Pr. 3:34; 1 P. 5:5. * 4.7 Mt. 4:3; Lc. 4:2; Ef. 4:27; 6:11, 12; 1 P. 5:9; Ap. 12:9, 11. 
* 4.8 Gn. 18:23; 2 Cr. 15:2; Sal. 73:28; 145:18; Is. 29:13. 
* 4.8 Is. 55:6, 7; Os. 6:1, 2; Zac. 1:3; Mal. 3:7. * 4.10 1 P. 5:6. * 4.11 Mt. 7:1. 

niban ronojel re otz, tak niban jun cosa can riqꞌuin ronojel ivánma niban y 
man riqꞌuin-ta caꞌeꞌ ipalaj. * 18 Y vo xa quireꞌ niban, cꞌo otz nucꞌam-pa chiva, 
roma je qꞌuiy re xtiquitzꞌam jun cꞌaslen choj. Can xquixquitzꞌat che yex nirayij 
che manak-ta ayoval * y can nitaj ikꞌij che man jun ayoval nibanataj.

Re itzel tak rayibal

4  1 ¿Anchique nibano chiva yex tak nipa ayoval chiꞌicojol y can itzel 
nitzꞌat-iviꞌ? Re nibano chiva tak nipa ayoval chiꞌicojol, ja re itzel tak 

rayibal. * Jareꞌ re yeꞌsamaj pan icꞌaslen. 2 Yex xa camas nirayij cosas re 
manak iviqꞌuin, y roma camas nirayij re cosas reꞌ mareꞌ yixquimisan, pero 
man nivel-ta. Yeꞌbanalaꞌ ayoval, itzel yeꞌtzꞌat re vinak. Pero man nivel-ta 
re andex nirayij, roma man nicꞌutuj-ta cha re Dios. * 3 O astapaꞌ nicꞌutuj cha 
re Dios. Pero man nuya-ta chiva, roma yex man otz-ta rucꞌutuxic niban, 
roma re nicꞌutuj cha re Dios xa ndoc chin itzel tak irayibal. 4 Yex re can 
nijoꞌ niyaꞌ can re Dios, can itaman che tak niba ivánma chij re banabal 
chin re ruchꞌulef, * nikꞌalajin che nitzelaj re Dios. Mareꞌ, yex re can niban 
ronojel re cꞌo chach re ruchꞌulef, can nikꞌalajin che yex yix ru-enemigos re 
Dios, roma xa nitzelaj can. 5 Y man tinojij che man katzij-ta re tzꞌiban can 
chupan re ruchꞌabal re Dios, tak nubij che re Dios rutakom-pa re Espíritu 
Santo chin nicꞌueꞌ pa tak kánma. Y re Espíritu Santo reꞌ camas yojrajoꞌ, y 
can nrajoꞌ che xe-ta re Dios re nakajoꞌ. Quireꞌ nubij chupan re ruchꞌabal 
re Dios re tzꞌiban can. 6 Y re Dios can nuya-va más utzil chaka yoj re 
kaniman chic rejaꞌ. Anchaꞌl nubij chupan re ruchꞌabal re tzꞌiban can: Re 
Dios yeꞌrutzelaj y man nucꞌam-ta quivach re niquinaꞌ che cꞌo quikꞌij. Jacꞌa 
re niquinaꞌ che manak quikꞌij, rejaꞌ nuyaꞌ re utzil pa quiveꞌ. * Quireꞌ nubij 
re tzꞌiban can. 7 Y yex can tijacha-iviꞌ pa rukꞌaꞌ re Dios, y man tiyaꞌ kꞌij cha 
re itzel * che yixrunak. Y re itzel xtinumaj-a chivach. 8 Tijachaꞌ re icꞌaslen 
pa rukꞌaꞌ re Dios, * y rejaꞌ chukaꞌ xticꞌueꞌ pan icꞌaslen. * Y yex re yixmacun 
chach re Dios, tichꞌojersaj re icꞌaslen. Yex re caꞌeꞌ ivánma riqꞌuin re Dios, 
tichꞌojersaj re ivánma. 9 Tinaꞌ kꞌaxomal pa tak ivánma, quixbison y quixokꞌ 
roma re imac. Yex re yixtzeꞌen roma yixquiꞌcot chach re ruchꞌulef, man 
chic quixtzeꞌen. Xa quixokꞌ, xa quixbison pa tak ivánma. 10 Tibanaꞌ che 
manak ikꞌij chach re Ajaf, y rejaꞌ xtuyaꞌ ikꞌij. *

Man itzel quixchꞌo chij jun hermano
11 Hermanos, man quixchꞌo itzel chij jun chic hermano. * Roma vo xa 

itzel xquixchꞌo chij jun chic hermano, can chij re ley chin re Dios itzel 

yixchꞌo-va. Vo xa xtibij che jun hermano man otz-ta re rucꞌaslen chach 
re Dios, niban cha re ley chin re Dios che man otz-ta. Y riqꞌuin reꞌ man 
niban-ta re nubij re ley. Xa itzel yixchꞌo chij. 12 Y re ley reꞌ ja re Dios re 
yaꞌyom-pa. Y xaxe rejaꞌ nitiquir yojrucol, y xaxe chukaꞌ rejaꞌ re nitiquir 
yojrutak-a pa kꞌakꞌ. * Y cꞌaja-na rejaꞌ re nibin vo xa otz o xa man otz-ta 
re kabanabal. Y rat manak modo nabij cha jun hermano che man otz-ta 
rubanon re rucꞌaslen chach re Dios.

Man tibij che can itaman re chuaꞌk-cabij
13 Y vocame cꞌo jun tzij ninjoꞌ nimbij chiva * yex re yixbin: * Vocame o 

chuaꞌk yojba pa jun tenemit chin yojeꞌcꞌueꞌ chireꞌ jun junaꞌ, chin yojlakꞌon 
y yojcꞌayin, chukaꞌ chin nakachꞌac ka-mero. 14 Chivach yex camas jabal re 
ninojij, pero man itaman-ta andex xticꞌalvachij re chuaꞌk-cabij. Roma re 
kacꞌaslen xa anchaꞌl re nube re nika-pa. Nicꞌue-a baꞌ, y chaꞌnin niqꞌuis-a. Y 
re kacꞌaslen yoj xa anchaꞌl re nube. Chaꞌnin yojqꞌuis-a * chach re ruchꞌulef. 
15 Mareꞌ, tak yex ninojij niban jun cosa, tibij quireꞌ: Vo xa re Ajaf xtuyaꞌ 
kꞌij y xtuyaꞌ kacꞌaslen, yeꞌkabanalaꞌ re cosas reꞌ. 16 Pero yex xa man quire-
ta nibij. Xa nibij che yoj nakaban jun cosa. Xa niban che cꞌo ikꞌij chach re 
Dios. Y reꞌ man otz-ta chach rejaꞌ. 17 Roma vo xa ataman andex re otz, y 
xa man naban-ta, yamacun chach re Dios. *

Re nipa chiquij re biyomaꞌ re man otz-ta niquiban

5  1 Vocame cꞌo chukaꞌ jun tzij ninjoꞌ nimbij * chique re biyomaꞌ. * Nimbij 
chique che rucꞌamon che queꞌokꞌ, queꞌsiqꞌuin che okꞌej, roma camas 

re tijoj-pokonal re xtipa pa quiveꞌ rejeꞌ. 2 Re quibiyomal kꞌaynak chic, y re 
quitziak chicop chic. * 3 Re qui-mero pus chic. Y riqꞌuin reꞌ can nikꞌalajin che 
man xeꞌquito-ta re vinak. Xa choj xquimol ruchiꞌ. Y re pus chin re qui-mero 
can cꞌo itzel tak cosas nuban chique pa quicꞌaslen. Qꞌuiy mero quimalon, 
pero xa yojcꞌo chic chupan re ruqꞌuisibal tak kꞌij. * 4 Y qꞌuiy mero quimalon 
roma man jeꞌquitajon-ta otz re qui-mozos jeꞌsamajenak pa quijuyuꞌ. Y re 
Ajaf xeꞌrucꞌaxaj riqꞌuin re xquitzꞌuc che jeꞌquitajon * otz re qui-mozos. Re 
namalaj Ajaf, re Rajaf ronojel, can xeꞌrucꞌaxaj re mozos che yeꞌokꞌ * roma 
man otz-ta jeꞌtajon. 5 Re biyomaꞌ jabal quicꞌaslen y binak cánma riqꞌuin re 
banabal chach re ruchꞌulef. Jabal je tiojiꞌ, anchaꞌl nurayij re cánma, y xa 
nipa-yan re castigo pa quiveꞌ rejeꞌ. * 6 Re biyomaꞌ niquiyac chꞌaꞌoj chiquij * re 
vinak choj quicꞌaslen, y riqꞌuin reꞌ yeꞌcom pa quikꞌaꞌ. Y re choj quicꞌaslen 
man jun niquiban chin niquito-quiꞌ, xa choj niquiya-quiꞌ pa quikꞌaꞌ.

Quixcochꞌon y chukaꞌ tibanaꞌ orar
7 Hermanos, nimbij chiva che quixcochꞌon, y can quireꞌ tibana-apo cꞌa 

jampaꞌ xtapon re kꞌij tak xtipa chic jun bey re Ajaf. Anchaꞌl nuban jun re 
nisamaj pa rujuyuꞌ, nicochꞌon chin nuyabej re nabey y ruqꞌuisibal tak job, 
cꞌareꞌ nuban cosechar re ticoꞌn * camas rajkalen. 8 Y quireꞌ chukaꞌ tibanaꞌ 
yex. Quixcochꞌon. Can tiyaꞌ ivánma cha re Dios, roma chaꞌnin xtapon 
re kꞌij tak xtipa chic jun bey re Ajaf. * 9 Hermanos, man tisujuj jun chic 
hermano roma nikꞌasaj tijoj-pokonal pan icꞌaslen, chin quireꞌ man cꞌayef-
ta xtuban chiva tak xtapon re kꞌij tak re Dios xtuban juzgar. Roma chaꞌnin 
xtipa re kꞌij reꞌ. * 10 Can quixcochꞌon anchaꞌl xquiban re rusamajelaꞌ re Dios 
re xeꞌcꞌueꞌ ajuer can, re xbex profetas chique, re xeꞌrutak-pa re Ajaf chin 
xquitzijoj re ruchꞌabal, rejeꞌ can xquicochꞌolaꞌ re tijoj-pokonal. * Y quireꞌ 
chukaꞌ tibanaꞌ yex hermanos. 11 Roma kataman che re yeꞌcochꞌon, can 
xqueꞌquiꞌcot pa quicꞌaslen. Anchaꞌl re ache xubiniꞌaj Job, re xcꞌueꞌ ajuer 
can, rejaꞌ camas tijoj-pokonal xukꞌasaj. * Y can itaman re xuban re Ajaf cha 
pa ruqꞌuisibal. Re Ajaf camas otz y nujoyovaj chukaꞌ * kavach.

12 Hermanos, nimbij chiva vocame che tak yex cꞌo jun cosa nijoꞌ nibij, 
choj tibij, vo xa katzij o man katzij-ta. Pero man jun bey tiban jurar. * 
Man ticusaj re rocaj, re ruchꞌulef y nicꞌaj chic chin che niban jurar. Chin 
quireꞌ re Dios man jun castigo xtuyaꞌ pan iveꞌ. 13 Y vo xa cꞌo jun chiꞌicojol 
re cꞌo pa tijoj-pokonal, tubanaꞌ orar. Vo xa cꞌo jun niquiꞌcot ránma, tubixaj 
rubeꞌ re Dios. * 14 Vo xa cꞌo jun niyavaj, queꞌrayoj re ecꞌuay * quichin re 
hermanos re niquimol-quiꞌ pa rubeꞌ re Dios, chin niquiban orar pa rueꞌ 
re niyavaj. Pa rubeꞌ re Ajaf tiquiyaꞌ aceite olivo pa rueꞌ re niyavaj. * 15 Y 
vo xa riqꞌuin ronojel cánma niquiban orar, re niyavaj nicꞌachoj. Re Ajaf 
can xtucꞌachojsaj-va. Y vo xa cꞌo rumac jeꞌrubanon re niyavaj, man xe-ta 
nicꞌachoj, xa can nicuyutaj * chukaꞌ re rumac. 16 Yex man tivovaj vo xa cꞌo 
imac ibanalon. Xa tisekresaj chivach, y titola-iviꞌ riqꞌuin oración, * chin 
yixchojmer. Y vo xa choj re icꞌaslen chach re Dios, y can riqꞌuin ronojel 
ivánma xtiban orar, can qꞌuiy cosa xticꞌul riqꞌuin re Dios. 17 Anchaꞌl xuban 
re Elías, re ache re xcꞌueꞌ ajuer can. Rejaꞌ jun vinak can anchaꞌl yoj. Pero 
riqꞌuin ronojel ránma xuban orar. Xucꞌutuj cha re Dios che man tuban job, 
y can quire-va xbanataj. Oxeꞌ junaꞌ y nicꞌaj re man xuban-ta job. * 18 Y cꞌareꞌ 
tak re Elías xuban chic orar jun bey y xucꞌutuj cha re Dios che tubanaꞌ chic 
job. * Y can quire-va xbanataj. Y re ticoꞌn xeꞌvachin chic jun bey.

19 Hermanos, vo xa cꞌo jun chiva re xtzak y xa xuyaꞌ can re rubey re 
Dios y yex neꞌiyaca-pa, camas otz. * 20 Y titamaj che vo xa nitzolaj chic-pa 
ránma jun aj-mac, y rejaꞌ nutzꞌam jun cꞌaslen otz roma yex xbeꞌiyaca-
pa, riqꞌuin re xiban yex can xtiban cha che nicuyutaj re jenipaꞌ mac re 
jeꞌrubanalon, * y nicolotaj chach re camic re nucꞌam-pa re mac. 

Re Pedro xutzꞌibaj-a jun carta chique re quiniman 
re Dios re quiquiran-quiꞌ chach re ruchꞌulef

1  1 Yen Pedro, ru-apóstol re Jesucristo, nintzꞌibaj-a re carta reꞌ chiva 
yex re man yixcꞌo-ta pan itenemit, xa ja re pa tak tenemit re 

jecꞌo pa ru-cuenta re Ponto, re jecꞌo pa ru-cuenta re Galacia, re jecꞌo 
pa ru-cuenta re Capadocia, re jecꞌo pa ru-cuenta re Asia * y re jecꞌo pa 
ru-cuenta re Bitinia. 2 Re Kartaꞌ Dios xixruchaꞌ * yex, roma can quire-va 
runojim-pa chivij. Y can ja re Espíritu Santo re nibano chiva che nicꞌuaj 
jun utzulaj cꞌaslen, y chin quireꞌ ninimaj rutzij re Jesucristo, y riqꞌuin 
reꞌ chukaꞌ nichꞌojchꞌojer re icꞌaslen. Roma ja re ruqꞌuiqꞌuel re Jesucristo 
re xbiyin cho cruz tak xcom, * jareꞌ re nichꞌajo-a re imac. Y can-ta qꞌuiy 
utzil xticꞌul chiyixnojel riqꞌuin re Dios. Y chukaꞌ re ivánma can-ta otz 
nunaꞌ roma iniman chic rejaꞌ.

Re cꞌacꞌa kacꞌaslen nuban chaka che cꞌo ka-esperanza
3 Takayaꞌ rukꞌij re Dios re Rutotaꞌ re Kajaf Jesucristo. Rejaꞌ camas 

xujoyovaj kavach, mareꞌ tak xutak-pa re Jesucristo chin che xcom y 
xcꞌastaj-pa * chiquicojol re anamaꞌiꞌ, chin che xuyaꞌ jun cꞌacꞌa kacꞌaslen. 
Y re cꞌacꞌa kacꞌaslen * reꞌ nuban chaka che can cꞌo ka-esperanza, 4 che 
cꞌo ka-herencia chilaꞌ chicaj. Y reꞌ ja re Dios re xtiyiꞌo chaka. Y re 
xtuyaꞌ re Dios chaka chilaꞌ chicaj man xtikꞌay-ta, * y man xtuban-ta 
anchaꞌl nuban re cotzꞌeꞌj, roma re cotzꞌej xa nichakij-ka. Y re herencia 
reꞌ kachin yoj y yacon chilaꞌ chicaj. 5 Y roma kabanon confiar-kiꞌ 
riqꞌuin re Dios, mareꞌ tak rejaꞌ can yojruchajij * riqꞌuin re ru-poder. Chin 
quireꞌ yojcolotaj jumul chach re mac chupan re kꞌij tak xtipa chic re 
Jesucristo.

Re nabey carta re xutzꞌibaj 
can re apóstol San Pedro

6 Y jareꞌ re nibano cha re ivánma * che niquiꞌcot, astapaꞌ cꞌo tiempo nikꞌasaj 
qꞌuiy rach tijoj-pokonal, roma yixtojtobex. 7 Y reꞌ can nicꞌatzin-va, chin quireꞌ 
nikꞌalajin vo xa can katzij che ibanon confiar-iviꞌ riqꞌuin re Dios. Nicꞌatzin 
che yixtojtobex, * anchaꞌl niban cha kꞌanapuak, * nikꞌasas pa kꞌakꞌ chin quireꞌ 
nitzꞌet vo xa otz o man otz-ta. Y yex yixtojtobex chupan re tijoj-pokonal, 
chin che nikꞌalajin vo xa can katzij che ibanon confiar-iviꞌ riqꞌuin re Dios. Re 
naban confiar-aviꞌ riqꞌuin re Dios más rajkalen que chach re kꞌanapuak, re 
xa niqꞌuis. Y tak yex xixtojtobex-yan y xicochꞌ ronojel, xtibex chiva che jabal 
re xiban. Y re Jesucristo xtuyaꞌ cꞌa ikꞌij, tak rejaꞌ xteꞌcꞌulum-pa chicaj.

8 Y astapaꞌ man jun bey itzꞌeton * re Jesucristo, pero can nijo-va, y chukaꞌ ibanon 
confiar-iviꞌ riqꞌuin. Y mareꞌ camas yixquiꞌcot y man nivel-ta andex rubixic niban. 
9 Y yex chukaꞌ camas yixquiꞌcot y man nivel-ta andex rubixic niban, roma itaman 
che xquixcolotaj jumul chach re mac, roma ibanon confiar-iviꞌ riqꞌuin re Jesucristo.

10 Re rusamajelaꞌ re Dios re xeꞌcꞌueꞌ ajuer can, re xbex profetas chique, camas 
xquijoꞌ che xquitamaj-ta más chij re andex nuban re Dios che re vinak yeꞌcolotaj 
chach re quimac. Y can xquitaj quikꞌij chin niquitamaj. Y ja rejeꞌ re xeꞌbin can chij 
re utzil re nuban re Dios kaqꞌuin y xtuyaꞌ chaka yoj re yojcꞌo chupan re tiempo reꞌ. * 
11 Camas xquijoꞌ xquitamaj-ta más chij re xubij-yan re Espíritu Santo chique. * Roma 
re Espíritu Santo re cꞌo pa tak cánma xubij chique che re Cristo can xtukꞌasaj tijoj-
pokonal, * y tak rukꞌasan chic re tijoj-pokonal, xticꞌueꞌ rukꞌij. Pero man xkꞌalajin-ta 
anchique tiempo y anchique vinak reꞌ, y rejeꞌ jareꞌ re camas xquijoꞌ che xquitamaj-
ta. 12 Pero xsekresas chiquivach re achiꞌaꞌ reꞌ che ronojel re niquibij che xtibanataj 
riqꞌuin re Cristo, mana-ta chupan re qui-tiempo rejeꞌ. * Xa cꞌaja chupan re ka-tiempo 
yoj. Y re utzulaj chꞌabal chin re Dios re nibex evangelio cha, tzijon chiva yex coma 
re hermanos re jeꞌtaꞌon roma re Espíritu Santo re takom-pa chilaꞌ chicaj. Y hasta re 
ángeles camas niquijoꞌ niquitamaj más chij re tzijon chiva yex.

Re Dios yojrayoj chin che nakacꞌuaj-ta jun cꞌaslen chꞌajchꞌoj
13 Mareꞌ yex tinaꞌ y tinojij otz re andex niban. Y can riqꞌuin chukaꞌ 

ronojel ivánma tiyabej re utzil re xtijach chiva tak xteꞌcꞌulum-pa re 
Jesucristo. * 14 Can ticꞌutuꞌ che yix rajcꞌual chic re Dios y tinimaj rutzij. * 
Man tiban re nirayij yex, * can anchaꞌl xiban tak man jun itaman chij re 
Jesucristo. 15 Pa ruqꞌuixel che quireꞌ niban, xa ticꞌuaj jun lokꞌolaj cꞌaslen, * 
roma re Dios re xvayon ivichin can jun lokꞌolaj Dios. 16 Can tibanaꞌ anchaꞌl 
nubij re ruchꞌabal re Dios re tzꞌiban can: Ticꞌuaj jun lokꞌolaj cꞌaslen * roma 
re nucꞌaslen yen can lokꞌolaj-va, nichaꞌ re Dios. Quireꞌ nubij re tzꞌiban can.

  1 PEDRO 1

17 Y re Dios man nutzꞌat-ta nabey andex titzuꞌun * jun vinak chin quireꞌ 
nuban juzgar. Roma vo xa otz rubanabal, rejaꞌ manak castigo xtuyaꞌ 
cha. Y vo xa jun re xa man otz-ta rubanabal, rejaꞌ can xtuyaꞌ re castigo 
cha. Mareꞌ, re cꞌa yixcꞌo chach re ruchꞌulef, tixibila-iviꞌ, chin quireꞌ man 
quixmacun. Roma re Dios re nibij Kartaꞌ cha, rejaꞌ can rutaman re ninojij 
pa tak ivánma. 18 Y yex chukaꞌ jabal itaman che re xquibanalaꞌ re ivinak 
xeꞌcꞌueꞌ ajuer can, man jun rajkalen. Y ja chach re itzel tak quibanabal 
rejeꞌ * xixcolotaj-va-pa yex. Y tak xixcol-pa chach re itzel tak banabal reꞌ, 
man xixcol-ta-pa riqꞌuin jun cosa re xa niqꞌuis anchaꞌl re kꞌanapuak o 
sakapuak. 19 Xa ja riqꞌuin re lokꞌolaj ruqꞌuiqꞌuel re Jesucristo xixcol-va-pa. * 
Y rejaꞌ can anchaꞌl re ovejas re yeꞌsuj cha re Dios. * Ovejas re man jun yabil 
ndoc chique y jabal je chꞌajchꞌoj, y can quireꞌ re Jesucristo. 20 Y ajuer can 
tak cꞌamaje-na ticꞌueꞌ re ruchꞌulef, re Dios can runojin-va-pa che nutak-
pa re Jesucristo. * Pero reꞌ xa cꞌa ba-oc tiempo tibanataj-va. Re Jesucristo 
xpa chach re ruchꞌulef * chin che xucꞌam-pa re utzil chaka. 21 Mareꞌ, vo xa 
iniman re Jesucristo, can iniman chukaꞌ re Dios. Roma ja re Dios re xbano 
cha re Jesucristo che xcꞌastaj-pa chiquicojol re anamaꞌiꞌ, y ja chukaꞌ rejaꞌ 
re xbano che cꞌo rukꞌij re Jesucristo. * Quireꞌ xuban roma xrajoꞌ che can 
niban confiar-iviꞌ riqꞌuin y niyabej re utzil re xtuyaꞌ pan iveꞌ.

22 Y tak xinimaj re nubij re katzij chꞌabal, can ja re Espíritu Santo 
xsamaj pa tak ivánma. Y riqꞌuin reꞌ, re ivánma xchꞌojchꞌojer. * Y reꞌ nuban 
chiva che yeꞌijoꞌ * conojel re hermanos, y queꞌijoꞌ, pero man riqꞌuin-ta caꞌeꞌ 
ipalaj. Xa can tijo-iviꞌ riqꞌuin jun ivánma chꞌajchꞌoj. 23 Roma yex cꞌo jun 
icꞌaslen * cꞌacꞌa. Y re cꞌaslen reꞌ mana-ta re cꞌaslen re xicꞌul tak xixalax, 
roma re cꞌaslen reꞌ xa niqꞌuis. Re cꞌacꞌa icꞌaslen reꞌ jareꞌ re xicꞌul tak 
xinimaj re ruchꞌabal re Dios. Chꞌabal re can chin nojel tiempo nicꞌueꞌ, y 
nuyaꞌ cꞌaslen. 24 Y chupan re ruchꞌabal re Dios re tzꞌiban can, nubij:

Re cꞌaslen re xkacꞌul tak xojalax chach re ruchꞌulef, xa anchaꞌl re kꞌayis.
Roma re kꞌayis nichakij-ka y niqꞌuis-ka.
Y re rukꞌij jun vinak, xa anchaꞌl ruseꞌj jun kꞌayis. *
Roma re ruseꞌj jun kꞌayis xa nitzak-a.

 25 Pero re ruchꞌabal re Ajaf Dios man jun bey xtiqꞌuis, xa chin nojel 
tiempo. *

Y jareꞌ re utzulaj chꞌabal re xtzijos chiva yex, re nibex evangelio cha.

2   1 Roma icꞌuan re cꞌacꞌa cꞌaslen, mareꞌ tiyaꞌ can ronojel rach etzelal. * 
Man chic queꞌikꞌol vinak. Y vo xa caꞌeꞌ ipalaj rubanon can, tiyaꞌ can. 

Man itzel tinaꞌ cha jun vinak. Y man itzel quixchꞌo chij. * 2 Yex can tibanaꞌ 
anchaꞌl niquiban re acꞌolaꞌ * re cꞌa ba-oc caꞌlax-va, can niquirayij yeꞌtzꞌuman, y 
ja riqꞌuin reꞌ yeꞌqꞌuiy-va. Y quireꞌ chukaꞌ yex, can tirayij nicꞌaxaj y niban leer 
re ruchꞌabal re Dios, roma can ja-va reꞌ re katzij chꞌabal. Chin quireꞌ yixqꞌuiy 
y yixcolotaj. 3 Can itaman chic che re Ajaf * Jesucristo camas otz runaꞌoj.

Re Jesucristo anchaꞌl jun aboj re cꞌo rucꞌaslen
4 Y can quixjelon-apo riqꞌuin re Jesucristo, roma rejaꞌ anchaꞌl jun aboj re 

cꞌo rucꞌaslen. Rejaꞌ man xcusas-ta coma re achiꞌaꞌ, roma xa itzel xquitzꞌat. 
Xa xquiban anchaꞌl re niquiban re achiꞌaꞌ banoy tak jay, tak man otz-ta 
niquitzꞌat jun aboj, niquiyaꞌ can. Y quireꞌ xquiban riqꞌuin rejaꞌ. Jacꞌa chach re 
Dios, re Jesucristo can chaꞌon-va, y camas rajkalen. 5 Y roma yixcꞌo riqꞌuin 
re Jesucristo, yex chukaꞌ yix anchaꞌl aboj re cꞌo quicꞌaslen re yixcusas chin 
rachoch * re Espíritu Santo. Y chukaꞌ can yix lokꞌolaj tak sacerdotes, * roma 
can ja yex mismo re tisuju-iviꞌ * cha re Dios, y rejaꞌ xquixrucꞌul, roma can yix 
richin chic re Jesucristo. 6 Y chupan re ruchꞌabal re Dios re tzꞌiban can, nubij:

Yen xtinyaꞌ re aboj pa tenemit Sion. Y re aboj reꞌ can chaꞌon-va. Y camas 
rajkalen, y ja aboj reꞌ re xtibano chin che man xtitzak-ta re jay. *

Y re vinak re xqueꞌniman richin, man jun bey xtiquiyaꞌ quiqꞌuex, 
roma re sujun chique, can xtiquicꞌul-va.

7 Mareꞌ yex re ninimaj rejaꞌ, camas ikꞌij. Jacꞌa re vinak re man niquinimaj-
ta, niquiban anchaꞌl re banoy tak jay re nubij chupan re ruchꞌabal re Dios 
re tzꞌiban can, y ja quireꞌ nubij:

Cꞌo cꞌa jun aboj re man xka-ta chiquivach re banoy tak jay.
Pero re aboj reꞌ can xoc-va, roma re aboj reꞌ xa can cꞌo-va xcusan 

richin y ja aboj reꞌ re tzꞌamayon chin re jay che man nitzak-ta. *
8 Y chupan re ruchꞌabal re Dios re tzꞌiban can, nubij chukaꞌ chij re aboj reꞌ:

Jecꞌo vinak re xa xtiquipaxij-quiꞌ chach re aboj y xqueꞌtzak. *
Re vinak re xtiquipaxij-quiꞌ chach re aboj, xqueꞌtzak riqꞌuin re quicꞌaslen, 
roma can man niquinimaj-ta re ruchꞌabal re Dios. Y can quireꞌ chukaꞌ 
rubin re Dios che xtiquicꞌalvachij.

Re can je richin-va re Dios
9 Jacꞌa yoj re kaniman re Dios, yoj jun tenemit re can chaꞌon-va roma 

rejaꞌ. * Y yoj can yoj sacerdotes chin re namalaj Dios, chukaꞌ yoj can 
yoj jun tenemit re kajachon-kiꞌ pa rukꞌaꞌ, y yoj richin chukaꞌ rejaꞌ. Y 
can quireꞌ rubanon kaqꞌuin chin quireꞌ yojtiquir nakatzijoj che re Dios 
camas otz kaqꞌuin, y xojrulisaj-pa chupan re kꞌokoꞌm y xojruyaꞌ chupan 

re lokꞌolaj sakil riqꞌuin rejaꞌ. 10 Y tak rubanon can, man yoj rutenemit-
ta re Dios. Jacꞌa vocame can yoj rutenemit chic rejaꞌ. * Y chukaꞌ tak 
rubanon can, man kataman-ta che re Dios nujoyovaj * kavach, roma 
cꞌa yojcꞌo chupan re kamac. Jacꞌa vocame itaman chic che rejaꞌ can 
nujoyovaj-va kavach, roma xojrucol-yan chupan re kamac.

Tibanaꞌ anchaꞌl re nrajoꞌ re Dios
11 Yex hermanos re camas yixinjoꞌ, nincꞌutuj jun utzil chiva. Roma yex 

can yix richin chilaꞌ chicaj y xa yixakꞌax chach re ruchꞌulef. Y mareꞌ man 
tiyaꞌ kꞌij che yeꞌbanataj re itzel tak rayibal * pan icꞌaslen. Roma ja re itzel 
tak rayibal, jareꞌ re yeꞌbano ayoval riqꞌuin re ivánma. 12 Mareꞌ ticꞌuaj jun 
cꞌaslen otz, * y choj quixbiyin, chin quireꞌ vo xa re vinak re man quitaman-
ta rach re Dios itzel yeꞌchꞌo chivij, y niquibij che man otz-ta re icꞌaslen, 
pero re ibanabal xa can otz-va, * re vinak reꞌ xtiquiyaꞌ rukꞌij re Dios roma 
re icꞌaslen yex, tak xtapon re kꞌij che re Dios xtichꞌo pa tak cánma.

13 Y chiyixnojel tinimaj quitzij conojel re autoridades re jecꞌo vovaꞌ 
chach re ruchꞌulef, roma re Ajaf quireꞌ nrajoꞌ che niban. * Tinimaj rutzij 
re nibano gobernar pa rueꞌ re nación, roma ja rejaꞌ re cꞌo más autoridad 
pa rukꞌaꞌ. 14 Y tinimaj chukaꞌ quitzij re nicꞌaj chic autoridades re yeꞌtak-
pa roma rejaꞌ. Roma ja rejeꞌ re jeꞌyiꞌon chin niquiyaꞌ re castigo pa 
quiveꞌ re mal * tak vinak. Y jeꞌyiꞌon chukaꞌ chin niquiyaꞌ quikꞌij re vinak 
re yeꞌbano re otz. 15 Re Dios nrajoꞌ che yex ja-ta re otz re niban nojel 
tiempo, * chin quireꞌ re vinak re je nacanak y man jun quitaman, man 
jun tzij yeꞌtiquir niquibij chivij.

16 Yex yix libres * chic roma iniman chic re Dios, pero man roma-ta che 
yix libres chic, mareꞌ cꞌa nibanalaꞌ re itzel tak banabal. Xa can quixcꞌueꞌ 
chuxeꞌ rutzij re Dios. 17 Tijo-iviꞌ re iniman chic re Jesucristo y queꞌibanaꞌ 
respetar conojel vinak. Tixibila-iviꞌ chach re Dios chin man quixmacun. 
Y chukaꞌ tibanaꞌ respetar re nibano gobernar pa rueꞌ re nación.

18 Y yex re yix mozos, man tiban che camas ikꞌij y tinimaj quitzij re 
i-patrón. * Vo xa camas otz o itzel quinaꞌoj iviqꞌuin, tinimaj quitzij. 19 Roma 
vo xa yixyaꞌ pa jun castigo * y xa man jun imac ibanon, re Dios nika chach 
vo xa yex nicochꞌ ronojel reꞌ, roma can cꞌo-va rejaꞌ pan ivánma. 20 Pero 
vo xa yixyaꞌ pa castigo roma cꞌo imac xiban, man jun cosa otz nucꞌam-pa 
chiva, astapaꞌ camas xquixcochꞌon. Pero vo xa yex niyaꞌ jun castigo * chiva 
roma jun banabal otz re xiban, y nicochꞌ re castigo reꞌ, re Dios can nika-
va chach re niban. 21 Quireꞌ nrajoꞌ re Dios che niban chiyixnojel yex re 

xixvayox roma rejaꞌ. Nrajoꞌ che niban anchaꞌl xuban re Jesucristo. Rejaꞌ can 
xukꞌasaj-va tijoj-pokonal koma yoj. * Y riqꞌuin reꞌ xucꞌut can chakavach che 
man takapokonaj yojapon pa tijoj-pokonal. * 22 Y rejaꞌ man jun mac * xuban. 
Y man jun bey xukꞌol-ta jun vinak. 23 Y tak xeꞌbex itzel tak tzij cha coma re 
vinak, * man xutzolij-ta rubixic chique. Y tak cꞌo itzel cosas xban cha, man 
xubij-ta chukaꞌ che nuban ruqꞌuixel chique. Xa pa rukꞌaꞌ re Dios xuya-va 
ronojel re xquiban re vinak cha. Roma re Dios can pa rubiyal nuban juzgar. 
24 Y ja re Jesucristo re xcꞌuan re kamac cho cruz chin nakayaꞌ can re itzel 
cꞌaslen * y nakatzꞌam-a jun cꞌaslen choj. Ja rejaꞌ re xsocotaj y xcom cho cruz 
chin nichojmer re kacꞌaslen. 25 Roma yex tak rubanon can, yix anchaꞌl 
ovejas re jeꞌsatzanak can. * Jacꞌa vocame xjalataj-yan icꞌaslen chach re 
Jesucristo. Y ja rejaꞌ re nichajin kachin y nuchajij re kánma. *

Re ixokiꞌ y re achiꞌaꞌ jeꞌcꞌulan rucꞌamon che niquicꞌuaj jun cꞌaslen choj

3  1 Y quireꞌ chukaꞌ yex ixokiꞌ re iniman re Dios, can tinimaj quitzij re 
ivchijlal. Chin quireꞌ vo xa re ivchijlal man quiniman-ta re ruchꞌabal 

re Dios, ja-ta re icꞌaslen icꞌuan yex re nibano chique che niquinimaj-ta. * Y 
man cꞌaja-ta tak xtitzijos chique cꞌareꞌ xtiquinimaj. 2 Xaxe riqꞌuin niquitzꞌat 
che yex icꞌuan jun chꞌajchꞌoj cꞌaslen y yixniman tzij, rejeꞌ xtiquinimaj 
re Jesucristo. 3 Y yex ixokiꞌ can otz-va che nivak-iviꞌ, pero man cha-ta 
re cosas re jeꞌbanon cha kꞌanapuak, ni xe-ta cha utzulaj tak tziak y ni 
xe-ta re nijec iveꞌ. * 4 Xa titijaꞌ ikꞌij chin che ja-ta re ivánma jareꞌ re jabal 
ruvekon-riꞌ chach re Dios. * Tiveka-iviꞌ riqꞌuin jun cꞌaslen chꞌoꞌl y riqꞌuin 
jun cꞌaslen re nucꞌut che otz inaꞌoj quiqꞌuin re nicꞌaj chic vinak. Roma 
riqꞌuin re nivak-iviꞌ quireꞌ man niqꞌuis-ta, y jareꞌ re más rajkalen chach 
re Dios. 5 Roma ajuer can, quireꞌ chukaꞌ xquiban re ixokiꞌ re chꞌajchꞌoj 
quicꞌaslen re can xquiban-a confiar-quiꞌ riqꞌuin re Dios. Xquivak jabal re 
cánma y xquinimaj chukaꞌ quitzij re quichijlal. * 6 Anchaꞌl xuban re Sara, 
rejaꞌ can xunimaj-va rutzij re Abraham re ruchijil, y vajaf chukaꞌ xchaꞌ 
cha. * Y yex ixokiꞌ otz nibex chiva che yix anchaꞌl ral re Sara, pero vo xa 
can nicꞌuaj jun utzulaj cꞌaslen y man nixibij-ta-iviꞌ che yixapon pa jun 
tijoj-pokonal.

7 Y quireꞌ chukaꞌ yex achiꞌaꞌ re iniman re Dios, otz inaꞌoj tibanaꞌ 
quiqꞌuin re ivxiylal, * roma man junan-ta ivuchukꞌaꞌ quiqꞌuin y tiyaꞌ 
quikꞌij. Y can junan chukaꞌ re i-herencia y ja re utzulaj cꞌaslen chin 
jumul re nusipaj re Dios chiva. Tibanaꞌ quireꞌ quiqꞌuin, chin quireꞌ re 
i-oraciones * choj yeꞌbapon chach re Dios.

Re niquikꞌasaj tijoj-pokonal roma ja re otz tak banabal niquiban
8 Y pa ruqꞌuisibal nimbij chiva chiyixnojel: Junan ivach tibanaꞌ. * Vo xa 

cꞌo jun chiva cꞌo jun cosa nucꞌalvachij, can tinaꞌ chukaꞌ yex re kꞌaxomal 
re nunaꞌ rejaꞌ pa ránma. Tijo-iviꞌ * anchaꞌl xa ivchꞌalal-iviꞌ. Tujoyovala-riꞌ 
ivach. * Otz tibanaꞌ quiqꞌuin conojel. 9 Y tak niban jun cosa man otz-ta 
chiva, man tiban ruqꞌuixel. * Y tak nibex itzel tak tzij chiva, man titzolij 
rubixic, xa ticꞌutuj cha re Dios che tubanaꞌ bendecir re vinak reꞌ. Roma 
re Dios yixrayon chin nicꞌul re ru-bendición. * 10 Y anchaꞌl chukaꞌ nubij 
chupan re ruchꞌabal re Dios re tzꞌiban can:

Vo xa najoꞌ re acꞌaslen, y najoꞌ che yaquiꞌcot * yaꞌkꞌasaj re kꞌij,
man tacusaj re achiꞌ chin natzꞌuc tzij
y chukaꞌ man tabij itzel tak tzij.

 11 Man taban re itzel tak banabal,
xa ja re otz tak banabal jareꞌ re rucꞌamon che naban.
Tacanoj re utzulaj cꞌaslen ancheꞌ re avánma otz nunaꞌ,
y jareꞌ tatzekelbej.

 12 Roma re Ajaf can yeꞌruchajij re vinak re choj quicꞌaslen.
Y nucꞌaxaj * re qui-oración. *
Jacꞌa re yeꞌbano itzel tak banabal, man otz-ta yeꞌrutzꞌat.
Quireꞌ nubij chupan re ruchꞌabal re Dios re tzꞌiban can. 13 Man jun vinak 

xtibano itzel tak cosas chiva, vo xa yex ja re otz tak banabal yixtajin 
chubanic. * 14 Pero vo xa yex icꞌuan jun cꞌaslen choj y rutzij reꞌ nikꞌasaj 
tijoj-pokonal, jabal yixquiꞌcot * pan icꞌaslen. Y mareꞌ man tixibij-iviꞌ * 
chiquivach re yeꞌbano quireꞌ chiva, y chukaꞌ man tisatz icꞌoꞌx, 15 xa tiyaꞌ 
rukꞌij re Jesucristo pan ivánma roma ja rejaꞌ re Ivajaf, y teꞌka chiꞌcꞌoꞌx 
che ja rejaꞌ re Rajaf re ivánma. Y man jun bey tipokonaj nitzijoj vo xa 
cꞌo jun re nicꞌutun chiva re anchique roma iyaben-apo re rusujun re 
Dios chiva. Y xabanchique nicꞌutun chiva, can riqꞌuin ronojel ivánma * 
tibij cha. 16 Man jun bey tiban jun itzel banabal, chin man nikꞌaxo-ta 
ivánma roma reꞌ. Y xe-ta cꞌo jun vinak itzel nichꞌo chivij, che man otz-
ta re icꞌaslen roma iniman re Jesucristo, re vinak reꞌ xtiqꞌuex, roma re 
icꞌaslen can otz-va. * 17 Más-ta otz che nikꞌasaj tijoj-pokonal * roma re otz 
ibanabal, vo xa ja quireꞌ nrajoꞌ re Dios chin nikꞌasaj. Que chach nikꞌasaj 
tijoj-pokonal roma cꞌo itzel tak ibanabal niban.

18 Teꞌka chiꞌcꞌoꞌx che re Jesucristo chukaꞌ xukꞌasaj tijoj-pokonal astapaꞌ re 
rucꞌaslen rejaꞌ can choj-va. Rejaꞌ xcom koma yoj re man choj-ta kacꞌaslen. 

Rejaꞌ xaxe jun bey xcom roma re kamac, chin quireꞌ yojoc richin re Dios. * 
Rejaꞌ xcom, pero re ránma can cꞌas-va. * 19 Y re ránma rejaꞌ xapon quiqꞌuin 
re cánma re nicꞌaj chic re jeꞌtzꞌapin * y xboꞌrtzijoj re ruchꞌabal re Dios 
chique. 20 Y re jeꞌtzꞌapin, ja re man xquinimaj-ta rutzij re Dios ajuer can. 
Rejeꞌ xeꞌcꞌueꞌ pa ru-tiempo re Noé, * tak xban re namalaj barco. Re Dios 
xeꞌruyabej qꞌuiy tiempo, pero man jun re xtzolaj-ta-pa ránma. Y re xeꞌoc 
chupan re barco ja re vinak re xeꞌniman y man je qꞌuiy-ta, xaxe je vakxakiꞌ 
xeꞌcolotaj chach re yaꞌ, roma re barco xcꞌueꞌ pa rueꞌ re yaꞌ. 21 Y yoj tak 
yojban bautizar, re yaꞌ ndoc jun seña chin xojcolotaj chach re kamac. Re 
yaꞌ man nicꞌatzin-ta chin che nuchꞌaj-a re tzꞌil chin re ka-cuerpo. Re yaꞌ 
nucꞌut che yoj nakajoꞌ nakaban re otz y nakajoꞌ che chꞌajchꞌoj * re kánma 
chach re Dios. Y re kamac yeꞌel-a roma re Jesucristo xcom koma yoj y 
cꞌareꞌ xcꞌastaj * chic-pa. 22 Rejaꞌ xba chilaꞌ chicaj, y vocame cꞌo-apo pa 
rajquikꞌaꞌ re Dios. * Can pa rukꞌaꞌ cꞌa rejaꞌ jecꞌo-va re ángeles, y pa rukꞌaꞌ 
chukaꞌ rejaꞌ jecꞌo-va re autoridades y conojel re cꞌo qui-poder.

Re otz cꞌaslen chach re Dios

4  1 Tak re Jesucristo xcꞌueꞌ chach re ruchꞌulef, xukꞌasaj tijoj-pokonal. 
Y quireꞌ chukaꞌ yex man tipokonaj nikꞌasaj tijoj-pokonal. Roma vo 

xa nitaj pokan roma iniman re Jesucristo, can nikꞌalajin che iyiꞌon chic 
can re itzel tak banabal, * 2 chin quireꞌ jenipaꞌ chic tiempo re xquixcꞌase-a, 
ja-ta re nurayij re Dios re niban-a y mana-ta re nirayij yex. * 3 Man chic 
tiban banabal re yeꞌka chiquivach re vinak re man quitaman-ta rach 
re Dios. * Roma re tiempo tak yex xeꞌibanalaꞌ banabal qui tak reꞌ, can 
man xixqꞌuex-ta chubanic. Y can ronojel re xirayij xiban, can xiban-va. 
Xixkꞌabar, xeꞌbanalaꞌ namakꞌij re man jun rajkalen, ximolola-iviꞌ chin 
xixkꞌabar, xiyalaꞌ quikꞌij * imágenes re xa achiꞌaꞌ jeꞌbanayon-ka, y reꞌ man 
otz-ta chach re Dios. 4 Y mareꞌ re vinak re man quitaman-ta rach re Dios, 
can nisatz quicꞌoꞌx chivij tak yixquitzꞌat, roma yex man niban-ta chic re 
itzel tak banabal re cꞌa niquiban rejeꞌ. Y mareꞌ chukaꞌ re vinak camas 
yeꞌchꞌo chivij. * 5 Jacꞌa re vinak reꞌ tiene que xtiquijach cuenta chach re 
Dios, roma can jeꞌruyaben chin yeꞌruban juzgar * tak xtapon re ruqꞌuisibal 
kꞌij. Re Dios can xtuban-va juzgar pa quiveꞌ re vinak re je cꞌas, y pa quiveꞌ 
chukaꞌ re je quiminak chic-a. 6 Mareꞌ re utzulaj chꞌabal chin re Dios 
re nibex evangelio cha, can xtzijos-va chique re xeꞌcom-yan. * Astapaꞌ 
xeꞌban-a juzgar chach re ruchꞌulef anchaꞌl xtiquicꞌalvachij conojel vinak. 

Pero xtzijos re utzulaj chꞌabal chin re Dios chique, re nibex evangelio cha, 
chin quireꞌ xquivel-ta re cꞌaslen riqꞌuin re Dios.

7 Y can chaꞌnin chukaꞌ xtapon re ruqꞌuisibal * tak kꞌij chin re ruchꞌulef. 
Mareꞌ yex can tinaꞌ jabal re andex nibanalaꞌ y riqꞌuin ronojel ivánma 
tibanaꞌ orar nojel tiempo. 8 Y re otz chukaꞌ che niban yex, ja che camas 
tijo-iviꞌ. * Roma tak can najo-va jun vinak, chaꞌnin nacuy rumac. 9 Y tak 
napon jun iviqꞌuin nucꞌutuj ru-posada, riqꞌuin ronojel ivánma * tiyaꞌ ru-
posada, * y man titzijon re ivánma chij re niban. 10 Cada jun cꞌo jun samaj 
re nitiquir nuban, y reꞌ xa roma re utzil re pitinak riqꞌuin re Dios. Mareꞌ 
takacusaj re ruyiꞌom-pa re Dios chaka, * chin yeꞌkatoꞌ re hermanos. Kojoc 
utzulaj tak samajelaꞌ chin nakachajij re samaj re jeꞌruyiꞌom-pa chaka. 11 Y 
vo xa banom-pa chava roma re Dios chin che natzijoj re ruchꞌabal, man 
tamistaj che can ruchꞌabal-va rejaꞌ re natzijoj. * Vo xa jun chic-va che samaj 
ruyiꞌom-pa re Dios chava, man tamistaj che ja rejaꞌ yaꞌyom-pa avuchukꞌaꞌ 
chin yatiquir yasamaj. Y riqꞌuin reꞌ xtucꞌul-ta rukꞌij re Dios. * Y ronojel reꞌ 
yojtiquir nakaban roma re Jesucristo. Y can rucꞌamon che rejaꞌ xtucꞌul 
rukꞌij, roma can cꞌo-va rukꞌij y ru-poder re man jun bey xtiqꞌuis. Amén.

Ticochꞌoꞌ re tijoj-pokonal roma can iniman-va re Jesucristo
12 Hermanos re camas yixinjoꞌ, man tisatz icꞌoꞌx tak yixapon pa jun tijoj-

pokonal y ninaꞌ re rukꞌaxomal tak yixtojtobex. * Roma re tijoj-pokonal reꞌ 
riqꞌuin baꞌ riqꞌuin re Dios pitinak-va chin nikꞌalajin vo xa can katzij che 
ibanon confiar-iviꞌ riqꞌuin. Y man xe-ta cꞌa yex re yixcꞌalvachin quireꞌ. 13 Y 
tak yex yixapon pa jun tijoj-pokonal * anchaꞌl xukꞌasaj re Jesucristo, man 
quixbison, xa quixquiꞌcot. Y tak xtapon re kꞌij tak xtikꞌalajin che re Jesucristo 
can cꞌo-va rukꞌij, camas xtiquiꞌcot re ivánma. 14 Y xe-ta nibex itzel tak tzij 
chiva roma iniman re Jesucristo, cꞌo otz xtucꞌam-pa chiva, * roma iviqꞌuin yex 
cꞌo-va re Espíritu Santo chin re Dios. Y re Espíritu Santo cꞌo rukꞌij, y yex can 
niyaꞌ rukꞌij rejaꞌ. Y re yeꞌbin itzel tak tzij chiva yex, can chij chukaꞌ re Espíritu 
Santo niquibij-va. 15 Y cada jun chiva yex tuchajij-riꞌ chin man tiquimisan, 
man telakꞌ, y chukaꞌ man tunimila-riꞌ * ancheꞌ man rucꞌamon-ta. Y man tuban 
ronojel rach etzelal. Roma vo xa nukꞌasaj tijoj-pokonal roma nuban jun mac 
quireꞌ, man otz-ta. 16 Pero vo xa nutaj pokan roma runiman re Jesucristo, 
man tiqꞌuex. Xa tuyaꞌ rukꞌij re Dios roma can richin chic re Jesucristo. *

17 Roma yoj re yoj rajcꞌual chic re Dios, vocame xapon re tiempo che 
rejaꞌ nuban kabiyal. Y vo xa yoj re yoj rajcꞌual re Dios can cꞌo tijoj-pokonal 

nakakꞌasaj pa kacꞌaslen chach re ruchꞌulef, cꞌalapaꞌ re man niquinimaj-ta re 
nubij re utzulaj ruchꞌabal re Dios re nibex evangelio cha che man-ta xtika re 
tijoj-pokonal pa quiveꞌ. * 18 Y yoj re kaniman chic re Jesucristo, astapaꞌ can 
nakataj kakꞌij chin nakacꞌuaj jun cꞌaslen choj, y nojel tiempo camas tijoj-
pokonal nakavel. Pero can yojcolotaj. Jacꞌa re aj-maquiꞌ, re man quicꞌuan-ta 
jun utzulaj cꞌaslen chach re Dios, cama-va xqueꞌcolotaj-ta. Xa can xtika-va 
re namalaj castigo pa quiveꞌ. * 19 Y tak yoj nakataj pokan roma quireꞌ nrajoꞌ 
re Dios, man takamistaj nakaban re otz. Y takajacha-kiꞌ pa rukꞌaꞌ re Dios. 
Roma ja rejaꞌ re banayon kachin. Y rejaꞌ man jun bey xkojruya-ta can.

Re rucꞌamon che niban yex re iniman chic re Jesucristo

5  1 Vocame ninjoꞌ nimbij caꞌe-oxeꞌ tzij chique re achiꞌaꞌ re yeꞌcꞌuan 
ivichin. Y yen, jun chukaꞌ chique rejeꞌ. Xaxe yen can xintzꞌat * 

re Jesucristo tak xukꞌasaj tijoj-pokonal. * Pero tak xtapon re kꞌij tak 
xtikꞌalajin re rukꞌij re Jesucristo, konojel yoj xkojcꞌueꞌ riqꞌuin. 2 Yex 
achiꞌaꞌ re yixcꞌuan quichin re hermanos, can queꞌichajij. Roma rejeꞌ je 
richin chic re Dios, y ja re Dios re yaꞌyon re samaj reꞌ chiva. Queꞌichajij 
cꞌaꞌ, can anchaꞌl nuban jun ache re nichajin ovejas. * Can riqꞌuin ronojel 
ivánma tibanaꞌ re samaj. Y man tiban roma xaxe yixtakon-a. Y chukaꞌ 
man tiban xaxe roma yixtajon. * Xa queꞌichajij re hermanos riqꞌuin ronojel 
ivánma. 3 Pero man roma-ta che ja yex re yixchajin quichin, mareꞌ 
niban xabanchique nijoꞌ niban chique. * Xa can ticꞌuaj jun choj cꞌaslen 
chiquivach, chin quireꞌ rejeꞌ niquitamaj niquicꞌuaj chukaꞌ jun choj cꞌaslen. 
4 Y vo xa ja re otz re xtiban yex chiquivach y jabal yeꞌchajij xticꞌul jun 
premio anchaꞌl jun corona re man jun bey xtiqꞌuis. Y mareꞌ yex xticꞌul 
ikꞌij y reꞌ xticꞌul ja tak xteꞌcꞌulum-pa re Jesucristo, re namalaj Chajinel. *

5 Y chukaꞌ yex re yix cꞌajolaꞌ y yex re yix kꞌapojiꞌ, tinimaj quitzij re 
rejetaꞌk tak vinak y re hermanos re jeꞌacꞌayon ivichin. Y chiyixnojel 
tibanaꞌ respetar-iviꞌ. * Man tiban che cꞌo ikꞌij. Roma chupan re ruchꞌabal re 
Dios re tzꞌiban can, nubij:

Re Dios yeꞌrutzelaj y man nucꞌam-ta quivach re niquinaꞌ che cꞌo quikꞌij.
Jacꞌa re niquinaꞌ che manak quikꞌij, rejaꞌ nuyaꞌ re utzil pa quiveꞌ.

6 Mareꞌ can tinaꞌ che manak ikꞌij * chach re Dios, roma rejaꞌ cꞌo ru-poder, 
chin quireꞌ tak xtapon re kꞌij, rejaꞌ camas xtuyaꞌ ikꞌij. 7 Y ronojel re pena 
cꞌo iviqꞌuin * tiyaꞌ pa rukꞌaꞌ re Dios, roma rejaꞌ can yixruchajij-va.

8 Can tinaꞌ jabal re andex niban. Y can tichajij chukaꞌ re icꞌaslen. Roma 
re itzel re ka-enemigo, can nuyalaꞌ vuelta chakij, can anchaꞌl nuban jun 
león tak nichꞌumun rupan roma can nisiqꞌuin. Can ja quireꞌ nuban re 

itzel * chaka. 9 Mareꞌ man tiyaꞌ kꞌij che nichꞌacon chivij. Man quixtzak pa 
rukꞌaꞌ, y man tiyaꞌ can re Jesucristo. Roma itaman che man xe-ta yex re 
yixkꞌasan re tijoj-pokonal, * xa can quireꞌ chukaꞌ re nicꞌaj chic hermanos 
re quiquiran-quiꞌ chach re ruchꞌulef. 10 Y vovaꞌ chach re ruchꞌulef man 
qꞌuiy-ta tijoj-pokonal re xtikꞌasaj-a. Y tak ikꞌasan chic re tijoj-pokonal 
reꞌ, re Dios xtuchojmersaj re icꞌaslen. Xtuban chiva che man jun bey 
niyaꞌ can rejaꞌ. Xtuyaꞌ ivuchukꞌaꞌ, y chukaꞌ xtuban chiva che más niban 
confiar-iviꞌ riqꞌuin. Re Dios nuyaꞌ ronojel utzil * pa kaveꞌ. Y rejaꞌ can cꞌo-va 
rukꞌij. Rejaꞌ xojrayoj chin yojcꞌueꞌ riqꞌuin nojel tiempo y jabal xtakabanaꞌ 
riqꞌuin, roma jun kabanon riqꞌuin re Jesucristo. 11 Rejaꞌ cꞌo rukꞌij y cꞌo ru-
autoridad pa rueꞌ ronojel, y re autoridad reꞌ man jun bey xtiqꞌuis. * Amén.

Ja ruqꞌuisibal tak chꞌabal cha re carta reꞌ
12 Y yen can ntaman che re hermano Silvano * camas nisamaj y riqꞌuin 

ronojel ránma nuban rusamaj re Dios. Mareꞌ yen xincꞌutuj utzil cha rejaꞌ, roma 
re carta re nintzꞌibaj-a chiva, * chin nimbij-a che can katzij-va re utzil cꞌo riqꞌuin 
re Dios re anchok riqꞌuin ibanon-va confiar-iviꞌ. Y mareꞌ man jun bey tiyaꞌ can.

13 Y vocame re yixcꞌo chireꞌ ticꞌuluꞌ re ruxnokil-ivach re niquitak-a 
re hermanos re jecꞌo vovaꞌ chupan re tenemit nibex Babilonia cha, * 
hermanos re can jeꞌchaꞌon-va roma re Dios, can anchaꞌl xixruchaꞌ yex re 
yixcꞌo chireꞌ. Chukaꞌ ticꞌuluꞌ re ruxnokil-ivach re nutak-a re jun anchaꞌl 
nucꞌajol rubiniꞌan Marcos. * 14 Tiyalaꞌ ruxnokil-ivach chivach-ka yex y 
tikꞌetela-iviꞌ, chin quireꞌ nikꞌalajin che camas nijo-iviꞌ.

Y chiyixnojel * re yixcꞌo chireꞌ, re ivánma can-ta otz nunaꞌ roma can yix 
richin chic re Jesucristo. Amén. 

Re nabey tak tzij chin re carta reꞌ

1  1 Yen Simón Pedro, jun rusamajel re Jesucristo, y chukaꞌ yin jun ru-
apóstol rejaꞌ. Ticꞌuluꞌ cꞌa re carta reꞌ re can ivichin-va yex ntzꞌiban-a, 

roma can junan kaniman * y kayiꞌon kánma cha re Jesucristo. Quireꞌ 
kabanon roma re Dios xuban cha re Jesucristo re manak rumac, y xcom 
koma yoj re yoj aj-maquiꞌ chin yojrucol chach re kamac. 2 Can-ta qꞌuiy 
utzil * xticꞌul chiyixnojel riqꞌuin re Dios y re Kajaf Jesucristo. Y chukaꞌ re 
ivánma can-ta otz nunaꞌ roma itaman rach re Dios y re Kajaf Jesús.

Re quicꞌaslen re quiniman chic re Jesucristo
3 Y ja re poder re cꞌo riqꞌuin re Dios jareꞌ re yaꞌyom-pa chaka ronojel re 

nicꞌatzin chin nijalataj re kacꞌaslen. * Y chin chukaꞌ nakacꞌuaj jun cꞌaslen otz 
chach rejaꞌ, ruyiꞌom-pa re nicꞌatzin chaka, roma kataman chic rach re xvayon 
kachin. Y rejaꞌ xojrayoj riqꞌuin re namalaj rukꞌij y riqꞌuin re ru-poder. 4 Rejaꞌ 
xusuj ronojel reꞌ chaka, y reꞌ camas nem y camas rajkalen. Roma yojcolotaj-pa 
chach re itzel tak rayibal re jecꞌo vovaꞌ chach re ruchꞌulef, roma chireꞌ nipo-va 
re etzelal. Rejaꞌ can nujal re kacꞌaslen * chin yojoc anchaꞌl rejaꞌ. 5 Mareꞌ tak yex 
re iniman * chic re Jesucristo, otz che nikꞌalajin re ru-poder re Dios pan icꞌaslen. 
Y tak xkꞌalajin-yan re ru-poder re Dios pan icꞌaslen, otz che nitamaj * más chij 
re jeꞌtzꞌiban can chupan re ruchꞌabal re Dios. 6 Y tak itaman chic re tzꞌiban can 
chupan re ruchꞌabal re Dios, nicꞌatzin chukaꞌ che man tiyaꞌ kꞌij cha re mac. * Y tak 
xixtiquir-yan che man niya-ta kꞌij cha re mac, can rucꞌamon che yixcochꞌon. * Y 
tak xixcochꞌon-yan, can rucꞌamon che nicꞌuaj jun cꞌaslen anchaꞌl nrajoꞌ re Dios. * 
7 Y tak icꞌuan chic re cꞌaslen anchaꞌl nrajoꞌ re Dios, rucꞌamon chukaꞌ che yeꞌjoꞌ re 
hermanos. Y tak yeꞌjoꞌ chic re hermanos, otz chukaꞌ che yeꞌjoꞌ * conojel vinak.

Re rucaꞌn carta re xutzꞌibaj 
can re apóstol San Pedro

8 Y vo xa yex cꞌo ronojel reꞌ iviqꞌuin, can nitamaj más rach re Kajaf 
Jesucristo. Y re icꞌaslen xtivachin y cꞌo rajkalen. 9 Pero vo xa cꞌo jun manak 
ronojel re otz tak banabal reꞌ riqꞌuin, rumistan chic che rejaꞌ jeꞌchꞌajon * 
chic-a re rumac. Xa ndoc jun vinak anchaꞌl moy, o ndoc jun vinak re man 
can-ta naj nitzuꞌun. 10 Y mareꞌ, hermanos re xixvayox * y xixchaꞌ roma re 
Dios, can titijaꞌ ikꞌij che quixcꞌueꞌ riqꞌuin rejaꞌ. Y can nojel tiempo tibanaꞌ 
ronojel reꞌ, chin quireꞌ man yixtzak-ta. 11 Vo xa quireꞌ niban, can xquixcꞌul 
chilaꞌ chicaj riqꞌuin re Kajaf Jesucristo re nicola kachin chach re kamac, y 
ja rejaꞌ re nibano gobernar * chin ronojel tiempo.

12 Mareꞌ yen man jun bey xquintane-ta chubixic chiva, astapaꞌ yex can 
itaman y chukaꞌ can ibanon-va confiar-iviꞌ * riqꞌuin re katzij chꞌabal cꞌo 
iviqꞌuin. 13 Chinoch yen, camas rucꞌamon che yiximpaxabaj can, roma 
cꞌa cꞌo caꞌe-oxeꞌ kꞌij nucꞌaslen. 14 Y yen can ntaman chic che xaxe chic 
caꞌe-oxeꞌ kꞌij nucꞌaslen cꞌo, * roma quireꞌ sekresan * chinoch roma re Kajaf 
Jesucristo. 15 Pero yen can nintaj nukꞌij chin nimban can re jun carta reꞌ, 
chin quireꞌ astapaꞌ yin quiminak chic, yex can xteꞌka chiꞌcꞌoꞌx ronojel re 
jeꞌmbin can chiva chupan re jun carta reꞌ.

Re xeꞌtzꞌeto re ru-poder re Jesucristo
16 Tak yoj xkatzijoj chiva che re Kajaf Jesucristo cꞌo ru-poder, man 

xkatzꞌuc-ta-ka. Y chukaꞌ xkabij chiva che re Jesucristo xtipa chic jun bey, 
reꞌ man jeꞌkatzꞌucun-ta-ka. Roma yen y re nicꞌaj chic vichibil, can xkatzꞌat 
che re Jesucristo camas nem y camas ru-poder. * 17 Y xkatzꞌat tak xyaꞌ rukꞌij 
roma re Dios, re Rutotaꞌ. Y xkacꞌaxaj chukaꞌ re xbex cha roma re namalaj 
Dios re cꞌo rukꞌij, re Dios xubij: Jareꞌ re Nucꞌajol, y yen camas ninjoꞌ * y 
yinquiꞌcot riqꞌuin, xchaꞌ. 18 Yoj can man jeꞌkatzꞌucun-ta-ka re xkabilaꞌ chiva. 
Xa can xkatzꞌat-va ronojel. Can xkacꞌaxaj * tak re Dios xchꞌo-pa chilaꞌ chicaj, 
xkacꞌaxaj tak xojcꞌueꞌ riqꞌuin re Jesucristo chireꞌ pa rueꞌ re lokꞌolaj loma.

19 Y reꞌ más nuban chaka che can katzij-va re tzꞌiban can chupan re 
ruchꞌabal re Dios, y nubij che can qꞌuiy cosas re xqueꞌbanataj. Y camas 
rucꞌamon che nakayaꞌ pa cuenta re ruchꞌabal re Dios, roma chach re 
ruchꞌulef cꞌo jun kꞌokoꞌm. Pero re ruchꞌabal re Dios can anchaꞌl jun 
kꞌakꞌ re nisekresan. * Y can takayaꞌ pa cuenta re ruchꞌabal re Dios. Roma 
xteꞌka re kꞌij che re jun anchaꞌl nema-chꞌumil ndoc pa tak kánma, y can 
nusekresaj chukaꞌ re kánma. 20 Y yex tiene que nitamaj nabey che man 
jun vinak nitiquir nibin * andex nubij re ruchꞌabal re Dios, vo xa mana-ta 
re Espíritu Santo nitaꞌo richin. Roma chupan re chꞌabal reꞌ jeꞌtzꞌiban-va 

can re xqueꞌbanataj. 21 Y can jacꞌa re Espíritu Santo re xbin * chique re 
rusamajelaꞌ re Dios re xeꞌcueꞌ ajuer can, tak xquibij re xqueꞌbanataj. Rejeꞌ 
can jeꞌchaꞌon roma re Dios y man quion-ta rejeꞌ xeꞌtzꞌucu-ka re xquibij.

Re vinak re mana-ta re niquicꞌut

2  1 Re ajuer can, jecꞌo achiꞌaꞌ xeꞌcꞌueꞌ chiquicojol re nuvinak israelitas 
re nibex profetas chique, xquibij che jeꞌtakom-pa roma re Dios 

chin niquitzijoj re ruchꞌabal re Dios, pero man quire-ta. Y quireꞌ chukaꞌ 
chiꞌicojol yex vocame. Jecꞌo vinak xqueꞌbecꞌulum-pa, * y xtiquibij che ja 
re ruchꞌabal re Dios niquicꞌut, y xa man katzij-ta. Roma xa quinaꞌoj rejeꞌ 
re yeꞌquibilaꞌ y man jun nenaben tak yeꞌquibila-apo chiꞌicojol. Y re vinak 
reꞌ hasta man xtiquinimaj-ta che re Ajaf xcom chin xutoj quimac. Xa 
ja rejeꞌ mismo re yeꞌyiꞌo tijoj-pokonal pa quiveꞌ. Man xtiquinabej-ta tak 
xtipa pa quiveꞌ. Cꞌaja tak xtiquinaꞌ xa pa kꞌakꞌ chic jecꞌo-va. Y chukaꞌ re 
yeꞌtzekelben quichin cꞌa chireꞌ xqueꞌbeka-va. 2 Y je qꞌuiy re xqueꞌtzekelben 
quichin roma re cꞌaslen quicꞌuan, astapaꞌ re jun cꞌaslen reꞌ xa man utzulaj 
cꞌaslen-ta. Y mareꞌ quitzij rejeꞌ tak xtiyokꞌ * re katzij bey y re utzulaj 
chꞌabal richin re Dios, roma jecꞌo-apo iviqꞌuin. 3 Y re vinak reꞌ roma 
camas niquirayij re mero, xtiquibij che can chin-va re Dios re enseñanza 
niquiyaꞌ, y man quire-ta. Xaxe chin niquilisaj mero chiꞌikꞌaꞌ. * Y re vinak 
yeꞌbano quireꞌ can xqueꞌqꞌuis, roma can ajuer rubin can re Dios che xtuyaꞌ 
castigo pa quiveꞌ. Y re castigo reꞌ can xtipo-va chiquij.

4 Roma re Dios, pero ni xe-ta re ángeles * man xeꞌrucuy-ta tak xeꞌmacun. Xa 
xeꞌruchꞌakij chupan re lugar chin tijoj-pokonal. Xeꞌruchꞌakij chupan re lugar 
chin kꞌokoꞌm. * Chireꞌ jeꞌyiꞌon-va, quiyaben re kꞌij tak xtiban juzgar pa quiveꞌ. 5 Y 
chukaꞌ re Dios man xeꞌrucuy-ta chic re vinak re xeꞌmacun ajuer can. Xa xuban 
che xpa jun job pa quiveꞌ re can manak tzꞌetal-va, re nibex diluvio cha. Roma 
re quicꞌaslen re vinak reꞌ man choj-ta chach re Dios. Pero xeꞌrucol re Noé * y 
je vukuꞌ chic vinak más. Y ja re Noé re xsekresan chique re vinak re andex 
rubanic nicꞌuax jun cꞌaslen choj chach re Dios. 6 Y re Dios can man xucuy-ta chic 
chukaꞌ quimac re jecꞌo pa tenemit Sodoma y Gomorra. Xa xubij che queꞌqꞌuis, 
y can quire-va xbanataj. Rejaꞌ xeꞌruqꞌuis re tenemit reꞌ riqꞌuin kꞌakꞌ, * y can xe 
chic quichajil xcꞌueꞌ can. Chin quireꞌ tiquitamaj re vinak re yeꞌcꞌueꞌ can, che vo 
xa man choj-ta quicꞌaslen xtiquicꞌuaj chach re Dios, xtika chukaꞌ jun namalaj 
castigo pa quiveꞌ rejeꞌ. 7 Re Dios can xeꞌruqꞌuis-va re caꞌeꞌ tenemit xquibiniꞌaj 
Sodoma y Gomorra. Pero xucol-pa * chach re castigo reꞌ re jun ache choj 
rucꞌaslen re xubiniꞌaj Lot. Re Lot can ju-va xunaꞌ ránma roma xeꞌrutzꞌat re nicꞌaj 
chic vinak che xquicꞌuaj jun itzel cꞌaslen. 8 Y re jun ache choj rucꞌaslen reꞌ xcꞌueꞌ 

chiquicojol re vinak reꞌ. Y roma kꞌij-kꞌij xucꞌaxaj y xutzꞌat re etzelal xeꞌquibanalaꞌ 
re vinak, rejaꞌ camas xkꞌaxo * re ránma roma reꞌ. 9 Re Ajaf can rutaman yeꞌrucol 
re jeꞌacꞌayon jun cꞌaslen anchaꞌl nrajoꞌ rejaꞌ. Tak can jecꞌo pa jun tijoj-pokonal 
chin yeꞌtojtobex, rejaꞌ yeꞌrucol. * Jacꞌa re vinak re man quicꞌuan-ta jun cꞌaslen 
choj, re Ajaf xa cꞌaja tak xtapon re kꞌij jareꞌ tak xtuban juzgar pa quiveꞌ.

10 Y reꞌ can nucꞌut-va che re vinak yeꞌbano itzel tak rayibal * re nika 
chiquivach rejeꞌ, xa can cꞌaja tak xtapon re kꞌij jareꞌ tak xtiban juzgar pa 
quiveꞌ roma re Dios, roma xabanchique autoridades yeꞌquitzelaj. Man 
yeꞌqꞌuex-ta y chukaꞌ man niquixibij-ta-quiꞌ chin niquiban xabanchique 
cosa. Rejeꞌ can man jun quikꞌij chukaꞌ niquiban chique conojel vinak. Man 
niquixibij-ta-quiꞌ chin niquibij itzel tak tzij chiquij re camas quikꞌij. 11 Jacꞌa 
re ángeles astapaꞌ camas qui-poder y qꞌuiy cosas yeꞌtiquir niquiban, pero 
man jun bey niquicꞌutuj-ta jun castigo cha re Dios * chiquij re cꞌo itzel tak 
banabal yeꞌquiban. Rejeꞌ neꞌquibij cha re Ajaf re andex yeꞌquibanalaꞌ, pero 
man niquicusaj-ta itzel tak tzij tak neꞌquibij cha re Ajaf.

12 Pero re vinak re man niquixibij-ta-quiꞌ yeꞌchꞌo chiquij re camas 
quikꞌij, can anchaꞌl je chicop * roma man niquinojij-ta baꞌ. Y astapaꞌ jun 
cosa re man jun bey kꞌaxnak pa quiveꞌ, itzel yeꞌchꞌo chij. Y riqꞌuin re itzel 
tak banabal quireꞌ, niquivayoj castigo pa quiveꞌ y cꞌa chupan re castigo 
reꞌ xqueꞌbeka-va. Anchaꞌl niquicꞌalvachij re chicop tak yeꞌbetzꞌam-pa 
chin yeꞌquimisas. * Y yoj nakabij che otz rubanic chique. 13 Y re vinak 
reꞌ xtiquicꞌul rajal * re quibanabal. Jacꞌa vinak reꞌ re yeꞌbano che can 
che pakꞌij che chakꞌaꞌ jecꞌo chupan re etzelal, y can jabal niquinaꞌ tak 
niquiban quireꞌ. Re vinak reꞌ can je anchaꞌl tzꞌil re cꞌo chij jun tziak, y can 
je yiꞌoy qꞌuex. Y can iviqꞌuin chukaꞌ xtiquimol-va-quiꞌ y xqueꞌvaꞌ iviqꞌuin, 
xaxe chin yixquikꞌol. Y jabal niquinaꞌ tak quireꞌ niquiban.

14 Y xabanchique ixok niquitzꞌat, can jareꞌ niquijoꞌ yeꞌcꞌueꞌ riqꞌuin. Man 
yeꞌtiquir-ta niquiyaꞌ can rubanic re mac. Niquiban chukaꞌ chique re can 
cꞌamaje-na kas tiquiban confiar-quiꞌ riqꞌuin re Dios che yeꞌmacun. Jabal 
quitaman ronojel rach kꞌaloj, chin niquimol qꞌuiy mero. Rejeꞌ can xtika-va re 
castigo pa quiveꞌ. 15 Y can quiyiꞌon chic can re cꞌaslen choj. Can jeꞌsatzanak-
va. Y can quicꞌuan re cꞌaslen re xucꞌuaj re jun ache profeta re xcꞌueꞌ ajuer can 
xubiniꞌaj Balaam, * rucꞌajol re ache xubiniꞌaj Beor. Re Balaam can nurayij re 
mero, astapaꞌ can riqꞌuin itzel tak banabal nuchꞌac-va. 16 Y roma re etzelal 
nrajoꞌ nuban re Balaam, xbex cha che man otz-ta re nunojij. Y can ja re 
ruquiej re xchꞌo-pa cha. * Y astapaꞌ jun quiej man nitiquir-ta nichꞌo, re ruquiej 
re Balaam xchꞌo-pa cha anchaꞌl nichꞌo jun vinak, chin che man chic xuya-ta 
kꞌij cha che noꞌrbanaꞌ re itzel tak banabal re runojin che nuban.

17 Y re vinak re jeꞌsatzanak, can je anchaꞌl alaxbal-yaꞌ re je chakeꞌj chic. 
Chukaꞌ can je anchaꞌl nube * re jeꞌrucꞌamom-pa cakꞌikꞌ. Re vinak reꞌ can 
jeꞌyaben-va roma re lugar can xak y camas kꞌokoꞌm * chin tijoj-pokonal. Y 
chin nojel tiempo xqueꞌba chireꞌ. 18 Y can niquibananej che cꞌo qꞌuiy naꞌoj 
quiqꞌuin, pero rion tzij re man jun quijkalen yeꞌquibilaꞌ. Y chin yeꞌquikꞌol re 
xa cꞌa baꞌ queꞌcolotaj-pa chiquicojol re jeꞌacꞌayon itzel tak cꞌaslen, * niquibilaꞌ 
chique che otz yeꞌquibanalaꞌ re itzel tak rayibal. 19 Niquisujlaꞌ chique che 
vo xa yeꞌquitzekelbej, can yeꞌoc-va libre, * pero ni xe-ta rejeꞌ mismo man je 
libre-ta. Roma astapaꞌ niquisuj chique re nicꞌaj chic che yeꞌoc libre, rejeꞌ 
xa man je libre-ta, roma xa jeꞌkejnak pa rukꞌaꞌ re etzelal. * Y kataman jabal 
che re jeꞌchꞌacatajnak xa can jeꞌkejnak pa quikꞌaꞌ re chꞌacayon quichin. 20 Y 
xabanchique vinak rutaman chic rach re Kajaf Jesucristo re nicola kachin 
chach re kamac, rejaꞌ can colotajnak chic chach re etzelal chin re ruchꞌulef. 
Y vo xa nunem chic-riꞌ jun bey chupan re cꞌaslen re ancheꞌ elinak-va-pa, 
nika chic jun bey pa rukꞌaꞌ re etzelal. Y mareꞌ re rucꞌaslen re vinak reꞌ, más 
cꞌayef * xtuban que chach re xuban tak cꞌamaje-na tunimaj re Jesucristo 
cheꞌ. 21 Roma más-ta otz che man-ta jun bey xutamaj re andex rubanic 
jun cꞌaslen choj chach re Dios. * Roma xa yeꞌruyaꞌ chic can re lokꞌolaj tak 
mandamientos re xeꞌruyaꞌ re Dios cha. 22 Y vovaꞌ can katzij-va che nibanataj 
anchaꞌl nubij jun tzij: Re tzꞌeꞌ noꞌrtijaꞌ chic-pa re xuxa-yan can. * Y vovaꞌ can 
nibanataj chukaꞌ anchaꞌl nubij jun chic tzij: Re ak astapaꞌ jabal atinisan 
chic-a, noꞌrquichaꞌ chic-pa-riꞌ jun bey pa chꞌabak.

Tak xtipa re Ajaf

3  1 Jareꞌ re rucaꞌn carta re nintak-a chiva yex hermanos re camas 
yixinjoꞌ, yex re can nirayij-va niban re nrajoꞌ re Dios. Y chupan 

re nabey carta can ximban chiva che quixnojin jabal, * y quireꞌ chukaꞌ 
nimban chiva chupan re rucaꞌn carta reꞌ. 2 Can teꞌka chiꞌcꞌoꞌx jabal re 
quibin can re rusamajelaꞌ re Dios re xeꞌcꞌueꞌ ajuer can, re xbex profetas 
chique. Man timistaj * re quibin can rejeꞌ chij re xtibanataj. Y chukaꞌ man 
queꞌmistaj re mandamientos re xkacꞌut yoj chivach, y reꞌ jeꞌyiꞌon can pa 
kakꞌaꞌ yoj re yoj apóstoles roma re Kajaf re nicola kachin chach re kamac.

3 Y re nabey ninjoꞌ ninataj chiva vocame ja re nichꞌo chiquij re vinak 
re xqueꞌpa chupan re ruqꞌuisibal tak kꞌij, re xa can xe re niquirayij rejeꞌ re 
niquiban. * Vinak re xa can xtiquitzꞌabej re nubij re ruchꞌabal re Dios. 4 Re vinak 
reꞌ xtiquibilaꞌ: Vo xa can rubin can re Jesucristo che nipa, ¿ancheꞌ cꞌa cꞌo-va 
jun señal che can nipo-va? * Roma desde que tak je quiminak-a re kate-kartaꞌ 

can man jun cosa re jalatajnak-ta chach re ruchꞌulef. Can anchaꞌl tak xban re 
ruchꞌulef, can cꞌa quireꞌ rubanon vocame, xqueꞌchaꞌ. 5 Re vinak reꞌ can niquiban 
anchaꞌl xa man quitaman-ta re xuban re Dios ajuer can. Nabey re Dios can xubij-
va che ticꞌueꞌ re rocaj, * y xubij chukaꞌ che tikꞌalajim-pa re ruchꞌulef * pa yaꞌ. Y reꞌ 
can nucꞌut-va chakavach che re ruchꞌulef pa yaꞌ cꞌo-va. 6 Pero jun kꞌij re yaꞌ reꞌ 
xqꞌuiy roma re jun namalaj job xuban re nibex diluvio cha, y re vinak re jecꞌo 
chach re ruchꞌulef re man xquinimaj-ta re Dios, xeꞌqꞌuis roma re yaꞌ. * 7 Y re Dios 
can rubin che re ruchꞌulef y re rocaj re yeꞌkatzꞌat vocame, can xqueꞌqꞌuis chupan 
re kꞌij tak re Dios xtubij che tika re kꞌakꞌ pa quiveꞌ. * Y reꞌ jecꞌo can chin re kꞌij tak 
rejaꞌ xtuban juzgar pa quiveꞌ re vinak re man otz-ta quicꞌaslen chach rejaꞌ.

8 Pero yex hermanos re camas yixinjoꞌ, nimbij chiva che man timistaj 
che riqꞌuin re Dios, jun kꞌij anchaꞌl jun mil junaꞌ y jun mil junaꞌ anchaꞌl 
jun kꞌij. * 9 Re Ajaf xa nipa-yan. Y man rumistan-ta, anchaꞌl niquinojij re 
nicꞌaj chic vinak, che camas qꞌuiy tiempo tibo-va y manak rutzijol che 
nipa, man quire-ta. Rejaꞌ camas nicochꞌon ránma kaqꞌuin, y man nrajo-ta 
che cꞌo-ta jun nicom chupan re rumac. * Y mareꞌ can cꞌa ruyiꞌon kꞌij chaka 
chin nitzolaj-pa kánma riqꞌuin re Dios.

10 Y re Ajaf can xtipo-va chupan re kꞌij re rubin can. Y anchaꞌl nuban jun 
elekꞌom tak ndoc pa jun jay, * man jun atamayon jampaꞌ neꞌka. Can quireꞌ 
chukaꞌ tak xtipa re kꞌij chin re Ajaf. Y re rocaj can xtijulu y can xtipokꞌolaj 
tak xtiqꞌuis. Re jeꞌcusan chin jeꞌbanalon ronojel cosas can xqueꞌjeno pa kꞌakꞌ 
y xqueꞌqꞌuis. Re ruchꞌulef reꞌ y ronojel re jecꞌo chach, xqueꞌcꞌat * chukaꞌ.

11 Can xtiparox ronojel reꞌ, y mareꞌ yex camas nicꞌatzin che nicꞌuaj jun 
cꞌaslen chꞌajchꞌoj, * jun cꞌaslen re nika chach re Dios. 12 Can-ta niyabej-
apo re kꞌij chin re Dios, y can-ta nirayij che napon-yan-ta re kꞌij reꞌ. 
Tak re rocaj xtijulu pa kꞌakꞌ y xtiqꞌuis. * Y re jeꞌcusan chin jeꞌbanalon 
ronojel cosas, can xqueꞌyiꞌar * pa rurep re kꞌakꞌ. 13 Jacꞌa yoj re kaniman re 
Jesucristo, ja re cꞌacꞌa rocaj y re cꞌacꞌa ruchꞌulef re kayaben, * roma jareꞌ re 
rusujun can re Dios. Y chireꞌ man jun etzelal cꞌo y ronojel otz.

14 Mareꞌ hermanos re iyaben ronojel reꞌ, can titijaꞌ ikꞌij che manak-ta tzꞌil 
cꞌo pa tak ivánma, y chukaꞌ manak-ta imac yixeꞌruvila-ka re Ajaf. * Y chukaꞌ re 
ivánma can-ta otz nunaꞌ roma iniman chic rejaꞌ. 15 Y teꞌka chiꞌcꞌoꞌx che re Kajaf 
cꞌamaje-na tipa, roma rejaꞌ camas nicochꞌon ránma * kaqꞌuin y mareꞌ ruyiꞌon 
kꞌij chique conojel che yeꞌcolotaj-ta chach re quimac. Y can quireꞌ chukaꞌ 
rutzꞌiban-a re hermano Pablo chiva, can anchaꞌl re naꞌoj xuyaꞌ re Dios cha 
rejaꞌ y yoj camas nakajoꞌ re Pablo. 16 Y chupan ronojel re ru-cartas rejaꞌ cꞌo tzij 

* 3.17 Mt. 7:15; 16:6, 11; Fil. 3:2; Col. 2:8; 2 Ti. 4:15. * 3.18 Ef. 4:15; 1 P. 2:2. 
* 3.18 Ro. 11:36. 

quireꞌ yeꞌrubij y cꞌayef chin che yeꞌkꞌax pa kaveꞌ. Y mareꞌ jecꞌo vinak re mana-
ta rubixic niquiban, roma ja quireꞌ niquijoꞌ niquiban. Rejeꞌ manak can-ta naꞌoj 
quiqꞌuin y chukaꞌ man can-ta quibanon confiar-quiꞌ riqꞌuin re Dios. Y mareꞌ re 
Dios can xtuyaꞌ re castigo pa quiveꞌ, roma can quireꞌ chukaꞌ niquiban riqꞌuin 
re nicꞌaj chic tzij re jecꞌo chupan re ruchꞌabal re Dios re tzꞌiban can.

17 Mareꞌ nimbij chiva yex hermanos re camas yixinjoꞌ: Can tichajij re icꞌaslen 
roma itaman chic che xqueꞌpa vinak re xqueꞌkꞌolo ivichin. Can tichajij * re icꞌaslen 
chin man quixkꞌolotaj pa quikꞌaꞌ re vinak re quicꞌuan jun itzel cꞌaslen. Chin quireꞌ 
yex re can ibanon confiar-iviꞌ riqꞌuin re Dios man xqueꞌtiquir-ta chivij. 18 Pa 
ruqꞌuixel che xqueꞌtiquir-ta chivij, xa can titamaj más chij re Kajaf Jesucristo re 
nicola kachin chach re kamac. Y can-ta xtiqꞌuiy * más pa tak kánma re utzil re 
kacꞌulun riqꞌuin rejaꞌ. Y rejaꞌ xtucꞌul-ta rukꞌij * vocame y nojel tiempo. Amén. 

Ja re Jesucristo re niyiꞌo cꞌaslen

1  1 Nintzꞌibaj-a chiva chij re Jun re can cꞌo-va. * Re Jun re can cꞌo-
va tak cꞌamaje-na ticꞌueꞌ re ruchꞌulef. Pero yoj can xkacꞌaxaj re 

ruchꞌabal. Y can xkatzꞌat * chukaꞌ, roma xkatzuꞌ riqꞌuin re kanakꞌavach, y 
can xkatzꞌam riqꞌuin kakꞌaꞌ. Y reꞌ ja re Jesucristo re nibex Chꞌabal * cha re 
niyiꞌo cꞌaslen. 2 Re niyiꞌo cꞌaslen * xcꞌueꞌ vovaꞌ chuchꞌulef, y yoj xkatzꞌat. Y 
mareꞌ nakatzijoj chiva re xkatzꞌat. * Nakatzijoj chiva re Jun re can cꞌo-va * 
riqꞌuin re Kartaꞌ Dios, y xpa vovaꞌ chuchꞌulef y xcꞌueꞌ chakacojol. 3 Yoj can 
nakatzijoj chiva re xkatzꞌat y re xkacꞌaxaj, chin che quixoc anchaꞌl yoj, 
roma yoj junan kavach * riqꞌuin re Kartaꞌ Dios y riqꞌuin re Jesucristo re 
Rucꞌajol. 4 Y nakatzꞌibaj-a ronojel reꞌ chiva roma can nakajo-va che can-ta 
jabal yixquiꞌcot pa tak ivánma. *

Ja re Dios re sakil
5 Y vocame nakatzijoj chiva re xubij can re Jesucristo chaka yoj, che 

re Dios jareꞌ re sakil, * y man jun kꞌokoꞌm cꞌo riqꞌuin. 6 Y vo xa nakabij 
che junan chic kavach riqꞌuin re Dios, y xa kacꞌuan jun cꞌaslen chin re 
kꞌokoꞌm, * man katzij-ta * nakabij che junan kavach riqꞌuin re Dios, roma 
xa mana-ta reꞌ re yojtajin chubanic. 7 Re Dios can cꞌo-va pa sakil, y vo xa 
yoj chupan re kacꞌaslen yojbiyin pa sakil, can junan kavach quiqꞌuin re 
quiniman chic re Jesucristo re Rucꞌajol re Dios. Y chukaꞌ re ruqꞌuiqꞌuel * re 
Jesucristo nulisaj ronojel re kamac.

8 Y vo xa nakabij che man jun kamac, * kayon yoj nakakꞌol-kiꞌ. Roma re 
nakabij man katzij-ta. 9 Y vo xa nakasekresaj re kamac * chin che yojcuy, 
re Dios can nucuy-va re kamac y nuchꞌojersaj re kánma y nulisaj ronojel 

Re nabey carta re xutzꞌibaj 
can re apóstol San Juan

 

 

* 1.1 Mi. 5:2; Jn. 1:1. * 1.1 Lc. 24:39; 2 P. 1:16. * 1.1 Ap. 19:13. * 1.2 Jn. 1:4. 
* 1.2 Jn. 21:24. * 1.2 Jn. 1:1, 2. * 1.3 Jn. 17:21. * 1.4 Jn. 15:11. 
* 1.5 Jn. 1:9; 8:12; 9:5; 12:35. * 1.6 Jn. 12:35. * 1.6 1 Jn. 2:4, 11. 

* 1.10 1 Jn. 5:10. * 2.1 Ro. 8:34; 1 Ti. 2:5; He. 7:25. * 2.2 Jn. 1:29; Ro. 3:25; 1 Jn. 4:10. 
* 2.2 Jn. 4:42; 1 Jn. 4:14. * 2.3 Jn. 14:15. * 2.4 1 Jn. 1:6. * 2.5 1 Jn. 4:13. 
* 2.6 Mt. 11:29. * 2.7 1 Jn. 3:11; 2 Jn. 5. * 2.8 Jn. 13:34. 
* 2.8 Jn. 1:9; 8:12; 12:35; Ro. 13:12; Ef. 5:8; 1 Ts. 5:5. * 2.10 2 P. 1:10. * 2.11 Jn. 12:25. 
* 2.12 Lc. 24:47. 

re kabanabal re man otz-ta jeꞌkabanalon. Roma rejaꞌ camas otz y can 
choj-va y man nujal-ta re ruchꞌabal. 10 Y jacꞌa vo xa nakabij che man 
jun mac nakaban, can nakaban che man katzij-ta nubij re Dios, * y re 
ruchꞌabal man cꞌo-ta pa tak kánma.

Xa roma re Jesucristo tak nicuyutaj kamac

2  1 Yex re can yix anchaꞌl chꞌutak vajcꞌual, nintzꞌibaj-yan-a ronojel reꞌ 
chiva chin quireꞌ man quixmacun. Pero vo xa cꞌo jun chiva yex re 

xtimacun, titamaj che cꞌo Jun * re nichꞌo chakij cha re Kartaꞌ Dios chin 
ticuy rumac. Y reꞌ ja re Jesucristo re camas otz y can choj-va. 2 Ja rejaꞌ re 
xcom koma yoj chin che nicuyutaj kamac, * y man xe-ta roma re kamac 
yoj. Rejaꞌ xcom chukaꞌ coma conojel * vinak re jecꞌo chach re ruchꞌulef.

3 Y vo xa yoj nakaban * re nubij re ru-mandamiento re Dios, can kꞌalaj che 
kataman chic rach rejaꞌ. 4 Pero vo xa cꞌo jun xtibin: Yen ntaman rach re Dios, y 
xa man nuban-ta re nubij re ru-mandamiento re Dios, man katzij-ta * nubij che 
rutaman rach re Dios. Re katzij chꞌabal man cꞌo-ta pa ránma re vinak reꞌ. 5 Pero 
vo xa nakaban re nubij re Dios, katzij che can nakajo-va rejaꞌ. Y mareꞌ kataman 
che xa jun kabanon riqꞌuin rejaꞌ. * 6 Y vo xa nakabij che xa jun kabanon riqꞌuin 
re Dios, takacꞌuaj cꞌa jun cꞌaslen anchaꞌl re cꞌaslen xucꞌuaj re Jesucristo. *

Re cꞌacꞌa mandamiento
7 Hermanos, yex re camas yixinjoꞌ, re mandamiento re nintzꞌibaj-a 

chiva man cꞌacꞌa-ta, * xa can cꞌo-va. Y tak xicꞌul ja tak xinimaj re 
Jesucristo. Y re mandamiento re nintzꞌibaj-a chiva jareꞌ re xicꞌaxaj tak 
yex xinimaj re Jesucristo. 8 Pero man riqꞌuin reꞌ, can yintiquir chukaꞌ 
nimbij che re mandamiento reꞌ cꞌacꞌa. * Roma man can-ta qꞌuiy tiempo 
tisekresas-va can roma re Jesucristo. Y cꞌa ba-oc tiempo tinimaj-va yex. 
Y man can-ta qꞌuiy tiempo chukaꞌ tutzꞌam-va che takꞌax-va-a re anchaꞌl 
kꞌokoꞌm y xbecꞌulum-pa re katzij sakil. *

9 Pero vo xa cꞌo jun re nibin che cꞌo pa sakil, y xa nutzelaj jun vinak, can 
kꞌalaj che cꞌa cꞌo pa kꞌokoꞌm. 10 Y jacꞌa re can yeꞌrajoꞌ conojel vinak, can cꞌo-va 
pa sakil, y man jun xtibano cha che nitzak pa mac. * 11 Jacꞌa re nitzelan chin jun 
vinak, can pa kꞌokoꞌm cꞌo-va, y can chupan reꞌ nibiyin-va. Y man rutaman-ta 
anchique lugar binak-va, * roma ja re kꞌokoꞌm banayon cha che man nitzuꞌun-ta.

12 Yex acꞌolaꞌ, nintzꞌibaj-a ronojel reꞌ chiva, roma vocame cuyutajnak 
chic re imac * roma xcom re Jesucristo pa kaqꞌuixel. 13 Yex re yix tataꞌaj, 

nintzꞌibaj-a ronojel reꞌ chiva roma itaman chic rach re Jun re can cꞌo-va. * 
Re can cꞌo-va tak cꞌamaje-na ticꞌueꞌ re ruchꞌulef. Y yex cꞌajolaꞌ, nintzꞌibaj-a 
chiva roma yex yixchꞌaconak chic chij re itzel.

Y yex acꞌolaꞌ, nintzꞌibaj chukaꞌ chiva roma itaman chic rach re Kartaꞌ 
Dios. 14 Yex re yix tataꞌaj, nintzꞌibaj-a chiva roma can itaman-va chic rach 
re Jun re can cꞌo-va. Re can cꞌo-va tak cꞌamaje-na ticꞌueꞌ re ruchꞌulef. Yex 
cꞌajolaꞌ, nintzꞌibaj-a chiva roma cꞌo ivuchukꞌaꞌ, * y re ruchꞌabal re Dios cꞌo 
pa tak ivánma, * y can yixchꞌaconak-va chij re itzel.

15 Y chiyixnojel yex hermanos nimbij-a chiva: Man tiba ivánma chij re 
ruchꞌulef, y ni xe-ta chij ronojel re jecꞌo chach re ruchꞌulef. Roma vo xa 
xtiba ivánma chij re ruchꞌulef, * can nikꞌalajin che man nijo-ta re Dios re 
Kartaꞌ. 16 Roma camas etzelal re jecꞌo chach re ruchꞌulef. Anchaꞌl re itzel tak 
rayibal, re itzel tak cosas re yeꞌkatzꞌat y yeꞌkarayij, re nakanaꞌ che camas 
kakꞌij roma ronojel re cꞌo kaqꞌuin. * Y ronojel re cosas reꞌ man je richin-ta re 
Kartaꞌ Dios, xa je richin re ruchꞌulef. 17 Y re ruchꞌulef xa xtiqꞌuis, y xqueꞌqꞌuis 
chukaꞌ ronojel re itzel tak rayibal re jecꞌo chach re ruchꞌulef. Jacꞌa re vinak 
re nibano otz chach re Dios can xticꞌueꞌ rucꞌaslen re man niqꞌuis-ta. *

Re yeꞌtzelan chin re Cristo
18 Yex re can yix anchaꞌl chꞌutak vajcꞌual, yojcꞌo chic chupan re ruqꞌuisibal 

tak kꞌij. * Y yex icꞌaxan chic che xtipa jun aj tzꞌucuy-tzij re nibex anticristo 
cha. Y vocame kataman chic che je qꞌuiy chic anticristo jecꞌo roma niquitzelaj 
re Cristo. * Y mareꞌ kataman che yojcꞌo chic chupan re ruqꞌuisibal tak kꞌij. 
19 Xeꞌcꞌueꞌ kaqꞌuin, pero man je kachibil-ta. Xe-ta je kachibil, jecꞌo-ta kaqꞌuin. 
Y xeꞌel-a * kaqꞌuin, xaxe chin che xkꞌalajin che cama-va je kachibil-ta.

20 Jacꞌa yex yiꞌon chic re Espíritu Santo * chiva roma re Cristo Jesús. * Y 
mareꞌ cꞌo chic naꞌoj iviqꞌuin chiyixnojel. 21 Y mareꞌ nintzꞌibaj-a ronojel reꞌ 
chiva, roma itaman * re katzij chꞌabal, y chukaꞌ itaman che re tzꞌucuj tak 
tzij cama-va riqꞌuin-ta re katzij jeꞌpitinak-va.

22 ¿Y anchique reꞌ re aj tzꞌucuy-tzij? Ja conojel re yeꞌbin che re Jesús 
mana-ta reꞌ re Cristo. Re yeꞌbin quireꞌ, xa anticristo nibex chique, roma 
niquibij che re Rutotaꞌ re Cristo * man katzij-ta. Y quireꞌ chukaꞌ niquibij 
chij re Cristo re Rucꞌajol re Dios. 23 Mareꞌ xabanchique vinak nibin che re 
Jesús man katzij-ta Rucꞌajol re Dios, re Dios man cꞌo-ta riqꞌuin re vinak 
reꞌ. Jacꞌa re vinak re nibin che re Jesús can katzij-va Rucꞌajol re Dios y 
chukaꞌ can nucꞌul pa ránma, riqꞌuin re vinak reꞌ can cꞌo re Dios. *

24 Mareꞌ yex can ticꞌueꞌ pa tak ivánma re utzulaj chꞌabal re icꞌaxam-pa tak 
xinimaj re Dios. * Y vo xa re chꞌabal reꞌ can xticꞌueꞌ pa tak ivánma, xa jun cꞌa 
niban riqꞌuin re Rucꞌajol re Dios y riqꞌuin chukaꞌ re Dios. 25 Y re Jesucristo cꞌo 
jun cosa rusujun can chaka. Re rusujun can rejaꞌ, ja re cꞌaslen re man niqꞌuis-ta. *

26 Yen nintzꞌibaj-a ronojel reꞌ chiva, roma re vinak niquijoꞌ yixquikꞌol. 
27 Pero yex can ja re Espíritu Santo cꞌo pa tak ivánma, re yiꞌon chiva roma 
re Jesucristo. Y man nicꞌatzin-ta che cꞌo chic jun nitijon ivichin, roma ja 
re Espíritu Santo nitijon ivichin cha ronojel. * Y re nucꞌut rejaꞌ chivach can 
katzij-va. Can man jun re nucꞌut rejaꞌ re man-ta katzij. Tinimaj re nucꞌut 
rejaꞌ chivach, y riqꞌuin reꞌ xa jun xtiban riqꞌuin re Jesucristo.

28 Y vocame yex re can yix anchaꞌl chꞌutak vajcꞌual, xa jun cꞌa tibanaꞌ 
riqꞌuin re Jesucristo chin che man xtakaxibij-ta-kiꞌ chach tak xtipa chic 
jun bey rejaꞌ. * Y chin chukaꞌ che man xkojqꞌuex-ta * chach tak xtapon re 
kꞌij reꞌ. 29 Y kataman che re Jesucristo can choj-va. * Mareꞌ kataman chukaꞌ 
che konojel re kacꞌuan chic jun cꞌaslen choj, can yoj rajcꞌual chic re Dios.

Re quicꞌaslen re je rajcꞌual chic re Dios

3  1 Can tinojij jabal che re Kartaꞌ Dios camas yojrajoꞌ. Roma can xuban 
chaka che rucꞌamon nibex rajcꞌual re Dios chaka, * y can quire-va, can 

yoj rajcꞌual-va rejaꞌ. Y re vinak re man quiniman-ta re Dios man quitaman-ta 
kavach, roma rejeꞌ man quitaman-ta rach re Dios. 2 Hermanos, yex re camas 
yixinjoꞌ, vocame yoj rajcꞌual chic re Dios. Pero can cꞌamaje-na tikꞌalajin 
anchique forma xtakabanaꞌ tak xteꞌcꞌulum-pa re Jesucristo. Xaxe kataman che 
xkojoc anchaꞌl rejaꞌ, * tak xtakatzꞌat * andex rubanic rejaꞌ. 3 Y yoj re kayaben re 
kꞌij reꞌ, katzꞌamon rujoskꞌesic * re kacꞌaslen. Roma re Jesucristo can chꞌajchꞌoj-va.

4 Conojel re yeꞌmacun, man niquinimaj-ta re ru-ley re Dios. Roma re mac jareꞌ 
re nibano che man nanimaj-ta re ru-ley re Dios. * 5 Y yoj kataman che re Jesucristo 
xpa chach re ruchꞌulef chin xucuy re kamac. * Rejaꞌ cama-va jun mac xuban. 6 Y vo 
xa yoj jun kabanon riqꞌuin rejaꞌ, kayiꞌon chic cꞌa can rubanic re mac. Pero vo xa 
cꞌa yojmacun, * can kꞌalaj che man kataman-ta rach rejaꞌ. * 7 Yex re can yix anchaꞌl 
chꞌutak vajcꞌual, man quixkꞌolotaj. Roma vo xa xtakacꞌuaj jun cꞌaslen choj, * yoj choj 
chukaꞌ anchaꞌl re Jesucristo. Roma rejaꞌ can choj-va. 8 Pero vo xa man xtakaya-ta 
can re mac, xa can yoj richin re itzel. * Roma rejaꞌ can jeꞌrubanalom-pa re mac. Y 
mareꞌ tak xpa re Rucꞌajol re Dios, chin nuqꞌuis * re samaj re nuban re itzel.

9 Yoj re yoj rajcꞌual chic re Dios, kayiꞌon chic can rubanic re mac, * roma 
re Dios xuyaꞌ re rucꞌaslen chaka y xujal re kanaꞌoj. Y roma re cꞌaslen re 

cꞌo kaqꞌuin yoj can riqꞌuin re Dios pitinak-va, nuban chaka che man chic 
yojmacun-ta. 10 Y can kꞌalaj re anchique re je rajcꞌual re Dios. Y can kꞌalaj 
chukaꞌ anchique re je rajcꞌual re itzel. Jacꞌa re man quicꞌuan-ta jun cꞌaslen 
choj y man yeꞌquijo-ta re hermanos, jareꞌ re man je richin-ta re Dios.

11 Re tzij reꞌ can icꞌaxam-pa. Re tzij re can icꞌaxam-pa tak xinimaj re 
Jesucristo, ja re nubij che takajo-kiꞌ. * 12 Y man takaban anchaꞌl xuban re 
jun ache xcꞌueꞌ ajuer can re xubiniꞌaj Caín. Rejaꞌ can richin-va re itzel, y 
xuquimisaj re ruchakꞌ. * ¿Y anchique roma xuquimisaj? Roma re rubanabal 
re ruchakꞌ can je choj-va, y jacꞌa re rubanabal rejaꞌ man je otz-ta.

13 Hermanos, vo xa yixtzelas * coma re vinak re man quiniman-ta re 
Dios, man tisatz icꞌoꞌx roma yixtzelas. 14 Yoj can yoj-elinak chic-pa chupan 
re camic, chin che xojakꞌax chupan re cꞌaslen. * Y kataman che quireꞌ roma 
can yeꞌkajoꞌ re hermanos. Jacꞌa re man niquijo-ta-quiꞌ, can je quiminak 
chach re Dios. 15 Roma re yeꞌtzelan * chin jun hermano, je anchaꞌl re 
yeꞌquimisan. * Y yex itaman che re yeꞌquimisan man cꞌo-ta re cꞌaslen re 
man niqꞌuis-ta pa tak cánma. 16 Re Jesucristo man xupokonaj-ta xquimisas 
katzij yoj. * Y riqꞌuin reꞌ xucꞌut chakavach che can nicꞌatzin che nakacꞌut 
riqꞌuin re kabanabal che yeꞌkajoꞌ re hermanos, y man takapokonaj 
nakayaꞌ re kacꞌaslen coma rejeꞌ, vo xa can nicꞌatzin che nakayaꞌ. 17 Vo xa 
cꞌo ronojel kaqꞌuin re nicꞌatzin chaka, y nakatzꞌat jun hermano che manak 
ruay, * o manak rutziak, y can man nipa-ta pa kánma che nakatoꞌ, can 
kꞌalaj che man nakajo-ta re Dios. 18 Yex re can yix anchaꞌl chꞌutak vajcꞌual, 
man kojovan * xaxe riqꞌuin re kachꞌabal. Xa can queꞌkatoꞌ re nicꞌaj chic. Y 
riqꞌuin reꞌ can xtikꞌalajin che can katzij-va yojovan.

19 Y roma yojovan, nakatamaj che yoj richin re katzij * chꞌabal, y mareꞌ 
can nakanaꞌ che kabanon confiar-kiꞌ riqꞌuin re Dios. 20 Y vo xa nakanaꞌ pa 
tak kánma che cꞌo jun cosa man otz-ta kabanon y xa man quire-ta, re Dios 
rutaman. * Roma rejaꞌ can rutaman-va ronojel. 21 Y yex hermanos re camas 
yixinjoꞌ, vo xa nakanaꞌ pa tak kánma che manak kamac chach re Dios, 
can man jun ximbireꞌ kaqꞌuin, y can riqꞌuin ronojel kánma yojchꞌo riqꞌuin 
re Dios. * 22 Y tak nakaban orar, rejaꞌ nuyaꞌ chaka ronojel re nakacꞌutuj 
cha. * Roma yeꞌkaban re yeꞌrubij, y chukaꞌ yeꞌkaban re yeꞌka chach. 23 Y re 
nubij rejaꞌ ja che takanimaj * re Jesucristo re Rucꞌajol, y takajo-kiꞌ. Quireꞌ 
nubij rejaꞌ che takabanaꞌ. 24 Y vo xa yeꞌkaban re yeꞌrubij, can jun kabanon 
riqꞌuin rejaꞌ, * y chukaꞌ rejaꞌ can cꞌo pa tak kánma. Y kataman che can cꞌo 
pa tak kánma, roma cꞌo re Espíritu Santo * re ruyiꞌon chaka.

* 4.1 Jer. 29:8; Mt. 24:5. * 4.2 1 Jn. 5:1. * 4.2 1 Co. 12:3. * 4.3 1 Jn. 2:22; 2 Jn. 7. 

* 4.6 Jn. 10:27. * 4.6 Jn. 18:37. * 4.6 Is. 8:20. 
* 4.8 Ex. 34:6, 7; Sal. 36:5; Mi. 7:18; 2 Co. 13:11. * 4.9 1 Jn. 3:16. * 4.9 Jn. 3:16. 
* 4.9 1 Jn. 5:11. * 4.10 Tit. 3:4. * 4.10 Jn. 15:16. 

Can yeꞌkꞌalajin re je richin re Dios y chukaꞌ 
yeꞌkꞌalajin re man je richin-ta re Dios

4  1 Hermanos, yex re camas yixinjoꞌ, man tinimaj * re nubij jun vinak xaxe 
roma nubij che cꞌo re Espíritu Santo riqꞌuin. Can nicꞌatzin che yex ninojij 

jabal chin nitamaj vo xa katzij re nubij che ja re Espíritu Santo yaꞌyon ruchꞌabal. 
Roma je qꞌuiy vinak chach re ruchꞌulef yeꞌbin che ja re ruchꞌabal re Dios niquitzijoj, 
y man katzij-ta. 2 Y yex yixtiquir nitamaj vo xa can katzij che cꞌo re Espíritu Santo 
chin re Dios quiqꞌuin, o xa man katzij-ta. Roma vo xa niquibij che re Jesucristo * 
xoc anchaꞌl yoj re yoj vinak, can kꞌalaj che ja re Espíritu Santo chin re Dios yaꞌyon 
quichꞌabal. * 3 Jacꞌa vo xa niquibij che re Jesucristo tak xpa vovaꞌ chach re ruchꞌulef 
man xoc-ta anchaꞌl yoj re yoj vinak, * nikꞌalajin che mana-ta re Espíritu Santo chin 
re Dios yaꞌyon quichꞌabal, xa ja re espíritu chin re anticristo re yaꞌyon quichꞌabal. 
Jacꞌa espíritu reꞌ re icꞌaxan che nipa, y vocame cꞌo chic chach re ruchꞌulef.

4 Yex re can yix anchaꞌl chꞌutak vajcꞌual, nimbij chiva che can yix richin 
chic re Dios, y xixchꞌacon-yan chiquij re yeꞌtzꞌucu tzij. Roma cꞌo re Espíritu 
Santo pa tak ivánma. Y re Espíritu reꞌ cꞌo más ruchukꞌaꞌ que chach re cꞌo 
pa tak cánma re vinak re man quiniman-ta re Dios. * 5 Re yeꞌtzꞌucu tzij 
can je richin-va re ruchꞌulef. * Y mareꞌ re tzij re niquibij, xa rion tzij chin 
re ruchꞌulef. Y conojel re vinak re man quiniman-ta re Dios can nika 
chiquivach niquicꞌaxaj re niquibij. 6 Jacꞌa yoj re can yoj richin chic re Dios. * 
Y conojel re quitaman chic rach * re Dios can nika chiquivach re nakabij 
chique. * Jacꞌa re man je richin-ta re Dios man nika-ta * chiquivach re nakabij 
chique. Y riqꞌuin reꞌ nikꞌalajin anchique vinak re cꞌo re Espíritu Santo 
riqꞌuin. Y chukaꞌ nikꞌalajin re vinak re cꞌo re espíritu re man katzij-ta riqꞌuin.

Re Dios nijovan
7 Hermanos, yex re camas yixinjoꞌ, nimbij chiva che takajo-kiꞌ. Roma re yajovan 

can riqꞌuin re Dios pitinak-va. Vo xa yoj yojovan, can kꞌalaj che yoj rajcꞌual chic 
re Dios, y chukaꞌ kataman rach. 8 Jacꞌa vo xa man yojovan-ta, nikꞌalajin che 
man kataman-ta rach re Dios. Roma re Dios can nijovan-va. * 9 Y re Dios xucꞌut 
chakavach che can nijovan, * roma xutak-pa * re Rucꞌajol chach re ruchꞌulef. Y rejaꞌ 
can xe jun Rucꞌajol cꞌo. Pero re Dios xutak-pa chin xuyaꞌ re cꞌacꞌa cꞌaslen * chaka. 
10 Y can xkꞌalajin che can xe rejaꞌ re katzij nijovan. * Y can ja re Dios re xojovam-pa 
nabey, * mana-ta yoj re xojovan richin nabey. Y roma rejaꞌ camas xojrajoꞌ, mareꞌ 
xutak-pa re Rucꞌajol chin xcom koma yoj, chin che nicuyutaj re kamac.

11 Hermanos, yex re camas yixinjoꞌ, roma re Dios can quireꞌ rubanon 
kaqꞌuin che camas yojrajoꞌ, chukaꞌ yoj can takajo-kiꞌ. 12 Roma vo xa nakajo-kiꞌ, 
can kꞌalaj che re Dios cꞌo pa tak kánma, astapaꞌ rejaꞌ man nitzꞌet-ta. * Y chukaꞌ 
rejaꞌ roma camas nijovan nuban chukaꞌ chaka yoj che camas yojovan. 13 Y 
chukaꞌ kataman che jun kabanon riqꞌuin re Dios y rejaꞌ cꞌo pa tak kánma, * 
roma ruyiꞌon re ru-Espíritu Santo chaka. 14 Y yoj can katzꞌeton re Rucꞌajol re 
Dios, * y mareꞌ nakatzijoj chique conojel vinak che can katzij-va che re Kartaꞌ 
Dios xutak-pa re Rucꞌajol chin yeꞌrucol chach re quimac. * 15 Y xabanchique 
vinak nubij * che ja re Jesús jareꞌ re Rucꞌajol re Dios, can kꞌalaj che re vinak reꞌ 
cꞌo re Dios pa ránma, y chukaꞌ rejaꞌ xa jun rubanon riqꞌuin re Dios.

16 Y re Dios can yojrajo-va. Y yoj chukaꞌ can kaniman rejaꞌ, y kataman 
che yojrajoꞌ, roma rejaꞌ can nijovan-va. Y vo xa yoj yojovan, xa jun 
kabanon riqꞌuin re Dios, y rejaꞌ cꞌo pa tak kánma. 17 Y ja rejaꞌ re nibano 
chaka che camas yojovan. * Y riqꞌuin reꞌ man xtakaxibij-ta-kiꞌ * tak xtapon 
re kꞌij tak re Dios xtuban juzgar. * Man xtakaxibij-ta-kiꞌ re cꞌa yojcꞌo 
chach re ruchꞌulef roma kacꞌuan jun cꞌaslen anchaꞌl rubanic re rucꞌaslen 
re Jesucristo. 18 Y vo xa can nakajoꞌ re Dios, man jun anchique roma 
xtakaxibij-kiꞌ chach. * Roma vo xa can yojovan, jareꞌ re nibano chaka che 
man nakaxibij-ta-kiꞌ chach re Dios. Jacꞌa re nuxibij-riꞌ chach re Dios, can 
kꞌalaj che re ránma man can-ta nijovan, y reꞌ can cꞌayef nuban cha.

19 Yoj nakajoꞌ re Dios roma ja rejaꞌ re xjovan kachin nabey. 20 Y vo xa 
nakabij che nakajoꞌ re Dios y xa nakatzelaj jun hermano, man katzij-ta 
re nakabij. * Roma vo xa man yeꞌkajo-ta re hermanos re can yeꞌkatzꞌat, 
cꞌalapaꞌ re Dios xtakajoꞌ re man nakatzꞌat-ta rach. 21 Mareꞌ re Dios ruyiꞌon 
can re mandamiento che queꞌkajoꞌ re hermanos. Y vo xa nakajoꞌ re Dios, 
can queꞌkajoꞌ chukaꞌ re hermanos.

Takajo-kiꞌ yoj re yoj rajcꞌual chic re Dios

5  1 Conojel re yeꞌniman che re Jesús jareꞌ re Cristo re takom-pa roma 
re Dios, can je rajcꞌual chic re Dios. * Y tak cꞌo jun tataꞌaj re camas 

nakajoꞌ, can yeꞌkajoꞌ chukaꞌ re je rajcꞌual rejaꞌ. 2 Y quireꞌ chukaꞌ riqꞌuin re 
Dios. Vo xa can nakajoꞌ rejaꞌ y yeꞌkaban re nubij, can nakajo-kiꞌ yoj, re yoj 
rajcꞌual chic rejaꞌ. 3 Y vo xa can nakajoꞌ re Dios, * yeꞌkaban re nubij. * Y re 
nubij chaka, man nakana-ta che cꞌayef rubanic. * 4 Yoj re yoj rajcꞌual chic 
re Dios, yojchꞌacon chij ronojel re etzelal chin re ruchꞌulef. * Y yojchꞌacon 
roma kaniman chic re Jesucristo. 5 Xa can xe cꞌa re yeꞌniman chin re Cristo 
Jesús re Rucꞌajol re Dios, re nichꞌacon * chij re etzelal chin re ruchꞌulef.

Re yeꞌsekresan chin re Jesucristo
6 Re Jesucristo xpa vovaꞌ chach re ruchꞌulef, xban bautizar cha yaꞌ, xcom 

cho cruz y xbiyin ruqꞌuiqꞌuel. * Man xe-ta xban bautizar, xa can xbiyin 
chukaꞌ ruqꞌuiqꞌuel. Y reꞌ ja re Espíritu Santo re nisekresan chakavach. Y 
re Espíritu Santo can xe-va re katzij nubij. * 7 Y chilaꞌ chicaj jecꞌo je oxeꞌ 
yeꞌsekresan chin re Jesucristo, re Jun chique re je oxeꞌ reꞌ ja re Rutotaꞌ, y 
re Jun chic ja re Jesucristo mismo re nibex Chꞌabal * cha, y re Jun chic ja re 
Espíritu Santo. Y re je oxeꞌ reꞌ xaxe jun. * 8 Y chukaꞌ vovaꞌ chach re ruchꞌulef 
jecꞌo je oxeꞌ re yeꞌsekresan chin re Jesucristo. Y re Jun chique re je oxeꞌ reꞌ 
ja re Espíritu Santo, re Jun chic ja re ruqꞌuiqꞌuel re Jesucristo y chukaꞌ re yaꞌ 
re xcusas chin xban bautizar. Re je oxeꞌ reꞌ junan niquisekresaj chakavach, 
che re Jesucristo can katzij-va Rucꞌajol re Dios. 9 Yoj can nakanimaj re 
nutzijoj jun vinak chaka. Y cꞌalapaꞌ re Dios che man-ta xtakanimaj re nubij 
chaka. * Y re Dios nubij chaka che re Jesucristo jareꞌ re katzij Rucꞌajol. 10 Yoj 
re kaniman chic re Rucꞌajol re Dios, * ja re kánma re nibin chaka che katzij 
re nubij re Dios chij re Rucꞌajol. * Jacꞌa re vinak re man quiniman-ta, xa 
niquiban che man katzij-ta re nubij re Dios, roma man niquinimaj-ta re 
nubij chij re Rucꞌajol. 11 Y re nubij re Dios ja che nuyaꞌ chaka re cꞌaslen re 
man niqꞌuis-ta, y riqꞌuin re Rucꞌajol nakacꞌul-va re cꞌaslen reꞌ. * 12 Y yoj re 
kacꞌulun chic re Rucꞌajol re Dios, * cꞌo chic kacꞌaslen * riqꞌuin. Jacꞌa re vinak 
re man quicꞌulun-ta re Rucꞌajol re Dios, manak quicꞌaslen riqꞌuin.

Ja ruqꞌuisibal tak chꞌabal cha re carta reꞌ
13 Nintzꞌibaj ronojel reꞌ chiva yex re junan kaniman re Rucꞌajol re Dios 

iviqꞌuin, chin nitamaj che cꞌo chic icꞌaslen * re man niqꞌuis-ta, y can-ta 
ibanon confiar-iviꞌ riqꞌuin re Rucꞌajol re Dios.

14 Y mareꞌ yoj can man jun ximbireꞌ kaqꞌuin chin yojchꞌo * riqꞌuin re 
Dios, roma kataman che tak cꞌo jun cosa nakajoꞌ nakacꞌutuj cha, y vo xa 
ja re nurayij * chukaꞌ rejaꞌ re nakacꞌutuj, rejaꞌ can yojrucꞌaxaj-va. 15 Y roma 
kataman che re Dios nucꞌaxaj re nakacꞌutuj cha, kataman chukaꞌ che 
nuya-pa re nakacꞌutuj cha.

16 Vo xa cꞌo jun hermano nimacun xatzꞌat, tacꞌutuj cha re Dios che 
nucol * chach re camic chin nojel tiempo. Xaxe vo xa re rumac man 
nucꞌuaj-ta pa camic. Roma cꞌo mac re can nicꞌuan pa camic. * Y chukaꞌ 
man nimbij-ta chiva * che niban orar chij jun vinak re nibano mac re 

* 5.17 1 Jn. 3:4. * 5.18 1 Jn. 3:9. * 5.19 Ga. 1:4. * 5.20 Lc. 24:45. * 5.20 Jn. 17:3. 
* 5.21 1 Co. 10:14. 

nicꞌuan pa camic. 17 Roma ronojel re man choj-ta * yeꞌkaban, can mac-va. 
Pero cꞌo mac re man nicꞌuan-ta pa camic.

18 Y kataman che yoj, re yoj rajcꞌual chic re Dios kayiꞌon chic can 
rubanic re mac. * Roma re Rucꞌajol re Dios yojruchajij. Y riqꞌuin reꞌ man 
yojrunak-ta re itzel.

19 Kataman chukaꞌ che yoj richin chic re Dios. Pero conojel re vinak re 
man quiniman-ta rejaꞌ, * cꞌa jecꞌo pa rukꞌaꞌ re itzel.

20 Y kataman chukaꞌ che xpa-yan re Rucꞌajol re Dios chach re ruchꞌulef. 
Rejaꞌ xuyaꞌ naꞌoj chaka, * chin xkatamaj rach re katzij Dios. * Y jun kabanon 
riqꞌuin re Dios y re Jesucristo re Rucꞌajol. Rejaꞌ can katzij-va Dios, y riqꞌuin 
rejaꞌ pitinak-va re cꞌaslen re man niqꞌuis-ta. 21 Yex re can yix anchaꞌl chꞌutak 
vajcꞌual, man cꞌa queꞌinimaj re imágenes * re xa vinak jeꞌbanayon-ka. Amén. 

Re nabey tak tzij chin re carta reꞌ
1 Yen Juan, re ecꞌuay * quichin re hermanos, nintzꞌibaj-a re carta 

reꞌ chava rat hermana re yatchaꞌon roma re Dios. Nintak-a ruxnokil-
quivach re aval. Can katzij yixinjoꞌ. * Y man xe-ta yen re yinjovan 
ivichin, xa can yixquijoꞌ chukaꞌ conojel re nicꞌaj chic re quitaman chic 
re katzij chꞌabal. 2 Y roma cꞌo re katzij chꞌabal pa tak kánma, mareꞌ 
nakajo-kiꞌ. Y re katzij chꞌabal xticꞌueꞌ kaqꞌuin chin nojel tiempo. 3 Y can-
ta qꞌuiy utzil xticꞌul chiyixnojel riqꞌuin re Kartaꞌ Dios, y riqꞌuin chukaꞌ 
re Ajaf Jesucristo re Rucꞌajol re Kartaꞌ Dios, y can-ta xtijoyovax ivach. 
Y chukaꞌ re ivánma * can-ta otz nunaꞌ roma iniman chic. Can xticꞌul-
va ronojel reꞌ, roma ibanon confiar-iviꞌ riqꞌuin re katzij chꞌabal y roma 
chukaꞌ yixjovan.

Can nojel tiempo takatzekelbej re katzij chꞌabal
4 Yen camas xinquiꞌcot pa vánma tak xeꞌnvel jun caꞌeꞌ chique re aval 

che can quitzekelben re katzij * chꞌabal, can anchaꞌl nubij re Kartaꞌ Dios 
chaka chupan re ruchꞌabal. 5 Y vocame hermana, ninchalabej chava che 
tabanaꞌ re nubij re mandamiento chin re Dios, che can takajo-kiꞌ. Y re 
mandamiento reꞌ man cꞌacꞌa-ta. * Xa can jareꞌ re chalabem-pa chaka tak 
xkanimaj re Dios. 6 Y vo xa can ja re yeꞌrubij re Dios re yeꞌkaban, can 
nakajo-kiꞌ. * Roma rejaꞌ nubij che can takajo-kiꞌ. Y yex itaman che quireꞌ 
nubij, roma xicꞌaxaj-yan tak xinimaj re Dios.

7 Y can je qꞌuiy cꞌa re yeꞌkꞌolo quichin re vinak re yeꞌbiyaj chach re 
ruchꞌulef, re yeꞌbin che re Jesucristo tak xpa vovaꞌ chach re ruchꞌulef, 
man xoc-ta anchaꞌl yoj re yoj vinak. Y re nibin quireꞌ chij re Jesucristo, * 
jareꞌ re nibex anticristo cha re nikꞌolo quichin re vinak. 8 Jacꞌa yex re 

Re rucaꞌn carta re xutzꞌibaj 
can re apóstol San Juan

jabal yixsamajenak-pa riqꞌuin re Dios, tichajij re icꞌaslen, chin quireꞌ 
can-ta tzꞌakat re rajal-ruqꞌuixel * xticꞌul roma re isamaj.

9 Jecꞌo vinak niquibij che cꞌo más naꞌoj quiqꞌuin chij re enseñanza chin 
re Jesucristo, y xa man quire-ta. Roma rejeꞌ pa ruqꞌuixel che yeꞌjelon-apo 
riqꞌuin re Jesucristo, xa yeꞌel-a riqꞌuin. Re yeꞌbin quireꞌ, manak re Dios 
quiqꞌuin. Jacꞌa yoj re man nakaya-ta can re enseñanza chin re Jesucristo, cꞌo 
re Kartaꞌ Dios y re Rucꞌajol kaqꞌuin. 10 Vo xa cꞌo jun xtapon chuchi-ivachoch 
y mana-ta re enseñanza * chin re Jesucristo rucꞌuan-apo chiva, man ticꞌul y 
man ticꞌutuj chukaꞌ ruxnokil-rach. 11 Roma vo xa xticꞌul y xticꞌutuj ruxnokil-
rach, can xtikalej * chukaꞌ yex re itzel tak banabal re yeꞌruban re jun reꞌ.

Ja ruqꞌuisibal tak chꞌabal cha re carta reꞌ
12 Y cꞌo qꞌuiy cosas ninjoꞌ nimbij chiva. * Pero man ninjo-ta nintzꞌibaj más 

chupan re carta reꞌ. Roma yen can ninrayij che yinapon iviqꞌuin, y cꞌajareꞌ 
tak xtimbij chiva, chin quireꞌ re kánma can-ta nunaꞌ * che yojquiꞌcot.

13 Re je ral re avchꞌalal niquitak-a ruxnokil-avach. Re avchꞌalal reꞌ can 
chaꞌon-va roma re Dios. Amén. 

Re nabey tak tzij chin re carta reꞌ
1 Yen Juan, re ecꞌuay quichin re hermanos, nintzꞌibaj-a re carta reꞌ 

chava rat hermano Gayo. * Roma ataman che katzij che yen can yatinjo-va.
2 Hermano camas yatinjoꞌ, re nu-oración yen cha re Dios ja-ta che rat 

otz-ta yatbinak riqꞌuin ronojel, y manak-ta yabil chupan re acꞌaslen. 
Cꞌo-ta jun acꞌaslen otz. Can-ta anchaꞌl yatbinak riqꞌuin re acꞌaslen acꞌuan 
chach re Dios. 3 Y jareꞌ re nibano chua che camas yinquiꞌcot pa vánma, * 
roma jecꞌo hermanos re xeꞌtzijon can chua che can katzij animan re 
ruchꞌabal re Dios, y can otz re cꞌaslen acꞌuan. 4 Y ronojel bey tak nincꞌaxaj 
che re hermanos re can je anchaꞌl vajcꞌual, * can katzij quiniman re 
ruchꞌabal re Dios, camas yinquiꞌcot pa vánma. Roma can man jun chic re 
nibano-ta cha re vánma che más-ta niquiꞌcot.

Re hermano Gayo yeꞌrutoꞌ re ruvinak
5 Hermano Gayo, riqꞌuin re utzil re yatajin chubanic, can nacꞌut che can 

abanon confiar-aviꞌ riqꞌuin re Dios. Rat can atzꞌamon quitoꞌic re hermanos 
re jecꞌo pan atenemit, y quireꞌ chukaꞌ naban quiqꞌuin re hermanos * re 
yeꞌpa naj. 6 Y rejeꞌ can xquitzijoj chique re hermanos tak quimalon-quiꞌ. 
Xquitzijoj che re avánma camas nijovan. Mareꞌ yen nincꞌutuj utzil chava 
che ronojel bey tak yeꞌkꞌax aviqꞌuin, taya-a re nicꞌatzin chique. Roma can 
niquiban re rusamaj re Dios. 7 Rejeꞌ yeꞌbiyaj chin niquitzijoj re ruchꞌabal 
re Jesucristo chique re vinak re cꞌamaje-na tiquinimaj, y rejeꞌ man 
chique-ta re vinak reꞌ niquicꞌutuj-va * che queꞌquitoꞌ riqꞌuin vay o riqꞌuin 
mero. 8 Mareꞌ nicꞌatzin che ja yoj re yojtaꞌo quichin riqꞌuin mero o riqꞌuin 
vay, riqꞌuin reꞌ yoj chukaꞌ nakaban re rusamaj re Dios, roma yeꞌkato-a tak 
jeꞌbinak chutzijosic re katzij chꞌabal.

Re rox carta re xutzꞌibaj 
can re apóstol San Juan

 

 

* Hch. 19:29; 20:4; Ro. 16:23; 1 Co. 1:14. * 2 Jn. 4. * 1 Co. 4:15; Flm. 10. * Ga. 6:10. 
* 1 Co. 9:14, 15. 

Re yeꞌruban re Diótrefes man otz-ta
9 Yen xintak-yan-a jun carta chique re hermanos re niquimol-quiꞌ pa 

rubeꞌ re Dios chireꞌ pan atenemit. Pero re Diótrefes man xunimaj-ta re 
ximbij, roma rejaꞌ can nunaꞌ che camas rukꞌij y nika chach che rion rejaꞌ 
nicꞌuan quichin re hermanos. 10 Mareꞌ vo xa xquinapon iviqꞌuin, xtimbij 
chiquivach re hermanos re nuban rejaꞌ, qꞌuiy cosas yeꞌrubilaꞌ chakij y 
xa man je katzij-ta. * Y man xe-ta reꞌ re yeꞌruban. Chukaꞌ man yeꞌrucꞌul-
ta re hermanos re yeꞌkꞌax riqꞌuin. Y man nuya-ta chukaꞌ kꞌij chique re 
nicꞌaj chic hermanos che yeꞌquicꞌul-ta re yeꞌbapon quiqꞌuin. Y vo xa man 
niquinimaj-ta rutzij, yeꞌrulisaj-a chiquicojol re hermanos.

Re rucꞌaslen re hermano Demetrio camas otz
11 Hermano re camas yatinjoꞌ, nimbij chava: Man tatzekelbej re man otz-

ta. Xa ja re otz * jareꞌ re tatzekelbej. Roma re nibano re otz, can cꞌo chic-apo 
riqꞌuin re Dios. * Jacꞌa re nibano re man otz-ta, man rutaman-ta rach re Dios.

12 Conojel yeꞌbin che re rucꞌaslen re hermano Demetrio, camas otz. * Y 
ja chukaꞌ nakabij yoj. Y yex itaman che yoj man nakatzꞌuc-ta tzij. * Rejaꞌ 
can katzij rutzekelben re ruchꞌabal re Dios.

Ja ruqꞌuisibal tak chꞌabal cha re carta reꞌ
13 Cꞌo qꞌuiy cosas ninjoꞌ nimbij chava. Pero man ninjo-ta nintzꞌibaj más 

chupan re carta reꞌ. * 14 Roma yen ninjoꞌ yinapon-yan aviqꞌuin * y cꞌajareꞌ 
tak xkojchꞌo chij reꞌ.

15 Y re avánma can-ta otz nunaꞌ roma animan chic re Jesucristo. Re 
hermanos jecꞌo vovaꞌ niquitak-a ruxnokil-avach. Y rat tabanaꞌ utzil tayaꞌ 
ruxnokil-quivach che jaꞌjun che jaꞌjun re hermanos re jecꞌo chireꞌ. 

3 JUAN  

Re nabey tak tzij chin re carta re
1 Yen Judas, * jun rusamajel re Jesucristo y yin ruchꞌalal re Jacobo. 

Nintzꞌibaj-a re carta reꞌ chiva yex re xixayox-yan roma re Kartaꞌ Dios, y 
xixruchꞌojersaj-yan chukaꞌ. Rejaꞌ yixruchajin, * roma junan ivach riqꞌuin 
re Jesucristo. 2 Y re Dios camas-ta xtujoyovaj ivach, y chukaꞌ re ivánma 
camas-ta otz nunaꞌ roma iniman chic * y camas-ta yixjovan.

Re maestros yeꞌquikꞌol re vinak riqꞌuin re niquicꞌut
3 Hermanos, yex re camas yixinjoꞌ, camas cꞌa njovan che ntakon-ta-a re carta reꞌ 

chiva, roma cꞌo cosas ninjoꞌ nimbij chiva chij re andex rubanic yojcolotaj chach re 
kamac. Pero vocame nintzꞌibaj-a re carta reꞌ chiva, man chic cꞌa chij-ta reꞌ, roma 
nicꞌatzin che yen nimbij chiva che tichajij re cꞌutun chivach y man quixkꞌolotaj pa 
rukꞌaꞌ re enseñanzas re man je katzij-ta. Xa can riqꞌuin ronojel ivánma titzekelbej * 
re otz tak enseñanzas re xeꞌkacꞌul tak xkanimaj re Jesucristo, y re enseñanza reꞌ 
man nijalataj-ta y xjach chaka yoj re yoj rajcꞌual chic re Dios. 4 Y yen nintzꞌibaj-a re 
carta reꞌ chiva, roma re jecꞌo iviqꞌuin y re enseñanzas re yeꞌquicꞌut * xa jun chic-
va rubanic. Pero tak xquitzꞌam rucꞌutic reꞌ, can man jun xnaben che man otz-ta, 
roma re niquicꞌut xa chin che yixquikꞌol. Y chupan re ruchꞌabal re Dios cꞌo chic 
qꞌuiy tiempo tibex-va che cꞌo jun kꞌij tak xtipa re namalaj castigo pa quiveꞌ, roma 
re quicꞌaslen man otz-ta chach re Dios. Y re Dios nuyaꞌ re utzil * pa kaveꞌ y nucuy 
kamac, pero rejeꞌ can ja chic reꞌ re ndoc-a quichukꞌaꞌ chin yeꞌquibanalaꞌ ronojel 
rach etzelal. Y re banabal quireꞌ man otz-ta. Y chukaꞌ re achiꞌaꞌ reꞌ can man 
niquinimaj-ta che can xe re Dios y re Jesucristo re Kajaf re jecꞌo pa kaveꞌ.

5 Y vocame ninjoꞌ ninataj chiva re xuban re Dios ajuer can. Yex itaman 
che re Ajaf Dios xeꞌrulisaj-pa re vinak israelitas chupan re nación Egipto. 
Y tak jeꞌcolotajnak chic-pa, jecꞌo re man xeꞌniman-ta chic rutzij, mareꞌ 
xeꞌruquimisaj. * 6 Y quireꞌ chukaꞌ xuban re Dios quiqꞌuin re ángeles re man chic 

Re carta re xutzꞌibaj can 
re apóstol San Judas

xka-ta chiquivach re ancheꞌ jeꞌruyiꞌon-va, y xa xquiyaꞌ can re samaj re ruyiꞌon 
pa quikꞌaꞌ y xeꞌel-pa ancheꞌ jecꞌo-va chilaꞌ chicaj. Rejaꞌ xeꞌruyaꞌ presos chupan 
re jun lugar chin tijoj-pokonal, * re ancheꞌ rion kꞌokoꞌm cꞌo. Chireꞌ jeꞌyacon-va 
chin nojel tiempo, y quiyaben re kꞌij chin re juicio. * 7 Y quireꞌ chukaꞌ xuban 
chique re ajuer tak vinak re xeꞌcꞌueꞌ pa tak tenemit Sodoma y Gomorra, 
y chukaꞌ chique re tenemit re xeꞌcꞌueꞌ chiquinakaj-apo. Re vinak reꞌ can 
xquicanola-quiꞌ chin xeꞌmacun che achiꞌaꞌ che ixokiꞌ. Can xkꞌax rueꞌ re etzelal 
xeꞌquibanalaꞌ. Roma re achiꞌaꞌ man chic xeꞌquijo-ta ixokiꞌ, xa quiqꞌuin chic 
achiꞌaꞌ xeꞌcꞌue-va. * Y re Dios xeꞌruqꞌuis cha kꞌakꞌ. * Y riqꞌuin reꞌ nakatamaj che 
xabanchique vinak re nucꞌuaj jun itzel cꞌaslen xtiba chupan re kꞌakꞌ. Y re kꞌakꞌ 
reꞌ man jun bey xtichup.

8 Y re achiꞌaꞌ re yeꞌcꞌutu re enseñanzas re man je katzij-ta, astapaꞌ quitaman 
re xuban re Dios chique re man xquinimaj-ta rutzij, rejeꞌ cama-va niquiya-ta pa 
cuenta. Xa quicꞌuan jun itzel cꞌaslen, can anchaꞌl re xquiban re ajuer tak vinak, 
camas itzel tak banabal xeꞌquiban. Can je nacanak riqꞌuin re quinaꞌoj. Man 
yeꞌniman-ta tzij. Xa itzel yeꞌchꞌo chiquij re cꞌo namalaj tak poder pa quikꞌaꞌ. * 9 Re 
achiꞌaꞌ reꞌ man niquiban-ta anchaꞌl xuban re arcángel Miguel, * astapaꞌ rejaꞌ cꞌo ru-
poder y cꞌo chukaꞌ rukꞌij chiquivach re nicꞌaj chic ángeles, man xubij-ta * itzel tak tzij 
cha re itzel tak xquiban ayoval chij re ru-cuerpo * re Moisés. Rejaꞌ man anchaꞌl-ta re 
achiꞌaꞌ re quitzekelben itzel tak enseñanzas. Re arcángel Miguel xaxe xubij: Jacꞌa re 
Ajaf atamayon andex xtuban * chava, xchaꞌ cha re itzel. 10 Pero re achiꞌaꞌ reꞌ, hasta 
re cosas re man kꞌaxnak-ta pa quiveꞌ, itzel yeꞌchꞌo chij. * Can je anchaꞌl chicop, roma 
man niquinojij-ta jabal re niquiban. Y mareꞌ, cꞌa pa castigo xqueꞌbeka-va.

11 Y cꞌayef xtiquicꞌalvachij re achiꞌaꞌ reꞌ, roma xa can anchaꞌl re itzel cꞌaslen 
re xucꞌuaj re Caín * ajuer can, ja chukaꞌ reꞌ re quicꞌuan rejeꞌ. Y chukaꞌ niquiban 
anchaꞌl xuban re Balaam * ajuer can. Man niquijo-ta niquinimaj rutzij re Dios roma 
niquijoꞌ niquichꞌac mero. Y re achiꞌaꞌ reꞌ niquiban chukaꞌ anchaꞌl xuban re Coré, * 
xyacataj chiquij re cꞌo autoridad pa quikꞌaꞌ. Y roma re quibanabal quireꞌ, rejeꞌ cꞌa 
pa castigo xqueꞌbeka-va. 12 Re achiꞌaꞌ reꞌ can kꞌalaj-va che itzel quibanabal, roma 
tak yex nimol-iviꞌ y chukaꞌ junan niban jun vaꞌin roma camas nijo-iviꞌ, re achiꞌaꞌ reꞌ 
niquiyaꞌ iqꞌuex roma re quibanabal. Pero rejeꞌ man yeꞌqꞌuex-ta yeꞌcꞌue-apo iviqꞌuin. 
Xaxe rejeꞌ re niquichajij-quiꞌ. Xa je anchaꞌl re nubes chin job, pero xa man quire-ta, 
y chukaꞌ jeꞌcꞌuan * roma cakꞌikꞌ. Xa je anchaꞌl chakeꞌj tak cheꞌ re man niquiya-ta 
quivach. Xa je anchaꞌl cheꞌ re jeꞌcꞌukutajnak chic-a. Man niquiya-ta chic quivach 
roma xa je quiminak chic. 13 Y can yeꞌkꞌalajin-va re banabal re yeꞌquibanalaꞌ 
re achiꞌaꞌ reꞌ, banabal re camas yeꞌyiꞌo qꞌuex. Xa je anchaꞌl jun yaꞌ re camas 
nisilon. * Can nubolkꞌotela-riꞌ y cꞌo espuma pa rueꞌ. Je anchaꞌl chukaꞌ re chꞌumil re 

xeꞌquisatz can quibey. Rejeꞌ jeꞌyaben chic roma re lugar re camas kꞌokoꞌm y can 
xak, re ancheꞌ xqueꞌbecꞌue-va pa castigo re man jun bey xtiqꞌuis.

14 Y chiquij chukaꞌ re achiꞌaꞌ qui tak reꞌ, cꞌo cꞌa nicꞌaj chic cosas re jeꞌbin can. 
Re jun re biyon can andex xtiquicꞌalvachij re achiꞌaꞌ qui tak reꞌ, ja re Enoc. * Y 
re Enoc jun rey-rumam can re Adán, re xalax pa vukuꞌ generación chij can re 
Adán. Re Enoc reꞌ rubin can: Ticꞌaxaj, che re Ajaf can xtipa je ruchibil-pa je 
qꞌuiy lokꞌolaj tak ru-ángeles 15 chin xqueꞌruban juzgar * conojel vinak, y chin 
xtuyaꞌ castigo pa quiveꞌ re man quicꞌuan-ta re cꞌaslen re nika chach re Dios. 
Xa ja re quicꞌuan jun itzel cꞌaslen. Y yeꞌquibilaꞌ itzel tak tzij chij re Dios. Can 
je aj-mac-va. Quireꞌ xubij re Enoc. 16 Rejeꞌ xe yeꞌxibixot chij ronojel, man jun 
bey niquiꞌcot-ta cánma, astapaꞌ cꞌo cosas quiqꞌuin. Yeꞌquibanalaꞌ xaxe re nika 
chiquivach. Rejeꞌ yeꞌquibilaꞌ chukaꞌ tzij chin cꞌo quikꞌij nitzꞌet y can niquiyaꞌ 
quikꞌij re vinak, * xaxe roma cꞌo cosas re quitzꞌeton-apo quiqꞌuin.

Re nuchalabej re Judas chique re quiniman re Jesús
17 Jacꞌa yex hermanos re camas yixinjoꞌ, man timistaj * re bin chiva coma 

re ru-apóstoles re Kajaf Jesucristo re andex xqueꞌbanataj. 18 Rejeꞌ xquibij 
che chupan re ruqꞌuisibal tak kꞌij xqueꞌpa vinak re yeꞌtzeꞌen chij re nubij 
re ruchꞌabal re Dios, * y can xe re itzel tak banabal re nika chiquivach. 19 Y 
jacꞌa vinak reꞌ re yeꞌbano chique re hermanos chin jun iglesia che niquijach-
quiꞌ. * Can je richin-va re ruchꞌulef. Manak re Espíritu Santo quiqꞌuin.

20 Jacꞌa yex hermanos re camas yixinjoꞌ, tibanaꞌ confiar-iviꞌ * riqꞌuin re 
lokꞌolaj ruchꞌabal re Dios re iniman. Tibanaꞌ orar. Y tak niban orar, * tiyaꞌ 
kꞌij cha re Espíritu Santo che nuyaꞌ re ru-poder y ruchukꞌaꞌ pa tak ivánma. 
21 Nojel tiempo tijo-iviꞌ anchaꞌl nuban re Dios kaqꞌuin. Y tiyabej-apo * re kꞌij 
tak re Kajaf Jesucristo xtujoyovaj ivach y xtuyaꞌ re icꞌaslen re man jun bey 
xtiqꞌuis.

22 Y yex ticꞌutuꞌ re katzij * chꞌabal chiquivach re vinak re caꞌeꞌ cánma 
quibanon chin niquinimaj-ta. 23 Nicꞌatzin che yeꞌcol * re vinak chach re 
kꞌakꞌ. Y chukaꞌ nicꞌatzin che yex nijoyovaj quivach re nicꞌaj chic. Pero 
chukaꞌ nicꞌatzin che yex tichajij-iviꞌ, chin man quixtzak. Can itzel titzꞌetaꞌ 
re quimac, can anchaꞌl nitzꞌet jun tziak re camas tzꞌil * rij.

Ja ruqꞌuisibal tak chꞌabal cha re carta reꞌ
24 Y re ka-Dios camas rukꞌij, y nitiquir yojruchajij chin man yojtzak-ta 

pa mac. Can nitiquir-va yojruchajij chin che manak kamac tak xkojapon 
riqꞌuin, * y can xtiquiꞌcot-va re kánma tak xkojapon riqꞌuin. 25 Can xe 
cꞌa rejaꞌ re Dios re camas naꞌoj riqꞌuin, y ja chukaꞌ rejaꞌ re nicola kachin 

chach re kamac. Y can xe-va rejaꞌ re niyaꞌ rukꞌij, * y xe chukaꞌ rejaꞌ re cꞌo 
autoridad pa rukꞌaꞌ y poder, vocame y nojel tiempo. Amén. 

Re cosas re xqueꞌbanataj-yan re xusekresaj re Jesucristo chach re San Juan

1  1 Jacꞌa re cosas re xqueꞌbanataj-yan, jareꞌ re xusekresaj re Dios cha 
re Jesucristo, chin che re Jesucristo nusekresaj chakavach yoj re 

yoj rusamajelaꞌ. Mareꞌ re Jesucristo xutak jun ru-ángel * viqꞌuin yen Juan 
re yin rusamajel, chin che re ángel reꞌ nusekresaj chinoch * ronojel re 
xqueꞌbanataj-yan. 2 Y yen ximbij che katzij re ruchꞌabal re Dios, y katzij re 
xubij re Jesucristo, y can katzij chukaꞌ ronojel re xintzꞌat. *

3 Otz-rubanoj re nibano leer re chꞌabal re tzꞌiban can vovaꞌ, y otz-
quibanoj chukaꞌ re niquicꞌaxaj * y can niquiyaꞌ pa cuenta re nubij. * Roma 
napon-yan re tiempo tak xqueꞌbanataj ronojel re jeꞌtzꞌiban vovaꞌ.

Yen Juan nintzꞌibaj-a re libro reꞌ chiva yex re yix vukuꞌ 
iglesia re cꞌo chupan re lugar rubiniꞌan Asia

4 Yen Juan nintzꞌibaj-a re libro reꞌ chiva yex re yix vukuꞌ iglesia re yixcꞌo 
chupan re lugar rubiniꞌan Asia, y can-ta qꞌuiy utzil xticꞌul chiyixnojel riqꞌuin 
re Dios. Y chukaꞌ re ivánma can-ta otz nunaꞌ roma iniman chic rejaꞌ. Ja rejaꞌ re 
cꞌo tak xtzꞌucutaj-pa ronojel, * y ja rejaꞌ re cꞌo vocame y ja chukaꞌ rejaꞌ re xticꞌueꞌ 
re tiempo-apo. Y can-ta qꞌuiy chukaꞌ utzil xticꞌul quiqꞌuin re je vukuꞌ utzulaj 
tak espíritu re jecꞌo-apo chach re Dios re tzꞌuyul chach re lokꞌolaj chꞌacat, 
y re ivánma can-ta xtunaꞌ che otz cꞌo. 5 Y can-ta qꞌuiy utzil xticꞌul riqꞌuin re 
Jesucristo y chukaꞌ re ivánma can-ta nunaꞌ che otz cꞌo roma iniman chic rejaꞌ. 
Ja rejaꞌ re nibin re katzij, * y ja rejaꞌ re nabey xcꞌastaj-pa * chiquicojol re anamaꞌiꞌ 
y ja chukaꞌ rejaꞌ re paꞌal pa quiveꞌ conojel re yeꞌbano gobernar re jecꞌo chach 

Re libro reꞌ nichꞌo chij 
re xsekresas chach re 

apóstol San Juan

re ruchꞌulef. Rejaꞌ yojrajoꞌ, * y mareꞌ xcom y xbiyin ruqꞌuiqꞌuel, chin xuchꞌaj-a re 
kamac. * 6 Y konojel yoj re kaniman re Jesucristo, xuban chaka che xojoc reyes 
y sacerdotes, * chin che nakaban rusamaj re Dios re Rutotaꞌ re Jesucristo. Y ja re 
Jesucristo re cꞌo rukꞌij y cꞌo ru-poder nojel tiempo y man jun bey xtiqꞌuis. Amén.

7 Y titamaj che re Jesucristo can xtipo-va chupan re nube. * Y conojel 
xqueꞌtzꞌeto richin. Hasta re vinak re xeꞌbin che tiquimisas, chukaꞌ can 
xtiquitzꞌat. Conojel re vinak re jecꞌo chach re ruchꞌulef xqueꞌokꞌ tak 
xtiquitzꞌat re Jesucristo. * Y can ja quireꞌ xtibanataj.

8 Re Kajaf, ronojel poder cꞌo pa rukꞌaꞌ, rejaꞌ can cꞌo-va tak xtzꞌucutaj-
pa ronojel, * ja chukaꞌ rejaꞌ re cꞌo vocame, y ja chukaꞌ rejaꞌ re xticꞌueꞌ re 
tiempo-apo. Y rejaꞌ nubij: Ja yen re nabey y re ruqꞌuisibal, can anchaꞌl re 
nabey y re ruqꞌuisibal letra.

Re Jesucristo nucꞌut-riꞌ chach re Juan
9 Y yen Juan yin jun hermano ivichin yex, can kachibil-kiꞌ chupan re 

tijoj-pokonal, * can kachibil-kiꞌ chin yojcꞌo pa rukꞌaꞌ re Dios, y re Jesucristo 
can nuya-va ka-paciencia junan iviqꞌuin yex, chin che yojtiquir nakacochꞌ 
re tijoj-pokonal nipa chakij. Yen xincꞌueꞌ preso chupan re lugar rubiniꞌan 
Patmos, re jun lugar reꞌ pa mar cꞌo-va, yen xincꞌueꞌ preso chireꞌ rutzij re 
ruchꞌabal re Dios y rutzij chukaꞌ xintzijoj rubeꞌ re Jesucristo. 10 Pero pa 
jun kꞌij chin uxlanen yen ximban jun anchaꞌl achicꞌ * roma re ru-poder re 
Espíritu Santo, y xincꞌaxaj che cꞌo jun nichꞌo-pa chuij can. Y re ru-forma 
nichꞌo, can jabal nikꞌalajin. Can anchaꞌl nikꞌajan jun trompeta. 11 Y xubij 
chua: Ja yen re nabey y ja yen chukaꞌ re ruqꞌuisibal, * can anchaꞌl re nabey 
y re ruqꞌuisibal letra. Tatzꞌibaj cꞌa chupan jun libro ronojel re natzꞌat, y 
tataka-a pan Asia chique re vukuꞌ iglesia re jecꞌo chireꞌ, cha re iglesia 
re cꞌo pa tenemit Efeso, * re cꞌo pa tenemit Esmirna, re cꞌo pa tenemit 
Pérgamo, re cꞌo pa tenemit Tiatira, re cꞌo pa tenemit Sardis, re cꞌo pa 
tenemit Filadelfia y cha re cꞌo pa tenemit Laodicea, xinchoꞌx.

12 Y tak xintzuꞌun can chuij chin nintzꞌat anchique reꞌ re nitzijon viqꞌuin, 
xintzꞌat vukuꞌ rucꞌojlebal candelas re banon cha kꞌanapuak. * 13 Y pa 
quinicꞌajal re vukuꞌ rucꞌojlebal candelas reꞌ paꞌal Jun re can anchaꞌl re Jun 
re xbalax-ka chakacojol, * rucusan jun rutziak re napon-ka cꞌa charakan. 
Y rucusan chukaꞌ jun cinturón re banon cha kꞌanapuak, y re cinturón reꞌ 
chucꞌoꞌx nakꞌax-va. 14 Re rusumal tak rueꞌ can boꞌj, can anchaꞌl re lana 
camas sak y chukaꞌ can anchaꞌl re hielo nika tak camas tef nuban. Y re 
nakꞌarach can anchaꞌl rurep-kꞌakꞌ. * 15 Jacꞌa re rakan can nitzꞌeneloj can 

anchaꞌl re chꞌichꞌ bronce tak jabal joskꞌin rach. * Roma can nrepekꞌoj, 
can anchaꞌl che pa kꞌakꞌ cꞌo-va. Y re ruchꞌabal can nivuruloj, can anchaꞌl 
yeꞌvuruloj re rakan tak yaꞌ. * 16 Y re pa rajquikꞌaꞌ rucꞌuan vukuꞌ anchaꞌl 
chꞌumil. Jacꞌa re pa ruchiꞌ ndel-pa jun espada * can es rutzaꞌn y che caꞌeꞌ 
lado cꞌo-va ray. Y re rupalaj anchaꞌl re kꞌij tak camas ruchukꞌaꞌ nuban.

17 Y tak yen xintzꞌat reꞌ, xintzak-ka charakan * can anchaꞌl jun quiminak. 
Pero rejaꞌ xuyaꞌ re rajquikꞌaꞌ pa nueꞌ * y xubij chua: Man taxibij-aviꞌ, roma 
ja yen re nabey * y ja yen re ruqꞌuisibal. 18 Y ja yen re Jesucristo re yin cꞌas. 
Yen xincom, pero vocame cꞌo nucꞌaslen * chin nojel tiempo. Amén. Y cꞌo 
chukaꞌ autoridad pa nukꞌaꞌ chin yincꞌo pa rueꞌ re camic y pa rueꞌ re lugar 
re nibex Infierno cha. 19 Tatzꞌibaj cꞌa re xatzꞌat, re ntajin chic rubanic, y 
chukaꞌ re xqueꞌbanataj re chakavach-apo. 20 Re vukuꞌ anchaꞌl chꞌumil re 
xatzꞌat che ncꞌuan pa vajquikꞌaꞌ y re vukuꞌ rucꞌojlebal candelas re banon cha 
kꞌanapuak, can cꞌo-va ndel che tzij. Re vukuꞌ anchaꞌl chꞌumil re jeꞌncꞌuan pa 
vajquikꞌaꞌ, reꞌ ja re je vukuꞌ re jeꞌpaꞌal pa quiveꞌ re je vukuꞌ iglesia. Jacꞌa re 
vukuꞌ rucꞌojlebal candelas re banon cha kꞌanapuak, reꞌ ja re vukuꞌ iglesia.

Re nubij re Jesucristo chique re hermanos re jecꞌo pa tenemit Efeso

2  1 Tatzꞌibaj-a cha re paꞌal pa rueꞌ re iglesia re cꞌo chireꞌ pa tenemit 
Efeso, * y tabij-a chique re hermanos chin re iglesia reꞌ, che yen 

re yin-acꞌayon re vukuꞌ anchaꞌl chꞌumil pa vajquikꞌaꞌ y yen re yimbiyaj 
chiquicojol re vukuꞌ rucꞌojlebal re banon cha kꞌanapuak, nimbij chique: 
2 Yen re Jesucristo ntaman * ronojel re quitzꞌamon rubanic. Ntaman re 
jenipaꞌ cosas quikꞌasalon y can quicochꞌon roma re samaj, y ntaman 
chukaꞌ che man quicꞌamon-ta-ka quivach re itzel tak vinak. Y can 
jeꞌquitojtoben re yeꞌbin che je apóstoles y can xeꞌka pa quikꞌaꞌ, che xa man 
je katzij-ta. * Xa quion je tzꞌucuy tak tzij. 3 Re hermanos can quicochꞌon 
quikꞌasalon tijoj-pokonal, y camas jeꞌsamajenak nutzij yen y can man 
jeꞌcosnak-ta chubanic. * 4 Pero cꞌo jun cosa re mana-ta yeꞌtajin chubanic, y 
jareꞌ re man nika-ta chinoch yen. Roma nabey camas xinquijoꞌ * y vocame 
xa man can-ta chic yinquijoꞌ anchaꞌl xinquijoꞌ nabey. 5 Y teꞌka chiquicꞌoꞌx 
re ancheꞌ jeꞌtzekenak-va-pa. Chireꞌ cꞌa chukaꞌ titzolaj-va-pa quicꞌoꞌx. Can 
queꞌjovan anchaꞌl xeꞌjovan nabey. Roma vo xa man xtiquiban-ta quireꞌ, 
chaꞌnin xquinapon quiqꞌuin y xtinlisaj-a re quicꞌojlebal candelas re ancheꞌ 
cꞌo-va. Y quireꞌ xtimban chique vo xa man xtitzolaj-ta-pa quicꞌoꞌx. * 
6 Pero chukaꞌ cꞌa nikꞌalajin che cꞌa cꞌo baꞌ re otz pa quicꞌaslen, roma man 
quicꞌamon-ta quivach re vinak re nibex nicolaítas chique. * Can otz-va che 

quireꞌ quibanon, roma chukaꞌ yen can nintzelaj re quibanabal re vinak 
reꞌ. 7 Mareꞌ, re anchique cꞌo ruxquin chin nucꞌaxaj, tucꞌaxaj * re nubij re 
Espíritu Santo chique re vukuꞌ iglesia. Roma re anchique xtichꞌacon, 
xtinyaꞌ kꞌij cha chin nutaj rach re cheꞌ chin cꞌaslen, * re cꞌo pa runicꞌajal re 
lugar nibex paraíso cha, re lugar re ancheꞌ cꞌo-va re Dios.

Re nubij re Jesucristo chique re hermanos re jecꞌo pa tenemit Esmirna
8 Tatzꞌibaj-a cha re paꞌal pa rueꞌ re iglesia re cꞌo chireꞌ pa tenemit Esmirna, 

y tabij-a chique re hermanos chin re iglesia reꞌ, che yen re yincꞌo nabey * 
y re yincꞌo chukaꞌ pa ruqꞌuisibal, xinquimisas y can xincꞌastaj, nimbij 
ronojel reꞌ: 9 Che yen ntaman ronojel re quitzꞌamon rubanic, re tijoj-pokonal 
niquikꞌasalaꞌ, re mambaꞌel, pero chinoch yen xa can je biyoma-va. * Ntaman 
che re vinak re yeꞌbin che je israelitas, * y can niquibij che quicꞌuan jun 
cꞌaslen otz chach re Dios y xa man katzij-ta, camas itzel tak cosas niquibij 
chivij. Pero reꞌ xa jun grupo vinak chin re Satanás. 10 Pero re hermanos man 
tiquixibij-quiꞌ * chach re xtiquicꞌalvachij re chakavach-apo. Roma re itzel 
xtuban chique nicꞌaj re jecꞌo chiquicojol che xqueꞌruyaꞌ pa cárcel, roma re 
itzel can nrajoꞌ nutzꞌat vo xa can katzij quibanon confiar-quiꞌ riqꞌuin re Dios. 
Lajuj kꞌij re xqueꞌcꞌueꞌ pa tijoj-pokonal. Pero can-ta xtiquiban confiar-quiꞌ 
riqꞌuin re Dios, astapaꞌ can xqueꞌbapon chach re camic. Y yen can xtinyaꞌ 
re qui-premio, y re premio reꞌ ja re xtiquicꞌul re quicꞌaslen re man niqꞌuis-
ta. * 11 Mareꞌ, re anchique cꞌo ruxquin chin nucꞌaxaj, tucꞌaxaj * re andex nubij 
re Espíritu Santo chique re vukuꞌ iglesia. Roma anchique xtichꞌacon, man 
xtapon-ta chupan re tijoj-pokonal chin re rucaꞌn camic. *

Re nubij re Jesucristo chique re hermanos re jecꞌo pa tenemit Pérgamo
12 Tatzꞌibaj-a chukaꞌ cha re paꞌal pa rueꞌ re iglesia re cꞌo chireꞌ pa tenemit 

Pérgamo, y tabij-a chique re hermanos chin re iglesia reꞌ, che yen re yin-
acꞌayon re espada re can es rutzaꞌn y che caꞌeꞌ lado cꞌo-va ray, * nimbij: 13 Yen 
ntaman ronojel re quitzꞌamon rubanic. Y ntaman chukaꞌ che chireꞌ pa 
quitenemit tzꞌuyul-va re Satanás. Pero man riqꞌuin reꞌ rejeꞌ can man xinquiya-
ta can roma re nubeꞌ can cꞌa cꞌas pa tak cánma, y cꞌa quibanon confiar-quiꞌ 
viqꞌuin. Y can man xinquimistaj-ta can chupan re kꞌij tak re Antipas xquimisas. 
Rejaꞌ xutzijoj re nuchꞌabal, y roma man xuya-ta can rutzijosic re nuchꞌabal, 
mareꞌ xquimisas chireꞌ pa tenemit re ancheꞌ tzꞌuyul-va re Satanás. 14 Pero re 
hermanos re jecꞌo chireꞌ pa Pérgamo cꞌa cꞌo banabal re man yeꞌka-ta chinoch re 
yeꞌtajin chubanic. Re chireꞌ chiquicojol jecꞌo re man niquijo-ta niquiyaꞌ can re 

itzel enseñanza chin re Balaam re xeꞌrubij cha re Balac, che tubanaꞌ chique re 
israelitas che yeꞌtzak pa mac, * che queꞌquitijlaꞌ re cosas re sujun chic chiquivach 
imágenes re xa vinak jeꞌbanayon-ka, y che re achiꞌaꞌ y re ixokiꞌ tiquicanola-quiꞌ 
chin yeꞌmacun. * 15 Y jecꞌo chukaꞌ hermanos re man niquijo-ta niquiyaꞌ can re 
qui-enseñanza re vinak re nibex nicolaítas chique. Y re itzel tak enseñanzas reꞌ, 
xa can man yeꞌka-ta chinoch yen. * 16 Mareꞌ tiquiyaꞌ can rubanic re itzel cꞌaslen 
y titzolaj-pa cánma. Roma vo xa man xtitzolaj-ta-pa cánma, can ja xquinapon-
yan quiqꞌuin, y ja riqꞌuin re espada re ndel-pa pa nuchiꞌ * xtimban-va ayoval 
quiqꞌuin. 17 Mareꞌ, re anchique cꞌo ruxquin chin nucꞌaxaj, tucꞌaxaj re nubij 
re Espíritu Santo chique re vukuꞌ iglesia. Roma re anchique xtichꞌacon, can 
xtinyaꞌ re vay rubiniꞌan maná cha, vay re yacon can. Y chukaꞌ xtinyaꞌ jun chꞌet 
aboj sak cha, re ancheꞌ tzꞌiban-va-a jun beꞌaj * cꞌacꞌa. Y re cꞌacꞌa beꞌaj reꞌ, xaxe cꞌa 
re anchok cha niya-va re chꞌet aboj xaxe reꞌ re nitaman anchique che beꞌaj reꞌ.

Re nubij re Jesucristo chique re hermanos re jecꞌo pa tenemit Tiatira
18 Y chukaꞌ tatzꞌibaj-a cha re paꞌal pa rueꞌ re iglesia re cꞌo chireꞌ pa 

tenemit Tiatira, y tabij-a chique re hermanos chin re iglesia reꞌ, che 
yen, re yin Rucꞌajol re Dios, re can anchaꞌl rurep-kꞌakꞌ * re nukꞌonach y 
chukaꞌ re vakan re can nitzꞌeneloj re can anchaꞌl bronce, nimbij: 19 Yen 
ntaman ronojel re quitzꞌamon rubanic. Ntaman che camas yeꞌjovan, y 
can quibanon confiar-quiꞌ viqꞌuin, y can yeꞌquitoꞌ re nicꞌatzin che yeꞌtoꞌ, 
can quitaman yeꞌcochꞌon, y can cꞌo-va más re yeꞌtajin chubanic vocame 
que chach nabey. 20 Pero cꞌo jun cosa re man nika-ta chinoch re yeꞌtajin 
chubanic, y reꞌ ja re man jun tzij quibin cha re ixok Jezabel * che man 
tuban re ntajin chubanic. Roma re Jezabel nubij che can ja re Dios nibin 
cha che nutzijoj re ruchꞌabal re Dios, pero xa man katzij-ta. Roma can 
nuban chique re nusamajelaꞌ che yeꞌka pa mac. Nubij chique che tiquitijaꞌ 
re cosas re sujun chic chiquivach imágenes re xa vinak jeꞌbanayon-ka, y 
che re achiꞌaꞌ y re ixokiꞌ tiquicanola-quiꞌ chin yeꞌmacun. 21 Y yen can nyiꞌon 
kꞌij cha chin che nuya-ta can rubanic re mac, * anchaꞌl re mac re nubanalaꞌ 
quiqꞌuin achiꞌaꞌ, y che nitzolaj-ta-pa rucꞌoꞌx viqꞌuin. Pero rejaꞌ xa can binak 
ránma riqꞌuin re mac y man nitzolaj-ta-pa rucꞌoꞌx. 22 Y roma man nrajo-ta 
nuyaꞌ can rubanic re rumac, can xtimban cha che nika chuchꞌat, y chukaꞌ 
conojel re jeꞌbanayon mac riqꞌuin, camas tijoj-pokonal xtiquikꞌasaj. Y quireꞌ 
xtimban chique vo xa man xtiquiya-ta can rubanic re mac y vo xa man 
xtitzolaj-ta-pa quicꞌoꞌx viqꞌuin. 23 Y conojel re ral re ixok reꞌ xqueꞌnquimisaj 
chin quireꞌ can tiquitamaj conojel iglesia, che yen ntaman re andex 
niquinojij y ntaman chukaꞌ re cꞌo pa tak cánma conojel vinak. * Y cada jun 

can anchaꞌl rubanic re rubanabal, can quireꞌ chukaꞌ rubanic re ruqꞌuixel 
xtucꞌul. * 24 Jacꞌa re nicꞌaj chic re jecꞌo pa Tiatira re man quitzekelben-ta 
re ru-enseñanza re Jezabel, y chukaꞌ man xquitamaj-ta rach re Satanás 
y re runojebal, anchaꞌl niquibij re quitzekelben re ixok Jezabel che can 
otz natamaj re namalaj runojebal re Satanás. Pero re nicꞌaj chic re jecꞌo 
pa Tiatira, can otz xquiban che can man xquitamaj-ta rach re Satanás, y 
man jun chic cosa ninchalabej chique. * 25 Xaxe re ninjoꞌ yen ja che man 
tiquiyaꞌ can rubanic re otz. Y can ja-ta reꞌ re yeꞌtajin chubanic tak yen 
xquimpa chic jun bey. 26 Y conojel re xqueꞌchꞌacon y can xtiquiban-va re 
xtimbij chique, cꞌaja tak xtapon re ruqꞌuisibal kꞌij chin re quicꞌaslen chach 
re ruchꞌulef, can xtinyaꞌ autoridad pa quikꞌaꞌ, chin che rejeꞌ re xqueꞌbano 
gobernar * pa quiveꞌ re vinak re jecꞌo pa tak naciones. 27 Can anchaꞌl 
rubanom-pa re Nataꞌ chua yen. Can ruyiꞌom-pa autoridad pa nukꞌaꞌ chin 
yincꞌueꞌ pa quiveꞌ conojel naciones. Y re anchok chique xtinya-va poder, 
can xtiquiban gobernar pa quiveꞌ re naciones riqꞌuin ronojel poder. Can 
anchaꞌl che jun chꞌichꞌ cꞌo pa quikꞌaꞌ, chin che man cꞌayef-ta yeꞌquipaxlaꞌ, 
can anchaꞌl queꞌpaxex bojoꞌy. * 28 Y chukaꞌ can xtinjach re nema-chꞌumil pa 
quikꞌaꞌ, re nema-chꞌumil * re nikꞌalajin cumaj-yan. 29 Mareꞌ, re cꞌo ruxquin 
chin nucꞌaxaj, can tucꞌaxaj re nubij re Espíritu Santo chique re iglesias.

Re nubij re Jesucristo chique re hermanos re jecꞌo pa tenemit Sardis

3  1 Tatzꞌibaj-a cha re paꞌal pa rueꞌ re iglesia re cꞌo chireꞌ pa tenemit Sardis, y 
tabij-a chique re hermanos chin re iglesia reꞌ, che yen re cꞌo vukuꞌ espíritu 

chin re Dios viqꞌuin y cꞌo chukaꞌ vukuꞌ anchaꞌl chꞌumil, nimbij, che yen ntaman 
ronojel re quitzꞌamon rubanic. Ntaman che nibex chique che cꞌo quicꞌaslen, pero 
xa man quire-ta. Roma chinoch yen xa can je quiminak. * 2 Mareꞌ nimbij chique 
che tunaꞌ quivach y man tiquiyaꞌ kꞌij che can yeꞌqꞌuis re cosas re cꞌa otz chic baꞌ 
re cꞌo pa quicꞌaslen. Pa ruqꞌuixel che quireꞌ xa can tiquibanaꞌ chique che yeꞌqꞌuiy, 
roma re caꞌe-oxeꞌ cosas otz reꞌ, xa yeꞌcom-yan-ka chukaꞌ pa tak quicꞌaslen. Yen 
nintzꞌat che re banabal re yeꞌtajin chubanic re jecꞌo pa tenemit Sardis, man otz-
ta, y can man otz-ta chach re Dios. 3 Can teꞌka chiquicꞌoꞌx re ruchꞌabal re Dios re 
xquicꞌul y xquicꞌaxaj nabey. Can titzolaj chic-pa cánma riqꞌuin y tiquitzekelbej 
chic jun bey re ruchꞌabal re Dios. Roma vo xa man xtiquiban-ta quireꞌ, can 
xquinapon quiqꞌuin anchaꞌl tak napon jun elekꞌom * y man xtiquinabej-ta 
anchique hora xquineka. 4 Pero chiquicojol re hermanos re jecꞌo chireꞌ pa Sardis, 
jecꞌo jun caꞌe-oxeꞌ re can je chꞌajchꞌoj. Can man quitzꞌilbisan-ta-quiꞌ riqꞌuin re 
banabal re man je otz-ta. * Y jareꞌ re xqueꞌbiyaj junan viqꞌuin yen, quicusalon 

sak tak tziak, * roma can rucꞌamon-va che niquicusaj. 5 Mareꞌ re anchique re 
xtichꞌacon, can xtinyaꞌ chukaꞌ re rutziak sak. Y can man xtinlisaj-ta-a re rubeꞌ 
chupan re libro chin cꞌaslen. * Y chukaꞌ can xtimbij cha re Nataꞌ * y chique re 
ángeles, che re jun reꞌ can vichin yen. 6 Re cꞌo ruxquin chin nucꞌaxaj, can 
tucꞌaxaj re nubij re Espíritu Santo chique re iglesias.

Re nubij re Jesucristo chique re hermanos re jecꞌo pa tenemit Filadelfia
7 Tatzꞌibaj-a chukaꞌ cha re paꞌal pa rueꞌ re iglesia re cꞌo chireꞌ pa tenemit 

Filadelfia, y tabij-a chique re hermanos chin re iglesia reꞌ, che yen re can 
yin Lokꞌolaj-va, * re Katzij y re acꞌayon chukaꞌ re llave chin re David, y tak 
nijak cha re llave reꞌ man jun nitiquir nitzꞌapin y tak nitzꞌapes man jun 
nitiquir nijako, * mareꞌ nimbij chique, 8 che yen ntaman ronojel re quitzꞌamon 
rubanic. Y can njakon-va jun puerta chiquivach * re man jun nitiquir 
nitzꞌapin, roma can man jun bey quivovan che quiniman re nubeꞌ. Y astapaꞌ 
can manak quikꞌij banon, pero rejeꞌ can niquinimaj-va re nubij re nuchꞌabal. 
9 Y mareꞌ, yen xtimban che can xqueꞌxuqueꞌ * chivach re jun grupo vinak chin 
re Satanás re yeꞌbin che je israelitas y xa man je katzij-ta israelitas. Y quireꞌ 
xtimban chique chin tiquitamaj che yen can yixinjo-va. 10 Yex can niban-va 
re nubij re nuchꞌabal, roma can icochꞌon ronojel. Y roma re jun ibanabal 
reꞌ can otz, can xquixinchajij chach re tijoj-pokonal tak xteꞌka * pa rueꞌ re 
ruchꞌulef, y re tijoj-pokonal reꞌ chin xqueꞌrutojtobej conojel re vinak re jecꞌo 
chach re ruchꞌulef. 11 Y can chaꞌnin xquimpa chic jun bey. * Y mareꞌ can 
tichajij jabal re iyacon pa tak ivánma, chin che man jun xtilisan re i-corona * 
chivach. 12 Y re jenipaꞌ xqueꞌchꞌacon, xtimban chique che can xqueꞌoc 
pilares chin re rachoch re nu-Dios. Y can chireꞌ riqꞌuin re Dios xqueꞌcꞌue-
va nojel tiempo. Y chiquij rejeꞌ xtintzꞌibaj-va * re rubeꞌ re nu-Dios y re rubeꞌ 
re rutenemit rejaꞌ. Y re tenemit reꞌ ja re cꞌacꞌa Jerusalén, * re nika-pa chilaꞌ 
chicaj riqꞌuin re nu-Dios. Y chireꞌ chiquij re pilares reꞌ xtintzꞌibaj-va chukaꞌ 
re cꞌacꞌa nubeꞌ yen. 13 Re anchique cꞌo ruxquin chin nucꞌaxaj, can tucꞌaxaj re 
nubij re Espíritu Santo chique re iglesias.

Re nubij re Jesucristo chique re hermanos re jecꞌo pa tenemit Laodicea
14 Y tatzꞌibaj-a cha re paꞌal pa rueꞌ re iglesia re cꞌo chireꞌ pa tenemit Laodicea, y 

tabij-a chique re hermanos chin re iglesia reꞌ, che yen re Katzij y yen re yintzijon re 
ntzꞌeton, * y yen chukaꞌ re yincꞌo riqꞌuin re Dios tak cꞌamaje-na tiban re ruchꞌulef, * 
nimbij, 15 che yen ntaman ronojel re quitzꞌamon rubanic. Ntaman che man can-ta 

quibanon confiar-quiꞌ viqꞌuin, pero chukaꞌ man yinquiya-ta can. Más-ta otz xe-ta 
xa je mekꞌan o xe-ta xa je tef. 16 Pero como xa man je mekꞌan-ta, y ni xe-ta je tef, 
mareꞌ xqueꞌnxa-a. 17 Roma rejeꞌ niquibij che can cꞌo chic qui-mero, camas chic je 
biyomaꞌ * y can man jun chic cosa re nicꞌatzin-ta chique. Y man quitaman-ta che xa 
camas cꞌayef quibanon chinoch yen. Xa camas je mebaꞌ, xa can man jun cosa cꞌo 
quiqꞌuin, xa can je chꞌanal, y chukaꞌ can je moyiꞌ. 18 Mareꞌ ninyaꞌ rutzijol chique, 
che tak rejeꞌ niquilokꞌ oro, tiquilokꞌoꞌ re cꞌo viqꞌuin yen, * chin quireꞌ can xqueꞌoc-
va biyomaꞌ. * Roma re oro cꞌo viqꞌuin yen, can otz-va, roma kꞌasan chic pa kꞌakꞌ y 
manak tzꞌil riqꞌuin. Y chukaꞌ tak rejeꞌ niquilokꞌ tziak, can tiquilokꞌoꞌ re tziak sak 
re cꞌo viqꞌuin yen, chin che nucuch rij re quiqꞌuex. Y chukaꞌ viqꞌuin yen tiquilokꞌo-
va re akꞌom chin niquiyaꞌ pa quinakꞌavach chin che yeꞌtzuꞌun jabal. 19 Y yen can 
nimbij re andex quibanon y can yeꞌmban corregir conojel re yeꞌnjoꞌ. * Mareꞌ re 
hermanos re jecꞌo pa Laodicea can riqꞌuin ronojel cánma titzolaj chic-pa quicꞌoꞌx 
viqꞌuin. 20 Roma yen can pa ruchi-jay yincꞌo-va y yinvayon-apo. Anchique re 
xticꞌaxam-pa vichin y nujak re ruchi-jay chinoch, * xquinoc-apo * riqꞌuin y xquinvaꞌ 
riqꞌuin. Y re jun reꞌ can xtivaꞌ chukaꞌ viqꞌuin yen. 21 Y re anchique xtichꞌacon, can 
xtitzꞌuyeꞌ junan viqꞌuin chach re lokꞌolaj chꞌacat. * Can anchaꞌl re xban chua yen 
tak xinchꞌacon, can xintzꞌuye-va riqꞌuin re Nataꞌ Dios. 22 Y re anchique cꞌo ruxquin 
chin nucꞌaxaj, can tucꞌaxaj re nubij re Espíritu Santo chique re iglesias.

Re Dios niyaꞌ rukꞌij chilaꞌ chicaj

4  1 Y cꞌareꞌ yen Juan xintzꞌat che chicaj cꞌo jun puerta jakal y xincꞌaxaj 
jun chꞌabal. Y ja quireꞌ re nabey chꞌabal re xincꞌaxaj, y ja anchaꞌl 

nikꞌajan jun trompeta. * Y xubij-pa chua: Cajote-pa, y xtincꞌut chavach re 
xqueꞌbanataj re chakavach-apo. *

2 Y can jareꞌ tak yen xinaꞌ che can ja chic re ru-poder re Espíritu Santo * xbano 
chua che xintzꞌat che cꞌo Jun tzꞌuyul chach re lokꞌolaj chꞌacat. * 3 Y re tzꞌuyul 
chach re lokꞌolaj chꞌacat re cꞌo chicaj, ja re Dios. Rejaꞌ can anchaꞌl re aboj re 
nibex jaspe y cornalina chique, quireꞌ re titzuꞌun y camas nirepekꞌoj. Re lokꞌolaj 
chꞌacat reꞌ sutin rij roma jun arco iris. * Y re ru-color re arco iris reꞌ rax, anchaꞌl 
re aboj re nibex esmeralda cha. 4 Re Jun re tzꞌuyul chach re lokꞌolaj chꞌacat 
sutin rij riqꞌuin veinticuatro chꞌacat más. * Y chach re veinticuatro chꞌacat reꞌ 
jeꞌtzꞌuyul-va re je veinticuatro * rejetaꞌk tak achiꞌaꞌ re jeꞌquicusalon sak tak tziak * 
y chukaꞌ cꞌo qui-coronas re banon cha kꞌanapuak. 5 Jacꞌa re pa nicꞌaj ancheꞌ cꞌo-
va re Jun re tzꞌuyul chach re lokꞌolaj chꞌacat, yeꞌel-pa relámpagos, * tempestades 
y ruidos. Y re chach-apo tzejal vukuꞌ antorchas. * Y re antorchas reꞌ, jareꞌ re 

vukuꞌ espíritu chin re Dios. 6 Y chukaꞌ chireꞌ chach-apo re Jun re tzꞌuyul chach 
re lokꞌolaj chꞌacat, cꞌo jun anchaꞌl mar * y re mar can anchaꞌl vidrio titzuꞌun.

Pa nicꞌaj cꞌo-va re Jun re tzꞌuyul chach re lokꞌolaj chꞌacat, y rejaꞌ sutin-
apo rij coma je cajeꞌ. * Re je cajeꞌ reꞌ camas qꞌuiy quinakꞌavach cꞌo, cꞌo 
quinakꞌavach chiquivach y cꞌo quinakꞌavach chiquij. 7 Re nabey chique re 
je cajeꞌ reꞌ can anchaꞌl rubanic jun león. Re rucaꞌn anchaꞌl jun alaj vacx. 
Re rox anchaꞌl titzuꞌun jun vinak. Y jacꞌa re rucaj, can anchaꞌl jun águila 
re ruricꞌon ruxicꞌ binak chicaj. * 8 Y cada jun chique rejeꞌ cꞌo vakiꞌ quixicꞌ, * 
y re chiquij can y re chuxeꞌ tak quixicꞌ can nojnak riqꞌuin re quinakꞌavach. 
Y can nojel tiempo niquiyaꞌ rukꞌij re Dios. Che pakꞌij che chakꞌaꞌ niquibij:

Lokꞌolaj Ajaf, Lokꞌolaj Ajaf, Lokꞌolaj Ajaf.
Ja rat re Dios re cꞌo ronojel poder aviqꞌuin.
Rat re can yatcꞌo-va nabey, re yatcꞌo vocame, y chukaꞌ xcacꞌueꞌ re 

chakavach-apo, yeꞌchaꞌ.
9 Y quireꞌ niquiban re je cajeꞌ re camas qꞌuiy quinakꞌavach cꞌo, chin 

niquiyaꞌ rukꞌij re tzꞌuyul chach re lokꞌolaj chꞌacat. Y can yeꞌtioxin cha re 
Dios re cꞌo nojel tiempo y niquibij che rejaꞌ camas nem. 10 Y tak quireꞌ 
niquiban, re je veinticuatro rejetaꞌk tak achiꞌaꞌ yeꞌxuqueꞌ chach re tzꞌuyul 
chach re lokꞌolaj chꞌacat. Can niquiyaꞌ rukꞌij re nojel tiempo cꞌo. Y re 
rejetaꞌk tak achiꞌaꞌ niquilesalaꞌ cꞌa-a re qui-coronas y yeꞌquiya-apo chach 
re tzꞌuyul chach re lokꞌolaj chꞌacat, y chukaꞌ niquibij:
 11 Ajaf Dios,

can rucꞌamon che niyaꞌ akꞌij y nibex che camas yat nem y chukaꞌ cꞌo a-poder,
roma xaxe rat re cꞌo akꞌij y cꞌo a-poder y camas yat nem. *
Ja rat re xabano ronojel re cꞌo,
roma can ja quireꞌ xajoꞌ rat. *

Re Jesucristo anchaꞌl jun oveja y can rucꞌamon-
va che nurecꞌ re vuj baton ruchiꞌ

5  1 Y xintzꞌat che re Jun re tzꞌuyul chach re lokꞌolaj chꞌacat, cꞌo jun 
vuj * baton ruchiꞌ rucꞌuan pa rajquikꞌaꞌ. Re vuj reꞌ, nojnak rach y rij 

che letra, y banon sellar riqꞌuin vukuꞌ sello. * 2 Y can jareꞌ tak xintzꞌat jun 
ángel re cꞌo poder pa rukꞌaꞌ y jun pa ruchiꞌ nichꞌo, y nubij: Can man jun 
re rucꞌamon chin nulisaj re vukuꞌ sello chin che nurecꞌ ruchiꞌ re vuj.

3 Xa can man jun re rucꞌamon-ta chin nurecꞌ ruchiꞌ re vuj. Man jun cꞌo 
chupan re rocaj, y ni xe-ta chach re ruchꞌulef y ni xe-ta chuxe-ka re ruchꞌulef. 
Astapaꞌ xaxe chin che nutzꞌat-ta baꞌ. 4 Y yen Juan camas yinokꞌ, roma man jun 
re rucꞌamon-ta chin che nurecꞌ ruchiꞌ re vuj y nuban-ta leer. Can man jun cꞌo, 

  APOCALIPSIS 4 ,  5

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



676

 

* 5.5 Gn. 49:9. * 5.5 He. 7:14. * 5.6 Is. 53:7; Jn. 1:29. * 5.6 Zac. 3:9. 
* 5.6 Zac. 4:10; Ap. 4:5. * 5.8 Ap. 14:2; 15:2. * 5.8 Sal. 141:2; Ap. 8:3, 4. 
* 5.9 Sal. 40:3. * 5.9 Ap. 4:11. 
* 5.9 Mt. 26:28; Hch. 20:28; Ro. 3:24-26; He. 9:12; 2 P. 2:1; 1 Jn. 1:7. * 5.9 Dn. 4:1; 6:25. 
* 5.10 Ex. 19:6. * 5.11 Dt. 33:2; Sal. 68:17; Dn. 7:10; He. 12:22. * 5.12 Ap. 7:12. 

astapaꞌ xaxe chin che nutzꞌat-ta baꞌ. 5 Y jun chique re rejetaꞌk tak achiꞌaꞌ xubij 
chua: Man catokꞌ, roma re vuj can cꞌo cꞌa Jun re rucꞌamon chin nulisaj re vukuꞌ 
sello y nurecꞌ ruchiꞌ, roma ja rejaꞌ re chꞌaconak y can junan riqꞌuin jun león. * Rejaꞌ 
can rey-rumam can re Judá * y rey-rumam can chukaꞌ re Rey David, xchaꞌ chua.

6 Y cꞌareꞌ xintzꞌat che re Jun reꞌ, jareꞌ re anchaꞌl oveja re xkꞌax-yan chach 
re camic. * Rejaꞌ paꞌal chireꞌ pa quinicꞌajal re Jun re tzꞌuyul chach re lokꞌolaj 
chꞌacat, re je cajeꞌ re camas qꞌuiy quinakꞌavach cꞌo, y re rejetaꞌk tak achiꞌaꞌ. Y re 
anchaꞌl oveja reꞌ cꞌo vukuꞌ rucꞌuaꞌ y vukuꞌ nakꞌarach. * Y re vukuꞌ nakꞌarach reꞌ, 
ja re vukuꞌ espíritu chin re Dios re jeꞌtakon chach re ruchꞌulef chin yeꞌsamaj. * 
7 Xpa re anchaꞌl oveja re kꞌaxnak chic chach re camic, xboꞌrcꞌama-pa re vuj 
baton ruchiꞌ re cꞌo pa rajquikꞌaꞌ re tzꞌuyul chach re lokꞌolaj chꞌacat. 8 Y jacꞌa tak 
xboꞌrcꞌama-pa re vuj baton ruchiꞌ, re je cajeꞌ re camas qꞌuiy quinakꞌavach cꞌo 
y re je veinticuatro rejetaꞌk tak achiꞌaꞌ, xeꞌxuque-ka chach re anchaꞌl oveja re 
kꞌaxnak chic chach re camic. Y rejeꞌ jeꞌquicꞌualon arpas * y chukaꞌ jeꞌquicꞌualon 
re jeꞌbanon cha kꞌanapuak re cꞌo pom chupan. Y jareꞌ re qui-oraciones * conojel 
re je rajcꞌual re Dios. 9 Y re je cajeꞌ re camas qꞌuiy quinakꞌavach cꞌo y re rejetaꞌk 
tak achiꞌaꞌ, cꞌo cꞌa jun cꞌacꞌa bix niquibixaj, * y re bix reꞌ nubij:

Rat re can yat anchaꞌl jun oveja can rucꞌamon-va * chin xbacꞌama-pa 
re vuj, y can rucꞌamon-va chukaꞌ chin yaꞌlisaj re ru-sellos,

roma rat can xaquimisas, y riqꞌuin re aqꞌuiqꞌuel * xojacol konojel 
chin xojoc chin re Dios,

xabanchique-ta cꞌa re ka-raza y re kachꞌabal, y chukaꞌ xabanchique-
ta cꞌa re katenemit y re ka-nación. *

 10 Y xaban chaka che xojoc reyes y sacerdotes * chin re Kartaꞌ Dios,
y junan xtakaban gobernar pa rueꞌ re ruchꞌulef.

11 Y tak xintzuꞌun chic-apo, xintzꞌat che camas je qꞌuiy ángeles re 
quisutin rij re Jun re tzꞌuyul chach re lokꞌolaj chꞌacat, y re je cajeꞌ re 
camas qꞌuiy quinakꞌavach cꞌo y re rejetaꞌk tak achiꞌaꞌ. Y re ángeles re 
jecꞌo chireꞌ, can pa millones, * y xincꞌaxaj 12 che jun pa quichiꞌ niquibij:

Re Jesucristo re anchaꞌl oveja re xquimisas,
can rucꞌamon-va che cꞌo ru-poder, * cꞌo rubiyomal y cꞌo naꞌoj 

riqꞌuin.
Rejaꞌ ronojel nitiquir nuban.
Y chukaꞌ rucꞌamon che niyaꞌ rukꞌij, y can rucꞌamon che nibixax rubeꞌ, 

y rejaꞌ can rucꞌamon-va chukaꞌ che nibex cha che camas nem, 
yeꞌchaꞌ.

13 Y xincꞌaxaj chukaꞌ che ronojel re jeꞌrubanon re Dios re jecꞌo chupan 
re rocaj, re jecꞌo chach re ruchꞌulef, re jecꞌo chuxe-ka re ruchꞌulef, y re 
jecꞌo chupan re mar, niquibij:

Re tzꞌuyul chach re lokꞌolaj chꞌacat y quireꞌ chukaꞌ re anchaꞌl oveja 
re xkꞌax-yan chach re camic,

jareꞌ re otz che nibixax rubeꞌ y rejaꞌ can otz-va chukaꞌ che nibex cha 
che camas nem, cꞌo rukꞌij y cꞌo ru-poder * chin nojel tiempo, xeꞌchaꞌ.

14 Y re je cajeꞌ re camas qꞌuiy quinakꞌavach cꞌo, xquibij: Amén.
Y re je veinticuatro rejetaꞌk tak achiꞌaꞌ can jareꞌ xeꞌxuque-ka chin 

xquiyaꞌ rukꞌij * re can nojel tiempo cꞌo rucꞌaslen.

Tak re Jesucristo xutzꞌam ruriqꞌuic re vuj baton ruchiꞌ re rucꞌuan vukuꞌ sello

6  1 Y jareꞌ tak xintzꞌat che re Jesucristo re anchaꞌl oveja, xulisaj re 
nabey sello chin re vuj baton ruchiꞌ. * Y jareꞌ chukaꞌ tak xincꞌaxaj 

che xchꞌo re jun chique re je cajeꞌ re camas qꞌuiy quinakꞌavach cꞌo. Y re 
ruchꞌabal, can anchaꞌl nikꞌajan re tempestad, y xubij: ¡Catampa! ¡Tatzꞌetaꞌ!

2 Y yen xintzꞌat jun quiej sak rij, * chꞌocolben roma jun re rucꞌuan jun chꞌab pa 
rukꞌaꞌ. * Xyaꞌ jun ru-corona. * Y rejaꞌ xba chin neꞌchꞌacon, y can xteꞌchꞌacon-va.

3 Tak re Jesucristo re anchaꞌl oveja xulisaj re rucaꞌn sello chin re vuj 
baton ruchiꞌ, xincꞌaxaj che xchꞌo re rucaꞌn chique re je cajeꞌ re camas 
qꞌuiy quinakꞌavach cꞌo, y xubij: ¡Catampa! ¡Tatzꞌetaꞌ!

4 Y xbecꞌulum-pa jun quiej quiak rij. * Y re chꞌocolbeyon richin, xya-a poder pa 
rukꞌaꞌ chin che tuyaꞌ ayoval chiquicojol re vinak re jecꞌo chach re ruchꞌulef, chin 
quireꞌ re vinak reꞌ tiquiquimisala-quiꞌ. Y xya-a chukaꞌ jun espada nem pa rukꞌaꞌ.

5 Tak re Jesucristo re anchaꞌl oveja xulisaj re rox sello chin re vuj 
baton ruchiꞌ, xincꞌaxaj che xchꞌo re rox chique re je cajeꞌ re camas 
qꞌuiy quinakꞌavach cꞌo, y xubij: ¡Catampa! ¡Tatzꞌetaꞌ!

Tak xintzuꞌun-apo, xintzꞌat jun quiej kꞌak * rij chꞌocolben roma jun re 
rucꞌuan jun balanza pa rukꞌaꞌ. 6 Y xincꞌaxaj chukaꞌ che cꞌo jun nichꞌo-pa 
ancheꞌ jecꞌo-va re je cajeꞌ re camas qꞌuiy quinakꞌavach cꞌo, y nubij: Jun 
ache can xe-oc re rajal caꞌeꞌ libra trigo re nuchꞌac pa jun kꞌij o re rajal 
vakiꞌ libra cebada. Jacꞌa re aceite olivo y re ruyiꞌal-uva can qꞌuiy cꞌo.

7 Tak re Jesucristo re anchaꞌl oveja xulisaj re rucaj sello chin re vuj 
baton ruchiꞌ, xincꞌaxaj che xchꞌo re ruqꞌuisibal chique re je cajeꞌ re 
camas qꞌuiy quinakꞌavach cꞌo, y xubij: ¡Catampa! ¡Tatzꞌetaꞌ!

8 Tak xintzuꞌun, xintzꞌat jun quiej kꞌan rij y chꞌocolben roma jun re 
rubiniꞌan Camic. Y chij cꞌa re Camic reꞌ tzakatal-va-a re jun re nibex 
Infierno cha. Y pa quikꞌaꞌ cꞌa re Camic y re nibex Infierno cha, xya-

va-a poder chin che queꞌquiquimisaj la cuarta parte chique re vinak re 
jecꞌo chach re ruchꞌulef, che guerra, che viyjal, che yabil y chukaꞌ re 
chicop re yeꞌcꞌuxun re jecꞌo chach re ruchꞌulef xqueꞌquimisan quichin. *

9 Tak re Jesucristo re anchaꞌl oveja xulisaj re roꞌ sello chin re 
vuj baton ruchiꞌ, xintzꞌat che chuxeꞌ re altar * chireꞌ jecꞌo-va re 
cánma re vinak re jeꞌquimisan-a roma xquitzijoj re ruchꞌabal re 
Dios, y roma chukaꞌ man xquixibij-ta-quiꞌ * xquibij che quiniman re 
Dios. 10 Y re cánma re vinak re jecꞌo chuxeꞌ re altar reꞌ, can riqꞌuin 
echukꞌaꞌ niquibij: Lokꞌolaj Dios y can katzij yat Ajaf, ¿cꞌa jampaꞌ 
cꞌa xtaban juzgar pa quiveꞌ re vinak re jecꞌo chach re ruchꞌulef? 
¿Cꞌa jampaꞌ cꞌa xtayaꞌ ruqꞌuixel chique roma xojquiquimisaj? * 
yeꞌchaꞌ.

11  Y jareꞌ tak cada jun xyaꞌ quitziak sak, y chukaꞌ xbex 
chique che tiquiyabej chic baꞌ, roma cꞌa jecꞌo re quichibil-
quiꞌ pa rusamaj  * re Jesucristo, y chukaꞌ re quichꞌalal-quiꞌ 
quiqꞌuin, cꞌamaje-na queꞌquimisas coma re vinak, can anchaꞌl re 
xquicꞌalvachij-a rejeꞌ.  *

12 Tak re Jesucristo re anchaꞌl oveja xulisaj re ruvakak sello chin 
re vuj baton ruchiꞌ, xintzꞌat che xuban jun namalaj sananel. * Y re 
kꞌij man nitzuꞌun-ta chic, xa can xak xuban-ka anchaꞌl jun tziak pim 
re banon riqꞌuin rusumal jun chicop can xak rij, anchaꞌl re tziak 
re nicusas chin bis. Y re icꞌ can quicꞌ xuban-ka. * 13 Y re chꞌumil * 
xeꞌbetzakalam-pa chicaj y xeꞌka pa rueꞌ re ruchꞌulef, can anchaꞌl 
niquiban tak yeꞌbetzak-pa rach re higuera tak camas cakꞌikꞌ nuban. 
14 Y re rocaj xcꞌol-a * anchaꞌl tibot-a ruchiꞌ jun vuj. Y ronojel re 
lomas * y re lugar re jecꞌo pa tak mar re nibex islas chique xeꞌel-a re 
ancheꞌ jecꞌo-va. 15 Re reyes re jecꞌo chach re ruchꞌulef, re nicꞌaj chic 
re yeꞌbano gobernar, re biyomaꞌ, re jeꞌcꞌuay quichin re soldados, re 
vinak re cꞌo poder pa quikꞌaꞌ, re samajel jeꞌlakꞌon re nibex esclavos 
chique y re vinak re can je libres-va, xquivovala-quiꞌ pa tak nimaꞌk 
tak jul y chucojol tak peñas. * 16 Y conojel re vinak reꞌ niquibij chique 
re lomas y re peñas: Quixtzak-pa * chakij y kojivovaj chach la tzꞌuyul 
chach la lokꞌolaj chꞌacat. Y kojivovaj chach re castigo re xtuyaꞌ re 
Jesucristo re anchaꞌl oveja.

17 Roma ja xbeka re kꞌij * che nika re ruyoval pa kaveꞌ y man jun 
xtitiquir xtipaꞌe-ta can chach. *

Re israelitas re xeꞌban sellar nicꞌaj-quivach

7  1 Y cꞌareꞌ tak xeꞌntzꞌat je cajeꞌ ángeles. * Y cada jun ángel paꞌal pa 
ru-esquina re ruchꞌulef, y can che cajeꞌ esquina chin re ruchꞌulef 

jecꞌo jaꞌjun ángel, quikꞌaton re cajeꞌ rach cakꞌikꞌ, * chin che man 
queꞌbapon pa rueꞌ re ruchꞌulef, pa rueꞌ re mar y chukaꞌ pa quiveꞌ re 
cheꞌ. 2 Y chukaꞌ xintzꞌat che cꞌo jun ángel re pitinak quireꞌ pan oriente, 
rucꞌamom-pa re sello chin re cꞌaslic Dios. Y re ángel reꞌ jun pa ruchiꞌ 
xchꞌo-apo chique re je cajeꞌ ángeles, re can yiꞌom-pa poder chique chin 
che neꞌquibanaꞌ chꞌaꞌoj pa rueꞌ re ruchꞌulef y chukaꞌ pa rueꞌ re mar. 
3 Y xubij re jun ángel reꞌ chique re je cajeꞌ chic ángeles: Ma-na tiban 
chꞌaꞌoj * pa rueꞌ re ruchꞌulef, pa rueꞌ re mar y chique chukaꞌ re cheꞌ, roma 
cꞌamaje-na queꞌkaban sellar * nicꞌaj-quivach re rusamajelaꞌ re Dios.

4 Cꞌareꞌ yen Juan xincꞌaxaj * che je ciento cuarenta y cuatro mil * 
israelitas re xeꞌban sellar. Jareꞌ re vinak re jeꞌpitinak chiquicojol re je 
doce grupo israelitas. 5 Je doce mil chique re je rey-rumam can re Judá. 
Je doce mil chique re je rey-rumam can re Rubén. Je doce mil chique 
re je rey-rumam can re Gad. 6 Je doce mil chique re je rey-rumam can 
re Aser. Je doce mil chique re je rey-rumam can re Neftalí. Je doce mil 
chique re je rey-rumam can re Manasés. 7 Je doce mil chique re je rey-
rumam can re Simeón. Je doce mil chique re je rey-rumam can re Leví. 
Je doce mil chique re je rey-rumam can re Isacar. 8 Je doce mil chique re 
je rey-rumam can re Zabulón. Je doce mil chique re je rey-rumam can re 
José y je doce mil chique re je rey-rumam can re Benjamín. Y ja conojel 
reꞌ re xeꞌban sellar nicꞌaj-quivach.

Re vinak re jeꞌquicusalon sak tak tziak ja re jeꞌcolotajnak 
chic-pa chupan re namalaj tijoj-pokonal

9 Y cꞌareꞌ yen xintzꞌat che camas je qꞌuiy vinak re man junan-ta 
naciones queꞌpo-va, chukaꞌ man junan-ta qui-raza, man junan-ta 
quitenemit y man junan-ta quichꞌabal. Conojel re vinak reꞌ jecꞌo-apo 
chach re Jun tzꞌuyul chach re lokꞌolaj chꞌacat y chukaꞌ chach re Jesucristo 
re anchaꞌl oveja. Y re vinak reꞌ can man jun nitiquir nijelan quichin, roma 
camas je qꞌuiy. * Y jeꞌquicusalon sak tak tziak, * y chukaꞌ jeꞌquicꞌualon 
ruxak tak palma pa quikꞌaꞌ. 10 Y conojel jun pa quichiꞌ niquibij:

Yoj re xojcolotaj * chach re kamac,
ja re Dios re tzꞌuyul * chach re lokꞌolaj chꞌacat re xbano chaka,

y chukaꞌ re Jesucristo re anchaꞌl oveja, yeꞌchaꞌ.
11 Y conojel re ángeles jeꞌpaꞌal quisutin rij re lugar re ancheꞌ tzꞌuyul-va re 
Dios, y chukaꞌ quisutin quij re rejetaꞌk tak achiꞌaꞌ y re je cajeꞌ re camas 
qꞌuiy quinakꞌavach cꞌo. * Y chin che niquiyaꞌ rukꞌij re Dios, re nicꞌaj-
quivach xquikasaj-ka cꞌa pan ulef. 12 Y tak quibin chic amén, cꞌareꞌ xquibij:

Can otz che nibixax rubeꞌ re Dios.
Y can rucꞌamon che nibex cha che camas nem.
Rejaꞌ cꞌo runaꞌoj y ja chukaꞌ cha rejaꞌ re otz che nitioxix.
Rejaꞌ cꞌo rukꞌij, cꞌo ru-poder chin nojel tiempo, * ronojel nitiquir 

nuban.
Amén, yeꞌchaꞌ.

13 Y cꞌareꞌ jun chique re rejetaꞌk tak achiꞌaꞌ xucꞌutuj chua yen Juan: 
¿Ataman rat anchique che vinak la jeꞌquicusalon sak tak tziak? ¿Y ancheꞌ 
queꞌpo-va? xchaꞌ chua.

14 Y yen ximbij cha: Ja rat re yat-atamayon anchique che vinak laꞌ, 
xinchaꞌ cha.

Y rejaꞌ xubij chua: Jareꞌ re jeꞌelinak chic-pa chupan re namalaj tijoj-
pokonal, * y quichꞌojersan y quisekresan-quiꞌ * chupan re ruqꞌuiqꞌuel re 
Jesucristo * re anchaꞌl oveja. 15 Y mareꞌ can jecꞌo-apo riqꞌuin re Dios, y 
can ja pa rachoch re Dios jecꞌo-va, y che pakꞌij che chakꞌaꞌ niquiban 
rusamaj. Y re Dios tzꞌuyul chach re lokꞌolaj chꞌacat jeꞌruchajin, * roma 
quiqꞌuin cꞌo-va. 16 Re vinak reꞌ man chic xtichꞌumun-ta quipan, y man 
chic xtichakeꞌj-ta quichiꞌ. Man chic xqueꞌcꞌat-ta chach re rach kꞌij y chukaꞌ 
ni xe-ta chic xtiquinaꞌ cꞌatan. * 17 Roma can ja re Jesucristo re anchaꞌl 
oveja, re cꞌo-apo chunakaj re ancheꞌ tzꞌuyul-va re Dios, ja rejaꞌ re nichajin 
quichin. Y can yeꞌruchajij * anchaꞌl yeꞌchajex re ovejas, y chukaꞌ can 
yeꞌrucꞌuaj chin nuyaꞌ quiyaꞌ re pa tak alaxbal tak yaꞌ chin cꞌaslen. Y re 
Dios can xtuban chukaꞌ chique che manak chic okꞌej y bis xtiquikꞌasaj. *

Tak re Jesucristo xulisaj re ruvuk sello chin re vuj baton ruchiꞌ

8  1 Y jacꞌa tak re Jesucristo re anchaꞌl oveja xulisaj re ruvuk sello chin re 
vuj baton ruchiꞌ, * re chilaꞌ chicaj cꞌo laꞌk nicꞌaj hora re man jun xkꞌajan. 

2 Y cꞌareꞌ xeꞌntzꞌat re je vukuꞌ ángeles re jeꞌpaꞌal-apo chach re Dios. Y chique re 
je vukuꞌ ángeles reꞌ xyaꞌ jaꞌjun trompeta. * 3 Y jareꞌ tak xintzꞌat che pitinak chic 
jun ángel * y rucꞌamom-pa jun cꞌojlebal re banon cha kꞌanapuak chin niyaꞌ pom 
chupan, y choj xbepaꞌeꞌ chach-apo re altar. * Y qꞌuiy pom xya-pa cha, chin che 
nuparoj pa rueꞌ re altar re banon cha kꞌanapuak, re cꞌo-apo chach re ancheꞌ 

tzꞌuyul-va re Dios. Re pom jubul-oc ruxlaꞌ y re qui-oraciones re je rajcꞌual 
chic re Dios, can junan cꞌa yaꞌpon-a cꞌa chach re Dios. 4 Y re rusibil re pom 
y re qui-oraciones re je rajcꞌual chic re Dios, can nikꞌalajin che pa rukꞌaꞌ re 
ángel yeꞌel-va-a * y yapon-a cꞌa chach re Dios. 5 Y jareꞌ tak re ángel xboꞌrcꞌamaꞌ 
chic-pa re cꞌojlebal chin re pom y xboꞌrya-pa rachak-kꞌakꞌ chupan, y ja re 
rachak-kꞌakꞌ re cꞌo pa rueꞌ re altar re xuchꞌakij-pa pa rueꞌ re ruchꞌulef. Y jareꞌ 
tak xeꞌpa tempestades, * ruidos, relámpagos y chukaꞌ xuban jun sananel. *

Tak re ángeles xquixipuj re trompetas
6 Y re je vukuꞌ ángeles re jeꞌacꞌayon trompetas, can jareꞌ xquiban 

quibanic chin yeꞌquixipuj re qui-trompetas.
7 Y tak re nabey * ángel xuxipuj re ru-trompeta, can jareꞌ tak xka 

sakboch y kꞌakꞌ xalon riqꞌuin quicꞌ pa rueꞌ re ruchꞌulef. * Y xuqꞌuis jun 
tercera parte chique re cheꞌ * re jecꞌo chach re ruchꞌulef, y quireꞌ chukaꞌ 
xuban riqꞌuin re kꞌayis, * can xeꞌqꞌuis roma re kꞌakꞌ.

8 Jacꞌa tak re rucaꞌn ángel xuxipuj re ru-trompeta, can xintzꞌat jun kꞌakꞌ 
anchaꞌl tak ntajin rucꞌatic jun momaꞌ cꞌachelaj, y xchꞌakex pa mar. Y 
mareꞌ jun tercera parte cha re mar xoc quicꞌ. * 9 Y roma jun tercera parte 
cha re mar xoc quicꞌ, mareꞌ xeꞌcom jun tercera parte chique re chicop 
re cꞌo quicꞌaslen re jecꞌo chireꞌ chupan re mar, y chukaꞌ can xeꞌqꞌuis jun 
tercera parte chique re barcos re jeꞌbinak chupan re mar.

10 Y tak re rox ángel xuxipuj re ru-trompeta, xintzꞌat che jun momaꞌ 
chꞌumil can nibero pa kꞌakꞌ xbetzak-pa chilaꞌ chicaj. * Y re chꞌumil reꞌ can xka 
pa quiveꞌ jun tercera parte chique re rakan tak yaꞌ y re alaxbal tak yaꞌ * re 
jecꞌo chach re ruchꞌulef. 11 Re chꞌumil reꞌ rubiniꞌan Ajenjo, y re lugar re ancheꞌ 
xka-va camas cꞌay * xuban chique re yaꞌ. Y mareꞌ je qꞌuiy vinak xeꞌcom.

12 Y re rucaj ángel xuxipuj re ru-trompeta, can jareꞌ tak jun tercera 
parte cha re kꞌij, jun tercera parte cha re icꞌ y jun tercera parte chukaꞌ 
chique re chꞌumil, xkꞌukumataj quivach. Man chic xeꞌsekresan-ta jabal. * Y 
mareꞌ jun tercera parte cha re kꞌij y jun tercera parte cha re akꞌaꞌ re man 
xeꞌtzuꞌun-ta re kꞌij, re icꞌ y re chꞌumil, roma can xkꞌukumataj quivach, can 
anchaꞌl tak nuban jun eclipse.

13 Y jareꞌ chukaꞌ tak xintzꞌat che jun ángel binak pa runicꞌajal re rocaj, y 
jun pa ruchiꞌ nubij: Camas cꞌayef * xtiquicꞌalvachij re vinak re jecꞌo chach 
re ruchꞌulef tak xqueꞌkꞌajam-pa re oxeꞌ chic trompetas re xtiquixipuj re je 
oxeꞌ chic ángeles.

9  1 Y jareꞌ tak re roꞌ ángel xuxipuj re ru-trompeta, y xintzꞌat che 
cꞌo jun anchaꞌl chꞌumil re xbetzak-pa chilaꞌ chicaj y xka chach re 

ruchꞌulef. Y pa rukꞌaꞌ rejaꞌ xya-va re llave chin re momaꞌ sivan re rion 
kꞌokoꞌm rupan. * 2 Re jun anchaꞌl chꞌumil reꞌ, xboꞌrjaka-pa ruchiꞌ re momaꞌ 
sivan rion kꞌokoꞌm rupan. Y chupan re momaꞌ sivan reꞌ camas sib xbeꞌel-
pa, can anchaꞌl re sib ndel chupan jun momaꞌ horno. Re sib re xbeꞌel-pa 
chupan re momaꞌ sivan re camas kꞌokoꞌm rupan, xutzꞌapij rach re kꞌij * 
y chukaꞌ xunojsaj rach re rocaj. 3 Y chupan re sib reꞌ xeꞌbeꞌel-pa sacꞌ, * 
y xeꞌba pa rueꞌ re ruchꞌulef. Y xban chique re sacꞌ reꞌ che xeꞌoc anchaꞌl 
alacranes, roma can niquiban chꞌaꞌoj anchaꞌl niquiban re alacranes. 4 Y 
xbex chique che man tiban * chꞌaꞌoj chique re cheꞌ, re ticoꞌn y re kꞌayis. * 
Xa can xe chique re vinak re manak qui-seña nicꞌaj-quivach * tibana-va 
chꞌaꞌoj, roma xa can man je richin-ta re Dios. 5 Pero man chin-ta che 
yeꞌquiquimisaj re vinak, xaxe chin che yeꞌquiyaꞌ pa kꞌaxomal voꞌoꞌ icꞌ. 
Y re kꞌaxomal reꞌ, can anchaꞌl re kꞌaxomal re niquiyaꞌ re alacranes tak 
niquichꞌop can jun vinak. 6 Y jacꞌa kꞌij reꞌ tak re vinak xtiquicanolaꞌ 
quicamic roma re kꞌaxomal niquikꞌasaj, pero xa can man jun andex 
xtiquicꞌalvachij. Camas-va xtiquirayilaꞌ re quicamic, * pero re camic xa 
xtinumaj chiquivach.

7 Y re sacꞌ reꞌ, anchaꞌl qui-forma re quiej * re banon chic quibanic chin 
yeꞌba pa guerra. Re pa quijalom cꞌo jun anchaꞌl corona re banon cha 
kꞌanapuak, y re quipalaj can anchaꞌl quipalaj vinak. 8 Cꞌo chukaꞌ rusumal 
quiveꞌ can anchaꞌl re rusumal quiveꞌ re ixokiꞌ. Re rocay anchaꞌl rocay re 
león. * 9 Re quicꞌoꞌx can anchaꞌl chꞌichꞌ. Re quixicꞌ camas yeꞌkꞌajan, can 
anchaꞌl che camas je qꞌuiy carruajes jeꞌkararen coma quiej, y jonanin 
jeꞌbinak chin yeꞌba pa guerra. * 10 Re quijay anchaꞌl quijay re alacranes, 
y chutzaꞌn cꞌo-va re quichꞌut. Y riqꞌuin re quichꞌut reꞌ yeꞌtiquir yeꞌquiyaꞌ 
pa kꞌaxomal re vinak, voꞌoꞌ icꞌ. 11 Y re qui-Rey * re sacꞌ reꞌ, ja re ángel re 
rujoval re momaꞌ sivan kꞌokoꞌm rupan. Re qui-Rey re sacꞌ reꞌ Abadón 
nibex cha re pa kachꞌabal yoj re yoj israelitas, y Apolión nibex cha re pa 
quichꞌabal re vinak aj-Grecia.

12 Xkꞌax re jun tijoj-pokonal reꞌ, * pero cꞌa nuban falta caꞌeꞌ chic.
13 Y tak re ruvakak ángel xuxipuj re ru-trompeta, xincꞌaxaj jun chꞌabal 

re xel-pa chiquicojol re cajeꞌ ecꞌuaꞌ re jecꞌo chach re altar re banon cha 
kꞌanapuak, * re altar reꞌ ja re cꞌo-apo chach re Dios. 14 Y re chꞌabal reꞌ 
xubij cha re ruvakak ángel re xipun re trompeta: Caꞌsolaꞌ cꞌa-a re je cajeꞌ 

ángeles re jeꞌximon can chuchiꞌ re namalaj rakan-yaꞌ rubiniꞌan Eufrates, * 
xchoꞌx.

15 Y can xeꞌbesol-va can re je cajeꞌ ángeles, chin che yeꞌquiquimisaj re 
vinak. Roma re je cajeꞌ ángeles reꞌ can je preparados-va chin re hora, re 
kꞌij, re icꞌ y re junaꞌ reꞌ. Y can xqueꞌquiquimisaj jun tercera parte re vinak 
re jecꞌo chach re ruchꞌulef. 16 Y re soldados camas je qꞌuiy y quireꞌ chukaꞌ 
re quiej. * Y cꞌareꞌ yen Juan xincꞌaxaj che re soldados jecꞌo je doscientos 
millones. Y quireꞌ chukaꞌ re quiej.

17 Y tak yintajin chubanic re anchaꞌl achicꞌ reꞌ, ja chireꞌ tak xeꞌntzꞌat re 
quiej. * Y re jeꞌchꞌocolbeyon quichin re quiej reꞌ, jeꞌquiyalon chꞌichꞌ chutak 
quicꞌoꞌx chin niquiban defender-quiꞌ, y re qui-color re chꞌichꞌ reꞌ quiak, 
kꞌan y azul. Y re quiquiej re jeꞌquichꞌocolben man choj-ta rujalom quiej, 
xa anchaꞌl quijalom re leones, * y re pa quichiꞌ ndel-pa kꞌakꞌ, sib y azufre. 
18 Y ja re kꞌakꞌ, re sib y re azufre re yeꞌel-pa pa tak quichiꞌ re quiej, jareꞌ 
re xbano che xeꞌcom jun tercera parte chique re vinak re jecꞌo chach re 
ruchꞌulef. 19 Re quiej reꞌ, ja riqꞌuin re quichiꞌ y riqꞌuin re quijay * niquiban-
va chꞌaꞌoj, roma pa quichiꞌ ndel-va-pa kꞌakꞌ, sib y azufre. Y re quijay 
anchaꞌl cumatz, mareꞌ can ja chukaꞌ riqꞌuin re quijay yeꞌchꞌapon-va.

20 Jacꞌa re vinak re cꞌa xeꞌcꞌase-na can re man xka-ta re tijoj-pokonal 
reꞌ pa quiveꞌ, cama-va xtzolaj-ta-pa quicꞌoꞌx riqꞌuin re Dios. Xa can cꞌa 
xeꞌquibanalaꞌ re itzel tak banabal. * Cꞌa xeꞌquiyalaꞌ quikꞌij re itzel tak 
espíritu, * xeꞌquiyalaꞌ quikꞌij re imágenes re jeꞌquibanon * cha kꞌanapuak, 
cha sakapuak, cha aboj, cha cheꞌ y cha re jun chꞌichꞌ nibex bronce cha. 
Jareꞌ re xeꞌquiyalaꞌ quikꞌij re vinak reꞌ, y re yeꞌquiyalaꞌ quikꞌij rejeꞌ, xa 
man yeꞌtzuꞌun-ta, man niquicꞌaxaj-ta y chukaꞌ man yeꞌbiyin-ta. 21 Y re 
vinak reꞌ cama-va xtzolaj-ta-pa quicꞌoꞌx riqꞌuin re Dios, chin che man-
ta chic yeꞌquimisan, chin che man-ta chic xeꞌquiban re itz y re elakꞌ, y 
chin chukaꞌ che re achiꞌaꞌ y re ixokiꞌ man-ta chic xquicanola-quiꞌ chin 
yeꞌmacun, pero xa man quire-ta xquiban, can man jun bey xquiya-ta can 
rubanic re itzel tak banabal.

Re ángel re acꞌayon re chꞌet libro coꞌol-oc

10  1 Y yen xintzꞌat chic jun ángel, re cꞌo poder pa rukꞌaꞌ y nika-pa 
chilaꞌ chicaj, y can pison rij roma jun nube, y cꞌo jun arco iris * 

pa rueꞌ. Xintzꞌat chukaꞌ che re ángel reꞌ can anchaꞌl nitzuꞌun re kꞌij. * Y re 
rakan anchaꞌl rurep-kꞌakꞌ. * 2 Y rucꞌuan jun chꞌet libro coꞌol-oc, y re chꞌet 
libro reꞌ jakal. Cꞌareꞌ xuyaꞌ jun rakan pa rueꞌ re mar, y re jun chic xuyaꞌ 

pa rueꞌ re ruchꞌulef. Jacꞌa re rakan re cꞌo pa rajquikꞌaꞌ re xuyaꞌ pa rueꞌ re 
mar y re rakan re cꞌo pa ruxocon xuyaꞌ pa rueꞌ re ruchꞌulef. 3 Re ángel * 
reꞌ, jun pa ruchiꞌ xchꞌo, can anchaꞌl tak nisiqꞌuin jun león. Y tak xchꞌo-
yan-ka, jecꞌo vukuꞌ anchaꞌl tempestades * re xquibam-pa contestar. 4 Y tak 
re vukuꞌ anchaꞌl tempestades reꞌ quibanon chic-pa contestar, y yen can 
ja-yan ninjoꞌ nintzꞌibaj-ka re xquibij. Pero chilaꞌ chicaj cꞌo jun chꞌabal re 
xincꞌaxaj, y xubij-pa chua: Xaxe aviqꞌuin rat * ticꞌue-va-ka re xquibij re 
vukuꞌ anchaꞌl tempestades, y man cꞌa tatzꞌibaj.

5 Y re ángel re ruyiꞌon jun rakan pa rueꞌ re mar y jun rakan pa rueꞌ re 
ruchꞌulef, xintzꞌat che xutzekej * re rajquikꞌaꞌ chicaj, 6 y xubij: Yen nimban 
jurar chach re Dios re cꞌo nojel tiempo, * re xbano re rocaj y re jecꞌo 
chupan, re xbano re ruchꞌulef y re jecꞌo chach, re xbano re mar y re jecꞌo 
chupan, can chach rejaꞌ nimban-va jurar che man chic xtakꞌax-ta más 
tiempo. 7 Roma xa can ja tak xtuxipuj re ru-trompeta re ruvuk * ángel, can 
jareꞌ tak jabal xtikꞌalajin re cꞌo pan eval riqꞌuin re Dios, re xubij chique re 
rusamajelaꞌ re xeꞌbin re andex xqueꞌbanataj.

8 Y re chꞌabal re xincꞌaxaj-yan chilaꞌ chicaj, xchꞌo chic-pa jun bey chua 
y xubij-pa: Cabiyin y taꞌcꞌama-pa re chꞌet libro jakal pa rukꞌaꞌ la jun 
ángel la ruyiꞌon jun rakan pa rueꞌ re mar, y la jun chic ruyiꞌon pa rueꞌ la 
ruchꞌulef, xchaꞌ chua.

9 Y can ximba-apo riqꞌuin re ángel, y xincꞌutuj re chꞌet libro cha. Y re ángel 
reꞌ xubij chua: Ja libro reꞌ. Tatijaꞌ. * Y re pan achiꞌ can xtanaꞌ che anchaꞌl 
ruquiꞌil cab. * Pero tak xtika-ka chaꞌpan camas cꞌay xtuban, xchaꞌ chua.

10 Y yen can xincꞌam-va-apo re chꞌet libro pa rukꞌaꞌ re ángel, y xintaj-
ka. Y re pa nuchiꞌ can xina-va che can anchaꞌl ruquiꞌil re cab, * pero re 
chinupan can cꞌay xuban. 11 Y re ángel reꞌ xubij chua, che can tabij chic 
jun bey re nubij re Dios chiquij re tenemit, chiquij re naciones, chiquij re 
reyes y chiquij re vinak re man junan-ta quichꞌabal, xinchoꞌx.

Re je caꞌeꞌ re xqueꞌtzijon re xtubij re Dios chique

11  1 Y xbeya-pa jun aj * chua, re anchaꞌl jun vara chin nivitax. * Y chukaꞌ 
xbex chua: Cabiyin y tavitaj re rachoch re Dios, tavitaj re altar, y 

caꞌvejelaj-pa re jenipaꞌ re yeꞌyiꞌo rukꞌij re Dios chireꞌ. 2 Jacꞌa re rojay * chin re 
rachoch re Dios, man tavitaj roma can jachon chic pa quikꞌaꞌ re vinak re man 
je israelitas-ta. Cuarenta y dos icꞌ * cꞌa xtiquixakꞌ y xtiquipilbej * re lokꞌolaj 
tenemit. 3 Y yen xtinya-a poder chique re je caꞌeꞌ rusamajelaꞌ re Dios * chin che 

xtiquitzijoj re xtubij re Dios chique. Y re je caꞌeꞌ reꞌ can xtiquitzijoj-va re xtubij 
re Dios chique mil doscientos sesenta kꞌij, * y xtiquicusaj chukaꞌ tziak chin bis.

4 Y re je caꞌeꞌ rusamajelaꞌ re Dios reꞌ anchaꞌl re je caꞌeꞌ cheꞌ olivos * y 
anchaꞌl chukaꞌ re je caꞌeꞌ candeleros re jecꞌo-apo chach re Dios, re Rajaf 
re ruchꞌulef. 5 Y vo xa cꞌo jun vinak re nrajoꞌ nuban jun etzelal chique 
re je caꞌeꞌ rusamajelaꞌ re Dios, man xtitiquir-ta. Roma re je caꞌeꞌ reꞌ, can 
ndel kꞌakꞌ * pa quichiꞌ chin niquiqꞌuis. Y re jun re cꞌo etzelal nrajoꞌ nuban 
chique, can xtiqꞌuis riqꞌuin re kꞌakꞌ re ndel pa quichiꞌ re je caꞌeꞌ reꞌ. 6 Can 
yiꞌon chukaꞌ poder pa quikꞌaꞌ re je caꞌeꞌ reꞌ, chin che manak job nuban * re 
jenipaꞌ tiempo xtiquitzijoj re xtubij re Dios chique. Can yeꞌtiquir chukaꞌ 
niquiban cha re yaꞌ che nuban quicꞌ. * Yeꞌtiquir chukaꞌ niquiyaꞌ xabandex 
re nucꞌam-pa tijoj-pokonal pa quiveꞌ re vinak re jecꞌo chach re ruchꞌulef, 
re je caꞌeꞌ reꞌ yeꞌtiquir quireꞌ xtiquiban re jenipaꞌ bey niquijoꞌ che quireꞌ 
nibanataj. 7 Y tak re je caꞌeꞌ reꞌ quiqꞌuison chic rutzijosic re xubij re Dios 
chique, re momaꞌ itzel chicop re nipa chupan re momaꞌ sivan rion kꞌokoꞌm 
rupan, xtuban ayoval quiqꞌuin re je caꞌeꞌ reꞌ, y can xqueꞌruchꞌac * y pa 
ruqꞌuisibal xqueꞌruquimisaj. 8 Y re qui-cuerpo xticꞌueꞌ can pa calle chin 
re namalaj tenemit Jerusalén. Re ancheꞌ chukaꞌ xquimisas-va re Kajaf 
Jesucristo * cho cruz, y re tenemit reꞌ nibex chukaꞌ Sodoma y Egipto cha, 
roma re vinak re jecꞌo chireꞌ camas itzel re quibanabal. Can je anchaꞌl re 
vinak re xeꞌcꞌueꞌ pa Sodoma y re pan Egipto. 9 Y oxeꞌ kꞌij y nicꞌaj xticꞌueꞌ re 
qui-cuerpo chiquivach re vinak re man junan-ta quitenemit, man junan-ta 
qui-raza, man junan-ta quichꞌabal y man junan-ta naciones queꞌpo-va. * Y 
can man xtiquiya-ta kꞌij che re cuerpos reꞌ yeꞌbemuk can. * 10 Y re vinak reꞌ 
camas xqueꞌquiꞌcot roma re je caꞌeꞌ xeꞌcom-yan. Y roma camas yeꞌquiꞌcot, 
can xqueꞌquiyalaꞌ regalos chiquivach-ka rejeꞌ, roma can cꞌayef xquinaꞌ pa 
quikꞌaꞌ re je caꞌeꞌ re xeꞌtzijon re xubij re Dios chique. * 11 Jacꞌa tak kꞌaxnak 
chic re oxeꞌ kꞌij y nicꞌaj, re Dios xuban chique re je caꞌeꞌ reꞌ che xcꞌueꞌ chic-a 
quicꞌaslen. * Mareꞌ rejeꞌ can xeꞌpaꞌeꞌ chic-a jun bey. Y re vinak re xeꞌtzꞌeto 
quichin, camas xquixibij-quiꞌ. 12 Y re je caꞌeꞌ re xeꞌtzijon re ruchꞌabal re Dios 
re xcꞌueꞌ chic-a quicꞌaslen jun bey, xquicꞌaxaj che cꞌo jun nichꞌo-pa chique 
riqꞌuin poder cꞌa chilaꞌ chicaj, * y nubij-pa chique: Quixampa vovaꞌ chicaj.

Y re je caꞌeꞌ reꞌ can xeꞌbo-va chicaj chupan jun nube. * Y re vinak re 
xeꞌtzelan quichin, can xeꞌquitzꞌat-a tak xeꞌba chilaꞌ chicaj. 13 Y can jareꞌ tak 
xpa jun namalaj sananel * pa rueꞌ re ruchꞌulef, y jun chique re lajuj partes chin 
re tenemit Jerusalén xuban destruir-riꞌ. Y je vukuꞌ mil vinak xeꞌcom roma re 

sananel xuban. Jacꞌa re nicꞌaj chic vinak re jecꞌo chupan re tenemit reꞌ man 
xeꞌcom-ta, y camas xquixibij-quiꞌ. Y xquiyaꞌ rukꞌij re Dios re cꞌo chilaꞌ chicaj.

14 Y ja quireꞌ xuban can re rucaꞌn tijoj-pokonal re xka pa rueꞌ re 
ruchꞌulef. Y can chaꞌnin chic pitinak re rox tijoj-pokonal. *

Tak re ruvuk ángel xuxipuj re ru-trompeta
15 Y tak re ruvuk ángel xuxipuj re ru-trompeta, * jecꞌo re jun pa quichiꞌ 

xeꞌchꞌo-pa chilaꞌ chicaj, y niquibilaꞌ:
Re naciones re jecꞌo chach re ruchꞌulef,
vocame je richin chic re Kajaf Dios y je richin chic chukaꞌ re Cristo 

re ruchaꞌon.
Y rejaꞌ can xtuban gobernar chin nojel tiempo, * xeꞌchaꞌ.

16 Y che je veinticuatro * rejetaꞌk tak achiꞌaꞌ re jeꞌtzꞌuyul-apo chach re Dios, 
can jareꞌ xeꞌxuque-ka chach, y re nicꞌaj-quivach xquikasaj-ka cꞌa pan ulef 
chin niquiyaꞌ rukꞌij. 17 Y tak yeꞌtajin chuyiꞌic rukꞌij re Dios, niquibij:

Kajaf Dios, nakatioxij chava.
Rat re cꞌo ronojel poder pan akꞌaꞌ,
y rat re can yatcꞌo tak xtzꞌucutaj-pa ronojel, re yatcꞌo vocame, y 

xcacꞌueꞌ chukaꞌ re tiempo-apo. *
Nakatioxij chava roma vocame xkꞌalajin re namalaj poder re cꞌo pan 

akꞌaꞌ,
y ja rat re yabano gobernar.

 18 Re naciones re jecꞌo chach re ruchꞌulef yacatajnak quiyoval chavij,
pero can jacꞌa kꞌij reꞌ re xbeka chin che rat nayaꞌ re castigo pa quiveꞌ.
Y can ja chukaꞌ kꞌij reꞌ re xbeka chin che rat naban juzgar * pa quiveꞌ 

re anamaꞌiꞌ.
Pero chique re asamajelaꞌ re yeꞌtzijon re achꞌabal,
y chique re je avajcꞌual chic, y chukaꞌ chique re yeꞌyiꞌo akꞌij,
can xtayaꞌ rajal-ruqꞌuixel chique, che cocoj che nimaꞌk.
Y can xbeka chukaꞌ re kꞌij che rat yaꞌqꞌuis re vinak re yeꞌbano cha re 

ruchꞌulef che niquiqꞌuis, xeꞌchaꞌ re je veinticuatro rejetaꞌk tak achiꞌaꞌ.
19 Y jareꞌ tak re rachoch re Dios re cꞌo chilaꞌ chicaj, xjakataj ruchiꞌ. Y 

can nikꞌalajim-pa re cofre * chin re ru-trato re Dios. Y xeꞌpa relámpagos, 
tempestades, ruidos, jun sananel y xpa jun sakboch can chin camic.

Re ixok y re ral re xeꞌchajex roma re Dios

12  1 Y cꞌareꞌ chicaj xkꞌalajim-pa jun ixok. Y re ru-forma re ixok 
reꞌ, can man jun bey tzꞌeton, roma can anchaꞌl nitzuꞌun re kꞌij 

quireꞌ titzuꞌun re rutziak y ja re icꞌ re aconak rupilibal. * Cꞌo cꞌa jun 
corona rucusan, y re corona reꞌ rucꞌuan doce chꞌumil. 2 Y re ixok reꞌ can 
kꞌalaj che nicꞌue-yan acꞌual riqꞌuin. * Mareꞌ camas nijelo y camas kꞌaxon 
nukꞌasaj. 3 Y cꞌareꞌ xkꞌalajim-pa chicaj jun itzel chicop quiak rij re nibex 
dragón cha. Jun momaꞌ chicop re man jun bey tzꞌeton, roma cꞌo vukuꞌ * 
rujalom, cꞌo lajuj rucꞌuaꞌ y cada jun chique re vukuꞌ rujalom rucꞌuan 
jaꞌjun corona. 4 Y re itzel chicop quiak rij re nibex dragón cha, xaxe 
riqꞌuin re rujay * xujocoquej-pa jun tercera parte chique re chꞌumil * re 
jecꞌo chicaj, y xeꞌruchꞌakij-pa pa rueꞌ re ruchꞌulef. Cꞌareꞌ xcꞌue-apo chach 
re ixok * re nicꞌue-yan ral. Ruchajin-apo jampaꞌ xticꞌueꞌ re acꞌual, chin 
quireꞌ nutaj-a * re acꞌual. 5 Re ixok reꞌ can xalax-va re ral, y re ral xcꞌueꞌ 
alaꞌ. Y re acꞌual xmoj-a chach, chin che xcꞌuax-a cha re Dios re tzꞌuyul 
chach re lokꞌolaj chꞌacat. Y ja acꞌual reꞌ re cꞌaja-oc nalax re xtibano 
gobernar * pa quiveꞌ re naciones re jecꞌo chach re ruchꞌulef, riqꞌuin ronojel 
ru-poder. 6 Y re ixok re xcꞌueꞌ ral, xnumaj, y xba cꞌa chupan re lugar re 
ancheꞌ manak vinak re nibex desierto cha, roma ja lugar reꞌ re canon 
roma re Dios chin che man jun cosa nucꞌalvachij. Y chireꞌ nivilix-va mil 
doscientos sesenta kꞌij. *

7 Y chilaꞌ chicaj xbanataj jun guerra. Re arcángel Miguel * je ruchibil re 
ru-ángeles, xquiban guerra riqꞌuin re itzel chicop quiak rij re nibex dragón 
cha, y chukaꞌ re ru-ángeles re itzel chicop. 8 Pero re itzel chicop quiak rij 
y re ru-ángeles man xeꞌchꞌacon-ta, y xeꞌlisas-pa * chilaꞌ chicaj. 9 Y re itzel 
chicop quiak rij re nibex dragón cha chibil re ru-ángeles xeꞌchꞌakex-pa * 
pa rueꞌ re ruchꞌulef. Y ja cha re itzel chicop reꞌ nibex-va diablo y Satanás. 
Ja rejaꞌ re xoc re jun cumatz * ajuer can, y ja rejaꞌ re niyojo ronojel re otz 
chiquivach re vinak re jecꞌo chach ronojel re ruchꞌulef.

10 Y jareꞌ tak yen Juan xincꞌaxaj che chicaj cꞌo jun re cof nichꞌo-pa, 
y nubij: Re ka-Dios can xojrucol-yan * pa rukꞌaꞌ re itzel. Y re ru-poder y 
re ru-gobierno re Dios yeꞌkꞌalajin chic. Y quireꞌ chukaꞌ xbeka-yan re kꞌij 
che conojel tiene que niquiban re nubij re Cristo re chaꞌom-pa roma re 
Dios. * Roma re nisujun * quichin re hermanos chach re Dios che pakꞌij 
che chakꞌaꞌ, xchꞌakex-yam-pa. 11 Y re hermanos xeꞌchꞌacon * chij re itzel, 
roma xeꞌcolotaj roma re Jesucristo re anchaꞌl oveja re xcom y xbiyin re 
ruqꞌuiqꞌuel. Y chukaꞌ man xeꞌqꞌuex-ta xquibij che quiniman re Jesucristo. 
Y man xquixibij-ta-quiꞌ che yeꞌquimisas. Roma vo xa yeꞌquimisas, can 
yeꞌquimisas-va cꞌa reꞌ, pero rutzij rubeꞌ re Kajaf. 12 Yex re yixcꞌo chilaꞌ 

chicaj, tiquiꞌcot re ivánma. Jacꞌa yex re yixcꞌo chach re ruchꞌulef * y re 
yixbinak pa rue-mar, tivokꞌex ivach. Roma re itzel xchꞌakex-ka iviqꞌuin, 
y camas yacatajnak ruyoval roma rutaman che man qꞌuiy-ta chic tiempo 
yiꞌon cha.

13 Re itzel chicop quiak rij re nibex dragón cha, xchꞌakex-pa, y tak 
xunaꞌ chach chic re ruchꞌulef cꞌo-va. Y jareꞌ tak xutzꞌam rukotaxic re ixok 
re xcꞌueꞌ ral-alaꞌ. * 14 Y roma re ixok reꞌ kotan, re Dios xuyaꞌ caꞌeꞌ ruxicꞌ 
chavon, anchaꞌl re quixicꞌ re águila, chin che nitiquir napon chupan re 
lugar ancheꞌ manak vinak re nibex desierto cha, * re lugar re ruchaꞌon 
chic re Dios chin che nivilix oxeꞌ junaꞌ y nicꞌaj, * y chupan re lugar reꞌ 
man nitiquir-ta napon re dragón. 15 Y re dragón reꞌ xutoxij-pa anchaꞌl 
jun rakan-yaꞌ * pa ruchiꞌ, chin che riqꞌuin reꞌ nitiquir nukararej-a re ixok. 
16 Pero re ruchꞌulef xutoꞌ re ixok chach re anchaꞌl rakan-yaꞌ re xutoxij-pa 
pa ruchiꞌ re dragón, roma re ruchꞌulef can xjakataj chin xutzꞌubaj-ka re yaꞌ 
reꞌ. 17 Y roma re dragón man xtiquir-ta chij re ixok, mareꞌ camas ruyoval 
xyacataj. Mareꞌ xba, y xboꞌrbanaꞌ ayoval quiqꞌuin re je ral y re je rey can re 
ixok. Roma re je ral y re je rey can re ixok, ja rejeꞌ re can niquinimaj-va re 
yeꞌrubij re Dios, y chukaꞌ can cꞌo chiquicꞌoꞌx re jeꞌrubin can re Jesucristo. *

Re je caꞌeꞌ momaꞌ itzel tak chicop

13  1 Y yen Juan ninaꞌ che ximpaꞌeꞌ pa sanayiꞌ chireꞌ chuchi-mar, y 
xintzꞌat che chupan re mar xbeꞌel-pa jun momaꞌ itzel chicop. Y 

re chicop reꞌ cꞌo vukuꞌ rujalom y lajuj rucꞌuaꞌ. Y pa quiveꞌ re lajuj rucꞌuaꞌ 
re chicop reꞌ, cꞌo jaꞌjun corona. Y cada jun jolomaj cꞌo jun beꞌaj tzꞌiban 
pa quiveꞌ. Y riqꞌuin re beꞌaj reꞌ nuyokꞌ rubeꞌ re Dios. * 2 Re chicop xintzꞌat, 
anchaꞌl nitzuꞌun jun bálma. * Pero re rakan je anchaꞌl rakan re chicop 
re nibex oso cha. Y pa ruchiꞌ, anchaꞌl pa ruchiꞌ león. Xpa re itzel chicop 
quiak rij re nibex dragón cha, * xuyaꞌ re ru-poder y re ru-autoridad y xuyaꞌ 
chukaꞌ kꞌij cha re chicop reꞌ, che ja re nubij rejaꞌ re tiene que niquiban 
re vinak. 3 Y jun chique re vukuꞌ rujalom re itzel chicop reꞌ xsocotaj, y 
re socotajic reꞌ can chin che nicom. Pero xa man xcom-ta, xa xcꞌachoj. Y 
mareꞌ re vinak re jecꞌo chach re ruchꞌulef, can xquitzekelbej. * 4 Y chin che 
niquiyaꞌ rukꞌij niquibilaꞌ: ¡Man jun re can junan * riqꞌuin re chicop reꞌ! ¡Y 
chukaꞌ man jun xtitiquir chij! yeꞌchaꞌ. Y re vinak can xquiyaꞌ chukaꞌ rukꞌij 
re dragón roma ja rejaꞌ re xyiꞌo autoridad pa rukꞌaꞌ re itzel chicop.

5 Y re itzel chicop reꞌ xucꞌul chukaꞌ poder chin nunaꞌ che cꞌo rukꞌij riqꞌuin 
re ruchꞌabal, chin che nuyokꞌ re Dios, * y cuarenta y dos icꞌ * xticꞌueꞌ re ru-

autoridad pa quiveꞌ re vinak. 6 Y can quireꞌ xuban re chicop reꞌ. Itzel xchꞌo 
chij re Dios. Xuyokꞌ rubeꞌ re Dios. Itzel chukaꞌ xchꞌo chij re rachoch re Dios 
y chiquij re jecꞌo chilaꞌ chicaj. 7 Chukaꞌ re chicop reꞌ yiꞌon kꞌij cha chupan 
re tiempo reꞌ chin che xyacataj y xeꞌrutzꞌam che ayoval re je rajcꞌual chic 
re Dios, y can xeꞌruchꞌac * roma cꞌo nicꞌaj xeꞌruquimisaj y cꞌo nicꞌaj xuban 
chique che xquitaj pokan. Yiꞌon chukaꞌ kꞌij cha chin che can xe re nubij rejaꞌ 
re tiene que niquiban re vinak, vinak re xa man junan-ta qui-raza, man 
junan-ta quitenemit, man junan-ta quichꞌabal y man junan-ta qui-naciones. 
8 Can conojel-va re jecꞌo chach re ruchꞌulef xquiyaꞌ rukꞌij re chicop reꞌ. Pero 
re vinak re xeꞌbano quireꞌ, ja re man tzꞌiban-ta quibeꞌ chupan re libro chin 
cꞌaslen, * re ru-libro re Jesucristo re anchaꞌl oveja, * re xquimisas roma ja 
quireꞌ re runojim-pa re Dios pa rueꞌ, tak cꞌamaje-na ticꞌueꞌ re ruchꞌulef * cheꞌ.

9 Re cꞌo quixquin chin niquicꞌaxaj, * tiquicꞌaxaj cꞌa: 10 Re vinak re 
yeꞌbano chique re nicꞌaj chic che yeꞌoc preso, rejeꞌ chukaꞌ xqueꞌba presos. 
Y re yeꞌquimisan che espada, can che espada chukaꞌ xqueꞌquimisas rejeꞌ. * 
Mareꞌ re je rajcꞌual chic re Dios, xaxe queꞌcochꞌon, y más tiquibanaꞌ 
confiar-quiꞌ * riqꞌuin re Dios.

11 Y yen Juan xintzꞌat che cꞌo chic jun momaꞌ itzel chicop * re xbeꞌel-pa pan 
ulef. Y re jun chic chicop reꞌ cꞌo caꞌeꞌ rucꞌuaꞌ anchaꞌl chin jun oveja. Jacꞌa re 
ruchꞌabal can anchaꞌl re ruchꞌabal re itzel chicop re nibex dragón cha. 12 Y 
riqꞌuin re ru-poder re nabey itzel chicop tak yeꞌrubanalaꞌ re rusamaj. Xa can 
man rion-ta tak yeꞌrubanalaꞌ, xa can chach cꞌa re nabey itzel chicop nubanala-
va. Can nuban chique re vinak re jecꞌo chach re ruchꞌulef che niquiyaꞌ rukꞌij 
re nabey itzel chicop, * re xcꞌachoj cha re socotajic xucꞌuaj re can chin chic che 
nicom. 13 Re rucaꞌn itzel chicop qꞌuiy milagros re can man jun bey jeꞌtzꞌeton re 
yeꞌrubanalaꞌ. * Can nuban che nika-pa kꞌakꞌ chicaj chin nika chach re ruchꞌulef. Y 
can chiquivach re vinak nubanala-va quireꞌ. 14 Y roma can yiꞌon kꞌij che re rucaꞌn 
itzel chicop can chach cꞌa re nabey itzel chicop yeꞌrubanalaꞌ milagros, * re vinak 
re jecꞌo chach re ruchꞌulef can xeꞌkꞌolotaj pa rukꞌaꞌ. Y xubij chique re vinak che 
tiquibanaꞌ jun ru-imagen re nabey itzel chicop re xcꞌachoj cha re rusocotajic re 
xuban re espada cha. 15 Y re rucaꞌn itzel chicop xyaꞌ poder pa rukꞌaꞌ chin nuyaꞌ 
rucꞌaslen re ru-imagen re nabey itzel chicop, chin quireꞌ re imagen reꞌ tichꞌo 
y tutakaꞌ quiquimisasic re man yeꞌyiꞌo-ta rukꞌij. * 16 Xuban chukaꞌ che tiyalox 
qui-seña * re vinak chij re cajquikꞌaꞌ o nicꞌaj-quivach. Che cocoj che nimaꞌk, che 
biyomaꞌ, che mambaꞌiꞌ, che esclavos y che man esclavos-ta. 17 Y man jun chique 
re vinak re nitiquir-ta nulokꞌ o nucꞌayij-ta jun cosa, vo xa manak re seña chij 

rukꞌaꞌ o re nicꞌaj-rach. * Y re qui-seña reꞌ can ja rubeꞌ re nabey itzel chicop, vo xa 
ja re rubeꞌ tzꞌiban riqꞌuin letras o ja re banon riqꞌuin números xabanchique che 
caꞌeꞌ. 18 Y re ru-número re nabey itzel chicop ja re seiscientos sesenta y seis, y reꞌ 
jun número chin vinak. Can qꞌuiy naꞌoj nrajoꞌ chin nitamax andex ndel-va che 
tzij. Mareꞌ re vinak re cꞌo naꞌoj riqꞌuin, * can tucusaj re runaꞌoj chin nunojij rij re 
ru-número re nabey itzel chicop, chin nutamaj andex ndel-va che tzij.

Re Jesucristo anchaꞌl oveja y re je ciento cuarenta y cuatro mil

14  1 Y cꞌareꞌ xintzꞌat re Jesucristo re anchaꞌl oveja, * paꞌal pa rueꞌ re loma 
rubiniꞌan Sion, y jecꞌo ciento cuarenta y cuatro mil vinak riqꞌuin. Y 

conojel reꞌ, cꞌo rubeꞌ * re Jesucristo y cꞌo chukaꞌ rubeꞌ re Rutotaꞌ re Jesucristo 
nicꞌaj-quivach. 2 Y jareꞌ tak xincꞌaxaj che cꞌo jun bix re nibixax chicaj, y re 
rubanic can anchaꞌl che camas qꞌuiy rakan tak yaꞌ, * roma can nivajin, y anchaꞌl 
tak nivuruloj jun tempestad, y can anchaꞌl tak nicꞌaxax qꞌuiy arpas * yeꞌkꞌojmax. 
3 Chach-apo re ancheꞌ tzꞌuyul-va re Dios y re ancheꞌ jecꞌo-va re rejetaꞌk tak 
achiꞌaꞌ y re je cajeꞌ re camas qꞌuiy quinakꞌavach cꞌo, chireꞌ yeꞌbixan-va. Y re 
niquibixaj, jun bix cꞌacꞌa. * Y can man jun nitiquir nitaman re bix reꞌ, xa can xe 
re je ciento cuarenta y cuatro mil re jeꞌcolotajnak chic-a chach re ruchꞌulef. 
4 Y jareꞌ re man xeꞌmacun-ta quiqꞌuin ixokiꞌ y chukaꞌ can man xeꞌka-ta pa 
rukꞌaꞌ nicꞌaj chic mac. Can je chꞌajchꞌoj-va, * y can nojel tiempo quitzekelben re 
Jesucristo re anchaꞌl oveja. Y ja rejeꞌ re nabey * re xeꞌcol-pa chiquicojol re vinak, 
chin che yeꞌoc anchaꞌl nabey tak ofrendas cha re Dios y cha re Jesucristo re 
anchaꞌl oveja. 5 Y man jun tzꞌucuj-tzij * xlitaj chiquij re elinak-ta pa quichiꞌ, xa 
can je chꞌajchꞌoj-va * chach re Dios re tzꞌuyul chach re lokꞌolaj chꞌacat.

Re niquitzijoj re je oxeꞌ ángeles
6 Y yen Juan xintzꞌat chic jun ángel re binak pa runicꞌajal re rocaj, y ja 

rejaꞌ re acꞌayon re utzulaj chꞌabal chin re Dios re man niqꞌuis-ta * re nibex 
evangelio cha. Y can chin che nuyaꞌ rutzijol * chique re vinak re jecꞌo chach 
re ruchꞌulef, chique re vinak re jecꞌo ronojel naciones, re man junan-ta qui-
raza, re man junan-ta quichꞌabal, y re man junan-ta quitenemit. 7 Y jun pa 
ruchiꞌ nubij: Tixibij-iviꞌ chach re Dios y tinimaj rutzij, y tiyaꞌ chukaꞌ rukꞌij, 
roma re kꞌij chin che rejaꞌ nuban juzgar xa xbeka-yan. Tiyaꞌ rukꞌij * re Dios 
re banayon * re rocaj y re ruchꞌulef, re mar y re alaxbal tak yaꞌ.

8 Y can jareꞌ tak xbecꞌulum-pa re rucaꞌn ángel, y xubij: Xtzak-yan re 
namalaj tenemit Babilonia. * Xtzak-yan. Jacꞌa namalaj tenemit reꞌ re xbano 

chique ronojel naciones chin che xquiyac ruyoval re Dios, roma xuban 
chique che xeꞌrukꞌabersaj pa rukꞌaꞌ re mac quiqꞌuin re achiꞌaꞌ y re ixokiꞌ 
chin xquicanola-quiꞌ chin xeꞌmacun.

9 Y can jareꞌ pitinak re rox ángel, y chukaꞌ jun pa ruchiꞌ xubij: Vo xa can 
jecꞌo yeꞌyiꞌo rukꞌij re nabey itzel chicop y niquiyaꞌ rukꞌij re ru-imagen, y 
can nika chiquivach che niyaꞌ qui-seña nicꞌaj-quivach o chij quikꞌaꞌ, * 10 re 
xqueꞌbano quireꞌ, can xtika-va re castigo pa quiveꞌ. Roma re Dios can man 
xtujoyovaj-ta quivach, xa can xtujamakꞌij-pa ronojel ruyoval pa quiveꞌ. Re 
Dios can xtuban chique che tiquikumuꞌ * re ruyoval. Y can chiquivach re 
ru-ángeles re Dios y chukaꞌ chach re Jesucristo re anchaꞌl oveja, xtiquitaj 
pokan chupan re kꞌakꞌ y azufre. 11 Y re kꞌakꞌ reꞌ nuban chique che 
niquikꞌasaj tijoj-pokonal, can man jun bey xtichup, roma re sib * can nojel 
tiempo nijoteꞌ chicaj. Y chireꞌ man jun bey xqueꞌxulan-ta baꞌ, ni xe-ta 
chakꞌaꞌ y ni xe-ta pakꞌij. Y ja chupan re lugar reꞌ xqueꞌbapon-va re yeꞌyiꞌo 
rukꞌij re nabey itzel chicop y re ru-imagen, y re cꞌo qui-seña o re quicꞌuan 
rubeꞌ re chicop reꞌ nicꞌaj-quivach o chij quikꞌaꞌ. 12 Mareꞌ, re je rajcꞌual chic 
re Dios y niquicꞌaxaj y niquiban re ru-mandamientos, y can nojel tiempo 
quibanon confiar-quiꞌ * riqꞌuin re Jesús, xaxe cꞌa queꞌcochꞌon.

13 Y yen Juan xincꞌaxaj che cꞌo jun nichꞌo-pa chua cꞌa chilaꞌ chicaj, y nubij: 
Tatzꞌibaj cꞌa re xtimbij chava: Otz-quibanoj conojel re xqueꞌcom-a * re tiempo 
katzꞌamon-a vocame y can jun quibanon riqꞌuin re Kajaf, xchaꞌ. Y xincꞌaxaj 
chukaꞌ che re Espíritu Santo xubij: Jaꞌ. Roma can xqueꞌxulan * cha re 
quisamaj, y xtiquicꞌul re rajal-ruqꞌuixel re utzulaj tak banabal re xeꞌquiban.

Re castigo re xteꞌka pa rueꞌ re ruchꞌulef
14 Y tak xintzuꞌun-yan chic-apo, xintzꞌat jun nube sak. Y pa rueꞌ re nube reꞌ 

tzꞌuyul Jun re can anchaꞌl re Jun re xbalax-ka chakacojol. * Rejaꞌ rucusan jun 
corona re banon cha kꞌanapuak, y pa rukꞌaꞌ rucꞌuan jun chꞌichꞌ re anchok cha 
nikupex-va re trigo y can yaꞌ ray. 15 Y chukaꞌ can jareꞌ xbeꞌel-pa jun ángel chireꞌ 
pa rachoch re Dios, y jun pa ruchiꞌ nichꞌo-apo cha re tzꞌuyul pa rueꞌ re nube. Y 
nubij-apo cha: Tacusaj cꞌa la chꞌichꞌ re anchok cha nakꞌat-va la ticoꞌn y takꞌataꞌ 
la ticoꞌn, * roma xa xbeka-yan re hora y kꞌan chic re ticoꞌn chin re ruchꞌulef.

16 Y re tzꞌuyul pa rueꞌ re nube can quire-va xuban, xukꞌasaj re ruchꞌichꞌ 
re anchok cha nukupij-va chach re ruchꞌulef, y can xukꞌat-va-a ronojel re 
ticoꞌn re cꞌo chach re ruchꞌulef.

17 Y cꞌareꞌ xbecꞌulun chic-pa jun ángel pa rachoch re Dios re cꞌo chilaꞌ 
chicaj, rucꞌamom-pa chukaꞌ jun chꞌichꞌ chin nikupex trigo re can yaꞌ ray. 

  APOCALIPSIS 14

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



692

 

* 14.18 Ap. 16:18. * 14.18 Jl. 3:13. * 14.19 Ap. 19:15. 
* 14.20 Is. 63:3; Lm. 1:15; He. 13:12. * 15.1 Ap. 14:10; 16:1; 21:9. * 15.2 Ap. 4:6. 
* 15.2 Ap. 13:15. * 15.3 Ex. 15:1. * 15.3 Dt. 32:4; Os. 14:9. * 15.4 Ex. 15:14. 

18 Y riqꞌuin re altar xbeꞌel-pa jun ángel re can cꞌo ru-autoridad * pa rueꞌ re 
kꞌakꞌ. Y jun pa ruchiꞌ xchꞌo-apo cha re ángel re acꞌayon re jun chꞌichꞌ re 
anchok cha nikupex-va y xubij: Tacusaj la chꞌichꞌ * can yaꞌ ray, chin yaꞌkupij-
pa re racimos chin uva. Roma re uva re jecꞌo chach re ruchꞌulef kꞌan chic.

19 Y re ángel re acꞌayon re chꞌichꞌ can yaꞌ ray, can quire-va xuban. 
Xukꞌasaj re ruchꞌichꞌ chin nukupij chach re ruchꞌulef, y xeꞌrukupij-a re 
racimos chin uva. Cꞌareꞌ xeꞌruyaꞌ pa jun momaꞌ anchaꞌl pila y chaꞌkan 
niyitzꞌ can re quiyiꞌal. Y reꞌ nusekresaj chakavach re rubanic re namalaj 
castigo re xtuyaꞌ re Dios. * 20 Re uva re xeꞌrukupij re ángel, can cꞌa 
chuchi-a * re tenemit xbeyitzꞌ-va. Y re pila re ancheꞌ xyitzꞌ-va re uva, tak 
xbeꞌel-pa re ruyiꞌal, xa quicꞌ xel-pa chupan. Y camas qꞌuiy, roma can 
xuban abarcar oxeꞌ ciento kilómetros, y re rupan napon cꞌa ancheꞌ nicꞌue-
va re chꞌichꞌ re niyaꞌ pa quichiꞌ re quiej.

Re je vukuꞌ ángeles re xqueꞌyiꞌo re tijoj-pokonal pa rueꞌ re ruchꞌulef

15  1 Y cꞌareꞌ xintzꞌat che jecꞌo je vukuꞌ ángeles re xeꞌkꞌalajin chicaj 
y can man jun bey chukaꞌ jeꞌtzꞌeton-ta. Re vukuꞌ ángeles reꞌ 

yiꞌon jaꞌjun tijoj-pokonal * pa quikꞌaꞌ chin che yeꞌbequikꞌaja-pa tak xtapon 
re kꞌij. Y ja ruqꞌuisibal tak tijoj-pokonal reꞌ re nuyaꞌ re Dios pa rueꞌ re 
ruchꞌulef. Roma jareꞌ re ruyoval re Dios re xtujamakꞌij pa quiveꞌ re man 
xeꞌniman-ta richin.

2 Y chukaꞌ yen xintzꞌat che cꞌo jun anchaꞌl mar re anchaꞌl vidrio 
titzuꞌun, * xalon riqꞌuin kꞌakꞌ. Y jecꞌo jeꞌpaꞌal pa rueꞌ. Conojel re jeꞌpaꞌal pa 
rueꞌ re anchaꞌl mar, ja re man xeꞌka-ta pa rukꞌaꞌ re nabey itzel chicop * y 
re ru-imagen, y chukaꞌ man xquijo-ta che xyaꞌ qui-seña o re ru-número 
re rubeꞌ re itzel chicop nicꞌaj-quivach o chij quikꞌaꞌ. Y conojel reꞌ jeꞌpaꞌal 
pa rueꞌ re anchaꞌl mar, jeꞌquicꞌualon arpas, y re arpas reꞌ chin re Dios. 3 Y 
niquibixaj re rubix re Moisés re rusamajel re Dios y re rubix re Jesucristo 
re anchaꞌl oveja. Y ja quireꞌ niquibij:

Kajaf Dios, rat can jacꞌa re nimaꞌk tak cosas re man jun bey jeꞌtzꞌeton 
re yaꞌban, *

y cꞌo ronojel poder pan akꞌaꞌ.
Can katzij y choj re abey, *
y ja rat re yat qui-Rey conojel re can je avajcꞌual chic.

 4 Can conojel niquixibij-quiꞌ chavach, *
y conojel chukaꞌ niquiyaꞌ akꞌij rat re yat Kajaf.
Y xaxe cꞌa rat re acꞌuan jun chꞌajchꞌoj cꞌaslen.
Y mareꞌ can che jun ruchꞌulef xtipa chuyiꞌic akꞌij,

roma xquitzꞌat y xkꞌalajin-yan chiquivach che can pa rubiyal naban 
juzgar.

Quireꞌ niquibij.
5 Y tak ntzꞌeton chic-ka ronojel reꞌ, xintzꞌat che chicaj xjakataj * re jay re 

ancheꞌ nucꞌut-va-riꞌ re Dios. * 6 Y chireꞌ xeꞌbeꞌel-va-pa re je vukuꞌ ángeles 
re yiꞌon jaꞌjun tijoj-pokonal pa quikꞌaꞌ. Y re quitziak re jeꞌquicusalon, ja 
re tziak re nibex lino * cha, jun tziak camas sak y chukaꞌ can niyiqꞌuiloj. 
Y chiquicꞌoꞌx kꞌaxnak jun cinturón re banon cha kꞌanapuak. 7 Y jareꞌ tak 
jun chique re je cajeꞌ re camas qꞌuiy quinakꞌavach * cꞌo, can cada jun 
chique re vukuꞌ ángeles xuyala-a jaꞌjun copa re banon cha kꞌanapuak 
chique, y re copas reꞌ can jeꞌnojnak-a riqꞌuin re andex rubanic re tijoj-
pokonal re nuyaꞌ re Dios. Ja Dios reꞌ re nojel tiempo cꞌo.

8 Re rachoch re Dios chilaꞌ chicaj can xnoj * riqꞌuin jun anchaꞌl sib, * ja 
seña reꞌ chin nikꞌalajin re rukꞌij y re ru-poder * re Dios. Y can man jun 
nitiquir ndoc-apo chireꞌ pa rachoch. Xa can cꞌaja tak cꞌachojnak chic can 
ruyiꞌic re vukuꞌ tijoj-pokonal coma re ángeles.

Re vukuꞌ tijoj-pokonal re xeꞌjamakꞌex pa rueꞌ re ruchꞌulef

16  1 Y cꞌareꞌ xincꞌaxaj che cꞌo jun chꞌabal re camas cof nichꞌo-pa 
chireꞌ chupan re rachoch re Dios, y xubij chique re je vukuꞌ * 

ángeles: Quixbiyin chukꞌajic pa rueꞌ re ruchꞌulef, ronojel re tijoj-pokonal * 
re ruyiꞌon-a re Dios chupan re vukuꞌ copas re banon cha kꞌanapuak.

2 Y can jareꞌ tak xba re nabey * ángel y xboꞌrkꞌajaꞌ can pa rueꞌ re 
ruchꞌulef re cꞌo-a chupan re copa re yiꞌon cha. Re nabey tijoj-pokonal 
xuban che xeꞌel-pa itzel tak chꞌaꞌc * chiquij re vinak re quicꞌuan re ru-
seña re nabey itzel chicop re nicꞌaj-quivach o chij quikꞌaꞌ. Ja vinak reꞌ re 
can xeꞌyiꞌo rukꞌij re ru-imagen re nabey itzel chicop.

3 Quireꞌ chukaꞌ re rucaꞌn ángel rucꞌuan re copa xboꞌrkꞌajaꞌ can re cꞌo-a 
chupan, pa rueꞌ re mar. Y re mar xchuver anchaꞌl nichuver re ruqꞌuiqꞌuel 
jun quiminak, y mareꞌ ronojel re cꞌo quicꞌaslen re jecꞌo chireꞌ pa mar, 
xeꞌcom. *

4 Y re rox ángel xboꞌrkꞌajaꞌ can pa quiveꞌ re rakan tak yaꞌ y pa quiveꞌ re 
alaxbal tak yaꞌ * re cꞌo-a chupan re copa cꞌo pa rukꞌaꞌ. Y re yaꞌ reꞌ xeꞌoc quicꞌ. * 
5 Y yen xincꞌaxaj che re ángel re yiꞌon poder pa rukꞌaꞌ pa quiveꞌ re yaꞌ, xchꞌo 
y xubij: Ajaf Dios, ja rat re yatcꞌo tak xtzꞌucutaj-pa * ronojel y ja rat re yatcꞌo 
vocame, rat re can yat choj * y can yat jun Lokꞌolaj Dios, can pa rubiyal cꞌa 
naban juzgar. 6 Roma can nayaꞌ ruqꞌuixel chique re xeꞌquimisan quichin re 

avajcꞌual y re je asamajelaꞌ re xeꞌtzijon re xabij chique. * Y can rucꞌamon re 
naban chique che tiquikumuꞌ quicꞌ, * roma jareꞌ re nika chiquivach.

7 Y jareꞌ tak yen Juan xincꞌaxaj che cꞌo jun re nichꞌo-pa riqꞌuin re altar, 
y nubij: Can quireꞌ Ajaf Dios re cꞌo ronojel poder aviqꞌuin, can nikꞌalajin 
che can ja re katzij y re choj * nacusaj chin naban juzgar.

8 Jareꞌ tak xpa re rucaj * ángel xujamakꞌij pa rueꞌ re kꞌij re cꞌo-a 
chupan re copa re cꞌo pa rukꞌaꞌ. Y re kꞌij can xya-va poder pa rukꞌaꞌ che 
queꞌruparoj re vinak riqꞌuin re rukꞌakꞌal. 9 Y can quireꞌ xbanataj, roma 
conojel vinak can xeꞌcꞌat roma re kꞌij camas rukꞌakꞌal xuban, pero man 
riqꞌuin reꞌ re vinak cama-va xubij-ta cánma che xjalataj quicꞌaslen chach 
re Dios o xquiya-ta rukꞌij. Pa ruqꞌuixel che quire-ta xquiban, xa can 
xquiyokꞌ * rubeꞌ re Dios re takayom-pa re tijoj-pokonal.

10 Re roꞌ ángel xboꞌrkꞌajaꞌ can re cꞌo-a chupan re copa re cꞌo pa rukꞌaꞌ, 
pa rueꞌ re ruchꞌacat re nabey momaꞌ itzel chicop y pa rueꞌ re ruchꞌulef re 
ancheꞌ nuban-va gobernar, y xpa jun namalaj kꞌokoꞌm * pa rueꞌ. Y roma 
re castigo re yeꞌtajin chukꞌasasic re vinak reꞌ can niquikachꞌachꞌalaꞌ cakꞌ. 
11 Pero man riqꞌuin reꞌ re vinak cama-va xjalataj-ta quicꞌaslen chach re 
Dios chin che xquiya-ta can rubanic re etzelal. Pa ruqꞌuixel che quire-ta 
xquiban xa xquiyokꞌ re Dios re cꞌo chilaꞌ chicaj, roma re kꞌaxomal y re 
itzel tak chꞌaꞌc re cꞌo chiquij. *

12 Re ruvakak ángel xboꞌrkꞌajaꞌ can pa rueꞌ re momaꞌ rakan-yaꞌ Eufrates * 
re cꞌo-a chupan re copa cꞌo pa rukꞌaꞌ. Y re yaꞌ reꞌ xchakij-ka * chin cꞌo 
modo yeꞌkax re reyes re jeꞌpitinak cꞌa quila pan oriente. *

13 Y yen xintzꞌat che pa ruchiꞌ re itzel chicop re nibex dragón * cha, y pa 
ruchiꞌ re nabey itzel chicop, y pa ruchiꞌ re ache re nibin che nutzijoj re nubij 
re Dios cha, pero xa man katzij-ta, * jaꞌjun rana re yeꞌel-pa pa quichiꞌ. Y re je 
oxeꞌ ranas reꞌ, xa je oxeꞌ itzel tak espíritu. 14 Re oxeꞌ itzel tak espíritu, riqꞌuin 
cꞌa re itzel jeꞌpitinak-va, * y can yeꞌquibanalaꞌ milagros chin yeꞌkꞌolotaj * re 
vinak pa quikꞌaꞌ. Jeꞌelinak-pa chin che yeꞌquimol conojel reyes re jecꞌo chach 
re ruchꞌulef y chibil re qui-soldados. Yeꞌquimol-apo chin re kꞌij tak xtiquiban 
ayoval * riqꞌuin re Dios re cꞌo ronojel poder pa rukꞌaꞌ. 15-16 Y re je oxeꞌ itzel tak 
espíritu re anchaꞌl queꞌtzuꞌun ranas, can xeꞌquimol conojel re reyes re jecꞌo 
chach re ruchꞌulef y chibil re qui-soldados. Xeꞌquimol pa jun lugar re nibex 
Armagedón cha, quireꞌ nibex cha re lugar reꞌ pa chꞌabal hebreo. Y re Jesucristo 
xchꞌo, y xubij: Ticꞌaxaj-na-paꞌ. Yen tak xquineka, xquimpa anchaꞌl nuban jun 
elekꞌom, * y man xtinya-ta-na rutzijol. * Otz-quibanoj re can quichajin quicꞌaslen 

y je chꞌajchꞌoj, roma manak mac re yeꞌchꞌanaban-ta quichin chiquivach re 
vinak.

17 Y re ruvuk ángel xutoxij-pa chupan re cakꞌikꞌ re cꞌo-a chupan re copa 
cꞌo pa rukꞌaꞌ, y xincꞌaxaj che cꞌo Jun nichꞌo-pa ancheꞌ cꞌo-va re lokꞌolaj 
chꞌacat chin re Dios chireꞌ pa rachoch, chilaꞌ chicaj. Y jun pa ruchiꞌ nubij-
pa: Can jacꞌa xcꞌachoj. *

18 Y can xe quireꞌ xubij re chꞌabal reꞌ, xeꞌpa tempestades, relámpagos y 
ruidos. Y xuban jun namalaj sananel re man jun bey banatajnak * jenipaꞌ 
queꞌcꞌue-va-pa vinak chach re ruchꞌulef. 19 Y re namalaj tenemit oxeꞌ partes 
xuban cha. Y re nicꞌaj chic chavon tak tenemit re jecꞌo chach re ruchꞌulef, 
can xeꞌtzak. Re Dios can jareꞌ xunataj re namalaj tenemit Babilonia, * y 
tiene que nuban ruqꞌuixel chique re vinak aj-chireꞌ. Mareꞌ re Dios xuban 
chique che tiquikumuꞌ * re ruyoval rejaꞌ. 20 Y roma re namalaj sananel 
xuban, re lugar re jecꞌo pa tak mar re nibex islas chique xeꞌba chuxeꞌ yaꞌ. 
Y re lomas man xeꞌtzꞌetetaj-ta chic. * 21 Chukaꞌ chupan re tiempo reꞌ xka-
pa sakboch chilaꞌ chicaj. Y cada sakboch cꞌo laꞌk jaꞌjun quintal calal. Y 
roma re sakboch reꞌ * can chin camic, re vinak camas niquiyokꞌ re Dios. Re 
castigo re xuyaꞌ re Dios pa quiveꞌ re vinak reꞌ, camas cꞌayef.

Re itzel tenemit Babilonia

17  1 Y jun chique re vukuꞌ * ángeles re jeꞌacꞌayon jaꞌjun copa re banon 
cha kꞌanapuak, xpa viqꞌuin y xboꞌrbij chua: Catampa viqꞌuin y 

xtincꞌut chavach re andex che castigo xtika pa rueꞌ re ixok * re man otz-
ta rucꞌaslen re tzꞌuyul * pa quiveꞌ qꞌuiy yaꞌ. 2 Y re reyes re jecꞌo chach re 
ruchꞌulef can jacꞌa riqꞌuin re ixok reꞌ quibanon-va mac. Y re vinak re jecꞌo 
chach re ruchꞌulef can je kꞌabarlaꞌ pa rukꞌaꞌ re mac * y xa rutzij re ixok reꞌ.

3 Y chupan re jun anchaꞌl achicꞌ re ximban roma re ru-poder re Espíritu 
Santo, xinaꞌ che re ángel xinrucꞌuaj chupan jun lugar re ancheꞌ manak 
vinak re nibex desierto cha. Y chireꞌ xintzꞌat chic re ixok, chꞌocol chij 
jun chicop re cꞌo vukuꞌ rujalom y cꞌo lajuj rucꞌuaꞌ * y re chicop reꞌ quiak 
rij. Re chicop quiak rij, rion beꞌaj cꞌo chij chin nuyokꞌ rubeꞌ re Dios. 4 Y 
re ixok reꞌ rucusan tziak morado y quiak. Jeꞌrucusan chukaꞌ nicꞌaj chic 
cosas re jeꞌbanon cha kꞌanapuak, * cha jabojoj tak aboj y chukaꞌ re chꞌutak 
aboj re nibex perlas chique, * ronojel reꞌ jeꞌrucusan chin ruvekon-riꞌ jabal. 
Y rucꞌuan jun copa re banon cha kꞌanapuak pa rukꞌaꞌ. Y re copa reꞌ can 
nojnak-a riqꞌuin re itzel tak rubanabal re jeꞌrubanalon chach re Dios y 
riqꞌuin chukaꞌ re itzel tak banabal anchaꞌl re mac quiqꞌuin achiꞌaꞌ. 5 Y re 

ixok reꞌ nicꞌaj-rach tzꞌiban-va re rubeꞌ. Y re rubeꞌ rejaꞌ man can-ta kꞌalaj 
andex ndel-va che tzij, pero ja quireꞌ nubij: Re namalaj tenemit Babilonia, 
quiteꞌ re kꞌapojiꞌ re man otz-ta quicꞌaslen y quiteꞌ chukaꞌ re vinak re 
yeꞌbano etzelal * chach re Dios. 6 Tak yen xintzꞌat re ixok reꞌ, can xsatz 
nucꞌoꞌx. Roma can kꞌabarel rubanon roma re quiqꞌuiqꞌuel re je rajcꞌual re 
Dios re jeꞌruquimisan. * Can xeꞌruquimisaj-va re xeꞌniman chin re Jesús. 
7 Y re ángel xubij chua: Yen xtincꞌut chavach re andex ndel-va che tzij re 
ixok re chꞌocol chij re itzel chicop. Y can xtimbij chukaꞌ chava re andex 
ndel-va che tzij re momaꞌ chicop vukuꞌ rujalom y lajuj rucꞌuaꞌ. Mareꞌ 
manak tukꞌaj che nisatz acꞌoꞌx. 8 Roma re chicop xatzꞌat, xa jun chicop re 
xcꞌueꞌ ajuer can y vocame manak chic. Pero man riqꞌuin reꞌ che manak 
chic, xa can xticꞌulun chic-pa * jun bey. Xtel-pa chupan re momaꞌ sivan 
re rion kꞌokoꞌm rupan. * Y cꞌareꞌ xtiba pa kꞌakꞌ. Y camas je qꞌuiy vinak re 
jecꞌo chach re ruchꞌulef, re man cꞌo-ta quibeꞌ chupan re libro chin cꞌaslen. 
Y reꞌ can jacꞌa tak xtzꞌucutaj-pa re ruchꞌulef * tak rutaman chic-pa re Dios 
che re quibeꞌ rejeꞌ man xticꞌue-ta chupan re libro chin cꞌaslen. Re vinak 
reꞌ camas xtisatz quicꞌoꞌx roma can xtiquitzꞌat re chicop re xa manak chic 
quitzꞌeton re xcꞌueꞌ ajuer can, can xticꞌulun chic-pa jun bey.

9 Y chin che re hermanos nakꞌax pa quiveꞌ ronojel reꞌ can nrajoꞌ qꞌuiy 
naꞌoj, * roma re vukuꞌ rujalom * re chicop, xa vukuꞌ lomas re ancheꞌ tzꞌuyul-
va re ixok reꞌ. 10 Chukaꞌ re vukuꞌ rujalom re chicop, xa je vukuꞌ reyes. Je 
voꞌoꞌ chique re vukuꞌ reyes reꞌ xeꞌkꞌax-yan. Re ruvakak Rey nuban gobernar 
vocame. Jacꞌa re ruvuk Rey cꞌamaje-na teꞌcꞌulun chin noꞌrbanaꞌ gobernar. 
Pero tak xteꞌcꞌulun re Rey reꞌ, xa man xtiyaloj-ta re ru-gobierno. 11 Cꞌareꞌ, 
can jacꞌa re chicop re xcꞌueꞌ y vocame manak chic tzꞌeton, jareꞌ re xtoc can 
Rey. Re ruqꞌuisibal Rey reꞌ, can junan runaꞌoj quiqꞌuin re vukuꞌ itzel tak 
reyes re xeꞌkꞌax-yan. Chukaꞌ rejaꞌ xtuban gobernar, y cꞌareꞌ xtiba pa kꞌakꞌ.

12 Y jacꞌa re lajuj ecꞌuaꞌ * re xatzꞌat che rucꞌuan re chicop, xa je lajuj 
reyes re cꞌamaje-na tiquiban gobernar. Y re lajuj reyes reꞌ quichibil chukaꞌ 
re chicop, can xtiya-va poder * pa quikꞌaꞌ chin niquiban gobernar. Pero re 
poder re xtiyaꞌ chique, xa man cꞌa xtiyaloj-ta. Xa ba-oc tiempo xtuban. 
13 Re lajuj reyes re cꞌamaje-na tiquiban gobernar can junan quivach. Y 
che je lajuj reyes xtiquiyaꞌ chiquivach chin niquiyaꞌ re qui-autoridad y re 
qui-poder pa rukꞌaꞌ re chicop reꞌ. 14 Y re reyes reꞌ xtiquiban ayoval * riqꞌuin 
re Jesucristo re can anchaꞌl oveja. Rejaꞌ cꞌo pa quiveꞌ * conojel reyes y ja 
chukaꞌ rejaꞌ re nibano mandar pa quiveꞌ conojel re yeꞌbano gobernar. 

Y mareꞌ ja re Jesucristo y re jecꞌo riqꞌuin re xqueꞌchꞌacon chiquij re 
xqueꞌyacataj chij. Re jecꞌo riqꞌuin re Ajaf Jesucristo can jeꞌayon y jeꞌchaꞌon 
roma re Dios, y chukaꞌ can quibanon confiar-quiꞌ riqꞌuin.

15 Y re ángel xubij chukaꞌ chua yen Juan: Re yaꞌ xatzꞌat re ancheꞌ tzꞌuyul-
va re ixok re man otz-ta rucꞌaslen, reꞌ xa vinak y camas je qꞌuiy roma man 
junan-ta tenemit queꞌpo-va, re man junan-ta quichꞌabal y chukaꞌ man 
junan-ta naciones * queꞌpo-va. 16 Y re lajuj ecꞌuaꞌ re xatzꞌat che rucꞌuan 
re chicop, xa xtiquitzelaj re ixok re man otz-ta rucꞌaslen, y xtiquiyaꞌ can 
rion. Can xtiquichꞌanabaꞌ can. Y re ru-cuerpo re ixok reꞌ xtiquitaj, y cꞌo 
partes xa xtiquiparoj pa kꞌakꞌ. * 17 Re Dios xuyaꞌ pa cánma re lajuj reyes 
che junan quivach xquiban chin che xeꞌyacataj chij re ixok re man otz-ta 
rucꞌaslen, y chukaꞌ che junan quivach chin che xquiyaꞌ re qui-autoridad 
pa rukꞌaꞌ re chicop. Pero man chin-ta nojel tiempo quireꞌ xtiquiban, roma 
tak xqueꞌbanataj re jeꞌrubin can re Dios che yeꞌbanataj, * can xtiqꞌuis re 
ru-autoridad re chicop reꞌ. 18 Y re ixok * re xatzꞌat, jacꞌa reꞌ re jun namalaj 
tenemit * re cꞌo pa quiveꞌ re naciones re jecꞌo chach re ruchꞌulef.

Tak xtzak re itzel tenemit Babilonia

18  1 Cꞌareꞌ xintzꞌat chukaꞌ jun chic ángel, jun ángel re camas 
autoridad cꞌo pa rukꞌaꞌ, y nika-pa chilaꞌ chicaj. Y can sakil * xuban 

chach re ruchꞌulef roma re ángel reꞌ camas niyiqꞌuiloj. 2 Y jun pa ruchiꞌ 
nichꞌo, y nubij: Vocame xtzak-yan, vocame xtzak-yan re namalaj tenemit 
Babilonia. * Vocame xa aconak chic jay chin che niquimol-quiꞌ re itzel tak 
espíritu. Y chireꞌ chukaꞌ cꞌo-va quisoc re itzel tak chicop * re cꞌo quixicꞌ 
re yeꞌba pa cakꞌikꞌ. 3 Roma ja re Babilonia re xbano chique conojel re 
naciones re jecꞌo chach re ruchꞌulef che xquiyac ruyoval re Dios pa quiveꞌ, 
roma xuban chique che xeꞌkꞌabar pa rukꞌaꞌ re mac chin che re achiꞌaꞌ y 
re ixokiꞌ xquicanola-quiꞌ chin xeꞌmacun. Ja chukaꞌ Babilonia reꞌ xbano 
chique re reyes quichin re naciones chin xeꞌka pa mac, * anchaꞌl re mac 
quiqꞌuin ixokiꞌ. * Y can ja chukaꞌ re tenemit Babilonia re xbano chique 
qꞌuiy comerciantes che xeꞌbiyomar can, roma re aj-Babilonia xquicꞌuaj jun 
itzel cꞌaslen y mareꞌ camas qꞌuiy mero xquisatzalaꞌ, xchaꞌ re ángel.

4 Cꞌareꞌ xincꞌaxaj che cꞌo jun re nichꞌo-pa chilaꞌ chicaj y nubij: Yex re can yix 
vichin chic yen, quixel-pa * chupan re tenemit Babilonia, chin che man quixka 
chukaꞌ yex pa mac y yixtzꞌebelan riqꞌuin re castigo re xtika pa quiveꞌ re vinak 
aj-Babilonia. 5 Y re quimac re vinak re jecꞌo chupan re tenemit reꞌ, can malon-va 
ruchiꞌ ronojel. Y ronojel re mac reꞌ jun momaꞌ montón chic rubanon. Mareꞌ re 

  APOCALIPSIS 17 ,  18

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



698

 

* 18.5 Gn. 18:20; Jon. 1:2. * 18.6 Sal. 137:8; Jer. 50:15. * 18.7 Ez. 28:2. 
* 18.7 Is. 47:7, 8. * 18.8 Sal. 62:11; Is. 27:1; Jer. 50:34; Ap. 11:17. * 18.9 Ap. 17:2. 
* 18.9 Jer. 50:46. * 18.9 Ez. 26:16, 17. * 18.10 Is. 21:9; Ap. 14:8. * 18.11 Ez. 27:27. 
* 18.13 Ez. 27:13. * 18.15 Ez. 27:33. 

montón reꞌ xa can xapon-yan chilaꞌ chicaj. Y re Dios can xtuya-va re castigo pa 
quiveꞌ re vinak, roma re quimac can xkꞌax rueꞌ. * 6 Y re chꞌabal pitinak chilaꞌ chicaj 
xubij: Yex re yixbano ruqꞌuixel cha re Babilonia, can tibanaꞌ cꞌa ruqꞌuixel * cha, 
anchaꞌl xuban rejaꞌ chique nicꞌaj chic. Can anchaꞌl re rubanon rejaꞌ, can ja chukaꞌ 
quireꞌ tibanaꞌ cha rejaꞌ. Caꞌeꞌ bey más cꞌayef tibanaꞌ cha, que chach re xuban rejaꞌ 
chique re nicꞌaj chic vinak, chin che kas tutija-na pokan. 7 Tiyaꞌ pa kꞌaxomal y 
ticꞌajsaj chukaꞌ rupalaj. Roma rejaꞌ can xunaꞌ che camas rukꞌij, * y tak ruyiꞌon-riꞌ 
chupan re itzel cꞌaslen, xusatzalaꞌ re ru-mero. Y xubilaꞌ pa ránma: Ja yen re can 
anchaꞌl reina yintzꞌuyul vovaꞌ. Y man yin malcaꞌn-ta, ni xe-ta xtinkꞌasaj * chukaꞌ bis 
y okꞌej. 8 Y roma quireꞌ xubij, can pa jun kꞌij xqueꞌpa ronojel rach kꞌaxomal pa rueꞌ. 
Xtipa camic, okꞌej y viyjal. Y can xticꞌat chukaꞌ pa kꞌakꞌ. Y can quire-va xtibanataj, 
roma re xbin che quireꞌ xtibanataj, can ja re Kajaf Dios re cꞌo ru-poder. *

9 Y re reyes * re jecꞌo chach re ruchꞌulef camas xtiquivokꞌej * rach re tenemit 
Babilonia. Y xa rutzij rejaꞌ tak re reyes reꞌ xeꞌka pa mac, anchaꞌl re mac quiqꞌuin 
ixokiꞌ, y xeꞌka chukaꞌ chupan re itzel tak cꞌaslen re ancheꞌ xquisatzala-va qui-mero. 
Xtiquivokꞌej y xtiquibisoj * re tenemit Babilonia tak xtiquitzꞌat re sib jotal chicaj, 
roma can ntajin rucꞌatic. 10 Y roma niquixibij-quiꞌ chach re castigo re kejnak pa 
rueꞌ, mareꞌ can cꞌacꞌanaj xqueꞌcꞌue-va y xtiquibij: Tivokꞌex * rach re namalaj tenemit 
Babilonia, jun tenemit re cꞌo poder riqꞌuin chin xcꞌueꞌ pa quiveꞌ conojel. Tivokꞌex 
rach roma xa pa jun hora xqꞌuis pa rukꞌaꞌ re castigo re xka pa rueꞌ.

11 Y re comerciantes * re jecꞌo chach re ruchꞌulef, camas chukaꞌ xtiquivokꞌej 
y xtiquibisoj re tenemit reꞌ, roma manak chic anchique xqueꞌlokꞌo re cosas re 
jeꞌquicꞌualon-apo chin neꞌquicꞌayij can chireꞌ. 12 Y re cosas re jeꞌquicꞌualon re 
comerciantes reꞌ, ja re kꞌanapuak, sakapuak, re chꞌichꞌ re nibex cobre cha, re 
chꞌichi, re aboj re camas je jabojoj, re mármol, y re aboj nibex chukaꞌ perla cha, re 
tziak camas je jabal, anchaꞌl re lino, re seda, re tziak morado y quiak, re cosas re 
jeꞌbanon quiqꞌuin utzulaj tak cheꞌ, cꞌo chukaꞌ cheꞌ jubul-oc ruxlaꞌ, y jeꞌquicꞌualon 
chukaꞌ cosas jeꞌbanon cha bak. 13 Quicꞌualon chukaꞌ canela, chꞌutak akꞌom, pom, 
mirra y nicꞌaj chic akꞌom re jubul-oc cuxlaꞌ, re ruyiꞌal-uva, aceite, harina y trigo. 
Jeꞌquicꞌualon-apo chukaꞌ ovejas chin yeꞌbequicꞌayij can, quiej y nicꞌaj chic chicop, 
carruajes y hasta vinak. * 14 Vocame re vinak re xeꞌcꞌueꞌ pa namalaj tenemit, man 
chic xqueꞌquitaj-ta quivach-cheꞌ re jabal je quieꞌ y camas xeꞌka chiquivach. Xqꞌuis 
cꞌa ronojel re otz tak cosas re jecꞌo quiqꞌuin, y can xqꞌuis chukaꞌ re quibiyomal.

15 Y re comerciantes re yeꞌbapon pa Babilonia chin yeꞌbequicꞌayilaꞌ cosas, camas 
xeꞌbiyomar can. * Re comerciantes reꞌ niquixibij-quiꞌ chach re castigo re kejnak 
pa rueꞌ, mareꞌ cꞌacꞌanaj jecꞌo-va-a. Camas niquivokꞌej y niquibisoj. 16 Y niquibij: 
Tivokꞌex rach re namalaj tenemit Babilonia, roma xa can anchaꞌl jun ixok re 

camas otz ruvekon-riꞌ. Ruvekon-riꞌ riqꞌuin re tziak rubiniꞌan lino, y quiqꞌuin re 
tziak morado y quiak. Y xeꞌrucusaj chukaꞌ kꞌanapuak, perlas y nicꞌaj chic quivach 
aboj re camas je jabojoj. 17 Y xa pa jun hora xqꞌuis re jenipaꞌ biyomal cꞌo riqꞌuin.

Y re achiꞌaꞌ re cꞌo quikꞌij re nibex capitanes chique re jecꞌo pa tak 
barcos y re nicꞌaj chic re yeꞌsamaj pa tak barcos, re vinak re jeꞌpitinak 
pa tak barcos, y can conojel re yeꞌsamaj pa mar, man can-ta xeꞌjelon-
apo chunakaj re tenemit Babilonia. Xa can cꞌacꞌanaj xeꞌpaꞌe-va. * 18 Roma 
xquitzꞌat re sib jotal chicaj, sib re can nibuku binak chicaj, roma ntajin 
rucꞌatic re tenemit. Y jun pa quichiꞌ xeꞌchꞌo, y niquibij: ¡Man jun chic 
tenemit re can junan riqꞌuin re namalaj tenemit reꞌ! * xeꞌchaꞌ.

19 Y re vinak re jecꞌo pa tak barcos y re yeꞌsamaj pa tak mar, xquiyalaꞌ ulef * pa 
tak quijalom, camas yeꞌokꞌ y yeꞌbison y jun pa quichiꞌ tak niquibij: Tivokꞌex rach re 
namalaj tenemit Babilonia. Riqꞌuin re rubiyomal rejaꞌ xeꞌbiyomar can conojel rajaf 
tak barcos. Y xa pa jun hora xqꞌuis ronojel, xeꞌchaꞌ.

20 Y jareꞌ tak xcꞌaxataj jun chꞌabal y xubij: Yex re yixcꞌo chicaj, yex 
apóstoles, yex re yixtzijon re nibex chiva roma re Dios y yex chukaꞌ 
re utzulaj tak rajcꞌual re Dios, quixquiꞌcot * roma re Dios can xutzꞌat re 
xikꞌasaj pa rukꞌaꞌ re Babilonia. Mareꞌ can xuyaꞌ re rajal cha. *

21 Y jun ángel re camas ru-poder, xboꞌrliꞌej-pa jun momaꞌ aboj, re anchaꞌl 
yeꞌcusas chin molino. Cꞌareꞌ re ángel xusuncꞌutij re aboj * reꞌ pa mar, y xubij: Ja 
quiraꞌ xtiban cha re namalaj tenemit Babilonia chin che tiqꞌuis chireꞌ. Re tenemit 
reꞌ man jun bey chic xtitzꞌetetaj. 22 Y chukaꞌ man jun bey chic xticꞌaxax-ta * re 
pa tak calles che yeꞌkꞌajan-ta re arpas, re trompetas y re xul. Man jun chic re 
xtikꞌojman. * Y chukaꞌ man chic xqueꞌcꞌue-ta xabanchique quivach samajelaꞌ 
chireꞌ anchaꞌl rubanon can. Y chukaꞌ ni xe-ta chic xqueꞌkꞌalajin re ruido quichin 
re molinos. 23 Man jun chic kꞌakꞌ xtitzꞌetetaj-ta chupan chin che nuyaꞌ sakil. Y 
chukaꞌ man jun bey chic xticꞌaxataj-ta che cꞌo-ta jun cꞌulubic niban. Roma ja chireꞌ 
xeꞌcꞌue-va re comerciantes * más je nimaꞌk. Y chukaꞌ roma re itz * re xeꞌban chireꞌ, 
can xeꞌkꞌolotaj conojel naciones re jecꞌo chach re ruchꞌulef.

24 Y chupan chukaꞌ re tenemit Babilonia xbiyin-va quiqꞌuiqꞌuel re 
xeꞌtzijon re xbex chique roma re Dios, y re quiqꞌuiqꞌuel re nicꞌaj chic 
rajcꞌual re Dios. Pa rueꞌ cꞌa re tenemit reꞌ xka-va re quicamic * conojel re 
xeꞌniman chin re Dios re jeꞌquimisan-a chach re ruchꞌulef.

Re vinak can niquiyaꞌ rukꞌij re Dios chilaꞌ chicaj

19  1 Y tak xeꞌbanataj-yan ronojel reꞌ, jareꞌ tak yen Juan xincꞌaxaj quichꞌabal 
je qꞌuiy vinak chicaj y can nivajin, y re vinak reꞌ jun pa quichiꞌ niquibij:

  APOCALIPSIS 18 ,  19

El Nuevo Testamento en Cakchiquel Sur Occidental de Guatemala, 2a ed., © 2012, Wycliffe Inc.



700

 

* 19.1 Ap. 7:10; 12:10. * 19.1 Ap. 4:11. * 19.2 Dt. 32:43; Ap. 6:10. * 19.2 Ap. 18:20. 
* 19.3 Is. 34:10; Ap. 14:11. * 19.4 Ap. 4:4, 6, 10. * 19.4 Neh. 5:13; 8:6. 
* 19.5 Sal. 134:1; 135:1. * 19.6 Ez. 1:24. * 19.7 Is. 44:23. * 19.7 Mt. 22:2; 25:10. 
* 19.8 Sal. 45:13. * 19.8 Sal. 132:9. 

Titioxij cha re Kajaf Dios, roma ja rejaꞌ re xbano chaka che 
xojcolotaj * chach re kamac, chin rejaꞌ re poder, cꞌo rukꞌij, y chukaꞌ 
can rucꞌamon-va che nibex cha che camas nem. *

 2 Titioxij cha re ka-Dios * roma rejaꞌ can ja re katzij y re choj nucusaj 
tak nuban juzgar,

y can xuyaꞌ * re castigo pa rueꞌ re ixok itzel rucꞌaslen,
roma ja rejaꞌ re xbano chique re vinak re jecꞌo chach re ruchꞌulef 

chin xeꞌka pa mac, anchaꞌl re mac quichin ixokiꞌ y achiꞌaꞌ, re 
xquicanola-quiꞌ chin xeꞌmacun.

Chukaꞌ rejaꞌ can xeꞌruquimisaj re rusamajelaꞌ re Dios, mareꞌ re ka-
Dios can xuyaꞌ ruqꞌuixel cha.

3 Cꞌareꞌ re vinak re can nivajin quichꞌabal chicaj, chukaꞌ xquibij chic: 
Titioxij cha re Dios, roma re Babilonia tzꞌamon rucꞌatic, y re rusibil * can 
chin nojel tiempo nijoteꞌ.

4 Y che je veinticuatro * rejetaꞌk tak achiꞌaꞌ re jecꞌo chicaj y re je cajeꞌ re 
camas qꞌuiy quinakꞌavach cꞌo, jareꞌ tak xeꞌxuque-ka y re nicꞌaj-quivach cꞌa 
pan ulef xka-va-ka chin xquiyaꞌ rukꞌij re Dios re tzꞌuyul chach re lokꞌolaj 
chꞌacat. Y re rejetaꞌk tak achiꞌaꞌ y re je cajeꞌ re camas qꞌuiy quinakꞌavach 
cꞌo, xquibij: Amén. * Can titioxij cha re Dios.

5 Y jareꞌ tak cꞌo jun re xbechꞌo-pa ancheꞌ cꞌo-va re lokꞌolaj chꞌacat chin 
re Dios, y ja quireꞌ nubij:

Chiyixnojel yex re yix rusamajelaꞌ re Dios,
can tiyaꞌ rukꞌij re ka-Dios. *
Yex re can ninimaj rutzij re Dios, tiyaꞌ rukꞌij.
Che cocoj y che nimaꞌk tibanaꞌ quireꞌ.

6 Y yen Juan xincꞌaxaj chukaꞌ che can anchaꞌl che camas je qꞌuiy vinak re 
can nivajin quichꞌabal chicaj. Re quichꞌabal can nivajin can anchaꞌl yeꞌvajin 
re rakan tak yaꞌ * y can anchaꞌl chukaꞌ yeꞌkꞌajan re tempestades y niquibij:

Titioxij cha re Kajaf Dios, re cꞌo ronojel poder riqꞌuin, roma ja rejaꞌ 
re nibano gobernar.

 7 Camas cꞌa tiquiꞌcot * re kánma y can kojtzeꞌen y takayaꞌ rukꞌij re Dios,
roma xbeka-yan re kꞌij chin che re je rajcꞌual re Dios re je anchaꞌl jun 

kꞌapoj xtan re nicꞌuleꞌ * riqꞌuin re Jesucristo re Jun anchaꞌl oveja.
Y re kꞌapoj xtan can rubanon chic rubanic chin re rucꞌulubic.

 8 Can xyaꞌ cꞌa kꞌij cha re kꞌapoj ixok chin che xuvak-yan-riꞌ riqꞌuin re tziak * 
camas chꞌajchꞌoj y niyiqꞌuiloj, tziak re nibex lino cha, re camas jabal.

Y re tziak reꞌ, xa ja re cꞌaslen choj * quicꞌuan re je rajcꞌual chic re Dios.

Re jeꞌvayon chupan re namakꞌij chin re rucꞌulubic re Jesucristo.
9 Y re ángel xubij chua: Tatzꞌibaj che otz-quibanoj * re jeꞌvayon chupan 

re namakꞌij chin re rucꞌulubic re Jesucristo re can anchaꞌl oveja, xchaꞌ.
Y re ángel reꞌ can xubij chukaꞌ chua: Re tzij re ximbij chava, can ja re 

Dios biyon y can katzij-va.
10 Y yen can jareꞌ tak xinxuqueꞌ * chach re ángel reꞌ y re nicꞌaj-noch cꞌa 

pan ulef xka-va-ka chin ninyaꞌ rukꞌij, pero rejaꞌ xubij chua: Man caxuqueꞌ 
chinoch. Man tayaꞌ nukꞌij yen. Ja re Dios re tayaꞌ rukꞌij. Roma yen xa 
yin jun rusamajel re Dios anchaꞌl rat, y anchaꞌl chukaꞌ re nicꞌaj chic re 
can xquicꞌul re ruchꞌabal re Jesús y niquitzijoj. Xa yoj junan, roma jun re 
nitzijon re nibex cha roma re Dios y jun re nitzijon re ruchꞌabal re Jesús, 
xa jun mismo Espíritu re niyiꞌo quichꞌabal che je caꞌeꞌ. Re Espíritu reꞌ chin 
re Jesús.

Re chꞌocol chij jun quiej sak rij
11 Y tak xintzuꞌun chic-apo, xintzꞌat re rocaj jakal. Y xintzꞌat jun quiej sak 

rij, chꞌocolben roma re Jun re rubiniꞌan Katzij * y can nuban re nubij. Re 
Jun re chꞌocolbeyon re quiej sak rij, can pa rubiyal nuban juzgar * y nuban 
guerra quiqꞌuin re yeꞌtzelan richin. 12 Re nakꞌarach can je anchaꞌl rurep-
kꞌak. * Cꞌo qꞌuiy coronas rucusan, y chireꞌ tzꞌiban-a re rubeꞌ. * Y re beꞌaj reꞌ, 
can man jun anchok chach nakꞌax-va, xa can xe chach rejaꞌ nakꞌax-va. 
13 Re rutziak rucusan, nojnak rij che quicꞌ. * Y cꞌo chic jun rubeꞌ, y reꞌ ja re 
Ruchꞌabal * re Dios. 14 Y re ejércitos chin chilaꞌ chicaj can jeꞌbinak riqꞌuin, 
quicusalon tziak re nibex lino cha, y reꞌ jun utzulaj tziak y camas chꞌajchꞌoj 
y can boꞌj. * Y can conojel re ejército reꞌ, jeꞌchꞌocol-a chiquij quiej sak quij. 
15 Y re pa ruchiꞌ * rejaꞌ ndel-va-pa jun espada re camas ray. Y can riqꞌuin reꞌ 
xtukasaj * quikꞌij re vinak re jecꞌo pa tak naciones. Y can ja rejaꞌ re xtibano 
gobernar * riqꞌuin ronojel poder pa quiveꞌ re vinak. Y can xqueꞌruyitzꞌ * roma 
xqueꞌruban juzgar. Can anchaꞌl tak niyitzꞌ chaꞌkan re uva chupan re anchaꞌl 
pila, can quireꞌ xtuban rejaꞌ chique. Can nucꞌut chakavach re rubanic re 
namalaj castigo re xtuyaꞌ re Dios re cꞌo ronojel poder riqꞌuin. 16 Y re Jun 
re rubiniꞌan Ruchꞌabal re Dios, rucusan jun rutziak nem rakan, y chij reꞌ 
tzꞌiban chic jun rubeꞌ, y ja quireꞌ nubij: Rey quichin conojel reyes y jun 
namalaj Ajaf. * Y re caꞌeꞌ beꞌaj reꞌ tzꞌiban pa xulan-ka baꞌ cha re rutziak.

17 Y can jareꞌ xintzꞌat jun ángel paꞌal pa rueꞌ re kꞌij. Re ángel reꞌ jun 
pa ruchiꞌ xubij chique re chicop cꞌo quixicꞌ re yeꞌba pa cakꞌikꞌ re yeꞌbiyaj 

chicaj: Quixampa. Timola-pa-iviꞌ, roma re Dios nuyaꞌ jun namalaj vaꞌin 
chiva. * 18 Re vay re xtuyaꞌ re Dios ja re qui-cuerpo re reyes, qui-cuerpo 
re capitanes, qui-cuerpo re achiꞌaꞌ re camas quichukꞌaꞌ, qui-cuerpo 
chukaꞌ re quiej y re jeꞌchꞌocolbeyon * quichin, re qui-cuerpo conojel re 
vinak, vinak re jeꞌlakꞌon re nibex esclavos chique y re vinak can je libre-
va, che cocoj y che nimaꞌk, xchaꞌ re ángel.

19 Y yen Juan xintzꞌat chic re nabey itzel chicop y xeꞌntzꞌat re reyes 
re jecꞌo chach re ruchꞌulef, y chukaꞌ camas je qꞌuiy re ejércitos re can 
quichibil-quiꞌ quibanon. Y conojel reꞌ can quimalon-quiꞌ chin niquiban 
guerra * riqꞌuin re Jun re chꞌocol chij re quiej sak rij y quiqꞌuin chukaꞌ 
re jeꞌtzakatal chij. 20 Y re nabey itzel chicop xtzꞌam-a, chibil re jun 
ache re nibin che nutzijoj re nubij re Dios cha y xa man katzij-ta. Re 
jun aj-tzꞌucuy-tzij reꞌ, re can chach re nabey itzel chicop xeꞌrubanala-va 
milagros re man jun bey jeꞌtzꞌeton-ta. Y riqꞌuin reꞌ, xeꞌrukꞌol re vinak 
chin che xquicꞌul re qui-seña re nicꞌaj-quivach o chij quikꞌaꞌ. Y re vinak 
reꞌ can xquiyaꞌ chukaꞌ rukꞌij re ru-imagen re itzel chicop. Y mareꞌ re 
chicop y re jun re xkꞌolo quichin re vinak, can xe tal choj quireꞌ je cꞌas 
xeꞌsuncꞌutis pa kꞌakꞌ * re ruxalon-riꞌ riqꞌuin azufre. 21 Y jacꞌa re nicꞌaj chic 
vinak re jeꞌbinak quiqꞌuin re je caꞌeꞌ reꞌ, xeꞌquimisas conojel. Xeꞌquimisas 
riqꞌuin re espada re ndel-pa pa ruchiꞌ re Jun re chꞌocol chij re quiej sak 
rij. Y conojel re qui-cuerpo re xeꞌquimisas, can jacꞌa re chicop cꞌo quixicꞌ 
re yeꞌba pa cakꞌikꞌ re xeꞌtijo. * Can xquinojsaj quipan riqꞌuin re tiꞌij reꞌ.

Re jun mil junaꞌ

20  1 Y yen xintzꞌat jun ángel re nika-pa chilaꞌ chicaj y rucꞌamom-pa re 
llave chin re momaꞌ sivan re rion kꞌokoꞌm rupan. * Y rucꞌamom-pa 

chukaꞌ jun momaꞌ cadena pa rukꞌaꞌ. 2 Re ángel reꞌ xboꞌrtzꞌama-pa re itzel 
chicop quiak rij re nibex dragón cha, y ja rejaꞌ re diablo o sea Satanás * y ja 
chukaꞌ rejaꞌ re xoc jun cumatz ajuer can. Xyachꞌ can roma re ángel, chin jun 
mil junaꞌ. 3 Cꞌareꞌ xboꞌrchꞌakij can chupan re momaꞌ sivan re rion kꞌokoꞌm 
rupan, xutzꞌapij can y xuban can sellar re puerta chin che man jun nijako. 
Quireꞌ xban can cha, chin che man chic queꞌrukꞌol más re naciones re 
jecꞌo chach ronojel re ruchꞌulef. * Jun mil junaꞌ re man chic xtikꞌalajin-ta re 
rusamaj rejaꞌ. Jacꞌa tak kꞌaxnak chic re jun mil junaꞌ reꞌ, xteꞌjak-pa y xtitzolaj 
chic-pa chubanic re rusamaj, pero xa baꞌ chic-oc tiempo quireꞌ xtuban-va.

4 Y xintzꞌat chukaꞌ che jecꞌo chꞌacat quichin re yeꞌbano juzgar, * y chireꞌ 
jeꞌtzꞌuyul-va re yiꞌon chic autoridad pa quikꞌaꞌ chin niquiban juzgar. Xeꞌntzꞌat 
chukaꞌ re cánma re jeꞌquimisan chic-a, re xtzaqꞌuis quijalom vovaꞌ chach re 

ruchꞌulef. Rejeꞌ xeꞌquimisas-a roma xquitzijoj re ruchꞌabal re Jesús y xquitzijoj 
re ruchꞌabal re Dios. * Conojel reꞌ, re man xeꞌyiꞌo-ta rukꞌij re nabey * itzel 
chicop y re ru-imagen. Y chukaꞌ man xquijo-ta che xyaꞌ re ru-seña re itzel 
chicop nicꞌaj-quivach o chij quikꞌaꞌ. Rejeꞌ xeꞌcꞌastaj y junan niquiban gobernar 
riqꞌuin re Cristo * chupan re jun mil junaꞌ. 5 Y ja rejeꞌ re nabey xeꞌcꞌastaj. * 
Jacꞌa re nicꞌaj chic anamaꞌiꞌ man xqueꞌcꞌastaj-ta. Xa cꞌaja tak kꞌaxnak chic re 
jun mil junaꞌ, cꞌareꞌ tak xqueꞌcꞌastaj-pa. 6 Otz-quibanoj re jenipaꞌ xqueꞌcꞌastaj 
nabey, roma re quicꞌaslen can chꞌajchꞌoj chach re Dios, y man chic xtitiquir-ta 
re rucaꞌn camic chiquij. * Rejeꞌ can xqueꞌoc sacerdotes * chin re Dios y chin re 
Cristo. Y junan xtiquiban gobernar riqꞌuin re Cristo chupan re jun mil junaꞌ.

7 Y jacꞌa tak kꞌaxnak chic re jun mil junaꞌ, re Satanás xtilisas-pa chupan re 
lugar re ancheꞌ tzꞌapin-va can. * 8 Y xtipa chic jun bey chiquikꞌolic * ronojel re 
naciones re jecꞌo chach re ruchꞌulef. Y re vinak aj-Gog y re aj-Magog, * can 
xqueꞌrukꞌol-va. Can yeꞌrumol-a chin yeꞌba pa guerra. * Y can yeꞌbuchu. Xa can 
je anchaꞌl re sanayiꞌ re cꞌo chuchi-mar. 9 Can xeꞌjote-a re pa tenemit re camas 
nrajoꞌ re Dios y re ancheꞌ jecꞌo-va re je rajcꞌual rejaꞌ. Re vinak re jeꞌrujocoquen-a 
re Satanás, quinojsan-a * rach re ruchꞌulef y choj xbequisutij quij re ancheꞌ 
jecꞌo-va re je rajcꞌual re Dios y re tenemit. Pero re Dios xuban che xka-pa kꞌakꞌ 
pa quiveꞌ, y can xeꞌruqꞌuis re kꞌakꞌ. 10 Y re itzel re xkꞌolo quichin conojel re 
vinak reꞌ, xchꞌakex chupan re kꞌakꞌ ruxalon-riꞌ riqꞌuin azufre, re ancheꞌ chukaꞌ 
xchꞌakex-va re chicop y chibil re jun ache re xbin che rejaꞌ can nutzijoj re nubij 
re Dios cha y xa man katzij-ta. Y chireꞌ chupan re kꞌakꞌ xtiquitaj pokan che 
pakꞌij che chakꞌaꞌ y can chin nojel tiempo * xqueꞌcꞌueꞌ chireꞌ.

Re anamaꞌiꞌ can xqueꞌban juzgar
11 Cꞌareꞌ yen xintzꞌat jun namalaj chꞌacat sak, y xintzꞌat chukaꞌ re tzꞌuyul 

chach. Y ja re rocaj y re ruchꞌulef re jecꞌo-apo chach re tzꞌuyul chach re 
namalaj chꞌacat reꞌ, can anchaꞌl che xeꞌsatz-a. Y rejeꞌ can man chic xeꞌlitaj-ta 
pa qui-lugar. Y man chic xeꞌtzꞌetetaj-ta. * 12 Y xeꞌntzꞌat re anamaꞌiꞌ, che cocoj che 
nimaꞌk jeꞌpaꞌal-apo chach re Dios. * Xeꞌjak cꞌa re libros, * y xjak chukaꞌ re jun 
libro re chin cꞌaslen. Conojel re anamaꞌiꞌ reꞌ can xban juzgar pa quiveꞌ, * riqꞌuin 
re quibanabal re xeꞌquibanalaꞌ, can anchaꞌl re jeꞌtzꞌiban chupan re libros reꞌ. 
13 Can conojel re anamaꞌiꞌ jeꞌpaꞌal-apo chach re Dios, can conojel reꞌ re jeꞌyacon 
chin niban juzgar pa quiveꞌ. Jecꞌo-apo re je quiminak-a pa tak mar, y jecꞌo-apo 
chukaꞌ re je quiminak-a jun chic-va lado. Y conojel re anamaꞌiꞌ reꞌ can xeꞌban 
juzgar, * riqꞌuin re quibanabal re xeꞌquibanalaꞌ. 14 Y can jareꞌ tak manak chic 

camic nibanataj, y chukaꞌ man chic xticꞌue-ta re lugar re nibex Infierno cha, 
roma xa can xqueꞌqꞌuis che je caꞌeꞌ, re camic y re lugar. * Xqueꞌbeqꞌuis pa kꞌakꞌ. Y 
jacꞌa re kꞌakꞌ re rucaꞌn camic. 15 Y can chupan chukaꞌ re kꞌakꞌ reꞌ xqueꞌchꞌakex-
va conojel re vinak re manak quibeꞌ tzꞌiban chupan re libro chin cꞌaslen.

Re ruchꞌulef y re rocaj can xqueꞌjalataj

21  1 Y yen Juan xintzꞌat re rocaj y re ruchꞌulef, che xeꞌjalataj-yan. Can 
je cꞌacꞌa chic. Re rocaj y re ruchꞌulef re xeꞌcꞌueꞌ nabey, xa je manak 

chic. * Xa xeꞌjal-yan-a. Y chukaꞌ re mar camanak chic-va. 2 Y xintzꞌat chukaꞌ 
re lokꞌolaj tenemit, re cꞌacꞌa Jerusalén. * Xintzꞌat che re tenemit reꞌ nika-pa 
chilaꞌ chicaj riqꞌuin re Dios. Y can jabal rubanic banom-pa y vekom-pa, * 
can anchaꞌl nuban jun kꞌapoj ixok tak jabal nuvak-riꞌ chin che más jabal 
nika chach re alaꞌ re anchok riqꞌuin nicꞌule-va. 3 Y jareꞌ tak xincꞌaxaj che 
cꞌo jun re cof nichꞌo-pa chilaꞌ chicaj y nubij: Tatzu-na-paꞌ, vocame re Dios 
can chiquicojol la vinak cꞌo-va. Ja rejeꞌ re je rutenemit, * y ja rejaꞌ re qui-
Dios. Can junan xqueꞌcꞌueꞌ chin nojel tiempo. 4 Y re Dios can xtusu-a * re 
ruyiꞌal-quivach, roma can xtuban che xtiqꞌuis-a re kꞌaxomal y bis. * Can 
xtiqꞌuis-a chukaꞌ re camic y re okꞌej. Can xqueꞌqꞌuis ronojel. Roma ronojel 
re xeꞌcꞌueꞌ nabey, can ni xe-ta chic qui-seña xqueꞌcꞌueꞌ can, xchaꞌ.

5 Y cꞌareꞌ re Jun re tzꞌuyul * chach re lokꞌolaj chꞌacat xchꞌo y xubij: Yen 
can cꞌacꞌa * re cosas yeꞌmban. Can ronojel-va cꞌacꞌa, xchaꞌ.

Y chukaꞌ xubij: Caꞌtzꞌibaj re chꞌabal re xqueꞌmbij chava, roma can katzij 
y otz che naban confiar-aviꞌ riqꞌuin re chꞌabal reꞌ.

6 Y xubij chukaꞌ chua: Ronojel xcꞌachoj-yan. Ja yen re xintzꞌucu-pa y ja 
chukaꞌ yen re xinqꞌuiso pa rueꞌ. Ja yen re anchaꞌl nabey y re ruqꞌuisibal 
letra. Y re anchique nichakeꞌj ruchiꞌ, yen xtinyaꞌ ruyaꞌ re ndel-pa chupan re 
alaxbal-yaꞌ * chin cꞌaslen, y re yaꞌ reꞌ man lakꞌon-ta xa sipan. 7 Y ja ronojel 
reꞌ re xqueꞌnyaꞌ * chique re xqueꞌchꞌacon. Ja yen re qui-Dios, * y rejeꞌ xqueꞌoc 
vajcꞌual chin nojel tiempo. 8 Jacꞌa re man yinquinimaj-ta y re niquixibij-quiꞌ 
yeꞌbapon pa tak tijoj-pokonal voma yen, xqueꞌntak pa kꞌakꞌ. Y can quireꞌ 
chukaꞌ xtimban quiqꞌuin re man yeꞌka-ta chinoch, re aj-banoy tak camic, 
re achiꞌaꞌ y re ixokiꞌ re niquicanola-quiꞌ chin yeꞌmacun, re brujos, re yeꞌyiꞌo 
quikꞌij imágenes re xa vinak jeꞌbanayon-ka, y re je tzꞌucuy tak tzij. Can 
xqueꞌntak-va pa kꞌakꞌ re ruxalon-riꞌ riqꞌuin azufre. * Y jareꞌ re rucaꞌn camic.

Re lokꞌolaj tenemit Jerusalén
9 Y cꞌareꞌ xpa jun ángel viqꞌuin y xubij chua: Catampa, y nincꞌut 

chavach re kꞌapoj xtan re cꞌulan riqꞌuin re Jesucristo re anchaꞌl oveja. Y re 

* 21.9 Ap. 17:1. * 21.10 Ap. 17:3. * 21.11 Ez. 43:2, 4. * 21.11 Ap. 4:3. 
* 21.12 Ez. 48:31-34. * 21.14 1 Co. 3:10, 11; Ef. 2:20. 
* 21.14 Mt. 10:2-4; 16:18; Ef. 3:5; 4:11; Jud. 17; Ap. 18:20. 
* 21.15 Is. 28:17; Ez. 40:3; 47:3; Zac. 2:1; Ap. 11:1, 2. * 21.15 Ez. 42:15, 20. 
* 21.19 Is. 54:11, 12. * 21.21 Ap. 22:2. * 21.22 1 R. 8:27; Is. 66:1; 1 Co. 15:28. 

jun ángel reꞌ jun chique * re je vukuꞌ ángeles re xeꞌyiꞌo re vukuꞌ ruqꞌuisibal 
tak tijoj-pokonal pa rueꞌ re ruchꞌulef re cꞌo-a chiquipan re copas.

10 Y chupan re jun anchaꞌl achicꞌ re ximban roma re ru-poder re Espíritu 
Santo, * xinaꞌ che re ángel xinrucꞌuaj cꞌa pa rueꞌ jun momaꞌ loma, y chireꞌ 
cꞌa yojcꞌo-va tak xucꞌut chinoch re lokꞌolaj tenemit Jerusalén nika-pa chilaꞌ 
chicaj riqꞌuin re Dios. 11 Y re tenemit reꞌ can niyiqꞌuiloj roma re rusakil re 
Dios, * can anchaꞌl tak niyiqꞌuiloj re jun aboj re camas rajkalen re nibex 
jaspe * cha. Re can anchaꞌl vidrio nitzuꞌun. 12 Y re tenemit reꞌ sutin rij roma 
jun momaꞌ tzꞌak, y re tzꞌak reꞌ naj jotal chicaj y rucꞌuan doce puertas. Y 
ronojel re puertas reꞌ jecꞌo jaꞌjun ángel. Y chach re puertas reꞌ jeꞌtzꞌiban-va 
quibeꞌ re je doce grupo israelitas. * 13 Y che cajeꞌ lados cha re tenemit cꞌo 
oxax puertas, oxeꞌ cꞌo re lado oriente, oxeꞌ pan occidente, oxeꞌ pan norte 
y oxeꞌ pa sur. 14 Y re aconak re ru-cimiento * re tzꞌak reꞌ, doce aboj re cꞌo 
quibeꞌ re je doce ru-apóstoles * re Jesucristo chij, re anchaꞌl oveja.

15 Y re ángel re nichꞌo viqꞌuin, rucꞌuan cꞌa jun vara, * y re vara reꞌ cha 
kꞌanapuak banon-va. Y re ángel reꞌ rucꞌuan re vara chin che nuvitaj 
re tenemit Jerusalén, re doce ru-puertas y re tzꞌak. * 16 Re rubanic re 
tenemit Jerusalén cuadrado. Can junan rakan che cajeꞌ lados. Y xpa re 
ángel xuvitaj re tenemit, y re tenemit reꞌ rucꞌuan dos mil doscientos 
kilómetros. Quireꞌ rach, quireꞌ rakan y quireꞌ chukaꞌ rujotolen. 17 Y re 
ángel xuvitaj re jenipaꞌ jotal re tzꞌak re rusutin rij re tenemit. Y re tzꞌak 
reꞌ jotal sesenta y cuatro metros chicaj. Y re metros re xuvitaj re ángel 
can anchaꞌl re metros niquicusaj re vinak re jecꞌo chach re ruchꞌulef.

18 Y re tzꞌak re rusutin rij re tenemit, banon cha jun aboj re camas 
rajkalen re nibex jaspe cha. Y re tenemit reꞌ can ja re kꞌanapuak 
aconak, y can anchaꞌl vidrio re jabal suꞌun rach roma chꞌajchꞌoj 
titzuꞌun. 19 Y re doce aboj re aconak ru-cimiento re tzꞌak, cada jun jun-
va che clase aboj * re jeꞌvekon-va. Y ja quireꞌ quibeꞌ: Jaspe, zafiro, ágata, 
esmeralda, 20 ónice, cornalina, crisólito, berilo, topacio, crisoprasa, 
jacinto y amatista. 21 Y re doce puertas, jeꞌbanon cha aboj re nibex 
perla cha. Re doce puertas reꞌ, can doce perlas. Jacꞌa re calle * principal 
chin re tenemit, cha kꞌanapuak banon-va, can anchaꞌl vidrio titzuꞌun.

22 Y yen Juan man jun rachoch re Dios re xintzꞌat-ta chupan re 
tenemit reꞌ, roma re Ajaf Dios re cꞌo ronojel poder riqꞌuin, can che jun 
tenemit re aconak rachoch. * Y can quireꞌ chukaꞌ rubanon re Jesucristo 
re anchaꞌl oveja, che jun tenemit re aconak rachoch. 23 Re tenemit 

* 21.23 Is. 24:23; 60:19. * 21.24 Is. 60:3. * 21.25 Is. 60:11. 
* 21.27 Is. 35:8; 52:1; Ap. 22:14, 15. * 21.27 Jl. 3:17; Fil. 4:3. 
* 21.27 Sal. 69:28; Dn. 12:1; Ap. 3:5; 13:8. * 22.1 Ez. 47:1; Zac. 14:8; Jn. 7:38, 39. 
* 22.2 Gn. 2:9; Ap. 2:7. * 22.2 Ap. 21:24. * 22.3 Zac. 14:11; Ap. 21:4. 
* 22.4 Mt. 5:8; 1 Co. 13:12; 1 Jn. 3:2. * 22.5 Sal. 36:9; 84:11. 
* 22.5 Dn. 7:18; 27; Ro. 5:17; 2 Ti. 2:12; Ap. 11:15. * 22.6 He. 1:1. 

reꞌ manak ndoc-va re rusakil re kꞌij y re rusakil re icꞌ cha, * roma re 
nisekresan richin ja re rusakil re Dios y re rusakil re Jesucristo re 
anchaꞌl oveja. 24 Y re naciones re jeꞌcolotajnak chic, can ja riqꞌuin re 
rusakil re tenemit xqueꞌtzuꞌun-va chin yeꞌbiyin. * Y re reyes chin re 
ruchꞌulef xqueꞌquicꞌuala-apo re qui-poder y re quikꞌij chupan re lokꞌolaj 
tenemit Jerusalén. 25 Y chireꞌ can man jun bey xqueꞌtzꞌape-ta * re puertas 
chin re tzꞌak re rusutin rij re tenemit, roma man jun bey xtikꞌokꞌa-ta-
ka. 26 Re qui-poder y re quikꞌij re naciones can xqueꞌcuax-apo chupan re 
tenemit, chin yeꞌsuj cha re Dios. 27 Pero chupan re tenemit reꞌ can man 
jun bey xtoc-ta-apo cosa tzꞌil * chupan. Y man jun chukaꞌ vinak re man 
otz-ta rucꞌaslen chach re Dios re xtoc-ta-apo chireꞌ. * Y ni xe-ta chukaꞌ 
re je tzꞌucuy tak tzij. Re xqueꞌoc-apo chireꞌ, xaxe re cꞌo quibeꞌ tzꞌiban 
chupan * re libro chin cꞌaslen, re ru-libro re Jesucristo re anchaꞌl oveja.

22  1 Y cꞌareꞌ re ángel xucꞌut jun rakan-yaꞌ chinoch re camas chꞌajchꞌoj, re 
rakan-yaꞌ re niyiꞌo cꞌaslen. Re rakan-yaꞌ reꞌ, can anchaꞌl vidrio titzuꞌun 

y nalax-pa * ancheꞌ cꞌo-va re lokꞌolaj chꞌacat chin re Dios y re Jesucristo re anchaꞌl 
oveja. 2 Y re rakan-yaꞌ re niyiꞌo cꞌaslen, mero pa nicꞌaj cha re calle principal chin 
re tenemit nakꞌax-va. Y can che caꞌeꞌ ruchiꞌ re rakan-yaꞌ yeꞌqꞌuiy cꞌa re cheꞌ re 
yeꞌyiꞌo chukaꞌ cꞌaslen, y doce bey niquiyaꞌ quivach jun junaꞌ. Re cheꞌ * re yeꞌqꞌuiy 
chuchiꞌ re rakan-yaꞌ, can icꞌ-icꞌ niquiyaꞌ quivach. Y re quixak re cheꞌ reꞌ, can ndoc 
cakꞌom re jeꞌpitinak chupan ronojel naciones. * 3 Y chireꞌ can man jun chic re 
xtika-ta xabanchique castigo * chin re Dios pa rueꞌ, roma manak chic mac. Roma 
chireꞌ cꞌo-va re lokꞌolaj chꞌacat chin re Dios y re Jesucristo re anchaꞌl oveja. Y re 
rusamajelaꞌ re jecꞌo chireꞌ, jareꞌ re xqueꞌsamajin richin. 4 Y chireꞌ can xtiquitzꞌat 
quivach riqꞌuin. * Y chukaꞌ re nicꞌaj-quivach can xtiquicꞌuaj re rubeꞌ. 5 Chireꞌ 
chupan re tenemit reꞌ, man jun bey xtikꞌukumar-ta che nikꞌokꞌa-ta-ka. Y conojel 
re jecꞌo chupan re tenemit reꞌ, camanak xtoc-va chique re rusakil jun lámpara o 
re rusakil re kꞌij. Roma can ja re Dios re Ajaf re xtisekresan quichin. * Y re jecꞌo 
chireꞌ, jareꞌ re xqueꞌbano gobernar chin nojel tiempo. *

Ja ruqꞌuisibal parte cha re libro reꞌ
6 Y re ángel xubij chua: Re chꞌabal reꞌ can katzij y can otz che naban 

confiar-aviꞌ riqꞌuin. Roma can ja re Kajaf Dios re xyiꞌo chꞌabal pa tak 
cánma re rusamajelaꞌ rejaꞌ re xbex profetas * chique, can ja chukaꞌ rejaꞌ re 
takayon vichin yen re yin ru-ángel chin che ninyaꞌ rutzijol chiva yex re 
yix rusamajelaꞌ, chij re xqueꞌbanataj-yan.

* 22.7 Ap. 22:12, 20. * 22.7 Ap. 1:3. * 22.8 Ap. 21:2. * 22.8 Ap. 19:10. 
* 22.10 Dn. 8:26; 12:4, 9. * 22.11 Ez. 3:27; 2 Ti. 3:13. 

* 22.16 Is. 11:1; Jer. 23:5, 6; Zac. 6:12. 

7 Y re Jesucristo xubij: Yinapon-yan-ka iviqꞌuin. *
Otz-quibanoj conojel vinak re yeꞌniman * re nubij re Dios chupan re jun 

libro reꞌ.
8 Y ja yen Juan, re xincꞌaxan y xintzꞌeto * ronojel reꞌ. Y jacꞌa tak jeꞌncꞌaxan 

y jeꞌntzꞌeton chic-ka, jareꞌ tak xinxuqueꞌ chach re ángel re xcꞌutu ronojel 
reꞌ chinoch. Xinxuqueꞌ chach chin ninyaꞌ rukꞌij. * 9 Pero re ángel reꞌ xubij 
chua: Man tayaꞌ nukꞌij yen. Yen chukaꞌ xa yin jun rusamajel re Dios, junan 
aviqꞌuin rat y quiqꞌuin re nicꞌaj chic rusamajelaꞌ re Dios re nibex profetas 
chique, y yin junan chukaꞌ quiqꞌuin re yeꞌniman re chꞌabal re jeꞌtzꞌiban 
chupan re libro reꞌ. Can ja re Dios tayaꞌ rukꞌij, xchaꞌ chua.

10 Y re ángel reꞌ xubij chukaꞌ chua: Re ruchꞌabal re Dios re tzꞌiban chupan 
re jun libro reꞌ, man tavovaj. Can tatzijoj. * Roma re kꞌij chin che yeꞌbanataj 
re nubij, xa can nakaj chic cꞌo-va. 11 Mareꞌ re vinak re man choj-ta rucꞌaslen, 
tubana-na cꞌa re nrajoꞌ. Y re acꞌayon jun cꞌaslen tzꞌil, tubana-na cꞌa re nurayij. * 
Jacꞌa re choj quicꞌaslen, man tiquijal rubanic. Y re chꞌajchꞌoj quicꞌaslen, can 
quireꞌ cꞌa tiquibana-apo. Can tiquijachaꞌ re cánma cha re Dios nojel tiempo.

12 Y re Jesucristo xubij: Can katzij-va che yinapon-yan-ka iviqꞌuin, 
y cada jun * can cꞌo ruqꞌuixel xtincꞌuaj-ka cha. Y can andex rubanic re 
quibanabal, can quireꞌ chukaꞌ re ruqꞌuixel xtiquicꞌul. 13 Y can jacꞌa yen re 
nabey y can ja chukaꞌ yen re ruqꞌuisibal. * Can jacꞌa yen re xintzꞌucu-pa 
ronojel y can jacꞌa chukaꞌ yen re xquinqꞌuiso pa rueꞌ ronojel. Yen can yin 
anchaꞌl-va cꞌa re nabey y re ruqꞌuisibal letra.

14 Otz-quibanoj * re nichꞌojersas quicꞌaslen, roma re can je chꞌajchꞌoj, 
can cꞌo qui-derecho cha rach re cheꞌ re niyiꞌo cꞌaslen, y yeꞌtiquir chukaꞌ 
yeꞌkꞌax pa tak puertas chin che yeꞌoc chupan re cꞌacꞌa tenemit. 15 Jacꞌa 
re vinak itzel quicꞌaslen, man xqueꞌtiquir-ta xqueꞌoc-apo chupan re 
tenemit. Y quireꞌ chukaꞌ xtiban chique re brujos, re achiꞌaꞌ y re ixokiꞌ re 
niquicanola-quiꞌ chin yeꞌmacun, re aj-banoy tak camic, re yeꞌyiꞌo quikꞌij 
imágenes re xa vinak jeꞌbanayon-ka, y re can nika chiquivach niquitzꞌuc 
tzij. Cama-va xqueꞌoc-ta * chupan re cꞌacꞌa tenemit.

16 Y yen re Jesús ntakon re nu-ángel chin che ninsekresaj ronojel reꞌ 
chiquivach ronojel iglesias. Y ja yen re yin rey-rumam can re Rey David. * 
Y can ja chukaꞌ yen re Jun re anchaꞌl nema-chꞌumil re ndel-pa cumaj-yan, 
re más nichꞌabin.

17 Y re Espíritu Santo y re kꞌapoj ixok re xcꞌuleꞌ riqꞌuin re Jesucristo, 
niquibij: Quixampa.

Y re yeꞌcꞌaxan, can tiquibij chukaꞌ: Quixampa.
Y re nichakeꞌj ruchiꞌ y can nrajoꞌ nipa, tipa, y tukumuꞌ re yaꞌ chin 

cꞌaslen. * Y re yaꞌ reꞌ xa man lakꞌon-ta xa nisipas.
18 Y nimbij chique conojel re yeꞌcꞌaxan re nubij re Dios chupan re jun libro 

reꞌ, che vo xa cꞌo cꞌa jun re nuyaꞌ rueꞌ * re cꞌo chupan re libro reꞌ, can quireꞌ 
chukaꞌ xtiban cha re castigo re xtuyaꞌ re Dios pa rueꞌ re nibano quireꞌ, y can 
jacꞌa re tijoj-pokonal re jeꞌtzꞌiban chupan re jun libro reꞌ re xtika pa rueꞌ. 
19 Y vo xa cꞌo jun re yeꞌrulisaj-a chꞌabal chupan y xa nujal rubanic re nubij 
re Dios chupan re jun libro reꞌ, re Dios can xtuban che man nucꞌul-ta * re 
utzil re niquicꞌul re vinak re tzꞌiban chic quibeꞌ chupan re libro chin cꞌaslen, 
y chukaꞌ man xtuya-ta kꞌij cha che ndoc-apo chupan re lokꞌolaj tenemit. Can 
man cꞌa xqueꞌoc-ta richin ronojel re cosas otz re nubij chupan re libro reꞌ.

20 Y re nisekresan ronojel reꞌ, nubij: Jaꞌ, can katzij-va che yinapon-yan, * nichaꞌ.
Y yen Juan nimbij: Amén. Catampa, Kajaf Jesús.
21 Y can-ta qꞌuiy utzil xticꞌul chiyixnojel riqꞌuin re Kajaf Jesucristo. Amén. 

